
Mt. 1:1 1 Mt. 2:5

Xu̱ju̱n xi y'ét'a Mateo̱ én
nda tsuhu̱ Jesucristo̱

Kui xu'bi ̱ ntje̱ xi y'aha̱ ra̱ Jesucristo̱
(Lc. 3:23-38)

1E̱i ̱ tjít'a ntjeẖe̱ Jesucristo.̱ Ntjeẖe̱ David
nibaha̱ ra̱ ko̱ ntjeẖe̱ Abraham nibaha̱ ra.̱

2 Abraham kama na'̱mihi ̱ Isaac. Isaac
kama na'̱mihi ̱ Jacob. Jacob kama na'̱mihi ̱
Juda̱ ko̱ já nts'e.̱ 3 Juda̱ kama na'̱mihi ̱ Fares̱
ko̱ Zera,̱ ko̱ Tamar kama naa̱ha.̱ Fares̱ kama
na'̱mihi ̱Esrom. Esrom kama na'̱mihi ̱Aram.
4 Aram kama na'̱mihi ̱ Aminadab. Ami-
nadab kama na'̱mihi ̱Naason. Naason kama
na'̱mihi ̱ Salmon. 5 Salmon kama na'̱mihi ̱
Booz, ko̱ Rahab kama naa̱ha.̱ Booz kama
na'̱mihi ̱ Obed, ko̱ Rut kama naa̱ha.̱ Obed
kama na'̱mihi ̱ Isai. 6 Isai kama na'̱mihi ̱ nda̱
rei ̱David. David kama na'̱mihi ̱Salomon, ko̱
chju̱úhu̱n Urias kama naa̱ha.̱

7 Salomon kama na'̱mihi ̱ Roboam.
Roboam kama na'̱mihi ̱ Abias. Abias kama
na'̱mihi ̱ Asa. 8 Asa kama na'̱mihi ̱ Josafat.
Josafat kama na'̱mihi ̱ Joram. Joram kama
na'̱mihi ̱Uzias̱. 9Uzias̱ kama na'̱mihi ̱ Jotam.
Jotam kama na'̱mihi ̱ Acaz. Acaz kama
na'̱mihi ̱ Ezekias̱. 10 Ezekias̱ kama na'̱mihi ̱
Manases. Manases kama na'̱mihi ̱ Amon.
Amon kama na'̱mihi ̱ Josias̱. 11 Josias̱ kama
na'̱mihi ̱ Jeconias̱ ko̱ já nts'e.̱ Kui xi tjíntu
nis̱tjin nga ngjinijé xu̱ta̱ Israel Babilonia̱.̱

12 A̱skahaṉ nk'ie nga ja ngjinijé xu̱ta̱
Israel Babilonia̱,̱ Jeconias̱ kama na'̱mihi ̱
Salatiel. Salatiel kama na'̱mihi ̱ Zoroba-
bel. 13 Zorobabel kama na'̱mihi ̱ Abiud.
Abiud kama na'̱mihi ̱ Eliakim. Eliakim
kama na'̱mihi ̱ Azor. 14Azor kama na'̱mihi ̱
Sadoc. Sadoc kama na'̱mihi ̱ Akim. Akim
kama na'̱mihi ̱ Eliud. 15Eliud kama na'̱mihi ̱
Eleazar. Eleazar kama na'̱mihi ̱ Matan.
Matan kama na'̱mihi ̱ Jacob. 16 Jacob kama
na'̱mihi ̱ Kuse. Kuse xi x'iẖiṉ Maria,̱ ko̱
Maria̱ xi naa̱ha̱ Jesu. Jesu xi 'mihi ̱Cristo.̱

17B'a̱ ts'ín j'aha te ñju tíkjá ntje̱ chá xi ni-
baha̱ ra̱ Abraham santaha David. A̱skahan
ta̱ te ñjuhú tíkjá ntje̱ chá j'a ngáha santa
nkúhu nga ngjinijé xu̱ta̱ Israel Babilonia̱.̱
Ko̱ as̱kahan nk'ie nga ja ngjinijé xu̱ta̱ Israel
Babilonia̱,̱ ta̱ te ñjuhú tíkjá ntje̱ chá j'a
ngáha santa nkúhu nga j'ai tsin xi Cristo.̱

B'i ̱ ts'ín kik'inyaha̱ Jose nga Jesucristo̱ tsín
(Lc. 2:1-7)

18 B'i ̱ kama nga tsín Jesucristo.̱ Maria̱
xi kama naa̱ha̱ Jesu, kui xi ja tjíndakoẖo̱
nga ku̱ix̱anko̱ Kuse. Tu̱nga kintehe̱ ní nga
k'úéntuko̱ xinkjín, tu̱ ntíhí kik'a Maria,̱ ntí
xi kitsjáha̱ Espiriṯu̱ Santo.̱ 19 Ko̱ Kuse xi
kam̱a x'iẖiṉ, kui xi nku nda̱ xi je tjíya
anim̱aẖa̱ ko̱ najmi mjehe̱ nga k'u̱échjit'ain
Maria.̱ Kui nga kama mjehe̱ ra̱ nga jyukj'i
k'u̱éjñaha.

20Tu̱nga as̱kahánni nga ja kits'ínnkjink'un
Kuse ni xu'bi,̱ nku ntítsjehe̱ Ntia̱ṉá
tsakúchjihi ̱ yjoho̱ nga nijñá ján ko̱ b'a̱
kitsúhu̱:

—Ji Kuse xi ntjeẖe̱ David, najmi tu̱
binkjuin nga n'eḵjáín saha̱ ri ̱ Maria̱ xi ja
tjíndakoẖi nga ku̱iṉchjunkoẖi. A̱t'aha̱ ntí
xi y'a Espiriṯu̱ Santo̱ kitsjáha.̱ 21Nku ntíx'iṉ
tsíhin ko̱ Jesu t'et'aihi ̱ ntíu̱, aṯ'aha̱ kui xi
ts'ií̱n ndaí̱hi ̱ ngatitsuhu̱n xu̱ta̱ xi ts'e̱ nga
ts'ií̱nk'anki.

22 B'a̱ kama ngayjee̱ ni xu'bi ̱ tu̱ xi
tsitjusuhun én xi kitsú Ntia̱ṉá nga
kits'ínkinchja̱ nda̱ profeta:̱
23Taḵjín xu̱nkúu̱ k'u̱a̱ nku ntí.
Nku ntíx'iṉ tsíhiṉ ko̱ Emanuel k'úín ntíu̱.
Kui j'áín xi tsuhu̱ ra:̱ Ntia̱ṉá tíjñajinná.

24Nk'ie nga j'áha̱ Kuse nga kik'ai̱ ̱ chiṉihi,̱
as̱'ai̱ kits'ín xi nkú nga kitsúhu̱ ntítsjehe̱
Ntia̱ṉá. Kits'ínkjáíhiṉ nga Maria̱ kam̱a
chju̱úhún. 25Tu̱nga najmi kits'ínkoẖó santa
nkúhu nga kitsin ntíu̱, ko̱ kitsjá j'áíhiṉ nga
Jesu k'úín.

2
B'i ̱ ts'ín j'aisehe̱ já nkjink'uu̱n ntí Jesu

1 Belen kitsin Jesu, nanki xi tíjñajihiṉ
aṉte Judea,̱ nis̱tjin nga tjíhiṉ xá nda̱ rei ̱
Herode.̱ Kui nis̱tjiu̱n j'ai nanki Jerusalen já
nkjink'un xi nibaha ximá tjuhu ts'íu̱ 2ko̱ b'a̱
iṉcha kitsú nga kingjásjaiya:

—¿Má tíjña nda̱ reiẖi ̱ xu̱ta̱ xi ntje̱ judio̱
tjeẖeṉ ra̱ xi ja kitsiu̱n? A̱t'aha̱ santaha ján
aṉteni ̱ má xi tjeẖen tju ts'íu̱, kiyai ̱ niñu xi
ts'e̱ ko̱ kjúái ̱n'etsjoiẖi ̱ntíu̱.

3Nk'ie nga kint'é nda̱ rei ̱Herode̱ ni xu'bi,̱
tu̱ ni xí kis'entaẖá ra̱ ko̱ ta̱ kis'entaẖa̱ ra̱
ngayjee̱ xu̱ta̱ nanki Jerusalen. 4 A̱s'ai̱ kinch-
ja̱ ñjaha̱ nda̱ rei ̱ngatentee̱ já na'̱mi k'aku̱ ko̱
já chjiṉe'̱éheṉ kju̱aṯéxumoo.̱ Kingjásjaiya-
ha̱ má xi tjeẖen tsín xi Cristo.̱ 5B'a̱ iṉcha
kitsú jóo:̱

—Xi tjeẖen Belen, nanki xi tíjñajihiṉ aṉte

Judea.̱ A̱t'aha̱ b'a̱ ts'ín y'ét'a éheṉ Ntia̱ṉá
nda̱ profeta:̱
6Máha Belen, nanki xi tíjñajihiṉ aṉte xi ts'e̱

xu̱ta̱ Juda,̱
najmi kui xi 'yún ic̱hí sa aj̱ihiṉ já tjíxáha̱

xu̱ta̱ Juda.̱
A̱t'aha̱ yo̱ stjújin nku nda̱ tjíxá
kui xi kúnnta xu̱ta̱ ts'aṉ xi xu̱ta̱ Israel.

7 A̱s'ai̱ Herode̱ kinchja̱ 'maha̱ já
nkjink'uu̱n ko̱ kingjásjaiya ch'ich'ihiṉ mí
nis̱tjihin kama chji niñuu̱. 8Nga ja kama,
as̱'ai̱ kits'ínkji nanki Belen nga b'a̱ kitsúhu̱
jóo:̱

—Tankíún ko̱ chas̱jaiya sisiun ntíu̱. Nk'ie
nga saḵúsjainu̱u, t'inya ngáhanú tu̱ xi ko̱ an
kfín ts'intsjoho̱ ra.̱

9 Nk'ie nga ja tsasínñju já nkjink'uu̱n
én xi kitsú nda̱ rei,̱ iṉcha kits'ín ngáha
niy̱á. Ko̱ niñu xi kikie aṉtehe̱ má xi tjeẖen
tju ts'íu̱, tu̱ nku tjeṉ títjuhún ra̱ santa
nkúhu nga tsichu sasin'yún má kjijña ntíu̱.
10Nk'ie nga kikie ngáha jóo̱ niñuu̱, tu̱ ni xí
tsjohó kamaha.̱ 11 Iṉcha jas'en ni'yoo̱ ko̱
kikie ntíu̱ ko̱ Maria̱ xi naa̱ha̱ maha. Tsin-
chakúnch'int'aha̱ ntíu̱ nga kits'íntsjoho.̱
A̱s'ai̱ kikjex'á kaxaẖa̱ ko̱ kitsjáha̱ ntíu̱ ni xi
iṉcha y'a. Kitsjáha̱ too̱nsine, ko̱ ni xi sinjne̱
xi 'mi incienso,̱ ko̱ ni xi sinjne̱ xi 'mi mirra.̱

12 A̱s'ai̱ kik'óya ngáha já nkjink'uu̱n aṉte-
he.̱ Kj'aí̱ niy̱á iṉcha jakj'á, aṯ'aha̱ kik'inya
títjuhu̱n nga niñjá ján nga najmi ta̱ tjíhin
nga kj'u̱aẖa má tíjña Herode.̱

Xi cháha̱ Jesu b'i ̱ ts'ín ngjiko̱ho̱ a̱nte Egipto̱
13 A̱skahan nga ja ngji já nkjink'uu̱n, nku

ntítsjehe̱Ntia̱ṉá tsakúchjihi ̱yjoho̱ Kuse nga
nijñá ján ko̱ b'i ̱ kitsúhu̱:

—Tis̱íntjei̱ṉ, chjúbéí ntíu̱ ko̱ naa̱ha.̱ A̱nte
Egipto̱ tiy̱úkoi̱.̱ Yo̱ tiṉchin santa nkúhu
nga xínya kixi ̱ ngáhara. A̱t'aha̱ Herode̱
ku̱aṉgisjai ntíu̱ tu̱ xi ts'ií̱nk'iehen.

14 A̱s'ai̱ tsisintjeṉ Kuse, jakj'á ntíu̱ ko̱ naa̱-
ha̱ ntíu̱ ko̱ tsitjuko̱ jyún nga ngji Egipto.̱
15Yo̱ y'ejña santa nkúhu nga k'ien Herode.̱
B'a̱ kama tu̱ xi tsitjusuhun éheṉ Ntia̱ṉá
xi kits'ínkinchjaẖa̱ nda̱ profeta:̱ “Egipto̱
kinchjaha̱ ra̱ Ntína.̱”

B'i ̱ ts'ín kits'ínk'ien Herode̱ ntí xiu̱̱
16Nk'ie nga kamankjihiṉ Herode̱ nga na-

jmi kits'íntjusun já nkjink'uu̱n ni xi kit-
súhu̱, tu̱ xí kjahán kamaha.̱ Kitsjá kju̱a̱ nga
n'eḵ'ienngatentee̱ ntíx'iṉ xi tjín Belen ko̱ xi

tjín aṉdai naṉtio̱.̱ Kits'ínk'ien ngatentee̱ xi
tjíhiṉ santaha jo nú, aṯ'aha̱ kik'axki ̱ nis̱tjin
xi kitsú já nkjink'uu̱n nga kikie niñuu̱.

17 B'a̱ ts'ín tsitjusuhun éheṉ Ntia̱ṉá xi
y'ét'a nda̱ profeta̱ Jeremia:̱
18Kinu'yá nanki Rama nku nta,̱
tjín xi tíkjintáya ko̱ tu̱ xí uhún tíbehe.̱
Kui xi Rakel xi tíkjintát'a ntíhi.̱
Najmi ta̱ mjehe̱ ra̱ n'eḵ'íéjyu aṯ'aha̱ ja k'ien

ntíhi.̱
Xi cháha̱ Jesu b'i ̱ ts'ín ngjiko̱ho̱ nanki

Nazaret
19 A̱skahan nga k'ien Herode,̱ nk'ie nga

tíjña sa Kuse Egipto,̱ nku ntítsjehe̱ Ntia̱ṉá
tsakúchjihi ̱ yjoho̱ nga nijñá ján ko̱ b'i ̱ kit-
súhu̱:

20 —Tis̱íntjei̱ṉ, chjúbéí ntíu̱ ko̱ naa̱ha.̱
T'inko̱ ngáhani má tjíntu xu̱ta̱ xi ntje̱ Israel
tjeẖeṉ ra.̱ A̱t'aha̱ ja jesun já xi mjehe̱
ts'ií̱nk'ien ntíu̱.

21 A̱s'ai̱ tsisintjeṉ Kuse, jakj'á ntíu̱ ko̱ naa̱-
ha̱ ntíu̱ ko̱ niba ngáha má tjíntu xu̱ta̱ Israel.
22Kitsankjún nga ngju̱ai̱ ̱ aṉte Judea̱ aṯ'aha̱
kint'é énngaArkelao̱ tíbatéxumayo̱ aṉtehe̱
Herode̱ xi kama na'̱mihi.̱ Tu̱nga kik'ai̱ ̱chiṉi
títjuhún ra̱ xi má nga kik'inyaha̱ nga aṉte
Galilea̱ ngju̱ai̱.̱

23 A̱s'ai̱ ngjik'iejña nanki xi 'mi Nazaret.
B'a̱ kama tu̱ xi tsitjusuhun éheṉ Ntia̱ṉá xi
kinchja̱ já profeta,̱ nga nku nda̱ xi nibáha
Nazaret k'úín Jesu.

3
B'i ̱ ts'ín y'énij̱mí Jua Bautista̱
(Mr. 1:1-8; Lc. 3:1-9, 15-17; Jn. 1:19-28)

1Kui nis̱tjin ján j'aik'íénij̱mí Jua Bautista̱
aṉte kixi xi tjín aṉte Judea.̱ 2B'i ̱ kitsú nga
y'énij̱mí:

—Tankínchj'aẖa̱ ru̱u anim̱aṉu̱u, aṯ'aha̱
ja 'yún tiña tíjñanu̱u Ntia̱ṉá nga tíbatéxu-
manu̱u nd'ai̱.̱

3 Jua kinchjaṉij̱míyaha nda̱ profeta̱ Isaia̱
nk'ie nga b'i ̱ ts'ín y'ét'a:
Tínu'yá ntaẖa̱ nku nda̱ xi tíkjintáya aṉte

kixiu̱:
“T'endo niy̱áha̱ Ntia̱ṉá. Tjen nax̱u̱u

niy̱áha.̱”
4Nk'ie nga y'ejña Jua, najyun xi kaman-

dakoẖo ntsjaẖa̱ chu̱ camello̱ bja ko̱ nku
tjaḇax̱ín b'ékjá. Chju̱ba̱ ko̱ ntsjényá kjine.
5 Tsitju xu̱ta̱ nanki Jerusalen ko̱ ngayjee̱
xu̱ta̱ xi tjín aṉte Judea̱ ko̱ aṉdai ntáje̱ Jordan

nga j'aisehe̱ Jua. 6 Iṉcha kisaténtájin ntáje̱
Jordan nk'ie nga kits'ínkie yjoho̱ nga tjíhiṉ
ngatitsun.

7Nk'ie nga kikie Jua nga nkjin já fariseo̱
ko̱ já saduseo̱ tíiṉcha f'ai nga mjehe̱ nga
saṯéntá, as̱'ai̱ b'i ̱ kitsúhu̱:

—¡Já ch'onk'un xi b'a̱ k'un! ¿Yá xi b'a̱
kitsúnu̱u nga ku̱iy̱úhu̱u kju̱aḵjahaṉ Ntia̱ṉá
xi ja tjeṉ tiña? 8 Tu̱ sahá n'oo̱ ni xi
ku̱aḵúchji nga ja tsankinchj'aha̱ ru̱u ani-̱
maṉu̱u. 9 Najmi tu̱ yjonu̱u ch'anac̱hoẖoo̱:
“Ntjeẖe̱ Abraham ñá”, tsa ku̱ix̱íún. A̱t'aha̱
an b'a̱ tíxinnu̱u nga santaha kui ndjio̱i̱ ̱
Ntia̱ṉá kam̱a ts'ií̱n ma ntjeẖe̱ Abraham. 10 Ja
tíjña nda icho̱ nd'ai̱ ̱nga ku̱aṯe kjam̱aẖa̱ yóo.̱
Kui nga ngayjee̱ yá xi najmi nda tu xi tsjáha,
kui xi stísun ko̱ chjaṉikj'ajin aj̱in nd'íu̱.

11 ’An ntánijua tíbatentákoẖoṉu̱u tu̱ xi
ku̱aḵínchj'aẖa̱ ru̱u anim̱aṉu̱u. Tu̱nga xi
nibáha as̱kahan nga an 'yún nk'a tjeṉ sa,
xi ndahac̱hí najmi tsuhuna tsa kfínkoẖo̱
ntéhe.̱ Kui xi Espiriṯu̱ Santo̱ ko̱ nd'í ku̱aṯén-
tákoẖoṉu̱u. 12 Kui xi nkú joyaha nda̱ xi
ts'ín chuhu̱n tuniṉ̃u̱. Ja kjiya ntsja yá xi
ts'ín chunkoẖo̱ ra̱ tuniṉ̃u̱hu̱, tu̱ xi ts'ií̱nkj'a
t'axíhin tuniṉ̃u̱ ko̱ xin ts'ií̱nkj'a tjaḇaẖa.̱
A̱s'ai̱ kj'u̱átjo tuniṉ̃u̱ ni'ya njiẖi ̱ ko̱ k'u̱éti
tjaḇaẖa̱ aj̱in nd'í xi najmi ta̱ kam̱aha̱ ra̱
ku̱ay̱áyaha.

B'i ̱ ts'ín kisaténtá Jesu
(Mr. 1:9-11; Lc. 3:21-22)

13 A̱s'ai̱ tsitju Jesu aṉte Galilea.̱ Ntáje̱
Jordan j'aisehe̱ Jua tu̱ xi ku̱aṯéntáha̱ ra.̱
14Tu̱nga najmi títs'ín yuhú Jua nga tjuhun.
B'i ̱ kitsúhu̱ Jesu:

—Ji ní xi tjíhin nga ku̱aṯentání. ¿Nkú
tjíhiṉ ra̱ nga an tínibásehení nga kuaten-
táhara?

15Tu̱nga b'iẖí kitsú Jesu:
—N'e̱ yi nd'ai̱,̱ aṯ'aha̱ nda tjín nga

n'eṯjusaán ngatentee̱ ni xi mjehe̱ Ntia̱ṉá.
A̱s'ai̱ kits'ín yu Jua. 16 Nk'ie nga ja

kisaténtá Jesu, as̱'ai̱ tsitjujin ntánijuo̱ ko̱ tu̱
tsix'áhá nk'a ján ko̱ kikie Jesu Espiriṯu̱hu̱
Ntia̱ṉá xi nkú joyaha nku chu̱tuju nga ni-
bajennehe.̱ 17 A̱s'ai̱ kinu'yá nk'a ján nku nta̱
xi b'a̱ kitsú:

—Kui xu'bi ̱ xi Ntína.̱ 'Yún tjona. Tsjo
ṉkjún mana Ntína.̱

4
B'i ̱ ts'ín kits'ín ngana̱ha̱ Jesu nda̱nindoo̱
(Mr. 1:12-13; Lc. 4:1-13)

1 A̱s'ai̱ Espiriṯu̱ Santo̱ ngjiko̱ t'axíhiṉ Jesu
aṉte kixiu̱ tu̱ xi kjút'ayák'uhu̱n ra̱ ndaṉin-
doo.̱ 2 Yo̱ y'ejña kjintíá yachán nis̱tjin
ko̱ yachán nis̱tjeṉ. A̱skahan kama bjoho.̱
3A̱s'ai̱ ndaṉindoo̱ j'ai kjut'ayák'uhu̱n nga b'i ̱
kitsúhu̱:

—Tsa kju̱axi ̱ nga ji xi Ntíhi ̱ Ntia̱ṉá, b'a̱
t'ihiṉ ndjio̱i̱ ̱ nga niṉku̱aṉ katuma.

4B'i ̱ kitsú Jesu:
—B'i ̱ títsu xu̱ju̱n éheṉ Ntia̱ṉá: “Najmi

nku tutu niṉku̱oṉ xi ts'ín nga b'entu tík'un
xu̱ta.̱ Ko̱ ní ngayjee̱ éheṉNtia̱ṉámachjéheṉ
xu̱ta.̱”

5 A̱s'ai̱ ndaṉindoo̱ ngjiko̱ Jesu nanki
Jerusalen. Kits'ín s'esun má 'yún nk'aha̱
niṉku̱ 6ko̱ b'a̱ kitsúhu̱:

—Tsa kju̱axi ̱ nga ji xi Ntíhi ̱ Ntia̱ṉá, ch-
jaṉikj'anki yjohi.̱ A̱t'aha̱ b'a̱ títsu xu̱ju̱n
éheṉ Ntia̱ṉá:
Ntia̱ṉá k'u̱éxá ntítsjehe̱ xi má nga kúhin.
Kjésíntjeṉya ntsjahi
tu̱ xi ndaha nku ndjio̱̱ najmi saṯénkihi

tsu̱kui.
7 A̱s'ai̱ b'i ̱ kitsú Jesu:
—Ko̱ b'i ̱ta̱ ts'ín tjít'a éheṉNtia̱ṉá: “Najmi

tu̱ ji chjut'ayák'uin Ntia̱ṉá, kui xi Ntia̱ẖi ̱
maha.”

8 A̱s'ai̱ tu̱ sa nkuhú as̱unntu tjeṉki ̱xi 'yún
nk'a ngjiko̱ ngáha ndaṉindoo.̱ Yo̱ tsakúy-
jehe̱ má batéxuma já rei ̱ xi tjín as̱unntee̱
ko̱ kju̱ac̱hánka xi tjíhiṉ nga nkúnkú 9ko̱ b'a̱
kitsúhu̱:

—Ts'inkjas'ehen ngatentee̱ ni xu'bi ̱ tsa
ku̱is̱iṉkúnch'int'aní nga chaṉkjúnní.

10B'i ̱ kitsú Jesu:
—T'in t'axínní, Satana. A̱t'aha̱ b'a̱

ts'ín tjít'a éheṉ Ntia̱ṉá: “Chaṉkjúín
Ntia̱ṉá, kui xi Ntia̱ẖi ̱ maha ko̱ nkuhú kui
ku̱iṉú'yá'éíhiṉ.”

11 A̱s'ai̱ ngji t'axín ndaṉindoo̱ nga y'éjña
suba Jesu, ko̱ iṉcha j'ai ntítsjehe̱ Ntia̱ṉá nga
j'aisinkoẖo.̱

B'i ̱ ts'ín kik'atuts'iẖiṉ xáha̱ Jesu
(Mr. 1:14-15; Lc. 4:14-15)

12Nk'ie nga kint'é én Jesu nga kjiya'yún
Jua, ngji aṉte Galilea.̱ 13Tsitju nanki Nazaret
nga ngjik'iejña Capernaum, nanki xi tíjña
aṉdai ntáchak'uu̱n xi tjeẖen má nga y'entu
xu̱ta̱ xi y'aha̱ ra̱ ntje̱ chá Zabulon ko̱ xi
y'aha̱ ra̱ ntje̱ chá Neftali. 14 B'a̱ kama tu̱

xi tsitjusuhun éheṉ Ntia̱ṉá xi y'ét'a nda̱
profeta̱ Isaia̱ nga b'i ̱ kitsú:
15 A̱ntehe̱ xu̱ta̱ xi y'aha̱ ra̱ Zabulon
ko̱ aṉtehe̱ xu̱ta̱ xi y'aha̱ ra̱ Neftali,
aṉte xi tiña maha̱ aṉdai ntáchak'uu̱n,
ngabantá ntáje̱ Jordan,
Galilea̱ má nga ta̱ tjíntu xu̱ta̱ xi najmi ntje̱

Israel y'aha̱ ra.̱
16 Xi tjíntu má jyuu̱n ja kikie nku nd'í

chánka.
Xi tjíntu má tjeṉ nk'íéheṉ ngabayoo̱ ja kit-

sjeheṉ nku nd'í.
17 Kui nis̱tjiu̱n kik'atuts'iẖiṉ Jesu nga

y'énij̱mí. B'i ̱ kitsú nga kinchjaḵo̱ xu̱ta:̱
—Tankínchj'aẖa̱ ru̱u anim̱aṉu̱u, aṯ'aha̱

ja 'yún tiña tíjñanu̱u Ntia̱ṉá nga tíbatéxu-
manu̱u nd'ai̱.̱

B'i ̱ ts'ín kinchja̱ha̱ Jesu já ni'yakuyá xi
tjuhu̱n

(Mr. 1:16-20; Lc. 5:1-11)
18Nk'ie nga tsú'ba Jesu aṉdai ntáchak'un

Galilea,̱ kikie jo já xi nts'e̱maha xinkjín. Kui
xi Simon xi ta̱ 'mi Pedro̱ ko̱ Andre. Tíiṉcha
kjaníkj'a na'̱ya tjio̱ẖo̱ aj̱in ntóo,̱ aṯ'aha̱ tjio̱̱
iṉcha tsuba jóo.̱ B'i ̱ kitsú Jesu:

19—Jun já, tsjénnkinú. An ts'ian nga xu̱ta̱
nu̱boo̱.

20 Ta̱ kuihi chu̱bo̱ y'éntu jóo̱ na'̱yaha̱ ko̱
kitsjennkíhi ̱ Jesu. 21 A̱s'ai̱ ngjindju sa ko̱ yo̱
kikie jo já xi ta̱ nts'e̱ maha xinkjín. Kui
xi Santiago̱ ko̱ Jua xi jáha̱ Zebedeo.̱ Tjín-
tuyáko̱ tsutsuhu̱ na'̱mihi ̱nga tíiṉcha b'énda
na'̱yaha.̱ A̱s'ai̱ kinchjaẖa̱ Jesu jóo.̱ 22Ta̱ kuihi
chu̱bo̱ y'éntu jóo̱ tsutsuu̱ ko̱ na'̱mihi ̱ nga
kitsjennkíhi ̱ Jesu.

B'i ̱ ts'ín kama ñjakúnehe̱ xu̱ta̱ Jesu
(Lc. 6:17-19)

23 Kikjatsú'ba Jesu ngayjee̱ aṉte xi tjín
Galilea.̱ Tsakúya ay̱a ni'ya sinagoga̱ xi tjín
yo̱ ko̱ y'énij̱mí én nda tsuhu̱ Ntia̱ṉá nga
Ntia̱ṉá xi batéxuma. Kits'ínnkihi ̱ tu̱ mí
ch'ihín ni xi k'uhu̱n xu̱ta.̱ 24 A̱s'ai̱ ngayjee̱
aṉte xi tjín aṉte Siria̱̱ kichubanij̱míyaha
Jesu. J'aich'áha̱ ngatentee̱ xu̱ta̱ un xi tjín
yo,̱ xi tíneya yjoho̱ nga nkjin tíkjá ch'in xi
k'uhu̱n, xi un tíbehe,̱ xi tjíntujíhiṉ jánin-
doo,̱ xi tjíhiṉ ch'in b'atsé, ko̱ xi najmi ma
fi. Kits'ínnkihi ̱ Jesu ngatentee̱ xu̱ta̱ uu̱n.
25Kitsjennkíhi ̱ Jesu nkjin ṉkjún xu̱ta̱ xi ni-
baha aṉte xi tjín Galilea̱ ko̱ Decapoḻi,̱ xi
nibaha nanki Jerusalen ko̱ aṉte xi tjín Judea̱
ko̱ xi tjín ngabantá ntáje̱ Jordan.

5
B'i ̱ ts'ín kitsúya Jesu yá xu̱ta̱ha xi nda tjín

ts'e̱ nginku̱n Ntia̱̱ná
(Lc. 6:20-23)

1 Nk'ie nga kikie Jesu nga tíma ñjakú
ṉkjún xu̱ta,̱ as̱'ai̱ ngjinji nku as̱unntu tjeṉki ̱
ko̱ yo̱ y'ejña. Yo̱ kama ñjat'áha̱ xu̱ta̱
ni'yakuyáha,̱ 2ko̱ b'i ̱kitsú Jesu nga tsakúya-
ha:̱

3 —Á b'a̱ nda tjíhin ts'e̱ xu̱ta̱ xi najmi
tjíhiṉ ra̱ kju̱aṉchiṉá xi tíma 'yún k'un,
aṯ'aha̱ kui xi tjíntujín má batéxuma Ntia̱ṉá.

4 ’Á b'a̱ nda tjíhin ts'e̱ xu̱ta̱ xi tíkjintáha,
aṯ'aha̱ kui xi n'eḵ'íéjyu.

5 ’Á b'a̱ nda tjíhin ts'e̱ xu̱ta̱ xi nim̱aḵju̱aẖa,
aṯ'aha̱ kui xi ts'ií̱nkjáíhiṉ nga kam̱a ts'e̱
t'anankiu̱.

6 ’Á b'a̱ nda tjíhin ts'e̱ xu̱ta̱ ximangimjehe̱
ra̱ nga nax̱u̱ kam̱aha, aṯ'aha̱ kui xi nax̱u̱
kam̱a.

7 ’Á b'a̱ nda tjíhin ts'e̱ xu̱ta̱ xi ma nim̱aẖa̱
ra̱ xu̱ta,̱ aṯ'aha̱ kui xi chas̱e̱ nim̱aẖa.̱

8 ’Á b'a̱ nda tjíhin ts'e̱ xu̱ta̱ xi je tjíyaha
anim̱aẖa,̱ aṯ'aha̱ kui xi sku̱e̱ Ntia̱ṉá.

9 ’Á b'a̱ nda tjíhin ts'e̱ xu̱ta̱ xi tsjáha
kju̱aj̱yu má nga tjín kju̱ac̱hán, aṯ'aha̱ kui xi
k'úín ntíhi ̱Ntia̱ṉá.

10 ’Á b'a̱ nda tjíhin ts'e̱ xu̱ta̱ xi tín'e un-
chaha nk'ie nga nax̱u̱ ts'ín, aṯ'aha̱ kui xi
tjíntujín má batéxuma Ntia̱ṉá.

11 ’Á b'a̱ nda tjíhin ts'aj̱un nk'ie nga ch'on
ku̱iṯsu̱nu̱u xu̱ta̱ ko̱ nga tsjénnki unkienu̱u
ko̱ nga nkjin tíkjá én tsank'á ch'on tsu ku̱iṯ-
su̱nu̱u tu̱ ngaṯ'ana.̱ 12 Tsjo katumanu̱u ko̱
'yún tsjo kat'enu̱u, aṯ'aha̱ 'yún chánka chjí
xi n'eḵjáín ngáha̱ ru̱u ndjio̱j̱mi ján. A̱t'aha̱
b'a̱ ta̱ kin'ehe̱ já profeta̱ xi tjun kis'e nga
jun.

B'i ̱ ts'ín tsakúyaha̱ Jesu já ni'yakuyáha̱ xá
xi tjíhiṉ jóo̱ a̱sunntei ̱

(Mr. 9:50; Lc. 14:34-35)
13 ’Jun xi nkú joyaha nax̱aẖa̱ as̱unntee.̱

Tu̱nga tsa ndyja̱ nga'yúhu̱n nax̱o,̱ ¿nkú ts'ín
kam̱a ntia ngáha? Nku ni xi najmi chumi ni
chjíhi ̱ ra̱ kam̱a. Tu̱ ngju̱ai̱y̱ahá sa naṯsin ján
ko̱ ku̱as̱iṉnehe̱ xu̱ta.̱

14 ’Jun xi nkú joyaha nd'íhi ̱as̱unntee.̱ Nku
nanki xi tíjñasun nku as̱unntu tjeṉki ̱ najmi
ma s'ejña 'ma. 15Nk'ie nga nd'í b'éti xu̱ta,̱
najmi kinte kaxa̱ b'éjñanki. Tu̱ sa ní b'éjña
nk'a tu̱ xi ts'ín ndzjeheṉ ra̱ nd'íu̱ ngatentee̱
xu̱ta̱ xi tjíntu ay̱oo.̱ 16B'a̱ ts'ín kats'ín ndzjen

nd'ínu̱u nginku̱n xu̱ta,̱ tu̱ xi sku̱eẖe xu̱ta̱
ni xi nda tín'o ko̱ ts'ií̱ntsjoho̱ Na'̱minu̱u xi
tíjña ndjio̱j̱mi ján.

B'i ̱ ts'ín kinchja̱nij̱míyaha Jesu kju̱a̱téx-
umaha̱ Ntia̱̱ná

17 ’Najmi tu̱ b'a̱ ts'ín n'enkjíntak'un tsa
an jái ̱ ts'inndyja kju̱aṯéxumoo̱ ko̱ ni xi
tsakúya já profeta.̱ Najmi jái ̱ ts'inndyja niu̱.
Jái ̱ ts'intjusan níná niu̱. 18 A̱t'aha̱ kju̱axi ̱
ni xi tíxinnu̱u. Ndaha nku ntu xi tjít'a
kju̱aṯéxumoo̱ ndahac̱hí najmi ndyjaj̱ihiṉ-
sén nk'ie nga tíjña sa nk'a ján ko̱ t'anankiu̱.
Ku̱iṯjusunyje ní.

19 ’Kui b'a̱ maha, tsa tjín xi najmi ts'ií̱nchjí
ndaha tsa tu̱ nku kju̱aṯéxuma ic̱hí xi tjít'a
kju̱aṯéxumoo,̱ ko̱ tsa b'a̱ ts'ín ku̱aḵúyaha̱
xu̱ta̱ xi kj'aí̱, kui xi 'yún ic̱hí kam̱a ngáhamá
batéxuma Ntia̱ṉá. Tu̱nga tsa tjín xi ts'ií̱n
xi nkú títsu kju̱aṯéxumoo,̱ ko̱ tsa b'a̱ ts'ín
ku̱aḵúyaha̱ xu̱ta̱ xi kj'aí̱, kui xi chánka kam̱a
ngáhamá batéxuma Ntia̱ṉá. 20 A̱t'aha̱ an b'a̱
tíxinnu̱u. Tjíhin nga 'yún nax̱u̱ n'eṯjusun so
jun ni xi mjehe̱ Ntia̱ṉá nga já chjiṉe'̱éheṉ
kju̱aṯéxumoo̱ ko̱ já fariseo.̱ Tsa najmi b'a̱
n'oo̱, ndahac̱hí najmi ku̱iṉtsu̱baj̱iun má
batéxuma Ntia̱ṉá.

B'i ̱ ts'ín tsakúya Jesu nga cha̱nkjáán xinkiá̱
(Lc. 12:57-59)

21 ’Ja kinu'yó nga b'a̱ kik'ihiṉ xu̱ta̱ xi kis'e
nis̱tjin nk'ie: “Najmi tu̱ n'ek'iein. Tsa tjín
xi ts'ií̱nk'ien anim̱a,̱ kui xi tjíhin nga n'e̱
kju̱aẖa̱ ra.̱” 22 Tu̱nga an b'a̱ tíxinnu̱u nga
tu̱ yáhá ni xi ts'ií̱nkjanko̱ nda̱ nts'e,̱ kui xi
tjíhin nga n'e̱ kju̱aẖa̱ ra.̱ Tu̱ yáhá ni xi
b'a̱ ku̱iṯsu̱hu̱ nda̱ nts'e:̱ “Á b'a̱ nkjún ts'ín
stjeẖenni”, kui xi n'e̱ kju̱aẖa̱ nginku̱n já
tjíxóo.̱ Ko̱ tu̱ yáhá ni xi b'a̱ ku̱iṯsu̱hu̱ nda̱
nts'e:̱ “Á b'a̱ 'yún chiṉihini ji”, kui xi tjeẖeṉ
ra̱ nd'íhi ̱ngaḵ'ie̱ṉ.

23 ’Kui b'a̱ maha, tsa tí'bai̱ẖini chjeẖi ̱ a-̱
sun nac̱han chje̱ ko̱ tsa yo̱ kj'u̱aí̱tsjein nga
tinchun chánkoi̱ ̱nda̱ nts'ei, 24tu̱ sahá t'ejñai
chjeẖi ̱ aṉkjín nac̱han chje̱ ko̱ t'in chu̱bako̱
nda mahi tjun nda̱ nts'ei. A̱s'ai̱ nibák'ai̱ ̱
ngáhani chjeẖi.̱

25 ’Kiṯsa̱ t'endakoi̱ ̱ xi tífitéjénehi nk'ie
nga tjeṉko̱ sai ay̱a niy̱óo,̱ tu̱ xi najmi
ts'ií̱nkjas'eheṉ ra̱ ji nda̱ jue. A̱t'aha̱ tsa
ts'ií̱nkjas'ehin nginku̱n nda̱ jue, as̱'ai̱ nda̱
jue ts'ií̱nkjas'en ngáha ri ay̱a ntsja nda̱ xi
kunnta nu̱bay̱óo̱ ko̱ kui xi ngju̱áya'yíhin.

26Kju̱axi ̱ni xi tíxihin. Najmi ku̱iṯjui yo̱ santa
nkúhu nga k'úéchjíyjei too̱n xi tjeẖin.

B'i ̱ ts'ín tsakúya Jesu nga cha̱nkjáán
kju̱a̱bixoo̱n

27 ’Ja kinu'yó nga b'a̱ kik'ihiṉ xu̱ta̱ nis̱tjin
nk'ie: “Najmi tu̱ biyunéí kju̱aḇixahiṉ.”
28Tu̱nga an b'a̱ tíxinnu̱u nga tu̱ yáhá ni xi
ku̱as̱eẖe̱ nku tac̱hju̱ún nga ngju̱ásihiṉ, kui
xi aj̱in anim̱aẖa̱ ja kuakangane kju̱aḇixa-
haṉ.

29 ’Kui nga tsa tunkuin kixi ̱ xi
títs'ínkijnejihin ri jé, tu̱ sahá n'es̱jei ko̱ kjin
chjaṉiyai. A̱t'aha̱ tu̱ sahá nda tjín ngaṯ'a
ts'i ̱ tsa ndyjaṯ'a nku tíkjá yjonintehi,̱ tu̱
xi b'a̱ ts'ín najmi chjaṉikj'ajihin ngaḵ'ie̱ṉ
ngayjee̱ yjonintehi.̱ 30 Ko̱ tsa ntsai̱ ̱ kixi ̱ xi
títs'ínkijnejihin jé, tu̱ sahá tic̱hákjáí ko̱ kjin
chjaṉiyai. A̱t'aha̱ tu̱ sahá nda tjín ngaṯ'a ts'i ̱
tsa ndyjaṯ'a nku tíkjá yjonintehi,̱ tu̱ xi b'a̱
ts'ín najmi chjaṉikj'ajihin ngaḵ'ie̱ṉ ngayjee̱
yjonintehi.̱

B'i ̱ ts'ín kinchja̱nij̱míyaha Jesu kju̱a̱bixoo̱n
(Mt. 19:9; Mr. 10:11-12; Lc. 16:18)

31 ’B'a̱ ta̱ kik'in yaha̱ xu̱ta̱ nis̱tjin nk'ie:
“Nda̱ xi k'u̱éjña chju̱úhu̱n, kui xi tjíhin nga
tsjáha̱ nku xu̱ju̱n xi má nga ja kits'ínkje
kju̱aḇixahaṉ.” 32Tu̱nga an b'a̱ tíxinnu̱u. Tsa
nku nda̱ k'u̱éjña chju̱úhu̱n, tsa chju̱úhu̱n
najmi kik'at'aha,̱ kui ndo̱ títs'ín nga
chju̱úhu̱n tíbangane kju̱aḇixooṉ. Ko̱ tsa
kj'aí̱ nda̱ ku̱ix̱anko̱ ngáha tac̱hju̱ún xi
y'éjñaha̱ x'iẖiṉ, kui ndo̱ xi ta̱ tíbangane
ni xi 'mihi ̱kju̱aḇixan.

B'i ̱ ts'ín tsakúya Jesu nga nkjún nga “kate
Ntia̱̱ná” ku̱ix̱íaán

33 ’Ja kinu'yó nga b'a̱ kik'ihiṉ xu̱ta̱ xi kis'e
nis̱tjin nk'ie: “Najmi tu̱: Kate Ntia̱ṉá, bixín
tsank'áí. Tu̱ sahá n'eṯjusuin ni xi tín'ekiei
Ntia̱ṉá.” 34Tu̱nga ahán b'a̱ tíxinnu̱u. Nda-
hac̱hí najmi tu̱ “kate Ntia̱ṉá” bixíún. Najmi
tu̱ ndjio̱j̱mi ján nungijiun ni xi ku̱ix̱íún,
aṯ'aha̱ yo̱ tíjña Ntia̱ṉá nga batéxuma. 35Ta̱
ndaha najmi tu̱ t'anankiu̱ nungijiun ni xi
ku̱ix̱íún, aṯ'aha̱ Ntia̱ṉá batéxumaha.̱ Ta̱
ndaha najmi tu̱ nanki Jerusalen nungijiun
ni xi ku̱ix̱íún, aṯ'aha̱ kui xi nankihi ̱Nda̱ Rei ̱
k'aku̱.

36 ’Ko̱ ta̱ ndaha najmi tu̱ nintaku nungi-
jiun ni xi ku̱ix̱íún, aṯ'aha̱ najmi manu̱u
n'ek'óntjaiyo ndaha nku ntsjaḵu tsa taba
ko̱ tsa jma n'ek'íó. 37 Tsa tíchasjaiyanu̱u,
“johoṉ” tix̱íún tsa b'a̱ tjín ko̱ “najmi” tix̱íún

tsa najmi b'a̱ tjín. A̱t'aha̱ én xi s'esun saha,̱
kui xi nibáha̱ ra̱ ndaṉindoo.̱

B'i ̱ ts'ín tsakúya Jesu nkú n'eḵa̱á xi ch'on
títs'ínná

(Lc. 6:29-30)
38 ’Ja kinu'yó nga b'a̱ kik'ihiṉ xu̱ta̱

nis̱tjin nk'ie: “Xi ch'on ts'ií̱n, n'e̱ ngajoya
ngáha̱ ra̱ xi nkú kats'ín. Tsa nku tunku̱n
kats'ín'uhu̱n, a̱ nku tunku̱n n'e'̱uhu̱n. Tsa
nku ni'̱yu̱n kats'ín'uhu̱n, a̱ nku ni'̱yu̱n
n'e'̱uhu̱n.” 39Tu̱nga ahán b'a̱ tíxinnu̱u nga
tjeheṉntohoo̱ xi ch'on títs'ínnu̱u. Tsa tjín
xi k'oṉjin tsa̱ kixiẖi,̱ tjeihiṉ ko̱ tsa̱ skjúhiṉ.
40Tsa tjín xi mjehe̱ ts'ií̱nkoḵju̱aẖi xi má nga
kjé'ahi chiṉkahi,̱ tjeihiṉ ko̱ chiṉka ntsjaẖi.̱
41Tsa tjín xi ts'ií̱n kju̱a'̱yúhun ri nga k'úínkoi̱ ̱
ch'áha̱ nku kilomeṯru̱ tjíhin, tu̱ sahá t'inkoi̱ ̱
jo kilomeṯru̱ tjíhin. 42 Tjeihiṉ xi ku̱aṉkihi
tsa mí nihi ko̱ najmi tu̱ xin chasei tsa tjín xi
mjehe̱ ku̱eṉyahi tsa mí nihi.

B'i ̱ ts'ín tsakúya Jesu nga tjíhin nga n'eṯjáá
xinkiá̱

(Lc. 6:27-28, 32-36)
43 ’Ja kinu'yó nga b'a̱ kik'ihiṉ xu̱ta̱ nis̱tjin

nk'ie: “N'eṯjóí xu̱ta̱ xinki ̱ko̱ n'e̱ unchai xu̱ta̱
kontraẖi.̱” 44Tu̱nga ahán b'a̱ tíxinnu̱u nga
tu̱ sahá n'eṯjó xu̱ta̱ kontraṉu̱u. Tiṉchíhu̱u
Ntia̱ṉá nga nda kats'ínko̱ xi ch'on tít-
sunu̱u. Nda n'oẖoo̱ xi unkienu̱u. Chu̱bantjo
nginku̱n Ntia̱ṉá xi ch'on títs'ínnu̱u ko̱ xi
tjeṉnki unkienu̱u.

45 ’B'a̱ n'oo̱ tu̱ xi b'a̱ ts'ín kam̱ahanu ntíhi ̱
Na'̱minu̱u xi tíjña ndjio̱j̱mi ján. A̱t'aha̱
kui xi ts'íntjuhu̱ ts'íu̱ ngayjee̱ xu̱ta,̱ ndaha
tsa xi ch'onk'un ko̱ ndaha tsa xi nda. Ko̱
ts'ínk'aha̱ ts'í ngayjee̱ xu̱ta,̱ ndaha tsa xi
nax̱u̱ ts'ín ko̱ ndaha tsa xi najmi nax̱u̱ ts'ín.
46 A̱t'aha̱ tsa n'eṯjó xi tjoho̱ jun, ¿mí chjíhi xi
ku̱ij̱neṉu̱u nk'ie? Santaha já xi f'áchjíntjai
ch'á nga ts'ínxát'aha̱ já Roma̱ b'a̱ ta̱ iṉ-
cha ts'ín. 47 Ko̱ tsa tu̱ subahá já nts'o xi
súniñohoo̱, ¿mí ni nda tjíhin xi tín'o nk'ie?
Santaha xu̱ta̱ xi najmi beNtia̱ṉá b'a̱ ta̱ iṉcha
ts'ín. 48Katumo xi tjíhin nga kam̱o. A̱t'aha̱
tsjehé Na'̱minu̱u xi tíjña ndjio̱j̱mi ján.

6
B'i ̱ ts'ín tsakúya Jesu xi nkú ts'ín nda

ku̱iṉtsu̱ba̱á
1 ’Najmi tu̱ nginku̱n xu̱ta̱ nax̱u̱ n'esjo

yjonu̱u, tsa tu̱ xi sku̱eẖeṉu̱u nga nax̱u̱ tín'o.

A̱t'aha̱ tsa b'a̱ n'oo̱, najmi chumi ni chjíhi xi
tsjánu̱u Na'̱minu̱u xi tíjña ndjio̱j̱mi ján.

2 ’Kui b'a̱maha, nk'ie nga k'u̱ai̱ẖini chjeẖi,̱
najmi tu̱ tjio títjun n'ekjanei, xi nkú ts'ín
xu̱ta̱ xi tu̱ tsjohó ra̱ bakúchji xi nkú ts'ín
benkjún Ntia̱ṉá ay̱a ni'ya sinagoga̱ ko̱ ay̱a
niy̱óo,̱ tu̱ xi nda sku̱eẖe̱ ra̱ xu̱ta.̱ Kju̱axi ̱
ni xi tíxinnu̱u. Ja títs'ínkjáíhiṉ chjí xi ts'e̱
jóo.̱ 3Tu̱nga ji, nk'ie nga tí'bai̱ ̱ chjeẖi,̱ najmi
tjíhin nga sku̱e̱ ntsa̱ skjúín ni xi títs'ín ntsa̱
kixi.̱ 4Tu̱ sahá jyuhú kj'i tjein chjeẖi.̱ Ko̱ kui
Na'̱mihi ̱ xi tíbe ni xi 'ma tín'ei, kui xi tsjáhi
chjíhi.̱

B'i ̱ ts'ín tsakúya Jesu xi nkú ts'ín chu̱baka̱á
Ntia̱̱ná

(Lc. 11:2-4)
5 ’Nk'ie nga chu̱bakoo̱ Ntia̱ṉá, najmi b'a̱

tu̱ n'o xi nkú ts'ín xu̱ta̱ xi tu̱ tsjohó ra̱
bakúchji xi nkú ts'ín benkjún Ntia̱ṉá. Kui
xi tsjoho̱ bincha ndju ay̱a ni'ya sinagoga̱
ko̱ niy̱átée̱ nk'ie nga nchjaḵo̱ Ntia̱ṉá, tu̱ xi
sku̱eẖe̱ ra̱ xu̱ta.̱ Kju̱axi ̱ ni xi tíxinnu̱u. Ja
títs'ínkjáíhiṉ chjí xi ts'e̱ jóo.̱ 6Tu̱nga ji, nk'ie
nga chu̱bakoi̱ ̱ Ntia̱ṉá, tiṯjás'ei̱ṉ ay̱a 'mahi,̱
t'echjáí aṉkju̱aẖi ̱ ko̱ chu̱bakoi̱ ̱ Na'̱mihi ̱ xi
tíjñako̱ subahi má 'moo.̱ Ko̱ kui Na'̱mihi ̱ xi
tíbe ni xi 'ma tíma, kui xi tsjáhi chíhi.̱

7 ’Nk'ie nga chu̱bakoo̱Ntia̱ṉá, najmi tu̱ n'e
chjón én xi najmi tjíhiṉ sin, tsa ta̱ kui ta̱
maha én xi chu̱bo, xi nkú ts'ín xu̱ta̱ xi tjín
as̱unntee.̱ Kui xi b'a̱maha̱ nga ngju̱énñjuhu̱
Ntia̱ṉá tu̱ ngaṯ'aha̱ nga 'yún tse tínchja.̱
8Kui nga najmi b'a̱ tu̱ n'ehenu jun xi nkú
nga ts'ín xu̱ta̱ xu'bo.̱ A̱t'aha̱ jahá be títjun
Na'̱minu̱u ni xi machjénnu̱u kintehe̱ ni nga
ku̱iṉchíhu̱u.

9 ’Kui b'a̱ maha, b'i ̱ ts'ín chu̱bakoẖonu
Ntia̱ṉá:
Ji Na'̱mini ̱xi tinchin ndjio̱j̱mi ján,
katenkjúhin xu̱ta.̱
10Taṯexumani.̱
Katuma t'anankii ̱ ni xi mjehi xi nkú nga ta̱

tíma ndjio̱j̱mi ján.
11Tjenni ̱nd'ai̱ ̱nichine xi machjénni.̱
12N'eṉdyjat'ani ̱ngatitsunni,̱
xi nkú ts'ín jiṉ ta̱ n'endyjat'aiẖi ̱ xi ch'on

títs'ínni.̱
13 Najmi tu̱ 'bai̱ṉtei nga ku̱ij̱nej̱iiṉ nga

chjút'ayák'unni.̱
Tu̱ sahá chjúxinni ̱ni xi ch'onk'uu̱n.
A̱t'aha̱ ji xi batexumai,
ko̱ ji xi tjíhin nga'yún,
ko̱ ji xi tjíhin kju̱ac̱hánka tu̱ nkj'íéhé ni.

B'a̱ tjín.

14 ’A̱t'aha̱ tsa n'eṉdyjat'ohoo̱ xu̱ta̱ xi ch'on
títs'ínnu̱u, b'a̱ ta̱ ts'ín ts'ií̱nndyjat'anu̱u
Na'̱minu̱u xi tíjña ndjio̱j̱mi ján. 15 Tu̱nga
tsa najmi n'eṉdyjat'ohoo̱ xu̱ta̱ xi ch'on
títs'ínnu̱u, b'a̱ ta̱ ts'ín Na'̱minu̱u najmi
ts'ií̱nndyjat'anu̱u ngatitsunnu̱u.

B'i ̱ ts'ín tsakúya Jesu xi nkú ts'ín ku̱iṉtsu̱ba̱
kjintíaá

16 ’Nk'ie nga ku̱iṉtsu̱ba̱ kjintíó, najmi tu̱
nusin kat'enu̱u xi nkú 'behe̱ xu̱ta̱ xi tu̱
tsjohó ra̱ bakúchji xi nkú ts'ín benkjún
Ntia̱ṉá. A̱t'aha̱ kui xi ndzjen ts'ínk'íé aṉkjín
tu̱ xi sku̱eẖe̱ ra̱ xu̱ta̱ nga tjíntu kjintíá.
Kju̱axi ̱ ni xi tíxinnu̱u. Ja títs'ínkjáíhiṉ chjí
xi ts'e̱ jóo.̱ 17Tu̱nga ji, nk'ie nga ku̱iṉchun
kjintíáí, tu̱ sahá chjújin naṯí sisin ntsjaẖi ̱ko̱
taṉejin aṉkjin. 18B'a̱ ts'ín najmi sku̱eẖe xu̱ta̱
nga tinchun kjintíáí. Tu̱ Na'̱mihi ̱ní xi sku̱e,̱
aṯ'aha̱ kui xi tíjñako̱ subahimá 'moo.̱ Ko̱ kui
Na'̱mihi ̱ xi tíbe ni xi 'ma tíma, kui xi tsjáhi
chjíhi.̱

B'i ̱ ts'ín tsakúya Jesu xi nkú ts'ín s'ey̱aná
(Lc. 12:33-36; 16:13)

19 ’Najmi tu̱ ei̱ ̱ as̱unntei ̱ n'e nchiṉáí yjohi,̱
má nga ts'ínkatsúhu̱n xubíu̱ ni xi tjín ko̱ má
nga ma stu ni xi tjín ko̱ má fas'en já ndyjée.̱
20Tu̱ sa ní ndjio̱j̱mi ján n'e̱ nchiṉáí yjohi,̱ má
nga najmi ts'ínkatsúhu̱n xubíu̱ ni xi tjín ko̱
má nga najmi ma stu ni xi tjín ko̱ má najmi
fas'en já ndyjé. 21B'a̱ tíxihin aṯ'aha̱ má nga
tíjña kju̱aṉchiṉáhi,̱ yo̱ ta̱ tíjña anim̱aẖi.̱

22 ’Tunkuin, kui xi xi nkú joyaha nku nd'í
xi ts'ín ndzjeheṉ yjonintehi.̱ Kui b'a̱ maha,
tsa tunkuin fas'en ni xi nda, ngayjee̱ yjon-
intehi ̱ s'e ndzjeheṉ. 23Tu̱nga tsa ni xi najmi
nda fas'en tunkuin, ngayjee̱ yjonintehi ̱ s'e
jyuhu̱n. Kui nga tsa ni xi tjíhin nga ts'ií̱n
ndzjehen ri tu̱ sahá ts'ín jyun, ¡'yún ṉkjún
jyun má tinchin ma!

24 ’Ndaha nku nda̱ musu̱ najmi ma
ts'ínxát'aha̱ jo já ntia̱.̱ A̱t'aha̱ nku xi ts'ií̱n
unkie ko̱ nku xi ts'ií̱ntjo, ko̱ a ra̱ ts'ií̱nxát'a
sisihiṉ nku ko̱ ch'on ts'ín ku̱as̱eẖe̱ xinkuu̱.
Kui nga najmi kam̱a n'ex̱át'aha̱ ru̱u Ntia̱ṉá
ko̱ kju̱aṉchiṉóo.̱

B'i ̱ ts'ín tsakúya Jesu nga Ntia̱̱ná kuhu̱n
ntíhi ̱

(Lc. 12:22-31)
25 ’Kui kju̱aẖa nga b'a̱ tíxihiṉnu̱u. Najmi

tu̱ fantaẖa̱ ru̱u yjonu̱u ni xi machjénnu̱u,
mí nihi xi chiṉoo̱ ko̱ mí nihi xi s'iu̱. Ta̱

ndaha najmi tu̱ fantaẖa̱ ru̱u yjonu̱u ni xi
machjéheṉ yjonintenu̱u, mí najyuhun xi
ndyjoo̱. Nk'ie ní nga ku̱iṉtsu̱boo̱, kui ní nihi
xi 'yún chjíhi ̱ ra̱ nga nichinee.̱ Ko̱ yjonin-
tenu̱u, kui xi 'yún chjíhi ̱ ra̱ nga najyuu̱n.
26Chas̱oẖo̱ nis̱e xi tjíma tjeṉ nk'a ján. Najmi
b'éntje,̱ najmi b'ékú ko̱ najmi f'átjo ni xi
kjiṉe.̱ Tu̱nga Na'̱minu̱u xi tíjña ndjio̱j̱mi ján
tsjáha̱ nichine. Ko̱ jun, ¿a najmi 'yúhún
chjí so nga nis̱ee?̱ 27 Ko̱ ndaha tsa 'yún
kjúántaẖa̱ ru̱u yjonu̱u tu̱ xi sáhanu masen
metru̱, najmi tjín xi nkú ts'ín sáhanumasen
metru̱.

28 ’¿Ko̱ á jun fantaẖa̱ ru̱u yjonu̱u najyun
xi ndyjaẖanu? Chas̱e̱ chu̱bay̱ohoo̱ xi nkú
ts'ín sá naxú jñóo.̱ Najmi ts'ínxá ko̱ najmi
ts'ínnda nachjún. 29 Tu̱nga an b'a̱ tíxin-
nu̱u nga ta̱ ndaha nda̱ rei ̱ Salomon xi 'yún
chánka kama nis̱tjin nk'ie, najmi b'a̱ k'un
najyun xi kingja xi nkúhu naxúu̱. 30 Tsa
Ntia̱ṉá b'a̱ tsjo ts'ínk'íéntu jñá xi chu̱ba̱ ma
cháhá, xi nd'ai̱ ̱ ma chá ko̱ ndyjunni ̱ ku̱iṯi,̱
¿a najmi tu̱ sahá 'yún tsjá sanu̱u najyun xi
ndyjoo̱ jun xi 'yún chjí so nga jñóo?̱ ¡Á b'a̱
'yún ic̱hí s'ejihiṉnu̱u Ntia̱ṉá!

31 ’Kui b'a̱ maha, najmi tu̱ fantaẖa̱ ru̱u
yjonu̱u: “¿Mí nihi xi chiṉeé̱?” ko̱ “¿Mí
nihi xi s'iá̱?” ko̱ “¿Mí najyuhun xi ndy-
jaá̱ nd'ai̱?̱”, tsa ku̱ix̱íún. 32 A̱t'aha̱ nga-
tentee̱ ni xu'bi ̱ bangisjai xu̱ta̱ xi najmi be
Ntia̱ṉá, tu̱nga jahá be Na'̱minu̱u xi tíjña
ndjio̱j̱mi ján nga machjénnu̱u ngatentee̱
niu̱. 33Títjun tjeheṉnto nga katatéxumanu̱u
Ntia̱ṉá ko̱ n'oo̱ ni xi nax̱u̱ nginku̱n, ko̱ b'a̱
ts'ín tu̱ k'u̱ai̱s̱uhúnnu̱u ngayjee̱ ni xu'bi.̱
34 Najmi tu̱ fantaẖa̱ ru̱u yjonu̱u mí nihi xi
kam̱a ndyjunni.̱ Ndyjunni ̱ s'e̱ ngáhaṉu̱u
aṉte nga kjúánta̱ ngáha̱ ru̱u yjonu̱u. A̱t'aha̱
ngayje nis̱tjin y'a kju̱as̱ti xi ts'e.̱

7
B'i ̱ ts'ín tsakúya Jesu nga najmi n'eḵ'anjiá

jé xu̱ta̱
(Lc. 6:37-38, 41-42)

1 ’Najmi tu̱ n'ek'anjiu jé xu̱ta̱ xi kj'aí̱, tu̱
xi najmi ts'ií̱nnijéheṉu̱u Ntia̱ṉá. 2 A̱t'aha̱
xi nkú nga ts'ín n'eḵ'anjiu jé xu̱ta̱ xi kj'aí̱,
b'a̱ ta̱ ts'ín ts'ií̱nnijé ngáhaṉu̱u Ntia̱ṉá. Ko̱
chu̱ba̱ xi n'e̱ chjón nga ch'ac̱hu̱boo̱, ta̱ kuihi
xi k'u̱ac̱hu̱baḵo̱ ngáhaṉu̱u Ntia̱ṉá.

3 ’¿Nkú ts'ín ji tíchasehe̱ ri ̱ stjé xi kjinkihi
tunku̱n nda̱ nts'ei nk'ie nga najmi títs'ín

ndzjehin yáxu'ba xi kjinki tunkuin? 4Nk'ie
nga yáxu'ba kjinki tunkuin, ¿nkú ts'ín
b'a̱ k'úíhiṉ ri ̱ nda̱ nts'ei: “K'u̱ai̱ṉtení nga
k'uasjénkia stjé xi kjinki tunkuin”? 5Tín'ei
ni xi ts'ín xi tu̱ tsjohó ra̱ bakúchji xi nkú
ts'ín benkjún Ntia̱ṉá ni xi n'eṉí ní. N'es̱je
mahi tjun yáxu'ba xi kjinki tunkuin, tu̱ xi
nda kam̱a ndzjehen ri nga n'es̱jenki stjé xi
kjinki tunku̱n nda̱ nts'ei.

6 ’Najmi tu̱ 'boẖo̱ nañóo̱ ni xi je nginku̱n
Ntia̱ṉá ko̱ najmi tu̱ chiṉko̱ chjanikj'ajihu̱un
ni tsjo k'unnu̱u, aṯ'aha̱ ku̱as̱iṉne chu̱ ni xi
tsjo k'unnu̱u ko̱ santaha ko̱ jun kjiṉeṉu̱u
chu̱.

B'i ̱ts'ín tsakúya Jesu nga ku̱iṉchíí Ntia̱̱ná ni
xi nda

(Lc. 11:9-13; 6:31)
7 ’Tiṉchíú, ko̱ Ntia̱ṉá tsjánu̱u. Tiṉchísjo,

ko̱ saḵúnu̱u. N'eḵjano aṉkju̱o,̱ ko̱
chjúx'ánu̱u. 8 A̱t'aha̱ ngatentee̱ xi banki
ts'ínkjáíhiṉ. Xi bangisjai sakúhu̱. Ko̱
xi ts'ínkjane aṉkju̱o̱ chjux'áha.̱ 9 ¿A tjín
aj̱innu̱u nku xi tu̱ ndjio̱ẖó tsjáha̱ ntíhi ̱nk'ie
nga niṉku̱aṉ ku̱aṉkihi?̱ 10 Tsa tjio̱̱ ku̱aṉki
ntíhi,̱ ¿a tu̱ yeẖé tsjáha?̱ 11 Santaha ko̱
jun xi ch'onk'un yo nga 'boẖoo̱ ni xi nda
ntínu̱u. ¿A najmi tu̱ sahá Na'̱minu̱u xi tíjña
ndjio̱j̱mi ján 'yún tsjá saha̱ ni xi nda xu̱ta̱ xi
ku̱aṉkihi?̱

12 ’Kui b'a̱ maha, xi nkú ts'ín mjenu̱u nga
n'eṉu̱u, b'a̱ ta̱ n'oẖo̱ xu̱ta̱ xi kj'aí̱. Kuihí
niu̱ xi bakúya kju̱aṯéxumoo̱ ko̱ ni xi y'ét'a
já profeta.̱

B'i ̱ ts'ín tsakúya Jesu nga kits'ínchjén nku
a̱nkju̱a̱

(Lc. 13:24)
13 ’Tiṯjás'oo̱n aṉkju̱a̱ ntsjíyoo.̱ A̱t'aha̱ tayá

aṉkju̱a̱ ko̱ tayá niy̱á xi fi má nga ndyja xu̱ta.̱
'Yún nkjin xi tíiṉcha fas'en aṉkju̱a̱ xu'bo.̱
14 Tu̱nga ntsjíyahá aṉkju̱a̱ ko̱ ntsjí niy̱á xi
fi má nga b'entu xu̱ta.̱ Chuba xi tíiṉcha
sakúhu̱ aṉkju̱a̱ xu'bo.̱

B'i ̱ ts'ín tsakúya Jesu xi nkú ts'ín yaha̱ ra̱
xu̱ta̱

(Lc. 6:43-44)
15 ’Chúhu̱un yjonu̱u já profeta̱ tsank'óo.̱

Kui xi kj'u̱aí̱ ts'ín nim̱aḵju̱a̱ maña̱ yjoho̱ xi
nkúhu chu̱tsaṉka,̱ tu̱nga kjahán tjíntuyáha̱
xi nkúhu chu̱ kjan. 16 Kam̱ankjinnu̱u nkú
k'un jóo̱ nk'ie nga choo̱ ni xi ts'ií̱n. A̱t'aha̱
ni xi ts'ín xu̱ta,̱ kui xi nkú joyaha tu xi
bjaha̱ nku yá tu. ¿A jñá na'yáhá xi bjaha̱

tuntsjaj̱é? ¿A yá na'yáhá xi bjaha̱ tu higo?̱
17Ngatentee̱ yá xi nda bjaha̱ tu xi nda. Ko̱ yá
xi najmi nda bjaha̱ tu xi najmi nda. 18Nku
yá xi nda, najmi ma bjaha̱ tu xi najmi nda.
Ko̱ nku yá xi najmi nda, najmi ma bjaha̱ tu
xi nda. 19 Ko̱ ngatentee̱ yá xi najmi bjaha̱
tu xi nda, stisún ko̱ s'etí aj̱in nd'íu̱. 20Kui
b'a̱maha, chaẖanu já profeta̱ tsank'óo̱ nk'ie
nga choo̱ tu xi ts'e.̱

B'i ̱ ts'ín tsakúya Jesu yá xi kju̱a̱s'enjin nga
Ntia̱̱ná xi ku̱a̱téxumaha̱

(Lc. 13:25-27)
21 ’Najmi kju̱as̱'enjin nga Ntia̱ṉá xi

ku̱aṯéxumaha̱ ngatentee̱ xu̱ta̱ xi: “Ji nda̱
maestru̱, ji nda̱ maestru̱”, títsuna. Xi
títs'íntjusun ní xi nkú ts'ín mjehe̱ Na'̱mina̱
xi tíjña ndjio̱j̱mi ján, kuihí xi kju̱as̱'enjin yo.̱
22Nk'ie nga ku̱ic̱hú nis̱tjin nkjin ṉkjún xi b'a̱
ku̱iṯsu̱na: “Ji Nda̱ Ntia̱,̱ ji Nda̱ Ntia̱,̱ ngajohi ̱
y'enij̱míi,̱ ngajohi ̱ tsich'onsjeheṉi ̱ jánindoo̱
ko̱ nkjin kju̱aṉkjún kin'ei.̱” 23Tu̱nga an b'a̱
xín ngáha̱ ra̱ xu̱ta̱ xu'bo:̱ “Ndahac̱hí najmi
benu̱u. Tankín t'axínnú jun xi ch'on kin'o.”

B'i ̱ts'ín tsakúya Jesu yá xu̱ta̱ha xi nkjink'un
(Lc. 6:47-49; Mr. 1:22)

24 ’Kui b'a̱ maha, ngatentee̱ xu̱ta̱ xi nt'é
énna̱ ko̱ ts'íntjusun, kui xi nkú joyaha nku
nda̱ kitikju̱a̱ xi kits'ínndasún ni'yaha̱ as̱un
ndjio̱.̱ 25 A̱s'ai̱ kik'a tsíu̱, kama 'yún ntá-
je,̱ ko̱ ntjo̱ kits'ínk'ajni ni'yoo̱ nga mjehe̱
kjaṉíts'in. Tu̱nga najmi tsijnehé aṯ'aha̱
as̱un ndjio̱̱ kamandasún. 26Tu̱nga ngatentee̱
xu̱ta̱ xi nt'é énna̱ ko̱ najmi ts'íntjusun, kui xi
nkú joyaha nku nda̱ chiṉi xi kits'ínndasún
ni'yaha̱ as̱un tsumíu̱. 27 A̱s'ai̱ kik'a tsíu̱,
kama 'yún ntáje,̱ ko̱ ntjo̱ kits'ínk'ajni ni'yoo̱
nga mjehe̱ kjaṉíts'in. Tsijne ni'yoo̱ nga
tsatsunyje.

28Nk'ie nga ja kamaha̱ Jesu nga b'a̱ kitsú,
tu̱ ni xí kama nkjúhún ra̱ ngayjee̱ xu̱ta̱ xi
nkú ts'ín tíbakúya. 29 A̱t'aha̱ tíbakúya xi
nkúhu tsa xá tjíhiṉ. Najmi b'a̱ ts'ín tíbakúya
xi nkú ts'ín bakúya já chjiṉe'̱éheṉ kju̱aṯéx-
umoo.̱

8
B'i ̱ ts'ín kits'ínnkihi ̱ Jesu nku nda̱ xi k'uhu̱n

ch'in fentujnu
(Mr. 1:40-45; Lc. 5:12-16)

1 Nk'ie nga j'aijen ngáha Jesu nga
nibaha as̱unntu tjeṉkiu̱̱, nkjin ṉkjún
xu̱ta̱ kitsjennkíhi.̱ 2 A̱s'ai̱ j'aisehe̱ Jesu

nku nda̱ xi k'uhu̱n ch'in fentujnu.
Tsasinkúnch'int'aha̱ ko̱ b'i ̱ kitsúhu̱:

—Ji nda̱ maestru̱, tsa ji xi mjehi, kam̱a n'e̱
jení nga chjúxinní ch'in xi k'unna.

3Kingjénne ntsja Jesu nga kits'ínko̱ nda̱
uu̱n ko̱ b'i ̱ kitsúhu̱:

—Mjena. Katuma jei.
Ta̱ kuihi chu̱bo̱ tsitjuxíhiṉ ch'ihiṉ ndo.̱
4 A̱s'ai̱ b'i ̱ kitsúhu̱ Jesu ndo:̱
—Ji najmi tu̱ ch'a xi 'miyaihi ̱ ni xi ka-

mat'ain. T'ihiṉkúchjihi ̱ yjohi ̱ nda̱ na'̱miu̱
ko̱ tjein chje̱ xi nkú ts'ín y'éjña Moise, tu̱ xi
sku̱e̱ kixiẖi xu̱ta̱ nga ja kamanda ngáhani.

B'i ̱ ts'ín kits'ínnkihi ̱ Jesu nda̱ musu̱hu̱ nku
nda̱ jun k'aku̱

(Lc. 7:1-10)
5 Nk'ie nga jas'en Jesu nanki Caper-

naum, as̱'ai̱ j'aisehe̱ nku nda̱ jun k'aku̱ nga
j'ainkihi ̱nku kju̱aṉda. 6B'i ̱ kitsúhu̱:

—Ji nda̱ ntia̱,̱ nda̱ musu̱na̱ kjijña un
ni'yana.̱ Najmi ta̱ ma ts'ín niy̱áha ko̱ un
tíbehe.̱

7B'i ̱ kitsú Jesu:
—Kam̱a kfín ts'innkíhi.̱
8Tu̱nga b'aẖá kitsú nda̱ jun k'aku̱:
—Ji nda̱ ntia̱,̱ najmi an tsuhuna tsa

ni'yana̱ ku̱iṯjás'ei̱ṉ. Tu̱ b'a̱ tix̱ín ní nga
katumanda nda̱ musu̱na,̱ ko̱ kam̱anda ndo̱
ma. 9 A̱t'aha̱ xi nkúhu an, tíjñana xi batéx-
umana ko̱ ta̱ tjínna já jun xi batexumaha.̱
Nk'ie nga: “T'in”, xihiṉ nku, as̱'ai̱ fi. Ko̱
tsa: “Nibái”̱, xíhiṉ kj'aí̱, as̱'ai̱ nibá. Ko̱ tsa
nku nda̱ musu̱na:̱ “N'ei̱ ̱kui nii”̱, xíhiṉ, as̱'ai̱
ts'ín.

10 Nk'ie nga kint'é Jesu én xi kitsú ndo,̱
kama nkjúhu̱n ko̱ b'i ̱kitsúhu̱ xu̱ta̱ xi tjeṉko:̱

—Kju̱axi ̱ ni xi tíxinnu̱u. Ndaha nku xu̱ta̱
xi ntje̱ Israel tjeẖeṉ ra̱ najmi kjee̱ sakújinna
xi b'i ̱ ts'ín s'ejihiṉ an xi nkú ts'ín s'ejihiṉ
ndai̱.̱ 11Ko̱ b'a̱ tíxinnu̱u. Nkjin ṉkjún xu̱ta̱
xi niḇa tu̱ má xi tjeẖén ni ko̱ k'úéntut'áko̱
yámixo̱ ntje̱ cháná Abraham ko̱ Isaac ko̱
Jacob má batéxuma Ntia̱ṉá. 12Tu̱nga xu̱ta̱
xi tjeẖeṉ ra̱ nga kju̱as̱'en kai má batéxuma
Ntia̱ṉá, kui xi ngju̱ai̱y̱a naṯsin jánmá jyuu̱n,
aṉte má nga kjiṉtá xu̱ta̱ ko̱ ku̱aṯe ni'̱yu̱n.

13 A̱s'ai̱ ta̱ kinchjaḵo̱ ngáha Jesu nda̱ jun
k'aku̱:

—T'in. Ngandahi ̱ katuma xi nkú ts'ín
kuas'ejihin.

Ta̱ kuihi chu̱bo̱ kamanda nda̱ musu̱hu̱
nda̱ juu̱n.

B'i ̱ts'ín kits'ínnkihi ̱Jesu na̱ nchí'yaha̱ Pedro̱
(Mr. 1:29-31; Lc. 4:38-39)

14 Nk'ie nga jas'en Jesu ni'yaha̱ Pedro,̱
kikie nga ch'in kjijñako̱ na̱ nchí'yaha̱ Pedro.̱
15 A̱s'ai̱ kits'ínko̱ ntsja tac̱hjúu̱n. Kindyjaji-
hiṉ ch'iu̱n ko̱ tsisintjeṉ nga kitsjáha̱ nichine
xi tsichusehe.̱

B'i ̱ ts'ín kits'ínnkihi ̱ Jesu nkjin xu̱ta̱ un
(Mr. 1:32-34; Lc. 4:40-41)

16 Nk'ie nga ja kama'ña,̱ j'aich'áha̱ Jesu
nkjin ṉkjún xu̱ta̱ xi tjíntujíhiṉ jánindoo.̱
Nkuhú tsu̱'ba én xi kitsú Jesu nga kik'onsje
jánindoo̱ ko̱ nga kits'ínnkihi ̱ ngatentee̱ xu̱-
ta̱ uu̱n. 17B'a̱ kama tu̱ xi tsitjusuhun éheṉ
Ntia̱ṉá xi kitsú nda̱ profeta̱ Isaia:̱ “Kui xi
ngjiko̱ kju̱a'̱unná ko̱ jakj'á ch'inná.”

B'i ̱ kitsúhu̱ Jesu já xi mjehe̱ tsjénnkihi ̱
(Lc. 9:57-62)

18 Nk'ie nga kikie Jesu nga nkjin xu̱ta̱
katsendáíhi ̱ ra,̱ b'i ̱ kitsú nga mjehe̱ ngju̱ai̱ ̱
ngabantá ntáchak'uu̱n. 19 A̱s'ai̱ j'aik'úhu̱n
nku nda̱ chjiṉe'̱éheṉ kju̱aṯéxumoo̱ ko̱ b'a̱
kitsúhu̱:

—Ji nda̱ maestru̱, tsjénnkihi tu̱ má xi
tjeẖén ni nga k'úín.

20B'i ̱ kitsú Jesu:
—Chu̱ xi tjín ngijñóo̱ tjíhiṉ tix̱a̱ ngijo ko̱

nis̱ee̱ tjíhiṉ nu̱ba.̱ Tu̱ngaNtíhi ̱Ndax̱'iu̱̱n na-
jmi tjíhiṉ má nga kam̱a kju̱ájñasun nintaku̱.

21 A̱s'ai̱ b'a̱ kitsú nku nda̱ ni'yakuyáha:̱
—Ji nda̱ maestru̱, k'u̱ai̱ṉtení nga tjun

kfínngjayánjia na'̱mina.̱
22B'i ̱ kitsú Jesu:
—Tsjénnkiní ji. T'ejñaihi ̱ xu̱ta̱ xi b'a̱

joyaha tsa ja k'ien nga kandjáyanji suba
xu̱ta̱ k'ien xinkjín.

B'i ̱ ts'ín kits'ínk'íéjyu Jesu ntjo̱ ko̱
ntáchak'uu̱n

(Mr. 4:35-41; Lc. 8:22-25)
23 A̱s'ai̱ jas'en Jesu tsutsuu̱ ko̱ já

ni'yakuyáha̱ ta̱ jas'enkoẖo.̱ 24Tu̱ nkuhú ntjo̱
xi tu̱ xí 'yúhún kamané nk'ie nga tjeṉjin
ntáchak'uu̱n, santaha ix̱í kingjá 'mahá ra̱
t'éheṉ ntóo̱ tsutsuu̱. Tu̱nga kjifehé Jesu
nga b'a̱ tímoo.̱ 25 A̱s'ai̱ já ni'yakuyáha̱ ngji
ts'ínkj'áha̱ ko̱ b'a̱ kitsúhu̱:

—¡Ji nda̱maestru̱, n'eḵ'ankini!̱ ¡Ja ku̱ay̱áá
ei̱ ̱ni!̱

26B'i ̱ kitsú Jesu:
—¿Á tíbinkjuhunnu? ¡Á b'a̱ 'yún ic̱hí

s'ejihiṉnu̱u Ntia̱ṉá!

A̱s'ai̱ tsisintjeṉ Jesu ko̱ ndjá kinchjaḵo̱

ntjo̱ ko̱ ntáchak'uu̱n nga kits'ínk'íéjyu.
A̱s'ai̱ kis'e jyujyu. 27Kama nkjúhu̱n jóo̱ ko̱
b'a̱ kitsúhu̱ xinkjín:

—¿Yá ndaẖa xu'bi ̱ nga santaha ntjo̱ ko̱
ntáchak'uu̱n nt'é'éheṉ ra?̱

B'i ̱ts'ín kits'ín nda̱íhi ̱Jesu jo já xi tjíntujíhiṉ
jánindoo̱

(Mr. 5:1-20; Lc. 8:26-39)
28 Nk'ie nga tsichu Jesu ngabantá

ntáchak'uu̱n, nankihi ̱ xu̱ta̱ Gadara,̱ as̱'ai̱
tsitjujín tsjóo̱ nga j'aik'úhu̱n Jesu jo já xi
tjíntujíhiṉ jánindoo.̱ Tu̱ ni xí kjahán jóo,̱
nga santaha najmi ta̱ ch'ama f'a niy̱á xu'bo.̱
29 A̱s'ai̱ iṉcha kikjintáya nga b'i ̱kitsúhu̱ Jesu:

—Ji Jesu, Ntíhi ̱ Ntia̱̱ nku tutuu̱, ¿mí nihi
xi tjínkoṉi?̱ ¿A ja kjúáiḵ'ai̱ṉi ̱ kju̱aṉim̱a̱
kintehe̱ ni nga ku̱ic̱hú nis̱tjiu̱n?

30Xi tjeẖen yo̱ nkjin ṉkjún chiṉka̱ tíiṉcha
kjine jñá. 31 Kui nga b'a̱ kitsúhu jánindoo̱
nga iṉcha tsankihi ̱ Jesu:

—Tsa ku̱ic̱h'onsjeṉi ̱ ei̱,̱ tu̱ sahá tjennteni ̱
nga ku̱iṯjás'eṉjihiṉ chiṉko.̱

32—Tankíún —kitsú Jesu.
A̱s'ai̱ tsitjujíhiṉ jóo̱ jánindoo̱ nga iṉcha

ngjikjas'enjihiṉ chiṉko.̱ Tsangatsanka nga-
tentee̱ chiṉko̱ nga kikjaníkj'antjai yjoho̱ má
nk'antjaihi ̱ yo̱ ko̱ tsixuntujín ntáchak'uu̱n.
Yo̱ jesunjin ntá.

33 A̱s'ai̱ iṉcha tsanka já xi tíiṉcha kunntá
chiṉko.̱ Iṉcha j'ai aj̱in naṉtio̱̱ ko̱ kitsúya
ngatentee̱ ni xi kamoo̱ ko̱ ni xi kamaha̱ já
xi tjíntujíhiṉ jánindoo.̱ 34Tu̱ tsitju tentehé
xu̱ta̱ naṉtio̱̱ nga nibasehe̱ Jesu. Nk'ie nga
j'aisehe,̱ iṉcha tsankihi ̱ nga ku̱iṯju nankihi ̱
jóo.̱

9
B'i ̱ ts'ín kits'ínnkihi ̱ Jesu nku nda̱ xi najmi

ma fi
(Mr. 2:1-12; Lc. 5:17-26)

1 A̱s'ai̱ jas'en Jesu nku tsutsu nga j'atikjá
ntáchak'uu̱n ko̱ tsichu ngáha nankihi. 2 Ja
kamoo.̱ J'aisehe̱ Jesu já xi y'ang'anki nku
nda̱ xi najmi ma fi, xi kjisun nac̱hahaṉ.
Nk'ie nga kikie Jesu nga s'ejihiṉ jóo̱ yáha
kui, as̱'ai̱ kinchjaḵo̱ nda̱ uu̱n:

—Tsjo kat'ehe̱ tak'uin, ntína.̱ Ja kama
ndyjat'ahi ngatitsuhiṉ.

3 B'i ̱ ts'ín kits'ínnkjink'un k'u̱a̱ já
chjiṉe'̱éheṉ kju̱aṯéxumoo:̱ “Najmi
tíbenkjún Ntia̱ṉá ndai̱ ̱ nga b'a̱ ts'ín

tínchja.̱” 4 Tu̱nga behé Jesu ni xi tíiṉcha
ts'ínnkjink'un jóo.̱ A̱s'ai̱ b'i ̱ kitsúhu̱:

—¿Áb'a̱ ch'on ts'ín tín'enkjíntak'uhunnu?
5¿Má éhen xi 'yún nax̱u̱ tjeṉ xi kam̱a xíhiṉ
ndo?̱ ¿A: “Ja kama ndyjat'ahi ngatitsuhiṉ”?
¿A ra:̱ “Tis̱íntjei̱ṉ ko̱ tiṯsutjai”? 6 Tu̱nga
mjehéna kuakuchjínu̱u nga Ntíhi ̱ Ndax̱'iu̱̱n
tíjña ngajoho̱ Ntia̱ṉá as̱unntei ̱ xi má nga
kam̱a ts'ií̱nndyjat'aha̱ ngatitsuhu̱n xu̱ta.̱

A̱s'ai̱ b'i ̱ kitsúhu̱ nda̱ xi najmi ma fiu̱:
—Tis̱íntjei̱ṉ, chjúbéí nac̱hahiṉ ko̱ t'in

ngáhani ni'yahi.̱
7 Tsisintjeṉ nda̱ uu̱n ko̱ ngji ngáha

ni'yaha.̱ 8Nk'ie nga kikie xu̱ta̱ nkjiu̱n nii,̱
kitsankjún ko̱ kits'íntsjoho̱ Ntia̱ṉá aṯ'aha̱
xu̱ b'a̱ tse nga'yún kitsjáha̱ nku nda.̱

B'i ̱ ts'ín kinchja̱ha̱ Jesu Mateo̱
(Mr. 2:13-17; Lc. 5:27-32)

9 Nk'ie nga títs'ín niy̱á Jesu, kikie nku
nda̱ xi 'mi Mateo̱ xi kab'ejña aṉte má nga
f'áchjíntjai ch'á nga ts'ínxát'aha̱ já Roma̱ ko̱
b'i ̱ kitsúhu̱:

—Tsjénnkiní.
A̱s'ai̱ tsisintjeṉ Mateo̱ ko̱ kitsjennkíhi ̱

Jesu.
10 Ko̱ ni xi kama, nk'ie nga tíkjine Jesu

niṉ̃u̱ ni'yaha,̱ nkjin ṉkjún já xi f'áchjíntjai
ch'á nga ts'ínxát'aha̱ já Roma̱ ko̱ já xi na-
jmi nax̱u̱ ts'íntjusun kju̱aṯéxumoo̱ ta̱ iṉcha
j'aik'ientut'áha̱ Jesu ko̱ já ni'yakuyáha̱ t'a
yámixo.̱

11Nk'ie nga kikie já fariseo̱ nii,̱ as̱'ai̱ b'a̱
kitsúhu̱ já ni'yakuyáha̱ Jesu:

—¿Á já xi f'áchjíntjaihi ch'á ko̱ já xi najmi
nax̱u̱ ts'íntjusuhun kju̱aṯéxumoo̱ tínekoẖo
niṉ̃u̱ nda̱ maestru̱nu̱u?

12 Tu̱nga nk'iehé nga kint'é Jesu éiṉ, b'i ̱
kitsú:

—Xu̱ta̱ xi uhu̱n machjéheṉ já chjiṉeṉki,
najmi xi ndaha.̱ 13Tankíún ko̱ tiṉchíyo nkú
tsuhu̱ ra̱ éheṉ Ntia̱ṉá xi b'i ̱ ts'ín tjít'a: “Ni
xi mjehéna, nk'ie nga kam̱a nim̱aṉu̱u xu̱ta.̱
Najmi chje̱ xi k'u̱échjíntjainu̱u mjena.” Na-
jmi xu̱ta̱ je jái ̱nchjaha,̱ xu̱ta̱ ngatitsun ní jái ̱
nchjaha.̱

B'i ̱ ts'ín kitsúya Jesu nkjé tjíhin nga k'úéntu
kjintíá xu̱ta̱ ni'yakuyáha̱

(Mr. 2:18-22; Lc. 5:33-39)
14 A̱s'ai̱ j'aisehe̱ Jesu já ni'yakuyáha̱ Jua

Bautista̱ ko̱ b'i ̱ iṉcha kitsúhu̱:

—¿Nkú tjíhiṉ ra̱ nga najmi b'entu kjin-

tíáha já ni'yakuyáhi ̱ xi nkú ts'ín bintsu̱ba̱
kjintíáhaṉi ̱ jiṉ ko̱ já fariseo?̱

15 A̱s'ai̱ b'i ̱ kitsú Jesu:
—¿A mahá 'be babaha̱ xu̱ta̱ xi tjíntujín

nku s'í kju̱aḇixan nk'ie nga tíjñajin saha̱
nda̱ bixooṉ? Tu̱nga ku̱ic̱húhú nis̱tjin nga
chjú'aha̱ nda̱ bixooṉ. Nk'iehé nga k'úéntu
kjintíá. 16 Ta̱ ndaha najmi ch'a b'éstikoẖo
najyun chá nku te najyun tseṯse̱ xi najmi
kjee̱ nibákú. A̱t'aha̱ niḇakú najyun tseṯse̱
ko̱ kjetiy̱a najyun chóo.̱ B'a̱ ts'ín fi tsehe
má kitiyá. 17Ko̱ ta̱ ndaha najmi ch'a binchá
binu̱ tseṯse̱ nku tsa tjaḇax̱ín chá. A̱t'aha̱
binu̱ tseṯse̱ kjetiy̱a tsa tjaḇax̱ín chóo.̱ A̱s'ai̱ fi
ndzjo binu̱ ko̱ batsun tsa tjaḇax̱íu̱n. Kui nga
tsa tjaḇax̱ín tseṯseẖé xincháha binu̱ tseṯse,̱
ko̱ b'a̱ ts'ín nda f'áítjoho nga joo̱ niu̱.

B'i ̱ ts'ín kits'ínnkihi ̱ Jesu nku ta̱kjín ko̱ nku
ta̱chju̱ún

(Mr. 5:21-43; Lc. 8:40-56)
18 Nk'ie nga b'a̱ títsu Jesu, tu̱ j'aihí yo̱

nku nda̱ tjíxá ko̱ tsasinkúnch'int'aha̱ nga b'i ̱
kitsúhu̱:

—Taḵjínna ja k'uen. Nibángjennéí ntsai̱ ̱
ntína̱ tu̱ xi kj'u̱aí̱ya ngáha̱ ra.̱

19 A̱s'ai̱ tsisintjeṉ Jesu ko̱ ngjiko̱ já
ni'yakuyáha̱ nga kitsjennkíhi ̱ ndo.̱ 20Ko̱ tu̱
yoẖó j'ai tjeṉnkihi ̱ Jesu nku tac̱hju̱ún xi
tjíhiṉ te jo nú nga jní títs'ínk'ieheṉ. Kui xi
kits'ínko̱ tuts'in najyun xi yja Jesu. 21 A̱t'aha̱
b'i ̱ ts'ín kits'ínnkjink'un: “Tsa tu̱ najyuhu̱n
ts'inko̱ sa, kam̱anda ngáhana.” 22 Tu̱nga
kits'ínk'ótjiyahá Jesu nga tsasehe̱ tac̱hjúu̱n
ko̱ b'a̱ kitsúhu̱:

—Ji ntína,̱ tsjo kat'ehe̱ tak'uin. A̱t'aha̱
kuas'ejihin nga Ntia̱ṉá kits'ín nibána, kui
nga kama nkihi ri.

Ta̱ kuihi chu̱bo̱ kamanda tac̱hjúu̱n.
23Nk'ie nga tsichu Jesu ni'yaha̱ nda̱ tjíxóo,̱

kikie yo̱ já xi títs'ínkjane yánax̱u̱ ko̱ xu̱ta̱ xi
xaá̱haṉ tíiṉcha ts'ín nga tíkjintá. 24 A̱s'ai̱ b'i ̱
kitsú Jesu:

—Tankín ngáhanu. Najmi ka'me taḵjíu̱n.
Tu̱ kjifehé.

Tsajnukiehe̱ xu̱ta̱ xi kama ñjakú yo.̱
25Tu̱nga nk'iehé nga ja kik'onsje Jesu xu̱to,̱
as̱'ai̱ jas'en má kjijña taḵjíu̱n, jakj'á ntsja ko̱
tsisintjeṉ ngáha taḵjíu̱n. 26 Kint'é ngayjee̱
xu̱ta̱ xi tjín yo̱ ni xi kamoo.̱

B'i ̱ ts'ín kikjex'ánkihi ̱ Jesu tunku̱n jo já ka̱

27Nk'ie nga tíbitju Jesu yo,̱ kitsjennkíhi ̱ jo
já ka̱ xi kikjintáya tjeṉnkihi.̱ B'i ̱ iṉcha kitsú:

—Ji xi ntjeẖe̱ David, katuma nim̱aẖi jiṉ.
28 Ko̱ nk'ie nga jas'en ni'yaha̱ Jesu, yo̱

iṉcha j'aisehe̱ já ko.̱ B'i ̱ kitsú Jesu nga
kingjásjaiyaha̱ jóo:̱

—¿A s'ejinnu̱u nga kam̱ana ts'ian ni xi
mjenu̱u?

B'a̱ iṉcha kitsú jóo:̱
—Johoṉ, nda̱ maestru̱.
29 A̱s'ai̱ kits'ínko̱ Jesu tunku̱n jóo̱ ko̱ b'i ̱

kitsúhu̱:
—Katuma xi nkú ts'ín tís'ejinnu̱u.
30 Tsix'ánki tunku̱n jóo.̱ A̱s'ai̱ b'a̱ kitsú

Jesu:
—Tu̱nga najmi tu̱ ch'a 'miyahá ru̱u ni

kamat'on.
31Tu̱nga nk'iehé nga iṉcha ngji jóo,̱ kit-

súyaha̱ ngayjee̱ xu̱ta̱ xi tjín yo̱ xi nkú nga
kits'ínkoẖo̱ Jesu.

B'i ̱ ts'ín kits'ín nda̱íhi ̱ Jesu nku nda̱ xi najmi
ma nchja̱

32 Nk'ie nga tíbitju já xi ka̱ kai, iṉcha
j'ai xu̱ta̱ xi j'aikoẖo̱ Jesu nku nda̱ xi na-
jmi ma nchja,̱ aṯ'aha̱ ndaṉindoo̱ tíjñaji-
hiṉ. 33Nk'ie nga kik'onsje Jesu ndaṉindoo,̱
kinchja̱ ngáha nda̱ nim̱o.̱ Kama nkjúhu̱n
xu̱ta̱ nkjiu̱n ko̱ b'a̱ iṉcha kitsúhu̱ xinkjín:

—Ndahac̱hí najmi kjee̱ yaá aj̱inná xi nt-
jeẖe̱ Israel tjenná nku ni xi b'a̱ tjín.

34Tu̱nga b'aẖá kitsú já fariseo:̱
—Nga'yúhu̱n ndaṉinda k'aku̱hu̱ jánin-

doo̱ m'osjekoẖo jánindoo̱ ndai̱.̱
B'i ̱ ts'ín kama nim̱a̱ha̱ Jesu xu̱ta̱

35 Kikjatsú'ba Jesu ngayjee̱ nanki i ko̱
nanki xi ̱ xi tjín yo̱ nga tsakúya ay̱a ni'ya
sinagoga.̱ Y'énij̱mí én nda tsu xi títsuya
nga Ntia̱ṉá xi batéxuma ko̱ kits'ínnkiyjehe̱
ch'in xi k'uhu̱n xu̱ta.̱ 36Nk'ie nga kikie Jesu
xu̱ta̱ nkjiu̱n, kama nim̱aẖa,̱ aṯ'aha̱ tíiṉcha-
jihiṉ sén ko̱ chu̱ba̱ tjímahá xi nkú joyaha
chu̱tsaṉka̱ xi najmi tjíhiṉ nda̱ bastu. 37 A̱s'ai̱
kinchjaḵo̱ já ni'yakuyáha̱ nga b'i ̱ kitsúhu̱:

—Xu̱ta̱ xi tjín b'a̱ joyaha nkúhu nku ntje̱
chánka, tu̱nga chubahá maha já musu̱ xi
ts'ií̱nxájin nii.̱ 38Kui nga tiṉchíhi ̱ ru̱u xi ts'e̱
ntje̱ nga kats'ínkji já musu̱ aj̱in ntjeẖe.̱

10
B'i ̱ ts'ín kitsjá xáha̱ Jesu já postru̱ xi te joo̱
(Mr. 3:13-19; Lc. 6:12-16)

1 A̱s'ai̱ kinchjaẖa̱ Jesu já ni'yakuyá xi te
joo̱ ko̱ kitsjáha̱ nga ngajoho̱ Jesu kam̱aha̱
jóo̱ k'oṉsje jánindoo̱ xi tjíntujíhiṉ xu̱ta̱ ko̱
nga ts'ií̱nnkiyjehe̱ xu̱ta̱ xi ch'ihiṉ.

2Kui xu'bi ̱ xi j'áíhiṉ já postru̱ xi te joo:̱
títjun Simon, xi ta̱ 'mi Pedro,̱ ko̱ Andre xi
nda̱ nts'e̱ Pedro̱ maha; Santiago̱ ko̱ Jua xi
nts'e̱ maha xinkjín, xi jáha̱ Zebedeo;̱ 3Felipe̱
ko̱ Bartolome; Toma ko̱Mateo̱ xi j'áchjíntjai
ch'á; Santiago̱ ntíhi ̱Alfeo̱ ko̱ Tadeo;̱ 4Simon
xi mako̱ já kananista̱ ko̱ Juda̱ Iscariote̱ xi
as̱kahan kits'ínkjas'en Jesu.

B'i ̱ ts'ín kitsúyaha̱ Jesu já postru̱ xi nkú
iṉcha ts'ií̱n nga k'u̱énij̱mí

(Mr. 6:7-13; Lc. 9:1-6)
5 A̱s'ai̱ kits'ínkji Jesu já ni'yakuyá xi te joo̱

nga kitsúyaha̱ ni xi tjíhin nga iṉcha ts'ií̱n.
B'i ̱ kitsúhu̱:

—Najmi tu̱ bankíún má nga najmi tjín
xu̱ta̱ xi ntje̱ Israel tjeẖeṉ ra̱ ko̱ najmi tu̱
bitjas'oo̱n nankihi ̱ xu̱ta̱ Samaria̱.̱ 6 Xu̱ta̱
xi ntjeẖe̱ ní Israel y'aha̱ ra̱ tankíhiṉsoẖo,̱
xu̱ta̱ xi ja kindyja xi nkú joyaha chu̱t-
saṉka.̱ 7 Tankíún ko̱ t'enij̱míú nga ja 'yún
tiña tíjña Ntia̱ṉá nga tíbatéxuma nd'ai̱.̱
8N'eṉkihu̱u xu̱ta̱ un, n'eḵj'áíyohoo̱ xu̱ta̱ xi
ja ka'me, n'eṉkihu̱u xu̱ta̱ xi k'uhu̱n ch'in
fentujnu tu̱ xi kam̱a jehe nginku̱n Ntia̱ṉá,
ko̱ tic̱h'onsjoo̱ jáninda xi tjíntujíhiṉ xu̱ta.̱
Xi nkú ts'ín tu̱ kik'ai̱ẖínu̱u nga'yún, b'a̱ ts'ín
tu̱ tis̱iṉkoṉú xu̱ta.̱

9 ’Najmi tu̱ ch'o too̱nsine ay̱a tsanu̱u, ta̱
ndaha too̱ntaba, ko̱ ta̱ ndaha kj'aí̱ too̱n.
10Najmi tu̱ ch'o tsa nga n'oo̱ niy̱á, ta̱ ndaha
jo 'yún najyun xi ndyjoo̱, ta̱ ndaha tjaḇax̱ín-
nté, ko̱ ta̱ ndaha yánise. A̱t'aha̱ xi ts'ínxá
tjíhiṉ kixi ̱nga k'u̱ai̱ẖi ̱nichine.

11 ’Nk'ie nga ku̱iṯjás'oo̱n nku nanki 'yún
ko̱ tsa nku nanki ic̱hí, yo̱ tiṉchísjo nku
xi nda anim̱aẖa.̱ Tiṉtsu̱boo̱ ni'yaha̱ santa
nkúhu nga ku̱iṯju ngáhanu nanki xu'bo.̱
12 Nk'ie nga ku̱iṯjás'oo̱n ni'yoo,̱ b'i ̱ ts'ín
súniño: “Kas'enu̱u kju̱aj̱yu”, tix̱íún. 13 Tsa
nda anim̱aẖa̱ xu̱ta̱ xi ts'e̱ ni'yoo,̱ kas'ehe̱
kju̱aj̱yunu̱u. Tu̱nga tsa najmi nda ani-̱
maẖa̱ xu̱ta̱ xu'bo,̱ kak'óyak'un ngáhaṉu̱u
kju̱aj̱yunu̱u.

14 ’Tsa tjín xi najmi ts'ií̱nkjáínnu̱u ko̱ tsa
najmi ngju̱énñjuhu̱ énnu̱u, tu̱ sahá tiṯjusje̱
ngáhanu ni'yoo̱ ko̱ tsa nankiu̱, ko̱ t'etsujno
ndyjo tsu̱ku. 15 Kju̱axi ̱ ni xi tíxinnu̱u.
Nk'ie nga ku̱ic̱hú nis̱tjin nga chas̱eẖe̱ ni xi

kits'ín nga nkúnkú xu̱ta,̱ kui nanki xu'bo̱ xi
'yún un sku̱e̱ saha̱ nga xu̱ta̱ xi kis'e nanki
Sodoma̱ ko̱ nanki Gomorra.̱

B'i ̱ ts'ín kitsúyaha̱ Jesu já postru̱ nga n'e̱
uncha

16 ’T'ejin tak'un. An títs'inkjínu̱u xi nkú
joyaha chu̱tsaṉka̱ aj̱ihiṉ nañá kjan. Kui
nga tiṉtsu̱ba̱ ndahanu xi nkú joyaha ye̱
ko̱ nim̱aḵju̱a̱ n'es̱jo yjonu̱u xi nkú joyaha
chu̱tujuu̱. 17 Chúhu̱un yjonu̱u xu̱ta,̱ aṯ'aha̱
ts'ií̱nkjas'ennu̱u já tjíxóo̱ ko̱ k'u̱énu̱u ay̱a
ni'ya sinagoga.̱ 18 Ngaṯ'ana̱ ngju̱ai̱ḵoṉu̱u
nginku̱n já títjuu̱n ko̱ nginku̱n já rei,̱ tu̱
xi ku̱ix̱ínyaha̱ ru̱u jóo̱ ko̱ ta̱ xu̱ta̱ xi najmi
ntjeẖe̱ Israel tjeẖeṉ ra̱ yáha an.

19 ’Tu̱nga nk'ie nga ts'ií̱nkjas'ennu̱u xu̱ta,̱
najmi tu̱ fantaẖa̱ ru̱u yjonu̱u nkú n'e̱ chu̱bo
ko̱ mí éhen xi ku̱ix̱íún. A̱t'aha̱ kui chu̱ba̱
xu'bo̱ k'u̱ai̱ṉu̱u én xi chu̱bo. 20 A̱t'aha̱ najmi
jun xi chu̱bo, Espiriṯu̱hu̱ ní Na'̱minu̱u xi
ku̱iṉchja̱ nk'ie nga chu̱bo.

21 ’Já xi nts'e̱ maha xinkjín ta̱ kuihi
ts'ií̱nkjas'en xinkjín nga n'eḵ'ien. Xi tí'mi
na'̱mi ts'ií̱nkjas'en ntíhi.̱ Xi tí'mi ntí
kjaá̱nko̱ xi cháha̱ ko̱ ts'ií̱nk'ien. 22Ngaṯ'ana̱
ts'ií̱n unkieheṉu̱u ngayjee̱ xu̱ta.̱ Tu̱nga xi
tu̱ nku ndjáhá ku̱as̱iṉjña, kui xi k'u̱aṉki.
23Nk'ie nga tsjénnki unkienu̱u xu̱ta̱ xi tjín
nku nanki, tu̱ sahá tiy̱ú. Tankíún kj'aí̱
nanki. A̱t'aha̱ kju̱axi ̱ ni xi tíxinnu̱u. Najmi
kfeṉu̱u nga ku̱iṉimo ngayjee̱ nankihi ̱ xu̱ta̱
Israel kintehe̱ ni nga kj'u̱aí̱ Ntíhi ̱Ndax̱'iu̱̱n.

24 ’Nku nda̱ ni'yakuyá najmi 'yún yankjún
sa nga nda̱ maestru̱hu̱, ko̱ nku nda̱ musu̱
najmi 'yún yakjún sa nga nda̱ ntia̱ẖa.̱ 25Nda
tjín ts'e̱ nda̱ ni'yakuyóo̱ tsa b'a̱ ts'ín kam̱aha̱
xi nkúhu nda̱ maestru̱hu̱, ko̱ nda tjín ts'e̱
nda̱ musu̱ tsa ku̱ic̱hú ma xi nkú joyaha
nda̱ ntia̱ẖa.̱ Tsa na'̱mihi ̱ ntíu̱ xi tí'mihi ̱
ndaṉinda Beelzebu, ¿a najmi tu̱ sahá 'yún
ch'on k'úín saha̱ ntíhí?

B'i ̱ ts'ín tsakúya Jesu yá xi tjíhin nga
ku̱iṉkjún

(Lc. 12:4-9)
26 ’Kui b'a̱ maha, najmi tu̱ binkjuhunnu

xu̱ta̱ xu'bo.̱ A̱t'aha̱ najmi tjín ni xi 'ma
tjítjo xi najmi cha,̱ ko̱ najmi tjín ni xi tíjña
'ma xi najmi s'ej̱ña chji. 27Ni xi tíxinyanu̱u
má jyuu̱n, chu̱ba ngáhanu má ndzjeeṉ. Ko̱
én seṉ xi ku̱iṉú'yó nga kuinchja, ch'ií̱yako̱
ngáhanu as̱un nk'a ni'yoo.̱ 28 Najmi tu̱
binkjun xi tu̱ yjoninteeẖé maha̱ ts'ínk'ien

tu̱nga najmi mahá ra̱ ts'ií̱nk'ien anim̱aṉu̱u.
Xi ma níhi ̱ ts'ínkji anim̱aṉu̱u ko̱ yjonin-
tenu̱u aj̱in ngaḵ'ie̱ṉ, kui ní xi tiṉkjún.

29 ’¿A najmi mahá tsa tu̱ xí nanki chjíhí
ch'a nga satéña jo nis̱e xi ̱ tíntí? Ndaha
tsa b'a̱ ma, ndaha nku nis̱ee̱ najmi ndy-
ja̱ tsa najmi mjehe̱ Na'̱minu̱u. 30 Ngaṯ'a
ts'aj̱un bi, santaha ngayjee̱ ntsjaḵu tjín xk-
iẖi ̱ Na'̱minu̱u. 31 Kui kju̱aẖa nga najmi tu̱
binkjuhunnu, aṯ'aha̱ jun xi 'yún chjí so nga
nkjin nis̱e.

32 ’Ngatentee̱ xi ts'ií̱nkie yjoho̱ nga bena
nginku̱n xu̱ta,̱ ts'inkíé yjona̱ nga be xu̱-
to̱ nginku̱n Na'̱mina̱ xi tíjña ndjio̱j̱mi ján.
33 Tu̱nga xi najmi ts'ií̱nkie yjoho̱ nga bena
nginku̱n xu̱ta,̱ ko̱ an ta̱ najmi ts'inkíé yjona̱
nga be xu̱to̱ nginku̱n Na'̱mina̱ xi tíjña nd-
jio̱j̱mi ján.

B'i ̱ ts'ín kitsúya Jesu nga kui nga̱t'aha̱
ku̱a̱kjányaha yjoho̱ xu̱ta̱

(Lc. 12:51-53; 14:26-27)
34 ’Najmi b'a̱ tu̱ ts'ín n'enkjíntak'un, tsa

kju̱aj̱yu jáiḵ'iejñá as̱unntei.̱ Najmi kju̱aj̱yu
jái ̱ tsja. Kju̱ac̱hán ní jái ̱ tsja. 35 A̱t'aha̱
jáa̱ tu̱ xi ku̱aḵjányaha yjoho̱ xu̱ta,̱ má nga
nku nda̱ ngju̱ai̱ ̱ kontraẖa̱ na'̱mihi ̱ ko̱ nku
taḵjín ngju̱ai̱ ̱ kontraẖa̱ naa̱ha̱ ko̱ nku na̱
aṉta ngju̱ai̱ ̱ kontraẖa̱ na̱ nchí'yaha.̱ 36 Ta̱
kuihi xinkjín xu̱ta̱ ngju̱ai̱ ̱ kontraẖa.̱

37 ’Xi 'yún ts'ií̱ntjo sa na'̱mihi ̱ko̱ tsa naa̱ha̱
nga an, kui xi najmi tsuhu̱ ra̱ nga kam̱a
xu̱ta̱ ni'yakuyána.̱ Xi 'yún ts'ií̱ntjo sa ntíhi ̱
nga an, najmi tsuhu̱ ra̱ nga kam̱a xu̱ta̱
ni'yakuyána.̱ 38Xi najmi títsjáha̱ yjoho̱ nga
tsjénnkina santaha tsa ku̱ay̱á ngaṯ'ana,̱ na-
jmi tsuhu̱ ra̱ nga kam̱a xu̱ta̱ ni'yakuyána.̱
39Xi ku̱aṉgisjáí suba nga k'úéjña tík'un, tu̱
sahá ku̱ay̱á. Tu̱nga xi ku̱ay̱á ngaṯ'ana,̱ kui
xi saḵúhu̱ nga k'úéjña tík'un.

B'i ̱ ts'ín kitsúya Jesu chjí xi k'u̱a̱iẖi ̱ xu̱ta̱
(Mr. 9:41)

40 ’Xu̱ta̱ xi ts'ií̱nkjáínnu̱u, ja an
títs'ínkjáínna. Ko̱ xi ts'ií̱nkjáínna, ta̱
títs'ínkjáíhiṉ xi kits'ín nibána. 41 Xi
ts'ií̱nkjáíhiṉ nku nda̱ profeta̱ aṯ'aha̱ nda̱
profeta̱ nii,̱ xi nkú ts'ín tjeẖeṉ ra̱ b'a̱ ts'ín
k'u̱ai̱ẖi.̱ Ko̱ xi ts'ií̱nkjáíhiṉ nku nda̱ xi nax̱u̱
ts'ín aṯ'aha̱ nax̱u̱ ts'ín ndo,̱ xi nkú ts'ín
tjeẖeṉ ra̱ b'a̱ ts'ín k'u̱ai̱ẖi.̱ 42Ko̱ tsa tjín xi
tsjáha̱ nku chu̱tsín ntánijua nch'án xi k'úí
nku xu̱ta̱ xu'bi ̱ aṯ'aha̱ xu̱ta̱ ni'yakuyána̱ nii,̱

kju̱axi ̱ni xi tíxinnu̱unga kj'u̱ai̱ẖi ̱chjíhi ̱xu̱ta̱
xu'bo.̱

11
B'i ̱ kitsú Jesu nga kinchja̱ko̱ já ni'yakuyáha̱

Jua Bautista̱
(Lc. 7:18-23)

1Nk'ie nga ja kamaha̱ Jesu nga kitsúya-
ha̱ já ni'yakuyá xi te joo̱ ni xi tjíhin nga
iṉcha ts'ií̱n, as̱'ai̱ iṉcha ngji nga tsakúya
ko̱ y'énij̱mí én nda tsuhu̱ Ntia̱ṉá nanki xi
tjín yo.̱ 2 A̱ya nu̱bay̱óo̱ kint'é Jua Bautista̱
ni xi títs'ín Jesu. A̱s'ai̱ kits'ínkji k'u̱a̱ já
ni'yakuyáha̱ 3 tu̱ xi ngju̱ásjaiyaha̱ ra̱ Jesu.
B'a̱ iṉcha kitsúhu̱:

—¿A ji nda̱ xi tjíhin nga kj'u̱aí̱? ¿A ra̱
chúyahá ri ̱ kj'aí̱ ndaẖa?

4B'i ̱ kitsú Jesu:
—Tankínk'inyohoo̱ Jua ni xi tínu'yó ko̱

tíyo. 5 Tíma chjihi ̱ xi kaẖa.̱ Xi najmi ma
fi tíiṉcha fi. Xi k'uhu̱n ch'in fentujnu tí-
manda. Tínt'é xi stayaha.̱ Tíf'áíyaha̱ xi ja
k'ien. Tís'enij̱míhi ̱ én nda tsuhu̱ Ntia̱ṉá xi
x'aẖaṉ. 6 ¡Nda tjín ts'e̱ xi najmi tjín ni xi
ts'ií̱nch'oho̱ nga tsjénnkina!

B'i ̱ ts'ín kinchja̱nij̱míyaha Jesu Jua Bautista̱
(Lc. 7:24-35)

7 Nk'ie nga ja tíiṉcha fi ngáha já
ni'yakuyáha̱ Jua Bautista,̱ kik'atuts'iẖiṉ
Jesu nga kinchjaṉij̱míyaha Jua. B'i ̱ kitsúhu̱
xu̱ta̱ nkjiu̱n:

—¿Mí nihi xi tsankinse nkjúhu̱un aṉte
kixiu̱? ¿A nku yáxá xi títs'ínk'ajnihi ̱ ntjo?̱
8Tsa najmi, ¿mí nihi xi tsankisohoo̱? ¿A nku
nda̱ xi yja najyun tsjo tjín? Najmi, aṯ'aha̱
xi bja najyun tsjo k'un, kui xi tjíntu ni'yaha̱
já rei.̱ 9Tu̱nga, ¿á tsitjuhunu? ¿A ra̱ nkuhú
nda̱ profeta̱ tsankisohoo̱? Johoṉ, kui. An
b'a̱ tíxinnu̱u nga kui Jua xi 'yún chánka sa
aj̱ihiṉ já profeta.̱ 10 Jua tínchjaṉij̱míyaha ni
xi tjít'a xu̱ju̱n éheṉ Ntia̱ṉá:
Títs'inkjíá nda̱ chjiṉe'̱énna̱ tu̱ xi ngju̱ai̱ ̱

títjuhun ri.
K'u̱énda títjun niy̱áhi.̱
11Kju̱axi ̱ ni xi tíxinnu̱u. Ndaha nku xu̱ta̱ xi
tjín as̱unntei ̱ najmi 'yún chánka sa nga Jua
Bautista.̱ Tu̱nga xi 'yún ic̱hí má batéxuma
Ntia̱ṉá, kui xi 'yún chánka sa nga Jua.

12 ’Nis̱tjin nga y'énij̱mí Jua Bautista̱ éheṉ
Ntia̱ṉá ko̱ santaha nd'ai̱ ̱ 'yún tíbixkjanyáha
má batéxuma Ntia̱ṉá, ko̱ xu̱ta̱ xi kitikju̱a̱
títs'ín ts'e̱ yo.̱ 13 A̱t'aha̱ Ntia̱ṉá kits'ínchjén

ni xi y'ét'a já profeta̱ ko̱ xi kis'et'a kju̱aṯéx-
umaha̱ Moise nga kitsjá éheṉ santaha
nkúhu nga j'ai Jua. 14Tsa mjenu̱u n'e̱ s'ejiun
éiṉ, Jua kui xi Elia̱ xi tjíhin nga kj'u̱aí̱. 15Xi
tjeṉ tjaḇax̱ínñju, katasínñju.

16 ’¿Mí nihi xi k'uejñá chu̱bay̱akoẖona xi
nkú k'un xu̱ta̱ xi tjín nd'ai̱?̱ Kui xi b'a̱
joyaha já as̱ti xi b'entu niy̱átée̱ ko̱ kjintáya-
ha̱ xinkjín 17nga b'a̱ iṉcha tsu: “Nk'ie nga
kin'ekjanei ̱yánax̱u̱, ¿á najmi kichankihinu?
Ko̱ nk'ie nga kisei ̱ suu̱n nusin, ¿á najmi
kich'íhinu?”

18 ’A̱t'aha̱ nk'ie nga j'ai Jua, y'ejña kjintíá
ko̱ najmi kik'i binu̱. A̱s'ai̱: “Ndaṉinda tíjña-
jihiṉ”, kitsú xu̱ta.̱ 19 A̱skahan j'ai ngá Ntíhi ̱
Ndax̱'iu̱̱n xi kjine ko̱ 'bi, ko̱ tu̱ sa b'aẖá tsu
ngá xu̱ta:̱ “Kui ndai̱ ̱ xi 'yún kjine ko̱ 'yún
'bi. Nda nchjaḵo̱ já xi f'áchjíntjai ch'á nga
ts'ínxát'aha̱ já Roma̱ ko̱ já xi najmi nax̱u̱
ts'íntjusun kju̱aṯéxumoo.̱” Tu̱nga tís'ejña
chjihí kju̱aṉkjintak'uhu̱n Ntia̱ṉá nk'ie nga
tíyaha̱ ni xi títs'ín.

B'i ̱ ts'ín kinchja̱nij̱míyaha Jesu xu̱ta̱ xi na-
jmi kits'ínkjáíhiṉ éheṉ

(Lc. 10:13-15)
20 A̱s'ai̱ b'i ̱ ts'ín ndjá kinchjaṉij̱míyaha

Jesu xu̱ta̱ xi tjíntu nankimá nga 'yún kits'ín
kju̱aṉkjún, aṯ'aha̱ najmi ngjikj'áha̱ ra̱ ani-̱
maẖa:̱

21 —¡Nim̱a̱ rú n'ehenu jun, xu̱ta̱ nanki
Corazin! ¡Nim̱a̱ rú n'ehenu jun, xu̱ta̱ nanki
Betsaida!̱ A̱t'aha̱ tsa xu̱ta̱ nanki Tiro̱ ko̱
xu̱ta̱ nanki Sidon kikie kju̱aṉkjún xi kama
aj̱innu̱u, ja ra̱ nd'ai̱ ngjikj'áha̱ ra̱ anim̱aẖa̱
nga kingja najyun kfe ko̱ y'entujín nasu.
22 Tu̱nga ahán b'a̱ tíxinnu̱u. Nis̱tjin nga
chas̱eẖe̱ mí nihi xi kits'ín nga nkúnkú xu̱ta,̱
jun xi 'yún un sku̱e̱ sanu̱u nga xu̱ta̱ xi kis'e
nanki Tiro̱ ko̱ nanki Sidon.

23 ’Ko̱ jun xu̱ta̱ nanki Capernaum, tsa
b'a̱ manu̱u nga santaha ndjio̱j̱mi ján
chaṉkjúnnu̱u, najmi. Tu̱ sa ní santaha
ngaḵ'ie̱ṉ kuankínjoo̱n. A̱t'aha̱ tsa xu̱ta̱
nanki Sodoma̱ kikie kju̱aṉkjún xi kama
aj̱innu̱u, ta̱ tíjña ra̱ santaha nd'ai̱ ̱ tsakai.
24Tu̱nga an b'a̱ tíxinnu̱u. Nk'ie nga ku̱ic̱hú
nis̱tjin nga chas̱eẖe̱ mí nihi xi kits'ín nga
nkúnkú xu̱ta,̱ jun xi 'yún un sku̱e̱ sanu̱u
nga xu̱ta̱ xi kis'e nanki Sodoma.̱

B'i ̱ ts'ín tsakúchji kju̱a̱tsjoho̱ Jesu
(Lc. 10:21-22)

25Kui nis̱tjiu̱n b'i ̱ kitsú Jesu:

—An títs'intsjoho, Na'̱mi, Ntia̱̱ xi ts'e̱
nk'a ján ko̱ t'anankiu̱. A̱t'aha̱ y'ejña chjihi ̱
xu̱ta̱ xi b'a̱ k'un xi nkú joyaha jántí xi ̱ ni
xi kik'iejña 'maihi ̱ já nkjink'uu̱n ko̱ já xi
mankjihiṉ ni xi tjín. 26 Johoṉ, Na'̱mi, aṯ'aha̱
b'a̱ ts'ín kama tsjohi.

27 ’Ngayjee̱ ni xi tjín ja kits'ínkjas'en ay̱a
ntsa̱ Na'̱mina.̱ Najmi ch'a behe̱ Ntíu̱, tu̱
nkuhúNa'̱miu̱ xi behe.̱ Ta̱ ndaha najmi ch'a
behe̱ Na'̱miu̱, tu̱ nkuhú Ntíu̱ xi behe.̱ Ko̱
xu̱ta̱ xi mjehe̱ Ntíu̱ nga ku̱aḵúchjihi ̱Na'̱miu̱,
kui xi sku̱e̱ Na'̱miu̱.

B'i ̱ ts'ín kinchja̱ha̱ Jesu xu̱ta̱ nga kj'u̱a̱ísehe̱
28 ’Nibáhas̱eṉú ngatentoo̱ xi tsichu

manu̱u nga kich'anjiu ch'áha̱ kju̱aṯéxumoo,̱
ko̱ an tsjanu̱u nga n'eḵj'áíyo. 29 Tjasuntjio
nkú tsuhu̱ ra̱ kju̱aṯéxuma xi tíbakuyá,
aṯ'aha̱ ts'inkjáíhiṉ xu̱ta̱ ko̱ nim̱aḵju̱a̱
tjíyana. Saḵúnu̱u xi má nga ts'ií̱nkj'áíya
anim̱aṉu̱u. 30 A̱t'aha̱ najmi 'ni s'esúntjia ni
xi bakuyá ko̱ kijna ch'á xi tsjanu̱u.

12
B'i ̱ ts'ín kinchja̱nij̱míyaha Jesu nis̱tjin

nkjúu̱n
(Mr. 2:23-28; Lc. 6:1-5)

1 Nku xuaṯu̱ j'ajin Jesu má nga tjíntje̱
tuniṉ̃u̱. Kama bjoho̱ já ni'yakuyáha̱ ko̱
iṉcha kikje'yún tuniṉ̃u̱. Kits'íntjiya ntsja
nga kikjine. 2 Tu̱nga kikiehé já fariseo̱ ni
xi tíiṉcha ts'ín jóo.̱ A̱s'ai̱ b'a̱ iṉcha kitsúhu̱
Jesu:

—Chas̱e̱ ma ri.̱ Ni xi tíjña nkjúhu̱n
kju̱aṯéxumoo̱ nga nis̱tjin nkjúu̱n tíiṉcha
ts'ín já ni'yakuyáhi.̱

3B'i ̱ kitsú Jesu:
—¿A najmi kjeẖé n'eyo má nga tjít'a ni xi

kits'ín David nk'ie nga kama bjoho̱ kui ko̱ já
xi tjeṉkoẖo?̱ 4 Jas'en aṉte nkjúhu̱n Ntia̱ṉá
ko̱ kikjine niṉku̱aṉ nkjún xi tjíntu yo,̱ ni xi
najmi tjíhin nga kui kjiṉe̱ ko̱ ta̱ ndaha já xi
tjeṉko,̱ niṉku̱aṉ xi tu̱ já na'̱miu̱ ma kjinehé.
5 ¿Ko̱ a najmi kjeẖé n'eyo kui nii ̱ xi tjít'a
xu̱ju̱n kju̱aṯéxumoo?̱ Já na'̱mi xi ts'ínxá ay̱a
niṉku̱ nga nis̱tjin nkjúu̱n najmi chumi jéhe
b'anji. 6An b'a̱ tíxinnu̱u. E̱i ̱ tíjñajinnu̱u nku
xi 'yún chánka sa nga niṉku̱.

7 ’Tu̱nga najmi kjeẖé mankjinnu̱u éheṉ
Ntia̱ṉá xi b'a̱ ts'ín tjít'a: “Ni xi mjehéna,
nk'ie nga kam̱a nim̱aṉu̱u xu̱ta.̱ Najmi chje̱
xi k'u̱échjíntjainu̱u mjena.” Tsa mankjin-
nu̱u éeṉ, najmi chu̱ba̱ n'eṉijéhe̱ ru̱u xu̱ta̱

xi najmi tjíhiṉ jé. 8 A̱t'aha̱ Ntíhi ̱ Ndax̱'iu̱̱n
batéxumaha̱ santaha ko̱ nis̱tjin nkjúu̱n.

B'i ̱ ts'ín kits'ínnkihi ̱ Jesu nku nda̱ xi ch'ihiṉ
ntsja

(Mr. 3:1-6; Lc. 6:6-11)
9Ngjikjas'en Jesu ni'ya sinagoga.̱ 10Yo̱ ta̱

kab'ejña nku nda̱ xi ch'ihiṉ ntsja. A̱s'ai̱ b'a̱
iṉcha kitsú jóo̱ nga kingjásjaiyaha̱ Jesu, tu̱
xi b'a̱ ts'ín saḵúhu̱ ra̱ má tíndyjajihiṉ Jesu:

—¿A ma n'enki nga nis̱tjin nkjún?
11 A̱s'ai̱ b'a̱ kitsú Jesu:
—Tsa nku xi kabasinjña ei̱ ̱ tíjñaha̱ nku

chu̱tsaṉka,̱ tsa tu̱ nkuhú tix̱a̱ ku̱ij̱neṉgiya
chu̱ nga nis̱tjin nkjúu̱n, ¿a najmi ku̱aḵj'áhá
chu̱ ko̱ k'u̱as̱jeya tix̱o?̱ 12Kui b'a̱ maha, ¡'yún
chjí sa nku xu̱ta̱ nga nku chu̱tsaṉka!̱ Kui
nga ma n'ehe nku ni xi nda nga nis̱tjin
nkjún.

13 A̱s'ai̱ Jesu b'a̱ kitsúhu̱ nda̱ xi ch'ihiṉ
ntsja:

—Tjentei ntsai̱.̱
Kingjénte ntsja ndo̱ ko̱ kamanda. B'a̱

kik'ie xi nkúhu̱ ntsja xinkuu̱. 14 A̱s'ai̱ iṉcha
tsitju yo̱ já fariseo̱ ko̱ y'éndako̱ xinkjín xi
nkú ts'ín kam̱a ts'ií̱nk'iehen Jesu.

B'i ̱ ts'ín kits'ínnkihi ̱ Jesu nkjin xu̱ta̱ a̱ndai
ntáchak'uu̱n

15 A̱s'ai̱ ngji t'axín Jesu, aṯ'aha̱ ja be ni
xi mjehe̱ ts'ií̱n jóo.̱ Nkjin ṉkjún xu̱ta̱ kit-
sjennkíhi.̱ Kits'ínnkihi ̱ ngatentee̱ xi uhu̱n
16ko̱ b'a̱ kitsúhu̱ xu̱ta̱ nga najmi iṉcha ku̱iṯ-
su̱ya yáha Jesu. 17B'a̱ kama tu̱ xi tsitjusuhun
éheṉ Ntia̱ṉá xi kinchja̱ nda̱ profeta̱ Isaia̱
nk'ie nga b'a̱ kitsú:
18E̱i ̱ tíjña nda̱ musu̱na̱ xi j'ajián,
xi tjona ko̱ xi tsjo maha̱ anim̱aṉa.̱
Tsjaha̱ Espiriṯu̱na,̱
ko̱ ku̱iṯsu̱yaha̱ xu̱ta̱ xi tjín as̱unntee̱ ni xi

nax̱u̱ nginkán.
19Najmi kjan ku̱iṉchja̱ ko̱ najmi kjiṉtáya,
najmi niy̱átée̱ ku̱iṉú'yá ntaẖa.̱
20Najmi kjét'okjá nku yáxá xi ja títs'okjá.
Najmi ts'ií̱nk'iennd'í xi tu̱ niṉtiẖí títju saha,̱
santa nkúhu nga ts'ií̱nndju̱ú ni xi nax̱u̱

nginkán.
21Ko̱ xu̱ta̱ xi tjín as̱unntee̱ kam̱a 'yún tak'un

nda̱ musu̱na.̱
B'i ̱ ts'ín kinchja̱nij̱míyaha Jesu nda̱ninda

Beelzebu
(Mr. 3:20-30; Lc. 11:14-23; 12:10)

22 J'aisehe̱ Jesu xu̱ta̱ xi j'aiko̱ nku nda̱ xi
tíjñajihiṉ ndaṉindoo.̱ Kui xi ka̱ ko̱ najmi

ma nchja.̱ A̱s'ai̱ Jesu ts'asjehe̱ ndaṉindoo̱
ndo.̱ Kama chjihi ̱ ko̱ kama kinchja.̱ 23Tu̱ ni
xí kama nkjúhu̱n ra̱ ngayjee̱ xu̱ta.̱ B'a̱ iṉcha
kitsúhu̱ xinkjín:

—¿Kutsa kuihí xu'bi ̱xi ntjeẖe̱ David?
24Nk'ie nga kint'é já fariseo̱ ni xi tíiṉcha

tsu xu̱ta,̱ b'a̱ iṉcha kitsú:
—Nga'yúhu̱n ndaṉinda Beelzebu xi nda̱

k'aku̱hu̱ jánindoo̱ tím'osjekoẖo ndai̱ ̱ jánin-
doo.̱

25Tu̱nga behé Jesu ni xi títs'ínnkjink'un
jóo,̱ kui nga b'a̱ kitsúhu̱ ra:̱

—Tsa xu̱ta̱ xi tjíntu má batéxuma nku
nda̱ rei ̱ ta̱ kuihi fi kontraẖa̱ xinkjín, ta̱
kuihi iṉcha ngju̱á tiya nankihi.̱ Ngaten-
tee̱ nanki ko̱ ni'ya xi ta̱ kuihi fi kontraẖa̱
xinkjín, najmi tse maha.̱ 26 B'a̱ ta̱ tjín ts'e̱
ndaṉindoo.̱ Tsa Satana k'oṉsje suba yjoho,̱
ta̱ kuihi tífi kontra̱ subaha̱ yjoho.̱ Tsa b'a̱
ts'ií̱n, ¿nkú ts'ín tse ku̱ic̱húkju̱aẖa̱ ra̱ nga
ku̱aṯéxumaha?

27 ’Ko̱ tsa nga'yúhu̱n ndaṉinda Beelzebu
tím'osjekoẖona jánindoo̱ tíbixíún, ¿yá xi
ts'e̱ nga'yún xi m'osjekoẖo jánindoo̱ já
ts'aj̱un? B'a̱ ts'ín ta̱ kuihi jóo̱ bakúchji nga
najmi kixi ̱ tjíntuyánu̱u. 28Tu̱nga tsa Espiri-̱
tu̱hu̱ Ntia̱ṉá tím'osjékoẖona jánindoo,̱ kui
xi tsuhu̱ ra̱ nk'ie nga ja j'ai nis̱tjin nga ja
tíbatéxuma Ntia̱ṉá.

29 ’¿Nkú ts'ín nku nda̱ kam̱a kju̱as̱'ehen
ni'yaha̱ nku nda̱ xi 'yún tjíhiṉ nga'yún ko̱
kjé'aha̱ ra̱ ni xi tjíhín? Tjín níhi nga tjun
k'u̱é'yún ndo.̱ B'a̱ ts'ín kam̱a kjé'aha̱ ra̱ ni
xi tjíhiṉ ndo̱ ni'yaha.̱ 30Xi najmi anmakoṉa,
kui xi xu̱ta̱ kontraṉa.̱ Xi najmi tíf'áyakoṉa,
kui xi tíbaténdzjo.

31 ’Kui nga b'a̱ tíxihiṉnu̱u. Kam̱a ndy-
jat'aha̱ xu̱ta̱ ngatentee̱ ngatitsuhu̱n ko̱ nga-
tentee̱ én ch'on tsu xi ku̱iṉchja.̱ Tu̱nga xi
ch'on ku̱iṯsu̱hu̱ Espiriṯu̱ Santo,̱ kui xi najmi
ta̱ kam̱a ndyjat'aha̱ ra.̱ 32Xi nkú ku̱iṯsu̱hu̱
Ntíhi ̱Ndax̱'iu̱̱n, kam̱a ndyjat'aha.̱ Tu̱nga xi
nkú ku̱iṯsu̱hu̱ Espiriṯu̱ Santo,̱ kui xi najmi
ta̱ kam̱a ndyjat'aha̱ ra,̱ ta̱ ndaha nd'ai̱ ̱ ko̱ ta̱
ndaha ndyjun nkini.̱

B'i ̱ ts'ín tsakúya Jesu xi nkú ts'ín yaha̱ ra̱
xu̱ta̱

(Lc. 6:43-45)
33 ’Tsa tuhu̱ yóo̱ xi nda, nda yóo.̱ Ko̱ tsa

tuu̱ xi najmi nda, najmi nda yóo.̱ A̱t'aha̱ tuu̱
bakúchji nkú k'un yóo.̱ 34 ¡Já ch'onk'un xi
b'a̱ k'un! ¿Nkú ts'ín kam̱a chu̱bahanu ni xi

nda, nk'ie nga jun xi ch'onk'un? A̱t'aha̱ ni
xi kitsejíhin anim̱aẖa̱ xu̱ta,̱ kui nihi xi bitju
ts'a. 35Nku nda̱ xi nda b'asjejin ni xi nda
aj̱ihiṉ ngayjee̱ ni nda xi tjítjoho.̱ Ko̱ nkunda̱
xi ch'onk'un b'asjejin ni ch'onk'un aj̱ihiṉ
ngayjee̱ ni ch'onk'un xi tjítjoho.̱

36 ’Ko̱ an b'a̱ tíxinnu̱u. Nk'ie nga ku̱ic̱hú
nis̱tjin nga chas̱eẖe̱ ni xi kits'ín nga nkúnkú
xu̱ta,̱ nk'ie ts'ií̱nkjas'en kuenta̱ xu̱ta̱ nga
nkúnkú én xi najmi chumi ni chjíhi ̱ ra̱ xi
kinchja̱ ei̱.̱ 37 A̱t'aha̱ ta̱ kuihi én xi kichubai
n'e̱ kju̱aẖa ri, tsa tjíhin jé ko̱ tsa najmi tjíhin
jé.

B'i ̱ ts'ín kinchja̱nij̱míyaha Jesu xu̱ta̱ xi mje-
he̱ sku̱e̱ kju̱a̱nkjún

(Mr. 8:12; Lc. 11:29-32)
38 A̱s'ai̱ k'u̱a̱ já chjiṉe'̱éheṉ kju̱aṯéxumoo̱

ko̱ já fariseo̱ b'a̱ iṉcha kitsúhu̱ Jesu:
—Ji nda̱ maestru̱, mjeni ̱ nga chai̱ ̱ nku

kju̱aḵjún xi n'ei̱,̱ xi ku̱aḵúchji nga Ntia̱ṉá
kits'ín nibáhi.

39B'i ̱ kitsú Jesu:
—Xu̱ta̱ xi tjín nd'ai̱ ̱ tíiṉcha banki nga

sku̱e̱ nku kju̱aṉkjún, aṯ'aha̱ ch'onk'un ko̱
najmi nax̱u̱ tíiṉcha nginku̱n Ntia̱ṉá. Tu̱
ni xi kamat'aihín nda̱ profeta̱ Jona nk'ie,
tu̱ kuihí kju̱aṉkjún xi s'ej̱ña chjihi ̱ xu̱ta̱
xi tjín nd'ai̱.̱ 40 A̱t'aha̱ xi nkú ts'ín y'ejña
Jona jan nis̱tjin ko̱ jan nis̱tjeṉ ay̱a kaṯs'a̱ ti ̱
chánkoo,̱ b'a̱ ta̱ ts'ín k'úéjña Ntíhi ̱Ndax̱'iu̱̱n
jan nis̱tjin ko̱ jan nis̱tjeṉ kinte t'anankiu̱.

41 ’Xu̱ta̱ xi y'entu nanki Niniv̱e̱ ku̱is̱ínt-
jeṉko̱ xu̱ta̱ xi tjín nd'ai̱ ̱ nk'ie nga ku̱ic̱hú
nis̱tjin nga chas̱eẖe̱ ni xi kits'ín nga nkúnkú
xu̱ta.̱ Kui xi ts'ií̱nkoḵju̱aẖa̱ xu̱ta̱ xi tjín
nd'ai̱,̱ aṯ'aha̱ kui xi ngjikj'áha̱ ra̱ anim̱aẖa̱
nk'ie nga Jona y'énij̱míhi ̱ éheṉ Ntia̱ṉá.
Nd'ai̱ ̱bi, ei̱ ̱tíjña nku xi 'yún nk'a tjeṉ sa nga
Jona. 42Ko̱ na̱ reiṉa̱ xi tsatéxuma nanki Saba
ku̱is̱íntjeṉko̱ xu̱ta̱ xi tjín nd'ai̱ ̱ nk'ie nga
ku̱ic̱hú nis̱tjin nga chas̱eẖe̱ ni xi kits'ín nga
nkúnkú xu̱ta.̱ Kui xi ts'ií̱nkoḵju̱aẖa̱ xu̱ta̱
xi tjín nd'ai̱,̱ aṯ'aha̱ kui xi 'yún kjin nibaha
nga j'aisínñjuhu̱ kju̱aṉkjink'uhu̱n Salomon.
Nd'ai̱ ̱bi, ei̱ ̱tíjña nku xi 'yún nk'a tjeṉ sa nga
Salomon.

B'i ̱ ts'ín kinchja̱nij̱míyaha Jesu ni xi maha̱
xu̱ta̱

(Lc. 11:24-26)
43 ’Nk'ie nga nku ndaṉinda bitjujíhiṉ nku

nda,̱ fatsú'basún aṉte kixiu̱ nga bangis-
jai má nga ts'ií̱nkj'áíya. Nk'ie nga najmi

sakúhu̱ aṉte, 44 as̱'ai̱ b'a̱ tsu: “Tu̱ sahá kfin
ngáhana ni'yana̱má tsitja.” Nk'ie nga b'óya
ngáha, ja kjitiya ni'yoo̱ nga f'aise ngáha̱
ra.̱ Kichjuchá ko̱ ja tjínda. 45 A̱s'ai̱ fikj'á
sa yatu jáninda xi 'yún ch'onk'un sa nga
kui ko̱ ngatentee̱ iṉcha fas'enjihiṉ ndo.̱ Ko̱
máha nda̱ xu'bo,̱ 'yún ch'on ts'ín b'ejña
as̱kahan nk'ie nga tjuhun. B'a̱ ta̱ kam̱aha̱
xu̱ta̱ ch'onk'un xi tjín nd'ai̱.̱

B'i ̱ ts'ín kitsúya Jesu yá xi na̱aha̱ ko̱ yá xi já
nts'e̱

(Mr. 3:31-35; Lc. 8:19-21)
46Nk'ie nga tínchjaḵo̱ sa Jesu xu̱ta̱ nkjiu̱n,

tu̱ naa̱ha̱ ní ko̱ já nts'e̱ j'aincha naṯsiu̱n xi
má nga mjehe̱ ku̱iṉchjaḵoẖo.̱

47 A̱s'ai̱ tjín xi b'i ̱ kitsúhu̱ Jesu:
—Naa̱hi ̱ ko̱ já nts'ei kabincha naṯsin ján.

Mje rúhu̱ ku̱iṉchjaḵoẖi.
48 B'i ̱ kitsú Jesu nga kinchjaḵo̱ nda̱ xi

j'aikoẖo̱ éeṉ:
—¿Yá xi nána̱ ko̱ yá xi já nts'é?
49 A̱s'ai̱ tsakú xu̱ta̱ ni'yakuyáha̱ ko̱ b'i ̱

kitsú:
—Kui xu̱ta̱ xu'bi ̱ xi nána̱ ko̱ já nts'é. 50Tu̱

yáhá ni xi ts'ií̱ntjusun xi nkú ts'ín mjehe̱
Na'̱mina̱ xi tíjña ndjio̱j̱mi ján, kui xi nda̱
nts'é, na̱ nichja ko̱ nána.̱

13
B'i ̱ ts'ín tsakúya Jesu nga kits'ínchjén nku

nda̱ xi tsaténdzjo xujmá
(Mr. 4:1-9; Lc. 8:4-8)

1 Kui nis̱tjiu̱n tsitju Jesu ni'yaha̱ ko̱
ngjik'iejña aṉdai ntáchak'uu̱n. 2 Nkjin
ṉkjún xu̱ta̱ kama ñjakút'aha.̱ Kui nga nku
tsutsu ngjik'iejñayaha Jesu, ko̱ ngayjee̱ xu̱ta̱
tsincha aṉdai ntóo̱ má kixiu̱. 3Nkjin tíkjá
ni xi tsakúyaha̱ nga y'éjña chu̱bay̱aha.̱ B'i ̱
kitsú:

—Nku nda̱ tsitju nga ngjiténdzjo xujmá.
4Nk'ie nga tíbaténdzjo xujmóo,̱ k'u̱a̱ xi tsix-
untu aṉdai niy̱óo.̱ A̱s'ai̱ iṉcha j'ai nis̱ee̱
ko̱ kikjine xujmá xu'bo.̱ 5K'u̱a̱ xi tsixuntu
aj̱in ndjio̱̱ má nga najmi 'yún tjín ninte.
Kiṯsa̱ jasu xujmóo,̱ aṯ'aha̱ najmi 'yún tjain
nintee.̱ 6 Tu̱nga nk'iehé nga tsitju ts'íu̱,
kits'ínchjahaṉ ko̱ kixí, aṯ'aha̱ najmi 'yún
ngjiyanji kjam̱aẖa.̱ 7 K'u̱a̱ ngá xi tsixuntu
aj̱in na'yóo.̱ Kisá na'yóo̱ ko̱ najmi kitsján-
tehe̱ nga nda saá̱ xujmá xu'bo.̱ 8 Tu̱nga
k'u̱aẖá ngá xi tsixuntu má nga nda nankiu̱.
Tu̱ xí tsehé ni xi kitsjá. Tjín xujmóo̱ xi

kitsjá unchan tjíhin, tjín xi kitsjá cháte ko̱
te tjíhin, ko̱ tjín xi kitsjá katé tjíhin. 9Xi tjeṉ
tjaḇax̱ínñju, katasínñju.

B'i ̱ ts'ín kitsúya Jesu á tu̱ subahá y'éjña
chu̱ba̱yaha nga tsakúya

(Mr. 4:10-12; Lc. 8:9-10)
10 A̱s'ai̱ j'aisehe̱ Jesu já ni'yakuyáha̱ ko̱ b'a̱

kitsúhu̱:
—¿Á tu̱ subahá b'ejña chu̱bay̱ahani nk'ie

nga chubakoẖoni xu̱ta?̱
11 A̱s'ai̱ b'i ̱ kitsú Jesu:
—Jun ja kik'ai̱ṉu̱u nga kam̱ankjinnu̱u ni

xi 'ma tíjña ts'e̱ xi nkú ts'ín batéxuma
Ntia̱ṉá. Tu̱nga xu̱ta̱ xu'bo̱ najmi kik'ai̱ẖi ̱
nga kam̱ankjihiṉ niu̱. 12 A̱t'aha̱ xi kamankji-
hiṉ, k'u̱ai̱ ̱ saha̱ ko̱ 'yún nda kam̱ankjihiṉ.
Tu̱nga xi najmi ts'ií̱nsihiṉ nga kam̱ankji-
hiṉ, chjú'aha̱ santaha ni xi tíjñaha̱ nga
kam̱ankjihiṉ kai. 13 Kui kju̱aẖa tu̱ tíb'ejñá
chu̱bay̱ahá ra̱ xu̱ta̱ xu'bo.̱ A̱t'aha̱ tíbase
tu̱nga najmi tíbehé, ko̱ tínt'é tu̱nga najmi
tíbasínñjuhú ko̱ najmi tímankjihiṉ.

14 ’Ni xi tíiṉcha ts'ín xu̱ta̱ xu'bo̱
títs'íntjusun éheṉ Ntia̱ṉá xi kitsúya nda̱
profeta̱ Isaia̱ nk'ie nga b'a̱ kitsú:
'Yún ku̱as̱inñju tu̱nga najmi kam̱ankjihín-

nu̱u,
ko̱ 'yún chas̱oo̱ tu̱nga najmi chaṉú.
15 A̱t'aha̱ ja kama ndjá anim̱aẖa̱ xu̱ta̱ xu'bi,̱
kits'ín staya yjoho̱ ko̱ kik'íéchja tunku̱n,
tu̱ xi najmi sku̱eẖe ko̱ najmi ku̱iṉt'éhe,
ko̱ najmi kam̱ankjihiṉ ra,̱
tsa ts'ií̱nk'óntjaiya anim̱aẖa̱ ko̱ nga an

ts'innkíhi.̱
16 ’Tu̱nga máha jun, á b'a̱ nda tjíhin

ts'aj̱un xi tíyo ko̱ tínu'yó, aṯ'aha̱ tíbe tunkun
ko̱ tínt'é tjaḇax̱ínñju. 17Kju̱axi ̱ ni xi tíxin-
nu̱u. Nkjin já profeta̱ ko̱ xu̱ta̱ xi nax̱u̱ y'entu
xi kis'e nis̱tjin nk'ie iṉcha kama mjehe̱ nga
sku̱e̱ ni xi tíyo nd'ai̱,̱ tu̱nga najmi kikiehé.
Kamamjehe̱ nga ku̱iṉt'é ni xi tínu'yó nd'ai̱,̱
tu̱nga najmi kint'éhé.

B'i ̱ ts'ín tsakúya Jesu xi nkú ts'ín
ts'ínkjáíhiṉ xu̱ta̱ éheṉ Ntia̱̱ná

(Mr. 4:13-20; Lc. 8:11-15)
18 ’Kui b'a̱ maha, tjenñjuhúnu nkú tsuhu̱

ra̱ ni xi kuak'iejñá chu̱bay̱a ts'e̱ nda̱ xi
tsaténdzjo xujmóo.̱ 19 Nk'ie nga nt'é xu̱ta̱
én xi tsuya nga Ntia̱ṉá xi batéxuma, as̱'ai̱
najmi mankjihiṉ niu̱, nibá ndaṉindoo̱ ko̱
kjexín én xi ja kis'entjej̱in anim̱aẖa.̱ Kui

xu̱taẖa xi nkú joya xujmá xi tsixuntu aṉdai
niy̱óo.̱

20 ’Xujmá xi tsixuntu aj̱in ndjio̱,̱ kui xu̱-
taẖa xi nt'é éeṉ ko̱ tjeṉ'yún tsjohó ts'ín
ts'ínkjáíhiṉ. 21 Tu̱nga najmi 'yúhún tjíhiṉ
kjam̱a̱ aj̱in anim̱aẖa̱ ko̱ najmi ndjá bincha.
Nk'ie nga sakúhu̱ kju̱as̱ti ko̱ nk'ie nga n'e
uncha tu̱ ngaṯ'aha̱ éeṉ, ts'ín t'axíhiṉ yjoho̱
éeṉ.

22 ’Xujmá xi tsixuntu aj̱in na'yóo,̱ kui
xu̱taẖa xi ta̱ nt'é éeṉ, tu̱nga ni xi tjíhín
as̱unntei ̱ s'entaẖa̱ ra̱ ko̱ kju̱aṉchiṉóo̱
b'anac̱haẖa.̱ B'a̱ ts'ín najmi sakúntehe̱ ra̱
nga nda saá̱ha éeṉ aj̱in anim̱aẖa̱ xu̱ta̱ xu'bo̱
ko̱ najmi tsjá chaṉ.

23 ’Tu̱ngamáha xujmá xi tsixuntu nanki xi
ndoo,̱ kui xu̱taẖa xi nt'é éeṉ ko̱ mankjihiṉ.
Nda ts'ín nga b'entu. Kui xi b'a̱ joyaha
xujmá xi tsjá unchan tjíhin, ko̱ tsa xi tsjá
cháte ko̱ te tjíhin, ko̱ tsa xi tsjá katé tjíhin.

B'i ̱ ts'ín tsakúya Jesu nga kits'ínchjén xu-
jmá xi nda ko̱ jñá ch'onk'un

24 Ta̱ y'éjña chu̱bay̱ahá ngáha Jesu nga
tsakúya. B'i ̱ kitsú:

—Má batéxuma Ntia̱ṉá b'a̱ joyaha nku
nda̱ xi nda xujmá xi y'éntjej̱in jñáha.̱
25 Tu̱nga nk'iehé nga kjintufé, j'ai nda̱
kontraẖa̱ ndo.̱ Y'éntjej̱ihiṉ tuniṉ̃u̱ jñá
ch'onk'un ko̱ as̱'ai̱ ngji. 26 Nk'ie nga jasu
tuniṉ̃u̱ ko̱ kis'ehe̱ tu, ta̱ kama chji jñá
ch'onk'uu̱n. 27 A̱s'ai̱ iṉcha j'ai já musu̱hu̱
nda̱ xi ts'e̱ tuniṉ̃u̱ ko̱ b'a̱ kitsúhu̱: “Ji nda̱
ntia̱,̱ ¿a najmi xujmá ndahá xi y'entjej̱in
jñáhi?̱ ¿Nkú ts'ín nga tu̱ sa jñá ch'onk'uhún
kj'ijin ngáha̱ ra̱ ntjeẖi?̱” 28 B'a̱ kitsú ndo:̱
“Nku nda̱ kontra̱ b'a̱ kits'ín.” B'a̱ kitsú já
musu̱: “¿A mjehé ri nga kuankín chjúneyai ̱
jñá ch'onk'uu̱n?” 29Tu̱nga b'aẖá kitsú ndo:̱
“Najmi, aṯ'aha̱ tsa chjúneyo jñá ch'onk'uu̱n,
ko̱ xka̱ tuniṉ̃u̱ chjúyanjiu. 30Tu̱ sahá katuma
chá suba nga joo̱ santaha nkúhu nga ku̱ic̱hú
nis̱tjin nga kam̱a chá. Kui nis̱tjiu̱n b'a̱
xíhiṉ já xi ku̱aṯe tuu̱ nga títjun kjéneya
jñá ch'onk'uu̱n, kj'u̱ách'á ko̱ k'u̱éti. Tu̱nga
máha tuniṉ̃u̱, kui xi kj'u̱átjo aṉtehe.̱”

B'i ̱ ts'ín tsakúya Jesu nga kits'ínchjén nku
k'un mostasa̱

(Mr. 4:30-32; Lc. 13:18-19)
31 Ta̱ y'éjña chu̱bay̱ahá ngáha Jesu nga

tsakúya. B'i ̱ kitsú:
—Xi nkú ts'ín batéxuma Ntia̱ṉá b'a̱ joy-

aha nku k'un mostasa̱ xi jakj'á nku nda̱ ko̱

y'éntje̱ jñáha.̱ 32Kui k'un xu'bi ̱ xi 'yún ic̱hí
sa nga k'un xi k'oo.̱ Tu̱nga nk'iehé nga ma
chá, 'yún chánkama sangani ntje̱ xi b'éntje̱
xu̱ta.̱ Santaha nku yá tu bichú ma, ko̱ f'ai
ts'ínnda'á nis̱ee̱ nu̱baẖa̱ tjiaha̱ yóo.̱

B'i ̱ ts'ín tsakúya Jesu nga kits'ínchjén na̱'yu̱
saha̱n niṉku̱a̱n

(Lc. 13:20-21)
33 A̱s'ai̱ ta̱ y'éjña chu̱bay̱a ngáha Jesu:
—Xi nkú ts'ín batéxuma Ntia̱ṉá b'a̱

joyaha na'̱yu̱ sahaṉ niṉku̱aṉ xi jakj'á
nku tac̱hju̱ún ko̱ kits'íntjijinko̱ tse nku̱aṉ
niṉku̱aṉ. A̱s'ai̱ tsijin ngatente na'̱yu̱.

Kui kju̱a̱i ̱nga tu̱ nku y'éjña chu̱ba̱yahá Jesu
nga tsakúya

(Mr. 4:33-34)
34 B'a̱ ts'ín kinchjaḵo̱ Jesu xu̱ta̱ nkjiu̱n.

Y'éjña chu̱bay̱aha̱ ngayjee̱ ni xu'bi ̱ nga kit-
súyaha.̱ Najmi kinchjaḵo̱ tsa najmi y'éjña
chu̱bay̱aha.̱ 35 B'a̱ kama tu̱ xi tsitjusuhun
éheṉ Ntia̱ṉá xi kitsúya nda̱ profeta̱ nga b'a̱
kitsú:
K'uejñá chu̱bay̱a,
xínya ni xi tjíntu'má santaha nkúhu nga

kamanda as̱unntee.̱
B'i ̱ ts'ín kitsúya Jesu ni xi tsakúya nga

kits'ínchjén xujmá xi nda ko̱ jñá ch'onk'un
36 Nk'ie nga ja kits'ínkji Jesu xu̱ta̱ nkji-

u̱n, jas'en ni'yaha.̱ A̱s'ai̱ já ni'yakuyáha̱
j'aik'úhu̱n ko̱ b'a̱ iṉcha kitsúhu̱:

—T'inyani ̱ nkú tsuhu̱ ra̱ én xi kuak'iejña
chu̱bay̱ai ts'e̱ jñá ch'onk'un xi tjín aj̱ihiṉ
tuniṉ̃u̱.

37B'i ̱ kitsú Jesu:
—Nda̱ xi y'éntje̱ xujmá ndoo,̱ kui xi Ntíhi ̱

Ndax̱'iu̱̱n. 38 A̱nte xi má nga y'éntje,̱ kui xi
as̱unntei.̱ Xujmá xi ndoo,̱ kui xu̱taẖa xi ts'e̱
má batéxuma Ntia̱ṉá. Jñá ch'onk'uu̱n, kui
xu̱taẖa xi ts'e̱ ndaṉindoo.̱ 39Nda̱ kontra̱ xi
y'éntje̱ jñá ch'onk'uu̱n, kui xi ndaṉindoo.̱
Nis̱tjin nga chjúsíntjeṉ tuniṉ̃u, kui nis̱tjihin
nk'ie nga kfe̱ as̱unntee.̱ Ko̱ já xi ku̱aṯe
tuniṉ̃u̱, kui xi ntítsjee.̱

40 ’Xi nkú ts'ín f'áíya jñá ch'onk'uu̱n ko̱
s'etí aj̱in nd'íu̱, b'a̱ ta̱ kam̱a nk'ie nga kfe̱
as̱unntee.̱ 41 Nk'ie nga ku̱aṯéxuma Ntíhi ̱
Ndax̱'iu̱̱n, ts'ií̱nkji ntítsjehe̱ nga kjéxin aj̱i-
hiṉ xu̱ta̱ xi ts'e̱ ngayjee̱ xu̱ta̱ xi ts'ínkijnejin
ngatitsun xu̱ta̱ xi k'oo̱ ko̱ ngayjee̱ xu̱ta̱ xi
ch'on ts'ín. 42 Kui xi kjaṉíkj'ajin má tíma
'yún nd'íu̱. Yo̱ kjiṉtá xu̱ta̱ ko̱ ku̱aṯe ni'̱yu̱n.
43Nk'iehé ku̱aṯ'ai xu̱ta̱ jee̱ xi nkú joyaha ts'íu̱

nga k'úéntu má batéxuma Na'̱mihi.̱ Xi tjeṉ
tjaḇax̱ínñju, katasínñju.

B'i ̱ ts'ín tsakúya Jesu nga kits'ínchjén xu̱ta̱
xi sakúhu̱ nku ni xi 'yún chjí

44 ’Má batéxuma Ntia̱ṉá b'a̱ joyaha xi
nkúhu nku nisa too̱n xi tíjña 'ma nku aṉte.
Nda̱ xi sakúhu̱ niu̱ ta̱ b'éjña 'mahá ngáha
aṯ'aha̱ najmi kui ts'e̱ aṉtee.̱ Tsjo maha̱ ndo̱
niu̱. Kui nga fitéñayjehe ni xi tjíhiṉ ra̱ ko̱
b'atse aṉtee.̱

45 ’Má batéxuma Ntia̱ṉá ta̱ b'a̱ joyaha xi
nkúhu nku nda̱ xi ts'ínxáko̱ ndjio̱̱ tsjo k'un.
46Nk'ie nga sakúhu̱ nku xi 'yún chjíhi,̱ as̱'ai̱
fitéñayje ni xi tjíhiṉ ko̱ b'atse ndjio̱̱ tsjo tjín
xu'bo.̱

B'i ̱ ts'ín tsakúya Jesu nga kits'ínchjén nku
na̱'ya tjio̱̱

47 ’Má batéxuma Ntia̱ṉá ta̱ b'a̱ joyaha
xi nkúhu nku na'̱ya xi kikjaníkj'ajin jóo̱
ntáchak'uu̱n. Kixincháha̱ ngayjee̱ tíkjá tjio̱̱
xi tjín. 48Nk'ie nga kitsehe tjio̱̱ na'̱yoo,̱ as̱'ai̱
kikje'yún jóo̱ aṉdai ntóo.̱ Yo̱ y'entu nga
j'ájin tjio̱̱ xi ndoo.̱ Tsinchá nis̱iṉ xi ndoo̱
ko̱ kikjaníya xi najmi ndoo.̱ 49B'a̱ ta̱ kam̱a
nk'ie nga kfe̱ as̱unntee.̱ Ku̱iṯju ntítsjee̱ ko̱
ts'ií̱nkj'a t'axín xu̱ta̱ xi ch'onk'un ko̱ xi je.
50 A̱s'ai̱ kjaṉíkj'ajin xi ch'onk'uu̱n má nga
tíma 'yún nd'íu̱. Yo̱ kjiṉtá xu̱ta̱ ko̱ ku̱aṯe
ni'̱yu̱n.

51 A̱s'ai̱ b'i ̱kitsú Jesu nga kingjásjaiyaha̱ já
ni'yakuyáha:̱

—¿A kamankjinnu̱u ngayjee̱ ni xu'bi?̱
—Johoṉ —iṉcha kitsú jóo.̱
52B'i ̱ kitsú Jesu:
—Nk'ie nga nkunda̱ chjiṉe'̱éheṉ kju̱aṯéx-

umoo̱ bangiya nkú tsuhu̱ ra̱ nga Ntia̱ṉá
batéxuma, kui xi b'a̱ joyaha nku nda̱ xi
tíjñaha̱ nku ni'ya chánka. Bakúchji ni tsjo
k'un xi tjíntutjóho,̱ ni xi cháha̱ ko̱ ni xi
tseṯseẖe.̱

B'i ̱ ts'ín najmi kin'ekjáíhiṉ Jesu
(Mr. 6:1-6; Lc. 4:16-30)

53 Nk'ie nga ja kamaha̱ Jesu nga y'éjña
chu̱bay̱a, as̱'ai̱ tsitju yo.̱ 54Ngji ngáha nanki-
hi ̱ ko̱ tsakúya ay̱a ni'ya sinagoga̱ xi tjín yo.̱
Kama nkjúhu̱n xu̱to̱ ko̱ b'a̱ iṉcha kitsúhu̱
xinkjín:

—¿Má ngjikj'áha kju̱aṉkjink'un naṉka̱ xi
y'aha ndai̱?̱ ¿Nkú ts'ín maha̱ ra̱ ts'íhin
kju̱aṉkjún? 55 ¿A najmi kuihí ndai̱ ̱ xi ntíhi ̱
nda̱ chjiṉey̱óo?̱ ¿A najmi kuihí naa̱ha̱ xi 'mi

Maria?̱ ¿A najmi já nts'eẖé maha Santiago,̱
Kuse, Simon ko̱ Juda?̱ 56 ¿A najmi ei̱ẖí
ta̱ tjíntujínná ngatentee̱ jminchjín nichja
ndai̱?̱ Kui b'a̱ maha, ¿má ngjikj'áha ni xi
maha?̱

57 Kui nga najmi iṉcha kits'ínkjáíhiṉ ra.̱
Tu̱nga b'aẖá kitsúhu̱ Jesu xu̱ta̱ nkiu̱n:

—Tu̱ má xi tjeẖén ni yankjún nku nda̱
profeta.̱ Nkuhú nankihi ̱ ko̱ ni'yaha̱ najmi
b'a̱ n'ehe.̱

58 Najmi 'yún kits'ín kju̱aṉkjún Jesu yo,̱
aṯ'aha̱ najmi kis'ejihiṉ xu̱ta̱ nga Ntia̱ṉá
kits'ín nibáha.̱

14
B'i ̱ ts'ín k'ien Jua Bautista̱
(Mr. 6:14-29; Lc. 9:7-9)

1 Kui nis̱tjiu̱n Herode̱ Antipa̱ tjíhiṉ xá
aṉte Galilea.̱ Kint'é ni xi títs'ín Jesu ko̱ b'a̱
kitsúhu̱ já xi ts'ínxát'aha:̱

2 —Jua Bautista̱ niu̱. Ja j'áíya ngáha̱ ra̱
ngabayoo.̱ Kui kju̱aẖa nga tjíhiṉ ra̱ nga'yún
nga títs'íhin kju̱aṉkjún.

3 A̱t'aha̱ Herode̱ kits'ínkji já juhu̱n nga
jakj'ánijé Jua. Y'é'yún ko̱ kits'ínkjas'en
nu̱bay̱óo.̱ Ngaṯ'aha̱ na̱ Herodia̱ b'a̱ kits'íhin.
A̱t'aha̱ chju̱úhu̱n Felipe̱ kama na̱ Herodia,̱
ko̱ ndo̱ ngá nts'e̱ kamaha Herode.̱ 4 B'a̱
kits'ín ndo̱ aṯ'aha̱ Jua Bautista̱ b'a̱ kitsúhu̱:

—Tíjña nkjúhu̱n kju̱aṯéxumoo̱ ni xi tín'ei,
nga ta̱ jihi tinchunkoi̱ ̱ chju̱úhu̱n nda̱ nts'ei.

5Kama mjehe̱ Herode̱ nga ts'ií̱nk'ien Jua,
tu̱nga tsankjúhún nga b'a̱ ts'ií̱n, aṯ'aha̱
b'a̱ tsu xu̱ta̱ nga nku nda̱ profeta̱ Jua
Bautista.̱ 6 Tu̱nga nk'iehé nga tsichu nú
Herode,̱ ts'asje s'íhi ̱ ko̱ kitenki taḵjíhiṉ na̱
Herodia̱ nginku̱n xu̱ta̱ xi j'ai s'íu̱, ko̱ tsjo
ṉkjún kamaha̱ Herode.̱ 7 A̱s'ai̱ ix̱í Ntia̱ṉáhá
kits'ínkie nga tsjáha̱ taḵjíu̱n tu̱ mí nihí ni xi
ku̱aṉkihi.̱ 8Tu̱nga jahá kabinchá'a títjuhu̱n
naa̱ha̱ taḵjíu̱n, ko̱ b'i ̱ kitsúhu̱ Herode:̱

—T'eya taḇaṉí nintaku̱ Jua Bautista̱ nga
k'u̱ai̱ṉí.

9 A̱s'ai̱ kik'ie babaha̱ nda̱ rei ̱ Herode,̱
tu̱nga ngaṯ'aha̱ ní nga ja kats'ínkie Ntia̱ṉá
nga ts'ií̱ntjusun éheṉ ko̱ ngaṯ'aha̱ já xi
kab'entut'ákoẖo̱ yámixo,̱ kui nga b'a̱ kit-
súhu nga k'u̱ai̱ẖi ̱ ra̱ taḵjíu̱n ni xi tíbankihi.
10 Kitsjá kju̱a̱ nga stíkjá nintaku̱ Jua ay̱a
nu̱bay̱óo.̱ 11Nku taḇa̱ kis'eya nintaku̱ Jua ko̱
kik'ai̱ẖi ̱ taḵjíu̱n, ko̱ kui xi ngjitsjá ngáha̱ ra̱
naa̱ha̱ niu̱.

12 Ja kamoo,̱ já ni'yakuyáha̱ Jua j'aikj'á
yjoninte k'ieṉ ko̱ kingjáyanji. A̱s'ai̱ ngji
tsúyaha̱ Jesu ni xi kamoo.̱

B'i ̱ ts'ín kits'ínkjen Jesu já xi un mii ̱
(Mr. 6:30-44; Lc. 9:10-17; Jn. 6:1-14)

13 Nk'ie nga kint'é Jesu éiṉ, y'eya nku
tsutsu nga ngji t'axín suba nku aṉte má
najmi ch'a tjín. Tu̱nga nk'iehé nga kint'é
xu̱ta̱ nkjiu̱n nga ja tífi Jesu, as̱'ai̱ tsu̱ku̱ ngji
títjuhu̱n ra̱ Jesu nga ngjitjeṉnki. 14Nk'ie nga
tsitjujen Jesu tsutsuu̱, kikie nga nkjin ṉkjún
maha xu̱ta̱ xi tíkuyáha.̱ Kama nim̱aẖa̱ ko̱
kits'ínnkihi ̱ xi uhu̱n. 15Nk'ie nga ja kama
ngixuu̱n, iṉcha j'aik'úhu̱n já ni'yakuyáha̱
ko̱ b'a̱ kitsúhu̱:

—T'axínt'a ṉkjún ei̱ ̱ ko̱ ja 'yún kama
ngixun. Tu̱ sahá b'a̱ t'ihiṉ xu̱to̱ nga katji
nanki xi tjíndai ei̱ ̱ má nga kam̱a k'u̱aṯse ni
xi kjiṉe.̱

16 A̱s'ai̱ b'i ̱ kitsú Jesu:
—Najmi machjéheṉ nga ngju̱ai̱ ̱ xu̱to.̱ Tu̱

sahá jun tjohoo̱n ni xi kjiṉe.̱
17B'a̱ kitsú jóo:̱
—Un ic̱hí maha niṉku̱aṉ xi kich'ai ̱ ko̱ jo

ic̱hí tjio̱.̱
18—Nibákoṉú ei̱ ̱—kitsú Jesu.
19 A̱s'ai̱ b'a̱ kitsúhu̱ xu̱ta̱ nkjiu̱n nga

k'úéntujin jñóo.̱ Jakj'á niṉku̱aṉ xi uu̱n
ko̱ tjio̱̱ xi joo.̱ Tsasenjinki nk'a ján nga
kitsjáha̱ máb'ac̱hjíhi ̱ Ntia̱ṉá. Tsakjánya
niṉku̱oṉ ko̱ kitsjáha̱ já ni'yakuyáha̱ tu̱ xi
kui iṉcha ts'ií̱nndzjo ngáha̱ ra̱ xu̱ta̱ nkjiu̱n.
20 Ngatentee̱ xu̱to̱ iṉcha kikjine niu̱ santa
nkúhu nga iṉcha kitse sisihiṉ. A̱s'ai̱ j'áíya
niṉku̱aṉ xi ts'ankiu̱. Te jo nis̱iṉ kama. 21Ma
ra̱ un mii ̱ jáx'iṉ ko̱ kj'aí̱ jminchjíu̱n ko̱ jántí
xi iṉcha kikjine nichinee.̱

B'i ̱ ts'ín ngjisun Jesu ntáchak'uu̱n
(Mr. 6:45-52; Jn. 6:16-21)

22 A̱s'ai̱ b'a̱ kitsúhu̱ Jesu já ni'yakuyáha̱
nga iṉcha kju̱as̱'en tsutsuu̱ ko̱ nga iṉ-
cha ngju̱ai̱ ̱ títjuhu̱n ngabantá ntáchak'uu̱n,
aṯ'aha̱ Jesu tsasín niy̱á xu̱to̱ nk'ie nga iṉcha
ngji ni'yaha.̱ 23Nk'ie nga ja kits'ínkji xu̱ta,̱
as̱'ai̱ ngji nchjaḵo̱ t'axín suba Ntia̱ṉá as̱un-
ntu tjeṉkiu̱̱. Yo̱ tíjña suba nk'ie nga ja kama
jyun.

24 Kui chu̱bo̱ ja kamaseheṉ ntáchak'uu̱n
tjeṉjin tsutsuu̱. T'éheṉ ntóo̱ títs'ínstihi,̱
aṯ'aha̱ ntjo̱ 'yún ṉkjún tísatéjihiṉ tsutsuu̱.
25Nkú ra̱manga ja tífima sen, tsichu tjeṉnki
tiña Jesu jóo̱ nga tífisun ntáchak'uu̱n.

26Nk'ie nga kikie já ni'yakuyóo̱ nga nibásun
ntáchak'uu̱n, iṉcha kitsankjún ṉkjún. B'a̱
iṉcha kitsú nga kikjintáya nkjún:

—¡Nku seṉ nibá yo!̱
27Tu̱nga tjeṉ'yún kinchjaẖá Jesu:
—¡Jyu ní! ¡Ahán niu̱! ¡Najmi tu̱ binkjun!
28 A̱s'ai̱ b'i ̱ kitsú Pedro:̱
—Ji nda̱ maestru̱, tsa kju̱axi ̱ nga ji niu̱,

tjein kju̱a̱ nga kfínsehe yo̱ má tjeṉjin ntóo.̱
29—Nibáí —kitsú Jesu.
A̱s'ai̱ tsitjujen Pedro̱ tsutsuu̱ ko̱ ngjisun

ntóo̱ nga ngjisehe̱ Jesu. 30Tu̱nga nk'iehé nga
kikie nga 'yún tímantjo,̱ kitsankjún ko̱ nk'ie
nga ja tífijintí, kikjintáya:

—¡Ji nda̱ maestru̱, n'eḵ'ankiní!
31Ta̱ kuihi chu̱bo̱ jakj'á Jesu ntsja Pedro̱ ko̱

b'a̱ kitsúhu̱:
—¡Á b'a̱ 'yún ic̱hí s'ejihin ri an! ¿Á jo jan

kamaha ri?
32 Nk'ie nga iṉcha jas'en tsutsuu̱, kit-

sjenjyú ntjo.̱ 33 A̱s'ai̱ já xi tíiṉcha tsutsuu̱
kits'íntsjoho̱ Jesu nga b'i ̱ kitsúhu̱:

—Kju̱axi ̱nga ji xi Ntíhi ̱Ntia̱ṉá.
B'i ̱ ts'ín kits'ínnkihi ̱ Jesu xu̱ta̱ un xi tjín

nanki Genesaret
(Mr. 6:53-56)

34 Nk'ie nga ja j'atikjáko̱ Jesu já
ni'yakuyáha̱ ntáchak'uu̱n, as̱'ai̱ tsichu
nanki Genesaret. 35Nk'ie nga kamankjihiṉ
xu̱ta̱ xi tjín yo̱ nga Jesu niu̱, kits'ínkint'é
xu̱ta̱ xi tjín xki ̱ aṉte xi tjíndai yo.̱ A̱s'ai̱
iṉcha j'aisehe̱ Jesu nga j'aiko̱ ngatentee̱
xu̱ta̱ xi uhu̱n. 36 Iṉcha tsankihi ̱tsa tsjántehe̱
tsa tu̱ aṉdai tuts'in najyun xi yja ts'ií̱nko,̱
ko̱ kamanda ngayjee̱ xi kits'ínko̱ najyuhu̱n
Jesu.

15
B'i ̱ ts'ín tsakúya Jesu mí nihi xi ts'ín sihi ̱

xu̱ta̱ nginku̱n Ntia̱̱ná
(Mr. 7:1-23)

1 A̱s'ai̱ iṉcha j'aisehe̱ Jesu já fariseo̱ ko̱ já
chjiṉe'̱éheṉ kju̱aṯéxumoo̱ xi nibaha nanki
Jerusalen. B'a̱ iṉcha kitsúhu̱:

2—¿Á najmi ts'íntjusuhun já ni'yakuyáhi ̱
sihiṉ xi y'éjñaná ntje̱ cháná? Najmi títjun
bané ntsja nk'ie nga kjine niṉ̃u̱.

3 A̱s'ai̱ b'i ̱ kitsú Jesu:
—Ko̱ máha jun, ¿á najmi n'etjusuhunnu

ni xi y'éjña Ntia̱ṉá, nga tu̱ sahá sinnu̱u
n'etjusuhunnu? 4 Tjít'a má nga b'a̱ kitsú
Ntia̱ṉá: “Chaṉkjúín na'̱mihi ̱ ko̱ naa̱hi”̱, ko̱

“Xi ch'on ku̱iṯsu̱hu̱ na'̱mihi ̱ ko̱ tsa naa̱ha,̱
kui xi tjíhinngan'eḵ'ien.” 5Tu̱nga juhúnb'a̱
bixíún nga tsa tjín xi b'i ̱ ku̱iṯsu̱hu̱ na'̱mihi ̱
ko̱ tsa naa̱ha:̱ “Ngayjee̱ ni xi tjínna nga
kúásiṉkoẖo kai, ja chje̱ kitsjaha̱ Ntia̱ṉá”,
6 tsa tjín xi b'a̱ ku̱iṯsu̱, kui xi najmi ta̱
tjíhin tsa sku̱eṉkjún na'̱mihi ̱ ko̱ tsa naa̱-
ha.̱ Kui nihi xi bixíún. B'a̱ ts'ín najmi ta̱
n'echjíhinu éheṉ Ntia̱ṉá tu̱ ngaṯ'aha̱ sin xi
kin'ekjas'ennu̱u.

7 ’¡Tu̱ tsjohónu̱u nga bakuchíú xi nkú ts'ín
yankjún Ntia̱ṉá! Kju̱axi ̱ kjáíhin ni xi kitsú
nda̱ profeta̱ Isaia̱ nk'ie nga b'a̱ ts'ín y'ét'a:
8Kui xu̱ta̱ xu'bi ̱ tu̱ ts'ahá benkjúnna,
tu̱nga anim̱aẖa̱ kjin tíjñaha̱ an.
9Najmi chumi ni chjíhi ̱ ra̱ chje̱ xi tsjána,
aṯ'aha̱ tu̱ kju̱aṯéxumaha̱ xu̱taẖá bakúya.

10 A̱s'ai̱ b'i ̱ kitsúhu̱ Jesu xu̱ta̱ nkjiu̱n:
—Tjenñju ko̱ katumankjinnu̱u. 11 Ni xi

fas'en ts'a xu̱ta,̱ najmi kui xi ts'ín sihi ̱
nginku̱n Ntia̱ṉá. Ni xi bitju ní ts'a, kui ní
nihi xi ts'ín sihi.̱

12 A̱s'ai̱ j'aisehe̱ Jesu já ni'yakuyáha̱ ko̱ b'a̱
kitsúhu̱:

—¿A yai nga já fariseo̱ najmi kuasasíhiṉ
én xi kuachubai?

13B'i ̱ kitsú Jesu:
—N'es̱jenji santaha ko̱ kjam̱aẖa̱ ngayjee̱

yá xi najmi y'éntje̱ Na'̱mina̱ xi tíjña nd-
jio̱j̱mi ján. 14Najmi tu̱ nkjún manu̱u jóo.̱ Já
kaẖá niu̱ xi bakú niy̱áha̱ xu̱ta̱ ka.̱ Tsa nku
nda̱ ka̱ ku̱aḵú niy̱áha̱ kj'aí̱ nda̱ ka,̱ ¿a najmi
ku̱ix̱u̱ntuyáhá nga joo̱ nku tix̱a?̱

15 A̱s'ai̱ b'a̱ kitsú Pedro:̱
—T'inyani ̱ nkú tsuhu̱ ra̱ ni xi kuak'iejña

chu̱bay̱ai.
16B'i ̱ kitsú Jesu:
—¿A ta̱ ndaha jun najmi mankjinnu̱u?

17 ¿A najmi yanú nga ngayjee̱ ni xi fas'en
ts'a xu̱ta,̱ fi ay̱a kaṯs'a̱ ko̱ bitju ngáha? 18Ni
xi bitju ní ts'a xu̱ta,̱ kui ní xi nibáha aj̱in
anim̱aẖa̱ ko̱ kui xi ts'ín sihi ̱nginku̱n Ntia̱ṉá.
19 A̱t'aha̱ aj̱in anim̱aẖa̱ ní xu̱ta̱ nibáha̱ ra̱ nga
ch'on ts'ín ts'ínnkjink'un, nga ts'ínk'ien
xinkjín, nga bangane kju̱aḇixooṉ, nga tjín
xi fantuko̱ jminchjín nga najmi kjee̱ bixan,
nga ndyjé ts'ín, nga nchja̱ én tsank'á, ko̱
nga ch'on tsuhu̱ xinkjín. 20Kuihí ni xu'bi ̱ xi
ts'ín sihi ̱ xu̱ta̱ nginku̱n Ntia̱ṉá. Tu̱nga tsa
kjiṉe̱ niṉku̱aṉ nga najmi títjun ku̱aṉé ntsja,
najmi kui nihi xi ts'ín sihi ̱ xu̱ta̱ nginku̱n
Ntia̱ṉá.

B'i ̱ ts'ín nku ta̱chju̱ún xi najmi ntjeẖe̱ judio̱

tjeẖeṉ ra̱ tsankihi ̱ nku kju̱a̱nda Jesu
(Mr. 7:24-30)

21 A̱s'ai̱ tsitju Jesu yo̱ nga ngji aṉte xi
tiña maha̱ nanki Tiro̱ ko̱ nanki Sidon. 22Ko̱
tu̱ kikjintáya tjeṉnkihí ra̱ nku tac̱hju̱ún xi
najmi ntje̱ judio̱ tjeẖeṉ ra̱ xi yo̱ tíjña. B'a̱
kitsúhu̱:

—¡Ji chá maestru̱, ji xi ntjeẖe̱ David,
chas̱e̱ nim̱aṉí ic̱hí an! ¡Taḵjín ic̱hína̱ tíjña-
jihiṉ chánindoo,̱ kui nga tu̱ xí uhún tíbehe̱
ra!̱

23Tu̱nga ndahá nku énnajmi kinchja̱ Jesu.
A̱s'ai̱ j'aise tiñaha̱ já ni'yakuyáha̱ ko̱ b'a̱
iṉcha kitsúhu̱:

—Tu̱ sahá b'a̱ t'ihiṉ tac̱hjúu̱n nga katji,
aṯ'aha̱ tíkjintáya tjeṉnkiná.

24 A̱s'ai̱ b'i ̱ kitsú Jesu:
—Kits'ín nibána Ntia̱ṉá nga tu̱ nkuhú

xu̱ta̱ xi ntje̱ Israel tjeẖeṉ ra̱ kfínsehe,̱ xu̱ta̱
xi kindyja xi nkú joyaha chu̱tsaṉka̱ xi ngji
t'axín suba.

25 A̱s'ai̱ j'ai tac̱hjúu̱n, tsasinkúnch'int'aha̱
Jesu ko̱ b'a̱ kitsúhu̱:

—¡Ji chá maestru̱, tis̱iṉkoṉí ic̱hí an!
26B'i ̱ kitsú Jesu:
—Najmi nda tjín tsa chjú'aha̱ niṉku̱aẖaṉ

jántíu̱ nga kj'u̱ai̱ẖi ̱nañóo.̱
27 A̱s'ai̱ b'a̱ kitsú tac̱hjúu̱n:
—Johoṉ, chá maestru̱, tu̱nga santahá ni

ko̱ nañóo̱ kjine xiẖi ̱niṉku̱aṉ xi bixunntunkí
yámixaẖa̱ ntia̱ẖa.̱

28B'i ̱ kitsú Jesu:
—Ji tac̱hju̱ún, ¡á b'a̱ 'yún s'ejihin ri nga

Ntia̱ṉá kits'ín nibána! Katuma xi nkú ts'ín
mjehi.

Ta̱ kuihi chu̱bo̱ kamanda taḵjíhiṉ
tac̱hjúu̱n.

B'i ̱ ts'ín kits'ínnkihi ̱ Jesu nkjin ṉkjún xu̱ta̱
un

29Tsitju Jesu yo̱ nga ngji aṉdai ntáchak'un
Galilea.̱ A̱s'ai̱ ngjinji nku as̱unntu tjeṉki ̱
ko̱ yo̱ y'ejña. 30 Iṉcha j'aisehe̱ Jesu nkjin
ṉkjún xu̱ta̱ nga j'aiko̱ xi najmi ma fi, xi ka,̱
xi najmi ma nchja,̱ xi kutu ntsja, ko̱ nkjin
sa xi uhu̱n. Kui xi j'aik'íéntut'áha̱ Jesu ko̱
Jesu kits'ínnkihi ̱ ngayjee.̱ 31Kui nga kama
nkjúhu̱n ra̱ xu̱ta̱ nkjiu̱n nk'ie nga kikie nga
tínchja̱ xu̱ta̱ xi najmi ma nchja,̱ kamandu̱ú
ntsja xu̱ta̱ xi kutu ntsja, tjíma xu̱ta̱ xi najmi
ma fi, ko̱ kama chjihi ̱xu̱ta̱ xi ka.̱ A̱s'ai̱ iṉcha
kits'íntsjoho̱ Ntia̱ẖa̱ xu̱ta̱ Israel.

B'i ̱ ts'ín kits'ínkjen Jesu já xi ñju mii ̱
(Mr. 8:1-10)

32 A̱s'ai̱ kinchjaẖa̱ Jesu já ni'yakuyáha̱ ko̱
b'i ̱ kitsúhu̱:

—Tíma nim̱aṉa xu̱ta̱ nkjiiṉ, aṯ'aha̱ ja
tjíhiṉ jan nis̱tjin nga tjíntukoṉá ei̱.̱ Ja najmi
ta̱ tjíhiṉ ra̱ nichine. Najmi mjena ts'inkjí
kjintíá, aṯ'aha̱ tsa ku̱ay̱áya ay̱a niy̱óo.̱

33 A̱s'ai̱ b'i ̱ iṉcha kitsú já ni'yakuyóo:̱
—¿Tu̱nga má xi tjeẖen saḵúná ei̱ ̱ aṉte

t'axín xu'bi ̱niṉku̱aṉ xi kam̱aha̱ ra̱ nga kjiṉe̱
xu̱ta̱ xi b'i ̱nkjún ts'ín nkjin maha?

34B'i ̱ kitsú Jesu:
—¿Nkú tjín niṉku̱aṉ kich'o?
B'a̱ iṉcha kitsú jóo:̱
—Yatu maha ko̱ k'u̱a̱ tjio̱̱ xix̱i.̱
35 A̱s'ai̱ b'a̱ kitsú Jesu nga k'úéntu xu̱ta̱

nkjiu̱n t'anankiu̱. 36 Jakj'á niṉku̱aṉ xi yatuu̱
ko̱ tjio̱̱ ko̱ kitsjáha̱ máb'ac̱hjíhi ̱ Ntia̱ṉá.
Tsakjánya ko̱ kitsjáha̱ já ni'yakuyáha.̱ A̱s'ai̱
já ni'yakuyóo̱ kits'ínndzjoho̱ niṉku̱oṉ ko̱
tjio̱̱ xu̱ta̱ nkjiu̱n.

37 Kikjine tente xu̱ta̱ niu̱ santa nkúhu
nga kitse sisihiṉ. A̱s'ai̱ j'áíya niṉku̱aṉ xi
ts'ankiu̱. Yatu nis̱iṉ kama. 38Ñju mii ̱ jáx'iṉ
ko̱ kj'aí̱ jminchjíu̱n ko̱ jántí xi kikjine nichi-
nee.̱ 39Nk'ie nga kits'ínkji Jesu xu̱ta̱ nkjiu̱n
ni'yaha,̱ jas'en ngáha tsutsuu̱ nga ngji aṉte
xi tiña maha̱ nanki Magadan.

16
B'i ̱ kitsú Jesu nk'ie nga tsinchihi ̱ nku

kju̱a̱nkjún
(Mr. 8:11-13; Lc. 12:54-56)

1Iṉcha j'ai já fariseo̱ ko̱ já saduseo̱ nga j'ai
kjut'ayák'un Jesu. Tsankihi ̱ nga ts'ií̱n nku
kju̱aṉkjún xi ku̱aḵúchji nga Ntia̱ṉá kits'ín
nibáha.̱ 2Tunga b'iẖí kitsú Jesu:

—Nk'ie nga ja ma ngixuu̱n b'a̱ bixíún:
“Nda chun kam̱a, aṯ'aha̱ chun jeje nk'a ján.”
3Ko̱ nga ta̱ jyuu̱n b'a̱ bixín ngó: “Ch'on chun
kam̱a nd'ai̱,̱ aṯ'aha̱ niṉti ̱ tíiṉcha.” Mankjin-
nu̱u ni xi ma chji nk'a ján, tu̱nga, ¿á najmi
tímankjihiṉnu̱u ni xi tís'ejña chjihi nis̱tjin
nd'ai̱?̱ 4Xu̱ta̱ xi tjín nd'ai̱ ̱ tíiṉcha banki nga
sku̱e̱ nku kju̱aṉkjún, aṯ'aha̱ ch'onk'un ko̱
najmi nax̱u̱ tíiṉcha nginku̱n Ntia̱ṉá. Tu̱nga
tu̱ ni xi kamat'aihín nda̱ profeta̱ Jona nis̱tjin
nk'ie, kui kju̱aṉkjúhun xi s'ej̱ña chjihi ̱ xu̱ta̱
xi tjín nd'ai̱.̱

B'a̱ kitsú Jesu, as̱'ai̱ ngji t'axíhiṉ xu̱to.̱



Mt. 16:5 22 Mt. 16:28
B'i ̱ ts'ín tsakúya Jesu nga kits'ínchjén na̱'yu̱

san
(Mr. 8:14-21)

5 Nk'ie nga tsichu já ni'yakuyáha̱ nga-
bantóo,̱ tu̱ kichayahá ra̱ nga kik'a niṉku̱aṉ.
6 A̱s'ai̱ b'a̱ kitsú Jesu:

—Nda chas̱oo̱. Chúhu̱un yjonu̱u na'̱yu̱
sahaṉ já fariseo̱ ko̱ já saduseo.̱

7 A̱s'ai̱ b'i ̱ ngján kinchjaṉij̱míyakoẖo
xinkjín já ni'yakuyóo̱ nga najmi iṉcha y'a
niṉku̱aṉ. 8Kamankjihiṉ Jesu ni xi tíiṉcha
tsu jóo̱ ko̱ b'a̱ kitsúhu̱:

—¿Á tíchubanij̱míyakoẖonu xinkiu̱ nga
najmi kich'ahanu niṉku̱aṉ? ¡Á b'a̱ 'yún
ic̱hí s'ejihiṉnu̱u nga Ntia̱ṉá kits'ín nibána!
9 ¿A tu̱ yje najmi kjeẖé mankjinnu̱u? ¿A
najmi ta̱ f'áítsjehénnu̱u niṉku̱aṉ xi uu̱n xi
tsakjanyáha̱ já xi un mii ̱ maha ko̱ nkú tjín
nis̱iṉ kin'etso niṉku̱aṉ xi y'ekú? 10 ¿Ko̱ a
najmi ta̱ f'áítsjehénnu̱u niṉku̱aṉ xi yatuu̱
xi tsakjanyáha̱ já xi ñju mii ̱ maha ko̱ nkú
tjín nis̱iṉ kin'etso niṉku̱aṉ xi y'ekú? 11¿Nkú
tjíhiṉ ra̱ nga najmi tímankjihiṉnu̱u nga
najmi niṉku̱aṉ tínchjanij̱míyahana? Tu̱nga
chúhún ru̱u yjonu̱u na'̱yu̱ sahaṉ já fariseo̱
ko̱ já saduseo.̱

12 A̱s'ai̱ kamankjihiṉ já ni'yakuyóo̱ ni
xi tínchja̱ Jesu, nga najmi na'̱yu̱ sahaṉ
niṉku̱aṉ xi tjíhin nga kúhu̱n yjoho.̱
Ngaṯ'aha̱ ní ni xi bakúya já fariseo̱ ko̱ já
saduseo̱ tjíhin nga kúhu̱n yjoho.̱

B'i ̱ ts'ín kitsúya Pedro̱ nga Jesu xi Ntia̱̱ná
kits'ín nibáha̱ ngajoho̱

(Mr. 8:27-30; Lc. 9:18-21)
13 Nk'ie nga tsichu Jesu tiña nanki Ce-

sarea,̱ má nga batéxuma nda̱ Felipe,̱ as̱'ai̱
b'a̱ kitsúhu̱ já ni'yakuyáha:̱

—¿Yáhá ni Ntíhi ̱Ndax̱'iu̱̱n tsu xu̱ta?̱
14B'a̱ kitsú já ni'yakuyóo:̱
—Tjín xi b'a̱ tíiṉcha tsu nga ji xi Jua

Bautista.̱ Tjín ngá xi b'a̱ tíiṉcha tsu nga ji
xi Elia.̱ Ko̱ tjín ngá xi b'a̱ tíiṉcha tsu nga ji
xi Jeremia̱ ko̱ a ra̱ kj'aí̱ nda̱ profeta.̱

15B'i ̱ kitsú Jesu:
—Ko̱ jun, ¿yá xi bixíún nga an?
16 A̱s'ai̱ b'a̱ kitsú Simon Pedro:̱
—Ji xi Cristo.̱ Ji xi Ntíhi ̱ Ntia̱ṉá xi tíjña

tík'uu̱n.
17B'i ̱ kitsú Jesu:
—Nda tjín ngaṯ'a ts'i,̱ Simon, ntíhi ̱ Jona.

A̱t'aha̱ ndaha nku xu̱ta̱ as̱unntei ̱ najmi

y'éjña chjihi nii.̱ Na'̱mina̱ ní xi tíjña nd-
jio̱j̱mi ján y'éjña chjihi nii.̱ 18 Ko̱ an b'a̱
tíxihin nga ji xi k'úíhin Pedro.̱ Ts'inndá
niṉku̱na̱ as̱uhu̱n ndjio̱̱ xu'bi ̱ ko̱ nga'yúhu̱n
ngabayoo̱ najmi kam̱aha̱ ts'ií̱n nganaẖa̱ xu̱-
ta̱ xi ts'aṉ. 19An tsjaha yubiẖi ̱má batéxuma
Ntia̱ṉá. Ni xi k'úét'a'yín ei̱ ̱ as̱unntei,̱ ta̱
s'eṯ'a'yún ndjio̱j̱mi ján. Ko̱ ni xi chjúndáyai
ei̱ ̱ as̱unntei,̱ ta̱ ku̱iṉdáya ndjio̱j̱mi ján.

20 A̱s'ai̱ b'a̱ kitsúhu̱ Jesu já ni'yakuyáha̱
nga najmi tu̱ ch'a ku̱iṯsu̱yaha̱ nga kui xi
kits'ín nibáha̱ Ntia̱ṉá ngajoho.̱

B'i ̱ ts'ín kitsúya títjun Jesu nga n'eḵ'ien
(Mr. 8:31—9:1; Lc. 9:22-27)

21Kui nis̱tjiu̱n kik'atuts'iẖiṉ Jesu nga kit-
súya kixiẖi ̱ já ni'yakuyáha̱ nga tjíhin nga
ngju̱ai̱ ̱ nanki Jerusalen, ko̱ nga un ṉkjún
sku̱eẖe̱ ay̱a ntsja jáchá xi tjíhiṉ xá ko̱ já
na'̱mi k'aku̱ ko̱ já chjiṉe'̱éheṉ kju̱aṯéxumoo,̱
ko̱ nga n'eḵ'ien ko̱ nis̱tjin xi ma jahan
kj'u̱aí̱ya ngáha̱ ra̱ ngabayoo.̱

22 A̱s'ai̱ Pedro̱ ngjiko̱ t'axín Jesu ko̱ b'a̱
kitsúhu̱ nga najmi nda kits'ín nga b'a̱ kitsú.
B'a̱ kitsú Pedro:̱

—¡Ji nda̱ maestru̱, Ntia̱ṉá kakjexíhin
ngayjee̱ ni xu'bo!̱ ¡Najmi tu̱ chumi nihi xi
katumahi!

23Tu̱nga kits'ínk'ótjiyak'uhún Jesu Pedro̱
ko̱ b'i ̱ kitsúhu̱:

—¡Tiy̱ú xinní, Satana! Ji xi
tín'endyjaj̱inní. A̱t'aha̱ najmi ni xi ts'e̱
Ntia̱ṉá tín'enkjíntak'uin. Ni xi ts'e̱ ní xu̱ta̱
as̱unntei ̱ tín'enkjíntak'uin.

24 A̱s'ai̱ b'a̱ kitsúhu̱ já ni'yakuyáha:̱
—Tsa tjín xi mjehe̱ tsjénnkina, kat'éch'o

subaha̱ yjoho̱ ni xi mjehe̱ ko̱ katsjáha̱ yjo-
ho̱ nga ku̱ay̱á ngaṯ'ana,̱ as̱'ai̱ katsjennkína.
25 A̱t'aha̱ xi mjehe̱ ts'ií̱nk'anki suba yjoho̱
nga k'úéjña tík'un, kui xi tu̱ sahá ku̱ay̱á.
Tu̱nga xi ku̱ay̱á ngaṯ'ana,̱ kui xi saḵúhu̱
nga k'úéjña tík'un. 26 A̱t'aha,̱ ¿mí xi chjíhi ̱
ra̱ tsa ts'ií̱n ngana̱ xu̱ta̱ ngayjee̱ ni xi
tjín as̱unntee,̱ tsa tu̱ sa ndyjaẖá ngá ani-̱
maẖa?̱ ¿Mí nihi xi tsjá nga k'u̱échjíntjai
anim̱aẖa?̱ 27 A̱t'aha̱ Ntíhi ̱ Ndax̱'iu̱̱n kj'u̱aí̱ko̱
kju̱ac̱hánkaha̱ Na'̱mihi ̱ ko̱ kj'u̱aí̱ko̱ ntítsje-
he.̱ Nk'ie k'u̱échjíhi ̱ nga nkúnkú xu̱ta̱ ni
xi kits'ín. 28 Kju̱axi ̱ ni xi tíxinnu̱u. K'u̱a̱
xi tíiṉcha ei̱ ̱ najmi ku̱ay̱á santa nkúhu nga
sku̱e̱ nga kj'u̱aí̱téxuma Ntíhi ̱Ndax̱'iu̱̱n.

B'i ̱ kama nga kama chji kju̱a̱chánkaha̱ Jesu
(Mr. 9:2-13; Lc. 9:28-36)

1 A̱skahan nk'ie nga j'a jun nis̱tjin, Jesu
kinchja̱ t'axíhiṉ Pedro,̱ Santiago̱ ko̱ Jua xi
nts'e̱ maha Santiago.̱ Ngjiko̱ t'axín jóo̱ nku
as̱unntu tjeṉki ̱ nk'a. 2Yo̱ kik'óntjaiya sén-
nis̱tjihiṉ Jesu nginku̱n jóo.̱ Tsat'ai aṉkjín
xi nkú joyaha ts'íu̱ ko̱ najyuhu̱n taba xúxú
kama ko̱ tsat'ai. 3Ta̱ kikie jóo̱ Moise ko̱ Elia̱
nga tií̱ncha nchjaṉij̱míko̱ Jesu. 4 A̱s'ai̱ b'a̱
kitsú Pedro:̱

—Ji nda̱ maestru̱, ¡á b'a̱ nda tjíhin nga ei̱ ̱
ku̱iṉtsu̱baẖaná! Tsa mjehi, ts'inndá ei̱ ̱ jan
ni'ya yántsu̱, nku xi kam̱a ts'i,̱ nku xi kam̱a
ts'e̱ Moise ko̱ nku xi kam̱a ts'e̱ Elia.̱

5Nk'ie nga b'a̱ ta̱ títsuhu Pedro,̱ tu̱ nkuhú
niṉti ̱ xi tíbat'ai j'ai ts'ínnk'íéheṉ jóo̱ ko̱
kinu'yá aj̱in niṉtiu̱̱ nku nta̱ xi b'a̱ kitsú:

—Kui xu'bi ̱ xi Ntína.̱ Tjona ko̱ tsjo mana.
Tas̱inñjuhu̱u.

6 Nk'ie nga kint'é nto̱ já ni'yakuyóo̱ tu̱
ni xí iṉcha kitsankjúhún. Kui nga xí
t'anankiu̱hú y'ét'aha nintaku̱ nga iṉcha
tsinchakúnch'in. 7 A̱s'ai̱ j'aik'úhu̱n Jesu ko̱
kits'ínkoẖo̱ nga b'i ̱ kitsúhu̱:

—Tisíntjoo̱n. Najmi tu̱ binkjun.
8Nk'ie nga kingjénnk'a ngáha aṉkjín jóo,̱

najmi ta̱ ch'a xi kikiehe. Tu̱ Jesu síjña
subahá. 9Nk'ie nga ja tíiṉcha nibájen ngáha
as̱unntu tjeṉkiu̱̱, b'a̱ kitsúhu̱ Jesu jóo:̱

—Najmi tu̱ ch'a xi 'miyohoo̱ ni xi kuayo
santaha nkúhu nga kj'u̱aí̱ya ngáha̱ ra̱
ngabayoo̱ Ntíhi ̱Ndax̱'iu̱̱n.

10 A̱s'ai̱ kingjásjaiya já ni'yakuyóo:̱
—¿Á b'a̱ tsuhu já chjiṉe'̱éheṉ kju̱aṯéxu-

moo̱ nga tjíhin nga kj'u̱aí̱ títjuhun Elia?̱
11B'i ̱ kitsú Jesu:
—Kju̱axi ̱nga kj'u̱aí̱ títjun Elia̱ ko̱ k'u̱énda

ngayjee̱ ni xi tjín. 12Tu̱nga an b'a̱ tíxinnu̱u
nga ja j'ai Elia,̱ tu̱nga najmi kamankjihín ra̱
xu̱ta̱ tsa Elia̱ niu̱. Tu̱ ni xi kama mjehé ra̱
jóo̱ kits'íhiṉ. B'a̱ ta̱ ts'ín un sku̱eẖe̱ Ntíhi ̱
Ndax̱'iu̱̱n ay̱a ntsja jóo.̱

13A̱s'ai̱ kamankjihiṉ já ni'yakuyóo̱ nga Jua
Bautista̱ kinchjaṉij̱míyaha Jesu.

B'i ̱ ts'ín kits'ín nda̱íhi ̱ Jesu nku nda̱ chí xi
tíjñajihiṉ nda̱nindoo̱

(Mr. 9:14-29; Lc. 9:37-43)
14Nk'ie nga iṉcha j'ai ngáha má nga tíiṉ-

cha xu̱ta̱ nkjiu̱n, as̱'ai̱ nku nda̱ j'aisehe̱ Jesu
ko̱ tsasinkúnch'int'aha̱ nga b'a̱ kitsúhu̱:

15—Ji nda̱ maestru̱, chas̱e̱ nim̱aẖi ̱ ic̱hí nda̱
chína.̱ Tjín nis̱tjin nga jyuhú kj'i b'atsé
ko̱ 'yún un behe.̱ Tjín nga nkjin niy̱á
jnejin nd'íu̱ ko̱ tsa ntánijuo.̱ 16 Kjúáiḵoẖo̱
já ni'yakuyáhi,̱ tu̱nga najmi kamahá ra̱ ku-
ats'ínnkihi.̱

17 A̱s'ai̱ b'i ̱ kitsú Jesu:
—¡Á b'a̱ 'yún ic̱hí s'ejihiṉ ra̱ Ntia̱ṉá xu̱ta̱

xi tjíhin nd'ai̱ ̱ ko̱ ch'onk'uhun! ¿Nkjé kjin
tjíhin nga kúátej̱ñajinnu̱u? ¿Nkjé kjin tjíhin
nga ts'in chúkju̱aṉu̱u? Nibákoṉú nda̱ chíu̱
ei̱.̱

18 A̱s'ai̱ ndjá kinchjaḵo̱ Jesu ndaṉindoo̱ ko̱
tsitjujihiṉ nda̱ chíu̱. Ta̱ kuihi chu̱bo̱ ka-
manda nda̱ chíu̱. 19 A̱skahan já ni'yakuyáha̱
j'aingjásjaiya t'axíhiṉ. B'a̱ iṉcha kitsúhu̱:

—¿Á najmi kamahaṉi ̱ kuakich'onsjeẖeṉi ̱
ndaṉindoo?̱

20B'i ̱ kitsú Jesu:
—A̱t'aha̱ 'yún ic̱hí s'ejinnu̱u Ntia̱ṉá.

Kju̱axi ̱ ni xi tíxinnu̱u. Tsa tu̱ ic̱hí s'ejinnu̱u
xi nkúhu nku k'un mostasa̱ xi 'yún ic̱hí,
kam̱a b'a̱ k'úíhu̱un as̱unntu tjeṉki ̱ xu'bi:̱
“Tiy̱ú xin ei̱ ̱ ko̱ t'in t'axín.” A̱s'ai̱ ngju̱ai̱ ̱
t'axín. Ko̱ tu̱ mí nihí ni xi kam̱anu̱u, tsa
b'a̱ ts'ín s'ej̱innu̱u Ntia̱ṉá. 21Tu̱nga jáninda
xi nkúhu xu'bi ̱ najmi chu̱ba̱ bitju. Nk'ie
nga chu̱bakaá̱há Ntia̱ṉá ko̱ nga bintsu̱ba̱
kjintíaá, nk'iehé nga bitju.

B'i ̱ ts'ín ta̱ kitsúyahá ngáha Jesu nga
n'eḵ'ien

(Mr. 9:30-32; Lc. 9:43-45)
22Nk'ie nga tsú'bako̱ Jesu já ni'yakuyáha̱

aṉte Galilea,̱ b'i ̱ kitsúhu̱:
—N'eḵjas'en Ntíhi ̱Ndax̱'iu̱̱n ay̱a ntsja xu̱-

ta̱ 23ko̱ iṉcha ts'ií̱nk'ieheṉ. Tu̱nga nis̱tjin xi
ma jahán ni kj'u̱aí̱ya ngáha̱ ra̱ ngabayoo.̱

Kik'ie nusin nusihiṉ já ni'yakuyóo̱ nga
b'a̱ kitsú Jesu.

B'i ̱ ts'ín y'échjí Jesu to̱on xi masúhu̱n niṉku̱
24Nk'ie nga tsichuko̱ Jesu já ni'yakuyáha̱

nanki Capernaum, as̱'ai̱ iṉcha j'aisehe̱ Pe-
dro̱ já xi f'ásuhu̱n too̱n niṉku̱ xi síjña nanki
Jerusalen. B'a̱ iṉcha kitsúhu̱ Pedro:̱

—¿A najmi b'échjíntjaihí nda̱ maestru̱hi ̱
niṉku̱?

25—Johoṉ —kitsú Pedro.̱
A̱s'ai̱ nk'ie nga jas'en Pedro̱ ni'yamá tíjña

Jesu, tu̱ Jesuhú tjun kinchjaḵoẖo:̱
—Ji Simon, ¿nkú bixín? Já rei ̱ xi tjín

as̱unntei,̱ ¿yá xi ts'ínk'íéchjíntjai? ¿A ntíhi,̱
a ra̱ xu̱ta̱ xi kj'aí̱hí?

26—Xu̱ta̱ xi kj'aí̱ —kitsú Pedro.̱
A̱s'ai̱ b'i ̱ kitsú Jesu:
—Johoṉ, najmi b'échjí ntíhi ̱ jóo.̱ 27Tu̱nga

tu̱ xi najmi ch'on kam̱aha̱ ra̱ jóo,̱ tu̱ sahá
t'in aṉdai ntáchak'uu̱n ko̱ ndjein nintu.
Tjio̱̱ xi tjun ngju̱ai̱ṯ'ahi chjúx'á'ai ts'a. Yo̱
saḵúhi too̱n xi kam̱a k'úéchjíntjaihini jo
xu̱ta.̱ Chjúbéí too̱oṉ ko̱ t'ink'iechjí xi ts'i ̱ko̱
xi ts'aṉ.

18
B'i ̱ ts'ín kitsúya Jesu yá xi 'yún chánka má

batéxuma Ntia̱̱ná
(Mr. 9:33-37; Lc. 9:46-48)

1 Ta̱ kui nis̱tjin xu'bo̱ j'aisehe̱ Jesu já
ni'yakuyáha.̱ B'a̱ iṉcha kitsúhu̱ nga kingjás-
jaiyaha:̱

—¿Yá xi 'yún chánka sa má batéxuma
Ntia̱ṉá?

2 A̱s'ai̱ kinchjaẖa̱ Jesu nku nda̱ chí,
tsasíjñajin maseheṉ jóo̱ 3ko̱ b'a̱ kitsú:

—Kju̱axi ̱ ni xi tíxinnu̱u. Tsa na-
jmi kuankínchj'aẖa̱ ru̱u anim̱aṉu̱u ko̱
n'eḵ'óntjaiyo yjonu̱u xi nkú joyaha ntí xi ̱
ntí ntí, najmi ku̱iṯjás'eṉjiun nga Ntia̱ṉá
xi ku̱aṯéxumanu̱u. 4 Kui nga tu̱ yáha ni
xi ts'ií̱n nim̱aḵju̱aẖa yjoho̱ xi nkú joyaha
nda̱ chí xu'bi,̱ kui xi 'yún chánka kam̱a
má batéxuma Ntia̱ṉá. 5 Ko̱ xi ngajona̱
ts'ií̱nkjáíhiṉ ra̱ nku nda̱ chí xi nkúhu xu'bi,̱
kui xi an títs'ínkjáínna.

B'i ̱ ts'ín kinchja̱nij̱míyaha Jesu xu̱ta̱ xi
ts'ínkijnejin jé xu̱ta̱ xingisoo̱

(Mr. 9:42-48; Lc. 17:1-2)
6 ’Tu̱ yáha ni xi ts'ií̱nkijnejin ngatitsun

nku nda̱ chí xi nkúhu xu'bi ̱ xi s'ejihiṉ
an, tu̱ sahá ra̱ ngandaha̱ xi b'a̱ ts'ií̱u̱n
tsa s'eṯ'a 'yúnt'a kásin nku ndjio̱̱ chánka
ko̱ chjaṉikj'ajin má naṉkaẖa̱ ntáchak'uu̱n.
7 ¡Nim̱a̱ rú ts'íhin xu̱ta̱ xi tjín as̱unntei,̱
aṯ'aha̱ tjín ni xi ts'ínkijnejihiṉ ngatitsun!
Tjíhin nga s'e̱ ni xi ts'ií̱nkijnejihiṉ ngatit-
sun xu̱ta,̱ tu̱nga, ¡nim̱a̱ rú ts'íhin xu̱ta̱ xi
ts'ií̱nkijnejin ngatitsun xu̱ta̱ xi kj'aí̱!

8 ’Kui b'a̱ maha, tsa ntsai̱ ̱ ko̱ tsa tsu̱kui xi
títs'ínkijnejihin ngatitsun, tu̱ sahá tic̱hákjáí
ko̱ kjin chjaṉiyai. Tu̱ sahá ngandahi ̱
tsa ku̱iṯjás'eṉ nim̱ai̱ ̱ ko̱ tsa kutui má nga
k'úéntu tík'un xu̱ta,̱ ko̱ najmi tsa tjít'a nga
joo̱ tsu̱kui ko̱ nga joo̱ ntsai̱ ̱ tu̱nga tu̱ sa aj̱in
nd'í xi najmi mahá ra̱ 'meya chjaṉikj'ajin
ngáhi. 9Ko̱ tsa tunkuin xi títs'ínkijnejihin
ngatitsun, tu̱ sahá n'es̱jei ko̱ kjin chjaṉiyai.

Tu̱ sahá ngandahi ̱ tsa ku̱iṯjás'eṉ kaṯ'ai má
nga k'úéntu tík'un xu̱ta,̱ ko̱ najmi tsa tíiṉ-
cha nga joo̱ tunkuin tu̱nga tu̱ sa aj̱in nd'í
ngaḵ'ie̱ẖén chjaṉikj'ajin ngáhi.

B'i ̱ ts'ín tsakúya Jesu nga kits'ínchjén nku
chu̱tsa̱nka̱ xi kindyja

(Lc. 15:3-7)
10 ’T'ejin tak'un. Najmi tu̱ tohón manu̱u

nku nda̱ chí xi nkúhu xu'bi.̱ A̱t'aha̱
an b'a̱ tíxinnu̱u nga ntítsjehe̱ jántíu̱ xi
tjín ndjio̱j̱mi ján, tjíntu teheṉte nginku̱n
Na'̱mina̱ xi tíjña ndjio̱j̱mi ján. 11A̱t'aha̱ Ntíhi ̱
Ndax̱'iu̱̱n j'ai ts'ínk'anki xu̱ta̱ xi ja kindyja
kai.

12 ’¿Nkú bixíún? Tsa nku nda̱ tíiṉcha-
ha̱ unchan chu̱tsaṉka,̱ tsa ndyjaẖa̱ nku,
¿a najmi ku̱iṉcháhá xi cháte ko̱ yachán
ñjoo̱ aj̱in jñóo̱ ko̱ ngju̱ai̱ṉgisjáí xi kandyjoo?̱
13Kju̱axi ̱ni xi tíxinnu̱u. Tsa saḵúsjaihi ̱chu̱ xi
kandyjoo,̱ 'yún tsjo kam̱a saha̱ chu̱ xi nku xi
kuasakú ngáha̱ ra,̱ nga xi cháte ko̱ yachán
ñja xi najmi kandyjoo.̱ 14B'a̱ ta̱ ts'ín najmi
mjehe̱ Na'̱minu̱u xi tíjña ndjio̱j̱mi ján tsa
ndyja̱ ndaha nku jántí ntí xi nkúhu xu'bi.̱

B'i ̱ ts'ín kinchja̱nij̱míyaha Jesu
kju̱a̱n'endyjat'oo̱

(Lc. 17:3)
15 ’Tsa ch'on títs'íhin nda̱ nts'ei,

t'ihiṉsei̱ẖi ̱ ko̱ chu̱banij̱míko̱ su̱bai̱ ̱ nga b'a̱
t'ihiṉ nga najmi nda tjín ni xi títs'ín. Tsa
ku̱iṉt'é éhin, ja kuijnehi nda̱ nts'ei. 16Tu̱nga
tsa najmi ku̱iṉt'é éhin, t'inkoi̱ ̱tsa nku ko̱ tsa
jo xu̱ta,̱ tu̱ xi b'a̱ ts'ín s'eẖe tsa jo ko̱ tsa jan
testiyu̱ xi ku̱iṯsu̱ya ni xi kamoo.̱ 17Tu̱nga tsa
najmi ku̱iṉt'é éheṉ jóo,̱ t'inyaihi ̱xu̱ta̱ niṉku̱
ni xi títs'ín. Ko̱ tsa najmi ku̱iṉt'é éheṉ
xu̱ta̱ niṉku̱, katumahi ndo̱ xi nkú joyaha
já xi najmi be Ntia̱ṉá ko̱ tsa xi nkúhu já xi
f'áchjíntai ch'á nga ts'ínxát'aha̱ já Roma.

18 ’Kju̱axi ̱ni xi tíxinnu̱u. Ni xi k'úét'a'yún
ei̱ ̱ as̱unntei,̱ ta̱ s'eṯ'a'yún ndjio̱j̱mi ján. Ko̱
ni xi chjúndáyo ei̱ ̱ as̱unntei,̱ ta̱ ku̱iṉdáya
ndjio̱j̱mi ján. 19Ko̱ b'aẖá ta̱ tíxin ngáhanu̱u.
Tsa jo kam̱o nga k'úéndo ei̱ ̱ as̱unntei ̱ ni xi
mjenu̱u nga ku̱iṉchíhu̱u Na'̱mina̱ xi tíjña
ndjio̱j̱mi ján, kui xi tsjánu̱u ni xi ku̱iṉchíú.
20A̱t'aha̱ má nga kam̱a ñjakú tsa jo ko̱ tsa jan
xu̱ta̱ xi s'ejihiṉ an, an ta̱ tíij̱ñajin maseheṉ
xu̱ta̱ xu'bo.̱

21 A̱s'ai̱ j'ai tiña Pedro̱ ko̱ kingjásjaiya:

—Ji nda̱ maestru̱, ¿nkú tjín niy̱á

ts'inndyjat'aha̱ nda̱ nts'é nga ch'on
títs'ínna? ¿A santaha yatu niy̱á?

22B'i ̱ kitsú Jesu:
—Najmi tu̱ yatu niy̱á tíxihin. Cháte ko̱

kan ní niy̱á nga yatu.
B'i ̱ ts'ín tsakúya Jesu nga kits'ínchjén nku

nda̱ musu̱ xi najmi kits'ínndyjat'aha̱ nda̱ musu̱
xinkjín

23B'i ̱ kitsú Jesu:
—Kui b'a̱ maha, má batéxuma Ntia̱ṉá

b'a̱ joyaha nku nda̱ rei ̱ xi kama mje-
he̱ ts'ií̱nko̱ kuenta̱ já musu̱hu̱. 24 Nk'ie
nga tíb'atuts'iẖiṉ nga títs'ínxki,̱ as̱'ai̱ j'ai
kin'ekasínjña nginku̱n nku nda̱ musu̱ xi
'yún tse tjeẖeṉ ts'e.̱ 25 Tu̱nga najmi tjíhín
ra̱ ndo̱ too̱n xi k'u̱échjíhi ni xi tjeẖeṉ.
A̱s'ai̱ kitsjá kju̱a̱ nda̱ ntia̱ẖa̱ nga saṯéña ndo,̱
chju̱úhu̱n, ntíhi ̱ ko̱ ngayjee̱ ni xi tjíhiṉ, tu̱
xi b'a̱ ts'ín ku̱iṯju chjíhi ̱ ra̱ too̱n xi tjeẖeṉ.
26 A̱s'ai̱ tsasinkúnch'in nda̱ musu̱ nginku̱n
nda̱ ntia̱ẖa̱ ko̱ b'a̱ kitsú: “Ji nda̱ ntia̱,̱ n'e̱
chúkju̱a̱ saní ic̱hí. K'uechjí tentehé ra too̱-
hiṉ.” 27 Kama nim̱aẖa̱ ndo̱ nda̱ musu̱hu̱.
Kits'ín ndaí̱ ngáha̱ ra̱ ko̱ kits'ínndyjat'a ten-
tehe̱ too̱n xi tjeẖeṉ.

28 ’Tu̱nga nk'iehé nga tsitju nda̱ musu̱
yo,̱ kisatékjá kj'aí̱ nda̱ musu̱ xinkjín xi
ic̱hí tjeẖeṉ ts'e.̱ Kui xi jakj'á nga kitsub-
antu ko̱ b'a̱ kitsúhu̱: “¡T'echjíná too̱nna̱
xi tjeẖin!” 29 A̱s'ai̱ tsasinkúnch'int'aha̱ nda̱
musu̱ xinkjín ko̱ b'i ̱ kitsú nga tsankihi:̱
“N'e̱ chúkju̱a̱ saní ic̱hí. K'uechjí tentehé ra
too̱hiṉ.” 30 Tu̱nga najmi kits'ín yuhú nda̱
musu̱. Tu̱ sahá ngjingjáya'yún nda̱ musu̱
xinkjín ndo.̱ Yo̱ rú ngju̱áya santaha nkú
rúhu k'u̱échjí ni xi tjeẖeṉ.

31 ’Nk'ie nga kikie já musu̱ xingisoo̱
ni xu'bi,̱ un ṉkjún kama k'un ko̱ ngji
tsúyaha̱ nda̱ ntia̱ẖa̱ ngayjee̱ ni xi kamoo.̱
32 A̱s'ai̱ kinchja̱ ngáha̱ ra̱ ndaṉtia̱ẖa̱ nda̱
musu̱ xu'bo̱ ko̱ b'a̱ kitsúhu̱: “¡Ji nda̱ musu̱
ch'onk'un! An kuats'inndyjat'aha ngayjee̱
too̱n xi tjeẖin tu̱ ngaṯ'aha̱ nga b'a̱ kuak'inní.
33 ¿A najmi koẖó ji tjíhin nga kam̱a nim̱aẖi
nda̱ musu̱ xinki ̱ xi nkú ts'ín kama nim̱aṉa
ji?” 34 Kama kjahaṉ nda̱ ntia̱ẖa.̱ A̱s'ai̱
kits'ínkjas'en nda̱ musu̱ ay̱a ntsja já xi base-
he̱ nu̱bay̱óo̱ tu̱ xi tsjáha̱ ra̱ kju̱aṉim̱a.̱ Yo̱
s'ey̱a santaha nkúhu nga k'u̱échjí too̱n xi
tjeẖeṉ.

35 ’B'a̱ ta̱ ts'ií̱nnu̱u Na'̱mina̱ xi tíjña nd-
jio̱j̱mi ján tsa najmi ngayjehe anim̱aṉu̱u
n'eṉdyjat'ohoo̱ nts'o.

19
B'i ̱ ts'ín kinchja̱nij̱míyaha Jesu kju̱a̱bixoo̱n
(Mr. 10:1-12; Lc. 16:18)

1Nk'ie nga ja kamaha̱ Jesu nga b'a̱ kitsú,
as̱'ai̱ tsitju aṉte Galilea̱ nga ngji aṉte xi tjín
Judea̱ xi tíjña ngabantá ntáje̱ Jordan. 2Nkjin
ṉkjún xu̱ta̱ kitsjennkíhi ̱ ko̱ yo̱ kits'ínnkihi ̱
xu̱ta̱ xi uhu̱n.

3 A̱s'ai̱ j'aisehe̱ Jesu k'u̱a̱ já fariseo̱ tu̱ xi
kikjut'ayák'uhu̱n ra.̱ B'i ̱ ts'ín kingjásjaiya-
ha:̱

—¿A kam̱a nku nda̱ chu̱ba̱ ts'ií̱nkjehé
kju̱aḇixahaṉ nga k'u̱éjña chju̱úhu̱n?

4B'i ̱ kitsú Jesu:
—¿A najmi kjeẖé n'eyo éheṉ Ntia̱ṉá má

nga tjít'a xi nkú ts'ín kits'ínnda Ntia̱ṉá xu̱ta̱
nga tuts'ihiṉ ni? B'a̱ ts'ín tjít'a: “Nku
chju̱únnku x'iṉ kits'ínnda.” 5Ko̱ tjít'a yamá
nga b'a̱ ta̱ kitsú: “Kui kju̱aẖa nga nku nda̱
k'u̱éjñaha na'̱mihi ̱ ko̱ naa̱ha̱ nga k'úéjñako̱
chju̱úhu̱n, ko̱ nga joo̱ nkuhú ku̱ic̱hú ma.”
6 Kui nga najmi ta̱ jo ma saha. Nku ní
yjoninte iṉcha maha. Kui b'a̱ maha, ni xi
y'é'yúhun Ntia̱ṉá, najmi xu̱ta̱ kjéndáya.

7B'a̱ iṉcha kitsú jóo:̱
—Tu̱nga tsa b'a̱ ts'ín tíjña, ¿á b'a̱ ts'ín

y'éjñaha Moise nga nku nda̱ kam̱a kjésín-
tjeẖen nku xu̱ju̱n má nga ja títs'ínkje
kju̱aḇixahaṉ ko̱ b'a̱ ts'ín kam̱a k'u̱éjñaha
chju̱úhu̱n?

8 A̱s'ai̱ b'i ̱ kitsú Jesu:
—A̱t'aha̱ ndjá anim̱aṉu̱u, kui kju̱aẖa nga

kits'ínj'oẖo Moise nga kam̱a k'úéjñahanu
chju̱únnu̱u. Tu̱nga najmi b'aẖá ts'ín
kis'ejña nga tuts'ihiṉ ni. 9 An b'a̱ tíx-
innu̱u. Tsa nku nda̱ k'u̱éjña chju̱úhu̱n,
tsa chju̱úhu̱n najmi kik'at'aha,̱ tsa as̱'ai̱
ku̱ix̱anko̱ kj'aí̱ tac̱hju̱ún, kui xi tíbangane
kju̱aḇixan tjuhu̱n. Ko̱ tsa kj'aí̱ nda̱ ku̱ix̱anko̱
ngáha tac̱hju̱ún xi y'éjñaha̱ x'iẖiṉ, kui nda̱
xu'bo̱ xi ta̱ tíbangane ni xi 'mihi ̱kju̱aḇixan.

10 A̱s'ai̱ já ni'yakuyóo̱ b'a̱ iṉcha kitsúhu̱
Jesu:

—Tsa b'a̱ ts'ín tíjña ngaṯ'aha̱ nda̱ xi tíjña-
ha̱ chju̱ún, tu̱ sahá nda tjín nga najmi ku̱ix̱-
aán.

11B'i ̱ kitsú Jesu:
—Najmi ngatentee̱ xu̱ta̱ mankjihiṉ ni

xu'bi,̱ nku tutuhú xi Ntia̱ṉá kitsjáha̱ nga

kam̱ankjihiṉ. 12 A̱t'aha̱ tjín xu̱ta̱ xi b'a̱
ts'ín kitsin nga najmi kam̱a ku̱ix̱an, ko̱
tjín ngá xi kin'e xanta tu̱ xi najmi kam̱a
ku̱ix̱ahan. Ko̱ tjín ngá kj'aí̱ xi ja y'éch'oho̱
yjoho̱ nga ku̱ix̱an tu̱ xi tu̱ nku Ntia̱ṉáhá
ts'ií̱nxát'aha̱ ra.̱ Xi kam̱a ts'ií̱nkjáíhiṉ ni
xu'bi,̱ kats'ínkjáíhiṉ.

B'i ̱ ts'ín nda kinchja̱ne Jesu jántí xiu̱̱
(Mr. 10:13-16; Lc. 18:15-17)

13Iṉcha j'aiko̱ xu̱ta̱ ntíhi ̱tu̱ xi Jesu ngju̱én-
nehe̱ ra̱ ntsja ko̱ ku̱iṉchjaṉtjaihi nginku̱n
Ntia̱ṉá. Tu̱nga já ni'yakuyóoẖó b'a̱ kitsúhu̱
xu̱ta̱ nga najmi b'a̱ iṉcha ts'ií̱n. 14 A̱s'ai̱ b'i ̱
kitsú Jesu:

—Tjeheṉntoho̱ jántíu̱ nga kanibásena.
Najmi tu̱ jun b'ech'óhoo̱. A̱t'aha̱ xu̱ta̱ xi b'a̱
ts'ín tjíntuyáha̱ xi nkú joyaha jántí xi,̱ kui xi
tjeẖeṉ ra̱ nga Ntia̱ṉá ku̱aṯéxumaha.̱

15Kingjénne ntsja Jesu jántíu̱. A̱s'ai̱ tsitju
yo̱ nga ngji t'axín.

B'i ̱ ts'ín kinchja̱nij̱míko̱ Jesu nku nda̱
nchiṉá

(Mr. 10:17-31; Lc. 18:18-30)
16 J'aisehe̱ Jesu nku nda̱ ko̱ b'a̱ kitsúhu̱:
—Ji nda̱ maestru̱, ¿mí ni nda xi tjíhin

nga ts'ian tu̱ xi kam̱a ts'inkjáíhiṉ ra̱ nga
kúátej̱ña tík'un síán?

17 A̱s'ai̱ b'i ̱ kitsú Jesu:
—¿Á ni xi nda tíchasjaiyahaní? Nku

tutuhú maha xi nda. Tsa mjehi ku̱iṯjás'ei̱ṉ
má nga ku̱iṉchun tík'uin, n'eṯjusuin ni xi
tjít'a kju̱aṯéxumoo.̱

18—¿Má xi kui? —kitsú ndo.̱
B'i ̱ kitsú Jesu:
—Najmi tu̱ n'ek'iein. Najmi tu̱ biyunéí

kju̱aḇixooṉ. Najmi tu̱ ndyjé n'ei. Najmi tu̱
testiyu̱ tsank'á n'ei. 19 Chaṉkjúín na'̱mihi ̱
ko̱ naa̱hi.̱ Ko̱ n'eṯjóí xu̱ta̱ xinki ̱ xi nkú ts'ín
tjohi yjohi.̱

20B'a̱ kitsú ndaṯiu̱:
—Santa nkúhu nga ndyjana títs'intjusan

ngayjee̱ ni xu'bo.̱ ¿Mí nihi xi ndyjat'á sana?
21 A̱s'ai̱ b'i ̱ kitsú Jesu:
—Tsa mjehi nga ku̱ic̱hú mai xi tjíhin nga

ku̱ic̱húmai, t'ihiṉteñai ni xi tjíhin ko̱ tjeihiṉ
xu̱ta̱ x'aṉ. B'a̱ ts'ín s'eẖe ri kju̱aṉchiṉá
ndjio̱j̱mi ján. A̱s'ai̱ nibáí nga tsjénnkiní.

22 Tu̱nga nk'iehé nga kint'é ndaṯiu̱ éiṉ,
kik'ie nusin nusihiṉ nga ngji, aṯ'aha̱ 'yún
ṉkjún nchiṉá.

23 A̱s'ai̱ b'a̱ kitsúhu̱ Jesu já ni'yaku'yáha:̱

—Kju̱axi ̱ ni xi tíxinnu̱u. 'Ni tjín tsa
nku nda̱ nchiṉá kju̱as̱'enjin nga Ntia̱ṉá xi
ku̱aṯéxumaha.̱ 24 B'aẖá ta̱ tíxin ngáhaṉu̱u
nga tu̱ sahánajmi 'ni tjín tsa nku chu̱ camel-
lo̱ kju̱as̱'en tix̱aẖa̱ nku nintu nga nku nda̱
nchiṉá kju̱as̱'enjin nga Ntia̱ṉá xi ku̱aṯéx-
umaha.̱

25Nk'ie nga kint'é já ni'yakuyóo̱ éiṉ, tu̱ ni
xí kama nkjúhún ra̱ ko̱ b'a̱ iṉcha kitsú:

—¿Yá xi kam̱a k'u̱aṉki ni ̱ma?
26 A̱s'ai̱ tsase'a Jesu jóo̱ ko̱ b'a̱ kitsúhu̱:
—Xu̱ta̱ ndahac̱hí najmi kam̱aha̱

ts'ií̱nk'anki yjoho,̱ tu̱nga Ntia̱ṉá maha̱
ts'ínk'anki xu̱ta.̱ A̱t'aha̱ tu̱ mí nihí ni xi
maha̱ ts'ín Ntia̱ṉá.

27 A̱s'ai̱ b'a̱ kitsú Pedro:̱
—Xi nkúhu jiṉ, ja y'entu tentei ̱ni xi tjínni ̱

ko̱ tjeṉnkihi ̱ nd'ai̱.̱ Kui kju̱aẖa, ¿mí nihi xi
saḵúhúni ̱ jiṉ?

28 A̱s'ai̱ b'i ̱ kitsú Jesu:
—Kju̱axi ̱ni xi tíxinnu̱u. Nk'ie nga ku̱ic̱hú

nis̱tjin nga n'e̱ tseṯse̱ ngayjee̱ ni xi tjín
ko̱ nk'ie nga ku̱aḵúchji Ntíhi ̱ Ndax̱'iu̱̱n
kju̱ac̱hánkaha̱ nga k'úéjñasun aṉte má nga
ku̱aṯéxuma, kui nis̱tjiu̱n jun xi tjeṉkoṉú
nd'ai̱ ̱ ta̱ ku̱iṉtsu̱boo̱ aṉte xi te jo maha
nga ku̱aṯexumohoo̱ ntjeẖe̱ xu̱ta̱ Israel xi te
jo tíkjá maha. 29 Tu̱ yáhá ni xi ngaṯ'ana̱
y'éjñaha ni'yaha,̱ tsa já nts'e,̱ tsa jminchjín
nichja, tsa na'̱mihi,̱ tsa naa̱ha,̱ tsa ntíhi ̱ ko̱
tsa jñá xi tjíhiṉ, kui xu̱tai̱ ̱k'u̱ai̱ ̱ngáha̱ ra̱ un-
chan niy̱á tjíhin ni xi y'éjña ko̱ ts'ií̱nkjáíhiṉ
nga k'úéntu tík'un sín. 30Nkjin xu̱ta̱ xi tjun
nd'ai̱ ̱ tsjénnki, ko̱ nkjin xi yjanki nd'ai̱ ̱ xi
tsjén títjun kam̱a ngáha.

20
B'i ̱ ts'ín tsakúya Jesu nga kits'ínchjén já xi

kits'ínxájin tuntsja̱jée̱
1 ’Xi nkú ts'ín batéxumaNtia̱ṉá b'a̱ joyaha

nku nda̱ xi tíjñaha̱ nku jñá. Kui xi ta̱ jyun
tsitju nga ngjik'íéndako̱ jámusu̱ tu̱ xi ngju̱ai̱ ̱
ts'ínxájihin aṉte tuntsjaj̱éhe.̱ 2 Nk'ie nga
kits'ínj'o̱ já musu̱ nga kam̱a chjíhi ̱nku too̱n
denario̱̱ nga nku nis̱tjin, as̱'ai̱ kits'ínkji jóo̱
aj̱in tuntsjaj̱éhe.̱ 3 A̱s'ai̱ ta̱ ngjihí ngáha ndo,̱
nkú ma nga chu̱ba̱ ñja, ko̱ kikie kj'aí̱ já xi
tíiṉcha aj̱in naṉtio̱̱ xi najmi tjíhiṉ xá. 4B'a̱
kitsúhu̱ jóo:̱ “Tu̱ sahá tankín n'ex̱ó ko̱ jun
aj̱in tuntsjaj̱éna̱ ko̱ nda tjín k'uechjínu̱u.”
A̱s'ai̱ ngji jóo.̱

5 ’A̱s'ai̱ ta̱ ngjihí ngáha ndo,̱ nkú ma nga
chu̱ba̱ te jo ko̱ nkú ma nga chu̱ba̱ jan, ko̱

b'aẖá ta̱ kits'ín ngáha. 6 Ko̱ xi nkú ma
nga chu̱ba̱ un nga ngixuu̱n ta̱ ngjihí ngáha
ndo̱ ko̱ kisakú saha̱ kj'aí̱ já xi najmi tjíhiṉ
xá. “Jun, ¿á nku nis̱tjin kab'ahaṉu̱u ei̱ ̱
nga najmi tín'exáhanu?”, kitsúhu̱. 7“A̱t'aha̱
najmi tjín xi títsjá xáni”̱, kitsú jóo.̱ “Tu̱ sahá
tankín n'ex̱ó ko̱ jun aj̱in tuntsjaj̱éna”̱, kitsú
ndo.̱

8 ’Nk'ie nga kama jyuu̱n, kinchjaḵo̱ nda̱
xi ts'e̱ tuntsjaj̱ée̱ nda̱ xi basehe̱ já musu̱
ko̱ b'a̱ kitsúhu̱: “Chu̱bañjaihi ̱ já musu̱ ko̱
t'echjíhi ̱ nis̱tjin xi kats'ínxá. Xi as̱kahan
kafas'eeṉ ch'aṯuts'iẖiṉ ri,̱ santaha nkúhu
nga ku̱ic̱huk'uin xi tjun kafas'eeṉ.”

9 ’Iṉcha j'ai já musu̱ xi jas'en xi nkú
ma nga chu̱ba̱ un ko̱ kits'ínkjáíhiṉ nku
too̱n denario̱̱ nga nkúnkú. 10 A̱s'ai̱ iṉcha
j'ai já musu̱ xi tjun jas'eeṉ ko̱ b'a̱ iṉcha
kitsú anim̱aẖa̱ nga ts'ati k'u̱ai̱ẖi,̱ tu̱nga
ta̱ nkuhú too̱n denario̱̱ kits'ínkjáíhiṉ nga
nkúnkú. 11 Nk'ie nga kits'ínkjáíhiṉ niu̱,
y'ésiko̱ nda̱ xi ts'e̱ tuntsjaj̱ée.̱ 12B'a̱ kitsúhu̱:
“Já xi as̱kahan kafas'eeṉ tu̱ nkuhú ora̱ ku-
ats'ínxá sa. Tu̱nga tu̱ ngúsuhún kuan'ei nga
kuak'iechjíhi ̱ jóo̱ ko̱ jiṉ xi kan'e chúkju̱ai̱ ̱
xóo̱ ko̱ nubóo̱ nga nku nis̱tjin tantoo.̱”

13 ’Tu̱nga b'aẖá kitsú ndo̱ nga kinchjaḵo̱
nda̱ musu̱ xi b'a̱ títsuhu̱: “Ji nda̱ xinkjíán,
najmi ch'on títs'inkoẖo. ¿A najmi nkuhú
too̱n denario̱̱ kab'endakoṉí? 14Chjúbéí too̱-
hiṉ ko̱ t'in. Tu̱nga mjehéna tsjaha̱ já xi
as̱kahan kafas'eeṉ xi nkú nga tjín ta̱ títs-
jaha. 15¿A najmi kam̱ahá ts'inka̱ ni xi tjínna
xi nkú ts'ín mjena? ¿A ra̱ tíma xin tak'unní
aṯ'aha̱ nda anim̱aṉa?̱”

16 ’B'a̱ ts'ín xi yjanki nd'ai̱ ̱ tjun kam̱a
ngáha. Ko̱ xi tjun nd'ai̱,̱ kui xi tsjénnki.

B'i ̱ ts'ín ta̱ kitsúya ngáha Jesu nga ku̱a̱yá
(Mr. 10:32-34; Lc. 18:31-34)

17 Nk'ie nga tjeṉya Jesu niy̱á xi fi
nanki Jerusalen, kinchja̱ t'axín subaha̱ já
ni'yakuyá xi te joo̱ ko̱ b'a̱ kitsúhu̱:

18 —Tjenñju. Ja tíbankíaán nanki
Jerusalen. Ja n'eḵjas'en Ntíhi ̱ Ndax̱'iu̱̱n
ay̱a ntsja já na'̱mi k'aku̱ ko̱ já chjiṉe'̱éheṉ
kju̱aṯéxumoo.̱ Kui xi iṉcha tsjá kju̱a̱ nga
n'eḵ'ien 19 ko̱ as̱'ai̱ ts'ií̱nkjas'eheṉ xu̱ta̱ xi
najmi ntje̱ Israel tjeẖeṉ ra,̱ tu̱ xi iṉcha
ku̱aj̱nu̱kiehe̱ ra̱ ko̱ k'u̱éhe̱ ko̱ ngju̱át'a
kruu̱hu̱. Tu̱nga nis̱tjin xi ma jahan kj'u̱aí̱ya
ngáha̱ ra̱ ngabayoo.̱

B'i ̱ts'ín na̱aha̱ Santiago̱ ko̱ Jua tsankihi ̱Jesu
nku kju̱a̱nda

(Mr. 10:35-45)
20A̱s'ai̱ j'ai naa̱ha̱ jáha̱ Zebedeo̱ nga tjeṉko̱

ts'íhin jáha.̱ Tsasinkúnch'int'aha̱ Jesu nga
tsankihi ̱nku kju̱aṉda. 21B'a̱ kitsú Jesu:

—¿Mí nihi xi mjehi?
B'i ̱ kitsú tac̱hjúu̱n:
—Tjenntei nga nku ntína̱ kat'ejña kixiẖi ̱

ko̱ nku xi kat'ejña skjúhiṉ nk'ie nga ku̱aṯex-
umai.

22 A̱s'ai̱ b'i ̱ kitsú Jesu:
—Najmi yo ni xi tíbinchu. ¿A

ku̱ic̱húkju̱aṉu̱u nga un sku̱eṉu̱u xi nkú ts'ín
un sku̱eṉa?

—Ku̱ic̱húkju̱aṉi ̱—kitsú jóo.̱
23 A̱s'ai̱ b'i ̱ kitsú Jesu:
—Kju̱axi ̱ nga un sku̱eṉu̱u xi nkúhu an.

Tu̱nga tsa ku̱iṉtsu̱boo̱ nga kixiṉa̱ ko̱ tsa
skjúnna,̱ najmi an tíjñana nga tsja niu̱. Ja
tjíntu̱hu̱ Na'̱mina̱ xi tíjña ndaha̱ kui aṉtee.̱

24 Nk'ie nga kint'é já ni'yakuyá xi tee̱
niu̱, iṉcha kits'ínkjanko̱ já ni'yakuyá xi joo.̱
25 Tu̱nga kinchja̱ ñjahá ra̱ Jesu jóo̱ ko̱ b'i ̱
kitsúhu̱:

—Yo xi nkú ts'ín xu̱ta̱ xi tjíhiṉ xá ei̱ ̱
as̱unntei ̱ 'yún ndjá ts'ínko̱ xu̱ta̱ xingisoo,̱
ko̱ xi tjíhiṉ nga'yún ts'ín nga nu'yá'éheṉ.
26 Tu̱nga aj̱innu̱u najmi b'a̱ kam̱a. Xi mje
níhi ̱ nga nda̱ k'aku̱ kam̱a aj̱innu̱u, kui xi
kats'ín ni xi nda ngandanu̱u. 27 Xi mjehe̱
nga tjun kam̱a aj̱innu̱u, kui xi katuma nda̱
musu̱nu̱u. 28A̱t'aha̱ ta̱ ndaha Ntíhi ̱Ndax̱'iu̱̱n
najmi j'ai tsa tu̱ xi kui nda n'eẖe̱ ra.̱ J'ai
ní tu̱ xi ni xi ngandaha̱ xu̱ta̱ j'ai ts'íhin ko̱
tu̱ xi ts'ií̱nkjas'ehen yjoho̱ nga k'u̱échjíntjai
nkjin xu̱ta.̱

B'i ̱ ts'ín kits'ínnkihi ̱ Jesu jo já ka̱
(Mr. 10:46-52; Lc. 18:35-43)

29Nk'ie nga tíiṉcha bitju nanki Jerico Jesu
ko̱ já ni'yakuyáha,̱ nkjin ṉkjún xu̱ta̱ xi kit-
sjennkíhi.̱ 30 Jo já ka̱ kab'entu aṉdai niy̱óo.̱
Nk'ie nga kint'é nga yo̱ tíf'a Jesu, iṉcha
kikjintáya:

—¡Ji xi ntjeẖe̱ David, katuma nim̱aẖi jiṉ!
31 A̱s'ai̱ xu̱ta̱ xi tjín yo̱ kinchjaṯikoẖo̱ tu̱ xi

k'u̱échja'aha ts'a. Tu̱nga tu̱ sahá 'yún iṉcha
kikjintáya sa:

—¡Ji nda̱ maestru̱, ntjeẖe̱ David, katuma
nim̱aẖi jiṉ!

32 A̱s'ai̱ tsasin'yún Jesu, kinchjaẖa̱ jóo̱ ko̱
b'a̱ kitsúhu̱:

—¿Mí nihi xi mjenu̱u nga ts'innu̱u?

33B'a̱ kitsú jóo:̱
—Ji nda̱ maestru̱, mjeni ̱ nga ku̱ix̱'ánki

tunkuiṉ.
34 A̱s'ai̱ Jesu kama nim̱aẖa̱ jóo̱ ko̱ kits'ínko̱

tunku̱n. Ta̱ kuihi chu̱bo̱ kama chjihi ̱ ko̱
kitsjennkíhi ̱ Jesu.

21
B'i ̱ ts'ín jas'en Jesu nanki Jerusalen
(Mr. 11:1-11; Lc. 19:28-40; Jn. 12:12-19)

1 Nk'ie nga ja tíiṉcha bichú tiña nanki
Jerusalen nga iṉcha j'ai Betfage, nanki xi
tiña maha̱ as̱unntu tjeṉki ̱ xi 'mi Yá Olivo,̱
as̱'ai̱ kits'ínkji Jesu jo já ni'yakuyáha̱ 2nga b'i ̱
kitsúhu̱:

—Tankíún nanki ic̱hí xi tíjña tiña ján.
Yo̱ saḵúnu̱u nku búrrú xi tjít'a'yúnko̱ ntí
búrrúhu̱. Chjúndáyo ko̱ nibákoṉú ei̱.̱ 3Tsa
tjín xi nkú ku̱iṯsu̱nu̱u, b'a̱ t'ihu̱un: “Nda̱
maestru̱ rú machjéheṉ chu̱. A̱s'ai̱ rú
ts'ií̱nk'óya ngáha.”

4B'a̱ kama tu̱ xi tsitjusuhun éheṉ Ntia̱ṉá
xi kinchja̱ nda̱ profeta̱ nga b'a̱ kitsú:
5B'a̱ t'ihu̱un xu̱ta̱ xi tjín Sion:
“Chas̱oo̱, ja nibásenu̱u Nda̱ reiṉu̱u.
Kui xi nim̱aḵju̱a,̱ nku búrrú tjísun,
nku ntí búrrú, ntíhi ̱ chu̱ xi b'anji ch'á.”

6 A̱s'ai̱ ngji ts'íntjusun já ni'yakuyóo̱ ni
xi kitsú Jesu. 7 Iṉcha j'aiko̱ búrrúu̱ ko̱ ntí
búrrúu̱. Najyuhu̱n iṉcha kingjásuhu̱n ko̱
Jesu y'esúhu̱n chu̱. 8Nkjin ṉkjún xu̱ta̱ iṉcha
kingjántu najyuhu̱n ay̱a niy̱óo,̱ ko̱ kj'aí̱ ngá
xi tjiaha̱ yá iṉcha tsatet'a ko̱ kingjántu ay̱a
niy̱óo.̱ 9 'Yún iṉcha kikjintáya xu̱ta̱ nkjin xi
yja títjuu̱n ko̱ xi yjankiu̱ nga b'i ̱ iṉcha kitsú:

—¡Kats'ínk'ankiná xi ntjeẖe̱ David!
¡Ntia̱ṉá nda kats'ínko̱ xi kits'ín nibá
ngajoho!̱ ¡Kats'ínk'ankiná xi tíjña nk'a ján!

10Nk'ie nga jas'en Jesu nanki Jerusalen,
kama nkjúhu̱n ngayjee̱ xu̱ta̱ naṉtio̱̱ ko̱ b'a̱
iṉcha kitsú:

—¿Yá ndaẖa xu'bi?̱
11B'a̱ iṉcha kitsú xu̱ta̱ xi tjeṉko̱ Jesu:
—Nda̱ profeta̱ Jesuu̱hú niu̱ xi nibáha

Nazaret, nanki xi tíjñajihiṉ aṉte Galilea.̱
B'i ̱ ts'ín kik'onsje Jesu já xi tíiṉcha batéña

chu̱ má ma na̱tsihiṉ niṉku̱
(Mr. 11:15-19; Lc. 19:45-48; Jn. 2:13-22)

12 A̱s'ai̱ jas'en Jesu má ma naṯsihiṉ niṉku̱.
Kik'onsje ngayjee̱ já xi tíiṉcha batéña ko̱
xi tíiṉcha b'atse chu̱ yo.̱ Kits'ínk'ótsjá
yámixaẖa̱ já xi tíiṉcha ts'ínk'óntjaiya too̱n

ko̱ yáxileẖe̱ já xi tíiṉcha batéña chu̱tuju.
13B'i ̱ kitsúhu̱:

—B'a̱ ts'ín tjít'a éheṉ Ntia̱ṉá: “B'a̱ k'úíhiṉ
ni'yana̱ nga kui xi kam̱a ni'ya xi má nga
xu̱ta̱ ku̱iṉchjaḵo̱ Ntia̱ṉá.” Tu̱nga jun aṉtehe̱
já ndyjé tín'e mo.

14 A̱s'ai̱ iṉcha j'ai xu̱ta̱ ka̱ ko̱ xi najmi
ma fi nga j'aisehe̱ Jesu má ma naṯsihiṉ
niṉku̱ ko̱ Jesu kits'ínnkihi.̱ 15Tu̱nga já na'̱mi
k'aku̱ ko̱ já chjiṉe'̱éheṉ kju̱aṯéxumoo̱ iṉcha
kama kjahaṉ, nk'ie nga kikie kju̱aṉkjún xi
títs'ín Jesu ko̱ nga kint'é ntaẖa̱ jántí xi ̱ xi
tíiṉcha nchja̱ naṯsihiṉ niṉku̱ nga b'a̱ tíiṉcha
tsu: “¡Kas'ehe̱ kju̱ac̱hánka xi ntjeẖe̱ David!”
16B'a̱ iṉcha kitsúhu̱ Jesu:

—¿A tínu'yáí ni xi tíiṉcha tsu jántí xiu̱̱?
B'i ̱ kitsú Jesu:
—Johoṉ, tínt'e. ¿A najmi kjeẖé n'eyo

xu̱ju̱n éheṉ Ntia̱ṉá má nga tjít'a niu̱? B'i ̱
ts'ín tjít'a:
Ts'a jántí xiu̱̱ ko̱ xi baki
kin'echjéín nga 'yún nda kin'etsjohi.

17 A̱s'ai̱ Jesu ngji t'axíhiṉ xu̱to.̱ Nanki
Betania̱̱ ngji. Yo̱ kits'ínkj'a nis̱tjeṉ.

B'i ̱ ts'ín ndjá kinchja̱ko̱ Jesu yá higuera̱ xi
najmi tjíhiṉ tu

(Mr. 11:12-14, 20-26)
18Nk'ie nga ta̱ jyuu̱n nga tífi ngáha Jesu

nanki Jerusalen, kama bjoho.̱ 19 Ngjisehe̱
nku yá higuera̱ xi kikie aṉdai niy̱óo,̱ tu̱nga
ndahá nku tu najmi kisakúhu̱, tu̱ subahá
xka.̱ B'i ̱ kitsúhu̱ yóo:̱

—Ndahac̱hí najmi ta̱ kas'ehe ri tu.
Tu̱ tjeṉ'yún kixíhí yóo.̱ 20Nk'ie nga kikie

já ni'yakuyóo̱ ni xi kamoo,̱ kama nkjúhu̱n
ko̱ b'a̱ kitsúhu̱ Jesu:

—¿Nkú tjíhiṉ ra̱ nga tjeṉ'yún kuaxíhí ni
yá higuera?̱

21 A̱s'ai̱ b'i ̱ kitsú Jesu:
—Kju̱axi ̱ ni xi tíxinnu̱u. Tsa s'ejinnu̱u

Ntia̱ṉá ko̱ najmi jo jan kam̱anu̱u, najmi tu̱
suba ni xi kuats'ihiṉ yá higuera̱ kam̱anu̱u
n'oo̱. Ta̱ kam̱a b'a̱ ku̱ix̱íhu̱un as̱unntu tjeṉki ̱
xu'bi:̱ “Tiy̱ú xin yo̱ ko̱ chjaṉíkj'ajin yjo-
hi ̱ aj̱in ntáchak'uu̱n”, ko̱ b'a̱ kam̱a. 22 Ko̱
ngatentee̱ ni xi ku̱iṉchíhu̱u Ntia̱ṉá nga
chu̱bakoo̱, n'eḵjóhoo̱n tsa s'ejinnu̱u Ntia̱ṉá.

B'i ̱ kama nk'ie nga kingjásjaiyaha̱ já tjíxóo̱
Jesu yá xi kitsjá xáha̱

(Mr. 11:27-33; Lc. 20:1-8)

23 Jas'en Jesu má ma naṯsihiṉ niṉku̱ ko̱
tsakúya. A̱s'ai̱ j'aik'úhu̱n já na'̱mi k'aku̱ ko̱
jáchá xi ta̱ tjíhiṉ xá ko̱ b'a̱ iṉcha kitsúhu̱:

—¿Mí xá xi tjíhin nga b'a̱ tín'ei? ¿Yá xi
kitsjá xáhi?

24B'i ̱ kitsú Jesu:
—Ko̱ an ta̱ kuasjáíyanu̱u nku ni. Tsa

k'úínyanú, xínyanu̱u mí xáha xi tjínna nga
b'a̱ títs'ian. 25 ¿Yá xi kits'ín nibáha̱ Jua
Bautista̱ nga j'aiténtá xu̱ta?̱ ¿A Ntia̱ṉá, a ra̱
xu̱ta̱ as̱unnteiẖí?

A̱s'ai̱ b'i ̱ kitsúhu̱ xinkjín jóo̱ nga kinch-
jaṉij̱míyaha niu̱:

—Tsa: “Ntia̱ṉá kits'ín nibáha̱ Jua”,
ku̱ix̱íaán, as̱'ai̱ b'a̱ ku̱iṯsu̱ná: “¿Á najmi
kis'ejihiṉnu̱u ni xi kitsúhu Jua?” 26Ta̱ najmi
kam̱a tsa: “Xu̱ta̱ as̱unntei ̱ kits'ín nibáha”̱,
ku̱ix̱íaán, aṯ'aha̱ ngayjee̱ xu̱ta̱ b'a̱ tsu nga
nku nda̱ profeta̱ kama Jua. Najmi kam̱a b'a̱
ku̱ix̱íaán aṯ'aha̱ binkjaán xu̱ta̱ naṉtio̱.̱

27Kui nga as̱'ai̱ b'a̱ iṉcha kitsúhu̱ ra̱ Jesu:
—Najmi yai.̱
A̱s'ai̱ b'i ̱ kitsú Jesu:
—Ko̱ ta̱ ndaha an najmi xínyanu̱u yá xi

kitsjána nga b'i ̱ títs'ian.
B'i ̱ ts'ín tsakúya Jesu nga kits'ínchjén nku

nda̱ xi tjíntuhu̱ jo já
28 A̱s'ai̱ b'a̱ kitsú sa Jesu:
—Nkú ma ni xínyanu̱u. ¿Nkú bixíún?

Nku nda̱ tjíntuhu̱ jo já. Ngjisehe̱ nda̱
xi tjuu̱n ko̱ b'a̱ kitsúhu̱: “Ji ntína,̱ t'in
n'ex̱ájin tuntsjaj̱éna̱ nd'ai̱.̱” 29“Najmi mjena
kfíán”, kitsú ntíhi ̱ ndo,̱ tu̱nga as̱kahán ni
kits'ínnkjink'un ko̱ ngji ts'ínxá. 30 A̱s'ai̱
ngjisehe̱ nda̱ xinkuu̱ ko̱ b'a̱ ta̱ kitsúhu̱.
“Jo'̱oẖo, na'̱mi”, kitsú nda̱ xu'bi,̱ tu̱nga na-
jmi ngjihí. 31¿Má xi kui já xi joo̱ kits'ín ni xi
mjehe̱ na'̱mihi?̱

—Nda̱ xi tjuu̱n —kitsú jóo.̱
A̱s'ai̱ b'i ̱ kitsú Jesu:
—Kju̱axi ̱ ni xi tíxinnu̱u. Já xi f'áchjíntjai

ch'á nga ts'ínxát'aha̱ já Roma̱ ko̱ jminchjín
skóo̱ títjun kju̱as̱'enjin nga Ntia̱ṉá xi
ku̱aṯéxumaha.̱ 32 A̱t'aha̱ j'aisenu̱u Jua ko̱
tsakúyanu̱u ni xi nax̱u̱ nginku̱n Ntia̱ṉá,
tu̱nga najmi kin'e s'ejinnú ni xi kitsú. Tu̱
sahá já xi f'áchjíntjai ch'á ko̱ jminchjín
skóo̱ xi kis'ejihiṉ. Ko̱ máha jun, ndaha tsa
kiyo niu̱, tu̱nga najmi tsankinchj'ahá ru̱u
anim̱aṉu̱u tsa kis'ejinnu̱u.

B'i ̱ ts'ín tsakúya Jesu nga kits'ínchjén já xi
najmi na̱xu̱ fiko̱ xá xi kik'a̱iẖi ̱

(Mr. 12:1-12; Lc. 20:9-19)
33 ’Tjenñju ma ngó. K'u̱ej̱ñá chu̱bay̱a

manu̱u. Nku nda̱ nchiṉá y'éntje̱ tunts-
jaj̱é, y'éngi nch'á ko̱ kits'ínnda nku aṉte
má nga ts'íónnki tuntsjaj̱ée.̱ Kits'ínnda
nku xjó nk'a tu̱ xi kam̱a chúnntaha aṉ-
tee.̱ Kitsjá sáha̱ aṉtee̱ já xi maha̱ ts'ínxáko̱
tuntsjaj̱ée,̱ as̱'ai̱ ngji kjin. 34 Nk'ie nga ja
tíjne tuu̱, as̱'ai̱ kits'ínkjisehe̱ ndo̱ jámusu̱hu̱
já xi títs'ínxáko̱ tuntsjaj̱ée̱ tu̱ xi ku̱aṉkihi ̱
ra̱ tu xi kanéhe.̱ 35 Tu̱nga jakj'áhá jóo̱ já
musu̱hu̱ ndo.̱ Nku xi kits'ín'uhu̱n, nku xi
kits'ínk'ien, ko̱ nku xi y'éhe̱ ndjio̱.̱ 36 A̱s'ai̱ ta̱
kits'ínkjihí ngáha ndo̱ nkjin já musu̱, tu̱nga
b'aẖá ta̱ kits'ín ngáha̱ ra̱ jóo.̱

37 ’Tu̱ chahán kits'ínkji ntíhi ̱ ndo̱ nga b'i ̱
kitsú: “Sku̱eṉkjún ntína̱ jóo.̱” 38 Tu̱nga
nk'iehé nga kikie já xi ts'ínxáko̱ tuntsjaj̱ée̱
nga nibá ntíhi ̱ ndo,̱ b'a̱ kitsúhu̱ xinkjín:
“Kui xu'bo̱ xi ts'ií̱nkjáíhiṉ ngayjee̱ ni xi
tjíhiṉ na'̱mihi.̱ Tu̱ sahá n'eḵ'ieén tu̱ xi
kam̱a ts'aṉ̃áhaná ni xi ts'ií̱nkjáíhiṉ.” 39 A̱s'ai̱
jakj'á jóo̱ ntíhi ̱ndo,̱ kik'onsje naṯsinmá nga
tjíntje̱ tuntsjaj̱ée̱ ko̱ kits'ínk'ien. 40Kui b'a̱
maha, nk'ie nga kj'u̱aí̱ nda̱ xi ts'e̱ tuntsjaj̱ée,̱
¿mí nihi xi kj'u̱aí̱ ts'íhiṉ já musu̱ xu'bo?̱

41B'a̱ iṉcha kitsú jóo:̱
—Ts'ií̱nkje nga najmi kam̱a nim̱aẖa̱ já

ch'onk'un xu'bo̱ ko̱ kj'aí̱ já tsjá sá ngáha̱ ra̱
aṉte tuntsjaj̱ée,̱ já xi k'u̱échjíhi ̱ tuhu̱ nk'ie
nga ku̱ic̱hú chaẖaṉ.

42 A̱s'ai̱ b'i ̱ kitsú Jesu:
—¿A najmi kjeẖé n'eyo ni xu'bi ̱ xi tjít'a

xu̱ju̱n éheṉ Ntia̱ṉá? B'a̱ títsu:
Ndjio̱̱ xi kikjaníya já chjiṉex̱jóo̱ ja j'ai ma

ndjio̱̱ k'aku̱.
Ntia̱ṉá xi b'a̱ kits'ín ko̱ ma nkjúnná nga

chaseheé̱.
43Kui kju̱aẖa nga b'a̱ tíxihiṉnu̱u. Chjú'anu̱u
nga ku̱iṉtsu̱baj̱iun nga Ntia̱ṉá xi ku̱aṯéxu-
manu̱u, ko̱ xu̱ta̱ xi bakúchji nga Ntia̱ṉá xi
batéxumaha,̱ kui xi kj'u̱ai̱ẖi ̱nga kju̱as̱'enjin
yo.̱ 44 Ndjio̱̱ xi títsu éheṉ Ntia̱ṉá nga kik-
janíya já chjiṉex̱jóo,̱ tu̱ yáhá ni xi ku̱ij̱nes̱un
ndjio̱̱ kam̱a xix̱i.̱ Ko̱ xi ku̱ij̱neṉehe̱ ndjio̱̱
kam̱a nku̱aṉ nku̱aṉ.

45 Nk'ie nga kint'é já na'̱mi k'aku̱ ko̱
já fariseo̱ éiṉ, iṉcha kamankjihiṉ nga
kui tínchjaṉij̱míyaha Jesu. 46 Mjehe̱ nga
ku̱aḵj'ánijé tu̱nga iṉcha kitsankjúhún xu̱ta̱



Mt. 22:1 30 Mt. 22:28
nkjiu̱n, aṯ'aha̱ b'a̱ iṉcha tsu xu̱to̱ nga nku
nda̱ profeta̱ Jesu.

22
B'i ̱ ts'ín tsakúya Jesu nga kits'ínchjén nku

s'í kju̱a̱bixan
1 A̱s'ai̱ ta̱ kinchjaẖá ngáha Jesu nga y'éjña

chu̱bay̱a. B'i ̱ kitsú:
2—Xi nkú ts'ín batéxuma Ntia̱ṉá b'a̱ joy-

aha nku nda̱ rei ̱ xi ts'asje nku s'í nk'ie
nga tsixan ntíhi.̱ 3 Kits'ínkji já musu̱hu̱
nga ku̱iṉchjaẖa̱ xu̱ta̱ xi kitsúya títjuhu̱n.
Tu̱nga najmi kits'ín yuhú xu̱to̱ nga kj'u̱aí̱
s'íu̱. 4 A̱s'ai̱ ta̱ kits'ínkjihí ngáha kj'aí̱ já
musu̱ nga b'a̱ kitsúhu̱: “B'a̱ t'ihu̱un xu̱ta̱ xi
ja kixinyaha̱ nga ja kab'endá nichinee.̱ Ja
kats'ink'íén turu̱. Ja tjínda ngatentee̱ niu̱.
T'inyohoo̱ nga kanibá s'í kju̱aḇixooṉ.”

5 ’Tu̱nga najmi nkjún kamaha̱ xu̱ta̱
xi kik'inyaha.̱ Nku xi ngjisehe̱ jñáha,̱
kj'aí̱ xi ngjik'atseya ni. 6 Tjín ngá xi
jakj'ánijé já musu̱hu̱ nda̱ rei,̱ kits'ín'uhu̱n
ko̱ kits'ínk'ien. 7Nk'ie nga kint'é nda̱ rei ̱ ni
xi kamoo,̱ kama kjahaṉ. Kits'ínkji já juhu̱n
nga kits'ínk'ien xu̱ta̱ xi b'a̱ kits'íu̱n ko̱ y'éti
nankihi.̱

8 ’A̱s'ai̱ b'a̱ kitsú nda̱ rei ̱ nga kinchjaḵo̱
já musu̱hu̱: “Ja tjínda s'í kju̱aḇixooṉ,
tu̱nga najmi chumi ni chjíhí ra̱ xu̱ta̱
xi tjun kixinyaha̱ nga kj'u̱aí̱. 9 Kui b'a̱
maha, tankíhinnu niy̱átée̱ ko̱ tu̱ yáhá
ni xi saḵúnu̱u t'inyohoo̱ nga kanibá s'í
kju̱aḇixooṉ.” 10 A̱s'ai̱ tsitju já musu̱ nga ngji
niy̱átée.̱ Kinchja̱ ñja tentehe̱ xi kisakúhu̱,
ndaha tsa xi ch'onk'uhu̱n ko̱ ndaha tsa xi
nda tjíntuyáha.̱ Kitsehe xu̱ta̱ má tjeṉ s'í
kju̱aḇixooṉ.

11 ’Nk'ie nga jas'en nda̱ rei ̱ nga j'aisehe̱
xu̱ta̱ xi kab'entut'á yámixo,̱ kikie yo̱ nku
nda̱ xi najmi yja najyun xi bja xu̱ta̱ nga fi
s'í kju̱aḇixan. 12 A̱s'ai̱ b'i ̱ kitsúhu̱: “Ji nda̱
xinkjíán, ¿nkú ts'ín kabitjas'eẖenni ei̱ ̱ nga
najmi tjíhin ri najyun xi ts'e̱ s'í kju̱aḇixan?”
Tu̱nga najmi kinchjaẖá ndo.̱ 13 A̱s'ai̱ kinch-
jaẖa̱ nda̱ rei ̱ já xi títsjá nichinee̱ ko̱ b'a̱
kitsúhu̱: “T'e'yún sjai ko̱ ntsja ndo̱ ko̱ ch-
jaṉikj'o naṯsin ján má jyuu̱n, aṉte xi má
kjiṉtá xu̱ta̱ ko̱ ku̱aṯe ni'̱yu̱n.” 14 A̱t'aha̱ nkjin
maha xi tíchubaha,̱ tu̱nga tu̱ chubahámaha
xi kj'u̱aí̱jin.

B'i ̱ ts'ín tsakúya Jesu yá xi tjíhin nga
s'ec̱hjíhi ̱

(Mr. 12:13-17; Lc. 20:20-26)
15 A̱s'ai̱ ngjik'íéndako̱ xinkjín já fariseo̱ tu̱

xi ts'ií̱nkijneyaha Jesu nku én xi najmi b'a̱
tjín. 16 Iṉcha kits'ínkjisehe̱ Jesu já ni'yakuyá
xi ts'e̱ ko̱ já xi yjankihi ̱ nda̱ rei ̱ Herode̱
Antipa.̱ B'a̱ iṉcha j'ai tsúhu̱:

—Ji nda̱ maestru̱, yai ̱ nga kju̱axi ̱ én xi
chubai ko̱ nga nax̱u̱ bakuyáí sisin ni xi ts'e̱
Ntia̱ṉá. Najmi ni xi sasíhiṉ xu̱ta̱ chubai.
'Yún naṉka̱ chaseihi.̱ 17Kui nga t'inyahaṉi.̱
¿A ma b'echjíhií̱ nda̱ títjun Cesaṟ ni xi
f'áchjíná, a ra̱ najmi?

18Tu̱nga behé Jesu nga tu̱ xi títsuhu jóo̱ ko̱
b'i ̱ kitsúhu̱:

—¡Jun xi tu̱ tsjohónu̱u nga bakuchjíú
xi nkú ts'ín yankjún Ntia̱ṉá! ¿Á an
tíchjut'ayák'uhunnú? 19Taḵúnnú nku too̱n
xi ma chjíntjaihi ch'á.

J'aiko̱ jóo̱ nku too̱n denario̱.̱ 20Ko̱ b'i ̱kitsú
Jesu:

—¿Yá xi ts'e̱ sénnis̱tjiiṉ ko̱ j'áín xi tjít'aha̱
too̱iṉ?

21 A̱s'ai̱ b'a̱ kitsú jóo:̱
—Ts'e̱ nda̱ títjun Cesaṟ.
A̱s'ai̱ b'i ̱ kitsú Jesu:
—Tjohoo̱n nda̱ títjun Cesaṟ ni xi ts'e̱ nda̱

títjun Cesaṟ, ko̱ tjohoo̱n Ntia̱ṉá ni xi ts'e̱
Ntia̱ṉá.

22Nk'ie nga kint'é jóo̱ niu̱, tu̱ ni xí kama
nkjúhún ra̱ ko̱ iṉcha ngji t'axín.

B'i ̱ ts'ín tsakúya Jesu nga kj'u̱a̱íya ngáha̱ ra̱
xu̱ta̱

(Mr. 12:18-27; Lc. 20:27-40)
23 Já saduseo̱ bakúya nga najmi kj'u̱aí̱ya

ngáha̱ ra̱ xu̱ta̱ ngabayoo.̱ Kui nis̱tjin xu'bo̱
k'u̱a̱ xi iṉcha j'aisehe̱ Jesu nga b'i ̱ iṉcha
kitsúhu̱:

24—Ji nda̱ maestru̱, b'a̱ kitsú Moise nk'ie:
“Tsa tjín xi ku̱ay̱á nga najmi s'eẖe̱ ntí, nda̱
nts'e̱ tjíhin nga ku̱ix̱anko̱ ngáha chju̱úhu̱n,
tu̱ xi b'a̱ ts'ín s'eẖe̱ ra̱ ntí nda̱ nts'e̱ xi k'ieṉ.”
25Y'entujinni ̱ yatu já xi nts'e̱ maha xinkjín.
Tsixan nda̱ xi tjuu̱n tu̱nga b'aẖá tjíu̱n k'ien.
Najmi kis'ehe̱ ntí. K'ien x'iẖiṉ tachjúu̱n.
A̱s'ai̱ nda̱ nts'e̱ y'ejñako̱ ngáha tac̱hjúu̱n.
26 Tu̱nga ta̱ k'iehén ngáha nda̱ nts'e̱ xi ma
joho, as̱'ai̱ xi ma jahan, ko̱ santaha nda̱ xi
yatuu̱. 27 A̱skahan ta̱ k'ien tac̱hjúu̱n.

28 ’Kui b'a̱ maha, nis̱tjin nga kj'u̱aí̱ya
ngáha̱ ra̱ xu̱ta̱ ngabayoo,̱ ¿má xi kui já xi

yatuu̱ kam̱a ts'e̱ tac̱hjúu̱n, aṯ'aha̱ ngatentee̱
y'entuko?̱

29 A̱s'ai̱ b'i ̱ kitsú Jesu:
—Najmi b'a̱ tjín ni xi chubo, aṯ'aha̱ najmi

mankjinnu̱u ni xi tjít'a éheṉ Ntia̱ṉá ko̱ ta̱
ndaha nga'yúhu̱n Ntia̱ṉá. 30 A̱t'aha̱ nk'ie
nga kj'u̱aí̱ya ngáha̱ ra̱ xu̱ta̱ ngabayoo,̱ najmi
ta̱ ku̱ix̱ahan ko̱ ta̱ ndaha najmi ts'ií̱nkixan
ntíhí. B'a̱ ní ts'ín k'úéntu xi nkú ts'ín
tjíntu ntítsje xi tjín ndjio̱j̱mi ján. 31Tu̱nga
nga kj'u̱aí̱ya ngáha̱ ra̱ xu̱ta,̱ ¿a najmi kjeẖé
n'eyo ni xi títsunu̱u éheṉ Ntia̱ṉá? B'a̱ kitsú
Ntia̱ṉá: 32 “An xi Ntia̱ẖa̱ Abraham, Ntia̱ẖa̱
Isaac ko̱ Ntia̱ẖa̱ Jacob.” Ntia̱ṉá najmiNtia̱ẖa̱
anim̱a.̱ Ntia̱ẖa̱ ní xu̱ta̱ tík'un.

33Nk'ie nga kint'é xu̱ta̱ niu̱, tu̱ ni xí kama
nkjúhún ra̱ ngaṯ'a ts'e̱ ni xi bakúya Jesu.

B'i ̱ ts'ín tsakúya Jesu má kju̱a̱téxumaha xi
'yún chjíhi ̱ ra̱

(Mr. 12:28-34)
34 Kama ñjakúko̱ xinkjín já fariseo̱ nk'ie

nga kint'é nga Jesu kits'ínkinchá jyujyu já
saduseo.̱ 35 A̱s'ai̱ nku nda̱ chjiṉe'̱én xi ts'e,̱
nku nda̱ maestru̱hu̱ kju̱aṯéxumoo,̱ kingjás-
jaiyaha̱ Jesu nga kikjut'ayák'un:

36 —Ji nda̱ maestru̱, aj̱ihiṉ ngayjee̱
kju̱aṯéxumoo,̱ ¿má kju̱aṯéxumaha xi 'yún
chjíhi ̱ ra?̱

37 A̱s'ai̱ b'i ̱ kitsú Jesu:
—“N'eṯjóí Ntia̱ṉá xi Ntia̱ẖi ̱maha ngayjee̱

anim̱aẖi.̱ N'eṯjóí xi nkú ts'ín tinchin ko̱ xi
nkú ts'ín n'enkjíntak'uin.” 38 Kui kju̱aṯéx-
uma xu'bi ̱ xi 'yún chjíhi ̱ ra̱ ko̱ kui xi tjun.
39Ko̱ b'aẖá ta̱ tjín ngáha kju̱aṯéxuma xi ma
joho: “N'eṯjóí xu̱taẖi ̱ xi nkú nga ts'ín tjohi
yjohi.̱” 40Nga joo̱ kju̱aṯéxuma xu'bi ̱y'aha̱ ra̱
ngatentee̱ ni xi tjít'a xu̱ju̱n kju̱aṯéxumoo̱ ko̱
xi y'ét'a já profeta.̱

B'i ̱ ts'ín kingjásjaiya Jesu yá xi y'aha̱ ra̱ xi
Cristo̱

(Mr. 12:35-37; Lc. 20:41-44)
41Nk'ie nga kabincha sa yo̱ já fariseo,̱ as̱'ai̱

b'i ̱ kitsú Jesu:
42—¿Nkú bixíún ngaṯ'a ts'e̱ xi Cristo?̱ ¿Má

nibáha̱ ntjeẖe?̱
B'a̱ kitsú jóo:̱
—Ntjeẖe̱ David.
43 A̱s'ai̱ b'i ̱ kitsú Jesu:
—¿Nkú tjíhiṉ ra̱ nga b'a̱ kitsúhu David

nga Nda̱ Ntia̱ẖa̱ maha xi Cristo?̱ A̱t'aha̱
b'a̱ kitsú nk'ie nga Espiriṯu̱ Santoẖo̱ Ntia̱ṉá
kits'ínkinchjaẖa:̱

44Ntia̱ṉá b'a̱ kitsúhu̱ Nda̱ Ntia̱ṉa:̱
“Tiṉchint'ání má batexuma,
k'uentú maná já kontraẖi ̱ kinte tsu̱kui.”
45 Tsa David b'a̱ kitsú nga xi Cristo̱ xi Nda̱
Ntia̱ẖa,̱ ¿nkú ts'ín ntjeẖe̱ David nibáha̱ ra̱ xi
Cristo?̱

46 Ndaha nku najmi kamaha̱
kits'ínk'óyaha̱ Jesu tsa tu̱ nku én. Kui
nis̱tjiu̱n kich'atuts'iẖiṉ nga najmi ta̱ ch'a
kama k'un kingjásjaiyaha̱ ra̱ Jesu tsa mí
nihi.

23
B'i ̱ ts'ín y'échjit'ain Jesu sin xi y'a já fariseo̱

ko̱ já chjiṉe'̱éheṉ kju̱a̱téxumoo̱
(Mr. 12:38-40; Lc. 11:37-54; 20:45-47)

1 A̱s'ai̱ kinchjaḵo̱ Jesu xu̱ta̱ ko̱ já
ni'yakuyáha̱ nga b'i ̱ kitsúhu̱:

2 —Já chjiṉe'̱éheṉ kju̱aṯéxumoo̱ ko̱ já
fariseo,̱ kui xi tíjñaha̱ nga ku̱iṯsu̱ya nkú
tjíhiṉ ra̱ kju̱aṯéxumaha̱ Moise. 3 Kui b'a̱
maha, n'eṯjusuhunnu ngatentee̱ ni xi ku̱iṯ-
su̱hu̱nu̱u ko̱ chj'aṯjó. Tu̱nga najmi tu̱ n'enú
ni xi iṉcha ts'ín, aṯ'aha̱ najmi ts'íntjusun
ni xi nchja.̱ 4Kui xi b'énehe̱ ni xi áí xu̱ta,̱
tu̱ngamáha kui, ndahac̱hí najmi iṉcha ts'ín
nga'yún nga ts'ií̱ntjusun niu̱.

5 ’'Yún mjehe̱ nga sku̱eẖe̱ xu̱ta̱ xi nkú
ts'ín benkjún Ntia̱ṉá. Kui nga 'yún i ts'íhin
kaxa̱ tíntí xi b'entut'áá stjeén ko̱ tjianá, xi
tíiṉchaha̱ éheṉ Ntia̱ṉá, ko̱ 'yún ts'ín ndju
nachjún xi yjandáíhi ̱najyun ximjéntjai nga
nchjaḵo̱ Ntia̱ṉá. 6 Tsjoho̱ nga b'entu aṉte
k'aku̱ xi tjín nku s'í ko̱ nga b'entusún yáxile̱
xi tíiṉcha títjun ni'ya sinagoga.̱ 7Tsjoho̱ nga
tsjo ts'ín súniñaha̱ niy̱átée̱ ko̱ nga maestru̱
k'úíhiṉ.

8 ’Najmi tu̱ n'ej'oo̱ tsa maestru̱ ku̱iṯsu̱nu̱u
xu̱ta,̱ aṯ'aha̱ nkuhú ma nda̱ maestru̱nu̱u ko̱
ngatentoo̱ jun nts'omahanu xinkiu̱. 9Najmi
tu̱ ch'a na'̱mi 'mihu̱u ei̱ ̱ as̱unntei,̱ aṯ'aha̱
nkuhú ma Na'̱minu̱u, kui xi tíjña ndjio̱j̱mi
ján. 10Najmi tu̱ n'ej'oo̱ tsa já ntia̱̱ ku̱iṯsu̱nu̱u
xu̱ta,̱ aṯ'aha̱ nkuhú ma xi ts'eṉu̱u, kui xi
Cristo.̱ 11Xi mjehe̱ chaṉkjún aj̱innu̱u tjíhin
nga nda ts'ií̱n ngandaha̱ xingisoo.̱ 12 Xi
k'u̱as̱jenk'a suba yjoho,̱ kui xi ic̱hí kam̱a
nginku̱n Ntia̱ṉá. Xi k'u̱as̱je nim̱aḵju̱a̱ yjoho,̱
kui xi saḵúhu̱ kju̱ac̱hánka.

13 ’¡Nim̱a̱ rú n'ehenu jun, já chjiṉe'̱éheṉ
kju̱aṯéxumoo̱ ko̱ já fariseo!̱ ¡Jun xi tu̱
tsjohónu̱u bakuchjíú xi nkú ts'ín yankjún
Ntia̱ṉá! Najmi 'bai̱ṉto nga xu̱ta̱ kju̱as̱'enjin

nga Ntia̱ṉá ku̱aṯéxumaha.̱ Ta̱ ndaha jun na-
jmi bitjas'oo̱n ko̱ ta̱ ndaha najmi 'bai̱ṉtohoo̱
xu̱ta̱ xi mjehe̱ kju̱as̱'en yo.̱

14 ’¡Nim̱a̱ rú n'ehenu jun, já chjiṉe'̱éheṉ
kju̱aṯéxumoo̱ ko̱ já fariseo!̱ ¡Jun xi tu̱
tsjohónu̱u bakuchjíú xi nkú ts'ín yankjún
Ntia̱ṉá! Chju'óhoo̱ ni'yaha̱ jminchjín xi
ja k'ien x'iẖiṉ ko̱ as̱'ai̱ chu̱ba̱ 'yúhún tse
chu̱bakoo̱ Ntia̱ṉá tu̱ xi b'é'mat'aihinnu
yjonu̱u. Kui nga 'yún un sku̱eẖeṉu̱u.

15 ’¡Nim̱a̱ rú n'ehenu jun, já chjiṉe'̱éheṉ
kju̱aṯéxumoo̱ ko̱ já fariseo!̱ ¡Jun xi tu̱
tsjohónu̱u bakuchjíú xi nkú ts'ín yankjún
Ntia̱ṉá! Fenu̱u nga binimo nga ngúsuhu̱n
as̱unntee̱ ko̱ ntáchak'uu̱n nga binchisjó xu̱-
ta̱ xi n'e̱ mo nga ts'ií̱n s'ejin xi nkú ts'ín
s'ejinnu̱u. Ko̱ nk'ie nga ja sakúnu̱u nku,
as̱'ai̱ n'o nga kui xi 'yún ts'ín sa ni xi ts'e̱
ndaṉindoo̱ nga jun.

16 ’¡Nim̱a̱ rú n'ehenu jun, já ka̱ xi baku
niy̱óhoo̱ xu̱ta!̱ Jun xi b'a̱ bixíún: “Tsa tjín xi
nkú ku̱iṯsu̱, tsa as̱'ai̱ niṉku̱ tsúngijin, najmi
tjíhiṉ kju̱a'̱yún nga ts'ií̱ntjusun. Tu̱nga xi
tsúngijin too̱nsine xi tíjñaya niṉku̱, kuihí xi
tjíhin nga ts'ií̱ntjusun ni xi ku̱iṯsu̱.” 17 Jun
xi já chiṉi ko̱ já ka.̱ ¿Má xi 'yún chánka sa?
¿A too̱nsinee,̱ a ra̱ niṉku̱hú xi títs'ín nga je
too̱nsinee̱ nginku̱n Ntia̱ṉá?

18 ’Ko̱ b'a̱ bixíún yo: “Tsa tjín xi nkú
ku̱iṯsu̱, tsa as̱'ai̱ nac̱han chje̱ tsúngijin, kui
xi najmi tjíhiṉ kju̱a'̱yún nga ts'ií̱ntjusun.
Tu̱nga xi tsúngijin chje̱ xi tíjñasun nac̱han
chje,̱ kuihí xi tjíhin nga ts'ií̱ntjusun ni xi
ku̱iṯsu̱.” 19 Jun já ka.̱ ¿Má xi 'yún chánka
sa? ¿A chje,̱ a ra̱ nac̱han chjeẖé xi títs'ín
nga je chje̱ nginkunNtia̱ṉá? 20Kui b'a̱ maha,
tsa tjín xi nkú ku̱iṯsu̱hu, tsa as̱'ai̱ nac̱han
chje̱ tsúngijin, kui xi ja títsungijin nac̱han
chje̱ ko̱ ngayjee̱ ni xi tjíntusún yo.̱ 21 Tsa
tjín xi nkú ku̱iṯsu̱, tsa as̱'ai̱ niṉku̱ tsúngijin,
ja títsungijin niṉku̱ ko̱ Ntia̱ṉá xi tíjña yo.̱
22 Tsa tjín xi nkú ku̱iṯsu̱, tsa as̱'ai̱ ndjio̱j̱mi
ján tsúngijin, ja títsungijin Ntia̱ṉá xi tíjña
yo̱ nga tíbatéxuma.

23 ’¡Nim̱a rú n'ehenu jun, já chjiṉe'̱éheṉ
kju̱aṯéxumoo̱ ko̱ já fariseo!̱ ¡Jun xi tu̱
tsjohónu̱u bakuchjíú xi nkú ts'ín yankjún
Ntia̱ṉá! 'Boẖoo̱ Ntia̱ṉá nku tíkjá naj̱ún
chiṉko̱ ko̱ xka̱ sinjne̱ xingisoo̱ xi nkú ts'ín
tjít'a kju̱aṯéxumoo,̱ tu̱nga n'echayanú ni xi
'yún chánka sa xi ta̱ bakúya kju̱aṯéxumoo.̱
N'echayo ni xi nax̱u̱ nginku̱n Ntia̱ṉá ko̱ nga

tjíhin nga kam̱a nim̱aṉu̱u xu̱ta̱ xi kj'aí̱ ko̱
nga tjíhin nga nax̱u̱ s'ej̱innu̱u éheṉ Ntia̱ṉá.
Kuihí ni xi jooṉ xi tjíhin nga n'oo̱, ko̱ najmi
tjíhin nga n'ec̱hayo nga n'oo̱ ni xingisoo̱ xi
tjít'a. 24 ¡Jun já ka̱ xi baku niy̱óhoo̱ xu̱ta!̱
N'etjusun ni xi tu̱ tjeṉt'ahá ko̱ ni xi 'yún
chjíhi ̱ ra̱ najmi n'esiuhu̱n.

25 ’¡Nim̱a̱ rú n'ehenu jun, já chjiṉe'̱éheṉ
kju̱aṯéxumoo̱ ko̱ já fariseo!̱ ¡Jun xi tu̱
tsjohónu̱u bakuchjíú xi nkú ts'ín yankjún
Ntia̱ṉá! Jun xi nkú joyaha tasa̱ ko̱ taḇa̱ xi
tu̱ naṯsihiṉ ní kin'echuhu̱n, tu̱nga kitsejíhín
ni anim̱aṉu̱u ndyjé ko̱ ni xi najmi nax̱u̱. 26 Ji
nda̱ fariseo̱ ka,̱ títjun n'ec̱hihiṉ ay̱aha̱ taso̱
ko̱ b'a̱ ts'ín kam̱a jehe naṯsihiṉ.

27 ’¡Nim̱a̱ rú n'ehenu jun, já chjiṉe'̱éheṉ
kju̱aṯéxumoo̱ ko̱ já fariseo!̱ ¡Jun xi tu̱
tsjohónu̱u bakuchjíú xi nkú ts'ín yankjún
Ntia̱ṉá! Jun xi b'a̱ joyaha tsjó xi taba
kin'ek'i. Kui xi tsjo ts'ín bakú sunnk'a,
tu̱nga ay̱aha̱ kitsehe nintaha̱ anim̱a̱ ko̱
ngatentee̱ ni chu̱ntí. 28 Jun xi b'a̱ ta̱
k'un sunnk'o, aṯ'aha̱ nginku̱n xu̱ta̱ 'yún
je bakuchíú yjonu̱u, tu̱nga aj̱in anim̱aṉu̱u
kitsejíhin ni xi tu̱ b'anac̱haẖa ko̱ ngatitsun.

29 ’¡Nim̱a̱ rú n'ehenu jun, já chjiṉe'̱éheṉ
kju̱aṯéxumoo̱ ko̱ já fariseo!̱ ¡Jun xi tu̱
tsjohónu̱u bakuchjíú xi nkú ts'ín yankjún
Ntia̱ṉá! N'endo tsjóho̱ já profeta̱ ko̱
n'enaxú ndjio̱̱ tsjóho̱ xu̱ta̱ je xi kis'e nis̱tjin
nk'ie. 30 Ko̱ b'a̱ bixíún: “Tsa tu̱ ñá ma
tiṉtsu̱baá̱ nk'ie nga y'entu ntje̱ cháná, na-
jmi tsisinko̱ raá̱ nga kits'ínk'ien já profeta.̱”
31 Nk'ie nga b'a̱ bixíún, ta̱ juhun n'ek'io
yjonu̱u nga ntjeẖe̱ xu̱ta̱ xi kits'ínk'ien já
profeta̱ jun. 32 ¡Tu̱ sahá n'eṉdju̱ú ni xi
kik'atuts'iṉ ntje̱ chánu̱u!

33 ’¡Jun xi b'a̱ k'un xi nkúhu ntjeṉu̱u! ¡Já
ch'onk'un xi b'a̱ k'un! ¿Nkú ts'ín ku̱iṯjunki-
hinu nga najmi kuankíún ngaḵ'ie̱ṉ? 34Kui
b'a̱ maha, an ts'inkjísenu̱u já profeta̱ ko̱ já
nkjink'un ko̱ já chjiṉe'̱én. K'u̱a̱ xi n'eḵ'ion
ko̱ kjúát'a kruu̱ ko̱ k'u̱a̱ xi ngjúóhoo̱ ay̱a
ni'ya sinagogaṉu̱u ko̱ tsjénnkí'uncho xki ̱
nanki. 35B'a̱ ts'ín ch'aṉjihinu ngayjee̱ jníhi ̱
xu̱ta̱ je xi kin'ek'ien. Ch'aṯuts'iẖiṉ ra̱ jníhi ̱
Abel, nda̱ je xi y'ejña nk'ie, nga santaha
jníhi ̱ Zacaria̱ ntíhi ̱ Berekia̱ xi kin'ek'ient'ó
nac̱han chje̱ xi kjijña aṉkjín niṉku̱. 36Kju̱axi ̱
ni xi tíxinnu̱u. Ngatentee̱ ni xu'bi ̱niḇanehe̱
xu̱ta̱ xi tjín nd'ai̱.̱

B'i ̱ kitsú Jesu nga kinchja̱nij̱míyaha nanki
Jerusalen

(Lc. 13:34-35)
37 ’¡Jun xu̱ta̱ Jerusalen, xi n'ek'ion já

profeta̱ ko̱ b'ohoo̱ ndjio̱̱ xu̱ta̱ xi n'e
nibásenu̱u! ¡A tu̱ nkjihín niy̱á kama mjena
nga k'uentúkúnu̱u xi nkú ts'ín xaṉto̱ nga
b'énkinka̱ ntíhí, tu̱nga najmi kin'e yunú!
38Nd'ai̱ ̱ni ̱ma, ja s'ej̱ñamasen aṉtenu̱u. 39An
b'a̱ tíxinnu̱u nga najmi ta̱ chaẖanú santa
nkúhu nga ku̱ic̱hú nis̱tjin nga b'a̱ ku̱ix̱íún:
“Kakjanínk'a Ntia̱ṉá xi nibáha ngajoho.̱”

24
B'i ̱ ts'ín kitsúya Jesu nga n'ex̱úya niṉku̱
(Mr. 13:1-2; Lc. 21:5-6)

1Tsitjusje Jesu má ma naṯsihiṉ niṉku̱ ko̱
nk'ie nga ja tífi, j'aik'úhu̱n já ni'yakuyáha.̱
Tíiṉcha ma nkjúhu̱n nga tíbasenkjúhu̱n
xjóho̱ niṉku̱. 2B'i ̱ kitsú Jesu:

—¿A tíyo ngayjee̱ ni xi tjín ei̱?̱ Kju̱axi ̱
ni xi tíxinnu̱u. Ndaha nku ndjio̱̱ najmi ta̱
s'ej̱ñasuhu̱n ra̱ xinkjín. Ngayjee̱ n'ex̱úya.

B'i ̱ ts'ín tsakúya Jesu ni xi ka̱ma kintehe̱ ni
nga kfe̱ a̱sunntee̱

(Mr. 13:3-23; Lc. 21:7-24; 17:22-24)
3Nk'ie nga kab'ejña Jesu as̱unntu tjeṉki ̱

xi 'mi Yá Olivo,̱ já ni'yakuyáha̱ j'ai nchjaḵo̱
t'axíhiṉ. B'a̱ iṉcha kitsúhu̱:

—T'inyani,̱ ¿nkjé b'a̱ kam̱a? ¿Mí ni xi
ku̱aḵúchji títjun nk'ie nga kjúái ̱ngáhani ko̱
nga kfe̱ as̱unntee?̱

4 A̱s'ai̱ kinchja̱ Jesu:
—Chúhu̱un yjonu̱u nga najmi tu̱ ch'a xi

k'u̱aṉac̱haṉu̱u. 5 A̱t'aha̱ nkjin maha xi kj'u̱aí̱
nga an ts'ií̱nma yjoho.̱ “An xi kits'ín nibána
Ntia̱ṉá”, ku̱iṯsu̱ ko̱ nkjin xu̱ta̱ k'u̱aṉac̱haẖa.̱

6 ’Ku̱iṉú'yó nga s'e̱ kju̱ac̱hán ko̱ nga
ku̱iṉchjaṉij̱míyaha xu̱ta̱ kju̱ac̱hán xi tíma,
tu̱nga najmi tu̱ binkjunnú. A̱t'aha̱ tjíhin
ni nga b'a̱ kam̱a, tu̱nga najmi kjeẖé kfe̱
as̱unntee.̱ 7 A̱t'aha̱ xu̱ta̱ xi tjín nku nanki
kjaá̱nko̱ xu̱ta̱ xi kj'aí̱ nanki. Nku nda̱ rei ̱
kjaá̱nko̱ kj'aí̱ nda̱ rei.̱ S'e̱ kjintíá ko̱ chón
kam̱a kj'aí̱ kj'aí̱ nanki. 8 Nk'ie nga ja b'a̱
tíma, as̱'ai̱hí tíb'atuts'iẖiṉ kju̱aṉim̱a̱ xi s'e.̱

9 ’Ts'ií̱nkjas'ennu̱u xu̱ta̱ xi má nga
ts'ií̱n'unnu̱u ko̱ ts'ií̱nk'iennu̱u. Ngaṯ'ana̱
ts'ií̱n unkieheṉu̱u ngayjee̱ xu̱ta̱ as̱unntee.̱
10Kui nis̱tjiu̱n nkjin xi ts'ií̱nndyjaẖa̱ yjoho̱
nga najmi ta̱ s'ej̱ihiṉ ra̱ an. Ts'ií̱nkjas'en
xinkjín ko̱ ts'ií̱n unkie xinkjín. 11S'e̱ṉkjún já

profeta̱ tsank'á xi nkjin xu̱ta̱ k'u̱aṉac̱haẖa.̱
12 Tu̱ xí s'ehé ni xi ch'onk'un, kui nga
nkjin ṉkjún xi najmi ta̱ ts'ií̱ntjoho xinkjín.
13Tu̱nga xi ndjá ku̱as̱iṉjña santa nkúhu nga
ku̱ay̱á, kui xi k'u̱aṉki. 14 S'eṉij̱mí én nda
tsuhu̱ Ntia̱ṉá nga ngúsuhu̱n as̱unntee,̱ én
nda tsu xi tsuya xi nkú ts'ín batéxuma
Ntia̱ṉá. Ngayjehe̱ as̱unntee̱ ku̱iṉt'é nga
Ntia̱ṉá xi batéxuma. Nk'iehé nga kfe̱
as̱unntee.̱

15 ’Y'ét'a nda̱ profeta̱ Daniel nk'ie nga
najmi chaṉkjún aṉte tsjehe̱ niṉku̱. Choo̱ xi
b'a̱ ts'ií̱u̱n.

B'i ̱ kitsú Jesu ko̱ xi títs'ínya xu̱ju̱iṉ katu-
mankjihiṉ. B'i ̱ ta̱ kitsú ya:

16 —Kui nis̱tjiu̱n katanka xu̱ta̱ xi tjíntu
aṉte Judea̱ xi tjeẖen as̱unntu tjeṉnki.̱ 17Xi
kab'ejñasun nk'a ni'yaha̱ najmi tu̱ ku̱iṯjujen
nga kj'u̱aí̱k'asje ni xi tjíntu ay̱a ni'yaha.̱
18Xi kafi jñá najmi tu̱ k'oó̱ya nga kj'u̱aí̱kj'á
najyuhu̱n.

19 ’¡Nim̱a̱ rú ts'íhin jminchjín xi y'a ntí ko̱
xi títs'ínki ntí kui nis̱tjiu̱n! 20 Tiṉchíhu̱u
Ntia̱ṉá tu̱ xi najmi nis̱tjin chu̱nch'án
ku̱iy̱úhunu ko̱ tsa nis̱tjin nkjún. 21 A̱t'aha̱
'yún s'e̱ kju̱aṉim̱a̱ kui nis̱tjiu̱n, kju̱aṉim̱a̱ xi
najmi kjee̱ s'e santa nkúhu nga tuts'ihiṉ ni
nga kamanda as̱unntee.̱ Ko̱ ta̱ ndaha najmi
s'e̱ as̱kahan nku xi b'a̱ joyaha. 22Tsa najmi
ku̱aṯekjá Ntia̱ṉá chuba nis̱tjin xu'bo,̱ nda ra̱
nku najmi k'u̱aṉki kai. Tu̱nga ku̱aṯekjáhá
Ntia̱ṉá chuba nis̱tjin xu'bo̱ ngandaha̱ xu̱ta̱
xi j'ájin.

23 ’Kui nis̱tjiu̱n tsa tjín xi b'a̱ ku̱iṯsu̱nu̱u:
“Chas̱oo̱, ei̱ ̱ tíjña xi kits'ín nibá Ntia̱ṉá”, ko̱
tsa b'a̱ ku̱iṯsu̱nu̱u: “Ján tíjña”, najmi tu̱ n'e
s'ejiun. 24 A̱t'aha̱ iṉcha kj'u̱aí̱ xi b'a̱ ku̱iṯsu̱
tsank'á nga kui xi j'ai ngajoho̱ Ntia̱ṉá ko̱
xi já profeta̱ ts'ií̱n ma tsank'á yjoho.̱ Kui
xi iṉcha ts'ií̱n nkjin tíkjá kju̱aṉkjún ko̱ ni
xi chánka, tu̱ xi k'u̱aṉac̱haẖa̱ ra̱ xu̱ta,̱ xí
koẖó ra̱ xu̱ta̱ xi j'ájin Ntia̱ṉá kam̱aha̱ ra̱
k'u̱aṉac̱haẖa.̱ 25 Jahá tíxinya títjunnu̱u ni xi
kam̱a.

26 ’Kui b'a̱ maha, tsa b'a̱ ku̱iṯsu̱nu̱u jóo:̱
“A̱nte kixi ján tíjña xi j'ai ngajoho̱ Ntia̱ṉá”,
najmi tu̱ bankíún yo.̱ Tsa b'a̱ ku̱iṯsu̱nu̱u:
“A̱ya 'ma ján tíjña”, najmi tu̱ n'e s'ejiun.
27 A̱t'aha̱ xi nkú ma nga bat'ai nd'ích'oṉ má
tju ts'íu̱ ko̱ ma chji santaha má fintjai, b'a̱
ta̱ kam̱a nk'ie nga kj'u̱aí̱ Ntíhi ̱ Ndax̱'iu̱̱n.
28Yaha̱ nga má kjijña nku yjoninte k'ien, yo̱

ma ñjakú chálíkíe.̱ B'a̱ ta̱ ts'ín chaẖa̱ nga
kj'u̱aí̱ Ntíhi ̱Ndax̱'iu̱̱n.

B'i ̱ ka̱ma nis̱tjin nga kj'u̱a̱í ngáha Ntíhi ̱
Nda̱x'iu̱̱n

(Mr. 13:24-37; Lc. 21:25-33; 17:26-30, 34-36)
29 ’A̱skahan nga ja kj'u̱a̱ kju̱aṉim̱a̱ xi kam̱a

kui nis̱tjiu̱n, tjeṉ'yún kam̱a jyuhún ts'íu̱,
ko̱ sóo̱ najmi ta̱ ts'ií̱n ndzjehen. Niñu xi
tjín nk'a ján ku̱ix̱u̱ntu, ko̱ k'u̱aṯsé ni xi tjín
nk'a ján. 30 A̱s'ai̱ kam̱a chji nk'a ján ni
xi ku̱aḵúchji nga ja nibá Ntíhi ̱ Ndax̱'iu̱̱n.
Nk'iehé kjiṉta nkjún ngayje tíkjá xu̱ta̱ xi
tjín as̱unntei ̱ ko̱ sku̱e̱ Ntíhi ̱ Ndax̱'iu̱̱n nga
tjeṉjin niṉti ̱nga nibáko̱ ngayjee̱ nga'yúhu̱n
ko̱ kju̱ac̱hánkaha.̱ 31Ts'ií̱nkji ntítsjehe̱ nk'ie
nga 'yún kju̱aṉe̱ tjio.̱ Iṉcha k'u̱éntukú xu̱ta̱
xi j'ájin xi tjíntu tu̱ má xi tjeẖén ni, b'aha̱ ra̱
má tju ts'íu̱ santaha má fintjai.

32 ’Katumankjinnu̱u ni xi b'éjña chjinu̱u
yá higuera.̱ Nk'ie nga ja tju nts'én tjiaha̱
yóo̱ ko̱ tjuhu̱ xka,̱ yo nga ja tíbichú tiña
chu̱nubóo.̱ 33B'a̱ ta̱ ts'ín nk'ie nga ja choo̱
nga ja b'a̱ tíma, katumankjinnu̱u nga ja tjeṉ
tiña Ntíhi ̱Ndax̱'iu̱̱n xi nkúhu tsa as̱ti aṉkju̱o̱
síjña. 34 Kju̱axi ̱ ni xi tíxinnu̱u. Ku̱iṯjusun
ngayjee̱ ni xu'bi ̱ kintehe̱ ni nga ku̱ay̱áyje
xu̱ta̱ xi tjín nd'ai̱.̱ 35 Kam̱aha̱ as̱unntee̱ ko̱
nk'a ján ndyja,̱ tu̱nga énna̱ najmi kj'u̱a̱ tiya.

36 ’Tu̱nga má nis̱tjin ko̱ chu̱ba̱ nga b'a̱
kam̱oo,̱ najmi ch'a xi behe,̱ ta̱ ndaha ntítsje
xi tjín ndjio̱j̱mi ján ko̱ ta̱ ndahaNtíhi ̱Ntia̱ṉá.
Nku tutuhú Ntia̱̱ Na'̱miná xi be. 37Xi nkú
kama nis̱tjin nga y'ejña Noe, b'a̱ ta̱ kam̱a
nk'ie nga kj'u̱aí̱ ngáha Ntíhi ̱Ndax̱'iu̱̱n. 38Kui
nis̱tjin xu'bo,̱ nk'ie nga najmi kjee̱ fejin ntá
xu̱ta,̱ tu̱ tíiṉcha kjinehé ko̱ tíiṉcha 'bi. Tíiṉ-
cha bixan ko̱ tíiṉcha ts'ínkixan ntíhí. B'a̱
tíiṉcha ts'ín santa nkúhu nga tsichu nis̱tjin
nga jas'en Noe tsutsu chánkoo.̱ 39 Najmi
kamankjihiṉ xu̱ta̱ santaha nkúhu nga tu̱ ni
xí kik'ahá ts'í ko̱ kits'ínkje tentehe.̱ B'aẖá ta̱
kam̱a ngáhank'ie nga kj'u̱aí̱ Ntíhi ̱Ndax̱'iu̱̱n.
40 Kui nis̱tjiu̱n jo já xi tíiṉcha ts'ínxájin
jñáha,̱ nku chjúbé ko̱ xinkuu̱ s'ej̱ña. 41 Jo
jminchjín xi tíiṉcha o, nku xi chjúbé ko̱
xinkuu̱ xi s'ej̱ña.

42 ’Kui b'a̱maha, tiṉtsu̱ba̱ ndahanu, aṯ'aha̱
najmi yo mí chu̱baẖa kj'u̱aí̱ Nda̱ Ntia̱ṉu̱u.
43 Katumankjinnu̱u ni xu'bi.̱ Tsa be títjun
nda̱ xi ts'e̱ ni'yoo̱ mí chu̱baẖa nga jyuu̱n
kj'u̱aí̱ nda̱ ndyjée,̱ ta̱ k'úéjña nda. Najmi
tsjánte tsa nda̱ ndyjée̱ kju̱as̱'en kju̱a'̱yún

ni'yaha.̱ 44 Kui kju̱aẖa, b'a̱ ts'ín tiṉtsu̱ba̱
ndahanu ko̱ jun, aṯ'aha̱ chu̱ba̱ nga najmi
tíchuyóhoo̱ kj'u̱aí̱ Ntíhi ̱Ndax̱'iu̱̱n.

B'i ̱ ts'ín tsakúya Jesu nga kits'ínchjén nku
nda̱ musu̱ xi na̱xu̱ fiko̱ xáha̱

(Lc. 12:41-48)
45 ’¿Yá nda̱musu̱hu xi nax̱u̱ fiko̱ xáha̱ ko̱ xi

nkjink'un, xi nda̱ ntia̱ẖa̱ kitsjá xáha̱ nga kui
xi tsjáha̱ nichine jámusu̱ xingisoo̱ nk'ie nga
ku̱ic̱hú chu̱ba?̱ 46 ¡Á b'a̱ nda tjíhin ts'e̱ nda̱
musu̱ xu'bi ̱ tsa b'a̱ títs'ín nk'ie nga kj'u̱aí̱
nda̱ ntia̱ẖa!̱ 47 Kju̱axi ̱ ni xi tíxinnu̱u. Nda̱
ntia̱ẖa̱ ts'ií̱n kunntáha̱ ngayjee̱ ni xi tjíhiṉ.

48 ’Tu̱nga tsa ch'onk'un nda̱ musu̱ ko̱ tsa
b'i ̱ ts'ín ts'ií̱nnkjink'un: “K'u̱aṉdaya saha̱
nda̱ ntia̱ṉa̱ nga kj'u̱aí̱.” 49 A̱s'ai̱ k'u̱éhe̱ já
musu̱ xinkjín ko̱ nga kjiṉe̱ ko̱ k'úíko̱ já ch'iu̱̱.
50Tsa tu̱ kj'u̱aí̱hí nda̱ ntia̱ẖa̱ nda̱ musu̱ xu'bi ̱
nis̱tjin xi najmi tíkuyáha̱ ko̱ chu̱ba̱ xi najmi
be, 51 'yún ndjá ts'ií̱nnijéhe̱ nda̱ ntia̱ẖa̱ xi
nkú ts'ín n'enijéhe̱ já xi b'anac̱haẖa̱ já ntia̱,̱
yo̱ má nga kjiṉtá ko̱ ku̱aṯe ni'̱yu̱n.

25
B'i ̱ ts'ín tsakúya Jesu nga kits'ínchjén

is̱tinchjín xi ngji nku s'í
1 ’Kui nis̱tjiu̱n b'a̱ kam̱a aj̱ihiṉ xi nkú

ts'ín batéxuma Ntia̱ṉá xi nkú kamat'ain te
is̱tinchjín xi ngji nku s'í kju̱aḇixan. Iṉcha
jakj'á nd'í setiẖi ̱ ko̱ iṉcha ngji ts'ínkjáíhiṉ
nda̱ bixooṉ. 2 Un maha xi chiṉihi ̱ ko̱ un
maha xi kitikju̱aẖa.̱ 3Xi chiṉiu̱ najmi kik'a
sa seti ̱nk'ie nga jakj'á nd'íhi ̱nga iṉcha ngji.
4Tu̱nga xi kitikju̱o,̱ jakj'á nd'íhi ̱ ko̱ ta̱ kik'a
nisa seti ̱ xi ku̱iṉchá saha̱ nd'íhi.̱

5 ’A̱s'ai̱ ts'andayaha̱ nda̱ bixooṉ ko̱ kama
nijñáha̱ is̱tinchjíu̱n, kui nga iṉcha kik-
jantuféhe. 6Nkú ra̱ ma nga masen nis̱tjeṉ,
tjín xi kikjintáya: “¡Ja nibá nda̱ bixooṉ!
¡Tiṯjusjoo̱ ko̱ tankín n'eḵjóhoo̱n!”

7 ’Tsisitjeṉ is̱tinchjíu̱n ko̱ y'énda nd'í
setiẖi.̱ 8 B'a̱ kitsúhu̱ xi chiṉiu̱ xi kitikju̱o:̱
“K'u̱ai̱ṉi ̱ ic̱hí chuba setiṉu̱u, aṯ'aha̱ ja tí'me
nd'íni.̱” 9 Tu̱nga b'aẖá kitsú xi kitikju̱o:̱
“Najmi, aṯ'aha̱ tsa b'a̱ n'ei̱,̱ najmi ku̱ic̱hú
mahaṉi ̱ jiṉ ko̱ ta̱ ndaha jun. Tu̱ sahá
tankín ch'aṯso xi ts'aj̱unmá satéña.” 10Nk'ie
nga tíiṉcha fik'atse seti ̱ xi chiṉiu̱, tu̱ j'ai
sahá nda̱ bixooṉ. Xi tjíndaha̱ yjoho̱ iṉcha
jas'enko̱má tíma s'í kju̱aḇixooṉ ko̱ kis'echjá
aṉkju̱o.̱ 11 A̱s'ai̱ j'ai is̱tinchjín xingisoo̱ ko̱
b'a̱ kitsú: “¡Ji chá ntia̱,̱ chá ntia̱,̱ chúx'áni ̱



Mt. 25:12 35 Mt. 25:41
aṉkju̱o!̱” 12Tu̱nga b'aẖá kitsú nda̱ bixooṉ:
“Kju̱axi ̱ni xi tíxinnu̱u nga najmi benu̱u.”

13 ’Kui b'a̱maha, tiṉtsu̱ba̱ ndahanu, aṯ'aha̱
najmi yo mí nis̱tjin ko̱ mí chu̱baẖa nga
kj'u̱aí̱ Ntíhi ̱Ndax̱'iu̱̱n.

B'i ̱ ts'ín tsakúya Jesu nga kits'ínchjén nku
nda̱ xi kitsjáha̱ já musu̱hu̱ to̱on xi ts'ií̱nxáko̱

(Lc. 19:11-27)
14 ’Xi nkú ts'ín batéxuma Ntia̱ṉá b'a̱ joy-

aha nku nda̱ xi ngjitsube kj'aí̱ nanki. Kinte-
he̱ ni nga ngju̱ai̱,̱ tjun kinchjaẖa̱ já musu̱hu̱
ko̱ kitsjáha̱ ni xi tjíhiṉ. 15Nku xi kitsjáha̱ un
mii ̱ too̱nsine, nku xi kitsjáha̱ jo mii,̱ ko̱ nku
xi kitsjáha̱ nku mii.̱ Kitsjáha̱ nga nkúnkú
xi nkú ts'ín kam̱aha̱ nga ts'ií̱nxáko̱ too̱oṉ.
A̱s'ai̱ ngji kjin.

16 ’Nda̱musu̱ xi kits'ínkjáíhiṉ unmii ̱too̱n-
sine, ngji ts'ínxáko̱ ko̱ kits'ín nganas̱un
sa un mii.̱ 17 Xi kits'ínkjáíhiṉ jo mii,̱ b'a̱
ta̱ kits'ín ko̱ kits'ín nganas̱un sa jo mii.̱
18Tu̱nga máha xi kits'ínkjáíhiṉ nku mii,̱ kui
xi ngji kján t'anankiu̱ ko̱ y'éyanji too̱hoṉ
nda̱ ntia̱ẖa.̱

19 ’Nk'ie nga j'a nkjin nis̱tjin, j'ai ngáha
nda̱ ntia̱ẖa̱ já musu̱ xu'bo̱ ko̱ kits'ínkoẖo̱
kuenta.̱ 20Tjun j'ai xi kits'ínkjáíhiṉ un mii ̱
too̱nsine. Kui xi y'a sa un mii.̱ B'a̱ kitsú: “Ji
nda̱ ntia̱,̱ un mii ̱ too̱nsine kik'ai̱ṉí. E̱i ̱ tíjña
sahi un mii ̱ xi kits'in nganas̱an.” 21 A̱s'ai̱ b'a̱
kitsú nda̱ ntia̱ẖa:̱ “Nda tjín. Nda ní ji, nda̱
musu̱. Nax̱u̱ 'mikoi̱ ̱xáhi.̱ Nax̱u̱ kin'etjusuin
xá ic̱hí xi kitsjaha. Kui nga nd'ai̱ ̱ 'yún tse ni
xi ts'in kunntáhara. Nibái ̱ ko̱ tsjo kat'ehi xi
nkúhu nda̱ ntia̱ẖi.̱”

22 ’A̱s'ai̱ j'ai xi kits'ínkjáíhiṉ jo mii ̱ too̱n-
sine. Kui xi y'a sa jo mii.̱ B'a̱ kitsú: “Ji nda̱
ntia̱,̱ jo mii ̱ too̱nsine kik'ai̱ṉí. E̱i ̱ tíjña sahi
jo mii ̱ xi kits'in nganas̱an.” 23 A̱s'ai̱ b'a̱ kitsú
nda̱ ntia̱ẖa:̱ “Nda tjín. Nda ní ji, nda̱ musu̱.
Nax̱u̱ 'mikoi̱ ̱xáhi.̱ Nax̱u̱ kin'etjusuin xá ic̱hí
xi kitsjaha. Kui nga nd'ai̱ ̱ 'yún tse ni xi ts'in
kunntáhara. Nibái ̱ ko̱ tsjo kat'ehi xi nkúhu
nda̱ ntia̱ẖi.̱”

24 ’A̱s'ai̱ j'ai xi kits'ínkjáíhiṉ nkumii ̱too̱n-
sine ko̱ b'a̱ kitsú: “Ji nda̱ ntia̱,̱ be nga
kjain. Chjusíntjei̱ṉ chaṉ xi najmi ji y'entjei̱.̱
Ni xi kj'aí̱ xi y'entje̱ ji chubéí. 25 Kui nga
kitsankjuhunna ko̱ ngjik'iejñá 'ma too̱hiṉ
t'anankiu̱. E̱i ̱ tíjña ngáha ri too̱hiṉ.” 26 A̱s'ai̱
kinchja̱ nda̱ ntia̱ẖa̱ nga b'a̱ kitsúhu̱: “Ji
nda̱ musu̱ ch'onk'un ko̱ ts'e. Tsa yai nga
kjesíntjeṉ chaṉ xi najmi an y'entje̱ ko̱ bakj'á

ni xi kj'aí̱ xi y'entje,̱ 27 tsa kik'ai̱ẖi ̱ too̱nna̱
já xi maha̱ ts'ínxáko.̱ Tsa b'a̱ kin'ei, ja ra̱
ts'inkjáín ngáha̱ ra̱ nd'ai̱ ̱nga kjúa̱ too̱nna̱ ko̱
santaha ntíhi ̱ kai.”

28 ’A̱s'ai̱ b'a̱ kitsúhu̱ ndo̱ já xi kabincha yo:̱
“Chjú'ohoo̱ ndo̱ too̱oṉ ko̱ tjohoo̱n xi tíjñaha̱
te mii.̱ 29 A̱t'aha̱ ngatentee̱ xi tjíhiṉ ni, kui
xi k'u̱ai̱ ̱ saha̱ ko̱ 'yún s'eẖe.̱ Tu̱nga xi najmi
tjíhiṉ, kui xi chjú'aha̱ santaha ni xi ic̱hí xi
tíjñaha.̱ 30 Chjaṉikj'o naṯsin ján má jyuu̱n
nda̱ musu̱ xu'bi ̱xi najmi chumi ni chjíhi ̱ ra,̱
aṉte má nga kjiṉtá xu̱ta̱ ko̱ ku̱aṯe ni'̱yu̱n.”

B'i ̱ ts'ín kitsúya Jesu xi nkú n'eẖe̱ xu̱ta̱
ndyun nkini ̱

31 ’Nk'ie nga kj'u̱ai̱ẖí Ntíhi ̱ Ndax̱'iu̱̱n,
kj'u̱aí̱ko̱ kju̱ac̱hánkaha̱ ko̱ ngatentee̱ ntít-
sjehe̱ ko̱ k'úéjñasun aṉte má nga ku̱aḵúchji
kju̱ac̱hánkaha.̱ 32Ngayjee̱ xu̱ta̱ xi tjín as̱un-
ntee̱ kam̱a ñjakú nginku̱n. A̱s'ai̱ ku̱aḵjánya
xu̱ta̱ xi nkú joyaha nku nda̱ bastu xi
ts'ínkj'a t'axín chu̱tsaṉko̱ ko̱ xin ts'ínkj'a
chu̱tentsu̱. 33Kixiẖi ̱ k'u̱éntu chu̱tsaṉko̱ ko̱
skjúhu̱n k'u̱éntu chu̱tentsu̱.

34 ’A̱s'ai̱ ku̱iṉchja̱ Nda̱ Rei ̱ nga b'a̱ ku̱iṯ-
su̱hu̱ xi tíiṉcha nga kixiẖi:̱ “Nibó jun xi
nda kits'ínkoṉu̱u Na'̱mina.̱ N'eḵjóhoo̱n
nd'ai̱ ̱ nga tiṯjás'eṉjiun xi nkú ts'ín batéx-
umaNa'̱mina,̱ kui niu̱ xi kis'endanu̱unkúhu
nga tuts'ihiṉ ni nga kamanda as̱unntee.̱
35 A̱t'aha̱ nk'ie nga kama bjona, kik'ai̱ṉú
nichine. Nga kama xintána, kik'ai̱ṉú ntá.
Nga kikjatsú'bas̱an nankinu̱u, kik'ai̱ṉtenú
ni'yanu̱u. 36 Nga najmi tjínna najyun,
kik'ai̱ṉú najyun xi kingja. Nga kisaté ch'an,
tsankintsubek'unnú. Ko̱ nga kikjáay̱a'yán,
tsankinsekjánú.”

37 ’A̱s'ai̱ iṉcha ku̱iṉchja̱ xu̱ta̱ xi nax̱u̱
kits'ín nginku̱n Ntia̱ṉá nga b'a̱ ku̱iṯsu̱: “Ji
Nda̱ Ntia̱,̱ ¿nkjé kiyai ̱ nga kama bjohi ko̱
kik'ai̱ẖi ̱ nichine, ko̱ tsa kama xintáhi ko̱
kik'ai̱ẖi ̱ ntá? 38 ¿Nkjé kiyai ̱ nga nankini ̱
kitsutjasúín ko̱ kik'ai̱ṉteiẖi ̱ ni'yani,̱ ko̱ tsa
najmi tjíhin najyun ko̱ kik'ai̱ẖi ̱ najyun xi
kindyjai? 39 ¿Nkjé kiyai ̱ nga kisaté ch'in
ko̱ tsa kisuya'yín ko̱ tsankintsubek'úíhiṉ?”
40 A̱s'ai̱ ku̱iṉchja̱ ngáha Nda̱ Rei ̱ nga b'a̱
ku̱iṯsu̱: “Kju̱axi ̱ ni xi tíxinnu̱u. Xi nkú ts'ín
nda kin'ohoo̱ tu̱ má xi kuihí ni já nts'é, a̱
ahán xi b'a̱ kin'enú, ndaha tsa xi 'yún kinte
tjeṉ nga chasehe.̱”

41 ’A̱s'ai̱ b'a̱ ku̱iṯsu̱ ngáha̱ xu̱ta̱ xi tíiṉcha
skjúhu̱n: “Tiy̱ú xinnú jun xi najmi nda

nginkán. Tankíún aj̱in nd'í xi najmi ta̱maha̱
ra̱ 'meyaha, xi kis'endaha̱ ndaṉindoo̱ ko̱
ntítsje xi tjíhiṉ. 42 A̱t'aha̱ nk'ie nga kama
bjona, najmi kik'ai̱ṉú nichine. Nga kama
xintána, najmi kik'ai̱ṉú ntá. 43 Nga kik-
jatsú'bas̱an nankinu̱u, najmi kik'ai̱ṉtenú
ni'yanu̱u. Nga najmi tjínna najyun, na-
jmi kik'ai̱ṉú najyun xi kingja. Ko̱ nga
kiseté ch'an ko̱ kikjáay̱a'yán, najmi tsank-
intsubek'unnú.”

44 ’A̱s'ai̱ iṉcha ku̱iṉchja̱ xu̱ta̱ xu'bo̱ nga b'a̱
ku̱iṯsu̱: “Ji Nda̱ Ntia̱,̱ ¿nkjé kiyai ̱ nga kama
bjohi, ko̱ tsa kama xintáhi, ko̱ tsa nankini ̱
kitsutjasúín, ko̱ tsa najmi tjíhin najyun, ko̱
tsa kisete ch'in, ko̱ tsa kisuya'yúín, ko̱ najmi
tsisinkoi̱ẖi?̱” 45 A̱s'ai̱ ku̱iṉchja̱ ngáha Nda̱
Rei ̱ nga b'a̱ ku̱iṯsu̱: “Kju̱axi ̱ ni xi tíxinnu̱u.
Xi nkú ts'ín najmi nda kin'ohoo̱ tu̱ má xi
kuihí ni já nts'é, a̱ ahán najmi nda kin'enú,
ndaha tsa xi 'yún kinte tjeṉ nga chasehe.̱”

46 ’Ko̱ xu̱ta̱ xu'bo̱ ngju̱ai̱ ̱ má nga un sku̱e̱
síhiṉ. Tu̱nga xu̱ta̱ xi nax̱u̱ nginku̱n Ntia̱ṉá
ngju̱ai̱ ̱má nga k'úéntu tík'un sín.

26
B'i ̱ ts'ín y'énda já tjíxóo̱ nga mjehe̱

ku̱a̱kj'ánijé Jesu
(Mr. 14:1-2; Lc. 22:1-2; Jn. 11:47-53)

1 Nk'ie nga ja kamaha̱ Jesu nga kit-
súya ngayjee̱ ni xu'bi,̱ as̱'ai̱ b'i ̱ kitsúhu̱ já
ni'yakuyáha:̱

2—Yo nga jo nis̱tjin ndyjaha̱ nga ku̱iṯju S'í
Pascu̱a,̱ nk'ie nga n'eḵjas'en Ntíhi ̱Ndax̱'iu̱̱n
xi má nga s'eṯ'a kruu̱.

3 A̱s'ai̱ kama ñjakú já na'̱mi k'aku̱ ko̱
jáchá xi ta̱ tjíhiṉ xá ni'yaha̱ nda̱ na'̱mi
títjun Caifa. 4 Y'éndako̱ xinkjín xi nkú
ts'ín k'u̱aṉac̱haẖa̱ ra̱ Jesu nga ku̱aḵj'ánijé ko̱
ts'ií̱nk'ien. 5Tu̱nga b'aẖá kitsúhu̱ xinkjín:

—Najmi tu̱ aj̱ihiṉ s'íu̱ chjubéé ndo̱ tu̱ xi
najmi k'u̱ésihi xu̱ta̱ nkjin xi kj'u̱aí̱.

B'i ̱ ts'ín nku ta̱chju̱ún tsaténdzjojnúhu̱ ntá
sinjne̱ Jesu

(Mr. 14:3-9; Jn. 12:1-8)
6 Nk'ie nga tíjña Jesu nanki Betania̱,̱

ni'yaha̱ Simon, nda̱ xi k'uhu̱n ch'in fentu-
jnu kai, 7as̱'ai̱ nku tac̱hju̱ún j'aiko̱ ntá sinjne̱
xi chjí ṉkjún, xi tíiṉchaha̱ nku lubata̱ ndjio̱̱
chjí. Kui xi tsaténdzjojnú nintaku̱ Jesu nk'ie
nga kab'ejñat'a yámixo.̱ 8Nk'ie nga kikie já
ni'yakuyóo̱ niu̱, kama kjahaṉ ko̱ b'a̱ iṉcha
kitsú:

—¿Á b'a̱ ts'ín kuan'ekatsún tiyaha ntá
sinjne?̱ 9 Kamahá 'yún chjí kuach'a ntóo̱
nga kuasatéña kai, tu̱ xi kui too̱oṉ k'u̱ai̱ẖi ̱
ra̱ xu̱ta̱ x'aṉ.

10Kint'é Jesu ni xi tíiṉcha tsu jóo̱ ko̱ b'a̱
kitsúhu̱:

—¿Á jun tín'estihi ̱ ru̱u tac̱hjíiṉ? Nda tjín
ni xi kuats'ínna. 11 Xu̱ta̱ x'aṉ bi teheṉte
k'úéntujínnu̱u, tu̱nga an najmi teheṉte
kúátej̱ñajinnu̱u. 12Nk'ie nga kuakaténdzjo-
jnúna tac̱hjíiṉ ntá sinjnei̱,̱ ja kuak'íénda
yjonintena̱ tu̱ xi s'ey̱anjihinna. 13 Kju̱axi ̱
ni xi tíxinnu̱u. Tu̱ má xi tjeẖén ni nga
s'eṉij̱mí én nda tsuhu̱ Ntia̱ṉá nga ngúsuhu̱n
as̱unntee,̱ ta̱ chu̱banij̱míyaha ni xi kuats'ín
tac̱hjíiṉ. B'a̱ ts'ín n'eḵj'áítsjehen.

B'i ̱ ts'ín y'énda Juda̱ Iscariote̱ nga
ts'ií̱nkjas'en Jesu

(Mr. 14:10-11; Lc. 22:3-6)
14 A̱s'ai̱ nku nda̱ ni'yakuyá xi te joo̱ xi 'mi

Juda̱ Iscariote̱ ngjisehe̱ já na'̱mi k'aku̱ 15 ko̱
b'a̱ kitsúhu̱:

—¿Mí nihi xi k'u̱ai̱ṉú tsa ts'inkjas'ennu̱u
ndo?̱

A̱s'ai̱ y'énda jóo̱ nga tsjáha̱ katé
too̱ntaba. 16 Kui nis̱tjiu̱n kik'atuts'iẖiṉ
Juda̱ nga tsangisjáí niy̱á xi nkú ts'ín kam̱a
ts'ií̱nkjas'ehen Jesu.

B'i ̱ ts'ín ts'asjeko̱ S'í Pascu̱a̱ já ni'yakuyáha̱
Jesu

(Mr. 14:12-25; Lc. 22:7-23; Jn. 13:21-30; 1Co.
11:23-26)

17 Nis̱tjin nga b'atuts'iẖiṉ ra̱ S'í Pascu̱a,̱
nk'ie nga chine niṉku̱aṉ xi najmi kaman-
dakoẖo na'̱yu̱ san, as̱'ai̱ iṉcha j'aisehe̱ Jesu
já ni'yakuyáha̱ ko̱ b'a̱ iṉcha kitsúhu̱:

—¿Má xi tjeẖen mjehi nga k'úéndai ̱ tu̱ xi
chiṉeẖeni nichinehe̱ S'í Pascu̱a?̱

18B'i ̱ kitsú Jesu:
—Tankíún aj̱in naṉtio̱.̱ Tankíhiṉsoo̱ nda

xi ja yaá ko̱ b'a̱ t'ihu̱un: “B'a̱ títsu nda̱
maestru̱: Ja tíbichú tiña chu̱baṉa.̱ Ni'yahi ̱
kfínka̱ já ni'yakuyána̱ nga ts'inkj'a S'í Pas-
cu̱a.̱”

19 A̱s'ai̱ kits'íntjusun já ni'yakuyóo̱ ni xi
kitsú Jesu. Yo̱ iṉcha y'énda nichinehe̱
S'í Pascu̱a.̱ 20 Nk'ie nga ja kama jyuu̱n,
y'ejñat'ako̱ Jesu yámixo̱ já ni'yakuyá xi te
joo̱ 21ko̱ nk'ie nga ja tíiṉcha kjine nichinee,̱
b'i ̱ kitsúhu̱:

—Kju̱axi ̱ ni xi tíxinnu̱u. Nku xi tjeṉjin-
nu̱u ts'ií̱nkjas'enna.

22 A̱s'ai̱ kik'ientu babaha̱ já ni'yakuyóo̱ ko̱

nga nkúnkú kingjásjaiyaha:̱
—¿A an, nda̱ maestru̱?
23 A̱s'ai̱ b'i ̱ kitsú Jesu:
—Xi ta̱ tíbakj'á nichine xi tjíya taḇa̱ má

nga tíbakj'a, kui xi ts'ií̱nkjas'enna. 24 B'a̱
n'eẖe̱ Ntíhi ̱ Ndax̱'iu̱̱n xi nkú ts'ín tjít'a
éheṉ Ntia̱ṉá, tu̱nga, ¡nim̱a̱ rú ts'íhin nda̱ xi
ts'ií̱nkjas'eheṉ! Tu̱ sahá ra̱ ngandaha̱ nda̱
xu'bo̱ tsa najmi kitsin.

25 A̱s'ai̱ kinchja̱ Juda,̱ nda̱ xi ts'ií̱nkjas'en
Jesu, nga b'a̱ kitsú:

—¿A an, nda̱ maestru̱?
B'i ̱ kitsú Jesu:
—Ji xi ja b'a̱ kuixín.
26 Nk'ie nga tíiṉcha kjine nichinehe̱ S'í

Pascu̱a,̱ jakj'á Jesu niṉku̱oṉ ko̱ kitsjáha̱
máb'ac̱hjíhi ̱ Ntia̱ṉá. Tsakjánya ko̱ kitsjáha̱
já ni'yakuyóo̱ nga b'a̱ kitsúhu̱:

—Chjúbó ko̱ chiṉoo̱. Kui xu'bi ̱ xi yjonin-
tena.̱

27 Ko̱ ta̱ jakj'á chu̱tsíu̱n. Nk'ie nga ja
kitsjáha̱ máb'ac̱hjíhi ̱ Ntia̱ṉá, as̱'ai̱ kitsjáha̱
já ni'yakuyáha̱ nga b'a̱ kitsúhu̱:

—S'iu̱̱yo ngatentoo̱ chu̱tsíiṉ. 28Kui xu'bi ̱
xi jnína.̱ Kui xi ngju̱ai̱ ̱ ndzjoho ngandaha̱
nkjin ṉkjún xu̱ta̱ tu̱ xi kam̱a ndyjat'aha̱ ra̱
jéhe.̱ Jnína tíb'éndako̱ tseṯse̱ Ntia̱ṉá nd'ai̱ ̱
xi nkú ts'ín nda ts'ií̱nko̱ xu̱ta.̱ 29 An b'a̱
tíxinnu̱u. Najmi ta̱ k'u̱i ̱sahana ntáha̱ tunts-
jaj̱ée̱ santa nkúhu nga ku̱ic̱hú nis̱tjin nga
k'u̱iḵo̱ ngáhaṉu̱u xi tseṯseẖe̱ má batéxuma
Na'̱mina.̱

B'i ̱ ts'ín kitsúya títjun Jesu nga Pedro̱ b'a̱
ku̱iṯsu̱ nga najmi behe̱

(Mr. 14:26-31; Lc. 22:31-34; Jn. 13:36-38)
30Nk'ie nga ja kamaha̱ nga iṉcha kisehe̱

Ntia̱ṉá, as̱'ai̱ iṉcha ngji as̱unntu tjeṉki ̱ xi
'mi Yá Olivo.̱ 31B'i ̱ kitsú Jesu:

—Kui nis̱tjeṉ xu'bi ̱ ngatentohoo̱
n'eṉdyjaj̱ihu̱un yjonu̱u yáha an. A̱t'aha̱ b'a̱
ts'ín tjít'a éheṉ Ntia̱ṉá: “Ts'in'úhu̱n nda̱
bastuu̱ ko̱ ndzjoy̱a chu̱tsaṉko.̱” 32 Tu̱nga
nk'iehé nga kj'u̱aí̱ya ngáhana ngabayoo,̱
kfín títjunnu̱u aṉte Galilea.̱

33 A̱s'ai̱ kinchja̱ Pedro:̱
—Ndaha tsa ngatentee̱ ts'ií̱nndyjaj̱ihiṉ

yjoho̱ ngaṯ'a ts'ii̱, tu̱nga an ndahac̱hí najmi
ndyja̱ kam̱ana.

34B'i ̱ kitsú Jesu:

—Kju̱axi ̱ ni xi tíxihin. Kui nis̱tjeṉ xu'bi,̱
kintehe̱ ni nga kjiṉtá xaṉto,̱ b'a̱ ku̱ix̱ín nga
najmi yaní jan niy̱á tjíhin.

35B'a̱ kitsú Pedro:̱
—Ndaha tsa tjíhin nga ku̱ay̱ákoẖo, tu̱ nku

nga ts'inkíéná yjona̱ nga behe.
B'a̱ ta̱ iṉcha kitsú ngatentee̱ já

ni'yakuyóo.̱
B'i ̱ ts'ín kinchja̱ko̱ Jesu Ntia̱̱ná
(Mr. 14:32-42; Lc. 22:39-46)

36 A̱s'ai̱ tsichuko̱ Jesu já ni'yakuyáha̱ nku
aṉte xi 'mi Getsemani ko̱ b'a̱ kitsúhu̱:

—Tiṉtsu̱baẖanu ei̱.̱ Kfín nchjako̱ maná
Ntia̱ṉá ján.

37 Ngjiko̱ Pedro̱ ko̱ nga joo̱ jáha̱ Zebe-
deo.̱ Kik'atuts'iẖiṉ nga kik'ie babaha̱ ko̱
kis'entaẖa̱ ra.̱ 38B'a̱ kitsúhu̱ jóo:̱

—Kju̱aḇa kitsejíhin anim̱aṉa̱ xi nkúhu tsa
kui xi ja ts'ií̱nk'ienna. Tiṉtsu̱baḵoṉú ei̱ ̱ko̱ ta̱
tiṉtsu̱ba̱ ndo.

39 A̱s'ai̱ ngjindju sa ic̱hí ko̱ yo̱ kingjénsten
aṉkjín. B'i ̱ kitsú nga kinchjaḵo̱ Ntia̱ṉá:

—Ji Na'̱mi, tsa kam̱a kj'u̱a̱ t'axínna
kju̱aṉim̱a̱ xu'bi,̱ n'eḵj'a t'axínní. Tu̱nga
katumahá xi nkú ts'ín mjehi, najmi xi nkú
ts'ín mjena.

40 A̱s'ai̱ ngjise ngáha̱ ra̱ já ni'yakuyóo,̱ ko̱
kjintufé nga j'aisehe.̱ B'i ̱ kitsúhu̱ Pedro:̱

—¿Andahankuora̱ najmi kuichukju̱aṉu̱u
nga kuakintsu̱baḵoṉú? 41 Tiṉtsu̱ba̱
ndo ko̱ chu̱bakoo̱ Ntia̱ṉá tu̱ xi najmi
chjút'ayák'uhu̱nnu̱u. Yuhu̱ anim̱aṉu̱u
tu̱nga yjonintenu̱uhú xi najmi tíchúkju̱aẖa.̱

42 A̱s'ai̱ ta̱ ngji nchjaḵoẖó ngáha Ntia̱ṉá
niy̱á xi ma joho Jesu nga b'a̱ kitsú:

—Ji Na'̱mi, tsa tjíhin nga un sku̱eṉa ko̱
najmi kam̱a kj'u̱a̱ t'axínna kju̱aṉim̱a̱ xu'bi,̱
tu̱ sahá katuma xi nkú ts'ín mjehi.

43 Nk'ie nga kik'óya ngáha má tjíntu
já ni'yakuyóo,̱ ta̱ kjintuféhé ngáha nga
j'aisehe̱ aṯ'aha̱ nijñóo̱ tíb'échja suba tunku̱n
jóo.̱ 44Ta̱ ngji nchjaḵo̱ t'axíhín ngáha Ntia̱ṉá
niy̱á xi ma jahan Jesu nga ta̱ kuihí én kitsú
ngáha.

45 A̱s'ai̱ j'aisehe̱ já ni'yakuyáha̱ ko̱ b'a̱ kit-
súhu̱:

—¿A tu̱ nku kisuntuféhé so ko̱
tín'ekj'áíyo? Ja kuichu chu̱ba̱ nga
n'eḵjas'en Ntíhi ̱ Ndax̱'iu̱̱n ay̱a ntsja xu̱ta̱
ngatitsuu̱n. 46 Tis̱íntjoo̱n ko̱ tjián. Ja nibá
tiña xi títs'ínkjas'enna.

B'i ̱ ts'ín j'aichj'anijé Jesu
(Mr. 14:43-50; Lc. 22:47-53; Jn. 18:2-11)

47 Nk'ie nga ta̱ tínchjaẖa Jesu, tu̱ j'aihí
Juda,̱ nku nda̱ ni'yakuyá xi te joo.̱ J'aiko̱
nkjin ṉkjún xu̱ta̱ xi kits'ín nibá já na'̱mi
k'aku̱ ko̱ jáchá xi ta̱ tjíhiṉ xá. Iṉcha y'a
kic̱ha̱ ndju ko̱ yá nga iṉcha j'ai. 48Ko̱ nda̱
xi títs'ínkjas'en Jesu ja kabinchá'a títjun jóo̱
nga b'i ̱ kitsúhu̱:

—Xi kjexu̱'ba nga kjuaniñaha,̱ kui xi Jesu.
Kui xi chjúbó.

49Tjeṉ'yún ngjik'úhún ra̱ Jesu ko̱ b'a̱ kit-
súhu̱ nga kikjexu̱'ba:

—Antahi, nda̱ maestru̱.
50B'i ̱ kitsú Jesu:
—Ji nda̱ xinkjíán, n'eṉdju̱í xá xi kjúáiẖini.
A̱s'ai̱ j'aik'úhu̱n Jesu já xingisoo̱ ko̱

jakj'ánijéhe.̱ 51 Tu̱nga nkuhú kic̱ha̱ ndju
ts'asje nku nda̱ xi tjeṉko̱ Jesu. Kits'ín'uhu̱n
nku nda̱ musu̱hu̱ nda̱ na'̱mi títjuu̱n.
Tsatet'a tjaḇax̱ínñju. 52 Tu̱nga b'aẖá kitsú
Jesu:

—Chj'atjó ngáhani kic̱haẖi ̱ aṉtehe.̱
A̱t'aha̱ ngatentee̱ xi ts'ínchjén kic̱ha̱ nga
kján, ta̱ kic̱ha̱ ku̱ay̱áha. 53¿A najmi yaní nga
kam̱a kuankihi ̱ Na'̱mina̱ ko̱ tjeṉ'yún ts'ií̱n
nibáhána mii ̱ ní ntítsje? 54 Tu̱nga tsa b'a̱
ts'ian, ¿nkú ts'ín ku̱iṯjusuhun ni xi tjít'a
xu̱ju̱n éheṉ Ntia̱ṉá? A̱t'aha̱ b'a̱ ts'ín tjít'a
nga tjíhin nga b'a̱ kam̱a.

55 A̱s'ai̱ b'i ̱ kitsúhu̱ já xi tsichukj'áha:̱
—¿A nda̱ ndyjéná? ¿Á ix̱í kic̱haẖá

ko̱ yá kich'ahanu nga kjúáic̱hj'anijéhenú?
Xki ̱ nis̱tjin tsásiṉjña nga tsakuyá má ma
naṯsihiṉ niṉku̱. Najmi kichjubénijénú.
56 Tu̱nga b'aẖá tíma ngatentee̱ ni xu'bi ̱ tu̱
xi tíbitjusuhun éheṉ Ntia̱ṉá xi y'ét'a já
profeta.̱

A̱s'ai̱ iṉcha tsanka ngatentee̱ já
ni'yakuyóo̱ nga tsasínjña suba Jesu.

B'i ̱ ts'ín kin'eko̱kju̱a̱ Jesu nginku̱n já tjíxá
judio̱

(Mr. 14:53-65; Lc. 22:54-55, 63-71; Jn. 18:12-
14, 19-24)

57 Já xi j'aikj'áha̱ Jesu ni'yaha̱ nda̱ na'̱mi
títjun Caifa iṉcha ngjikoẖo.̱ Ja kab'entu
yo̱ já chjiṉe'̱éheṉ kju̱aṯéxumoo̱ ko̱ jáchá
xi ta̱ tjíhiṉ xá. 58 Máha Pedro,̱ kitsjennkí
kjihiṉ Jesu santaha nkúhunga tsichu naṯsin
ni'yaha̱ nda̱ na'̱mi títjuu̱n. Jas'en ko̱
y'ejñajihiṉ já jun xi kunntá yo,̱ tu̱ xi sku̱eẖe
ni xi kam̱a.

59 A̱s'ai̱ já na'̱mi k'aku̱ ko̱ ngayjee̱ já tjíxóo̱
tsangisjai ni xi kam̱a kjaṉít'aha̱ Jesu tu̱
xi kam̱a n'eḵ'iehen. 60 Tu̱nga najmi iṉcha
kisakúhú ra̱ ni xi kjaṉínehe̱ Jesu, ndaha tsa
iṉcha j'ai ṉkjún já testiyu̱ tsank'á xi iṉcha
ngji kontraẖa̱ Jesu. Tu̱nga tu̱ chahán j'ai jo
61xi kitsúya én xi kinchja̱ Jesu:

—B'a̱ kitsú ndai̱ ̱nga kinchja:̱ “An kam̱ana
ts'inkatsúnya niṉku̱hu̱ Ntia̱ṉá ko̱ jan nis̱tjin
kjesíntjeṉ ngáhana.”

62 A̱s'ai̱ tsisintjeṉ nda̱ na'̱mi títjuu̱n nga
kingjásjaiyaha̱ Jesu:

—¿Anajmi chumi nihi xi ku̱ix̱ínní? ¿Á b'a̱
tíiṉcha tsuhu jóo̱ nga tífi kontraẖa ri?

63Tu̱nganajmi kinchjaẖá Jesu. A̱s'ai̱ b'aẖá
ta̱ kitsú ngáha nda̱ na'̱mi títjuu̱n:

—Nginku̱n Ntia̱ṉá xi tíjña tík'un an tíb-
jasjáíyaha. Tix̱ínyani ̱ tsa ji xi kits'ín nibá
Ntia̱ṉá, xi Ntíhi ̱Ntia̱ṉá.

64B'i ̱ kitsú Jesu:
—B'a̱ tjín ni xi tíbixín. Ko̱ ta̱ xínyanu̱u

nga choo̱ Ntíhi ̱ Ndax̱'iu̱̱n nga k'úéjñat'aha̱
Ntia̱ṉá xi tjíhiṉ nga'yúnko̱ nganiḇajin niṉti ̱
xi tjín nk'a ján.

65 A̱s'ai̱ kikjetiy̱ajen najyun xi yja nda̱
na'̱mi títjuu̱n. B'a̱ ts'ín tsakúchji ndo̱ nga
najmi kisasíhiṉ én xi kinchja̱ Jesu. B'a̱ kitsú:

—¡Najmi tíbenkjún Ntia̱ṉá ndai̱ ̱ nga b'a̱
títsu! ¿A machjén saná já testiyu̱? Ja
kuanu'yó nga najmi kuakienkjún Ntia̱ṉá.
66¿Nkú manu̱u?

B'a̱ iṉcha kitsú jóo:̱
—Ngabaya tjeẖeṉ ra̱ ndo.̱
67 A̱s'ai̱ tjín xi tsatétéjin aṉkjín Jesu nga

kik'aya ko̱ kik'íéhe.̱ K'u̱a̱ xi kik'onjihiṉ 68nga
b'a̱ kitsúhu̱:

—Ji xi jáiṉi ngajoho̱ Ntia̱ṉá, tix̱ínyai xi
nkúhu nda̱ profeta,̱ ¿yá xi kuak'íéhi?

B'i ̱ ts'ín kitsúya Pedro̱ nga najmi be Jesu
(Mr. 14:66-72; Lc. 22:56-62; Jn. 18:15-18, 25-

27)
69Nk'ie nga kab'ejña Pedro̱ naṯsin ni'yaha̱

nda̱ na'̱mi títjuu̱n, as̱'ai̱ j'aik'úhu̱n nku na̱
musu̱ ko̱ b'a̱ kitsúhu̱:

—Ji xi ta̱ tjeṉkoi̱ ̱ Jesu xi nibáha Galilea.̱
70 Tu̱nga najmi kits'ínkiehé yjoho̱ Pedro̱

nginku̱nngatentee̱ xu̱ta̱ xi tjín yo.̱ B'a̱ kitsú:
—Najmi be ni xi tíbixín.
71 A̱s'ai̱ tsitju yo̱ nga ngji má tjeṉ aṉkju̱a̱

naṯsiu̱n. Yo̱ ta̱ kikiehé ngáha̱ ra̱ kj'aí̱ na̱
musu̱ ko̱ b'a̱ kitsúhu̱ já xi kabincha yo:̱

—Kui chái ̱ xi ta̱ tjeṉko̱ Jesu xi nibáha

Nazaret.
72Ta̱ najmi kits'ínkiehé ngáha yjoho̱ Pe-

dro.̱ SantahaNtia̱ṉá kits'ínkie nga b'a̱ kitsú:
—¡Najmi be ndo!̱
73Sa kutju já xi kabincha yo̱ j'aisehe̱ Pedro̱

ko̱ b'a̱ kitsúhu̱:
—Kju̱axi ̱ kjáíhin nga ta̱ ji xi tsjenkoi̱ ̱ jóo.̱

A̱t'aha̱ xi nkú n'e chubai tíb'échjit'aihin.
74A̱s'ai̱ ndjá kinchja̱ Pedro̱ ko̱ ix̱í Ntia̱ṉáhá

kits'ínkie nga b'i ̱ kitsú:
—¡Najmi be ndo!̱
Kui chu̱bo̱ tjeṉ'yún kikjintáhá nku xaṉ-

ta̱ 75 ko̱ j'áítsjeheṉ Pedro̱ ni xi kitsú Jesu:
“Kintehe̱ ni nga kjiṉtá xaṉto,̱ b'a̱ ku̱ix̱ín nga
najmi yaní jan niy̱á tjíhin.” A̱s'ai̱ tsitjusje
Pedro̱ ko̱ kikjintá un kikjintá nte.

27
B'i ̱ts'ín kin'ekjas'eheṉ nda̱ títjun Pilato̱ Jesu
(Mr. 15:1; Lc. 23:1-2; Jn. 18:28-32)

1Nk'ie nga ja kama seeṉ, iṉcha y'éndako̱
xinkjín ngatentee̱ já na'̱mi k'aku̱ ko̱ jáchá xi
ta̱ tjíhiṉ xá xi nkú ts'ín kam̱a ts'ií̱nk'iehen
Jesu. 2 A̱s'ai̱ tjí'yúhún ts'íhiṉ ra̱ nga iṉcha
ngji ts'ínkjas'eheṉ nda̱ títjun Pilato.̱

B'i ̱ ts'ín kits'ínk'ien suba yjoho̱ Juda̱
3 Máha Juda,̱ nda̱ xi kits'ínkjas'en Jesu,

nk'ie nga kint'é nga kitsjá kju̱a̱ já tjíxóo̱ nga
n'eḵ'ien Jesu, as̱'ai̱ ngjikj'áha̱ ra̱ anim̱aẖa̱
ngaṯ'a ts'e̱ ni xi kits'ín ko̱ kits'ínk'óya ngáha̱
ra̱ já na'̱mi k'aku̱ ko̱ jáchá xi ta̱ tjíhiṉ xá
too̱ntaba xi katée.̱ B'a̱ kitsúhu̱:

4—Jé tjeṉna. Nku nda̱ xi najmi tjíhiṉ jé
kits'inkjas'en nga n'eḵ'ien.

B'a̱ iṉcha kitsú jóo:̱
—¿Mí xi nusinni ̱ jiṉ? Kuentaẖi ̱ ní ni

xu'bo.̱
5 A̱s'ai̱ kikjaníya Juda̱ too̱oṉ ay̱a niṉku̱ ko̱

tsitju yo̱ nga ngji kjenntu n'ú suba yjoho.̱
6J'áya já na'̱mi k'aku̱ too̱oṉ ko̱ b'a̱ kitsúhu̱

xinkjín:
—Najmi ma tsa kaxaẖa̱ too̱n chje̱ k'úéyaá

too̱n xu'bi,̱ aṯ'aha̱ chjíhi ̱nda̱ xi n'eḵ'ieṉ niu̱.
7Y'éndako̱ xinkjín jóo.̱ A̱s'ai̱ ts'atsekoẖo

too̱oṉ xu'baha̱ nda̱ xi ts'ínnda ndjií̱ tu̱ xi yo̱
kam̱a s'ey̱anjihi xu̱ta̱ xi xin nanki nibáha.
8Kui kju̱aẖa nga A̱nte Jní 'mihi aṉte xu'bo̱
santaha nis̱tjin nd'ai̱.̱ 9B'a̱ ts'ín tsitjusuhun
éheṉ Ntia̱ṉá xi kinchja̱ nda̱ profeta̱ Jeremia:̱
“Jakj'á jóo̱ too̱ntaba xi katée,̱ chjí xi y'énda
já xi ntje̱ Israel tjeẖeṉ ra̱ nga b'a̱ tjín chjíhi ̱

ndo.̱ 10 Kui xi ts'atsekoẖo xu'baha̱ nda̱ xi
ts'ínnda ndjií̱. B'a̱ kitsúna Ntia̱ṉá.”

B'i ̱ts'ín kin'eko̱kju̱a̱ Jesu nginku̱n nda̱ títjun
Pilato̱

(Mr. 15:2-5; Lc. 23:3-5; Jn. 18:33-38)
11Ngjinijé Jesu nginku̱n nda̱ títjun Pilato.̱

Kui xi b'a̱ kitsúhu̱ nga kingjásjaiyaha:̱
—¿A ji xi nda̱ reiẖi ̱ xu̱ta̱ judio?̱
B'i ̱ kitsú Jesu:
—B'a̱ tjín ni xi tíbixín.
12 Nk'ie nga nkjin ni xi kikjanínehe̱ já

na'̱mi k'aku̱ ko̱ jáchá xi ta̱ tjíhiṉ xá, nda-
hac̱hí najmi kinchja̱ Jesu. 13 A̱s'ai̱ b'a̱ kitsú
Pilato:̱

—¿A najmi tínu'yání ngayjee̱ ni xi tík-
janínehi jóo?̱

14Tu̱nga ndahá nku énnajmi kinchja̱ Jesu.
Kui nga tu̱ ni xí kama nkjúhu̱n ra̱ nda̱
títjuu̱n.

B'i ̱ ts'ín kitsjá kju̱a̱ Pilato̱ nga n'eḵ'ien Jesu
(Mr. 15:6-20; Lc. 23:13-25; Jn. 18:38-19:16)

15Ni xi ma nk'ie nga S'í Pascu̱a,̱ b'i ̱ ts'ín
tíjñaha̱ nda̱ títjuu̱n. B'éjña ndaí̱ nku nda̱
nu̱bay̱á xi f'ájin xu̱ta̱ naṉtia̱.̱ 16Kui nis̱tjiu̱n
kjiya'yún nku nda̱ xi be tentehe̱ xu̱ta,̱ xi 'mi
Barraba. 17Nk'ie nga kama ñjakú xu̱ta,̱ as̱'ai̱
b'a̱ kitsú Pilato:̱

—¿Má xi mjenu̱u nga k'uejñá ndaí̱nu̱u?
¿A Barraba a ra̱ Jesu xi 'mihi ̱Cristo?̱

18 B'a̱ kitsú Pilato̱ aṯ'aha̱ kamankjihiṉ
nga tíma xin k'un jóo̱ ngaṯ'aha̱ ni xi
títs'ín Jesu ko̱ nga kui kju̱aẖa nga iṉcha
kits'ínkjas'eheṉ ra.̱ 19 Nga kab'ejña Pila-
to̱ aṉte má nga ts'ín kju̱a,̱ b'i ̱ tsu én xi
kits'ín nibáha̱ chju̱úhu̱n: “Najmi chumi ni
tjeẖeṉ xu̱to.̱ Najmi tu̱ ji nungijin yjohi.̱
A̱t'aha̱ ch'on ts'ín ka'bai̱ ̱ chiṉina nkui jyún
tu̱ ngaṯ'aha̱ ni xi tímat'ain xu̱to.̱”

20Tu̱nga já na'̱mi k'aku̱hú ko̱ jáchá xi ta̱
tjíhiṉ xá tsinchá'a xu̱ta̱ xi kama ñjakú yo̱ tu̱
xi iṉcha ku̱aṉkihi nga tu̱ sahá Barraba xi n'e̱
ndaí̱hi ̱ ra̱ ko̱ nga Jesu xi n'eḵ'ien. 21 A̱s'ai̱ ta̱
kingjásjaiyahá ngáha nda̱ títjuu̱n:

—¿Má xi kui já xi joo̱ mjenu̱u nga k'uejñá
ndaí̱nu̱u?

B'a̱ iṉcha kitsú xu̱ta̱ nkjiu̱n:
—Barraba.
22B'a̱ kitsú Pilato:̱
—¿Ko̱ mí xi ts'ihiṉ Jesu xi 'mi Cristo?̱
B'a̱ iṉcha kitsú tente xu̱ta:̱
—¡Kas'et'a kruu̱!
23B'aẖá ta̱ kitsú ngáha Pilato:̱

—Tu̱nga, ¿mí ni ch'on tjíhin xi kits'ín
ndo?̱

Tu̱nga tu̱ sahá 'yún iṉcha kikjintáya sa
xu̱to:̱

—¡Kas'et'a kruu̱!
24 A̱s'ai̱ najmi ta̱ be nkú ts'ií̱hin Pilato,̱

aṯ'aha̱ tu̱ sahá 'yún tíiṉcha kjintáya sa xu̱ta̱
nkjiu̱n nga tíma kjahaṉ. Kui nga jakj'áha
ntánijua, tsanéjnu ntsja nginku̱n xu̱ta̱ ko̱
b'a̱ kitsúhu̱:

—Najmi an tjínna jé nga ku̱ay̱á ndai̱.̱ Jun
yo ni xi n'oo̱.

25B'a̱ iṉcha kitsú ngatentee̱ xu̱ta:̱
—Jiṉ ko̱ ntíni ̱ ch'aṉjii ̱ngabayaha̱ ndo.̱
26A̱s'ai̱ y'éjña ndaí̱ Pilato̱ Barraba ko̱ kitsjá

kju̱a̱ nga s'eẖe̱ Jesu ko̱ nga s'eṯ'a kruu̱.
27 A̱s'ai̱ já juhu̱n Pilato̱ jas'enko̱ Jesu ni'ya

masen xi 'mi ni'ya pretorio̱.̱ Kinchja̱ ñjaha̱
ngayjee̱ já jun xinkjín nga y'étjindaihi ̱ Jesu.
28 Iṉcha ts'asje najyuhu̱n Jesu ko̱ kits'ínngja
nku najyun ndju kuan nga iṉcha kik'aya.
29Ko̱ iṉcha kits'ínnda nku corona̱ na'yá xi
y'é'a nintaku̱ ko̱ ntsja kixi ̱ kits'ínk'a nku
yáxá. A̱s'ai̱ tsinchakúnch'int'a mañaẖa̱ ko̱
tsajnukie nga b'a̱ iṉcha kitsúhu̱:

—Antahi, nda̱ reiẖi ̱ xu̱ta̱ judio.̱
30 Tsatétéjnu ko̱ jakj'á yáxóo̱ nga

kik'onntjai nintaku̱ Jesu. 31 A̱skahan nga
ja kamaha̱ nga kik'aya Jesu, ts'asje ngáha
najyun ndju kuoṉ ko̱ kits'ínngja ngáha
najyun xi ts'e̱ Jesu. A̱s'ai̱ iṉcha tsitjuko̱ tu̱
xi ngju̱át'a kruu̱hu.

B'i ̱ ts'ín kis'et'a kruu̱ Jesu
(Mr. 15:21-32; Lc. 23:26-43; Jn. 19:17-27)

32Nk'ie nga tíiṉcha bitju yo,̱ kisatékjá nku
nda̱ nanki Cirene̱ xi Simon 'mi. Kui xi
kits'ín kju̱a'̱yúhu̱n ra̱ já juu̱n nga k'u̱aṉji
kruu̱hu̱ Jesu. 33 A̱s'ai̱ iṉcha tsichu aṉte xi
'mi Golgoṯa.̱ Kui éeṉ xi tsuhu̱ ra:̱ A̱ntehe̱
Nintaku̱ Anim̱a.̱ 34 Kik'ai̱ẖi ̱ Jesu nga k'úí
binu̱ xi kin'etjijinkoẖo nki, tu̱nga nk'iehé
nga kikjut'a Jesu ntóo,̱ najmi kits'ín yu nga
kik'i.

35 Nk'ie nga kingját'a kruu̱, já juu̱n
tsakjánya xiẖi ̱ xinkjín najyuhu̱n Jesu nga
kitsutonyá ts'íhin. 36 A̱s'ai̱ y'entu yo̱ nga
kikunntá. 37 Kis'et'a xi tjeẖen aṉtsjáku̱
Jesu nku yáte xi títsuya mí kju̱aẖa nga
tín'ek'iehen. “Kui xu'bi ̱ xi Jesu xi nda̱ reiẖi ̱
xu̱ta̱ judio”̱, kis'et'a yátee.̱

38Ta̱ kis'et'a kruu̱ko̱ Jesu jo já ndyjé. Nku
xi kitsjen nga kixiẖi ̱ ko̱ nku nga skjúhu̱n.
39 Xu̱ta̱ xi tíiṉcha f'a yo̱ najmi kikienkjún

Jesunga kinchja.̱ Kits'ínk'ajni nintaku̱ 40nga
b'a̱ iṉcha kitsúhu̱:

—Ji xi n'ex̱úyai niṉku̱ ko̱ jan nis̱tjin
chjúsíntjeṉ ngáhani, tsixín, n'eḵ'anki yjohi.̱
Tsa ji xi Ntíhi ̱Ntia̱ṉá, tiṯjujeṉt'ai kruu̱.

41B'a̱ ta̱ ts'ín kik'ayaha̱ já na'̱mi k'aku̱ ko̱
já chjiṉe'̱éheṉ kju̱aṯéxumoo̱ ko̱ jáchá xi ta̱
tjíhiṉ xá. B'a̱ iṉcha kitsúhu̱ xinkjín:

42—Kamaha̱ ndai̱ ̱nga kj'aí̱ xi kits'ínk'anki,
tu̱nga tu̱ sa najmi mahá ngáha̱ ts'ínk'anki
yjoho.̱ Katitjujent'a kruu̱ nd'ai̱ ̱ tsa kui
xi nda̱ reiẖi ̱ xu̱ta̱ Israel. Nk'iehé nga
s'ej̱inná. 43Kui xi 'yún kis'ejihiṉ Ntia̱ṉá, kui
nga Ntia̱ṉá kats'ínk'ankihi ̱ ra̱ nd'ai̱ ̱ tsa tjo
kju̱axiẖi.̱ ¿A najmi b'aẖá kitsú nga kui xi
Ntíhi ̱Ntia̱ṉá?

44Ko̱ já ndyjé xi kjintut'á kruu̱ko̱ Jesu ta̱
ch'on iṉcha kitsúhu̱.

B'i ̱ ts'ín k'ien Jesu
(Mr. 15:33-41; Lc. 23:44-49; Jn. 19:28-30)

45Chu̱ba̱ te jo nganis̱tjiu̱n kis'e jyunngay-
jee̱ as̱unntee̱ santa nkúhu nga tsichu chu̱ba̱
jan nga ngixuu̱n. 46Nkú ma nga chu̱ba̱ jan
'yún kikjintáya Jesu nga éheṉ kinchja.̱ B'i ̱
kitsú:

—Eli, Eli, ¿lema sabactani?̱ —kui éiṉ xi
tsuhu̱ ra:̱ Ji Ntia̱ṉa,̱ ji Ntia̱ṉa,̱ ¿á kan'e nga
mahaní?

47 K'u̱a̱ xu̱ta̱ xi kabincha yo̱ iṉcha kint'é
kui éeṉ. Kui nga b'a̱ iṉcha kitsúhu̱ ra̱
xinkjín:

—Nda̱ profeta̱ Elia̱ tínchjaẖa̱ ndo.̱
48 A̱s'ai̱ tjeṉ'yún tsangatsankahá nku nda̱

xi síjña yo̱ ko̱ nku tsaṉka̱ kits'ínk'anchiḵo̱
sesehe binu̱ san. Kui xi y'éku nku yáxá nga
kits'ínkjik'uhu̱n Jesu tu̱ xi k'úíhi. 49Tu̱nga
b'aẖá kitsú xu̱ta̱ xi kabincha yo:̱

—Chúya mai. Chas̱e̱ ma raá̱ tsa nibá Elia̱
nga ts'ií̱nk'ankihi.̱

50 A̱s'ai̱ ta̱ 'yúhún kikjintáya ngáha Jesu
ko̱ k'ien. 51Nk'ie nga b'a̱ kamoo,̱ kitiyájen
najyun xi tjeṉchja aṉte xi 'yún nkjúhu̱n
niṉku̱. Jo tsitju. Kik'aha̱ ra̱ nk'aha̱ santaha
kintee.̱ Ko̱ chón kama ko̱ tsakjan nax̱iu̱̱.
52 Tsix'á tsjóho̱ anim̱a̱ ko̱ j'áíya ngáha̱ ra̱
nkjin xu̱ta̱ k'ien xi kis'ejihiṉ Ntia̱ṉá. 53Iṉcha
tsitju tsjóho̱ nk'ie nga j'áíya ngáha̱ ra̱ Jesu
ko̱ jas'en nanki je Jerusalen nga tsakúchjihi ̱
yjoho̱ nkjin xu̱ta.̱

54Nda̱ jun k'aku̱ ko̱ já jun xi tíiṉcha kun-
ntá Jesu, nk'ie nga kikie chóoṉ ko̱ ngayjee̱

ni xi tímoo,̱ tu̱ xí iṉcha kitsankjúhún ko̱ b'a̱
iṉcha kitsú:

—Kju̱axi ̱ kjáíhin nga kui ndai̱ ̱ xi Ntíhi ̱
Ntia̱ṉá.

55 Yo̱ kjint'á kabincha nkjin jminchjín
xi tíiṉcha base. Kitsjennkíhi ̱ Jesu nga
tsitju aṉte Galilea̱ ko̱ tsasinkoẖo.̱ 56 A̱jihiṉ
jminchjíu̱n tjeṉjin Maria̱ Magdalena,̱ Maria̱
xi naa̱ha̱ maha Santiago̱ ko̱ Kuse, ko̱ naa̱ha̱
jáha̱ Zebedeo.̱

B'i ̱ ts'ín kis'eyajni Jesu
(Mr. 15:42-47; Lc. 23:50-56; Jn. 19:38-42)

57 Nk'ie nga ja tíma jyun, j'ai nku nda̱
nchiṉá xi 'mi Kuse, nku nda̱ nanki Arimatea̱
xi ta̱ ja tsichuma nku nda̱ ni'yakuyáha̱ Jesu.
58 A̱s'ai̱ ngjisehe̱ Pilato̱ ko̱ tsankihi ̱yjoninte-
he̱ Jesu. Kitsjá kju̱a̱ Pilato̱ nga k'u̱ai̱ẖi ̱ ndo̱
yjonintee.̱

59 Jakj'á Kuse yjonintee.̱ Nku najyun je
kik'ontikjájnu 60 ko̱ ngjingjájñaya nku tix̱a̱
tsjó tseṯseẖe̱ xi kits'ínndat'á nax̱iu̱̱. A̱s'ai̱
kik'ontikjá nku ndjio̱̱ chánka nga y'échjane
aṉkju̱a̱ tsjóo̱ ko̱ ngji. 61Y'entu aṉkjín tsjóo̱
Maria̱ Magdalena̱ ko̱ Maria̱ xinkuu̱.

B'i ̱ ts'in kin'e kunntá já juu̱n tsjóo̱
62 Nis̱tjin xi ma ndyjuu̱n, nk'ie nga j'a

nis̱tjin nk'ie nga s'enda ni xi machjén S'í
Pascu̱a,̱ as̱'ai̱ kama ñjakú já na'̱mi k'aku̱ ko̱
já fariseo̱ nginku̱n Pilato̱ ko̱ b'a̱ kitsúhu̱:

63 —Ji nda̱ ntia̱,̱ f'áítsjenni ̱ nga b'a̱ kitsú
nda̱ tsank'óo̱ nk'ie nga tíjña sa: “Nk'ie nga
kj'u̱a̱ jan nis̱tjin, kj'u̱aí̱ya ngáhana ngabay-
oo.̱” 64Kui b'a̱ maha, b'a̱ tix̱ín nga chúnnta
tsjóo̱ santaha nkúhu nga kj'u̱a̱ nis̱tjin xi ma
jahan. A̱t'aha̱ tsa najmi ma, kutsa kj'u̱aí̱hí
já ni'yakuyáha̱ ndo̱ nga jyuu̱n ko̱ ngju̱ai̱ḵo̱
ndyjé yjonintehe.̱ A̱s'ai̱: “Ja j'áíya ngáha̱
ra̱ ngabayoo”̱, ku̱iṯsu̱hu̱ xu̱ta.̱ Tsa b'a̱ ts'ií̱n
jóo,̱ 'yún s'e̱ sa én tsank'á xi ku̱iṯju as̱kahan
nga xi tjuu̱n.

65B'a̱ kitsú Pilato:̱
—Tankínkoo̱ já juu̱n. Tankíún n'e̱ kunntó

tsjóo̱ xi nkú ts'ín mjenu̱u.
66 A̱s'ai̱ iṉcha ngjisehe̱ tsjóo.̱ Nku ndjio̱̱

y'échjanekoẖo. Y'échjane sisin ko̱ y'éntu já
jun xi kikunntá yo.̱

28
B'i ̱ kama nk'ie nga j'áíyaha̱ Jesu ngabayoo̱
(Mr. 16:1-8; Lc. 24:1-12; Jn. 20:1-10)

1Nk'ie nga j'a xuaṯu̱, ja tífi ma sen ngáha
nis̱tjin xi b'atuts'iẖiṉ ra̱ tuntjóo,̱ ngjisehe̱

tsjóo̱ Maria̱ Magdalena̱ ko̱ Maria̱ xinkuu̱.
2 A̱s'ai̱ tu̱ nkuhú chón xi tu̱ xí 'yúhún
kama. Nku ntítsjehe̱ Ntia̱ṉá nibajen nk'a
ján. J'aikjexín ndjio̱̱ xi tjíchjane aṉkju̱aẖa̱
tsjóo̱ ko̱ yo̱ y'ejñasun. 3 Xi nkú joyaha
nd'ích'oṉ tjín sénnis̱tjihiṉ ko̱ taba xúxú
najyun xi yja xi nkú joyaha nch'án. 4Nk'ie
nga iṉcha kikie ntítsjee̱ já jun xi tíiṉcha
kunntá tsjóo,̱ tu̱ xí iṉcha kitsankjúhún nga
iṉcha kik'atsé. B'a̱ iṉcha kik'ientu xi nkúhu
tsa ja k'ien kik'ientu.

5 A̱s'ai̱ kinchjaḵo̱ ntítsjee̱ jminchjíu̱n nga
b'a̱ kitsúhu̱:

—Najmi tu̱ binkjun. Be nga Jesu xi
kis'et'a kruu̱ tíbinchisjó. 6 Najmi ta̱ ei̱ ̱
tíjñaha. Ja kaf'áíya ngáha̱ ra̱ ngabay-
oo̱ xi nkú nga kitsú. Nibáhas̱oo̱ aṉte
má nga kis'ejña. 7 Kiṯsa̱ tankínk'inyohoo̱
já ni'yakuyáha̱ nga ja kaf'áíya ngáha̱ ra̱
ngabayoo̱ Jesu ko̱ ngju̱ai̱ ̱ títjuhu̱n aṉte
Galilea.̱ Yo̱ sku̱e.̱ Ja kuaxinyanu̱u ni xi tjíhin
nga xínnu̱u.

8 A̱s'ai̱ tsitju kiṯsa̱ kiṯsa̱ jminchjíu̱n ay̱a
tsjóo.̱ Títsankjún ko̱ tsjo ṉkjún tíma-
ha.̱ Tsangatsanka nga ngji tsúyaha̱ já
ni'yakuyóo̱ éeṉ. 9 Ko̱ nga tíiṉcha fi, tu̱
yoẖó kisatéjin Jesu ko̱ janiñaha.̱ A̱s'ai̱
iṉcha ngjik'úhu̱n ko̱ kitsubakjá sjai nga
kits'íntsjoho.̱ 10B'i ̱ kitsú Jesu:

—Najmi tu̱ binkjun. Tankínk'inyohoo̱ já
nts'é nga katji aṉte Galilea.̱ Yo̱ sku̱eṉa.

B'i ̱ ts'ín kitsúya já juu̱n ni xi kamoo̱
11 Nk'ie nga tíiṉcha fi jminchjíu̱n, as̱'ai̱

ngji k'u̱a̱ já juu̱n aj̱in nax̱iṉantóo.̱ Ngji
tsúyaha̱ já na'̱mi k'aku̱ ngatentee̱ ni xi
kamoo.̱ 12A̱s'ai̱ kamañjakú já na'̱mi k'aku̱ ko̱
jáchá xi ta̱ tjíhiṉ xá nga y'éndako̱ xinkjín.
A̱s'ai̱ kitsjá ṉkjúhu̱n too̱n já juu̱n ko̱ b'a̱
kitsúhu̱:

13—B'i ̱ tix̱íún: “Kaf'aijyún já ni'yakuyáha̱
ndo̱ ko̱ kafiko̱ ndyjé yjoninte k'ieṉ nk'ie nga
kisuntuféi.̱” 14Tsa ku̱iṉt'é nda̱ títjuu̱n niu̱,
jiṉ yai ̱ xi nkú n'e̱ chu̱banij̱míkoi̱.̱ Najmi tu̱
jun fantoẖo̱ yjonu̱u.

15 A̱s'ai̱ jakj'á já juu̱n too̱oṉ ko̱ b'a̱ iṉcha
kitsú xi nkú kik'ihiṉ. Kui én xu'bi ̱ xi tu̱ yje
chubanij̱míyahá sa aj̱ihiṉ xu̱ta̱ xi ntje̱ judio̱
tjeẖeṉ ra̱ santaha nis̱tjin nd'ai̱.̱

B'i ̱ ts'ín kitsjá xáha̱ Jesu já ni'yakuyáha̱
(Mr. 16:14-18; Lc. 24:36-49; Jn. 20:19-23)

16 Já ni'yakuyá xi te nkuu̱ iṉcha ngji aṉte
Galilea̱ as̱unntu tjeṉki ̱ xi kitsú Jesu. 17Nk'ie

nga iṉcha kikie Jesu, kits'íntsjoho,̱ tu̱nga
tjíhín xi jo jan kamaha.̱ 18A̱s'ai̱ Jesu ngjisehe̱
já ni'yakuyáha̱ ko̱ b'a̱ kitsúhu̱:

—Ja kik'ai̱ṉa nga kuatexumaha̱ ndjio̱j̱mi
ján ko̱ as̱unntei.̱ 19 Kui nga tankíhinnu
ko̱ n'e̱ mo xu̱ta̱ ni'yakuyána̱ ngayjee̱ xu̱ta̱
nax̱iṉantá xi tjín as̱unntee.̱ Taṯentó xu̱ta̱
tu̱ xi Ntia̱̱ Na'̱miu̱, Ntíu̱ ko̱ Espiriṯu̱ Santo̱
kam̱ats'eẖe. 20Taḵúyohoo̱ nga kats'íntjusun
ngayjee̱ kju̱aṯéxumana.̱ An kúátej̱ñajinnu̱u
ngayje nis̱tjin santaha nkúhu nga kfe̱ as̱un-
ntee.̱

Xu̱ju̱n xi y'ét'a Marco̱ én
nda tsuhu̱ Jesucristo̱

B'i ̱ ts'ín y'énij̱mí Jua Bautista̱
(Mt. 3:1-12; Lc. 3:1-9, 15-17; Jn. 1:19-28)

1 B'i ̱ ts'ín b'atuts'iẖiṉ ra̱ én nda tsuhu̱
Jesu, kui xi Cristo̱ xi Ntíhi ̱Ntia̱ṉá maha.

2Nda̱ profeta̱ Isaia̱ b'i ̱ ts'ín y'ét'a nk'ie:
Títs'inkjíá nda̱ chjiṉe'̱énna̱ tu̱ xi ngju̱ai̱ ̱

títjuhun ri.
K'u̱énda títjun niy̱áhi.̱
3Tínu'yá ntaẖa̱ nku nda̱ xi tíkjintáya aṉte

kixiu̱:
“T'endo niy̱áha̱ Ntia̱ṉá. Tjen nax̱u̱u

niy̱áha.̱”
4Xi nkú ts'ín y'ét'a Isaia̱ nk'ie, b'a̱ ts'ín

j'aiténtá xu̱ta̱ Jua aṉte kixiu̱. Y'énij̱mí nga
tjíhin nga ngju̱ai̱ḵj'áha̱ ra̱ anim̱aẖa̱ xu̱ta̱
ko̱ nga saṯéntá tu̱ xi kam̱a ndyjat'aha̱ ra̱
ngatitsuhu̱n. 5 Tsitju ngayjee̱ xu̱ta̱ xi tjín
aṉte Judea̱ ko̱ ngayjee̱ xu̱ta̱ xi tjín nanki
Jerusalen nga j'aisehe̱ Jua. Iṉcha kisatén-
tájin ntáje̱ Jordan nk'ie nga kits'ínkie yjoho̱
nga tjíhiṉ ngatitsun.

6Nk'ie nga y'ejña Jua, najyun xi kaman-
dakoẖo ntsjaẖa̱ chu̱ camello̱ bja ko̱ nku
tjaḇax̱ín b'ékjá. Chju̱ba̱ ko̱ ntsjényá kjine.
7B'i ̱ kitsú nga y'énij̱mí:

—A̱skahan an kj'u̱aí̱ nku xi 'yún nk'a
tjeṉ sa, xi má nga ndahac̱hí najmi tsuhuna
tsa kjendáya n'úhu̱ ntéhe.̱ 8 An ntánijua
tíbatentákoẖoṉu̱u tu̱ngamáha kui, Espiriṯu̱
Santo̱ ku̱aṯéntákoẖoṉu̱u.

B'i ̱ ts'ín kisaténtá Jesu
(Mt. 3:13-17; Lc. 3:21-22)

9 Nis̱tjin ján tsitju Jesu nanki Nazaret,
nanki xi tíjñajihiṉ aṉte Galilea,̱ ko̱ ntáje̱ Jor-
dan tsaténtájihiṉ Jua. 10Nk'ie nga tíbitjujín
ntánijuo,̱ kikie nga tsix'á nk'a ján ko̱ nga
Espiriṯu̱ Santo̱ nibajennehe̱ xi nkú joyaha
nku chu̱tuju. 11Kinu'yá nk'a ján nku nta̱ xi
b'a̱ kitsú:

—Ji Ntína,̱ tjona ji. Tsjo ṉkjún mana ji.
B'i ̱ ts'ín kits'ín ngana̱ha̱ Jesu nda̱nindoo̱
(Mt. 4:1-11; Lc. 4:1-13)

12 A̱s'ai̱ tjeṉ'yún ngjikoẖó ra̱ Espiriṯu̱
Santo̱ aṉte kixiu̱. 13Yo̱ y'ejña yachán nis̱tjin
tjíhin, ko̱ ndaṉindoo̱ kikjut'ayák'uhu̱n.
Y'ejñajihiṉ chu̱ xi tjín ngijñóo̱ ko̱ ntítsjehe̱
Ntia̱ṉá j'aisinkoẖo.̱

B'i ̱ ts'ín kik'atuts'iẖiṉ xáha̱ Jesu
(Mt. 4:12-17; Lc. 4:14-15)

14 A̱skahan nk'ie nga kis'eya'yún Jua, ngji
Jesu aṉte Galilea̱ nga y'énij̱mí én nda tsuhu̱
Ntia̱ṉá. B'i ̱ kitsúhu̱ xu̱ta:̱

15 —Ja kuichu chu̱ba.̱ Ja 'yún tiña
tíjñanu̱u Ntia̱ṉá nga tíbatéxumanu̱u nd'ai̱.̱
Tankínchj'aẖa̱ ru̱u anim̱aṉu̱u ko̱ n'e̱ s'ejiun
én nda tsuhu̱ Ntia̱ṉá.

B'i ̱ ts'ín kinchja̱ha̱ Jesu já ni'yakuyá xi
tjuhu̱n

(Mt. 4:18-22; Lc. 5:1-11)
16Nk'ie nga tsú'ba Jesu aṉdai ntáchak'un

Galilea,̱ kikie Simon ko̱ Andre xi nts'e̱ maha
xinkjín. Kui xi tíiṉcha kjaníkj'a na'̱ya tjio̱ẖo̱
aj̱in ntóo,̱ aṯ'aha̱ tjio̱̱ iṉcha tsuba jóo.̱ 17B'i ̱
kitsú Jesu:

—Jun já, tsjénnkinú. An ts'ian nga xu̱ta̱
nu̱boo̱.

18 Ta̱ kuihi chu̱bo̱ y'éntu jóo̱ na'̱yaha̱ ko̱
kitsjennkíhi ̱ Jesu.

19 A̱s'ai̱ ngjindju sa ko̱ kikie Santiago̱ ko̱
Jua xi nts'e̱ maha xinkjín. Kui jóo̱ xi jáha̱
Zebedeo.̱ A̱yaha̱ tsutsuhu̱ jóo̱ iṉcha kabin-
cha nga tíiṉcha b'énda na'̱yaha.̱ 20 A̱s'ai̱
tjeṉ'yún kinchjaẖá ra,̱ ko̱ y'éntu jóo̱ Zebe-
deo̱ xi na'̱mihi ̱maha ko̱ já xi basinkoẖo̱ ay̱a
tsutsuu̱ nga kitsjennkíhi ̱ Jesu.

B'i ̱ ts'ín kits'ín nda̱íhi ̱ Jesu nku nda̱ xi tíjña-
jihiṉ nku nda̱ninda

(Lc. 4:31-37)
21 A̱s'ai̱ iṉcha j'ai nanki Capernaum. Nk'ie

nga nis̱tjin nkjúu̱n jas'en Jesu ni'ya sina-
goga̱ nga tsakúya. 22Kama nkjúhu̱n xu̱ta̱ xi
nkú ts'ín tsakúya, aṯ'aha̱ tsakúya xi nkúhu
tsa xá tjíhín, najmi xi nkú ts'ín bakúya já
chjiṉe'̱éheṉ kju̱aṯéxumoo.̱

23Tíjña sinagogaẖa̱ xu̱ta̱ Capernaum nku
nda̱ xi tíjñajihiṉ nku ndaṉinda. Kui xi 'yún
kikjintáya nga b'i ̱ kitsú:

24—Ji Jesu xi nibáhani Nazaret, ¿mí nihi xi
tjínkoṉi?̱ ¿Á ja kjúái ̱n'ekjeheṉi?̱ Bená yáha
ji. Ji xi ntíhi ̱Ntia̱ṉá.

25 Tu̱nga ndjáhá kinchjaḵo̱ Jesu ndaṉin-
doo:̱

—¡Xu̱ sin n'ei ko̱ tiṯjusjej̱ihiṉ ndo!̱
26 Ix̱í y'étsujnehé ra̱ ndo̱ ndaṉindoo̱ ko̱

tu̱ xí 'yúhún kikjintáya nga tsitjujíhiṉ.
27Ngatentee̱ xu̱ta̱ tu̱ ni xí kama nkjúhún ra̱
ko̱ b'i ̱ngján kingjásjaiyaha̱ xinkjín:

—¿Mí nihi xu'bi?̱ Kj'aí̱ ts'ín bakúya ndai̱.̱
Bakúya xi nkú joyaha tsa xá tjíhiṉ. Santaha
jánindoo̱ batéxumaha̱ ko̱ nt'é'éheṉ.

28Ngayjee̱ nanki xi tjín aṉte Galilea̱ tu̱ xí
kitsahá kichubanij̱míyaha Jesu.

B'i ̱ts'ín kits'ínnkihi ̱Jesu na̱ nchí'yaha̱ Pedro̱
(Mt. 8:14-15; Lc. 4:38-39)

29 Nk'ie nga iṉcha tsitju ni'ya sinagoga,̱
ngji Jesu, Santiago̱ ko̱ Jua ni'yaha̱ Simon
ko̱ Andre. 30 Kui chu̱bo̱ ch'in kjijñako̱
na̱ nchí'yaha̱ Simon. Tjeṉ'yún kik'inyahá
ra̱ Jesu ni xi tímaha̱ tac̱hjúu̱n. 31 A̱s'ai̱
ngjik'úhu̱n Jesu ko̱ jakj'á ntsja nga kikjesín-
tjeṉ. Ta̱ kuihi chu̱bo̱ kindyjajihiṉ ch'ihiṉ
tac̱hjúu̱n ko̱ kitsjáha̱ nichine xi tsichusehe.̱

B'i ̱ ts'ín kits'ínnkihi ̱ Jesu nkjin xu̱ta̱ un
(Mt. 8:16-17; Lc. 4:40-41)

32 Nk'ie nga ja kama'ña,̱ as̱kahan nga
ja ngjintjai ts'íu̱, j'aich'áha̱ Jesu ngay-
jee̱ xu̱ta̱ un ko̱ xi tjíntujíhiṉ jánindoo.̱
33 Ngayjee̱ xu̱ta̱ naṉtio̱̱ kama ñjakú as̱ti
aṉkju̱o.̱ 34Kits'ínnkihi ̱ Jesu nkjin ṉkjún xu̱ta̱
un xi k'uhu̱n nkjin tíkjá ch'in. Kik'onsje
nkjin ṉkjún jáninda. Najmi kitsjántehe̱ tsa
ku̱iṉchja̱ jánindoo,̱ aṯ'aha̱ jánindoo̱ be yáha
Jesu.

B'i ̱ts'ín tsitju Jesu nga y'énij̱mí éheṉ Ntia̱̱ná
(Lc. 4:42-44)

35Nk'ie nga jyunya xa̱ sa, tsisintjeṉ Jesu
ko̱ ngji nku aṉte t'axín tiya. Yo̱ kinchjaḵo̱
Ntia̱ṉá. 36 A̱s'ai̱ Simon ko̱ já xi tjíntukoẖo̱ yo̱
iṉcha tsangisjáí Jesu. 37Nk'ie nga kisakúhu̱,
b'a̱ iṉcha kitsúhu̱:

—Ngayjee̱ xu̱ta̱ tíbangisjaihi.
38B'i ̱ kitsú Jesu:
—Tjián kj'aí̱ aṉte xi tjín tiña ei̱ ̱ tu̱ xi ko̱ ta̱

yo̱ k'uenij̱míhina. A̱t'aha̱ kui xá jáíhiṉa.
39 Ngji nga y'énij̱mí xki ̱ ni'ya sinagoga̱

xi tjín ngayjee̱ aṉte Galilea̱ ko̱ kik'onsje
jáninda xi tjíntujíhiṉ xu̱ta.̱

B'i ̱ ts'ín kits'ínnkihi ̱ Jesu nku nda̱ xi k'uhu̱n
ch'in fentujnu

(Mt. 8:1-4; Lc. 5:12-16)
40 Nku nda̱ xi k'uhu̱n ch'in fentujnu

j'aisehe̱ Jesu ko̱ tsasinkúnch'int'aha̱ nga
tsankihi ̱nga ku̱as̱iṉkoẖo.̱ B'i ̱ kitsúhu̱:

—Tsa ji ximjehi, kam̱a n'e̱ jení nga chjúx-
inní ch'in xi k'unna.

41 A̱s'ai̱ kama nim̱aẖa̱ Jesu nda̱ uu̱n.
Kingjénnentsja nga kits'ínko̱ ko̱ b'i ̱kitsúhu̱:

—Mjena. Katuma jei.

42 Ta̱ kuihi chu̱bo̱ kindyja ch'ihiṉ ndo.̱
Kama je ngáha. 43 A̱s'ai̱ b'i ̱kitsúhu̱ Jesu ndo:̱

44 —Ji, najmi tu̱ ch'a xi 'miyaihi ̱ ni xi
kamat'ain. T'ihiṉkúchjihi ̱yjohi ̱nda̱ na'̱miu̱
ko̱ tjein chje̱ xi nkú ts'ín y'éjña Moise
ngaṯ'aha̱ nga ja kama jei, tu̱ xi sku̱e̱ kixiẖi
xu̱ta̱ nga ja kamanda ngáhani.

45 Tu̱nga nk'iehé nga ngji ndo,̱ kitsúya
tentehe̱ xu̱ta̱ ni xi kamat'ain. Kui nga najmi
ta̱ kama jas'en chjihi Jesu nanki xi tjíhin
yo.̱ Tu̱ aṉdai naṉtio̱ẖó kikjatsú'ba má nga
najmi tjín xu̱ta.̱ Tu̱nga tsitjuhú xu̱ta̱ xi tjín
tu̱ má nankihí ni nga j'aisehe.̱

2
B'i ̱ ts'ín kits'ínnkihi ̱ Jesu nku nda̱ xi najmi

ma fi
(Mt. 9:1-8; Lc. 5:17-26)

1 A̱s'ai̱ ta̱ j'aihí ngáha Jesu nanki Caper-
naum ko̱ kint'é xu̱ta̱ nga ja tíjña ngáha Jesu
ni'yaha.̱ 2 Kui nga kama ñjakú ṉkjúhun
xu̱ta,̱ nga santaha najmi ta̱ kis'ehe aṉte
as̱ti aṉkju̱o,̱ ko̱ Jesu y'énij̱míhi ̱ éheṉ Ntia̱ṉá
xu̱to.̱

3 A̱s'ai̱ iṉcha j'ai ñju já xi iṉcha
kab'anganki nku nda̱ xi najmi ma fi. Jesu
j'aich'áha̱ ndo.̱ 4Tu̱nga najmi mahá iṉcha
bichúko̱ nda̱ uu̱n má síjña Jesu tu̱ ngaṯ'aha̱
xu̱ta̱ nkjin xi kama ñjakú yo.̱ Kui nga iṉcha
kikjexíhin nku te ni xi kjinehe̱ ra̱ ni'yoo̱ ko̱
yo̱ iṉcha kits'ínkjihi nda̱ uu̱n santaha má
síjña Jesu.

5Nk'ie nga kikie Jesu nga s'ejihiṉ jóo̱ nga
Ntia̱ṉá kits'ín nibáha,̱ as̱'ai̱ kinchjaḵo̱ nda̱
uu̱n:

—Ji ntína,̱ ja kama ndyjat'ahi ngatit-
suhiṉ.

6 Tu̱nga ta̱ kab'entuhú yo̱ k'u̱a̱ já
chjiṉe'̱éheṉ kju̱aṯéxumoo̱ xi b'i ̱ ts'ín iṉcha
kits'ínnkjink'un: 7 “¿Á b'a̱ ts'ín tínchjaẖa
ndai̱?̱ Najmi tíbenkjún Ntia̱ṉá nga b'a̱ ts'ín
tínchja.̱ A̱t'aha̱ nku tutuhú Ntia̱ṉá xi maha̱
ts'ínndyjat'aha̱ xu̱ta̱ ngatitsuhu̱n.”

8Tu̱nga tjeṉ'yún kamankjihín ra̱ Jesu ni
xi tíiṉcha ts'ínnkjink'un jóo.̱ A̱s'ai̱ b'i ̱ kit-
súhu̱:

—¿Á b'a̱ ts'ín tín'enkjínk'uhunnu? 9¿Má
éhen xi 'yún nax̱u̱ tjeṉ xi kam̱a xíhiṉ
nda̱ xi najmi ma fii?̱ ¿A: “Ja kama ndy-
jat'ahi ngatitsuhiṉ”? ¿A ra:̱ “Tis̱íntjei̱ṉ,
chjúbéí nac̱han xi kisujñasuin ko̱ tiṯsutjai”?
10 Tu̱nga mjehéna kuakuchjínu̱u nga Ntíhi ̱

Ndax̱'iu̱̱n tíjña ngajoho̱ Ntia̱ṉá as̱unntei ̱ xi
má nga kam̱a ts'ií̱nndyjat'aha̱ ngatitsuhu̱n
xu̱ta.̱

A̱s'ai̱ b'i ̱ kitsúhu̱ nda̱ xi najmi ma fiu̱:
11 —Ji tínchjakoẖo. Tis̱íntjei̱ṉ, chjúbéí

nac̱hahiṉ ko̱ t'in ngáhani ni'yahi.̱
12 A̱s'ai̱ tjeṉ'yún tsisintjeẖén nda̱ uu̱n,

jakj'á nac̱hahaṉ, ko̱ ngayjee̱ xu̱ta̱ kikiehe̱
nga tsitjusje. Tu̱ ni xí kama nkjúhún ra̱
ngatentee̱ xu̱ta̱ ko̱ kits'íntsjoho̱ Ntia̱ṉá. B'i ̱
iṉcha kitsúhu̱ xinkjín:

—Ndahac̱hí najmi kjee̱ yaá nku ni xi
nkúhu xu'bi.̱

B'i ̱ ts'ín kinchja̱ha̱ Jesu Levi
(Mt. 9:9-13; Lc. 5:27-32)

13 A̱s'ai̱ ta̱ tsitjuhú ngáha Jesu nga ngji
aṉdai ntáchak'uu̱n. Nkjin ṉkjún xu̱ta̱
j'aisehe,̱ ko̱ Jesu tsakúyaha̱ xu̱to.̱ 14Nk'ie nga
títs'ín niy̱á, kikie nda̱ xi 'mi Levi xi ntíhi ̱
Alfeo̱ nga kab'ejña aṉte má nga f'áchjíntjai
ch'á nga ts'ínxát'aha̱ já Roma̱ ko̱ b'i ̱kitsúhu̱:

—Tsjénnkiní.
A̱s'ai̱ tsisintjeṉ Levi ko̱ kitsjennkíhi ̱ Jesu.
15 Nk'ie nga tíkjine Jesu niṉ̃u̱ ni'yaha̱

Levi, nkjin ṉkjún já xi f'áchjíntjai ch'á
nga ts'ínxát'aha̱ já Roma̱ ko̱ já xi najmi
nax̱u̱ ts'íntjusun kju̱aṯéxumaha̱Moise ta̱ iṉ-
cha j'aik'ientut'áha̱ Jesu ko̱ já ni'yakuyáha.̱
A̱t'aha̱ nkjin ṉkjún maha xi iṉcha kit-
sjennkíhi.̱ 16Kikie já chjiṉe'̱éheṉ kju̱aṯéxu-
moo̱ ko̱ já fariseo̱ nga Jesu tíkjineko̱ niṉ̃u̱
jóo.̱ A̱s'ai̱ kinchjaḵo̱ já ni'yakuyáha̱ Jesu nga
b'i ̱ kitsúhu̱:

—¿Á já xi f'áchjíntjaihi ch'á ko̱ já xi najmi
nax̱u̱ ts'íntjusuhun kju̱aṯéxumaha̱ Moise
tínekoẖo niṉ̃u̱ nda̱ maestru̱nu̱u?

17Nk'ie nga kint'é Jesu éiṉ, b'i ̱ kitsú:
—Xu̱ta̱ xi uhu̱n machjéheṉ já chjiṉeṉki,

najmi xi ndaha.̱ Najmi xu̱ta̱ je jái ̱ nchjaha,̱
xu̱ta̱ ngatitsun ní jái ̱nchjaha.̱

B'i ̱ts'ín kitsúya Jesu nkjé tjíhin nga k'úéntu
kjintíá xu̱ta̱ ni'yakuyáha̱

(Mt. 9:14-17; Lc. 5:33-39)
18 Nku niy̱á nk'ie nga tjíntu kjintíá já

ni'yakuyáha̱ Jua Bautista̱ ko̱ já fariseo,̱ as̱'ai̱
tjín xi iṉcha j'aisehe̱ Jesu ko̱ b'i ̱ kitsúhu̱:

—¿Nkú tjíhiṉ ra̱ nga najmi b'entu kjin-
tíáha já ni'yakuyáhi,̱ xi nkú ts'ín b'entu
kjintíá já ni'yakuyáha̱ Jua ko̱ já ni'yakuyáni?̱

19 A̱s'ai̱ b'i ̱ kitsú Jesu:
—¿A mahá b'entu kjintíá xu̱ta̱ xi tjín-

tujín nku s'í kju̱aḇixan nk'ie nga tíjñajin

saha̱ nda̱ bixooṉ? Nk'ie nga tíjñajin saha̱
nda̱ bixooṉ, najmi kam̱a k'úéntu kjintíá.
20Tu̱nga ku̱ic̱húhú nis̱tjin nga chjú'aha̱ nda̱
bixooṉ. Nk'ie nga ku̱ic̱hú nis̱tjin xu'bo,̱
nk'iehé nga k'úéntu kjintíá.

21 ’Najmi ch'a b'éstikoẖo najyun chá nku
te najyun tseṯse̱ xi najmi kjee̱ nibákú.
A̱t'aha̱ nibákú najyun tseṯse̱ ko̱ kjetiy̱a na-
jyun chóo.̱ B'a̱ ts'ín fi tsehe má kitiyá. 22Ko̱
ta̱ ndaha najmi ch'a binchá binu̱ tseṯse̱ nku
tsa tjaḇax̱ín chá. A̱t'aha̱ binu̱ tseṯse̱ kjetiy̱a
tsa tjaḇax̱ín chóo.̱ A̱s'ai̱ fi ndzjo binu̱ ko̱
batsun tsa tjaḇax̱íu̱n. Kui nga tsa tjaḇax̱ín
tseṯseẖé xincháha binu̱ tseṯse.̱

B'i ̱ ts'ín kinchja̱nij̱míyaha Jesu nis̱tjin
nkjúu̱n

(Mt. 12:1-8; Lc. 6:1-5)
23 Nku xuaṯu̱ tíf'a Jesu má nga tjínt-

je̱ tuniṉ̃u̱. A̱s'ai̱ iṉcha kikje'yún tuniṉ̃u̱
já ni'yakuyáha̱ ko̱ kits'íntjiya ntsja nga
kikjine. 24 A̱s'ai̱ b'a̱ iṉcha kitsúhu̱ Jesu já
fariseo:̱

—Chas̱e̱ ma ri.̱ ¿Á ni xi tíjña nkjúhu̱n
ra̱ kju̱aṯéxumoo̱ nga nis̱tjin nkjúu̱n tíiṉcha
ts'íhin já ni'yakuyáhi?̱

25B'i ̱ kitsú Jesu:
—¿A ndahac̱hí najmi kjee̱ n'eyo má nga

tjít'a ni xi kits'ín David nk'ie nga un kikiehe̱
ko̱ kama bjoho̱ kui ko̱ já xi tjeṉkoẖo?̱ 26Kui
nis̱tjiu̱n Abiatar tjíhiṉ nda̱ na'̱mi títjun.
Jas'enDavid aṉte nkjúhu̱nNtia̱ṉá ko̱ kikjine
niṉku̱aṉ nkjúnxi tjíntu yo,̱ ni xi tu̱ já na'̱miu̱
ma kjinehé. Ta̱ kitsjá yaha̱ niṉku̱oṉ já xi
tjeṉkoẖo.̱

27 ’Nis̱tjin nkjúu̱n kis'ejña ngandaha̱ xu̱ta,̱
najmi ngandaha̱ nis̱tjin nkjúu̱n kamandaha
xu̱ta.̱ 28Kui nga Ntíhi ̱Ndax̱'iu̱̱n batéxumaha̱
ra̱ santaha ko̱ nis̱tjin nkjúu̱n.

3
B'i ̱ ts'ín kits'ínnkihi ̱ Jesu nku nda̱ xi ch'ihiṉ

ntsja
(Mt. 12:9-14; Lc. 6:6-11)

1Nku niy̱á jas'en Jesu ni'ya sinagoga̱ ko̱
yo̱ ta̱ kab'ejña nku nda̱ xi ch'ihiṉ ntsja.
2Kikunntá 'maha̱ jóo̱ tu̱ xi iṉcha sku̱eẖe tsa
ts'ií̱nnkihi ̱ndo̱ nga nis̱tjin nkjúu̱n, tu̱ xi b'a̱
ts'ín saḵúhu̱ ra̱ má tíndyjajihiṉ Jesu.

3 A̱s'ai̱ b'a̱ kitsúhu̱ Jesu nda̱ xi ch'ihiṉ
ntsja:

—Tis̱íntjei̱ṉ ko̱ tis̱iṉjñai kamaseeṉ.
4 A̱s'ai̱ b'i ̱ kitsúhu̱ jóo:̱

—Jun, ¿mí nihi xi ma n'e nga nis̱tjin

nkjúu̱n? ¿A ma n'e ni xi nda, a ra̱ ni xi
najmi nda? ¿A ma n'ek'anki xu̱ta,̱ a ra̱ ma
n'ek'ien?

Tu̱nga najmi kinchjaẖá jóo.̱
5 A̱s'ai̱ kjan tsasehe̱ Jesu já xi kabin-

chandaihi ̱ ko̱ kikie babaha̱ aṯ'aha̱ ndjá tjín-
tuyá anim̱aẖa̱ jóo.̱ B'i ̱kitsúhu̱ nda̱ xi ch'ihiṉ
ntsja:

—Tjentei ntsai̱.̱
Kingjénte ntsja ndo̱ ko̱ kamanda.
6 Tu̱nga nk'iehé nga tsitju já fariseo̱ yo,̱

as̱'ai̱ kama ñjakúko̱ já xi yjanki nda̱ rei ̱
Herode̱ Antipa̱ nga tsangisjai niy̱áko̱ xi nkú
ts'ín kam̱a ts'ií̱nk'iehen Jesu.

B'i ̱ ts'ín kits'ínnkihi ̱ Jesu nkjin xu̱ta̱ a̱ndai
ntáchak'uu̱n

7 A̱s'ai̱ ngjiko̱ t'axín Jesu já ni'yakuyáha̱
aṉdai ntáchak'uu̱n. Ta̱ kitsjennkíhi ̱ nkjin
ṉkjún xu̱ta̱ xi iṉcha niba aṉte Galilea.̱ 8Ko̱
ta̱ iṉcha kint'é ngayjee̱ ni xi títs'ín Jesu xu̱ta̱
xi tjín aṉte Judea,̱ xi tjín nanki Jerusalen,
xi tjín aṉte Idumea,̱ xi tjín ngabantá ntáje̱
Jordan, ko̱ xi tjín aṉdaihi ̱ nanki Tiro̱ ko̱
nanki Sidon. Kui kju̱aẖa nga iṉcha j'aise
tentehe̱ ra.̱

9 A̱s'ai̱ y'éxá Jesu já ni'yakuyáha̱ xi má
nga k'u̱éndaha̱ nku tsutsu, tu̱ xi najmi
ku̱as̱iṉne'yúhu̱n ra̱ ngayjee̱ xu̱ta̱ nkjin xi
kama ñjakú yo.̱ 10 A̱t'aha̱ ngatentee̱ xu̱ta̱
xi uhu̱n ix̱í tíiṉcha basinne'yúhún ra̱ nga
mjehe̱ ts'ií̱nkoẖo,̱ aṯ'aha̱ nkjin ṉkjún maha
xu̱ta̱ un xi kits'ínnkihi.̱

11 Ko̱ máha jánindoo,̱ nk'ie nga iṉcha
kikie Jesu, tsinchakúnch'int'aha̱ ko̱ b'i ̱ iṉ-
cha kitsú nga kikjintáya:

—¡Ji xi Ntíhi ̱Ntia̱ṉá!
12Tu̱nga ndjáhá kinchjaḵo̱ Jesu jánindoo̱

tu̱ xi najmi iṉcha ku̱iṯsu̱yaha yáha Jesu.
B'i ̱ ts'ín kitsjá xáha̱ Jesu já postru̱ xi te joo̱
(Mt. 10:1-4; Lc. 6:12-16)

13 A̱s'ai̱ ngjinji Jesu nku as̱unntu tjeṉki.̱
Kinchjaẖa̱ já xi j'ájin nga kj'u̱aí̱sehe̱ ko̱
iṉcha j'ai jóo.̱ 14 Te jo maha já xi j'ájin
tu̱ xi tsjénkoẖo̱ ra̱ ko̱ tu̱ xi ts'ií̱nkjihi nga
k'u̱énij̱mí éheṉ Ntia̱ṉá. Já postru̱ kitsúhu̱
jóo.̱ 15Kitsjáha̱ jóo̱ nga ngajoho̱ ts'ií̱nnkihi ̱
ra̱ xu̱ta̱ ko̱ nga k'oṉsje jáninda xi tjíntujíhiṉ
xu̱ta.̱

16Kui xu'bi ̱ já te jo xi j'ájin Jesu: Simon
xi kitsjá j'áíhiṉ nga kui xi ta̱ Pedro̱ k'úín;
17 Santiago̱ ko̱ Jua xi nts'e̱ maha xinkjín, xi

jáha̱ Zebedeo̱ maha. Jesu ta̱ kitsjá j'áíhiṉ
já xi joo̱ nga ta̱ k'úín Boanerge,̱ kui j'áín xi
tsuhu̱ ra:̱ Ntíhi ̱ Ch'oṉ. 18 J'ájin ya: Andre,
Felipe,̱ Bartolome, Mateo,̱ Toma, Santiago̱
xi ntíhi ̱ Alfeo,̱ Tadeo,̱ Simon xi mako̱ já
cananista, 19 ko̱ Juda̱ Iscariote̱ xi as̱kahan
kits'ínkjas'en Jesu.

B'i ̱ ts'ín kinchja̱nij̱míyaha Jesu nda̱ninda
Beelzebu

(Mt. 12:22-32; Lc. 11:14-23; 12:10)
20 A̱s'ai̱ kik'óya ngáha Jesu ni'yaha̱ ko̱

ta̱ kama ñjakú ṉkjúhún ngáha xu̱ta,̱ nga
santaha najmi kama iṉcha kikjine niṉ̃u̱.
21 Nk'ie nga kint'é xu̱ta̱ xinkjín Jesu niu̱,
iṉcha j'aingisjaihi.̱ A̱t'aha̱ b'a̱ kitsú xu̱ta̱
nga ja tíma luku̱ Jesu.

22 Máha já chjiṉe'̱éheṉ kju̱aṯéxumoo̱ xi
iṉcha nibaha nanki Jerusalen, kui xi b'a̱
kitsú:

—Ndaṉinda Beelzebu xi ndaṉinda
k'aku̱hu̱ jánindoo̱ tíjñajihiṉ ndai̱.̱ Kui nga
nga'yúhu̱n ndaṉinda k'aku̱hu̱ jánindoo̱
tím'osjekoẖo jánindoo.̱

23 A̱s'ai̱ kinchjaẖa̱ Jesu jóo̱ ko̱ y'éjña
chu̱bay̱aha̱ nga tsakúya:

—Jun, ¿nkú ts'ín kam̱aha tsa ndaṉindoo̱
ta̱ kuihi k'oṉsje suba yjoho?̱ 24Xu̱ta̱ xi tjín
má nga batéxumanku nda̱ rei,̱ tsa ta̱ kuihi fi
kontraẖa̱ xinkjín, ndahac̱hí najmi tse maha̱
má nga batéxuma nda̱ rei ̱ xu'bo.̱ 25Ko̱ tsa
xu̱ta̱ xi tjíntu nku ni'ya fi kontraẖa̱ xinkjín,
ndahac̱hí najmi ta̱ s'ehe̱ ra̱ nga'yún. 26B'a̱
ta̱ ts'ín tíjña ts'e̱ ndaṉindoo.̱ Tsa Satana
ku̱aḵjánya yjoho̱ nga ta̱ kuihi ngju̱ai̱ ̱ kon-
tra̱ yjoho, ndahac̱hí najmi tse kam̱aha̱ nga
k'úéjña. Tu̱ sa ní ku̱ic̱húkje nis̱tjihiṉ.

27 ’Ndaha nku najmi ma fas'en ni'yaha̱
nku nda̱ xi 'yún tjíhiṉ nga'yún ko̱ kjé'aha̱ ni
xi tjíhín. Tjín níhi nga tjun k'u̱é'yún ndo.̱
B'a̱ ts'ín kam̱a kjé'aha̱ ra̱ ni xi tjíhiṉ ndo̱
ni'yaha.̱

28 ’Kju̱axi ̱ni xi tíxinnu̱u. Kam̱a ndyjat'aha̱
ngatentee̱ ngatitsuhu̱n xu̱ta̱ ko̱ ngatentee̱
tu̱ mí én ch'on tsuhú ni xi kitsú. 29Tu̱nga xi
ch'on ku̱iṯsu̱hu̱ Espiriṯu̱ Santo,̱ kui xi najmi
ta̱ kam̱a ndyjat'aha̱ ra.̱ Nku jé xi najmi ta̱
kam̱aha̱ ra̱ ndyjaẖa ts'ií̱n.

30B'a̱ kitsú Jesu aṯ'aha:̱ “Ndaṉindoo̱ tíjña-
jihiṉ”, iṉcha kitsú jóo.̱

B'i ̱ ts'ín kitsúya Jesu yá xi na̱aha̱ ko̱ yá xi já
nts'e̱

(Mt. 12:46-50; Lc. 8:19-21)

31 Ja kamoo.̱ J'ai naa̱ha̱ ko̱ já nts'e̱ Jesu.

Naṯsiu̱n tsincha nga kits'ínkji xi ngji nch-
jaẖa̱ Jesu. 32 A̱s'ai̱ xu̱ta̱ xi kab'entut'áha̱ b'a̱
kitsúhu̱:

—Naa̱hi,̱ já nts'ei ko̱ jminchjín nichjai
kabincha naṯsin ján. Mje rúhu̱ ku̱iṉch-
jaḵoẖi.

33B'i ̱ kitsú Jesu:
—¿Yá xi nána̱ ko̱ yá xi já nts'é?
34 A̱s'ai̱ tsasehe̱ xu̱ta̱ xi kab'entut'áha̱ ko̱

b'i ̱ kitsú:
—Kui xu̱ta̱ xu'bi ̱ xi nána̱ ko̱ já nts'é. 35Tu̱

yáhá ni xi ts'ií̱ntjusun xi nkú ts'ín mjehe̱
Ntia̱ṉá, kui xi nda̱ nts'é, na̱ nichja ko̱ nána.̱

4
B'i ̱ ts'ín tsakúya Jesu nga kits'ínchjén nku

nda̱ xi tsaténdzjo xujmá
(Mt. 13:1-9; Lc. 8:4-8)

1 Nku niy̱á Jesu tsakúyaha̱ xu̱ta̱ éheṉ
Ntia̱ṉá aṉdai ntáchak'uu̱n, ko̱ tu̱ ni xí
nkjihín xu̱ta̱ kama ñjakút'aha.̱ Kui nga
nku tsutsu ngjik'iejñayaha ko̱ ngayjee̱ xu̱to̱
aṉdai ntóo̱ tsincha. 2Nkjin tíkjá ni tsakúya-
ha̱ nga y'éjña chu̱bay̱aha.̱ B'i ̱ kitsú:

3—Tjenñju. Nku nda̱ ngjiténdzjo xujmá.
4Nk'ie nga tíbaténdzjo xujmóo,̱ k'u̱a̱ xi tsix-
untu aṉdai niy̱óo.̱ A̱s'ai̱ iṉcha j'ai nis̱ee̱
ko̱ kikjine xujmá xu'bo.̱ 5K'u̱a̱ xi tsixuntu
aj̱in ndjio̱̱ má nga najmi 'yún tjín ninte.
Kiṯsa̱ jasu xujmóo,̱ aṯ'aha̱ najmi 'yún tjain
nintee.̱ 6 Tu̱nga nk'iehé nga tsitju ts'íu̱,
kits'ínchjahaṉ ko̱ kixí, aṯ'aha̱ najmi 'yún
ngjiyanji kjam̱aẖa.̱ 7 K'u̱a̱ ngá xi tsixuntu
aj̱in na'yóo.̱ Kisá na'yóo̱ ko̱ najmi kitsjánte-
he̱ nga nda saá̱ xujmá xu'bo.̱ Najmi chumi
nihi kitsjá. 8Tu̱nga k'u̱aẖá ngá xi tsixuntu
má nga nda nankiu̱. Jasu xujmá xu'bo̱ ko̱
kisá. Tu̱ xí tsehé ni xi kitsjá. Tjín xujmóo̱
xi kitsjá katé tjíhin, tjín xi kitsjá cháte ko̱ te
tjíhin, ko̱ tjín ngá xi kitsjá unchan tjíhin.

9Ko̱ b'i ̱ kitsú sa:
—Xi tjeṉ tjaḇax̱ínñju, katasínñju.
B'i ̱ ts'ín kitsúya Jesu á tu̱ subahá y'éjña

chu̱ba̱yaha nga tsakúya
(Mt. 13:10-17; Lc. 8:9-10)

10 A̱skahan nk'ie nga y'ejña suba Jesu,
xu̱ta̱ xi kabinchat'aha̱ ko̱ já ni'yakuyá xi te
joo̱ iṉcha kingjásjaiyaha̱ mí nihi xi tsakúya
nga y'éjña chu̱bay̱a.

11 A̱s'ai̱ b'i ̱ kitsú Jesu:
—Jun ja kik'ai̱ṉu̱u nga kam̱ankjinnu̱u ni

xi 'ma tíjña ts'e̱ xi nkú ts'ín batéxuma

Ntia̱ṉá. Tu̱nga xu̱ta̱ xi k'oo̱ tu̱ s'ejña
chu̱bay̱ahá ra,̱ 12 tu̱ xi ndaha tsa ku̱as̱eẖe
tu̱nganajmi sku̱eẖé, ko̱ ndaha tsa ku̱as̱ínñju
tu̱nga najmi kam̱ankjihín ra.̱ B'a̱ ts'ín
najmi ngju̱ai̱ḵj'áha̱ ra̱ anim̱aẖa̱ ko̱ najmi
n'eṉdyjat'aha̱ ra̱ ngatitsuhu̱n.

B'i ̱ ts'ín tsakúya Jesu xi nkú ts'ín
ts'ínkjáíhiṉ xu̱ta̱ éheṉ Ntia̱̱ná

(Mt. 13:18-23; Lc. 8:11-15)
13B'i ̱ kitsú ya Jesu:
—¿A najmi mankjinnu̱u nkú tsuhu̱ ra̱

én xi kuak'iejñá chu̱bay̱a? Tsa najmi ka-
mankjinnu̱u, ¿nkú ts'ín kam̱ankjin tente-
heṉu̱u én xi bakuyá nga b'ejñá chu̱bay̱a?

14 ’Nda̱ xi tsaténdzjo xujmóo,̱ kui xi nkú
joyaha xi b'énij̱mí éheṉ Ntia̱ṉá. 15Tjín xu̱ta̱
xi b'a̱ k'un xi nkú joyaha xujmá xi tsixuntu
aṉdai niy̱óo.̱ Nk'ie nga nt'é éeṉ, tjeṉ'yún
nibáhá Satana ko̱ kjexín én xi ja kis'entjej̱in
anim̱aẖa.̱

16 ’Tjín ngá xu̱ta̱ xi b'a̱ k'un xi nkú joyaha
xujmá xi tsixuntu aj̱in ndjio̱.̱ Nk'ie nga
nt'é éeṉ, tjeṉ'yún tsjohó ts'ín ts'ínkjáíhiṉ.
17 Tu̱nga najmi 'yúhún tjíhiṉ kjam̱a̱ aj̱in
anim̱aẖa̱ ko̱ najmi ndjá bincha. Nk'ie nga
sakúhu̱ kju̱as̱ti ko̱ nk'ie nga n'e uncha tu̱
ngaṯ'aha̱ éeṉ, ts'ín t'axíhiṉ yjoho̱ éeṉ.

18 ’Tjín ngá xu̱ta̱ xi b'a̱ k'un xi nkú joyaha
xujmá xi tsixuntu aj̱in na'yóo.̱ Kui xu̱taẖa
xi ta̱ nt'é éeṉ, 19 tu̱nga ni xi tjíhín as̱unntei ̱
s'entaẖa̱ ra,̱ kju̱aṉchiṉóo̱ b'anac̱haẖa,̱ ko̱
ma mje tentehe̱ ni xi tjín. B'a̱ ts'ín najmi
sakúntehe̱ ra̱ nga nda saá̱ha éeṉ aj̱in ani-̱
maẖa̱ xu̱ta̱ xu'bo̱ ko̱ najmi tsjá chaṉ.

20 ’Tu̱nga tjíhín xu̱ta̱ xi b'a̱ k'un xi nkú
joyaha xujmáxi tsixuntunanki xi ndoo.̱ Kui
xu̱taẖa xi nt'é éeṉ ko̱ ts'ínkjáíhiṉ. Nda ts'ín
nga b'entu. Kui xi b'a̱ joyaha xujmá xi tsjá
katé tjíhin, ko̱ tsa cháte ko̱ te tjíhin, ko̱ tsa
unchan tjíhin.

B'i ̱ ts'ín tsakúya Jesu nga najmi ma s'ejña
'ma éheṉ

(Lc. 8:16-18)
21B'i ̱ ta̱ kitsú sa Jesu:
—¿A tjín xi b'éti nku nd'í tu̱ xi k'u̱éjñaha

kintehe̱ nku kaxa̱ a ra̱ kintehe̱ nku kama?̱
¿A najmi b'éjña nk'ahá? 22 A̱t'aha̱ ngayjee̱ ni
xi 'ma tíjña nd'ai̱,̱ ku̱ic̱hú nis̱tjin nga s'ej̱ña
chji. Ko̱ ngayjee̱ ni xi najmi tíjña chji nd'ai̱,̱
ku̱ic̱hú nis̱tjin nga ku̱iṯju chji. 23 Xi tjeṉ
tjaḇax̱ínñju, katasínñju.

24B'i ̱ ta̱ kitsú sa Jesu:

—'Yún nda tas̱inñjuhu̱u ni xi tínu'yó.

Xi nkú ts'ín nda ku̱as̱inñju, b'a̱ ts'ín nda
kam̱ankjinnu̱u, ko̱ 'yún k'u̱ai̱ ̱ sanu̱u nga
kam̱ankjinnu̱u ni xi tínu'yó. 25 A̱t'aha̱ xi
bas̱ínñju ni xi bakuyá, kui xi k'u̱ai̱ ̱ saha̱
nga kam̱ankjihiṉ. Tu̱nga xi najmi bas̱ínñju,
chjú'aha̱ santaha ni xi ic̱hí mankjihiṉ.

B'i ̱ ts'ín tsakúya Jesu nga kits'ínchjén nku
xujmá xi sá suba

26B'i ̱ ta̱ kitsú sa Jesu:
—Má batéxuma Ntia̱ṉá, kui xi b'a̱ joy-

aha ni xi ma nk'ie nga nku nda̱ baténdzjo
xujmá. 27Tsa kjife ndo̱ ko̱ tsa tíjña tík'un,
ndaha tsa nga nis̱tjiu̱n ko̱ ndaha tsa nga
nis̱tjeṉ, fasu xujmóo̱ ko̱ sá. Najmi be ndo̱
á b'a̱ maha. 28 A̱t'aha̱ t'anankiu̱ ts'ín nga sá
kui ni ján. Títjun tjuhu̱ nts'én, as̱'ai̱ tjuhu̱
xka,̱ as̱kahan xu, ko̱ ja kamoo̱ s'ehe̱ xujmá.
29Nk'ie nga ja chu̱baẖa,̱ as̱'ai̱ bate ndo̱ niu̱,
aṯ'aha̱ ja kuichu nis̱tjin nga stí.

B'i ̱ ts'ín tsakúya Jesu nga kits'ínchjén nku
k'un mostasa̱

(Mt. 13:31-32; Lc. 13:18-19)
30B'i ̱ ta̱ kitsú sa Jesu:
—¿Mí nihi xi k'uejñá chu̱bay̱akoẖona xi

nkú ts'ín batéxuma Ntia̱ṉá? ¿Mí éhen xi
ts'inchjén nga k'uejñá chu̱bay̱ahana? 31Kui
xi nkú joyaha nku k'un mostasa̱ xi s'entje.̱
Kui k'un xu'bi ̱ xi 'yún ic̱hí sa nga k'un xi
k'oo̱ xi tjín as̱unntee.̱ 32Tu̱ngank'iehénga ja
s'entje,̱ as̱'ai̱ sá ko̱ 'yún chánkama sa nga ni
ntje̱ xi k'oo.̱ I ṉkjún ma tjiaha,̱ nga santaha
nis̱ee̱ ts'ínnda'á nu̱baẖa̱ má nk'íéheṉ tjiaha̱
yóo.̱

B'i ̱ ts'ín tsakúya Jesu
(Mt. 13:34-35)

33 Jesu y'éjña chu̱bay̱aha̱ xu̱ta̱ nga
tsakúyaha.̱ Ni xi ma chu̱bay̱aha̱ ra̱ xu̱ta,̱
kui nihi xi kits'ínchjén. 34 Najmi tsakúya
tsa najmi y'éjña chu̱bay̱a. Tu̱nga máha já
ni'yakuyáha,̱ najmi y'éjña chu̱bay̱aha̱ nga
tsakúyaha.̱

B'i ̱ ts'ín kits'ínk'íéjyu Jesu ntjo̱ ko̱
ntáchak'uu̱n

(Mt. 8:23-27; Lc. 8:22-25)
35 Ta̱ kuihi nis̱tjin xu'bo̱ nkú ma nga ja

tíma jyun, b'i ̱ kitsúhu̱ Jesu já ni'yakuyáha:̱
—Tjián ngabantá ján.
36 A̱s'ai̱ kits'ínkji xu̱ta̱ nkjiu̱n ko̱ tsutsu xi

tu̱ b'a̱ ts'ín jahá kab'eya iṉcha ngjiko.̱ Ta̱
iṉcha kitsjennkíhi ̱ kj'aí̱ sa tsutsu. 37 Tu̱ ni
xi kamahá, tu̱ iṉcha kamanehé nku ntjo̱ xi

tu̱ xí 'yúhún, ko̱ t'éheṉ ntáchak'uu̱n ni xi
nkjún kits'íhiṉ tsutsuu̱, nga santaha ja ma
tséhé ni ntánijua xi tífas'eheṉ.

38 Tu̱nga máha Jesu, kjife as̱tu̱n tsutsuu̱
nga kab'énki nku ni nintaku̱. A̱s'ai̱ já
ni'yakuyáha̱ ngji ts'ínkj'áha̱ ko̱ b'a̱ kitsúhu̱:

—Ji nda̱ maestru̱, ¿á najmi nkjún tímaha
ri? ¡Ja ku̱ay̱áá ei̱ ̱ni!̱

39 A̱s'ai̱ tsisintjeṉ Jesu ko̱ ndjá kinchjaḵo̱
ntjo̱ ko̱ ntáchak'uu̱n nga b'i ̱ kitsúhu̱:

—¡Tjenjyúí! ¡Tjent'íáhi!̱
Kitsjenjyú ntjo̱ ko̱ kis'e jyujyu.
40 A̱s'ai̱ b'a̱ kitsúhu̱ já ni'yakuyáha:̱
—¿Á b'a̱ nkjún ts'ín binkjuhunnu? ¿Á

najmi s'ejihiṉnu̱u Ntia̱ṉá?
41 Tu̱ xí iṉcha kitsankjúhún jóo̱ ko̱ b'i ̱

ngján b'i ̱ kitsúhu̱ xinkjín:
—¿Yá ndaẖa xu'bi ̱ nga santaha ntjo̱ ko̱

ntáchak'uu̱n nt'é'éheṉ ra?̱
5

B'i ̱ ts'ín kits'ín nda̱íhi ̱ Jesu nku nda̱ xi tíjña-
jihiṉ nda̱nindoo̱

(Mt. 8:28-34; Lc. 8:26-39)
1 A̱s'ai̱ iṉcha tsichu nankihi ̱ xu̱ta̱ Gerasa,̱

nanki xi tíjña ngabantá ntáchak'uu̱n.
2Nk'ie nga tsitjujen Jesu tsutsuu̱, tjeṉ'yún
j'aik'úhún ra̱ nku nda̱ xi tsitjujin tsjóo.̱
Ndaṉindoo̱ tíjñajihiṉ ndo.̱ 3A̱jin tsjóo̱ b'ejña
ko̱ najmi ch'a ta̱ ma ts'ínk'íéjña'yúhu̱n ra,̱
ndaha tsa n'úkic̱ha̱ s'e'̱yúnkoẖo. 4 A̱t'aha̱
nkjin ṉkjún niy̱á kis'e'yúnkoẖo n'úkic̱ha̱
sjai ko̱ ntsja, tu̱nga kikjetiy̱ahá n'úkic̱ha̱
ntsja ko̱ kits'ín xix̱i ̱ n'úkic̱ha̱ sjai. Najmi
tjín xi ma ts'ínk'íéjña jyuhu̱ ndo.̱ 5Nis̱tjin
nis̱tjeṉ fatsú'bajín tsjóo̱ ko̱ jñóo̱ nga
kjintáya ko̱ nga ndjio̱̱ ts'ín'unkoẖo̱ ra̱ yjoho.̱

6Nk'ie nga kjin tjeṉ sa Jesu, kikiehe̱ ndo̱
ko̱ tsangatsanka nga j'aisinkúnch'int'aha.̱
7 'Yún kikjintáya nga b'i ̱ kitsúhu̱:

—Ji Jesu, Ntíhi ̱ Ntia̱̱ nku tutu xi tíjña
nk'a ján, ¿mí nihi xi tjínkoẖi an? Ntia̱̱ nku
tutuu̱ tíbená. Tíbankihi nga najmi tu̱ 'bai̱ṉí
kju̱aṉim̱a.̱

8 B'a̱ ts'ín kinchja̱ ndo̱ aṯ'aha̱ Jesu b'a̱
kitsúhu̱:

—¡Ji ndaṉinda, tiṯjusjej̱ihiṉ ndo!̱
9 A̱s'ai̱ Jesu kingjásjaiyaha:̱
—¿Nkú 'mihi?
B'a̱ kitsú jánindoo:̱
—Legion 'mini ̱ aṯ'aha̱ tu̱ xí nkjihín ma-

haṉi.̱

10A̱s'ai̱ 'yúnṉkjún iṉcha tsankihi ̱Jesu nga

najmi tu̱ ts'ií̱nkji t'axíhiṉ. 11Xi tjeẖen nku
as̱unntu tjeṉki ̱ nkjin ṉkjún chiṉka̱ tíiṉcha
kjine jñá. 12 A̱s'ai̱ jánindoo̱ iṉcha tsankihi ̱
Jesu:

—N'eḵjíni ̱ má tjíma chiṉko̱ tu̱ xi
ku̱iṯjás'eṉjihiṉ ri.̱

13 A̱s'ai̱ Jesu kitsjántehe̱ jánindoo.̱ Iṉcha
tsitjujíhiṉ ndo̱ nga iṉcha ngjikjas'enjihiṉ
chiṉko.̱ Jo ra̱ mii ̱ maha chiṉko.̱ Tsangat-
sanka chiṉko̱ nga kikjaníkj'antjai yjoho̱ má
nk'antjaihi ̱ yo̱ ko̱ tsixuntujín ntáchak'uu̱n.
Yo̱ jesunjin ntá.

14 A̱s'ai̱ iṉcha tsanka já xi tíiṉcha kunntá
chiṉko.̱ Ngji tsúyaha̱ xu̱ta̱ xi tjín aj̱in naṉtio̱̱
ko̱ aṉdai naṉtio̱.̱ A̱s'ai̱ iṉcha j'aisehe̱ xu̱ta̱ ni
xi kamoo.̱ 15 J'ai má tíjña Jesu ko̱ kikie nga
kab'ejña yo̱ nda̱ xi tsitjujíhiṉ jáninda xi tu̱
xí nkjihín maha. Ja yja ngáha najyun ko̱ ja
nda je je ngáha. Iṉcha kitsankjún jóo.̱

16 Já xi kikie ni xi kamoo̱ iṉcha kitsúyaha̱
xu̱ta̱ xingisoo̱ ni xi kamaha̱ ndo̱ ko̱ ni xi
iṉcha kamaha̱ chiṉko.̱ 17 A̱s'ai̱ xu̱ta̱ naṉtio̱̱
tsankihi ̱ Jesu nga ku̱iṯju nankihi.̱ 18 Nk'ie
nga tífas'en ngáha Jesu tsutsuu̱, nda̱ xi
tsitjujíhiṉ jánindoo̱ mjehe̱ nga tsjénnkihi ̱
ko̱ tsankihi ̱kju̱a.̱ 19Tu̱nga najmi kitsjántehé
ra̱ Jesu. B'i ̱ kitsúhu̱:

—T'in ni'yahi ̱ ko̱ t'ihiṉsei̱ẖi ̱ xu̱ta̱ xinki.̱
T'inyaihi ̱ ngayjee̱ ni xi kuats'ínkoẖi Ntia̱ṉá
ko̱ xi nkú ts'ín kama nim̱aẖa̱ ji.

20 A̱s'ai̱ ngji ndo̱ ko̱ kik'atuts'iẖiṉ nga kit-
súya aṉteDecapoḻi ̱ngayjee̱ ni xi kits'ínkoẖo̱
Jesu. Ngatentee̱ xu̱ta̱ xi tjín yo̱ iṉcha kama
nkjúhu̱n niu̱.

B'i ̱ ts'ín kits'ínnkihi ̱ Jesu nku ta̱kjín ko̱ nku
ta̱chju̱ún

(Mt. 9:18-26; Lc. 8:40-56)
21 Nk'ie nga ja kik'óyako̱ ngáha Jesu

tsutsuu̱ ngabantá ntáchak'uu̱n, as̱'ai̱ nkjin
ṉkjún xu̱ta̱ kama ñjakút'aha̱ ko̱ y'ejña
Jesu aṉdai ntáchak'uu̱n. 22 A̱s'ai̱ j'ai nku
nda̱ xi 'mi Jairo̱ xi ta̱ nku nda̱ k'aku̱hu̱
ni'ya sinagoga.̱ Nk'ie nga kikie Jesu,
tsasinkúnch'int'aha̱ 23 ko̱ tsankihi ̱ nga
ku̱as̱iṉkoẖo.̱ B'i ̱ kitsúhu̱:

—Taḵjín ic̱hína̱ ja tí'me. Nibángjennéí
ntsai̱ ̱ ntína̱ tu̱ xi kam̱andaha ko̱ kj'u̱aí̱ya
ngáha̱ ra.̱

24 A̱s'ai̱ ngjiko̱ Jesu ndo,̱ ko̱ nkjin ṉkjún
xu̱ta̱ kitsjennkíhi ̱ nga ix̱í tsinchane'yúhún
ra.̱

25Ta̱ tjeṉjihiṉ xu̱ta̱ nkjiu̱n nku tac̱hju̱ún
xi tjíhiṉ te jo nú nga jní títs'ínk'ieheṉ.
26 Kui xi nkjin kju̱aṉim̱a̱ kikie ay̱a ntsja já
chjiṉeṉkiu̱. Santaha kits'ínkje ngayjee̱ ni xi
tjíhín, tu̱nga ndahá ic̱hí najmi kamanda. Tu̱
sa ní 'yún ngjitse ch'ihiṉ.

27 Nk'ie nga kint'é tac̱hjúu̱n ni xi títs'ín
Jesu, as̱'ai̱ j'ai tjeṉnki Jesu aj̱ihiṉ xu̱ta̱ nkji-
u̱n. J'aik'úhu̱n ko̱ kits'ínko̱ najyun xi yja
Jesu. 28 A̱t'aha̱ b'i ̱ ts'ín kits'ínnkjink'un:
“Tsa tu̱ najyuhu̱n ts'inko̱ sa, kam̱anda
ngáhana.” 29Nk'ie nga b'a̱ kits'ín, tjeṉ'yún
kitikjáyahá ra̱ jníu̱ ko̱ ndzjen kamaha̱ yjon-
intehe̱ tac̱hjúu̱n nga kama nkihi ̱ ch'in xi
k'uhu̱n.

30 Tu̱nga kikiehé Jesu nga tsitjujíhiṉ
nga'yún. Kits'ínk'ótjiya nga tsasehe̱ xu̱ta̱
nkjiu̱n ko̱ b'i ̱ kitsúhu̱:

—¿Yá xi kuats'ínko̱ najyunna?̱
31 A̱s'ai̱ b'a̱ kitsú já ni'yakuyáha:̱
—Tíyai nga xu̱ta̱ nkjiu̱n tíbasinne'yíhin.

Á: “¿Yá xi kuats'ínko̱ najyunna?̱”,
tíbixíhinni. 32 Tu̱nga tu̱ nku nga tsasehé
ra̱ Jesu xu̱ta̱ xi kabinchandaihi ̱ tu̱ xi sku̱eẖe
yá xi b'a̱ kits'íu̱n.

33 Máha tac̱hjúu̱n, nk'ie nga kikie ni xi
kamat'ain, as̱'ai̱ ix̱í ts'atsé nkjúhún nga
j'aisinkúnch'int'aha̱ Jesu ko̱ kitsúya kixi ̱
kixiẖi ̱mí kju̱aẖa nga b'a̱ kits'íhin. 34 A̱s'ai̱ b'i ̱
kitsúhu̱ Jesu:

—Ji ntína,̱ aṯ'aha̱ kuas'ejihin nga Ntia̱ṉá
kits'ín nibána, kui nga kama nkihi ri.
Kas'ehi kju̱aj̱yu nga t'in ko̱ katumandaihi ̱
ch'in xi k'uhin.

35Nk'ie nga b'a̱ ta̱ títsuhu Jesu, tu̱ iṉcha
j'aihí k'u̱a̱ já xi nibaha ni'yaha̱ nda̱ k'aku̱hu̱
ni'ya sinagoga̱ ko̱ b'a̱ iṉcha kitsúhu̱:

—Ja k'uen taḵjíhiṉ. Najmi ta̱ n'estihi ̱ ri ̱
nda̱ maestru̱.

36 Tu̱nga najmi kits'ínsihín ra̱ Jesu ni xi
kitsú jóo.̱ A̱s'ai̱ b'i ̱ kitsúhu̱ ndo:̱

—Najmi tu̱ binkjuin. Tu̱ nkú kas'ejihín ri
an.

37 Najmi kitsjánte Jesu tsa kj'aí̱ xu̱ta̱
tsjénnkihi,̱ tu̱ Pedro̱ sahá, Santiago̱ ko̱ Jua
xi nts'e̱ maha Santiago.̱ 38Nk'ie nga iṉcha
tsichu ni'yaha̱ nda̱ k'aku̱, kikie Jesu nga
xaá̱haṉ tíma ko̱ nga tíiṉcha kjintá xu̱ta̱ nga
'yún tíiṉcha kjintáya. 39 A̱s'ai̱ jas'en Jesu ko̱
b'i ̱ kitsú:

—¿Á xaá̱haṉ tín'ehenu ko̱ tích'íhinu?
Najmi ka'me taḵjíu̱n. Tu̱ kjifehé.

40 Tsajnukiehe̱ xu̱ta̱ xi kama ñjakú yo,̱

tu̱nga kik'onsjehé Jesu ngatentee̱ xu̱to.̱
A̱s'ai̱ tu̱ na'̱mihi ̱ ní ko̱ naa̱ha̱ taḵjíu̱n ko̱ já
ni'yakuyáha̱ xi tjeṉko,̱ kui xi jas'enko̱ má
xi tjeẖen kjijña taḵjíu̱n. 41 Jakj'á ntsja ko̱ b'i ̱
kitsúhu̱:

—Talita,̱ kuu̱m —kui éiṉ xi tsuhu̱ ra:̱
Taḵjín, ji tínchjakoẖo, tis̱íntjei̱ṉ.

42 Tjeṉ'yún tsisintjeẖén taḵjíu̱n ko̱ kik-
jatsú'ba ngáha. Tu̱ ni xí kama nkjúhu̱n ra̱
xu̱ta̱ xi tjíntu yo̱ ni xi kamoo.̱ 43Tu̱nga b'aẖá
kitsú Jesu nga najmi tu̱ ch'a xi k'úínyaha̱
niu̱. Ko̱ b'a̱ kitsú nga k'u̱ai̱ẖi ̱ nichine
taḵjíu̱n. Te jo nú tjíhiṉ taḵjíu̱n nga b'a̱
kamoo.̱

6
B'i ̱ ts'ín najmi kin'ekjáíhiṉ Jesu
(Mt. 13:53-58; Lc. 4:16-30)

1A̱s'ai̱ tsitju Jesu yo̱ nga ngji ngáha nanki-
hi ̱ ko̱ kitsjennkíhi ̱ já ni'yakuyáha.̱ 2 Nk'ie
nga tsichu xuaṯu̱ tsakúya ni'ya sinagoga.̱
Kama nkjúhu̱n xu̱ta̱ xi tjín yo̱ nk'ie nga
kint'é xi nkú ts'ín tíbakúya. B'a̱ iṉcha
kitsúhu̱ xinkjín:

—¿Má ngjikj'áha ndai̱ ̱ ngayjee̱ ni xu'bi?̱
¿Mí kju̱aṉkjink'un naṉkaẖa xi kik'ai̱ẖi ̱ ko̱
á maha̱ ra̱ ts'íhin kju̱aṉkjún? 3 ¿A najmi
kuihí ndai̱ ̱ xi nda̱ chjiṉey̱óo,̱ xi ntíhi ̱Maria̱
ko̱ já nts'e̱ maha Santiago,̱ Kuse, Juda̱ ko̱ Si-
mon? ¿A najmi ei̱ẖí ta̱ tjíntujínná jminchjín
nichja ndai̱?̱

Kui nga najmi iṉcha kama kits'ínkjáíhiṉ
ra.̱ 4Tu̱nga b'aẖá kitsúhu̱ Jesu xu̱ta̱ nkjiu̱n:

—Tu̱ má xi tjeẖén ni yankjún nku nda̱
profeta.̱ Nkuhú nankihi ̱ ko̱ aj̱ihiṉ xu̱ta̱
xinkjín ko̱ ni'yaha̱ najmi b'a̱ n'ehe.̱

5 Ndaha nku kju̱aṉkjún najmi kamaha̱
kits'ín yo.̱ Tu̱ chubahá xu̱ta̱ un xi kingjénne
ntsja nga kits'ínnkihi.̱ 6Kama nkjúhu̱n Jesu,
aṯ'aha̱ najmi s'ejihiṉ xu̱ta̱ ngaNtia̱ṉá kits'ín
nibáha.̱

B'i ̱ ts'ín kitsúyaha̱ Jesu já postru̱ xi nkú
iṉcha ts'ií̱n nga k'u̱énij̱mí

(Mt. 10:5-15; Lc. 9:1-6)
Kikjatsú'ba Jesu nga tsakúya aṉte xi

tjíndai yo.̱ 7 A̱s'ai̱ kinchjaẖa̱ já ni'yakuyá xi
te joo̱ ko̱ kik'atuts'iẖiṉ nga jo jo kits'ínk'a
xinkjín nga kits'ínkji. Kitsjáha̱ nga nga-
joho̱ Jesu kam̱aha̱ jóo̱ k'oṉsje jáninda xi
tjíntujíhiṉ xu̱ta.̱ 8 B'a̱ kitsúhu̱ nga najmi
chumi nihi xi k'u̱a̱ nga iṉcha ts'ií̱n niy̱á, tu̱

yánisehé xi kam̱a k'u̱a.̱ Najmi tjíhin nga
k'u̱a̱ niṉku̱aṉ, ta̱ ndaha tsa, ta̱ ndaha too̱n.
9Kam̱a ngju̱áya tjaḇax̱ín ntéhe,̱ tu̱nga najmi
kam̱ahá k'u̱a̱ tsa jo 'yún najyun. B'i ̱kitsúhu̱
jóo:̱

10 —Má ku̱iṯjás'oo̱n nku ni'ya, yo̱
tiṉtsu̱boo̱ santa nkúhu nga ku̱iṯju ngáhanu
aṉte xu'bo.̱ 11Tsa tjínmánajmi n'eḵjáínnu̱u,
ko̱ tsa najmi ngju̱énñjunu̱u xu̱ta̱ xi tjín yo,̱
tu̱ sahá tiṯjusjoo̱ aṉte xu'bo̱ ko̱ t'etsujno
ndyjo tsu̱ku, tu̱ xi b'a̱ ts'ín ku̱aḵúchjihinu
nga tjeẖeṉ jé xu̱ta̱ xu'bo.̱

12 A̱s'ai̱ iṉcha tsitju jóo̱ ko̱ y'énij̱míhi ̱ xu̱-
ta̱ nga tjíhin nga iṉcha ngju̱ai̱ḵj'áha̱ ra̱
anim̱aẖa.̱ 13 Nkjin ṉkjún jáninda iṉcha
kik'onsjejihiṉ xu̱ta,̱ ko̱ nkjin ṉkjún xu̱ta̱ un
iṉcha kits'ínnkihi ̱nga kik'onjnuhu̱ seti.̱

B'i ̱ ts'ín k'ien Jua Bautista̱
(Mt. 14:1-12; Lc. 9:7-9)

14 Nda̱ rei ̱ Herode̱ Antipa̱ ta̱ kint'é ni xi
títs'ín Jesu, aṯ'aha̱ tu̱ má kichubanij̱míyahá
ni Jesu. A̱s'ai̱ b'a̱ kitsú:

—Jua Bautista̱ ja j'áíya ngáha̱ ra̱ ngabay-
oo.̱ Kui kju̱aẖa nga tjíhiṉ ra̱ nga'yún nga
títs'íhin kju̱aṉkjún.

15K'u̱a̱ xu̱ta̱ xi b'a̱ iṉcha kitsú:
—Nda̱ profeta̱ Elia̱ niu̱.
K'u̱a̱ ngá xi b'a̱ iṉcha kitsú:
—Nku nda̱ profeta̱ niu̱ xi nkúhu já profe-

ta̱ xi kis'e nú chá ján.
16Tu̱ngamáha Herode,̱ nk'ie nga kint'é ni

xi tíiṉcha tsu xu̱ta,̱ as̱'ai̱ b'a̱ kitsú:
—Jua niu̱. Nda̱ xi an kitsja kju̱a̱ nga kitikjá

nintaku̱. Ja j'áíya ngáha̱ ra̱ ngabayoo.̱
17 B'a̱ kitsú Herode̱ aṯ'aha̱ kits'ínkji já

juhu̱n nga jakj'ánijé Jua. Y'é'yún ko̱
kits'ínkjas'en nu̱bay̱óo.̱ Ngaṯ'aha̱ na̱ Hero-
dia̱ b'a̱ kits'íhin aṯ'aha̱ chju̱úhu̱n Felipe̱
kama na̱ Herodia,̱ ko̱ ndo̱ ngá nts'e̱ kamaha
Herode̱ tu̱nga Herode̱ y'ejñako̱ no.̱ 18 B'i ̱
kitsú Jua nga kinchjaḵo̱ Herode̱ nk'ie:

—Tíjña nkjúhu̱n kju̱aṯéxumoo̱ ni xi tín'ei,
nga ta̱ jihi tinchunkoi̱ ̱ chju̱úhu̱n nda̱ nts'ei.

19Kui nga na̱ Herodia̱ kits'ín unkiehe Jua
ko̱ kamamjehe̱ nga ts'ií̱nk'ien, tu̱nga najmi
tjíhín nkú ts'ií̱hiṉ ra.̱ 20 A̱t'aha̱ be Herode̱
nga Ntia̱ṉá ts'eẖe̱ ndo̱ ko̱ nax̱u̱ ts'ín. Kui
nga tsankjúhun ko̱ kuhu̱n ra.̱ Nk'ie nga nt'é
ni xi tsuhu̱ Jua, najmi be mí nihi xi ts'ií̱n
tu̱nga tsjohó maha̱ nga mjéñjuhu̱.

21 Tu̱nga tu̱ chahán tsichu nis̱tjin nga
kisakú niy̱áha̱ na̱ Herodia̱ nk'ie nga tsichu

nú Herode.̱ Kui nis̱tjiu̱n ts'asje Herode̱ nku
s'í ko̱ kitsúyaha̱ já k'aku̱hu̱ ko̱ já jun k'aku̱hu̱
ko̱ já títjun xi tjín aṉte Galilea.̱ 22 A̱s'ai̱ jas'en
taḵjíhiṉ na̱ Herodia̱ nga kitenki. Tsjo ṉkjún
kamaha̱ Herode̱ ko̱ já xi kab'entut'ákoẖo̱
yámixo̱ ko̱ b'i ̱ kitsúhu̱ taḵjíu̱n:

—Tiṉchíní tu̱ mí ni xi mjehé ri. Tsjaha.
23Xí Ntia̱ṉáhá kits'ínkie nda̱ rei ̱ nga b'a̱

kitsú:
—Tsjaha tu̱ mí nihí ni xi ku̱iṉchíní san-

taha masen ni xi batexumaha.̱
24 A̱s'ai̱ tsitju taḵjíu̱n nga ngjingjásjaiyaha̱

naa̱ha:̱
—¿Mí nihi xi kuankia?
B'i ̱ kitsú na̱ Herodia:̱
—Nintaku̱ Jua Bautista̱ tiṉchíhi.̱
25A̱s'ai̱ jas'en tsuntsu ngáha taḵjíu̱nmá xi

tjeẖen kab'ejña nda̱ rei ̱ ko̱ tsankihi ̱niu̱:
—Mjena nga k'u̱ai̱ṉí nd'ai̱ ̱ mamai ̱ nga

k'úéya taḇa̱ ní nintaku̱ Jua Bautista.̱
26 A̱s'ai̱ 'yún kik'ie babaha̱ nda̱ rei,̱

tu̱nga ngaṯ'aha̱ ní nga ja kats'ínkie Ntia̱ṉá
nga ts'ií̱ntjusun éheṉ ko̱ ngaṯ'aha̱ já xi
kab'entut'ákoẖo̱ yámixo,̱ kui nga najmi
tjín nkú ts'ín najmi ku̱iṯsu̱hu̱ ra̱ taḵjíu̱n.
27Tjeṉ'yún kits'ínkjihí nda̱ rei ̱ nku nda̱ jun
nga kitsjáha̱ kju̱a̱ nga kj'u̱aí̱ko̱ nintaku̱ Jua.
A̱s'ai̱ ngji nda̱ juu̱n ko̱ tsatekjá nintaku̱ Jua
ay̱a nu̱bay̱óo.̱ 28 Nku taḇa̱ y'éya nintaku̱
Jua ko̱ kitsjáha̱ taḵjíu̱n, ko̱ naa̱ha̱ taḵjíu̱n
kits'ínkjas'eheṉ nintaku̱ Jua.

29Nk'ie nga kint'é já ni'yakuyáha̱ Jua ni
xi kamoo,̱ iṉcha j'aikj'á yjoninte k'ieṉ ko̱
iṉcha ngjingjáyanji.

B'i ̱ ts'ín kits'ínkjen Jesu já xi un mii ̱
(Mt. 14:13-21; Lc. 9:10-17; Jn. 6:1-14)

30 Ta̱ iṉcha kama ñjakú ngáha já postru̱
má tíjña Jesu ko̱ iṉcha kitsúya tentehe̱ ni xi
kits'ín ko̱ ni xi tsakúya. A̱s'ai̱ b'i ̱ kitsú Jesu:

31—Nibá su̱boo̱. Tankíaán nku aṉte t'axín
tu̱ xi n'eḵj'áíyahaná.

A̱t'aha̱ nkjin ṉkjún xu̱ta̱ xi tíiṉcha fi ko̱
xi tíiṉcha f'ai, nga santaha najmi ta̱ tíiṉcha
sakúntehe̱ ra̱ tsa iṉcha kjiṉe̱ niṉ̃u̱.

32 A̱s'ai̱ iṉcha y'eya nku tsutsu nga ngji
t'axín suba nku aṉte má najmi ch'a tjín.
33Tu̱nga nkjihín xu̱ta̱ xi kikiehe̱ nga iṉcha
ngji ko̱ iṉcha kamankjihiṉ nga Jesu niu̱ ko̱
já ni'yakuyáha.̱ A̱s'ai̱ iṉcha tsitju xu̱ta̱ xi
tjíntu ngayjee̱ nanki xi tjín yo̱ nga tsu̱ku̱
ngjihi má nga tífi Jesu. Iṉcha tsichu títjun
xu̱to.̱

34 Nk'ie nga tsitjujen Jesu tsutsuu̱, kikie
nga nkjin ṉkjún maha xu̱ta̱ xi tíkuyáha.̱
Kama nim̱aẖa,̱ aṯ'aha̱ tjíma xi nkú joyaha
chu̱tsaṉka̱ xi najmi tjíhiṉ nda̱ bastu. A̱s'ai̱
kik'atuts'iẖiṉ nga tsakúyaha̱ nkjin tíkjá ni.
35Nk'ie nga kama ngixuu̱n, iṉcha j'aik'úhu̱n
já ni'yakuyáha̱ ko̱ b'a̱ kitsúhu̱:

—T'axínt'a ṉkjún ei̱ ̱ ko̱ ja kama ngixun
ṉkjún. 36 Tu̱ sahá b'a̱ t'ihiṉ xu̱to̱ nga katji
nanki xi tjíndai ei̱ ̱ má nga kam̱a k'u̱aṯse ni
xi kjiṉe.̱

37 A̱s'ai̱ b'i ̱ kitsú Jesu:
—Tu̱ sahá jun tjohoo̱n ni xi kjiṉe.̱
B'a̱ kitsú jóo:̱
—¿A kuankín ch'aṯse níi ̱ jo unchan

denario̱̱ tjíhin niṉku̱aṉ ko̱ k'u̱ai̱ẖi ̱nga kjiṉe̱
xu̱ta?̱

38B'i ̱ kitsú Jesu nga kingjásjaiyaha̱ jóo:̱
—¿Nkú tjín maha niṉku̱aṉ xi kich'o?

Tankínk'iexkiu̱.
Nk'ie nga ja b'a̱ kits'ín jóo,̱ as̱'ai̱ b'a̱ kitsú:
—Un niṉku̱aṉ ko̱ jo tjio̱.̱
39 A̱s'ai̱ b'a̱ kitsúhu̱ xu̱ta̱ nkjiu̱n nga

k'úéntu stín aj̱in nax̱ic̱hu̱ xkjúeṉ. 40Tjín xi
unchan kik'a stín yjoho̱ nga iṉcha y'entu,
ko̱ tjín xi cháte kik'a stín yjoho.̱

41 A̱s'ai̱ jakj'á Jesu niṉku̱aṉ xi uu̱n ko̱ tjio̱̱
xi joo.̱ Tsasenjinki nk'a ján nga kitsjáha̱
máb'ac̱hjíhi ̱ Ntia̱ṉá. Tsakjánya niṉku̱oṉ
ko̱ kitsjáha̱ já ni'yakuyáha̱ tu̱ xi kui iṉcha
ts'ií̱nndzjoho niṉku̱oṉ. Ta̱ tsakjánya tjio̱̱ xi
joo̱ nga kitsjáha̱ ngatentee̱ xu̱to.̱

42Ngatentee̱ xu̱to̱ iṉcha kikjine niu̱ santa
nkúhu nga iṉcha kitse sisihiṉ. 43 A̱s'ai̱ j'áíya
niṉku̱oṉ ko̱ tjio̱̱ xi tsankiu̱. Te jo nis̱iṉ
kamaha. 44Un mii ̱maha já xi iṉcha kikjine
niṉku̱oṉ kui chu̱bo.̱

B'i ̱ ts'ín ngjisun Jesu ntáchak'uu̱n
(Mt. 14:22-27; Jn. 6:16-21)

45 A̱s'ai̱ b'a̱ kitsúhu̱ Jesu já ni'yakuyáha̱
nga iṉcha kju̱as̱'en tsutsuu̱ ko̱ nga iṉcha
ngju̱ai̱ ̱ títjuhu̱n ngabantá ntáchak'uu̱n xi
tjeẖen nanki Betsaida,̱ ko̱ tsasín niy̱á xu̱to̱
nk'ie nga iṉcha ngji ni'yaha.̱ 46 Nk'ie nga
ja kits'ínkji xu̱to,̱ as̱'ai̱ ngji nchjaḵo̱ t'axín
Ntia̱ṉá as̱unntu tjeṉkiu̱̱.

47Nk'ie nga ja kama jyuu̱n, ja kamaseheṉ
ntáchak'uu̱n tjeṉjin tsutsuu̱. Tu̱nga máha
Jesu, má kixiu̱ kab'ejña. 48 A̱s'ai̱ kikie nga
'ni ṉkjún tíkjenntá já ni'yakuyóo,̱ aṯ'aha̱
ntjo̱ 'yún ṉkjún tísatéjihiṉ tsutsuu̱. Nkú ra̱
ma nga ja tífi ma sen, tsichu tjeṉnki Jesu

jóo̱ nga tífisun ntáchak'uu̱n. B'a̱ kits'ín xi
kju̱aṯ'a niy̱áha̱ jóo̱ kits'ín.

49Nk'ie nga kikie já ni'yakuyóo̱ nga Jesu
nibásun ntáchak'uu̱n, seṉ kits'ín maha̱ ko̱
iṉcha kikjintáya nkjún. 50 A̱t'aha̱ ngatentee̱
iṉcha kikiehe̱ ko̱ iṉcha kitsankjún. Tu̱nga
tjeṉ'yún kinchjaẖá Jesu:

—¡Jyu ní! ¡Ahán niu̱! ¡Najmi tu̱ binkjun!
51 A̱s'ai̱ jas'enne Jesu jóo̱ ko̱ kitsjenjyúya

ntjo.̱ Tu̱ ni xí kama nkjúhún ra̱ jóo,̱
52 aṯ'aha̱ najmi kjee̱ mankjihiṉ nkú tsuhu̱
ra̱ kju̱aṉkjúhu̱n niṉku̱aṉ xi iṉcha kikjine,
aṯ'aha̱ ndjá tjíntuyá anim̱aẖa.̱

B'i ̱ ts'ín kits'ínnkihi ̱ Jesu xu̱ta̱ un xi tjín
nanki Genesaret

(Mt. 14:34-36)
53 Nk'ie nga ja j'atikjáko̱ Jesu já

ni'yakuyáha̱ ntáchak'uu̱n, as̱'ai̱ tsichu
nanki Genesaret. Yo̱ aṉdai ntáchak'uu̱n
y'ét'a'yún tsutsuu̱. 54Nk'ie nga iṉcha tsitju
tsutsuu̱, tu̱ tjeṉ'yún iṉcha kamankjihín ra̱
xu̱ta̱ xi tjín yo̱ nga Jesu niu̱. 55 A̱s'ai̱ xu̱to̱
iṉcha ngji ngayjee̱ aṉte xi tjín yo̱ nga ngji
ts'ínkint'é xinkjín. Iṉcha ngjiko̱ xu̱ta̱ un xi
tjíhiṉ má xi tjeẖen iṉcha kint'é nga tsú'ba̱
Jesu nga kjintusún nac̱hahaṉ. 56 Tu̱ má
aṉtehé ni xi jas'en Jesu, ndaha tsa aṉte
xi xix̱i,̱ ndaha tsa xi ihi,̱ ko̱ ndaha tsa aṉdai
naṉtia̱,̱ iṉcha kikjántu ay̱a niy̱átée̱ xu̱ta̱ un
xi tjíhiṉ ko̱ tsankihi ̱ tsa tsjántehe̱ tsa tu̱
aṉdai tuts'in najyun xi yja ts'ií̱nko.̱ Ko̱
kamanda ngayjee̱ xi kits'ínko̱ najyuhu̱n
Jesu.

7
B'i ̱ ts'ín tsakúya Jesu mí nihi xi ts'ín sihi ̱

xu̱ta̱ nginku̱n Ntia̱̱ná
(Mt. 15:1-20)

1 A̱s'ai̱ iṉcha j'aisehe̱ Jesu já fariseo̱ ko̱
k'u̱a̱ já chjiṉe'̱éheṉ kju̱aṯéxumoo̱ xi nibaha
nanki Jerusalen. 2 Kinchjay̱ane k'u̱a̱ já
ni'yakuyáha̱ Jesu nk'ie nga iṉcha kikie nga
tíiṉcha kjine niṉ̃u̱ nga najmi tjun bané
ntsja. Kui xi tsuhu̱ ra̱ nga najmi iṉcha
ts'íntjusun sihiṉ ntje̱ cháha.̱

3 A̱t'aha̱ ngayjee̱ xu̱ta̱ xi ntje̱ judio̱ tjeẖeṉ
ra̱ ts'íntjusun sihiṉ ntje̱ cháha,̱ nga najmi
iṉcha kjine niṉ̃u̱ tsa najmi títjun bané ntsja
xi nkú ts'ín tíjñaha.̱ 'Yún sa b'a̱ ts'ín já
fariseo.̱ 4Xu̱ta̱ judio̱ nk'ie nga iṉcha f'aihi
niy̱átée,̱ títjun bané sisin ntsja ko̱ as̱'ai̱ iṉ-
cha kjine niṉ̃u̱. B'a̱ ts'ín iṉcha ts'íntjusuhun
sihiṉ ntje̱ cháha.̱ Ko̱ tjíntu saha̱ kj'ai̱ẖí

sin xi nkúhu ts'e̱ chu̱tsíhiṉ, ndjií̱ ntánijua-
ha,̱ stañaẖa̱ ko̱ kamaẖa.̱ 5 Kui kju̱aẖa nga
já fariseo̱ ko̱ já chjiṉe'̱éheṉ kju̱aṯéxumoo̱
kingjásjaiyaha̱ ra̱ Jesu:

—¿Á najmi ts'íntjusuhun já ni'yakuyáhi ̱
sin xi y'éjñaná ntje̱ cháná, nga tu̱ b'aẖá
tjíu̱n kjinehe niṉ̃u̱? Najmi títjun bané ntsja.

6 A̱s'a̱ b'i ̱ kitsú Jesu:
—¡Tu̱ tsjohónu̱u nga bakuchíú xi nkú

ts'ín yankjún Ntia̱ṉá! Kju̱axi ̱ kjáíhin ni xi
kitsú nda̱ profeta̱ Isaia̱ nk'ie nga b'a̱ ts'ín
y'ét'a:
Kui xu̱ta̱ xu'bi ̱ tu̱ ts'ahá benkjúnna,
tu̱nga anim̱aẖa̱ kjin tíjñaha̱ an.
7Najmi chumi ni chjíhi ̱ ra̱ chje̱ xi tsjána,
aṯ'aha̱ tu̱ kju̱aṯéxumaha̱ xu̱taẖá bakúya.
8 A̱t'aha̱ jun n'e t'axíún ni xi y'éjña Ntia̱ṉá
nga tu̱ sahá sin xi y'éjña xu̱ta̱ n'etjusun.

9B'i ̱ kitsú ya Jesu:
—Jun ja ya sisiun xi nkú ts'ín n'e

t'axíún ni xi y'éjña Ntia̱ṉá tu̱ xi sinnu̱u
n'etjusuhunnu. 10B'i ̱ts'ín y'ét'a Moise éheṉ
Ntia̱ṉá: “Chaṉkjúín na'̱mihi ̱ ko̱ naa̱hi.̱” Ko̱
ta̱ y'ét'a ya: “Xi ch'on ku̱iṯsu̱hu̱ na'̱mihi ̱ ko̱
tsa naa̱ha,̱ kui xi tjíhin nga n'eḵ'ien.”

11 ’Tu̱nga juhún b'a̱ bixíún nga tsa tjín xi
b'i ̱ku̱iṯsu̱hu̱ na'̱mihi ̱ko̱ tsa naa̱ha:̱ “Ngayjee̱
ni xi tjínna nga kúásiṉkoẖo kai, ja chje̱
kitsjaha̱ Ntia̱ṉá”, 12 tsa tjín xi b'a̱ ku̱iṯsu̱, kui
xi najmi ta̱ tjíhín ra̱ kju̱a'̱yún tsa ku̱as̱iṉko̱
na'̱mihi ̱ ko̱ tsa naa̱ha.̱ 13 Nk'ie nga b'a̱
bixíún najmi ta̱ n'echjíhinu éheṉ Ntia̱ṉá tu̱
ngaṯ'aha̱ sin xi kin'ekjas'ennu̱u ko̱ xi b'i ̱
ngján n'ek'atiya ngáha̱ ru̱u xinkiu̱. Ko̱ nkjin
sa ni xi nkúhu xu'bi ̱n'etjusun yo.

14 A̱s'ai̱ b'i ̱ kitsúhu̱ Jesu xu̱ta̱ nkjiu̱n:
—Tjenñju tentenú ko̱ katumankjinnu̱u.

15 Ndaha nku ni xi nibáha naṯsin ján
nga fas'enjihiṉ xu̱ta,̱ najmi ma ts'ín sihi ̱
nginku̱n Ntia̱ṉá. Ni xi bitjujín níhi ̱ xu̱ta,̱
kui ní nihi xi ts'ín sihi.̱ 16Xi tjeṉ tjaḇax̱ínñju,
katasínñju.

17 Nk'ie nga ngji t'axíhiṉ xu̱ta̱ ko̱ jas'en
ni'yoo,̱ as̱'ai̱ já ni'yakuyáha̱ kingjásjaiya-
ha̱ nkú tsuhu̱ ra̱ én xi yéjña chu̱bay̱a nga
tsakúya. 18B'i ̱ kitsú Jesu:

—¿A ta̱ ndaha jun najmimankjinnu̱u? ¿A
najmi yanú nga ngayjee̱ ni xi nibáha naṯsin
ján nga fas'enjihiṉ xu̱ta,̱ najmi ma ts'ín sihi ̱
nginku̱n Ntia̱ṉá? 19 A̱t'aha̱ najmi anim̱aẖa̱
fas'enjin niu̱. Tu̱ ay̱a kaṯs'aẖá fas'en ko̱
f'aya, as̱'ai̱ bitju ngáha.

B'a̱ ts'ín kitsúyaha nga ndaha nku ni-

chine xi tjín najmi ma ts'ín sihi ̱ xu̱ta̱
nginku̱n Ntia̱ṉá.

20B'a̱ ta̱ kitsú ya:
—Ni xi bitju ní ts'a xu̱ta,̱ kui ní nihi xi

ts'ín sihi ̱ nginku̱n Ntia̱ṉá. 21 A̱t'aha̱ aj̱in
anim̱aẖa̱ ní xu̱ta̱ nibáha̱ ra̱ nga ch'on ts'ín
ts'ínnkjink'un, nga bangane kju̱aḇixooṉ,
nga tjín xi fantuko̱ jminchjín nga najmi kjee̱
bixan, nga ts'ínk'ien xinkjín, 22 nga ndyjé
ts'ín, nga 'yún ts'ín mje ni xi tjín, nga ch'on
ts'ín, nga b'anac̱ha,̱ nga ts'ínkjas'eheṉ yjo-
ho̱ ni xi mjehe̱ yjonintehe,̱ ngama xin k'un,
nga ch'on tsuhu̱ xinkjín, nga nk'a b'asje
yjoho̱ ko̱ nga najmi nda ts'ínnkjink'un.
23Ngayjee̱ ni ch'onk'un xu'bi ̱ aj̱in anim̱aẖa̱
xu̱ta̱ bitju. Kui ní nihi xi ts'ín sihi ̱ xu̱ta̱
nginku̱n Ntia̱ṉá.

B'i ̱ ts'ín nku ta̱chju̱ún xi najmi ntjeẖe̱ judio̱
tjeẖeṉ ra̱ tsankihi ̱ nku kju̱a̱nda Jesu

(Mt. 15:21-28)
24 A̱s'ai̱ tsitju Jesu yo̱ nga ngji aṉte xi tiña

maha̱ nanki Tiro̱ ko̱ nanki Sidon ko̱ jas'en
nku ni'ya. Najmi kama yuhu̱ tsa tjín xi
sku̱e̱ nga yo̱ tíjña. Tu̱nga tu̱ nkú kiyahá.
25 A̱s'ai̱ nku tac̱hju̱ún xi tíjñajihiṉ nku
ndaṉinda taḵjíhiṉ, nk'ie nga kint'é nga Jesu
tíjña yo,̱ j'aisehe̱ ko̱ tsasinkúnch'int'aha.̱
26 Tu̱nga najmi ntjeẖe̱ xu̱ta̱ judioẖó tjeẖeṉ
ra̱ tac̱hjúu̱n, aṯ'aha̱ aṉte Sirofenicia̱̱ kitsin.
Kui xi j'ainkihi ̱ Jesu nga k'oṉsje ndaṉinda
xi tíjñajihiṉ taḵjíhín.

27Tu̱nga b'aẖá kitsú Jesu:
—Katse sisinma ra̱ tjun jántíu̱. A̱t'aha̱ na-

jmi nda tjín tsa chjú'aha̱ niṉku̱aẖaṉ jántíu̱
nga kj'u̱ai̱ẖi ̱nañóo.̱

28 A̱s'ai̱ b'a̱ kitsú tac̱hjúu̱n:
—Johoṉ, Chá Ntia̱,̱ tu̱nga santahá ni ko̱

nañá xi b'entunkí kinte yámixo̱ kjine xiẖi ̱
niṉku̱aṉ xi bixuntuhu̱ ntí xiu̱̱.

29B'i ̱ kitsú Jesu:
—A̱t'aha̱ b'a̱ kuixín, t'in ngáhani. Ja

kuitjujíhiṉ taḵjíhiṉ ndaṉindoo.̱
30 Nk'ie nga tsichu ngáha tac̱hjúu̱n

ni'yaha,̱ kikie nga kjijña ndju taḵjíhiṉ ko̱
nga ja najmi ta̱ tíjñajihiṉ ra̱ ndaṉindoo.̱

B'i ̱ ts'ín kits'ínnkihi ̱ Jesu nku nda̱ staya
tsakján'a

31 A̱s'ai̱ tsitju Jesu aṉte xi tiña maha̱
nanki Tiro̱ nga j'a nanki Sidon. Tsichu
ntáchak'un Galilea̱ nga j'ajin ts'íhin nanki

xi tjín aṉte Decapoḻi.̱ 32 Yo̱ j'aikoẖo̱ xu̱-
ta̱ nku nda̱ xi staya ko̱ tsakján'a. Iṉ-
cha tsankihi ̱ Jesu nga ngju̱énne ntsja ndo.̱
33 A̱s'ai̱ ngjiko̱ t'axín Jesu ndo.̱ Kitsungis'en
naj̱nú ntsja tjaḇax̱ínñju ndo̱ ko̱ ntá naṯéhe̱
kik'onjnukoẖo̱ ra̱ njai̱ ̱ndo.̱

34 A̱s'ai̱ tsasenjinki nk'a ján nga naṉka̱
tsakj'á ntaẖa̱ ko̱ b'i ̱ kitsúhu̱ ndo:̱

—¡Efata! —Kui éiṉ xi tsuhu̱ ra:̱ ¡Katix'áí!
35 Ta̱ kuihi chu̱bo̱ kint'é ndo̱ ko̱ kama

ndaí̱hi ̱njai̱.̱ Kinchja̱ sisin.
36 A̱s'ai̱ b'a̱ kitsúhu̱ Jesu xu̱ta̱ nga najmi

tu̱ ch'a ku̱iṯsu̱yaha̱ niu̱. Tu̱nga ndahá tsa
'yún b'a̱ kitsúhu̱ xu̱ta̱ nga najmi ku̱iṯsu̱ya
niu̱, tu̱ sahá tu̱ nku iṉcha kitsúyahá xu̱ta̱ ni
xi kamoo.̱ 37Tu̱ ni xí iṉcha kama nkjúhún ra̱
nga b'a̱ iṉcha kitsúhu̱ xinkjín:

—Ts'ín sisin tu̱ mí nihí ni. Santaha maha̱
ts'ín nga nt'é xu̱ta̱ xi staya ko̱ ts'ín nga
nchja̱ xu̱ta̱ xi nim̱a.̱

8
B'i ̱ ts'ín kits'ínkjen Jesu já xi ñju mii ̱
(Mt. 15:32-39)

1 Nku niy̱á nk'ie nga ta̱ kama ñjakú
ṉkjúhún ngáha xu̱ta̱ ko̱ nga najmi tjíhiṉ
ni xi iṉcha kjiṉe,̱ as̱'ai̱ kinchjaẖa̱ Jesu já
ni'yakuyáha̱ ko̱ b'i ̱ kitsúhu̱:

2 —Tíma nim̱aṉa xu̱ta̱ nkjiiṉ, aṯ'aha̱ ja
tjíhiṉ jan nis̱tjin nga tjíntukoṉa ei̱.̱ Ja najmi
ta̱ tjíhiṉ ra̱ nichine. 3Tsa b'aẖá tjíu̱n ts'inkjí
kjintíá ni'yaha,̱ kutsa iṉcha ku̱ay̱áyahá ay̱a
niy̱óo.̱ A̱t'aha̱ tjín xi kjin ṉkjún nibáha.

4 A̱s'ai̱ b'i ̱ iṉcha kitsú já ni'yakuyóo:̱
—Tu̱nga aṉte t'axín xu'bi.̱ ¿Má xi tjeẖen

kuankínchj'aẖaná niṉku̱aṉ xi kam̱aha̱ ra̱
xu̱ta̱ nkjiiṉ?

5B'i ̱ kitsú Jesu:
—¿Nkú tjín niṉku̱aṉ kich'o?
B'a̱ iṉcha kitsú jóo:̱
—Yatu maha.
6 A̱s'ai̱ b'a̱ kitsú Jesu nga k'úéntu xu̱ta̱

nkjiu̱n t'anankiu̱. Jakj'á niṉku̱aṉ xi yatuu̱
ko̱ kitsjáha̱ máb'ac̱hjíhi ̱ Ntia̱ṉá. Tsakjánya
ko̱ kitsjáha̱ já ni'yakuyáha̱ tu̱ xi n'eṉdzjoho̱
ra̱ xu̱ta.̱ A̱s'ai̱ já ni'yakuyóo̱ kits'ínndzjoho̱
niṉku̱oṉ xu̱ta̱ nkjiu̱n.

7 Ko̱ ta̱ y'a ya jóo̱ k'u̱a̱ tjio̱̱ xix̱i.̱ A̱s'ai̱
kitsjáha̱ Jesu máb'ac̱hjíhi ̱Ntia̱ṉá ngaṯ'a ts'e̱
tjio̱̱ ko̱ b'a̱ ta̱ kitsúhu̱ já ni'yakuyáha̱ nga
ts'ií̱nndzjoho̱ xu̱ta̱ nkjiu̱n niu̱. 8Kikjine xu̱ta̱
niu̱ santa nkúhu nga kitse sisihiṉ. A̱s'ai̱

j'áíya niṉku̱aṉ xi ts'ankiu̱. Yatu nis̱iṉ kama.
9Ma ra̱ ñju mii ̱ xu̱ta̱ xi iṉcha kikjine nichi-
nee.̱ A̱s'ai̱ kits'ínkji Jesu xu̱ta̱ nkjiu̱n ni'yaha̱
10 ko̱ jas'enko̱ já ni'yakuyáha̱ tsutsuu̱ nga
ngji aṉte Dalmanuta.̱

B'i ̱ kitsú Jesu nk'ie nga tsinchihi ̱ nku
kju̱a̱nkjún

(Mt. 16:1-4; Lc. 12:54-56)
11 A̱s'ai̱ iṉcha j'ai já fariseo̱ ko̱

kik'atuts'iẖiṉ nga ngji kontraẖa̱ ni xi
tsakúya Jesu. Tu̱ xi kikjut'ayák'uhun,
tsankihi ̱ nga ts'ií̱n nku kju̱aṉkjún xi
ku̱aḵúchji nga Ntia̱ṉá kits'ín nibáha.̱

12Najmi kisasíhiṉ Jesu ni xi kitsú jóo̱ ko̱ b'i ̱
kitsú:

—¿Á tíbankihi xu̱ta̱ xi tjíhin nd'ai̱ ̱ nga
sku̱eẖe nku kju̱aṉkjún? Kju̱axi ̱ ni xi tíxin-
nu̱u nganajmi s'ej̱ña chjihi ̱xu̱ta̱ xi tjín nd'ai̱ ̱
ndaha nku kju̱aṉkjún.

13 A̱s'ai̱ ngji t'axíhiṉ jóo̱ nga jas'en ngáha
tsutsuu̱ ko̱ ngji ngabantá xinkuu̱.

B'i ̱ ts'ín tsakúya Jesu nga kits'ínchjén na̱'yu̱
san

(Mt. 16:5-12)
14Já ni'yakuyóo̱ kichayaha̱ nga iṉcha kik'a

niṉku̱aṉ. Tu̱ nku ic̱híhí niṉku̱aṉ xi iṉcha
y'a nga kab'entuyá tsutsuu̱. 15 A̱s'ai̱ Jesu b'a̱
kitsúhu̱ jóo:̱

—Nda chas̱oo̱. Chúhu̱un yjonu̱u na'̱yu̱
sahaṉ já fariseo̱ ko̱ na'̱yu̱ sahaṉ Herode.̱

16 A̱s'ai̱ b'i ̱ ngján kinchjaṉij̱míyakoẖo
xinkjín já ni'yakuyóo̱ nga najmi iṉcha y'a
niṉku̱aṉ. 17Kamankjihiṉ Jesu ni xi tíiṉcha
tsu jóo̱ ko̱ b'a̱ kitsúhu̱:

—¿Á tíchubanij̱míyahanu nga najmi
kich'ahanu niṉku̱aṉ? ¿A tu̱ yje najmi kjeẖé
ma chjinu̱u ko̱ mankjinnu̱u? ¡Á b'a̱ nkjún
ts'ín ndjáha anim̱aṉu̱u! 18Tíiṉcha tunkun,
tu̱nga, ¿a najmi ma chjihínu̱u? Ko̱ tjínnu̱u
tjaḇax̱ínñju, tu̱nga, ¿a najmi nu'yánú?
¿A najmi ta̱ f'áítsjehénnu̱u? 19 Nk'ie nga
tsakjanyáha̱ niṉku̱aṉ xi uu̱n já xi un mii ̱
maha, ¿nkú tjín nis̱iṉ kama niṉku̱aṉ xi
tsankiu̱ nga y'ekú?

B'a̱ iṉcha kitsú jóo:̱
—Te jo nis̱iṉ.
20B'i ̱ kitsú Jesu:
—Ko̱ nk'ie nga tsakjanyáha̱ niṉku̱aṉ xi

yatuu̱ já xi ñju mii ̱ maha, ¿nkú tjín nis̱iṉ
kama niṉku̱aṉ xi tsankiu̱ nga y'ekú?

B'a̱ kitsú jóo:̱
—Yatu nis̱iṉ.

21 A̱s'ai̱ b'i ̱ kitsú Jesu:
—¿Á tu̱ yje najmi kjeẖé mankjihiṉnu̱u

ma?
B'i ̱ ts'ín kits'ínnkihi ̱ Jesu nku nda̱ ka̱ nanki

Betsaida̱
22Nk'ie nga tsichuko̱ Jesu já ni'yakuyáha̱

nanki Betsaida,̱ as̱'ai̱ iṉcha j'aikoẖo̱ xu̱ta̱
nku nda̱ ka̱ ko̱ iṉcha tsankihi ̱ nga ngju̱áne
ntsja nda̱ ko.̱ 23 Jakj'á ntsja ndo̱ nga tsitjuko̱
naṯsihiṉ naṉtio̱.̱ A̱s'ai̱ tsátaṯéjnu tunku̱n
ndo̱ ko̱ kingjáne ntsja. A̱s'ai̱ kingjásjaiyaha:̱

—¿A tjín ni xi tíma chjihi?
24B'a̱ kitsú ndo̱ nga tsase:
—Tíma chjina xu̱ta.̱ B'a̱ k'un yá tu xi

tjíma k'un.
25 A̱s'ai̱ ta̱ kingjáne ntsja ngáha Jesu

tunku̱n ndo.̱ Tsase sisin ndo̱ nga kamanda.
Kama chji tentehe̱ ngayjee̱ ni xi tjín.

26 A̱s'ai̱ kits'ínkji ni'yaha̱ ndo̱ nga b'i ̱ kit-
súhu̱:

—Najmi ta̱ bitjas'eẖenni aj̱in naṉtio̱̱ tsa
ku̱ix̱ínyai ni xi kamahi.

B'i ̱ ts'ín kitsúya Pedro̱ nga Jesu xi Ntia̱̱ná
kits'ín nibáha̱ ngajoho̱

(Mt. 16:13-20; Lc. 9:18-21)
27 A̱s'ai̱ ngji Jesu ko̱ já ni'yakuyáha̱ aṉte xi

tjín nanki Cesarea,̱ má nga batéxuma nda̱
Felipe.̱ Nk'ie nga tjeṉ ay̱a niy̱óo,̱ as̱'ai̱ b'a̱
kitsúhu̱ já ni'yakuyáha:̱

—¿Yá xi títsu xu̱ta̱ nga an?
28B'a̱ kitsú já ni'yakuyóo:̱
—Tjín xi b'a̱ tíiṉcha tsu nga ji xi Jua

Bautista.̱ Tjín ngá xi b'a̱ tíiṉcha tsu nga ji xi
Elia.̱ Ko̱ tjín ngá xi b'a̱ tíiṉcha tsu nga nku
nda̱ profeta̱ ji.

29B'i ̱ kitsú Jesu:
—Ko̱ jun, ¿yá xi bixíún nga an?
A̱s'ai̱ b'a̱ kitsú Pedro:̱
—Ji xi Cristo.̱
30 A̱s'ai̱ b'a̱ kitsúhu̱ Jesu jóo̱ nga najmi tu̱

ch'a xi ku̱iṯsu̱yaha̱ kui éiṉ.
B'i ̱ ts'ín kitsúya títjun Jesu nga n'eḵ'ien
(Mt. 16:21-28; Lc. 9:22-27)

31 Kik'atuts'iẖiṉ Jesu nga tsakúyaha̱
já ni'yakuyáha̱ nga tjíhin nga un ṉkjún
sku̱eẖe̱ Ntíhi ̱ Ndax̱'iu̱̱n, ko̱ nga jáchá xi
tjíhiṉ xá ko̱ já na'̱mi k'aku̱ ko̱ já chjiṉe'̱éheṉ
kju̱aṯéxumoo̱ najmi iṉcha ts'ií̱nkjáíhiṉ,
ko̱ nga n'eḵ'ien, ko̱ nga kj'u̱aí̱ya ngáha̱ ra̱
ngabayoo̱ nga ja kj'u̱a̱ jan nis̱tjin.

32Kitsúyaha̱ ni xu'bi ̱ já ni'yakuyáha.̱ A̱s'ai̱
Pedro̱ ngjiko̱ t'axín Jesu ko̱ b'a̱ kitsúhu̱ nga

najmi nda kits'ín nga b'a̱ kitsú. 33 Tu̱nga
kits'ínk'ótjiyak'uhún Jesu já ni'yakuyáha̱
nga ndjá kinchjaḵo̱ Pedro:̱

—¡Tiy̱ú xinní, Satana! A̱t'aha̱ najmi ni xi
ts'e̱ Ntia̱ṉá tín'enkjíntak'uin. Ni xi ts'e̱ ní
xu̱ta̱ as̱unntei ̱ tín'enkjíntak'uin.

34 A̱s'ai̱ kinchjaẖa̱ xu̱ta̱ nkjiu̱n ko̱ já
ni'yakuyáha̱ nga b'i ̱ kitsúhu̱:

—Tsa tjín xi mjehe̱ tsjénnkina, kat'éch'o
subaha̱ yjoho̱ ni xi mjehe̱ ko̱ katsjáha̱ yjo-
ho̱ nga ku̱ay̱á ngaṯ'ana,̱ as̱'ai̱ katsjennkína.
35 A̱t'aha̱ xi mjehe̱ ts'ií̱nk'anki suba yjoho̱
nga k'úéjña tík'un, kui xi tu̱ sahá ku̱ay̱á.
Tu̱nga xi ku̱ay̱á ngaṯ'ana̱ ko̱ ngaṯ'aha̱ én
nda tsuhu̱ Ntia̱ṉá, kui xi tu̱ sahá n'eḵ'anki.
36 A̱t'aha,̱ ¿mí xi chjíhi ̱ ra̱ tsa ts'ií̱n ngana̱
xu̱ta̱ ngayjee̱ ni xi tjín as̱unntee,̱ tsa tu̱ sa
ndyjaẖá ngá anim̱aẖa?̱ 37¿Mí nihi xi tsjá nga
k'u̱échjíntjai anim̱aẖa?̱

38 ’Kui nga tsa tjín xi kam̱a subaha̱ ra̱ an
ko̱ énna̱ aj̱ihiṉ xu̱ta̱ ngatitsun xi tjín nd'ai̱ ̱
xi najmi nax̱u̱ tíiṉcha nginku̱n Ntia̱ṉá, b'a̱
ta̱ ts'ín ta̱ kam̱a subaha̱ Ntíhi ̱Ndax̱'iu̱̱n xu̱ta̱
xu'bi ̱nis̱tjin nk'ie nga kj'u̱aí̱ko̱ kju̱ac̱hánka-
ha̱ Na'̱mihi ̱ko̱ nga kj'u̱aí̱ko̱ ntítsjehe.̱

9
1B'i ̱ ta̱ kitsú ya Jesu:
—Kju̱axi ̱ ni xi tíxinnu̱u. K'u̱a̱ xi tíiṉcha

ei̱ ̱ najmi ku̱ay̱á santa nkúhu nga sku̱e̱ xi
nkú ts'ín ku̱aḵúchji nga'yúhu̱n Ntia̱ṉá nga
ja ku̱aṯéxuma.

B'i ̱ kama nga kama chji kju̱a̱chánkaha̱ Jesu
(Mt. 17:1-13; Lc. 9:28-36)

2 A̱skahan nk'ie nga j'a jun nis̱tjin, Jesu
kinchja̱ t'axíhiṉ Pedro,̱ Santiago̱ ko̱ Jua.
Ngjiko̱ t'axín suba jóo̱ nku as̱unntu nax̱i ̱
nk'a. Yo̱ kik'óntjaiya sénnis̱tjihiṉ Jesu
nginku̱n jóo.̱ 3Tsat'ai najyuhu̱n. Taba xúxú
kama. Najmi tjín as̱unntei ̱ xi kam̱aha̱ b'a̱
ts'ií̱nk'íé taba taba najyuhu̱n nga ku̱aṉé nga
xi nkú kik'ie najyuhu̱n Jesu. 4Ta̱ kikie jóo̱
Elia̱ ko̱Moise nga tíiṉchanchjaṉij̱míko̱ Jesu.
5 A̱s'ai̱ b'i ̱ kitsú Pedro:̱

—Ji nda̱ maestru̱, ¡á b'a̱ nda tjíhin nga ei̱ ̱
ku̱iṉtsu̱baẖaná! Tu̱ sahá n'eṉdai ̱ jan ni'ya
yántsu̱, nku xi kam̱a ts'i,̱ nku xi kam̱a ts'e̱
Moise, ko̱ nku xi kam̱a ts'e̱ Elia.̱

6B'a̱ kitsú Pedro̱ aṯ'aha̱ najmi be mí nihi
xi ku̱iṯsu̱, aṯ'aha̱ tu̱ ni xí kitsankjúhún jóo.̱
7 A̱s'ai̱ tu̱ nkuhú niṉti ̱ j'ai ts'ínnk'íéheṉ ko̱
aj̱in niṉtiu̱̱ kinu'yá nku nta̱ xi b'a̱ kitsú:

—Kui xu'bi ̱xi Ntína.̱ Tjona. Tas̱inñjuhu̱u.
8Ko̱ as̱'ai̱ tjeṉ'yún iṉcha tsasehé aṉdaihi ̱

jóo,̱ tu̱nga najmi ta̱ ch'a xi kikiehé ni. Tu̱
Jesu síjñako̱ subahá saha.̱

9Nk'ie nga ja tíiṉcha nibájen ngáha, b'a̱
kitsúhu̱ Jesu jóo̱ nga najmi tu̱ ch'a xi ku̱iṯ-
su̱yaha̱ ni xi kikie santa nkúhu nga kj'u̱aí̱ya
ngáha̱ ra̱ ngabayoo̱ Ntíhi ̱Ndax̱'iu̱̱n. 10Tu̱ kui
iṉcha kikiehé niu̱ ko̱ kinchjaṉij̱míyakoẖo
xinkjín nkú tsuhu̱ ra̱ nga kj'u̱aí̱ya ngáha̱ ra̱
ngabayoo̱ Jesu. 11 A̱s'ai̱ iṉcha kingjásjaiyaha̱
Jesu:

—¿Á b'a̱ tsuhu já chjiṉe'̱éheṉ kju̱aṯéxu-
moo̱ nga tjíhin nga kj'u̱aí̱ títjuhun Elia?̱

12B'i ̱ kitsú Jesu:
—Kju̱axi ̱nga kj'u̱aí̱ títjun Elia̱ ko̱ k'u̱énda

ngayjee̱ ni xi tjín. Tu̱nga, ¿nkú tsuhu̱ ra̱ nga
b'a̱ ts'ín tjít'aha éheṉ Ntia̱ṉá nga un ṉkjún
sku̱eẖe̱ ra̱ Ntíhi ̱ Ndax̱'iu̱̱n ko̱ nga xi najmi
chumi ni chjíhi ̱ ra̱ n'e̱ maha? 13 Tu̱nga an
b'a̱ tíxinnu̱u nga ja j'ai Elia,̱ ko̱ ni xi mjehe̱
xu̱ta̱ kits'íhiṉ ndo.̱ Kin'ehe̱ xi nkú ts'ín tjít'a
éheṉ Ntia̱ṉá.

B'i ̱ ts'ín kits'ín nda̱íhi ̱ Jesu nku nda̱ chí xi
tíjñajihiṉ nku nda̱ninda

(Mt. 17:14-21; Lc. 9:37-43)
14 Nk'ie nga iṉcha j'ai ngáha má nga

tjíntu já ni'yakuyá xingisoo,̱ kikie nga nkjin
ṉkjún xu̱ta̱ katsendáíhi ̱ ra̱ jóo̱ ko̱ nga k'u̱a̱
já chjiṉe'̱éheṉ kju̱aṯéxumoo̱ tíiṉcha b'ésiko̱
jóo.̱ 15Nk'ie nga kikie xu̱ta̱ nkjiu̱n Jesu, tu̱ ni
xí iṉcha kama nkjúhún ra̱ ko̱ tsangatsanka
nga ngjikjaniñaha.̱

16 A̱s'ai̱ b'i ̱ kitsú Jesu:
—¿Mí nihi xi tjínkoẖoṉu̱u jóo?̱
17B'a̱ kitsú nku nda̱ xi síjñajihiṉ xu̱to:̱
—Ji nda̱ maestru̱, kjúáiḵoẖo nda̱ chí-

na,̱ aṯ'aha̱ nku ndaṉinda tíjñajihiṉ xi na-
jmi tsjántehe̱ nga ku̱iṉchja.̱ 18 Tu̱ má
xi tjeẖén ni nga fakj'áha,̱ ts'ínkijnehe̱
t'anankiu̱. Ix̱í b'éxúhú ts'a nda̱ chína̱ nga
bate ni'̱yu̱n ko̱ bjá ndjáha.̱ Ja b'a̱ kuaxihiṉ já
ni'yakuyáhi ̱ nga k'oṉsje ndaṉindoo,̱ tu̱nga
najmi kamahá ra.̱

19 A̱s'ai̱ b'i ̱ kitsú Jesu:
—¡Á b'a̱ 'yún ic̱hí s'ejihiṉ ra̱ Ntia̱ṉá xu̱-

ta̱ xi tjíhin nd'ai̱!̱ ¿Nkjé kjin tjíhin nga
kúátej̱ñajinnu̱u? ¿Nkjé kjin tjíhin nga ts'in
chúkju̱aṉu̱u? Nibákoṉú nda̱ chíu̱ ei̱.̱

20 A̱s'ai̱ j'aich'áha̱ nda̱ chíu̱. Tu̱nga
nk'ie nga kikie ndaṉindoo̱ Jesu, tjeṉ'yún
y'étsujneyáhá nda̱ chíu̱ ko̱ tsijne t'anankiu̱

nga ngjitikjá ko̱ y'éxú ts'íhin ts'a. 21 A̱s'ai̱
kingjásjaiyaha̱ Jesu na'̱mihi ̱nda̱ chíu̱:

—¿Nkjé kjin b'a̱ maha̱ ra?̱
B'a̱ kitsú ndo:̱
—Santa nkúhu nga ntí ic̱hí. 22Nkjin niy̱á

ja sa kjaníkj'ajihiṉ nd'íu̱ ko̱ ntóo̱ nga mjehe̱
ts'ií̱nk'ien ntína.̱ Tsa tjín ni xi kam̱ahi n'ei̱ ̱
kai, katuma nim̱aṉi ̱ jiṉ ko̱ tis̱iṉkoṉi.̱

23 A̱s'ai̱ b'i ̱ kitsú Jesu:
—“Tsa kam̱ahi”, tíbixín. Xi s'ejihiṉ

Ntia̱ṉá maha̱ tu̱ mí nihí ni.
24 Tjeṉ'yún 'yúhún kinchja̱ na'̱mihi ̱ nda̱

chíu̱ nga b'i ̱ kitsú:
—S'ejinna Ntia̱ṉá. Tis̱iṉkoṉí tu̱ xi najmi

jo jan kam̱ahana.
25 Nk'ie nga kikie Jesu nga tíma ñjakú

ṉkjúnxu̱ta,̱ as̱'ai̱ ndjá kinchjaḵo̱ ndaṉindoo:̱
—Ji ndaṉinda xi tín'e stayai ko̱ najmi

tí'bai̱ṉteiẖi ̱ nga ku̱iṉchja̱ nda̱ chíi,̱ an b'a̱
tíxihin: tiṯjujíhiṉ ko̱ najmi ta̱ bitjas'eṉjihiṉ
ri.̱

26 A̱s'ai̱ tsitju ndaṉindoo̱ nga kikjintáya
ts'íhin ko̱ nga 'yún y'étsujneyá nda̱ chíu̱.
Kis'ejña nda̱ chíu̱ xi nkúhu tsa k'ien. Nkjin
xu̱ta̱ xi b'a̱ kitsú:

—Ja k'uen.
27Tu̱nga jakj'áhá Jesu ntsja nda̱ chíu̱ nga

kikjesíntjeṉ ko̱ tsasinjña ngáha.
28 Nk'ie nga jas'en Jesu ni'yaha,̱ as̱'ai̱ já

ni'yakuyáha̱ kingjásjaiya t'axíhiṉ:
—¿Á najmi kamahaṉi ̱ kuakich'onsjeẖeṉi ̱

ndaṉindoo?̱
29 A̱s'ai̱ b'i ̱ kitsú Jesu:
—Jáninda xi nkúhu xu'bi ̱ najmi chu̱ba̱

bitju. Nk'ie nga chu̱bakaá̱ Ntia̱ṉá ko̱ nk'ie
nga bintsu̱ba̱ kjintíaá, nk'iehé nga bitju.

B'i ̱ ts'ín ta̱ kitsúyahá ngáha Jesu nga
n'eḵ'ien

(Mt. 17:22-23; Lc. 9:43-45)
30 A̱s'ai̱ tsitju yo̱ nga iṉcha j'ajin aṉte

Galilea.̱ Najmi kama mjehe̱ tsa tjín xi
sku̱eẖe̱ nga yo̱ j'a, 31aṯ'aha̱ b'i ̱ ts'ín tsakúya-
ha̱ já ni'yakuyáha:̱

—N'eḵjas'en Ntíhi ̱Ndax̱'iu̱̱n ay̱a ntsja xu̱-
ta̱ ko̱ iṉcha ts'ií̱nk'ieheṉ. A̱skahan nga ja
ku̱ay̱á, kj'u̱aí̱ya ngáha̱ ra̱ nga ja kj'u̱a̱ jan
nis̱tjin.

32 Tu̱nga najmi kamankjihín ra̱ já
ni'yakuyóo̱ én xu'bi ̱ ko̱ najmi kama k'un
kingjásjaiyaha.̱

B'i ̱ ts'ín kitsúya Jesu yá xi 'yún nk'a tjeṉ
(Mt. 18:1-5; Lc. 9:46-48)

33 A̱s'ai̱ iṉcha tsichu nanki Capernaum ko̱
nk'ie nga ja tíjña ay̱a ni'yoo,̱ kingjásjaiyaha̱
já ni'yakuyáha:̱

—¿Mí nihi xi tíchubanij̱míyakoẖonu
xinkiu̱ ay̱a niy̱óo?̱

34Tu̱nga najmi kinchjaẖá jóo,̱ aṯ'aha̱ ay̱a
niy̱óo̱ kinchjaṉij̱míyakoẖo xinkjín yá xi
'yún nk'a tjeṉ aj̱ihiṉ. 35 A̱s'ai̱ y'ejña Jesu,
kinchjaẖa̱ já ni'yakuyá xi te joo̱ ko̱ b'i ̱ kit-
súhu̱:

—Tsa tjín xi nda̱ k'aku̱ mjehe̱ kam̱a aj̱in-
nu̱u, tu̱ sahá nda̱ musu̱ kats'ín ma yjoho̱ ko̱
kats'ínxát'aha̱ já xingisoo.̱

36 A̱s'ai̱ jakj'á nku nda̱ chí ko̱ tsasínjñajin
maseheṉ jóo.̱ Kitsubakjá ts'íhin nda̱ chíu̱
nga b'i ̱ kitsú:

37 —Xi ngajona̱ ts'ií̱nkjáíhiṉ ra̱ nku nda̱
chí xi nkúhu xu'bi,̱ kui xi an títs'ínkjáínna.
Ko̱ xi ts'ií̱nkjáínna, najmi tu̱ nku an
títs'ínkjáínna. Ko̱ ta̱ xi kits'ín nibána
títs'ínkjáíhiṉ.

B'i ̱ ts'ín kinchja̱nij̱míyaha Jesu xu̱ta̱ xi na-
jmi fi kontra̱ha̱

(Lc. 9:49-50; Mt. 10:42)
38 A̱s'ai̱ b'a̱ kitsú Jua:
—Ji nda̱ maestru̱, kiyai ̱ nga nku nda̱

ngajohi ̱ tím'osjehe jánindoo.̱ Tu̱nga
kik'iech'ohó ri ̱ aṯ'aha̱ najmi ñá tjeṉkoṉá.

39 A̱s'ai̱ b'i ̱ kitsú Jesu:
—Najmi tu̱ jun b'ech'óhoo̱. A̱t'aha̱ tsa

tjín xi títs'ín nku kju̱aṉkjún ngajona,̱ kui
xi najmi kam̱a tsa tu̱ sa a̱ kui ch'ohón ts'ín
ku̱iṉchjay̱ane ngáhana. 40 A̱t'aha̱ xi najmi
tífi kontraṉá, kui xi ñá makoṉá. 41Tu̱ yáhá
ni xi tsjánu̱u tsa tu̱ nku chu̱tsín ntánijua
aṯ'aha̱ an tjeṉnkinú, kju̱axi ̱ ni xi tíxinnu̱u
nga k'u̱ai̱ẖi ̱ chjíhi ̱xu̱ta̱ xu'bo.̱

B'i ̱ ts'ín kinchja̱nij̱míyaha Jesu xu̱ta̱ xi
ts'ínkijnejin jé xu̱ta̱ xingisoo̱

(Mt. 18:6-9; Lc. 17:1-2)
42 ’Tu̱ yáhá ni xi ts'ií̱nkijnejin ngatitsun

nku nda̱ chí xi nkúhu xu'bi ̱ xi s'ejihiṉ
an, tu̱ sahá ra̱ ngandaha̱ xi b'a̱ ts'ií̱u̱n
tsa s'eṯ'a 'yúnt'a kásin nku ndjio̱̱ chánka
ko̱ chjaṉikj'ajin ntáchak'uu̱n. 43 Tsa
ntsai̱ ̱ títs'ínkijnejihin ngatitsun, tu̱ sahá
tic̱hákjáí. Tu̱ sahá ngandahi ̱ tsa ku̱iṯjás'eṉ
nim̱ai̱ ̱ má nga k'úéntu tík'un xu̱ta,̱ nga
najmi k'úínkoi̱ ̱ nga joo̱ ntsai̱ ̱ ngaḵ'ie̱ṉ, má
nga najmi maha̱ 'meya nd'íu̱. 44 Yo̱ najmi
'me chju̱ntuu̱ ko̱ najmi 'meya nd'íu̱.

45 ’Tsa tsu̱kui títs'ínkijnejihin ngatitsun,

tu̱ sahá tic̱hákjáí. Tu̱ sahá ngandahi ̱ tsa
ku̱iṯjás'eṉ nim̱ai̱ ̱má nga k'úéntu tík'un xu̱-
ta,̱ nga tjít'a nga joo̱ tsu̱kui nga aj̱in nd'í
ngaḵ'ie̱ṉ chjaṉikj'ajihin, má nga najmi ma-
ha̱ 'meya nd'íu̱. 46Yo̱ najmi 'me chju̱ntuu̱ ko̱
najmi 'meya nd'íu̱.

47 ’Tsa tunkuin títs'ínkijnejihin ngatitsun,
tu̱ sahá n'es̱jei. Tu̱ sahá ngandahi ̱ tsa
ku̱iṯjás'eṉ kaṯ'ai má nga batéxuma Ntia̱ṉá,
nga najmi tsa tíiṉcha nga joo̱ tunkuin tsa tu̱
sa aj̱in nd'í ngaḵ'ie̱ẖén chjaṉikj'ajin ngáhi,
48 má nga najmi 'me chju̱ntuu̱ ko̱ najmi
'meya nd'íu̱.

49 ’A̱t'aha̱ nd'í n'entiakoẖo ngayjee̱ xu̱ta.̱
50 Nda nax̱o,̱ tu̱nga tsa ndyja̱ nga'yúhu̱n,
¿nkú ts'ín kam̱a ntia ngáha? Kas'e aj̱in-
nu̱u nax̱a̱ xi tíxinnu̱u ko̱ b'i ̱ ngján jyu
tiṉtsu̱baḵoo̱ xinkiu̱.

10
B'i ̱ ts'ín kinchja̱nij̱míyaha Jesu kju̱a̱bixoo̱n
(Mt. 19:1-12; Lc. 16:18)

1 Tsitju Jesu yo̱ nga ngji aṉte xi tjín
Judea̱ ko̱ aṉte xi tjín ngabantá ntáje̱ Jordan.
Ta̱ kama ñjakút'a ṉkjúhún ngáha̱ ra̱ xu̱ta.̱
Tsakúyaha̱ éheṉ Ntia̱ṉá xi nkú nga ts'ín
teheṉte. 2 A̱s'ai̱ k'u̱a̱ já fariseo̱ j'aisehe̱ tu̱ xi
kjút'ayák'uhu̱n ra.̱ B'i ̱ ts'ín kingjásjaiyaha:̱

—¿A kam̱a nku nda̱ chu̱ba̱ ts'ií̱nkjehé
kju̱aḇixahaṉ nga k'u̱éjña chju̱úhu̱n?

3B'i ̱ kitsú Jesu:
—¿Nkú ts'ín y'éjñanu̱u Moise?
4B'a̱ iṉcha kitsú jóo:̱
—Moise kitsjá kju̱a̱ nga nku nda̱ kam̱a

kjésíntjeṉ nku xu̱ju̱n má nga ja títs'ínkje
kju̱aḇixahaṉ ko̱ b'a̱ ts'ín kam̱a k'u̱éjñaha
chju̱úhu̱n.

5 A̱s'ai̱ b'i ̱ kitsú Jesu:
—A̱t'aha̱ ndjá anim̱aṉu̱u, kui kju̱aẖa nga

b'a̱ ts'ín y'éjnahaṉu̱u Moise. 6 Tu̱nga nga
tuts'ihiṉ ni, nk'ie nga kits'ínnda Ntia̱ṉá
as̱unntee,̱ “nku chju̱ún nku x'iṉ kits'ínnda
xu̱ta”̱ tjít'a. 7 Ko̱ ta̱ tjít'a ya: “Kui kju̱aẖa
nga nku nda̱ k'u̱éjñaha na'̱mihi ̱ ko̱ naa̱ha̱
nga k'úéjñako̱ chju̱úhu̱n. 8Nga joo̱ nkuhú
ku̱ic̱hú ma.” Kui nga najmi ta̱ jo ma saha.
Nku ní yjoninte iṉcha maha. 9 Kui b'a̱
maha, ni xi y'é'yúhun Ntia̱ṉá, najmi xu̱ta̱
kjéndáya.

10 A̱s'ai̱ já ni'yakuyáha̱ ta̱ kuihí niu̱
kingjásjaiya ngáha̱ ra̱ nk'ie nga ja iṉcha
j'ai ni'yaha.̱ 11B'i ̱ kitsú Jesu:

—Tu̱ yáhá ni xi k'u̱éjña chju̱úhu̱n ko̱
ku̱ix̱anko̱ kj'aí̱ tac̱hju̱ún, kui xi tíbangane
kju̱aḇixahaṉ. 12Ko̱ tsa nku tac̱hju̱ún k'u̱éjña
x'iẖiṉ ko̱ ku̱ix̱anko̱ kj'aí̱ nda,̱ kui xi ta̱ tíban-
gane kju̱aḇixahaṉ.

B'i ̱ ts'ín nda kinchja̱ne Jesu jántí xiu̱̱
(Mt. 19:13-15; Lc. 18:15-17)

13 A̱s'ai̱ iṉcha j'aiko̱ xu̱ta̱ ntíhi ̱ tu̱ xi
Jesu ngju̱énnehe̱ ra̱ ntsja. Tu̱nga já
ni'yakuyóoẖó b'a̱ kitsúhu̱ xu̱ta̱ nga najmi
b'a̱ iṉcha ts'ií̱n. 14Nk'ie nga kikie Jesu ni xi
tíiṉcha ts'ín jóo,̱ najmi kisasíhiṉ niu̱. A̱s'ai̱
b'a̱ kitsúhu̱:

—Tjeheṉntohoo̱ jántíu̱ nga kanibásena.
Najmi tu̱ jun b'ech'óhoo̱. A̱t'aha̱ xu̱ta̱ xi
b'a̱ ts'ín tjíntuyáha̱ xi nkú joyaha jántí xi,̱
kui xi tjeẖeṉ ra̱ nga Ntia̱ṉá ku̱aṯéxuma-
ha.̱ 15 Kju̱axi ̱ ni xi tíxinnu̱u. Xi najmi
ts'ií̱nkjáíhiṉ nga Ntia̱ṉá xi batéxuma xi nkú
ts'ín ts'ínkjáíhiṉ nkunda̱ chí ni xi 'bai̱ẖi,̱ kui
xi ndahac̱hí najmi kju̱as̱'enjin nga Ntia̱ṉá xi
ku̱aṯéxumaha.̱

16 A̱s'ai̱ jakj'á jántí xiu̱̱ nga ts'ank'a ko̱
kingjénne ntsja nga nda kinchjaṉe.

B'i ̱ ts'ín kinchja̱nij̱míko̱ Jesu nku nda̱
nchiṉá

(Mt. 19:16-30; Lc. 18:18-30)
17 Nk'ie nga ja tíbitju Jesu yo̱ nga

ts'ií̱n niy̱á, as̱'ai̱ j'ai tsuntsu nku nda.̱
Tsasinkúnch'int'aha̱ ko̱ b'a̱ kitsúhu̱:

—Ji nda̱ maestru̱, ji xi ndai, ¿mí nihi
xi ts'ian tu̱ xi kam̱a ts'inkjáíhiṉ ra̱ nga
kúátej̱ña tík'un síán?

18 A̱s'ai̱ b'i ̱ kitsú Jesu:
—¿Á an xi nda tí'mihiní? Najmi tjín

xi ndaha,̱ nku tutuhú Ntia̱ṉá. 19 Yai xi
nkú ts'ín tjít'a kju̱aṯéxumoo:̱ “Najmi tu̱
n'ek'iein. Najmi tu̱ biyunéí kju̱aḇixooṉ. Na-
jmi tu̱ ndyjé n'ei. Najmi tu̱ testiyu̱ tsank'á
n'ei. Najmi tu̱ ch'anac̱h'ai̱ẖi ̱ xu̱ta̱ xingisoo.̱
Chaṉkjúín na'̱mihi ̱ko̱ naa̱hi.̱”

20B'a̱ kitsú ndo:̱
—Ji nda̱ maestru̱, ngayjee̱ ni xu'bo̱

títs'intjusan santa nkúhu nga ndyjana.
21 A̱s'ai̱ Jesu kama nim̱aẖa̱ ndo̱ nga tsase'a

ko̱ b'i ̱ kitsúhu̱:
—Nku ni ndyjat'a sahi. T'ihiṉteñai ni xi

tjíhin ko̱ tjeihiṉ xu̱ta̱ x'aṉ. B'a̱ ts'ín s'eẖe

ri kju̱aṉchiṉá ndjio̱j̱mi ján. A̱s'ai̱ niḇáí nga
tsjénnkiní.

22Tu̱nga nk'iehé nga kint'é ndo̱ éiṉ, kik'ie
babaha̱ ko̱ kik'ie nusin nusihiṉ nga ngji,
aṯ'aha̱ 'yún ṉkjún nchiṉá.

23 A̱s'ai̱ tsase Jesu aṉdaihi ̱ ko̱ b'a̱ kitsúhu̱
já ni'yakuyáha:̱

—¡Á b'a̱ 'yún 'ni tjíhin tsa xu̱ta̱ xi
nchiṉá ṉkjúhun kju̱as̱'enjihin nga Ntia̱ṉá xi
ku̱aṯéxumaha!̱

24Kama nkjúhu̱n já ni'yakuyóo̱ én xi kitsú
Jesu, tu̱nga b'aẖá ta̱ kitsú ngáha̱ Jesu:

—Jun ntína,̱ ¡á b'a̱ 'yún 'ni tjíhin nga
kju̱as̱'enjihin xu̱ta̱ nga Ntia̱ṉá ku̱aṯéxuma-
ha!̱ 25 Tu̱ sahá najmi 'ni tjín tsa nku
chu̱ camello̱ kju̱as̱'en tix̱aẖa̱ nku nintu nga
nku nda̱ nchiṉá kju̱as̱'enjin nga Ntia̱ṉá xi
ku̱aṯéxumaha.̱

26Tu̱ ni xí kama nkjúhún saha̱ jóo̱ ko̱ b'a̱
kitsúhu̱ xinkjín:

—¿Yá xi kam̱a k'u̱aṉki ni ̱ma?
27 A̱s'ai̱ tsase'a Jesu jóo̱ ko̱ b'a̱ kitsúhu̱:
—Xu̱ta̱ ndahac̱hí najmi kam̱aha̱

ts'ií̱nk'anki yjoho,̱ tu̱nga Ntia̱ṉá maha̱
ts'ínk'anki xu̱ta.̱ A̱t'aha̱ tu̱ mí nihí ni xi
maha̱ ts'ín Ntia̱ṉá.

28 A̱s'ai̱ b'a̱ kitsú Pedro:̱
—Xi nkúhu jiṉ, ja y'entu tentei ̱ni xi tjínni ̱

ko̱ tjeṉnkihi ̱nd'ai̱.̱
29 A̱s'ai̱ b'i ̱ kitsú Jesu:
—Kju̱axi ̱ ni xi tíxinnu̱u. Tu̱ yáhá ni xi

y'éjña ni'yaha,̱ tsa já nts'e,̱ tsa jminchjín
nichja, tsa naa̱ha,̱ tsa na'̱mihi,̱ tsa ntíhi ̱ ko̱
tsa jñá xi tjíhiṉ ngaṯ'ana̱ ko̱ ngaṯ'aha̱ én
nda tsuhu̱ Ntia̱ṉá, 30kui xu̱tai̱ ̱k'u̱ai̱ ̱ngáha̱ ra̱
unchan niy̱á tjíhin ni xi y'éjña. Nd'ai̱ ̱ as̱un-
nte xu'bi ̱ k'u̱ai̱ẖi ̱ ni'ya, já nts'e,̱ jminchjín
nichja, naa̱ha,̱ ntí ko̱ jñá, ko̱ ta̱ tsjénnki
uncha. Ko̱ nis̱tjin xi nibá as̱kahan k'u̱ai̱ẖi ̱
nga k'úéntu tík'un sín. 31Nkjin xu̱ta̱ xi tjun
nd'ai̱ ̱ tsjénnki, ko̱ nkjin xi yjanki nd'ai̱ ̱ xi
tsjén títjun kam̱a ngáha.

B'i ̱ ts'ín ta̱ kitsúya ngáha Jesu nga ku̱a̱yá
(Mt. 20:17-19; Lc. 18:31-34)

32 Nk'ie nga tíiṉcha ts'ín niy̱á nga tíiṉ-
cha fi nanki Jerusalen, Jesu tjeṉ títjuhu̱n
xu̱ta̱ ni'yakuyáha.̱ Kama nkjúhu̱n jóo̱ ko̱
tíiṉcha tsankjún nga tjeṉnkihi.̱ A̱s'ai̱ ta̱
kinchja̱ t'axíhín ngáha̱ ra̱ já ni'yakuyá xi
te joo̱ ko̱ kik'atuts'iẖiṉ nga kitsúyaha̱ ni xi
kam̱at'ain. 33B'i ̱ kitsúhu̱ jóo:̱

—Tjenñju. Ja tíbankíaán nanki Jerusalen.
Ja n'eḵjas'en Ntíhi ̱ Ndax̱'iu̱̱n ay̱a ntsja já
na'̱mi k'aku̱ ko̱ já chjiṉe'̱éheṉ kju̱aṯéxu-
moo.̱ Kui xi iṉcha tsjá kju̱a̱ nga n'eḵ'ien
ko̱ as̱'ai̱ ts'ií̱nkjas'eheṉ xu̱ta̱ xi najmi ntje̱
Israel tjeẖeṉ ra.̱ 34 Kui xi ku̱aj̱nu̱kiehe̱ ko̱
ku̱aṯétéjnuhu̱. K'u̱éhe̱ ko̱ ts'ií̱nk'ien. Tu̱nga
nk'iehé nga ja kj'u̱a̱ jan nis̱tjin, kj'u̱aí̱ya
ngáha̱ ra̱ ngabayoo.̱

B'i ̱ ts'ín Santiago̱ ko̱ Jua tsankihi ̱ Jesu nku
kju̱a̱nda

(Mt. 20:20-28)
35 A̱s'ai̱ Santiago̱ ko̱ Jua xi jáha̱ Zebedeo̱

maha, kui xi iṉcha j'aise tiñaha̱ Jesu ko̱ b'a̱
kitsúhu̱:

—Ji nda̱ maestru̱, mjeni ̱ nga k'u̱ai̱ṉi ̱ ni xi
ku̱iṉchíhi.̱

36B'i ̱ kitsú Jesu:
—¿Mí nihi xi mjenu̱u nga ts'ian?
37B'a̱ iṉcha kitsú jóo:̱
—K'u̱ai̱ṉteni ̱ nga nku xi k'úéjña kix-

iẖi ̱ ko̱ nku xi k'úéjña skjúhiṉ nis̱tjin nga
n'eḵjáíhiṉ kju̱ac̱hákahi.̱

38 A̱s'ai̱ b'i ̱ kitsú Jesu:
—Najmi yo ni xi tíbinchu. ¿A

ku̱ic̱húkju̱aṉu̱u nga un sku̱eṉu̱u xi nkú
ts'ín un sku̱eṉa? ¿A ku̱ic̱húkju̱aṉu̱u nga
n'eḵjóhoo̱n kju̱aṉim̱a̱ xi ts'inkjáíhiṉ?

39B'a̱ iṉcha kitsú jóo:̱
—Ku̱ic̱húkju̱aṉi.̱
A̱s'ai̱ b'i ̱ kitsú Jesu:
—Kju̱axi ̱ nga un sku̱eṉu̱u xi nkúhu an ko̱

nga choo̱ kju̱aṉim̱a̱ xi ts'inkjáíhiṉ. 40Tu̱nga
tsa ku̱iṉtsu̱boo̱ nga kixiṉa̱ ko̱ tsa skjúnna,̱
najmi an tíjñana nga tsja niu̱. Ja tjíntu xi
tíjña ndaha̱ kui aṉtee.̱

41 Nk'ie nga kint'é já ni'yakuyá xi tee̱
niu̱, iṉcha kits'ínkjanko̱ Santiago̱ ko̱ Jua.
42 Tu̱nga kinchja̱ ñjahá ra̱ Jesu jóo̱ ko̱ b'i ̱
kitsúhu̱:

—Yo xi nkú ts'ín xu̱ta̱ xi tjíhiṉ xá ei̱ ̱
as̱unntei ̱ 'yún ndjá ts'ínko̱ xu̱ta̱ xingisoo,̱
ko̱ xi tjíhiṉ nga'yún ts'ín nga nu'yá'éheṉ.
43 Tu̱nga aj̱innu̱u najmi b'a̱ kam̱a. Xi mje
níhi ̱ nga nda̱ k'aku̱ kam̱a aj̱innu̱u, kui xi
kats'ín ni xi nda ngandanu̱u. 44 Xi mjehe̱
nga tjun kam̱a aj̱innu̱u, kui xi katuma nda̱
musu̱nu̱u. 45A̱t'aha̱ ta̱ ndaha Ntíhi ̱Ndax̱'iu̱̱n
najmi j'ai tsa tu̱ xi kui nda n'eẖe̱ ra.̱ J'ai
ní tu̱ xi ni xi ngandaha̱ xu̱ta̱ j'ai ts'íhin ko̱
tu̱ xi ts'ií̱nkjas'ehen yjoho̱ nga k'u̱échjíntjai
nkjin xu̱ta.̱

B'i ̱ ts'ín kits'ínnkihi ̱ Jesu nku nda̱ ka̱
(Mt. 20:29-34; Lc. 18:35-43)

46A̱s'ai̱ iṉcha tsichu nanki Jerico. Ko̱ nk'ie
nga tíbitju Jesu yo̱ ko̱ já ni'yakuyáha̱ ko̱
xu̱ta̱ nkjin xi tjeṉko,̱ tu̱ yoẖó aṉdai niy̱óo̱
kab'ejña nga tíbanki chje̱ nku nda̱ ka̱ xi 'mi
Bartimeo,̱ xi ntíhi ̱Timeo̱ maha. 47Nk'ie nga
kint'é nga nibá tiña Jesu nda̱ Nazaret, as̱'ai̱
kik'atuts'iẖiṉ nga kikjintáya:

—¡Ji Jesu, ji xi ntjeẖe̱ David, katuma ni-̱
maẖi an!

48 Nkjin xu̱ta̱ kinchjaṯikoẖo̱ tu̱ xi
k'u̱échja'aha ts'a. Tu̱nga tu̱ sahá 'yún
kikjintáya sa:

—¡Ji xi ntjeẖe̱ David, katuma nim̱aẖi an!
49 A̱s'ai̱ tsasin'yún Jesu ko̱ b'a̱ kitsú:
—Chu̱bohoo̱ ndo.̱
A̱s'ai̱ b'i ̱ kik'ihiṉ nda̱ ko:̱
—Tsjo katumahi. Tis̱íntjei̱ṉ, aṯ'aha̱

tínchjaẖi.
50 Kikjaníya najyun ndjuhu̱ ndo̱ ko̱

xu̱úhu̱n tsisintjeṉ nga ngjik'úhu̱n Jesu.
51 A̱s'ai̱ Jesu kingjásjaiyaha:̱

—¿Mí xi mjehi nga ts'ihin?
B'a̱ kitsú nda̱ ko:̱
—Ji nda̱maestru̱, mjena nga kam̱a chjina.
52B'i ̱ kitsú Jesu:
—T'in ngáhani. A̱t'aha̱ kuas'ejihin nga

Ntia̱ṉá kits'ín nibána, kui nga kama nkihi
ri.

Ta̱ kuihi chu̱bo̱ kama chjihi ̱ ndo̱ ko̱ kit-
sjennkíhi ̱ Jesu nga kits'ínko̱ niy̱á.

11
B'i ̱ ts'ín jas'en Jesu nanki Jerusalen
(Mt. 21:1-11; Lc. 19:28-40; Jn. 12:12-19)

1 Nk'ie nga ja tíiṉcha bichú tiña nanki
Jerusalen nga iṉcha j'ai Betfage ko̱ Betania̱,̱
nanki xix̱i ̱ xi tiña maha̱ as̱unntu tjeṉki ̱
xi 'mi Yá Olivo,̱ as̱'ai̱ kits'ínkji Jesu jo já
ni'yakuyáha̱ 2nga b'i ̱ kitsúhu̱:

—Tankíún nanki ic̱hí xi tíjña tiña ján.
Nk'ie nga ja ku̱ic̱hú yo,̱ saḵúnu̱u nku ntí
búrrú xi tjít'a'yún, xi najmi kjee̱ ch'a
b'esúhu̱n. Chjúndáyo ko̱ nibákoo̱ ei̱.̱ 3Ko̱ tsa
tjín xi b'a̱ ku̱iṯsu̱nu̱u nga ngju̱ásjaiyanu̱u:
“¿Á b'a̱ tín'ehenu?”, b'a̱ t'ihu̱un: “Nda̱
maestru̱ rú machjéheṉ chu̱. A̱s'ai̱ rú
ts'ií̱nk'óya ngáha.”

4 A̱s'ai̱ iṉcha ngji já ni'yakuyóo̱ ko̱
kisakúhu̱ ntí búrrú xi tjít'a'yúnt'a nku
aṉkju̱a̱ xi tjeṉ aṉdai niy̱óo̱ ko̱ kikjendáya.
5K'u̱a̱ xu̱ta̱ xi tíiṉcha yo̱ kingjásjaiyaha:̱

—¿Mí nihi xi tín'o? ¿Á jun tíchjundáya-
hanu ntí búrrúu̱?

6Tu̱nga b'aẖá kitsú já ni'yakuyóo̱ xi nkú
nga kitsúhu̱ Jesu ko̱ kitsjántehe̱ jóo̱ nga
ngju̱ai̱ḵo̱ chu̱. 7 Iṉcha j'aikoẖo̱ Jesu ntí
búrrúu̱. Najyuhu̱n iṉcha kingjásuhu̱n ko̱
Jesu y'esúhu̱n chu̱. 8Nkjin ṉkjún xu̱ta̱ iṉcha
kingjántu najyuhu̱n ay̱a niy̱óo,̱ ko̱ kj'aí̱ ngá
xi tjiaha̱ yá iṉcha tsatet'a ko̱ kingjántu ay̱a
niy̱óo.̱

9 'Yún kikjintáya xu̱ta̱ xi yja títjuu̱n ko̱ xi
yjankiu̱ nga b'i ̱ iṉcha kitsú:

—¡Kats'ínk'ankiná Ntia̱ṉá! ¡Ntia̱ṉá nda
kats'ínko̱ xi kits'ín nibá ngajoho!̱ 10 ¡Ntia̱ṉá
nda kats'ínko̱ xi kits'ín nibá nga ku̱aṯéx-
uma, xi ts'ií̱nkjáíhiṉ xáha̱ ntje̱ cháná David!
¡Kats'ínk'ankiná Ntia̱ṉá xi tíjña nk'a ján!

11 Jas'en Jesu nanki Jerusalen ko̱ ngji naṯ-
sihiṉ niṉku̱ má ma ñjakú xu̱ta.̱ Nk'ie nga
ja kamaha̱ nga tsasehe̱ ngayjee̱ ni xi tjín
aṉdaihi,̱ as̱'ai̱ tsitju nga ngjiko̱ nanki Be-
tania̱̱ já ni'yakuyá xi te joo.̱ A̱t'aha̱ ja kama
ngixun.

B'i ̱ ts'ín ndjá kinchja̱ko̱ Jesu yá higuera̱ xi
najmi tjíhiṉ tu

(Mt. 21:18-19)
12Nis̱tjin xi ma ndyjuu̱n nk'ie nga iṉcha

tsitju ngáha nanki Betania̱,̱ tu̱ kama bjohó
ra̱ Jesu. 13 Kjin tjeṉ sa nga kikie nku yá
higuera̱ xi xkfén ko̱ ngjisehe̱ yóo̱ tsa tu̱ ahá
ni saḵúhu̱ tu. Tu̱nga nk'ie nga tsichuk'úhu̱n
yóo,̱ tu̱ ndahá nku tu najmi kisakúhu̱, tu̱
subahá xka.̱ A̱t'aha̱ najmi nis̱tjihiṉ tu higo.̱
14 A̱s'ai̱ b'i ̱ kitsúhu̱ yá higuera:̱

—Ndahac̱hí najmi ta̱ ch'a kjiṉeẖe tu xi
s'eẖi.

Kint'é já ni'yakuyáha̱ nga b'a̱ kitsú.
B'i ̱ ts'ín kik'onsje Jesu já xi tíiṉcha batéña

chu̱ má ma na̱tsihiṉ niṉku̱
(Mt. 21:12-17; Lc. 19:45-48; Jn. 2:13-22)

15 Iṉcha tsichu nanki Jerusalen ko̱ jas'en
má ma naṯsihiṉ niṉku̱. A̱s'ai̱ kik'atuts'iẖiṉ
Jesu nga kik'onsje já xi tíiṉcha batéña ko̱
xi tíiṉcha b'atse chu̱ yo.̱ Kits'ínk'ótsjá
yámixaẖa̱ já xi tíiṉcha ts'ínk'óntjaiya too̱n
ko̱ yáxileẖe̱ já xi tíiṉcha batéña chu̱tuju.
16Ko̱ ta̱ ndaha nkunajmi ch'a kitsjántehe̱ tsa
kj'u̱aṯikjáko̱ naṯsihiṉ niṉku̱ tsamí nihi. 17B'i ̱
kitsú nga y'éjña chji éheṉ Ntia̱ṉá:

—B'a̱ ts'ín tjít'a éheṉ Ntia̱ṉá: “B'a̱ k'úíhiṉ
ni'yana̱ nga kui xi kam̱a ni'ya xi má nga
xu̱ta̱ xi niḇaha ngayjee̱ nax̱iṉantá xi tjín

as̱unntee̱ iṉcha ku̱iṉchjaḵo̱ Ntia̱ṉá.” Tu̱nga
jun aṉtehe̱ já ndyjé tín'e mo.

18 Kint'é én xu'bi ̱ já na'̱mi k'aku̱ ko̱ já
chjiṉe'̱éheṉ kju̱aṯéxumoo̱ ko̱ iṉcha tsangis-
jai niy̱á xi nkú ts'ín kam̱a ts'ií̱nk'iehen Jesu.
Tu̱nga iṉcha tsankjúhún Jesu, aṯ'aha̱ ngay-
jee̱ xu̱ta̱ nkjiu̱n tíiṉcha ma nkjúhu̱n xi nkú
ts'ín tíbakúya.

19 Nk'ie nga ja kama jyuu̱n, tsitju aj̱in
naṉtio̱̱ Jesu ko̱ já ni'yakuyáha.̱

B'i ̱ ts'ín kixí yá higuera̱ xi ndjá kinchja̱ko̱
Jesu

(Mt. 21:20-22)
20Nk'ie nga ta̱ jyuhu̱n nis̱tjin xima ndyju-

u̱n, iṉcha j'a má xi tjeẖen síjña yá higuera̱
ko̱ kikie nga santaha ko̱ kjam̱aẖa̱ yóo̱ ja kixí.
21 J'áítsjeheṉ Pedro̱ niu̱, as̱'ai̱ b'a̱ kitsú:

—Ji nda̱ maestru̱, chas̱e̱ ma ri.̱ Ja kixí yá
higuera̱ xi ndjá kichubakoi̱.̱

22 A̱s'ai̱ b'i ̱ kitsú Jesu:
—N'e̱ s'ejiun Ntia̱ṉá. 23Kju̱axi ̱ ni xi tíxin-

nu̱u. Tu̱ yáhá ni xi b'a̱ ku̱iṯsu̱hu̱ as̱unntu
tjeṉki ̱ xu'bi:̱ “Tiy̱ú xin yo̱ ko̱ chjaṉikj'ajin
yjohi ̱ntáchak'uu̱n”, kam̱a xi nkú ku̱iṯsu̱ tsa
najmi jo jan kam̱aha̱ nga s'ej̱ihiṉ nga b'a̱
kam̱a xi nkú nga títsu. 24Kui nga b'a̱ tíxihiṉ-
nu̱u. Ngayjee̱ ni xi ku̱iṉchíhu̱u Ntia̱ṉá nga
chu̱bakoo̱, n'e̱ s'ejiun nga n'eḵjóhoo̱n ko̱ b'a̱
kam̱a.

25 ’Nk'ie nga tíchubakoo̱ Ntia̱ṉá,
n'eṉdyjat'ohoo̱ tsa tjín xi tjínkoḵju̱aṉu̱u, tu̱
xi b'a̱ ts'ín ta̱ Na'̱minu̱u xi tíjñaha ndjio̱j̱mi
ján ts'ií̱nndyjat'ahaṉu̱u ngatitsunnu̱u.
26 Tu̱nga tsa najmi n'eṉdyjat'o, ta̱ ndaha
Na'̱minu̱u xi tíjña ndjio̱j̱mi ján najmi
ts'ií̱nndyjat'a ngatitsunnu̱u.

B'i ̱ kama nk'ie nga kingjásjaiyaha̱ já tjíxóo̱
Jesu yá xi kitsjá xáha̱

(Mt. 21:23-27; Lc. 20:1-8)
27 A̱s'ai̱ ta̱ iṉcha j'ai ngáha nanki

Jerusalen. Nk'ie nga tsú'ba Jesu má ma
naṯsihiṉ niṉku̱, as̱'ai̱ j'aik'úhu̱n já na'̱mi
k'aku̱, já chjiṉe'̱éheṉ kju̱aṯéxumoo̱ ko̱ jáchá
xi ta̱ tjíhiṉ xá. 28B'a̱ iṉcha kitsúhu̱:

—¿Mí xá xi tjíhin nga b'a̱ tín'ei? ¿Yá xi
kitsjá xáhi nga b'a̱ tín'ei?

29B'i ̱ kitsú Jesu:
—Ko̱ an ta̱ kuasjáíyanu̱u nku ni.

N'eḵ'óyanú, as̱'ai̱ xínyanu̱u mí xáha xi
tjínna nga b'a̱ títs'ian. 30 ¿Yá xi kits'ín
nibáha̱ Jua Bautista̱ nga j'aiténtá xu̱ta?̱ ¿A
Ntia̱ṉá, a ra̱ xu̱ta̱ as̱unnteiẖí? N'eḵ'óyanú.

31 A̱s'ai̱ b'i ̱ kitsúhu̱ xinkjín nga kinch-
jaṉij̱míyaha niu̱:

—Tsa: “Ntia̱ṉá kits'ín nibáha̱ Jua”,
ku̱ix̱íaán, as̱'ai̱ b'a̱ ku̱iṯsu̱ná: “¿Á najmi
kis'ejihiṉnu̱u ni xi kitsúhu Jua?” 32 Tu̱nga
najmi kam̱a tsa: “Xu̱ta̱ as̱unntei ̱ kits'ín
nibáha”̱, ku̱ix̱íaán.

B'a̱ iṉcha kitsúhu̱ xinkjín aṯ'aha̱ tsankjún
xu̱ta̱ nkjiu̱n, aṯ'aha̱ ngayjee̱ xu̱ta̱ b'a̱ tsu nga
nku nda̱ profeta̱ kama Jua. 33Kui nga as̱'ai̱
b'a̱ iṉcha kitsúhu̱ ra̱ Jesu:

—Najmi yai.̱
A̱s'ai̱ b'i ̱ kitsú Jesu:
—Ko̱ ta̱ ndaha an najmi xínyanu̱u yá xi

kitsjána nga b'a̱ títs'ian.

12
B'i ̱ ts'ín tsakúya Jesu nga kits'ínchjén já xi

najmi na̱xu̱ fiko̱ xá xi kik'a̱iẖi ̱
(Mt. 21:33-46; Lc. 20:9-19)

1 A̱s'ai̱ Jesu b'i ̱ ts'ín tsakúyaha̱ xu̱ta̱ nga
y'éjña chu̱bay̱aha:̱

—Nku nda̱ y'éntje̱ tuntsjaj̱é. Y'éngi nch'á
ko̱ kits'ínnda nku aṉte má nga ts'íónnki
tuntsjaj̱ée.̱ Kits'ínnda nku xjó nk'a tu̱ xi
kam̱a chúnntaha aṉtee.̱ Kitsjá sáha̱ aṉ-
tee̱ já xi maha̱ ts'ínxáko̱ tuntsjaj̱ée,̱ as̱'ai̱
ngji kjin. 2 Nk'ie nga ja tíjne tuu̱, as̱'ai̱
kits'ínkjisehe̱ ndo̱ nku nda̱ musu̱hu̱ já xi
títs'ínxáko̱ tuntsjaj̱ée̱ tu̱ xi ku̱aṉkihi ̱ra̱ tu xi
kanéhe.̱ 3Tu̱nga jakj'áhá jóo̱ nda̱ musu̱ nga
kik'íéhe̱ ko̱ kits'ínkji tiya tiya.

4 ’A̱s'ai̱ ta̱ kits'ínkjihí ngáha ndo̱ kj'aí̱
nda̱ musu̱. Tu̱nga máha nda̱ xu'bi,̱ ni
kik'onntjaihi ̱ jóo̱ ko̱ ch'on ṉkjún iṉcha kit-
súhu̱. 5 Ta̱ kits'ínkjihí ngáha kj'aí̱ nda̱
musu̱hu̱ ndo,̱ tu̱nga kits'ínk'iehén ra̱ jóo̱
nda̱ xu'bi.̱ Nkjin sa jámusu̱ xi kits'ínkji ndo.̱
K'u̱a̱ xi kis'ehe̱ ko̱ k'u̱a̱ xi kits'ínk'ieheṉ jóo.̱

6 ’Tíjña saha̱ ndo̱ nku xi ts'ií̱n nibá, kui ntí
xi tjo ṉkjúhu̱n. B'i ̱ kitsú nga kits'ínkjisehe̱
jóo:̱ “Sku̱eṉkjún ntína̱ jóo.̱” 7Tu̱nga b'aẖá
kitsúhu̱ xinkjín já xi ts'ínxáko̱ tuntsjaj̱ée:̱
“Kui xu'bo̱ xi ts'ií̱nkjáíhiṉ ngayjee̱ ni xi
tjíhiṉ na'̱mihi. Tu̱ sahá n'eḵ'ieén tu̱ xi kam̱a
ts'aṉ̃áhaná ni xi ts'ií̱nkjáíhiṉ.” 8 A̱s'ai̱ jakj'á
jóo̱ ntíhi ̱ ndo̱ ko̱ kits'ínk'ien. Kik'onsje
yjoninte k'ieṉ naṯsin má nga tjíntje̱ tunts-
jaj̱ée.̱

9 ’Kui b'a̱ maha, ¿nkú ts'ií̱hin nda̱ xi ts'e̱
tuntsjaj̱ée?̱ Kj'u̱aí̱ ko̱ ts'ií̱nkje já xi ts'ínxáko̱

tuntsjaj̱ée̱ ko̱ kj'aí̱ já tsjá sá ngáha̱ ra̱ aṉte
tuntsjaj̱ée.̱

10 ’¿A najmi kjeẖé n'eyo ni xu'bi ̱ xi tjít'a
xu̱ju̱n éheṉ Ntia̱ṉá? B'a̱ títsu:
Ndjio̱̱ xi kikjaníya já chjiṉex̱jóo̱ ja j'ai ma

ndjio̱̱ k'aku̱.
11Ntia̱ṉá xi b'a̱ kits'ín ko̱ ma nkjúnná nga

chaseheé̱.
12 A̱s'ai̱ mjehe̱ já xi tjíhiṉ xá nga

ku̱aḵj'ánijé Jesu, aṯ'aha̱ kamankjihiṉ nga
kui kinchjaṉij̱míyaha nga y'éjña chu̱bay̱a.
Tu̱nga iṉcha kitsankjúhún xu̱ta̱ nkjiu̱n ko̱
iṉcha ngji t'axíhiṉ Jesu.

B'i ̱ ts'ín tsakúya Jesu yá xi tjíhin nga
s'ec̱hjíhi ̱

(Mt. 22:15-22; Lc. 20:20-26)
13 A̱s'ai̱ kin'e nibásehe̱ Jesu k'u̱a̱ já fariseo̱

ko̱ k'u̱a̱ já xi yjankihi ̱nda̱ rei ̱Herode̱ Antipa,̱
tu̱ xi ts'ií̱nkijneyaha Jesu nku én xi najmi
b'a̱ tjín. 14B'a̱ iṉcha j'ai tsúhu̱:

—Ji nda̱ maestru̱, yai ̱ nga kju̱axi ̱ én xi
chubai ko̱ nga najmi ni xi sasíhiṉ xu̱ta̱
chubai. 'Yún naṉka̱ chaseihi.̱ Nax̱u̱ bakuyáí
sisin ni xi ts'e̱ Ntia̱ṉá. Kui nga, ¿a ma
b'echjíhií̱ nda̱ títjun Cesaṟ ni xi f'áchjíná, a
ra̱ najmi? ¿A k'u̱aí̱hi,̱ a ra̱ najmi k'u̱aí̱hí raá̱?

15Tu̱nga behé Jesu kju̱aj̱ohoṉkjihiṉ jóo̱ ko̱
b'i ̱ kitsúhu̱:

—¿Á an tíchjut'ayák'uhunnú? Nibákoṉú
ei̱ ̱nku too̱n denario̱̱ tu̱ xi kuasehe̱ ra.̱

16 A̱s'ai̱ j'aiko̱ jóo̱ too̱oṉ ko̱ b'a̱ kitsú Jesu:
—¿Yá xi ts'e̱ sénnis̱tjiiṉ ko̱ j'áín xi tjít'aha̱

too̱iṉ?
B'a̱ kitsú jóo:̱
—Ts'e̱ nda̱ títjun Cesaṟ.
17 A̱s'ai̱ b'i ̱ kitsú Jesu:
—Tjohoo̱n nda̱ títjun Cesaṟ ni xi ts'e̱ nda̱

títjun Cesaṟ, ko̱ tjohoo̱n Ntia̱ṉá ni xi ts'e̱
Ntia̱ṉá.

Tu̱ ni xí kama nkjúhún ra̱ jóo̱ én xi
kits'ínk'óya Jesu.

B'i ̱ ts'ín tsakúya Jesu nga kj'u̱a̱íya ngáha̱ ra̱
xu̱ta̱

(Mt. 22:23-33; Lc. 20:27-40)
18 Já saduseo̱ bakúya nga najmi kj'u̱aí̱ya

ngáha̱ ra̱ xu̱ta̱ ngabayoo.̱ A̱s'ai̱ k'u̱a̱ xi iṉcha
j'aisehe̱ Jesu nga kingjásjaiyaha.̱ 19B'i ̱ iṉcha
kitsúhu̱:

—Ji nda̱ maestru̱, y'ét'aná Moise: “Tsa
nku nda̱ xi tíjñaha̱ chju̱ún ku̱ay̱á nga najmi
kis'ekoẖo̱ ntí chju̱úhu̱n, nda̱ nts'e̱ tjíhin nga
ku̱ix̱anko̱ ngáha chju̱úhu̱n, tu̱ xi b'a̱ ts'ín
s'eẖe̱ ra̱ ntí nda̱ nts'e̱ xi k'ieṉ.”

20 ’Y'entu yatu já xi nts'e̱ maha xinkjín.
Tsixan nda̱ xi tjuu̱n tu̱nga b'aẖá tjíu̱n k'ien.
Najmi kis'ehe̱ ntí. 21 A̱s'ai̱ nda̱ xi ma joho
tsixanko̱ ngáha tac̱hjúu̱n, tu̱nga ta̱ k'iehén
ko̱ najmi kis'ehe̱ ntí. B'a̱ ta̱ kamaha̱ nda̱ xi
ma jahan. 22B'a̱ ta̱ ts'ín tsixanko̱ tac̱hjúu̱n
já nts'e̱ xi k'oo,̱ tu̱nga ndahá nku najmi
kis'ehe̱ ntí. A̱skahan ta̱ k'ien tac̱hjúu̱n.

23 ’Nis̱tjin nga kj'u̱aí̱ya ngáha̱ ra̱ xu̱ta̱
ngabayoo,̱ ¿yá ndaẖa xi kam̱a ts'e̱ tac̱hjúu̱n,
aṯ'aha̱ nga yatuu̱ tsixanko?̱

24 A̱s'ai̱ b'i ̱ kitsú Jesu:
—Najmi b'a̱ tjín ni xi chubo, aṯ'aha̱ najmi

mankjinnu̱u ni xi tjít'a éheṉ Ntia̱ṉá ko̱ ta̱
ndaha nga'yúhu̱n Ntia̱ṉá. 25 A̱t'aha̱ nk'ie
nga kj'u̱aí̱ya ngáha̱ ra̱ xu̱ta,̱ najmi ta̱ ku̱ix̱a-
han ko̱ ta̱ ndaha najmi ts'ií̱nkixan ntíhi.̱ B'a̱
ní ts'ín k'úéntu xi nkú ts'ín tjíntu ntítsje xi
tjín ndjio̱j̱mi ján.

26 ’Tu̱nga nga kj'u̱aí̱ya ngáha̱ ra̱ xu̱ta,̱ ¿a
najmi kjeẖé n'eyo má y'ét'a Moise má nga
tínchjaṉij̱míyaha na'yá ntsje̱ xi títiu̱? B'a̱
kitsú Ntia̱ṉá nga kinchjaḵo̱ Moise: “An xi
Ntia̱ẖa̱ Abraham, Ntia̱ẖa̱ Isaac ko̱ Ntia̱ẖa̱ Ja-
cob.” 27Ntia̱ṉá najmi Ntia̱ẖa̱ anim̱a.̱ Ntia̱ẖa̱
ní xu̱ta̱ tík'un. Tu̱ xí najmi b'aẖá tjín ni xi
chubo.

B'i ̱ ts'ín tsakúya Jesu má kju̱a̱téxumaha xi
'yún chjíhi ̱ ra̱

(Mt. 22:34-40)
28 Ta̱ j'ai nku nda̱ chjiṉe'̱éheṉ kju̱aṯéxu-

moo.̱ Kint'é ndai̱ ̱ni xi kichubanij̱míyaha ko̱
kamankjihiṉ nga b'a̱ tjín én xi kinchja̱ Jesu.
A̱s'ai̱ kingjásjaiyaha:̱

—A̱jihiṉ ngayjee̱ kju̱aṯéxumoo,̱ ¿má
kju̱aṯéxumaha xi 'yún chjíhi ̱ ra?̱

29 A̱s'ai̱ b'i ̱ kitsú Jesu:
—Kui xu'bi:̱ “Tas̱inñju, xu̱ta̱ Israel.

Ntia̱̱ xi Ntia̱ṉá maha, kui xi Ntia̱̱ nku
tutu. 30 N'eṯjóí Ntia̱ṉá xi Ntia̱ẖi ̱ maha
ngayjee̱ anim̱aẖi ̱ ko̱ ngayjee̱ nga'yíhiṉ.
N'eṯjóí xi nkú ts'ín tinchin ko̱ xi nkú ts'ín
n'enkjíntak'uin.” 31Kju̱aṯéxuma xu'bi ̱xi ma
joho: “N'eṯjóí xu̱taẖi ̱ xi nkú nga ts'ín tjohi
yjohi.̱” Najmi tjín kj'aí̱ kju̱aṯéxuma xi 'yún
chjí saha̱ ra̱ nga nga joo̱ kju̱aṯéxuma xu'bi.̱

32 A̱s'ai̱ b'a̱ kitsú ndo:̱
—Johoṉ, nda̱ maestru̱, b'a̱ tjín. Kju̱axi ̱ ni

xi tíbixín, nga nku tutumaha Ntia̱ṉá ko̱ nga
najmi tjín sa kj'aí̱. 33Ko̱ nga n'eṯjáá Ntia̱ṉá
ngayjee̱ anim̱aṉá ko̱ ngayjee̱ nga'yúnná ko̱
xi nkú ts'ín n'enkjín t'ak'aán, ko̱ nga n'eṯjáá

xu̱taṉá xi nkú nga ts'ín tjoná yjoná, kui xi
'yún chjí saha̱ ra̱ nga tu̱ má chjeẖé ni xi
s'etísun nac̱han chje.̱

34Nk'ie nga kint'é Jesu nga b'a̱ tjín én xi
kinchja̱ ndo,̱ as̱'ai̱ b'i ̱ kitsúhu̱:

—Najmi kjin tinchihiṉ má batéxuma
Ntia̱ṉá.

Ndaha nku najmi ta̱ kama k'un kingjás-
jaiya saha̱ ra̱ Jesu tsa mí nihi.

B'i ̱ ts'ín kingjásjaiya Jesu yá xi y'aha̱ ra̱ xi
Cristo̱

(Mt. 22:41-46; Lc. 20:41-44)
35Nk'ie nga tíbakúya Jesu máma naṯsihiṉ

niṉku̱, as̱'ai̱ b'i ̱ kitsú:
—¿Nkú tjíhiṉ ra̱ nga b'a̱ tsuhu já

chjiṉe'̱éheṉ kju̱aṯéxumoo̱ nga ntjeẖe̱ David
nibáha̱ ra̱ xi Cristo?̱ 36 A̱t'aha̱ ta̱ kuihi David
b'a̱ kitsú nk'ie nga Espiriṯu̱ Santoẖo̱ Ntia̱ṉá
kits'ínkinchjaẖa:̱
Ntia̱ṉá b'a̱ kitsúhu̱ Nda̱ Ntia̱ṉa:̱
“Tiṉchint'ání má batexuma.
K'uentú maná já kontraẖi ̱ kinte tsu̱kui.”
37B'a̱ ts'ín ta̱ kuihi David kitsúhu nga Nda̱
Ntia̱ẖa̱ maha xi Cristo.̱ Kui nga, ¿nkú ts'ín
ntjeẖe̱ David nibáha̱ ra̱ xi Cristo?̱

Tsjo ṉkjún kamaha̱ xu̱ta̱ nkjin xi tíiṉcha
mjéñjuhu̱ ni xi tínchja̱ Jesu.

B'i ̱ ts'ín y'échjit'ain Jesu sin xi y'a já
chjiṉe'̱éheṉ kju̱a̱téxumoo̱

(Mt. 23:1-36; Lc. 11:37-54; 20:45-47)
38B'a̱ kitsú sa Jesu nga tsakúya:
—Chúhu̱un yjonu̱u já chjiṉe'̱éheṉ

kju̱aṯéxumoo.̱ Kui xi tsjoho̱ nga bja najyun
ndju nga b'ema ko̱ nga tsjo ts'ín súniñaha̱
niy̱átée.̱ 39 Tsjoho̱ nga b'entusún yáxile̱ xi
tíiṉcha títjun ni'ya sinagoga̱ ko̱ nga b'entu
aṉte k'aku̱ xi tjín nku s'í. 40Kui xi kje'áha̱
ni'yaha̱ jminchjín xi ja k'ien x'iẖiṉ ko̱ as̱'ai̱
chu̱ba̱ 'yúhún tse nchjaḵo̱ maña̱ Ntia̱ṉá, tu̱
xi b'é'mat'aihin yjoho.̱ 'Yún un sku̱eẖe̱ já
xu'bi.̱

B'i ̱ ts'ín kinchja̱nij̱míyaha Jesu to̱on chje̱
(Lc. 21:1-4)

41 A̱nkjín kaxa̱ too̱n chje̱ kab'ejña Jesu ko̱
tíbase xi nkú ts'ín tíbinchá xu̱ta̱ too̱n chjeẖe̱
yo.̱ Nkjin maha já nchiṉá xi 'yún tse too̱n
tíbinchá. 42Tu̱ j'aihí nku tac̱hju̱ún xi ja k'ien
x'iẖiṉ. Kui xi jo too̱n xi ̱ tíntí tsinchá kaxa̱
chje.̱

43 A̱s'ai̱ kinchjaẖa̱ Jesu já ni'yakuyáha̱ ko̱
b'i ̱ kitsúhu̱:

—Kju̱axi ̱ ni xi tíxinnu̱u. Tac̱hju̱ún x'ai̱ṉ
'yún tse kuatsjá sa nga ngayjee̱ xu̱ta̱ xi k'oo̱
xi tíiṉcha b'éya too̱n kaxa̱ chje.̱ 44 A̱t'aha̱
ngayjee̱ xu̱ta̱ xi k'oo̱ ni xi tíb'ankihi ̱ kuat-
sjá. Tu̱nga máha tac̱hjíiṉ, ngayjee̱ too̱n xi
tíjñaha̱ nga kjiṉey̱aha nichine kuatsjá.

13
B'i ̱ ts'ín kitsúya Jesu nga n'ex̱úya niṉku̱
(Mt. 24:1-2; Lc. 21:5-6)

1 Nk'ie nga tíbitju Jesu má ma naṯsihiṉ
niṉku̱, as̱'ai̱ nku nda̱ ni'yakuyáha̱ b'a̱ kit-
súhu̱:

—Ji nda̱ maestru̱, chas̱e̱ ma ri.̱ ¡Á b'a̱
nkjún k'uhun ndjio̱!̱ ¡Á b'a̱ tsjo ts'ín
kin'endaha ni xi tjíhin ei̱!̱

2 A̱s'ai̱ b'i ̱ kitsú Jesu:
—¿A tíyai niṉku̱ ko̱ xjóo̱ ko̱ ngayjee̱ ni

xi kin'enda ei̱?̱ Ndaha nku ndjio̱̱ najmi ta̱
s'ej̱ñasuhu̱n ra̱ xinkjín. Ngayjee̱ n'ex̱úya.

B'i ̱ ts'ín tsakúya Jesu ni xi ka̱ma kintehe̱ ni
nga kfe̱ a̱sunntee̱

(Mt. 24:3-28; Lc. 21:7-24; 17:22-24)
3Nk'ie nga kab'ejña Jesu as̱unntu tjeṉki ̱

xi 'mi Yá Olivo̱ kixi ̱yaha̱ niṉku̱, as̱'ai̱ Pedro,̱
Santiago,̱ Jua ko̱ Andre iṉcha kingjásjaiya
t'axíhiṉ:

4 —T'inyani,̱ ¿nkjé b'a̱ kam̱a? ¿Mí nihi
xi ku̱aḵúchji títjun nk'ie nga ja ku̱iṯjusun
ngayjee̱ niu̱?

5 A̱s'ai̱ kinchja̱ Jesu:
—Chúhu̱un yjonu̱u nga najmi tu̱ ch'a xi

k'u̱aṉac̱haṉu̱u. 6 A̱t'aha̱ nkjin maha xi kj'u̱aí̱
nga an ts'ií̱n ma yjoho.̱ “An xi kui”, ku̱iṯsu̱
ko̱ k'u̱aṉac̱haẖa̱ nkjin xu̱ta.̱

7 ’Nk'ie nga ku̱iṉú'yó nga tjín kju̱ac̱hán
ko̱ nga ku̱iṉchjaṉij̱míyaha xu̱ta̱ kju̱ac̱hán xi
tíma, najmi tu̱ binkjun. A̱t'aha̱ tjíhin ni nga
b'a̱ kam̱a, tu̱nga najmi kjeẖé kfe̱ as̱unntee.̱
8 A̱t'aha̱ xu̱ta̱ xi tjín nku nanki kjaá̱nko̱ xu̱ta̱
xi kj'aí̱ nanki. Nku nda̱ rei ̱ kjaá̱nko̱ kj'aí̱
nda̱ rei.̱ Chón kam̱a kj'aí̱ kj'aí̱ nankihi ko̱
s'e̱ kjintíá. Nk'ie nga ja b'a̱ tíma, as̱'ai̱hí
tíb'atuts'iẖiṉ kju̱aṉim̱a̱ xi s'e.̱

9 ’Jun chúhu̱un yjonu̱u. A̱t'aha̱ já tjíxóo̱
n'eḵjas'ennu̱u ko̱ s'eṉu̱u ay̱a ni'ya sinagoga.̱
Ngaṯ'ana̱ ngju̱ai̱ḵoẖoṉu̱u xu̱ta̱ nginku̱n já
títjuu̱n ko̱ nginku̱n já rei,̱ tu̱ xi k'úínyaha̱
ru̱u jóo̱ yáha an. 10 Kintehe̱ ni nga kfe̱
as̱unntee̱ tjíhin nga s'eṉij̱míhi ̱én nda tsuhu̱
Ntia̱ṉá ngayjee̱ nax̱iṉantá xi tjín as̱un-
ntee.̱ 11Nk'ie nga ngju̱ai̱ḵoṉijénu̱u xu̱ta̱ nga

ts'ií̱nkjas'ennu̱u nginku̱n já tjíxóo,̱ najmi tu̱
fantaẖa̱ ru̱u yjonu̱u mí éhen xi ku̱ix̱íún. Én
xi k'u̱ai̱ṉu̱u kui chu̱bo̱ xi chu̱bo, aṯ'aha̱ na-
jmi jun xi chu̱bo. Espiriṯu̱ Santo̱ xi ku̱iṉchja.̱

12 ’Xi tí'mi nda̱ nts'e̱ ts'ií̱nkjas'en nga
n'eḵ'ien nda̱ nts'e.̱ Xi tí'mi na'̱mi
ts'ií̱nkjas'en ntíhi.̱ Xi tí'mi ntí kjaá̱nko̱
xi cháha̱ ko̱ ts'ií̱nk'ien. 13 Ngaṯ'ana̱ ts'ií̱n
unkieheṉu̱u ngayjee̱ xu̱ta.̱ Tu̱nga xi tu̱ nku
ndjáhá ku̱as̱iṉjña, kui xi k'u̱aṉki.

14 ’Y'ét'a nda̱ profeta̱ Daniel nk'ie nga
najmi chaṉkjún aṉte tsjehe̱ niṉku̱. Choo̱ xi
b'a̱ ts'ií̱u̱n.

B'i ̱ kitsú Jesu ko̱ xi títs'ínya xu̱ju̱iṉ katu-
mankjihiṉ. B'i ̱ ta̱ kitsú ya:

—Kui nis̱tjiu̱n katanka xu̱ta̱ xi tjíntu aṉte
Judea̱ xi tjeẖen as̱unntu tjeṉnki.̱ 15 Xi
kab'ejñasun nk'a ni'yaha,̱ najmi tu̱ ku̱iṯju-
jen ko̱ ta̱ ndaha najmi tu̱ kju̱as̱'en ni'yaha̱
nga kj'u̱aí̱kj'ásje ni xi tjíhiṉ. 16Xi kafi jñá,
najmi tu̱ k'oó̱ya nga kj'u̱aí̱kj'á najyuhu̱n.

17 ’¡Nim̱a̱ rú ts'íhin jminchjín xi y'a ntí
ko̱ xi títs'ínki ntí kui nis̱tjiu̱n! 18Tiṉchíhu̱u
Ntia̱ṉá tu̱ xi najmi nis̱tjin chu̱nch'án b'a̱
kam̱aha. 19 A̱t'aha̱ 'yún s'e̱ kju̱aṉim̱a̱ nis̱tjin
xu'bo,̱ kju̱aṉim̱a̱ xi najmi kjee̱ s'e santa
nkúhu nga tuts'ihiṉ ni nga kits'ínnda
Ntia̱ṉá as̱unntee.̱ Ko̱ ta̱ ndaha najmi s'e̱
as̱kahan nku xi b'a̱ joyaha. 20 Tsa najmi
ku̱aṯekjá Ntia̱ṉá chuba nis̱tjin xu'bo,̱ nda ra̱
nku najmi k'u̱aṉki kai. Tu̱nga jahá tsatekjá
Ntia̱ṉá chuba nis̱tjin xu'bo̱ ngandaha̱ xu̱ta̱
xi j'ájin.

21 ’Kui nis̱tjiu̱n tsa tjín xi b'a̱ ku̱iṯsu̱nu̱u:
“Chas̱oo̱, ei̱ ̱ tíjña xi kits'ín nibá Ntia̱ṉá”,
ko̱ tsa b'a̱ ku̱iṯsu̱nu̱u: “Chas̱oo̱, ján tíjña”,
najmi tu̱ n'e s'ejiun. 22 A̱t'aha̱ iṉcha kj'u̱aí̱ xi
b'a̱ ku̱iṯsu̱ tsank'á nga kui xi kits'ín nibáha̱
Ntia̱ṉá ko̱ xi já profeta̱ ts'ií̱nma tsank'á yjo-
ho.̱ Kui xi iṉcha ts'ií̱n nkjin tíkjá kju̱aṉkjún
tu̱ xi k'u̱aṉac̱haẖa̱ ra̱ xu̱ta,̱ xi koẖó ra̱ xu̱ta̱
xi j'ájin Ntia̱ṉá kam̱aha̱ ra̱ k'u̱aṉac̱haẖa.̱
23Tu̱nga máha jun, chúhu̱un yjonu̱u. Jahá
tíxinya títjunnu̱u ngatentee̱ ni xu'bi.̱

B'i ̱ ka̱ma nis̱tjin nga kj'u̱a̱í ngáha Ntíhi ̱
Nda̱x'iu̱̱n

(Mt. 24:29-35, 42-44; Lc. 21:25-36)
24 ’Tu̱nga kui nis̱tjiu̱n, as̱kahan nga ja

kj'u̱a̱ kju̱aṉim̱a̱ xu'bo,̱ kam̱a jyun ts'íu̱ ko̱
sóo̱ najmi ta̱ ts'ií̱n ndzjehen. 25Niñu xi tjín
nk'a ján ku̱ix̱u̱ntu ko̱ k'u̱aṯsé ni xi tjín nk'a

ján. 26Nk'iehé cha̱ Ntíhi ̱Ndax̱'iu̱̱n nga tjeṉ-
jin niṉtiu̱̱ nga nibáko̱ ngayjee̱ nga'yúhu̱n
ko̱ kju̱ac̱hánkaha.̱ 27 A̱s'ai̱ ts'ií̱nkji ntítsjehe̱
nga k'u̱éntukú xu̱ta̱ xi j'ájin xi tjíntu tu̱ má
xi tjeẖén ni, b'aha̱ ra̱ má b'atuts'iẖiṉ ra̱
as̱unntee̱ santaha má fekuhu̱ ra.̱

28 ’Katumankjinnu̱u ni xi b'éjña chjinu̱u
yá higuera.̱ Nk'ie nga ja tju nts'én tjiaha̱
yóo̱ ko̱ tjuhu̱ xka,̱ yo nga ja tíbichú tiña
chu̱nubóo.̱ 29B'a̱ ta̱ ts'ín nk'ie nga ja choo̱
nga ja b'a̱ tíma, katumankjinnu̱u nga ja tjeṉ
tiña Ntíhi ̱Ndax̱'iu̱̱n xi nkúhu tsa as̱ti aṉkju̱o̱
síjña. 30 Kju̱axi ̱ ni xi tíxinnu̱u. Ku̱iṯjusun
ngayjee̱ ni xu'bi ̱ kintehe̱ ni nga ku̱ay̱áyje
xu̱ta̱ xi tjín nd'ai̱.̱ 31 Kam̱aha̱ as̱unntee̱ ko̱
nk'a ján ndyja,̱ tu̱nga énna̱ najmi kj'u̱a̱ tiya.

32 ’Tu̱nga má nis̱tjin ko̱ chu̱ba̱ nga b'a̱
kam̱oo,̱ najmi ch'a xi behe,̱ ta̱ ndaha ntítsje
xi tjín ndjio̱j̱mi ján ko̱ ta̱ ndahaNtíhi ̱Ntia̱ṉá.
Nku tutuhú Ntia̱̱ Na'̱miná xi be. 33 Kui
b'a̱ maha, t'endahanu yjonu̱u ko̱ chúnnto
yjonu̱u, aṯ'aha̱ najmi yo nkjé b'a̱ kam̱oo.̱

34 ’Xi nkú joyaha nku nda̱ xi tífi kjin.
Kintehe̱ ni nga ku̱iṯju ni'yaha̱ tsjá xáha̱ nga
kúnkú já musu̱hu̱ nga ts'ií̱n xá xi maha̱
ts'ín. Ko̱ b'a̱ tsuhu̱ nda̱ musu̱ xi kunntá
aṉkju̱o̱ nga kat'ejña nda. 35Kui nga tiṉtsu̱ba̱
ndahanu, aṯ'aha̱ najmi yo nkjé kj'u̱aí̱ nda̱
xi ts'e̱ ni'yoo,̱ tsa nga ja tífi ma 'ña,̱ a ra̱
masen nis̱tjeṉ, a ra̱ nga kjiṉtá xaṉto,̱ ko̱ a ra̱
nga ja tífi ma sen. 36Tiṉtsu̱ba̱ ndo tu̱ xi tsa
kj'u̱aí̱ tjeṉ'yúhun, najmi kisuntuféhenunga
kj'u̱aí̱kienu̱u. 37Ni xi tíxinnu̱u, b'a̱ ta̱ tíxihiṉ
ngayjee̱ xu̱ta̱ xingisoo:̱ ¡Tiṉtsu̱ba̱ ndo!

14
B'i ̱ ts'ín y'énda já tjíxóo̱ nga mjehe̱

ku̱a̱kj'ánijé Jesu
(Mt. 26:1-5; Lc. 22:1-2; Jn. 11:45-53)

1Ndyja sa jo nis̱tjin nga ku̱ic̱hú S'í Pascu̱a,̱
nk'ie nga chine niṉku̱aṉ xi najmi kaman-
dakoẖo na'̱yu̱ san. Já na'̱mi k'aku̱ ko̱ já
chjiṉe'̱éheṉ kju̱aṯéxumoo̱ iṉcha tsangisjai
niy̱á xi nkú ts'ín k'u̱aṉac̱haẖa̱ ra̱ Jesu nga
ku̱aḵj'ánijé ko̱ ts'ií̱nk'ien. 2 Tu̱nga b'aẖá
iṉcha kitsúhu̱ xinkjín:

—Najmi tu̱ aj̱ihiṉ s'íu̱ chjubéé ndo̱ tu̱ xi
najmi k'u̱ésihi xu̱ta̱ nkjiu̱n.

B'i ̱ ts'ín nku ta̱chju̱ún tsaténdzjojnúhu̱ ntá
sinjne̱ Jesu

(Mt. 26:6-13; Jn. 12:1-8)

3 Nk'ie nga tíjña Jesu nanki Betania̱,̱

ni'yaha̱ Simon, nda̱ xi k'uhu̱n ch'in fentu-
jnu, nk'ie nga kab'ejñat'a yámixo,̱ as̱'ai̱ nku
tac̱hju̱ún j'aiko̱ ntá sinjne̱ xi chjí ṉkjún, xi
naxú nardo̱ kikjin kamandakoẖo. Kui xi
tíiṉchaha̱ nku lubata̱ ndjio̱̱ chjí. Tsakján
tac̱hjúu̱n lubata̱ ndjio̱̱ ko̱ tsaténdzjojnú nin-
taku̱ Jesu ntá sinjne.̱ 4A̱s'ai̱ k'u̱a̱ já xi tíiṉcha
yo̱ kama kjahaṉ ko̱ b'i ̱ ngján b'a̱ iṉcha kit-
súhu̱ xinkjín:

—¿Á b'a̱ ts'ín kuan'ekatsún tiyaha ntá
sinjne?̱ 5A̱t'aha̱ kama ts'ati jan unchan too̱n
denario̱̱ kuach'a kai, tu̱ xi kui too̱oṉ k'u̱ai̱ẖi ̱
ra̱ xu̱ta̱ x'aṉ.

Ta̱ iṉcha kinchjay̱ane tac̱hjúu̱n. 6 A̱s'ai̱ b'i ̱
kitsú Jesu:

—Tjeheṉntohoo̱ tac̱hjúu̱n. ¿Á jun
tín'estihiṟu̱u? Nda tjín ni xi kuats'ínna.
7 Xu̱ta̱ x'aṉ bi, teheṉte k'úéntujínnu̱u
ko̱ kam̱a ku̱is̱iṉkoo̱ nk'ie nga kam̱a
mjenu̱u. Tu̱nga an najmi teheṉte
kúátej̱ñajinnu̱u. 8 Kui tac̱hjíiṉ kuatsjá xi
nkú tjín tíjñaha.̱ Ja kuak'íénda títjun
yjonintena̱ nga kuak'ojnuhu̱ ntá sinjnei̱ ̱ tu̱
xi s'ey̱anjihinna. 9 Kju̱axi ̱ ni xi tíxinnu̱u.
Tu̱ má xi tjeẖén ni nga s'eṉij̱mí én nda
tsuhu̱ Ntia̱ṉá nga ngúsuhu̱n as̱unntee,̱ ta̱
chu̱banij̱míyaha ni xi kuats'ín tac̱hjíiṉ. B'a̱
ts'ín n'eḵj'áítsjehen.

B'i ̱ ts'ín y'énda Juda̱ Iscariote̱ nga
ts'ií̱nkjas'en Jesu

(Mt. 26:14-16; Lc. 22:3-6)
10 A̱s'ai̱ Juda̱ Iscariote,̱ nku nda̱ ni'yakuyá

xi te joo,̱ ngjisehe̱ já na'̱mi k'aku̱ tu̱ xi
ts'ií̱nkjas'eheṉ ra̱ Jesu jóo.̱ 11 Nk'ie nga
kint'é jóo̱ éiṉ, kama tsjoho̱ ko̱ b'a̱ iṉcha kit-
súhu̱ Juda̱ nga tsjáha̱ too̱n. A̱s'ai̱ tsangisjai
niy̱á Juda̱ xi nkú ts'ín kam̱a ts'ií̱nkjas'ehen
Jesu.

B'i ̱ ts'ín ts'asjeko̱ S'í Pascu̱a̱ já ni'yakuyáha̱
Jesu

(Mt. 26:17-29; Lc. 22:7-23; Jn. 13:21-30; 1Co.
11:23-26)

12 Nis̱tjin nga b'atuts'iẖiṉ ra̱ S'í Pascu̱a,̱
nk'ie nga chine niṉku̱aṉ xi najmi kaman-
dakoẖo na'̱yu̱ san ko̱ nga n'ek'ien chu̱t-
saṉkaẖa̱ s'íu̱, as̱'ai̱ já ni'yakuyáha̱ Jesu
kingjásjaiyaha:̱

—¿Máxi tjeẖenmjehi nga kuankínk'iendai ̱
tu̱ xi chiṉeẖeni nichinehe̱ S'í Pascu̱a?̱

13 A̱s'ai̱ b'a̱ kitsúhu̱ jo já ni'yakuyáha̱ nga
kits'ínkji:

—Tankíún aj̱in naṉtio̱.̱ Yo̱ saṯékjó nku
nda̱ xi y'a nku ndjií̱ ntánijua. Tsjénnkihu̱u
14 ko̱ má nga kju̱as̱'en b'a̱ t'ihu̱un nda̱ xi
ts'e̱ ni'yoo:̱ “B'a̱ títsu nda̱ maestru̱: ¿Má
xi kui aṉte má nga kjíneḵa̱ nichinehe̱ S'í
Pascu̱a̱ já ni'yakuyána?̱” 15 A̱s'ai̱ ku̱aḵúnu̱u
nku aṉte tayá chánka xi ja tjínda xi tjeẖen
nk'a ni'yaha.̱ Yo̱ t'endo ni xi chiṉeé̱.

16 A̱s'ai̱ tsitju já ni'yakuyóo.̱ Iṉcha tsichu
aj̱in naṉtio̱̱ ko̱ b'a̱ kamat'ain xi nkú nga
kitsúhu̱ Jesu. Yo̱ iṉcha y'énda nichinehe̱
S'í Pascu̱a.̱ 17 Nk'ie nga ja kama jyuu̱n,
tsichuko̱ Jesu já ni'yakuyá xi te joo.̱ 18Nk'ie
nga ja tjíntut'á yámixo̱ nga tíiṉcha kjine
nichinehe̱ S'í Pascu̱a,̱ as̱'ai̱ b'i ̱ kitsú Jesu:

—Kju̱axi ̱ ni xi tíxinnu̱u. Nku xi tjeṉjin-
nu̱u, xi ta̱ ei̱ ̱ tínekoṉa, ts'ií̱nkjas'enna.

19 A̱s'ai̱ kik'ientu babaha̱ já ni'yakuyóo̱ ko̱
nga nkúnkú kingjásjaiyaha:̱

—¿A an?
20 A̱s'ai̱ b'i ̱ kitsú Jesu:
—Nku xi te joo,̱ xi ta̱ tíbakj'á nichine

xi tjíya taḇa̱ má nga tíbakj'a. 21 A̱t'aha̱
b'a̱ n'eẖe̱ Ntíhi ̱ Ndax̱'iu̱̱n xi nkú ts'ín tjít'a
éheṉ Ntia̱ṉá, tu̱nga, ¡nim̱a̱ rú ts'íhin nda̱ xi
ts'ií̱nkjas'eheṉ! Tu̱ sahá ra̱ ngandaha̱ nda̱
xu'bo̱ tsa najmi kitsin.

22 Nk'ie nga tíiṉcha kjine nichinehe̱ S'í
Pascu̱a,̱ jakj'á Jesu niṉku̱oṉ ko̱ kitsjáha̱
máb'ac̱hjíhi ̱ Ntia̱ṉá. Tsakjánya ko̱ kitsjáha̱
jóo̱ nga b'a̱ kitsúhu̱:

—Chjúbó. Kui xu'bi ̱xi yjonintena.̱
23 Ko̱ ta̱ jakj'á chu̱tsíu̱n. Nk'ie nga ja

kitsjáha̱ máb'ac̱hjíhi ̱ Ntia̱ṉá, as̱'ai̱ kitsjáha̱
já ni'yakuyáha̱ ko̱ iṉcha kik'iyá chu̱tsíu̱n
ngatentee̱ jóo.̱ 24B'i ̱ kitsúhu̱ jóo:̱

—Kui xu'bi ̱ xi jnína.̱ Kui xi ngju̱ai̱ ̱
ndzjoho ngandaha̱ nkjin ṉkjún xu̱ta.̱ Jnína
tíb'éndako̱ tseṯse̱ Ntia̱ṉá nd'ai̱ ̱ xi nkú ts'ín
nda ts'ií̱nko̱ xu̱ta.̱ 25Kju̱axi ̱ ni xi tíxinnu̱u.
Najmi ta̱ k'u̱i ̱sahana ntáha̱ tuntsjaj̱ée̱ santa
nkúhu nga ku̱ic̱hú nis̱tjin nga k'u̱i ̱ngáhana
xi tseṯseẖe̱ má batéxuma Ntia̱ṉá.

B'i ̱ ts'ín kitsúya títjun Jesu nga Pedro̱ b'a̱
ku̱iṯsu̱ nga najmi behe̱

(Mt. 26:30-35; Lc. 22:31-34; Jn. 13:36-38)
26Nk'ie nga ja kamaha̱ nga iṉcha kisehe̱

Ntia̱ṉá, as̱'ai̱ iṉcha ngji as̱unntu tjeṉnki ̱ xi
'mi Yá Olivo.̱ 27B'i ̱ kitsú Jesu:

—Ngatentoo̱ n'eṉdyjaj̱ihu̱un yjonu̱u
yáha an. A̱t'aha̱ b'a̱ ts'ín tjít'a éheṉ
Ntia̱ṉá: “Ts'in'úhu̱n nda̱ bastuu̱ ko̱ ndzjoy̱a

chu̱tsaṉko.̱” 28 Tu̱nga nk'iehé nga kj'u̱aí̱ya
ngáhana ngabayoo,̱ kfín títjunnu̱u Galilea.̱

29 A̱s'ai̱ kinchja̱ Pedro:̱
—Ndaha tsa ngatentee̱ ts'ií̱nndyjaj̱ihiṉ

yjoho,̱ tu̱nga an najmi.
30B'i ̱ kitsú Jesu:
—Kju̱axi ̱ ni xi tíxihin. Kui nis̱tjeṉ xu'bi,̱

kintehe̱ ni nga kjiṉtá xaṉto̱ niy̱á xi ma joho,
b'a̱ ku̱ix̱ín nga najmi yaní jan niy̱á tjíhin.

31Tu̱nga b'aẖá ta̱ kitsú ngáha Pedro:̱
—Ndaha tsa tjíhin nga ku̱ay̱ákoẖo, tu̱ nku

nga ts'inkíéná yjona̱ nga behe.
B'a̱ ta̱ iṉcha kitsú ngatentee̱ já

ni'yakuyóo.̱
B'i ̱ ts'ín kinchja̱ko̱ Jesu Ntia̱̱ná
(Mt. 26:36-46; Lc. 22:39-46)

32 A̱s'ai̱ iṉcha tsichu nku aṉte xi 'mi Get-
semani ko̱ b'a̱ kitsúhu̱ Jesu já ni'yakuyáha:̱

—Tiṉtsu̱baẖanu ei̱.̱ Kfínnchjako̱ maná
Ntia̱ṉá ján.

33 Ngjiko̱ Pedro,̱ Santiago̱ ko̱ Jua.
Kik'atuts'iẖiṉ nga kik'ie baba ṉkjúhu̱n ko̱
kis'entaẖa̱ ra.̱ 34B'i ̱ kitsúhu̱ jóo:̱

—Kju̱aḇa kitsejíhin anim̱aṉa̱ xi nkúhu tsa
kui xi ja ts'ií̱nk'ienna. Tiṉtsu̱boo̱ ei̱ ̱ ko̱
tiṉtsu̱ba̱ ndo.

35 A̱s'ai̱ ngjindju sa ic̱hí ko̱ yo̱ kingjénsten
aṉkjín santaha t'anankiu̱. Kinchjaḵo̱ Ntia̱ṉá
nga tsankihi ̱ tsa kam̱a kj'u̱a̱ t'axíhiṉ chu̱ba̱
xi má nga un sku̱eẖe.̱ 36B'i ̱ kitsú:

—Na'̱mi, na'̱mi chí, ji xi mahi n'ei tu̱ mí
nihí ni. N'eḵj'a t'axínní kju̱aṉim̱a̱ xu'bi.̱
Tu̱nga katumahá xi nkú ts'ín mjehi, najmi
xi nkú ts'ín mjena.

37 A̱s'ai̱ ngjise ngáha̱ ra̱ jóo,̱ ko̱ kjintufé
nga j'aisehe.̱ B'i ̱ kitsúhu̱ Pedro:̱

—Simon, ¿a kisufei? ¿A ndaha nku
ora̱ najmi kuichukju̱aẖi nga kuakinchin
tík'uin? 38Tiṉtsu̱ba̱ ndo ko̱ chu̱bakoo̱ Ntia̱ṉá
tu̱ xi najmi chjút'ayák'uhu̱nnu̱u. Yuhu̱
anim̱aṉu̱u, tu̱nga yjonintenu̱uhú xi najmi
tíchúkju̱aẖa.̱

39 A̱s'ai̱ Jesu ta̱ ngji nchjaḵoẖó ngáha
Ntia̱ṉá ko̱ ta̱ kuihí éeṉ kitsú ngáha. 40Nk'ie
nga kik'óya ngáha má tjíntu já ni'yakuyóo,̱
ta̱ kjintuféhé ngáha nga j'aisehe,̱ aṯ'aha̱
tíb'échja suba nijñóo̱ tunku̱n jóo.̱ Najmi ta̱
be nkú iṉcha ku̱iṯsu̱hu.

41 A̱s'ai̱ ta̱ kik'óya ngáha Jesu niy̱á xi ma
jahan ko̱ b'a̱ kitsúhu̱ jóo:̱

—¿A tu̱ nku kisuntuféhé so ko̱
tín'ekj'áíyo? Ja kama. Ja kuichu chu̱ba̱ nga

n'eḵjas'en Ntíhi ̱ Ndax̱'iu̱̱n ay̱a ntsja xu̱ta̱
ngatitsuu̱n. 42 Tis̱íntjoo̱n ko̱ tjián. Ja nibá
tiña xi títs'ínkjas'enna.

B'i ̱ ts'ín j'aichj'anijé Jesu
(Mt. 26:47-56; Lc. 22:47-53; Jn. 18:2-11)

43 Nk'ie nga ta̱ tínchjaẖa Jesu, tu̱ j'aihí
Juda,̱ nku nda̱ ni'yakuyá xi te joo.̱ J'aiko̱
nkjin ṉkjún xu̱ta̱ xi kits'ín nibá já na'̱mi
k'aku̱ ko̱ já chjiṉe'̱éheṉ kju̱aṯéxumoo̱ ko̱
jáchá xi ta̱ tjíhiṉ xá. Iṉcha y'a kic̱ha̱ ndju
ko̱ yá nga iṉcha j'ai. 44Nda̱ xi títs'ínkjas'en
Jesu tsinchá'a títjun jóo̱ nga b'i ̱ kitsúhu̱:

—Xi kjexu̱'ba nga kjuaniñaha,̱ kui xi Jesu.
Chjúbó ko̱ t'e'yún sisiun nga tankínkoo̱.

45 Nk'ie nga j'ai, tjeṉ'yún ngjik'úhún ra̱
Jesu ko̱ b'a̱ kitsúhu̱ nga kikjexu̱'ba:

—Ji nda̱ maestru̱.
46 A̱s'ai̱ iṉcha jakj'ánijéhe̱ jóo̱ Jesu.

47Tu̱nga nkuhú kic̱ha̱ ndju ts'asje nku nda̱
xi síjña yo.̱ Kits'ín'uhu̱n nku nda̱ musu̱hu̱
nda̱ na'̱mi títjuu̱n. Tsatet'a tjaḇax̱ínñju.

48 A̱s'ai̱ b'i ̱ kitsúhu̱ Jesu jóo:̱
—¿A nda̱ ndyjéná? ¿Á ix̱í kic̱haẖá ko̱ yá

kich'ahanu nga kjúáic̱hj'anijéhenú? 49Xki ̱
nis̱tjin tsásiṉjñajinnu̱u nga tsakuyá má ma
naṯsihiṉ niṉku̱. Najmi kichjubénijénú.
Tu̱nga tjíhín ni nga ku̱iṯjusun éheṉ Ntia̱ṉá,
kui nga b'a̱ tímaha.

50 A̱s'ai̱ iṉcha tsanka ngatentee̱ já
ni'yakuyóo̱ nga tsasínjña suba Jesu.
51Tu̱nga nkuhú ndaṯi xi tu̱ najyun tjabehé
kam'otikjájnuhu yjoho̱ nga tjeṉnkihi ̱ Jesu,
kui xi ta̱ jakj'áha̱ jóo.̱ 52 Tu̱nga tsinkféhén
najyun tjabehe̱ ko̱ tsanka kisti.

B'i ̱ ts'ín kin'eko̱kju̱a̱ Jesu nginku̱n já tjíxá
judio̱

(Mt. 26:57-68; Lc. 22:54-55, 63-71; Jn. 18:12-
14, 19-24)

53 A̱s'ai̱ iṉcha ngjiko̱ jóo̱ Jesu nginku̱n
nda̱ na'̱mi títjuu̱n. Yo̱ kama ñjakú ngay-
jee̱ já na'̱mi k'aku̱ ko̱ jáchá xi ta̱ tjíhiṉ xá
ko̱ já chjiṉe'̱éheṉ kju̱aṯéxumoo.̱ 54 Máha
Pedro,̱ kitsjennkí kjihiṉ Jesu santa nkúhu
nga tsichu naṯsin ni'yaha̱ nda̱ na'̱mi títju-
u̱n ko̱ y'ejñajihiṉ já jun xi kunntá yo̱ nga
kits'ínsut'á ts'íhin yjoho̱ t'a nd'íu̱.

55 A̱s'ai̱ já na'̱mi k'aku̱ ko̱ ngayjee̱ já tjíxóo̱
tsangisjai ni xi kam̱a kjaṉít'aha̱ Jesu tu̱
xi kam̱a n'eḵ'iehen, tu̱nga najmi iṉcha
kisakúhú ra̱ ni xi kjaṉínehe̱ Jesu. 56 A̱t'aha̱
ndaha tsa nkjinmaha xi iṉcha kitsjá tsank'á

éheṉ nga ngji kontraẖa̱ Jesu, tu̱nga na-
jmi kamahá nga nkuhú ni xi iṉcha kinch-
ja.̱ 57 Tjín xi iṉcha tsisintjeṉ ko̱ tsatéjéne
tsank'á Jesu nga b'a̱ iṉcha kitsú:

58—Jiṉ kinu'yái ̱ nga b'a̱ kitsú ndai̱:̱ “An
ts'inxúya niṉku̱ xu'bi ̱ xi xu̱ta̱ kits'ínnda.
Jan nis̱tjin kjesíntjeṉ ngáhana kj'aí̱ xi najmi
maha̱ xu̱ta̱ ts'ínnda.”

59Tu̱nga tu̱ nkú najmi kamahá nga nkuhú
ni xi iṉcha kinchja.̱ 60 A̱s'ai̱ tsisintjeṉ nda̱
na'̱mi títjuu̱n nga ngji sinjña kamaseheṉ
ay̱oo̱ ko̱ kingjásjaiyaha̱ Jesu:

—¿Anajmi chumi nihi xi ku̱ix̱ínní? ¿Á b'a̱
tíiṉcha tsuhu jóo̱ nga tífi kontraẖa ri?

61 Tu̱nga najmi chumi ni kitsúhú Jesu.
Ndaha nku én najmi kinchja.̱ A̱s'ai̱ ta̱
kingjásjaiyahá ngáha̱ ra̱ nda̱ na'̱mi títjuu̱n:

—¿A ji xi kits'ín nibá Ntia̱ṉá, xi Ntíhi ̱
Ntia̱ṉá?

62B'i ̱ kitsú Jesu:
—An xi tíbixín. Choo̱ Ntíhi ̱Ndax̱'iu̱̱n nga

k'úéjñat'aha̱ Ntia̱ṉá xi tjíhiṉ nga'yún ko̱
nga niḇajin niṉti ̱ xi tjín nk'a ján.

63 A̱s'ai̱ kikjetiy̱ajen najyun xi yja nda̱
na'̱mi títjuu̱n. B'a̱ ts'ín tsakúchji ndo̱ nga
najmi kisasíhiṉ én xi kinchja̱ Jesu. B'a̱ kitsú:

—¿A machjén saná já testiyu̱? 64 Ja
kuanu'yó nga najmi kuakienkjún Ntia̱ṉá
nga kuanchja.̱ ¿Nkú manu̱u?

Ngayjee̱ jóo̱ b'a̱ iṉcha kitsú nga tjeẖeṉ ra̱
ngabaya Jesu. 65 A̱s'ai̱ tjín xi tsatétéjnu Jesu
nga kik'aya. Y'é'ma aṉkjín ko̱ y'éhe̱ ko̱ b'a̱
iṉcha kitsúhu̱:

—Tix̱ínyai xi nkúhu nda̱ profeta,̱ ¿yá xi
kuak'íéhi?

Já jun xi kunntá yo̱ ta̱ iṉcha kik'onjin
Jesu.

B'i ̱ ts'ín kitsúya Pedro̱ nga najmi be Jesu
(Mt. 26:69-75; Lc. 22:56-62; Jn. 18:15-18, 25-

29)
66 Nga kab'ejña Pedro̱ kintee̱ xi tjeẖen

naṯsin ni'yoo,̱ tu̱ j'aihí nku na̱ musu̱hu̱
nda̱ na'̱mi títjuu̱n. 67 Nk'ie nga kikie nga
títs'ínsut'á yjoho̱ Pedro̱ t'a nd'íu̱, as̱'ai̱ tu̱
nku tsasehé ra̱ ko̱ b'a̱ kitsúhu̱:

—Ji xi ta̱ tjeṉkoi̱ ̱ Jesu xi chá Nazaret.
68Tu̱nga najmi kits'ínkiehé yjoho̱ Pedro.̱

B'a̱ kitsú:
—Najmi be ndo.̱ Najmi be ni xi tíbixín.
Tsitju yo̱ nga ngji má xi tjeẖen tjeṉ

aṉkju̱a̱ naṯsiu̱n. A̱s'ai̱ kikjintá nku xaṉ-
ta.̱ 69 Na̱ musu̱ ta̱ kikiehé ngáha̱ ra̱ ko̱

kik'atuts'iẖiṉ nga b'a̱ kitsúhu̱ xu̱ta̱ xi tíiṉ-
cha yo:̱

—Kui chái ̱ ta̱ mako̱ jmi xu'bo.̱
70Ta̱ najmi kits'ínkiehé ngáha yjoho̱ Pe-

dro.̱ Sa kutju já xi tíiṉcha yo̱ b'aẖá ta̱ iṉcha
kitsú ngáha̱ ra:̱

—Kju̱axi ̱ kjáíhin nga ta̱ ji makoi̱ ̱ jóo.̱
A̱t'aha̱ Galilea̱ nibáhani.

71A̱s'ai̱ ndjá kinchja̱ Pedro̱ ko̱ ix̱í Ntia̱ṉáhá
kits'ínkie nga b'i ̱ kitsú:

—¡Najmi be nda̱ xi tíbixíún!
72 Kui chu̱bo̱ tjeṉ'yún kikjintáhá xaṉto̱

niy̱á xi ma joho ko̱ j'áítsjeheṉ Pedro̱ ni xi
kitsúhu̱ Jesu: “Kintehe̱ ni nga kjiṉtá xaṉto̱
niy̱á xi ma joho, b'a̱ ku̱ix̱ín nga najmi yaní
jan niy̱á tjíhin.” Nk'ie nga j'áítsjeheṉ Pedro̱
én xu'bi,̱ kikjintá.

15
B'i ̱ts'ín kin'eko̱kju̱a̱ Jesu nginku̱n nda̱ títjun

Pilato̱
(Mt. 27:1-2, 11-14; Lc. 23:1-5; Jn. 18:28-38)

1Nk'ie nga ja kama seeṉ, iṉcha y'éndako̱
xinkjín já na'̱mi k'aku̱ ko̱ jáchá xi ta̱ tjíhiṉ xá
ko̱ já chjiṉe'̱éheṉ kju̱aṯéxumoo̱ ko̱ ngayjee̱
já tjíxá xingisoo.̱ A̱s'ai̱ tjí'yúhún ts'íhiṉ ra̱
Jesu nga iṉcha ngji ts'ínkjas'eheṉ Pilato.̱
2B'a̱ kitsú Pilato̱ nga kingjásjaiyaha:̱

—¿A ji xi nda̱ reiẖi ̱ xu̱ta̱ judio?̱
B'i ̱ kitsú Jesu:
—B'a̱ tjín ni xi tíbixín.
3Nkjin ṉkjún ni xi kikjanínehe̱ já na'̱mi

k'aku̱. 4 Kui nga Pilato̱ ta̱ kingjásjaiyahá
ngáha̱ ra̱ Jesu:

—¿A najmi chumi nihi xi k'úínní? Tas̱-
inñjú ma ri ̱ xi nkú ts'ín nkjin maha ni xi
tíkjanínehi jóo.̱

5Tu̱nga ndahá nku én najmi kinchja̱ Jesu.
Kui nga tu̱ ni xí kama nkjúhu̱n ra̱ Pilato.̱

B'i ̱ ts'ín kitsjá kju̱a̱ Pilato̱ nga n'eḵ'ien Jesu
(Mt. 27:15-31; Lc. 23:13-25; Jn. 18:38-19:16)

6 Nk'ie nga xki ̱ S'í Pascu̱a,̱ b'éjña ndaí̱
Pilato̱ nku nda̱ nu̱bay̱á xi banki xu̱ta̱ naṉ-
tia̱.̱ 7Kui nis̱tjiu̱n kjiya'yún nku nda̱ xi 'mi
Barraba ko̱ já xi kamakoẖo̱ nga kikjánko̱
já Roma.̱ Kui xi iṉcha kits'ínk'ien anim̱a̱
nga b'a̱ iṉcha kits'ín. 8 A̱s'ai̱ iṉcha j'ai xu̱ta̱
nkjiu̱n ko̱ kik'atuts'iṉ nga tsankihi ̱ Pilato̱
nga ts'ií̱n xi nkú ts'ín xki ̱ s'í.

9B'a̱ kitsú Pilato̱ nga kingjásjaiyaha̱ xu̱ta̱
nkjiu̱n:

—¿A mjenu̱u nga k'uejñá ndaí̱nu̱u nda̱

reiẖi ̱ xu̱ta̱ judio?̱
10 B'a̱ kitsú aṯ'aha̱ kamankjihiṉ nga

tíma xin k'un já na'̱mi k'aku̱ ngaṯ'aha̱
ni xi títs'ín Jesu ko̱ nga kui kju̱aẖa nga
iṉcha kits'ínkjas'eheṉ ra.̱ 11 Tu̱nga já
na'̱mi k'aku̱hú tsinchá'a xu̱ta̱ nkjiu̱n tu̱ xi
ku̱aṉkihi nga tu̱ sahá Barraba xi n'e̱ ndaí̱hi ̱
ra.̱ 12 A̱s'ai̱ b'a̱ kitsú Pilato:̱

—Nda̱ xi nda̱ reiẖi ̱ xu̱ta̱ judio̱ bixíún, ¿mí
xi ts'ihiṉ?

13B'a̱ iṉcha kitsú xu̱ta̱ nkjiu̱n nga kikjin-
táya:

—¡Tjat'a krui ̱ndo!̱
14B'aẖá ta̱ kitsú ngáha Pilato:̱
—Tu̱nga, ¿mí ni ch'on tjíhin xi kits'ín

ndo?̱
Tu̱nga tu̱ sahá 'yún iṉcha kikjintáya sa

xu̱to:̱
—¡Tjat'a krui ̱ndo!̱
15 Pilato̱ bi mjehe̱ nga tsjo k'úéhe̱ xu̱ta̱

nkjiu̱n, kui nga kits'ín ndaí̱hi ̱ ra̱ Barraba ko̱
kitsjá kju̱a̱ nga s'eẖe̱ Jesu ko̱ nga s'eṯ'a kruu̱.
16 A̱s'ai̱ já juu̱n jas'enko̱ Jesu ni'ya masen xi
'mi ni'ya pretorio̱.̱ Kinchja̱ ñjaha̱ ngayjee̱
já jun xinkjín. 17 Iṉcha kits'ínngja Jesu
nku najyun ndju kuan nga iṉcha kik'aya.
Ko̱ iṉcha kits'ínnda nku corona̱ na'yá xi
y'é'a nintaku̱. 18 A̱s'ai̱ iṉcha kik'atuts'iṉ nga
kik'aya:

—Antahi, nda̱ reiẖi ̱ xu̱ta̱ judio.̱
19 Iṉcha jakj'á nku yáxá nga kik'onntjai

nintaku̱ Jesu ko̱ tsatétéjnu. Tsin-
chakúnch'int'aha̱ nga kik'aya. 20 A̱skahan
nga ja kamaha̱ nga kik'aya Jesu, ts'asje
ngáha najyun ndju kuoṉ ko̱ kits'ínngja
ngáha najyun xi ts'e̱ Jesu. A̱s'ai̱ iṉcha
tsitjuko̱ tu̱ xi ngju̱át'a kruu̱hu.

B'i ̱ ts'ín kis'et'a kruu̱ Jesu
(Mt. 27:32-44; Lc. 23:26-43; Jn. 19:17-27)

21 Nku nda̱ nanki Cirene̱ xi Simon 'mi,
Alejandro̱ ko̱ Rufo̱ ntíhi.̱ Jñá j'aihi ndo̱ ko̱
nk'ie nga tíf'a yo,̱ kin'e kju̱a'̱yúhún ra̱ nga
k'u̱aṉji kruu̱hu̱ Jesu. 22 A̱s'ai̱ iṉcha ngjiko̱
Jesu aṉte xi 'mi Golgoṯa.̱ Kui éeṉ xi tsuhu̱
ra:̱ A̱ntehe̱ Nintaku̱ Anim̱a.̱ 23Kik'ai̱ẖi ̱ nga
k'úí binu̱ xi kin'etjijinkoẖo nki, tu̱nga najmi
kik'ihí Jesu niu̱.

24A̱s'ai̱ iṉcha kingját'a kruu̱. Já juu̱n iṉcha
tsakjánya xiẖi ̱ xinkjín najyuhu̱n Jesu nga
kitsutonyá ts'íhin, tu̱ xi b'a̱ ts'ín sku̱eẖe má
t'íáha xi saḵúhu̱ ra̱ nga nkúnkú. 25Chu̱ba̱ ñja

nga ta̱ jyuu̱n kis'et'a kruu̱ Jesu. 26Nku yáte
kis'et'a mí kju̱aẖa nga tín'ek'iehen. B'i ̱ts'ín
kis'et'aha̱ yátee:̱ “Nda̱ reiẖi ̱ xu̱ta̱ judio.̱”

27Ta̱ kis'et'a kruu̱ko̱ Jesu jo já ndyjé. Nku
xi kitsjen nga kixiẖi ̱ ko̱ nku nga skjúhu̱n.
28 Yo̱ tsitjusun ni xi y'ét'a Isaia̱ nk'ie nga
b'a̱ kitsú: “Nkujihín kamako̱ já xi bangane
kju̱aṯéxumaha̱ Ntia̱ṉá.” 29 Xu̱ta̱ xi tíiṉcha
f'a yo̱ najmi kikienkjún Jesu nga kinchja.̱
Kits'ínk'ajni nintaku̱ nga b'a̱ iṉcha kitsúhu̱:

—Ji xi n'ex̱úyai niṉku̱ ko̱ jan nis̱tjin
chjúsíntjeṉ ngáhani, tsixín. 30 ¡N'eḵ'anki
yjohi!̱ ¡Tiṯjujeṉt'ai kruu̱!

31 B'a̱ ta̱ ts'ín kik'ayaha̱ já na'̱mi k'aku̱
ko̱ já chjiṉe'̱éheṉ kju̱aṯéxumoo.̱ B'a̱ iṉcha
kitsúhu̱ xinkjín:

—Kamaha̱ ndai̱ ̱ nga kj'aí̱ xi kits'ínk'anki,
tu̱nga tu̱ sa najmi mahá ngáha̱ ts'ínk'anki
yjoho.̱ 32Katitjujent'a kruu̱ nd'ai̱,̱ tsa kui xi
kits'ín nibáha̱ Ntia̱ṉá, tsa kui xi nda̱ reiẖi ̱
xu̱ta̱ Israel. B'a̱ ts'ín chaẖaná ko̱ s'ej̱inná
ma.

Ko̱ já xi kjintut'á kruu̱ko̱ Jesu ta̱ ch'on
iṉcha kitsúhu̱.

B'i ̱ ts'ín k'ien Jesu
(Mt. 27:45-56; Lc. 23:44-49; Jn. 19:28-30)

33Nk'ie nga tsichu chu̱ba̱ te jo nga nis̱tji-
u̱n, kis'e jyun ngayjee̱ as̱unntee̱ santa
nkúhu nga tsichu chu̱ba̱ jan nga ngixuu̱n.
34Chu̱ba̱ jan 'yún kikjintáya Jesu nga éheṉ
kinchja.̱ B'i ̱ kitsú:

—Eloi, Eloi, ¿lema sabactani?̱ —kui éiṉ xi
tsuhu̱ ra:̱ Ji Ntia̱ṉa,̱ ji Ntia̱ṉa,̱ ¿á kan'e nga
mahaní?

35 K'u̱a̱ xu̱ta̱ xi kabincha yo̱ iṉcha kint'é
kui éeṉ. Kui nga b'a̱ iṉcha kitsúhu̱ ra̱
xinkjín:

—Tas̱inñju. Nda̱ profeta̱ Elia̱ tínchjaẖa̱
ndo.̱

36 A̱s'ai̱ tsangatsanka nku nda̱ xi síjña
yo̱ ko̱ nku tsaṉka̱ kits'ínk'anchiḵo̱ sesehe
binu̱ san. Kui xi y'éku nku yáxá nga
kits'ínkjik'uhu̱n Jesu tu̱ xi k'úíhi ko̱ b'i ̱kitsú:

—Chúya maá. Chas̱e̱ ma raá̱ tsa nibá Elia̱
nga kjéjeẖeṉ t'a kruu̱.

37 A̱s'ai̱ 'yún kikjintáya Jesu ko̱ k'ien.
38Nk'ie nga b'a̱ kamoo,̱ kitiyájen najyun xi
tjeṉchja aṉte xi 'yún nkjúhu̱n niṉku̱. Jo
tsitju. Kik'aha̱ ra̱ nk'aha̱ santaha kintee.̱

39Máha nda̱ jun k'aku̱hu̱ já juu̱n xi kabas-
injña aṉkjín Jesu, nk'ie nga kint'é xi nkú

ts'ín kikjintáya ko̱ nga kikie xi nkú ts'ín
k'ien Jesu, as̱'ai̱ b'a̱ kitsú:

—Kju̱axi ̱ kjáíhin nga kui ndai̱ ̱ xi Ntíhi ̱
Ntia̱ṉá.

40 Yo̱ kjint'á kabincha k'u̱a̱ jminchjín xi
tíiṉcha base. A̱jihiṉ jminchjíu̱n ta̱ kabas-
injñajin Maria̱ Magdalena,̱ Maria̱ xi naa̱-
ha̱ maha Kuse ko̱ Santiago̱ xi ntí ku̱ts'i,̱
ko̱ na̱ Salome. 41 Kui jminchjín xu'bi ̱ xi
kitsjennkíhi ̱ ko̱ tsasinkoẖo̱ Jesu nk'ie nga
y'ejña aṉte Galilea.̱ Ta̱ tíiṉcha ya yo̱ kj'aí̱
jminchjín xi ta̱ iṉcha j'aikoẖo̱ Jesu nanki
Jerusalen.

B'i ̱ ts'ín kis'eyanji Jesu
(Mt. 27:57-61; Lc. 23:50-56; Jn. 19:38-42)

42 Kui nis̱tjiu̱n tís'enda ni xi ts'e̱ s'íu̱,
aṯ'aha̱ ja tíbichú tiña nis̱tjin nkjúu̱n. Nk'ie
nga ja tíma jyun, 43 j'ai nku nda̱ xi 'mi Kuse
xi nanki Arimatea̱ nibáha, xi ta̱ nda̱ tjíxá
k'aku̱. Ta̱ tíkuyáha̱ nis̱tjin nk'ie nga ku̱aṯéx-
uma Ntia̱ṉá. Kui xi kama k'un ngjisehe̱
Pilato̱ ko̱ tsankihi ̱yjonintehe̱ Jesu.

44Kama nkjúhu̱n Pilato̱ nga kutjuhú k'ien
Jesu. A̱s'ai̱ kinchjaẖa̱ nda̱ jun k'aku̱hu̱ já
juu̱n ko̱ kingjásjaiyaha̱ tsa ja ka'me Jesu.
45 Nk'ie nga kitsúyaha̱ nda̱ jun k'aku̱ niu̱,
as̱'ai̱ kitsjáha̱ Kuse yjonintehe̱ Jesu.

46 A̱s'ai̱ ts'atse Kuse nku najyun. Kui xi
kik'ontikjájnu yjonintehe̱ Jesu, nk'ie nga
kikjejeṉ t'a kruu̱. A̱s'ai̱ ngjingjájñaya nku
tix̱a̱ tsjó xi kin'endat'á nax̱iu̱̱ ko̱ kik'ontikjá
nku ndjio̱̱ chánka nga y'échjane aṉkju̱a̱
tsjóo.̱ 47Maria̱ Magdalena̱ ko̱ Maria̱ xi naa̱ha̱
Kuse iṉcha kikie má xi tjeẖen kis'ejña yjon-
intehe̱ Jesu.

16
B'i ̱ kama nk'ie nga j'áíyaha̱ Jesu ngabayoo̱
(Mt. 28:1-10; Lc. 24:1-12; Jn. 20:1-10)

1 Nk'ie nga j'a xuaṯu̱, as̱'ai̱ Maria̱ Mag-
dalena,̱ Maria̱ xi naa̱ha̱ Santiago̱ maha
ko̱ na̱ Salome ts'atse ni xi sinjne,̱ tu̱ xi
ngju̱ai̱ṉgjájnuhu̱ ra̱ yjonintehe̱ Jesu. 2Nk'ie
nga ta̱ jyun ta̱ jyuhu̱n nis̱tjin xi b'atuts'iẖiṉ
ra̱ tuntjóo,̱ iṉcha ngji tsjóo̱ nga ja títju ts'íu̱.
B'i ̱ngján kingjásjaiyaha̱ xinkjín:

3 —¿Yá xi kjéxinná ndjio̱̱ xi tjíchjane
tsjóo?̱

4 Tu̱nga nk'iehé nga iṉcha tsase, kikie
nga ja kan'e t'axín ndjio̱̱ chánkantsú xi
kis'echjáne aṉkju̱aẖa̱ tsjóo.̱ 5 Iṉcha jas'en
tix̱a̱ tsjóo̱ ko̱ kikie yo̱ nku ndaṯi xi yja nku

najyun ndju taba nga kab'ejña aṉdai kixiẖi ̱
tsjóo.̱ Kitsankjún jminchjíu̱n. 6Tu̱nga b'aẖá
kitsú ndaṯiu̱:

—Najmi tu̱ binkjun. Jesu xi nibáha
Nazaret xi kis'et'a kruu̱ tíbinchisjó. Ja
kaf'áíya ngáha̱ ra̱ ngabayoo.̱ Najmi ta̱ tjíhin
ei̱.̱ Chas̱oo̱ ei̱ ̱má nga kis'ejña. 7Tu̱nga b'iẖí
tankínk'ihu̱un já ni'yakuyáha̱ ko̱ Pedro̱ nga
aṉte Galilea̱ ngju̱ai̱ ̱títjuhu̱n Jesu. Yo̱ sku̱e̱ xi
nkú nga kitsúhu̱.

8 A̱s'ai̱ ix̱í tíiṉcha b'atsé nkjúhún ts'íhin
jminchjíu̱n nga tsitju ay̱a tsjóo̱ ko̱ 'yún iṉ-
cha ngji. Ndaha nku én najmi iṉcha kinchja̱
aṯ'aha̱ tíiṉcha tsankjún.

B'i ̱ ts'ín kik'atuts'iẖiṉ Jesu nga tsakúchjihi ̱
yjoho̱ xu̱ta̱ ni'yakuyáha̱

(Jn. 20:11-18; Lc. 24:13-35)
9Nk'ie nga j'áíyaha̱ Jesu ngabayoo̱ nga ta̱

jyuhu̱n nis̱tjin xi tíb'atuts'iẖiṉ ra̱ tuntjóo,̱
títjun tsakúchjihi ̱ yjoho̱ Maria̱ Magdalena̱
xi kik'asjejihiṉ yatu jáninda. 10Kui xi ngji
tsúyaha̱ já xi kitsjenko̱ Jesu xi ta̱ tjíntu
baba ko̱ tíiṉcha kjintá. 11 Tu̱nga nk'iehé
nga kint'é jóo̱ nga tíjña tík'un Jesu ko̱ nga
Maria̱ Magdalena̱ kabakúchjihi ̱ yjoho,̱ na-
jmi kis'ejihiṉ ni xi kitsú Maria.̱

12 A̱skahan kj'aí̱ ts'ín tsakúchjihi ̱ yjoho̱ jo
já ni'yakuyáha̱ Jesu xi tíiṉcha ts'ín niy̱á nga
tíiṉcha fi jñá. 13 A̱s'ai̱ iṉcha kik'óya ngáha já
xi joo̱ nga ngji tsúyaha̱ já xingisoo,̱ tu̱nga tu̱
nkú najmi kis'ejihín ra̱ ni xi kitsú já xi joo.̱

B'i ̱ ts'ín kitsjá xáha̱ Jesu já ni'yakuyáha̱
(Mt. 28:16-20; Lc. 24:36-49; Jn. 20:19-23)

14 A̱s'ai̱ tu̱ chahán tsakúchjihi ̱ yjoho̱
Jesu já ni'yakuyá xi te nkuu̱ nk'ie nga
kab'entut'á yámixo.̱ Ndjá kinchjaḵo̱ aṯ'aha̱
najmi s'ejihiṉ ko̱ ndjá tjíntuyá anim̱aẖa,̱
aṯ'aha̱ najmi kis'ejihiṉ ni xi kitsúyaha̱
xi kikie Jesu nk'ie nga ja j'áíya ngáha̱ ra̱
ngabayoo.̱ 15B'i ̱ kitsúhu̱ jóo:̱

—Tankíún nga ngúsuhu̱n as̱unntee̱ ko̱
t'enij̱míhu̱u én nda tsuhu̱ Ntia̱ṉá ngayjee̱
xu̱ta̱ xi tjín. 16 Xi s'ej̱ihiṉ én nda tsuhu̱
Ntia̱ṉá ko̱ saṯéntá, kui xi k'u̱aṉki. Tu̱nga
xi najmi s'ej̱ihiṉ, kui xi ndyja.̱ 17 Xu̱ta̱
xi s'ej̱ihiṉ én nda tsuhu̱ Ntia̱ṉá ts'ií̱n kui
kju̱aṉkjúiṉ: ngajona̱ k'oṉsjehe jánindoo,̱
ku̱iṉchja̱ kj'aí̱ kj'aí̱ én xi tjín, 18 ku̱aḵj'áya
ntsja ye,̱ tsa tjín nki ch'onk'un xi k'úí, najmi
chumi nihi xi ts'ií̱hiṉ, ko̱ ngju̱énne ntsja
xu̱ta̱ un ko̱ kam̱anda.

B'i ts'ín ngjinji Jesu nk'a ján
(Lc. 24:50-53)

19Nda̱ Ntia̱ṉá Jesu, nk'ie nga ja kinchjaḵo̱
já ni'yakuyáha,̱ as̱'ai̱ ngjinji nk'a ján ko̱
y'ejñat'aha̱ Ntia̱ṉá. 20 A̱s'ai̱ iṉcha tsitju já
ni'yakuyóo̱ nga y'énij̱mí éheṉ Ntia̱ṉá ngay-
jee̱ aṉte xi tjín. Nda̱ Ntia̱ṉá tsasinkoẖo̱ ko̱
kits'ín kju̱aṉkjún nga tsakúchji nga kju̱axi ̱
én xi tíiṉcha b'énij̱mí já ni'yakuyáha.̱

Xu̱ju̱n xi y'ét'a Luca̱ én nda
tsuhu̱ Jesucristo̱

B'i ̱ ts'ín b'atuts'iẖiṉ ra̱ xu̱ju̱iṉ
1 Nkjin ṉkjún maha xu̱ta̱ xi kama mje-

he̱ nga k'u̱ét'a ch'ich'in xu̱ju̱n ni xi kama
aj̱inni,̱ 2xi nkú ts'ín tsakúyani ̱ já xi tunku̱n
kikiehe niu̱ santaha nga tuts'ihiṉ ni ko̱ xi
kik'ai̱ ̱ xáha̱ nga y'énij̱mí éeṉ. 3Kui nga ko̱
ta̱ an, nda̱ xinkjíán Teofiḻo,̱ kingjasjáíya sisi-
hinna xi nkú ts'ín niba tuts'iẖiṉ ra̱ ngayjee̱
niu̱, ko̱ b'a̱ mana nga nda tjín nga k'uet'á
ch'ich'ihin ni xu'bi.̱ 4B'a̱ títs'ian tu̱ xi b'a̱
ts'ín cha̱ kixi ̱ sisihinni ni xi tsinchiyáí.

B'i ̱ ts'ín kitsúya títjun nku ntítsje nga tsín
Jua Bautista̱

5 Nis̱tjin nga tsatéxuma nda̱ rei ̱ Herode̱
aṉte Judea,̱ ta̱ y'ejña nku nda̱ na'̱mi xi
kik'in Zacaria̱ xi y'aha̱ ra̱ ntjeẖe̱ nda̱ na'̱mi
Abia.̱ Ko̱ Isabel xi chju̱úhu̱n maha, kui
xi y'aha̱ ra̱ ntjeẖe̱ Aaron. 6 Nga joo̱ nax̱u̱
tsincha nginku̱n Ntia̱ṉá. Najmi tjín xi kam̱a
ts'ií̱nnijéhe̱ ra̱ tsa mí nihi, aṯ'aha̱ iṉcha
ts'íntjusunngayjee̱ éheṉNtia̱ṉá ko̱ kju̱aṯéx-
umaha̱ Ntia̱ṉá. 7Tu̱nga najmi tjíhín ra̱ ntí,
aṯ'aha̱ nti ̱ Isabel ko̱ ja chá ṉkjún nga joo.̱

8 Nk'ie nga tjíhiṉ nda̱ na'̱mi Zacaria̱
nginku̱nNtia̱ṉá xi nkú ts'ín tjeẖeṉ ra̱ ntjeẖe̱
9xi nkú ts'ín tíjñaha̱ já na'̱miu̱, kui kikanéhe̱
nga kju̱as̱'en aṉte nkjúhu̱n niṉku̱ xi má nga
k'u̱éti ni xi sinjne.̱ 10Ngayjee̱ xu̱ta̱ naṉtio̱̱
kabincha naṯsin niṉku̱ nga tíiṉcha nchjaḵo̱
Ntia̱ṉá nk'ie nga títi ni xi sinjne.̱

11Tu̱ kama chjihí ra̱ Zacaria̱ nku ntítsjehe̱
Ntia̱ṉá xi kabasinjñat'a nga kixiẖi ̱ nac̱han
xi má nga s'etísun ni xi sinjne.̱ 12 Ix̱í b'aẖá
kamaha̱ Zacaria̱ nk'ie nga kikie ntítsjee̱ ko̱
tu̱ ni xí kitsankjúhún. 13Tu̱nga b'aẖá kitsú
ntítsjee:̱

—Ji Zacaria,̱ najmi tu̱ binkjuin. A̱t'aha̱
Ntia̱ṉá ja tsasínñjuhu̱ ni xi tsinchihi.̱ Isabel
xi chjií̱hiṉ maha tsjáhi nku ntíx'iṉ, ko̱ Jua
t'et'aihi ̱ ntíu̱. 14 'Yún s'eẖi kju̱aṯsjo ko̱ nkjin
xu̱ta̱ xi ta̱ s'eẖe̱ kju̱aṯsjo nk'ie nga tsín
ntíhi,̱ 15aṯ'aha̱ kui xi chánka kam̱a nginku̱n
Ntia̱ṉá. Najmi k'úí binu̱ ko̱ ta̱ ndaha xán.
Tséjihiṉ ra̱ Espiriṯu̱ Santo̱ kintehe̱ ni nga
tsín.

16 ’Ts'ií̱n nga nkjin ṉkjún xu̱ta̱ xi ntje̱
Israel tjeẖeṉ ra̱ ts'ií̱nk'ótjiyak'un ngáha

Ntia̱ṉá xi Ntia̱ẖa̱ maha. 17Kui xi tjun kj'u̱aí̱
ko̱ s'ej̱ñajihiṉ Espiriṯu̱hu̱ ko̱ nga'yúhu̱n
Ntia̱ṉá xi nkúhu nda̱ profeta̱ Elia̱ nk'ie. Kui
xi ts'ií̱nk'óntjaiya anim̱aẖa̱ xi tí'mi na'̱mi
tu̱ xi ts'ií̱ntjoho ntíhi.̱ Ko̱ ts'ií̱nk'óntjaiya
anim̱aẖa̱ xu̱ta̱ xi ndjá tjíntuyáha̱ tu̱ xi nax̱u̱
kam̱ankjihiṉ ra̱ xi nkú ts'ín nax̱u̱ mankjihiṉ
xu̱ta̱ xi nax̱u̱ tjímanginku̱nNtia̱ṉá. B'a̱ ts'ín
k'u̱éndaha nku nax̱iṉantá xi tjíndaha̱ yjoho̱
nk'ie nga ts'ií̱nkjáíhiṉ Ntia̱ṉá.

18 A̱s'ai̱ b'a̱ kitsú Zacaria̱ nga kingjásjaiya-
ha̱ ntítsjee:̱

—¿Nkú ts'ín skuehena nga kju̱axi ̱ ni xi
tí'miní? A̱t'aha̱ ja chá ṉkján ko̱ tac̱hju̱únna̱
ja ta̱ tjín ṉkjúhu̱n nú.

19B'a̱ kitsú ntítsjee:̱
—An xi 'mina Gabriel. An xi tíij̱ña

nginku̱n Ntia̱ṉá. Kan'e nibána xi má nga
kuinchjakoẖo ko̱ nga xínyaha én nda tsu
xu'bi.̱ 20Nd'ai̱ ̱kam̱a nim̱ai̱ ko̱ najmi ta̱ kam̱a
chu̱bahani santa nkúhu nga ku̱iṯjusun én
xi kuaxihin, aṯ'aha̱ najmi kuas'ejihin én-
na.̱ Kui xi ku̱iṯjusun nis̱tjin xi tjíhin nga
ku̱iṯjusun.

21 Máha xu̱ta̱ naṉtio̱,̱ kabincha naṯsiu̱n
nga tíkuyáha̱ Zacaria.̱ Kis'entaẖa̱ ra̱ aṯ'aha̱
tíb'andayaha̱ Zacaria̱ ay̱a nkjúhu̱n niṉku̱.
22Tu̱nga nk'iehé nga tsitju yo,̱ najmi ta̱ kama
kinchjaḵoẖo xu̱to.̱ A̱s'ai̱ iṉcha kamankjihiṉ
xu̱to̱ nga tjín ni xi kikie Zacaria̱ ay̱a nkjúhu̱n
niṉku̱, aṯ'aha̱ tu̱ ntsjahá títs'ínchjén nga
tínchja.̱ J'a nis̱tjiu̱n ko̱ tu̱ nku b'aẖá ts'ín
y'ejña nim̱a.̱ 23 Nk'ie nga ja kama ndju̱ú
xáha,̱ as̱'ai̱ ngji ngáha ni'yaha.

24 A̱skahan kik'a ntí Isabel, chju̱úhu̱n
Zacaria.̱ Un sá kamaha̱ nga najmi tsitju
ni'yaha̱ tac̱hjúu̱n. B'i ̱ kitsú: 25 “B'a̱
kits'ínkoṉa Ntia̱ṉá tu̱ xi najmi ta̱ ch'on ts'ín
ku̱as̱eẖena xu̱ta.̱”

B'i ̱ ts'ín kitsúya títjun nku ntítsje nga tsín
Jesu

26 Nk'ie nga j'a jun sá, as̱'ai̱ kits'ínkji
Ntia̱ṉá ntítsje Gabriel nanki Nazaret, nanki
xi tíjñajihiṉ aṉte Galilea.̱ 27Nku én ngjikoẖo̱
ntítsjee̱ nku taḵjín xu̱nkú xi 'mi Maria,̱ xi ja
tjíndakoẖo̱ nga ku̱ix̱anko̱ nda̱ xi 'mi Kuse,
xi ntjeẖe̱ nda̱ rei ̱ David y'aha̱ ra.̱ 28 Jas'en
ntítsjee̱ má tíjña taḵjíu̱n ko̱ b'i ̱ kitsúhu̱:

—Antahi. Tse ṉkjún kju̱aṉda xi tí'bai̱ẖi.
Nda ṉkjún ts'ín basehi Ntia̱ṉá.

29 Nk'ie nga kikie Maria̱ ntítsjee̱ ko̱ nga

kint'é niu̱, ix̱í b'aẖá kamaha̱ ko̱ kingjás-
jaiyaha̱ yjoho̱ nkú tsuhu̱ ra̱ kju̱as̱uniñoo.̱
30 A̱s'ai̱ b'aẖá ta̱ kitsú ngáha ntítsjee:̱

—Ji Maria,̱ najmi tu̱ binkjuin. Kju̱aṉdaha̱
Ntia̱ṉá títsjáhi. 31Nd'ai̱ ̱ nku ntí ch'ai̱,̱ nku
ntíx'iṉ s'ej̱ñahi. Jesu k'úét'aihi ̱ ntíu̱. 32Kui
xi nku nda̱ chánka kam̱a ko̱ Ntíhi ̱ Ntia̱ṉá
xi tíjña nk'a ján k'úíhiṉ. Ntia̱ṉá ts'ií̱n nga
kui xi kam̱a nda̱ rei ̱xi nkúhu nda̱ rei ̱David,
aṯ'aha̱ kui xi ntjeẖe̱ David. 33Ku̱aṯéxumaha̱
nax̱iṉantá xi y'aha̱ ra̱ ntjeẖe̱ Jacob santaha
tu̱ nkjéhé ni ko̱ najmi tjín xi kam̱a kjé'aha̱
xáha̱ nga ku̱aṯéxuma.

34B'a̱ kitsú Maria̱ nga kingjásjaiyaha̱ ntít-
sjee:̱

—¿Nkú ts'ín ku̱iṯjusuhun ni xu'bi?̱
A̱t'aha̱ najmi kje̱ tjínna x'iṉ.

35B'a̱ kitsú ntítsjee:̱
—Espiriṯu̱ Santo̱ niḇajenk'úhin ko̱

nga'yúhu̱n Ntia̱ṉá xi tíjña nk'a ján
k'u̱é'makoẖo ri nk'íéheṉ. Kui kju̱aẖa nga
Ntíhi ̱Ntia̱ṉá k'úíhin ntí je xi tsíu̱n. 36 Isabel
xi na̱ xinki ̱maha ja ta̱ y'a nku ntí, ndaha tsa
ja chá. Na̱ xi nti ̱ kitsú xu̱ta̱ jun sá ja tjíhiṉ
nd'ai̱.̱ 37Ntia̱ṉá bi najmi tjíhiṉ ni xi najmi
maha̱ ts'ín.

38 A̱s'ai̱ b'a̱ kitsú Maria:̱
—An xi na̱musu̱hu̱ Ntia̱ṉá. B'a̱ katumana

xi nkú nga kuakixínní.
Nk'ie nga b'a̱ kitsúMaria,̱ as̱'ai̱ ngji ngáha

ntítsjee.̱
B'i ̱ ts'ín ngjitsubek'ún Maria̱ Isabel

39Kui nis̱tjiu̱n y'énda yjoho̱ Maria̱ ko̱ ngji
kiṯsa̱ kiṯsa̱ nku nanki ic̱hí xi tíjñajihiṉ a-̱
sunntu tjeṉki ̱ xi tjín aṉte Judea.̱ 40 A̱s'ai̱
jas'en ni'yaha̱ Zacaria̱ ko̱ kikjaniñaha̱ Is-
abel. 41Nk'ie nga kint'é Isabel kju̱as̱uniñaha̱
Maria,̱ kits'ín niy̱á ntí xi y'a ko̱ j'aitsejíhiṉ
ra̱ Isabel Espiriṯu̱ Santo.̱ 42A̱s'ai̱ 'yún kinchja̱
Isabel nga b'a̱ kitsú:

—A̱jihiṉ ngayjehe̱ jmichjíu̱n 'yún nda
kits'ínko̱ sahi Ntia̱ṉá ji ko̱ 'yún nda kits'ínko̱
ntí xi kich'ai. 43 Tu̱nga, ¿yáhá ni an nga
naa̱ha̱ Chá Ntia̱ṉa̱ kj'uaisehena? 44 A̱t'aha̱
nk'ie nga kuant'e kju̱as̱uniñahi,̱ ix̱í kuats'ín
niy̱á tsjoho̱ ntína̱ ay̱a kaṉts'á. 45Á b'a̱ ndaha
ri ji xi kis'ejihin ri nga tjíhin nga ku̱iṯjusun
én xi kitsúhi Ntia̱ṉá.

46 A̱s'ai̱ b'i ̱ kitsú Maria:̱
A b'a̱ 'yún chánkaha Ntia̱ṉá títsu anim̱aṉa.̱
47Títs'intsjoho̱ Ntia̱ṉá xi kunna.

48 A̱t'aha̱ xi batéxumana kik'axkiẖina an xi
kinte tjeṉ.

Nd'ai̱ ̱ ko̱ santaha tu̱ nkjéhé ni:
“Á b'a̱ nda kits'ínkoẖo ri Ntia̱ṉá”, ku̱iṯsu̱na

xu̱ta.̱
49 A̱t'aha̱ ni xi i ja kits'ínkoṉa xi tjíhiṉ

nga'yún.
Nkjún j'áín xi ts'e.̱
50Kui xi base nim̱aẖa̱ xu̱ta̱ xi benkjúhu̱n,
xu̱ta̱ xi kis'e ko̱ xi tjín ko̱ xi s'e.̱
51Tsakúchji nga'yúhu̱n nga kits'ín ni xi i.
Kits'ínndzjoya xu̱ta̱ xi ngak'un b'asje yjoho.̱
52Kikjexíhiṉ xáha̱ jmirei,̱
ko̱ ts'asjenk'a xu̱ta̱ x'aṉ.
53 Kitsjáha̱ ni xi nda xu̱ta̱ xi najmi tjíhiṉ

nichine,
ko̱ kits'ínkji tiya xu̱ta̱ nchiṉóo.̱
54 Tsasinko̱ xu̱ta̱ Israel xi xu̱ta̱ musu̱hu̱

maha,
j'áítsjeheṉ ko̱ tsase nim̱aẖa,̱
55xi nkú kitsú títjuhu̱n ntje̱ cháná,
Abraham ko̱ ntje̱ xi s'eẖe̱ as̱kahan.

56 Jan sá kamaha̱ Maria̱ nga y'ejñako̱ Is-
abel. A̱skahan kik'óya ni'yaha.

B'i ̱ kama nga kitsin Jua Bautista̱
57Tsichu nis̱tjin nga tsíhiṉ ntí Isabel. Nku

ntíx'iṉ kitsihiṉ. 58Nk'ie nga kint'é xu̱ta̱ xi
tjíntut'á tiñaha̱ ko̱ xu̱ta̱ xinkjín nga Ntia̱ṉá
tsase nim̱aẖa̱ Isabel, ta̱ tsjo ṉkjún iṉcha
kamaha̱ ko̱ kui. 59Nk'ie nga tsichu nis̱tjin
jihiṉ ntíu̱, ngji ts'íhiṉ ni circuncision ko̱
mjehe̱ xu̱ta̱ nga Zacaria̱ k'úín ntíu̱ xi nkú
'mi na'̱mihi.̱ 60 Tu̱nga b'aẖá kitsú naa̱ha̱
ntíu̱:

—Najmi. Jua tjíhin nga k'úín.
61B'a̱ iṉcha kitsú xu̱ta:̱
—Tu̱nga najmi tjíhín xu̱ta̱ xinkiu̱ xi b'a̱

'miu̱.
62 A̱s'ai̱ kingjásjaiyaha̱ na'̱mihi ̱ ntíu̱ mí

j'áíhin xi mjehe̱ k'u̱ét'a. 63 Tsanki Zacaria̱
nku yáte ic̱hí ko̱ b'i ̱ ts'ín y'ét'a: “Jua
k'úín”, kitsú. Kama nkjúhu̱n ngayjee̱ xu̱-
ta̱ xi tíiṉcha yo.̱ 64 Ta̱ kuihi chu̱bo̱ kama
kinchja̱ ngáha Zacaria̱ ko̱ kik'atuts'iṉ nga
kits'íntsjoho̱ Ntia̱ṉá. 65Kitsankjún ngayjee̱
xu̱ta̱ xi tjín tiña aṉdai ni'yaha̱ ko̱ kinch-
jaṉij̱míyaha ni xi kamoo̱ xu̱ta̱ xi tjíntu
ngayjee̱ as̱unntu tjeṉki ̱ xi tjín aṉte Judea.̱
66Ngayjee̱ xu̱ta̱ xi kint'é niu̱ y'éjintak'un ko̱
b'i ̱ iṉcha kitsú anim̱aẖa:̱

—¿Yá xi kam̱a ntíu̱ nga kam̱a chá?
A̱t'aha̱ nga'yúhu̱n Ntia̱ṉá tíjñajihiṉ.

B'i ̱ ts'ín kinchja̱nij̱míyaha Zacaria̱ Jua

67 J'aitsejíhiṉ ra̱ Espiriṯu̱ Santo̱ Zacaria,̱
na'̱mihi ̱ ntíu̱. Kits'ínkinchjaẖa̱ xi nkúhu
nku nda̱ profeta̱ nga b'i ̱ kitsú:
68 ¡Kan'etsjoho̱ Ntia̱ṉá xi Ntia̱ẖa̱ xu̱ta̱ Israel,
aṯ'aha̱ j'ai ts'ín ndaí̱hi ̱xu̱ta̱ xi ts'e!̱
69 Ja kits'ín nibá nku xi tjíhiṉ nga'yún, kui xi

ts'ií̱nk'ankiná,
nku xi y'aha̱ ra̱ ntjeẖe̱ David, nda̱ xi

kint'é'éheṉ Ntia̱ṉá.
70Kui ni xi kinchja̱ nis̱tjin nk'ie,
nga kits'ínkinchja̱ já profetaẖa.̱
71Kitsú nga k'u̱as̱jejinná aj̱ihiṉ já kontraṉá,
aj̱ihiṉ nga'yúhu̱n ngayjee̱ já xi unkiená.
72Kitsú nga ku̱as̱e̱ nim̱aẖa̱ ntje̱ cháná,
nganajmi ts'ií̱nchayani nda xi y'éndank'ie.
73 Kitsúya kixiẖi ̱ Abraham xi ntje̱ cháná

maha,
74nga ts'ií̱n ndaí̱ná aj̱ihiṉ já kontraṉá,
tu̱ xi najmi ku̱iṉkjúhunná nga

ku̱iṉú'yá'éheé̱n,
75nga je ko̱ nax̱u̱ ku̱iṉtsu̱baá̱ nginku̱n ngay-

jee̱ nis̱tjinná.
76Ko̱ ji, ntí ic̱hína,̱
ji xi k'úíhin nda̱ profetaẖa̱ Ntia̱ṉá xi tíjña

nk'a ján.
A̱t'aha̱ ji xi k'úín títjuihiṉ Nda̱ Ntia̱ṉá,
ji xi k'úéndai niy̱áha.̱
77 Ku̱aḵúchjihi ̱ xu̱ta̱ xi ts'e̱ yá xi

ts'ií̱nk'ankihi,̱
nga kam̱a ndyjat'aha̱ ngatitsuhu̱n.
78Chánka kju̱aṉim̱a̱ tak'uhu̱n Ntia̱ṉá,
xi nkú ts'ín ma chji ts'íu̱ nga nibá ma seeṉ,
79 tu̱ xi ts'ií̱n ndzjeheṉ ra̱ xu̱ta̱ xi tjíntu má

jyuu̱n,
má tjeṉ nk'íéheṉ ngabayoo,̱
tu̱ xi tsjániy̱áhaná nkú ts'ín ku̱iṉtsu̱baj̱ián

kju̱aj̱yu.
80Ntíu̱ tu̱ nku kisáhá ko̱ kama nkjink'un.

A̱nte kixiu̱ y'ejña santa nkúhu nga tsichu
nis̱tjin nga tsakúchjihi ̱yjoho̱ xu̱ta̱ Israel.

2
B'i ̱ ts'ín kitsin Jesu
(Mt. 1:18-25)

1 Nis̱tjin ján nda̱ títjun Augusto̱ Cesaṟ
kitsjá kju̱a̱ nga ngju̱ai̱ṯ'a xi nkú tjín maha
xu̱ta̱ xi batéxumaha̱ ndo.̱ 2Nk'ie nga j'aí̱sun
títjun j'áíhiṉ xu̱ta,̱ nda̱ Cirenio̱̱ tjíhiṉ xá
aṉte xi 'mihi ̱ Siria̱.̱ 3Ngayjee̱ xu̱ta̱ nanki-
hi ̱ iṉcha ngjik'íét'a yjoho.̱ 4Nazaret tsitju
Kuse, nanki ic̱hí xi tíjñajihiṉ aṉte Galilea,̱
nga ngji Belen, nanki ic̱hí xi tíjñajihiṉ aṉte

Judea.̱ Yo̱ má nga kitsin nda̱ rei ̱ David,
ko̱ Kuse ta̱ ntjeẖe̱ David y'aha̱ ra.̱ 5 Yo̱
ngjik'íét'a yjoho̱ nga tjeṉko̱ ts'íhin Maria,̱
tac̱hju̱ún xi tíjñako.̱ Ntí ja y'a Maria̱ kui
chu̱bo.̱

6 Ko̱ ni xi kama, nk'ie nga ja tjíntu yo,̱
tu̱ tsichuhú nis̱tjin nga tsín ntíhi ̱ Maria.̱
7Kitsihiṉ ntí tjuhu̱n. Kik'ontikjájnunusti ko̱
kits'ínkjájñaya yátikúyá xi kjineya nichine
chu̱, aṯ'aha̱ najmi ta̱ tjíhin aṉte ay̱a ni'yamá
nga ts'ínkj'a nis̱tjeṉ xu̱ta̱ xi ts'ín niy̱á.

B'i ̱ ts'ín iṉcha j'aisehe̱ já bastuu̱ ntí Jesu
8Tiña nanki Belen tjíntu aj̱in jñóo̱ já bastu

xi tíiṉcha kunntá jyun chu̱tsaṉkaẖa.̱ 9 A̱s'ai̱
tjeṉ'yún nkuhú ntítsjehe̱ Ntia̱ṉá tsakúchji-
hi ̱ yjoho,̱ ko̱ kju̱ac̱hánkaha̱ Ntia̱ṉá kits'ín
ndzjen chji chji má xi tjeẖen kab'entu jóo.̱
Tu̱ xí iṉcha kitsankjúhún jóo.̱ 10Tu̱nga b'aẖá
kitsú ntítsjee:̱

—Najmi tu̱ binkjun. A̱t'aha̱ én nda tsuhú
kjúái ̱ xinyanu̱u, én xi ts'ií̱n nga k'úétsjoho̱
ngayjee̱ xu̱ta.̱ 11 A̱t'aha̱ ngandanu̱u nankihi ̱
David kuatsin nd'ai̱ ̱ nku xi ts'ií̱nk'ankinu̱u,
kui xi Cristo̱ xi Nda̱ Ntia̱ṉu̱u. 12 B'i ̱ ts'ín
chaẖanu ntíu̱. Nusti kitikjájnu nga kjijñaya
yátikúyá xi kjineya nichine chu̱.

13Tjeṉ'yún j'ainchat'ahá ra̱ ntítsjee̱ nkjin
ṉkjún sa ntítsje xi nibaha ndjio̱j̱mi ján. Kui
xi kits'íntsjoho̱ Ntia̱ṉá nga b'i ̱ iṉcha kitsú:
14 ¡Kas'ehe̱ kju̱ac̱hánka Ntia̱ṉá nk'a ján,
ko̱ t'anankiu̱ kas'ehe̱ kju̱aj̱yu xu̱ta̱ xi nda

tjíntuyáha!̱
15Ko̱ nk'ie nga ja iṉcha ngji ngáha ntítsjee̱

nk'a ján, b'i ̱ ngján kinchjaḵo̱ xinkjín já bas-
tuu̱:

—Tjián Belen. Tjihiṉseé̱ ni xi kamoo,̱ ni
xi kuatsúyaná Ntia̱ṉá.

16 A̱s'ai̱ iṉcha ngji kiṯsa̱ kiṯsa̱ yo̱ ko̱
kisakúhu̱Maria̱ ko̱ Kuse ko̱ ntíu̱ nga kjijñaya
yátikúyá xi kjineya nichine chu̱. 17Nk'ie nga
iṉcha kikie ntíu̱, as̱'ai̱ kitsúya ni xi kik'ihiṉ
nga kis'ejña chjihi ̱ ntíu̱. 18Ko̱ ngayjee̱ xu̱ta̱
xi kint'é niu̱ kama nkjúhu̱n ni xi tíiṉcha
nchja̱ já bastuu̱. 19Tu̱nga máha Maria,̱ ani-̱
maẖa̱ y'éjñajin ngayjee̱ ni xi kamoo.̱ Tu̱
nku kits'ínnkjink'uhún niu̱. 20 A̱s'ai̱ kik'óya
ngáha já bastuu̱. Iṉcha kits'ínkie yjoho̱ nga
Ntia̱ṉá xi tjíhiṉ kju̱ac̱hánka ko̱ kits'íntsjoho̱
Ntia̱ṉá tu̱ ngaṯ'aha̱ ni xi kint'é ko̱ kikie.
A̱t'aha̱ tsitjusunyje ni xi kik'ihiṉ.

B'i ̱ ts'ín kisakúchji ntí Jesu nginku̱n Ntia̱̱ná

21Nk'ie nga j'a jin nis̱tjin, kin'ehe̱ ni cir-
cuncision ntíu̱ ko̱ Jesu kik'in nga kis'et'a,
kui j'áiṉ xi kitsjáha̱ ntítsjee̱ Maria̱ kintehe̱
ni nga tsín ntíu̱.

22Xi nkú ts'ín tjít'a kju̱aṯéxumaha̱ Moise,
nk'ie nga tsichu nis̱tjin nga tjíhin nga ts'ií̱n
je yjoho̱ Maria̱ ko̱ ntíu̱ nginku̱n Ntia̱ṉá,
iṉcha ngji nanki Jerusalen tu̱ xi s'ej̱ña chjihi
nginku̱n Ntia̱ṉá. 23 A̱t'aha̱ b'a̱ ts'ín tjít'a
kju̱aṯéxumaha̱ Ntia̱ṉá: “Ngayjee̱ ntíx'iṉ xi
tjun tsín, kui xi kam̱a ts'e̱ Ntia̱ṉá.” 24Ngjiko̱
chje̱ xi nkú nga ts'ín tjít'a kju̱aṯéxumaha̱
Ntia̱ṉá, aṯ'aha̱ b'a̱ ts'ín tjít'a: “Jo chu̱tuju
ko̱ tsa jo nis̱e xi nkú joyaha chu̱tuju xi k'u̱ai̱ ̱
chje.̱”

25 Tíjña nanki Jerusalen nku nda̱ xi 'mi
Simeon. Kui xi nax̱u̱ síjña nginku̱n Ntia̱ṉá
ko̱ benkjún Ntia̱ṉá ko̱ tíkuyáha̱ nis̱tjin nga
kam̱a ndaí̱hi ̱ xu̱ta̱ Israel. Espiriṯu̱ Santo̱
tíjñajihiṉ 26 ko̱ kitsúyaha̱ nga najmi ku̱ay̱á
tsa najmi sku̱e̱ Cristo̱ xi ts'ií̱n nibá Ntia̱ṉá.
27 Tsasín niy̱áha̱ Espiriṯu̱ Santo̱ nga j'ai
niṉku̱, ko̱ nk'ie nga j'aikoẖo̱ xi cháha̱ ntí
Jesu niṉku̱ tu̱ xi n'eẖe̱ ra̱ xi nkú ts'ín tjít'a
kju̱aṯéxumoo,̱ 28as̱'ai̱ Simeon kingjáya ntsja
ntíu̱. Kitsjáha̱ máb'ac̱hjíhi ̱ Ntia̱ṉá nga b'i ̱
kitsú:
29 Ji Na'̱mi, ja kuasakúna kju̱aj̱yu nd'ai̱.̱
Ja kuitjusun ni xi kik'inya títjunní.
Kui nga tjennteheni nga ku̱ay̱áhana an xi

nda̱ musu̱hi.̱
30 A̱t'aha̱ tunkán kuakiekoẖona xi nkú ts'ín

ts'ií̱nk'anki xu̱ta,̱
31xi y'endai nginku̱n ngayjee̱ xu̱ta.̱
32Kui xi nkú joyaha nd'í,
kui xi ts'ií̱n ndzjeheṉ xu̱ta̱ as̱unntee,̱
ko̱ tsjáha̱ kju̱ac̱hánka xu̱ta̱ xi ts'i,̱ xu̱ta̱ Is-

rael.
33Kama nkjúhu̱n na'̱mihi ̱ko̱ naa̱ha̱ ntíu̱ ni

xi kitsú Simeon nga kinchay̱aha ntíu̱. 34Nda
kinchjaṉe Simeon xi cháha̱ ntíu̱. A̱s'ai̱ b'i ̱
kitsúhu̱ Maria:̱

—Kui ntíi ̱ xi tjíhin nga ts'ií̱nkijne ko̱ a ra̱
kjésíntjeṉ nkjin xu̱ta̱ Israel. Ni xi ku̱aḵúchji
nkjin xu̱ta̱ ngju̱ai̱ ̱kontraẖa.̱ 35B'a̱ ts'ín s'ej̱ña
chjihi ni xi tjíntujín anim̱aẖa̱ nkjin xu̱ta.̱
Tu̱nga máha ji, b'a̱ kam̱ahi ni xu'bi ̱ xi nkú
joyaha nku kic̱ha̱ xi kju̱as̱'enjin santaha
anim̱aẖi.̱

36 Ko̱ ta̱ síjña yo̱ nku tac̱hju̱ún profeta̱
xi 'mi Ana,̱ xi taḵjíhiṉ Fanuel maha, xi
y'aha̱ ra̱ ntjeẖe̱ Aser. Kui xi ja chá ṉkjún.
Kjintí nga tsixan ko̱ yatu nú kamaha̱ nga

y'ejñako̱ x'iẖiṉ. 37 Ja tjíhiṉ cháte ko̱ katé ñju
nú nga ja k'ien x'iẖiṉ. Ko̱ tu̱ nku naṯsin
niṉku̱hú b'ejña. Nis̱tjin nis̱tjeṉ ts'íntsjoho̱
Ntia̱ṉá nga b'ejña kjintíá ko̱ nga nchjaḵo̱
Ntia̱ṉá. 38 Kui chu̱bo̱ ta̱ tsichu Ana̱ yo̱ ko̱
kitsjáha̱ máb'ac̱hjíhi ̱ Ntia̱ṉá nga kikie ntí
Jesu. Kitsúyaha̱ ngayjee̱ xu̱ta̱ xi tíiṉcha
kuyáha̱ nis̱tjin nga kam̱a ndaí̱ ngáha̱ ra̱
nanki Jerusalen yáha kui ntíu̱.

39 Ko̱ nk'ie nga ja kamaha̱ nga
kits'íntjusun xi cháha̱ Jesu ngayjee̱ xi
nkú ts'ín tjít'a kju̱aṯéxumaha̱ Ntia̱ṉá, as̱'ai̱
kik'óya ngáha nanki Nazaret, nanki ic̱hí
xi tíjñajin aṉte Galilea,̱ aṯ'aha̱ yo̱ nankihi.
40Kisá ntíu̱ ko̱ kis'ehe̱ nga'yún ko̱ 'yún kama
nkjink'un sa. Ko̱ kitsjáha̱ kju̱aṉdaha̱ Ntia̱ṉá.

Nk'ie nga ndyjaha̱ Jesu b'i ̱ ts'ín kinch-
ja̱nij̱míko̱ já chjiṉe'̱éheṉ kju̱a̱téxumoo̱

41 Xki ̱ nú iṉcha fi xi cháha̱ Jesu nanki
Jerusalen nk'ie nga bitju S'í Pascu̱a.̱ 42Nk'ie
nga ja jehe̱ te jo nú Jesu, iṉcha ngji yo̱ aṯ'aha̱
b'a̱ ts'ín tíjña niy̱áha.̱ 43Nk'ie nga ja je s'íu̱,
as̱'ai̱ iṉcha kik'óya ngáha ni'yaha,̱ tu̱nga
y'ejñahá nda̱ chí Jesu nanki Jerusalen. Na-
jmi kikie xi cháha̱ nga b'a̱ kits'ín. 44Xu̱ta̱
xingisoo̱ ra̱ tjeṉjihiṉ Jesu iṉcha kitsú. Nku
nis̱tjin kits'ín niy̱á, tu̱nga nk'iehé nga
tsangisjaijíhiṉ xu̱ta̱ xinkjín ko̱ xu̱ta̱ xi behe,̱
45tu̱ najmi kisakúsjaihí ra.̱ A̱s'ai̱ kits'ínk'óya
ngáha yjoho̱ nanki Jerusalen nga tsangisjai.

46 Nis̱tjin xi ma jahan iṉcha kisakúhu̱
Jesu naṯsihiṉ niṉku̱. Kab'ejñajihiṉ
já chjiṉe'̱éheṉ kju̱aṯéxumoo.̱ Kui jóo̱
xi tíbasínñjuhu̱ ko̱ tíbjásjaiyaha̱ Jesu.
47 Ngayjee̱ xu̱ta̱ xi tínt'éhe̱ kama nkjúhu̱n
kju̱aṉkjintak'un xi tjíhiṉ Jesu ko̱ xi nkú
ts'ín títsuya ni xi tíchasjaiyaha.̱ 48 Kama
nkjúhu̱n xi cháha̱ nk'ie nga kikiehe̱ ko̱ b'a̱
kitsú naa̱ha:̱

—Ji ntína,̱ ¿á b'a̱ kin'ekoẖoṉi?̱ Na'̱mihi ̱ko̱
an ni xi nkjún tímani ̱nga tíbinchisjáiẖi.̱

49B'i ̱ kitsú Jesu:
—¿Á an tíbinchisjáíhinú? ¿A najmi yanú

tsa ni'yaha̱ na'̱mina̱ tjíhin nga kúátej̱ña?
50Tu̱nga najmi kamankjihín ra̱ ni xi kitsú

Jesu. 51 A̱s'ai̱ kits'óyako̱ ngáha xi cháha̱
Nazaret ko̱ kint'é'én teheṉtehe.̱ Ko̱ naa̱ha̱
y'éjñajin anim̱aẖa̱ ngayjee̱ ni xu'bi.̱ 52 Jesu
tu̱ nku kisáhá nga kama ng'ayá ko̱ 'yún
kamankjink'un sa. Kisasíhiṉ Ntia̱ṉáNtíu̱ ko̱
xu̱ta̱ ta̱ kisasíhiṉ.

B'i ̱ ts'ín y'énij̱mí Jua Bautista̱
(Mt. 3:1-12; Mr. 1:1-8; Jn. 1:19-28)

1 Nk'ie nga tjíhiṉ tj'ion nú nga tíbatéx-
uma nda̱ títjun Tiberio̱̱ Cesaṟ, ko̱ Poncio̱̱
Pilato̱ tjíhiṉ xá aṉte Judea,̱ ko̱ Herode̱ Atipa̱
tjíhiṉ xá aṉte Galilea,̱ ko̱ Felipe̱ xi nda̱ nts'e̱
maha Herode̱ tjíhiṉ xá aṉte Iturea̱ ko̱ aṉte
Trakonite,̱ ko̱ Lisania̱̱ tjíhiṉ xá aṉte Abilinia̱,̱
2ko̱ Ana ko̱ Caifa xi já na'̱mi k'aku̱hu̱ xu̱ta̱ xi
ntje̱ Israel tjeẖeṉ ra,̱ kui nis̱tjiu̱n Jua xi ntíhi ̱
Zacaria̱ maha kint'é ntaẖa̱ Ntia̱ṉá nk'ie nga
tíjña aṉte kixiu̱. 3A̱s'ai̱ kikjatsú'ba Jua ngay-
jee̱ aṉdai ntáje̱ Jordan ko̱ y'énij̱míhi ̱ xu̱ta̱
nga tjíhin nga ngju̱ai̱ḵj'áha̱ ra̱ anim̱aẖa̱ nga
saṯéntá, tu̱ xi kam̱a ndyjat'aha̱ ra̱ ngatit-
suhu̱n.

4B'a̱ kama xi nkú ts'ín y'ét'a éheṉ Ntia̱ṉá
nda̱ profeta̱ Isaia:̱
Tínu'yá ntaẖa̱ nku nda̱ xi tíkjintáya aṉte

kixiu̱:
“T'endo niy̱áha̱ Ntia̱ṉá. Tjen nax̱u̱u niy̱áha.̱
5Ngayjee̱ xu̱nká xi tjín xiṉcháha̱ ninte,
ko̱ ngayjee̱ aṉte ng'aya xi tjín n'e̱ sunya.
N'e̱ nax̱u̱ niy̱á tsitin xi tjín,
ko̱ n'e̱ sunya niy̱á xi nk'ajnu nk'at'a.
6Ko̱ ngayjee̱ xu̱ta̱ as̱unntee̱ sku̱e̱
xi nkú ts'ín ts'ií̱nk'ankiná Ntia̱ṉá.”

7 Kinchjaḵo̱ Jua xu̱ta̱ xi nibak'úhu̱n, xi
mjehe̱ nga saṯéntá:

—¡Já ch'onk'un xi b'a̱ k'un! ¿Yá xi b'a̱
kitsúnu̱u nga ku̱iy̱úhu̱u kju̱aḵjahaṉ Ntia̱ṉá
xi ja tjeṉ tiña? 8Tu̱ sahá n'oo̱ ni xi ku̱aḵúchji
nga ja tsankinchj'aha̱ ru̱u anim̱aṉu̱u. Najmi
tu̱ b'a̱ katsú anim̱aṉu̱u: “Ntjeẖe̱ Abraham
ñá”, tsa ku̱ix̱íún. A̱t'aha̱ an b'a̱ tíxinnu̱u
nga santaha kui ndjio̱i̱ ̱ Ntia̱ṉá kam̱a ts'ií̱n
ma ntjeẖe̱ Abraham. 9Icho̱ ja tíjña nda nd'ai̱ ̱
nga ku̱aṯe kjam̱aẖa̱ yóo.̱ Kui nga ngayjee̱ yá
xi najmi nda tu xi tsjáha, kui xi stísun ko̱
chjaṉikj'ajin aj̱in nd'íu̱.

10 A̱s'ai̱ b'a̱ kitsú xu̱ta̱ nga kingjásjaiyaha̱
Jua:

—¿Mí ni xi tjíhin nga n'ei̱ ̱ jiṉ?
11B'a̱ kitsú Jua:
—Xi tíjñaha̱ jo chiṉka ndju, katsjáha̱ xi

najmi tjíhiṉ. Ko̱ xi tjíhiṉ nichine, b'a̱ ta̱
kats'ín.

12 Ta̱ j'ai k'u̱a̱ já xi f'áchjíntjai ch'á nga
ts'ínxát'aha̱ já Roma̱ tu̱ xi saṯéntáha ko̱ b'i ̱
iṉcha kitsú:

—Ji nda̱ maestru̱, ¿mí nihi xi n'ei̱ ̱ jiṉ?
13B'i ̱ kitsú Jua:

—Najmi tu̱ bitjatíúhu̱u nga chj'ac̱hjíú xi
nkú nga ts'ín tíjña.

14Ko̱ k'u̱a̱ já jun ta̱ kingjásjaiyaha:̱
—Ko̱ jiṉ, ¿mí nihi xi n'ei̱?̱
B'i ̱ kitsú Jua:
—Najmi tu̱ ch'a chju'á kju̱a'̱yúhu̱un ni xi

tjíhiṉ ko̱ najmi tu̱ chjaninóhoo̱ tsa mí nihi,
tsa tu̱ xi b'a̱ ts'ín saḵúhu̱nu̱u too̱n. Tsjo
katumanu̱u xi nkú nga tjín tíma chjínu̱u.

15 Ngayjee̱ xu̱ta̱ tu̱ tíiṉcha basehé ko̱
b'i ̱ ngján iṉcha kitsú nga kits'ínnkjink'un:
“Kutsa kuihí Jua xi kits'ín nibá Ntia̱ṉá.”
16 Tu̱nga b'iẖí kitsú Jua nga kinchjaḵoy̱je
xu̱ta:̱

—An ntánijua tíbatentákoẖoṉu̱u, tu̱nga
kj'u̱aí̱hí nku xi 'yún nk'a tjeṉ sa, xi nda-
hac̱hí najmi tsuhuna tsa kjenndáya n'úhu̱
ntéhe.̱ Kui xi Espiriṯu̱ Santo̱ ko̱ nd'í ku̱aṯén-
tákoẖoṉu̱u. 17 Kui xi nkú joyaha nda̱ xi
ts'ín chuhu̱n tuniṉ̃u̱. Ja kjiya ntsja yá xi
ts'ín chunkoẖo̱ ra̱ tuniṉ̃u̱hu̱, tu̱ xi ts'ií̱nkj'a
t'axíhin tuniṉ̃u̱ ko̱ xin ts'ií̱nkj'a tjaḇaẖa.̱
A̱s'ai̱ kj'u̱átjo tuniṉ̃u̱ ni'ya njiẖi,̱ ko̱ k'u̱éti
tjaḇaẖa̱ aj̱in nd'í xi najmi ta̱ kam̱aha̱ ra̱
ku̱ay̱áyaha.

18 B'a̱ ts'ín kinchja̱ Jua, ko̱ nkjin sa kj'aí̱
kju̱aṯéxuma xi kitsjáha̱ xu̱ta̱ nga y'énij̱mí
én nda tsuhu̱ Ntia̱ṉá. 19 Ko̱ ta̱ kinchjaṯiko̱
nda̱ rei ̱ Herode̱ Antipa,̱ aṯ'aha̱ na̱ Herodia̱
tíjñako,̱ kui xi chju̱úhu̱n Felipe̱ xi nda̱ nts'e̱
maha Herode,̱ ko̱ ngaṯ'aha̱ ya ngayjee̱ ni
ch'onk'un xi kits'ín Herode.̱ 20Tu̱nga nga-
tentee̱ ni ch'onk'un xi kits'ínHerode̱ y'ésun
saha̱ xu'bi.̱ Nu̱bay̱á kits'ínkjas'en Jua.

B'i ̱ ts'ín kisaténtá Jesu
(Mt. 3:13-17; Mr. 1:9-11)

21Ko̱ ni xi kama nk'ie nga tísaténtá nga-
tentee̱ xu̱ta,̱ ta̱ kisaténtá Jesu. Nk'ie nga
tínchjaḵo̱ Ntia̱ṉá, tsix'á nk'a ján 22 ko̱ ni-
bajenne chji chjihi ̱ Espiriṯu̱ Santo̱ xi nkú
joyaha chu̱tuju. Ko̱ kinu'yá nk'a ján nku nta̱
xi b'i ̱ kitsú:

—Ji Ntína,̱ tjona ji. Tsjo ṉkjún mana ji.
Kui xu'bi ̱ ntje̱ xi y'aha̱ ra̱ Jesu
(Mt. 1:1-17)

23 Katé ra̱ nú tjíhiṉ Jesu nk'ie nga
kik'atuts'iẖiṉ xáha.̱ Kui xi ntíhi ̱ Kuse kitsú
xu̱ta.̱ Kuse, kui xi ntíhi ̱ Eli. 24 Eli, kui xi
ntíhi ̱ Matat. Matat, kui xi ntíhi ̱ Levi. Levi,
kui xi ntíhi ̱Melki.̱ Melki,̱ kui xi ntíhi ̱ Jana.̱
Jana,̱ kui xi ntíhi ̱ Kuse. 25Kuse, kui xi ntíhi ̱
Matatia.̱ Matatia,̱ kui xi ntíhi ̱ Amos. Amos,
kui xi ntíhi ̱ Nahum. Nahum, kui xi ntíhi ̱

Esli.̱ Esli,̱ kui xi ntíhi ̱ Nagai. 26Nagai, kui
xi ntíhi ̱ Mat. Mat, kui xi ntíhi ̱ Matatia.̱
Matatia,̱ kui xi ntíhi ̱ Semei. Semei, kui xi
ntíhi ̱ Jose. Jose, kui xi ntíhi ̱ Juda.̱ 27 Juda,̱
kui xi ntíhi ̱ Joana.̱ Joana,̱ kui xi ntíhi ̱ Resa.̱
Resa,̱ kui xi ntíhi ̱Zorobabel. Zorobabel, kui
xi ntíhi ̱ Salatiel. Salatiel, kui xi ntíhi ̱ Neri.̱
28Neri,̱ kui xi ntíhi ̱Melki.̱ Melki,̱ kui xi ntíhi ̱
Adi.̱ Adi,̱ kui xi ntíhi ̱ Cosam. Cosam, kui xi
ntíhi ̱ Elmodam. Elmodam, kui xi ntíhi ̱ Er.
29 Er, kui xi ntíhi ̱ Josue. Josue, kui xi ntíhi ̱
Eliezeṟ. Eliezeṟ, kui xi ntíhi ̱ Jorim̱. Jorim̱,
kui xi ntíhi ̱Matat. 30Matat, kui xi ntíhi ̱Levi.
Levi, kui xi ntíhi ̱ Simeon. Simeon, kui xi
ntíhi ̱Juda.̱ Juda,̱ kui xi ntíhi ̱Kuse. Kuse, kui
xi ntíhi ̱ Jonan. Jonan, kui xi ntíhi ̱ Eliakim.
31Eliakim, kui xi ntíhi ̱ Melea.̱ Melea,̱ kui xi
ntíhi ̱Mainan. Mainan, kui xi ntíhi ̱Matata.̱
Matata,̱ kui xi ntíhi ̱ Natan. 32Natan, kui xi
ntíhi ̱David. David, kui xi ntíhi ̱ Isai. Isai, kui
xi ntíhi ̱Obed. Obed, kui xi ntíhi ̱Booz. Booz,
kui xi ntíhi ̱ Salmon. Salmon, kui xi ntíhi ̱
Naason. 33Naason, kui xi ntíhi ̱ Aminadab.
Aminadab, kui xi ntíhi ̱ Aram. Aram, kui
xi ntíhi ̱ Esrom. Esrom, kui xi ntíhi ̱ Fares̱.
Fares̱, kui xi ntíhi ̱ Juda.̱ 34 Juda,̱ kui ntíhi ̱
Jacob. Jacob, kui xi ntíhi ̱ Isaac. Isaac, kui
xi ntíhi ̱ Abraham. Abraham, kui xi ntíhi ̱
Tare. Tare, kui xi ntíhi ̱ Nakor. 35Nakor, kui
xi ntíhi ̱ Serug. Serug, kui xi ntíhi ̱ Ragau.
Ragau, kui xi ntíhi ̱Peleg. Peleg, kui xi ntíhi ̱
Hebeṟ. Hebeṟ, kui xi ntíhi ̱Sala.̱ 36Sala,̱ kui xi
ntíhi ̱ Cainan. Cainan, kui xi ntíhi ̱ Arfaxaḏ.
Arfaxaḏ, kui xi ntíhi ̱ Sem. Sem, kui xi ntíhi ̱
Noe. Noe, kui xi ntíhi ̱ Lamec̱. 37Lamec̱, kui
xi ntíhi ̱Matusalen. Matusalen, kui xi ntíhi ̱
Enoc. Enoc, kui xi ntíhi ̱ Jareḏ. Jareḏ, kui
xi ntíhi ̱ Mahalalel. Mahalalel, kui xi ntíhi ̱
Cainan. 38Cainan, kui ntíhi ̱ Enos. Enos, kui
xi ntíhi ̱ Set. Set, kui xi ntíhi ̱ Adan. Adan,
kui xi ntíhi ̱Ntia̱ṉá.

4
B'i ̱ ts'iṉ kits'ín ngana̱ha̱ Jesu nda̱nindoo̱
(Mt. 4:1-11; Mr. 1:12-13)

1 Kitsejíhiṉ ra̱ Jesu Espiriṯu̱ Santo̱ nk'ie
nga nibaha ntáje̱ Jordan, ko̱ Espiriṯu̱ Santo̱
ngjikoẖo̱ aṉte kixiu̱. 2 Yo̱ y'ejña yachán
nis̱tjin ko̱ ndaṉindoo̱ kikjut'ayák'uhu̱n. Na-
jmi chumi nihi xi kikjine ngayjee̱ nis̱tjin
xu'bo.̱ A̱skahan kama bjoho.̱ 3 A̱s'ai̱ b'i ̱kitsú
ndaṉindoo̱ nga kinchjaḵo̱ Jesu:

—Tsa kju̱axi ̱ nga ji xi Ntíhi ̱ Ntia̱ṉá, b'a̱
t'ihiṉ ndjio̱i̱ ̱ nga niṉku̱aṉ katuma.

4B'i ̱ kitsú Jesu:

—B'i ̱ ts'ín tjít'a xu̱ju̱n éheṉ Ntia̱ṉá: “Na-
jmi nku tutu niṉku̱oṉ xi ts'ín nga b'entu
tík'un xu̱ta.̱”

5 A̱s'ai̱ ngjikoẖo̱ ndaṉindoo̱ nku as̱unntu
tjeṉki ̱ nk'a. Kutjuhú yo̱ tsakúyjehe̱ má
batéxuma já rei ̱ xi tjín as̱unntee̱ 6 ko̱ b'a̱
kitsúhu̱:

—Ts'inkjas'ehen nga ku̱aṯexumaihi ̱
ngayjee̱ nax̱iṉantá xu'bi ̱ ko̱ kju̱ac̱hánka xi
tjíhiṉ. A̱t'aha̱ an kik'ai̱ṉa ko̱ tsjaha̱ xi kam̱a
mjena nga tsjaha.̱ 7Tsa ku̱is̱iṉkúnch'int'aní
nga chaṉkjúnní, kam̱a ts'i ̱ngayjee̱ niu̱.

8B'i ̱ kitsú Jesu:
—B'a̱ ts'ín tjít'a éheṉ Ntia̱ṉá: “Chaṉkjúín

Ntia̱ṉá, kui xi Ntia̱ẖi ̱ maha ko̱ nkuhú kui
ku̱iṉú'yá'éíhiṉ.”

9 A̱s'ai̱ ngjikoẖo̱ ndaṉindoo̱ nanki
Jerusalen. Kits'ín s'esun má 'yún nk'aha̱
niṉku̱ ko̱ b'a̱ kitsúhu̱:

—Tsa kju̱axi ̱ nga ji xi Ntíhi ̱ Ntia̱ṉá, ch-
jaṉikj'anki yjohi.̱ 10 A̱t'aha̱ b'a̱ títsu xu̱ju̱n
éheṉ Ntia̱ṉá:
Ntia̱ṉá k'u̱éxá ntítsjehe̱ xi má nga kúhin ko̱

ku̱as̱eẖi.
11Kjésíntjeṉya ntsjahi tu̱ xi ndaha nku ndjio̱̱

najmi saṯénkihi tsu̱kui.
12B'i ̱ kitsú Jesu:
—Ko̱ b'a̱ ta̱ ts'ín tjít'a éheṉ Ntia̱ṉá: “Na-

jmi tu̱ ji chjut'ayák'uin Ntia̱ṉá, kui xi Ntia̱ẖi ̱
maha.”

13 Nk'ie nga jet'aha̱ ndaṉindoo̱ ngayjee̱
ni xi kikjut'ayák'unkoẖo̱ Jesu, as̱'ai̱ ngji
t'axíhiṉ chuba nis̱tjin.

B'i ̱ ts'ín kik'atuts'iẖiṉ xáha̱ Jesu
(Mt. 4:12-17; Mr. 1:14-15)

14 A̱s'ai̱ kik'óya ngáha Jesu aṉte Galilea̱
nga kitsejíhiṉ ra̱ Espiriṯu̱ Santo,̱ ko̱ ngayjee̱
xu̱ta̱ xi tjín tiña yo̱ nda ts'ín kinchjaṉij̱míya-
ha̱ ra.̱ 15Tsakúya xki ̱ ni'ya sinagoga̱ xi tjín
yo,̱ ko̱ ngayjee̱ xu̱ta̱ nda ts'ín kikiehe.̱

B'i ̱ ts'ín najmi kin'ekjáíhiṉ Jesu
(Mt. 13:53-58; Mr. 6:1-6)

16A̱s'ai̱ tsichu nanki Nazaretmá nga kama
chá. Nku xuaṯu̱ tjíhin jas'en ni'ya sinagoga̱
xi nkú ts'ín tíjña niy̱áha.̱ Yo̱ kits'ínya éheṉ
Ntia̱ṉá. 17 Kik'ai̱ẖi ̱ xu̱ju̱n éheṉ Ntia̱ṉá xi
y'ét'a nda̱ profeta̱ Isaia.̱ A̱s'ai̱ kikjexínka
xu̱ju̱n ko̱ kisakúhu̱ má nga b'i ̱ ts'ín tjít'a:
18Espiriṯu̱hu̱ Ntia̱ṉá tíjñajinna aṯ'aha̱ Ntia̱ṉá

kitsjá xána,
tu̱ xi k'uenij̱míhi ̱ ra̱ xu̱ta̱ x'aṉ én tseṯse̱ xi

nda tsu.
Ntia̱ṉá kits'ín nibána,

tu̱ xi xínyaha̱ ra̱ xu̱ta̱ xi kjintuyá'yún nga

kam̱a ndaí̱hi,̱
nga kjex'ánkia tunku̱n xu̱ta̱ ka,̱
nga ts'in ndaí̱hi ̱xu̱ta̱ xi un tíbehe,̱
19 ko̱ nga k'uenij̱míhi ̱ xu̱ta̱ nga nd'ai̱ ̱

ku̱aḵúchji Ntia̱ṉá kju̱aṉdaha.̱
20 A̱s'ai̱ kingjákjoya ngáha xu̱ju̱n ko̱ kit-

sjáha̱ nda̱ xi basehe̱ ni'ya sinagoga.̱ Y'ejña.
Ngayjee̱ xu̱ta̱ xi tjíntu yo̱ tu̱ nku tsasentáhá
ra.̱ 21 A̱s'ai̱ b'i ̱ kitsú nga kinchja:̱

—Nd'ai̱ ̱ nginkun kuitjusun éheṉ Ntia̱ṉá
xi kuanu'yó ei̱.̱

22Ngayjee̱ xu̱ta̱ nda ts'ín kinchjay̱ane Jesu
ko̱ iṉcha kama nkjúhu̱n ra̱ én tsjo tsu xi
tsitju ts'a. B'i ̱ ngján b'a̱ iṉcha kitsúhu̱
xinkjín:

—¿A najmi kuihí ndai̱ ̱ xi ntíhi ̱Kuse?
23B'i ̱ ta̱ kitsú Jesu:
—Be nga b'a̱ ku̱ix̱ínnú xi nkú tsu én xi

nchja̱ xu̱ta:̱ “Ji nda̱ chjiṉeṉki, ji ma tjun
n'eṉkihi ̱ yjohi”̱, ko̱ ta̱ be nga b'a̱ ku̱ix̱íún:
“Ni xi kinu'yái ̱ nga kin'ei Capernaum, kui
nihi xi ta̱ n'ei̱ ̱ ei̱ ̱ nankihi.̱”

24Ko̱ b'i ̱ ta̱ kitsú:
—Kju̱axi ̱ ni xi tíxinnu̱u. Ndaha nku nda̱

profeta̱ najmi nda ts'ín n'ekjáíhiṉ nankihi.̱
25 Kju̱axi ̱ nga nkjin maha jminchjín xi ja
k'ien x'iẖiṉ xi tjín Israel nis̱tjin nga y'ejña
nda̱ profeta̱ Elia,̱ nk'ie nga kis'echjá nk'a
ján nga najmi ta̱ kik'aha ts'í jan nú masen
tjíhin ko̱ nk'ie nga tu̱ xí chánkahá kjintíá
xi kis'e ngayjee̱ as̱unntee.̱ 26Ndaha tsa b'a̱
kama, tu̱nga najmi kin'ekjísehé ra̱ ndaha
nku jminchjín xi ja k'ien x'iẖiṉ xi tjín yo,̱
nku tutuhú tac̱hju̱ún xi ja k'ien x'iẖiṉ xi
y'ejña Sarepta,̱ nanki xi tiña maha̱ nanki
Sidon. 27Ko̱ ta̱ nkjin maha xu̱ta̱ xi k'uhu̱n
ch'in fentujnu xi tjín Israel nis̱tjin nga
y'ejña nda̱ profeta̱ Eliseo,̱ tu̱nga ndahá nku
najmi kama nkihi,̱ nku tutuhú Naman, nda̱
xi aṉte Siria̱̱ nibáha.

28Nk'ie nga iṉcha kint'é ni xu'bi,̱ ngay-
jee̱ xu̱ta̱ xi tjíntu ay̱a ni'ya sinagoga̱ tu̱ ni
xí kama kjahán ra.̱ 29 A̱s'ai̱ iṉcha tsisin-
tjeṉ ko̱ kik'onsje Jesu naṯsin naṉtio̱.̱ Iṉ-
cha ngjiko̱ santaha má nk'antjaihi ̱ as̱un-
ntu tjeṉki ̱ xi kamandasún nankiu̱, tu̱ xi yo̱
kjaṉíkj'antjaihi. 30Tu̱nga j'ajin masehén ra̱
Jesu xu̱to̱ nga ngji.

B'i ̱ ts'ín kits'ín nda̱íhi ̱ Jesu nku nda̱ xi tíjña-
jihiṉ nku nda̱ninda

(Mr. 1:21-28)

31 A̱s'ai̱ ngji Jesu nanki Capernaum, nanki
xi tíjñajihiṉ aṉte Galilea.̱ Yo̱ tsakúyaha̱
xu̱ta̱ éheṉ Ntia̱ṉá nga nis̱tjin nkjún. 32Kama
nkjúhu̱n xu̱ta̱ xi nkú ts'ín tsakúya, aṯ'aha̱
kinchja̱ xi nkúhu tsa xá tjíhiṉ. 33Ko̱ ay̱a ni'ya
sinagoga̱ xi tíjña yo̱ kab'ejñajihiṉ xu̱ta̱ nku
nda̱ xi tíjñajihiṉ nku ndaṉinda. Kui xi 'yún
ṉkjún kikjintáya nga b'i ̱ kitsú:

34—Ji Jesu xi nibáhani Nazaret, ¿mí nihi xi
tjínkoṉi?̱ ¿Á ja kjúái ̱n'ekjeheṉi?̱ Bená yáha
ji. Ji xi ntíhi ̱Ntia̱ṉá.

35 Tu̱nga ndjáhá kinchjaḵo̱ Jesu ndaṉin-
doo:̱

—¡Xu̱ sin n'ei ko̱ tiṯjusjej̱ihiṉ ndo!̱
A̱s'ai̱ ndaṉindoo̱ kikjaníkj'a ndo̱

t'anankiu̱ nginku̱n ngayjee̱ xu̱ta̱ ko̱ najmi
kits'ín'uhu̱n nga tsitjujíhiṉ. 36Tu̱ ni xí kama
nkjúhún ra̱ ngatentee̱ xu̱ta̱ ko̱ b'i ̱ ngján
kingjásjaiyaha̱ xinkjín:

—¿Mí én chánkaha xu'bi?̱ Tjíhiṉ nga'yún
ndo̱ nga batéxumaha̱ jánindoo̱ ko̱ nt'é'éheṉ
nga m'osje.

37 Ngayjee̱ aṉte xi tjín tiña yo̱ tu̱ xí
kichubanij̱míyahá ni Jesu.

B'i ̱ts'ín kits'ínnkihi ̱Jesu na̱ nchí'yaha̱ Pedro̱
(Mt. 8:14-15; Mr. 1:29-31)

38 A̱s'ai̱ tsisintjeṉ Jesu ko̱ tsitju ni'ya sin-
agoga̱ nga ngji ni'yaha̱ Simon. Kui chu̱bo̱
ch'in kjijñako̱ na̱ nchí'yaha̱ Simon. Tu̱ xí
tímahá ra̱ ch'in ko̱ b'a̱ kik'ihiṉ Jesu tsa
ts'ií̱nnkihi ̱ tac̱hjúu̱n. 39 A̱s'ai̱ kingjénstenne
Jesu tac̱hjúu̱n ko̱ tsanka tjeṉnki ch'iu̱n.
Kindyjajihiṉ ch'iu̱n ko̱ tjeṉ'yún tsisintjeẖén
nga kitsjáha̱ nichine xi tsichusehe.̱

B'i ̱ ts'ín kits'ínnkihi ̱ Jesu nkjin xu̱ta̱ un
(Mt. 8:16-17; Mr. 1:32-34)

40Nk'ie nga ja ngjintjai ts'íu̱, ngayjee̱ xu̱ta̱
xi tjíhiṉ xu̱ta̱ un xi kj'aí̱ kj'aí̱ ch'in xi k'uhu̱n,
kui xi iṉcha j'aikoẖo̱ Jesu ko̱ Jesu kingjenne
ntsja nga nkúnkú xu̱ta̱ uu̱n ko̱ kits'ínnkihi.̱
41Ko̱ nkjin ta̱ maha xu̱ta̱ xi tsitjujíhiṉ jánin-
doo.̱ B'a̱ kitsú jánindoo̱ nga kikjintáya:

—¡Ji xi Ntíhi ̱Ntia̱ṉá!
Tu̱nga ndjáhá kinchjaḵo̱ Jesu jánindoo.̱

Najmi kitsjántehe̱ tsa ku̱iṉchja,̱ aṯ'aha̱ iṉ-
cha be nga Jesu xi kits'ín nibáha̱ Ntia̱ṉá.

B'i ̱ts'ín tsitju Jesu nga y'énij̱mí éheṉ Ntia̱̱ná
(Mr. 1:35-39)

42 Nk'ie nga ja kama seeṉ, tsitju Jesu
nga ngji nku aṉte t'axín tiya. Tu̱nga
tsangisjaihí ra̱ xu̱ta,̱ ko̱ nk'ie nga iṉcha

tsichu má xi tjeẖen síjña Jesu, kama mjehe̱
nga ts'ií̱nkasín'yún tu̱ xi najmi ngju̱ai̱ẖi.
43Tu̱nga b'iẖí kitsú Jesu:

—Tjíhin nga ta̱ k'uenij̱míhi ̱ xu̱ta̱ naṉtia̱̱
xingisoo̱ én nda tsuhu̱ Ntia̱ṉá xi tsu nga
Ntia̱ṉá tíbatéxuma. A̱t'aha̱ kui xá kin'e
nibáhana.

44 Ja kamoo,̱ ngjik'íénij̱mí Jesu éheṉ
Ntia̱ṉá xki ̱ni'ya sinagoga̱ xi tjín aṉte Judea.̱

5
B'i ̱ ts'ín kinchja̱ha̱ Jesu já ni'yakuyá xi

tjuhu̱n
(Mt. 4:18-22; Mr. 1:16-20)

1 Nku niy̱á nk'ie nga síjña Jesu aṉdai
ntáchak'un xi 'mi Genesaret, j'aitsenéhe̱ ra̱
xu̱ta̱ xi mjehe̱ ku̱as̱ínñjuhu̱ éheṉ Ntia̱ṉá.
2 Kikie Jesu jo tsutsu xi kjintu tiya aṉdai
ntáchak'uu̱n, aṯ'aha̱ ja kabitjujen já tsuba
tjio̱̱ nga tíiṉcha bané na'̱yaha.̱ 3 A̱s'ai̱
jas'en Jesu nku tsutsu, yá xi ts'e̱ Simon,
ko̱ tsankihi ̱ nga ts'ií̱n t'axín ic̱hí tsutsuu̱
aṉdai ntáchak'uu̱n. Y'ejñaya Jesu yóo̱ nga
tsakúyaha̱ xu̱ta̱ éheṉ Ntia̱ṉá.

4Nga ja kamaha̱ nga kinchja,̱ as̱'ai̱ kinch-
jaḵo̱ Simon:

—T'inkoi̱ ̱ tsutsuu̱ má naṉkaẖa̱
ntáchak'uu̱n. Yo̱ chjaṉikj'o na'̱yanu̱u tu̱
xi saḵúhu̱nu̱u tjio̱.̱

5B'a̱ kitsú Simon:
—Ji nda̱ maestru̱, nku nis̱tjeṉ kamjei ̱

na'̱yani.̱ Ndaha nku tjio̱̱ najmi kafit'ani.̱
Tu̱nga jihí xi b'a̱ tíbixín, kui nga kfín
kjanikj'áhana na'̱yoo.̱

6 Nk'ie nga ja b'a̱ kits'ín jóo,̱ tu̱ ni xí
nkjihín tjio̱̱ kisakúhu̱ nga santaha xí mjehé
stíya na'̱yaha.̱ 7 A̱s'ai̱ kinchjaẖa̱ já xinkjín
xi tíiṉcha tsutsu xinkuu̱ tu̱ xi kj'u̱aí̱sinkoẖo̱
ra.̱ J'ai jóo̱ ko̱ kits'íntse susun nga joo̱ tsut-
suu̱ ko̱ ic̱hí mahá ndyjaha̱ nga ngju̱ai̱j̱in-
ntí. 8 Nk'ie nga kikie Simon Pedro̱ niu̱,
tsasinkúnch'in nginku̱n Jesu ko̱ b'a̱ kitsúhu̱:

—Ji Nda̱ Ntia̱,̱ t'ejñaní, aṯ'aha̱ xi nkúhu
an, ngatitsuhún ts'ian.

9 B'a̱ kitsú aṯ'aha̱ kitsankjún Simon ko̱
ngayjee̱ já xi tjeṉkoẖo̱ tu̱ ngaṯ'aha̱ tjio̱̱
ṉkjún xi kisakúhu̱. 10 B'a̱ ta̱ kamaha̱ San-
tiago̱ ko̱ Jua xi jáha̱ Zebedeo̱ maha, xi ta̱
tjeṉko̱ Simon. Tu̱nga b'iẖí kitsú Jesu nga
kinchjaḵo̱ Simon:

—Najmi tu̱ binkjuin. Nd'ai̱ ̱ ch'aṯuts'iẖiṉ
ri ̱nga xu̱ta̱ nu̱bai̱.̱

11 Nk'ie nga iṉcha j'aiko̱ tsutsuu̱ aṉdai
ntóo,̱ iṉcha y'éntuyje ni xi tjíhiṉ yo̱ ko̱
kitsjennkíhi ̱ Jesu.

B'i ̱ ts'ín kits'ínnkihi ̱ Jesu nku nda̱ xi k'uhu̱n
ch'in fentujnu

(Mt. 8:1-4; Mr. 1:40-45)
12 Ni xi kama, nk'ie nga tíjña Jesu nku

nanki ic̱hí xi tjín yo,̱ tu̱ j'aihí nku nda̱ xi
k'uhu̱n ch'in fentujnu. Nk'ie nga kikie Jesu,
tsasinkúnch'int'aha̱ ko̱ kinchjaṉtjai yjoho:̱

—Ji nda̱ maestru̱, tsa ji xi mjehi, kam̱a n'e̱
jení nga chjúxinní ch'in xi k'unna.

13A̱s'ai̱ kingjénnentsja Jesunda̱ uu̱n ko̱ b'i ̱
kitsúhu̱ nga kits'ínko:̱

—Mjena. Katuma jei.
Ta̱ kuihi chu̱bo̱ tsitjuxíhiṉ ch'ihiṉ ndo.̱

14 A̱s'ai̱ b'i ̱ kitsúhu̱ Jesu ndo:̱
—Ji, najmi tu̱ ch'a xi 'miyaihi.̱

T'ihiṉkúchjihi ̱ yjohi ̱ nda̱ na'̱miu̱ ko̱ tjein
chje̱ xi nkú ts'ín y'éjñaMoise aṯ'aha̱ ja kama
jei, tu̱ xi sku̱e̱ kixiẖi xu̱ta̱ nga ja kamanda
ngáhani.

15Ndaha tsa b'a̱ tsu Jesu, tu̱nga tu̱ sahá
'yún kiya sa. Nkjin ṉkjún xu̱ta̱ xi f'aisehe̱
tu̱ xi ku̱as̱ínñjuhu̱ ra̱ ko̱ tu̱ xi kam̱a nkihi ̱
ra,̱ aṯ'aha̱ ch'in k'uhu̱n. 16Tu̱nga máha Jesu,
aṉte kixi xi tjín yo̱ fi nga fi t'axín. Yo̱
kinchjaḵo̱ Ntia̱ṉá.

B'i ̱ ts'ín kits'ínnkihi ̱ Jesu nku nda̱ xi najmi
ma fi

(Mt. 9:1-8; Mr. 2:1-12)
17 Nku nis̱tjin nk'ie nga tíbakúya Jesu,

yo̱ ta̱ kab'entu já fariseo̱ ko̱ já xi bakúya
kju̱aṯéxumoo̱ xi nibaha nga ngúsuhu̱n aṉte
Galilea,̱ aṉte Judea̱ ko̱ nanki Jerusalen.
Kis'ejña chji nga'yúhu̱n Ntia̱ṉá aj̱ihiṉ Jesu
nga kits'ínnkihi ̱ xu̱ta̱ un kui chu̱bo.̱ 18 Tu̱
j'aihí k'u̱a̱ já xi kab'anganki nku nda̱ nga
kjisun nac̱hahaṉ, xi najmi ma fi. Mjehe̱
jóo̱ nga kju̱as̱'enko̱ nda̱ uu̱n ay̱a ni'yoo̱ ko̱
ngju̱ájña nginku̱n Jesu kai. 19Tu̱nga najmi
kisakú niy̱áhá ra̱ xi nkú ts'ín kju̱as̱'enkoẖo,
aṯ'aha̱ katsehe xu̱ta̱ yo.̱ Kui nga iṉcha
ngjiyajnuhu nk'a ni'yoo̱ ko̱ iṉcha kikjexín
nku te ni xi kjinehe̱ ni'yoo.̱ Yo̱ kits'ín
nibájen nda̱ uu̱n nga kjiya nac̱han ts'íhiṉ ra.̱
Kits'ín nibájen santa nkúhu nga j'aingjájña
kamaseheṉ ay̱oo̱ xi tjeẖen nginku̱n Jesu.

20 Nk'ie nga kikie Jesu nga s'ejihiṉ jóo̱
yáha kui, as̱'ai̱ kinchjaḵo̱ nda̱ uu̱n:

—Ji nda̱ xinkjíán, ja kama ndyjat'ahi
ngatitsuhiṉ.

21 A̱s'ai̱ kik'atuts'iẖiṉ já chjiṉe'̱éheṉ

kju̱aṯéxumoo̱ ko̱ já fariseo̱ nga b'i ̱ ts'ín
kits'ínnkjink'un: “¿Yá ndaẖa xu'bi?̱
Najmi tíbenkjún Ntia̱ṉá nga b'a̱ ts'ín
tínchja.̱ A̱t'aha̱ nku tutuhú Ntia̱ṉá xi maha̱
ts'ínndyjat'aha̱ ngatitsuhu̱n xu̱ta.̱”

22Tu̱nga kamankjihín ra̱ Jesu ni xi tíiṉcha
ts'ínnkjink'un jóo.̱ A̱s'ai̱ b'i ̱ kitsúhu̱:

—¿Á b'a̱ ts'ín tín'enkjínk'uhunnu? 23¿Má
éhen xi 'yún nax̱u̱ tjeṉ xi kam̱a xíhiṉ ndo?̱
¿A: “Ja kama ndyjat'ahi ngatitsuhiṉ”? ¿A
ra:̱ “Tis̱íntjei̱ṉ ko̱ tiṯsutjai”? 24Tu̱nga mje-
héna nga choo̱ nga Ntíhi ̱ Ndax̱'iu̱̱n tíjña
ngajoho̱ Ntia̱ṉá as̱unntei ̱ xi má nga kam̱a
ts'ií̱nndyjat'aha̱ ngatitsuhu̱n xu̱ta.̱

A̱s'ai̱ b'i ̱ kitsúhu̱ nda̱ xi najmi ma fiu̱:
—Ji tínchjakoẖo. Tis̱íntjei̱ṉ, chjúbéí

nac̱hahiṉ ko̱ t'in ngáhani ni'yahi.̱
25 A̱s'ai̱ nginku̱n ngatentee̱ xu̱ta̱ tjeṉ'yún

tsisintjeẖén nda̱ uu̱n, jakj'á nac̱han xi kji-
jñasun ko̱ títs'íntsjo ts'íhiṉ ra̱ Ntia̱ṉá nga
ngji ngáha ni'yaha.̱ 26Kama nkjúhu̱n ngay-
jee̱ xu̱ta̱ ko̱ kits'íntsjoho̱ Ntia̱ṉá. Tu̱ ni xí
kitsankjúhún nga b'i ̱ iṉcha kitsúhu̱ xinkjín:

—Kju̱aṉkjún xi kju̱axiẖi kuayaá nd'ai̱.̱
B'i ̱ ts'ín kinchja̱ha̱ Jesu Levi
(Mt. 9:9-13; Mr. 2:13-17)

27 Nk'ie nga ja kama, as̱'ai̱ tsitju Jesu
ko̱ kikie nku nda̱ xi f'áchjíntjai ch'á nga
ts'ínxát'aha̱ já Roma,̱ xi Levi 'mi. Kui xi
kab'ejña aṉte má nga f'áchjíntjai ch'á. Jesu
b'i ̱ kitsúhu̱:

—Tsjénnkiní.
28 A̱s'ai̱ tsisintjeṉ Levi, y'éntuyje ni xi

tjíhiṉ yo̱ ko̱ kitsjennkíhi ̱Jesu. 29Ni'yaha̱ Levi
kits'íhiṉ Jesu nku s'í chánka ko̱ nkjin ṉkjún
já xi f'áchjíntjai ch'á nga ts'ínxát'aha̱ já Ro-
ma̱ ko̱ kj'aí̱ sa xu̱ta̱ kab'entut'ákoẖo̱ yámixo.̱
30Tu̱nga já fariseo̱ ko̱ já chjiṉe'̱éheṉ kju̱aṯéx-
umoo̱ b'a̱ iṉcha kitsúhu̱ já ni'yakuyáha̱ Jesu
nga y'ésiko:̱

—¿Á já xi f'áchjíntjaihi ch'á ko̱ já xi
najmi nax̱u̱ ts'íntjusuhun kju̱aṯéxumoo̱
tíchinekoẖonu ko̱ tí'yukoẖonu?

31 A̱s'ai̱ b'i ̱ kitsú Jesu:
—Xu̱ta̱ xi uhu̱n machjéheṉ já chjiṉeṉki,

najmi xi ndaha.̱ 32 Najmi xu̱ta̱ xi nax̱u̱
ts'íntjusun kju̱aṯéxumaha̱ Moise jái ̱ nch-
jaha,̱ xu̱ta̱ ngatitsun ní jái ̱ nchjaha̱ tu̱ xi
ngju̱ai̱ḵj'áha̱ ra̱ anim̱aẖa.̱

B'i ̱ ts'ín kitsúya Jesu nkjé tjíhin nga k'úéntu
kjintíá xu̱ta̱ ni'yakuyáha̱

(Mt. 9:14-17; Mr. 2:18-22)
33 A̱s'ai̱ b'i ̱ iṉcha kitsúhu̱ jóo̱ Jesu:
—Nkjin niy̱á b'entu kjintíá ko̱ nchjaḵo̱

Ntia̱ṉá já ni'yakuyáha̱ Jua Bautista,̱ ko̱ b'a̱ ta̱
ts'ín já ni'yakuyáha̱ já fariseo.̱ Tu̱nga máha
xi ts'i,̱ iṉcha kjine ko̱ 'bi.

34B'i ̱ kitsú Jesu:
—¿Amahá b'entu kjintíá xu̱ta̱ xi tjíntujín

nku s'í kju̱aḇixan nk'ie nga tíjñajin saha̱
nda̱ bixooṉ? 35Tu̱nga ku̱ic̱húhú nis̱tjin nga
chjú'aha̱ nda̱ bixooṉ. Nk'ie nga ku̱ic̱hú
nis̱tjin xu'bo,̱ nk'iehé nga k'úéntu kjintíá.

36Ko̱ b'i ̱ ts'ín ta̱ y'éjña chu̱bay̱aha:̱
—Najmi tjín xi batet'a nku te najyun

tseṯse̱ ko̱ b'éstit'akoẖo nku najyun chá. Tsa
b'a̱ ts'ií̱n, najmi tu̱ nku najyun tseṯse̱ bat-
sun. Ta̱ najmi b'akjáha̱ xinkjín najyuu̱n nga
s'estiya. 37Ko̱ ta̱ ndaha najmi ch'a binchá
binu̱ tseṯse̱ nku tsa tjaḇax̱ín chá. A̱t'aha̱
binu̱ tseṯse̱ kjetiy̱a tsa tjaḇax̱ín chóo.̱ A̱s'ai̱
fi ndzjo binu̱ ko̱ batsún tsa tjaḇax̱íu̱n. 38Kui
nga tsa tjaḇax̱ín tseṯseẖé xincháha binu̱
tseṯse.̱

39 ’Ko̱ najmi tjín xi 'bi binu̱ chá, tsa tu̱ sa
binu̱ tseṯseẖé ts'ií̱n mje ngá. A̱t'aha̱ b'a̱ tsu
nga xi chóo̱ xi 'yún nda.

6
B'i ̱ ts'ín kinchja̱nij̱míyaha Jesu nis̱tjin

nkjúu̱n
(Mt. 12:1-8; Mr. 2:23-28)

1 Nku xuaṯu̱ tíf'a Jesu má nga tjínt-
je̱ tuniṉ̃u̱. A̱s'ai̱ já ni'yakuyáha̱ iṉcha
kikje'yún tuniṉ̃u̱ ko̱ iṉcha kits'íntjiya ntsja
nga kikjine. 2 A̱s'ai̱ k'u̱a̱ já fariseo̱ b'a̱ kit-
súhu̱:

—¿Á ni xi tíjña nkjúhu̱n ra̱ kju̱aṯéxumoo̱
nga nis̱tjin nkjúu̱n tín'ehenu?

3B'i ̱ kitsú Jesu:
—¿A najmi kjeẖé n'eyo má nga tjít'a ni xi

kits'ín David nk'ie nga kama bjoho̱ kui ko̱ já
xi tjeṉkoẖo?̱ 4 Jas'en aṉte nkjúhu̱n Ntia̱ṉá
ko̱ kikjine niṉku̱aṉ nkjún xi tjíntu yo,̱ ni xi
tu̱ já na'̱miu̱ ma kjinehé. Kikjine niu̱ ko̱ ta̱
kitsjáha̱ já xi tjeṉkoẖo.̱

5Ko̱ b'a̱ ta̱ kitsúhu̱:
—Ntíhi ̱Ndax̱'iu̱̱n batéxumaha̱ santaha ko̱

nis̱tjin nkjúu̱n.

B'i ̱ ts'ín kits'ínnkihi ̱ Jesu nku nda̱ xi ch'ihiṉ
ntsja

(Mt. 12:9-14; Mr. 3:1-6)
6 Ni xi kama nga kj'aí̱ xuaṯu̱ ngáha,

jas'en Jesu ni'ya sinagoga̱ ko̱ tsakúya.
Yo̱ ta̱ kab'ejña nku nda̱ xi ch'ihiṉ ntsja
kixi.̱ 7 Já chjiṉe'̱éheṉ kju̱aṯéxumoo̱ ko̱ já
fariseo̱ kikuntá 'ma Jesu, tu̱ xi sku̱eẖe
tsa ts'ií̱nnkihi ̱ ndo̱ nga nis̱tjin nkjúu̱n
ko̱ b'a̱ ts'ín saḵúhu̱ ra̱ má tíndyjajihiṉ
Jesu. 8 Tu̱nga behé Jesu ni xi tíiṉcha
ts'ínnkjink'un jóo.̱ A̱s'ai̱ kinchjaḵo̱ nda̱ xi
ch'ihiṉ ntsja:

—Tis̱íntjei̱ṉ ko̱ tis̱iṉjñai yo̱ kamaseeṉ.
Tsisintjeṉ ndo̱ ko̱ tsasinjña kamaseeṉ.

9 A̱s'ai̱ b'i ̱ kitsúhu̱ jóo:̱
—Nku ni kuasjáíyanu̱u. ¿Mí nihi xi ma

n'e nga nis̱tjin nkjúu̱n? ¿Ama n'e ni xi nda,
a ra̱ ni xi najmi nda? ¿A ma n'ek'anki xu̱ta,̱
a ra̱ ma n'ek'ien?

10 A̱s'ai̱ tsasehe̱ ngayjee̱ já xi kabin-
chandáíhi ̱ ko̱ b'i ̱ kitsúhu̱ nda̱ xi ch'ihiṉ
ntsja:

—Tjentei ntsai̱.̱
B'a̱ kits'ín ndo̱ ko̱ kamanda ntsja.

11Tu̱ngamáha já xu'bo,̱ tu̱ ni xí kama kjahán
ra̱ ko̱ b'i ̱ ngján kinchjaṉij̱míyakoẖo xinkjín
mí nihi xi kam̱a ts'ií̱hiṉ Jesu.

B'i ̱ ts'ín kitsjá xáha̱ Jesu já postru̱ xi te joo̱
(Mt. 10:1-4; Mr. 3:13-19)

12Kj'aí̱ nis̱tjin ngáha ngji nchjaḵo̱ Ntia̱ṉá
Jesu má tíjña nku as̱unntu tjeṉki.̱ Nku
nis̱tjeṉ kik'aha̱ yo̱ nga kinchjaḵo̱ Ntia̱ṉá.
13Nk'ie nga ja kama ndzjeeṉ, kinchjaẖa̱ xu̱ta̱
ni'yakuyáha.̱ Te jo maha já xi j'ájin. Já
postru̱ kitsúhu̱ jóo.̱

14Kui xu'bi já te jo xi j'ájin Jesu: Simon, xi
kitsjá j'áíhiṉ nga ta̱ Pedro̱ k'úín, ko̱ Andre,
xi nda̱ nts'e̱ Pedro̱ maha, Santiago,̱ Jua,
Felipe,̱ Bartolome, 15Mateo,̱ Toma, Santiago̱
xi ntíhi ̱ Alfeo,̱ Simon xi mako̱ já xi mjehe̱
ts'ií̱n ndaí̱hi ̱nax̱iṉantá Israel, 16Juda̱ xi ntíhi ̱
Santiago,̱ ko̱ Juda̱ Iscariote̱ ya xi as̱kahan
kits'ínkjas'en Jesu.

B'i ̱ ts'ín kama ñjakúnehe̱ xu̱ta̱ Jesu
(Mt. 4:23-25)

17 A̱s'ai̱ nibajenko̱ Jesu jóo̱ ko̱ j'ai sin-
jña'yún nku aṉte sunya. Yo̱ kama ñjakú
nkjin xu̱ta̱ ni'yakuyáha̱ ko̱ nkjin ṉkjún xu̱ta̱
xi nibaha ngayjee̱ nanki xi tjín aṉte Judea̱
ko̱ xi tjín aṉdaihi ̱nanki Jerusalen ko̱ aṉte xi
tiña maha̱ nanki Tiro̱ ko̱ nanki Sidon. Kui

xi j'aisínñjuhu̱ Jesu ko̱ tu̱ xi kam̱a nki yaha̱
ra̱ xi k'uhu̱n ch'in. 18Ko̱ xu̱ta̱ xi un tíbehe̱
nga tjíntujíhiṉ jánindoo̱ ta̱ kama ndaí̱hi.̱
19 Ngayjee̱ xu̱ta̱ mjehe̱ nga ts'ií̱nko̱ Jesu,
aṯ'aha̱ nga'yún xi bitjujíhiṉ. Kui nga'yún xi
ts'ínnkikoẖo̱ ra̱ ngayjee̱ xu̱ta.̱

B'i ̱ ts'ín kitsúya Jesu yá xu̱ta̱ha xi nda tjín
ts'e̱ nginku̱n Ntia̱̱ná

(Mt. 5:1-12)
20 A̱s'ai̱ tsasehe̱ Jesu xu̱ta̱ ni'yakuyáha̱ ko̱

b'i ̱ kitsúhu̱:
—Á b'a̱ nda tjíhin ts'aj̱un xi najmi tjínnu̱u

kju̱aṉchíná xi kam̱a 'yún k'un, aṯ'aha̱ jun xi
tintsu̱baj̱iun má batéxuma Ntia̱ṉá.

21 ’Á b'a̱ nda tjíhin ts'aj̱un xi tíma bjo-
hoṉu̱u nd'ai̱,̱ aṯ'aha̱ jun xi k'u̱aṉki kam̱a
ngáhaṉu̱u.

’Á b'a̱ nda tjíhin ts'aj̱un xi tích'íhinu
nd'ai̱,̱ aṯ'aha̱ jun xi chaj̱nu̱ ngáhanu.

22 ’Á b'a̱ nda tjíhin ts'aj̱un xi ts'ií̱n un-
kieheṉu̱u xu̱ta,̱ nk'ie nga najmi sas̱íhiṉ jun
xu̱ta,̱ nk'ie nga ch'on ku̱iṯsu̱nu̱u ko̱ nga
ku̱iṉchjay̱anenu̱u xi nkú joyaha tsa jun xi
ch'onk'un aṯ'aha̱ Ntíhi ̱ Ndax̱'iu̱̱n yjankiu.
23 Tsjo katumanu̱u kui nis̱tjiu̱n ko̱ katse-
jíhiṉnu̱u kju̱aṯsjo, aṯ'aha̱ 'yún tse chjí xi
n'eḵjóhoo̱n ndjio̱j̱mi ján. A̱t'aha̱ ntje̱ cháha̱
xu̱ta̱ xu'bo̱ b'a̱ ta̱ ch'on kits'íhiṉ já profeta̱
xi kis'e nis̱tjin nk'ie.

24 ’Tu̱nga nim̱a̱ rú n'ehenu xi nchiṉó,
aṯ'aha̱ ja tín'ekjóhoo̱n kju̱aṯsjonu̱u.

25 ’Nim̱a̱ rú n'ehenu xi kitse sisinnu̱u
nd'ai̱,̱ aṯ'aha̱ kam̱a bjo ngáhaṉu̱u.

’Nim̱a̱ rú n'ehenu xi tíchajnu nd'ai̱,̱
aṯ'aha̱ k'úé nusin nusinnu̱u ko̱ ch'iú̱.

26 ’Nim̱a̱ rú n'ehenu nk'ie nga ngatentee̱
xu̱ta̱ nda ts'ín ku̱iṉchjay̱anenu̱u, aṯ'aha̱ b'a̱
ta̱ nda ts'ín kinchjay̱ane ntje̱ cháha̱ xu̱-
ta̱ xu'bo̱ já profeta̱ tsank'á xi kis'e nis̱tjin
nk'ie.

B'i ̱ ts'ín tsakúya Jesu nkú n'eḵa̱á xi ch'on
títs'ínná

(Mt. 5:38-48; 7:12)
27 ’Tu̱nga máha jun xi tíbasinñjúnú, b'a̱

tíxinnu̱u. N'eṯjó xu̱ta̱ kontraṉu̱u. Nda
n'oẖo̱ xu̱ta̱ xi unkienu̱u. 28 Xi ch'on ku̱iṯ-
su̱nu̱u, nda t'ihu̱un. Nk'ie nga chu̱bakoo̱
Ntia̱ṉá, chu̱bantjo xu̱ta̱ xi ch'on títs'ínnu̱u.
29Tsa tjín xi k'oṉjihin nku tsaẖi,̱ tjeihiṉ ko̱
xinkuu̱. Ko̱ tsa tjín xi kjé'ahi chiṉkantsjaẖi,̱
tjennteihi ̱ nga katjiko̱ ko̱ chiṉkahi.̱ 30 Tu̱
yáhá ni xi ku̱aṉkihi tsa mí nihi, tjeihiṉ.

Ko̱ tsa tjín xi ngju̱ai̱ḵo̱ ni xi ts'i,̱ najmi tu̱
ji n'enisihi ̱ ri.̱ 31 Xi nkú ts'ín mjenu̱u nga
n'eṉu̱u, b'a̱ ta̱ n'oẖo̱ xu̱ta̱ xi kj'aí̱.

32 ’Tsa n'eṯjó xi tjoho̱ jun, ¿mí kju̱aṉ-
daha xi tín'o? Santaha ko̱ xu̱ta̱ ngatitsuu̱n
b'a̱ ta̱ ts'ín tjoho̱ xinkjín. 33 Ko̱ tsa nda
n'ohoo̱ xi nda títs'ínnu̱u, ¿mí kju̱aṉdaha
xi tín'o? Santaha ko̱ xu̱ta̱ ngatitsuu̱n b'a̱
ta̱ iṉcha ts'ín. 34 Ko̱ tsa n'ekienyohoo̱ xi
behe̱ k'un nga tsjá ngajoya ngáhaṉu̱u, ¿mí
kju̱aṉdaha xi tín'o? Santaha ko̱ xu̱ta̱ ngatit-
suu̱n ts'ínkienyaha̱ xinkjín ko̱ kuyá ngajoya
ngáha.

35 ’Tu̱nga máha jun, n'eṯjó xu̱ta̱ kon-
traṉu̱u, n'oẖo̱ ni xi nda, ko̱ n'eḵienyo nga
najmi tu̱ chuyó tsa k'u̱ai̱ ̱ngajoya ngáhaṉu̱u.
B'a̱ ts'ín tse chjí n'eḵjáíhiṉ ru̱u ko̱ ku̱ic̱húmo
ntíhi ̱ Ntia̱ṉá xi tíjña nk'a ján. A̱t'aha̱ kui xi
nda ts'ínko̱ ndaha tsa xi ch'onk'uu̱n ko̱ xi
najmi tsjáha̱ máb'ac̱hjíhi ̱ nga nda tín'eko.̱
36Kui nga katuma nim̱aẖaṉu̱u xu̱ta̱ xingisoo̱
xi nkú ts'ín Na'̱minu̱u ma nim̱aẖa̱ xu̱ta.̱

B'i ̱ ts'ín tsakúya Jesu nga najmi n'eḵ'anjiá
jé xu̱ta̱

(Mt. 7:1-5)
37 ’Najmi tu̱ n'ek'anjiu jé xu̱ta̱ xi kj'aí̱. B'a̱

ta̱ ts'ín Ntia̱ṉá najmi ts'ií̱nnijénu̱u. Najmi
tu̱ n'ohoo̱ kju̱a̱ xu̱ta̱ xi kj'aí̱. B'a̱ ta̱ ts'ín
Ntia̱ṉá najmi ts'ií̱nnu̱u kju̱a.̱ N'eṉdyjat'o
ko̱ Ntia̱ṉá ta̱ ts'ií̱nndyjat'anu̱u. 38 Tjon ko̱
Ntia̱ṉá tsjá sisinnu̱u. Ts'ií̱ntse susun ko̱ xí
k'u̱étsujneyáhá tsanu̱u. Xí ngju̱ai̱ ̱ ndzjon-
tjáíhí kam̱a. Chu̱ba̱ xi n'e̱ chjón nga k'u̱o,
ta̱ kui xi k'u̱ac̱hu̱baḵo̱ ngáhaṉu̱u Ntia̱ṉá nga
tsjánu̱u.

39Ko̱ b'i ̱ ta̱ ts'ín tsakúya Jesu nga y'éjña
chu̱bay̱a:

—¿A kam̱ahá ra̱ nku nda̱ ka̱ ku̱aḵú niy̱áha̱
kj'aí̱ nda̱ ka?̱ ¿A najmi ku̱ix̱untuyáhá nku
tix̱a̱ nga joo?̱ 40 Nku nda̱ ni'yakuyá najmi
'yún yankjún sa nga nda̱ maestru̱hu̱. Tu̱nga
nga ja kfeṯ'aha̱ ni xi tíbangiya, b'a̱ ta̱ ts'ín
kam̱aha̱ xi nkúhu nda̱ maestru̱hu̱.

41 ’¿Nkú ts'ín ji tíchasehe̱ ri ̱stjé xi kjinkihi
tunku̱n nda̱ nts'ei nk'ie nga najmi títs'ín
ndzjehin yáxu'ba xi kjinki tunkuin? 42Tsa
najmi tíyai yáxu'ba xi kjinki ts'i,̱ ¿nkú
ts'ín b'a̱ k'úíhiṉ ri ̱ nda̱ nts'ei: “Nda̱ nts'é,
k'u̱ai̱ṉtení nga k'uasjénkia stjé xi kjinki
tunkuin”? Tín'ei ni xi ts'ín xi tu̱ tsjohó ra̱
bakúchji xi nkú ts'ín benkjún Ntia̱ṉá ni xi
n'eṉí ní. N'es̱je mahi tjun yáxu'ba xi kjinki

tunkuin, tu̱ xi nda kam̱a ndzjehen ri nga
n'es̱jenki stjé xi kjinki tunku̱n nda̱ nts'ei.

B'i ̱ ts'ín tsakúya Jesu xi nkú ts'ín yaha̱ ra̱
xu̱ta̱

(Mt. 7:17-20; 12:33-35)
43 ’Najmi yá tu xi nda bjaha̱ tu xi najmi

nda, ko̱ ta̱ ndaha yá tu xi najmi nda bjaha̱
tu xi nda. 44Tu xi bjaha̱ nga nkúnkú yá tu
xi tjín, kui xi bakúchji xi nkú k'un yá tuu̱.
A̱t'aha̱ najmi aj̱in na'yóo̱ s'e tu higo̱ ko̱ ta̱
ndaha najmi aj̱in na'yá ntsje̱ s'e tuntsjaj̱é.
45Nku nda̱ xi nda, ni nda xi tíjñajin anim̱aẖa̱
b'asje. Nku nda̱ xi ch'onk'un, ni ch'onk'un
xi tíjñajin anim̱aẖa̱ b'asje. A̱t'aha̱ ni xi
kitsejíhin anim̱aẖa̱ xu̱ta,̱ kui ní nihi xi bitju
ts'a.

B'i ̱ts'ín tsakúya Jesu yá xu̱ta̱ha xi nkjink'un
(Mt. 7:24-27)

46 ’¿Á: “Nda̱ maestru̱, nda̱ maestru̱”,
tí'mihinú nga najmi tín'ehenu ni xi
tíbakuyánu̱u? 47Xínyanu̱u yá xi nkú joyaha
xi f'aisena ko̱ nt'é énna̱ ko̱ ts'íntjusun. 48Kui
xi b'a̱ joyaha nku nda̱ xi naṉka̱ tsakján
ko̱ nax̱i ̱ y'éyanjikoẖo tuts'in ni'yaha̱ nga
kits'ínnda. Nk'ie nga kama 'yún ntáje,̱ 'yún
j'aik'íéhe̱ ni'yoo.̱ Tu̱nga najmi j'ajniyáhá
ra,̱ aṯ'aha̱ nax̱i ̱ kamandasún.

49 ’Tunga máha xi nt'é énna̱ ko̱ na-
jmi ts'íntjusun, kui xi b'a̱ joyaha nku
nda̱ xi tu̱ as̱un t'anankiu̱hú kits'ínndasún
ni'yaha̱ nga najmi y'éyanji. Nk'ie nga 'yún
j'aisatéhe̱ ntáje̱ ni'yoo,̱ tu̱ tjeṉ'yún tsijnehé
ko̱ tu̱ xiẖi ̱ní kis'ejña.

7
B'i ̱ ts'ín kits'ínnkihi ̱ Jesu nda̱ musu̱hu̱ nku

nda̱ jun k'aku̱
(Mt. 8:5-13)

1Nk'ie nga ja kamaha̱ Jesu nga kinchjaḵo̱
xu̱ta,̱ as̱'ai̱ ngji nanki Capernaum. 2Yo̱ tíjña
nku nda̱ jun k'aku̱ Roma̱ xi tíjñaha̱ nku nda̱
musu̱ xi tjo ṉkjúhu̱n, xi kjijña un ko̱ ja ma
ku̱ay̱áhá. 3Nk'ie nga kint'é nda̱ jun k'aku̱
ni xi títs'ín Jesu, kits'ínkjisehe̱ k'u̱a̱ jáchá xi
tjíhiṉ xá aj̱ihiṉ xu̱ta̱ judio,̱ tu̱ xi ku̱aṉkihi ̱
ra̱ Jesu nga kj'u̱aí̱ ts'ínnkihi ̱ nda̱ musu̱hu̱.
4 A̱s'ai̱ iṉcha j'aisehe̱ Jesu ko̱ tsankintjáí nda̱
juu̱n nga b'a̱ iṉcha kitsú:

—Nda anim̱aẖa̱ ndo.̱ Machjéheṉ nga
ku̱is̱iṉkoi̱.̱ 5 A̱t'aha̱ tjoho̱ xu̱taṉá ko̱ santaha
nku ni'ya sinagoga̱ kits'ínndani.̱

6 A̱s'ai̱ ngjiko̱ Jesu jóo.̱ Tu̱nga nk'iehé nga

ja iṉcha tsichu tiña ni'yaha̱ nda̱ juu̱n, k'u̱a̱
já xi nda nchjaḵoẖo̱ nda̱ juu̱n kits'ínkjisehe̱
Jesu tu̱ xi b'a̱ ku̱iṯsu̱hu̱ ra:̱

—B'i ̱ títsuhi nda̱ jun k'aku̱: Ji nda̱ ntia̱,̱
najmi tu̱ n'estihi ̱ yjohi,̱ aṯ'aha̱ najmi an
tsuhuna tsa ni'yana̱ ku̱iṯjás'ei̱ṉ. 7Kui kju̱aẖa
nga ta̱ najmi kama tak'an kjúáis̱ehera. Tu̱
b'a̱ tix̱ín ní nga katumanda nda̱ musu̱na,̱
ko̱ kam̱anda ndo̱ ma. 8 A̱t'aha̱ xi nkúhu an,
tíjñana xi batéxumana ko̱ ta̱ tjínna já jun xi
batexumaha.̱ Nk'ie nga: “T'in”, xihiṉ nku,
as̱'ai̱ fi. Ko̱ tsa: “Nibái”̱, xíhiṉ kj'aí̱, as̱'ai̱
nibá. Ko̱ tsa nkunda̱musu̱na:̱ “N'ei̱ ̱kui nii”̱,
xíhiṉ, as̱'ai̱ ts'ín.

9Nk'ie nga kint'é Jesu én xi kits'ín nibá
nda̱ juu̱n, kama nkjúhu̱n ko̱ kits'ínk'ótjiya
nga kinchjaḵo̱ xu̱ta̱ nkjin xi tjeṉko:̱

—Kju̱axi ̱ ni xi tíxinnu̱u. Ndaha nku xu̱ta̱
xi ntje̱ Israel tjeẖeṉ ra̱ najmi kjee̱ sakújinna
xi b'i ̱ ts'ín s'ejihiṉ an xi nkú ts'ín s'ejihiṉ
ndai̱.̱

10Nk'ie nga kik'óya ngáha já xi kits'ínkji
nda̱ jun k'aku̱, ja nda ngáha nda̱ musu̱ nga
iṉcha j'ai.

B'i ̱ ts'ín kits'ínkj'áíyaha̱ Jesu ntíhi ̱ nku
ta̱chju̱ún xi ja k'ien x'iẖiṉ

11 Nk'ie nga ja kama, as̱'ai̱ ngji Jesu
nanki ic̱hí xi 'mi Nain nga tjeṉko̱ ts'íhin já
ni'yakuyáha̱ ko̱ nkjin ṉkjún xu̱ta.̱ 12 Nk'ie
nga ja tsichu tiña Jesu má nga bitjas'eẖeṉ
raá̱ nankiu̱, kikie nga ntí nku tutuhu̱ nku
tac̱hju̱ún xi ja k'ien x'iẖiṉ tíiṉcha fin-
gjáyanji xu̱ta.̱ Nkjin ṉkjún xu̱ta̱ naṉtia̱̱ xi
tjín yo̱ xi tjeṉkoẖo̱ tac̱hjúu̱n. 13Nk'ie nga
kikieNda̱ Ntia̱ṉá tac̱hjúu̱n, kamanim̱aẖa̱ ko̱
b'a̱ kitsúhu̱:

—Najmi tu̱ ch'í.
14 A̱s'ai̱ ngjise tiñaha̱ kaxo̱ ko̱ kits'ínko.̱

Tsincha'yún já xi y'anganki kaxo.̱ A̱s'ai̱ b'i ̱
kitsú Jesu:

—Ndaṯi, ji tínchjakoẖo. ¡Tis̱íntjei̱ṉ!
15 A̱s'ai̱ y'ejña kutu nda̱ xi ja ka'mee̱ kai ko̱

kinchja.̱ Kits'ínkjas'en ngáha Jesu ndo̱ ay̱a
ntsja naa̱ha.̱ 16Kitsankjún ngayjee̱ xu̱ta̱ ko̱
kits'íntsjoho̱ Ntia̱ṉá nga b'i ̱kitsúhu̱ xinkjín:

—Nku nda̱ profeta̱ chánka ja kuitjujinná.
Ko̱ b'a̱ ta̱ kitsú ya:
—Ntia̱ṉá ja kj'uaisinko̱ xu̱taẖa.̱
17Kinu'yá ni xi kits'ín Jesu ngayjee̱ aṉte

Judea̱ ko̱ ngayjee̱ aṉte xi tjíndai yo.̱

B'i ̱ kitsú Jesu nga kinchja̱ko̱ já ni'yakuyáha̱
Jua Bautista̱

(Mt. 11:2-6)
18 Jua Bautista̱ ta̱ kint'é ngayjee̱ ni

xu'bi,̱ aṯ'aha̱ já ni'yakuyáha̱ kitsúyaha.̱
A̱s'ai̱ kinchjaẖa̱ jo já ni'yakuyáha̱ 19 ko̱
kits'ínkjisehe̱ Jesu tu̱ xi ngju̱ai̱ṉgjásjaiyaha̱
ra̱ nga b'i ̱ ku̱iṯsu̱hu̱: “¿A ji nda̱ xi tjíhin
nga kj'u̱aí̱? ¿A ra̱ chúyahá ri ̱ kj'aí̱ ndaẖa?”
20Nk'ie nga j'ai jóo̱ má tíjña Jesu, b'i ̱ iṉcha
kitsúhu̱:

—Jua Bautista̱ kuats'ín nibáni ̱ nga chas̱-
jaiyaiẖi:̱ “¿A ji rú nda̱ xi tjíhin nga kj'u̱aí̱?
¿A ra̱ chúya rú ri ̱ kj'aí̱ ndaẖa?”

21 Ta̱ kuihi chu̱bo̱ kits'ínnkihi ̱ Jesu nkjin
xu̱ta̱ xi k'uhu̱n ch'in, xi un tíbehe̱ ko̱ xi
tjíntujíhiṉ jánindoo,̱ ko̱ kits'ín nga kama
chjihi ̱nkjin xu̱ta̱ ka.̱ 22 A̱s'ai̱ b'a̱ kitsúhu̱ jóo:̱

—Tankínk'inyohoo̱ Jua ni xi kuayo ko̱ ni
xi kuanu'yó ei̱.̱ Tíma chjihi ̱ xi kaẖa.̱ Xi na-
jmi ma fi tíiṉcha fi. Xi k'uhu̱n ch'in fentu-
jnu tímanda. Tínt'é xi stayaha.̱ Tíf'áíyaha̱
xi ja k'ien. Tís'enij̱míhi ̱én nda tsuhu̱Ntia̱ṉá
xi x'aẖaṉ. 23 ¡Nda tjín ts'e̱ xi najmi tjín ni xi
ts'ií̱nch'oho̱ nga tsjénnkina!

B'i ̱ ts'ín kinchja̱nij̱míyaha Jesu Jua Bautista̱
(Mt. 11:7-19)

24 Nk'ie nga ja ngji já ni'yakuyáha̱ Jua
Bautista,̱ as̱'ai̱ b'i ̱ kitsú Jesu nga kinch-
jaṉij̱míyaha Jua:

—¿Mí nihi xi tsankinsenkjúhu̱un aṉte
kixiu̱? ¿A nku yáxá xi títs'ínk'ajnihi ̱ ntjo?̱
25Tsa najmi, ¿mí nihi xi tsankinsohoo̱? ¿A
nku nda̱ xi yja najyun tsjo tjín? Najmi,
aṯ'aha̱ xi bja najyun tsjo k'un ko̱ xi nda ts'ín
tjíntu, ni'yaha̱ ní já rei ̱ tjíntu. 26Tu̱nga, ¿mí
nihi xi tsankinsenkjúhu̱un? ¿A nku nda̱
profeta?̱ Johoṉ, kui. An b'a̱ tíxinnu̱u nga
kui Jua xi 'yún chánka sa aj̱ihiṉ já profeta.̱

27 ’Jua tínchjaṉij̱míyaha ni xi tjít'a xu̱ju̱n
éheṉ Ntia̱ṉá:
Títs'inkjíá nda̱ chjiṉe'̱énna̱ tu̱ xi ngju̱ai̱ ̱

títjuhun ri.
K'u̱énda títjun niy̱áhi.̱
28 An b'a̱ tíxinnu̱u. Ndaha nku xu̱ta̱ xi
tjín as̱unntei ̱ najmi 'yún chánka sa nga Jua
Bautista.̱ Tu̱nga xi 'yún ic̱hí má batéxuma
Ntia̱ṉá, kui xi 'yún chánka sa nga Jua.

29 Ngayjee̱ xu̱ta̱ ko̱ santaha já xi
f'áchjíntjai ch'á nga ts'ínxát'aha̱ já Roma,̱
nk'ie nga kint'é éheṉ Jesu, b'a̱ iṉcha kitsú
nga nax̱u̱ ts'ín Ntia̱ṉá. A̱t'aha̱ kui xi kits'ín

yu nga kisaténtá nk'ie nga tsaténtá Jua
xu̱ta.̱ 30Tu̱nga já fariseoẖó ko̱ já chjiṉe'̱éheṉ
kju̱aṯéxumoo̱ najmi kisaténtá. B'a̱ ts'ín ta̱
kuihi y'éch'oho̱ ra̱ yjoho̱ ni xi y'éndaNtia̱ṉá
nga tsjáha.̱ 31B'i ̱ kitsú ya Jesu:

—¿Mí nihi xi k'uejñá chu̱bay̱akoẖona xi
nkú k'un xu̱ta̱ xi tjín nd'ai̱?̱ ¿Yá xi b'a̱
joyaha xu̱ta̱ xu'bi?̱ 32 Kui xi b'a̱ joyaha já
as̱ti xi b'entu niy̱átée̱ ko̱ kjintáyaha̱ xinkjín
nga b'a̱ iṉcha tsu: “Nk'ie nga kin'ekjanei ̱
yánax̱u̱, ¿á najmi kichankihinu? Ko̱ nk'ie
nga kisei ̱ suu̱n nusin, ¿á najmi kich'íhinu?”

33 ’A̱t'aha̱ nk'ie nga j'ai Jua Bautista,̱
y'ejña kjintíá ko̱ najmi kik'i binu̱. A̱s'ai̱:
“Ndaṉinda tíjñajihiṉ”, tsixíún. 34 A̱skahan
j'ai ngá Ntíhi ̱ Ndax̱'iu̱̱n xi kjine ko̱ 'bi,
ko̱ tu̱ sa b'aẖá bixín ngó: “Kui ndai̱ ̱ xi
'yún kjine ko̱ 'yún 'bi. Nda nchjaḵo̱ já xi
f'áchjíntjai ch'á nga ts'ínxát'aha̱ já Roma̱ ko̱
já xi najmi nax̱u̱ ts'íntjusun kju̱aṯéxumoo.̱”
35 Tu̱nga tís'ejña chjihí kju̱aṉkjintak'uhu̱n
Ntia̱ṉá nk'ie nga tíyaha̱ ni xi títs'ín.

B'i ̱ kama nk'ie nga ngji Jesu ni'yaha̱ nku
nda̱ fariseo̱

36 A̱s'ai̱ nku nda̱ fariseo̱ b'a̱ kitsúhu̱ Jesu
nga ngju̱ai̱ ̱ kjinekoẖo̱ niṉ̃u̱. Ngji Jesu
ni'yaha̱ ndo̱ ko̱ y'ejñat'a yámixo.̱ 37 A̱s'ai̱
nku tac̱hju̱ún ngatitsun xi ta̱ tíjña nanki
xu'bo̱ kint'é nga niṉ̃u̱ tíkjine Jesu ni'yaha̱
nda̱ fariseo.̱ A̱s'ai̱ j'aiko̱ nku lubata̱ ndjio̱̱
chjí xi tíiṉchaha̱ ntá sinjne.̱ 38 Tíkjintáhá
ts'íhin nga j'aik'iejñat'a tsu̱ku̱ Jesu ko̱
ntánku̱n tsanéjnukoẖo. A̱s'ai̱ ta̱ kuihi nts-
jaḵu̱ kits'ínxijnukoẖo sjai Jesu ko̱ kikjexu̱'ba
ko̱ kik'onjnuhu̱ ntá sinjne.̱

39 Nk'ie nga kikie ni xu'bi ̱ nda̱ fariseo̱
xi tsankihi ̱ Jesu nga kj'u̱aí̱ kjinekoẖo̱ niṉ̃u̱,
b'i ̱ ts'ín kits'ínnkjink'un: “Tsa kju̱axi ̱ nga
nku nda̱ profeta̱ ndai̱,̱ sku̱e̱ ra̱ yá naa̱ha xi
títs'ínkoẖo̱ ko̱ mí xu̱taẖa niu̱, aṯ'aha̱ ngatit-
suhún ts'ín tac̱hjúu̱n.”

40 A̱s'ai̱ b'i ̱ kitsú Jesu:
—Ji Simon, nku ni mjena xínyaha.
B'a̱ kitsú ndo:̱
—Chu̱bai, nda̱ maestru̱.
41B'i ̱ kitsú Jesu:
—Jo já kitsjeheṉ too̱hoṉ nku nda̱ xi

ts'ínkienya too̱n. Nku xi kitsjeheṉ un
unchan too̱ntaba ko̱ nku xi kitsjeheṉ
cháte. 42Nk'ie nga najmi be jóo̱ nkú ts'ín
k'u̱échjíhi ̱ ndo̱ aṯ'aha̱ najmi tjíhiṉ too̱n,
as̱'ai̱ kin'endyjat'aha̱ nga joo̱ ni xi tjeẖeṉ.

Kui nga t'inyahaní, ¿má xi kui já xi joo̱ 'yún
tjo saha̱ nda̱ xi ts'ínkienya too̱n?

43B'a̱ kitsú Simon:
—Nda̱ xi 'yún tse kin'endyjat'aha,̱ xian.
B'i ̱ kitsú Jesu:
—B'a̱ tjín ni xi kuakixín.
44A̱s'ai̱ tsase Jesumá síjña tac̱hjúu̱n ko̱ b'a̱

ta̱ kitsúhu̱ Simon:
—¿A tíyai tac̱hjíiṉ? An kjúáiḵjas'eṉ

ni'yahi ̱ ko̱ najmi kuak'ai̱ṉí ntánijua xi
kuanejnúhuna tsu̱ká. Tu̱nga máha tac̱hjíiṉ,
ntánku̱n kuakanéjnukoẖo tsu̱ká ko̱ ntsjaḵu̱
kuats'ínxijnukoẖo. 45Najmi kuachjuxu̱'baní
tsa kuasuniñaní nk'ie nga kjúa̱ ni'yahi,̱
tu̱nga tac̱hjíiṉ santa nkúhu nga kuas'en
najmi tíchú maha̱ nga tíkjexu̱'ba tsu̱ká.
46Najmi kuich'onjnuihi ̱ seti ̱ nintaká, tu̱nga
tac̱hjíiṉ ntá sinjne̱ kuak'onjnuhu̱ tsu̱ká.
47Kui nga b'a̱ tíxihin ra. Ja kama ndyjat'aha̱
ngayjee̱ ngatitsun ṉkjún xi tjíhiṉ, aṯ'aha̱
'yún tse kju̱aṯjo kuakakúchji. Tu̱nga xu̱ta̱
xi ic̱hí n'endyjat'aha,̱ kui xi ic̱hí kju̱aṯjo
bakúchji.

48 A̱s'ai̱ b'a̱ kitsúhu̱ tac̱hjúu̱n:
—Ja kama ndyjat'ahi jéhi.̱
49 A̱s'ai̱ já xi kab'entut'ákoẖo̱ yámixo̱ b'a̱

iṉcha kitsúhu̱ xinkjín:
—¿Yá ndaẖa xu'bi ̱nga santaha ngatitsun

maha̱ ra̱ ts'ínndyjat'aha?
50 Jesu b'i ̱ kitsú yaha̱ tac̱hjúu̱n:
—A̱t'aha̱ kuas'ejihin nga Ntia̱ṉá kits'ín

nibána, kui nga kuan'ek'ankihi ri. T'inndai
ko̱ kas'ehi kju̱aj̱yu.

8
Kui jminchjíiṉ xi ta̱ kitsjennkíhi ̱ Jesu

1 Ja kamoo,̱ as̱'ai̱ ngji Jesu nga kikjatsú'ba
xki ̱ nanki i xi tjín yo̱ ko̱ xi xix̱iẖi.̱ Y'énij̱mí
ko̱ kitsúya nga Ntia̱ṉá xi batéxuma. Kit-
sjenkoẖo̱ já postru̱ xi te joo̱ 2 ko̱ k'u̱a̱
jminchjín xi kits'ínnkihi ̱ ko̱ xi kik'onsje
jáninda xi tjíntujíhiṉ. Tjeṉjihiṉ jminchjíu̱n
Maria̱ xi ta̱ 'mi Magdalena,̱ xi tsitjujíhiṉ
yatu jáninda, 3 ko̱ Juana̱ chju̱úhu̱n Chuza,̱
nda̱ xi ts'ínxát'aha̱ nda̱ rei ̱ Herode̱ Antipa,̱
ko̱ Susana̱ ko̱ nkjin sa jminchjín xi tsasinko̱
Jesu nga kitsjáha̱ ni xi tjíhiṉ.

B'i ̱ ts'ín tsakúya Jesu nga kits'ínchjén nku
nda̱ xi tsaténdzjo xujmá

(Mt. 13:1-9; Mr. 4:1-9)

4 Kama ñjakú ṉkjún xu̱ta̱ xi iṉcha tsitju

nankihi ̱ nga j'aisehe̱ Jesu. A̱s'ai̱ tsakúyaha̱
nga y'éjña chu̱bay̱aha.̱ B'i ̱ kitsú:

5—Nku nda̱ ngjiténdzjo xujmáha.̱ Nk'ie
nga tíbaténdzjo xujmóo,̱ k'u̱a̱ xi tsixuntu
aṉdai niy̱óo.̱ A̱s'ai̱ tsisinne ko̱ nis̱ee̱ iṉcha
kikjine xujmá xu'bo.̱ 6 K'u̱a̱ xi tsixuntu
aj̱in ndjio̱.̱ Nk'ie nga jasu, as̱'ai̱ kixí aṯ'aha̱
kindyjat'aha̱ ntánijua. 7 K'u̱a̱ ngá xi tsix-
untu aj̱in na'yóo.̱ Kisá na'yóo̱ ko̱ najmi kit-
sjántehe̱ nga nda saá̱ xujmá xu'bo.̱ 8Tu̱nga
k'u̱aẖá ngá xi tsixuntu má nga nda nankiu̱.
Kui xi jasu ko̱ tu̱ xí tsehé kitsjá. Nkúnkú
xujmóo̱ kitsjá santaha unchan niy̱á sa.

Ko̱ 'yún kinchja̱ Jesu nga b'i ̱ kitsú sa:
—Xi tjeṉ tjaḇax̱ínñju katasínñju.
B'i ̱ ts'ín kitsúya Jesu á tu̱ subahá y'éjña

chu̱ba̱yaha nga tsakúya
(Mt. 13:10-17; Mr. 4:10-12)

9 A̱s'ai̱ já ni'yakuyáha̱ iṉcha kingjásjaiya-
ha̱ mí nihi xi tsakúya nga y'éjña chu̱bay̱oo.̱
10 A̱s'ai̱ b'i ̱ kitsú Jesu:

—Jun ja kik'ai̱ṉu̱u nga kam̱ankjinnu̱u ni
xi 'ma tíjña ts'e̱ xi nkú ts'ín batéxuma
Ntia̱ṉá. Tu̱nga xu̱ta̱ xi k'oo̱ tu̱ s'ejña
chu̱bay̱ahá ra,̱ tu̱ xi ndaha tsa ku̱as̱eẖe
tu̱nganajmi sku̱eẖé, ko̱ ndaha tsa ku̱as̱ínñju
tu̱nga najmi kam̱ankjihín ra.̱

B'i ̱ ts'ín tsakúya Jesu xi nkú ts'ín
ts'ínkjáíhiṉ xu̱ta̱ éheṉ Ntia̱̱ná

(Mt. 13:18-23; Mr. 4:13-20)
11 ’B'i ̱ tsuhu̱ ra̱ én xi kuak'iejñá chu̱bay̱a.

Xujmóo,̱ kui xi nkú joyaha éheṉ Ntia̱ṉá.
12Xujmá xi tsixuntu aṉdai niy̱óo,̱ kui xu̱taẖa
xi nt'é éeṉ, as̱'ai̱ nibá ndaṉindoo̱ ko̱ kjexín
én xi ja tíjñajin anim̱aẖa̱ xu̱ta̱ xu'bo̱ tu̱
xi najmi s'ej̱ihiṉ ra̱ éeṉ ko̱ b'a̱ ts'ín najmi
n'eḵ'ankihi.

13 ’Xujmá xi tsixuntu aj̱in ndjio̱,̱ kui xu̱-
taẖa xi nt'é éeṉ ko̱ tsjo ts'ín ts'ínkjáíhiṉ
tu̱nga najmi 'yúhún tjíhiṉ kjam̱a.̱ Kutjuhú
s'ejihiṉ Ntia̱ṉá ko̱ nk'ie nga chjut'ayák'un,
ts'ín t'axíhiṉ yjoho̱ éeṉ.

14 ’Xujmá xi tsixuntu ngá aj̱in na'yóo,̱ kui
xu̱taẖa xi nt'é éeṉ tu̱nga ni xi tjíhín as̱un-
ntee̱ s'entaẖa̱ ra,̱ ko̱ mjehe̱ kju̱aṉchiṉóo̱ ko̱
kju̱aṯsjo xi tjín as̱unntee.̱ B'a̱ ts'ín najmi
sakúntehe̱ ra̱ nga nda saá̱ha éeṉ aj̱in ani-̱
maẖa̱ xu̱ta̱ xu'bo̱ ko̱ najmi tsjá chaṉ.

15 ’Tu̱nga máha xujmá xi tsixuntu nanki
xi ndoo,̱ kui xu̱taẖa xi nda anim̱aẖa̱ ko̱ kixi ̱
tjíntuyáha.̱ Basínñjuhu̱ éeṉ ko̱ b'a̱ joyaha

xujmá xi tsjá chaṉ xi nda, aṯ'aha̱ ndjá tíiṉ-
cha.

B'i ̱ ts'ín tsakúya Jesu nga najmi ma s'ejña
'ma éheṉ

(Mr. 4:21-25)
16 ’Najmi tjín xi b'éti nku nd'í ko̱ as̱'ai̱

b'é'makoẖo nku ni ko̱ tsa b'éjñanki kinte
nac̱han kamo.̱ B'éjña nk'a ní, tu̱ xi s'e̱ ndz-
jeheṉ ra̱ xu̱ta̱ xi kju̱as̱'ehen ay̱oo.̱ 17 A̱t'aha̱
ngayjee̱ ni xi 'ma tíjña nd'ai̱,̱ ku̱ic̱hú nis̱tjin
nga s'ej̱ña chji. Ko̱ ngayjee̱ ni xi najmi tíjña
chji nd'ai̱,̱ ku̱ic̱hú nis̱tjin nga cha̱ ko̱ ku̱iṯju
chji. 18Kui nga 'yún nda tas̱inñjuhunu ni xi
tínu'yó. A̱t'aha̱ xi mjehe̱ nga kam̱ankjihiṉ,
k'u̱ai̱ ̱ saha.̱ Tu̱nga xi najmi ts'ií̱nsihiṉ nga
kam̱ankjihiṉ, chjú'aha̱ santaha ni xi títsu
nga kam̱ankjihiṉ kai.

B'i ̱ ts'ín kitsúya Jesu yá xi na̱aha̱ ko̱ yá xi já
nts'e̱

(Mt. 12:46-50; Mr. 3:31-35)
19 A̱s'ai̱ naa̱ha̱ ko̱ já nts'e̱ Jesu j'aisehe,̱

tu̱nga najmi kamahá tsichusehe̱ aṯ'aha̱ kat-
sehe xu̱ta̱ yo.̱ 20 A̱s'ai̱ tjín xi b'a̱ kitsúhu̱ Jesu:

—Naa̱hi ̱ ko̱ já nts'ei kabincha naṯsin ján.
Mje rúhu̱ sku̱eẖi.

21B'i ̱ kitsú Jesu:
—Xi basínñjuhu̱ éheṉ Ntia̱ṉá ko̱

ts'íntjusun, kui xu̱taẖa xi nána̱ ko̱ já nts'é.
B'i ̱ ts'ín kits'ínk'íéjyu Jesu ntjo̱ ko̱

ntáchak'uu̱n
(Mt. 8:23-27; Mr. 4:35-41)

22Nku niy̱á jas'enko̱ Jesu já ni'yakuyáha̱
nku tsutsu ko̱ b'a̱ kitsú:

—Tjián ngabantá xinkuhu̱ ntáchak'uu̱n.
A̱s'ai̱ iṉchangji. 23Tu̱ngank'iehénga tíiṉ-

cha f'atikjá ntóo,̱ tu̱ kis'efehé Jesu. A̱s'ai̱ ka-
majín ntáchak'uu̱n nku ntjo̱ xi tu̱ xí 'yúhún
ko̱ jas'eheṉ ntánijua tsutsuu̱. B'a̱ kama xi ja
ngju̱ai̱j̱inntí yóo̱ kama. 24A̱s'ai̱ já ni'yakuyóo̱
iṉcha ngji ts'ínkj'áha̱ Jesu ko̱ b'i ̱ kitsúhu̱:

—¡Ji nda̱ maestru̱, nda̱ maestru̱! ¡Ja
ku̱ay̱áá ei̱ ̱ni!̱

A̱s'ai̱ tsisintjeṉ Jesu ko̱ ndjá kinchjaḵo̱
ntjo̱ ko̱ t'éheṉ ntáchak'uu̱n. Kitsjenjyú ntjo̱
ko̱ kis'e jyujyu. 25B'i ̱kitsúhu̱ já ni'yakuyáha:̱

—¿Á najmi s'ejihiṉnu̱u Ntia̱ṉá?
Kitsankjún ko̱ kama nkjúhu̱n jóo̱ ko̱ b'i ̱

ngján b'i ̱ kitsúhu̱ xinkjín:
—¿Yá ndaẖa xu'bi ̱nga santaha ko̱ ntjo̱ ko̱

ntáchak'uu̱n batéxumaha̱ ko̱ nt'é'éheṉ?

B'i ̱ ts'ín kits'ín nda̱íhi ̱ Jesu nku nda̱ xi tjín-

tujíhiṉ jánindoo̱
(Mt. 8:28-34; Mr. 5:1-20)

26 A̱s'ai̱ iṉcha tsichu nankihi ̱ xu̱ta̱ Gerasa,̱
nanki xi tíjña ngabantá ntáchak'uu̱n, xi
tjeẖen aṉkjín aṉte Galilea.̱ 27 Nk'ie nga
tsitjujen Jesu tsutsuu̱, as̱'ai̱ j'aik'úhu̱n nku
nda̱ xi yo̱ nankihi.̱ Ndaṉinda tíjñajihiṉ
ndo.̱ Kui xi ja nd'ai̱ ṉkjún najmi ta̱ bjaha
najyun ko̱ ta̱ ndaha najmi b'ejñaya ni'ya.
Tu̱ aj̱in tsjóoẖó b'ejña. 28 Nk'ie nga kikie
Jesu, tsasinkúnch'int'aha̱ ko̱ kikjintáya nga
b'i ̱ kitsúhu̱:

—Ji Jesu, Ntíhi ̱Ntia̱̱ nku tutu xi tíjña nk'a
ján, ¿mí nihi xi tjínkoẖi an? Tíbankihi nga
najmi tu̱ 'bai̱ṉí kju̱aṉim̱a.̱

29 B'a̱ ts'ín kinchja̱ ndo,̱ aṯ'aha̱ Jesu b'a̱
kitsúhu̱ ndaṉindoo̱ nga ku̱iṯjujihiṉ. Ja tu̱ xí
nd'ai̱ẖí ko̱ yaha nga tíjñajihiṉ ndo̱ ndaṉin-
doo.̱ Ta̱ nda tsa n'úkic̱ha̱ s'e'yúnkoẖo ndo.̱
Tu̱ nkú kjetiy̱ahá ni xi s'e'yúnkoẖo. A̱s'ai̱
ndaṉindoo̱ fikoẖo̱ má nga najmi ch'a tjín.

30 A̱s'ai̱ Jesu kingjásjaiyaha:̱
—¿Nkú 'mihi?
B'a̱ kitsú ndaṉindoo:̱
—Legion 'mini.̱
B'a̱ kitsú aṯ'aha̱ miiẖí jánindoo̱ tjíntu-

jíhiṉ. 31 A̱s'ai̱ iṉcha tsankihi ̱ Jesu nga najmi
tu̱ ts'ií̱nkjihi ̱ aṉte ch'on chuu̱n má nga un
sku̱eẖe.̱ 32 Xi tjeẖen nku as̱unntu tjeṉki ̱
nkjin ṉkjún chiṉka̱ tíiṉcha kjine jñá. A̱s'ai̱
jánindoo̱ tsankihi ̱ Jesu nga tsjántehe̱ nga
ngju̱ai̱ḵjas'enjihiṉ chiṉko,̱ ko̱ kitsjá kju̱a̱
Jesu. 33 Iṉcha tsitjujíhiṉ ndo̱ jánindoo̱ nga
iṉcha ngjikjas'enjihiṉ chiṉko.̱ Tsangat-
sanka chiṉko̱ nga kikjaníkj'antjai yjoho̱ má
nk'antjaihi ̱ yo̱ ko̱ tsixuntujín ntáchak'uu̱n.
Yo̱ jesunjin ntá.

34Máha já xi tíiṉcha kunntá chiṉko,̱ nk'ie
nga kikie ni xi kamoo,̱ iṉcha tsanka. Ngji
tsúyaha̱ xu̱ta̱ xi tjín aj̱in naṉtio̱̱ ko̱ aṉdai
naṉtio̱.̱ 35 A̱s'ai̱ iṉcha j'aisehe̱ xu̱ta̱ ni xi
kamoo.̱ J'ai má tíjña Jesu ko̱ kikie nga
kab'ejñat'a sjai Jesu nda̱ xi tsitjujíhiṉ jánin-
doo.̱ Ja yja ngáha najyun ko̱ ja nda jeje
ngáha. Iṉcha kitsankjún jóo.̱ 36 Já xi kikie
ni xi kamoo̱ iṉcha kitsúyaha̱ xu̱ta̱ xingisoo̱
xi nkú ts'ín kamandaha nda̱ xi tsitjujíhiṉ
jánindoo.̱ 37 A̱s'ai̱ ngayjee̱ xu̱ta̱ naṉtia̱̱ xi tjín
nanki Gerasa̱ tsankihi ̱Jesu nga ku̱iṯju ngáha
yo,̱ aṯ'aha̱ tu̱ ni xí iṉcha kitsankjúhún. A̱s'ai̱
jas'en Jesu tsutsuu̱ ko̱ kik'óya ngáha.

38Máha nda̱ xi tsitjujíhiṉ jánindoo,̱ mjehe̱
nga tsjénnkihi ̱ Jesu ko̱ tsankihi ̱kju̱a.̱ Tu̱nga
tsasín niy̱áhá ra̱ Jesu. B'i ̱ kitsúhu̱:

39—T'in ngáhani ni'yahi ̱ko̱ tix̱ínyai ngay-
jee̱ ni xi kuats'ínkoẖi Ntia̱ṉá.

A̱s'ai̱ ngji ndo̱ ko̱ kitsúya ngayjee̱ aj̱in
naṉtio̱̱ ngatentee̱ ni xi kits'ínkoẖo̱ Jesu.

B'i ̱ ts'ín kits'ínnkihi ̱ Jesu nku ta̱kjín ko̱ nku
ta̱chju̱ún

(Mt. 9:18-26; Mr. 5:21-43)
40 Nk'ie nga ja kik'óya ngáha Jesu nga-

bantá xinkuu̱, tsjo ts'ín kits'ínkjáíhiṉ xu̱ta̱
nkjiu̱n, aṯ'aha̱ ngatentee̱ tíiṉcha kuyáha.̱
41 A̱s'ai̱ j'ai nku nda̱ xi 'mi Jairo̱ xi ta̱
nku nda̱ k'aku̱hu̱ ni'ya sinagoga.̱ Kui xi
tsasinkúnch'int'aha̱ Jesu ko̱ tsankihi ̱ nga
ngju̱ai̱ ̱ni'yaha,̱ 42aṯ'aha̱ taḵjín nku tutuhu̱ xi
tjíhiṉ te jo nú ja tí'me.

Nk'ie nga tífi Jesu yo,̱ ix̱í tíbasinne'yúhún
ra̱ xu̱ta̱ nkjin xi tjeṉnkihi.̱ 43 Ta̱ tjeṉji-
hiṉ xu̱ta̱ nkjiu̱n nku tac̱hju̱ún xi tjíhiṉ te
jo nú nga jní títs'ínk'ieheṉ. Já chjiṉeṉki
kits'ínkjehe ngayjee̱ ni xi tjíhiṉ. Ndaha nku
najmi kamaha̱ kits'ínnkihi.̱ 44Kui tac̱hjúu̱n
xi nibaha as̱tu̱n Jesu ko̱ kits'ínko̱ tuts'in
najyuhu̱n. Ta̱ kuihi chu̱bo̱ tjeṉ'yún ki-
tikjáyahá ra̱ jníu̱. 45 A̱s'ai̱ b'aẖá kitsú Jesu:

—¿Yá xi kuats'ínkoṉa?
Tu̱nga ndaha nku najmi kits'ínkie yjoho.̱

A̱s'ai̱ b'a̱ kitsú Pedro:̱
—Ji nda̱ maestru̱, xu̱ta̱ nkjiu̱n

tíbasinne'yíhin ko̱ b'i ̱ ngján tíiṉcha
tsuniñaihi.

46Tu̱nga b'iẖí kitsú Jesu:
—Tjín xi kuats'ínkoṉa, aṯ'aha̱ ndzjen ka-

mana nga kuitjujin nga'yúnna.̱
47 Máha tac̱hjúu̱n, nk'ie nga kikie nga

najmi kama tsanka 'ma, as̱'ai̱ ix̱í ts'atsé
nkjúhún nga j'aisinkúnch'int'aha̱ Jesu.
Nginku̱n ngatentee̱ xu̱ta̱ kitsúya mí kju̱aẖa
nga kits'ínkoẖo najyuhu̱n Jesu ko̱ xi nkú
ts'ín ta̱ kuihi chu̱bo̱ kama nkihi.̱ 48 B'i ̱
kitsúhu̱ Jesu tac̱hjúu̱n:

—Ji ntína,̱ aṯ'aha̱ kuas'ejihin nga Ntia̱ṉá
kits'ín nibána, kui nga kama nkihi ri.
Kas'ehi kju̱aj̱yu nga t'in.

49Nk'ie nga b'a̱ ta̱ títsuhu Jesu, tu̱ j'aihí
nku nda̱ xi nibaha ni'yaha̱ nda̱ k'aku̱hu̱
ni'ya sinagoga̱ ko̱ b'a̱ kitsúhu̱:

—Ja k'uen taḵjíhiṉ. Najmi ta̱ n'estihi ̱ ri ̱
nda̱ maestru̱.

50Tu̱nga nk'ie nga kint'é Jesu niu̱, as̱'ai̱ b'i ̱

kitsúhu̱ ndo:̱
—Najmi tu̱ binkjuin. Tu̱ nkú kas'ejihín ri

an ko̱ kam̱a nkihi ̱ taḵjíhiṉ.
51Nk'ie nga tsichu Jesu ni'yaha̱ ndo,̱ najmi

kitsjánte tsa kj'aí̱ xi kju̱as̱'enko̱ ay̱oo,̱ tu̱
Pedro̱ sahá, Jua, Santiago,̱ ko̱ na'̱mihi ̱ ko̱
naa̱ha̱ taḵjíu̱n. 52 Kui chu̱bo̱ ngayjee̱ xu̱ta̱
xi kama ñjakú yo̱ tíiṉcha kjintá ko̱ tíiṉcha
ts'ínbat'a taḵjíu̱n, tu̱nga b'iẖí kitsú Jesu:

—Najmi tu̱ ch'íú. Najmi ka'me taḵjíu̱n.
Tu̱ kjifehé.

53Tsajnukiehe̱ xu̱ta,̱ aṯ'aha̱ iṉcha be nga
ja ka'me taḵjíu̱n. 54Tu̱nga Jesu jakj'á ntsja
taḵjíu̱n ko̱ b'i ̱ kitsúhu̱:

—Taḵjín, tis̱íntjei̱ṉ.
55 A̱s'ai̱ j'áíya ngáha̱ ra̱ taḵjíu̱n ko̱ tjeṉ'yún

tsisintjeẖén. B'a̱ kitsú Jesu nga k'u̱ai̱ẖi ̱
nichine taḵjíu̱n. 56Tu̱ ni xí kama nkjúhún ra̱
xi cháha̱ taḵjíu̱n, tu̱nga b'aẖá kitsú Jesu nga
najmi tu̱ ch'a xi ku̱iṯsu̱yaha̱ ni xi kamoo.̱

9
B'i ̱ ts'ín kitsúyaha̱ Jesu já postru̱ xi nkú

iṉcha ts'ií̱n nga k'u̱énij̱mí
(Mt. 10:5-15; Mr. 6:7-13)

1 Kinchja̱ ñjaha̱ Jesu já ni'yakuyá xi te
joho̱ ko̱ kitsjáha̱ nga'yún nga ngajoho̱ Jesu
kam̱aha̱ jóo̱ k'oṉsje jáninda xi tjíntujíhiṉ
xu̱ta̱ ko̱ nga ts'ií̱nnkihi ̱ ch'in xi k'uhu̱n
xu̱ta.̱ 2 Kits'ínkji tu̱ xi iṉcha k'u̱énij̱míhi
nga Ntia̱ṉá ja tíbatéxuma ko̱ nga ts'ií̱nnkihi ̱
xu̱ta̱ xi uhu̱n. 3B'i ̱ kitsúhu̱:

—Najmi tu̱ chumi nihi xi ch'o nga n'oo̱
niy̱á. Najmi tu̱ ch'o yánise, ta̱ ndaha tsa,
ta̱ ndaha niṉku̱aṉ, ta̱ ndaha too̱n, ko̱ ta̱
ndaha najmi tu̱ ch'o jo 'yún najyun. 4Má
ku̱iṯjás'oo̱n nku ni'ya, yo̱ tiṉtsu̱boo̱ santa
nkúhu nga ku̱iṯju ngáhanu aṉte xu'bo.̱ 5Tsa
tjín má najmi n'eḵjáínnu̱u, tu̱ sahá tiṯjusjoo̱
nanki xu'bo̱ ko̱ t'etsujno ndyjo tsu̱ku, tu̱ xi
b'a̱ ts'ín ku̱aḵúchjihinu nga tjeẖeṉ jé xu̱ta̱
xu'bo.̱

6 A̱s'ai̱ tsitju jóo̱ nga iṉcha ngji ngayjee̱
nanki xi tjín yo.̱ Y'énij̱mí én nda tsuhu̱
Ntia̱ṉá ko̱ kits'ínnkihi ̱ xu̱ta̱ un xi tjín tu̱ má
xi tjeẖén ni.

B'i ̱ ts'ín kits'ínnkjink'un Herode̱ Antipa̱
nga̱t'a ts'e̱ Jesu

(Mt. 14:1-12; Mr. 6:14-29)
7 Nda̱ rei ̱ Herode̱ Antipa̱ kint'é ngayjee̱

ni xi títs'ín Jesu ko̱ ndaha najmi be nkú

ts'ín ts'ií̱nnkjink'un ngaṯ'a ts'e̱ yáha Jesu.
A̱t'aha̱ tjín xi b'a̱ kitsú nga Jua Bautista̱ xi ja
j'áíya ngáha̱ ra̱ ngabayoo,̱ 8ko̱ tjín ngá xi b'a̱
kitsú nga nda̱ profeta̱ Elia̱ ja j'ai ngáha, ko̱
kj'aí̱ ngá xi b'a̱ kitsú nga ja j'áíya ngáha̱ ra̱
ngabayoo̱ nku nda̱ profeta̱ xi y'ejña nis̱tjin
nk'ie. 9Tu̱nga máha Herode,̱ b'i ̱ kitsú:

—An kitsja kju̱a̱ nga kitikjá nintaku̱ Jua.
Tu̱nga, ¿yá ndaẖa xu'bi ̱yo̱ ni ̱ma, xi b'i ̱ ts'ín
tínt'e éheṉ?

Kui nga mjehe̱ ra̱ Herode̱ sku̱eẖe Jesu.
B'i ̱ ts'ín kits'ínkjen Jesu já xi un mii ̱
(Mt. 14:13-21; Mr. 6:30-44; Jn. 6:1-14)

10 Nk'ie nga ja kik'óya ngáha já postru̱,
iṉcha kitsúya tentehe̱ Jesu ni xi kits'ín.
A̱s'ai̱ Jesu ngjiko̱ t'axín suba jóo̱ nku aṉte
má najmi ch'a tjín, xi tiña maha̱ nanki xi
'mi Betsaida.̱ 11Tu̱nga iṉcha kikiehé ra̱ xu̱ta̱
ko̱ kitsjennkíhi.̱ Jesu nda ts'ín kits'ínkjáíhiṉ
xu̱to̱ ko̱ kinchjaṉij̱míyaha Ntia̱ṉá, xi nkú
ts'ín batéxuma, ko̱ kits'ínnkihi ̱ xi uhu̱n.
12Nk'ie nga ja tíma ngixun, iṉcha j'aik'úhu̱n
já ni'yakuyá xi te joo̱ ko̱ b'a̱ kitsúhu̱:

—Tu̱ sahá b'a̱ t'ihiṉ xu̱to̱ nga katji
nanki xi tjíndai ei̱ ̱ nga ts'ínkj'a nis̱tjeṉ ko̱
katangisjáí nichine, aṯ'aha̱ aṉte kixihí ei̱.̱

13 A̱s'ai̱ b'i ̱ kitsú Jesu:
—Tu̱ sahá jun tjohoo̱n ni xi kjiṉe̱ xu̱ta.̱
B'a̱ kitsú jóo:̱
—Un ic̱hí maha niṉku̱aṉ xi kich'ai ̱ ko̱ jo

ic̱hí tjio̱.̱ ¿A ra̱ kuankín ch'atse níi ̱ nichine
xi kjiṉe̱ ngayjee̱ xu̱ta̱ nkjiu̱n?

14 A̱t'aha̱ ma ra̱ un mii ̱ já xi kabincha yo.̱
Tu̱nga b'iẖí kitsúhu̱ Jesu já ni'yakuyáha:̱

—Nkú ma tsa cháte cháte n'eḵ'a stíún
xinkjín xu̱to̱ nga n'eḵ'íéntu.

15B'a̱ iṉcha kits'ín já ni'yakuyóo̱ ko̱ ngay-
jee̱ xu̱ta̱ iṉcha y'entu. 16 A̱s'ai̱ jakj'á Jesu
niṉku̱aṉ xi uu̱n ko̱ tjio̱̱ xi joo.̱ Tsasen-
jinki nk'a ján nga kitsjáha̱ máb'ac̱hjíhi ̱
Ntia̱ṉá. Tsakjánya niṉku̱oṉ ko̱ kitsjáha̱
já ni'yakuyáha̱ tu̱ xi kui iṉcha ts'ií̱nndzjo
ngáha̱ ra̱ xu̱ta̱ nkjiu̱n. 17Ngatentee̱ xu̱to̱ iṉ-
cha kikjine niu̱ santa nkúhu nga iṉcha kitse
sisihiṉ. A̱s'ai̱ j'áíya niṉku̱aṉ xi ts'ankiu̱. Te
jo nis̱iṉ kamaha.

B'i ̱ ts'ín kitsúya Pedro̱ nga Jesu xi Ntia̱̱ná
kits'ín nibáha̱ ngajoho̱

(Mt. 16:13-20; Mr. 8:27-30)
18 Nku niy̱á ngjiko̱ t'axín Jesu já

ni'yakuyáha̱ ko̱ nk'ie nga tínchjaḵo̱ Ntia̱ṉá,
as̱'ai̱ b'i ̱ kitsúhu̱ jóo:̱

—¿Yá xi títsu xu̱ta̱ nga an?
19B'a̱ kitsú já ni'yakuyóo:̱
—Tjín xi b'a̱ tíiṉcha tsu nga ji xi Jua

Bautista.̱ Tjín ngá xi b'a̱ tíiṉcha tsu nga ji
xi Elia.̱ Ko̱ tjín ngá xi b'a̱ tíiṉcha tsu nga ja
j'áíya ngáha̱ ra̱ ngabayoo̱ nku nda̱ profeta̱
xi y'ejña nis̱tjin nk'ie.

20B'i ̱ kitsú Jesu:
—Ko̱ jun, ¿yá xi bixíún nga an?
A̱s'ai̱ b'a̱ kitsú Pedro:̱
—Ji xi Cristo.̱
21A̱s'ai̱ b'a̱ kitsúhu̱ Jesu jóo̱ nga tu̱ xí najmi

ch'ahá xi ku̱iṯsu̱yaha̱ kui éiṉ.
B'i ̱ ts'ín kitsúya títjun Jesu nga n'eḵ'ien
(Mt. 16:21-28; Mr. 8:31-9:1)

22B'i ̱ kitsú ya:
—Tjíhin nga un ṉkjún sku̱eẖe̱ Ntíhi ̱

Ndax̱'iu̱̱n. Jáchá xi tjíhiṉ xá ko̱ já na'̱mi
k'aku̱ ko̱ já chjiṉe'̱éheṉ kju̱aṯéxumoo̱ najmi
iṉcha ts'ií̱nkjáíhiṉ. N'eḵ'ien, tu̱nga nis̱tjin
xi ma jahan kj'u̱aí̱ya ngáha̱ ra̱ ngabayoo.̱

23 A̱s'ai̱ kinchjaḵo̱ ngayjee̱ xu̱ta̱ nga b'i ̱
kitsúhu̱:

—Tsa tjín xi mjehe̱ tsjénnkina, ngayje
nis̱tjin kat'éch'o subaha̱ yjoho̱ ni xi mjehe̱
ko̱ katsjáha̱ yjoho̱ nga ku̱ay̱á ngaṯ'ana,̱ as̱'ai̱
katsjennkína. 24 A̱t'aha̱ xi mjehe̱ ts'ií̱nk'anki
suba yjoho̱ nga k'úéjña tík'un, kui xi tu̱ sahá
ku̱ay̱á. Tu̱nga xi ku̱ay̱á ngaṯ'ana,̱ kui xi
tu̱ sahá n'eḵ'anki. 25 ¿A̱t'aha̱ mí xi chjíhi ̱
ra̱ tsa ts'ií̱n ngana̱ xu̱ta̱ ngayjee̱ ni xi tjín
as̱unntee,̱ tsa tu̱ sa ndyjaẖá ngá anim̱aẖa?̱

26 ’Kui nga tsa tjín xi kam̱a subaha̱ ra̱
an ko̱ énna,̱ b'a̱ ta̱ ts'ín ta̱ kam̱a suba-
ha̱ Ntíhi ̱ Ndax̱'iu̱̱n xu̱ta̱ xu'bi ̱ nis̱tjin nk'ie
nga kj'u̱aí̱ko̱ kju̱ac̱hánkaha̱ ko̱ kju̱ac̱hánka-
ha̱ Na'̱mihi ̱ ko̱ kju̱ac̱hánkaha̱ ntítsjehe.̱
27 Kju̱axi ̱ ni xi tíxinnu̱u. K'u̱a̱ xi tíiṉcha
ei̱ ̱ najmi ku̱ay̱á santa nkúhu nga sku̱e̱ nga
batéxuma Ntia̱ṉá.

B'i ̱ kama nga kama chji kju̱a̱chánkaha̱ Jesu
(Mt. 17:1-8; Mr. 9:2-8)

28 A̱skahan nk'ie nga j'a xi nkú ma
jin nis̱tjin nk'ie nga b'a̱ kitsú Jesu, as̱'ai̱
kinchja̱ t'axíhiṉ Pedro,̱ Jua ko̱ Santiago.̱
Ngjinji nku as̱unntu tjeṉki ̱ nga ngji nch-
jaḵo̱ Ntia̱ṉá. 29Nk'ie nga tínchjaḵo̱ Ntia̱ṉá,
tu̱ kik'óntjaiyahá sénnis̱tjihiṉ Jesu ko̱ taba
xúxú kama najyuhu̱n ko̱ tsat'ai. 30 Ko̱
tu̱ kama chjihí jo já xi tínchjaṉij̱míko̱
Jesu, kui xi Moise ko̱ Elia.̱ 31 Katsendaihi ̱

ra̱ kju̱ac̱hánkaha̱ Ntia̱ṉá ko̱ tíiṉcha nch-
jaṉij̱míyaha ngabaya xi as̱'ai̱ saḵúhú ra̱ Jesu
nanki Jerusalen.

32Máha Pedro̱ ko̱ já xi kab'entukoẖo,̱ tu̱
ni xí tíiṉcha ma nijñáhá ra,̱ tu̱nga y'entu
tík'uhún ko̱ iṉcha kikie kju̱ac̱hánkaha̱ Jesu
ko̱ já xi jo kabinchakoẖo.̱ 33 Nk'ie nga ja
tíiṉcha fi t'axín ngáha̱ ra̱ Jesu já xi joo,̱ as̱'ai̱
kinchja̱ Pedro:̱

—Ji nda̱ maestru̱, ¡á b'a̱ nda tjíhin nga ei̱ ̱
ku̱iṉtsu̱baẖaná! Tu̱ sahá n'eṉdai ̱ jan ni'ya
yántsu̱, nku xi kam̱a ts'i ̱ko̱ nku xi kam̱a ts'e̱
Moise ko̱ nku xi kam̱a ts'e̱ Elia.̱

B'a̱ kitsú Pedro̱ nga ndaha kui najmi be
ni xi kinchja.̱ 34 Nk'ie nga b'a̱ ta̱ títsuhu
Pedro,̱ tu̱ nkuhú niṉti ̱ j'ai ts'ínnk'íéheṉ jóo̱
ko̱ iṉcha kitsankjún nk'ie nga kitsjennéhe̱
niṉtiu̱̱. 35Kinu'yá aj̱in niṉtiu̱̱ nku nta̱ xi b'a̱
kitsú:

—Kui xu'bi ̱ xi Ntína̱ xi j'ajíán. Tas̱-
inñjuhu̱u.

36 Nk'ie nga ja kinu'yá nto,̱ iṉcha kikie
nga síjña suba ngáha Jesu. Najmi kinch-
jaṉij̱míyaha jóo̱ niu̱. Ndaha nku najmi
kitsúyaha̱ kui nis̱tjin xu'bo̱ ni xi iṉcha kikie.

B'i ̱ ts'ín kits'ín nda̱íhi ̱ Jesu nku nda̱ chí xi
tíjñajihiṉ nda̱nindoo̱

(Mt. 17:14-21; Mr. 9:14-29)
37Nis̱tjin xi ma ndyjuu̱n, nk'ie nga iṉcha

nibajen ngáha as̱unntu tjeṉkiu̱̱, nkjin ṉkjún
xu̱ta̱ j'aikj'á niy̱áha̱ Jesu. 38 A̱s'ai̱ 'yún kinch-
ja̱ nku nda̱ xi tjeṉjihiṉ xu̱ta̱ nkjiu̱n nga b'a̱
kitsúhu̱ Jesu:

—Ji nda̱ maestru̱, tíbankihi nga chas̱ei̱ẖi ̱
ic̱hí nda̱ chína.̱ A̱t'aha̱ ntí nku tutuna̱
maha. 39Kui xi fas'enjihiṉ nku ndaṉinda ko̱
tjeṉ'yún ts'ínkjintáyahá ra.̱ B'étsujneyáha̱
ko̱ xú b'asje ts'a. Ja títs'ín'un ṉkjúhu̱n
ko̱ tu̱ 'yaha fi t'axíhiṉ. 40 Ja kuakankihi ̱ já
ni'yakuyáhi ̱ nga k'oṉsje ndaṉindoo,̱ tu̱nga
najmi kamahá ra.̱

41 A̱s'ai̱ b'i ̱ kitsú Jesu:
—¡Á b'a̱ 'yún ic̱hí s'ejihiṉ ra̱ Ntia̱ṉá xu̱-

ta̱ xi tjíhin nd'ai̱ ̱ ko̱ ch'onk'uhun! ¿Nkjé
kjin tjíhin nga kúátej̱ñajinnu̱u ko̱ ts'in
chúkju̱aṉu̱u? Nibákoi̱ ̱nda̱ chíhi ̱ ei̱.̱

42Nk'ie nga ja tífi nda̱ chíu̱ má síjña Jesu,
as̱'ai̱ ndaṉindoo̱ kikjaníkj'aha̱ t'anankiu̱ ko̱
tu̱ xí y'étsujneyáhá ra.̱ Tu̱ngandjáhá kinch-
jaḵo̱ Jesu ndaṉindoo.̱ Kits'ín ndaí̱hi ̱ nda̱
chíu̱ ko̱ kits'ínkjas'en ngáha̱ ra̱ na'̱mihi.

43 Ngayjee̱ xu̱ta̱ tu̱ ni xí kama nkjúhún ra̱
kju̱ac̱hánkaha̱ Ntia̱ṉá.

B'i ̱ ts'ín ta̱ kitsúyahá ngáha Jesu nga
n'eḵ'ien

(Mt. 17:22-23; Mr. 9:30-32)
Nk'ie nga tíiṉcha ma nkjúhu̱n ngayjee̱

xu̱ta̱ ni xi títs'ín Jesu, 44 as̱'ai̱ b'a̱ kitsúhu̱ já
ni'yakuyáha:̱

—'Yún nda tas̱inñju ni xi xínnu̱u. Ntíhi ̱
Ndax̱'iu̱̱n n'eḵjas'en ay̱a ntsja xu̱ta.̱

45 Tu̱nga najmi kamankjihín ra̱ já
ni'yakuyóo̱ én xu'bi,̱ aṯ'aha̱ najmi
kik'ai̱ṉtehe̱ nga kam̱ankjihiṉ. Najmi kama
ya k'un kingjásjaiyaha̱ Jesu nkú tsuhu̱ ra̱
éeṉ.

B'i ̱ ts'ín kitsúya Jesu yá xi 'yún nk'a tjeṉ
(Mt. 18:1-5; Mr. 9:33-37)

46A̱s'ai̱ já ni'yakuyóo̱ kinchjaṉij̱míyaha yá
xi 'yún nk'a tjeṉ aj̱ihiṉ. 47Tu̱nga kamankji-
hín ra̱ Jesu ni xi tínchja̱ anim̱aẖa̱ jóo.̱ A̱s'ai̱
jakj'á nku nda̱ chí, tsasínjñat'aha̱ yjoho 48ko̱
b'a̱ kitsú:

—Xi ngajona̱ ts'ií̱nkjáíhiṉ ra̱ nda̱ chíi,̱ kui
xi an títs'ínkjáínna. Ko̱ xi ts'ií̱nkjáínna, kui
xi ta̱ títs'ínkjáíhiṉ xi kits'ín nibána. A̱t'aha̱
xi 'yún kinte tjeṉ aj̱innu̱u, kui xi 'yún nk'a
tjeṉ.

B'i ̱ ts'ín kinchja̱nij̱míyaha Jesu xu̱ta̱ xi na-
jmi fi kontra̱ha̱

(Mr. 9:38-40)
49 A̱s'ai̱ b'a̱ kitsú Jua:
—Ji nda̱ maestru̱, kiyai ̱ nga nku nda̱

ngajohi ̱ tím'osjehe jánindoo.̱ Tu̱nga
kik'iech'ohó ri,̱ aṯ'aha̱ najmi ñá tjeṉkoṉá.

50 A̱s'ai̱ b'i ̱ kitsú Jesu:
—Najmi tu̱ jun b'ech'óhoo̱. A̱t'aha̱ xi

najmi tífi kontraṉá, kui xi ñá makoṉá.
B'i ̱ts'ín ndjá kinchja̱ko̱ Jesu Santiago̱ ko̱ Jua

51Nk'ie nga ja tsichu tiña nis̱tjin nga tjíhin
nga ngju̱ai̱ṉji ngáha Jesu nk'a ján, as̱'ai̱
ngayjehe k'un tsasin niy̱á nga ngji nanki
Jerusalen. 52Kits'ínkji títjuhu̱n yjoho̱ k'u̱a̱ já
xi ts'e.̱ Kui xi iṉcha ngji nku nanki ic̱hí xi
tíjñajihiṉ aṉte Samaria̱̱ tu̱ xi k'u̱éndaha̱ ra̱
aṉte Jesu. 53 Tu̱nga xu̱ta̱ Samaria̱̱ xi tjíhín
yo̱ najmi kits'ínkjáíhiṉ, aṯ'aha̱ iṉcha kikie
nga tu̱ ni xí mjehé ra̱ Jesu ngju̱ai̱ ̱ nanki
Jerusalen.

54Nk'ie kikie nii ̱ já ni'yakuyá Santiago̱ ko̱
Jua, as̱'ai̱ b'i ̱ iṉcha kitsú:

—Ji nda maestru̱, ¿a mjehi nga ku̱iṉchíi ̱
nga niḇájen nd'í nk'a ján tu̱ xi ts'ií̱nkjehe
xu̱ta̱ xu'bi?̱

55 Tu̱nga ndjáhá kinchjaḵo̱ Jesu jóo̱
ngaṯ'aha̱ ni xi iṉcha kitsú. 56 A̱s'ai̱ iṉcha
ngji kj'aí̱ nanki.

B'i ̱ kitsúhu̱ Jesu já xi mjehe̱ tsjénnkihi ̱
(Mt. 8:18-22)

57Nk'ie nga tíiṉcha ts'ín niy̱á, as̱'ai̱ nku
nda̱ b'a̱ kitsúhu̱ Jesu:

—Tsjénnkihi tu̱má xi tjeẖén ni nga k'úín.
58B'i ̱ kitsú Jesu:
—Chu̱ xi tjín ngijñóo̱ tjíhiṉ tix̱a̱ ngijo ko̱

nis̱ee̱ tjíhiṉ nu̱ba,̱ tu̱nga Ntíhi ̱Ndax̱'iu̱̱n na-
jmi tjíhiṉ má nga kam̱a kju̱ájñasun nintaku̱.

59 A̱s'ai̱ kinchjaḵo̱ kj'aí̱ nda:̱
—Tsjénnkiní ji.
B'a̱ kitsú ndo:̱
—Ji nda̱ maestru̱, k'u̱ai̱ṉtení nga tjun

kfínngjayánjia na'̱mina.̱
60B'i ̱ kitsú Jesu:
—T'ejñaihi ̱ xu̱ta̱ xi b'a̱ joyaha tsa ja k'ien

nga kandjáyanji suba xu̱ta̱ k'ien xinkjín.
Tu̱nga máha ji, t'ink'ienij̱mí nga ja tíbatéx-
uma Ntia̱ṉá.

61B'a̱ kitsú ya kj'aí̱ nda:̱
—Ji nda̱ maestru̱, tsjénnkihi, tu̱nga tjen-

ntehéní nga tjun ma kfín xinyaha̱ xu̱ta̱ xi
tjín ni'yana̱ nga ja tífia.

62B'i ̱ kitsú Jesu:
—Xi mjehe̱ tsénnkina ko̱ as̱'ai̱ ku̱as̱eṉji

as̱tu̱n nga ts'ií̱n ni xi nkaha,̱ kui xi najmi
tsuhu̱ ra̱ má batéxuma Ntia̱ṉá.

10
B'i ̱ ts'ín kits'ínkji Jesu já xi cháte ko̱ kan joo̱

1 A̱skahan ta̱ j'ájin Nda̱ Ntia̱ṉá cháte ko̱
kan jo já. Jo jo kits'ínk'a xinkjín nga
kits'ínkji títjuhu̱n yjoho̱ ngayjee̱ nanki ko̱
aṉte ximá nga tjíhin nga kj'u̱a̱ as̱kahan. 2B'i ̱
kitsúhu̱ jóo:̱

—Xu̱ta̱ xi tjín b'a̱ joyaha nkúhu nku ntje̱
chánka, tu̱nga chubahá maha já musu̱ xi
ts'ií̱nxájin nii.̱ Kui nga tiṉchíhi ̱ ru̱u xi
ts'e̱ ntje̱ nga kats'ínkji já musu̱ aj̱in ntje.̱
3Tankíún. Títs'inkjínu̱u xi nkú joyaha chu̱t-
saṉka̱ aj̱ihiṉ nañá kjan. 4Najmi tu̱ ch'o tsa,
ko̱ ta̱ ndaha too̱n, ko̱ ta̱ ndaha tjaḇax̱ínnté.
Ko̱ najmi tu̱ bincha'yún nga súniñoho̱ xu̱ta̱
ay̱a niy̱óo.̱

5 ’Nk'ie nga ku̱iṯjás'oo̱n nku ni'ya, tjun
súniño. “Kju̱aj̱yu kas'e ni'ya xu'bi”̱, tix̱íún.
6 Tsa tjíntu yo̱ xu̱ta̱ xi tjíhiṉ kju̱aj̱yu,

kju̱aj̱yu xi tí'boo̱ s'ej̱ñaha.̱ Tu̱nga tsa na-
jmi, k'oó̱yak'un ngáhaṉu̱u kju̱aj̱yu xi tí'boo̱.
7 Najmi tu̱ xki ̱ ni'ya binimo. Nkuhú ni'ya
tiṉtsu̱boo̱ nga chiṉoo̱ ko̱ s'iu̱ ni xi k'u̱ai̱ṉu̱u.
A̱t'aha̱ já xi ts'ínxá tjíhiṉ kixi ̱ nga kam̱a
chjíhi.̱

8 ’Nk'ie nga ku̱iṯjás'oo̱n nkunanki, tsa nda
ts'ín ts'ií̱nkjáínnu̱u xu̱ta̱ xi tjín yo,̱ chiṉoo̱
ni xi k'u̱éjñat'anu̱u. 9N'eṉkihu̱u xu̱ta̱ un xi
tjín yo̱ ko:̱ “Ja 'yún tiña tíjñanu̱u Ntia̱ṉá nga
tíbatéxumanu̱u nd'ai̱”̱, tix̱íhu̱un. 10 Tu̱nga
tsa ku̱iṯjás'oo̱n nku nanki ko̱ tsa najmi nda
ts'ín ts'ií̱nkjáínnu̱u xu̱ta̱ xi tjín yo,̱ tankíún
aj̱in naṉtio̱̱ ko̱ b'a̱ tix̱íún: 11“Santaha ndyjo-
ho̱ nankinu̱u xi kafajnu tsu̱kui ̱ tíb'etsujnei.̱
Tu̱nga tjíhín ni nga choo̱ ni xu'bi.̱ Ja 'yún
tiña tíjñanu̱u Ntia̱ṉá nga tíbatéxumanu̱u
nd'ai̱”̱, tix̱íún. 12An b'a̱ tíxinnu̱u. Nk'ie nga
ku̱ic̱hú nis̱tjin nga chas̱eẖe̱ ni xi kits'ín nga
nkúnkú xu̱ta,̱ kui nanki xu'bo̱ xi 'yún un
sku̱e̱ saha̱ nga xu̱ta̱ xi kis'e nanki Sodoma.̱

B'i ̱ ts'ín kinchja̱nij̱míyaha Jesu xu̱ta̱ xi na-
jmi kits'ínkjáíhiṉ éheṉ

(Mt. 11:20-24)
13 ’¡Nim̱a̱ rú n'ehenu jun, xu̱ta̱ nanki

Corazin! ¡Nim̱a̱ rú n'ehenu jun, xu̱ta̱ nanki
Betsaida!̱ A̱t'aha̱ tsa xu̱ta̱ nanki Tiro̱ ko̱
xu̱ta̱ nanki Sidon kikie kju̱aṉkjún xi kama
aj̱innu̱u, ja ra̱ nd'ai̱ ngjikj'áha̱ ra̱ anim̱aẖa̱
nga kingja najyun kfe ko̱ y'entujín nasu.
14 Tu̱nga nis̱tjin nga chas̱eẖe̱ mí nihi xi
kits'ín nga nkúnkú xu̱ta,̱ jun xi 'yún un sku̱e̱
sanu̱u nga xu̱ta̱ xi kis'e nanki Tiro̱ ko̱ nanki
Sidon.

15 ’Ko̱ jun xu̱ta̱ nanki Capernaum, tsa b'a̱
manu̱u nga santaha ndjio̱j̱mi ján chaṉkjún-
nu̱u, najmi. Tu̱ sa ní santaha ngaḵ'ie̱ṉ
kuankínjoo̱n.

16 A̱s'ai̱ b'i ̱ kitsúhu̱ Jesu já xi títs'ínkji:
—Xu̱ta̱ xi tíbasínñjunu̱u, kui xi an

tíbasínñjuna. Xi títs'ín t'axínnu̱u, kui xi
an títs'ín t'axínna. Ko̱ xi títs'ín t'axínna,
kui xi títs'ín t'axín xi kits'ín nibána.

B'i ̱ ts'ín kik'óya ngáha já xi cháte ko̱ kan joo̱
17Tsjo ṉkjún tíiṉcha maha̱ já xi cháte ko̱

kan joo̱ nga kik'óya ngáha. B'a̱ iṉcha kitsú:
—Ji nda̱ maestru̱, ngajohi ̱ kichubai ̱ ko̱

santaha jánindoo̱ kint'é'énni.̱
18 A̱s'ai̱ b'i ̱ kitsú Jesu:
—Johoṉ, kikie nga tsijne ndaṉindoo̱ xi

nkú joyaha nku nd'ích'oṉ nga nibaha nk'a
ján. 19 An ja kitsjanu̱u nga'yún xi má

nga ku̱is̱inno ye̱ ko̱ chándayá, ko̱ nga n'e̱
nganoẖo̱ ngayje nga'yún xi tjíhiṉ nda̱ kon-
tra.̱ Najmi tjín ni xi ts'ií̱n'unnu̱u. 20Tu̱nga
najmi tu̱ tsjohó manu̱u aṯ'aha̱ tsa jánindoo̱
nt'é'énnu̱u. Tsjo ní katumanu̱u aṯ'aha̱ ja
tjíntut'á j'áínnu̱u ndjio̱j̱mi ján.

B'i ̱ ts'ín tsakúchji kju̱a̱tsjoho̱ Jesu
(Mt. 11:25-27; 13:16-17)

21Ta̱ kuihi chu̱bo̱ j'aijíhiṉ Jesu kju̱aṯsjo xi
kitsjáha̱ Espiriṯu̱ Santo.̱ B'i ̱ kitsú:

—An títs'intsjoho, Na'̱mi, Ntia̱̱ xi ts'e̱ nk'a
ján ko̱ t'anankiu̱. A̱t'aha̱ y'ejña chjihi ̱ xu̱ta̱
xi b'a̱ k'un xi nkú joyaha jántí ni xi kik'iejña
'maihi ̱ já nkjink'uu̱n ko̱ já xi mankjihiṉ ni
xi tjín. Johoṉ, Na'̱mi, aṯ'aha̱ b'a̱ ts'ín kama
tsjohi.

22 ’Ngayjee̱ ni xi tjín ja kits'ínkjas'en ay̱a
ntsa̱ Na'̱mina.̱ Najmi ch'a be yáha ntíu̱, tu̱
nkuhú Na'̱miu̱ xi be. Najmi ch'a be yáha
Na'̱miu̱, tu̱ nkuhú Ntíu̱ xi be. Ko̱ xu̱ta̱ xi
mjehe̱ Ntíu̱ nga ku̱aḵúchjihi ̱ Na'̱miu̱, kui xi
sku̱e̱ Na'̱miu̱.

23 A̱s'ai̱ kits'ínk'ótjiya Jesu nga tsasehe̱ já
ni'yakuyáha̱ ko̱ b'i ̱ kitsú t'axíhiṉ:

—Á b'a̱ nda tjíhin ts'e̱ xi tíbe ni xi tíyo.
24A̱t'aha̱ an b'a̱ tíxinnu̱u nga nkjin já profeta̱
ko̱ já rei ̱ xi kis'e nis̱tjin nk'ie iṉcha kama
mjehe̱ nga sku̱e̱ ni xi tíyo nd'ai̱,̱ tu̱nga najmi
kikiehé. Kama mjehe̱ nga ku̱iṉt'é ni xi
tínu'yó nd'ai̱,̱ tu̱nga najmi kint'éhé.

B'i ̱ ts'ín tsakúya Jesu nga kits'ínchjén nku
nda̱ xi nibá Samaria̱̱ xi nda tjíyaha̱

25Nku niy̱á nku nda̱ maestru̱hu̱ kju̱aṯéx-
umoo̱ ngjikjut'ayák'un Jesu. B'a̱ kitsú nga
kingjásjaiyaha:̱

—Ji nda̱ maestru̱, ¿mí ni xi tjíhin nga
ts'ian tu̱ xi saḵúhuna nga kúátej̱ña tík'un
síán?

26B'i ̱ kitsú Jesu:
—¿Mí nihi xi tjít'a kju̱aṯéxumoo?̱ ¿Nkú

n'e n'eyai?
27B'a̱ kitsú ndo:̱
—“N'eṯjóí Ntia̱ṉá xi Ntia̱ẖi ̱maha ngayjee̱

anim̱aẖi ̱ ko̱ ngayjee̱ nga'yíhiṉ. N'eṯjóí
xi nkú ts'ín tinchin ko̱ xi nkú ts'ín
n'enkjíntak'uin. Ko̱ n'eṯjóí xu̱taẖi ̱ xi nkú
nga ts'ín tjohi yjohi.̱”

28B'i ̱ kitsú Jesu:
—B'a̱ tjín ni xi kuachubai. B'a̱ n'ei̱ ̱ ko̱

ku̱iṉchun tík'uin.

29 Tu̱nga mjehé ra̱ ndo̱ kju̱aḵúchji nga

nax̱u̱ síjña nginku̱n Ntia̱ṉá. Kui nga b'a̱
kitsúhu:

—¿Yá xi xu̱taṉa̱ ma?
30 A̱s'ai̱ b'i ̱ kitsú Jesu:
—Nku nda̱ tsitju nanki Jerusalen nga tífi-

jen niy̱á xi fi nanki Jerico ko̱ tu̱ já ndyjéhé
kisatéjin. Kui xi kikje'áha̱ santaha najyun
xi yja, kik'íéhe̱ nga ix̱í kits'ínk'ienyahá ko̱
iṉcha ngji jóo.̱ 31 Tu̱ yoẖó ta̱ nibájen nku
nda̱ na'̱mi, tu̱nga nk'iehé nga kikie nda̱ uu̱n,
j'at'a niy̱áha.̱ 32Ta̱ j'ai aṉte xu'bo̱ nku nda̱ xi
ta̱ ts'ínxát'a niṉku̱. Nk'ie nga kikie nda̱ uu̱n,
ta̱ j'at'a niy̱áha.̱

33 ’Tu̱nga nkuhú nda̱ xi nibá Samar-
ia̱̱ xi títs'ín niy̱á ta̱ j'ai má kjijña nda̱
uu̱n. Nk'ie nga kikie ndo,̱ kama nim̱aẖa.̱
34 J'aise tiñaha̱ ko̱ kits'ínnkihi ̱ má kama
uhu̱n ndo.̱ Kik'onjnuhu̱ seti ̱ ko̱ binu̱ ko̱
kik'ontikjájnuhu̱ najyun má uhu̱n. A̱s'ai̱ ta̱
kuihi chu̱ xi tjeṉko̱ kits'ínk'íésun nda̱ uu̱n.
Ngjiko̱ ni'yamá nga ts'ínkj'áíya xu̱ta̱ xi ts'ín
niy̱á ko̱ yo̱ kikuhu̱n. 35Nis̱tjin xi ma ndyju-
u̱n, nk'ie nga ja tífi nda̱ xi nabá Samaria̱,̱
ts'asje jo too̱n denario̱̱ ko̱ kitsjáha̱ nda̱ xi
ts'e̱ ni'yoo̱ nga b'a̱ kitsúhu̱: “Chas̱ei̱ẖi ̱ ic̱hí
ndai̱.̱ Ngayjee̱ ni xi n'ec̱hjén sai, k'uechjíhi
nk'ie nga kjúái ̱ngáhana.”

36 ’Nda tjín. Nk'ie nga nga jaaṉ jái ̱xi kikie
nda̱ xi kisatéjin já ndyjée,̱ ¿yá xi mahi ji nga
xu̱taẖa̱ ndo̱ kits'ín ma yjoho?

37B'a̱ kitsú ndo:̱
—Nda̱ xi tsase nim̱aẖa̱ ndo.̱
A̱s'ai̱ b'i ̱ kitsú Jesu:
—T'in, b'a̱ ta̱ n'ei̱ ̱ ko̱ ji.
B'i ̱ ts'ín tsichutsubek'ún Jesu Marta̱ ko̱

Maria̱
38 A̱s'ai̱ kits'ínndju̱ú niy̱áha̱ Jesu ko̱ tsichu

nku nanki ic̱hí. Xi tjeẖen yo̱ nku tac̱hju̱ún
xi 'mi Marta̱ kits'ínkjáíhiṉ ni'yaha.̱ 39Maria̱
'mi na̱ nichja Marta.̱ Kui xi y'ejñat'a sjai
Jesu nga tíbasínñjuhu̱ ni xi tínchja.̱ 40Tu̱nga
kas'entaẖá ra̱ Marta̱ xá ṉkjún xi títs'ín.
A̱s'ai̱ j'aik'úhu̱n Jesu ko̱ b'a̱ kitsúhu̱:

—Ji chá maestru̱, ¿a najmi nkjún mahi
nga taḵjín nichja kab'éne subana ngatentee̱
xóo?̱ B'a̱ t'ihiṉ nga katasinkoṉa.

41B'i ̱ kitsú Jesu:
—Ji Marta,̱ Marta,̱ kas'entaẖa ri ko̱ tífa

nusihiṉ yjohi ̱ ni ṉkjún xi tín'ei. 42 Tu̱nga
nkuhú maha ni xi 'yún machjén. Maria̱
kaf'ájin ni xi ndoo̱ ko̱ najmi ch'a xi kjé'aha.̱

11
B'i ̱ ts'ín tsakúya Jesu xi nkú ts'ín chu̱baka̱á

Ntia̱̱ná
(Mt. 6:9-15; 7:7-11)

1 Nku niy̱á nk'ie nga Jesu tínchjaḵo̱
Ntia̱ṉá, b'a̱ kitsúhu̱ nku nda̱ já ni'yakuyáha̱
nk'ie nga ja kamaha̱ nga kinchjaḵo̱ Ntia̱ṉá:

—Ji nda̱ maestru̱, taḵúyani ̱ xi nkú ts'ín
tjíhin nga chu̱bakaá̱ Ntia̱ṉá, xi nkú ts'ín ta̱
Jua tsakúyaha̱ já ni'yakuyáha.̱

2B'i ̱ kitsú Jesu:
—Nk'ie nga chu̱bakoo̱ Ntia̱ṉá, b'i ̱ tix̱íún:

Ji Na'̱mini ̱xi tinchin ndjio̱j̱mi ján,
katenkjúhin xu̱ta.̱
Taṯexumani.̱
3Tjenni ̱nd'ai̱ ̱nichine xi machjénni.̱
4N'eṉdyjat'ani ̱ngatitsunni,̱
xi nkú ts'ín jiṉ ta̱ n'endyjat'aiẖi ̱ xi ch'on

ts'ínni.̱
Najmi tu̱ 'bai̱ṉtei nga ku̱ij̱nej̱iiṉ nga

chjút'ayák'unni.̱
5B'i ̱ ta̱ kitsú ya Jesu:
—K'úéjñaha̱ raá̱ tsa tjín xi tíjñaha̱ nku

nda̱ amigo̱ xi ku̱ic̱húsehe̱ masen nis̱tjeṉ
nga b'a̱ ku̱iṯsu̱hu̱: “Ji nda,̱ n'eḵ'ieyaní ic̱hí
ni xi ts'inkjén xi kj'uaisena. 6 A̱t'aha̱ nku
nda̱ amigoṉa̱ kj'uaisena xi kjin kanibáha ko̱
najmi tjínna ni xi tsjaha.̱” 7 Tsa b'a̱ ts'ií̱n,
nda̱ xinkuu̱ xi tíjña ay̱a ján najmi b'a̱ ku̱iṯ-
su̱hu̱: “Najmi tu̱ n'estiní. Ja tjíchja aṉkju̱o̱
ko̱ ntína̱ ja kjintusúnkoṉa kamo.̱ Najmi ta̱
ma bisíntjeẖenna nga tsjaha ni xi tíbinchi.”
8An b'a̱ tíxinnu̱u. Ndaha tsa najmi ku̱is̱ínt-
jeṉ nga tsjáha̱ ni xi tíbanki ndo̱ aṯ'aha̱ nda̱
amigoẖo̱ maha, tu̱nga ku̱is̱íntjeẖén aṯ'aha̱
kju̱as̱ti títsjá ndo̱ ko̱ tsjáha̱ ngayjee̱ ni xi
machjéheṉ.

9 ’Ko̱ an b'a̱ ta̱ tíxinnu̱u. Tiṉchíú, ko̱
Ntia̱ṉá tsjánu̱u. Tiṉchísjo, ko̱ saḵúnu̱u.
N'eḵjano aṉkju̱o,̱ ko̱ chjúx'ánu̱u. 10 A̱t'aha̱
ngatentee̱ xi banki ts'ínkjáíhiṉ. Xi bangisjai
sakúhu̱. Ko̱ xi ts'ínkjane aṉkju̱o̱ chjux'áha.̱
11 ¿A tjín aj̱innu̱u xi tí'mi na'̱mi xi tu̱
yeẖé tsjáha̱ ntíhi nk'ie nga tjio̱̱ ku̱aṉkihi?̱
12Tsa chj'oó̱ ku̱aṉki ntíhi,̱ ¿a tu̱ chándayáhá
tsjáha?̱ 13 Santaha ko̱ jun xi ch'onk'un yo
nga 'boẖoo̱ ni xi nda ntínu̱u. ¿A najmi tu̱
sahá Na'̱minu̱u xi tíjña ndjio̱j̱mi ján 'yún
tsjá saha̱ Espiriṯu̱ Santo̱ xu̱ta̱ xi ku̱aṉkihi?̱

B'i ̱ ts'ín kinchja̱nij̱míyaha Jesu nda̱ninda
Beelzebu

(Mt. 12:22-30; Mr. 3:20-27)

14Nk'ie nga tím'osje Jesu nku ndaṉinda

xi kits'ín nim̱a'̱aha̱ nku nda,̱ as̱kahan nga
tsitju ndaṉindoo,̱ kama kinchja̱ ndo.̱ Tu̱ ni
xí kama nkjúhún ra̱ xu̱ta.̱ 15Tu̱nga tjíhín xi
b'a̱ iṉcha kitsú:

—Nga'yúhu̱n ndaṉinda Beelzebu xi nda̱
k'aku̱hu̱ jánindoo̱ tím'osjekoẖo ndai̱ ̱ jánin-
doo.̱

16 Tjín ngá xi kikjut'ayák'un Jesu ko̱
tsankihi ̱ nga ts'ií̱n nku kju̱aṉkjún xi
ku̱aḵúchji nga Ntia̱ṉá kits'ín nibáha.̱
17Tu̱nga behé Jesu ni xi títs'ínnkjink'un jóo,̱
kui nga b'a̱ kitsúhu̱ ra:̱

—Tsa xu̱ta̱ xi tjíntu má batéxuma nku
nda̱ rei ̱ta̱ kuihi fi kontraẖa̱ xinkjín, ta̱ kuihi
iṉcha ngju̱á tiya nankihi.̱ Ndzjoya xi nkuhú
ni'ya tjíntu tsa ts'ínstiko̱ xinkjín. 18 B'a̱
ta̱ ts'ín tíjña ts'e̱ ndaṉindoo.̱ Tsa Satana
ta̱ kuihi ngju̱ai̱ ̱ kontra̱ subaha̱ yjoho,̱ ¿nkú
ts'ín tse ku̱ic̱húkju̱aẖa̱ ra̱ nga ku̱aṯéxuma?
B'a̱ tíxian aṯ'aha̱ b'a̱ tíbixíúnnganga'yúhu̱n
ndaṉinda Beelzebu tím'osjékoẖona jánin-
doo.̱ 19Ko̱ tsa nga'yúhu̱n ndaṉinda Beelzebu
tím'osjékoẖona jánindoo,̱ tíbixíún, ¿yá xi
ts'e̱ nga'yún xi m'osjekoẖo jánindoo̱ já
ts'aj̱un? B'a̱ ts'ín ta̱ kuihi jóo̱ bakúchji
nga najmi nax̱u̱ tjíntuyánu̱u. 20 Tu̱nga tsa
nga'yúhu̱n Ntia̱ṉá tím'osjékoẖona jánin-
doo,̱ kui xi tsuhu̱ ra̱ nk'ie nga ja j'ai nis̱tjin
nga ja tíbatéxuma Ntia̱ṉá.

21 ’Nk'ie nga nku nda̱ xi 'yún tjíhiṉ
nga'yún tjíndaha̱ yjoho̱ nga kjaá̱n ko̱ tíkun-
ntá ni'yaha,̱ najmi ch'a xi kam̱a ts'ií̱nko̱ ni
xi tjíntuhu̱. 22 Tu̱nga tsa f'ai nku xi 'yún
tjín saha̱ nga'yún nga kui, ts'ií̱n nganaẖa̱
ko̱ kje'áha̱ ngayjee̱ ni xi ts'ínchjén nga kján.
A̱s'ai̱ bakj'á ni xi tjíntu ay̱oo.̱ 23 Xi najmi
an makoṉa, kui xi xu̱ta̱ kontraṉa.̱ Xi najmi
tíf'áyakoṉa, kui xi tíbaténdzjo.

B'i ̱ ts'ín kinchja̱nij̱míyaha Jesu ni xi maha̱
xu̱ta̱

(Mt. 12:43-45)
24 ’Nk'ie nga nku ndaṉinda bitjujíhiṉ nku

nda,̱ fatsú'basún aṉte kixiu̱ nga bangis-
jai má nga ts'ií̱nkj'áíya. Nk'ie nga najmi
sakúhu̱ aṉte, as̱'ai̱ b'a̱ tsu: “Tu̱ sahá kfin
ngáhana ni'yana̱ má tsitja.” 25 Nk'ie nga
b'óya ngáha, ja kichjuchá ko̱ ja tjínda ni'yoo̱
nga f'aise ngáha̱ ra.̱ 26 A̱s'ai̱ fikj'á sa yatu
jáninda xi 'yún ch'onk'un sa nga kui ko̱
ngatentee̱ iṉcha fas'enjihiṉ ndo.̱ Ko̱ máha

nda̱ xu'bo,̱ 'yún ch'on ts'ín b'ejña as̱kahan
nk'ie nga tjuhun.

27Nk'ie nga b'a̱ títsu Jesu, as̱'ai̱ kikjintáya
nku tac̱hju̱ún xi síjñajihiṉ xu̱ta̱ nkjiu̱n:

—¡Á b'a̱ nda tjíhin ts'e̱ tac̱hju̱ún xi kitsi-
hiṉ ji ko̱ kits'íncháha ri!

28B'i ̱ kitsú Jesu:
—¡Á ní b'a̱ nda tjíhin ts'e̱ xu̱ta̱ xi

basínñjuhu̱ ra̱ éheṉ Ntia̱ṉá ko̱ ts'íntjusun!
B'i ̱ ts'ín kinchja̱nij̱míyaha Jesu xu̱ta̱ xi mje-

he̱ sku̱e̱ kju̱a̱nkjún
(Mt. 12:38-42; Mr. 8:12)

29Nk'ie nga ja kama ñjakú ṉkjún sa xu̱ta,̱
as̱'ai̱ b'i ̱ kitsú Jesu:

—Ch'onk'un xu̱ta̱ xi tjín nd'ai̱.̱ Kju̱aṉkjún
iṉcha mjehe̱ sku̱e,̱ tu̱nga najmi saḵúhú ra̱
kju̱aṉkjún. Tu̱ ni xi kamat'aihínnda̱ profeta̱
Jona nk'ie, tu̱ kuihí kju̱aṉkjún xi s'ej̱ña
chjihi ̱xu̱ta̱ xi tjín nd'ai̱.̱ 30A̱t'aha̱ xi nkú ts'ín
kits'ínchjén Ntia̱ṉá Jona nga kitsjáha̱ éheṉ
xu̱ta̱ nanki Niniv̱e,̱ b'a̱ ta̱ ts'ín ts'ií̱nchjén
Ntíhi ̱Ndax̱'iu̱̱n nga tsjáha̱ éheṉ xu̱ta̱ xi tjín
nd'ai̱.̱

31 ’Naṟeiṉa̱ xi tsatéxuma nanki Saba
ku̱is̱íntjeṉko̱ xu̱ta̱ xi tjín nd'ai̱ ̱ nk'ie nga
ku̱ic̱hú nis̱tjin nga chas̱eẖe̱ ni xi kits'ín nga
nkúnkú xu̱ta.̱ Kui xi ts'ií̱nkoḵju̱aẖa̱ xu̱ta̱
xi tjín nd'ai̱,̱ aṯ'aha̱ kui xi 'yún kjin nibaha
nga j'aisínñjuhu̱ kju̱aṉkjink'uhu̱n Salomon.
Nd'ai̱ ̱ bi, ei̱ ̱ tíjña nku xi 'yún nk'a tjeṉ sa
nga Salomon. 32 Ko̱ xu̱ta̱ xi y'entu nanki
Niniv̱e̱ ku̱is̱íntjeṉko̱ xu̱ta̱ xi tjín nd'ai̱ ̱ nk'ie
nga ku̱ic̱hú nis̱tjin nga chas̱eẖe̱ ni xi kits'ín
nga nkúnkú xu̱ta.̱ Kui xi ts'ií̱nkoḵju̱aẖa̱
xu̱ta̱ xi tjín nd'ai̱,̱ aṯ'aha̱ kui xi ngjikj'áha̱
ra̱ anim̱aẖa̱ nk'ie nga Jona y'énij̱míhi ̱ éheṉ
Ntia̱ṉá. Nd'ai̱ ̱ bi, ei̱ ̱ tíjña nku xi 'yún nk'a
tjeṉ sa nga Jona.

B'i ̱ ts'ín tsakúya Jesu xi nkú ts'ín ni xi ma
chjiná

(Mt. 5:15; 6:22-23)
33 ’Najmi tjín xi b'éti nku nd'í ko̱ as̱'ai̱

b'éjña 'ma ko̱ tsa b'éjñanki kintehe̱ nku
kaxa.̱ B'éjña nk'a ní tu̱ xi s'e̱ ndzjeheṉ ra̱
xu̱ta̱ xi kju̱as̱'ehen ay̱oo.̱ 34 Tunkuin, kui
xi nkú joyaha nku nd'í xi ts'ín ndzjeheṉ
yjonintehi.̱ Tsa tunkuin fas'en ni xi nda,
ngayjee̱ yjonintehi ̱ s'e ndzjeheṉ. Tu̱nga
tsa ni xi najmi nda fas'en tunkuin, ngayjee̱
yjonintehi ̱ s'e jyuhu̱n. 35Chíhiṉ nga najmi
tu̱ kam̱a jyun nd'í nda xi tíjñajihin. 36Tsa
ngayjee̱ yjonintehi ̱ tjíhiṉ nd'í ko̱ tsa najmi

tjín má jyunt'aha,̱ kam̱a ndzjen sisihin xi
nkú joyaha tsa tíbat'ai nku nd'í xi títs'ín
ndzjehin.

B'i ̱ ts'ín y'échjit'ain Jesu sin xi y'a já fariseo̱
ko̱ já chjiṉe'̱éheṉ kju̱a̱téxumoo̱

(Mt. 23:1-36; Mr. 12:38-40; Lc. 20:45-47)
37 Nk'ie nga ja kamaha̱ Jesu nga kinch-

ja,̱ as̱'ai̱ nku nda̱ fariseo̱ tsankihi ̱ nga
ngju̱ai̱ ̱ kjinekoẖo̱ niṉ̃u̱ ni'yaha.̱ Kui nga
jas'ehen Jesu ni'yaha̱ ndo̱ ko̱ y'ejñat'a
yámixo.̱ 38Kama nkjúhu̱n nda̱ fariseo̱ nk'ie
nga kikie nga najmi tsanéjnu ntsja Jesu
kintehe̱ ni nga kikjine niṉ̃u̱ xi nkú ts'ín
tíjñaha̱ sinchóo.̱ 39 A̱s'ai̱ b'i ̱ kitsú Jesu nga
kinchjaḵo̱ nda̱ fariseo:̱

—Jun xi 'minu̱u já fariseo,̱ jun xi nkú joy-
aha tasa̱ ko̱ taḇa̱ xi tu̱ naṯsihiṉ kin'echuhún
ra,̱ tu̱nga kitsejíhín kju̱aṉkjintak'unnu̱u
kju̱aṉdyjé ko̱ kju̱ac̱h'onk'un. 40 ¡Jun já chiṉi!
Ntia̱ṉá kits'ínnda naṯsiu̱n ko̱ ta̱ kits'ínnda
ay̱oo.̱ 41Tu̱ sa ní ni xi tjínnu̱u, yo̱ tjeheṉ ru̱u
xu̱ta̱ x'aṉ too̱n chje.̱ B'a̱ ts'ín je kam̱ahanu
ma nginku̱n Ntia̱ṉá.

42 ’¡Nim̱a̱ rú n'ehenu jun, já fariseo!̱ 'Boẖo̱
Ntia̱ṉá nku tíkjá naj̱ún chiṉko̱ ko̱ xka̱ ruda̱
ko̱ ngayjee̱ xka̱ sinjne̱ xi nkú nga ts'ín tjít'a
kju̱aṯéxumoo,̱ tu̱nga n'echayanú ni xi nax̱u̱
nginku̱n Ntia̱ná ko̱ kju̱aṯjoho̱ Ntia̱ṉá. Kuihí
ni xu'bi ̱ xi tjíhin nga n'oo̱, ko̱ najmi tjíhin
nga n'ec̱hayo nga n'oo̱ ni xingisoo̱ xi tjít'a.
43 ¡Nim̱a̱ rú n'ehenu jun, já fariseo!̱ A̱t'aha̱
n'e mjo nga ku̱iṉtsu̱bas̱un yáxile̱ xi tíiṉcha
títjun ay̱a ni'ya sinagoga̱ ko̱ nga tsjo ts'ín
súniñanu̱u niy̱átée.̱ 44 ¡Nim̱a̱ rú n'ehenu,
já maestru̱hu̱ kju̱aṯéxumoo̱ ko̱ já fariseo!̱
¡A̱t'aha̱ tu̱ tsjohónu̱u bakuchíú xi nkú ts'ín
yankjún Ntia̱ṉá! Xi nkú joyaha tsjó xi najmi
kjintu chji jun, xi b'emasún xu̱ta̱ nga ndaha
najmi be.

45 A̱s'ai̱ b'a̱ kitsú nku nda̱ maestru̱hu̱
kju̱aṯéxumoo:̱

—Ji nda̱ maestru̱, nk'ie nga b'a̱ tíbixín, ko̱
jiṉ ta̱ ch'on tí'mini.̱

46B'i ̱ kitsú Jesu:
—¡Nim̱a̱ rú n'ehenu ko̱ jun, já maestru̱hu̱

kju̱aṯéxumoo!̱ A̱t'aha̱ ch'á xi najmi
chúkju̱aẖa̱ xu̱ta̱ n'ek'anjiu, tu̱nga máha
jun, ndahac̱hí najmi iṉcha n'o nga'yún nga
n'etjusun niu̱. 47 ¡Nim̱a̱ rú n'ehenu! A̱t'aha̱
n'endo tsjóho̱ já profeta̱ xi kits'ínk'ien ntje̱
chánu̱u. 48 B'a̱ ts'ín bakuchjí kixiẖinu nga
tjínkuhu̱ k'un ni xi kits'ín ntje̱ chánu̱u.

A̱t'aha̱ kui xi iṉcha kits'ínk'ien já profeta̱
ko̱ jun n'endohoo̱ tsjó.

49 ’Kui nga b'a̱ kitsúhu Ntia̱ṉá xi be tu̱ mí
nihí ni: “Ts'inkjísehe̱ já profeta̱ ko̱ já postru̱
xu̱ta̱ xu'bo.̱ K'u̱a̱ xi ts'ií̱nk'ien ko̱ k'u̱a̱ xi
tsjénnki unkie.” 50B'a̱ ts'ín n'eṉijéhe̱ ra̱ xu̱ta̱
xi tjín nd'ai̱ ̱ jní xi tsaténdzjo ngayjee̱ já pro-
feta̱ santa nkúhu nga kamanda as̱unntee̱
ko̱ santaha nd'ai̱.̱ 51 Ch'aṯuts'iẖiṉ ra̱ jníhi ̱
Abel santaha jníhi ̱ Zacaria̱ xi kin'ek'ient'á
nac̱han chje̱ xi kjijña aṉkjín niṉku̱. Kui
nga b'a̱ tíxihiṉnu̱u nga n'eṉijéhe̱ ra̱ xu̱ta̱
xi tjín nd'ai̱ ̱ ngayjee̱ ni xu'bo.̱ 52 ¡Nim̱a̱ rú
n'ehenu jun, jámaestru̱hu̱ kju̱aṯéxumoo!̱ Ja
kichju'óhoo̱ xu̱ta̱ yubi ̱ xi bix'ákoẖo aṉkju̱a̱
má nga tíjña kju̱aṉkjink'uu̱n. Jun najmi
bitjas'oo̱n ko̱ ta̱ b'ech'óhoo̱ xu̱ta̱ xi mjehe̱
kju̱as̱'en yo.̱

53Nk'ie nga b'a̱ kitsú Jesu, já chjiṉe'̱éheṉ
kju̱aṯéxumoo̱ ko̱ já fariseo̱ tu̱ ni xí najmi
kisasíhín ra̱ ni xi kitsú Jesu. Kui nga
nkjin tíkjá ni xi kingjásjaiyaha̱ ra̱ 54 tu̱ xi
ts'ií̱nkijnejihin Jesu nga ku̱iṉchja̱ nku én xi
najmi b'a̱ tjín. Iṉcha tsangisjai niy̱á xi nkú
ts'ín kam̱a kju̱aṯéjénehe.

12
B'i ̱ ts'ín kinchja̱nij̱míyaha Jesu xu̱ta̱ xi tsjo-

ho̱ bakúchji nga benkjún Ntia̱̱ná
1Tu̱ ni xí kama ñjakú ṉkjúhún xu̱ta̱ nga

ta̱ kui ta̱ maha tíiṉcha basinne'yún xinkjín.
A̱s'ai̱ já ni'yakuyáha̱ Jesu kinchjaḵo̱ títjun:

—Chúhu̱un yjonu̱u xi nkú ts'ín nkaha̱ já
fariseo.̱ Kui xi bakúchji nga 'yún benkjún
Ntia̱ṉá tu̱ xi b'a̱ ts'ín b'é'maha ni ch'onk'un
xi tjíntujíhiṉ. 2 A̱t'aha̱ najmi tjín ni xi 'ma
tjítjo xi najmi cha,̱ ko̱ najmi tjín ni xi tíjña
'ma xi najmi s'ej̱ña chji. 3 Kui b'a̱ maha,
ngayjee̱ ni xi kichubahanu má jyuu̱n, kui
xi ku̱iṉú'yá ngáha má ndzjeeṉ. Ko̱ én seṉ
xi kik'inyohoo̱ xinkiu̱ ay̱a 'manu̱u, kui xi
ch'ií̱yako̱ ngáha as̱un nk'a ni'yoo.̱

B'i ̱ ts'ín tsakúya Jesu yá xi tjíhin nga
ku̱iṉkjún

(Mt. 10:28-33)
4 ’Jun, já amigoṉa,̱ b'a̱ tíxinnu̱u. Na-

jmi tu̱ binkjun xi tu̱ yjoninteeẖé maha̱
ts'ínk'ien ko̱ as̱kahannajmi ta̱ tjín nkú ts'ií̱n
saha. 5Xínyanu̱u yá xi tjíhin nga ku̱iṉkjún.
Tiṉkjún xi as̱kahan nga ts'ií̱nk'ien yjonin-
tee,̱ tjíhiṉ nga'yún nga ts'ií̱nkji ngaḵ'ie̱ṉ.
Johoṉ, kuihí xu'bo̱ xi tiṉkjún. 6 ¿A najmi

mahá tsa tu̱ xí nanki chjíhí ch'a nga satéña
unnis̱e xi ̱tíntí? Ndaha tsa b'a̱ma, tu̱ngana-
jmi ts'ínchayahá Ntia̱ṉá ndaha nku nis̱ee.̱
7Ngaṯ'a ts'aj̱un bi, santaha ngayjee̱ ntsjaḵu
tjín xkiẖi ̱ Na'̱minu̱u. Kui kju̱aẖa nga najmi
tu̱ binkjuhunnu, aṯ'aha̱ jun xi 'yún chjí so
nga nkjin nis̱e.

8 ’Ko̱ b'a̱ tíxinnu̱u. Ngayjee̱ xi ts'ií̱nkie
yjoho̱ nga bena nginku̱n xu̱ta,̱ Ntíhi ̱
Ndax̱'iu̱̱n ta̱ ts'ií̱nkie yjoho̱ nga be xu̱to̱
nginku̱n ntítsjehe̱ Ntia̱ṉá. 9Tu̱nga xi najmi
ts'ií̱nkie yjoho̱ nga bena nginku̱n xu̱ta,̱
ko̱ an ta̱ najmi ts'inkíé yjona̱ nga be xu̱to̱
nginku̱n ntítsjehe̱ Ntia̱ṉá. 10 Ko̱ ngayjee̱
xu̱ta̱ xi nkú ku̱iṯsu̱hu̱ Ntíhi ̱Ndax̱'iu̱̱n, kam̱a
ndyjat'aha.̱ Tu̱nga xi ch'on ku̱iṯsu̱hu̱
Espiriṯu̱ Santo,̱ najmi ta̱ kam̱a ndyjat'aha̱
ra.̱ 11 Nk'ie nga ngju̱ai̱ḵoṉu̱u xu̱ta̱ ni'ya
sinagoga̱ ko̱ tsa nginku̱n já jue ko̱ tsa
nginku̱n já tjíxóo,̱ najmi tu̱ fantaẖa̱ ru̱u
yjonu̱u xi nkú ts'ín n'ek'óyo ni xi k'úínnu̱u
ko̱ mí éhen xi ku̱ix̱íún. 12 A̱t'aha̱ kui chu̱ba̱
xu'bo̱ Espiriṯu̱ Santo̱ ku̱iṯsu̱yanu̱u mí ni xi
tjíhin nga ku̱ix̱íún.

B'i ̱ ts'ín kinchja̱nij̱míyaha Jesu xu̱ta̱ xi 'yún
mjehe̱ kju̱a̱nchiṉá

13 A̱s'ai̱ kinchja̱ nku nda̱ xi síjñajihiṉ xu̱ta̱
nkjiu̱n:

—Ji nda̱ maestru̱, b'a̱ t'ihiṉ nda̱ nts'é nga
katakjányakoṉa ni xi y'éjña na'̱mini.̱

14B'i ̱ kitsú Jesu:
—Ji nda,̱ ¿yá xi y'ét'a xána nga nda̱ jue

kam̱anu̱u ko̱ a ra̱ nku nda̱ xi ku̱aḵjánya ni
xi tjíhiṉ xu̱ta?̱

15B'i ̱ kitsú sa Jesu nga kinchjaḵo̱ xu̱ta̱ xi
kabincha yo:̱

—Chas̱oo̱ ko̱ chúhu̱un yjonu̱u. Najmi tu̱
n'e mjo ni xi tjíhiṉ xu̱ta̱ xingisoo.̱ Najmi tsa
tu̱ ngaṯ'aha̱ nga tse ni xi tjíhiṉ xu̱ta̱ nga 'yún
nda ts'ín k'úéntu.

16 A̱s'ai̱ y'éjña chu̱bay̱a Jesu nga tsakúya:
—Jñáha̱ nku nda̱ nchiṉá tu̱ ni xí ndahá

kitsjá nintje.̱ 17 A̱s'ai̱ b'i ̱kitsú anim̱aẖa:̱ “¿Mí
nihi xi ts'ian? Najmi tjínna má k'uetjá ni
xi kama chána.” 18 Ko̱ b'a̱ kitsú ya ani-̱
maẖa:̱ “Kui nii ̱ xi ts'ian. Ts'inxúnta ni'ya
xi tíiṉchana má nga f'atjá ni xi kama chána
ko̱ kj'aí̱ xi 'yún i sa ts'inndá ngáhana. Yo̱
kj'uatjá niu̱ ko̱ ngayjee̱ ni xi tjínna. 19 A̱s'ai̱
b'a̱ xíhiṉ yjona:̱ Ji nda,̱ nkjin ṉkjún maha
ni xi tjítjohi. 'Yún nkjin nú kam̱aha.̱ Tu̱
sahá n'eḵj'áíyai, chiṉei̱, s'i ̱ ko̱ tsjo kat'ehi.”

20 Tu̱nga b'aẖá kitsú Ntia̱ṉá: “Ji nda̱ chiṉi,
kui nis̱tjeṉ xu'bi ̱ ku̱ay̱áí. Ni xi tjítjohi, ¿yá
xi kam̱a ts'e?̱”

21 ’B'a̱ mat'ain xu̱ta̱ xi b'ékúhu̱ yjoho̱
kju̱aṉchiṉá. Kui xi x'aṉ nginku̱n Ntia̱ṉá.

B'i ̱ ts'ín tsakúya Jesu nga Ntia̱̱ná kuhu̱n
ntíhi ̱

(Mt. 6:25-34)
22 A̱s'ai̱ b'a̱ kitsúhu̱ já ni'yakuyáha:̱
—Kui kju̱aẖa nga b'a̱ tíxihiṉnu̱u. Najmi

tu̱ fantaẖa̱ ru̱u yjonu̱u ni ximachjénnu̱u,mí
nihi xi chiṉoo̱. Ta̱ ndaha najmi tu̱ fantaẖa̱
ru̱u yjonu̱u ni xi machjéheṉ yjonintenu̱u,
mí najyuhun xi ndyjoo̱. 23 Nk'ie ní nga
ku̱iṉtsu̱boo̱, kui ní nihi xi 'yún chjíhi ̱ra̱ nga
nichinee,̱ ko̱ yjonintenu̱u, kui xi 'yún chjíhi ̱
ra̱ nga najyuu̱n. 24 Chas̱oẖo̱ nis̱ee.̱ Najmi
b'éntje,̱ najmi b'ékú, najmi tjíhiṉ ni'ya xi
má nga f'átjo nichinehe.̱ Tu̱nga tsjáhá ra̱
Ntia̱ṉá nichine. Ko̱ jun, ¿a najmi 'yúhún
chjí so nga nis̱ee?̱ 25 Ko̱ ndaha tsa 'yún
kjúántaẖa̱ ru̱u yjonu̱u tu̱ xi sáhanu masen
metru̱, najmi tjín xi nkú ts'ín sáhanumasen
metru̱. 26Tsa najmi manu̱u n'o ni xi ic̱hí, ¿á
jun tífantaẖa̱ ru̱u yjonu̱u ni xingisoo?̱

27 ’Chas̱e̱ chu̱bay̱ohoo̱ xi nkú ts'ín sá
naxúu̱. Najmi ts'ínxá ko̱ najmi ts'ínnda
nachjún. Tu̱nga an b'a̱ tíxinnu̱u nga ta̱
ndaha nda̱ rei ̱ Salomon xi 'yún chánka
kama nis̱tjin nk'ie, najmi b'a̱ k'un najyun
xi kingja xi nkúhu naxúu̱. 28Tsa Ntia̱ṉá b'a̱
tsjo ts'ínk'íéntu jñá xi chu̱ba̱ ma cháhá, xi
nd'ai̱ ̱ ma chá ko̱ ndyjunni ̱ ku̱iṯi,̱ ¿a najmi
tu̱ sahá 'yún tsjá sanu̱u najyun xi ndyjoo̱
jun xi 'yún chjí so nga jñóo?̱ ¡Á b'a̱ 'yún
ic̱hí s'ejihiṉnu̱u Ntia̱ṉá! 29 Kui b'a̱ maha,
najmi tu̱ b'ejña títjun nga ni xi chiṉoo̱ ko̱
ni xi s'iu̱ ku̱iṉchísjo. Najmi tu̱ kui kju̱aḇaha̱
niu̱ kas'enu̱u. 30 A̱t'aha̱ ngayjee̱ ni xu'bi ̱
bangisjai xu̱ta̱ xi tjín as̱unntee,̱ tu̱nga jahá
be Na'̱minu̱u nga machjénnu̱u ni xu'bi.̱
31Tjeheṉnto nga katatéxumanu̱u Ntia̱ṉá ko̱
b'a̱ ts'ín tu̱ k'u̱ai̱s̱uhúnnu̱u ni xu'bi.̱

B'i ̱ts'ín kinchja̱nij̱míyaha Jesu kju̱a̱nchiṉóo̱
(Mt. 6:19-21)

32 ’Najmi tu̱ binkjun, chu̱tsaṉka̱ tíntína.̱
A̱t'aha̱ tsjo tjíhiṉ Na'̱minu̱u nga tsjánu̱u
nga ku̱iṯjás'eṉjiun xi nkú ts'ín batéxuma.
33Taṯeño ni xi tjínnu̱u ko̱ tjohoo̱n xu̱ta̱ x'aṉ.
T'ekú ni xi najmi maha̱ batsun. Ch'aṯjó
ndjio̱j̱mi ján ni xi ts'ií̱n nchiṉá sínnu̱u, má
najmi ma fas'en já ndyjé ko̱ ta̱ ndaha xubíu̱

najmi maha̱ bate. 34 B'a̱ tíxinnu̱u aṯ'aha̱
má nga tíjña kju̱aṉchiṉánu̱u, yo̱ ta̱ tíjña
anim̱aṉu̱u.

35 ’T'endo yjonu̱u ko̱ t'etíú nd'ínu̱u. 36B'a̱
n'oo̱ xi nkú ts'ín já musu̱ xi iṉcha kuyá
nga kj'u̱aí̱ nda̱ ntia̱ẖa̱ xi kafí kju̱aḇixan,
xi nk'ie nga f'ai tu̱ tjeṉ'yún chjux'áhá ra̱
aṉkju̱o.̱ 37Á b'a̱ nda tjíhin ts'e̱ já musu̱ xi
tjíntujíhin nk'ie nga kj'u̱aí̱hi nda̱ ntia̱ẖa.̱
Kju̱axi ̱ni xi tíxinnu̱u. Ni xi ts'ií̱n ndaṉtio̱̱ tu̱
ngaṯ'aha̱ nga tíchuyáha,̱ k'u̱énda yjoho̱ nga
ts'ií̱nk'íéntut'á yámixo̱ já musu̱ ko̱ tsjáha̱
niṉ̃u̱. 38Á b'a̱ nda tjíhin ts'e̱ já musu̱ xu'bo̱
tsa tjíntu tík'un nk'ie nga kj'u̱aí̱ nda̱ ntia̱ẖa,̱
ndaha tsa masen nis̱tjeṉ ko̱ ndaha tsa ja tífi
ma sen.

39 ’Katumankjinnu̱u ni xu'bi.̱ Tsa be títjun
nda̱ xi ts'e̱ ni'yoo̱ mí chu̱baẖa kj'u̱aí̱ nda̱
ndyjée,̱ ta̱ k'úéjña nda. Najmi tsjánte tsa
nda̱ ndyjée̱ kju̱as̱'en kju̱a'̱yún ni'yaha.̱ 40B'a̱
ts'ín ta̱ tiṉtsu̱ba̱ ndahanu ko̱ jun, aṯ'aha̱
chu̱ba̱ nga najmi tíchuyóhoo̱ kj'u̱aí̱ Ntíhi ̱
Ndax̱'iu̱̱n.

B'i ̱ ts'ín tsakúya Jesu nga kits'ínchjén nku
nda̱ musu̱ xi na̱xu̱ fiko̱ xáha̱

(Mt. 24:45-51)
41 A̱s'ai̱ b'a̱ kitsú Simon Pedro:̱
—Ji nda̱ maestru̱, ¿a jiṉ ts'aj̱iṉ én xi

kuachubai, a ra̱ koẖó xu̱ta?̱
42B'i ̱ kitsú Nda̱ Ntia̱ṉá:
—¿Yá nda̱ musu̱hu xi nax̱u̱ fiko̱ xáha̱

ko̱ xi nkjink'un, xi nda̱ ntia̱ẖa̱ kitsjá xáha̱
nga kui xi tsjáha̱ nichine já musu̱ xingisoo̱
nk'ie nga ku̱ic̱hú chu̱ba?̱ 43 ¡Á b'a̱ nda
tjíhin ts'e̱ nda̱ musu̱ xu'bi ̱ tsa b'a̱ títs'ín
nk'ie nga kj'u̱aí̱ nda̱ ntia̱ẖa!̱ 44 Kju̱axi ̱
ni xi tíxinnu̱u. Nda̱ ntia̱ẖa̱ ts'ií̱n kun-
ntáha̱ ngayjee̱ ni xi tjíhiṉ. 45 Tu̱nga tsa
b'i ̱ ts'ín ts'ií̱nnkjink'un nda̱ musu̱ xu'bi:̱
“K'u̱aṉdaya saha̱ nda̱ ntia̱ṉa̱ nga kj'u̱aí̱.”
A̱s'ai̱ k'u̱éhe̱ já musu̱ ko̱ jminchjín musu̱
xingisoo̱ ko̱ nga kjiṉe̱ ko̱ k'úí ko̱ kam̱a ch'i.̱
46Tsa tu̱ kj'u̱aí̱hí nda̱ ntia̱ẖa̱ nda̱ musu̱ xu'bi ̱
nis̱tjin xi najmi tíkuyáha̱ ko̱ chu̱ba̱ xi najmi
be, 'yún ndjá ts'ií̱nnijéhe̱ nda̱ ntia̱ẖa̱ xi nkú
ts'ín n'enijéhe̱ xu̱ta̱ xi najmi mjehe̱ s'ejihiṉ
Ntia̱ṉá.

47 ’Nda̱ musu̱ xi be ni xi mjehe̱ nda̱ ntia̱ẖa̱
ko̱ najmi b'énda yjoho̱ ko̱ ta̱ ndaha najmi
ts'íntjusun ni xi mjehe̱ nda̱ ntia̱ẖa,̱ kui xi
nkjin niy̱á s'eẖe.̱ 48 Tu̱nga nda̱ musu̱ xi
najmi be ni xi mjehe̱ nda̱ ntia̱ẖa̱ ko̱ títs'ín

ni xi tjíhin nga n'e̱ kju̱aẖa̱ ra,̱ kui xi chuba
niy̱á s'eẖe.̱ A̱t'aha̱ ngayjee̱ xi ts'ati ni xi
kits'ínkjáíhiṉ, kui xi ta̱ ts'ati ni xi ku̱iṉchí
ngáha̱ ra.̱ Ko̱ xi 'yún tse ni xi kin'e kunntá,
kui xi ta̱ 'yún tse ni xi n'eṉisi ngáha̱ ra.̱

B'i ̱ ts'ín kitsúya Jesu nga kui nga̱t'aha̱
ku̱a̱kjányaha yjoho̱ xu̱ta̱

(Mt. 10:34-36)
49 ’An jáiḵ'iet'á nd'íá as̱unntei ̱ko̱mangim-

jena nga ku̱iṯi ̱kai. 50Tu̱nga tjíhin ni nga nku
kju̱aṉim̱a̱ xi tu̱ xí chánkahá kj'u̱aj̱ian. Un
ṉkjún tíbena ko̱ b'a̱ kam̱ana santaha nkúhu
nga ku̱ic̱hú nis̱tjin nga ku̱iṯjusun niu̱. 51 ¿A
b'a̱manu̱u nga kju̱aj̱yu jái ̱tsja as̱unntei?̱ An
b'a̱ tíxinnu̱u nga najmi. Tu̱ xi kju̱aḵjánya
níhi yjoho̱ xu̱ta̱ jáiẖina. 52 A̱t'aha̱ nd'ai̱ ̱
ch'aṯuts'iẖiṉ ra̱ nga ku̱aḵjánya yjoho̱ má
nga tjíntu un xu̱ta.̱ Jan ngju̱ai̱ ̱ kontraẖa̱ jo,
ko̱ xi joo̱ ngju̱ai̱ ̱ kontraẖa̱ xi jooṉ. 53Xi tí'mi
na'̱mi ngju̱ai̱ ̱ kontraẖa̱ ntíhi,̱ ko̱ xi tí'mi
ntí ngju̱ai̱ ̱ kontraẖa̱ na'̱mihi.̱ Xi tí'mi naa̱
ngju̱ai̱ ̱ kontraẖa̱ taḵjíhiṉ, ko̱ xi tí'mi taḵjín
ngju̱ai̱ ̱ kontraẖa̱ naa̱ha.̱ Xi tí'mi na̱ nchí'ya
ngju̱ai̱ ̱ kontraẖa̱ na̱ aṉtaha,̱ ko̱ xi tí'mi na̱
aṉta ngju̱ai̱ ̱ kontraẖa̱ na̱ nchí'yaha.̱

B'i ̱ kitsúhu̱ Jesu xu̱ta̱ nk'ie nga najmi tí-
mankjihiṉ nis̱tjin xi y'a

(Mt. 16:1-4; Mr. 8:11-13)
54B'a̱ ta̱ kitsú ya Jesu nga kinchjaḵo̱ xu̱ta̱

nkjiu̱n:
—Nk'ie nga yo nga nibá niṉti ̱ xi tjeẖen

má fintjai ts'íu̱, as̱'ai̱: “Tsí k'u̱a”̱ bixíún, ko̱
b'a̱ ma. 55Ko̱ nk'ie nga tsjen ntjo̱ sje, as̱'ai̱:
“Kam̱a sje” bixíún, ko̱ b'a̱ ma. 56 ¡Xu̱ta̱ xi
tu̱ tsjohó ra̱ bakúchji xi nkú ts'ín benkjún
Ntia̱ṉá! Mankjinnu̱u ni xi ma chji nk'a ján
ko̱ t'anankiu̱, tu̱nga, ¿á najmi tímankjihiṉ-
nu̱u nis̱tjin xi kich'ahanu nd'ai̱?̱

B'i ̱ts'ín tsakúya Jesunga k'úéndaka̱á xinkiá̱
(Mt. 5:25-26)

57 ’¿Á najmi n'enkjíntak'un su̱baẖanu ni
xi nda tjín nginku̱n Ntia̱ṉá? 58Tsa tjín xi tí-
batéjénehi ko̱ tjeṉkoi̱ ̱ nga tí'mikoi̱ ̱ nginku̱n
nda̱ tjíxóo,̱ chu̱bakoṉdai nga tjeṉko̱ sai ay̱a
niy̱óo,̱ tu̱ xi najmi ngju̱ai̱ḵoẖo ri nginku̱n
nda̱ jue. A̱t'aha̱ tsa nginku̱n nda̱ jue
ngju̱ai̱ḵoẖi, as̱'ai̱ nda̱ jue ts'ií̱nkjas'ehin ay̱a
ntsja nda̱ xi kunntá nu̱bay̱óo̱ ko̱ kui xi
ngju̱áya'yíhin. 59 B'a̱ tíxihin nga najmi
ku̱iṯjui yo̱ santa nkúhu nga k'úéchjíyjei
too̱n xi tjeẖin.

B'i ̱ ts'ín tsakúya Jesu nga tjíhin nga
ngju̱a̱iḵj'áha̱ ra̱ anim̱a̱ha̱ xu̱ta̱

1 Kui nis̱tjin xu'bo̱ kabincha yo̱ k'u̱a̱ xi
kitsúyaha̱ Jesu ni xi kamat'ain k'u̱a̱ já xi
nibáha aṉte Galilea.̱ Pilato̱ kits'ínk'ien jóo̱
ko̱ ta̱ kuihi jníhi ̱ jakj'á nga kits'íntjijinkoẖo
jníhi ̱ chu̱ xi iṉcha tsichuko̱ nga kitsjá chje.̱
2 A̱s'ai̱ kinchja̱ Jesu:

—¿A b'a̱ manu̱u nga b'a̱ kamat'ain já
Galilea̱ xu'bi ̱aṯ'aha̱ 'yún tjín saha̱ ngatitsun
nga ngayjee̱ xu̱ta̱ xi tjín aṉte Galilea?̱ 3An
b'a̱ tíxinnu̱u nga najmi. Ko̱ ta̱ jun, tsa najmi
kuankínchj'aẖa̱ ru̱u anim̱aṉu̱u, ngatentoo̱
b'a̱ ta̱ ts'ín ku̱ay̱ó. 4Ko̱ máha já tj'ion jan
xi k'ien nga tsijnenehe̱ xjó nk'a xi kisasín
ntá tix̱a̱ Siloe, ¿a b'a̱ manu̱u nga kui xi 'yún
tjín saha̱ ngatitsun nga xu̱ta̱ xi tjín nanki
Jerusalen? 5 An b'a̱ tíxinnu̱u nga najmi.
Ko̱ ta̱ jun, tsa najmi kuankínchj'aẖa̱ ru̱u
anim̱aṉu̱u, ngatentoo̱ b'a̱ ta̱ ts'ín ku̱ay̱ó.

6Ko̱ b'i ̱ ta̱ ts'ín y'éjña chu̱bay̱a Jesu nga
tsakúya:

—Nku nda̱ kisasíhiṉ nku yá higuera̱ aj̱in
yá tuntsjaj̱éhe̱ ko̱ ngjisehe̱ tsa ja yjaha̱ tu
higo̱ yóo,̱ tu̱nga ndahá nku najmi kisakúhu̱.
7 A̱s'ai̱ kinchjaḵo̱ nda̱ xi kunntá yá tunts-
jaj̱ée:̱ “Ja tjínna jan nú nd'ai̱ ̱nga tíf'áiṉgisja
tuhu̱ yá higuera̱ xu'bi.̱ Ndaha nku najmi
tísakúna. Tic̱hásuin, aṯ'aha̱ tu̱ títs'ínkjenki
tiyahá nga'yúhu̱n t'anankiu̱”, kitsú. 8 A̱s'ai̱
b'a̱ kitsú nda̱ xi kunntá yá tuntsjaj̱ée:̱
“Ji nda̱ ntia̱,̱ tjennteihi ̱ nga katasinjña sa
nú xu'bi.̱ Kuakjanndáíhi ̱ tuts'in ko̱ kuin-
chankíhi ̱ abono.̱ 9Tsa tsjá tu núni,̱ nda tjín.
Tu̱nga tsa najmi, kam̱a stísun.”

B'i ̱ ts'ín kits'ínnkihi ̱ Jesu nku ta̱chju̱ún nga
nis̱tjin nkjún

10Nku niy̱á nk'ie nis̱tjin nkjún, ni'ya sin-
agoga̱ tíbakúya Jesu éheṉ Ntia̱ṉá. 11 Yo̱
kab'ejña nku tac̱hju̱ún xi tjíhiṉ tj'ion jan nú
nga uhu̱n. Nku ndaṉinda kits'ínchitjuhu̱ ko̱
ndahac̱hí najmi ta̱ma basin nax̱u̱hu. 12Nk'ie
nga kikie Jesu tac̱hjúu̱n, as̱'ai̱ kinchjaẖa̱ ko̱
b'a̱ kitsúhu̱:

—Ji tac̱hju̱ún, ja kama ndaí̱hi ch'in xi
k'uhin.

13 A̱s'ai̱ kingjénne ntsja Jesu tac̱hjúu̱n.
Ta̱ kuihi chu̱bo̱ tsasin nax̱u̱ ngáha ko̱
kits'íntsjoho̱ Ntia̱ṉá. 14 Tu̱nga kama
kjahán ra̱ nda̱ k'aku̱hu̱ ni'ya sinagoga,̱

aṯ'aha̱ nis̱tjin nkjún nga kits'ínnkihi ̱ Jesu
tac̱hjúu̱n. A̱s'ai̱ b'a̱ kitsúhu̱ xu̱to:̱

—Jun nis̱tjin tíjña nga ma n'exá. Kui
nis̱tjiu̱n nibó nga n'eṉkinu̱u, najmi tu̱
nis̱tjin nkjúu̱n.

15Tu̱nga b'iẖí kitsú Jesu:
—¡Tu̱ tsjohónu̱u bakuchjíú xi nkú ts'ín

yankjún Ntia̱ṉá! ¿A najmi chjunndáyanú
chu̱ xi tjínnu̱u nga nis̱tjin nkjún nga bankín
n'ek'iu ntá? 16Tac̱hjíiṉ ta̱ ntjeẖe̱ ntje̱ cháná
Abrahammaha, xi ja tjíhiṉ tj'ion jan nú nga
Satana y'ét'a'yúhu̱n nga kitsjá ch'ihiṉ, ¿a
najmi tjíhín ni nga chjúnndáya nga nis̱tjin
nkjún?

17Nk'ie nga b'a̱ kitsú Jesu, kama subaha̱
ngayjee̱ já kontraẖa.̱ Tu̱nga máha xu̱ta̱
nkjiu̱n, kama tsjoho̱ ngayjee̱ kju̱aṉkjún xi
títs'ín Jesu.

B'i ̱ ts'ín tsakúya Jesu nga kits'ínchjén nku
k'un mostasa̱

(Mt. 13:31-32; Mr. 4:30-32)
18 A̱s'ai̱ b'i ̱ kitsú ya Jesu:
—¿Mí nihi xi b'a̱ joyaha xi nkú ts'ín

batéxuma Ntia̱ṉá? ¿Mí nihi xi k'uejñá
chu̱bay̱ahana? 19Kui xi b'a̱ joyaha nku k'un
mostasa̱ xi jakj'á nku nda̱ ko̱ y'éntje̱ jñáha.̱
A̱s'ai̱ kisá k'uu̱n ko̱ nku yá tu chánka kama,
ko̱ nis̱ee̱ j'ai ts'ínnda'á nu̱baẖa̱ tjiaha̱ yóo.̱

B'i ̱ ts'ín tsakúya Jesu nga kits'ínchjén na̱'yu̱
saha̱n niṉku̱a̱n

(Mt. 13:33)
20 A̱s'ai̱ ta̱ kinchja̱ ngáha Jesu:
—¿Mí nihi xi k'uejñá chu̱bay̱akoẖona

xi nkú ts'ín batéxuma Ntia̱ṉá? 21 Kui xi
b'a̱ joyaha na'̱yu̱ sahaṉ niṉku̱aṉ xi jakj'á
nku tac̱hju̱ún ko̱ kits'íntjijinko̱ tse nku̱aṉ
niṉku̱aṉ. A̱s'ai̱ tsijin ngatentee̱ na'̱yu̱.

B'i ̱ ts'ín tsakúya Jesu nga kits'ínchjén nku
a̱nkju̱a̱

(Mt. 7:13-14, 21-23)
22Nk'ie nga títs'ín niy̱á Jesu nga tífi nanki

Jerusalen, tsakúya ts'íhiṉ éheṉ Ntia̱ṉá má
xi tjeẖen nga tíf'a, nanki i ko̱ nanki xix̱i.̱
23 A̱s'ai̱ b'a̱ kitsú nku xi kingjásjaiyaha̱ Jesu:

—Ji Nda̱ maestru, ¿a chuba maha xi
n'eḵ'anki?

24B'i ̱ kitsú Jesu:
—N'e̱ kju̱a'̱yúhu̱n ru̱u yjonu̱u nga

tiṯjás'oo̱n aṉkju̱a̱ ntsjíyoo.̱ A̱t'aha̱
tíxinyanu̱u nga nkjin ṉkjún maha xi kam̱a
mjehe̱ kju̱as̱'en yo,̱ tu̱nga najmi kam̱ahá
ra.̱ 25Nk'ie nga ku̱is̱íntjeṉ nda̱ xi ts'e̱ ni'yoo̱

ko̱ k'u̱échja aṉkju̱o,̱ jun xi kabincho naṯsin
ján n'eḵjano aṉkju̱o̱ nga b'a̱ ku̱ix̱íún: “Ji
nda̱ ntia̱,̱ chjúx'áni ̱ aṉkju̱o.̱” Tu̱nga b'aẖá
ku̱iṯsu̱nu̱u: “Najmi be yáha jun.” 26 A̱s'ai̱ b'a̱
ku̱ix̱íún: “Yanáá xinkiá̱. Niy̱áténi ̱ tsakuyáí
éheṉ Ntia̱ṉá.” 27Tu̱nga b'aẖá ku̱iṯsu̱nu̱u: “Ja
b'a̱ kuaxinnu̱u nga najmi be yáha jun. Tiy̱ú
t'axín tentenú, jun xi ch'on kin'o.”

28 ’Yo̱ ch'iú̱ ko̱ ku̱ic̱hó ni'yun nk'ie nga
choo̱ nga ntje̱ cháná Abraham, Isaac ko̱
Jacob ko̱ ngayjee̱ já profeta̱ tjíntumá batéx-
uma Ntia̱ṉá. Ko̱ máha jun, ku̱ic̱h'onsjeṉu̱u
naṯsiu̱n. 29 A̱t'aha̱ tu̱ má xi tjeẖén ni niḇaha
xu̱ta̱ nga kj'u̱aí̱ s'í xi kam̱a má batéxuma
Ntia̱ṉá. 30 Tjín xu̱ta̱ xi yjanki nd'ai̱,̱ kui xi
tjun kam̱a ngáha, ko̱ tjín xi tjun nd'ai̱,̱ kui
xi tsjénnki.

B'i ̱ kitsú Jesu nga kinchja̱nij̱míyaha nanki
Jerusalen

(Mt. 23:37-39)
31Ta̱ kuihi chu̱bo̱ tjín já fariseo̱ xi j'aisehe̱

Jesu ko̱ b'a̱ kitsúhu̱:
—Xin t'in, aṯ'aha̱ Herode̱ Antipa̱ mjehe̱

ts'ií̱nk'iehin.
32B'i ̱ kitsú Jesu:
—B'a̱ tankínk'ihu̱un nda̱ maña̱ xi b'a̱

tjíu̱n: “Chas̱ei̱.̱ Nd'ai̱ ̱ ko̱ ndyjunni ̱ k'onsje̱
jánindoo̱ ko̱ ts'innkíhi ̱xu̱ta,̱ ko̱ nis̱tjin xima
jahan kam̱a ndju̱úna xána.̱” 33Tu̱nga tjíhín
ni nga ts'inndjaá̱ niy̱ána̱ nd'ai̱ ̱ ko̱ ndyjunni ̱
ko̱ nkini ̱ nga kfíán nanki Jerusalen. A̱t'aha̱
najmi kam̱a xin nanki ku̱ay̱á nku nda̱ pro-
feta.̱

34 ’¡Jun xu̱ta̱ Jerusalen, xi n'ek'ion já
profeta̱ ko̱ b'ohoo̱ ndjio̱̱ xu̱ta̱ xi n'e
nibásenu̱u! ¡A tu̱ nkjihín niy̱á kama mjena
nga k'uentúkúnu̱u xi nkú ts'ín xaṉto̱ nga
b'énkinka̱ ntíhí, tu̱nga najmi kin'e yunú!
35Nd'ai̱ ̱ ni ̱ma, ja s'ej̱ña masen aṉtenu̱u. An
b'a̱ tíxinnu̱u nga najmi ta̱ chaẖanú santa
nkúhu nga ku̱ic̱hú nis̱tjin nga b'a̱ ku̱ix̱íún:
“¡Kakjanínk'a Ntia̱ṉá xi nibáha ngajoho!̱”

14
B'i ̱ kama nk'ie nga ngji kjine niṉ̃u̱ Jesu

ni'yaha̱ nku nda̱ fariseo̱
1 Nku nis̱tjin nkjún niṉ̃u̱ ngji kjine Jesu

ni'yaha̱ nku nda̱ k'aku̱ fariseo.̱ Kikuntá
'maha̱ jóo̱ kui chu̱bo.̱ 2 Ta̱ kabasinjña yo̱
nginku̱n Jesu nku nda̱ xi xkaí̱ tíiṉchaha.̱
3 A̱s'ai̱ kinchjaḵo̱ Jesu já maestru̱hu̱ kju̱aṯéx-
umoo̱ ko̱ já fariseo:̱

—¿Aman'enkihi ̱xu̱ta̱ xi uhu̱n nga nis̱tjin
nkjún, a ra̱ najmi?

4 Tu̱nga najmi kinchjaẖá jóo.̱ A̱s'ai̱
Jesu kits'ínsihiṉ nda̱ uu̱n, kits'ínnkihi ̱ ko̱
kits'ínkji ngáha ni'yaha.̱ 5 A̱s'ai̱ ta̱ kinch-
jaḵoẖó ngáha jóo̱ nga b'i ̱ kitsúhu̱:

—Tsa ntíhi ̱ ko̱ tsa turu̱hu̱ nku xi síjñajin-
nu̱u ku̱ij̱ney̱a nku ntá tix̱a̱ nk'ie nga nis̱tjin
nkjún, ¿a najmi tjeṉ'yún k'u̱as̱jejihín?

6Najmi kinchja̱ jóo,̱ aṯ'aha̱ najmi be nkú
ku̱iṯsu̱.

7 Ja kamoo,̱ nk'ie nga kikie Jesu xi nkú
ts'ín tíf'ájin xu̱ta̱ xi kama ñjakú yo̱ aṉte xi
tíiṉcha títjuu̱n nga tíb'entut'á yámixo,̱ as̱'ai̱
y'éjña chu̱bay̱aha̱ nga tsakúya. B'i ̱ kitsúhu̱:

8 —Tsa tjín xi ku̱iṯsu̱yahi nga k'úín nku
s'í kju̱aḇixan, najmi tu̱ aṉte xi síjña títjuu̱n
binchin. A̱t'aha̱ tsa tu̱ ahá ni kj'u̱aí̱ nku xi
ta̱ kik'inyaha̱ nga kj'u̱aí̱ s'íu̱ xi 'yún yankjún
sa nga ji, 9 tsa as̱'ai̱ b'a̱ kj'u̱aí̱ tsuhi nda̱ xi
tíb'asje s'íu̱: “Ndai̱ ̱ tjehiṉ má kabinchin”,
kui nga kam̱a suba ts'íhin ri nk'ie nga
k'úiṉnchin aṉte xi fekuu̱. 10 Ni xi n'eṉí
tsa tjín xi ku̱iṯsu̱yahi nga k'úín nku s'í,
t'ihiṉnchin aṉte xi fekuu̱, tu̱ xi b'a̱ kj'u̱aí̱
tsuhu ri nda̱ xi kitsúyahi nga kjúái ̱ s'íu̱: “Ji
nda̱ amigo,̱ t'ihiṉnchin nku aṉte xi tíjña
k'aku̱.” B'a̱ ts'ín saḵúhu ri kju̱ac̱hánka
nginku̱n ngayjee̱ xi k'úéntut'ákoẖi yámixo.̱
11 A̱t'aha̱ tu̱ yáhá ni xi k'u̱as̱je nk'a suba
yjoho,̱ kui xi chaj̱nu̱cha. Ko̱ xi k'u̱as̱je
nim̱aḵju̱a̱ yjoho,̱ kui xi saḵúhu̱ kju̱ac̱hánka.

12Ko̱ ta̱ kinchjaḵo̱ Jesu nda̱ xi kitsúyaha̱
nga kj'u̱aí̱ kjine niṉ̃u̱. B'i ̱ kitsúhu̱:

—Nk'ie nga s'í n'es̱jei, najmi tu̱ já xi nda
nchjaḵoẖi chubaihi,̱ ta̱ ndaha já nts'ei, ta̱
ndaha já xinki,̱ ko̱ ta̱ ndaha já nchiṉá xi
tjíntut'á tiñahi. A̱t'aha̱ tsa b'a̱ n'ei̱,̱ kui
jóo̱ ku̱iṉchja̱ ngajoya ngáha ri ko̱ b'a̱ ts'ín
ku̱iṯju chjíhi ni xi kik'ai̱ẖi.̱ 13 Ni xi n'eṉí
nk'ie nga s'í n'es̱jei, xu̱ta̱ x'aṉ chu̱baihi,̱
xi nim̱aẖa,̱ xi najmi ma fi ko̱ xi ka.̱ 14 B'a̱
ts'ín nda kam̱at'aihinni. A̱t'aha̱ xu̱ta̱ xu'bi ̱
najmi kam̱aha̱ tsjá ngajoya ngáha ri ni xi
kj'u̱ai̱ẖi,̱ tu̱nga kam̱a chjíhí ri nis̱tjin nk'ie
nga kj'u̱aí̱ya ngáha̱ ra̱ ngabayoo̱ xu̱ta̱ xi
nax̱u̱ y'entu.

B'i ̱ ts'ín tsakúya Jesu nga kits'ínchjén nku
s'í chánka xi ts'asje nku nda̱

15Nk'ie nga kint'é ni xu'bi ̱ nku nda̱ xi ta̱
kab'ejñat'ako̱ Jesu yámixo,̱ as̱'ai̱ b'a̱ kitsú:

—¡Á b'a̱ nda tjíhin ts'e̱ xu̱ta̱ xi

k'úéntujíhiṉ s'í chánka xi kam̱a má
batéxuma Ntia̱ṉá!

16 A̱s'ai̱ b'a̱ kitsúhu̱ Jesu ndo:̱
—Nku niy̱á nku nda̱ ts'asje nku s'í

chánka ko̱ nkjin ṉkjún xu̱ta̱ kits'ínkint'é
nga kj'u̱aí̱sehe.̱ 17 Nk'ie nga ja tsichu
chu̱ba,̱ as̱'ai̱ kits'ínkji nku nda̱ musu̱hu̱
ndo.̱ “Nibó, aṯ'aha̱ ja tjínda ngayjee̱ nichi-
nee”̱, kitsúhu̱ xi iṉcha kin'ekint'é nga kj'u̱aí̱
s'íu̱. 18 Tu̱nga ngayjee̱ jóo̱ iṉcha tsanki
nga n'e'̱yún tak'uhu̱n. “A̱s'ai̱ kuak'atsená
nku jñá ko̱ tjíhin nga kfínsehe.̱ Tíbankihi
nga n'e'̱yún tak'unní”, kitsú nda̱ xi tjun
kik'inyaha.̱ 19 “A̱s'ai̱ kuak'atsená te turu̱
bakján nanki. Tífikjut'ayá chu̱. Tíbankihi
nga n'e'̱yún tak'unní”, kitsú ngá kj'aí̱ nda.̱
20 “A̱s'ai̱ kuixanná, kui kju̱aẖa nga najmi
kam̱a kfíhinna”, kitsú ngá nda̱ xi ma jahan.

21 ’Kik'óya ngáha nda̱ musu̱ ko̱ kitsúyaha̱
nda̱ ntia̱ẖa̱ ngayjee̱ ni xu'bi.̱ A̱s'ai̱ kama
kjahaṉ nda̱ xi ts'e̱ ni'yoo.̱ “Kiṯsa̱ t'in aj̱in
naṉtio̱̱ ko̱ niy̱áté xi tjín nanki xu'bi.̱ Nibákoi̱ ̱
ei̱ ̱xi x'aẖaṉ, xi nim̱aẖa,̱ xi kaẖa,̱ ko̱ xi najmi
ma fi”, kitsúhu̱ nda̱ musu̱hu̱. 22 A̱skahan
b'a̱ kitsú nda̱ musu̱: “Ji nda̱ ntia̱,̱ ja ku-
ats'intjusan xi nkú nga kuakixín, tu̱nga
tjíhín sa aṉte.” 23 A̱s'ai̱ b'a̱ kitsú ndaṉtio̱:̱
“T'in ay̱a niy̱óo̱ ko̱ aṉte xi ̱ xi tjíndai ei̱.̱ N'e̱
kju̱a'̱yúhu̱n ri ̱ xu̱ta̱ nga kju̱as̱'en ei̱,̱ tu̱ xi
tséhe ni'yana.̱ 24 A̱t'aha̱ an b'a̱ tíxinnu̱u nga
ndaha nku xu̱ta̱ xu'bo̱ xi kixinya títjuhu̱n
najmi kjiṉe̱ ni xi y'endá.”

B'i ̱ ts'ín kitsúya Jesu ni xi tjíhin nga tjun
ts'ií̱nnkjink'un xu̱ta̱ xi mjehe̱ tsjénnkihi ̱

(Mt. 10:37-38)
25 Nkjin ṉkjún maha xu̱ta̱ xi tjeṉnkihi ̱

Jesu. A̱s'ai̱ kits'ínk'ótjiyak'un ko̱ b'a̱ kit-
súhu̱:

26—Tsa tjín xi tsjénnkina, tjíhin nga 'yún
ts'ií̱n mjena nga na'̱mihi,̱ naa̱ha,̱ chju̱úhu̱n,
ntíhi,̱ já nts'e,̱ jminchjín nichja, ko̱ santaha
yjoho.̱ Tsa najmi b'a̱ ts'ií̱n, najmi tsuhu̱
ra̱ nga kam̱a xu̱ta̱ ni'yakuyána.̱ 27Xi najmi
títsjáha̱ yjoho̱ nga tsjénnkina santaha tsa
ku̱ay̱á ngaṯ'ana,̱ najmi tsuhu̱ ra̱ nga kam̱a
xu̱ta̱ ni'yakuyána.̱

28 ’Tsa nku xi tíjñajinnu̱u mjehe̱ ts'ií̱nnda
nku torre,̱ ¿a najmi tjuhún k'úéjña nga
ts'ií̱nxki ̱ nkú tjín ni xi kfeṯ'aha,̱ tu̱ xi
sku̱eẖe tsa tíjñaha̱ ni xi machjéheṉ nga
ts'ií̱nndju̱ú niu̱? 29 A̱t'aha̱ tsa̱ ts'ií̱nnda

tuts'in xjóo̱ ko̱ as̱kahan najmi ku̱ic̱húkju̱aẖa̱
nga ts'ií̱nndju̱ú niu̱, as̱'ai̱ ngayjee̱ xu̱ta̱ xi
sku̱eẖe̱ nga b'a̱ ts'ií̱n ku̱aj̱nu̱kiehe.̱ 30 B'i ̱
ngján b'a̱ ku̱iṯsu̱: “Nku xá kik'atuts'iẖiṉ
kui ndai̱,̱ tu̱nga najmi tsichukju̱aẖá ra̱ nga
kits'ínndju̱ú.”

31 ’Ko̱ tsa nku nda̱ rei ̱ xi tíjñaha̱ te mii ̱ já
junmjehe̱ ngju̱ai̱ ̱kjánko̱ kj'aí̱ nda̱ rei,̱ ¿a na-
jmi tjuhún k'úéjña nga ts'ií̱nnkjink'un tsa
ku̱ic̱húkju̱aẖa̱ nga kjaá̱nko̱ nda̱ rei ̱xinkuu̱ xi
nibáko̱ kan mii ̱ já jun xi ts'e?̱ 32Ko̱ tsa behe̱
k'un nga najmi ku̱ic̱húkju̱aẖa,̱ as̱'ai̱ ts'ií̱nkji
já chjiṉe'̱én xi ts'e̱ xi má nga ku̱aṉkihi ̱
kju̱aj̱yu nda̱ rei ̱ xinkuu̱ nk'ie nga kjin tjeṉ
sa. 33Kui b'a̱ maha, tu̱ yáhá ni xi tíjñajinnu̱u
xi najmi k'u̱éjña ngayjee̱ ni xi tjíhiṉ, kui xi
najmi tsuhu̱ ra̱ nga kam̱a xu̱ta̱ ni'yakuyána.̱

B'i ̱ ts'ín tsakúya Jesu nga kits'ínchjén sihiṉ
na̱xo̱

(Mt. 5:13; Mr. 9:50)
34 ’Nda nax̱o,̱ tu̱nga tsa ndyja̱ nga'yúhu̱n,

¿nkú ts'ín kam̱a ntia ngáha? 35 Najmi ta̱
chjíhi ̱ ra.̱ Najmi kam̱a n'ec̱hjén xi nkúhu
tsa ninte ko̱ ta̱ ndaha tsa n'eṯjijihiṉ abono.̱
Tu̱ ngju̱ai̱y̱ahá sa naṯsin ján. Xi tjeṉ
tjaḇax̱ínñju, katasínñju.

15
B'i ̱ ts'ín tsakúya Jesu nga kits'ínchjén nku

chu̱tsa̱nka̱ xi kindyja
(Mt. 18:10-14)

1 Nkjín já xi f'áchjíntjai ch'á nga
ts'ínxát'aha̱ já Roma̱ ko̱ xu̱ta̱ xi najmi nax̱u̱
ts'íntjusun kju̱aṯéxumaha̱ Moise kama
ñjakút'aha̱ Jesu nga j'aisínñjuhu̱. 2 A̱s'ai̱
kinchjay̱anehe̱ já fariseo̱ ko̱ já chjiṉe'̱éheṉ
kju̱aṯéxumoo̱ nga b'a̱ kitsúhu̱ xinkjín:

—Kui ndai̱ ̱ ts'ínkjáíhiṉ ko̱ kjineko̱ niṉ̃u̱
xu̱ta̱ xi najmi nax̱u̱ ts'íntjusun kju̱aṯexu-
moo.̱

3B'i ̱ kitsú Jesu nga y'éjña chu̱bay̱aha:̱
4—Tsa tíjñajinnu̱u nku xi tíiṉchaha̱ un-

chan chu̱tsaṉka,̱ tsa ndyjaẖa̱ nku, ¿a najmi
ku̱iṉcháhá xi cháte ko̱ yachánñjoo̱ aj̱in jñóo̱
ko̱ ngju̱ai̱ṉgisjai xi kandyjoo̱ santa nkúhu
nga saḵúhu̱? 5 Ko̱ nk'ie nga saḵúhu̱ chu̱,
tsjo kam̱aha̱ nga ngju̱ásun tjia. 6Nga kj'u̱aí̱
ni'yaha,̱ ku̱iṉchja̱ ñjaha̱ já xi nda nchjaḵoẖo̱
ko̱ já xi tjíntut'á tiñaha.̱ “N'eṯsjokoṉú,
aṯ'aha̱ ja kuasakú ngáhana chu̱tsaṉka̱ xi
kandyjana”, ku̱iṯsu̱hu̱.

7 ’B'a̱ tíxinnu̱u nga b'a̱ ta̱ ts'ín 'yún s'e

sa kju̱aṯsjo ndjio̱j̱mi ján nk'ie nga nku xu̱ta̱
ngatitsun fikj'áha̱ ra̱ anim̱aẖa̱ nga cháte ko̱
yachán ñja xu̱ta̱ xi nax̱u̱ nginku̱n Ntia̱ṉá, xi
najmi tjíhin nga ngju̱ai̱ḵj'áha̱ ra̱ anim̱aẖa.̱

B'i ̱ ts'ín tsakúya Jesu nga kits'ínchjén nku
to̱on xi kindyja

8 ’Ko̱ tsa nku tac̱hju̱ún tíjñaha̱ te
too̱ntaba, tsa ndyjaẖa̱ nku, ¿a najmi
k'u̱étihí nku nd'í ko̱ kjécha ni'yaha̱ nga
ku̱aṉgisjáí sisin santa nkúhu nga saḵú
ngáha̱ ra̱ too̱hoṉ? 9 Ko̱ nk'ie nga saḵúhu̱,
as̱'ai̱ ku̱iṉchja̱ ñjaha̱ jminchjín xi nda
nchjaḵoẖo̱ ko̱ jminchjín xi tjíntut'á tiñaha.̱
“N'eṯsjokoṉú, aṯ'aha̱ ja kuasakú ngáhana
too̱ntaba xi kandyjana”, ku̱iṯsu̱hu̱. 10 B'a̱
tíxinnu̱u nga b'a̱ ta̱ ts'ín s'e kju̱aṯsjo
aj̱ihiṉ ntítsjehe̱ Ntia̱ṉá nk'ie nga nku xu̱ta̱
ngatitsun fikj'áha̱ ra̱ anim̱aẖa.̱

B'i ̱ ts'ín tsakúya Jesu nga kits'ínchjén nku
na̱'mi xi kits'ínkjáín ngáha̱ ra̱ ntíhí

11B'i ̱ kitsú sa Jesu:
—Nku nda̱ kis'ejñaha̱ jo já. 12 Nda̱ xi

kjintíu̱ kinchjaḵo̱ na'̱mihi:̱ “Ji na'̱mi, k'u̱ai̱ṉí
ni xi kanéna”, kitsúhu̱. A̱s'ai̱ tsakjánya ndo̱
ni xi tjíhiṉ nga kitsjáha̱ ntíhí. 13 A̱skahan
nga ja j'a chuba nis̱tjin, as̱'ai̱ tsatéña nda̱
xi kjintíu̱ ngayjee̱ ni xi kik'ai̱ẖi ̱ ko̱ ngji
nku nanki t'axín kjin nga kik'a too̱n xi
kisakúhu̱. Yo̱ kits'ínkje tiya too̱hoṉ nga
kits'ínjnu kits'ínt'a. 14 Tu̱nga nk'ie nga ja
kits'ínkje ngayjee̱ too̱hoṉ, tu̱ nkuhú kjintíá
xi tu̱ xí 'yúhún kama nanki xu'bo̱ ko̱ kikie
kjintíá ko̱ kui. 15 A̱s'ai̱ ngjinki xáha̱ nku nda̱
xi tíjña nanki xu'bo,̱ as̱'ai̱ kits'ínkjihi ̱ ndo̱
má tíiṉcha chiṉkaẖa̱ tu̱ xi ts'ií̱nkjehen chu̱.
16 Mjehe̱ kjiṉe̱ ni xi tíiṉcha kjine chiṉko,̱
tu̱nga najmi ch'a xi kitsjáhá ra̱ niu̱.

17 ’Tu̱ chahán kama chu̱bay̱aha̱ ni xi
kits'ín, kui nga b'i ̱ kitsúhu: “Nkú tjín maha
já xi ts'ín xánta ni'yaha̱ na'̱mina̱ xi tíb'anki
tímaha̱ nichine. Ko̱ máha an, ei̱ ̱ tíbaya
kjintíá. 18Tu̱ sahá kfínse ngáha̱ ra̱ na'̱mina̱
ko̱ b'a̱ xíhiṉ: Ji na'̱mi, tjeṉna jé nginku̱n
Ntia̱ṉá ko̱ nginkuin. 19Najmi ta̱ an tsuhuna
tsa ntíhi ̱ k'úínní. Tu̱ sahá katumahi an xi
nkú joyaha nku nda̱ musu̱ xi ts'íhin xánta.”
20 A̱s'ai̱ kits'ín niy̱á ndaṯiu̱ nga nibase ngáha̱
ra̱ na'̱mihi. Kjin tjeṉ sa nk'ie nga kikiehe̱
na'̱mihi ko̱ kama nim̱aẖa.̱ Tsangatsanka
nga ngjitsubakjá ntíhi ̱ ndo̱ ko̱ kikjexu̱'ba.
21 A̱s'ai̱ b'a̱ kitsú ndaṯiu̱: “Ji na'̱mi, tjeṉna jé

nginku̱n Ntia̱ṉá ko̱ nginkuin. Najmi ta̱ an
tsuhuna tsa ntíhi ̱ k'úíhinní.”

22 ’Tu̱nga b'aẖá kitsú na'̱mihi ̱ ndaṯiu̱ nga
kinchjaḵo̱ já musu̱hu̱: “Kiṯsa̱ nibákoo̱ na-
jyun xi 'yún nda ko̱ n'eṉgjo ntína,̱ ko̱ ta̱
t'eyohoo̱ naj̱nú ntsja nku stjiṉk'un, ko̱ tjay-
ohoo̱ tjaḇax̱ínnté. 23 Nku turu̱ xu̱nkú xi
'yún chánka nibákoo̱ ko̱ n'eḵ'ion. Chiṉeé̱ ko̱
n'es̱jeé s'í. 24 A̱t'aha̱ ntína̱ xu'bi ̱ nkú joyaha
tsa ja k'ien ja kj'úáíya ngáha̱ ra.̱ Kui xi
kindyja ja kuasakusjáí ngáha.” A̱s'ai̱ nku s'í
iṉcha kik'asje.

25 ’Máha nda̱ xi chóo,̱ jñá kafí. Nk'ie nga
kik'óya ko̱ j'ai tiña ni'yoo,̱ kint'é nga suu̱n
tífane ko̱ nga tíiṉcha tenki xu̱ta.̱ 26 A̱s'ai̱
kinchjaẖa̱ nku nda̱ musu̱ ko̱ kingjásjaiya-
ha̱ mí nihi xi tíma. 27 B'a̱ kik'ihiṉ: “Nda̱
nts'ei ja kaf'ai ngáha ko̱ na'̱mihi ̱ katsjá
kju̱a̱ nga kan'ek'ien nku turu̱ xu̱nkú xi
'yún chánka, aṯ'aha̱ nda tjíhiṉ ndo̱ nga ku-
ats'ínkjáín ngáha̱ ra.̱” 28Kama kjan ṉkjúhu̱n
nda̱ xi chóo̱ nga santaha najmi ta̱ mje-
he̱ ra̱ kju̱as̱'ehen ay̱oo.̱ Kui nga tsitjus-
jehe na'̱mihi ̱ ko̱ tsankihi ̱ nga kju̱as̱'en.
29 Tu̱nga b'aẖá kitsú ndo:̱ “Yai, té, xi nkú
ts'ín nkjin nú tjíhiṉ nga títs'inxát'aha ko̱
teheṉte tínt'e'éhen, tu̱nga ndahac̱hí nku
niy̱á najmi kje̱ 'bai̱ṉí nku chu̱tentsu̱ ic̱hí xi
k'uasjékoẖona s'í já xi tjoho̱ an. 30 Tu̱nga
nk'ie nga kj'uai ntíhi ̱ xu'bi,̱ xi kits'ínkjeko̱
jminchjín skóo̱ ni xi kik'ai̱ẖi,̱ kan'ek'ieihiṉ
nku turu̱ xu̱nkú chánka.”

31 ’A̱s'ai̱ b'a̱ kitsú na'̱mihi:̱ “Ji ntína,̱
teheṉte tinchunkoṉí ei̱,̱ ko̱ ngayjee̱ ni xi
tjínna̱ ji ts'i.̱ 32Tu̱nga nd'ai̱ ̱tjíhin nga n'es̱jeé
s'í ko̱ n'eṯsjaá, aṯ'aha̱ nda̱ nts'ei nkú joyaha
tsa ja k'ien ja kj'úáíya ngáha̱ ra.̱ Kui xi
kindyja ko̱ ja kuasakúsjáí ngáha”, kitsú.

16
B'i ̱ ts'ín tsakúya Jesu nga kits'ínchjén nku

nda̱ musu̱ xi najmi na̱xu̱ ngjiko̱ xáha̱
1 B'i ̱ kitsú ya Jesu nga kinchjaḵo̱ xu̱ta̱

ni'yakuyáha:̱
—Y'ejña nku nda̱ nchiṉá xi kitsjá xáha̱

nku nda̱ musu̱hu̱ tu̱ xi ku̱as̱eẖe̱ ra̱ ni
xi tjíhiṉ. Kik'inyaha̱ nga nda̱ musu̱
títs'ínkje tiya ni xi kits'ínkjas'eheṉ nga
ku̱as̱eẖe.̱ 2 A̱s'ai̱ kinchjaẖa̱ nda̱ musu̱ ko̱
b'a̱ kitsúhu̱: “¿Á b'a̱ tsu én xi tínt'ehena?
N'eḵjas'enní kuentaẖa̱ xá xi tín'ei, aṯ'aha̱
najmi ta̱ ji chas̱eẖe̱ ri ̱ ni xi tjínna.” 3 A̱s'ai̱

kits'ínnkjink'un nda̱ musu̱. B'i ̱ kitsú: “¿Mí
nihi xi ts'ian ei̱ ̱ ni,̱ aṯ'aha̱ ja títs'ínkje xána̱
nda̱ ntia̱ṉa?̱ Najmi ku̱ic̱húkju̱aṉa tsa xá
ndjá ts'ian ko̱ subana tsa chje̱ kuankia. 4 Ja
bemí nihi xi ts'ian tu̱ xi ts'ií̱nkjáíhinna xu̱ta̱
ni'yaha̱ nk'ie nga ja kje̱ xána.̱”

5 ’A̱s'ai̱ kinchjaẖa̱ nga nkúnkú já xi tjeẖeṉ
ts'e̱ nda̱ ntia̱ẖa.̱ “¿Nkú tjín tjeẖin ts'e̱
nda̱ ntia̱ṉa?̱”, kitsúhu̱ nda̱ xi tjun j'aisehe.̱
6 “Unchan ndjií̱ seti”̱, kitsú ndo.̱ B'a̱ kitsú
nda̱ musu̱: “Á xu̱ju̱n xi tjít'a xkiẖi ̱ ni xi
tjeẖin ei̱.̱ Kiṯsa̱ tiṉchin, tu̱ sahá tu̱ chátehé
t'et'ai.” 7 A̱s'ai̱ b'a̱ kitsú ngáha̱ kj'aí̱: “Ko̱ ji,
¿nkú tjín tjeẖin?” “Unchan kusta̱ tuniṉ̃u̱”,
kitsú nda̱ xu'bi.̱ B'aẖá ta̱ kitsú ngáha nda̱
musu̱: “Á xu̱ju̱n xi tjít'a xkiẖi ̱ni xi tjeẖin ei̱.̱
Tu̱ sahá tu̱ cháte ko̱ katéhé t'et'ai.”

8 ’A̱s'ai̱ nda̱ ntia̱ẖa̱ nda̱ musu̱ ch'onk'un
xu'bi ̱ kama nkjúhu̱n nga 'yún nkjink'un
ndo̱ nga b'a̱ kits'ín. A̱t'aha̱ xu̱ta̱ xi ts'e̱
as̱unntee̱ 'yún tjín saha̱ kju̱aṉkjink'un xi
nkú ts'ín b'éndako̱ xinkjín nga xu̱ta̱ xi ts'e̱
má ndzjeeṉ. 9 Ko̱ an b'a̱ tíxinnu̱u. N'e̱
chjón kju̱aṉchiṉá xi tjín as̱unnte ngatitsuiṉ
nga ku̱is̱iṉko̱ xu̱ta,̱ tu̱ xi kas'eheṉu̱u xu̱ta̱
xi nda ku̱iṉchjaḵoṉu̱u. B'a̱ ts'ín nk'ie nga
kfeḵo̱ as̱unntei ̱ kju̱aṉchiṉáha,̱ n'eḵjáínnu̱u
má nga ku̱iṉtsu̱ba̱ síún.

10 ’Xi kixi ̱ fiko̱ nga ts'íntjusun ni xi
ic̱hí, kui xi ta̱ nax̱u̱ fiko̱ nga ts'íntjusun
ni xi tse. Ko̱ xi najmi kixi ̱ fiko̱ nga
ts'íntjusun ni xi ic̱hí, kui xi ta̱ najmi nax̱u̱
fiko̱ nga ts'íntjusun ni xi tse. 11 Kui b'a̱
maha, tsa najmi kixi ̱ ku̱aṉkínkoo̱ nga cha-̱
soẖo̱ kju̱aṉchiṉá xi tjín as̱unnte ngatitsuiṉ,
¿yá xi tsjánu̱u nga chúnnto kju̱aṉchiṉá xi
ndoo?̱ 12 Tsa najmi kixi ̱ kuankínkoo̱ nga
chas̱oẖo̱ ni xi ts'e̱ xi kj'aí̱, ¿yá xi tsjánu̱u ni
xi ts'aj̱un? 13Ndaha nku nda̱musu̱ najmima
ts'ínxát'aha̱ jo já ntia̱.̱ A̱t'aha̱ nku xi ts'ií̱n
unkie ko̱ nku xi ts'ií̱ntjo, ko̱ a ra̱ ts'ií̱nxát'a
sisihiṉ nku ko̱ ch'on ts'ín ku̱as̱eẖe̱ xinkuu̱.
Kui nga najmi kam̱a n'ex̱át'aha̱ ru̱u Ntia̱ṉá
ko̱ kju̱aṉchiṉóo.̱

14 Tu̱nga já fariseo,̱ kui xi 'yún tsjoho̱
too̱n. Kui nga tsajnukiehe Jesu nk'ie nga
kint'é ngayjee̱ ni xu'bi.̱ 15 A̱s'ai̱ b'i ̱ kitsúhu̱
Jesu jóo:̱

—Xu̱ta̱ nda n'esjo yjonu̱u nginku̱n xu̱-
ta,̱ tu̱nga Ntia̱ṉáhá be xi nkú ts'ín tjín-
tuyá anim̱aṉu̱u. A̱t'aha̱ ni xi benkjún
xu̱ta̱ tu̱ ts'iẖí maha̱ Ntia̱ṉá nga basehe.̱

16 Jet'a xáha̱ ni xi kis'et'a kju̱aṯéxumoo̱ ko̱
ni xi tsakúya já profeta̱ nis̱tjin nga j'ai Jua
Bautista.̱ Kui nis̱tjiu̱n kik'atuts'iẖiṉ ra̱ nga
tís'enij̱mí nga Ntia̱ṉá xi batéxuma ko̱ xu̱ta̱
títsjá nga'yúhu̱n yjoho̱ nga tífas'enjin nga
Ntia̱ṉá xi ku̱aṯéxumaha.̱ 17Tu̱nga ta̱ chjíhi ̱ra̱
kju̱aṯéxumoo.̱ Najmi 'ni tjín tsa ndyjaj̱ihiṉ
sén nk'a ján ko̱ t'anankiu̱ nga nku ntu ic̱híhi ̱
kju̱aṯéxumoo̱ ndyjaṯ'a.

B'i ̱ ts'ín kinchja̱nij̱míyaha Jesu kju̱a̱bixoo̱n
(Mt. 5:31-32; 19:1-12; Mr. 10:1-12)

18 ’Tu̱ yáhá ni xi k'u̱éjña chju̱úhu̱n ko̱
ku̱ix̱anko̱ kj'aí̱ tac̱hju̱ún, kui xi tíbangane
kju̱aḇixan tjuhu̱n. Ko̱ xi ku̱ix̱anko̱ ngáha
tac̱hju̱ún xi y'éjñaha̱ x'iẖiṉ, kui xi ta̱ tíban-
gane ni xi 'mihi ̱kju̱aḇixan.

B'i ̱ ts'ín tsakúya Jesu nga kits'ínchjén nku
nda̱ nchiṉá ko̱ nku nda̱ x'a̱n

19 ’Y'ejña nku nda̱ nchiṉá xi bja najyun xi
'yún chjí ko̱ najyun xi tsjo k'un ko̱ ngayje
nis̱tjin tsjo ts'ín b'asje s'í. 20 Ta̱ y'ejña ya
nku nda̱ x'aṉ xi 'mi Lazaṟo,̱ xi kitsejnúhú
ra̱ tsé ko̱ xi fajñastiu aṉkju̱a̱ ni'yaha̱ nda̱
nchiṉóo.̱ 21 Kui nda̱ x'oṉ ni xi un b'éhe
k'un nga kjiṉe̱ t'íá xi ̱ xi bixuntunkí kinte
yámixaẖa̱ nda̱ nchiṉóo.̱ Ko̱ santaha nañóo̱
f'aik'úhu̱n nga kjinejnu tséhe.̱ 22Tu̱ k'iehén
nda̱ x'oṉ ko̱ ntítsjee̱ ngjikoẖo̱ aṉte xi má
nga tíjña ntje̱ cháná Abraham, ko̱ ta̱ k'ien
nda̱ nchiṉóo̱ ko̱ ngjiyanji. 23Nk'ie nga un
tíbehe̱ nda̱ nchiṉóo̱ ngaḵ'ie̱ṉ, tsasenjinki ko̱
kikie nga kjin tíjña Abraham ko̱ nga Lazaṟo̱
kab'ejñat'aha.̱

24 ’A̱s'ai̱ kikjintáya nda̱ nchiṉóo̱ nga
kinchja:̱ “Ji na'̱mi Abraham, katumanim̱aẖi
an. T'exáí Lazaṟo̱ nga kats'ínk'anchiḵu
naj̱nú ntsja ko̱ kanibá ts'ínk'anchi ̱ njá.
A̱t'aha̱ 'yún ṉkjún un tíbena ei̱ ̱ aj̱in nd'íi”̱,
kitsú. 25 Tu̱nga b'aẖá kitsú Abraham: “Ji
ntína,̱ n'eḵj'áítsjein nga tsjo ts'ín tsinchin
as̱unntee̱ ko̱ Lazaṟo̱ kju̱aṉim̱a̱ j'anki. Tu̱nga
nd'ai̱ ̱ tjíhiṉ kju̱aj̱yu ko̱ ji un tíbehi. 26 Ko̱
nku tíkjá ya. Nku tix̱a̱ chánkantsú tjeṉchja
masen yaná. B'a̱ ts'ín najmi ma f'atikjáha
xi tjíntu ei̱ ̱ xi mjehe̱ ngju̱ai̱ ̱ ján ko̱ ta̱ ndaha
xi tjíntu ján najmi ma f'atikjá nga kj'u̱aí̱ ei̱.̱”

27 ’A̱s'ai̱ ta̱ kinchjaẖá ngáha nda̱ nchiṉóo:̱
“Tíbankihi, na'̱mi, nga n'eḵjí Lazaṟo̱ ni'yaha̱
na'̱mina.̱ 28 A̱t'aha̱ un maha já nts'é. Katjit-
súyaha̱ tu̱ xi najmi ko̱ kui kj'u̱aí̱hi aṉte xu'bi ̱
má nga un tíbehe̱ xu̱ta”̱, kitsú ndo.̱ 29Tu̱nga
b'aẖá kitsú Abraham: “Tíjñaha̱ já nts'ei

kju̱aṯéxumaha̱ Moise ko̱ xu̱ju̱n xi y'ét'a já
profeta.̱ Kui xi kant'é éheṉ”, kitsú. 30 A̱s'ai̱:
“Najmi, na'̱mi Abraham. Tu̱nga tsa tjín xi
kj'u̱aí̱ya ngáha̱ ra̱ ngabayoo̱ ko̱ ngju̱ai̱s̱ehe̱
já nts'é, ngju̱ai̱ḵj'áha̱ ra̱ anim̱aẖa”̱, kitsú
nda̱ nchiṉóo.̱ 31Tu̱nga b'aẖá kitsú Abraham:
“Tsa najmi tínt'é éheṉ ni xi y'ét'a Moise ko̱
já profeta,̱ ta̱ najmi kam̱a chu̱bay̱aha̱ ndaha
tsa tjín xi kj'u̱aí̱ya ngáha̱ ra̱ ngabayoo.̱”

17
B'i ̱ ts'ín kinchja̱nij̱míyaha Jesu xu̱ta̱ xi

ts'ínkijnejin jé xu̱ta̱ xingisoo̱
(Mt. 18:6-7, 21-22; Mr. 9:42)

1 B'i ̱ kitsú Jesu nga kinchjaḵo̱ xu̱ta̱
ni'yakuyáha:̱

—Tjíhin nga s'e̱ ni xi ts'ií̱nkijnejihiṉ
ngatitsun xu̱ta,̱ tu̱nga, ¡nim̱a̱ rú ts'íhin
xi ts'ií̱nkijnejin ngatitsun xu̱ta̱ xi kj'aí̱!
2 Tu̱ sahá ra̱ ngandaha̱ xi b'a̱ ts'ií̱u̱n tsa
s'eṯ'a 'yúnt'a kásin nku ndjio̱̱ chánka ko̱
chjaṉikj'ajin ntáchak'uu̱n, kintehe̱ ni nga
ts'ií̱nkijnejin ngatitsun nku ntí ic̱hí xi
nkúhu xu'bi.̱ 3Chúhu̱un yjonu̱u.

’Tsanda̱ nts'ei títs'ín ngatitsun, chu̱bakoi̱ ̱
nga najmi nda títs'ín. Tsa ngju̱ai̱ḵj'áha̱
ra̱ anim̱aẖa,̱ n'eṉdyjat'aihi.̱ 4 Tsa yatu
niy̱á ch'on ts'ií̱nkoẖi nga nku nis̱tjin ko̱
tsa yatu niy̱á: “Tífikj'aha̱ ra̱ anim̱aṉa,
n'eṉdyjat'aní”, tsa ku̱iṯsu̱hi, n'eṉdyjat'aihi.̱

5 A̱s'ai̱ kinchja̱ já postru̱:
—Tis̱iṉkoṉi ̱ tu̱ xi 'yún s'ej̱in sahaṉi ̱

Ntia̱ṉá.
6B'i ̱ kitsú Jesu:
—Tsa tu̱ ic̱hí s'ejinnu̱u Ntia̱ṉá xi

nkúhu nku k'un mostasa̱ xi 'yún ic̱hí,
kam̱a b'a̱ k'úíhu̱un yá tu xu'bi:̱ “Tiy̱ú
xin ei̱ ̱ ko̱ t'ihiṉsiṉjñajin ntáchak'uu̱n.”
Ku̱iṉt'é'énnu̱u yóo.̱

B'i ̱ ts'ín tsakúya Jesu nga kits'ínchjén nku
nda̱ musu̱ xi ts'íntjusun xáha̱

7 ’Tsa nku xi tíjñajinnu̱u tíjñaha̱ nku
nda̱ musu̱ xi kafikján t'anankiu̱ ko̱ tsa
chu̱ kafikunntá, nk'ie nga ja k'oó̱yaha
jñá nda̱ musu̱, najmi b'a̱ ku̱iṯsu̱hu̱:
“Tiṯjáhaṉchunt'áí yámixo.̱” 8 B'a̱ ní
ku̱iṯsu̱hu̱: “T'endaní ni xi kjíne̱ ko̱ n'es̱jei
najyihiṉ. T'eyání nichinena̱ ko̱ ntá xi k'u̱ia̱,̱
ko̱ as̱kahan kam̱a chiṉei̱ ̱ ko̱ s'i ̱ ji.” 9 Ko̱
ta̱ ndaha najmi tsjáha̱ máb'ac̱hjíhi ̱ nda̱
musu̱hu̱ nk'ie nga ja kuats'íntjusun xá xi
kuatsjáha.̱ 10 B'a̱ ta̱ ts'ín jun, nk'ie nga ja

n'eṯjusun ngayjee̱ xá xi kitsjánu̱u Ntia̱ṉá,
b'a̱ ní tix̱íún: “Já musu̱ níi.̱ Ni xi kik'inni,̱
kui nihi xi kin'ei.̱”

B'i ̱ ts'ín kits'ínnkihi ̱ Jesu te já xi k'uhu̱n
ch'in fentujnu

11Nk'ie nga títs'ín niy̱á Jesu nga tífi nanki
Jerusalen, j'ajin masen aṉte Samaria̱̱ ko̱
aṉte Galilea.̱ 12Nk'ie nga tsichu nku nanki
ic̱hí, j'aik'úhu̱n te já xi k'uhu̱n ch'in fentu-
jnu. Kui xi kjint'á tsincha 13nga kikjintáya:

—Ji Jesu, nda̱ maestru̱, katuma nim̱aẖi
jiṉ.

14 Nk'ie nga kikie Jesu jóo,̱ as̱'ai̱ b'i ̱ kit-
súhu̱:

—Tankínkuhu̱u yjonu̱u já na'̱miu̱.
Nk'ie nga tíiṉcha fi jóo,̱ tsitjuxín ch'ihin.

15 A̱s'ai̱ nku nda̱ xi tjeṉjihiṉ já xi tee,̱
nk'ie nga kikie nga kama nkihi,̱ kik'óya
ko̱ kits'íntsjoho̱ Ntia̱ṉá nga 'yún kikjin-
táya. 16 J'aisinkúnch'int'aha̱ Jesu nga ix̱í
t'anankiu̱hú kingjénsten nintaku̱ ko̱ kit-
sjáha̱ máb'ac̱hjíhi.̱ Samaria̱̱ nibáha nda̱ xi
b'a̱ kits'íu̱n. 17 A̱s'ai̱ b'i ̱ kitsú Jesu:

—¿A najmi tehé maha já xi kama nkihi?̱
¿Má kfihi ̱ já xi ñja xingisoo?̱ 18¿Á tu̱ nkuhú
nda̱ xu'bi ̱ xi najmi ntje̱ Israel tjeẖeṉ ra̱
kuak'óyaha nga kj'u̱ai̱ṯs'íntsjoho̱ ra̱ Ntia̱ṉá?

19 A̱s'ai̱ b'i ̱ kitsúhu̱ ndo:̱
—Tis̱íntjei̱ṉ ko̱ t'in. A̱t'aha̱ kuas'ejihin

nga Ntia̱ṉá kits'ín nibána, kui nga kama
nkihi ri.

B'i ̱ ts'ín tsakúya Jesu nkjé ku̱a̱téxuma
Ntia̱̱ná

(Mt. 24:23-28, 36-41)
20 A̱s'ai̱ já fariseo̱ kingjásjaiyaha̱ Jesu nkjé

ku̱ic̱hú nis̱tjin nga ku̱aṯéxuma Ntia̱ṉá. B'i ̱
kitsú Jesu:

—Tunkaán najmi kam̱a chjihi ̱ nk'ie nga
ku̱aṯéxuma Ntia̱ṉá. 21Ko̱ ta̱ ndaha najmi b'a̱
ku̱iṯsu̱ xu̱ta:̱ “E̱i ̱ tíjña”, ko̱ a ra:̱ “Ján tíjña.”
A̱t'aha̱ ja tíbatéxuma Ntia̱ṉá aj̱innu̱u.

22 A̱s'ai̱ b'a̱ kitsúhu̱ xu̱ta̱ ni'yakuyáha:̱
—Ku̱ic̱hú nis̱tjin nga kam̱a mjenu̱u nga

choo̱ ndaha tsa tu̱ nku ic̱hí nis̱tjin xi s'e̱
nk'ie nga kj'u̱aí̱ Ntíhi ̱Ndax̱'iu̱̱n, tu̱nganajmi
chaṉú. 23Tjín xi b'a̱ ku̱iṯsu̱nu̱u: “E̱i ̱tíjña”, ko̱
a ra:̱ “Ján tíjña.” Tu̱nga najmi tu̱ bankínnú
ko̱ ta̱ ndaha najmi tu̱ tsjennkíhu̱u. 24 A̱t'aha̱
xi nkú ts'ín ma chji nd'ích'oṉ nk'a ján nga
bat'ai, nga ma chji ei̱ ̱ ko̱ ma chji ján, b'a̱ ta̱
ts'ín kam̱a chji Ntíhi ̱Ndax̱'iu̱̱n nis̱tjin nk'ie
nga kj'u̱aí̱ ngáha. 25 Tu̱nga títjuhún tjíhin

nga un ṉkjún sku̱eẖe̱ ko̱ nga xu̱ta̱ xi tjín
nd'ai̱ ̱najmi ts'ií̱nkjáíhiṉ.

26 ’Xi nkú kama nis̱tjin nga y'ejña Noe, b'a̱
ta̱ kam̱a nis̱tjin nk'ie nga kj'u̱aí̱ ngáha Ntíhi ̱
Ndax̱'iu̱̱n. 27 Kui nis̱tjiu̱n tíiṉcha kjine ko̱
tíiṉcha 'bi xu̱ta.̱ Tíiṉcha bixan ko̱ tíiṉcha
ts'ínkixan ntíhí. B'a̱ tíiṉcha ts'ín santa
nkúhu nga tsichu nis̱tjin nga jas'en Noe
tsutsu chánkoo,̱ ko̱ tu̱ ni xí kik'ahá ts'í ko̱
jesunjin ntá ngayjee̱ xu̱ta.̱ 28Ko̱ b'a̱ ta̱ kama
nis̱tjin nga y'ejña Lot. Tíiṉcha kjine ko̱
tíiṉcha 'bi xu̱ta.̱ Tíiṉcha b'atse ni ko̱ tíiṉ-
cha batéña ni. Tíiṉcha b'éntje̱ ko̱ tíiṉcha
ts'ínnda ni'ya. 29Tu̱nga nis̱tjin nga tsitju Lot
nanki Sodoma,̱ nibajennk'a ján nd'í ko̱ sufri ̱
nga tsixuntu t'anankiu̱. Jesunngayjee̱ xu̱ta.̱
30 B'a̱ ta̱ kam̱a nis̱tjin nk'ie nga ku̱aḵúchji
yjoho̱ Ntíhi ̱Ndax̱'iu̱̱n.

31 ’Kui nis̱tjin xu'bo,̱ xi kab'ejñasun nk'a
ni'yaha̱ najmi tu̱ ku̱iṯjujen nga kj'u̱aí̱k'asje
ni xi tjíntu ay̱a ni'yaha.̱ Ko̱ xi kafi jñá najmi
ta̱ kats'óyaha ni'yaha.̱ 32 N'eḵj'áítsjohoo̱n
yjonu̱u ni xi kamat'ain chju̱úhu̱n Lot. 33Tu̱
yáhá ni xi mjehe̱ ts'ií̱nk'anki suba yjoho̱
nga k'úéjña tík'un, kui xi tu̱ sahá ku̱ay̱á.
Tu̱nga xi ku̱ay̱á, kui xi tu̱ sahá n'eḵ'anki.
34 An b'a̱ tíxinnu̱u. Kui nis̱tjeṉ xu'bo̱ jo
xu̱ta̱ xi kjintusún nku kama,̱ nku chjúbé
ko̱ xinkuu̱ s'ej̱ña. 35 Jo jminchjín xi tíiṉcha
ot'áha̱ xinkjín, nku chjúbé ko̱ xinkuu̱ s'ej̱ña.
36 Jo já xi kafi jñá, nku chjúbé ko̱ xinkuu̱
s'ej̱ña.

37B'a̱ kitsú jóo:̱
—Ji Nda̱ Ntia̱,̱ ¿má xi tjeẖen b'a̱ kam̱oo?̱
B'i ̱ kitsú Jesu:
—Yaha̱ nga má kjijña nku yjoninte k'ien,

yo̱ ma ñjakú chálíkíe.̱ B'a̱ ta̱ ts'ín chaẖa̱ nga
kj'u̱aí̱ Ntíhi ̱Ndax̱'iu̱̱n.

18
B'i ̱ ts'ín tsakúya Jesu nga kits'ínchjén ni xi

kits'ínko̱ nku nda̱ jue nku ta̱chju̱ún xi ja k'ien
x'iẖiṉ

1 A̱s'ai̱ Jesu y'éjña chu̱bay̱aha̱ xu̱ta̱
ni'yakuyáha̱ nga tsakúyaha̱ nga tjíhin nga
teheṉte ku̱iṉchja̱ Ntia̱ṉá ko̱ nga najmi
ts'ií̱nkjehe̱ k'un. 2B'i ̱ kitsúhu̱:

—Nku nanki y'ejña nku nda̱ jue xi najmi
benkjún Ntia̱ṉá ko̱ ta̱ ndaha najmi nusihiṉ
xu̱ta.̱ 3 Yo̱ ta̱ y'ejña nku tac̱hju̱ún xi ja
k'ien x'iẖiṉ. Kui xi fisehe̱ nda̱ jue nga
b'a̱ tsuhu̱: “Kixi ̱ n'eṉí kju̱a̱ xi tjínkoṉa chá
kontraṉa.̱” 4 Nkjin nis̱tjin j'a nga najmi

kits'íhiṉ kju̱a̱ tac̱hjúu̱n. Tu̱nga as̱kahán ni
kits'ínnkjink'un: “Ndaha tsa najmi benkján
Ntia̱ṉá ko̱ najmi nusinna xu̱ta,̱ 5 tu̱nga tu̱
nku títs'ínstihína tac̱hjíiṉ. Kui nga tu̱ sahá
kixi ̱ ts'ihiṉ ra̱ kju̱a̱ tu̱ xi najmi ts'ií̱nkjehe
kju̱aṯsentana̱ nga kj'u̱aí̱se teheṉtena.”

6B'i ̱ kitsú sa Nda̱ Ntia̱ṉá Jesu:
—Nda tas̱inñju ni xi kitsú nda̱ jue

ch'onk'un xu'bi.̱ 7Ntia̱ṉá, ¿a najmi kixiẖí
ts'ií̱hiṉ kju̱a̱ xu̱ta̱ xi j'ájin, xi nis̱tjin nis̱tjeṉ
nchjaḵoẖo?̱ ¿A ts'ií̱nk'andayahá nga
ku̱as̱iṉko?̱ 8 B'a̱ tíxinnu̱u nga ntju̱úhu̱n
ts'ií̱hiṉ kju̱a̱ xu̱ta̱ xi ts'e.̱ Tu̱nga nk'ie nga
kj'u̱aí̱ ngáha Ntíhi ̱ Ndax̱'iu̱̱n, ¿a saḵú saha̱
as̱unntee̱ xu̱ta̱ xi s'ejihiṉ Ntia̱ṉá?

B'i ̱ ts'ín tsakúya Jesu nga kits'ínchjén nku
nda̱ fariseo̱ ko̱ nku nda̱ xi f'áchjíntjai ch'á

9Ta̱ y'éjña chu̱bay̱aha̱ Jesu nga tsakúyaha̱
xu̱ta̱ xi b'a̱ maha̱ nga nax̱u̱ tíiṉcha ts'ín
nginku̱n Ntia̱ṉá maha,̱ tu̱nga najmi ndahá
ts'ín basehe̱ xu̱ta̱ xingisoo.̱ B'i ̱ kitsúhu̱:

10—Jo já ngji nchjaḵo̱ Ntia̱ṉá má ma naṯ-
sihiṉ niṉku̱, nku xi nda̱ fariseo̱ ko̱ nku nda̱
xi f'áchjíntjai ch'á nga ts'ínxát'aha̱ já Ro-
ma.̱ 11Nda̱ fariseo̱ b'i ̱ ts'ín kinchjaḵo̱ Ntia̱ṉá
nga ngandaha̱ kinchja̱ nk'ie nga kabasinjña
ndju: “Ji Na'̱mi, títsjaha máb'ac̱hjí aṯ'aha̱
najmi b'a̱ k'an xi nkú k'un xu̱ta̱ xi k'oo,̱
xi ndyjé ts'ín, xi ch'onk'un, xi b'at'aha̱
chju̱úhu̱n. Ko̱ ta̱ ndaha najmi b'a̱ k'an xi
nkúhu nda̱ xu'bi ̱ xi f'áchjíntjai ch'á. 12 Jo
niy̱á nga tuntjóo̱ bátej̱ña kjintíá ko̱ nku tíkjá
ngayjee̱ ni xi ts'in ngana̱ tsja chje.̱”

13 ’Tu̱nga nda̱ xi f'áchjíntjai ch'á kjin tsas-
injña ko̱ santaha najmi ma k'un tsa nk'a
ján ku̱as̱eṉjinki. Tu̱ kik'onyahá 'meẖe̱ nga
b'i ̱ kitsú: “Ji Na'̱mi, katuma nim̱aẖi an
nga jé tjeṉna.” 14 An b'a̱ tíxinnu̱u. Nku
nda̱ xi nax̱u̱ kama ndai̱ ̱ nginku̱n Ntia̱ṉá
nk'ie nga kik'óya ngáha ni'yaha.̱ Najmi
b'aẖa nda̱ xinkuu̱. A̱t'aha̱ tu̱ yáhá ni xi
k'u̱as̱jenk'a suba yjoho,̱ kui xi ic̱hí kam̱a
nginku̱n Ntia̱ṉá. Ko̱ xi k'u̱as̱je nim̱aḵju̱a̱
yjoho,̱ kui xi saḵúhu̱ kju̱ac̱hánka.

B'i ̱ ts'ín nda kinchja̱ne Jesu jántí xiu̱̱
(Mt. 19:13-15; Mr. 10:13-16)

15 A̱s'ai̱ iṉcha j'aiko̱ xu̱ta̱ ntíhi ̱ tu̱ xi Jesu
ngju̱énnehe̱ ra̱ ntsja. Tu̱nga nk'iehé nga
kikie já ni'yakuyóo̱ nii,̱ b'a̱ kitsúhu̱ xu̱ta̱ nga
najmi b'a̱ iṉcha ts'ií̱n. 16Tu̱nga kinchjaẖá ra̱
Jesu jóo̱ ko̱ b'i ̱ kitsúhu̱:

—Tjeheṉntoho̱ jántíu̱ nga kanibásena.

Najmi tu̱ jun b'ech'óhoo̱. A̱t'aha̱ xu̱ta̱ xi
b'a̱ ts'ín tjíntuyáha̱ xi nkú joyaha jántí xi,̱
kui xi tjeẖeṉ ra̱ nga Ntia̱ṉá ku̱aṯéxuma-
ha.̱ 17 Kju̱axi ̱ ni xi tíxinnu̱u. Xi najmi
ts'ií̱nkjáíhiṉ nga Ntia̱ṉá xi batéxumaha̱ xi
nkú ts'ín ts'ínkjáíhiṉ nku nda̱ chí ni xi
'bai̱ẖi,̱ kui xi ndahac̱hí najmi kju̱as̱'enjin
nga Ntia̱ṉá xi ku̱aṯéxumaha.̱

B'i ̱ ts'ín kinchja̱nij̱míko̱ Jesu nku nda̱
nchiṉá

(Mt. 19:16-30; Mr. 10:17-31)
18A̱s'ai̱ nku nda̱ k'aku̱ kingjásjaiyaha̱ Jesu:
—Ji nda̱ maestru̱, ji xi ndai, ¿mí nihi

xi ts'ian tu̱ xi kam̱a ts'inkjáíhiṉ ra̱ nga
kúátej̱ña tík'un síán?

19 A̱s'ai̱ b'i ̱ kitsú Jesu:
—¿Á an xi nda tí'mihiní? Najmi tjín xi

ndaha,̱ nku tutuhú Ntia̱ṉá. 20 Yai xi nkú
ts'ín tjít'a kju̱aṯéxumoo:̱ “Najmi tu̱ biyunéí
kju̱aḇixooṉ. Najmi tu̱ n'ek'iein. Najmi tu̱
ndyjé n'ei. Najmi tu̱ testiyu̱ tsank'á n'ei.
Chaṉkjúín na'̱mihi ̱ko̱ naa̱hi.̱”

21B'a̱ kitsú ndo:̱
—Ngayjee̱ ni xu'bo̱ títs'intjusan santa

nkúhu nga ndyjana.
22Nk'ie nga kint'é Jesu ni xu'bi ̱b'a̱ kitsú:
—Nku ni ndyjat'á sahi. Taṯeñai ngayjee̱

ni xi tjíhin ko̱ tjeihiṉ xu̱ta̱ x'aṉ. B'a̱ ts'ín
s'eẖe ri kju̱aṉchiṉá ndjio̱j̱mi ján. A̱s'ai̱ nibáí
nga tsjénnkiní.

23Tu̱nga nk'iehé nga kint'é ndo̱ éiṉ, kik'ie
nusin nusihiṉ, aṯ'aha̱ 'yún ṉkjún nchiṉá.
24Nk'ie nga kikie Jesu nga kik'ie nusin nusi-
hiṉ ndo,̱ b'i ̱ kitsú:

—¡Á b'a̱ 'yún 'ni tjíhin tsa xu̱ta̱ xi nchiṉá
ṉkjúhun kju̱as̱'enjihin nga Ntia̱ṉá ku̱aṯéx-
umaha!̱ 25 Tu̱ sahá najmi 'ni tjín tsa nku
chu̱ camello̱ kju̱as̱'en tix̱aẖa̱ nku nintu nga
nku nda̱ nchiṉá kju̱as̱'enjin nga Ntia̱ṉá xi
ku̱aṯéxumaha.̱

26 A̱s'ai̱ xu̱ta̱ xi kint'éhe̱ b'a̱ iṉcha kitsú:
—¿Yá xi kam̱a k'u̱aṉki ni ̱ma?
27B'i ̱ kitsú Jesu:
—Ni xi ndahac̱hí najmi maha̱ ts'ín xu̱ta,̱

Ntia̱ṉá maha̱ ts'ín nii.̱
28 A̱s'ai̱ b'a̱ kitsú Pedro:̱
—Xi nkúhu jiṉ, ja y'entui ̱ ni xi tjínni ̱ ko̱

tjeṉnkihi ̱nd'ai̱.̱
29 A̱s'ai̱ b'i ̱ kitsú Jesu:
—Kju̱axi ̱ ni xi tíxinnu̱u. Tu̱ yáhá ni xi

y'éjña ni'yaha,̱ tsa chju̱úhu̱n, tsa já nts'e,̱
tsa xi cháha̱ ko̱ tsa ntíhi ̱ aṯ'aha̱ Ntia̱ṉá

batéxumaha,̱ 30 kui xu̱tai̱ ̱ 'yún ts'ati k'u̱ai̱ ̱
ngáha̱ ra̱ as̱unnte xu'bi ̱ ko̱ nis̱tjin xi nibá
as̱kahan k'u̱ai̱ẖi ̱nga k'úéntu tík'un sín.

B'i ̱ ts'ín ta̱ kitsúya ngáha Jesu nga ku̱a̱yá
(Mt. 20:17-19; Mr. 10:32-34)

31 A̱s'ai̱ ngjiko̱ t'axín Jesu já ni'yakuyá xi
te joo̱ ko̱ b'a̱ kitsúhu̱:

—Tjenñju. Ja tíbankíaán nanki Jerusalen.
Yo̱ ku̱iṯjusun ngayjee̱ ni xi y'ét'a já profe-
ta̱ nga kam̱aha̱ Ntíhi ̱ Ndax̱'iu̱̱n. 32 A̱t'aha̱
ay̱a ntsja xu̱ta̱ xi najmi ntje̱ Israel tjeẖeṉ
ra̱ n'eḵjas'en. Kui xi ku̱aj̱nu̱kiehe,̱ ch'on
ts'ií̱hiṉ, ko̱ ku̱aṯétéjnuhu̱. 33 K'u̱éhe̱ ko̱
ts'ií̱nk'ien. Tu̱nga nis̱tjin xi ma jahan
kj'u̱aí̱ya ngáha̱ ra̱ ngabayoo.̱

34Ndaha nku ni xu'bi ̱ najmi kamankjihiṉ
já ni'yakuyóo.̱ Najmi be ni xi tínchja̱ Jesu,
aṯ'aha̱ kis'ejña 'maha̱ niu̱.

B'i ̱ ts'ín kits'ínnkihi ̱ Jesu nku nda̱ ka̱
(Mt. 20:29-34; Mr. 10:46-52)

35 Nk'ie nga ja tíbichú tiña Jesu nanki
Jerico, nku nda̱ ka̱ kab'ejña aṉdai niy̱óo̱ nga
tíbanki chje.̱ 36 Nk'ie nga kint'é ndo̱ nga
tíf'a ṉkjún xu̱ta,̱ as̱'ai̱ kingjásjaiyamí nihi xi
tíma. 37Kik'inyaha̱ nga Jesu, nda̱ xi nibáha
Nazaret, tíf'a yo.̱ 38 A̱s'ai̱ kikjintáya:

—¡Ji Jesu, ji xi ntjeẖe̱ David, katuma ni-̱
maẖi an!

39Xu̱ta̱ xi yja títjuu̱n kinchjaṯikoẖo̱ tu̱ xi
k'u̱échja'aha ts'a, tu̱nga tu̱ sahá 'yún kikjin-
táya sa:

—¡Ji ntjeẖe̱ David, katuma nim̱aẖi an!
40 A̱s'ai̱ tsasin'yún Jesu ko̱ b'a̱ kitsú nga

ngju̱ai̱c̱hj'a nda̱ ko.̱ Nk'ie nga ja j'ai, Jesu
kingjásjaiyaha:̱

41—¿Mí xi mjehi nga ts'ihin?
B'a̱ kitsú nda̱ ko:̱
—Ji nda̱maestru̱, mjena nga kam̱a chjina.
42B'i ̱ kitsú Jesu:
—Katuma chjihi. A̱t'aha̱ kuas'ejihin nga

Ntia̱ṉá kits'ín nibána, kui nga kama nkihi
ri.

43 Ta̱ kuihi chu̱bo̱ kama chjihi ̱ ndo̱ ko̱
kitsjennkíhi ̱ Jesu nga kits'íntsjoho̱ Ntia̱ṉá.
Ko̱ ta̱ kits'íntsjoho̱ Ntia̱ṉá ngayjee̱ xu̱ta̱ xi
kikie ni xu'bi.̱

19
B'i ̱ ts'ín tsichuk'úhu̱n Zakeo̱ Jesu

1 A̱s'ai̱ tsichu Jesu nanki Jerico. J'ajin
nankiu̱. 2 Yo̱ tíjña nku nda̱ nchiṉá xi 'mi
Zakeo,̱ xi nda̱ k'aku̱hu̱ já xi f'áchjíntjai ch'á

nga ts'ínxát'aha̱ já Roma.̱ 3 Kui xi mjehe̱
sku̱e̱ yáha Jesu, tu̱nga najmi tímahá ra,̱
aṯ'aha̱ katsehe xu̱ta̱ ko̱ ch'e̱ṉkjún ya Zakeo.̱
4 A̱s'ai̱ tsangatsanka títjuhu̱n xu̱ta̱ nkjiu̱n ko̱
tsiyajnu nku yá xi síjña yo,̱ tu̱ xi sku̱eẖe
Jesu, aṯ'aha̱ yo̱ tjíhin nga kj'u̱a.̱

5Nk'ie nga ja tíf'a Jesu yo,̱ tsasenjinki má
kji'a ndo̱ ko̱ b'i ̱ kitsúhu̱:

—Ji Zakeo,̱ kiṯsa̱ tiṯjujei̱ṉ, aṯ'aha̱ ni'yahi ̱
tjíhin nga ts'inkj'áíya nd'ai̱.̱

6 A̱s'ai̱ kiṯsa̱ tsitjujen Zakeo̱ ko̱ tsjo kama-
ha̱ nga kits'ínkjáíhiṉ Jesu ni'yaha.̱ 7Tu̱nga
nk'ie nga kikie xu̱ta̱ ni xu'bi,̱ as̱'ai̱ ngayjee̱
kinchjay̱ane Jesu nga b'a̱ kitsúhu̱ xinkjín:

—Ni'yaha̱ nku nda̱ xi najmi ts'íntjusun
kju̱aṯéxumaha̱ Moise kfi ts'ínkj'áíya.

8A̱s'ai̱ tsasinjña ndju Zakeo̱ ko̱ b'a̱ kitsúhu̱
Jesu:

—Chas̱ei̱,̱ nda̱ maestru̱. Tsjaha̱ xu̱ta̱ x'aṉ
masen ni xi tjínna. Ko̱ tsa tjín xi ndyjé
kits'ihiṉ nga ts'anac̱haẖa,̱ ts'ink'óya ngáha̱
ra̱ ñju niy̱á tjíhin ni xi jakj'aha.̱

9B'i ̱ kitsú Jesu:
—Ja k'uanki nd'ai̱ ̱ xu̱ta̱ xi tjíntu ni'ya

xu'bi,̱ aṯ'aha̱ ta̱ ntjeẖe̱ ntje̱ chjáná Abra-
ham y'aha̱ ra̱ nda̱ xu'bi.̱ 10 A̱t'aha̱ Ntíhi ̱
Ndax̱'iu̱̱n j'aingisjáí ko̱ j'ai ts'ínk'anki xu̱ta̱
xi ja kindyja.

B'i ̱ ts'ín tsakúya Jesu nga kits'ínchjén nku
nda̱ xi kitsjáha̱ já musu̱hu̱ to̱on xi ts'ií̱nxáko̱

(Mt. 25:14-30)
11 Nk'ie nga tímjéñju xu̱ta̱ ni xi tínchja̱

Jesu, as̱'ai̱ ta̱ y'éjña chu̱bay̱a ngáha nga
tsakúya. A̱t'aha̱ ja tíbichú tiña nanki
Jerusalen ko̱ b'a̱ tímaha̱ xu̱ta̱ nga aḵui
ku̱aṯéxumahá Ntia̱ṉá. 12Kui nga b'a̱ kitsúhu
Jesu:

—Y'ejña nku nda̱ nchiṉá xi ngji kjin kj'aí̱
nanki tu̱ xi nda̱ rei ̱ n'e̱ maha ko̱ as̱ka-
han k'oó̱ya ngáha. 13 A̱s'ai̱ kinchjaẖa̱ te
já musu̱hu̱ ko̱ kitsjáha̱ too̱n nga nkúnkú
jóo.̱ “N'ex̱ákoo̱ too̱iṉ santa nkúhu nga kjúái ̱
ngáhana”, kitsúhu̱.

14 ’Tu̱nga unkiehé ra̱ xu̱ta̱ nankihi ̱ndo̱ ko̱
iṉcha kits'ínkji tjeṉnki ndo̱ já chjiṉe'̱én xi
b'a̱ ku̱iṯsu̱: “Najmi mjeni ̱ tsa kui ndai̱ ̱ xi
kam̱a nda̱ reiṉi.̱” 15Tu̱nga kin'e mahá nda̱
rei ̱ ndo̱ ko̱ kik'óya ngáha nankihi.̱ A̱s'ai̱
kitsjá kju̱a̱ nga chu̱baha̱ já musu̱ xi kitsjáha̱
too̱n, tu̱ xi sku̱eẖe xi nkú tjín kits'ín ngana-̱
sun nga nkúnkú jóo.̱

16 ’A̱s'ai̱ j'ai nda̱ xi tjuu̱n. “Ji nda̱ ntia̱,̱ te
tjíhin nga kits'ín nganas̱un too̱hiṉ”, kitsú.
17 “Nda tjín. Nda ní ji, nda̱ musu̱. Nax̱u̱
kin'etjusuin xá ic̱hí xi kitsjaha, kui nga ts-
jaha ra nga ku̱aṯexumaha̱ ri ̱te nanki”, kitsú
nda̱ rei.̱ 18 A̱s'ai̱ j'ai nda̱ musu̱ xi ma joho.
“Ji nda̱ ntia̱,̱ un tjíhin nga kits'ín nganas̱un
too̱hiṉ”, kitsú. 19 “Ji xi ku̱aṯexumaihi ̱ un
nanki”, ta̱ kitsúhu̱ nda̱ musu̱ xu'bi.̱

20 ’A̱s'ai̱ j'ai ngá kj'aí̱ nda̱ musu̱. “Ji
nda̱ ntia̱,̱ á too̱hiṉ ngáha ei̱.̱ Nku
pañu̱ kik'ontikjájian nga y'etjá, 21 aṯ'aha̱
tsankjuhun. A̱t'aha̱ kjan ní ji. Chjubéí ni
xi najmi ji y'ejñai ko̱ chjusíntjei̱ṉ chaṉ xi
najmi ji y'entjei̱”̱, kitsú. 22 A̱s'ai̱ b'a̱ kitsú
nda̱ rei:̱ “Ji nda̱ musu̱ ch'onk'un, ta̱ kuihi
én xi kuakixín ts'inkoḵju̱aẖara. Tsa an
xi kjan ko̱ fakj'a ni xi najmi an y'ejñá ko̱
kjesíntjeṉ chaṉ xi najmi an y'entje,̱ 23 kui
nga, ¿á najmi kin'ekjas'eheṉ ri ̱ too̱nna̱ já
xi be nkú ts'ín ts'ínxákoẖo too̱n? Tsa b'a̱
kin'ei, ja ra̱ ts'inkjáín ngáha̱ ra̱ nd'ai̱ ̱too̱nna̱
ko̱ santaha ntíhi ̱nga kjúa”̱, kitsú.

24 ’A̱s'ai̱ kinchjaḵo̱ nda̱ rei ̱ já xi kabincha
yo.̱ “Chjú'ohoo̱ too̱oṉ nda̱ xu'bi ̱ ko̱ tjo-
hoo̱n nda̱ xi tíjñaha̱ te”, kitsúhu̱. 25 “Ji nda̱
ntia̱,̱ ja tíjñaha̱ te too̱n nda̱ xu'bo”̱, kitsú
jóo.̱ 26 Tu̱nga b'aẖá kitsú nda̱ rei:̱ “An b'a̱
tíxinnu̱u. Ngayjee̱ xi tjíhiṉ ni, kui xi k'u̱ai̱ ̱
saha.̱ Tu̱nga xi najmi tjíhiṉ, kui xi chjú'aha̱
santaha ni xi ic̱hí xi tíjñaha.̱ 27Ko̱ máha já
kontraṉa̱ xi najmimjehe̱ nga kuatexumaha,̱
nibákoo̱ ei̱ ̱ ko̱ nginkán tic̱hákjó kásin.”

B'i ̱ ts'ín jas'en Jesu nanki Jerusalen
(Mt. 21:1-11; Mr. 11:1-11; Jn. 12:12-19)

28Nk'ie nga ja b'a̱ kitsú Jesu, as̱'ai̱ kitsjen
títjun nga kits'ínndju̱ú ngáha niy̱áha̱ nanki
Jerusalen. 29Nk'ie nga ja tsichu tiña Betfage
ko̱ Betania̱,̱ nanki xi tiña maha̱ as̱unntu
tjeṉki ̱xi 'mi Yá Olivo,̱ as̱'ai̱ kits'ínkji Jesu jo
já ni'yakuyáha̱ 30nga b'i ̱ kitsúhu̱:

—Tankíún nanki ic̱hí xi tíjña tiña ján.
Nk'ie nga ja ku̱ic̱hú yo,̱ saḵúnu̱u nku ntí
búrrú xi tjít'a'yún, xi najmi kjee̱ ch'a
b'esúhu̱n. Chjúnndáyo ko̱ nibákoo̱ ei̱.̱
31 Ko̱ tsa tjín xi ngju̱ásjaiyanu̱u: “¿Á jun
tíchjundáyahanu chu̱?”, tsa ku̱iṯsu̱nu̱u, b'a̱
t'ihu̱un: “Nda̱ maestru̱ rú machjéheṉ chu̱.”

32A̱s'ai̱ ngji já xi kin'ekjíu̱ ko̱ kisakúhu̱ chu̱
xi nkú nga kitsú Jesu. 33Nk'ie nga ja tíiṉcha
kjendáya ntí búrrúu̱, as̱'ai̱ b'a̱ kitsú já xi ts'e̱
chu̱:

—¿Á jun tíchjundáyahanu ntí búrrúu̱?
34B'a̱ kitsú jóo:̱
—Nda̱ maestru̱ rú machjéheṉ chu̱.
35 Iṉcha j'aikoẖo̱ Jesu chu̱. Najyuhu̱n

iṉcha kingjásuhu̱n chu̱ ko̱ kits'ínk'íésun
Jesu. 36Xi nkú nga ts'ín tífi Jesu, b'a̱ ts'ín
kingjántu najyuhu̱n xu̱ta̱ ay̱a niy̱óo.̱ 37Nk'ie
nga ja tíiṉcha bichú tiña má jensteheṉ a-̱
sunntu tjeṉki ̱ Yá Olivo,̱ as̱'ai̱ ngayjee̱ xu̱ta̱
ni'yakuyáha̱ Jesu 'yún iṉcha kikjintáya tsjo
nga kits'íntsjoho̱ Ntia̱ṉá ngaṯ'aha̱ ngayjee̱
kju̱aṉkjún xi iṉcha kikie.

38B'a̱ iṉcha kitsú xu̱to:̱
—¡Ntia̱ṉá nda kats'ínko̱ nda̱ rei ̱ xi kits'ín

nibá ngajoho!̱ ¡Kas'e kju̱aj̱yu ndjio̱j̱mi ján
ko̱ kaya kju̱ac̱hánkaha̱ Ntia̱ṉá nk'a ján!

39 A̱s'ai̱ kinchja̱ k'u̱a̱ já fariseo̱ xi tjeṉjihiṉ
xu̱ta̱ nkjiu̱n:

—Ji nda̱ maestru̱, b'a̱ t'ihiṉ xu̱ta̱
ni'yakuyáhi ̱nga najmi tu̱ b'a̱ iṉcha kats'ín.

40B'i ̱ kitsú Jesu:
—B'a̱ tíxinnu̱u, tsa k'u̱échja ts'a xu̱ta̱

xu'bi,̱ ndjio̱̱ iṉcha kjiṉtáya.
41Nk'ie nga j'ai tiña Jesu nanki Jerusalen,

kikjintántjai nankiu̱ nk'ie nga kikie. 42 B'i ̱
kitsú:

—¡Tsa tu̱ kui sa nis̱tjin xu'bi ̱ kam̱ankjin-
nu̱u ni xi tsjánu̱u kju̱aj̱yu! Tu̱nga tíjña
'mahánu̱u niu̱ nd'ai̱.̱ 43 A̱t'aha̱ ku̱ic̱hú
nis̱tjin nga já kontraṉu̱u k'u̱étjindainu̱u
xjó nga k'u̱échjanu̱u tu̱ xi ts'ií̱nkjeheṉu̱u.
44Ts'ií̱nkjenu̱u ko̱ ts'ií̱nk'ien xu̱ta̱ nankinu̱u.
Ndaha nku ndjio̱̱ najmi ta̱ s'ej̱ñasun saha̱ ra̱
xinkjín. A̱t'aha̱ najmi kamankjinnu̱u nk'ie
nga y'éjña chjinu̱u Ntia̱ṉá kju̱aṉdaha.̱

B'i ̱ ts'ín kik'onsje Jesu já xi tíiṉcha batéña
chu̱ má ma na̱tsihiṉ niṉku̱

(Mt. 21:12-17; Mr. 11:15-19; Jn. 2:13-22)
45 A̱s'ai̱ jas'en Jesu má ma naṯsihiṉ niṉku̱.

Kik'onsje já xi tíiṉcha batéña ko̱ tíiṉcha
b'atse chu̱ yo.̱ 46B'i ̱ kitsúhu̱:

—B'a̱ ts'ín tjít'a éheṉ Ntia̱ṉá: “Ni'ya
xi má nga ku̱iṉchjaḵo̱ xu̱ta̱ Ntia̱ṉá kam̱a
ni'yana.̱” Tu̱nga jun aṉtehe̱ já ndyjé tín'e
mo.

47Xki ̱nis̱tjin tsakúya Jesu naṯsihiṉ niṉku̱.
Ko̱ já na'̱mi k'aku̱, já chjiṉe'̱éheṉ kju̱aṯéx-
umoo̱ ko̱ já xi yankjúhu̱n iṉcha tsangisjai
niy̱á xi nkú ts'ín kam̱a ts'ií̱nk'iehen Jesu.
48Tu̱nga najmi tísakú niy̱áhá ra̱ nkú ts'ín b'a̱
iṉcha ts'ií̱n, aṯ'aha̱ ngayjee̱ xu̱ta̱ 'yúnmjehe̱
nga ku̱as̱ínñjuhu̱ ni xi tínchja̱ Jesu.

20
B'i ̱ kama nk'ie nga kingjásjaiyaha̱ já tjíxóo̱

Jesu yá xi kitsjá xáha̱
(Mt. 21:23-27; Mr. 11:27-33)

1 Nku niy̱á nk'ie nga tíbakúya Jesu má
ma naṯsihiṉ niṉku̱ nga y'énij̱míhi ̱ xu̱ta̱ én
nda tsuhu̱ Ntia̱ṉá, as̱'ai̱ j'aik'úhu̱n já na'̱mi
k'aku̱, já chjiṉe'̱éheṉ kju̱aṯéxumoo̱ ko̱ jáchá
xi ta̱ tjíhiṉ xá. 2B'a̱ iṉcha kitsúhu̱:

—T'inyani,̱ ¿mí xá xi tjíhin nga b'a̱ tín'ei?
¿Yá xi kitsjá xáhi?

3B'i ̱ kitsú Jesu:
—Ko̱ an ta̱ kuasjáíyanu̱u nku ni.

T'inyanú. 4¿Yá xi kits'ín nibáha̱ Jua Bautista̱
nga j'aiténtá xu̱ta?̱ ¿A Ntia̱ṉá, a ra̱ xu̱ta̱
as̱unnteiẖí?

5 A̱s'ai̱ b'i ̱ kitsúhu̱ xinkjín nga kinch-
jaṉij̱míyaha niu̱:

—Tsa: “Ntia̱ṉá kits'ín nibáha̱ Jua”,
ku̱ix̱íaán, as̱'ai̱ b'a̱ ku̱iṯsu̱ná: “¿Á najmi
kis'ejihiṉnu̱u ni xi kitsúhu Jua?” 6Ko̱ tsa:
“Xu̱ta̱ as̱unntei ̱ kits'ín nibáha”̱ ku̱ix̱íaán,
ngayjee̱ xu̱ta̱ k'u̱éná ndjio̱̱ nga ts'ií̱nk'ienná,
aṯ'aha̱ b'a̱ tsu xu̱ta̱ nga nku nda̱ profeta̱
kama Jua.

7 A̱s'ai̱ kinchjaḵo̱ ngáha Jesu:
—Najmi yai ̱yá xi kits'ín nibáha.̱
8 A̱s'ai̱ b'i ̱ kitsú Jesu:
—Ko̱ ta̱ ndaha an najmi xínyanu̱u yá xi

kitsjána nga b'a̱ títs'ian.
B'i ̱ ts'ín tsakúya Jesu nga kits'ínchjén já xi

najmi na̱xu̱ fiko̱ xá xi kik'a̱iẖi ̱
(Mt. 21:33-44; Mr. 12:1-11)

9 A̱s'ai̱ Jesu b'i ̱ ts'ín tsakúyaha̱ xu̱ta̱ nga
y'éjña chu̱bay̱aha:̱

—Nku nda̱ y'éntje̱ tuntsjaj̱é. Kitsjá sáha̱
aṉtee̱ já xi maha̱ ts'ínxáko̱ tuntsjaj̱ée,̱ as̱'ai̱
ngji kjin tse ṉkjún nis̱tjin. 10 Nk'ie nga ja
tíjne tuu̱, as̱'ai̱ kits'ínkjisehe̱ ndo̱ nku nda̱
musu̱hu̱ já xi títs'ínxáko̱ tuntsjaj̱ée̱ tu̱ xi
ku̱aṉkihi ̱ ra̱ tu xi kanéhe.̱ Tu̱nga kik'íéhé
ra̱ jóo̱ nda̱ musu̱hu̱ ko̱ kits'ínkji tiya tiya.
11 A̱s'ai̱ ta̱ kits'ínkjihí ngáha ndo̱ kj'aí̱ nda̱
musu̱, tu̱nga ta̱ kik'íéhé ngáha̱ ra̱ jóo̱ nda̱
musu̱ xu'bi.̱ Ch'on ṉkjún iṉcha kitsúhu̱ ko̱
kits'ínkji tiya tiya. 12 Ta̱ kits'ínkjihí ngáha
kj'aí̱ nda̱musu̱hu̱ ndo,̱ tu̱nga ta̱ kits'ín'uhún
ngáha̱ ra̱ jóo̱ nda̱ xu'bi ̱nga tsanka tjeṉnki.

13 ’Tu̱ chahán b'i ̱ kitsú nda̱ xi ts'e̱ tunts-
jaj̱ée:̱ “¿Mí nihi xi ts'ian? Tu̱ sahá ntína̱
xi tjo ṉkjúnna ts'inkjíá. Tsa tu̱ ahá ni
sku̱eṉkjún ntína̱ jóo.̱” 14Tu̱nga nk'iehé nga

kikie já xi ts'ínxáko̱ tuntsjaj̱ée̱ nga nibá
ntíhi ̱ ndo,̱ b'a̱ kitsúhu̱ xinkjín: “Kui xu'bo̱
xi ts'ií̱nkjáíhiṉ ngayjee̱ ni xi tjíhiṉ na'̱mihi.̱
Tu̱ sahá n'eḵ'ieén tu̱ xi kam̱a ts'aṉ̃áhaná ni
xi ts'ií̱nkjáíhiṉ.” 15Kui nga kik'onsjehe jóo̱
ntíhi ̱ndo̱ naṯsinmánga tjíntje̱ tuntsjaj̱ée̱ ko̱
kits'ínk'ien.

’Kui b'a̱ maha, ¿nkú ts'ií̱hiṉ ra̱ nda̱ xi ts'e̱
tuntsjaj̱ée̱ já xu'bo?̱ 16Kj'u̱aí̱ ko̱ ts'ií̱nkje já xi
ts'ínxáko̱ tuntsjaj̱ée̱ ko̱ kj'aí̱ já tsjá sá ngáha̱
ra̱ aṉte tuntsjaj̱ée.̱

Nk'ie nga kint'é ni xu'bi ̱ xu̱ta̱ xi tíiṉcha
yo,̱ as̱'ai̱ b'a̱ iṉcha kitsú:

—¡Najmi b'a̱ tu̱ katuma!
17Tu̱nga tsase'ahá Jesu jóo̱ ko̱ b'i ̱kitsúhu̱:
—Kui nga, ¿nkú tsuhu̱ ra̱ ma ni xu'bi ̱ xi

tjít'a xu̱ju̱n éheṉ Ntia̱ṉá? B'a̱ títsu̱:
Ndjio̱̱ xi kikjaníya já chjiṉex̱óo,̱
ja j'ai ma ndjio̱̱ k'aku̱.
18 Tu̱ yáhá ni xi ku̱ij̱nes̱un ndjio̱̱ xu'bi ̱
kam̱a xix̱i.̱ Ko̱ xi ku̱ij̱neṉehe̱ ndjio̱̱ kam̱a
nku̱aṉku̱aṉ.

B'i ̱ ts'ín tsakúya Jesu yá xi tjíhin nga
s'ec̱hjíhi ̱

(Mt. 21:45-46; 22:15-22; Mr. 12:12-17)
19 Ta̱ kuihi chu̱bo̱ mjehe̱ já na'̱mi

k'aku̱ ko̱ já chjiṉe'̱éheṉ kju̱aṯéxumoo̱ nga
ku̱aḵj'ánijé Jesu, aṯ'aha̱ kamankjihiṉ nga
kui kinchjaṉij̱míyaha nga y'éjña chu̱bay̱a.
Tu̱nga iṉcha kitsankjúhún xu̱ta̱ nkjiu̱n.
20 A̱s'ai̱ kits'ín nibásehe̱ Jesu k'u̱a̱ já xi
kúnnta 'maha,̱ xi xu̱ta̱ nda kits'ín ma maña̱
yjoho,̱ tu̱ xi ts'ií̱nkijnejihin Jesu nku én xi
najmi b'a̱ tjín. B'a̱ ts'ín kam̱a ts'ií̱nkjas'eheṉ
ra̱ nda̱ tjíxá Roma.̱ 21B'a̱ iṉcha j'ai tsúhu̱:

—Ji nda̱ maestru̱, yai ̱ nga kju̱axi ̱ én xi
chubai nga bakuyáí ko̱ nga najmi ngabi n'ei
kju̱a.̱ Nax̱u̱ bakuyáí éheṉ Ntia̱ṉá. 22 Kui
nga, ¿a ma b'echjíhií̱ nda̱ títjun Cesaṟ ni xi
f'áchjíná, a ra̱ najmi?

23Tu̱nga kamankjihín ra̱ Jesu kju̱am̱añaẖa̱
jóo̱ ko̱ b'a̱ kitsúhu̱:

24—Taḵúnú nku too̱n denario̱.̱ ¿Yá xi ts'e̱
sénnis̱tjiiṉ ko̱ j'áín xi tjít'aha̱ too̱iṉ?

B'a̱ kitsú jóo:̱
—Ts'e̱ nda̱ títjun Cesaṟ.
25 A̱s'ai̱ b'i ̱ kitsú Jesu:
—Tjohoo̱n nda̱ títjun Cesaṟ ni xi ts'e̱ nda̱

títjun Cesaṟ, ko̱ tjohoo̱n Ntia̱ṉá ni xi ts'e̱
Ntia̱ṉá.

26 Najmi kamaha̱ jóo̱ kits'ínkijneya Jesu
nga ku̱iṉchja̱ nginku̱n xu̱ta̱ naṉtio̱̱ nku én

xi najmi b'a̱ tjín. Tu̱ sahá kama nkjúhu̱n én
xi kits'ínk'óya Jesu ko̱ najmi ta̱ kinchjaẖa.

B'i ̱ ts'ín tsakúya Jesu nga kj'u̱a̱íya ngáha̱ ra̱
xu̱ta̱

(Mt. 22:23-33; Mr. 12:18-27)
27 Já saduseo̱ bakúya nga najmi kj'u̱aí̱ya

ngáha̱ ra̱ xu̱ta̱ ngabayoo.̱ A̱s'ai̱ k'u̱a̱ xi
j'aisehe̱ Jesu nga 28kingjásjaiyaha.̱ B'i ̱ iṉcha
kitsúhu̱:

—Ji nda̱ maestru̱, y'ét'aná Moise: “Tsa
nku nda̱ xi tíjñaha̱ chju̱ún kju̱ay̱á nga najmi
kis'ekoẖo̱ ntí chju̱úhu̱n, nda̱ nts'e̱ tjíhin nga
ku̱ix̱anko̱ ngáha chju̱úhu̱n, tu̱ xi b'a̱ ts'ín
s'eẖe̱ ra̱ ntí nda̱ nts'e̱ xi k'ieṉ.” 29 Y'entu
yatu já xi nts'e̱ maha xinkjín. Tsixan nda̱
xi tjuu̱n tu̱nga b'aẖá tjíu̱n k'ien. Najmi
kis'ehe̱ ntí. 30 A̱s'ai̱ nda̱ xi ma joho tsixanko̱
ngáha tac̱hjúu̱n, tu̱nga ta̱ k'iehén ngáha.
31 A̱s'ai̱ b'aẖá ta̱ kits'ín ngáha nda̱ xi ma
jahan ko̱ ta̱ k'ien, ko̱ b'a̱ ta̱ kamat'ain já
xingisoo.̱ Ndaha nku xi yatuu̱ najmi kis'ehe̱
ntí. 32 A̱sakahan ta̱ k'ien tac̱hjúu̱n.

33 ’Kui b'a̱ maha, nis̱tjin nga kj'u̱aí̱ya
ngáha̱ ra̱ xu̱ta̱ ngabayoo,̱ ¿yá ndaẖa xi kam̱a
ts'e̱ tac̱hjúu̱n? A̱t'aha̱ nga yatuu̱ tsixanko.̱

34 A̱s'ai̱ b'i ̱ kitsú Jesu:
—Bixan xu̱ta̱ xi tjín nis̱tjin nd'ai̱ ̱ ko̱

ts'ínkixan ntíhi.̱ 35Tu̱nga xu̱ta̱ xi tjeẖeṉ ra̱
nga k'úéntu tík'un nis̱tjin xi s'ej̱ña as̱kahan,
xi kj'u̱aí̱ya ngáha̱ ra̱ ngabayoo,̱ kui xi najmi
ta̱ ku̱ix̱ahan ko̱ najmi ta̱ ts'ií̱nkixahan ntíhi.̱
36 A̱t'aha̱ najmi ta̱ kam̱a ku̱ay̱áha. B'a̱ ní
ts'ín k'úéntu xi nkú ts'ín tjíntu ntítsjee.̱
Ntíhi ̱ Ntia̱ṉá kam̱a, aṯ'aha̱ j'áíya ngáha̱ ra̱
ngabayoo.̱

37 ’Ko̱ santaha Moise ta̱ y'éjña chji nga
kj'u̱aí̱ya ngáha̱ ra̱ xu̱ta̱ ngabayoo,̱ nk'ie
nga kinchjaṉij̱míyaha na'yá ntsje̱ xi títiu̱.
A̱t'aha̱ b'a̱ ts'ín tjít'a nga Ntia̱ṉá xi “Ntia̱ẖa̱
Abraham, Ntia̱ẖa̱ Isaac ko̱ Ntia̱ẖa̱ Jacob.”
38 Ntia̱ṉá najmi Ntia̱ẖa̱ anim̱a.̱ Ntia̱ẖa̱ ní
xu̱ta̱ tík'un. A̱t'aha̱ nginku̱n Ntia̱ṉá tjíntu
tík'un ngayjee̱ xu̱ta.̱

39 A̱s'ai̱ kinchja̱ k'u̱a̱ já chjiṉe'̱éheṉ
kju̱aṯéxumoo:̱

—B'a̱ tjín ni xi ku̱aḵixín, nda̱ maestru̱.
40Najmi ta̱ kama k'un kingjásjaiya saha̱ ra̱

Jesu tsa mí nihi.
B'i ̱ ts'ín kingjásjaiya Jesu yá xi y'aha̱ ra̱ xi

Cristo̱
(Mt. 22:41-46; Mr. 12:35-37)

41 A̱s'ai̱ b'i ̱ kitsú Jesu:

—¿Nkú tjíhiṉ ra̱ nga b'a̱ tsuhu xu̱ta̱ nga

ntjeẖe̱ David nibáha̱ ra̱ xi Cristo?̱ 42 A̱t'aha̱
ta̱ kuihi David b'a̱ ts'ín y'ét'a xu̱ju̱n salmo:̱
Ntia̱ṉá b'a̱ kitsúhu̱ Nda̱ Ntia̱ṉa:̱
“Tiṉchint'ání má batexuma,
43k'uentú maná já kontraẖi ̱ kinte tsu̱kui.”
44 B'a̱ ts'ín ta̱ kuihi David b'a̱ kitsúhu nga
Nda̱ Ntia̱ẖa̱ maha xi Cristo.̱ Kui nga, ¿nkú
ts'ín ntjeẖe̱ David nibáha̱ ra̱ xi Cristo?̱

B'i ̱ ts'ín y'échjit'ain Jesu sin xi y'a já
chjiṉe'̱éheṉ kju̱a̱téxumoo̱

(Mt. 23:1-36; Mr. 12:38-40; Lc. 11:37-54)
45Nga tíiṉcha basínñju ngayjee̱ xu̱ta,̱ as̱'ai̱

kinchjaḵo̱ Jesu xu̱ta̱ ni'yakuyáha:̱
46 —Chúhu̱un yjonu̱u já chjiṉe'̱éheṉ

kju̱aṯéxumoo.̱ Kui xi tsjoho̱ nga bja najyun
ndju nga b'ema ko̱ nga tsjo ts'ín súniñaha̱
niy̱átée.̱ Tsjoho̱ nga b'entusún yáxile̱ xi
tíiṉcha títjun ni'ya sinagoga̱ ko̱ nga b'entu
aṉte k'aku̱ xi tjín nku s'í. 47Kui xi kje'áha̱
ni'yaha̱ jminchjín xi ja k'ien x'iẖiṉ ko̱ as̱'ai̱
chu̱ba̱ 'yúhún tse nchjaḵo̱ maña̱ Ntia̱ṉá tu̱
xi b'é'mat'aihin yjoho.̱ 'Yún un sku̱eẖe̱ já
xu'bi.̱

21
B'i ̱ ts'ín kinchja̱nij̱míyaha Jesu to̱on chje̱
(Mr. 12:41-44)

1 Tsase Jesu ko̱ kikie xu̱ta̱ nchiṉá xi
tíbinchá too̱hoṉ ay̱a kaxa̱ too̱n chje.̱ 2Ko̱ ta̱
kikie nku tac̱hju̱ún xi ja k'ien x'iẖiṉ. Kui xi
jo too̱n xi ̱ tíntí tsinchá kaxa̱ chje.̱ 3 A̱s'ai̱ b'i ̱
kitsú:

—Kju̱axi ̱ ni xi tíxinnu̱u. Tac̱hju̱ún x'ai̱ṉ
'yún tse kuatsjá sa nga ngayjee̱ xu̱ta̱ xi k'oo.̱
4 A̱t'aha̱ ngayjee̱ xu̱ta̱ xi k'oo̱ ni xi tíb'ankihi ̱
kuatsjá. Tu̱ngamáha tac̱hjíiṉ, ngayjee̱ too̱n
xi tíjñaha̱ nga kjiṉey̱aha nichine kuatsjá.

B'i ̱ ts'ín tsakúya Jesu ni xi ka̱ma kintehe̱ ni
nga kfe̱ a̱sunntee̱

(Mt. 24:1-28; Mr. 13:1-23)
5 K'u̱a̱ xu̱ta̱ tínchjaṉij̱míyaha niṉku̱ nga

tsjo ts'ín kin'enaxúkoẖo ndjio̱̱ tsjo k'un ko̱
ni xi kits'ínsuhun xu̱ta.̱ A̱s'ai̱ b'i ̱ kitsú Jesu:

6—Máha ni xi tíyo ei̱,̱ ku̱ic̱hú nis̱tjin nga
ndaha nku ndjio̱̱ najmi ta̱ s'ej̱ñasuhu̱n ra̱
xinkjín. Ngayjee̱ n'ex̱úya.

7 A̱s'ai̱ b'a̱ kitsú jóo̱ nga kingjásjaiyaha:̱
—Ji nda̱ maestru̱, ¿nkjé b'a̱ kam̱a? ¿Mí

nihi xi ku̱aḵúchji títjun nga b'a̱ kam̱a?
8 A̱s'ai̱ kinchja̱ Jesu:

—Chúhu̱un yjonu̱u nga najmi tu̱ ch'a xi
k'u̱aṉac̱haṉu̱u. A̱t'aha̱ nkjin maha xi kj'u̱aí̱
nga an ts'ií̱n ma yjoho.̱ “An xi kui”, ku̱iṯ-
su̱. Ko̱ b'a̱ ku̱iṯsu̱ ya: “Ja kuichu nis̱tjiu̱n.”
Tu̱nga najmi tu̱ tsjennkíhí ru̱u jóo.̱ 9Nk'ie
nga ku̱iṉú'yó nga tjín kju̱ac̱hán ko̱ nga na-
jmi tjín kju̱aj̱yu aj̱ihiṉ xu̱ta̱ nax̱iṉantá xi
tjín, najmi tu̱ binkjun. A̱t'aha̱ tjíhin ni
nga tjun b'a̱ kam̱a, tu̱nga najmi kjeẖé kfe̱
as̱unntee.̱

10Ko̱ b'i ̱ kitsú sa Jesu nga ngjindju:
—Xu̱ta̱ xi tjín nku nanki kjaá̱nko̱ xu̱ta̱ xi

kj'aí̱ nanki. Nku nda̱ rei ̱ kjaá̱nko̱ kj'aí̱ nda̱
rei.̱ 11Chón xi tu̱ xí 'yúhún kam̱a ko̱ s'e̱ kjin-
tíá kj'aí̱ kj'aí̱ nanki. Tsjén ch'in ch'onk'un,
ko̱ kam̱a chji nk'a ján ni xi ku̱iṉchánkjúhu̱n
xu̱ta̱ ko̱ kju̱aṉkjún chánka.

12 ’Tu̱nga kintehe̱ ni nga ku̱iṯjusun
ngayjee̱ ni xu'bi,̱ títjun ku̱aḵj'ánijénu̱u xu̱ta̱
ko̱ tsjénnki unkienu̱u. Ts'ií̱nkjas'ennu̱u
ay̱a ntsja já k'aku̱hu̱ xu̱ta̱ sinagoga̱
ko̱ ts'ií̱nkjas'ennu̱u nu̱bay̱á. Ngaṯ'ana̱
ngju̱ai̱ḵoẖoṉu̱u nginku̱n já rei ̱ ko̱ nginku̱n
já títjun. 13 B'a̱ ts'ín saḵúnteheṉu̱u nga
k'úínyaha̱ ru̱u jóo̱ yáha an. 14 B'i ̱ n'e̱
n'eṉkjíntak'un nga najmi tu̱ b'enda títjun
xi nkú ts'ín ku̱is̱iṉkoo̱ yjonu̱u. 15 A̱t'aha̱ an
tsjanu̱u én xi chu̱bo ko̱ kju̱aṉkjintak'un xi
chánka sa nga xi ts'e̱ já kontraṉu̱u, tu̱ xi
najmi ku̱ic̱húkju̱aẖa̱ ra̱ ni xi chu̱bo ko̱ tsa
b'a̱ ku̱iṯsu̱ nga najmi b'a̱ tjín ni xi tíchubo.

16 ’Santaha xi chánu̱u, já nts'o, xu̱-
ta̱ xinkiu̱ ko̱ xu̱ta̱ xi nda nchjaḵoṉu̱u
ts'ií̱nkjas'ennu̱u. K'u̱a̱ xi tjín aj̱innu̱u
n'eḵ'ien. 17 Ngaṯ'ana̱ ts'ií̱n unkieheṉu̱u
ngayjee̱ xu̱ta.̱ 18 Tu̱nga ndahá nku nts-
jaḵu najmi ndyja.̱ 19 Ndjá tiṉcho, tu̱ xi
k'u̱aṉkihinu.

20 ’Nk'ie nga choo̱ nga k'u̱étjindaihi ̱ já
jun nanki Jerusalen, katumankjinnu̱u nga
ja kuichu nis̱tjin nga n'eḵje. 21 Kui nis̱tji-
u̱n katanka xu̱ta̱ xi tjíntu aṉte Judea̱ xi
tjeẖen as̱unntu tjeṉnki.̱ Xi tjíntu aj̱in naṉ-
tia̱̱ Jerusalen katitju. Xi kafi jñá najmi ta̱
kak'óyaha aj̱in naṉtio̱.̱ 22 A̱t'aha̱ kui nis̱tjin
xu'bo̱ ts'ií̱nkjáíhiṉ xu̱ta̱ chjíhi ̱ ni xi najmi
nda kits'ín, tu̱ xi ku̱iṯjusuhun ngayjee̱ ni
xi tjít'a éheṉ Ntia̱ṉá. 23 ¡Nim̱a̱ rú ts'íhin
jminchjín xi y'a ntí ko̱ xi títs'ínki ntí kui
nis̱tjiu̱n! A̱t'aha̱ tse kju̱aṉim̱a̱ xi s'e̱ as̱un-
ntee̱ ko̱ kju̱aḵjahaṉ Ntia̱ṉá niḇanehe̱ xu̱ta̱
xu'bi.̱ 24 K'u̱a̱ xi kic̱ha̱ ndju n'eḵ'ienkoẖo

ko̱ kj'aí̱ ngá xi ngju̱ai̱ṉijé ngayjee̱ nanki xi
tjín. Xu̱ta̱ xi najmi ntje̱ Israel tjeẖeṉ ra̱
ku̱as̱iṉne nanki Jerusalen xi nkú tjín nú nga
k'u̱ai̱ṉtehe̱ nga ku̱aṯéxuma.

B'i ̱ ka̱ma nis̱tjin nga kj'u̱a̱í ngáha Ntíhi ̱
Nda̱x'iu̱̱n

(Mt. 24:29-35, 42-44; Mr. 13:24-37)
25 ’A̱s'ai̱ ts'íu̱ ko̱ sóo̱ ko̱ niñuu̱ ku̱aḵúchji

kju̱aṉkjún xi kam̱a. Xu̱ta̱ nax̱iṉantá xi tjín
t'anankiu̱ ngju̱ántaẖa̱ ra̱ yjoho̱ ko̱ tsaṉkjún,
aṯ'aha̱ 'yún kju̱aṉey̱a ntáchak'uu̱n ko̱ 'yún
ngju̱ai̱ṉk'a t'éheṉ ntóo.̱ 26Xí ku̱ay̱áyahá xu̱-
ta̱ nga tsaṉkjún ko̱ nga kúyaha̱ ni xi kam̱aha̱
as̱unntee.̱ A̱t'aha̱ Ntia̱ṉá ts'ií̱nk'atsé ni xi
tjín nk'a ján. 27Nk'iehé cha̱ Ntíhi ̱ Ndax̱'iu̱̱n
nga tjeṉjin niṉtiu̱̱ nga nibáko̱ ngayjee̱
nga'yúhu̱n ko̱ kju̱ac̱hánkaha.̱ 28 Nk'ie nga
k'u̱aṯuts'iẖiṉ nga b'i ̱ kam̱a, tsjo katumanu̱,
aṯ'aha̱ ja tíbichú tiña nis̱tjin nga ja kam̱a
ndaí̱nu̱u.

29Ko̱ b'i ̱ ta̱ ts'ín y'éjña chu̱bay̱a Jesu nga
tsakúya:

—Chas̱oẖo̱ yá higuera̱ ko̱ ngayjee̱ yá xi
tjín. 30Nk'ie nga yo nga ja títjuhu̱ nts'én,
mankjinnu̱u nga ja tíbichú tiña chu̱nubóo.̱
31 B'a̱ ta̱ ts'ín nk'ie nga ja choo̱ nga ja b'a̱
tíma, katumankjinnu̱u nga ja tíjña tiña
nis̱tjin nga ku̱aṯéxuma Ntia̱ṉá. 32Kju̱axi ̱ ni
xi tíxinnu̱u. Ku̱iṯjusun ngayjee̱ ni xu'bi ̱
kintehe̱ ni nga ku̱ay̱áyje xu̱ta̱ xi tjín nd'ai̱.̱
33Kam̱aha̱ as̱unntee̱ ko̱ nk'a ján ndyja,̱ tu̱nga
énna̱ najmi kj'u̱a̱ tiya.

34 ’Chúhu̱un yjonu̱u, tu̱ xi najmi kam̱a nd-
jáha anim̱aṉu̱u, tsa tséjihiṉ ra̱ ni xi mjehe̱
yjonintenu̱u, tsa kam̱a ch'iu̱, ko̱ tsa kjúán-
taẖa̱ ru̱u yjonu̱u ni xi tjín as̱unntee.̱ A̱t'aha̱
tsa b'a̱ n'oo̱, tu̱ ndyjahánu̱u nk'ie nga kj'u̱aí̱
nis̱tjin xu'bo.̱ 35 A̱t'aha̱ kj'u̱aí̱nehe̱ nis̱tjin
xu'bo̱ ngayjee̱ xu̱ta̱ xi tjín tu̱ má xi tjeẖén
ni as̱unntee.̱ Tu̱ ndyjehé ra̱ nga b'a̱ kam̱oo.̱
36 Kui nga tiṉtsu̱ba̱ ndahanu ko̱ teheṉte
chu̱bakoo̱ Ntia̱ṉá, tu̱ xi ku̱ic̱húkju̱aẖaṉu̱u
nga ku̱iṯjánkiu ngayjee̱ ni xi kam̱oo̱ ko̱
ku̱ic̱hú nginku̱n Ntíhi ̱Ndax̱'iu̱̱n.

37Xki ̱nis̱tjin tsakúya Jesu naṯsin niṉku̱ ko̱
ngama ngixuu̱n bitju nga fi ts'ínkj'a nis̱tjeṉ
as̱unntu tjeṉki ̱xi 'mi Yá Olivo.̱ 38Ko̱ ngayjee̱
xu̱ta̱ ta̱ jyun ta̱ jyun iṉcha f'ai naṯsin niṉku̱
nga f'aisínñjuhu̱ Jesu.

22
B'i ̱ ts'ín y'énda já tjíxóo̱ nga mjehe̱

ku̱a̱kj'ánijé Jesu
(Mt. 26:1-5; Mr. 14:1-2; Jn. 11:47-53)

1Ja tíbichú tiña S'í Pascu̱a,̱ nk'ie nga chine
niṉku̱aṉ xi najmi kamandakoẖo na'̱yu̱ san.
2 Já na'̱mi k'aku̱ ko̱ já chjiṉe'̱éheṉ kju̱aṯéxu-
moo̱ iṉcha tsangisjai niy̱á xi nkú nga ts'ín
ts'ií̱nk'iehen Jesu, aṯ'aha̱ tsankjún jóo̱ xu̱ta̱
nkjiu̱n.

B'i ̱ ts'ín y'énda Juda̱ Iscariote̱ xi nkú ts'ín
ts'ií̱nkjas'en Jesu

(Mt. 26:14-16; Mr. 14:10-11)
3 A̱s'ai̱ jas'enjihiṉ Satana Juda̱ xi ta̱ 'mi

Iscariote,̱ nku nda̱ ni'yakuyá xi te joo.̱ 4Kui
xi ngjisehe̱ já na'̱mi k'aku̱ ko̱ já jun k'aku̱
nga kinchjaṉij̱míyako̱ xi nkú ts'ín kam̱a
ts'ií̱nkjas'ehen Jesu. 5 Tsjo kamaha̱ jóo̱ ko̱
y'éndako̱ Juda̱ nga tsjáha̱ too̱n. 6Kits'ín yu
Juda̱ ko̱ tsangisjai niy̱á xi nkú ts'ín kam̱a
ts'ií̱nkjas'en Jesu nk'ie nga najmi 'yún tjín
xu̱ta.̱

B'i ̱ ts'ín ts'asjeko̱ S'í Pascu̱a̱ já ni'yakuyáha̱
Jesu

(Mt. 26:17-29; Mr. 14:12-25; Jn. 13:21-30; 1
Co. 11:23-26)

7 Tsichu nis̱tjin nga chine niṉku̱aṉ xi
najmi kamandakoẖo na'̱yu̱ san, nk'ie nga
n'ek'ien chu̱tsaṉkaẖa̱ S'í Pascu̱a.̱ 8 A̱s'ai̱ b'a̱
kitsú Jesu nga kits'ínkji Pedro̱ ko̱ Jua:

—Tankínk'iendo ni xi chiṉeé̱ S'í Pascu̱a.̱
9B'a̱ kitsú jóo:̱
—¿Má xi tjeẖen mjehi nga k'úéndai ̱

nichinee?̱
10B'i ̱ kitsú Jesu:
—Nk'ie nga ku̱iṯjás'oo̱n aj̱in naṉtio̱,̱

saṯékjó nku nda̱ xi y'a nku ndjií̱ ntánijua.
Tsjénnkihu̱u santaha má nga kju̱as̱'en 11ko̱
b'a̱ t'ihu̱un nda̱ xi ts'e̱ ni'yoo:̱ “B'a̱ títsu nda̱
maestru̱: ¿Má xi kui aṉte má nga kjíneḵa̱
nichinehe̱ S'í Pascu̱a̱ já ni'yakuyána?̱”
12 A̱s'ai̱ ku̱aḵúnu̱u nku aṉte tayá chánka xi
ja tjínda xi tjeẖen nk'a ni'yaha.̱ Yo̱ t'endo
ni xi chiṉeé̱.

13 A̱s'ai̱ ngji jóo̱ ko̱ b'a̱ kamat'ain xi nkú
nga kitsúhu̱ Jesu. Yo̱ iṉcha y'énda nichine-
he̱ S'í Pascu̱a.̱ 14 Nk'ie nga tsichu chu̱ba,̱
y'ejñat'ako̱ Jesu yámixo̱ já postru̱hu̱ 15ko̱ b'i ̱
kitsúhu̱:

—Mangimjena nga kjuasjékoṉu̱u S'í Pas-
cu̱a̱ xu'bi ̱ kintehe̱ ni ngabayana.̱ 16 A̱t'aha̱
b'a̱ tíxinnu̱u nga najmi ta̱ kjíne̱ sahana

nichinei ̱ santaha nkúhu nga ku̱iṯjusun xi
nkú tsuhu̱ ra̱ kui s'íi ̱má batéxuma Ntia̱ṉá.

17 A̱s'ai̱ jakj'á chu̱tsíu̱n ko̱ nga ja kitsjáha̱
máb'ac̱hjíhi ̱Ntia̱ṉá, b'i ̱ kitsú:

—Chjúbó niu̱ ko̱ n'eṉdzjohoo̱ xinkiu̱.
18 A̱t'aha̱ b'a̱ tíxinnu̱u nga najmi ta̱ k'u̱i ̱
sahana ntáha̱ tuntsjaj̱ée̱ santa nkúhu nga
ku̱ic̱hú nis̱tjin nga ku̱aṯéxuma Ntia̱ṉá.

19 A̱s'ai̱ jakj'á niṉku̱oṉ ko̱ nga ja kitsjáha̱
máb'ac̱hjíhi ̱ Ntia̱ṉá, tsakjánya ko̱ kitsjáha̱
jóo̱ nga b'a̱ kitsú:

—Kui xu'bi ̱ xi yjonintena̱ xi n'eḵjas'en
ngandanu̱u. B'a̱ n'oo̱ tu̱ xi kj'u̱aí̱tsjennu̱u
an.

20Nk'ie nga ja kamaha̱ nga kikjine nichi-
nee,̱ ta̱ jakj'á chu̱tsíu̱n nga b'a̱ kitsú:

—Kui chu̱tsíiṉ tíbakúchji jnína̱ xi ngju̱ai̱ ̱
ndzjo ngandanu̱u. Jnína tíb'éndako̱
tseṯseẖe Ntia̱ṉá nd'ai̱ ̱ xi nkú ts'ín nda
ts'ií̱nko̱ xu̱ta.̱ 21Tu̱nga máha nd'ai̱,̱ nda̱ xi
títs'ínkjas'enna ta̱ tíjñat'akoṉa yámixai̱.̱
22 A̱t'aha̱ b'a̱ n'eẖe̱ Ntíhi ̱ Ndax̱'iu̱̱n xi nkú
ts'ín kis'endaha.̱ Tu̱nga, ¡nim̱a̱ rú ts'íhin
nda̱ xi ts'ií̱nkjas'eheṉ!

23 A̱s'ai̱ b'i ̱ ngján kingjásjaiyaha̱ xinkjín
jóo̱ nga yá xi b'a̱ ts'ií̱u̱n.

B'i ̱ ts'ín kitsúya Jesu yá xi 'yún chánka sa
24 A̱s'ai̱ já ni'yakuyóo̱ b'a̱ iṉcha kitsúhu̱

xinkjín nga yá xi 'yún chánka sa aj̱ihiṉ.
25Tu̱nga b'aẖá kitsú Jesu:

—Já rei ̱ xi batéxuma nax̱iṉantá xi tjín
as̱unntee̱ ndjá ts'ínko̱ xu̱ta̱ xi ts'e.̱ Ko̱ já
xi tjíhiṉ xá, kui xi nda iṉcha ts'ín, tsu
xu̱ta.̱ 26Tu̱nga aj̱innu̱u najmi b'a̱ kam̱a. Xi
'yún ní chánka sa aj̱innu̱u kats'ín ma yjoho̱
xi nkú joyaha tsa kui xi 'yún kinte tjeṉ.
Ko̱ xi batéxuma kats'ín ma yjoho̱ xi nkú
joyaha tsa kui xi nda̱ musu̱hu̱ já xingisoo.̱
27 A̱t'aha,̱ ¿yá xi 'yún chánka sa? ¿A xi
b'ejñat'a yámixo̱ nga kjine, a ra̱ nda̱musu̱ xi
b'éyahá nichinee?̱ ¿A najmi xi b'ejñat'ahá
yámixo?̱ Tu̱nga máha an, tíij̱ñajinnu̱u ei̱ ̱ xi
nkú joyaha nda̱ musu̱nu̱u.

28 ’Jun najmi kin'e nga manú nk'ie nga
kichjut'ayák'unna. 29Kui nga k'uendáhaṉu̱u
nga ku̱aṯexumo, xi nkú ts'ín y'éndana
Na'̱mina.̱ 30 Ku̱iṉtsu̱baṯ'o yámixaṉa̱ nga
chiṉoo̱ ko̱ s'iu̱ nk'ie nga kuatexuma, ko̱
ku̱iṉtsu̱boo̱ aṉtemá nga ku̱aṯexumohoo̱ nt-
jeẖe̱ xu̱ta̱ Israel xi te jo tíkjá maha.

B'i ̱ ts'ín kitsúya títjun Jesu nga Pedro̱ b'a̱
ku̱iṯsu̱ nga najmi behe̱

(Mt. 26:31-35; Mr. 14:27-31; Jn. 13:36-38)
31 ’Simon, Simon, tas̱inñjui. Satana

tsanki nga k'u̱étsujneyánu̱u xi nkú n'ehe̱
tuniṉ̃u̱ nga kjút'ayák'unnu̱u. 32Tu̱nga an ja
tsankintjáíhi nginku̱n Na'̱miu̱ tu̱ xi tu̱ nku
s'ej̱ihín ri an. Ko̱ ji, nk'ie nga saḵú nga'yún
ngáha ri nga s'ej̱ihin an, tis̱iṉkoi̱ ̱ já nts'ei tu̱
xi tu̱ nku ndjáhá ku̱iṉchaha.

33B'a̱ kitsú Simon:
—Ji nda̱ maestru̱, tjínkuhu̱ k'an

nga kfínkoẖo nu̱bay̱á ko̱ santaha nga
ku̱ay̱ákoẖo.

34B'i ̱ kitsú Jesu:
—Ji Pedro,̱ an b'a̱ tíxihin. Kintehe̱ ni

nga kjiṉtá xaṉto̱ nd'ai̱,̱ b'a̱ ku̱ix̱ín nga najmi
yaní jan niy̱á tjíhin.

35 A̱s'ai̱ b'i ̱ kitsúhu̱ já ni'yakuyáha:̱
—Nk'ie nga kits'inkjínu̱u nga najmi tu̱

ch'o tsa kixinnu̱u, ko̱ ta̱ ndaha too̱n ko̱
ta̱ ndaha tjaḇax̱ínnté, ¿a tjín ni xi kindy-
jat'anu̱u?

B'a̱ kitsú jóo:̱
—Najmi chumi nihi xi kindyjat'ani.̱
36 A̱s'ai̱ b'a̱ kitsú Jesu:
—Tu̱nga nd'ai̱,̱ xi tíjñaha̱ tsa, kat'a ko̱

ta̱ kat'a too̱hoṉ. Ko̱ xi najmi tíjñaha̱
kic̱ha,̱ katatéña najyun ndjuhu̱ ko̱ kat'atse
nku. 37 A̱t'aha̱ b'a̱ tíxinnu̱u. Tjíhin
nga ku̱iṯjusuhun ni xu'bi ̱ xi tjít'a éheṉ
Ntia̱ṉá: “Kui xi ta̱ kich'axkiẖi ̱ ra̱ aj̱ihiṉ já
ch'onk'uu̱n.” A̱t'aha̱ ngayjee̱ ni xi tjít'a nga
tínchjaṉij̱míyahana tjíhin nga ku̱iṯjusun.

38B'a̱ kitsú jóo:̱
—Ji nda̱ maestru̱, ¡á jo kic̱ha̱ ei̱!̱
B'i ̱ kitsú Jesu:
—Ja kama.
B'i ̱ ts'ín kinchja̱ko̱ Jesu Ntia̱̱ná
(Mt. 26:36-46; Mr. 14:32-42)

39 A̱s'ai̱ tsitju Jesu nga ngji as̱unntu tjeṉki ̱
xi 'mi Yá Olivo̱ xi nkú ts'ín teheṉte, ko̱ ta̱
kitsjennkíhi ̱ já ni'yakuyáha.̱ 40 Nk'ie nga
tsichu yo,̱ b'a̱ kitsúhu̱:

—Chu̱bakoo̱ Ntia̱ṉá tu̱ xi najmi
chjút'ayák'uhu̱nnu̱u.

41 A̱s'ai̱ b'a̱ ts'ín kjin ngji t'axín suba xi
nkúhu má bichúkijne nku ndjio̱̱ nga s'e. Yo̱
tsasinkúnch'in ko̱ kinchjaḵo̱ Ntia̱ṉá. 42 B'i ̱
kitsú:

—Ji Na'̱mi, tsa kam̱a kai, n'eḵj'a t'axínní
kju̱aṉim̱a̱ xu'bi.̱ Tu̱nga katumahá xi nkú
ts'ín mjehi, najmi xi nkú ts'ín mjena.

43 A̱s'ai̱ kama chjihi ̱ nku ntítsje xi nibaje-

hen nk'a ján nga j'ai tsjá nga'yúhu̱n. 44Ko̱
nk'ie nga 'yún ṉkjún un tíbehe̱ Jesu, tu̱
sahá 'yún kinchjaḵo̱ sa Ntia̱ṉá ko̱ tsixuntu
t'anankiu̱ ntánubáha̱ xi b'a̱ k'un xi nkú
joyaha stubá jní i.

45 Nk'ie nga ja kamaha̱ nga kinchjaḵo̱
Ntia̱ṉá, as̱'ai̱ tsisintjeṉ ko̱ j'aise ngáha̱ ra̱ já
ni'yakuyáha.̱ Kjintufé jóo̱ nk'ie nga j'aisehe̱
aṯ'aha̱ kju̱aḇoo̱ xi kats'ín nganaẖa.̱ 46 A̱s'ai̱
b'i ̱ kitsú:

—¿Á kisunntuféhenu? Tis̱íntjoo̱n
ko̱ chu̱bakoo̱ Ntia̱ṉá tu̱ xi najmi
chjút'ayák'uhu̱nnu̱u.

B'i ̱ ts'ín j'aichj'anijé Jesu
(Mt. 26:47-56; Mr. 14:43-50; Jn. 18:2-11)

47 Nk'ie nga ta̱ tínchjaẖa Jesu, tu̱ j'aihí
nkjin ṉkjún xu̱ta.̱ Tjeṉ títjuhu̱n xu̱to̱ nda̱ xi
'mi Juda,̱ xi nku nda̱ ni'yakuyá xi te joo.̱ Kui
xi j'aik'úhu̱n Jesu ko̱ kikjexu̱'ba. 48B'i ̱ kitsú
Jesu:

—Ji Juda,̱ ¿a tíchjuxu̱'bai Ntíhi ̱ Ndax̱'iu̱̱n
nga tín'ekjas'ein?

49 Nk'ie nga kikie já xi kabinchandaihi ̱
Jesu ni xi tímoo,̱ as̱'ai̱ b'a̱ kitsú:

—Ji nda̱ maestru̱, ¿a kic̱ha̱ ku̱ix̱kjahaṉni?̱
50Nku nda̱ xi síjñajihiṉ jóo̱ kits'ín'uhu̱n

nku nda̱ musu̱hu̱ nda̱ na'̱mi títjuu̱n.
Tsatet'a tjaḇax̱ínñju kixi.̱ 51 Tu̱nga b'aẖá
kitsú Jesu:

—Najmi b'a̱ tu̱ n'o. Jyu tiṉcho.
Kits'ínko̱ tjaḇax̱ínñju nda̱ musu̱ nga

kits'ínnkihi.̱ 52 A̱s'ai̱ kinchjaḵo̱ já xi
j'aikj'ánijéhe,̱ kui xi já na'̱mi k'aku̱ ko̱ já
jun k'aku̱hu̱ niṉku̱ ko̱ jáchá xi ta̱ tjíhiṉ xá.
B'i ̱ kitsúhu̱:

—¿A nda̱ ndyjéná? ¿Á ix̱í kic̱haẖá ko̱
yá kich'ahanu nga kjúáiẖinu? 53Xki ̱ nis̱tjin
tsásiṉjñajinnu̱u má ma naṯsihiṉ niṉku̱.
Ndahac̱hí najmi kin'ekoṉú. Tu̱nga kuihí
chu̱baṉu̱u xu'bi,̱ chu̱ba̱ nga batéxuma má
jyuu̱n.

B'i ̱ ts'ín kitsúya Pedro̱ nga najmi be Jesu
(Mt. 26:57-58, 69-75; Mr. 14:53-54, 66-72; Jn.

18:12-18, 25-27)
54 A̱s'ai̱ jakj'ánijéhe̱ jóo̱ Jesu ko̱ ngjikoẖo̱

ni'yaha̱ nda̱ na'̱mi títjuu̱n. Máha Pedro,̱ kit-
sjennkí kjihiṉ Jesu. 55Nk'ie nga kíts'ín'yún
nd'í jóo̱ kamaseheṉ naṯsiu̱n, y'entut'á ko̱
Pedro̱ ta̱ y'ejñajihiṉ. 56 A̱s'ai̱ nku na̱ musu̱
kikiehe̱ nk'ie nga kab'ejñat'a nd'íu̱. Tsase'a
sisihiṉ ko̱ b'a̱ kitsú:

—Kui chái ̱xi ta̱ tsjenko̱ chá ján.
57Tu̱nga najmi kits'ínkiehé yjoho̱ Pedro.̱

B'a̱ kitsú:
—Ji tac̱hju̱ún, najmi be ndo.̱
58Sa kutju tu̱ sa kj'aí̱hí xi kikie ngáha̱ ko̱

b'a̱ kitsúhu̱:
—Ji xi ta̱ makoi̱ ̱ jóo.̱
Tu̱nga b'aẖá kitsú Pedro:̱
—Ji nda,̱ najmi an niu̱.
59 J'a ra̱ xi nkú maha tsa nku ora.̱ A̱s'ai̱ tu̱

sa kj'aí̱ ngá xi ta̱ b'aẖá kitsú ngáha̱ ra:̱
—Kju̱axi ̱ kjáíhin nga ko̱ kui ndai̱ ̱ mako̱

nda̱ xu'ba̱ ján, aṯ'aha̱ ta̱ Galilea̱ nabáha.
60B'aẖá ta̱ kitsú ngáha Pedro:̱
—Ji nda,̱ najmi be ni xi tíchubai.
Ta̱ kuihi chu̱bo,̱ nk'ie nga b'a̱ ta̱ tít-

suhu Pedro,̱ tjeṉ'yún kikjintáhá nku xaṉ-
ta.̱ 61Kits'ínk'ótjiya Nda̱ Ntia̱ṉá nga tsase'a
Pedro,̱ ko̱ j'áítsjeheṉ Pedro̱ ni xi kitsúhu̱
Nda̱ Ntia̱ṉá: “Kintehe̱ ni nga kjiṉtá xaṉto̱
nd'ai̱,̱ b'a̱ ku̱ix̱ín nga najmi yaní jan niy̱á
tjíhin.” 62A̱s'ai̱ tsitjusje Pedro̱ ko̱ kikjintá'un
kikjintánte.

B'i ̱ ts'ín kichajnucha Jesu
(Mt. 26:67-68; Mr. 14:65)

63 Máha já xi tíiṉcha kunntáha̱ Jesu,
kik'aya ko̱ kik'íéhe.̱ 64Y'é'ma tunku̱n ko̱ b'a̱
iṉcha kitsúhu̱:

—Tix̱ínyai xi nkúhu nda̱ profeta,̱ ¿yá xi
kuak'íéhi?

65 Nkjin tíkjá ya én xi kitsúhu̱ Jesu nga
najmi kikienkjún.

B'i ̱ ts'ín kin'eko̱kju̱a̱ Jesu nginku̱n já tjíxá
judio̱

(Mt. 26:59-66; Mr. 14:55-64; Jn. 18:19-24)
66 Nk'ie nga ja kama seeṉ, kama ñja

jáchá xi tjíhiṉ xá ko̱ já na'̱mi k'aku̱ ko̱
já chjiṉe'̱éheṉ kju̱aṯéxumoo.̱ Iṉcha ngjiko̱
Jesu má ma ñjakú já tjíxá judio̱ ko̱ b'a̱ iṉcha
kitsúhu̱:

67—T'inyani,̱ ¿a ji xi kits'ín nibá Ntia̱ṉá?
B'i ̱ kitsú Jesu:
—Tsa xínyanu̱u, najmi s'ej̱innu̱u. 68Ko̱ tsa

kuasjáíyanu̱u, najmi n'eḵ'óyanú. 69 Tu̱nga
nd'ai̱ ̱ k'u̱aṯuts'iẖiṉ Ntíhi ̱ Ndax̱'iu̱̱n nga
k'úéjñat'aha̱ Ntia̱ṉá xi tjíhiṉ nga'yún.

70 A̱s'ai̱ ngatentee̱ kingjásjaiyaha:̱
—¿A xúhu̱ jihí xi Ntíhi ̱Ntia̱ṉá?
B'i ̱ kitsú Jesu:
—An xi tíbixíún.
71B'a̱ iṉcha kitsú jóo:̱

—¿A machjén saná já testiyu̱? Ñá kikjin

ja kuanu'yáá ni xi kuatsú.

23
B'i ̱ts'ín kin'eko̱kju̱a̱ Jesu nginku̱n nda̱ títjun

Pilato̱ ko̱ nda̱ rei ̱Herode̱ Antipa̱
(Mt. 27:1-2, 11-14; Mr. 15:1-5; Jn. 18:28-38)

1 A̱s'ai̱ tsisintjeṉ ngayjee̱ já tjíxóo̱ ko̱
ngjiko̱ Jesu nginku̱n Pilato.̱ 2 Nkjin ni xi
kikjanínehe̱ yo̱ nga b'i ̱ iṉcha kitsú:

—Xu̱ta̱ nankini ̱tíbinchákjahaṉ ndai̱ ̱nk'ie
kuasakúni.̱ Tíb'éjña nkjún nga s'ec̱hjíhi ̱nda̱
títjun Cesaṟ ni xi f'áchjíntjai, ko̱ b'a̱ títsu
nga kui xi nku nda̱ rei ̱ xi kits'ín nibáha̱
Ntia̱ṉá.

3B'a̱ kitsúhu̱ Pilato̱ Jesu:
—¿A ji xi nda̱ reiẖi ̱ xu̱ta̱ judio?̱
B'i ̱ kitsú Jesu:
—B'a̱ tjín ni xi tíbixín.
4 A̱s'ai̱ kinchjaḵo̱ Pilato̱ já na'̱mi k'aku̱ ko̱

xu̱ta̱ nkjiu̱n nga b'a̱ kitsúhu̱:
—Najmi chumi jéhe xi tísakújinna ndo.̱
5Tu̱nga tu̱ nku b'aẖá iṉcha kitsú jóo:̱
—Xu̱ta̱ nankini ̱ tíbinchákjahaṉ.

Tíbakúya xki ̱aṉte xi tjín Judea.̱ A̱nte Galilea̱
kik'atuts'iẖiṉ ra̱ ko̱ santaha ei̱ ̱ ja j'ai nga b'a̱
títs'ín.

6Nk'ie nga kint'é Pilato̱ ni xu'bi,̱ kingjás-
jaiya tsa aṉte Galilea̱ nibáha Jesu, 7 aṯ'aha̱
yo̱ batéxuma Herode̱ Antipa.̱ Nk'ie nga
kik'inyaha̱ nga Galilea̱ nibáha Jesu, as̱'ai̱
kits'ínkji Jesumá tíjñaHerode,̱ aṯ'aha̱ nanki
Jerusalen tíjña Herode̱ kui chu̱bo.̱

8 Tu̱ ni xí tsjohó kamaha̱ Herode̱ nk'ie
nga kikie Jesu, aṯ'aha̱ nd'ai̱ ṉkjún mjehe̱
ra̱ sku̱eẖe. Nkjin tíkjá ni xi kik'inyaha̱
nga títs'ín Jesu ko̱ mjehe̱ sku̱e̱ nga ts'ií̱n
Jesu nku kju̱aṉkjún. 9 Nkjin ṉkjún ni xi
kingjásjaiyaha,̱ tu̱nga ndahá nku én najmi
kinchja̱ Jesu. 10Ta̱ kabincha ya yo̱ já na'̱mi
k'aku̱ ko̱ já chjiṉe'̱éheṉ kju̱aṯéxumoo̱ nga
nihi xi nkjún ts'ín nkjin ni xi tíkjanínehe̱
Jesu.

11 A̱s'ai̱ Herode̱ ko̱ já juhu̱n xi nkúhu ni
xi najmi chumi ni chjíhi ̱ ra̱ kits'ín ma Jesu
ko̱ tsajnukie. Kits'ínngja nku najyun tsjo
tjín xi nkúhu xi bja já rei ̱nga iṉcha kik'aya.
A̱s'ai̱ kits'ínk'óya ngáha̱ ra̱ Pilato.̱ 12 Kui
nis̱tjin xu'bo̱ Herode̱ ko̱ Pilato̱ kik'atuts'iẖiṉ
nga kinchjaḵo̱ nda ngáha xinkjín, aṯ'aha̱
unkie xinkjín kintehe̱ ni ni xu'bi.̱

B'i ̱ ts'ín kitsjá kju̱a̱ Pilato̱ nga n'eḵ'ien Jesu
(Mt. 27:15-26; Mr. 15:6-15; Jn. 18:39-19:16)

13A̱s'ai̱ Pilato̱ kinchja̱ ñjaha̱ já na'̱mi k'aku̱
ko̱ já tjíxóo̱ ko̱ xu̱ta̱ nkjiu̱n. 14B'a̱ kitsúhu̱:

—Jun kafáiḵoṉú ndai̱.̱ B'a̱ tíbixíún nga
xu̱ta̱ nankinu̱u tíbinchákjahaṉ. Nginkun
kuangjasjáíyaha̱ ndo.̱ A̱jihiṉ ngayjee̱ ni
xi tíchjaninóhoo̱ ndai̱ ̱ najmi kuasakúna
tsa tjíhiṉ jé. 15 Ta̱ ndaha Herode̱ najmi
kuasakújihiṉ tsa mí nihi. Kui nga ku-
ats'ínk'óya ngáhana ndai̱.̱ Ja tíyo. Na-
jmi chumi nihi xi kits'ín ndai̱ ̱ xi tjeẖeṉ ra̱
ngabaya. 16-17 Kui b'a̱ maha, tsjahana kju̱a̱
nga s'eẖe̱ ra̱ ko̱ as̱'ai̱ ts'in ndaí̱hi.̱

18 Tu̱nga nkuhú kits'ín ntaẖa̱ xu̱ta̱ nga
kikjintáya:

—¡Kan'ek'ien nda̱ xu'bo!̱ ¡N'e̱ ndaí̱hi ̱
Barraba!

19 Kjiya'yún nda̱ Barraba aṯ'aha̱ já Ro-
ma̱ ngji kontraẖa̱ ko̱ nku nda̱ kits'ínk'ien.
20 Pilato̱ mjehe̱ nga ts'ií̱n ndaí̱hi ̱ Jesu kai,
kui nga ta̱ kinchjaḵoẖó ngáha xu̱ta̱ nkjiu̱n.
21Tu̱nga 'yún kikjintáya xu̱to:̱

—¡Tjat'a krui ̱ndo!̱ ¡Tjat'a krui ̱ndo!̱
22 A̱s'ai̱ ta̱ kinchjaẖá ngáha Pilato̱ niy̱á xi

ma jahan:
—Tu̱nga, ¿mí ni ch'on tjíhin xi kits'ín

ndo?̱ Ndaha nku ni najmi tísakújinna tsa
tjeẖeṉ ra̱ ngabaya. Kui b'a̱ maha, tsjahana
kju̱a̱ nga s'eẖe̱ ra̱ ko̱ as̱'ai̱ ts'in ndaí̱hi.̱

23 Tu̱nga tu̱ ni xí 'yúhún kikjintáya sa
xu̱ta.̱ Tsankihi ̱ Pilato̱ nga ngju̱át'a kruu̱
Jesu. B'a̱ iṉcha kits'ín santaha nkúhu nga
iṉcha kin'esihiṉ. 24 Kui nga kitsjáha kju̱a̱
Pilato̱ nga n'eṯjusuhun ni xi tíiṉcha banki.
25 Kits'ín ndaí̱hi ̱ nda̱ xi j'ájin xu̱ta̱ nga n'e̱
ndaí̱hi,̱ nda̱ xi kjiya'yún nu̱bay̱á aṯ'aha̱ já
Roma̱ ngji kontraẖa̱ ko̱ aṯ'aha̱ anim̱a̱ tjeẖeṉ.
A̱s'ai̱ kitsjá kju̱a̱ nga n'eẖe̱ Jesu ni xi mjehe̱
xu̱ta̱ nkjiu̱n.

B'i ̱ ts'ín kis'et'a kruu̱ Jesu
(Mt. 27:32-44; Mr. 15:21-32; Jn. 19:17-27)

26Nk'ie nga tífi s'et'a kruu̱ Jesu, kichjubé
nku nda̱ nanki Sirene̱ xi Simon 'mi. Jñá
kaf'aihi ndo.̱ Kui xi kin'ek'anji kruu̱
nga kitsjennkíhi ̱ Jesu. 27 Ta̱ kitsjennkíhi ̱
nkjin ṉkjún xu̱ta̱ ko̱ jminchjín xi tíiṉ-
cha kjintá nga títs'ínbat'a Jesu. 28 Tu̱nga
kits'ínk'ótjiyahá Jesu, tsasehe̱ jminchjíu̱n
ko̱ b'i ̱ kitsúhu̱:

—Jun jminchjín Jerusalen, najmi tu̱ an
ch'ít'anú. Yjonu̱u ko̱ ntínu̱u xi ch'ií̱t'o.

29 A̱t'aha̱ ku̱ic̱hú nis̱tjin nga b'a̱ ku̱iṯsu̱ xu̱ta:̱
“Á b'a̱ nda tjíhin ts'e̱ jminchjín xi ntiẖi, xi
najmi kik'a ntí ko̱ xi najmi kits'ínki ntí.”
30 A̱s'ai̱ b'a̱ iṉcha ku̱iṯsu̱hu̱ tjeṉkiu̱̱: “Tix̱un-
tunéni.̱” Ko:̱ “T'e'mani”̱, ku̱iṯsu̱hu̱ tjeṉkiu̱̱.
31 A̱t'aha̱ tsa b'i ̱ tíiṉcha ts'íhiṉ yá xi xkféeṉ,
kui nga, ¿nkú sa ts'ií̱hiṉ ra̱ yá xi kixiu̱?

32 Ta̱ tjeṉko̱ jóo̱ jo já ch'onk'un xi ta̱
ngju̱át'a kruu̱ko̱ Jesu. 33 Nk'ie nga iṉ-
cha tsichu aṉte xi 'mi Nintaku̱ Anim̱a,̱
yo̱ kingját'a kruu̱ Jesu ko̱ nga joo̱ já
ch'onk'uu̱n. Nku xi kitsjen kixiẖi ̱ Jesu ko̱
nku skjúhu̱n. 34B'i ̱ kitsú Jesu:

—Ji Na'̱mi, n'eṉdyjat'aihi,̱ aṯ'aha̱ najmi
be ni xi tíiṉcha ts'ín.

Já juu̱n kits'ínndzjoho̱ xinkjín najyuhu̱n
Jesu nga kitsutonyá ts'íhin. 35Xu̱ta̱ nkjiu̱n
kabincha yo̱ nga tíiṉcha basenkjún. Ko̱ já
tjíxóo̱ kik'aya Jesu nga b'a̱ kitsú:

—Kamaha̱ ndai̱ ̱ nga kj'aí̱ xi kits'ínk'anki.
Kats'ínk'anki yjoho̱ nd'ai̱ ̱ tsa kui xi kits'ín
nibáha̱ Ntia̱ṉá, tsa kui xi j'ájihiṉ Ntia̱ṉá.

36 Já juu̱n ta̱ kik'ayaha̱ Jesu. J'aik'úhu̱n
ko̱ kitsjáha̱ nga k'úí binu̱ san. 37 B'a̱ iṉcha
kitsúhu̱:

—Tsa ji xi nda̱ reiẖi ̱ xu̱ta̱ judio,̱ n'eḵ'anki
yjohi.̱

38Ta̱ kis'et'a aṉtsjáku̱ Jesu nku yáte xi b'i ̱
kitsú: “Kui xu'bi ̱ xi nda̱ reiẖi ̱ xu̱ta̱ judio.̱”
39 Nku nda̱ ch'onk'un xi ta̱ kjit'a kruu̱ ta̱
najmi kikienkjún Jesu nga b'i ̱ kitsúhu̱:

—Tsa ji xi kits'ín nibá Ntia̱ṉá, n'eḵ'anki
su̱bai̱ ̱ yjohi ̱ko̱ ta̱ n'eḵ'ankini ̱ko̱ jiṉ.

40 Tu̱nga b'aẖá kitsú nda̱ xinkuu̱ nga
kinchjaṯiko̱ nda̱ xu'bi:̱

—Najmi binkjuin Ntia̱ṉá ji, ta̱ ndaha tsa
ta̱ kui kju̱aṉim̱aẖa tíyai. 41Máha ñá, tjíhiṉ
kixi ̱ nga un tíbená, aṯ'aha̱ tín'ekjáíhií̱n
chjíhi ̱ni xi kin'eé. Tu̱nga kui ndai̱ ̱ndahac̱hí
najmi ch'on kits'ín.

42 A̱s'ai̱ b'a̱ kitsúhu̱ Jesu:
—Ji Jesu, katj'áítsjeihin an nk'ie nga

ch'aṯuts'iẖiṉ nga ku̱aṯexumai.
43B'i ̱ kitsú Jesu:
—Kju̱axi ̱ ni xi tíxihin. Nd'ai̱ ̱

ku̱iṉchunkoṉí ndjio̱j̱mi ján.
B'i ̱ ts'ín k'ien Jesu
(Mt. 27:45-56; Mr. 15:33-41; Jn. 19:28-30)

44Xi nkú ra̱ ma nga chu̱ba̱ te jo nga nis̱tji-
u̱n kis'e jyunngayjee̱ as̱unntee̱ santa nkúhu
nga tsichu chu̱ba̱ jan nga ngixuu̱n. 45Najmi
ta̱ kits'ín ndzjehen ts'íu̱. Ko̱ jo tsitju nga

kitiyájen najyun xi tjeṉchja aṉte xi 'yún
nkjúhu̱n niṉku̱. 46 A̱s'ai̱ 'yún kikjintáya Jesu:

—Ji Na'̱mi, ay̱a ntsai̱ ̱títs'inkjas'en anim̱a-̱
na.̱

Nga ja b'a̱ kitsú, as̱'ai̱ k'ien. 47 Nk'ie
nga kikie nda̱ jun k'aku̱ ni xi kamoo,̱
kits'íntsjoho̱ Ntia̱ṉá nga b'a̱ kitsú:

—Kju̱axi ̱ kjáíhin nga nax̱u̱ ndai̱ ̱ nginku̱n
Ntia̱ẖa.̱

48 Ngayjee̱ xu̱ta̱ naṉtia̱̱ xi iṉcha kikie ni
xi kamoo,̱ iṉcha kamankjihiṉ nga najmi
nda tjín ni xi kin'e nga kin'ek'ien Jesu.
49Tu̱nga máha ngayjee̱ xu̱ta̱ xi behe̱ Jesu ko̱
jminchjín xi kitsjennkíhi ̱ nk'ie nga tsitju xi
tjeẖen aṉte Galilea,̱ kui xi kjin kabincha nga
tíiṉcha basehe̱ ni xi tímoo.̱

B'i ̱ ts'ín kis'eyajni Jesu
(Mt. 27:57-61; Mr. 15:42-47; Jn. 19:38-42)

50 Tíjñajihiṉ já tjíxóo̱ nku nda̱ xi 'mi
Kuse xi Arimatea̱ nibáha, nanki xi tíjñajihiṉ
Judea.̱ Nda tjíya anim̱aẖa̱ ndo̱ ko̱ nax̱u̱
fiko̱ yjoho̱ nginku̱n Ntia̱ṉá. 51 Ta̱ tíkuya-
ha̱ nis̱tjin nga ku̱aṯéxuma Ntia̱ṉá ko̱ najmi
kits'ín yu ni xi y'énda ko̱ ni xi kits'ín já
tjíxá xingisoo.̱ 52Kui xi ngjisehe̱ Pilato̱ ko̱
tsankihi ̱yjonintehe̱ Jesu. 53Nk'ie nga ja kik-
jejeṉt'a kruu̱ yjonintehe̱ Jesu, as̱'ai̱ nku na-
jyun kik'ontjikjájnu ko̱ ngjingjájñaya nku
tix̱a̱ tsjó xi kin'endat'á nax̱iu̱̱, xi ndaha nku
najmi kje̱ ch'a s'eya. 54Kui nis̱tjiu̱n tís'enda
nichinehe̱ S'í Pascu̱a̱ ko̱ ja tíb'atuts'iẖiṉ
nis̱tjin nkjúu̱n.

55 Jminchjín xi kitsjennkíhi ̱Jesu nga tsitju
aṉte Galilea,̱ ta̱ iṉcha ngji ko̱ kikie tsjóo̱ ko̱
xi nkú ts'ín kis'ejña yjonintehe̱ Jesu. 56 A̱s'ai̱
kik'óya ngáha ni'yaha̱ ko̱ y'énda ntá sinjne̱
ko̱ ni xi sinjne.̱ Kits'ínkj'áíya jminchjíu̱n
nis̱tjin nkjúu̱n xi nkú ts'ín tíjña kju̱aṯéxu-
moo.̱

24
B'i ̱ kama nk'ie nga j'áíyaha̱ Jesu ngabayoo̱
(Mt. 28:1-10; Mr. 16:1-8; Jn. 20:1-10)

1 Nga ta̱ jyun ta̱ jyuhu̱n nis̱tjin xi
b'atuts'iẖiṉ ra̱ tuntjóo,̱ j'aisehe̱ jminchjíu̱n
tsjóo̱ nga y'a ts'íhin ni xi sinjne̱ xi y'énda.
2Nk'ie nga iṉcha j'ai, kikie nga ja kachjuxín
ndjio̱̱ chákantsú xi tjíchjane tsjóo.̱ 3 Iṉcha
jas'en tu̱nga najmi kisakúhú ra̱ yjonintehe̱
Nda̱ Ntia̱ṉá Jesu. 4 Nk'ie nga ndaha
najmi iṉcha be mí nihi xi iṉcha ts'ií̱n,
tu̱ iṉcha kikiehé nga kabinchat'aha̱ jo

já xi yja najyun xi tíbat'ai. 5 Tu̱ ni xí
kitsankjúhún jminchjíu̱n ko̱ kingjénsten
aṉkjín t'anankiu̱. Tu̱nga b'aẖá kitsú jóo:̱

—¿Á aj̱ihiṉ xu̱ta̱ k'ieṉ tíbinchisjáíhinu xi
tíjña tík'un? 6Najmi ta̱ ei̱ ̱tíjñaha. Ja kaf'áíya
ngáha̱ ra̱ ngabayoo.̱ N'eḵj'áítsjohoo̱n
yjonu̱u nga b'i ̱ kitsúnu̱u nk'ie nga y'ejña
aṉte Galilea:̱ 7 “Tjíhin nga n'eḵjas'en Ntíhi ̱
Ndax̱'iu̱̱n ay̱a ntsja já ngatitsuu̱n ko̱ s'eṯ'a
kruu̱. Nis̱tjin xi ma jahan kj'u̱aí̱ya ngáha̱ ra̱
ngabayoo.̱”

8 A̱s'ai̱ j'áítsjeheṉ jminchjíu̱n ni xi kitsú
Jesu 9ko̱ nk'ie nga iṉcha j'aihi tsjóo̱ kitsúya-
ha̱ ngayjee̱ ni xu'bi ̱ já ni'yakuyá xi te nkuu̱
ko̱ ngayjee̱ xu̱ta̱ xingisoo.̱ 10Maria̱ Magdale-
na̱ ko̱ Juana̱ ko̱ Maria̱ xi naa̱ha̱ Santiago̱ ko̱
jminchjín xingisoo̱ xi tjeṉkoẖo,̱ kui xi j'ai
tsúyaha̱ já postru̱ ni xu'bi.̱

11 Tu̱nga najmi kis'ejihín ra̱ já postru̱,
aṯ'aha̱ én xi najmi tjíhiṉ sin kamaha̱ ni
xi títsuya jminchjíu̱n. 12 Tu̱nga tsisint-
jeẖén Pedro̱ ko̱ tsangatsanka nga ngji tsjóo.̱
Nk'ie nga tsaseya tsjóo,̱ kikie nga tu̱ na-
jyun xi tsich'ontikjájnuhú yjonintee̱ kjijña
yo.̱ A̱s'ai̱ kik'óya ngáha ni'yaha̱ nga tíma
nkjúhu̱n ni xi kamoo.̱

B'i ̱ ts'ín tsakúchjihi ̱ yjoho̱ Jesu jo já
ni'yakuyáha̱

(Mr. 16:12-13)
13Ta̱ kuihi nis̱tjin xu'bo̱ jo já ni'yakuyáha̱

Jesu yja nga tíiṉcha fi nanki ic̱hí xi 'mi
Emau, nanki xi te nku ra̱ kilomeṯro̱ ma-
ha̱ nanki Jerusalen. 14Tínchjaṉij̱míyakoẖo
xinkjín ngayjee̱ ni xi kamoo̱ nga tíiṉ-
cha fi. 15 Ni xi kama, nk'ie nga tínch-
jaṉij̱míyakoẖo xinkjín niu̱, j'aise tiñaha̱
Jesu ko̱ kitsjent'áha.̱ 16 Tu̱nga b'a̱ kama
xi kis'echjahá tunku̱n jóo̱ kama. Najmi
kamankjihiṉ tsa Jesu niu̱. 17 A̱s'ai̱ b'i ̱ kitsú
Jesu:

—¿Mí nihi xi tíchubanij̱míyakoẖonu
xinkiu̱ nk'ie nga tín'o niy̱á?

A̱s'ai̱ tsincha'yún baba jóo̱ 18ko̱ b'a̱ kitsú
nda̱ xi 'mi Cleofa:̱

—¿A nku tutu ra̱ ji xi tinchin nanki
Jerusalen xi najmi be ni xi kama nis̱tjin xi
nibahaná yo?̱

19B'i ̱ kitsú Jesu:
—¿Mí nihi xi kama?
B'a̱ iṉcha kitsú jóo:̱
—Ni xi kin'ehe̱ Jesu, nda̱ xi nibáha

Nazaret. Kui xi kama nku nda̱ profeta̱

ko̱ chánka ni xi kits'ín. Kis'ehe̱ nga'yún
én xi kinchja̱ nginku̱n Ntia̱ṉá ko̱ nginku̱n
ngayjee̱ xu̱ta.̱ 20Tu̱nga já na'̱mi k'aku̱hú ko̱
já tjíxáná kits'ínkjas'en tu̱ xi kin'ek'iehen,
ko̱ kis'et'a kruu̱. 21 Jiṉ kichuyái ̱ tsakai nga
kui xi ts'ií̱n ndaí̱hi ̱ nax̱iṉantá Israel. Tu̱nga
ja tjíhiṉ jan nis̱tjin nd'ai̱ ̱nga b'a̱ kamoo.̱

22 ’K'u̱a̱ jminchjín xi tjínjinni ̱
kabinchánkjúnni.̱ Ta̱ jyun ta̱ jyun kafisehe̱
tsjóo,̱ 23 tu̱nga najmi kasakúhú ra̱ yjonintee.̱
Ntítsje rú iṉcha kama chjihi ̱ katsúni ̱ ko̱
nga kui xi b'a̱ katsúhu̱ nga tíjña tík'un
Jesu. 24 A̱skahan ta̱ kafisehe̱ tsjóo̱ k'u̱a̱ já
xi tjínjinni ̱ko̱ b'a̱ ts'ín kasakúhu̱ xi nkú nga
katsú jminchjíu̱n, tu̱nga najmi kabehé Jesu.

25B'i ̱ kitsú Jesu:
—¡Á b'a̱ nkjún ts'ín ic̱hí mankjihiṉnu̱u

ko̱ 'ni s'ejihiṉnu̱u ngayjee̱ ni xi kitsúhu já
profeta!̱ 26¿A najmi tjíhin ni nga un sku̱eẖe̱
xi kits'ín nibá Ntia̱ṉá kintehe̱ ni nga saḵúhu̱
kju̱ac̱hánka xi ts'e?̱

27 A̱s'ai̱ Jesu y'éjña chjihi ̱ jóo̱ nkú tsuhu̱
ra̱ ngayjee̱ xu̱ju̱n éheṉ Ntia̱ṉá má tjít'a ni
xi kam̱aha.̱ Kik'atuts'iẖiṉ ra̱ xu̱ju̱n xi y'ét'a
Moise ko̱ ngjindjuko̱ ngayjee̱ xu̱ju̱n xi y'ét'a
já profeta.̱ 28Nk'ie nga tsichu nanki ic̱hí xi
má nga tíiṉcha fi jóo,̱ b'a̱ kits'ín xi kj'u̱a̱
niy̱á Jesu kits'ín. 29Tu̱nga kits'ínkasín'yún
kju̱a'̱yúhún ra̱ jóo̱ nga b'a̱ kitsúhu̱ Jesu:

—Tiṉchinkoṉi ̱ ei̱,̱ aṯ'aha̱ ja ngixun ko̱ ja
tíma'ña.̱

Kui nga kits'ín yuhu Jesu nga y'ejñako̱
jóo.̱ 30Ni xi kama, nk'ie nga kab'entut'áko̱
yámixo̱ jóo,̱ jakj'á Jesu niṉku̱oṉ ko̱ kitsjáha̱
máb'ac̱hjíhi ̱ Ntia̱ṉá. A̱s'ai̱ tsakjánya ko̱
kitsjáha̱ jóo.̱ 31 Kui chu̱bo̱ tsix'ánki nku̱n
jóo̱ ko̱ kamankjihiṉ nga Jesu niu̱. A̱s'ai̱
Jesu kits'ínndyjajihiṉsén yjoho̱ nginku̱n
jóo.̱ 32B'i ̱ngján b'a̱ kitsúhu̱ xinkjín jóo:̱

—¿A najmi tíf'ajin nd'íhí tíma anim̱aṉá
nk'ie nga tínchjaḵoṉá ay̱a niy̱óo̱ ko̱ nk'ie
nga títsuyaná nkú tsuhu̱ ra̱ ni xi tjít'a éheṉ
Ntia̱ná?

33 Ta̱ kuihi chu̱bo̱ iṉcha tsisintjeṉ ko̱
kik'óya ngáha nanki Jerusalen. Iṉcha kikie
nga nku stíhín kats'ín yjoho̱ já ni'yakuyá
xi te nkuu̱ ko̱ já xi tjíntukoẖo.̱ 34Kui xi b'a̱
tíiṉcha tsu:

—Kju̱axi ̱ kjáíhin nga ja kaf'áíya ngáha̱ ra̱
ngabayoo̱ Nda̱ Ntia̱ṉá ko̱ ja kuakakúchjihi ̱
yjoho̱ Simon.

35 A̱s'ai̱ kitsúya já xi joo̱ ni xi kamat'ain

ay̱a niy̱óo̱ ko̱ xi nkú ts'ín kamankjihiṉ nga
Jesu niu̱ nga tsakjánya niṉku̱oṉ.

B'i ̱ ts'ín tsakúchjihi ̱ yjoho̱ Jesu já
ni'yakuyáha̱

(Mt. 28:16-20; Mr. 16:14-18; Jn. 20:19-23)
36Ta̱ tíiṉcha nchjaẖa nk'ie nga j'ai sinjña-

jin maseheṉ Jesu ko̱ b'i ̱kitsú nga kikjaniña:
—Kas'enu̱u kju̱aj̱yu.
37Tu̱ ni xí kitsankjúhún já ni'yakuyóo̱ ko̱

kits'ínnkjink'un nga nku seṉ xi tíma chjihi.̱
38B'i ̱ kitsú Jesu:

—¿Á tíbinkjuhunnu? ¿Á tín'entjiẖi ̱ ru̱u
yjonu̱u nga b'a̱ ts'ín tín'enkjíntak'uhunnu?
39Ahán niu̱. Chas̱oo̱ ntsa̱ ko̱ tsu̱ká. N'eḵoṉú
ko̱ chas̱eṉú. Nku seṉ najmi tjíhiṉ yjo ko̱
ninta xi nkú ts'ín tíyo nga tjínna.

40Nk'ie nga ja b'a̱ kitsú, as̱'ai̱ tsakú ntsja
ko̱ tsu̱ku̱. 41Tu̱nga najmi kjeẖé s'ejin sisihiṉ
jóo,̱ aṯ'aha̱ tsjo ṉkjún tíiṉcha maha̱ ko̱ tíiṉ-
cha ma nkjúhu̱n. A̱s'ai̱ b'i ̱ kitsú Jesu:

—¿A tíjñanu̱u ic̱hí nichine ei̱?̱
42 A̱s'ai̱ kitsjáha̱ nku te tjio̱̱ xi kab'échjan.

43 Jakj'á Jesu niu̱ ko̱ kikjine nginku̱n jóo.̱
44 A̱s'ai̱ b'a̱ kitsú:

—Ni xi kama, kui nihi xi kixinnu̱u nk'ie
nga tsátej̱ñajin sanu̱u. B'a̱ kixinnu̱u nga
tjíhin nga ku̱iṯjusun ngayjee̱ ni xi tjít'a nga
kinchjaṉij̱míyahana xu̱ju̱n kju̱aṯéxumaha̱
Moise ko̱ xu̱ju̱hu̱n já profeta̱ ko̱ xu̱ju̱n
salmo.̱

45Kikjex'ájin Jesu kju̱aṉkjintak'uhu̱n jóo̱
tu̱ xi kam̱ankjihiṉ ra̱ ni xi tjít'a éheṉ Ntianá
46ko̱ b'i ̱ kitsúhu̱:

—B'a̱ ts'ín tjít'a nga tjíhin nga un sku̱eẖe̱
xi kits'ín nibá Ntia̱ṉá, nga nis̱tjin xi ma
jahan kj'u̱aí̱ya ngáha̱ ra̱ aj̱ihiṉ xu̱ta̱ k'ieṉ,
47 ko̱ nga ngajoho̱ s'eṉij̱mí nga ngúsuhu̱n
as̱unntee.̱ Jerusalen ch'aṯuts'iẖiṉ ra̱ nga b'a̱
k'úíhiṉ xu̱ta̱ nga tjíhin nga ngju̱ai̱ḵj'áha̱ ra̱
anim̱aẖa̱ tu̱ xi kam̱a ndyjat'aha̱ ra̱ ngatit-
suhun. 48 Jun xi ku̱ix̱ínyo ni xi kiyo. 49An
ts'in nibánu̱u xi kitsúya títjun Na'̱mina̱ nga
tsjánu̱u. Tu̱nga tiṉtsu̱baṉú ei̱ ̱ Jerusalen
santa nkúhu nga n'eḵjóhoo̱n nga'yún xi
niḇaha nk'a ján.

B'i ̱ ts'ín ngji Jesu nk'a ján
(Mr. 16:19-20)

50 A̱s'ai̱ tsitjuko̱ Jesu já ni'yakuyáha.̱
Ngjiko̱ santaha nanki Betania̱.̱ Kingjénnk'a
ntsja ko̱ nda kinchjaṉe jóo.̱ 51Nk'ie nga nda
tínchjaṉe jóo,̱ nk'a ján ngji t'axíhiṉ. 52Nk'ie

nga ja iṉcha kamaha̱ nga kits'íntsjoho̱ Jesu,
tu̱ ni xí tsjohó tíiṉcha maha̱ jóo̱ nga iṉcha
kik'óya ngáha nanki Jerusalen. 53 Teheṉte
iṉcha kits'íntsjoho̱ Ntia̱ṉá má ma naṯsihiṉ
niṉku̱.

Xu̱ju̱n xi y'ét'a Jua én nda
tsuhu̱ Jesucristo̱

B'i ̱ ts'ín kitsúya nda̱ xi kits'ínntu xu̱ju̱iṉ
yáha Jesu

1 Nga tuts'ihiṉ ni tu̱ b'a̱ ts'ín jahá tíjña
Éeṉ. Kui Éeṉ xi y'ejñakoẖo̱ Ntia̱ṉá. Kui Éeṉ
xi Ntia̱ṉá. 2Kui xi y'ejñako̱ Ntia̱ṉá nkúhu
nga tuts'ihiṉ ni. 3 Éeṉ kits'ínndakoẖo
Ntia̱ṉá ngayjee̱ ni xi tjín. Ndaha nku ni xi
tjín najmi kin'enda tsa najmi tjín Éeṉ. 4Yo̱
nibáha̱ ra̱ kju̱aṯík'un. Kui kju̱aṯík'uu̱n, kui
nd'í xi ts'ín ndzjeheṉ xu̱ta.̱ 5Ndíi ̱ tíb'at'ai
má jyuu̱n ko̱ má jyuu̱n najmi tíchúkju̱aẖa̱
nga títs'ínk'ien.

6 J'ai nku nda̱ xi 'mi Jua xi Ntia̱ṉá kits'ín
nibáha.̱ 7 J'ai tsúya ni xi kikie tu̱ xi ku̱iṯ-
su̱yaha yáha nd'íu̱ ko̱ tu̱ xi s'ej̱ihiṉ ra̱ ngay-
jee̱ xu̱ta̱ nd'í xi j'ai nchjaṉij̱míyaha. 8Najmi
kui xi nd'íu̱. Tu̱ kin'e nibáhá tu̱ xi ku̱iṯ-
su̱yaha yáha nd'íu̱. 9Nd'í xi ndoo̱ xi ts'ín
ndzjeheṉ ngayjee̱ xu̱ta̱ ja ma kj'u̱aí̱hí as̱un-
ntee.̱

10 Éeṉ j'aik'iejña as̱unntee,̱ Én xi Ntia̱ṉá
kits'ínndakoẖo as̱unntee.̱ Tu̱nga xu̱ta̱ a-̱
sunntee̱ najmi kamankjihiṉ yáha kui. 11 J'ai
aṉte xi ts'e,̱ tu̱nga xu̱ta̱ xi ts'e̱ najmi
kits'ínkjáíhiṉ. 12Tu̱nga xi kits'ínkjáíhiṉ ko̱
kis'ejihiṉ, kui xu̱taẖa xi kitsjáha̱ nga kam̱a
ntíhi ̱ Ntia̱ṉá. 13 Kui xi kitsin xi nkú ts'ín
kama mjehe̱ Ntia̱ṉá. Najmi kitsin xi nkú
ts'ín tsin xu̱ta̱ xi tjín, ko̱ ta̱ ndaha najmi xi
nkú ts'ín tíjñaha̱ xu̱ta,̱ ko̱ ta̱ ndaha najmi xi
nkú ts'ín mjehe̱ xu̱ta.̱

14Kui Éeṉ xi kik'a yjoninte ko̱ y'ejñajinni ̱
ko̱ kiyai ̱ kju̱ac̱hánkaha,̱ aṯ'aha̱ kui xi Ntí
nku tutuhu̱ Ntia̱̱ Na'̱miu̱. Tsakúchji kju̱aṉda
chánkaha̱ ko̱ én xi b'a̱ tjíu̱n. 15 Jua kitsúya
yáha kui. B'i ̱ kitsú:

—Kui xi kinchjanij̱míyahana nga b'a̱ kix-
ian: “Xi as̱kahannibá nga an, kui xi tjunnga
an, aṯ'aha̱ kui xi tu̱ b'a̱ ts'ín jahá tíjña.”

16 Xki ̱ kju̱aṉda xi kik'ai̱ṉá kju̱aṉchiṉá
chánka xi ts'e̱ tsitjujihin. 17 A̱t'aha̱ Ntia̱ṉá
kits'ínchjén Moise nga kitsjá kju̱aṯéxumoo,̱
tu̱nga j'aihí Jesucristo̱ nga y'éjña kju̱aṉdoo̱
ko̱ én xi nax̱u̱ tjín. 18 Najmi tjín xi ja be
nkú tjín Ntia̱ṉá. Nku tutuhú Ntí nku tutuu̱
xi tíjñako̱ Ntia̱̱ Na'̱miu̱, kui xi j'aikúchjiná
Ntia̱ṉá.

B'i ̱ ts'ín kitsúya Jua Bautista̱ yáha Jesu
(Mt. 3:11-12; Mr. 1:7-8; Lc. 3:15-17)

19 B'i ̱ ts'ín kinchja̱ Jua nk'ie nga já judio̱
k'aku̱ xi tjín nanki Jerusalen kits'ínkji já
na'̱mi ko̱ já xi ta̱ ts'ínxát'a niṉku̱ xi má nga
ngju̱ásjaiyaha̱ Jua yáha kui. 20Kinchja̱ kixi ̱
kixi ̱ Jua ko̱ najmi ts'anac̱ha.̱ B'i ̱ kitsú:

—Najmi an nda̱ xi xi kitsú Ntia̱ṉá nga
ts'ií̱n nibá.

21B'a̱ kitsú jóo̱ nga kingjásjaiyaha:̱
—¿Yáhá ni ji? ¿A jihí xi Elia?̱
—Najmi an —kitsú Jua.
—¿A jihí xi nda̱ profeta̱ xi tjíhin nga

kj'u̱aí̱? —kitsú jóo.̱
—Najmi —kitsú Jua.
22 —¿Yáha ji? —ta̱ kitsú ngáha jóo̱ —.

A̱t'aha̱ tjíhin nga kuankínko̱ ngáha̱ ri ̱ én
kixi ̱ já xi kits'ín nibáni.̱ ¿Nkú bixín?

23 A̱s'ai̱ b'i ̱ kitsú Jua:
—An xi nku nda̱ xi tínchja̱ aṉte kixiu̱

nga b'a̱ títsu: “Tjen kixiu̱ niy̱á má nga nibá
Ntia̱ṉá.” Kui niu̱ xi y'ét'a nda̱ profeta̱ Isaia̱
xu̱ju̱n éheṉ Ntia̱ṉá.

24Ko̱ já xi kits'ínkji já fariseo̱ 25 ta̱ kingjás-
jaiyaha̱ Jua:

—Tsa najmi ji xi kitsú Ntia̱ṉá nga ts'ií̱n
nibá ko̱ ta̱ ndaha Elia̱ ko̱ ta̱ ndaha nda̱
profeta̱ xi tjíhin nga kj'u̱aí̱, ¿á xu̱ta̱ tíbaten-
táhani?

26B'i ̱ kitsú Jua:
—An ntánijua tíbatentákoẖona xu̱ta,̱

tu̱nga síjñajihínnu̱u nku xi najmi yo, 27 xi
kj'u̱aí̱ as̱kahan nga an. Najmi tjeẖenna tsa
kjendáya n'úhu̱ tjaḇax̱ín ntéhe.̱

28B'a̱ kama ni xu'bi ̱ nanki xi 'mi Betania̱,̱
nanki xi tíjña ngabantá ntáje̱ Jordan, má
tsaténtá xu̱ta̱ Jua.

B'i ̱ ts'ín kitsúya Jua nga Jesu xi chu̱t-
sa̱nka̱ha̱ Ntia̱̱ná

29Nis̱tjin xi ma ndyjuu̱n ngáha kikie Jua
nga Jesu nibák'un tiñaha̱ ko̱ b'i ̱ kitsú:

—Kui xu'bi ̱ xi chu̱tsaṉkaẖa̱ Ntia̱ṉá xi
kjexín ngatitsuhu̱n xu̱ta̱ as̱unntee.̱ 30 Kui
xi kinchjanij̱míyahana nga b'i ̱ kixian: “Xi
as̱kahan nibá nga an, kui xi tjun nga an,
aṯ'aha̱ kui xi tu̱ b'a̱ ts'ín jahá tíjña.” 31Nk'ie
ta̱ ndaha an najmi be yá níhi, tu̱nga ntáni-
juahá jáiṯentá xu̱ta̱ tu̱ xi s'ej̱ña chjihi ̱ra̱ xu̱ta̱
Israel yáha kui.

32B'i ̱ ta̱ kitsúya Jua ni xi kikie:
—Kikie nga nibajen Espiriṯu̱ ndjio̱j̱mi

ján xi nkú joyaha nku chu̱tuju ko̱ nga
j'aik'iejñantjai nintaku̱. 33 Ta̱ ndaha an

najmi kjee̱ be yá níhi, tu̱nga xi kits'ín
nibáhána nga ntánijua kuatentáhana xu̱-
ta,̱ kui xi b'a̱ kitsúna: “Xi chai̱ ̱ nga niḇa-
jenk'uhu̱n Espiriṯu̱ ko̱ k'úéjñantjaihi,̱ kui xi
Espiriṯu̱ Santo̱ ku̱aṯéntákoẖo xu̱ta.̱” 34 An
kikie nga tsitjusun kui éeṉ ko̱ tíxinya nga
kui xi Ntíhi ̱Ntia̱ṉá.

B'i ̱ts'ín kinchja̱ha̱ Jesu já ni'yakuyá xi tjuu̱n
35Nk'ie nga kama ndyjuu̱n, ta̱ yoẖó tíiṉ-

chako̱ ngáha Jua jo já ni'yakuyáha.̱ Kikie
nga j'a Jesu yo̱ ko̱ b'i ̱ kitsú:

36—Kui xu'bo̱ xi chu̱tsaṉkaẖa̱ Ntia̱ṉá.
37 Kint'é nga joo̱ já ni'yakuyáha̱ ni xi

kinchja̱ ko̱ kitsjennkíhi ̱Jesu. 38 A̱s'ai̱ tsasenji
as̱tu̱n Jesu ko̱ kikie nga tjeṉnkihi ̱ jóo.̱ B'i ̱
kitsúhu̱:

—¿Mí xi tíbinchisjó?
—Ji nda̱ maestru̱ —kitsú jóo̱ —, ¿má

tinchin?
39—Nibáas̱oẖoo̱ —kitsú Jesu.
A̱s'ai̱ ngji jóo̱ ko̱ kikie má tíjña Jesu. Yo̱

kits'ínkj'a nis̱tjin xu'bo,̱ aṯ'aha̱ ja ngixun.
Nkú ra̱ ma nga chu̱ba̱ ñju niu̱. 40 Já xi joo̱ xi
kint'é ni xi kinchja̱ Jua ko̱ kitsjennkíhi ̱ Jesu,
nku xi 'mi Andre xi nda̱ nts'e̱ maha Simon
Pedro.̱ 41Kui xi títjun ngjingisjai Simon ko̱
b'a̱ kitsúhu̱:

—Ja kuasakúni ̱ nda̱ xi kitsú Ntia̱ṉá nga
ts'ií̱n nibá.

42 A̱s'ai̱ j'aiko̱ Andre nda̱ nts'e̱ nga j'aisehe̱
Jesu. Jesu tsasehe̱ Simon ko̱ b'i ̱ kitsúhu̱:

—Ji xi Simon, ntíhi ̱Jona. Ji xi k'úín ngáha
ri Pedro.̱

43 Nis̱tjin xi ma ndyjuu̱n, nk'ie nga tífi
Jesu aṉte Galilea,̱ as̱'ai̱ ngjisehe̱ Felipe̱ ko̱ b'i ̱
kitsúhu̱:

—Tsjénnkiní.
44Nanki Betsaida̱ nibáha Felipe,̱ má nga

ta̱ nankihi ̱ Andre ko̱ Pedro.̱ 45 A̱s'ai̱ Felipe̱
ngjisehe̱ Natanael ko̱ b'a̱ kitsúhu̱:

—Ja kuasakúni ̱ nda̱ xi kinchjaṉij̱míyaha
Moise nga y'ét'a xu̱ju̱n kju̱aṯéxumoo̱ ko̱ xi
ta̱ y'ét'a já profeta.̱ Kui xi Jesu ntíhi ̱ Kuse,
nda̱ xi nibáha nanki Nazaret.

46B'a̱ kitsú Natanael:
—¿A kam̱ahá stjújin Nazaret nku ni xi

nda?
—Nibáas̱ei̱ẖi ̱—kitsú Felipe.̱
47 Nk'ie nga kikie Jesu nga nibá tiña

Natanael, b'a̱ kitsú:
—Kuihí nda̱ xu'bi ̱xi xu̱ta̱ Israel tjeẖeṉ ra,̱

nku nda̱ xi najmi b'anac̱ha.̱
48—¿Nkú ts'ín yahaní? —kitsú Natanael.

B'i ̱ kitsú Jesu:
—Kuakiehe kintehe̱ ni nga kuanchjaẖi

Felipe,̱ nk'ie nga kabinchunnkí yá higuera.̱
49 —Ji nda̱ maestru̱ —kitsú ngáha

Natanael —, ji xi Ntíhi ̱ Ntia̱ṉá. Ji xi nda̱
reiẖi ̱ xu̱ta̱ Israel.

50B'i ̱ kitsú Jesu:
—¿A aṯ'aha̱ kuakiehe kintehe̱ yá higuera̱

kuaxihin, a kui kju̱aẖa nga kuas'ejihin ri
nga Ntia̱ṉá kits'ín nibáhana? 'Yún chánka
ni xi cha̱ sai nga xu'bi.̱

51Ko̱ b'i ̱ ta̱ kitsú ya Jesu:
—Kju̱axi ̱ ni xi tíxinnu̱u. Choo̱ nga tsjén

tix̱a̱ ndjio̱j̱mi ján ko̱ nga ntítsjehe̱ Ntia̱ṉá
ku̱iy̱ájnu ko̱ ku̱iṯjujen nga kj'u̱aí̱sehe̱ Ntíhi ̱
Ndax̱'iu̱̱n.

2
B'i ̱ ts'ín kits'ín Jesu nku kju̱a̱nkjún a̱jihiṉ

nku s'í kju̱a̱bixan
1Nis̱tjin xi ma jahan kama nku kju̱aḇixan

nanki Cana, nanki xi tíjñajihiṉ aṉte Galilea,̱
ko̱ yo̱ ngji naa̱ha̱ Jesu. 2Ta̱ ngji Jesu ko̱ já
ni'yakuyáha̱ kju̱aḇixooṉ, aṯ'aha̱ kik'inyaha.̱
3Nk'ie nga jeya binu̱, as̱'ai̱ b'a̱ kitsú naa̱ha̱
Jesu nga kinchjaḵoẖo:̱

—Ja najmi ta̱ tjíhiṉ ra̱ binu̱.
4 —Ji tac̱hju̱ún —kitsú Jesu —, ¿á an

tí'miyahaní niu̱? Najmi kjee̱ bichú chu̱baṉa.̱
5 A̱s'ai̱ kinchjaḵo̱ naa̱ha̱ Jesu já xi tíiṉcha

basehe̱ yámixo̱ nga b'a̱ kitsúhu̱:
—N'eṯjusun ngayjee̱ ni xi ku̱iṯsu̱nu̱u.
6 Yo̱ tíiṉcha jun ndjií̱ nisa xi kaman-

dakoẖo ndjio̱.̱ Kui xi ts'ínchjén xu̱ta̱ xi
ntje̱ judio̱ tjeẖeṉ ra̱ nk'ie nga ts'ín je yjoho̱
nginku̱n Ntia̱ṉá, xi nkú ts'ín tíjña niy̱áha.̱
Nkúnkú ndjií̱u̱ s'en ra̱ tsa cháte ko̱ tsa cháte
ko̱ kan litru̱ ntánijua. 7B'i ̱ kitsúhu̱ Jesu já xi
tíiṉcha basehe̱ yámixo:̱

—N'eṯso ntánijua ndjií̱i.̱
Kits'íntse susun jóo̱ ndjií̱u̱.
8 A̱s'ai̱ Jesu b'i ̱ kitsúhu̱ jóo:̱
—Chjúbó chuba ko̱ tankínkoẖo nda̱ xi

tíbasehe̱ s'íu̱.
B'a̱ iṉcha kits'ín jóo.̱ 9 A̱s'ai̱ kikjut'a nda̱

xi tíbasehe̱ s'íu̱ ntánijua xi ja kama binu̱,
tu̱nga najmi behé má nibaha̱ ra̱ ntóo.̱ Tu̱
já xi tíiṉcha basehé ra̱ yámixo̱ xi be, aṯ'aha̱
kui xi ts'asje ntánijuo.̱ Kui nga nda̱ xi
tíbasehe̱ ra̱ s'íu̱ kinchjaẖa̱ ra̱ nda̱ bixooṉ ko̱
b'a̱ kitsúhu̱:

10—Ngayjee̱ xu̱ta̱ títjun tsjá binu̱ xi nda ko̱

nk'ie nga ja 'yún ka'bi xu̱ta,̱ as̱'ai̱ ní tsjá xi
najmi 'yún ndaha.̱ Tu̱nga máha ji, binu̱ xi
'yún nda xi tjítjoihi nd'ai̱ ̱ tí'bai̱.̱

11 Kui kju̱aṉkjún xu'bi ̱ xi títjun kits'ín
Jesu nanki Cana, nanki xi tíjñajihiṉ aṉte
Galilea.̱ B'a̱ ts'ín tsakúchjihi kju̱ac̱hánka-
ha,̱ ko̱ kis'ejihiṉ já ni'yakuyáha̱ nga Ntia̱ṉá
kits'ín nibáha.̱

12 Ja kamoo.̱ A̱s'ai̱ ngji Jesu nanki Caper-
naum nga tjeṉko̱ naa̱ha̱ ko̱ já nts'e̱ ko̱ já
ni'yakuyáha.̱ Yo̱ y'entu chuba nis̱tjin.

B'i ̱ ts'ín kik'onsje Jesu chu̱ xi tíiṉcha batéña
jóo̱ má ma na̱tsihiṉ niṉku̱

(Mt 21:12-13; Mc 11:15-18; Lc 19:45-46)
13Nk'ie nga ja tíbichú tiña S'í Pascu̱a̱ xi

b'asje xu̱ta̱ xi ntje̱ judio̱ tjeẖeṉ ra,̱ as̱'ai̱ ngji
Jesu nanki Jerusalen. 14 Má ma naṯsihiṉ
niṉku̱ kisakúhu̱ já xi tíiṉcha batéña turu̱
ko̱ chu̱tsaṉka̱ ko̱ chu̱tuju ko̱ já xi tjíntu yo̱
nga tíiṉcha ts'ínk'óntjaiya too̱n. 15 A̱s'ai̱
jách'á n'ú'ya,̱ kui xi kik'onsjekoẖo ngay-
jee̱ chu̱tsaṉko̱ ko̱ turu̱. Kikjaní ndzjo too̱-
hoṉ já xi tíiṉcha ts'ínk'óntjaiya too̱n yo̱ ko̱
kits'ínk'ótsjá yámixaẖa.̱ 16B'i ̱ kitsúhu̱ já xi
tíiṉcha batéña chu̱tuju:

—Tic̱h'onsjoo̱ chu̱nu̱u ei̱.̱ Najmi tu̱ tiyan-
ta̱ n'e mo ni'yaha̱ Na'̱mina.̱

17 J'áítsjeheṉ já ni'yakuyáha̱ nga b'i ̱ ts'ín
tjít'a éheṉ Ntia̱ṉá: “Tjo ts'atina ni'yahi,̱ kui
nga tíb'enkíhina kju̱aṉim̱a.̱”

18 A̱s'ai̱ já judio̱ k'aku̱ kingjásjaiyaha̱ Jesu:
—¿Mí kju̱aṉkjúhun xi ku̱aḵúchji nga ma

n'e ni xi tín'ei?
19B'i ̱ ts'ín kinchja̱ Jesu:
—N'eḵatsúnyo niṉku̱ ko̱ jan nis̱tjin

kjesíntjeṉ ngáhana.
20B'i ̱ kitsú já judio̱ k'aku̱:
—Yachán jun nú kamandaha niṉku̱.

¿Nkú ts'ín jan nis̱tjin chjúsíntjeẖenni ji?
21 Tu̱nga yjonintehe̱ ní Jesu kinch-

jaṉij̱míyaha nga kits'ínkjó niṉku̱. 22 Kui
kju̱aẖa, nk'ie nga j'áíya ngáha̱ ra̱ ngabayoo,̱
j'áítsjeheṉ ra̱ já ni'yakuyáha̱ ni xi kitsú ko̱
kis'ejihiṉ én xi tjít'a xu̱ju̱n éheṉ Ntia̱ṉá ko̱
én xi kinchjaḵo̱ já judio̱ k'aku̱.

23 Nk'ie nga tíjña Jesu nanki Jerusalen
aj̱ihiṉ S'í Pascu̱a,̱ nkjinṉkjún xu̱ta̱ kis'ejihiṉ
nk'ie nga kikie kju̱aṉkjún xi kits'ín. 24Tu̱nga
Jesu najmi kits'ínkjáíhiṉ xi nkú ts'ín
ts'ínnkjink'un xu̱to,̱ aṯ'aha̱ be xi nkú k'un.
25 Najmi kamachjén tsa tjín xi kitsúyaha̱

nkú k'un, aṯ'aha̱ be xi nkú ts'ín tjíntuyá
anim̱aẖa.̱

3
B'i ̱ ts'ín kinchja̱nij̱míko̱ Jesu Nicodemo̱

1Nku nda̱ fariseo̱ xi 'mi Nicodemo̱ xi ta̱
nda̱ k'aku̱hu̱ xu̱ta̱ judio̱ 2 j'aisehe̱ Jesu nga
jyuu̱n ko̱ b'i ̱ kitsúhu̱:

—Ji nda̱ maestru̱, yaníi ̱ nga ji xi nku nda̱
maestru̱ xi Ntia̱ṉá kits'ín nibáha.̱ A̱t'aha̱
najmi ch'a kam̱aha̱ ts'ií̱n kju̱aṉkjún xi tín'ei
tsa najmi tíjñajihiṉ Ntia̱ṉá.

3B'i ̱ kitsú Jesu:
—Kju̱axi ̱ ni xi tíxihin. Xi najmi tsin

tseṯse,̱ kui xi najmi ma chjihi ̱ xi nkú ts'ín
batéxuma Ntia̱ṉá.

4B'a̱ kitsú Nicodemo:̱
—¿Nkú ts'ín tsín tseṯse̱ ngáha nku nda̱

nk'ie nga ja chá? ¿A kam̱ahá ta̱ kju̱as̱'en
xi ma johó ngáha ay̱a kaṯs'a̱ naa̱ha̱ ko̱ tsín
ngáha?

5B'i ̱ ts'ín kinchja̱ Jesu:
—Kju̱axi ̱ ni xi tíxihin. Xi najmi tsínjin

ntánijua ko̱ Espiriṯu̱ najmi kam̱a kju̱as̱'enjin
nga Ntia̱ṉá xi ku̱aṯéxumaha.̱ 6 Xi xu̱ta̱
tsjáha̱ kju̱aṯík'un, kui xi kju̱aṯík'uhu̱n xu̱ta̱
tjíhiṉ. Xi Espiriṯu̱ tsjáha̱ kju̱aṯík'un, kui xi
kju̱aṯík'uhu̱n Espiriṯu̱ tjíhiṉ. 7Najmi tu̱ ma
nkjúhin ni xi kuaxihin, nga tjíhin nga tsín
tseṯse̱ ngáhanu. 8 Fi ntjo̱ tu̱ má nga mjehé
ra̱ ko̱ ta̱ nu'yáí nga xu. Tu̱nga najmi yanímá
nibáha ko̱ má tífi. B'a̱ joyaha ngayjee̱ xu̱ta̱
xi tsinjín Espiriṯu̱.

9B'a̱ kitsú Nicodemo:̱
—¿Nkú tjíhiṉ ra̱ ni xi tíbixín?
10B'i ̱ ts'ín kinchja̱ Jesu:
—Ji xi nda̱ maestru̱hu̱ xu̱ta̱ Israel. ¿A

najmi yaní niu̱? 11Kju̱axi ̱ ni xi tíxihin. Jiṉ
chubai ̱ni xi yai ̱ko̱ bixínyai ̱ni xi kiyai,̱ tu̱nga
jun najmi n'e s'ejiun én xi bixínyai.̱ 12Tsa
najmi s'ejinnu̱u énna̱ nk'ie nga ni xi ts'e̱
as̱unntei ̱ tínchjanij̱míyahaṉu̱u, ¿nkú ts'ín
s'ej̱ihiṉnu̱u énna̱ tsa ni xi ts'e̱ ndjio̱j̱mi ján
kuinchjanij̱míyahaṉu̱u? 13Ndaha nku najmi
kjee̱ fi ndjio̱j̱mi ján. Nkuhú Ntíhi ̱ Ndax̱'iu̱̱n
xi nibajehen yo.̱

14 ’Xi nkú ts'ín kikjesíntjeṉ Moise ye̱ aṉte
kixiu̱ nk'ie, b'a̱ ta̱ ts'ín tjíhin nga chjúsín-
tjeṉ Ntíhi ̱ Ndax̱'iu̱̱n, 15 tu̱ xi najmi ndyjaẖa
xi s'ej̱ihiṉ ra̱ kui nga tu̱ sahá k'úéntu tík'un
sín.

16 ’Kits'íntjo Ntia̱ṉá xu̱ta̱ as̱unntee̱ nga
kitsjá Ntí nku tutuhu̱ tu̱ xi najmi ndyjaẖa xi

s'ej̱ihiṉ ra̱ kui, nga tu̱ sahá k'úéntu tík'un
sín. 17 Ntia̱ṉá najmi kits'ín nibá Ntíhi ̱ a-̱
sunntee̱ tsa tu̱ xi k'u̱éjñanehe̱ ra̱ xu̱ta̱ ni
xi kanéhe̱ ngaṯ'aha̱ ngatitsun xi kits'ín.
Kits'ín nibá ní tu̱ xi ts'ií̱nk'ankihi.

18 ’Xi s'ejihiṉ Ntíhi ̱ Ntia̱ṉá najmi tjín ni
xi ngju̱ai̱ṉéhe.̱ Tu̱nga xi najmi s'ejihiṉ, kui
xi ja tjeṉ jé aṯ'aha̱ najmi kis'ejihiṉ Ntí nku
tutuhu̱ Ntia̱ṉá. 19 Kui ngaṯ'ai ̱ tjeẖeṉ ra̱ jé
xu̱ta.̱ J'ai as̱unntee̱ nd'í xi ts'ín ndzjeheṉ
xu̱ta,̱ tu̱nga 'yúhún kama mjehe̱ xu̱ta̱ má
jyuu̱nngamándzjeeṉ, aṯ'aha̱ najmi nda tjín
ni xi tíiṉcha ts'ín. 20Ngayjee̱ xi ch'on ts'ín,
kui xi ch'ohoṉ nd'í xi ts'ín ndzjeheṉ. Najmi
fik'úhu̱n tu̱ xi najmi chaẖa ni xi tíiṉcha
ts'ín. 21Tu̱nga xi nax̱u̱ ts'ín, kui xi fik'úhu̱n
nd'íu̱ tu̱ xi chaẖa nga tíiṉcha ts'ín xi nkú
ts'ín mjehe̱ Ntia̱ṉá.

B'i ̱ ts'ín ta̱ kitsúya ngáha Jua yáha Jesu
22 A̱skahan nga b'a̱ kamoo̱ ngjiko̱ Jesu

já ni'yakuyáha̱ aṉte Judea.̱ Yo̱ y'ejñako̱
já ni'yakuyáha̱ chuba nis̱tjin nga tsaténtá
xu̱ta̱ xi tjín yo.̱ 23 Jua ta̱ tsaténtá xu̱ta̱ nanki
Enon, yo̱ má tiña maha̱ nanki Salim, aṯ'aha̱
'yún tjín ntánijua yo.̱ Iṉcha j'ai xu̱ta̱ nga
kisaténtá yo.̱ 24 B'a̱ kama nk'ie nga najmi
kjee̱ s'eya'yún Jua.

25 A̱s'ai̱ já ni'yakuyáha̱ Jua ko̱ nku nda̱ ju-
dio̱ kinchjaṉij̱míyaha xi nkú ts'ín tjíhin nga
ts'ií̱n je yjoho̱ xu̱ta̱ judio̱ nginku̱n Ntia̱ṉá.
26 Iṉcha ngjisehe̱ Jua ko̱ b'a̱ kitsúhu̱:

—Ji nda̱maestru̱, nda̱ xi j'aisehi ngabantá
ntáje̱ Jordan, xi tsixínyai yáha kui, kui xi ta̱
tíbaténtá ko̱ ngayjee̱ xu̱ta̱ tíiṉcha fisehe.̱

27 A̱s'ai̱ b'i ̱ ts'ín kinchja̱ Jua:
—Ndaha nku ni najmi ma ts'ínkjáíhiṉ

xu̱ta̱ tsa najmi ndjio̱j̱mi ján kik'ai̱ẖi ̱ra.̱ 28Jun
kinu'yó ni xi kinchja, nga najmi an nda̱ xi
ts'ií̱n nibá Ntia̱ṉá ngajoho.̱ Tu̱ kin'e nibá
títjuhúnna. 29Xi nkúhu tsa nku kju̱aḇixan,
nkuhú nda̱ xi tíbixan. Nda̱ xinkjín nda̱
bixooṉ tu̱ síjñat'ahá ra.̱ Tímjéñjuhu̱ ni xi
tínchja̱ ko̱ tsjo tímaha̱ nga tínt'é ntaẖa̱ nda̱
bixooṉ. B'a̱ ts'ín an nd'ai̱.̱ Ja tsichu ma
ndju̱ú kju̱aṯsjona.̱ 30 Kui ndo̱ xi tjíhin nga
nk'a ngju̱ai̱,̱ an kinte kfíán.

31 ’Xi nibáha nk'a ján 'yún chánka sa nga
tu̱ yáhá ni. Xi tjeẖeṉ ra̱ as̱unntee,̱ kui xi
xu̱ta̱ as̱unnte ko̱ ni xi ts'e̱ as̱unntee̱ nchja.̱
Xi nibáha ndjio̱j̱mi ján 'yún chánka sa nga
tu̱ yáhá ni. 32 Títsuya ni xi kikie ko̱ ni xi
kint'é, tu̱nga najmi ch'a tís'ejihín ra̱ én xi

tínchja.̱ 33Tu̱nga xi tís'ejihiṉ én xi tínchja,̱
kui títs'ínkie yjoho̱ nga kju̱axi ̱ én xi nchja̱
Ntia̱ṉá. 34 A̱t'aha̱ xi kits'ín nibá Ntia̱ṉá, kui
xi nchja̱ éheṉ Ntia̱ṉá, aṯ'aha̱ Ntia̱ṉá kit-
sjáyjehe̱ Espiriṯu̱. 35Ntia̱̱ Na'̱miu̱ 'yún tjoho̱
Ntíhi ̱ ko̱ ngayjee̱ ni xi tjín ja kits'ínkjas'en
ay̱a ntsja. 36Xi tís'ejihiṉ Ntíu̱, kui xi tíjña
tík'un sín. Tu̱nga xi najmi tíma mjehe̱
nga ku̱iṉt'é éheṉ Ntíu̱, kui xi najmi k'úéjña
tík'un. Kju̱aḵjahaṉ Ntia̱ṉá tíjñanehe.̱

4
B'i ̱ ts'ín kinchja̱nij̱míko̱ Jesu nku na̱ Samar-

ia̱̱
1Kik'inyaha̱ já fariseo̱ nga Jesu 'yún tjín

saha̱ xu̱ta̱ ni'yakuyá nga Jua ko̱ nga 'yún
nkjin xu̱ta̱ tíbaténtá. 2 Tu̱nga najmi Jesu
xi tsaténtá xu̱ta.̱ Já ni'yakuyáha̱ ní xi
b'a̱ kits'ín. 3 Nk'ie nga kint'é Jesu ni xi
kik'inyaha̱ já fariseo,̱ as̱'ai̱ tsitju aṉte Judea̱
nga kik'óya ngáha aṉte Galilea.̱

4 Tjíhin nga kj'u̱a̱ aṉte Samaria̱.̱ 5 Kui
nga j'aihi Sicar, nanki xi tíjñajihiṉ aṉte
Samaria̱.̱ Tíjñakjoko̱ xu'ba xi Jacob kitsjáha̱
Kuse xi ntíhi ̱ maha. 6Yo̱ tíjña ntá tix̱a̱ xi
kits'ínnda Jacob. A̱s'ai̱ ngjik'iejñat'a Jesu
ntá tix̱o,̱ aṯ'aha̱ ja kafentaha̱ nga títs'ín
niy̱á. Nkú ra̱ ma nga chu̱ba̱ te jo niu̱. 7 A̱s'ai̱
j'ai nku tac̱hju̱ún Samaria̱̱ nga j'aik'asje
ntánijua. B'i ̱ kitsú Jesu:

—K'u̱ai̱ṉí ic̱hí ntánijua xi k'u̱ia̱.̱
8 Kui chu̱bo̱ najmi tjíntukoẖo̱ já

ni'yakuyáha,̱ aṯ'aha̱ nichine iṉcha
kafík'atse aj̱in naṉtio̱.̱ 9 A̱s'ai̱ b'i ̱ kitsú
tac̱hjúu̱n:

—¿Nkú tjíhiṉ ra̱ nga an tíbinchihiní
ntánijua xi s'iẖini, nga ji xi chá judio̱ ko̱ an
xi na̱ Samaria̱?̱

B'a̱ kitsú tac̱hjúu̱n aṯ'aha̱ najmi nda iṉ-
cha y'a xinkjín xu̱ta̱ judio̱ xu̱ta̱ Samaria̱.̱
10B'i ̱ kitsú Jesu:

—Tsa yai ni xi tsjá Ntia̱ṉá ko̱ tsa yai yá xi
tíbankihi ntánijua, ji ku̱iṉchíhi ̱ko̱ kui tsjáhi
ntánijua xi ts'ínk'íéntu tík'uhu̱n xu̱ta.̱

11—Ji chá ntia̱̱ —ta̱ kitsú ngáha tac̱hjúu̱n
—, najmi tjíhin ni xi n'es̱jekoẖoni ntánijuo̱
ko̱ 'yún naṉka̱ ntá tix̱o.̱ ¿Má k'úínchj'ahani
ntánijua xi ts'ínk'íéntu tík'uhu̱n xu̱ta?̱
12Ntje̱ cháná Jacob y'éjñaná ntá tix̱ai̱.̱ Kui
xi ta̱ kits'i ntánijuaha̱ ko̱ ta̱ kits'i ntíhi ̱ ko̱
chu̱ xi kis'ehe.̱ ¿A jihí xi 'yún chánka sai nga
kui?

13 A̱s'ai̱ b'i ̱ kitsú Jesu:
—Ngayjee̱ xi k'úí ntánijua xu'bi ̱ ta̱ kam̱a

xintá ngáha̱ ra.̱ 14 Tu̱nga xi k'úí ntánijua
xi tsjaha,̱ kui xi ndahac̱hí najmi ta̱ kam̱a
xintáha̱ ra.̱ A̱t'aha̱ ntánijua xi tsjaha̱ kam̱a
aj̱ihiṉ xu̱ta̱ xu'bo̱ xi nkú joyaha nku ntá tix̱a̱
xi bitju subaha̱ ntánijua. B'a̱ ts'ín k'úéntu
tík'un síhin.

15—Ji chá ntia̱̱ —kitsú tac̱hjúu̱n—, k'u̱ai̱ṉí
ntánijua xu'bo̱ tu̱ xi najmi ta̱ kam̱a xin-
táhana ko̱ najmi ta̱ kj'úáiḵ'asjéhena ntáni-
jua ei̱.̱

16—T'in chu̱baihi ̱x'iẖiṉ ko̱ nibákoi̱ ̱—kitsú
Jesu.

17—Najmi tjínna x'iṉ —kitsú tac̱hjúu̱n.
A̱s'ai̱ b'i ̱ kitsú Jesu:
—Kju̱axi ̱ ni xi tíbixín, nga najmi tjíhin

x'iṉ. 18 A̱t'aha̱ ja ma un x'iṉ binchunkoi̱ ̱ ko̱
nda̱ xi tinchunkoi̱ ̱ nd'ai̱ ̱ najmi x'iẖiṉ maha.
Kju̱axi ̱ni xi kuakixín.

19 —Ji chá ntia̱̱ —kitsú tac̱hjúu̱n —, tí-
mankjinna nga chá profeta̱ ní. 20Ntje̱ cháni ̱
kits'íntsjoho̱ Ntia̱ṉá nax̱i ̱ xu'bi.̱ Tu̱nga
máha jun, b'a̱ bixíún nga Jerusalen tíjña
aṉte má nga tjíhin nga n'eṯsjoho̱ Ntia̱ṉá.

21—Ji tac̱hju̱ún —kitsú Jesu—, n'e̱ s'ejin
ni xi tíxihin. Ku̱ic̱hú chu̱ba̱ nk'ie nga
najmi ta̱ kjúáiẖinu nax̱i ̱ xu'bi ̱ ko̱ najmi
ta̱ kuankíhinnu Jerusalen nga n'eṯsjohoo̱
Ntia̱̱ Na'̱miu̱. 22 Jun najmi yo xi n'etsjohoo̱.
Tu̱nga jiṉ yai ̱ xi n'etsjoiẖi,̱ aṯ'aha̱ aj̱ihiṉ
xu̱ta̱ xi ntje̱ judio̱ tjeẖeṉ ra̱ stjújin xi
ts'ií̱nk'anki xu̱ta.̱

23 ’Tu̱nga jahá tíbichú chu̱ba̱ ko̱ ja kuichu
chu̱bo̱ nd'ai̱ ̱nk'ie nga kju̱axi ̱n'etsjoho̱ Ntia̱̱
Na'̱miu̱. Xi nkú ts'ín ku̱aḵúyaha̱ Espiri-̱
tu̱ Santo̱ xu̱ta,̱ b'a̱ ts'ín ts'ií̱ntsjoho̱ Ntia̱̱
Na'̱miu̱. A̱t'aha̱ Ntia̱̱ Na'̱miu̱ mjehe̱ nga
xu̱ta̱ xi b'i ̱ ts'ín tjíntuyáha̱ ts'ií̱ntsjoho.̱ 24Xi
ts'ií̱ntsjoho,̱ tjíhin nga kju̱axi ̱ b'a̱ ts'ií̱n xi
nkú ts'ín ku̱aḵúya Espiriṯu̱ Santo.̱ A̱t'aha̱
Espiriṯu̱ ní Ntia̱ṉá.

25B'a̱ kitsú tac̱hjúu̱n:
—Be nga kj'u̱aí̱ Mesia,̱ chá xi ts'ií̱n nibá

Ntia̱ṉá. Nk'ie nga kj'u̱aí̱, ku̱iṯsu̱yaná nkú
tjíhiṉ ra̱ ni xi tjín.

26 —An ní niu̱, an xi tínchjaḵoẖi —kitsú
Jesu.

27 Kui chu̱bo̱ j'ai ngáha já ni'yakuyáha̱
ko̱ kama nkjúhu̱n nga nku tac̱hju̱ún tínch-
jaṉij̱míko̱ Jesu. Tu̱nga ndaha nku najmi
kama k'un kingjásjaiyaha̱ mí nihi xi mje-
he̱ ko̱ a ra̱ mí nihi xi tínchjaṉij̱míyakoẖo

tac̱hjúu̱n. 28 A̱s'ai̱ tsasínjña nisaha̱ tac̱hjúu̱n
ko̱ ngji aj̱in naṉtio̱.̱ Ngji tsúyaha̱ xu̱ta̱ ni xi
kamat'ain. 29B'i ̱ kitsú:

—Nibáas̱e̱ma ru̱u xu̱ta̱ x'iṉ xi kuatsúyana
ngatentee̱ ni xi kits'ian. Kutsa kuihí xi kitsú
Ntia̱ṉá nga ts'ií̱n nibá.

30 A̱s'ai̱ tsitju xu̱ta̱ naṉtio̱̱ nga j'aisehe̱
Jesu. 31Nk'ie nga ngji tac̱hjúu̱n aj̱in naṉtio̱,̱
já ni'yakuyáha̱ Jesu b'i ̱ kitsúhu̱:

—Ji nda̱ maestru̱, chiṉei̱ ̱ ic̱hí nichinei.̱
32 —Tíjñana nichine xi najmi yo —kitsú

Jesu.
33 Kui nga b'i ̱ ngján kingjásjaiyaha̱ ra̱

xinkjín já ni'yakuyóo̱ nga b'a̱ kitsú:
—Tjín ra̱ xi kj'uaikoẖo̱ nichine.
34 A̱s'ai̱ b'i ̱ kitsú Jesu:
—Nk'ie nga ts'ian xi nkú ts'ín mjehe̱ xi

kits'ín nibána ko̱ nga ts'intjusan xá xi ts'e,̱
kui ní niu̱ xi nichinena.̱ 35Tíbixíún: “Ndyja
sa ñju sá nga ku̱ic̱hú choṉ.” Tu̱nga an b'a̱
tíxinnu̱u: Chjúx'ánkiu tunkun ko̱ chas̱oo̱.
Xu̱ta̱ xi nibá ján, kui xi nkú joyaha chaṉ.
Ja tíbichú chu̱baẖa.̱ Ja kam̱a kj'u̱aí̱ya choṉ.
36 Xi tíf'áya chaṉ xi nibá yo̱ kam̱a chjíhi.̱
A̱t'aha̱ k'úéntu tík'un sín xu̱to.̱ B'a̱ ts'ín
nkuhú tsjo kam̱aha̱ ra̱ xi ts'ínxájin ko̱ xi
f'áya choṉ. 37 A̱t'aha̱ kju̱axi ̱ kjáíhin én xi b'a̱
tsuu̱: “Nku xi b'éntje̱ ko̱ kj'aí̱ xi f'áya.” 38An
kits'inkjínu̱u nga chj'ay̱o chaṉ xi najmi jun
kis'enkinu̱u kju̱aṉim̱a.̱ Kj'aí̱ xi kuak'íéntje̱
nga nibá xu̱tai̱,̱ ko̱ jun ta̱ sakút'anu̱u chjíhi ̱
xóo.̱

39Nkjin xu̱ta̱ Samaria̱̱ xi tjíntu aṉte xu'bo̱
kis'ejihiṉ Jesu nk'ie nga kint'é nga b'i ̱ kitsú
tac̱hjúu̱n: “Kuatsúyana ngatentee̱ ni xi
kits'ian.” 40Kui kju̱aẖa nk'ie nga j'aisehe̱ ra̱
xu̱ta̱ Samaria̱̱ Jesu, tsankihi ̱nga k'úéjña yo.̱
Y'ejña Jesu jo nis̱tjin tjíhin 41ko̱ 'yúnnkjin sa
xi kis'ejihiṉ én xi kinchja.̱ 42 A̱s'ai̱ b'a̱ iṉcha
kitsúhu̱ tac̱hjúu̱n:

—S'ejinni ̱ nd'ai̱ ̱ tu̱nga najmi tu̱ ngaṯ'aha̱
ní én xi tsixín. S'ejin níni ̱ aṯ'aha̱ ko̱ jiṉ
kuanu'yái ̱ ko̱ mankjinni ̱ nga kju̱axi ̱ nga kui
xi ts'ínk'anki xu̱ta̱ xi tu̱ má tjíntuhú.

B'i ̱ ts'ín kits'ínnkihi ̱ Jesu nku nda̱ chí
43Nk'ie nga j'a jo nis̱tjin, as̱'ai̱ tsitju Jesu

yo̱ nga ngji aṉte Galilea.̱ 44 A̱t'aha̱ kitsúya
Jesu nga najmi yankjún nku nda̱ profeta̱
aṉte xi ts'e.̱ 45Nk'ie nga tsichu Galilea,̱ xu̱ta̱
xi tjín yo̱ kits'ínkjáíhiṉ, aṯ'aha̱ kikie ngayjee̱
ni xi kits'ín Jesu nanki Jerusalen aj̱ihiṉ s'íu̱.
A̱t'aha̱ ko̱ kui iṉcha ngji s'íu̱.

46 A̱s'ai̱ tsichu ngáha Jesu Cana, nanki

xi tíjñajihiṉ aṉte Galilea̱ má nga kits'ín
ma binu̱ ntánijuo.̱ Yo̱ tíjña nku nda̱ xi
ts'ínxát'aha̱ nda̱ rei,̱ kui xi tíjñaha̱ nku nda̱
chí xi kjijña un nanki Capernaum. 47Nk'ie
nga kint'é nga tsitju Jesu aṉte Judea̱ ko̱ j'ai
aṉte Galilea,̱ as̱'ai̱ j'aisehe̱ ko̱ tsankihi ̱ nga
ngju̱ai̱ ̱ni'yaha̱ tu̱ xi ts'ií̱nnkihi ̱ra̱ nda̱ chíhi,̱
aṯ'aha̱ ja tí'me. 48B'i ̱ kitsú Jesu:

—Tsa najmi choo̱ kju̱aṉkjún ko̱ ni
xi tíbakúchji nga'yúhu̱n Ntia̱ṉá, najmi
s'ej̱innu̱u nga Ntia̱ṉá kits'ín nibána.

49 A̱s'ai̱ b'a̱ kitsú nda̱ xi ts'ínxát'aha̱ nda̱
rei:̱

—Ji nda̱ ntia̱,̱ nibámai ic̱hí kintehe̱ ni nga
ku̱ay̱á nda̱ chína.̱

50B'i ̱ kitsú Jesu:
—T'in ngáhani ni'yahi.̱ Ja nda ngáha nda̱

chíhi.̱
Kis'ejihiṉ ndo̱ én xi kitsú Jesu ko̱ ngji.

51Nk'ie nga tjeṉ masen niy̱óo,̱ kisatéjin já
musu̱hu̱ ko̱ b'a̱ kitsúhu̱:

—Ja nda ngáha ntíhi.̱
52 Kingjásjaiyaha̱ ndo̱ já musu̱hu̱ mí

chu̱baẖa kik'atuts'iẖiṉ nga kis'e nda ngáha̱
ra̱ ntíhi.̱ B'a̱ kitsú jóo:̱

—Kujña̱ nga chu̱ba̱ nku tsitjujihiṉ ch'iu̱n
nda̱ chíu̱.

53 J'áítsjeheṉ na'̱mihi ̱ nda̱ chíu̱ nga kui
chu̱bo:̱ “Ja nda ngáha nda̱ chíhi”̱, kitsúhu̱
Jesu. Kui ko̱ ngayjee̱ xu̱ta̱ xi tjín ni'yaha̱
kis'ejihiṉ Jesu. 54 Kui kju̱aṉkjún xu'bi ̱ xi
ma joho xi kits'ín Jesu nk'ie nga tsitju aṉte
Judea̱ ko̱ j'ai ngáha aṉte Galilea.̱

5
B'i ̱ ts'ín kits'ínnkihi ̱ Jesu nku nda̱ xi kjijña

un
1 Kj'aí̱ nis̱tjin ngáha, nk'ie nga tíiṉcha

b'asje s'íhi ̱ xu̱ta̱ judio̱ ngji ngáha Jesu
nanki Jerusalen. 2 Yo̱ tíjña nku ntá tix̱a̱
chánkantsú xi tiña maha̱ aṉkju̱aẖa̱ nax̱i-̱
nantóo̱ xi 'mi A̱nkju̱a̱ Chu̱tsaṉka.̱ Kui ntá
tix̱o̱ xi 'mi Betesda̱ nga én hebreo.̱ Un aṉte
nk'íén kis'entuhu̱. 3 Yo̱ fantu ṉkjún xu̱ta̱
un, xu̱ta̱ ka,̱ xi najmi ma fi ko̱ xi nta sjai.
Kui xi iṉcha kuyáha̱ nga ts'ín niy̱á ntánijuo.̱
4 A̱t'aha̱ tu̱ nkjé tu̱ nkjéhé ni nku ntítsjehe̱
Ntia̱ṉá f'aijénjin ntá tix̱o̱ ko̱ ts'ín niy̱ánkihi ̱
ntánijuo.̱ Ko̱ xi tjun tsungijin yjoho̱ ntóo̱
nk'ie nga ja kuan'e niy̱áha,̱ kui xi ma nda
tu̱ mí ch'in xi k'uhún ra.̱

5Yo̱ kjijñajihiṉ xu̱ta̱ uu̱n nku nda̱ xi tjíhiṉ
kan tj'ion jan nú nga uhu̱n. 6Nk'ie nga kikie
Jesu nga kjijña ndo̱ yo,̱ kamankjihiṉ nga ja
nkjin nú tjíhiṉ nga uhu̱n ko̱ b'i ̱ kitsúhu̱:

—¿A mjehi kam̱a nda ngáhani?
7—Ji nda̱ ntia̱̱ —kitsú nda̱ uu̱n—, najmi

ch'a tjínna xi ku̱as̱iṉkoṉa, tsa tsúngijinna
ntá tix̱o̱ nk'ie nga n'e niy̱áha.̱ Nk'ie nga
mjena tsungijian yjona,̱ tu̱ kj'aí̱hí xi tjun
tsungijin yjoho.̱

8 A̱s'ai̱ b'i ̱ kitsú Jesu:
—Tis̱íntjei̱ṉ, chjúbéí nijña xi kisujñasuin

ko̱ t'in.
9 Ta̱ kuihi chu̱bo̱ kama nda ngáha ndo.̱

Jakj'á nijña xi kjijñasun ko̱ ngji. Tu̱nga
xuaṯu̱hú kui nis̱tjiu̱n, nis̱tjin nkjúhu̱n xu̱ta̱
judio.̱ 10Kui nga b'a̱ kitsúhu̱ ra̱ já judio̱ k'aku̱
nda̱ xi kama ndoo:̱

—Xuaṯu̱ nd'ai̱.̱ Tíjña nkjúhu̱n kju̱aṯéxu-
moo̱ nga ch'ai̱ ̱nijñahi.̱

11B'a̱ kitsú ndo:̱
—Xi kuats'ínnkina, kui xi b'a̱ kuatsúna:

“Chjúbéí nijña xi kisujñasuin ko̱ t'in.”
12B'a̱ kitsú jóo̱ nga kingjásjaiyaha:̱
—¿Yá xi b'a̱ kuatsúhi: “Chjúbéí nijña xi

kisujñasuin ko̱ t'in”?
13Tu̱nga najmi behé nda̱ xi kama nkihi ̱yá

xi kits'ínnkihi,̱ aṯ'aha̱ ngji t'axín Jesu aj̱ihiṉ
xu̱ta̱ xi tíiṉcha yo.̱ 14 A̱skahan Jesu kisatéjin
ngáha ndo̱ má ma naṯsihiṉ niṉku̱ ko̱ b'i ̱
kitsúhu̱:

—Ji, ja kama nda ngáhani. Najmi ta̱
n'eheni ngatitsun tu̱ xi najmi saṯéhe ri nku
ni xi 'yún ch'onk'un sa.

15A̱s'ai̱ ngji tsúyaha̱ ndo̱ já judio̱ k'aku̱ nga
Jesu xi kits'ínnkihi.̱ 16Kui kju̱aẖa nga kits'ín
unkiehe̱ ra̱ Jesu já judio̱ k'aku̱, aṯ'aha̱ b'a̱
kits'ín nga nis̱tjin nkjúu̱n. 17 A̱s'ai̱ b'i ̱ kitsú
Jesu:

—Na'̱mina̱ títs'ínxá santaha nd'ai̱ ̱ ko̱ an
ta̱ títs'inxá.

18 Kui kju̱aẖa nga tu̱ sahá 'yún tsangis-
jai niy̱áha já judio̱ k'aku̱ nga mjehe̱
ts'ií̱nk'iehen Jesu. A̱t'aha̱ najmi tu̱ suba tsa
nis̱tjin nkjúu̱n xi najmi kitsenkjún, tu̱nga
b'aẖá kitsú ya nga Ntia̱ṉá xi Na'̱mihi.̱ B'a̱
ts'ín ta̱ kuihi kits'ín ma yjoho̱ xi nkúhu
Ntia̱ṉá.

B'i ̱ ts'ín tsakúchji Jesu xáha̱
19 A̱s'ai̱ kinchja̱ Jesu nga b'a̱ kitsúhu̱ jóo:̱
—Kju̱axi ̱ ni xi tíxinnu̱u. Ndaha nku ni

najmi ma ts'ín Ntíhi ̱Ntia̱ṉá kuenta̱ subaha.̱
Tu̱ nkuhú ni xi tíbe nga títs'ín Na'̱mihi,̱ kui

xi ts'ín. A̱t'aha̱ ngatentee̱ ni xi ts'ín Na'̱miu̱,
ta̱ kui nihi xi ts'ín Ntíu̱. 20 A̱t'aha̱ Na'̱miu̱
'yún tjoho̱ Ntíu̱ ko̱ bakúchjihi ̱ ngayjee̱ ni xi
ts'ín. Ko̱ ku̱aḵúchji saha̱ ni xi 'yún chánka.
Xí kam̱a nkjúhúnnu̱u. 21 A̱t'aha̱ xi nkú
ts'ín Na'̱miu̱ ts'ínkj'áíyaha̱ xu̱ta̱ ngabayoo̱
ko̱ ts'ínk'íéntu tík'un ngáha, b'a̱ ta̱ ts'ín
Ntíu̱ ts'ínk'íéntu tík'un xi mjehe.̱ 22Najmi
Na'̱miu̱ xi ku̱as̱eẖe̱ tsa nda ko̱ tsa najmi nda
ni xi kits'ín xu̱ta.̱ Ntíu̱ ní kitsjáha̱ nga kui
xi ku̱as̱ey̱jehe̱ kui niu̱, 23 tu̱ xi ngayjee̱ xu̱ta̱
sku̱eṉkjúhun Ntíu̱ xi nkú ta̱ ts'ín benkjún
Na'̱miu̱. Xi najmi benkjún Ntíu̱, b'a̱ ta̱ ts'ín
najmi benkjún Na'̱mi xi kits'ín nibáha.̱

24 ’Kju̱axi ̱ ni xi tíxinnu̱u. Xi basínñjuhu̱
énna̱ ko̱ s'ejihiṉ xi kits'ín nibána, kui xi ja
tjíntu tík'un sín. Najmi tjín ni xi ngju̱ai̱ṉéhe̱
aṯ'aha̱ ja tsitjujin ngabayoo̱ ko̱ tjíntu tík'un
sín. 25Kju̱axi ̱ ni xi tíxinnu̱u. Ku̱ic̱hú chu̱ba̱
ko̱ ja kuichu chu̱bo̱ nd'ai̱ ̱ nk'ie nga xu̱-
ta̱ k'ieṉ ku̱iṉt'é ntaẖa̱ Ntíhi ̱ Ntia̱ṉá, ko̱ xi
tínt'é'éheṉ k'úéntu tík'un. 26 A̱t'aha̱ xi nkú
ts'ín Ntia̱̱ Na'̱miu̱ kuentaẖa̱ tíjña tík'uhun,
b'a̱ ta̱ ts'ín kitsjáha̱ Ntíu̱ nga kuentaẖa̱ tíjña
tík'uhun. 27 Na'̱miu̱ kitsjáha̱ Ntíu̱ tu̱ xi
ku̱as̱eẖe̱ ra̱ tsa nda ko̱ tsa najmi nda ni xi
kits'ín xu̱ta,̱ aṯ'aha̱ kui xi Ntíhi ̱Ndax̱'iu̱̱n.

28 ’Najmi tu̱ ma nkjúnnu̱u niu̱. A̱t'aha̱
ku̱ic̱hú chu̱ba̱ nk'ie nga ku̱iṉt'é ntaẖa̱ Ntíu̱
ngayjee̱ xu̱ta̱ xi kjintuyánji 29 ko̱ ku̱is̱ínt-
jeṉ ngáha. Xi nda kits'ín ku̱is̱íntjeṉ nga
k'úéntu tík'un. Xi najmi nda kits'ín ku̱is̱ín-
tjeṉ nga s'eṉéhe̱ ni xi kanéhe̱ ngaṯ'aha̱ ni
xi iṉcha kits'ín. 30Ndaha nku ni najmi ma
ts'ian kuentaṉa.̱ Xi nkú ts'ín nt'e, b'a̱ ts'ín
ts'ian kju̱a.̱ Ko̱ kixi ̱ ts'ian kju̱a,̱ aṯ'aha̱ najmi
bangisjai su̱ba̱ ni xi mjena. Ni xi mje níhi ̱
Na'̱mi xi kits'ín nibána bangisja.

B'i ̱ ts'ín kitsúya Jesu ni xi bakúchji nga
kik'a̱i ̱ xáha̱

31 ’Tsa ta̱ ahan xínya yáha an, najmi chjíhi ̱
ra̱ én xi kuinchja. 32 Tu̱nga tíjñahá kj'aí̱
xi tífina kju̱aṉda, ko̱ be nga chjíhi ̱ ra̱ ni
xi ts'ín nga b'éjña chji yáha an. 33 Jun
kin'ekjíú já xi ngjingjásjaiyaha̱ Jua nga yáha
kui ko̱ kui xi kitsúya yáha an. 34 An na-
jmi machjénna tsa xu̱ta̱ yjoninte ngju̱ai̱ṉa
kju̱aṉda, tu̱nga tíxihínnu̱u nga n'ec̱hjíhi ̱
ru̱u Jua tu̱ xi k'u̱aṉkihinu. 35 Jua b'a̱ joyaha
nku nd'í xi tsat'ai ko̱ kits'ín ndzjen, ko̱ jun
kin'e tsjojiun kutju nd'íhi.̱

36 ’Tu̱nga 'yún chánka sa ni xi tífina
kju̱aṉda nga én xi kinchja̱ Jua. A̱t'aha̱ xá
xi kitsjána Ntia̱̱ Na'̱miu̱ nga ts'intjusan ko̱
xi títs'ian nd'ai̱,̱ kui xi ta̱ tífina kju̱aṉda.
Tíbakúchji nga Ntia̱̱ Na'̱miu̱ kits'ín nibána.
37 Ko̱ Na'̱miu̱ ya xi kits'ín nibána ta̱ tífina
kju̱aṉda. Jun najmi kjee̱ nu'yó ntaẖa̱
ko̱ ta̱ ndaha najmi kjee̱ yo xi nkú tjín.
38 Ta̱ ndaha najmi tíjñajinnu̱u éheṉ aj̱in
anim̱aṉu̱u, aṯ'aha̱ najmi s'ejinnu̱u xi kits'ín
nibá. 39 'Yún ṉkjún n'eyo xu̱ju̱n éheṉ
Ntia̱ṉá aṯ'aha̱ b'a̱ manu̱u nga b'a̱ ts'ín
saḵúhu̱nu̱u nga ku̱iṉtsu̱ba̱ tík'un síún.
Tu̱nga an ní tínchjaṉij̱míyahana xu̱ju̱n nga
tífina kju̱aṉda. 40 Tu̱nga najmi mjehénu̱u
niḇasenú tu̱ xi ku̱iṉtsu̱ba̱ tík'uhunnu.

41 ’Najmi tíbangisja tsa xu̱ta̱ tsjána
kju̱ac̱hánka. 42 Tu̱nga behénu̱u. Be nga
najmi n'etjó Ntia̱ṉá. 43 Ngajoho̱ Na'̱mina̱
jáiẖina ko̱ jun najmi n'ekjáínnú. Tu̱nga tsa
kj'aí̱ xi ku̱aṯé xá subaha̱ yjoho,̱ tu̱ sahá kui xi
n'ekjóhoo̱n. 44B'i ̱ ngján 'boẖo̱ kju̱ac̱hánka
yjonu̱u. Najmi binchisjó nga Ntia̱ṉá xi nku
tutuu̱ tsjánu̱u kju̱ac̱hánka. Nk'ie nga b'a̱
n'o, ¿nkú ts'ín s'ej̱ihiṉnu̱u énna?̱

45 ’Najmi tu̱ b'a̱ bixíún tsa an
xínyat'ainnu̱u nginku̱n Ntia̱̱ Na'̱miu̱.
Moise ní xi tíma 'yún tak'un, kui ní xi
títsuyat'ainnu̱u. 46Tsa kju̱axi ̱ nga s'ejinnu̱u
ni xi y'ét'a Moise, ta̱ s'ej̱innu̱u an, aṯ'aha̱
an kinchjaṉij̱míyahana Moise. 47Tu̱nga tsa
najmi s'ejinnu̱u ni xi y'ét'a Moise, ¿nkú
ts'ín s'ej̱ihiṉnu̱u én xi tínchja?

6
B'i ̱ ts'ín kits'ínkjen Jesu já xi un mii ̱
(Mt. 14:13-21; Mr. 6:30-44; Lc. 9:10-17)

1 Kj'aí̱ nis̱tjin ngáha ngji Jesu ngabantá
ntáchak'un Galilea,̱ xi ta̱ 'mi ntáchak'un
Tiberia̱.̱ 2 Nkjin ṉkjún xu̱ta̱ kitsjennkíhi,̱
aṯ'aha̱ kikie kju̱aṉkjún xi kits'ín nga
kits'ínnkihi ̱ xu̱ta̱ un. 3 A̱s'ai̱ tsiyajnu Jesu
nku as̱unntu tjeṉki ̱ ko̱ yo̱ y'ejñako̱ já
ni'yakuyáha.̱ 4Kui nis̱tjiu̱n ja tíbichú tiña
S'í Pascu̱a̱ xi b'asje xu̱ta̱ xi ntje̱ judio̱ tjeẖeṉ
ra.̱ 5 Nk'ie nga tsase Jesu ko̱ kikie nga
nkjin ṉkjún xu̱ta̱ xi tíiṉcha nibák'uhu̱n, b'a̱
kitsúhu̱ Felipe:̱

—¿Má xi tjeẖen ch'aṯseé niṉku̱aṉ xi kjiṉe̱
xu̱ta̱ nkiu̱n?

6Tu̱nga tu̱ xi kikjut'ayák'uhún ni Felipe̱

nga b'a̱ kitsúhu̱, aṯ'aha̱ be ni xi ts'ií̱n. 7 A̱s'ai̱
b'a̱ kitsú Felipe:̱

—Ta̱ ndaha tsa jo unchan too̱n denario̱̱
niṉku̱aṉ ch'aṯseé, tsa as̱'ai̱ ic̱hí ic̱hí k'u̱ai̱ẖi ̱
nga nkúnkú, najmi ku̱ic̱hú maha̱ ra.̱

8 A̱s'ai̱ b'i ̱ kitsú nda̱ ni'yakuyá xi 'mi An-
dre, xi nts'e̱ maha Simon Pedro:̱

9—E̱i ̱ síjña nku nda̱ chí xi y'a un niṉku̱aṉ
xi kamandakoẖo tu cebada̱ ko̱ jo tjio̱.̱
Tu̱nga, ¿mí skan kam̱aha̱ ra̱ xu̱ta̱ nkjiu̱n
niu̱?

10B'i ̱ kitsú Jesu:
—B'a̱ t'ihu̱un nga kat'entu ngayjee̱ xu̱ta.̱
Tjín ṉkjún nax̱i ̱ chu̱ kui aṉte xu'bo̱ ko̱

y'entu aj̱in nax̱i ̱ chu̱ nkú ra̱ ma un mii ̱
jáx'iṉ. 11 A̱s'ai̱ jakj'á Jesu niṉku̱oṉ, kitsjáha̱
máb'ac̱hjíhi ̱ Ntia̱ṉá ko̱ kits'ínndzjoho̱ xu̱ta̱
xi kab'entu yo.̱ B'a̱ ta̱ kits'íhiṉ tjio̱̱ nga
kitsjáha̱ xi nkú tjín mjehe̱ xu̱ta.̱ 12 Nk'ie
nga kik'ie sisihiṉ xu̱ta,̱ as̱'ai̱ b'i ̱ kitsúhu̱ já
ni'yakuyáha:̱

—Chj'ay̱o niṉku̱aṉ xi k'uankiu̱ tu̱ xi najmi
ku̱aṯsúhun.

13 A̱s'ai̱ j'áya jóo̱ niṉku̱aṉ xi ts'ankiu̱, kui
xi nibaha̱ ra̱ niṉku̱aṉ cebada̱ xi uu̱n. Te
jo nis̱iṉ kama niṉku̱aṉ xi ts'ankihi ̱ xu̱ta.̱
14Nk'ie nga kikie xu̱ta̱ nkjiu̱n kju̱aṉkjún xi
kits'ín Jesu, as̱'ai̱ b'a̱ iṉcha kitsúhu̱ xinkjín:

—Kju̱axi ̱ kjáíhin nga kui ndai̱ ̱ xi nda̱ pro-
feta̱ xi tjíhin nga kj'u̱aí̱ as̱unntei.̱

15Tu̱nga kamankjihín ra̱ Jesu nga mjehe̱
jóo̱ ngju̱ai̱ḵo̱ kju̱a'̱yúhu̱n nga nda̱ rei ̱ ts'ií̱n
maha.̱ Kui nga ngji t'axín suba ngáha
as̱untu tjeṉkiu̱̱.

B'i ̱ ts'ín ngjisun Jesu ntáchak'uu̱n
(Mt. 14:22-27; Mr. 6:45-52)

16 Nk'ie nga ja tíma jyun, as̱'ai̱ iṉcha
j'aijen aṉdai ntáchak'uu̱n já ni'yakuyáha̱
Jesu. 17 Jas'en yábarku̱ tu̱ xi kj'u̱aṯikjáha
ntáchak'uu̱n nga ngju̱ai̱ ̱ nanki Capernaum.
A̱s'ai̱ tu̱ kama jyunt'aihín nk'ie nga najmi
kjee̱ bichú tjeṉnkihi ̱ Jesu. 18 Ko̱ tu̱ nkuhú
ntjo̱ xi tu̱ xí 'yúhún kama. Xí kits'ín xuhú
ntáchak'uu̱n. 19 Nk'ie nga tsichu nkú ma
tsa un ko̱ tsa jun kilomeṯru̱ tjíhin, kikie jóo̱
nga Jesu nibásunntáchak'uu̱n nganibák'un
tiñaha̱ yábarku̱. Iṉcha kitsankjún jóo,̱
20 tu̱nga b'iẖí kitsú Jesu:

—An ní niu̱. Najmi tu̱ binkjun.

21 Tsjo kamaha̱ jóo̱ nga jas'en Jesu
yábarku̱ ko̱ tu̱ tsichu sahá yábarku̱ nanki
xi má nga tíiṉcha fi.

B'i ̱ ts'ín kitsúya Jesu nga kui xi ts'ínk'íéntu
tík'un xu̱ta̱

22 Nis̱tjin xi ma ndyjuu̱n kamankjihiṉ
xu̱ta̱ xi y'entu ngabantá ntáchak'uu̱n nga
tu̱ nkuhú maha yábarku̱ xi tsitju yo̱ ko̱ nga
Jesu najmi jas'en nga ngjiko̱ já ni'yakuyáha,̱
aṯ'aha̱ tu̱ já ni'yakuyáha̱ ngji subahá.
23 A̱s'ai̱ iṉcha j'ai kj'aí̱ yábarku̱ xi tsitjuhu
nanki Tiberia̱̱ nga j'ai tiña má xi tjeẖen
kikjine niṉku̱aṉ xu̱ta̱ nk'ie nga kitsjáha̱ Jesu
máb'ac̱hjíhi ̱Ntia̱ṉá.

24 Kui b'a̱ maha, nk'ie nga kikiehe xu̱ta̱
nga najmi ta̱ tjíhin Jesu yo̱ ko̱ ta̱ ndaha
já ni'yakuyáha,̱ as̱'ai̱ jas'en yábarku̱ nga
ngjingisjai nanki Capernaum. 25Ngabantá
xinkuu̱ kisakúhu̱ ko̱ b'i ̱ iṉcha kitsúhu̱:

—Ji nda̱ maestru̱, ¿nkú n'e jáiẖini ei̱?̱
26 A̱s'ai̱ b'i ̱ kitsú Jesu:
—Kju̱axi ̱ ni xi tíxinnu̱u. Kiyo kju̱aṉkjún

xi kits'ian, tu̱nga najmi kuihí kju̱aẖa
tíbinchisjáíhinú. Tu̱ ngaṯ'aha̱ ní niṉku̱aṉ
xi kichinehenu nga kitse susunnu̱u, kui
kju̱aẖa nga tíbinchisjáíhinú. 27 Najmi
tu̱ n'exántjaihinu niṉku̱aṉ xi maha̱ fe.
Niṉku̱aṉ xi najmimaníhi ̱fe n'ex̱ántjaihinu.
Kui xi ts'ií̱nk'íéntu tík'unnu̱u. Ntíhi ̱
Ndax̱'iu̱̱n tsjánu̱u niṉku̱aṉ xu'bo.̱ Ntia̱̱
Na'̱miu̱ tsakúnu̱u nga kui xi kits'ín nibá.

28B'a̱ kitsú jóo:̱
—¿Mí ni xi tjíhin nga n'ei̱ ̱ jiṉ tu̱ xi

n'eṯjusuhu̱nni ̱ni xi mjehe̱ ra̱ Ntia̱ṉá?
29B'i ̱ kitsú Jesu:
—Kui ni xu'bi ̱ xi mjehe̱ Ntia̱ṉá nga

n'eṯjusun. Kas'ejinnu̱u nda̱ xi kits'ín nibá.
30 A̱s'ai̱ b'a̱ iṉcha kitsú jóo:̱
—¿Mí kju̱aṉkjúhun xi ku̱aḵúchjini ̱ nga

Ntia̱ṉá kits'ín nibáhi tu̱ xi chaẖaṉi ̱ ko̱
s'ej̱inni ̱ ji? ¿Mí xáha̱ Ntia̱ṉá xi mahi?
31 A̱t'aha̱ ntje̱ cháná kikjine mana nk'ie nga
y'entu aṉte kixiu̱. Kui nihi xi tjít'a éheṉ
Ntia̱ṉá nga b'a̱ títsu: “Niṉku̱aṉ xi ndjio̱j̱mi
ján nibaha̱ ra̱ kitsjáha̱ nga kikjine.”

32B'i ̱ kitsú Jesu:
—Kju̱axi ̱ ni xi tíxinnu̱u. Na'̱minaẖá xi

kitsjánu̱u niṉku̱aṉ xi ndjio̱j̱mi ján nibaha,
najmi Moise. Ko̱ nd'ai̱ ̱ títsjánu̱u niṉku̱aṉ
xi nda kjikjin. Kui xi ndjio̱j̱mi ján nibáha.

33 A̱t'aha̱ niṉku̱aṉ xi tsjá Ntia̱ṉá, kui xi ni-
bajehen ndjio̱j̱mi ján ko̱ ts'ínk'íéntu tík'un
xu̱ta̱ as̱unntei.̱

34—Ji nda̱ ntia̱̱ —kitsú jóo̱—, k'u̱ai̱ ̱ teheṉ-
teni ̱niṉku̱aṉ xu'bo.̱

35 A̱s'ai̱ b'i ̱ kitsú Jesu:
—An niṉku̱aṉ xi ts'ínk'íéntu tík'uhu̱n

xu̱ta.̱ Xi kj'u̱aí̱sena najmi ta̱ kam̱a bjo-
ho̱ ra̱ ko̱ xi s'ej̱ihiṉ an najmi ta̱ kam̱a
xintáha̱ ra.̱ 36 Tu̱nga jahá b'a̱ kuaxinnu̱u,
ndaha tsa tíyanú tu̱nga najmi tís'ejihínnu̱u.
37Kj'u̱aí̱sena ngayjee̱ xu̱ta̱ xi tsjánaNa'̱mina,̱
ko̱ xi kj'u̱aí̱sena najmi k'onsje̱ naṯsin ján.

38 ’A̱t'aha̱ ndjio̱j̱mi ján nibajeẖenna tu̱ xi
ts'intjusuhunna xi nkú ts'ínmjehe̱ Na'̱mi xi
kits'ín nibána ko̱ najmi xi nkú ts'ín mjena.
39 Ko̱ ni xi mjehe̱ xi kits'ín nibána, najmi
mjehe̱ tsa ts'inndyja ndaha nku xi kitsjána.
Mje níhi ̱nga ts'inkj'áíya ngáha̱ ra̱ ngabayoo̱
xu̱ta̱ xu'bo̱ nis̱tjin xi fekuu̱. 40 A̱t'aha̱ ni xi
mjehe̱ Na'̱mina,̱ mjehe̱ nga k'úéntu tík'un
sín ngayjee̱ xi kj'u̱aí̱sehe̱ Ntíu̱ ko̱ s'ej̱ihiṉ.
Ko̱ an ts'inkj'áíya ngáha̱ ra̱ ngabayoo̱ xu̱ta̱
xu'bo̱ nis̱tjin xi fekuu̱.

41 Nk'ie nga b'a̱ kitsú Jesu nga kui xi
niṉku̱aṉ xi ndjio̱j̱mi ján nibajehen, as̱'ai̱ já
judio̱ kinchjay̱anehe.̱ 42 B'a̱ iṉcha kitsúhu̱
xinkjín:

—¿A najmi kuihí ndai̱ ̱xi Jesu, ntíhi ̱Kuse?
Yaá na'̱mihi ̱ ko̱ naa̱ha.̱ ¿Nkú tjíhiṉ ra̱ nga
b'a̱ títsuhu nga ndjio̱j̱mi ján nibajehen?

43 A̱s'ai̱ b'i ̱ kitsú Jesu:
—Najmi tu̱ chubayanenú. 44 Ndaha nku

najmi kam̱a kj'u̱aí̱sena tsa najmi kj'u̱aí̱koẖo̱
Na'̱mi xi kits'ín nibána. Ko̱ xi kj'u̱aí̱sena
an ts'inkj'áíya ngáha̱ ra̱ ngabayoo̱ nis̱tjin xi
fekuu̱. 45B'a̱ ts'ín y'ét'a já profeta:̱ “Ntia̱ṉá
ku̱aḵúyaha̱ ngayjee̱ xu̱ta.̱” Kui b'a̱ maha,
ngayjee̱ xi mjéñjuhu̱ ra̱ ko̱ bangiya ni xi
bakúyaha̱ Ntia̱̱ Na'̱miu̱, kui xi kj'u̱aí̱sena.

46 ’Ndaha nku najmi kjee̱ be yáha Ntia̱̱
Na'̱miu̱. Nku tutuhú xi nibaha má tíjña
Ntia̱ṉá, kui xi ja be Ntia̱̱ Na'̱miu̱. 47Kju̱axi ̱ni
xi tíxinnu̱u. Xi s'ej̱ihiṉ an, kui xi k'úéntu
tík'un sín. 48 An niṉku̱aṉ xi ts'ínk'íéntu
tík'uhu̱n xu̱ta.̱ 49Ntje̱ chánu̱u kikjine mana
aṉte kixiu̱, tu̱nga tu̱ nkú jesuhún. 50Tu̱nga
niṉku̱aṉ xu'bi ̱ ndjio̱j̱mi ján nibajehen tu̱ xi
kjiṉeẖe xu̱ta̱ ko̱ najmi ta̱ ku̱ay̱áha. 51 An
xi niṉku̱aṉ tík'un xi ndjio̱j̱mi ján nibaje-
hen. Tsa tjín xi kjiṉe̱ niṉku̱aṉ xu'bi,̱ kui xi
k'úéjña tík'un sín. Ko̱ niṉku̱aṉ xi tsja, kui xi
yjonintena̱ xi tsjantjáíhina xu̱ta̱ as̱unntei.̱

52 A̱s'ai̱ tu̱ y'ésikoẖó xinkjín já judio̱ nga
b'a̱ kitsú:

—¿Nkú ts'ín tsjáhaná yjonintehe̱ ndai̱ ̱
nga chiṉeé̱?

53B'i ̱ kitsú Jesu:
—Kju̱axi ̱ni xi tíxinnu̱u. Tsa najmi chiṉoo̱

yjonintehe̱ Ntíhi ̱Ndax̱'iu̱̱n ko̱ s'iu̱ jníhi,̱ na-
jmi ku̱iṉtsu̱ba̱ tík'un. 54Xi kjiṉe̱ yjonintena̱
ko̱ k'úí jnína,̱ kui xi k'úéntu tík'un sín, ko̱
an ts'inkj'áíya ngáha̱ ra̱ xu̱ta̱ xu'bo̱ nis̱tjin
xi fekuu̱. 55 A̱t'aha̱ yjonintena̱ xi nichine xi
ndoo̱ ko̱ jnína̱ xi ntá xi ndoo.̱ 56Xi kjiṉe̱ yjon-
intena̱ ko̱ k'úí jnína,̱ kui xi k'úéntujínna ko̱
an kúátej̱ñajihiṉ.

57 ’Na'̱miu̱ kits'ín nibána. A̱t'aha̱ tíjña, kui
nga tíij̱ñahana. B'a̱ ta̱ ts'ín aṯ'aha̱ tíij̱ña
tík'an, kui nga k'úéntu tík'uhun xu̱ta̱ xi
ts'ií̱n mana nichinehe.̱ 58Kui xu'bi ̱ niṉku̱aṉ
xi ndjio̱j̱mi ján nibajehen. Kui xi najmi xi
nkú joyaha mana xi kikjine ntje̱ chánu̱u ko̱
tu̱ nkú jesuhún. A̱t'aha̱ xi kjiṉe̱ niṉku̱aṉ
xu'bi,̱ k'úéntu tík'un sín.

59B'a̱ ts'ín kinchja̱ Jesu nga tsakúya ay̱aha̱
nku ni'ya sinagoga̱ xi tíjña nanki Caper-
naum. 60Nk'ie nga kint'é xu̱ta̱ ni'yakuyáha̱
én xi kinchja,̱ as̱'ai̱ nkjin xi b'a̱ kitsú:

—'Ni tjín tsa n'es̱ihiṉ én xi tínchja.̱ ¿Yá
xi ts'ií̱nkjáíhiṉ ni xi kuatsú?

61 Kamankjihiṉ Jesu nga kinchjay̱anehe̱
xu̱ta̱ ni'yakuyáha̱ nga b'a̱ kitsú. A̱s'ai̱ b'i ̱
kitsú Jesu:

—¿A tín'endyjajihín ru̱u yjonu̱u én xi
kuanchja? 62 ¿Nkú sa kam̱anu̱u tsa choo̱
Ntíhi ̱ Ndax̱'iu̱̱n nk'ie nga ngju̱ai̱ṉji ngáha
aṉte má nga nibaha? 63 Espiriṯu̱ Santo̱
ts'ínk'íéntu tík'un xu̱ta.̱ Xu̱ta̱ bi, najmi
maha̱ ts'ínk'íéntu tík'un xu̱ta̱ xinkjín. Én
xi kuaxinnu̱u Espiriṯu̱ Santo̱ nibáha̱ ra̱ ko̱
kui éeṉ ts'ií̱nk'íéntu tík'unnu̱u. 64Tu̱nga tjín
aj̱innu̱u xi najmi s'ejihiṉ an.

B'a̱ kitsú Jesu aṯ'aha̱ be santaha nga
tuts'ihiṉ ni yá xi najmi s'ejihiṉ ko̱ yá xi
ts'ií̱nkjas'eheṉ. 65Ko̱ b'i ̱ ta̱ kitsú ya:

—Kui kju̱aẖa nga b'a̱ kuaxihiṉnu̱u nga
ndaha nku najmi kam̱a kj'u̱aí̱sehena tsa
najmi Ntia̱̱ Na'̱miu̱ kitsjáha̱ nga kj'u̱aí̱sena.

66 Yo̱ kik'atuts'iẖiṉ ra̱ nga nkjin xu̱ta̱
ni'yakuyáha̱ y'éjñaha.̱ Najmi ta̱ kitsjenkoẖo̱
ra.̱ 67 A̱s'ai̱ b'i ̱ kitsúhu̱ já ni'yakuyá xi te joo:̱

—¿A mjenu̱u kuankíún ko̱ jun?
68—Ji Nda̱ Ntia̱̱ —kitsú Simon Pedro—̱, ¿yá

sa kam̱a tsjénnkihi ̱ jiṉ? Jihí xi chubai én xi

ts'ínk'íéntu tík'un síhiṉ xu̱ta.̱ 69S'ejinni ̱ ko̱
ja kamankjinni ̱nga ji Cristo,̱ xi Ntíhi ̱Ntia̱ṉá
xi tíjña tík'uu̱n.

70B'i ̱ kitsú Jesu:
—An j'ajínnu̱u jun xi te joo,̱ tu̱nga tjeṉji-

hínnu̱u nku ndaṉinda.
71B'a̱ kitsú Jesu nga kinchjaṉij̱míyaha Ju-

da̱ Iscariote,̱ ntíhi ̱ Simon. A̱t'aha̱ kui xi
ts'ií̱nkjas'eheṉ ko̱ kui xi nku nda̱ ni'yakuyá
xi te joo.̱

7
B'i ̱ ts'ín ngji Jesu S'íhi ̱Ni'ya Kichoo̱

1 A̱skahan kikjatsú'ba Jesu aṉte Galilea.̱
Najmi kamamjehe̱ nga kikjatsú'ba chji aṉte
Judea,̱ aṯ'aha̱ já judio̱ k'aku̱ tsangisjai niy̱á
xi nkú ts'ín ts'ií̱nk'iehen. 2 Tu̱nga jahá
tíbichú tiña s'í xi b'asje xu̱ta̱ xi ntje̱ judio̱
tjeẖeṉ ra,̱ s'í xi 'mi S'íhi ̱ Ni'ya Kichoo,̱ 3 ko̱
b'a̱ kitsú já nts'e̱ Jesu:

—Najmi tu̱ ei̱ ̱ binchin. Tu̱ sahá t'in Judea̱
tu̱ xi sku̱eẖe xu̱ta̱ ni'yakuyáhi ̱ ni xi n'ei.
4A̱t'aha̱ najmi tjín xi b'éjña 'mani xi ts'ín tsa
mjehe̱ cha.̱ Tu̱ sahá taḵúchjihi ̱ yjohi ̱ xu̱ta̱
as̱unntei ̱nga n'ei̱ ni xi tín'ei.

5 B'a̱ kitsú já nts'e̱ aṯ'aha̱ ta̱ ndaha kui
najmi iṉcha kis'ejihiṉ yáha Jesu. 6 A̱s'ai̱ b'i ̱
kitsú Jesu:

—Najmi kjee̱ bichú chu̱baṉa̱ nga ts'ian ni
xi tjíhin nga ts'ian. Jun bi, tu̱ mí chu̱baẖá ni
ma n'o ni xi tjíhin nga n'oo̱. 7Najmi títs'ín
unkienu̱u xu̱ta̱ as̱unntei.̱ An bi, títs'ín un-
kiena aṯ'aha̱ tíb'ejñá chja nga ch'on tjín ni
xi tíiṉcha ts'ín. 8Tankíún s'íu̱. Najmi kfíán
an aṯ'aha̱ najmi kjee̱ bichú chu̱baṉa.̱

9B'a̱ kitsú Jesu, as̱'ai̱ y'ejña aṉte Galilea.̱
10Tu̱nga nk'iehé nga iṉcha ngji s'íu̱ já nts'e,̱
as̱'ai̱ ngji ko̱ kui. Tu̱nganajmi ngji chjihí, tsa
jóo̱ tjeṉjihiṉ. Ngji suba. 11 A̱s'ai̱ aj̱in s'íu̱ já
judio̱ k'aku̱ tsangisjaihi.̱ B'a̱ iṉcha kitsúhu̱
xinkjín:

—¿A najmi kj'u̱aí̱hí ndo?̱
12 Ko̱ xu̱ta̱ nkjiu̱n ta̱ kinchjaṉij̱míyaha

Jesu. Tjín xi b'a̱ kitsú: “Ndahá ndo.̱” K'u̱a̱
ngá xi b'a̱ kitsú: “Najmi nda ndo.̱ Xu̱taẖá
b'anac̱haẖa̱ ndo.̱” 13 Tu̱nga najmi kama
tak'uhún xu̱ta̱ kinchjaṉij̱míya chji chjihi
Jesu aṯ'aha̱ tsankjún já judio̱ k'aku̱.

B'i ̱ ts'ín tsakúya Jesu a̱jin s'íu̱
14Nk'ie nga aj̱ihiṉ s'íu̱, jas'en Jesu má ma

naṯsihiṉ niṉku̱ ko̱ tsakúya. 15Kama nkjúhu̱n
já judio̱ k'aku̱ ko̱ b'a̱ kitsúhu̱ xinkjín:

—¿Nkú ts'ín behe ni xi ts'e̱ Ntia̱ṉá ndai̱ ̱
nga najmi tsangiyaha?

16 A̱s'ai̱ b'i ̱ kitsú Jesu:
—Najmi an ts'aṉ ni xi tíbakuyá. Xi kits'ín

nibá nína ts'e̱ éeṉ. 17 Xi mjehe̱ ts'ií̱n xi
nkú ts'ín mjehe̱ Ntia̱ṉá, kui xi sku̱e̱ tsa
Ntia̱ṉá ts'e̱ ni xi tíbakuyá ko̱ tsa an ts'aṉ.
18Nku xu̱ta̱ xi nchja̱ ni xi ts'e,̱ kui xi bankis-
jai kju̱ac̱hánka xi ts'e.̱ Tu̱nga xi bankis-
jai kju̱ac̱hánkaha̱ xi kits'ín nibáha,̱ kui xi
kju̱axi ̱ ni xi tsu ko̱ nax̱u̱ ts'ín. 19 ¿A najmi
kitsjáhánu̱u Moise kju̱aṯéxumoo?̱ Tu̱nga
ndaha nku jun najmi títs'íntjusun kju̱aṯéx-
umoo.̱ ¿Á mjeheṉu̱u n'eḵ'iehennú?

20 A̱s'ai̱ b'a̱ iṉcha kitsú xu̱to:̱
—¡Kutsa ndaṉindahá tíjñajihin! ¿Yá xi

mjehe̱ ts'ií̱nk'iehin?
21B'i ̱ kitsú Jesu:
—Nku ni kits'ian ko̱ ngatentoo̱ kama

nkjúnnu̱u. 22 Tsakúyanu̱u Moise nga
n'eṯjusun circuncision, ndaha tsa najmi
Moise kik'atuts'iẖiṉ ra̱ niu̱. Ntje̱ chánu̱u ní
kik'atuts'iẖiṉ ra̱ niu̱. Kui nga n'etjusuhun
niu̱ ndaha tsa nis̱tjin nkjún. 23 B'a̱ n'ohoo̱
ntíx'iṉnu̱u ndaha tsa nis̱tjin nkjún tu̱
xi najmi ndyjaẖa kju̱aṯéxumaha̱ Moise.
Tu̱nga tsa b'a̱ n'o nga nis̱tjin nkjúu̱n,
¿á tín'ekjankoẖonú nga nis̱tjin nkjún
kits'innkíhi ̱ ra̱ nku nda?̱ 24 Najmi tu̱ kju̱a̱
sunnk'a n'o. Kixi ̱ní n'oo̱ kju̱a.̱

B'i ̱ ts'ín kinchja̱nij̱míyaha xu̱ta̱ yáha Jesu
25 A̱s'ai̱ b'a̱ kitsú k'u̱a̱ xu̱ta̱ nanki

Jerusalen:
—¿A najmi kuihí ndai̱ ̱ xi mjehe̱

ts'ií̱nk'ieheṉ jóo?̱ 26 Tu̱nga, á tínchja̱ chji
chjihi ko̱ najmi ch'a nkú títsuhu̱ ra.̱ ¿A
kju̱axiẖí nga ja kamankjihiṉ já tjíxóo̱ nga
kui ndai̱ ̱ xi kitsú Ntia̱ṉá nga ts'ií̱n nibá?
27Tu̱nga yanáá má nibáha ndai̱.̱ Nk'ie nga
kj'u̱aí̱ xi Cristo,̱ najmi ch'a sku̱e̱ má niḇaha.

28 A̱s'ai̱ 'yún kinchja̱ Jesu nga b'i ̱ ts'ín
tsakúya má ma naṯsihiṉ niṉku̱:

—B'a̱ tíbixíún nga yanú ko̱ yo má
nibáhana. Tu̱nga najmi kuentaṉaẖá
jáiẖina. Tjín xi kits'ín nibána. Ko̱ xi kits'ín
nibána ma n'e s'ejián ni xi tsu. Kui xi najmi
yo. 29 Tu̱nga an be yáha, aṯ'aha̱ má tíjña
nibahana ko̱ kui xi kits'ín nibána.

30 A̱s'ai̱ kama mjehe̱ jóo̱ nga
ku̱aḵj'ánijéhe.̱ Tu̱nga ndahá nku najmi
kits'ínkoẖo,̱ aṯ'aha̱ najmi kjee̱ bichú
chu̱baẖa.̱ 31Tu̱nga nkjin xu̱ta̱ xi tíiṉchajihiṉ

xu̱ta̱ nkjiu̱n kis'ejihiṉ Jesu. B'a̱ kitsúhu̱
xinkjín:

—Nk'ie nga kj'u̱aí̱ xi Cristo,̱ ¿a 'yún ts'ií̱n
sa kju̱aṉkjún nga nda̱ xu'bi?̱

32 Kint'é já fariseo̱ ni xi kitsú xu̱to̱ nga
kinchjaṉij̱míyaha Jesu. A̱s'ai̱ já na'̱mi k'aku̱
ko̱ já fariseo̱ kits'ínkji já xi kunntá niṉku̱ tu̱
xi ku̱aḵj'ánijéhe Jesu. 33 A̱s'ai̱ b'i ̱ kitsú Jesu:

—Tu̱ chuba nis̱tjihín kúátej̱ñajin sanu̱u
ko̱ kfín ngáhana má tíjña xi kits'ín nibána.
34Ku̱iṉchísjainú tu̱nga najmi ta̱ saḵúhu̱nu̱u
an. Má nga kfíntej̱ña najmi kam̱a kuankíún.

35B'a̱ kitsúhu̱ xinkjín já judio̱ k'aku̱:
—¿Má ngju̱ai̱ẖi ̱ ndai̱ ̱ nga najmi ta̱

saḵúhuná? ¿A xu̱ta̱ judio̱ xinkiá̱ xi
tjíntujíhiṉ xu̱ta̱ xi nchja̱ griego̱ ngju̱ai̱s̱ehe?̱
¿A ta̱ ku̱aḵúyaha̱ xi nchja̱ én griego?̱ 36Ni
xi kuanchja:̱ “Ku̱iṉchísjainú tu̱nga najmi
ta̱ saḵúhu̱nu̱u an”, ko:̱ “Má nga kfíntej̱ña
najmi kam̱a kuankíún”, ¿nkú tsuhu̱ ra̱ ni xi
kuatsú?

B'i ̱ ts'ín tsakúya Jesu ni xi ka̱maha̱ xu̱ta̱ xi
s'ej̱ihiṉ kui

37Nis̱tjin xi fekuhu̱ s'íu̱, kui xi 'yún b'asje
xu̱ta,̱ as̱'ai̱ tsasinjña ndju Jesu ko̱ 'yún
kinchja:̱

—Tsa tjín xi tíma xintáha,̱ kanibásena ko̱
kat'i. 38B'a̱ kam̱aha̱ xi nkú ts'ín tjít'a éheṉ
Ntia̱ṉá. Xi s'ej̱ihiṉ an anim̱aẖa̱ stjújin ntáje,̱
ntá xi ts'ínk'íéntu tík'uhu̱n xu̱ta.̱

39 B'a̱ kitsú Jesu nga kinchjaṉij̱míyaha
Espiriṯu̱ xi as̱kahan ts'ií̱nkjáíhiṉ xu̱ta̱ xi
s'ej̱ihiṉ Jesu. Najmi kjee̱ f'ai Espiriṯu̱ Santo̱
kui nis̱tjiu̱n, aṯ'aha̱ najmi kjee̱ s'ej̱ña chji
kju̱ac̱hánkaha̱ Jesu.

40 Nk'ie nga kint'é xu̱to̱ éiṉ, k'u̱a̱ xi b'a̱
kitsú:

—Kju̱axi ̱kjáíhin nga kui ndai̱ ̱nda̱ profeta̱
xi tjíhin nga kj'u̱aí̱.

41B'a̱ kitsú ngá k'u̱a:̱
—Kui ndai̱ ̱xi kitsú Ntia̱ṉá nga ts'ií̱n nibá.
Tu̱nga tjín ngá xi b'a̱ kitsú:
—¿Nkú ts'ín Galilea̱ niḇaha xi Cristo?̱

42 ¿A najmi b'aẖá ts'ín tjít'a éheṉ Ntia̱ṉá,
nga ntjeẖe̱ David niḇaha̱ ra̱ xi Cristo,̱ ko̱ nga
Belen niḇaha, má nga nankihi ̱David?

43B'a̱ ts'ín tsakjányaha yjoho̱ xu̱ta̱ naṉtio̱̱
nga iṉcha kinchjaṉij̱míyaha Jesu. 44Tjín xi
kamamjehe̱ nga ku̱aḵj'ánijéhe̱ tu̱nga ndahá
nku najmi kits'ínkoẖo.̱

B'i ̱ ts'ín najmi kis'ejihiṉ já judio̱ k'aku̱ nga
Ntia̱̱ná kits'ín nibáha̱ Jesu

45 A̱s'ai̱ já xi kunntá niṉku̱ j'ai ngáha má
tjíntu já na'̱mi k'aku̱ ko̱ já fariseo̱ ko̱ b'i ̱
kik'ihiṉ:

—¿Á najmi kjúáiḵoẖonu ndo?̱
46B'a̱ kitsú jóo:̱
—Ndaha nku najmi kjee̱ b'a̱ ts'ín nchja̱ xi

nkú ts'ín nchja̱ ndo.̱
47B'a̱ kitsú já fariseo:̱
—¿A koẖó jun ta̱ kuak'anac̱haṉu̱u ndo?̱

48 ¿A tjíhín aj̱ihiṉ já tjíxóo̱ ko̱ a ra̱ aj̱ihiṉ já
fariseo̱ xi s'ejihiṉ Jesu? 49Tu̱nga xu̱ta̱ xu'bi ̱
bi, najmi mankjihiṉ kju̱aṯéxumoo.̱ Kui xi
najmi nda nginku̱n Ntia̱ṉá.

50 A̱s'ai̱ kinchja̱ Nicodemo,̱ nda̱ fariseo̱ xi
j'aisehe̱ Jesu nga jyuu̱n:

51 —Xi nkú ts'ín tíjña kju̱aṯéxumaná,
títjun tjíhin nga ku̱as̱inñjuhu̱ú xu̱ta̱ tu̱ xi
chaẖaná ni xi kits'ín ko̱ as̱kahan n'e̱ raá̱
kju̱a.̱

52B'a̱ kitsú jóo:̱
—¿A ta̱ koẖó ji xi nibáhani Galilea?̱ N'ey̱a

nda ndai xu̱ju̱n éheṉ Ntia̱ṉá ko̱ chai̱ ̱ nga
ndaha nku nda̱ profeta̱ najmi kjee̱ tjujín
Galilea.̱

53A̱s'ai̱ b'i ̱ngján iṉcha ngji ngáha ni'yaha.̱
8

B'i ̱ ts'ín kichjut'ayák'un Jesu nga j'aich'áha̱
nku ta̱chju̱ún

1 A̱s'ai̱ ngji Jesu as̱unntu tjeṉki ̱ xi 'mi Yá
Olivo.̱ 2 Nk'ie nga ja kama seheṉ nis̱tjin
xi ma ndyjuu̱n, j'ai ngáha má ma naṯsi-
hiṉ niṉku̱. Yo̱ j'aise ṉkjúhu̱n xu̱ta̱ ko̱ yo̱
y'ejña nga tsakúya. 3 A̱s'ai̱ iṉcha j'aiko̱ já
chjiṉe'̱éheṉ kju̱aṯéxumoo̱ ko̱ já fariseo̱ nku
tac̱hju̱ún xi kiya nga kj'aí̱ nda̱ kjijñakoẖo.̱
J'aisínjña nginku̱n Jesu ko̱ nginku̱n xu̱to̱ 4ko̱
b'a̱ kitsú:

—Ji nda̱ maestru̱, kuaya tac̱hjíiṉ nga kj'aí̱
nda̱ kjijñakoẖo.̱ 5 B'a̱ ts'ín y'ét'a Moise
kju̱aṯéxumoo̱ nga ndjio̱̱ n'eḵ'iehen xi b'a̱
ts'ií̱u̱n. Ji bi, ¿nkú bixín?

6 Tu̱ xi kikjut'ayák'uhún ni Jesu nga
b'a̱ iṉcha kitsú, aṯ'aha̱ mjehe̱ ku̱aṯéjéne.
A̱s'ai̱ y'ejñantu Jesu ko̱ naj̱nú ntsja
kits'ínntukoẖo t'anankiu̱. 7Nk'ie nga tu̱ nku
tíiṉcha bjásjaiyahá ra̱ jóo,̱ tsasinjña ngáha
ko̱ b'i ̱ kitsú:

—Xi najmi tjíhiṉ ngatitsun, kui xi tjun
kat'éhe̱ ndjio̱̱ tac̱hjúu̱n.

8 A̱s'ai̱ ta̱ y'ejñantuhú ngáha nga tu̱ nku

kits'ínntuhú t'anankiu̱. 9 Nk'ie nga kint'é
jóo̱ éiṉ, nkúnkú b'i ̱ ngján iṉcha ngji. Xi
'yún cháha̱ tjun ngji. A̱s'ai̱ tu̱ Jesu ko̱
tac̱hjúu̱n tsinchajin subaha̱ xu̱ta.̱ 10Ta̱ tsas-
injña ngáha Jesu ko̱ b'i ̱ kitsú:

—Ji tac̱hju̱ún, ¿má kfihi ̱ jóo?̱ ¿A ndaha
nku najmi ta̱ tíbatéjénehe ri?

11—Najmi, Chá Ntia̱.̱ Ndaha nku —kitsú
tac̱hjúu̱n.

B'i ̱ kitsú Jesu:
—Ta̱ ndaha an najmi chumi ni kjaninéhe.

T'in ngáhani ko̱ najmi ta̱ n'eheni ngatitsun.
B'i ̱ ts'ín tsakúya Jesu nga kui xi nd'íhi ̱ xu̱ta̱

12 A̱s'ai̱ kinchjaḵo̱ ngáha xu̱to:̱
—Annd'í xi ts'ín ndzjeheṉ xu̱ta̱ as̱unntei.̱

Xi tsjénnkina najmi jyun má k'úéma. S'eẖe̱
nd'í xi ts'ií̱nk'íéntu tík'uhu̱n.

13 A̱s'ai̱ b'a̱ iṉcha kitsú já fariseo:̱
—Ji tí'mi su̱bai̱ ̱ kju̱aṉda yjohi.̱ Kui nga

najmi chjíhi ̱ ra̱ én xi tíchubahani.
14B'i ̱ kitsú Jesu nga kinchja:̱
—Ta̱ ndaha tsa an tífi su̱baẖa̱ ra̱ kju̱aṉda

yjona,̱ tu̱nga chjíhi ̱ ra̱ én xi tínchja, aṯ'aha̱
be má nibahana ko̱ má kfín ngáhana. Jun
najmi yo má nibáhana ko̱ najmi yo má kfín
ngáhana. 15 Jun bi, xi nkú ts'ín tíjñaha̱
as̱unntei,̱ b'a̱ ts'ín chasohoo̱ ni xi nda ko̱
ni xi najmi nda, tu̱nga an najmi basjehe̱
ni xi nda ko̱ ni xi najmi nda ts'ín xu̱ta.̱
16 Tu̱nga tsa ni xi b'a̱ ts'ihinna, kixi ̱ ts'ian,
aṯ'aha̱ najmi kuentaṉa̱ b'a̱ ts'ihinna. Na'̱mi
xi kits'ín nibá nína b'a̱ ts'inka.̱ 17 Santaha
kju̱aṯéxumanu̱u b'a̱ ts'ín tjít'a: Tsa jo já
ku̱iṯsu̱ya nku ni, chjíhi ̱ ra̱ ni xi ku̱iṯsu̱ jóo.̱
18An tífihi ̱ ra̱ kju̱aṉda yjona̱ ko̱ Na'̱mina̱ xi
kits'ín nibána ta̱ tífina kju̱aṉda.

19B'a̱ kitsú jóo:̱
—¿Má tíjña Na'̱mihi?̱
B'i ̱ kitsú Jesu:
—Najmi yanú ko̱ ta̱ ndaha najmi yo

Na'̱mina.̱ Tsa yanú, ta̱ cha̱ ru̱u Na'̱mina.̱
20 B'a̱ ts'ín kinchja̱ nga tsakúya má ma

naṯsihiṉ niṉku̱, má tíjña kaxaẖa̱ too̱n chje.̱
Ndaha nku najmi jakj'ánijéhe,̱ aṯ'aha̱ najmi
kjee̱ bichú chu̱baẖa.̱

B'i ̱ ts'ín tsakúya Jesu nga najmi a̱sunntee̱
tjeẖeṉ ra̱

21 A̱s'ai̱ ta̱ kinchjaẖá ngáha:
—An kfíán ko̱ ku̱iṉchísjainú. A̱jihiṉ

ngatitsunnu̱u ku̱ay̱ájiunnganajmi ta̱ tíij̱ña-
hana. Má nga kfíán najmi kam̱a kuankíún.

22B'a̱ kitsú já judio̱ k'aku̱:
—¿A ts'ií̱nk'ien subahá yjoho?̱ ¿Á: “má

nga kfíán najmi kam̱a kuankíún”, títsuhu?
23B'i ̱ kitsú Jesu:
—Kintei ̱ ts'aj̱un, nk'a ján ts'aṉ. A̱sunntei ̱

tjeẖeṉnu̱u, nk'a ján tjeẖeṉna. 24Tsa najmi
s'ej̱innu̱u nga an xi tíij̱ña, ngatitsunnu̱u
ku̱ay̱ájiun. Kui kju̱aẖa nga b'a̱ kuaxihiṉnu̱u
naṉd'ai̱ ̱nga ngatitsunnu̱u ku̱ay̱ájiun.

25—¿Yáha ji? —kitsú jóo.̱
B'i ̱ kitsú Jesu:
—Xi ja kixinnu̱u nga tuts'ihiṉ ni.

26 Benu̱u. Kam̱a xínya xi nkú ts'ín
tjíntuyánu̱u. Kam̱a xínya má nihi xi nda ko̱
má nihi xi najmi nda tín'o. Tu̱nga xi kits'ín
nibána, kui xi ma n'e s'ejián ni xi tsu. Ko̱ ni
xi kint'e nga kinchja,̱ kui xi tínchja ngáhana
as̱unntei.̱

27 Tu̱nga najmi kamankjihín ra̱ jóo̱ nga
Ntia̱̱ Na'̱miu̱ kinchjaṉij̱míyaha. 28 Kui nga
b'iẖí ta̱ kitsú ngáha Jesu:

—Nk'ie nga chjúsíntjeṉnk'o Ntíhi ̱
Ndax̱'iu̱̱n, nk'iehé nga kam̱ankjinnu̱u nga
an xi tíij̱ña ko̱ nga ndaha nku ni najmi
ts'ian kuentaṉa.̱ Xi nkú ts'ín tsakúyana
Na'̱mina,̱ kui nihi xi tínchja. 29 Xi kits'ín
nibána tíjñakoṉa. Najmi b'éjña subana,
aṯ'aha̱ ts'intjusun teheṉte ni xi sasíhiṉ.

30 Nk'ie nga b'a̱ kitsú, nkjin ṉkjún xi
kis'ejihiṉ Jesu.

B'i ̱ ts'ín tsakúya Jesu yá xi ntíhi ̱Ntia̱̱ná
31 A̱s'ai̱ kinchjaḵo̱ xu̱ta̱ judio̱ xi kis'ejihiṉ:
—Tsa ku̱iṉtsu̱baj̱iun énna,̱ kju̱axi ̱ nga

kam̱o xu̱ta̱ ni'yakuyána̱ 32ko̱ choo̱ ni xi nax̱u̱
tjín ko̱ kui niu̱ xi ts'ií̱n ndaí̱nu̱u.

33B'a̱ kitsú jóo:̱
—Ntjeẖe̱ Abraham jiṉ. Ndaha nku

najmi kjee̱ ts'ín mani ̱ xu̱ta̱ musu, tsa
ts'atseni.̱ ¿Nkú ts'ín b'a̱ tíbixíhinni nga
kam̱a ndaí̱hiṉi?̱

34B'iẖí ta̱ kitsú ngáha Jesu:
—Kju̱axi ̱ni xi tíxinnu̱u. Ngayjee̱ xi títs'ín

ngatitsun, nga'yúhu̱n ngatitsuu̱n tíjñajin.
Najmi ndaí̱hi ̱ yjoho.̱ 35 Nku nda̱ musu̱ xi
kich'atse najmi ndaí̱hi ̱ yjoho,̱ ndaha tsa
ni'yaha̱ nda̱ ntia̱ẖa̱ ts'ínxá. Tu̱nga ntíhi ̱
ní nda ntia̱ẖa̱ kam̱a ts'e̱ ni'yoo.̱ 36 Kui
nga tsa Ntíhi ̱ Ntia̱ṉá ts'ií̱n ndaí̱nu̱u, kju̱axi ̱
nga kam̱a ndaí̱nu̱u. 37Be nga ntjeẖe̱ Abra-
hamnibáhanu, tu̱ngamjehénu̱u n'eḵ'iennú
aṯ'aha̱ najmimjenu̱u n'eḵjóhoo̱n énna.̱ 38An

nchja ni xi bakúchjina Na'̱mina.̱ Jun bi, n'o
ni xi bakúyanu̱u na'̱minu̱u.

39B'a̱ kitsú jóo:̱
—Abraham na'̱mini.̱
B'i ̱ kitsú Jesu:
—Tsa ntíhi ̱ Abraham jun, b'a̱ ra̱ n'oo̱ xi

nkú kits'ín Abraham. 40Tu̱nga nd'ai̱ ̱mjenu̱u
n'eḵ'iennú, ndaha tsa tíxinyanu̱u ni xi nax̱u̱
tjín xi tsakúyana Ntia̱ṉá. Ndahac̱hí najmi
b'a̱ kits'ín Abraham. 41 Jun bi, ni xi ts'íhín
na'̱minu̱u n'o.

B'a̱ kitsú jóo:̱
—Ntí nda níi.̱ Tíjñaháni ̱ nku na'̱mi nku

tutu. Kui xi Ntia̱ṉá.
42B'i ̱ kitsú Jesu:
—Tsa Ntia̱ṉá xi na'̱minu̱u, jun ra̱ xi

n'eṯjónú, aṯ'aha̱ má tíjña Ntia̱ṉá nibahana.
Najmi kuentaṉa̱ jáiẖina. Kui ní xi kits'ín
nibána. 43Najmi mankjinnu̱u ni xi tínchja
aṯ'aha̱ najmi mjenu̱u ku̱as̱inñjuhu̱u énna.̱
44Ndaṉindoo̱ ní na'̱minu̱u. Kui ts'eṉu̱u ko̱
mjenu̱u n'oo̱ xi nkú ts'ín mjehe.̱ Kui xi
santaha nga tuts'ihiṉ ni kits'ínk'ien xu̱ta.̱
Najmi y'ejñajin ni xi nax̱u̱ tjín, aṯ'aha̱ najmi
tíjñajihiṉ ni xi nax̱u̱. Nkú ts'ín tjíyaha,̱ b'a̱
ts'ín nchja.̱ Én tsank'á nchja.̱ Kui xi tsank'á
ko̱ na'̱mihi ̱ én tsank'óo.̱

45 ’An bi, ni xi nax̱u̱ tínchja. Kui kju̱aẖa
nga najmi tís'ejihiṉnu̱u an. 46 ¿A tjín aj̱in-
nu̱u xi kam̱a ku̱aḵúchji nga tjínna ngatit-
sun? Tu̱nga tsa nax̱u̱ tjín ni xi tínchja, ¿á
najmi s'ejihiṉnu̱u an? 47 Xi Ntia̱ṉá ts'eẖe̱
mjéñjuhu̱ én xi ts'e̱ Ntia̱ṉá. Tu̱nga najmi
Ntia̱ṉáhá ts'eṉu̱u. Kui kju̱aẖa nga najmi
mjeñjúhunú.

48B'a̱ kitsú já judio:̱
—Kju̱axiẖí ni xi tíbixíiṉ. Samaria̱̱

nibáhani. Ndaṉindoo̱ tíjñajihin.
49B'i ̱ kitsú Jesu:
—Najmi ndaṉindoo̱ tíjñajinna. Benkján

Na'̱mina̱ tu̱nga jun najmi tíyankjúnnú.
50 Najmi kju̱ac̱hánka tíbangisja nginku̱n
xu̱ta,̱ tu̱nga tíjñahá xi tíbangisjai
kju̱ac̱hánkana.̱ Kui xi ku̱iṯsu̱ya yá xi nax̱u̱
títs'ín. 51Kju̱axi ̱ni xi tíxinnu̱u. Xi k'úéjñajin
énna,̱ najmi ts'ií̱nkjáíhiṉ ngabayoo.̱

52B'aẖá ta̱ kitsú ngáha já judio:̱
—Kju̱axiẖí nga ndaṉindoo̱ tíjñajihin.

Abraham ko̱ já profeta̱ ta̱ k'ien. Tu̱nga ji b'a̱
tíbixín nga najmi ts'ií̱nkjáíhiṉ ngabayoo̱ xi
k'úéjñajin éhiṉ. 53 ¿A 'yún chánka sai nga
Abraham xi ntje̱ cháná? Kui xi ta̱ k'ien ko̱
já profeta.̱ ¿Yá xi tín'e mai yjohi?̱

54B'i ̱ kitsú Jesu:
—Tsa an su̱ba̱ chánka tíb'asje yjona,̱

najmi chumi ni chjíhi ̱ ra̱ kju̱ac̱hánka xi
tísakúna. Tu̱nga Na'̱minaẖá xi chánka
tíb'asjena, kui xi ta̱ Ntia̱̱ 'mihu̱u. 55 Kui
xi najmi yo, tu̱nga máha an, be. Tsa b'a̱
xínnu̱u nganajmi be, ta̱ nda̱ tsank'á kam̱a xi
nkúhu jun. Tu̱nga bená ko̱ tíij̱ñajian éheṉ.
56Tsjo kamaha̱ Abraham xi ntje̱ chánu̱u nga
sku̱e̱ nis̱tjin nga kjúa.̱ Kikie kjáíhin ko̱ tsjo
kamaha.̱

57B'a̱ kitsú já judio:̱
—Ndaha najmi kjee̱ tjíhin cháte nú nga

b'a̱ tíbixín. ¿Nkú ts'ín nga kiyahani Abra-
ham?

58B'i ̱ kitsú Jesu:
—Kju̱axi ̱ ni xi tíxinnu̱u. Kintehe̱ ni nga

tsín Abraham, tu̱ b'a̱ ts'ín jahá tíij̱ña.
59 A̱s'ai̱ jakj'á ndjio̱̱ jóo̱ xi má nga mjehe̱

ts'ií̱nk'ieheṉ, tu̱nga Jesu ngji t'axíhiṉ jóo̱ ko̱
tsitju má ma naṯsihiṉ niṉku̱.

9
B'i ̱ ts'ín kits'ínnkihi ̱ Jesu nku nda̱ ka̱

1Má xi tjeẖen j'a Jesu, kikie nku nda̱ xi
tu̱ b'a̱ ts'ín kaẖá nkúhu nga kitsin. 2 A̱s'ai̱
kingjásjaiya já ni'yakuyáha:̱

—Ji nda̱ maestru̱, ¿yá xi kits'ín ngatitsun
tu̱ xi b'a̱ ts'ín ka̱ kitsihin ndai̱?̱ ¿A kui, a ra̱
xi cháha̱ ní?

3B'i ̱ kitsú Jesu:
—Ta̱ ndaha kui ko̱ ta̱ ndaha xi cháha̱

najmi kits'ín ngatitsun nga b'a̱ kamoo.̱ B'a̱
ts'ín kitsin tu̱ xi saḵúchjihi ni xi maha̱ ts'ín
Ntia̱ṉá. 4Tjíhin nga n'eé̱ xá xi ts'e̱ xi kits'ín
nibána nk'ie nga ndzjen sa. A̱t'aha̱ nga
kam̱a jyun, najmi ta̱ ch'a kam̱a ts'ií̱nxá
saha. 5Nk'ie nga tíij̱ña as̱unntei,̱ an xi nd'í
xi ts'ín ndzjeheṉ xu̱ta̱ as̱unntei.̱

6 B'a̱ kitsú Jesu, as̱'ai̱ tsatété t'anankiu̱
ko̱ ntá naṯéhe̱ kits'ínndakoẖo si. Kui xi
kingjájnuhu̱ tunku̱n ndo̱ ko̱ b'i ̱ kitsúhu̱:

7—T'ihiṉnejnui tunkuin ntá tix̱a̱ Siloe.
Kui nga ngjinéjnuhu tunku̱n ndo.̱ Ja

chjihi ̱ nk'ie nga kik'óya ngáha. 8 A̱s'ai̱ já xi
nda nchjaḵoẖo̱ ko̱ já xi kikiehe̱ nga banki
too̱n kinchjaṉij̱míyaha ndo.̱ B'a̱ kitsú k'u̱a:̱

—¿A najmi kuihí ndai̱ ̱xi b'ejña nga banki
too̱n?

9—Johoṉ, kui —kitsú k'u̱a.̱
—Najmi kui, tu̱nga b'a̱ tjín xi kuihí tjín —

kitsú ngá kj'aí̱.
—Ahán niu̱ —kitsú ndo.̱

10 —¿Nkú ts'ín tsix'ánkihi tunkuin? —

kitsú jóo.̱
11B'a̱ kitsú ndo:̱
—Nda̱ xi 'mi Jesu kuats'ínnda si ko̱

kuangjájnuhu̱ tunkán ko̱ b'i ̱ kuatsúna:
“T'in ntá tix̱a̱ Siloe ko̱ taṉejnui tunkuin.”
Kui nga kfihina ko̱ nk'ie nga kuakanejná
tunkán, kama chjina.

12—¿Má tíjña ndo?̱ —kitsú jóo.̱
—Najmi be —kitsú ndo.̱
13 A̱s'ai̱ ngjikoẖo̱ jóo̱ nda̱ xi kama chjihi ̱

nginku̱n já fariseo.̱ 14Nis̱tjin nga kits'ínnda
siu̱ Jesu ko̱ tsix'ánki tunku̱n ndo,̱ kui xi
nis̱tjin nkjún. Xuaṯu̱ niu̱. 15 Kui nga já
fariseo̱ kingjásjaiyaha̱ ra̱ nkú ts'ín kama
chjihi ̱ ra̱ ko̱ b'a̱ kitsú ndo:̱

—Si kuangjájnuhu̱ tunkán, kuakanejná,
ko̱ kama chjina.

16 A̱s'ai̱ b'a̱ kitsú k'u̱a̱ já fariseo:̱
—Najmi Ntia̱ṉá kits'ín nibáha̱ nda̱ xi

b'a̱ kuats'íu̱n, aṯ'aha̱ najmi benkjún nis̱tjin
nkjúu̱n.

B'a̱ kitsú ngá k'u̱a:̱
—¿Nkú ts'ín nku nda̱ ngatitsun kam̱a

ts'ií̱hin kju̱aṉkjún xi nkúhu xu'bi?̱
B'a̱ ts'ín tsakjányaha yjoho̱ já fariseo̱

ngaṯ'aha̱ Jesu. 17 A̱s'ai̱ ta̱ iṉcha kingjás-
jaiyahá ngáha̱ ra̱ nda̱ xi kama chjihi:̱

—Ko̱ ji xi kuix'ánki tunkuin, ¿yáha ndo?̱
¿Nkú bixín?

—Nda̱ profeta̱ niu̱ —kitsú.
18Tu̱nga najmi kis'ejihín ra̱ já judio̱ k'aku̱

tsa kui ndo̱ xi ka̱ nk'ie ko̱ tsa kui xi ja chji
ngáha̱ ra.̱ Kui nga kinchjaẖa̱ ra̱ xi cháha̱ 19ko̱
kingjásjaiyaha:̱

—¿Akui ntínu̱u xu'bi ̱xi bixíúnnga ka̱ nga
kitsin? ¿Nkú ts'ín kama chjihi ̱ ra?̱

20B'a̱ kitsú xi cháha̱ ndo:̱
—Yai ̱ nga kui xi ntíni ̱ ko̱ ka̱ nga kitsin.

21Tu̱nga najmi yaníi ̱ nkú ts'ín kama chjihi ̱
ra.̱ Najmi yai ̱ yá xi kuakjex'ánki tunku̱n.
Tu̱ sahá kui chas̱jaiyohoo̱. Ja chá. Kam̱a
ku̱iṯsu̱ya subanu̱u ni xi kamat'ain.

22B'a̱ kitsú xi cháha̱ ndo̱ aṯ'aha̱ tsankjún já
judio̱ k'aku̱. A̱t'aha̱ y'éndako̱ xinkjín já ju-
dio̱ k'aku̱ tsa tjín xi ts'ií̱nkie yjoho̱ nga Jesu
xi kits'ín nibá Ntia̱ṉá, kui xi ku̱ic̱h'onsje
aj̱ihiṉ xu̱ta̱ sinagoga.̱ 23 Kui kju̱aẖa nga:
“Chas̱jaiyohoo̱, ja chá”, kitsúhu xi cháha̱
ndo.̱

24 A̱s'ai̱ ta̱ kinchjaẖá ngáha̱ ra̱ niy̱á xi ma
joho já judio̱ k'aku̱ nda̱ xi kama chjihi ̱ko̱ b'a̱
kitsúhu̱:

—Yai ̱ nga nda̱ ngatitsuhún xi ku-
ats'ínnkihi. N'eḵiei yjohi ̱nginku̱n Ntia̱ṉá xi
tjíhiṉ kju̱ac̱hánka nga kju̱axi ̱ni xi tíbixín.

25B'a̱ kitsú ndo:̱
—Tsa nku nda̱ ngatitsun niu̱ najmi be. Tu̱

nkuhú ni xi be. Kaṉá nis̱tjin nk'ie tu̱nga
nd'ai̱ ̱ ja chjina.

26B'a̱ kitsú jóo:̱
—¿Mí xi kuats'íhin? ¿Nkú ts'ín kuak-

jex'ánkihi tunkuin?
27 A̱s'ai̱ b'a̱ kitsú ndo:̱
—Ja kuaxinyanu̱u tu̱nga najmi

tín'esihínnú. ¿Á mjeheṉu̱u nga b'aẖá ta̱
xín ngáhaṉu̱u? ¿A koẖó jun mjenu̱u kam̱o
já ni'yakuyáha̱ ndo?̱

28B'a̱ kitsú jóo̱ nga kinchjaṯiko:̱
—Nda̱ ni'yakuyáha̱ ní ndo̱ ji. Tu̱nga jiṉ

já ni'yakuyáha̱ ní Moise jiṉ. 29Yai ̱nga Moise
kinchja̱ én xi Ntia̱ṉá kitsúyaha,̱ tu̱nga najmi
ya níi ̱má j'aihi ̱ ra̱ nda̱ xu'bo.̱

30 A̱s'ai̱ b'i ̱ kitsú ndo:̱
—Ma nkjúnna nga najmi yo má j'aihi ̱ ra̱

nda̱ xi kamaha̱ kuakjex'ánki tunkán. 31Yaá
ngaNtia̱ṉá najmi basínñjuhu̱ xu̱ta̱ ngatitsu-
u̱n. Tsa tjín xi sku̱eṉkjún Ntia̱ṉá ko̱ ts'ií̱n ni
xi mjehe,̱ kuihí xi basínñjuhu̱. 32Ndahac̱hí
najmi kjee̱ nu'yá tsa tjín xi kjex'ánki tunku̱n
xu̱ta̱ xi ka̱ nga kitsin. 33 Tsa najmi Ntia̱ṉá
kits'ín nibáha̱ nda̱ xu'bo,̱ najmi chumi nihi
xi kam̱aha̱ ra̱ ts'ií̱n.

34B'i ̱ kitsú jóo̱ nga tsich'onsje ndo̱ aj̱ihiṉ
xu̱ta̱ sinagoga:̱

—Ngatitsun kitsinjín. ¿A jihí xi
ku̱aḵúyani?̱

35 Kint'é Jesu nga tsich'onsje ndo.̱ B'i ̱
kitsúhu̱ nk'ie nga kisatéjin ngáha:

—¿A s'ejihin Ntíhi ̱Ndax̱'iu̱̱n?
36—JiNda̱ Ntia̱̱ —kitsú ndo—̱, ¿yáha xu'bo,̱

tu̱ xi s'ej̱ihinna?
37B'i ̱ kitsú Jesu:
—Ja kuayai. An ní niu̱, an xi tínchjakoẖi.
38 —S'ejinna ji, Nda̱ Ntia̱̱ —kitsú ndo̱ ko̱

tsasinkúnch'int'aha̱ Jesu.
39 A̱s'ai̱ b'i ̱ kitsú Jesu:
—An jáa̱ as̱unntei ̱tu̱ xi n'eḵoḵju̱aẖa, tu̱ xi

kam̱a chjihi ̱ ra̱ xi ka̱ ko̱ kam̱a ka̱ xi chjihi.̱
40Ta̱ kint'é éiṉ k'u̱a̱ já fariseo̱ xi tíiṉchako̱

Jesu ko̱ b'a̱ kitsúhu̱:
—¿A koẖó jiṉ xi ta̱ kai̱?̱
41B'i ̱ kitsú Jesu:

—Tsa ni xi kaẖanu, najmi tjínnu̱u jé kai.

Tu̱nga b'aẖá tíbixínnú nga chjinu̱u. Kuihí
kju̱aẖa nga tjíhiṉnu̱u jé.

10
B'i ̱ ts'ín tsakúya Jesu nga kits'ínchjén nku

nda̱ bastu ko̱ chu̱tsanka̱ha̱
1B'i ̱ ts'ín kinchja̱ Jesu:
—Kju̱axi ̱ ni xi tíxinnu̱u. Tu̱ yáhá ni xi

najmi kju̱as̱'en aṉkju̱a̱ ni'yaha̱ chu̱tsaṉko̱
nga tu̱ sahá xin kju̱as̱'enntjai, kui xi nda̱
ndyjé xi mjehe̱ ngju̱ai̱ḵo̱ chu̱tsaṉko.̱ 2Tu̱nga
xi kju̱as̱'en má tjeṉ aṉkju̱o,̱ kui xi nda̱
bastuhu̱ chu̱tsaṉko.̱ 3Kjex'á nda̱ xi basehe̱
aṉkju̱o̱ nk'ie nga be nda̱ bastuu̱. Chu̱t-
saṉka̱ xi ts'e̱ nt'é ntaẖa,̱ ko̱ nga nkúnkú
chu̱tsaṉkaẖa̱ j'áíhiṉ nchjaẖa̱ ra̱ nga bitjuko̱
ni'yoo.̱ 4 Nk'ie nga bitjuko̱ ngayjee̱ chu̱t-
saṉka̱ xi ts'e,̱ as̱'ai̱ tsjen títjuhu̱n ko̱ chu̱t-
saṉko̱ tsjennkíhi ̱ aṯ'aha̱ be ntaẖa.̱ 5Chu̱ xi
ts'e̱ najmi tsjennkíhi ̱ xu̱ta̱ xi kj'aí̱. Tu̱ sahá
banka, aṯ'aha̱ najmi be ntaẖa̱ xu̱ta̱ xi kj'aí̱.

6 B'a̱ kitsú Jesu nga y'éjña chu̱bay̱a ni
xu'bi.̱ Tu̱nga najmi kamankjihín ra̱ xu̱ta̱ ni
xi kinchja.̱

B'i ̱ ts'ín tsakúya Jesu nga kui xi nda̱ bastu
xi ndoo̱

7 A̱s'ai̱ b'aẖá ta̱ kitsú ngáha Jesu:
—Kju̱axi ̱ni xi tíxinnu̱u. An xi nkú joyaha

aṉkju̱a̱ má nga fas'en chu̱tsaṉko.̱ 8Ngayjee̱
já xi j'ai títjunnga an, kui xi já ndyjé xi kama
mjehe̱ nga ngju̱ai̱ḵo̱ chu̱tsaṉko.̱ Tu̱nga na-
jmi kint'éhé chu̱tsaṉko̱ ntaẖa̱ jóo.̱ 9An xi
nkú joyaha aṉkju̱o.̱ Xu̱ta̱ xi kju̱as̱'enjinna
k'u̱aṉki. Kui xi kam̱a xi nkú joyaha chu̱t-
saṉka̱ xi fas'en ko̱ bitju ni'yaha̱ nga fi kjine
jñá.

10 ’Nda̱ ndyjée̱ f'ai tu̱ xi fikoẖo ko̱
ts'ínk'ien ko̱ ts'ínkje chu̱tsaṉko.̱ Tu̱nga
ahán jáa̱ tu̱ xi kam̱a k'úéntu tík'uhun xu̱ta,̱
tu̱ xi saḵúhu̱ ra̱ kju̱aṯík'un xi ndoo.̱ 11An xi
nda̱ bastu xi ndoo,̱ ko̱ nda̱ bastu xi ndoo̱
tsjá yjoho̱ nga ku̱ay̱ántjaihi chu̱tsaṉkaẖa.̱
12Nda̱ xi tu̱ too̱hón ts'ínxántjaihi, xi najmi
kui ts'e̱ xóo̱ ko̱ najmi kui ts'e̱ chu̱tsaṉko,̱
kui xi binchá masen chu̱tsaṉko̱ ko̱ banka
nk'ie nga be nga nibá chu̱ kjooṉ. A̱s'ai̱
chu̱ kjooṉ kjine chu̱tsaṉko̱ ko̱ ts'ínndzjoya.
13 B'a̱ ts'ín bankaha ndo̱ aṯ'aha̱ tu̱ too̱hón
ts'ínxántjaihi ko̱ najmi nkjún maha̱
chu̱tsaṉko.̱

14 ’An xi nda̱ bastu xi ndoo.̱ Be chu̱t-
saṉkaṉa̱ ko̱ ta̱ bena, 15xi nkú ts'ín bena Ntia̱̱
Na'̱miu̱ ko̱ an be Ntia̱̱ Na'̱miu̱. Tsja yjona̱
nga ku̱ay̱ántjaihina chu̱tsaṉko.̱ 16 Tíiṉcha
sana kj'aí̱ chu̱tsaṉka̱ xi najmi tíiṉcha nch'á
xu'bi.̱ Kui xi ta̱ tjíhin nga kjúáiḵa.̱ Ku̱iṉt'é
ntaṉa.̱ B'a̱ ts'ín nku stíhín kam̱aha ko̱
nkuhú nda̱ bastu xi ku̱as̱eẖe.̱

17 ’Kui kju̱ai̱ ̱ nga tjoho̱ ra̱ an Ntia̱̱ Na'̱miu̱.
Tsja yjona̱ nga ku̱ay̱á tu̱ xi kj'u̱aí̱ya
ngáhana. 18 Najmi ch'a kam̱a kjé'ana nga
tíij̱ña tík'an. An ní tsja su̱ba̱ yjona̱ nga
ku̱ay̱á. Tjínna nga'yún xi má nga tsja yjona̱
ko̱ ta̱ tjínna nga'yún nga kúátej̱ña tík'un
ngáhana. Kui xái ̱ xi kitsjána Na'̱mina̱ nga
ts'ian.

19 Nk'ie nga kint'é jóo̱ éiṉ, as̱'ai̱ ta̱
tsakjányahá ngáha yjoho.̱ Nkjin xi b'a̱ kitsú:

20 —Ndaṉindahá tíjñajihiṉ ndo̱ ko̱ luku̱.
¿Á jun tíbasinñjuhu̱ru̱u?

21B'a̱ kitsú ngá k'u̱a:̱
—Najmi b'a̱ ts'ín ku̱iṉchja̱ xi tíjñajihiṉ

ndaṉindoo.̱ ¿A kam̱ahá ra̱ ndaṉindoo̱
kjéx'ánki tunku̱n xu̱ta̱ ka?̱

B'i ̱ ts'ín najmi kis'ejihiṉ já judio̱ k'aku yáha
Jesu

22 Nk'ie nga nis̱tjin chu̱nch'óoṉ, nanki
Jerusalen tíiṉcha b'asje s'í xu̱ta̱ nga tíiṉcha
ts'ínkj'áítsjen nis̱tjin nk'ie nga kis'ejña chji
niṉku̱ nginku̱n Ntia̱ṉá. 23 Kikjatsú'ba Jesu
má ma naṯsihiṉ niṉku̱ xi tjeẖen má nga 'mi
Kinte Ni'yaha̱ Salomon. 24 A̱s'ai̱ y'étjindaihi ̱
jóo̱ ko̱ b'a̱ kitsúhu̱:

—¿Nkú tjín nis̱tjin n'es̱ti sani?̱ Tsa kju̱axi ̱
nga ji xi kits'ín nibá Ntia̱ṉá, t'inya kixi ̱
kixiṉi ̱nd'ai̱.̱

25B'i ̱ kitsú Jesu:
—Ja b'a̱ kixinnu̱u tu̱nga najmi

kis'ejihínnu̱u. Ni xi títs'ian ngajoho̱
Na'̱mina,̱ tíbakúchji yáha an. 26Tu̱nga najmi
s'ejihínnu̱u aṯ'aha̱ najmi chu̱tsaṉkaṉa̱
jun. 27 Chu̱tsaṉkaṉa̱ nt'é ntaṉa.̱ An
be chu̱tsaṉkaṉa̱ ko̱ tsjennkína. 28 An
ts'ink'íéntu tík'un síán. Najmi kam̱a ndyja̱
ko̱ najmi ch'a xi kjé'ana ay̱a ntsa.̱ 29Na'̱mina̱
kitsjána chu̱tsaṉko̱ ko̱ kui xi 'yún chánka
nga tu̱ yáhá ni. Ndaha nku najmi kam̱aha̱
kjé'aha̱ chu̱tsaṉka̱ xi tjíntu ay̱a ntsja.
30Na'̱miu̱ ko̱ an nkuhú mahaṉi.̱

31Nk'ie nga kint'é éiṉ já judio̱ k'aku̱, as̱'ai̱
ta̱ jakj'á ngáha ndjio̱̱ nga mjehe̱ ts'ií̱nk'ien
Jesu. 32B'i ̱ kitsú Jesu nga kinchja:̱

—Nkjin ṉkjún ni xi nda kits'ian aj̱innu̱u,

xá xi kitsjána Na'̱mina.̱ ¿Má ngaṯ'aha̱ mje-
heṉu̱u k'úéhenú ndjio̱?̱

33 A̱s'ai̱ b'i ̱ kitsú jóo:̱
—Najmi ngaṯ'aha̱ ni nda xi kin'ei. Tu̱

ngaṯ'aha̱ ní nga najmi tíyankjúín Ntia̱ṉá
nga b'a̱ tíbixín. Kui kju̱aẖa nga ndjio̱̱ s'eẖe
ri. Nda̱ as̱unnte ní, tu̱nga Ntia̱ṉáhá tín'e
mai yjohi.̱

34B'i ̱ kitsú Jesu:
—Kju̱aṯéxumanu̱u tjít'a má nga b'a̱ kitsú

Ntia̱ṉá nga kinchjaḵo̱ xu̱ta:̱ “Ntia̱ṉú kixin-
nu̱u.” 35 B'a̱ ts'ín Ntia̱ṉá b'a̱ kitsúhu nga
ntia̱̱ xu̱ta̱ xi tsichuk'úhu̱n éheṉ. Ko̱ yaá nga
chjíhi ̱ ra̱ ngayjee̱ ni xi tjít'a éheṉ Ntia̱ṉá.
36An bi, Ntia̱̱ Na'̱miu̱ kitsjána xá xi tjíhin nga
ts'ian ko̱ kits'ín nibána as̱unntei.̱ Kui nga,
¿nkú tjíhiṉ ra̱ nga b'a̱ tíbixíhinnu nga najmi
tíbenkjúhunna Ntia̱ṉá nk'ie nga b'a̱ tíxian
nga an xi Ntíhi ̱Ntia̱ṉá? 37Tsa najmi títs'ian
xá xi ts'e̱ Na'̱mina,̱ najmi tu̱ n'e s'ejinnú.
38Tu̱nga tsa títs'ian xáha,̱ ndaha tsa najmi
s'ej̱innu̱u an, tu̱nga n'e̱ s'ejinnú xóo.̱ B'a̱
ts'ín chaẖanu ko̱ kam̱ankjinnu̱u nga Ntia̱̱
Na'̱miu̱ tíjñajinna ko̱ nga an tíij̱ñajihiṉ Ntia̱̱
Na'̱miu̱.

39 A̱s'ai̱ ta̱ kama mjehé ngáha̱ ra̱ jóo̱ nga
ku̱aḵj'ánijéhe,̱ tu̱nga tsitjuhú Jesu yo̱ nga
ngji t'axín. 40 A̱s'ai̱ tsichu ngáha ngabantá
ntáje̱ Jordan. Ngjik'iejña aṉte má nga
tsaténtá Jua xu̱ta̱ nga tjuhun. 41Nkjin xu̱ta̱
xi j'aisehe̱ Jesu yo̱ ko̱ b'a̱ iṉcha kitsú:

—Ndaha nku kju̱aṉkjún najmi kits'ín
Jua, tu̱nga kju̱axiẖí ngayjee̱ ni xi kinch-
jaṉij̱míyaha ndai̱.̱

42Nkjin xu̱ta̱ kis'ejihiṉ Jesu aṉte xu'bo.̱

11
B'i ̱ ts'ín kits'ínkj'áíya ngáha̱ ra̱ Jesu Laza̱ro̱

1Kjijña un nku nda̱ xi 'mi Lazaṟo̱ xi nda̱
Betania̱,̱ má nga ta̱ nankihi ̱Maria̱ ko̱ Marta̱
xi nichja maha xinkjín. 2 Kui Maria̱ xi
tsaténdzjojnúhu̱ ntá sinjne̱ sjai Nda̱ Ntia̱ṉá
Jesu ko̱ ta̱ kuihi ntsjaḵu̱ kits'ínxijnukoẖo.
Kui xi nts'e̱ maha Lazaṟo̱ xi kjijña uu̱n.
3 A̱s'ai̱ iṉcha kits'ínkjihi ̱ én Jesu nga joo̱
jminchjíu̱n. B'a̱ kitsúhu̱:

—Ji Chá Ntia̱,̱ xi tjohi kjijña un.
4Nk'ie nga kint'é éeṉ Jesu, b'i ̱ kitsú:
—Najmi ts'ií̱nk'ien kjihiṉ ch'in xi k'uhu̱n.

Tu̱ sahá ku̱aḵúchji ch'iu̱n kju̱ac̱hánkaha̱

Ntia̱ṉá. B'a̱ ts'ín s'ej̱ña chjihi kju̱ac̱hánkaha̱
Ntíhi ̱Ntia̱ṉá.

5Ndaha tsa Jesu 'yún tjoho̱ Marta̱ ko̱ na̱
nichja ko̱ Lazaṟo,̱ 6 tu̱nga nk'ie nga kint'é
nga kjijña un Lazaṟo,̱ tu̱ sahá y'ejña sa jo
nis̱tjin aṉte má nga tíjña. 7 A̱skahan b'i ̱
kitsúhu̱ já ni'yakuyáha:̱

—Ta̱ tjihín ngáhaná Judea.̱
8B'a̱ kitsú já ni'yakuyóo:̱
—Ji nda̱ maestru̱, najmi kjee̱ tjíhiṉ nis̱tjin

nga já judio̱ k'aku̱ ndjio̱̱ mjehe̱ ts'ií̱nk'iehen
ri. ¿Á ta̱ yoẖó mje ngáha ri k'úín?

9B'i ̱ kitsú Jesu:
—¿A najmi te johó ora̱ tjíhiṉ nku

nis̱tjin? Tsa tjín xi tsú'ba nga nis̱tjiu̱n,
najmi saṯénki, aṯ'aha̱ tíbe nd'íhi ̱ as̱unntei.̱
10Tu̱nga tsa tjín xi tsú'ba nga nis̱tjeṉ, kui xi
saṯénki, aṯ'aha̱ najmi tjíhiṉ nd'í.

11 A̱s'ai̱ b'iẖí ta̱ kitsú ngáha Jesu:
—Kjifehé nda̱ xinkiá̱ Lazaṟo,̱ tu̱nga kfín

ts'inkj'áhá ra.̱
12B'a̱ kitsú já ni'yakuyóo:̱
—Ji Nda̱ Ntia̱,̱ tsa kjife, kj'u̱á ngáha̱ ra.̱
13 Nk'ie nga b'a̱ kitsú Jesu, kju̱aḇayaha̱

ní Lazaṟo̱ kinchjaṉij̱míyaha tu̱nga nijñóo̱
ní kamankjihiṉ já ni'yakuyáha.̱ 14Kui nga
kinchjaḵo̱ kixi ̱ kixiẖi jóo:̱

—Ja ka'me Lazaṟo.̱ 15 Ko̱ tsjo mana nga
najmi tíij̱ña yo,̱ aṯ'aha̱ tu̱ sahá ngandanu̱u,
tu̱ xi s'ej̱ihiṉnu̱u Ntia̱ṉá. Tu̱nga tjihiṉseẖé
raá̱.

16 A̱s'ai̱ kinchja̱ Toma xi ta̱ 'mi Nda'̱yu̱n
nga b'a̱ kitsúhu̱ já ni'yakuyá xingisoo:̱

—Tjián ko̱ ñá tu̱ xi ku̱ay̱ákoẖoná.
17 Nk'ie nga tsichu Jesu nanki Betania̱,̱

kik'inyaha̱ nga ja tjíhiṉ ñju nis̱tjin nga
ngjiyanji Lazaṟo.̱ 18Betania̱̱ tiña maha̱ nanki
Jerusalen, tjíhiṉ ra̱ tsa jan kilomeṯro.̱ 19Ko̱
nkjin xu̱ta̱ iṉcha j'aisehe̱ Marta̱ ko̱ Maria̱
ngaṯ'aha̱ nda̱ nts'e̱ xi k'ieṉ. 20 Nk'ie nga
kint'é Marta̱ nga j'ai tiña Jesu, as̱'ai̱ tsitjusje
nga ngjikj'á niy̱á ko̱ Maria̱ y'ejñantaha̱
ni'yoo.̱ 21B'a̱ kitsú Marta:̱

—Ji Chá Ntia̱,̱ tsa tu̱ ei̱ẖi ma tinchuhunni,
najmi k'ien ra̱ chá nts'é. 22Tu̱nga bená nga
tsjáhi Ntia̱ṉá tu̱ mí nihí ni xi ku̱iṉchíhi.̱

23B'i ̱ kitsú Jesu:
—Kj'u̱aí̱ya ngáha̱ ra̱ nda̱ nts'ei.
24B'a̱ kitsú Marta:̱
—Be nga kj'u̱aí̱ya ngáha̱ ra̱ chá nts'é

nis̱tjin xi fekuu̱, nk'ie nga kj'u̱aí̱ya tente
ngáha̱ ra̱ xu̱ta̱ k'ieṉ.

25B'iẖí ta̱ kitsú ngáha Jesu:
—An xi ts'inkj'áíyaha̱ xu̱ta̱ k'ieṉ ko̱ an xi

ts'ink'íéntu tík'an. Xi s'ej̱ihiṉ an, ndaha tsa
ja k'ien tu̱nga k'úéntu tík'uhún. 26Ko̱ ngay-
jee̱ xi tjíntu tík'un ko̱ s'ejihiṉ an, ndaha
nku nis̱tjin najmi ku̱ay̱á. ¿A s'ejihin ni xi
tíxihin?

27B'a̱ kitsú Marta:̱
—Johoṉ, Chá Ntia̱.̱ S'ejinna nga ji xi

kits'ín nibá Ntia̱ṉá, nga ji xi Ntíhi ̱Ntia̱ṉá xi
tjíhin nga kj'u̱aí̱ as̱unntei.̱

28Nk'ie nga b'a̱ kitsú Marta,̱ ngji nchjaḵo̱
seṉ Maria̱ xi na̱ nichja maha. B'a̱ kitsúhu̱:

—Ja kj'uai Chá Maestru̱ ko̱ tínchjaẖi.
29Nk'ie nga kint'é Maria̱ éiṉ, kiṯsa̱ tsisint-

jeṉ nga ngjisehe̱ Jesu má nga síjña. 30Najmi
kjee̱ fas'en Jesu aj̱in naṉtio̱.̱ Yo̱ síjña má
kisatékjá Marta.̱ 31Máha xu̱ta̱ xi kab'entu
nax̱a'̱yo,̱ nk'ie nga kikie nga tsisintjeṉ ntsu
ntsu Maria̱ ko̱ tsitjusje, as̱'ai̱ ta̱ iṉcha kit-
sjennkíhi.̱ B'a̱ iṉcha kitsú ngamá tíjña tsjóo̱
ngju̱ai̱ ̱ kjintá.

32 Nk'ie nga tsichu Maria̱ má síjña Jesu,
tsasinkúnch'int'aha̱ ko̱ b'a̱ kitsúhu̱:

—Ji Chá Ntia̱,̱ tsa tu̱ ei̱ẖi ma tinchuhunni,
najmi k'ien ra̱ chá nts'é.

33Nk'ie nga kikie Jesu nga tíkjintá Maria̱
ko̱ nga tíiṉcha kjintá xu̱ta̱ xi tjeṉkoẖo,̱
kik'ie nusin nusihiṉ ko̱ kama nim̱aẖa.̱ 34B'i ̱
kitsú:

—¿Má kikjayanjiu?
B'a̱ iṉcha kitsú jóo:̱
—Nibáas̱ei̱ẖi,̱ Nda̱ Ntia̱.̱
35 A̱s'ai̱ kikjintá Jesu. 36B'a̱ kitsú xu̱to:̱
—Chas̱e̱ maru̱u. Tu̱ xí kits'íntjohó ra.̱
37Tu̱nga b'aẖá kitsú k'u̱a:̱
—Kui ndai̱ ̱xi kikjex'ánki tunku̱n nku nda̱

ka.̱ Kutsa kamahá ra̱ kits'ínnkihi ̱ Lazaṟo̱ ko̱
najmi k'ien ra.̱

38 Ta̱ kik'ie nusin nusihín ngáha̱ ra̱ Jesu
nga tsichu tsjóo.̱ Kui xi nku tix̱a̱ ngijo.
Nku ndjio̱̱ tjíchjanekoẖo aṉkju̱aẖa.̱ B'i ̱kitsú
Jesu:

39—Chjúxiun ndjio̱.̱
B'a̱ kitsú Marta,̱ na̱ nichja nda̱ xi k'ieṉ:
—Ji Chá Ntia̱,̱ ja ra̱ ch'on jne,̱ aṯ'aha̱ ja

tjíhiṉ ñju nis̱tjin nd'ai̱ ̱nga k'ien.
40B'i ̱ kitsú Jesu:
—¿A najmi b'aẖá kuaxihin nga tsa

s'ej̱ihin an, chai̱ ̱ kju̱ac̱hánkaha̱ Ntia̱ṉá?
41 A̱s'ai̱ kikjexín jóo̱ ndjio̱.̱ Tsasenjinki

Jesu nk'a ján ko̱ b'i ̱ kitsú:

—Na'̱mi, máb'ac̱hjíhi nga tímjeñjuní.
42 Be nga mjeñju teheṉtení, tu̱nga tínch-
jakoẖó ra ngandaha̱ xu̱ta̱ xi tíiṉcha ei̱ ̱ tu̱ xi
s'ej̱ihiṉ ra̱ nga ji kin'e nibání.

43Nk'ie nga ja kamaha̱ nga b'a̱ kitsú, as̱'ai̱
'yún kinchja:̱

—¡Lazaṟo,̱ tiṯjusjei̱ ̱ yo!̱
44 A̱s'ai̱ tsitju nda̱ k'ieṉ nga najyun

tjí'yúnko̱ ts'íhin ntsja ko̱ sjai, ko̱ aṉkjín
tjí'makoẖo kj'aí̱ najyun.

B'a̱ kitsú Jesu nga kinchjaḵo̱ xu̱to:̱
—Chjúxihiu̱n najyuu̱n. N'eṉdoẖóo.̱
B'i ̱ ts'ín y'énda já tjíxóo̱ nga mjehe̱

ts'ií̱nk'ien Jesu
(Mt. 26:1-5; Mr. 14:1-2; Lc. 22:1-2)

45 Máha xu̱ta̱ xi j'aisehe̱ Maria̱ ko̱ kikie
ni xi kits'ín Jesu, nkjin maha xi kis'ejihiṉ.
46Tu̱nga tjíhín xi ngjisehe̱ já fariseo̱ ko̱ kit-
súyaha̱ ni xi kits'ín Jesu. 47 A̱s'ai̱ já na'̱mi
k'aku̱ ko̱ já fariseo̱ kinchja̱ ñjaha̱ ngayjee̱ já
tjíxóo̱ ko̱ b'a̱ kitsúhu̱:

—¿Nkú n'eé̱ ei̱ ̱ ni?̱ A̱t'aha̱ ja 'yún títs'ín
kju̱aṉkjún ndo.̱ 48Tsa tu̱ nku k'u̱ai̱ṉtehé raá̱
nga b'a̱ ts'ií̱n, as̱'ai̱ ngayjee̱ xu̱ta̱ tsjénnkihi ̱
ndo̱ ko̱ iṉcha kj'u̱aí̱ já Roma̱ nga ts'ií̱nkje
niṉku̱ná ko̱ xu̱ta̱ nankiná.

49 A̱s'ai̱ b'i ̱ kitsú Caifa xi tjíhiṉ nda̱ na'̱mi
títjun nú xu'bo:̱

—¿Ánajmimankjihiṉnu̱u? 50¿Anajmima
chu̱bay̱ahánu̱u nga tu̱ sahá nda tjín tsa nku
nda̱ ku̱ay̱ántjaihi ngandaha̱ ngayjee̱ xu̱ta,̱
tu̱ xi b'a̱ ts'ín najmi n'eḵjehe xu̱ta̱ nankiná?

51Tu̱nga najmi kuentaẖa̱ ní Caifa kinch-
jaẖa nga b'a̱ kitsú. Kui xi nda̱ na'̱mi títjun
nú xu'bo̱ ko̱ xi nkúhu nku nda̱ profeta̱
kinchja̱ éheṉ Ntia̱ṉá nga ku̱ay̱á Jesu ngan-
daha̱ nax̱iṉantóo.̱ 52Ko̱ najmi tu̱ suba ngan-
daha̱ xu̱ta̱ xi ntje̱ judio̱ tjeẖeṉ ra̱ ku̱ay̱áha
Jesu. Ta̱ ku̱ay̱á ní tu̱ xi k'u̱ékúhu ngay-
jee̱ ntíhi ̱ Ntia̱ṉá xi tjímasún. 53 Kui b'a̱
maha, nis̱tjin xu'bo̱ kik'atuts'iẖiṉ ra̱ já
tjíxóo̱ nga y'éndakoẖo xinkjín xi má nga
mjehe̱ ts'ií̱nk'ien Jesu. 54 Kui nga najmi
ta̱ kikjatsú'ba chjihi Jesu aj̱ihiṉ xu̱ta̱ judio.̱
Ngji t'axín nanki xi 'mi Efrain xi tiña maha̱
aṉte kixiu̱. Yo̱ y'ejñako̱ já ni'yakuyáha.̱

55Nk'ie nga ja tíbichú tiña S'í Pascu̱a̱ xi
b'asje xu̱ta̱ judio,̱ nkjin ṉkjún xu̱ta̱ iṉcha
ngji nanki Jerusalen tu̱ xi ts'ií̱n jehe yjo-
ho̱ nginku̱n Ntia̱ṉá kintehe̱ ni nga ku̱ic̱hú



Jn. 11:56 130 Jn. 12:26
s'íu̱. 56 Yo̱ tsangisjai Jesu ko̱ kingjásjaiya-
ha̱ xinkjín nga kabincha má ma naṯsihiṉ
niṉku̱. B'i ̱ngján b'i ̱ kitsúhu̱ xinkjín:

—¿Nkú manu̱u? ¿A nibá ndo̱ s'íu̱? ¿A ra̱
najmi nibáhá?

57 Kui chu̱bo̱ ja kitsjá kju̱a̱ já na'̱mi
k'aku̱ ko̱ já fariseo,̱ tsa tjín xi be má
tíjña Jesu tjíhin nga ku̱iṯsu̱ya tu̱ xi kam̱a
ku̱aḵj'ánijéhe.

12
B'i ̱ ts'ín nku ta̱chju̱ún tsaténdzjojnúhu̱ ntá

sinjne̱ Jesu
(Mt. 26:6-13; Mr. 14:3-9)

1Nk'ie nga ndyja sa jun nis̱tjin nga ku̱ic̱hú
S'í Pascu̱a,̱ as̱'ai̱ j'ai Jesu nanki Betania̱,̱ má
síjña ni'yaha̱ Lazaṟo,̱ nda̱ xi kits'ínkj'áíya
ngáha̱ ra̱ ngabayoo.̱ 2 Yo̱ kis'endaha̱ nku
nichine. Marta̱ y'éya nichinee̱ ko̱ Lazaṟo̱ ta̱
y'ejñajihiṉ xu̱ta̱ xi y'entut'áko̱ Jesu yámixo.̱
3 A̱s'ai̱ j'aiko̱ Maria̱ nkú ra̱ ma masen litru̱
ntá sinjne̱ xi 'mi nardo,̱ xi 'yún nda ko̱ xi
'yún chjí. Kui xi tsaténdzjojnúhu̱ sjai Jesu
ko̱ ta̱ kuihi ntsjaḵu̱ kits'ínxijnukoẖo. Ix̱í
kitsjehén nta̱ sinjne̱ ay̱oo.̱ 4 A̱s'ai̱ b'i ̱ kitsú
Juda̱ Iscariote,̱ xi nda̱ ni'yakuyáha̱ Jesu xi
as̱kahan ts'ií̱nkjas'eheṉ:

5—Tsa tu̱ sahá kuasatéña ntá sinjnei̱ ̱ kai.
Tsa jan unchan too̱n denario̱̱ kuach'a, tu̱ xi
kam̱a ku̱is̱iṉkoẖo xu̱ta̱ x'aṉ.

6Tu̱nganajmi xu̱ta̱ x'aẖán kits'ínnkjink'un
nga b'a̱ kitsú. Tu̱ ngaṯ'aha̱ ní too̱oṉ b'a̱
kitsúhu, aṯ'aha̱ kui xi f'átjo too̱oṉ ko̱ bakjá
ndyjé. 7B'i ̱ kitsú Jesu:

—Najmi tu̱ ji b'echj'áíhi ̱tac̱hjúu̱n. A̱t'aha̱
nis̱tjin nga s'ey̱anjia j'átjona ntá sinjnei̱.̱
8Xu̱ta̱ x'aṉ bi teheṉte k'úéntujínnu̱u, tu̱nga
an najmi teheṉte kúátej̱ñajinnu̱u.

9Nkjin ṉkjún xu̱ta̱ kint'é nga nanki Be-
tania̱̱ tíjña Jesu ko̱ iṉcha ngjisehe.̱ Tu̱nga
najmi tu̱ nkuhú Jesu ngjisehe.̱ Ta̱ iṉcha
ngji ní aṯ'aha̱ ta̱ mjehe̱ nga sku̱e̱ Lazaṟo̱
xi kin'ekj'áíya ngáha̱ ra̱ ngabayoo.̱ 10 A̱s'ai̱
kama ñjakú já na'̱mi k'aku̱ ko̱ y'éndako̱
xinkjín xi má nga ko̱ Lazaṟo̱ tjíhin nga
n'eḵ'ien. 11 A̱t'aha̱ ngaṯ'aha̱ Lazaṟo̱ nkjin
ṉkjún xu̱ta̱ ts'asje t'axíhiṉ yjoho̱ jóo.̱ Tu̱
sahá Jesu kis'ejihiṉ.

B'i ̱ ts'ín jas'en Jesu nanki Jerusalen
(Mt. 21:1-11; Mr. 11:1-11; Lc. 19:28-40)

12 Nis̱tjin xi ma ndyjuu̱n ngáha nkjin
ṉkjún xu̱ta̱ kint'é nga Jesu kj'u̱aí̱ nanki

Jerusalen, aṯ'aha̱ nkjin maha xi j'aik'asje S'í
Pascu̱a.̱ 13 A̱s'ai̱ iṉcha jakj'á tjiaha̱ yá xkaj̱én
ko̱ tsitju nga iṉcha ngjikj'á niy̱á. B'i ̱ iṉcha
kitsú nga 'yún kinchja:̱

—¡Kats'ínk'ankiná Ntia̱ṉá! ¡Ntia̱ṉá nda
kats'ínko̱ xi nibáha ngajoho,̱ xi Nda̱ Reiẖi ̱
xu̱ta̱ Israel!

14Nku ntí búrrú kisakúhu̱ Jesu ko̱ y'esún,
xi nkú ts'ín tjít'a éheṉ Ntia̱ṉá:
15Xu̱ta̱ Sion, najmi tu̱ binkjun.
Chas̱oo̱, ja nibá Nda̱ Reiṉu̱u nga tjísun nku

ntí búrrú.
16 Kui ni xu'bi ̱ najmi kamankjihiṉ já

ni'yakuyáha̱ nga tjuhun. Tu̱nga as̱kahán ni,
nk'ie nga tsakúchji kju̱ac̱hánkaha,̱ nk'iehé
j'áítsjeheṉ já ni'yakuyáha̱ nga b'a̱ ts'ín tjít'a
éheṉ Ntia̱ṉá nga kinchjaṉij̱míyaha Jesu ko̱
nga b'a̱ kin'ehe.̱

17Xu̱ta̱ xi tíiṉchako̱ Jesu nk'ie nga kinch-
jaẖa̱ Lazaṟo̱ ay̱a tsjóo̱ nga kits'ínkj'áíya
ngáha̱ ra̱ ngabayoo,̱ kui xi iṉcha kitsúya ni
xi kikie. 18Kui kju̱aẖa nga nkjin ṉkjún xu̱ta̱
tsitjuhu nga ngjikj'á niy̱áha Jesu, aṯ'aha̱
kint'é kju̱aṉkjún xi kits'ín. 19 A̱s'ai̱ kinch-
jaṉij̱míyaha já fariseo̱ niu̱. B'i ̱ ngján b'i ̱
kitsúhu̱ xinkjín:

—¿A tíyo? Najmi chumi nihi xi kam̱a
n'eé̱. Chas̱e̱ maru̱u. Ngayjee̱ xu̱ta̱ tít-
sjennkíhi ̱ndo.̱

B'i ̱ ts'ín kitsúya títjun Jesu nga ku̱a̱yá
20 Ta tjeṉjihiṉ xu̱ta̱ k'u̱a̱ xu̱ta̱ xi nchja̱

griego̱ xi ta̱ iṉcha j'ai nanki Jerusalen nga
j'ai ts'íntsjoho̱ Ntia̱ṉá aj̱ihiṉ s'íu̱. 21Kui xi
j'aisehe̱ Felipe̱ xi nda̱ Betsaida,̱ nanki xi
tíjñajihiṉ aṉte Galilea,̱ ko̱ b'a̱ kitsúhu̱:

—Ji nda̱ ntia̱,̱ mjeni ̱nga chai̱ ̱ Jesu.
22 A̱s'ai̱ Felipe̱ ngji tsúyaha̱ Andre ko̱ nga

joo̱ ngji tsúya ngáha̱ Jesu. 23 A̱s'ai̱ b'i ̱ kitsú
Jesu:

—Ja kuichu chu̱ba̱ nga saḵúchji
kju̱ac̱hánkaha̱ Ntíhi ̱ Ndax̱'iu̱̱n. 24Kju̱axi ̱ ni
xi tíxinnu̱u. Tsa najmi ku̱ij̱ne̱ t'anankiu̱
nku xujmá tuniṉ̃u̱ ko̱ ku̱ay̱á, tu̱ nku s'ej̱ña
subahá. Tu̱nga tsa ku̱ay̱á, nk'iehé nga tsjá
chaṉ xi 'yún tse. 25Xi tjoho̱ yjoho,̱ kui xi
tu̱ sahá ndyja.̱ Tu̱nga xi najmi tjoho̱ yjoho̱
as̱unntei,̱ kui xi tu̱ sahá kj'u̱átjo ko̱ k'úéjña
tík'un sín. 26 Tsa tjín xi títs'ínkjáínna nga
an xi kam̱a Nda̱ Ntia̱ẖa,̱ katsjennkína. Má
kúátej̱ña, ta̱ yo̱ k'úéjña xi ts'ií̱nkjáínna, ko̱
Ntia̱̱ Na'̱miu̱ k'u̱as̱jenk'aha̱ xu̱ta̱ xu'bo.̱

27 ’'Yún un tíbehe̱ anim̱aṉa̱ nd'ai̱.̱ ¿Nkú

xíán? ¿A b'i ̱ xíán: Ji Na'̱mi, n'eḵj'a t'axínní
kju̱aṉim̱a̱ xu'bi ̱ nd'ai̱?̱ Tu̱nga kuihí xá
jáiẖina. 28 Tu̱ sahá taḵúchji kju̱ac̱hánkahi,̱
Na'̱mi.

Nk'ie nga b'a̱ kitsú Jesu, as̱'ai̱ b'i ̱kitsú nku
nta̱ xi nibaha nk'a ján:

—Ja tsakuchjá kju̱ac̱hánkana̱ ko̱ ta̱
kuakuchjíhí ngáhana.

29Nk'ie nga kint'é nto̱ xu̱ta̱ xi tíiṉcha yo,̱
tjín xi b'a̱ kitsú:

—Nku ch'oṉ kjuaneya.
Ko̱ k'u̱a̱ xi b'a̱ kitsú:
—Nku ntítsje kuanchjaḵoẖo.̱
30 A̱s'ai̱ b'a̱ kitsú Jesu:
—Najmi ngandana̱ kuanu'yáha nto.̱

Ngandanu̱ ní b'a̱ kamaha. 31Nd'ai̱ ̱n'eḵoḵju̱a̱
as̱unntei ̱ ko̱ nd'ai̱ ̱ ku̱ic̱h'onsje naṯsin ján
xi tíbatéxumaha̱ as̱unntei.̱ 32 Ko̱ nga
chjúsíntjeṉ nk'ana t'anankiu̱, ts'ian nga
niḇak'únna ngayjee̱ xu̱ta̱ xi tjín as̱unntee.̱

33B'a̱ kitsú Jesu nga kitsúya xi nkú ts'ín
ku̱ay̱áha. 34 A̱s'ai̱ b'a̱ kitsú xu̱ta:̱

—Tu̱nga yaníi ̱ ni xi tjít'a kju̱aṯéxumoo,̱
nga xi ts'ií̱n nibá Ntia̱ṉá ngajoho̱ k'úéjña
sín. ¿Nkú ts'ín b'a̱ tíbixíhinni nga tjíhin nga
chjúsíntjeṉ nk'aha Ntíhi ̱ Ndax̱'iu̱̱n? ¿Yá xi
Ntíhi ̱Ndax̱'iṉ xi tíbixín?

35B'i ̱ kitsú Jesu:
—An nd'íu̱. Tu̱ chuba nis̱tjihín tíij̱ñajin

sanu̱u. Tiṉimo nga tíjña sanu̱u nd'íu̱ tu̱
xi najmi kam̱a jyunt'aihinnu. A̱t'aha̱ xi
tsú'ba má jyuu̱n najmi be má fi. 36Nk'ie nga
tíij̱ñajinnu̱u xi nkúhu nd'í, n'e̱ s'ejinnú tu̱ xi
ku̱iṉimahanu má ndzjeeṉ.

B'a̱ kitsú Jesu ko̱ as̱'ai̱ ngji t'axíhiṉ xu̱to.̱
Kui nga̱t'ai ̱ xu̱ta̱ najmi kis'ejihiṉ ra̱ Jesu

37 Ndaha tsa nkjin ṉkjún kju̱aṉkjún xi
kits'ín Jesu nginku̱n xu̱ta,̱ tu̱nga najmi
kis'ejihín ra̱ yáha kui. 38 B'a̱ kama tu̱ xi
tsitjusuhun én xi kitsú nda̱ profeta̱ Isaia̱ má
nga b'a̱ ts'ín y'ét'a:
Ji Ntia̱,̱ ¿yá xi kis'ejihiṉ én xi kichubai?̱
¿Yá xi kis'ejña chjihi ̱nga'yúhu̱n Ntia̱ṉá?
39Kui kju̱aẖa nga najmi kama kis'ejihiṉ ra̱
xu̱ta,̱ aṯ'aha̱ b'i ̱ ta̱ ts'ín y'ét'a ya Isaia̱ éheṉ
Ntia̱ṉá:
40 Ntia̱ṉá y'échja tunku̱n xu̱ta̱ xu'bi ̱ ko̱

kits'ín ndjá anim̱aẖa,̱
tu̱ xi najmi sku̱eẖe ko̱ tu̱ xi najmi kam̱ankji-

hiṉ ra,̱

tsa ts'ií̱nk'óntjaiya anim̱aẖa̱ xi má nga
ts'innkíhi ̱xu̱ta̱ xu'bi.̱

41B'a̱ kitsú Isaia̱ aṯ'aha̱ kikie kju̱ac̱hánkaha̱
Jesu ko̱ kinchjaṉij̱míyaha.

42 Ko̱ ta̱ nkjin maha já tjíxá xi kis'ejihiṉ
Jesu, tu̱nga najmi kits'ínkiehé yjoho̱ aṯ'aha̱
tsankjún já fariseo̱ ko̱ najmi mjehe̱ nga
ku̱ic̱h'onsje aj̱ihiṉ xu̱ta̱ sinagoga.̱ 43 B'a̱
kits'ín aṯ'aha̱ 'yún kama tsjo saha̱ nga
s'eẖe̱ kju̱ac̱hánka aj̱ihiṉ xu̱ta̱ nga nginku̱n
Ntia̱ṉá.

B'i ̱ ts'ín kinchja̱nij̱míyaha yjoho̱ Jesu
44 'Yún kinchja̱ Jesu nga b'i ̱ kitsú:
—Xi s'ejihiṉ an, najmi tu̱ nku an

tís'ejihiṉ. Ta̱ tís'ejihiṉ xi kits'ín nibána.
45Xi tíbena, tíbe xi kits'ín nibána. 46An nd'í
xi j'ai ts'ín ndzjeheṉ xu̱ta̱ as̱unntei,̱ tu̱ xi
ngayjee̱ xi s'ej̱ihiṉ ra̱ an najmi k'úéntuhu
má jyuu̱n.

47 ’Tsa tjín xi ku̱iṉt'é én xi tínchja tu̱nga
najmi ts'ií̱ntjusuhún, najmi an kuasehe̱ má
ni xi nda ko̱ má ni xi najmi nda xi kits'ín
xu̱ta̱ xu'bo.̱ A̱t'aha̱ najmi kui xóo̱ jáiẖina.
Jái ̱ ts'ink'anki níná xu̱ta.̱ 48Xi ts'ií̱n t'axínna
ko̱ najmi ts'ií̱nkjáíhiṉ én xi tínchja, tíjña xi
ku̱as̱eẖe̱ má ni xi nda ko̱ má ni xi najmi nda
xi kits'ín. Én xi tínchja, kui xi k'u̱éjñanehe̱
ni xi kanéhe̱ xu̱ta̱ xu'bo̱ nis̱tjin xi fekuu̱.

49 ’A̱t'aha̱ najmi kuentaṉa̱ tínchjahana.
Kuentaẖa̱ ní Na'̱mi xi kits'ín nibána tínch-
jahana. Kui xi kitsjána kju̱a̱ má nihi xi
tjíhin nga kuinchja ko̱ kuakuyá. 50 Ko̱ be
nga kju̱aṯéxumaha̱ ts'ií̱nk'íéntu tík'un síhiṉ
xu̱ta.̱ Kui kju̱aẖa, xi nkú kitsúhuna Ntia̱̱
Na'̱miu̱, b'a̱ ts'ín tínchja.

13
B'i ̱ ts'ín tsanéjnu Jesu sjai já ni'yakuyáha̱

1Chubahá ndyjaha̱ nis̱tjihiṉ S'í Pascu̱a̱ ko̱
be Jesu nga ja tíbichú chu̱ba̱ nga k'u̱éjña
as̱unntee̱ nga ngju̱ai̱ ̱ ngáha má tíjña Ntia̱̱
Na'̱miu̱. Teheṉte kits'íntjo xu̱ta̱ xi ts'e̱ xi
tjíntu as̱unntee̱ ko̱ ngayjehe k'un kits'íntjo.
2 Kikjineko̱ já ni'yakuyáha̱ nichinehe̱ s'íu̱,
ko̱ kui chu̱bo̱ ndaṉindoo̱ ja kab'éjñajin
anim̱aẖa̱ Juda̱ Iscariote̱ ntíhi ̱ Simon nga
ts'ií̱nkjas'en Jesu. 3Be Jesu nga Ntia̱̱ Na'̱miu̱
kits'ínkjas'en ay̱a ntsja ngayjee̱ ni xi tjín.
Be nga má tíjña Ntia̱ṉá nibaha ko̱ nga yo̱
ngju̱ai̱s̱e ngáha̱ ra.̱

4 Kui b'a̱ maha, nk'ie nga tjíntut'áha
yámixo,̱ as̱'ai̱ tsisintjeṉ Jesu, ts'asje najyun

ndju xi yja ko̱ jakj'á nku najyunxú nga
y'ékjá ndayáha.̱ 5 Jakj'á ntánijua, tsanéjnu
sjai já ni'yakuyáha̱ ko̱ kits'ínxijnukoẖo na-
jyunxú xi y'ékjá ndayáha.̱ 6 Nk'ie nga
tsichuk'úhu̱n Simon Pedro,̱ b'a̱ kitsú ndo:̱

—Ji Nda̱ Ntia̱,̱ ¿nkú ts'ín ji ku̱aṉejnuhuni
tsu̱ká?

7B'i ̱ kitsú Jesu:
—Nd'ai̱ ̱ najmi yai ni xi títs'ian tu̱nga

as̱kahán ni kam̱ankjihin.
8B'aẖá ta̱ kitsú ngáha Pedro:̱
—Ndaha tsa mí yjehe najmi ku̱aṉejnui

tsu̱ká.
B'i ̱ kitsú Jesu:
—Tsa najmi kuanejná tsu̱kui, najmi ta̱

xu̱ta̱ xi ts'aṉ kam̱ahani.
9 A̱s'ai̱ b'a̱ kitsú Simon Pedro:̱
—Ji Nda̱ Ntia̱,̱ najmi tu̱ suba tsu̱ká xi

taṉejnui ma. Ta̱ taṉejnui ntsa̱ ko̱ nintaká.
10B'i ̱ kitsú Jesu:
—Xi as̱'ai̱ kabinguyahá tu̱ tsu̱ku̱hú

machjéheṉ nga kfej̱nú, aṯ'aha̱ je yje. Jun
bi ja jo, tu̱nga najmi ngatentenú.

11 A̱t'aha̱ be Jesu yá xi ts'ií̱nkjas'eheṉ, kui
nga: “Najmi ngatentoo̱ xi jo”, kitsúhu.

12Nk'ie nga ja kamaha̱ nga tsanéjnu sjai
já ni'yakuyáha,̱ as̱'ai̱ kingja ngáha najyun
ndjuhu̱, y'ejñat'a yámixo̱ ko̱ b'i ̱ kitsú:

—¿A mankjinnu̱u ni xi kuats'inkoṉu̱u?
13 Jun xi 'minú Nda̱ Maestru̱ ko̱ Nda̱ Ntia̱.̱ Ko̱
tjínnu̱u kixi ̱nga b'a̱ bixínnú, aṯ'aha̱ b'a̱ tjín
kjáíhin. 14Kui b'a̱ maha, tsa an xi kuakane-
jnúhuna tsu̱ku, nga an xi Nda̱ Maestru̱nu̱u
ko̱ Nda̱ Ntia̱ṉu̱u, kui nga ko̱ jun tjíhin nga
ku̱aṉejnuhunu tsu̱ku̱ xinkiu̱. 15Ja kuak'iejñá
chu̱bay̱anu̱u tu̱ xi b'a̱ n'eẖenu xi nkú ku-
ats'innu̱u. 16Kju̱axi ̱ ni xi tíxinnu̱u. Ndaha
nku nda̱ musu̱ najmi 'yún nk'a tjeṉ nga nda̱
ntia̱ẖa.̱ Ko̱ nku nda̱ xi s'exá najmi 'yún nk'a
tjeṉ nga xi b'éxáha.̱ 17Tsa tímankjinnu̱u ni
xi tíxian ko̱ ta̱ n'eṯjusun, á b'a̱ nda tjíhin
ts'aj̱un.

18 ’Najmi nga tentoo̱ b'a̱ tíxinnu̱u. An be
yá xi j'ajián. Tu̱nga tjíhín ni nga ku̱iṯjusun
éheṉ Ntia̱ṉá xi b'a̱ ts'ín tjít'a: “Xi kjinekoṉa
niṉ̃u̱, kui xi ja kama nda̱ kontraṉa.̱” 19Nd'ai̱ ̱
b'a̱ tíxinnu̱u kintehe̱ ni nga ku̱iṯjusun ni xi
tjíhin nga kam̱a, tu̱ xi nk'ie nga b'a̱ kam̱oo̱
s'ej̱ihiṉnu̱u nga an xi tu̱ b'a̱ ts'ín tíij̱ñaná.
20Kju̱axi ̱ni xi tíxinnu̱u. Xi ts'ií̱nkjáíhiṉ xu̱ta̱
xi ts'inkjíá, kui xi an títs'ínkjáínna. Ko̱ xi
ts'ií̱nkjáínna, kui xi títs'ínkjáíhiṉ xi kits'ín
nibána.

B'i ̱ ts'ín kitsúya Jesu nga Juda̱ Iscariote̱
ts'ií̱nkjas'eheṉ

(Mt. 26:20-25; Mr. 14:17-21; Lc. 22:21-23)
21 A̱s'ai̱ xí ts'atséhé anim̱aẖa̱ Jesu ko̱ b'i ̱

kitsú:
—Kju̱axi ̱ ni xi tíxinnu̱u. Tíjñajinnu̱u nku

xi ts'ií̱nkjas'enna.
22 A̱s'ai̱ b'i ̱ ngján iṉcha tsase'a xinkjín já

ni'yakuyóo,̱ aṯ'aha̱ najmi be yá xi títsu Jesu.
23 Yo̱ tíjñat'a tiñaha̱ Jesu nda̱ ni'yakuyá xi
'yún tjoho̱ nga tíjñat'akoẖo̱ yámixo.̱ 24Kui
nga jyukj'i Simon Pedro̱ kingjásjaiya seẖeṉ
ra̱ nda̱ ni'yakuyá xu'bo̱ nga ngju̱ásjaiyaha̱
Jesu yá xi títsu. 25 A̱s'ai̱ nda̱ ni'yakuyóo̱ 'yún
ngjik'ún saha̱ Jesu ko̱ b'i ̱ kitsú:

—Ji Nda̱ Ntia̱,̱ ¿yá xi b'a̱ ts'ií̱u̱n?
26B'i ̱ kitsú Jesu:
—Xi ts'ink'anchiẖi ̱niṉku̱aṉ ko̱ tsjaha,̱ kui

xi b'a̱ ts'ií̱u̱n.
A̱s'ai̱ kits'ínk'anchi ̱ niṉku̱oṉ ko̱ Juda̱ Is-

cariote̱ kitsjáha,̱ kui xi ntíhi ̱ Simon. 27Nk'ie
nga kik'ai̱ẖi ̱ Juda̱ niṉku̱oṉ, jas'enjihiṉ
ndaṉindoo.̱ A̱s'ai̱ b'i ̱ kitsúhu̱ Jesu ndo:̱

—Kiṯsa̱ n'ei̱ ̱ni xi n'ei̱.̱
28 Tu̱nga ndahá nku xi tjíntut'á yámixo̱

najmi kamankjihiṉ á b'a̱ kitsúhu̱ ra.̱ 29Tjín
xi kits'ínnkjink'un nga b'a̱ kitsú nga tjíhin
nga k'u̱aṯse Juda̱ ni xi machjén s'íu̱ ko̱ a
ra̱ nga tsjáha̱ too̱n xu̱ta̱ x'aṉ, aṯ'aha̱ Juda̱
f'átjo too̱oṉ. 30Nk'ie nga kik'ai̱ẖi ̱ niṉku̱oṉ
Juda,̱ tjeṉ'yún tsitjusjehé naṯsiu̱n. Ja jyun
kui chu̱bo.̱

Kui kju̱a̱téxuma tseṯse̱ xu'bi ̱ y'éjña Jesu
31Nk'ie nga ja ngji Juda,̱ b'a̱ kitsú Jesu:
—Nd'ai̱ ̱ saḵúchji kju̱ac̱hánkaha̱ Ntíhi ̱

Ndax̱'iu̱̱n, ko̱ ni xi ts'ií̱n Ntíhi ̱ Ndax̱'iu̱̱n
ku̱aḵúchji kju̱ac̱hánkaha̱ Ntia̱ṉá. 32 Ko̱ tsa
Ntíhi ̱ Ndax̱'iu̱̱n ku̱aḵúchji kju̱ac̱hánkaha̱
Ntia̱ṉá, b'a̱ ta̱ ts'ín Ntia̱ṉá ku̱aḵúchji
kju̱ac̱hánkaha̱ Ntíu̱. Ja ma ma b'a̱ kam̱oo.̱
33 Jun ntína,̱ tu̱ kutjuhú tíij̱ñajin sanu̱u.
Ku̱iṉchísjainú tu̱nga má nga kfíán najmi
kam̱a kuankíún. B'a̱ ta̱ tíxinnu̱u nd'ai̱ ̱ xi
nkú nga ta̱ kixihiṉ xu̱ta̱ xingisoo.̱

34 ’Tsjanu̱u nku kju̱aṯéxuma tseṯse:̱ N'eṯjó
xinkiu̱. Xi nkú nga ts'ín tjona jun, b'a̱
ta̱ ts'ín n'eṯjó xinkiu̱. 35 B'a̱ ts'ín sku̱eẖe
ngayjee̱ xu̱ta̱ nga jun xi já ni'yakuyána,̱ tsa
n'eṯjó xinkiu̱.

B'i ̱ ts'ín kitsúya títjun Jesu nga Pedro̱ b'a̱
ku̱iṯsu̱ nga najmi behe̱

(Mt. 26:31-35; Mr. 14:27-31; Lc. 22:31-34)

36B'a̱ kitsú Simon Pedro:̱
—Ji Nda̱ Ntia̱,̱ ¿má xi tjeẖen k'úín?
B'i ̱ kitsú Jesu:
—Najmi kam̱a tsjénnkiní nd'ai̱ ̱ má nga

kfíán, tu̱nga as̱kahán ni tsjénnkiní.
37B'aẖá ta̱ kitsú ngáha Pedro:̱
—Ji Nda̱ Ntia̱,̱ ¿á najmi kam̱a tsjénnkihi ra

nd'ai̱?̱ Tjínkuhu̱ k'an nga ku̱ay̱ántjaihi ra.
38B'i ̱ kitsú Jesu:
—¿A tjínkuhu̱ k'uin nga ku̱ay̱ántjaihiní?

Kju̱axi ̱ ni xi tíxihin. Kintehe̱ ni nga kjiṉtá
xaṉto̱ b'a̱ ku̱ix̱ín nga najmi yaní jan niy̱á
tjíhin.

14
B'i ̱ ts'ín kitsúya Jesu nga ngju̱a̱is̱e ngáha̱ ra̱

Ntia̱̱ Na̱'miu̱
1B'i ̱ ta̱ kitsú ya Jesu:
—Najmi tu̱ fantaẖa̱ ru̱u yjonu̱u. N'e̱

s'ejiun Ntia̱ṉá ko̱ kas'ejinnu̱u an. 2Ni'yaha̱
Na'̱mina̱ tjín ṉkjún aṉte. Tsa najmi
kju̱axi,̱ ja ra̱ nd'ai̱ ̱ kixinyahaṉu̱u kai. Kfín
k'uendánu̱u aṉte. 3 Tsa kfín k'uendánu̱u
aṉte, as̱'ai̱ kjúáiḵj'a ngáhaṉu̱u tu̱ xi ta̱ yo̱
ku̱iṉtsu̱baẖanu má nga kúátej̱ña. 4Yo niy̱á
xi fi má nga kfíán.

5B'a̱ kitsú Toma:
—Ji Nda̱ Ntia̱,̱ najmi yai ̱ má k'úín. ¿Nkú

n'e̱ chaẖaṉi ̱niy̱óo?̱
6B'i ̱ kitsú Jesu:
—An niy̱á xi fi má tíjña Ntia̱̱ Na'̱miu̱, an

bakuyá én xi nax̱u̱ ko̱ an tsja kju̱aṯík'un.
Ndaha nku najmi ku̱ic̱húsehe̱ Ntia̱̱ Na'̱miu̱
tsa najmi an. 7Tsa yanú, ta̱ cha̱ ru̱uNa'̱mina.̱
Ko̱ nd'ai̱ ̱ tích'atuts'iẖiṉ ru̱u nga tíyo ko̱
tunkun tíyakoẖonu.

8B'a̱ kitsú Felipe:̱
—Ji Nda̱ Ntia̱,̱ taḵúchjini ̱ Ntia̱̱ Na'̱miu̱ ko̱

s'eṉkuni.̱
9B'i ̱ kitsú Jesu:
—Ji Felipe,̱ ja nd'ai̱ tíij̱ñajihiṉnu̱u. ¿A

tu̱ yje najmi kjeẖé yaní? Xi tíbena ta̱ tíbe
Ntia̱̱ Na'̱miu̱. ¿Á: “taḵúchjini ̱ Ntia̱̱ Na'̱miu̱”
tíbixíhinni? 10 ¿A najmi s'ejihín ri nga an
xi tíij̱ñajihiṉ Ntia̱̱ Na'̱miu̱ ko̱ Ntia̱̱ Na'̱miu̱
tíjñajinna? Én xi tínchjakoṉu̱u najmi kuen-
taṉa̱ tínchjahana. Na'̱mi xi tíjñajinna, kui xi
títs'ín ni xi ts'e.̱ 11N'e̱ s'ejiun nga an tíij̱ña-
jihiṉ Ntia̱̱ Na'̱miu̱ ko̱ nga kui tíjñajinna. Tsa
najmi s'ejinnu̱u énna,̱ ndaha tsa tu̱ ni xi
kits'ian n'e̱ s'ejiun.

12 ’Kju̱axi ̱ ni xi tíxinnu̱u. Xi s'ej̱ihiṉ an ta̱
kui nihi xi ts'ií̱n xi nkúhuxi títs'ian. Ko̱ 'yún

chánka sa ni xi ts'ií̱n xu̱ta̱ xu'bo,̱ aṯ'aha̱ an
tífia má tíjña Ntia̱̱ Na'̱miu̱. 13Ngayjee̱ ni xi
ku̱iṉchíhu̱u Na'̱miu̱ ngajona,̱ tsjanu̱u. B'a̱
ts'ín an xi Ntíu̱ kuakuchjíhina kju̱ac̱hánka-
ha̱ Ntia̱̱ Na'̱miu̱. 14Ts'ian ni xi ku̱iṉchúhu̱u
ngajona.̱

B'i ̱ ts'ín kitsúya Jesu nga ts'ií̱n nibá Espiri-̱
tu̱hu̱ Ntia̱̱ná

15 ’Tsa tjonu̱u an, n'eṯjusun kju̱aṯéxu-
mana.̱ 16Kuankihi ̱ Ntia̱̱ Na'̱miu̱, ko̱ tsjánu̱u
kj'aí̱ xi ta̱ ku̱as̱iṉkoṉu̱u ko̱ xi k'úéjñajin
sínnu̱u. 17Kui xi Espiriṯu̱ xi ku̱aḵúchji ni xi
nax̱u̱. Xu̱ta̱ xi najmi be Ntia̱ṉá najmi kam̱a
ts'ií̱nkjáíhiṉ, aṯ'aha̱ najmi ma chjihi ̱ ko̱ na-
jmi be yáha. Tu̱nga máha jun, ja yo yáha,
aṯ'aha̱ kui xi tíjñajinnu̱u ko̱ k'úéjñajinnu̱u.

18 ’Najmi k'uentú masennu̱u. Kjúáis̱e
ngáhaṉu̱u. 19 Sa kutju najmi ta̱ sku̱eẖena
xu̱ta,̱ tu̱nga máha jun, chaṉú. A̱t'aha̱ tíij̱ña
tík'an, kui nga ta̱ ku̱iṉtsu̱ba̱ tík'uhunnu.
20Nk'ie nga b'a̱ kam̱oo,̱ choo̱ nga an tíij̱ña-
jihiṉ Na'̱mina̱ ko̱ jun tintsu̱baj̱innú ko̱ an
tíij̱ñajinnu̱u. 21 Xi kj'u̱átjo kju̱aṯéxumana̱
ko̱ ts'ií̱ntjusun, kui xi tjoho̱ an. Ko̱ xi
ts'ií̱ntjona, Na'̱mina̱ ta̱ ts'ií̱ntjoho̱ ko̱ an
ts'intjá ko̱ kuakuchjíhi ̱yjona.̱

22 A̱s'ai̱ kinchja̱ Juda,̱ tu̱nga najmi Juda̱
Iscarioteẖé:

—Ji Nda̱ Ntia̱,̱ ¿nkú tjíhiṉ ra̱ nga tu̱
jiṉ ku̱aḵúchjihíni ̱ yjohi ̱ ko̱ nga najmi
ku̱aḵúchjihi ̱yjohi ̱xu̱ta̱ xi k'oo?̱

23B'i ̱ kitsú Jesu:
—Xi tjoho̱ an, kui xi ts'ií̱ntjusun énna.̱

Na'̱mina̱ ts'ií̱ntjoho̱ xu̱ta̱ xu'bo,̱ ko̱ Na'̱mina̱
ko̱ an kjúáis̱eiẖi ̱ nga ku̱iṉtsu̱baḵo̱ teheṉ-
tei.̱ 24 Tu̱nga xi najmi tjoho̱ an, najmi
ts'ií̱ntjusun énna.̱ Én xi tínu'yó, najmi an
ts'aṉ. Ts'e̱ Na'̱mi xi kits'ín nibána.

25 ’B'i ̱ tíxinnu̱u nk'ie nga tíij̱ñajin sanu̱u.
26 Tu̱nga Ntia̱̱ Na'̱miu̱ ts'ií̱n nibá Espiri-̱
tu̱ Santo̱ ngajona.̱ Kui xi ku̱as̱iṉkoṉu̱u.
Ku̱aḵúya yjenu̱u ko̱ ts'ií̱nkj'áítsjen yjenu̱u
ni xi kixinnu̱u.

27 ’Tíb'ejñánu̱u kju̱aj̱yu. Kju̱aj̱yuna̱ títs-
janu̱u. Najmi b'a̱ ts'ín tsja xi nkú ts'ín tsjá
as̱unntei.̱ Najmi tu̱ fantaẖa̱ ru̱u yjonu̱u ko̱
najmi tu̱ binkjun. 28 Ja kuanu'yó nga b'a̱
kuaxinnu̱u nga kfíán ko̱ kjúáis̱e ngáhaṉu̱u.
Tsa kju̱axi ̱ nga tjonu̱u an, ta̱ tsjo kam̱anu̱u
nga kfíán má tíjña Ntia̱̱ Na'̱miu̱, aṯ'aha̱ 'yún
chánka sa Ntia̱̱ Na'̱miu̱ nga an. 29 Nd'ai̱ ̱
b'a̱ tíxinnu̱u kintehe̱ ni nga ku̱iṯjusun ni xi

tjíhin nga kam̱a tu̱ xi s'ej̱ihiṉnu̱u nk'ie nga
b'a̱ kam̱oo.̱

30 ’Najmi ta̱ tse kuinchjako̱ sahaṉu̱u,
aṯ'aha̱ kj'u̱aí̱ xi tíbatéxumaha̱ as̱unntei.̱ Na-
jmi tjíhiṉ nga'yún tsa kui xi ts'ií̱n nganaṉa.
31 Tu̱nga tjíhín ni nga b'a̱ kam̱a, tu̱ xi
kam̱ankjihiṉ ra̱ as̱unntei ̱ nga tjona Ntia̱̱
Na'̱miu̱ ko̱ nga títs'intjusan xi nkú kitsúna.
Tis̱íntjoo̱n ko̱ tjián.

15
B'i ̱ ts'ín kits'ínchjén Jesu yá tuntsja̱jée̱ ko̱

tjiaha̱ nga tsakúya
1 21 ’An tuts'in yá tuntsjaj̱é xi nda, ko̱

Na'̱mina̱ xi ts'e̱ yá tuntsjaj̱ée.̱ 2 Ngayjee̱
tjia xi tjínna xi najmi tsjá tu, batet'a. Ko̱
ngayjee̱ tjia xi tsjá tu, ts'ín chuhu̱n tu̱ xi
'yún ngju̱a̱ saha̱ ra.̱ 3 Ngaṯ'a ts'aj̱un, én
xi tsakuyánu̱u kits'ínchjén Na'̱mina̱ nga
kits'ín chunnu̱u. 4 Tiṉtsu̱baj̱innú ko̱ an
kúátej̱ñajinnu̱u. Nku tjia najmima tsjá suba
tu tsa najmi tjít'a yáha.̱ B'a̱ ta̱ ts'ín najmi
k'u̱o tu tsa najmi ku̱iṉtsu̱baj̱innú.

5 ’An tuts'in yá tuntsjaj̱ée̱ ko̱ jun tjia-
ha.̱ Xi tíjñajinna ko̱ an tíij̱ñajihiṉ, kui xi
'yún tsjá tu. A̱t'aha̱ tsa najmi tjíán, na-
jmi chumi nihi xi kam̱a n'oo̱. 6 Xi najmi
k'úéjñajinna ngju̱ai̱y̱a naṯsin ján xi nkúhu
tjia xi tit'áha̱ yá tuntsjaj̱ée.̱ Yo̱ xi ̱ ko̱
s'eṉtukú ko̱ n'eḵj'ajin aj̱in nd'íu̱ nga ku̱iṯi.̱

7 ’Tsa ku̱iṉtsu̱baj̱innú ko̱ tsa énna̱
k'úéjñajinnu̱u, tiṉchíú tu̱mí ni ximjehénu̱u
ko̱ k'u̱ai̱ṉu̱u. 8 Kui ni xu'bi ̱ xi ku̱aḵúchji
kju̱ac̱hánkaha̱ Na'̱mina,̱ nga 'yún k'u̱o tu
ko̱ nga xu̱ta̱ ni'yakuyána̱ kam̱o. 9 Xi nkú
ts'ín tjoho̱ an Ntia̱̱ Na'̱miu̱, b'a̱ ta̱ ts'ín
tjona jun. Tiṉtsu̱baj̱in sahanu kju̱aṯjona.̱
10 Tsa n'eṯjusun kju̱aṯéxumana,̱ tu̱ nkú
ku̱iṯsu̱baj̱innú kju̱aṯjona,̱ xi nkú ts'ín
títs'intjusan kju̱aṯéxumaha̱ Na'̱mina̱ ko̱ tu̱
nkú tíij̱ñajinná kju̱aṯjoho.̱

11 ’B'a̱ tíxinnu̱u tu̱ xi tsjo k'úéheṉu̱u xi
nkú ts'ín tsjo tjínna. Nk'ie nga b'a̱ n'oo̱,
b'iẖí ts'ín nga tsjo k'úénu̱u. 12Kui kju̱aṯéx-
umana̱ xu'bi:̱ B'i ̱ ngján n'eṯjó xinkiu̱ xi
nkú ts'ín tjona jun. 13Kui xu'bi ̱ kju̱aṯjo xi
'yún chánka xi tíjña, tsa tjín xi ku̱ay̱ántjaihi
xinkjín. 14 Jun xi xu̱ta̱ xinkjíán tsa n'eṯjusun
kju̱aṯéxuma xi títsjanu̱u. 15Najmi ta̱ já musu̱
tíxihiṉnu̱u, aṯ'aha̱ já musu̱ najmi be ni xi
ts'ín nda̱ ntia̱ẖa.̱ Tu̱nga xu̱ta̱ xinkjíáhán

tíxinnu̱u, aṯ'aha̱ tíb'ejñá chjinu̱u ngayjee̱ ni
xi kitsúna Na'̱mina.̱

16 ’Najmi jun xi kichj'ajinnú. An ní xi
j'ajínnu̱u ko̱ kitsja xánu̱u nga kuankíún ko̱
k'u̱o tu. 'Yún tse ku̱ic̱húkju̱aẖa̱ tunu̱u.
Kui kju̱aẖa nga tsjáhaṉu̱u Ntia̱̱ Na'̱miu̱
tu̱ mí nihí ni xi ku̱iṉchíhu̱u ngajona.̱
17Kui kju̱aṯéxumana̱ xu'bi:̱ B'i ̱ ngján n'eṯjó
xinkiu̱.

B'i ̱ ts'ín kitsúya Jesu nga n'e̱ uncha já
ni'yakuyáha̱

18 ’Tsa ts'ií̱n unkienu̱u xu̱ta̱ as̱unntee,̱
n'eḵj'áítsjon nga an tjun kits'ín unkiena.
19 Tsa as̱unntei ̱ ts'eṉu̱u, ts'ií̱ntjonu̱u xu̱-
ta̱ as̱unntei ̱ xi nkú ts'ín tjoho̱ xinkjín.
Tu̱nga najmi as̱unnteiẖí ts'eṉu̱u, aṯ'aha̱ an
j'ajínnu̱u aj̱ihiṉ xu̱ta̱ xi tjín as̱unntei.̱ Kui
kju̱aẖa nga ts'ií̱n unkieheṉu̱u.

20 ’T'ejin tak'un én xi kuaxinnu̱u, nga nku
nda̱ musu̱ najmi 'yún nk'a tjeṉ nga nda̱
ntia̱ẖa.̱ Tsa tjeṉnki unkiena xu̱ta,̱ ko̱ ta̱
jun tsjénnki unkienu̱u. Ko̱ tsa títs'íntjusun
énna,̱ ta̱ ts'ií̱ntjusun énnu̱u. 21Ngayjee̱ ni
xu'bi ̱ ts'ií̱nkoṉu̱u xu̱ta̱ tu̱ ngaṯ'ana,̱ aṯ'aha̱
najmi iṉcha be xi kits'ín nibána.

22 ’Tsa najmi jái ̱nchjaka̱ xu̱ta̱ xu'bo,̱ najmi
s'eẖe̱ ra̱ jé. Tu̱nga nd'ai̱ ̱ najmi ta̱ tjín nkú
ts'ín ku̱as̱iṉkoẖo yjoho̱ ngaṯ'aha̱ ngatitsun
xi tíiṉcha ts'ín. 23 Xi unkiena ta̱ unkie
Na'̱mina.̱ 24 Ni xi ndaha nku najmi kjee̱
ch'aha ts'ín kits'ian aj̱ihiṉ xu̱ta̱ xu'bo.̱ Tsa
najmi b'a̱ kits'ian, najmi s'eẖe̱ ra̱ jé. Tu̱nga
ndaha tsa iṉcha kikie ni xi kits'ian, tu̱ nkú
iṉcha kits'ín unkiehéni ̱Na'̱mina̱ ko̱ an. 25B'a̱
kama tu̱ xi tsitjusuhun ni xi tjít'a xu̱ju̱n
kju̱aṯéxumaha̱ xu̱ta̱ xu'bo̱ má nga b'a̱ títsu:
“Chu̱ba̱ iṉcha kits'ín unkiehéna.”

26 ’Tu̱nga kj'u̱aí̱hí xi ku̱as̱iṉkoṉu̱u, xi ts'in
nibásenu̱u nk'ie nga tíij̱ñaka̱ Na'̱miu̱. Má
tíjña Na'̱miu̱ niḇaha. Kui xi Espiriṯu̱ San-
to̱ xi ku̱aḵúchji ni xi nax̱u̱. Kui ku̱iṉch-
jaṉij̱míyahana. 27 Jun bi ta̱ chu̱banij̱míya-
hanú, aṯ'aha̱ santahankúhunga tuts'ihiṉ ni
tintsu̱baḵoṉú.

16
1 ’Tíxinyanu̱u ni xu'bi ̱ tu̱ xi najmi

n'eṉdyjajihiṉ ru̱u yjonu̱u. 2 A̱t'aha̱
ku̱ic̱h'onsjenu̱u aj̱ihiṉ xu̱ta̱ sinagoga.̱
Ku̱ic̱hú chu̱ba̱ nk'ie nga tu̱ yáhá ni xi
ts'ií̱nk'iennu̱u, b'a̱ kam̱aha̱ nk'ie nga
sas̱íhiṉ Ntia̱ṉá nk'ie nga b'a̱ ts'ií̱nnu̱u. 3B'a̱
ts'ií̱nnu̱u xu̱ta̱ aṯ'aha̱ najmi beni,̱ ta̱ ndaha

Na'̱miu̱ ko̱ ta̱ ndaha an. 4 Tíxinyanu̱u nga
b'a̱ kam̱a tu̱ xi nk'ie nga ku̱ic̱húhu chu̱bo̱
kj'u̱aí̱tsjeheṉnu̱u nga b'a̱ kixinnu̱u.

B'i ̱ ts'ín kitsúya Jesu ni xi ts'ií̱n Espiriṯu̱
Santo̱

’Najmi kixinyanu̱u ni xu'bi ̱ nga tuts'ihiṉ
ni aṯ'aha̱ an tíij̱ñajin sanu̱u. 5Tu̱nga nd'ai̱ ̱
tífia má tíjña xi kits'ín nibána. Jun najmi
tíchasjaiyanúmá kfíán. 6Tu̱ sa ní tí'be nusin
nusinnu̱u aṯ'aha̱ b'a̱ tíxinnu̱u. 7 Tu̱nga
kju̱axiẖí ni xi tíxinnu̱u. Tu̱ sahá ngandanu̱u
nga kfíán. A̱t'aha̱ tsa najmi kfíán, najmi
kj'u̱aí̱ xi ku̱as̱iṉkoṉu̱u. Tu̱nga tsa kfíán, kui
xi ts'in nibásenu̱u.

8 ’Nk'ie nga kj'u̱aí̱, ts'ií̱n nga kam̱ankji-
hiṉ xu̱ta̱ xi tjín as̱unntei ̱ nga ngatitsun
tjíhiṉ, ko̱ nga an kits'ian ni xi nax̱u̱
nginku̱n Ntia̱ṉá, ko̱ nga Ntia̱ṉá ku̱as̱eẖe̱
ni xi nda ko̱ ni xi najmi nda kits'ín xu̱ta.̱
9 Kam̱ankjihiṉ xu̱ta̱ nga ngatitsun tjíhiṉ,
aṯ'aha̱ najmi s'ejihiṉ an. 10Kam̱ankjihiṉ nga
nax̱u̱ kits'ian, aṯ'aha̱ tífia má tíjña Na'̱miu̱.
Najmi ta̱ chaẖanú. 11 Ko̱ kam̱ankjihiṉ nga
Ntia̱ṉá ku̱as̱eẖe̱ ni xi nda ko̱ ni xi najmi nda
kits'ín, aṯ'aha̱ ja kis'enéhe̱ ni xi kanéhe̱ xi
batéxumaha̱ as̱unntei.̱

12 ’Tjín ṉkjún sana ni xi xínyanu̱u tu̱nga
najmi kam̱akjinnu̱u nd'ai̱.̱ 13Nk'ie ní kj'u̱aí̱
Espiriṯu̱ xi b'éjña chji ni xi nax̱u̱ tjín, kui
xi ku̱aḵúyanu̱u ngayjee̱ ni xi nax̱u̱ tjín.
A̱t'aha̱ najmi kuentaẖa̱ ku̱iṉchjaẖa. Ni xi
ku̱iṉt'é ní, kui ní nihi xi ku̱iṉchja.̱ Ko̱ ta̱
ku̱iṯsu̱yanu̱u ni xi kam̱a as̱kahan.

14 ’Kui xi ts'ií̱n nga kam̱ankjinnu̱u
ni xi títs'ian. B'a̱ ts'ín k'u̱éjña chjihi
kju̱ac̱hánkana.̱ 15 Ngayjee̱ ni xi y'aha̱ ra̱
Ntia̱̱ Na'̱miu̱, ko̱ ta̱ an y'ahana. Kui kju̱aẖa
nga b'a̱ tíxihiṉnu̱u nga Espiriṯu̱ ts'ií̱n nga
kam̱ankjinnu̱u ni xi títs'ian.

B'i ̱ ts'ín kitsúyaha̱ Jesu já ni'yakuyáha̱ nga
ngju̱a̱i ̱

16 ’Sa kutju najmi ta̱ chaẖanú, ko̱ sa kutju
cha̱ ngáhanú. A̱t'aha̱má tíjña Na'̱miu̱ kfíán.

17 A̱s'ai̱ k'u̱a̱ já ni'yakuyáha̱ b'i ̱ ngján
kingjásjaiyaha̱ xinkjín:

—¿Nkú tsuhu̱ ra̱ niu̱? B'a̱ títsuná: “Sa
kutju najmi ta̱ chaẖanú ko̱ sa kutju cha̱
ngáhanú.” Ko̱ ta̱ b'a̱ títsu: “A̱t'aha̱ má
tíjña Na'̱miu̱ kfíán.” 18 ¿Nkú tsuhu̱ ra̱ én
xi tsu: “sa kutju”? Najmi mankjinná ni xi
tínchjaḵoṉá.

19 Kamankjihiṉ Jesu nga mjehe̱ já
ni'yakuyóo̱ ngju̱ásjaiyaha̱ nkú tsuhu̱ ra̱ niu̱
ko̱ b'a̱ kitsú:

—Ja b'a̱ kuaxinnu̱u nga sa kutju najmi
ta̱ chaẖanú ko̱ sa kutju cha̱ ngáhanú. ¿A
kui nihi xi tíchubanij̱míyakoẖonu xinkiu̱?
20Kju̱axi ̱ ni xi tíxinnu̱u. Ch'iú̱ ko̱ k'úé nusin
nusinnu̱u, tu̱nga xu̱ta̱ xi najmi be Ntia̱ṉá
bi s'eẖe̱ kju̱aṯsjo. Ndaha tsa k'úé nusin
nusinnu̱u, tu̱nga as̱kahán ni kju̱aṯsjo kam̱a
ngáha kju̱aṉusinnu̱u.

21 ’Xi nkúhu nku tac̱hju̱ún xi tsihiṉ nku
ntí, s'ehe̱ kju̱aḇa aṯ'aha̱ ja kuichu chu̱baẖa.̱
Tu̱nga nk'ie nga ja kuatsin ntíu̱, najmi ta̱
f'áítsjeheṉ ra̱ kju̱aṉim̱o,̱ aṯ'aha̱ tsjo maha̱
nga nku ntí s'ejñaha.̱ 22 B'a̱ ta̱ ts'ín tíma
nusinnu̱u nd'ai̱,̱ tu̱nga niḇasehé ngáhaṉu̱u.
Tsjo k'úé ngáha̱ ra̱ anim̱aṉu̱u ko̱ najmi ch'a
xi kam̱a kjé'anu̱u kju̱aṯsjonu̱u.

23 ’Kui nis̱tjiu̱n ndaha nku ni najmi ta̱
chas̱jaiyahanú. Kju̱axi ̱ ni xi tíxinnu̱u.
Tsjánu̱u Ntia̱̱ Na'̱miu̱ tu̱ mí nihí ni xi
ku̱iṉchíhu̱u ngajona.̱ 24Santaha nd'ai̱ ̱ndaha
nku ni najmi kjee̱ binchiu ngajona,̱ tu̱nga
nd'ai̱ ̱ tiṉchíú ko̱ n'eḵjóhoo̱n tu̱ xi 'yún
s'eẖeṉu̱u kju̱aṯsjo.

25 ’Tíb'ejñá chu̱bay̱anu̱u nd'ai̱ ̱ tu̱nga
ku̱ic̱húhú chu̱ba̱ nk'ie nga najmi ta̱ k'uejñá
chu̱bay̱ahaṉu̱u. K'uejñá chji sisinnu̱u Ntia̱̱
Na'̱miu̱. 26 Kui nis̱tjiu̱n ku̱iṉchíú ni xi
mjenu̱u ngajona.̱ Najmi kam̱achjén tsa
an kuankintjáínu̱u nginku̱n Ntia̱̱ Na'̱miu̱.
27 Kui xi ta̱ tjoho̱ jun, aṯ'aha̱ tjonu̱u an ko̱
s'ejinnu̱u nga má tíjña Ntia̱ṉá nibahana.
28 Má tíjña Ntia̱̱ Na'̱miu̱ nibahana ko̱ jáa̱
as̱unntei.̱ K'uejñá ngáhana as̱unntei ̱ ko̱
kfínse ngáha̱ ra̱ Ntia̱̱ Na'̱miu̱.

29B'a̱ iṉcha kitsú já ni'yakuyáha:̱
—Nd'ai̱ ̱ tíchubako̱ kixi ̱ kixiṉi.̱ Najmi

tíb'ejña chu̱bay̱ani.̱ 30Tímankjinni ̱nd'ai̱ ̱nga
yai ngayjee̱ ni xi tjín ko̱ najmi machjén
tsa tjín xi ngju̱ásjaiyahi. Kui kju̱aẖa nga
s'ejihiṉni ̱nga má tíjña Ntia̱ṉá nibahani.

31B'i ̱ kitsú Jesu:
—¿A s'ejinnu̱u nd'ai̱?̱ 32Tu̱nga ku̱ic̱húhú

chu̱ba̱ ko̱ ja kuichu chu̱bo̱ nd'ai̱ ̱ nk'ie nga
nkúnkú kuankín t'axíún nga saṯéndzjoyo
ko̱ k'úéjña su̱baṉú. Tu̱nga najmi tíij̱ña
su̱baṉá, aṯ'aha̱ Ntia̱̱ Na'̱miu̱ tíjñakoṉa.
33 Tíxinyanu̱u ni xu'bi ̱ tu̱ xi s'eẖeṉu̱u
kju̱aj̱yuna.̱ Un sku̱eṉu̱u as̱unntei,̱ tu̱nga

tsjohó kat'enu̱u aṯ'aha̱ an ja kits'in nganaẖa̱
as̱unntei.̱

17
B'i ̱ ts'ín kinchja̱ntjai Jesu já ni'yakuyáha̱

1Nk'ie nga ja kamaha̱ Jesu nga b'a̱ kitsú,
as̱'ai̱ tsasenjinki nk'a ján ko̱ kinchjaḵo̱
Ntia̱ṉá nga b'i ̱ kitsú:

—Ji Na'̱mi, ja kuichu chu̱ba.̱ Taḵúchji
kju̱ac̱hánkaha̱ Ntíhi ̱ tu̱ xi ko̱ kui Ntíhi ̱
ku̱aḵúchjihi kju̱ac̱hánkahi.̱ 2 A̱t'aha̱ kik'ai̱ ̱
xáhi ̱xi má nga ku̱aṯéxumaha̱ ngayjee̱ xu̱ta,̱
tu̱ xi ts'ií̱nk'íéntu tík'un síhin ngayjee̱ xi ji
kik'ai̱ẖi.̱ 3Nga k'úéntu tík'un sín xu̱ta,̱ kui xi
tsuhu̱ ra̱ nga sku̱eẖi ji xi Ntia̱̱ nku tutuu̱ ko̱
nga sku̱eṉa an Jesucristo̱ xi kin'e nibáí.

4 ’Ja tsakuchjá kju̱ac̱hánkahi ̱ as̱unntei ̱
nga kits'intjusan xá xi kik'ai̱ṉí. 5 Nd'ai̱ ̱
Na'̱mi, taḵúchji kju̱ac̱hánkana̱ nginkuin,
kju̱ac̱hánka xi tu̱ b'a̱ ts'ín jahá tíjñana
nginkuin kintehe̱ ni nga kis'ejña as̱unntei.̱

6 ’Ja y'ejñá chjihi ̱ xu̱ta̱ yáha ji, xu̱ta̱ xi
kik'ai̱ṉí aj̱ihiṉ xu̱ta̱ xi tjín as̱unntei.̱ Ji ts'i ̱
xu̱ta̱ xu'bi ̱ko̱ kik'ai̱ṉí, ko̱ kits'íntjusun éhiṉ.
7Mankjihiṉ nd'ai̱ ̱ nga ngayjee̱ ni xi kik'ai̱ṉí
má tinchin nibáha. 8 A̱t'aha̱ én xi kik'ai̱ṉí,
kixinyaha̱ xu̱ta̱ xu'bi.̱ Kits'ínkjáíhiṉ ko̱ ka-
mankjihiṉ nga kju̱axi ̱ nga má tinchin niba-
hana. S'ejihiṉ nga ji kin'e nibání.

9 ’Tíbankintjáíhi xu̱tai̱.̱ Najmi tíbankin-
tjáíhi xu̱ta̱ as̱unntei.̱ Tíbankintja xu̱ta̱ xi
kik'ai̱ṉí aṯ'aha̱ ji ts'i.̱ 10Ngayjee̱ xu̱ta̱ xi ts'aṉ
ji ta̱ ts'i,̱ ko̱ xi ts'i ̱ an ta̱ ts'aṉ. Tíma chji
kju̱ac̱hánkana̱ aj̱ihiṉ xu̱ta̱ xu'bi.̱

11 ’An kfíán má tinchin, tu̱nga kui k'úéntu
sa as̱unntei.̱ Tsje ní ji, Na'̱mi. Nga'yíhiṉ
chúnkoẖo̱ ri ̱ xu̱ta̱ xu'bi ̱ xi kik'ai̱ṉí tu̱
xi nkuhú iṉcha kam̱aha xi nkúhu ñá.
12 Nk'ie nga tsátej̱ñajihiṉ xu̱ta̱ xu'bi ̱ as̱un-
ntei,̱ kikunkoẖo̱ ra̱ nga'yíhiṉ ko̱ tsasehe.̱
Ndaha nku najmi kindyja. Tu̱ nku sahá xi
tjeẖeṉ ra̱ nga ndyja,̱ kui xi kindyja tu̱ xi
ku̱iṯjusuhun ni xi tjít'a xu̱ju̱n éhiṉ.

13 ’Tu̱nga nd'ai̱ ̱ má tinchin tífia. Tíxinya
ni xu'bi ̱ nk'ie nga tíij̱ña sa as̱unntei ̱ tu̱ xi
s'ej̱ñajin kikjihiṉ ra̱ kju̱aṯsjona̱ xu̱ta̱ xu'bi.̱
14 An kixinyaha̱ éhiṉ, ko̱ xu̱ta̱ as̱unntei ̱
kits'ín unkiehe̱ aṯ'aha̱ najmi as̱unntei ̱ aṉ-
tehe̱ xi nkú ts'ín najmi as̱unntei ̱ aṉte-
na.̱ 15 Najmi tíbankihi nga ku̱ic̱h'onsjei
as̱unntei,̱ tu̱nga chjúxin t'axíhín ri ̱ ni xi
ch'onk'uu̱n. 16Najmi as̱unntei ̱aṉtehe̱ xi nkú

ts'ín najmi as̱unntei ̱ aṉtena.̱ 17Éhiṉ bakúya
ni xi nax̱u̱ tjín. N'ei̱ nga katumankjihiṉ xu̱ta̱
xu'bi ̱ ni xi nax̱u̱, tu̱ xi kats'ínkjas'ehen ri
yjoho̱ nga ts'ií̱n ni xi mjehi. 18Xi nkú ts'ín
kin'e nibání as̱unntei,̱ b'a̱ ts'ín títs'inkjíá
xu̱ta̱ xu'bi ̱ as̱unntei.̱ 19Ngandaha̱ xu̱ta̱ xu'bi ̱
títsjaha̱ yjona̱ nga ts'ian ni xi mjehi, tu̱ xi
ko̱ ta̱ kui kam̱aha̱ ra̱ ts'ií̱nkjas'ehen ri yjoho̱
nk'ie nga kam̱ankjihiṉ ni xi nax̱u̱ tjín.

20 ’Najmi tu̱ nku xu̱ta̱ xu'bi ̱tíbankintja. Ta̱
tíbankintjá xi s'ej̱ihiṉ an nk'ie nga ku̱iṉt'é
én xi ku̱iṯsu̱ya xu̱ta̱ xu'bi,̱ 21 tu̱ xi nkuhú
kam̱aha ngayjee.̱ Xi nkú ts'ín tinchunjinní
ko̱ an tíij̱ñajihin, Na'̱mi, b'a̱ ta̱ ts'ín nkuhú
katumajinná xu̱ta̱ xu'bi,̱ tu̱ xi s'ej̱ihiṉ ra̱
xu̱ta̱ as̱unntei ̱nga ji kin'e nibání. 22Kitsjaha̱
xu̱ta̱ xu'bi ̱ kju̱ac̱hánka xi kik'ai̱ṉí tu̱ xi
nkuhú kam̱aha xi nkú ts'ín nkuhú mahaná.
23An tíij̱ñajihiṉ xu̱ta̱ xu'bi ̱ko̱ ji tinchunjínní
tu̱ xi b'a̱ ts'ín nkuhú ku̱ic̱hú maha. B'a̱ ts'ín
xu̱ta̱ as̱unntei ̱ kam̱ankjihiṉ ra̱ nga ji kin'e
nibání ko̱ nga tjohi xu̱ta̱ xu'bi ̱ xi nkú ts'ín
tjohi an.

24 ’Ji Na'̱mi, mjena nga k'úéntukoṉa xu̱ta̱
xi kik'ai̱ṉí má nga kúátej̱ña, tu̱ xi sku̱eẖe
kju̱ac̱hánkana̱ xi kik'ai̱ṉí aṯ'aha̱ kin'etjóní
kintehe̱ ni nga kamanda as̱unntei.̱ 25 Ji
Na'̱mi xi nax̱u̱ n'ekoi̱ xu̱ta,̱ xu̱ta̱ as̱unntei ̱
najmi behi. Tu̱nga máha an, behe ko̱ ta̱
xu̱ta̱ xu'bi ̱ be nga ji kin'e nibání. 26Y'ejñá
chjihi ̱ xu̱ta̱ xu'bi ̱ yáha ji ko̱ tu̱ nku k'uejñá
chjihí saha,̱ tu̱ xi kam̱aha̱ ra̱ ts'ií̱ntjoho
xu̱ta̱ xinkjín xi nkú ts'ín tjohi an. B'a̱ ts'ín
kúátej̱ñajihiṉ ra.̱

18
B'i ̱ ts'ín j'aichj'anijé Jesu
(Mt. 26:47-56; Mr. 14:43-50; Lc. 22:47-53)

1 Nk'ie nga ja kamaha̱ nga kinchjaḵo̱
Ntia̱ṉá Jesu, as̱'ai̱ tsitjuko̱ já ni'yakuyáha.̱
Iṉcha ngji ngabantá ntáxu̱nká Cedron ko̱
jas'en nku aṉte má tjíntje̱ yá tu. 2 Juda̱
xi títs'ínkjas'eheṉ ta̱ be aṉte xu'bo,̱ aṯ'aha̱
nkjin niy̱á kama ñjako̱ Jesu já ni'yakuyáha̱
yo.̱ 3Kui nga Juda̱ j'aikoẖo já jun ko̱ chuba
já xi kunntá niṉku̱ xi kits'ín nibá já na'̱mi
k'aku̱ ko̱ já fariseo.̱ Kui xi iṉcha y'a nd'í ko̱
kic̱ha.̱ 4 Ja be Jesu ngayjee̱ ni xi kam̱aha̱ ko̱
tsasinjña títjun nga b'i ̱ kitsúhu̱ jóo:̱

—¿Yá xi tíbinchisjó?
5B'a̱ iṉcha kitsú jóo:̱
—Jesu, nda̱ xi nibáha Nazaret.



Jn. 18:6 137 Jn. 18:28

—Ahán niu̱ —kitsú Jesu.
Ta̱ kabasinjñajihiṉ jóo̱ Juda̱ xi

títs'ínkjas'eheṉ. 6Nk'ie nga b'a̱ kitsú Jesu:
“Ahán niu̱”, iṉcha ngjinji as̱tu̱n jóo̱ ko̱
tsixuntu. 7 A̱s'ai̱ Jesu ta̱ kingjásjaiyahá
ngáha̱ ra:̱

—¿Yá xi tíbinchisjó?
B'a̱ iṉcha kitsú jóo:̱
—Jesu, nda̱ xi nibáha Nazaret.
8B'i ̱ kitsú Jesu:
—Ja b'a̱ kuaxinnu̱u nga ahán niu̱. Tsa

an xi tíbinchisjáínú, tjeheṉnto nga katji já
xu'bi.̱

9B'a̱ kama tu̱ xi tsitjusuhun én xi kinchja̱
Jesu nga kinchjaḵo̱ Ntia̱ṉá nk'ie nga b'a̱
kitsú: “Na'̱mi, xu̱ta̱ xi kik'ai̱ṉí, ndaha nku
najmi kits'inndyja.” 10 A̱s'ai̱ ts'asje kic̱ha̱ xi
y'a Simon Pedro̱ ko̱ kingjáha̱ nga tsatet'a
tjaḇax̱ínñju kixi ̱ nda̱ xi 'mi Malco,̱ xi nda̱
musu̱hu̱ nda̱ na'̱mi títjuu̱n. 11 Tu̱nga b'iẖí
kitsúhu̱ Jesu Pedro:̱

—Tjaya ngáhani kic̱haẖi ̱ tjaḇax̱íhiṉ. Tsa
Ntia̱̱ Na'̱miu̱ títsjána kju̱aṉim̱a̱ xu'bi,̱ ¿a na-
jmi tjíhín ni nga un sku̱eṉa?

12 A̱s'ai̱ já juu̱n ko̱ nda̱ jun k'aku̱hu̱ ko̱ já
xi kunntá niṉku̱ iṉcha jakj'ánijé Jesu nga
y'ét'a'yún. 13 Títjun ngjiko̱ ni'yaha̱ Ana,
na'̱mi nchí'yaha̱ Caifa, xi tjíhiṉ nda̱ na'̱mi
títjun nú xu'bo.̱ 14 Kui Caifa xi tsinchá'a
já judio̱ k'aku̱ nga b'a̱ kitsú nga tu̱ sahá
nda tjín tsa nku nda̱ ku̱ay̱ántjai ngandaha̱
ngayjee̱ xu̱ta.̱

B'i ̱ ts'ín kitsúya Pedro̱ nga najmi be Jesu
(Mt. 26:69-70; Mr. 14:66-68; Lc. 22:55-57)

15 Simon Pedro̱ ko̱ kj'aí̱ sa nda̱ ni'yakuyá
iṉcha kitsjennkíhi ̱ Jesu. Nda̱ ni'yakuyá
xu'bi ̱ behe̱ nda̱ na'̱mi títjuu̱n ko̱ jas'enko̱
Jesu naṯsin ni'yaha̱ nda̱ na'̱mi títjuu̱n.
16Tu̱nga máha Pedro,̱ tsasinjña naṯsiu̱n má
tjeṉ aṉkju̱o.̱ Kui nga as̱'ai̱ tsitjuhu nda̱
ni'yakuyá xi behe̱ ra̱ nda̱ na'̱mi títjuu̱n
ko̱ kinchjaḵo̱ na̱ xi tíkunntá aṉkju̱o̱ nga
kits'ínkjas'en Pedro.̱ 17 A̱s'ai̱ kingjásjaiya na̱
xi tíkunntá aṉkju̱o:̱

—¿A najmi koẖó ji xi ta̱ chá ni'yakuyáha̱
chá xu'bo?̱

—Najmi an —kitsú Pedro.̱
18Nch'án kui nis̱tjiu̱n. Kui nga já musu̱

ko̱ já xi kunntáha niṉku̱ tíiṉcha ts'ínsut'áha
yjoho̱ t'a nd'í xi kats'ín'yún. Pedro̱ ta̱
síjñajihiṉ nga títs'ínsut'á yjoho.̱

B'i ̱ts'ín kin'eko̱kju̱a̱ Jesu nginku̱n nda̱ na̱'mi
títjuu̱n

(Mt. 26:59-66; Mr. 14:55-64; Lc. 22:66-71)
19 A̱s'ai̱ nda̱ na'̱mi títjuu̱n kingjásjaiyaha̱

Jesu yáha já ni'yakuyáha̱ ko̱ mí nihi xi
bakúya. 20B'i ̱ kitsú Jesu:

—Kinchja chji chja nginku̱n ngayjee̱ xu̱-
ta.̱ Teheṉte tsakuyá ni'ya sinagoga̱ ko̱ naṯ-
sihiṉ niṉku̱ má nga ma ñjakú ngayjee̱ xu̱ta̱
judio.̱ Ndaha nku ni najmi kinchja 'ma. 21¿Á
an tíchasjaiyahaní? Chas̱jaiyaihi ̱ xu̱ta̱ xi
kint'é ni xi kinchja. Kui xi be ni xi kinchja.

22 Nk'ie nga b'a̱ kitsú Jesu, as̱'ai̱
kik'onjihiṉ nku nda̱ xi kunntá niṉku̱ ko̱ b'a̱
kitsúhu̱:

—¿Á b'a̱ n'e tíchubakoẖoni nda̱ na'̱mi
títjuu̱n?

23B'i ̱ kitsú Jesu:
—Tsa ch'on kuaxian, t'inyaní má én

ch'on tsuhu xi kuanchja. Tu̱nga tsa b'a̱ tjín
ni xi kuaxian, ¿á kuakich'onjihinní?

24 A̱s'ai̱ Ana kits'ínkji Jesu nginku̱n Caifa
xi nda̱ na'̱mi títjun nga tjín'yún ts'íhiṉ ra.̱

B'i ̱ ts'ín Pedro̱ b'a̱há ta̱ kitsú ngáha nga
najmi be Jesu

(Mt. 26:71-75; Mr. 14:69-72; Lc. 22:58-62)
25Máha Simon Pedro,̱ kabasinjña sa nga

títs'ínsut'á yjoho̱ t'a nd'íu̱. A̱s'ai̱ kichas-
jaiyaha:̱

—¿A najmi koẖó ji xi ta̱ nku nda̱
ni'yakuyáha̱ ndo?̱

Tu̱nga najmi kits'ínkiehé yjoho̱ Pedro.̱
B'a̱ kitsú:

—Najmi an niu̱.
26 Nku nda̱ musu̱hu̱ nda̱ na'̱mi títjuu̱n

xi xinkjín maha nda̱ xi Pedro̱ tsatet'a
tjaḇax̱ínñju, kui xi ta̱ kingjásjaiyaha:̱

—¿A najmi kuakiehé ra nga ko̱ ji kabisin-
jñakoi̱ ̱ndo̱ ján má tjíntje̱ yá tuu̱?

27Tu̱nga b'aẖá ta̱ kitsú ngáha Pedro̱ nga
najmi be Jesu. Ko̱ ta̱ kuihi chu̱bo̱ kikjintá
nku xaṉta.̱

B'i ̱ts'ín kin'eko̱kju̱a̱ Jesu nginku̱n nda̱ títjun
Pilato̱

(Mt. 27:1-2, 11-14; Mr. 15:1-5; Lc. 23:1-5, 13-
25)

28 A̱s'ai̱ tsitjukoẖo̱ jóo̱ Jesu ni'yaha̱ Caifa
nga ngjikoẖo̱ ni'ya pretorio̱,̱ má nga ts'ín
kju̱a̱ nda̱ títjun Roma.̱ Ja tífi ma sen niu̱ ko̱
najmi iṉcha jas'en jóo̱ ni'ya pretorio̱,̱ aṯ'aha̱
tsa kju̱as̱'en nku ni'ya xi najmi xu̱ta̱ judio̱
ts'e,̱ tsuhu̱ ra̱ nga najmi ta̱ jehe nginku̱n

Ntia̱ṉá ko̱ najmi ta̱ ma kjinehe nichinehe̱ S'í
Pascu̱a.̱ 29Kui nga tsitjusjehe Pilato̱ naṯsiu̱n
nga j'ai nchjaḵoẖo̱ ra.̱ B'a̱ kitsúhu̱ jóo:̱

—¿Mí kju̱aẖa tíbatejénehenu ndai̱?̱
30B'a̱ kitsú jóo:̱
—Tsa najmi nda̱ ch'onk'un niu̱, najmi ay̱a

ntsai̱ ̱ ra̱ n'eḵjas'eiṉ.
31B'a̱ kitsú Pilato:̱
—Tu̱ sahá tankínkoo̱ ko̱ n'eḵoḵju̱oo̱ xi

nkú ts'ín tíjña kju̱aṯéxumanu̱u.
B'a̱ kitsú já judio̱ k'aku̱:
—Tíjña nkjúnni ̱ tsa n'eḵ'ieiṉ xu̱ta.̱
32B'a̱ ts'ín tsitjusuhun én xi kinchja̱ Jesu

nga kitsúya títjun nkú ts'ín ku̱ay̱áha. 33A̱s'ai̱
jas'en ngáha Pilato̱ ni'ya pretorio̱.̱ Kinch-
jaẖa̱ Jesu ko̱ b'a̱ kitsúhu̱:

—¿A ji xi nda̱ reiẖi ̱ xu̱ta̱ judio?̱
34B'i ̱ kitsú Jesu:
—¿A kuentaẖi ̱ b'a̱ tíbixíhinni, a ra̱ tjíhín

xi kuatsúyahi yáha an?
35B'a̱ kitsú Pilato:̱
—¿A nda̱ judioṉá? Xu̱ta̱ nankihi ̱ ko̱ já

na'̱mi k'aku̱ kuats'ínkjas'enna ji. ¿Mí nihi
xi kin'ei?

36B'i ̱ kitsú Jesu:
—Najmi b'a̱ ts'ín batexuma xi nkú ts'ín

batéxuma já rei ̱ xi tjín as̱unntei.̱ Tsa ni
xi b'a̱ ts'ín tíbatexumahana kai, kjaá̱nt-
jaina xi tíiṉcha ts'ínxát'ana tu̱ xi najmi
n'eḵjas'eheṉ ra̱ an já judio̱ k'aku̱. Tu̱nga
najmi b'aẖá ts'ín tíbatexuma.

37B'a̱ kitsú Pilato:̱
—¿A xúhu̱ nda̱ rei ̱ní?
B'i ̱ kitsú Jesu:
—Nda̱ rei,̱ xi nkú tíbixín. Tu̱nga kitsinná

ko̱ jáa̱ as̱unntei ̱ tu̱ xi kuakuyáhana ni xi
nax̱u̱ tjín. Ngayjee̱ xu̱ta̱ xi ts'ínkjáíhiṉ ni xi
nax̱u̱ tjín nt'é ntaṉa.̱

38B'a̱ ta̱ kitsú ngáha Pilato:̱
—¿Mí nihi xi nax̱u̱?
Nk'ie nga b'a̱ kitsú, as̱'ai̱ tsitju nga ngjise

ngáha̱ ra̱ xu̱ta̱ judio.̱ B'a̱ kitsúhu̱:
—Najmi chumi jéhe tísakújinna tsa

tjeẖeṉ ndo.̱ 39 Tu̱nga b'aẖá ts'ín tíjña
niy̱ánu̱u nga ts'in ndaí̱hi ̱ nku nda̱ nu̱bay̱á
xi binchinú nga S'í Pascu̱a.̱ ¿A mjenu̱u nga
ts'in ndaí̱hi ̱nda̱ reiẖi ̱ xu̱ta̱ judio?̱

40 A̱s'ai̱ b'a̱ iṉcha kitsú jóo̱ nga kikjintáya:
—¡Najmi tu̱ kui ndo̱ n'e ndaí̱hi!̱ ¡Tu̱ sahá

Barraba n'e ndaí̱hi!̱
Máha nda̱ Barraba, nda̱ ndyjéhé niu̱.

19
1A̱s'ai̱ kitsjá kju̱a̱ Pilato̱ nga s'eẖe̱ Jesu. 2Já

juu̱n kits'ínnda nku corona̱ na'yá ko̱ y'é'aha̱
nintaku̱. Kits'ínngja nku najyun ndju kuan
xi nkúhu xi bja já rei ̱ nga iṉcha kik'aya.
3 J'aik'úhu̱n ko̱ kik'onjin nga b'a̱ kitsúhu̱:

—¡Antahi, nda̱ reiẖi ̱ xu̱ta̱ judio!̱
4 A̱s'ai̱ ta̱ tsitjuhú ngáha Pilato̱ naṯsiu̱n ko̱

b'a̱ kitsúhu̱ jóo:̱
—Ts'ink'onsjeṉu̱u ndo̱ naṯsiu̱n tu̱

xi chaẖanu nga najmi chumi jéhe xi
tísakújinna ndo.̱

5 A̱s'ai̱ tsitju Jesu naṯsiu̱n nga tjí'a ts'íhiṉ
ra̱ corona̱ na'yóo̱ ko̱ nga yja ts'íhin najyun
ndju kuoṉ. B'a̱ kitsú Pilato:̱

—¡Á ndo̱ ei̱!̱
6 Já na'̱mi k'aku̱ ko̱ já xi kunntá niṉku̱,

nk'ie nga iṉcha kikie Jesu kikjintáya:
—¡Tjat'a krui ̱ndo!̱ ¡Tjat'a krui!̱
B'a̱ kitsú Pilato:̱
—Tu̱ sahá jun tankínkoo̱ ko̱ tjat'a kruu̱.

An najmi chumi jéhe xi tísakújinna ndo.̱
7B'aẖá ta̱ kitsú ngáha já judio̱ k'aku̱:
—Tíjñani ̱kju̱aṯéxumako̱ xi nkú ts'ín tíjña

kju̱aṯéxumani ̱ tjíhin nga ku̱ay̱á ndai̱,̱ aṯ'aha̱
Ntíhi ̱Ntia̱ṉá títs'ín ma yjoho.̱

8 Nk'ie nga kint'é Pilato̱ niu̱, 'yún kit-
sankjún sa. 9Ta̱ jas'ehén ngáha ni'ya pre-
torio̱̱ ko̱ b'a̱ kitsúhu̱ Jesu:

—¿Má nibáhani?
Tu̱nga najmi kinchjaẖá Jesu. 10 A̱s'ai̱ b'a̱

kitsú Pilato:̱
—¿A najmi chu̱bakoẖóní? ¿A najmi yaní

tsa kam̱a kjuat'á kruu̱hu ko̱ tsa ts'in ndaí̱
ngáhara?

11B'i ̱ kitsú Jesu:
—Ndaha nku ni najmi kam̱a n'eṉí tsa

najmi Ntia̱ṉá kitsjá xáhi. Kui kju̱aẖa, xi
kits'ínkjas'ehenna ay̱a ntsai̱ ̱ 'yún tjeṉ saha̱
ra̱ jé nga ji.

12 Kui chu̱bo̱ kik'atuts'iẖiṉ Pilato̱ nga
tsangisjai niy̱á xi nkú ts'ín kam̱a ts'ií̱n ndaí̱
ngáha̱ ra̱ Jesu. Tu̱nga b'iẖí ts'ín iṉcha
kikjintáya já judio̱ k'aku̱:

—¡Tsa n'e̱ ndaí̱hi ̱ ndo,̱ najmi nda tín'ei
nginku̱n nda̱ títjun Cesaṟ! ¡Xi nda̱ rei ̱ ts'ín
ma suba yjoho,̱ kui xi tífi kontraẖa̱ nda̱
títjun Cesaṟ!

13 Nk'ie nga kint'é Pilato̱ én xu'bi,̱ as̱'ai̱
kik'onsje Jesu naṯsiu̱n ko̱ y'ejña aṉte xi má
nga ts'ín kju̱a,̱ aṉte xi 'miMá Kjiya Ndjio̱,̱ én
xi tsuhu̱ ra̱ Gabata nga én hebreo.̱ 14Nis̱tjin

xu'bi ̱ ja tíiṉcha b'énda xu̱ta̱ ni xi ts'e̱ S'í
Pascu̱a,̱ aṯ'aha̱ ja tíbichú tiña s'íu̱. Nkú ra̱
ma nga chu̱ba̱ te jo niu̱. A̱s'ai̱ b'a̱ kitsúhu̱
Pilato̱ xu̱ta̱ judio:̱

—¡Á nda̱ reiṉu̱u ei̱!̱
15B'a̱ iṉcha kitsú xu̱to̱ nga kikjintáya:
—¡Tic̱h'onsjei̱ ndo!̱ ¡Tic̱h'onsjei̱! ¡Tjat'a

krui ̱ndo!̱
B'a̱ kitsú Pilato:̱
—¿A ngjuat'á kruu̱ná nda̱ reiṉu̱u?
B'a̱ kitsú já na'̱mi k'aku̱:
—¡Najmi tjín sani ̱ kj'aí̱ nda̱ rei,̱ tu̱ nku

sahá nda̱ títjun Cesaṟ!
16 A̱s'ai̱ Pilato̱ kitsjá kju̱a̱ nga s'eṯ'a kruu̱

Jesu ko̱ iṉcha ngjikoẖo̱ jóo.̱
B'i ̱ ts'ín kis'et'a kruu̱ Jesu
(Mt. 27:32-44; Mr. 15:21-32; Lc. 23:26-43)

17 A̱s'ai̱ tsitju Jesu nga y'anji kruu̱hu̱ nga
ngji aṉte xi 'mi Nintaku̱ A̱nim̱a,̱ én xi tsuhu̱
ra̱ Golgoṯa̱ nga én hebreo.̱ 18 Yo̱ kis'et'a
kruu̱ kui ko̱ jo sa já. Nku xi kis'et'a kruu̱
nga kixiẖi ̱ ko̱ nku nga skúhu̱n. 19 Kitsjá
kju̱a̱ Pilato̱ nga s'eṯ'a nku yáte aṉtsjáku̱
kruu̱. B'i ̱ ts'ín kis'et'a: “Jesu, nda̱ xi nibáha
Nazaret, nda̱ reiẖi ̱ xu̱ta̱ judio.̱” 20 Nkjin
xu̱ta̱ judio̱ kits'ínya ntuu̱, aṯ'aha̱ tiña maha̱
nax̱iṉantóo̱ aṉte má nga kis'et'a kruu̱ Jesu
ko̱ aṯ'aha̱ kis'et'a yátee̱ én hebreo̱ ko̱ én
latin ko̱ én griego.̱ 21 A̱s'ai̱ j'aisehe̱ Pilato̱ já
na'̱mi k'aku̱hu̱ xu̱ta̱ judio̱ ko̱ b'a̱ kitsúhu̱:

—Najmi nda tjín nga: “Nda̱ reiẖi ̱ xu̱ta̱
judio”̱, tjít'a yátee.̱ Tu̱ sahá t'et'ai nga: “Kui
xi kitsú: An xi nda̱ reiẖi ̱ xu̱ta̱ judio.̱”

22B'a̱ kitsú Pilato:̱
—Ni xi kab'et'á, ja kab'et'á.
23Máha já juu̱n, nk'ie nga ja kingját'a kruu̱

Jesu, jakj'á najyun xi yja nga kits'ínxi.̱ Ñju
ts'asje ko̱ nkúnkú kikanéhe.̱ Ko̱ ta̱ jakj'á
najyun ndju xi yja Jesu, xi najmi tjíhiṉ niy̱á
chjuya. Nkuhú nga ngji'aha kásin santaha
tuts'in. Kui nga b'a̱ kitsúhu̱ ra̱ xinkjín:

24 —Najmi tu̱ chjuntiy̱aá xu'bi.̱ Tu̱ sahá
tiṉútonyáhaná yá xi kam̱a ts'e.̱

B'a̱ kama tu̱ xi tsitjusuhun éheṉ Ntia̱ṉá xi
b'a̱ ts'ín tjít'a: “Kits'ínxiẖi ̱xinkjínnajyunna̱
ko̱ kitsutonyáha najyun ndjuna.̱” Kui nga
b'a̱ kits'íhin já juu̱n.

25 Tíiṉchat'a tiñaha̱ kruu̱ naa̱ha̱ Jesu, na̱
nichja naa̱ha,̱ Maria̱ chju̱úhu̱n Kleofa ko̱
Maria̱ Magdalena.̱ 26 Nk'ie nga kikie Jesu
naa̱ha̱ ko̱ nda̱ ni'yakuyá xi 'yún tjoho̱ nga
síjña yo,̱ b'a̱ kitsúhu̱ naa̱ha:̱

—Ji tac̱hju̱ún, á ntíhi ̱yo.̱
27Ko̱ b'i ̱ kitsúhu̱ nda̱ ni'yakuyóo:̱
—Á naa̱hi ̱yo.̱
Ta̱ kuihi chu̱bo̱ nda̱ ni'yakuyá xu'bi ̱ kit-

sjántehe̱ naa̱ha̱ Jesu ni'yaha.̱
B'i ̱ ts'ín k'ien Jesu
(Mt. 27:45-56; Mr. 15:33-41; Lc. 23:44-49)

28 Nk'ie nga ja kama ni xu'bi,̱ be Jesu
nga ja kama ndju̱ú ngayjee̱ ni xi tjíhin nga
ku̱iṯjusun. Tu̱ xi tsitjusuhun xi nkú ts'ín
tjít'a éheṉ Ntia̱ṉá, kui nga b'i ̱ kitsúhu:

—Xintá tímana.
29Síjña yo̱ nku nisa ninte xi tíiṉcha binu̱

san. Nku nixú kits'ínk'anchiḵoẖo jóo̱ binu̱
sooṉ. Kui xi y'éku k'aku̱hu̱ nku yáxá nga
kitsungi'a ts'a Jesu. 30Nk'ie nga kits'i Jesu
binu̱ sooṉ, b'a̱ kitsú:

—Ja kuitjusunyje.
A̱s'ai̱ kingjénsten nintaku̱ ko̱ aḵui

k'iehén.
31Kui nis̱tjiu̱n tís'endani xi ts'e̱ S'í Pascu̱a.̱

Kui nga najmi mjehe̱ ra̱ já judio̱ k'aku̱ tsa
s'eṯ'a kruu̱ yjoninte k'ieṉ nk'ie nga ku̱ic̱hú
nis̱tjin nkjúu̱n, aṯ'aha̱ 'yún ṉkjún kui nis̱tjin
xu'bo.̱ Kui nga tsankihi ̱ ra̱ kju̱a̱ Pilato̱ nga
chjút'oḵjáha sjai já xi kjintut'á kruu̱ ko̱
nga chjúxin yjonintehe̱ t'a kruu̱. 32 A̱s'ai̱
j'ai já juu̱n ko̱ kikjet'oḵjá sjai nda̱ xi tjun
kjit'a ko̱ sjai nda̱ xinkuu̱ xi ta̱ kjit'a kru-
u̱ko̱ Jesu. 33 Tu̱nga nk'ie nga iṉcha tsichu
má kjit'a Jesu, kikie nga ja ka'me. Najmi
kikjet'oḵjáha sjai. 34Tu̱nga nkuhú nda̱ juu̱n
kik'íénjinkihi ̱ kic̱ha̱ 'meẖe̱ Jesu ko̱ tjeṉ'yún
tsitjuhú jní ko̱ ntánijua.

35Nda̱ xi kikie ni xi kamoo,̱ kui xi kitsúya
ni xi kama ko̱ kju̱axi ̱ ni xi tsuya. Be nga
kju̱axi ̱ ni xi tsuya tu̱ xi ta̱ s'ej̱ihiṉnu̱u ko̱
jun. 36 A̱t'aha̱ b'a̱ kama tu̱ xi tsitjusuhun
éheṉ Ntia̱ṉá xi b'a̱ ts'ín tjít'a: “Ndaha nku
nintaha̱ najmi chjút'oḵjá.” 37Ko̱ ta̱ tjít'a ya
éheṉ Ntia̱ṉá má nga b'a̱ títsu: “Ku̱as̱eẖe̱ jóo̱
nda̱ xi kis'enjinkihi ̱kic̱ha.̱”

B'i ̱ ts'ín kis'eyajni Jesu
(Mt. 27:57-61; Mr. 15:42-47; Lc. 23:50-56)

38 A̱skahan nk'ie nga ja b'a̱ kamoo,̱ nku
nda̱ xi nibáha nanki Arimatea̱ xi 'mi Kuse
tsankihi ̱ kju̱a̱ Pilato̱ nga ngju̱ai̱ḵo̱ yjoninte-
he̱ Jesu. Kui Kuse xi ta̱ nda̱ ni'yakuyáha̱
Jesu tu̱nga tu̱ kitsjennkí 'mahá ra̱ aṯ'aha̱
tsankjún já judio̱ k'aku̱. A̱s'ai̱ kitsjá kju̱a̱
Pilato̱ ko̱ ngjikj'á ndo̱ yjonintehe̱ Jesu. 39Ko̱

ta̱ Nicodemo,̱ nda̱ xi ngjisehe̱ Jesu nga jyu-
u̱n, j'aiko̱ nkú ra̱ ma katé kilu̱ ni xi sinjne̱
xi 'mi mirra̱ ko̱ aloe xi j'atjijinkoẖo̱ xinkjín.
40 Iṉcha jakj'á nga joo̱ yjonintehe̱ Jesu ko̱
kik'ontikjájnu najyun ndju nga kik'onjnu
ts'íhiṉ ra̱ ni xi sinjne,̱ xi nkú ts'ín tíjña
niy̱áha̱ xu̱ta̱ judio̱ nga fáyanji xinkjín.

41 Má kis'et'a kruu̱ Jesu, tiña maha̱ nku
aṉte má nga tjíntje̱ yá tu. A̱nte xu'bo̱ tíjña
nku tsjó tseṯse̱ xi ndaha nku najmi kjee̱
s'eya. 42 Yo̱ kingjáya jóo̱ yjonintehe̱ Jesu,
aṯ'aha̱ tíjña tiña tsjóo̱ ko̱ aṯ'aha̱ kui nis̱tjiu̱n
tíiṉcha b'énda xu̱ta̱ judio̱ ni xi ts'e̱ s'íu̱.

20
B'i ̱ kama nk'ie nga j'áíyaha̱ Jesu ngabayoo̱
(Mt. 28:1-10; Mr. 16:1-8; Lc. 24:1-12)

1 Tuminku̱ ta̱ jyun nk'ie nga jyunya sa,
ngjisehe̱ tsjóo̱ Maria̱ Magdalena̱ ko̱ kikie
nga kachjuxín ndjio̱̱ xi kis'echjanehe tix̱a̱
tsjóo.̱ 2 A̱s'ai̱ tsangatsanka nga ngjisehe̱
Simon Pedro̱ ko̱ nda̱ ni'yakuyá xinkuu̱ xi
Jesu 'yún tjoho.̱ B'i ̱ kitsú:

—¡Ja kachjuxín yjonintehe̱ Chá Ntia̱ṉá
ay̱a tsjóo̱ ko̱ najmi yai ̱má kas'ejña ngáha!

3 A̱s'ai̱ tsitjusje Pedro̱ ko̱ nda̱ ni'yakuyá
xinkuu̱ nga ngjisehe̱ tsjóo.̱ 4Tsangatsanka
nga joo,̱ tu̱nga nda̱ ni'yakuyá xinkuu̱ 'yún
kiṯsa̱ tsangatsanka sa nga Pedro̱ ko̱ tjun
tsichu tsjóo.̱ 5 Tu̱nga tu̱ tsasekjás'ehén
ko̱ kikie nga kjijña najyun ndju xi
tsich'ontikjájnu yjonintehe̱ Jesu. Najmi
jas'en tsjóo.̱ 6 A̱s'ai̱ tsichu tjeṉnkihi ̱ Pedro̱
ko̱ jas'en ay̱a tsjóo.̱ Kikie najyun ndju xi
kjijña yo̱ 7 ko̱ najyun xi tsich'ontikjájnu
nintaku̱ Jesu. Kui xi najmi kjijñakjoko̱
najyun ndjuu̱. T'axín kjijña nga tjíkjoya.
8 A̱s'ai̱ ta̱ jas'en nda̱ ni'yakuyá xinkuu̱ xi
tjun tsichusehe̱ tsjóo.̱ Kikie ko̱ kis'ejihiṉ
nga tíjña tík'un Jesu. 9 A̱t'aha̱ najmi kjee̱
mankjihiṉ jóo̱ éheṉ Ntia̱ṉá xi b'a̱ ts'ín
tjít'a nga tjíhin nga kj'u̱aí̱ya ngáha̱ ra̱
Jesu ngabayoo.̱ 10 A̱s'ai̱ kik'óya ngáha já
ni'yakuyóo̱ ni'yaha.̱

B'i ̱ ts'ín tsakúchjihi ̱ yjoho̱ Jesu Maria̱ Mag-
dalena̱

(Mr. 16:9-11)
11Tu̱nga máha Maria,̱ tsasinjña naṯsihiṉ

tsjóo̱ nga tíkjintá. Ta̱ tíkjintá ts'íhin nga
tsasekjás'en tsjóo̱ 12ko̱ kikie jo ntítsje xi yja
najyun taba, xi kab'entusún aṉte má nga
kis'ejña yjonintehe̱ Jesu. Nku xi kab'ejña

má kis'ejña nintaku̱ ko̱ nku xi kab'ejña má
kitsjen sjai. 13B'a̱ kitsú ntítsjee:̱

—Ji tac̱hju̱ún, ¿á tích'íhini?
B'a̱ kitsú Maria:̱
—A̱t'aha̱ kachjuxín yjonintehe̱ Chá Ntia̱-̱

na.̱ Najmi be má kafi s'ejña ngáha.
14 A̱s'ai̱ kits'ínk'ótjiya ko̱ kikie nga yo̱

kabasinjña Jesu, tu̱nga najmi kamankjihín
ra̱ tsa Jesu niu̱. 15B'i ̱ kitsú Jesu:

—Ji tac̱hju̱ún, ¿á tích'íhini? ¿Yá xi tíbin-
chisjáí?

Tu̱ nda̱ xi kunntáhá yá tu xi tjín yo̱ kits'ín
ma Maria̱ ko̱ b'a̱ kitsú:

—Ji, tsa ji ka'mikoi̱ ̱yjonintee,̱ t'inyanímá
kafajñai ko̱ kfínkj'a ngáhana.

16—Ji Maria̱ —kitsú Jesu.
Kits'ínk'ótjiya Maria̱ ko̱ b'a̱ kitsúhu̱ nga

én hebreo:̱
—¡Raboni!̱
Kui éiṉ xi tsuhu̱ ra̱ Maestru̱. B'i ̱ kitsú

Jesu:
17 —Najmi tu̱ nuba'yúnní, aṯ'aha̱ najmi

kjee̱ finjia má tíjña Na'̱mina.̱ Tu̱nga
t'inyahá ri ̱ já nts'é nga kfínnjia má tíjña
Na'̱mina̱ xi ta̱ Na'̱minu̱u, Ntia̱ṉa̱ xi ta̱
Ntia̱ṉu̱u.

18 A̱s'ai̱ Maria̱ Magdalena̱ ngji tsúyaha̱ já
ni'yakuyóo̱ nga kabeNda̱Ntia̱ṉá ko̱ kitsúya-
ha̱ ni xi kitsúhu̱.

B'i ̱ ts'ín tsakúchjihi ̱ yjoho̱ Jesu já
ni'yakuyáha̱

(Mt. 28:16-20; Mr. 16:14-18; Lc. 24:36-49)
19Nk'ie nga ja kama jyuu̱n ta̱ kuihi nis̱tjin

tuminku̱, tjíchja aṉkju̱a̱ má nga kab'entu
já ni'yakuyóo,̱ aṯ'aha̱ tíiṉcha tsankjún já
judio̱ k'aku̱. A̱s'ai̱ Jesu j'ai sinjñajihiṉ ko̱
kikjaniñaha̱ nga b'i ̱ kitsúhu̱:

—Kas'enu̱u kju̱aj̱yu.
20Nk'ie nga b'a̱ kitsú, tsakúchji ntsja ko̱

'meẖe.̱ Tsjo kamaha̱ já ni'yakuyóo̱ nga kikie
ngáha Nda̱ Ntia̱ṉá. 21 A̱s'ai̱ b'aẖá ta̱ kitsú
ngáha Jesu:

—Kas'enu̱u kju̱aj̱yu. Xi nkú ts'ín kits'ín
nibána Ntia̱̱ Na'̱miu̱, b'a̱ ta̱ ts'ín ts'inkjínu̱u
nd'ai̱.̱

22Kikjenimajin jóo̱ ko̱ b'i ̱ kitsúhu̱:
—N'eḵjóhoo̱n Espiriṯu̱ Santo.̱ 23 Xi

n'eṉdyjat'ohoo̱ jéhe̱ kam̱a ndyjat'aha̱ jéhe.̱
Xi najmi n'eṉdyjat'ohoo̱ jéhe̱ tu̱ nku s'eẖé
ra̱ jé.

B'i ̱ ts'ín tsakúchjihi ̱ yjoho̱ Jesu Toma
24Toma xi ta̱ 'mi nda'̱yu̱n, xi ta̱ nku nda̱

ni'yakuyá xi te joo,̱ najmi tíjña nk'ie nga

j'ai Jesu. 25 A̱s'ai̱ já ni'yakuyá xingisoo̱ b'a̱
kitsúhu̱ ndo:̱

—Kuayai ̱Nda̱ Ntia̱ṉá.
B'a̱ kitsú Toma:
—Tsa najmi skue chu̱baẖa̱ xiu̱n ay̱a ntsja

ko̱ tsa najmi tsungis'en naj̱nú ntsa̱ má ngji-
hi ̱ xiu̱n ko̱ tsa najmi tsungis'en ntsa̱ 'meẖe,̱
najmi s'ej̱inna.

26 Nk'ie nga j'a jin nis̱tjin, ta̱ tjíntuhú
ngáha já ni'yakuyóo̱ nku ay̱a ni'ya ko̱ ta̱
tíjña ñja Toma. A̱s'ai̱ ta̱ j'ai sinjñajihín
ngáha̱ ra̱ Jesu, nk'ie nga tjíchja aṉkju̱o.̱ B'i ̱
kitsúhu̱ nga kikjaniñaha:̱

—Kas'enu̱u kju̱aj̱yu.
27 A̱s'ai̱ b'a̱ kitsúhu̱ Toma:
—Nibá mahi ei̱.̱ Chas̱ei̱ẖi ̱ ntsa̱ ko̱

tiṉúngis'ein naj̱nú ntsai̱ ̱ ko̱ tiṉúngis'ein
ntsai̱ ̱ 'meṉa.̱ Najmi nda tín'ei nga najmi
tís'ejihin. N'e̱ s'ejinní.

28B'a̱ kitsú Toma:
—¡Ji Nda̱ Ntia̱̱ ko̱ Ntia̱ṉa!̱
29B'i ̱ kitsú Jesu:
—¿A aṯ'aha̱ kuayaní, a kui kju̱aẖa

kuas'ejihin ri? Á b'a̱ nda tjíhin ts'e̱ xu̱ta̱
xi tís'ejihiṉ an ndaha tsa najmi tíbena.

Kui nga̱t'ai ̱ kin'endaha xu̱ju̱iṉ
30 Nkjin ko̱ kj'aí̱ sa kju̱aṉkjún xi kits'ín

Jesu nginku̱n já ni'yakuyáha.̱ Kui xi na-
jmi kis'et'ayje xu̱ju̱n xu'bi.̱ 31 Tu̱nga ni
xu'bi ̱ kis'et'a tu̱ xi s'ej̱ihiṉnu̱u nga Jesu xi
kits'ín nibá Ntia̱ṉá, nga kui xi Ntíhi ̱Ntia̱ṉá,
tu̱ xi b'a̱ ts'ín ku̱iṉtsu̱ba̱ tík'uhunnu nga
s'ej̱innu̱u kui.

21
B'i ̱ ts'ín tsakúchjihi ̱ yjoho̱ Jesu yatu já

ni'yakuyáha̱
1 A̱skahan ta̱ tsakúchjihí ngáha̱ ra̱ yjo-

ho̱ Jesu já ni'yakuyáha̱ aṉdai ntáchak'un
Tiberia̱.̱ B'i ̱ ts'ín tsakúchjihi ̱ yjoho.̱ 2Nkuhú
iṉcha kab'a xinkjín nga kab'entu Simon
Pedro,̱ Toma xi ta̱ 'mi nda'̱yu̱n, Natanael xi
nda̱ xi nibáha nanki Cana, nanki xi tíjñaji-
hiṉ aṉte Galilea,̱ jáha̱ Zebedeo̱ ko̱ kj'aí̱ sa jo
já ni'yakuyá. 3 A̱s'ai̱ b'a̱ kitsú Simon Pedro:̱

—Tjio̱̱ kfín tsuba.
B'a̱ kitsú já xingisoo:̱
—Ko̱ jiṉ kuankíiṉ.
A̱s'ai̱ iṉcha jas'en nku tsutsu, tu̱nga

kui nis̱tjeṉ xu'bo̱ ndaha nku tjio̱̱ najmi
kisakúhu̱. 4Nkú ra̱ ma nga ja tífi ma sen, j'ai
sinjña Jesu aṉdai ntáchak'uu̱n, tu̱nga najmi

kamankjihín ra̱ já ni'yakuyóo̱ tsa Jesu niu̱.
5 A̱s'ai̱ b'i ̱ kitsú Jesu:

—Jun já, ¿a najmi kjee̱ sakúnu̱u tjio̱?̱
—Najmi —kitsú jóo.̱
6B'aẖá ta̱ kitsú ngáha Jesu:
—Xi tjeẖen nga kixiẖi ̱ tsutsuu̱ chjaṉikj'o

na'̱yanu̱u ko̱ saḵúnu̱u.
B'a̱ kits'ín jóo̱ ko̱ as̱'ai̱ ndaha najmi ta̱ ma

kjenjihi na'̱yoo,̱ aṯ'aha̱ nkjin ṉkjún tjio̱̱ xi
kisakúhu̱. 7Nda̱ ni'yakuyá xi Jesu 'yún tjoho̱
b'a̱ kitsúhu̱ Pedro:̱

—¡Nda̱ Ntia̱ṉáhá niu̱!
Nk'ie nga kint'é Simon Pedro̱ nga

“Nda̱ Ntia̱ṉá niu̱” kik'ihiṉ, kingja ngáha
najyuhu̱n, aṯ'aha̱ kab'asje, ko̱ kikjaníkj'ajin
yjoho̱ ntáchak'uu̱n. 8 A̱skahan já ni'yakuyá
xingisoo̱ tsichuko̱ tsutsuu̱ nga tíb'éfe
ts'íhin na'̱ya xi katsehe tjio̱,̱ aṯ'aha̱ tiña
maha̱ aṉdai ntóo̱ nkú ra̱ ma unchan metru̱.
9Nk'ie nga tsitjujen jóo̱ tsutsuu̱, kikie nku
nd'í xi tíma 'yún ko̱ nku tjio̱̱ xi kjijñajin x'íu̱
ko̱ niṉku̱aṉ. 10B'i ̱ kitsú Jesu:

—Nibákoo̱ chuba tjio̱̱ xi kuasakúnu̱u.
11Tsiyajnu Simon Pedro̱ tsutsuu̱ ko̱ y'éfe

má kixiu̱ na'̱ya xi katsehe tjio̱̱ i. Unchan
ko̱ cháte ko̱ jan maha. Tu̱nga ndahá tsa b'a̱
ts'ín nkjin kamaha tjio̱,̱ najmi kitiyá na'̱yoo.̱
12 A̱s'ai̱ b'i ̱ kitsú Jesu:

—Nibá chiṉoo̱.
Ndaha nku já ni'yakuyóo̱ najmi kama

k'un kingjásjaiyaha:̱ “¿Yáha ji?”, tsa kit-
súhu̱, aṯ'aha̱ be nga Nda̱ Ntia̱ṉá niu̱. 13 A̱s'ai̱
j'ai tiña Jesu, jakj'á niṉku̱oṉ ko̱ kitsjáha̱ jóo.̱
B'a̱ ta̱ kits'íhiṉ tjio̱.̱

14 Kui xu'bi ̱ xi niy̱á xi ma jahan nga
tsakúchjihi ̱ Jesu yjoho̱ já ni'yakuyáha̱ as̱ka-
han nk'ie nga j'áíya ngáha̱ ra̱ ngabayoo.̱

B'i ̱ ts'ín kitsjá xáha̱ Jesu Pedro̱
15Nk'ie nga ja kamaha̱ nga kikjine, Jesu

kingjásjaiyaha̱ Simon Pedro:̱
—Ji Simon ntíhi ̱ Jona, ¿a 'yún tjo sahi an

nga já xu'bi?̱
B'a̱ kitsú Pedro:̱
—Johoṉ, Nda̱ Ntia̱,̱ yai nga tjona ji.
B'i ̱ kitsú Jesu:
—Chúnntai chu̱tsaṉkaṉa.̱
16 A̱s'ai̱ b'aẖá ta̱ kitsú ngáha̱ ra̱ niy̱á xi ma

joho:
—Ji Simon ntíhi ̱ Jona, ¿a tjohi an?
B'a̱ kitsú Pedro:̱
—Johoṉ, Nda̱ Ntia̱,̱ yai nga tjona ji.
B'i ̱ kitsú Jesu:
—Chas̱ei̱ẖi ̱ chu̱tsaṉkaṉa.̱

17 A̱s'ai̱ b'aẖá ta̱ kitsú ngáha̱ ra̱ niy̱á xi ma

jahan:
—Ji Simon ntíhi ̱ Jona, ¿a tjohi an?
Kik'ie nusin nusihiṉ Pedro̱ nga kichas-

jaiyaha:̱ “¿A tjohi an?”, niy̱á xi ma jahan.
B'a̱ kitsúhu̱:

—Ji Nda̱ Ntia̱,̱ ji xi yai ngayjee̱ ni xi tjín.
Yai nga tjona ji.

B'i ̱ kitsú Jesu:
—Chúnntai chu̱tsaṉkaṉa.̱ 18Kju̱axi ̱ ni xi

tíxihin. Nk'ie nga ndyja sahi, kindyja su̱bai̱ ̱
najyihiṉ ko̱ k'in tu̱ má nga kama mjehé ri.
Tu̱nga nk'ie nga kam̱a cháí, kféntei ntsai̱ ̱
ko̱ kj'aí̱ xi ts'ií̱nngja ngáha ri najyihiṉ ko̱
ngju̱ai̱ḵoẖi má nga najmi mjehi k'úín.

19 B'a̱ ts'ín kitsúya títjuhun Jesu xi
nkú ts'ín ku̱ay̱á Pedro̱ nga ku̱aḵúchji
kju̱ac̱hánkaha̱ Ntia̱ṉá. Ko̱ b'i ̱ ta̱ kitsú yaha:̱

—Tsjénnkiní.
B'i ̱ ts'ín kinchja̱nij̱míyaha Jesu nda̱

ni'yakuyá xi 'yún tjoho̱
20 A̱s'ai̱ tsasenji as̱tu̱n Pedro̱ ko̱ kikie nga

tjeṉnkihi ̱ nda̱ ni'yakuyá xi Jesu 'yún tjo-
ho,̱ xi tíjñat'a tiñaha̱ Jesu nk'ie nga iṉcha
kikjine nichinehe̱ S'í Pascu̱a̱ ko̱ xi b'a̱ kit-
súhu̱: “Ji Nda̱ Ntia̱,̱ ¿yá xi ts'ií̱nkjas'ehin?”
21 Nk'ie nga kikie Pedro̱ nda̱ ni'yakuyóo,̱
kingjásjaiyaha̱ Jesu:

—Ji Nda̱ Ntia̱,̱ kui ndai̱,̱ ¿nkú kam̱aha?̱
22B'i ̱ kitsú Jesu:
—Tsamjenanga k'úéjña santa nkúhunga

kjúái ̱ngáhana, najmi ji tjeẖen ri nga chai̱ ni
xu'bo.̱ Ji tsjénnkiní.

23 A̱skahan kik'inyaha̱ én xu'bi ̱ xu̱ta̱
niṉku̱, nga najmi ku̱ay̱á nda̱ ni'yakuyá
xu'bo.̱ Tu̱nga najmi b'aẖá kitsú Jesu
tsa najmi ku̱ay̱á ndo.̱ B'i ̱ ní kitsú: “Tsa
mjena nga k'úéjña santa nkúhu nga kjúái ̱
ngáhana, najmi ji tjeẖen ri nga chai̱ ni
xu'bo.̱”

24Kui nda̱ ni'yakuyóo̱ tsuya kixi ̱niu̱ ko̱ kui
xi y'ét'a ni xu'bi.̱ Ko̱ yai ̱ nga kju̱axi ̱ én xi
kinchja.̱

25 Nkjin sa ni xi kits'ín Jesu. Tsa s'eṯ'a
ngayjee̱ ni xi kits'ín, b'a̱ mana nga najmi
s'eṉ ngayjee̱ as̱unntee̱ xu̱ju̱n xi s'eṯ'a niu̱.

Xu̱ju̱n xi tjít'a ni xi kits'ín já
postru̱

B'i ̱ ts'ín kitsúyaha̱ Jesu já ni'yakuyáha̱ nga
Espiriṯu̱ Santo̱ iṉcha ts'ií̱nkjáíhiṉ

1 Ji nda̱ xinkjíán Teofiḻo,̱ xu̱ju̱n xi
tjun y'entúhu kixinyaha ngayjee̱ ni xi
kik'atuts'iẖiṉ nga kits'ín ko̱ tsakúya Jesu
2 santa nkúhu nga ngjinji nk'a ján. Kintehe̱
ni nga ngju̱ai̱,̱ Espiriṯu̱ Santoẖo̱ Ntia̱ṉá
tsakúyakoẖo̱ ra̱ já postru̱ xi j'ájin ni xi tjíhin
nga ts'ií̱n.

3 Nga k'ien Jesu ko̱ j'áíya ngáha̱ ra̱
ngabayoo,̱ nkjin niy̱á j'aikúchjihi ̱ yjoho̱ já
postru̱hu̱ nga ja tíjña tík'un. Yachán nis̱tjin
kamaha̱ nga tsakúchjihi ̱ yjoho̱ ko̱ kinch-
jaṉij̱míyakoẖo jóo̱ Ntia̱ṉá ko̱ nkú tjíhiṉ ra̱
nga kui batéxuma. 4Nk'ie nga tíjñajin saha̱
já postru̱, b'a̱ kitsúhu̱ nga najmi tu̱ ku̱iṯju
nanki Jerusalen. B'i ̱ kitsúhu̱:

—Chúyo santaha nga ku̱iṯjusun ni xi kit-
súya títjun Na'̱mina.̱ Kui niu̱ xi kinch-
janij̱míyakoẖoṉu̱u. 5 Jua bi ntánijua tsatén-
táha xu̱ta̱ tu̱nga jun tu̱ chuba nis̱tjihín ndy-
jaha̱ nga Espiriṯu̱ Santo̱ saṯéntákoẖoṉu̱u.

6 A̱s'ai̱ já xi kama ñjakúko̱ Jesu iṉcha
kingjásjaiyaha:̱

—Ji Nda̱ Ntia̱,̱ ¿a nd'ai̱ ̱ k'u̱ai̱ẖi ̱ xu̱ta̱ Israel
nga ku̱aṯéxuma ngáha̱ ra̱ nanki xi ts'e?̱

7 A̱s'ai̱ b'i ̱ kitsú Jesu:
—Najmi jun tjíhin nga choo̱ mí chu̱baẖa

ko̱ mí nis̱tjihin ku̱iṯjusun ni xi y'énda Ntia̱̱
Na'̱miu̱ nga kam̱a. 8 Tu̱nga n'eḵjáíhín ru̱u
nga'yún nk'ie nga kj'u̱aí̱jinnu̱u Espiriṯu̱
Santo.̱ Ku̱ix̱ínyo ei̱ ̱ Jerusalen, ngayjee̱ aṉte
Judea̱ ko̱ aṉte Samaria̱̱ ko̱ nga ngúsuhu̱n
as̱unntee̱ ni xi kits'ian.

B'i ̱ ts'ín ngji Jesu nk'a ján
9 A̱skahan nga ja b'a̱ kitsú Jesu ko̱ nga

tíiṉcha base ts'íhiṉ ra̱ já postru̱hu̱, as̱'ai̱
ngjinji nk'a ján. Nku niṉti ̱ y'é'maha̱ ko̱
najmi ta̱ kikiehe̱ ra̱ jóo.̱ 10Nk'ie nga tíiṉcha
basenjinki nk'a ján jóo̱ nga tífi Jesu, tu̱ johó
já xi yja najyun taba j'ainchat'aha.̱ 11 B'i ̱
kitsúhu̱:

—Jun xi nibáhanu Galilea,̱ ¿á b'a̱ n'e
tíchasenjinkihinu nk'a ján? Xi nkú ts'ín
kuitjujinnu̱u Jesu nga kfi nk'a ján, b'aẖá ta̱
ts'ín kj'u̱aí̱ ngáha xi nkú ts'ín kuayo nga kfi.

B'i ̱ ts'ín kichj'ajin nda̱ xi y'ejña a̱ntehe̱ Juda̱
Iscariote

12 A̱s'ai̱ as̱unntu tjeṉki ̱ xi 'mi Yá Olivo̱
iṉcha nibaha já postru̱ nga j'ai ngáha
nanki Jerusalen. Kui tjeṉkiu̱̱ xi tiña maha̱
Jerusalen nkú ra̱ ma tsa nku kilomeṯru̱.
13Nk'ie nga iṉcha jas'en aj̱in naṉtio̱,̱ iṉcha
ngjinji ni'ya xi jo tjíxjó xi iṉcha tjíntuyá.
Kui xu'bi ̱ já postru̱ xi tjíntu yo:̱ Pedro,̱ San-
tiago,̱ Jua, Andre, Felipe,̱ Toma, Bartolome,
Mateo,̱ Santiago̱ xi ntíhi ̱ Alfeo,̱ Simon xi
mako̱ já xi mjehe̱ kjaánko̱ já Roma,̱ ko̱ Juda̱
xi nts'e̱ Santiago.̱ 14 Nkuhú iṉcha kits'ín
kju̱aṉkjintak'uhu̱n nga teheṉte kinchjaḵo̱
Ntia̱ṉá ngayjee̱ já xu'bi ̱ ko̱ já nts'e̱ Jesu,
Maria̱ xi naa̱ha̱ maha ko̱ kj'aí̱ sa jminchjín.

15Nku nis̱tjin nk'ie nga kama ñjakú xu̱ta̱
xi s'ejihiṉ Jesu, ma ra̱ tsa unchan ko̱ kan,
as̱'ai̱ Pedro̱ tsasinjñajin maseheṉ ko̱ b'i ̱ kit-
súhu̱:

16—Jun já nts'e, tjíhin nga tsitjusun ni xi
Espiriṯu̱ Santo̱ kits'ínkinchjaẖa̱ David. Kui
niu̱ xi tjít'a xu̱ju̱n éheṉ Ntia̱ṉá. Kinch-
jaṉij̱míyaha Juda,̱ nda̱ xi ngjiko̱ já xi
j'aikj'ánijé Jesu. 17 Kui xi ta̱ kama nku
nda̱ postru̱ xi nkúhu jiṉ ko̱ ta̱ kik'ai̱ẖi ̱ xá
xu'bi.̱ 18 Tu̱nga najmi ndahá kits'ín. A̱s'ai̱
too̱n xi kama chjíhi ̱ ra̱ kju̱a̱ najmi nda-
ha̱ ts'atsekoẖo nku xu'ba. A̱s'ai̱ nintaku̱
tsijnehe, ix̱í kits'ohón nga tsijne ko̱ tsitju
ngayjee̱ ts'ehe.̱ 19 Kint'é ngayjee̱ xu̱ta̱ xi
tjíntu Jerusalen ni xi kamoo.̱ Xu'baha̱ Jní
'mi aṉte xu'bo,̱ én xi tsuhu̱ ra̱ Aceldam̱a̱ nga
éheṉ. 20 A̱t'aha̱ b'i ̱ ts'ín tjít'a xu̱ju̱n salmo:̱
Kas'e tiya ni'yaha̱ ndo,̱
najmi tu̱ ch'a xi kat'ejñaya.
Ko̱ b'a̱ ts'ín ta̱ tjít'a ya:
Kj'aí̱ xi kats'ínkjáíhiṉ xáha.̱

21 ’Kui nga aj̱ihiṉ já xi kitsjenko̱ teheṉ-
teheṉá nk'ie nga tíjñajin saná Nda̱ Ntia̱ṉá
Jesu, 22 b'aha̱ ra̱ nk'ie nga tsaténtáha̱ Jua
ko̱ santaha nis̱tjin nga ngji nk'a ján, aj̱ihiṉ
já xu'bi ̱ kachj'ajin nku xi ku̱iṯsu̱yakoṉi ̱ nga
j'áíya ngáha̱ ra̱ Jesu ngabayoo.̱

23 A̱s'ai̱ iṉcha kits'ínkjó jo já, nku xi 'mi
Kuse xi ta̱ 'mi ya Barsaba, xi ta̱ Justo̱ chuba-
ha,̱ ko̱ nku xi 'mi Matia.̱ 24 A̱s'ai̱ b'i ̱ iṉcha
kitsú nga kinchjaḵo̱ Ntia̱ṉá:

—Ji Ntia̱,̱ yai xi nkú ts'ín tjíntuyá ani-̱
maẖa̱ ngayjee̱ xu̱ta.̱ Taḵúchjini ̱ má xi kui
já xi joi ̱xi kichj'ajin 25tu̱ xi kam̱aha nku nda̱
postru̱ ko̱ ts'ií̱nkoṉi ̱xá xi najmi kits'ínndju̱ú

Juda̱ Iscariote.̱ A̱t'aha̱ ngatitsun kits'ín Juda̱
ko̱ aṉte xi tjeẖeṉ ra̱ ngji.

26A̱s'ai̱ tsasehe̱ jóo̱ yá xi kam̱a ts'e̱ xóo.̱ Tu̱
Matiaẖá kikanéhe.̱ Kui nga kik'ai̱ ̱xákoẖo̱ ra̱
já postru̱ xi te nkuu̱.

2
B'i ̱ ts'ín j'ai Espiriṯu̱ Santo̱

1Nk'ie nga tsichu nis̱tjihiṉ S'í Pentecoste,
nkuhú aṉte kama ñjakú ngayjee̱ xu̱ta̱ xi
s'ejihiṉ Jesu. 2 Tu̱ janeyahá nk'a ján. B'a̱
kama xi nkú ma nga 'yún kjenima ntjo.̱
Kinu'yá kui nii ̱ngayjee̱ ay̱a ni'yoo̱ ximá nga
kab'entu jóo.̱ 3 A̱s'ai̱ kama chji as̱un nintaku̱
jóo̱ ni xi b'a̱ k'un njai̱ ̱nd'í k'un nga kik'ai̱ẖi.̱
4 Ngayjee̱ kitsejíhiṉ ra̱ Espiriṯu̱ Santo̱ ko̱
kik'atuts'iẖiṉ nga kinchja̱ kj'aí̱ kj'aí̱ én xi
nkú ts'ín kitsjáha̱ Espiriṯu̱ nga ku̱iṉchja.̱

5Kui nis̱tjiu̱n tjíntu nanki Jerusalen xu̱ta̱
judio̱ xi benkjún Ntia̱ṉá xi nibaha ngayje
tíkjá nanki xi tjín as̱unntee.̱ 6 A̱s'ai̱ kama
ñjakú xu̱ta̱ nk'ie nga kint'é ni xi janeyoo.̱
Ndaha najmi iṉcha be ni xi iṉcha ku̱iṯsu̱,
aṯ'aha̱ tu̱ éheṉ ní iṉcha kint'é nga nkúnkú.
7Tu̱ ni xí kama nkjúhu̱n ra̱ ko̱ b'i ̱ ngján b'i ̱
kitsúhu̱ xinkjín:

—¿A najmi xu̱ta̱ Galileaẖá ngayjee̱ xi b'i ̱
ts'ín tínchja?̱ 8 ¿Nkú ts'ín én xi mahaná
nga nkúnkáá tínu'yáhaná nga tíiṉcha nch-
jaẖa? 9 A̱t'aha̱ tjínjinná ei̱ ̱ xu̱ta̱ Partia̱,̱ xu̱-
ta̱ Media̱,̱ xu̱ta̱ Elam, xu̱ta̱ xi nibáha aṉte
Mesopotamia̱,̱ xu̱ta̱ Judea,̱ xu̱ta̱ Capadocia̱,̱
xu̱ta̱ Ponto,̱ xu̱ta̱ Asia̱,̱ 10 xu̱ta̱ Frigia̱,̱ xu̱ta̱
Panfilia̱,̱ xu̱ta̱ Egipto,̱ xu̱ta̱ xi nibáha aṉte
Libia̱̱ xi tiña maha̱ nanki Cirene,̱ ko̱ xu̱ta̱
Roma.̱ Tjín xi ntje̱ judio̱ tjeẖeṉ ra̱ ko̱ tjín
xi najmi ntje̱ judio̱ tjeẖeṉ ra̱ tu̱nga s'ejihín
ra̱ Ntia̱ṉá. 11Tjín xu̱ta̱ Creta̱ ko̱ xu̱ta̱ Araḇe.̱
Ngatenteé tínu'yáá nga énná tíiṉcha tsuya-
ha̱ xu̱ta̱ xu'bi ̱ kju̱ac̱hánka xi ts'ín Ntia̱ṉá.

12Ngayjee̱ xu̱ta̱ kamankjúhu̱n. Ndaha na-
jmi be ni xi ku̱iṯsu̱. Kingjásjaiyaha̱ xinkjín:

—¿Nkú tsuhu̱ ra̱ ni xu'bi?̱
13 A̱s'ai̱ k'u̱a̱ xi tu̱ tohón kamaha̱ ko̱ b'a̱

kitsú:
—Ch'iẖí jóo.̱
B'i ̱ ts'ín y'énij̱míhi ̱ Pedro̱ xu̱ta̱ nga kitsúya

nkú tsuhu̱ ra̱ ni xi kamoo̱
14 A̱s'ai̱ tsasinjña ndju Pedro̱ ko̱ já postru̱

xi te nkuu̱. 'Yún kinchja̱ nga b'i ̱ kitsúhu̱
xu̱ta̱ nkjiu̱n:

—Jun xi ntje̱ judio̱ tjeẖeṉnu̱u ko̱ ngaten-
too̱ xi tintsu̱boo̱ Jerusalen, katumankjin-
nu̱u ko̱ tas̱inñju ni xi xínnu̱u. 15Najmi ch'i ̱
jái ̱ xi nkú nga ts'ín tín'enkjíntak'un, aṯ'aha̱
as̱'ai̱hí chu̱ba̱ ñja yo.̱ 16Ni xi tíyo, kui ni xu'bi ̱
xi kitsúya títjun nda̱ profeta̱ Joel má nga b'i ̱
ts'ín y'ét'a:
17B'i ̱ títsu Ntia̱ṉá:
Kui nii ̱ xi kam̱a nis̱tjin xi fekuu̱, tsjaha̱

Espiriṯu̱na̱ ngayjee̱ xu̱ta.̱
Ntíx'iṉnu̱u ko̱ ntíchju̱únnu̱u ts'a k'ue'á én-

na̱ nga profeta̱ kam̱a.
Já xu̱nkúnu̱u sku̱e̱ ni xi k'uejñá chjihi,̱
ko̱ jáchánu̱u ku̱iṉt'é ni xi xíhiṉ nga nijñá

ján.
18 Kui nis̱tjin xu'bo̱ tsjaha̱ Espiriṯu̱na̱ já

musu̱na̱ ko̱ jminchjín musu̱na,̱
tu̱ xi ku̱iṉchjaẖa ngajona.̱
19Ts'ian kju̱aṉkjún nk'a ján,
ko̱ kuakuchjá kju̱ac̱hánkana̱ t'anankiu̱.
S'e̱ jní ko̱ nd'í ko̱ niṉti ̱ tjain.
20Kam̱a jyun ts'íu̱ ko̱ xi nkúhu jní kam̱a sóo.̱
B'a̱ kam̱a kintehe̱ ni nga ku̱ic̱hú nis̱tjin xi

y'énda Ntia̱ṉá,
kui nis̱tjiu̱n xi chánka ko̱ nkjún tjín.
21N'eḵ'anki ngayjee̱ xi k'u̱aṉkihi ̱Ntia̱ṉá nga

ts'ií̱nnkihi.̱
22 ’Jun já Israel, tas̱inñju ni xi xínnu̱u.

Ya sisiun ni xi kits'ín Jesu, nda̱ xi nibáha
Nazaret. Kits'ín kju̱ac̱hánka ko̱ kju̱aṉkjún
ko̱ ni xi tsakúchji kju̱ac̱hánkaha̱ Ntia̱ṉá.
Ntia̱ṉá kitsjáha̱ nga b'a̱ kits'ín tu̱ xi y'éjña
chjihiṉu̱u nga kui kits'ín nibáha.̱ 23Y'énda
títjun Ntia̱ṉá ko̱ be nkúhu nga tuts'ihiṉ
ni nga já kontra̱ n'eḵjas'eheṉ Jesu. Jun
kichjubénijó ko̱ kin'ek'ion. Já xi najmi ntje̱
Israel tjeẖeṉ ra̱ kin'e chjón nga kikjat'a
kruu̱. 24Tu̱ngaNtia̱ṉáhá kits'ín ndaí̱hi ̱aj̱ihiṉ
kju̱a'̱uhu̱n ngabayoo.̱ Kits'ínk'íéjña tík'un
ngáha̱ ra.̱ Ndahac̱hí najmi kamaha̱ ngabay-
oo̱ kits'ínk'íéjña'yúhu̱n.

25 ’B'i ̱ ts'ín yét'a xu̱ju̱n David nga kinch-
jaṉij̱míyaha Jesu:
Kikie teheṉte Ntia̱ṉá nginkán,
kixiṉa̱ síjñat'a tu̱ xi najmi tsankjuhunna.
26Kui kju̱aẖa nga tíma tsjoho̱ ra̱ anim̱aṉa,̱
én tsjo tsu tíbitju tsu̱'bá,
ko̱ tjínkuhu̱ k'an nga chúhu̱n yjonintena.̱
27 A̱t'aha̱ najmi n'e̱ nga maní aṉtehe̱ xu̱ta̱

k'ieṉ,
najmi k'u̱ai̱ṉtei tsa kfeṉtu nda̱ xi nax̱u̱

nginkuin.

28 Tsakuchjíní niy̱á xi fi má nga k'úéntu

tík'un xu̱ta,̱
n'eṯsehení kju̱aṯsjo nga kúátej̱ña nginkuin.

29 ’Jun já nts'e, xínya kixi ̱kixiṉu̱u nga ntje̱
cháná David k'ien ko̱ kis'eyanji. Santaha
nis̱tjin nd'ai̱ ̱ tíjñajin saná tsjóho.̱ 30Kui xi
kama nku nda̱ profeta̱ ko̱ kikie nga Ntia̱ṉá
kitsúya kixi ̱ títjuhu̱n nga ntje̱ xi ts'e̱ stjújin
xi k'úéjñasun aṉtehe̱ nga ku̱aṯéxuma. 31Kui
nga kikie títjuhun David ni xi kam̱a ko̱
kitsúya nga kj'u̱aí̱ya ngáha̱ ra̱ ngabayoo̱ xi
kits'ín nibá Ntia̱ṉá, nga najmi s'ej̱ña aṉtehe̱
xu̱ta̱ k'ieṉ ko̱ nga najmi ku̱aṯsún yjoninte-
he.̱

32 ’Jesu, kui xi Ntia̱ṉá kits'ínkj'áíya ngáha̱
ra̱ ngabayoo̱ ko̱ jiṉ kiyai ̱ nga b'a̱ kama.
33Kui xi tíyankjún nd'ai̱ ̱ nga tíjñat'a Ntia̱ṉá
ko̱ kits'ínkjáíhiṉ Espiriṯu̱ Santo̱ xi kitsúya
títjuhu̱n Na'̱miu̱ nga tsjáha.̱ Kui xi títs'ín
nibá ni xi tíyo ko̱ tínu'yó nd'ai̱.̱ 34 A̱t'aha̱
najmi David xi ngjinji nk'a ján, tu̱nga b'aẖá
kitsú:
Ntia̱ṉá b'a̱ kitsúhu̱ Nda̱ Ntia̱ṉa:̱
“Tiṉchint'aná má batexuma,
35k'uentú maná xi fi kontraẖi kinte tsu̱kui.”

36 ’Kui nga tjíhin nga sku̱e̱ kixiẖi ngaten-
tee̱ xu̱ta̱ Israel nga Jesu, xi jun kikjat'a kruu̱,
kui xi Ntia̱ṉá kitsjá xáha̱ nga tíbatéxuma
nd'ai̱.̱ Kui xi kits'ín nibá Ntia̱ṉá.

37 Nk'ie nga kint'é jóo̱ ni xu'bi,̱ tu̱ ni xí
kik'ie nusin nusihín ra.̱ A̱s'ai̱ b'i ̱ iṉcha
kitsúhu̱ Pedro̱ ko̱ já postru̱ xingisoo:̱

—Jun já nts'e, ¿mí ni xi tjíhin nga n'ei̱?̱
38B'i ̱ kitsú Pedro:̱
—Tankínchj'aẖa̱ ru̱u anim̱aṉu̱u.

N'eḵjóhoo̱n Jesucristo̱ ko̱ saṯéntó nga
nkúnkú tu̱ xi kam̱a ndyjat'ahaṉu̱u ngatit-
sunnu̱u. B'a̱ ts'ín k'u̱ai̱ẖiṉu̱u Espiriṯu̱ Santo̱
xi tsjánu̱u Ntia̱ṉá. 39 A̱t'aha̱ k'u̱ai̱ṉu̱u ko̱
ku̱ai̱ẖi ̱ ntínu̱u ni xi kitsúya títjun Ntia̱ṉá
nga tsjáha̱ xu̱ta̱ xi ts'e,̱ ko̱ ta̱ k'u̱ai̱ẖi ̱ xu̱ta̱
xi kjin tjíntu, ngayjee̱ xi Ntia̱ṉá ku̱iṉchjaẖa̱
nga kam̱a ts'e.̱

40Kui én xu'bi ̱ ko̱ kj'aí̱ sa xi kitsú Pedro̱
nga kinchja̱ ko̱ nga kitsjániy̱áha̱ xu̱ta.̱ B'i ̱
kitsúhu̱:

—Tiṯjujihu̱un kju̱a'̱un xi niḇanehe̱ xu̱ta̱ xi
najmi nax̱u̱ nginku̱n Ntia̱ṉá xi tjín nd'ai̱.̱

41 A̱s'ai̱ kisaténtá xu̱ta̱ xi kits'ínkjáíhiṉ én
xi y'énij̱mí Pedro.̱ Kui nis̱tjiu̱n jan mii ̱ xu̱ta̱
j'aijín saha̱ xu̱ta̱ xi ja s'ejihiṉ Jesu. 42Teheṉte
tsasínñjuhu̱ xu̱to̱ ni xi tsakúya já postru̱.

Nkuhú iṉcha kik'a xinkjín. Kama ñjakú nga
kikjine niṉ̃u̱ ko̱ nga kinchjaḵo̱ Ntia̱ṉá.

B'i ̱ ts'ín y'entu xu̱ta̱ xi tjun kis'ejihiṉ Jesu
43 Kama nkjúhu̱n ngayjee̱ xu̱ta,̱ aṯ'aha̱

nkjin kju̱aṉkjún ko̱ ni xi tsakúchji
kju̱ac̱hánkaha̱ Ntia̱ṉá kits'ín já postru̱.
44 Ngatentee̱ xu̱ta̱ xi s'ejihiṉ Jesu nkuhú
kits'ín yjoho̱ ko̱ kits'ínchjénko̱ ngujin
xinkjín ngayjee̱ ni xi tjíhiṉ. 45 Tsatéña
xu'baha̱ ko̱ ni xi tjíhiṉ ko̱ kits'ínndzjoho̱
too̱hoṉ ngayjee̱ xu̱ta̱ xi nkú tjín machjéheṉ
nga nkúnkú. 46 Xki ̱ nis̱tjin kama ñjakú
má ma naṯsihiṉ niṉku̱. Ni'yaha̱ tsakjánya
niṉku̱aṉ nga kikjineko̱ xinkjín, nga tjíntuyá
tsjo ts'íhiṉ ra̱ ko̱ nga nim̱aḵju̱a̱ tjíntuyá
anim̱aẖa.̱ 47 Iṉcha ts'íntsjoho̱ Ntia̱ṉá, ko̱
ngayjee̱ xu̱ta̱ naṉtio̱̱ nda kikiehe.̱ Xki ̱nis̱tjin
Ntia̱ṉá kits'ín nibájin saha̱ xu̱ta̱ niṉku̱ kj'aí̱
sa xi tíiṉcha b'anki.

3
B'i ̱ ts'ín kits'ínnkihi ̱Pedro̱ nku nda̱ xi najmi

ma fi
1Nku nis̱tjin Pedro̱ ko̱ Jua iṉcha ngji má

ma naṯsihiṉ niṉku̱ nga chu̱ba̱ jan. Kui
chu̱bo̱ xi tíjñaha̱ xu̱ta̱ xi ntje̱ judio̱ tjeẖeṉ ra̱
nga nchjaḵo̱ Ntia̱ṉá. 2Yo̱ b'ejña nku nda̱ xi
tu̱ b'a̱ ts'ín najmi mahá fi santa nkúhu nga
kitsin. Xki ̱nis̱tjin n'ek'íéjña ndo̱ aṉkju̱a̱ má
manaṯsihiṉ niṉku̱ xi 'mi A̱nkju̱a̱ Tsjo Tjín tu̱
xi bankihi ̱ra̱ too̱n xu̱ta̱ xi fas'ehen naṯsihiṉ
niṉku̱. 3 Nk'ie nga kikie ndo̱ nga tífas'en
Pedro̱ ko̱ Jua naṯsihiṉ niṉku̱, tsankihi ̱ too̱n.
4 A̱s'ai̱ Pedro̱ ko̱ Jua iṉcha tsasehe̱ ndo̱ ko̱ b'a̱
kitsú Pedro:̱

—Chas̱e'̱ani.̱
5 A̱s'ai̱ tsase ndo̱ nga kikuyá nga k'u̱ai̱ẖi ̱

too̱n. 6Tu̱nga b'iẖí kitsú Pedro:̱
—Najmi tjínna too̱ntaba ko̱ ta̱ ndaha

too̱nsine xi tsjaha tu̱nga ni xi tíjñahána
tsjaha. Ngajoho̱ Jesucristo,̱ nda̱ xi nibáha
Nazaret, an b'a̱ tíxihin: Tis̱íntjei̱ṉ ko̱ tiṯsut-
jai.

7 A̱s'ai̱ jakj'á Pedro̱ ntsja kixi ̱ ndo̱ nga
kikjesíntjeṉ. Tjeṉ'yún kisakú nga'yúhún ra̱
sjai ndo.̱ 8 Kikjennk'á ko̱ kikjatsú'ba. Sjai
jas'enkoẖo Pedro̱ ko̱ Jua má ma naṯsihiṉ
niṉku̱. Tíkjennk'á ko̱ títs'íntsjohó ts'íhiṉ ra̱
Ntia̱ṉá nga tsú'ba. 9Ngayjee̱ xu̱ta̱ kikiehe̱
nga tsú'ba ndo̱ ko̱ nga títs'íntsjoho̱ Ntia̱ṉá.
10 Tu̱ ni xí kama nkjúhún ra̱ ko̱ kitsankjún
ngaṯ'aha̱ ni xi kamat'ain ndo.̱ A̱t'aha̱ iṉcha



Hch. 3:11 146 Hch. 4:12
kamankjihiṉ nga kui ndo̱ xi b'ejña aṉkju̱a̱
niṉku̱ xi 'mi A̱nkju̱a̱ Tsjo Tjín nga banki
too̱n.

B'i ̱ ts'ín y'énij̱mí Pedro̱ má ma na̱tsihiṉ
niṉku̱

11Nda̱ xi kama nkihi ̱najmi ta̱ tíbinkféhen
Pedro̱ ko̱ Jua. A̱s'ai̱ ngayjee̱ xu̱ta̱ kama
nkjúhun nga kama ñjakú má 'mihi ̱ Kinte
Ni'yaha̱ Salomon, aṯ'aha̱ yo̱ tíiṉcha jóo.̱
12Nk'ie nga kikie Pedro̱ ni xu'bi,̱ b'i ̱ kitsú:

—Jun já Israel, ¿á tíma nkjúhu̱nnu̱u
ni xu'bi?̱ ¿Á tíchaseheṉi ̱ xi nkúhu tsa
nga'yún ts'aj̱iṉ ko̱ tsa ngaṯ'aha̱ tsa jiṉ
su̱bai̱ ̱ 'yún yankjúiṉ Ntia̱ṉá, tsa kui kju̱aẖa
nga kuan'ekjatsú'bahaṉi ̱ ndai̱?̱ 13 Ntia̱ẖa̱
ntje̱ cháná Abraham, Isaac ko̱ Jacob kit-
sjáha̱ kju̱ac̱hánka Ntíhi.̱ Kui xi Jesu xi jun
kin'ekjas'on ko̱ najmi kin'ekjóhoṉ nginku̱n
Pilato̱ nk'ie nga Pilato̱ mjehe̱ ts'ií̱n ndaí̱hi.̱
14 Najmi kin'ekjóhoo̱n nda̱ xi je nginku̱n
Ntia̱ṉá, nda̱ xi nax̱u̱ nginku̱n Ntia̱ṉá. Tu̱
sa ní tsinchu nga n'e̱ ndaí̱hi ̱ nku nda̱ xi
anim̱a̱ ts'ínk'ien. 15 Jun kin'ek'ion nda̱ xi
ts'ínk'íéntu tík'un xu̱ta,̱ tu̱nga Ntia̱ṉáhá
kits'ínkj'áíya ngáha̱ ra̱ ngabayoo.̱ Jiṉ kiyai ̱
ko̱ tí'miyaiẖi ̱ nga b'a̱ kama. 16 Ngaṯ'aha̱
nga s'ejinni ̱ Jesu, kui kju̱aẖa nga Jesu
kuats'ínchjénni ̱ nga kuatsjá nga'yúhu̱n ra̱
ndai̱ ̱ xi yo ko̱ tíyo ei̱.̱ Ngaṯ'aha̱ nga
s'ejinni ̱ Jesu, kui kju̱aẖa nga kamandaha
ndai̱ ̱nginkun.

17 ’Be nd'ai̱,̱ já nts'e, nga najmi yo ni
xi kin'o ko̱ ta̱ ndaha já tjíxánu̱u najmi
be ni xi kits'ín. 18 Tu̱nga b'aẖá ts'ín
kits'íntjusuhun Ntia̱ṉá ni xi kitsúya títjun
nk'ie nga kits'ínkinchja̱ ngayjee̱ já profeta,̱
nga tjíhin nga un sku̱eẖe̱ nda̱ xi kits'ín nibá.
19 Kui nga tankínchj'aẖa̱ ru̱u anim̱aṉu̱u ko̱
n'eḵ'óntjaiyo yjonu̱u tu̱ xi n'eṉdyjajnuhu
ngatitsunnu̱u. Tsa b'a̱ n'oo̱, Ntia̱ṉá tsjánu̱u
nis̱tjin nga chjúntoo̱ 20 ko̱ ts'ií̱n nibásenu̱u
nda̱ xi y'énda títjun nga ts'ií̱n nibá. Kui
xi Jesucristo.̱ 21 Kui xi tjíhin nga k'úéjña
nk'a ján nd'ai̱ ̱ santaha nkúhu nga ku̱ic̱hú
nis̱tjin nga s'eṉda ngáha ngayjee̱ ni xi tjín.
Já profetaẖa̱ Ntia̱ṉá kinchjaṉij̱míyaha niu̱
nk'ie.

22 ’Xi nkú kitsú Moise nk'ie: “Ntia̱ṉá xi
Ntia̱ṉu̱u, kui xi kjésíntjeṉ nku nda̱ profeta̱
xi nkúhu an. A̱jinnu̱u ku̱iṯjuhu. Tas̱inñju
ngatentee̱ ni xi ku̱iṯsu̱nu̱u. 23 A̱t'aha̱ tu̱ yáha
ni xi najmi ku̱as̱ínñjuhu̱ nda̱ profeta̱ xu'bo̱

ku̱ic̱h'onsje aj̱ihiṉ xu̱ta̱ Israel.” 24 Samuel
ko̱ ngayjee̱ já profeta̱ xi kis'e as̱kahan ta̱
kinchjaṉij̱míyaha ni xi tíma nis̱tjin nd'ai̱.̱

25 ’Jun ts'aj̱un ni xi kinchja̱ já profe-
ta.̱ Ngandanu̱u Ntia̱ṉá y'éndakoẖo nt-
je̱ chánu̱u nk'ie nga b'a̱ kitsúhu̱ Abra-
ham: “Ngayjee̱ xu̱ta̱ nax̱iṉantá xi tjín as̱un-
ntee̱ nda kam̱at'ain ngaṯ'aha̱ ntje̱ xi s'eẖi.”
26Títjun jun Ntia̱ṉá kits'ín nibásenu̱u Ntíhi ̱
nk'ie nga kits'ínkj'áíya ngáha̱ ra̱ ngabayoo.̱
Nda kits'ínkoṉu̱u nga b'a̱ kits'ín ko̱ tu̱ xi
k'úéntuhunu ni ch'onk'un xi manu̱u.

4
B'i ̱ ts'ín kin'eko̱kju̱a̱ Pedro̱ ko̱ Jua

1 Pedro̱ ko̱ Jua tíiṉcha nchjaḵo̱ sa xu̱ta̱
naṉtio̱̱ nk'ie nga iṉcha j'ai já na'̱miu̱ ko̱ nda̱
k'aku̱hu̱ já xi kunntá niṉku̱ ko̱ já saduseo.̱
2 Kui xi kama kjahaṉ aṯ'aha̱ Pedro̱ ko̱ Jua
tíbakúyaha̱ xu̱ta̱ naṉtio̱̱ ko̱ tíb'énij̱mí nga
kj'u̱aí̱ya ngáha̱ ra̱ xu̱ta̱ ngabayoo,̱ aṯ'aha̱
j'áíya ngáha̱ ra̱ Jesu. 3 A̱s'ai̱ jakj'ánijé jóo̱ ko̱
kits'ínkjas'en nu̱bay̱á santaha nis̱tjin xi ma
ndyjuu̱n, aṯ'aha̱ ja ngixun kui chu̱bo.̱ 4Xu̱ta̱
xi kint'é ni xi kinchja̱ Pedro̱ ko̱ Jua, nkjin
maha xi kis'ejihiṉ Jesu. Un ra̱ mii ̱tsichuma
já xi kis'ejihiṉ.

5Nis̱tjin xi ma ndyjuu̱n kama ñjakú nanki
Jerusalen já k'aku̱, jáchá xi ta̱ tjíhiṉ xá
ko̱ já chjiṉe'̱éheṉ kju̱aṯéxumoo.̱ 6 J'ai Ana
xi tjíhiṉ nda̱ na'̱mi títjun, ko̱ Kaifa, Jua,
Alejandro̱ ko̱ ngatentee̱ já xi y'aha̱ ra̱ já
na'̱mi k'aku̱. 7 A̱s'ai̱ ngjichj'a Pedro̱ ko̱ Jua
ko̱ kin'ekinchá aj̱ihiṉ jóo.̱ B'a̱ kitsú jóo:̱

—¿Mí xáha xi tjínnu̱u? ¿Yá xi tíb'éxánu̱u
nga b'a̱ tín'o?

8 A̱s'ai̱ b'i ̱ kitsú Pedro̱ nga kitsejíhiṉ ra̱
Espiriṯu̱ Santo:̱

—Jun já tjíxá ko̱ jáchá xi tjíhiṉ xá,
9 tín'ekoḵju̱aṉi ̱ nd'ai̱ ̱ ngaṯ'aha̱ kju̱aṉda
xi kin'ehe̱ nku nda̱ un ko̱ xi nkú ts'ín
kama nkihi.̱ 10Kui nga tjíhin nga chaẖanu
ngatentoo̱ ko̱ ngayjee̱ xu̱ta̱ Israel nga
ngaṯ'aha̱ nga'yúhu̱n Jesucristo,̱ nda̱ xi
nibáha Nazaret, kama nkihi ̱ ra̱ nda̱ xi
kabasinjña ei̱ ̱ nginkun. Jun kingjat'a
kruhu̱u Jesu tu̱nga Ntia̱ṉáhá kits'ínkj'áíya
ngáha̱ ra̱ ngabayoo.̱ 11 Jesu, kui ndjio̱̱
xi najmi kits'ín mje já chjiṉex̱jóo̱ tu̱nga
nd'ai̱ ̱ ja j'ai ma ndjio̱̱ k'aku̱. 12 Najmi tjín
sa kj'aí̱ xi maha̱ ts'ínk'anki xu̱ta.̱ Ntia̱ṉá

najmi kits'ín nibá sa kj'aí̱ as̱unntei ̱ xi kam̱a
ts'ií̱nk'ankiná.

13 A̱s'ai̱ kama nkjúhu̱n já tjíxóo̱ nk'ie nga
kint'é nga b'a̱ ts'ín ndjá tínchja̱ Pedro̱ ko̱
Jua ko̱ iṉcha kikie nga tu̱ já tu̱ k'un tu̱
mahá niu̱ xi najmi 'yún maha̱ xu̱ju̱n. Iṉcha
kamankjihiṉ nga kui jóo̱ xi y'emako̱ Jesu.
14 Tu̱nga najmi behé mí nihi xi kjaṉínehe,̱
aṯ'aha̱ tíiṉcha be nga nda̱ xi kama nkihi ̱
kabasinjñakoẖo̱ jóo.̱ 15 A̱s'ai̱ iṉcha kitsjá
kju̱a̱ nga ku̱iṯju jóo̱ má tíma kju̱o̱ ko̱ kinch-
jaṉij̱míyakoẖo xinkjín niu̱. 16B'i ̱iṉcha kitsú:

—¿Nkú n'eé̱he̱ jóo?̱ Ngayjee̱ xu̱ta̱ xi
tjíntu Jerusalen be kju̱aṉkjún xi kits'ín jóo̱
ko̱ najmi ma b'e'máá. 17Tu̱nga tu̱ xi najmi
ta̱ ngju̱ai̱ṉdju saha éeṉ aj̱ihiṉ xu̱ta,̱ kui nga
tu̱ sahá ku̱iṉchankjúhu̱n raá̱ tu̱ xi najmi ta̱
ch'a k'u̱énij̱míhi Jesu.

18 A̱s'ai̱ kinchja̱ ngáha̱ ra̱ jóo.̱ Y'éch'oho̱
nga najmi ta̱ iṉcha k'u̱énij̱míhi ko̱ tsa
ku̱iṉchjaṉij̱míyaha Jesu. 19Tu̱nga b'iẖí kitsú
Pedro̱ ko̱ Jua nga kinchjaḵo̱ já tjíxóo:̱

—N'eṉkjíntak'un má nihi xi b'a̱
tjín nginku̱n Ntia̱ṉá. ¿A nga jun xi
ku̱iṉú'yá'éiẖiṉ a ra̱ Ntia̱ṉáhá? 20 A̱t'aha̱
jiṉ tjíhin nga ku̱ix̱ínyai ̱ ni xi kiyai ̱ ko̱ xi
kinu'yái.̱

21 A̱s'ai̱ já tjíxóo̱ tsinchánkjúhu̱n tu̱nga
kits'ín ndaí̱hí ra.̱ Najmi kisakúhu̱ mí
nihi xi ts'ií̱nnijéhe̱ ra,̱ aṯ'aha̱ ngayjee̱ xu̱ta̱
kits'íntsjoho̱ Ntia̱ṉá ngaṯ'aha̱ ni xi kamoo.̱
22Ts'ati yachán nú tjín ko̱ yaha̱ ra̱ nga uhu̱n
nda̱ xi kamat'ain kju̱aṉkjún xu'bi ̱nga kama
nkihi.̱

Já postru̱ ko̱ jániy'akúyá xingisoo̱ b'i ̱ ts'ín
iṉcha kinchja̱ko̱ Ntia̱̱ná

23Nk'ie nga ja kin'e ndaí̱ ngáha̱ ra̱ Pedro̱
ko̱ Jua, as̱'ai̱ ngjisehe̱ xu̱ta̱ xi ts'e̱ ko̱ kit-
súyaha̱ ngayjee̱ ni xi kitsú já na'̱mi k'aku̱
ko̱ jáchá xi ta̱ tjíhiṉ xá. 24 Nk'ie nga
kint'é xu̱ta̱ xingisoo̱ éiṉ, ngayjee̱ nkuhú
kits'ín kju̱aṉkjintak'uhu̱n nga iṉcha kinch-
jaḵo̱ Ntia̱ṉá. B'i ̱ iṉcha kitsú:

—Ji Ntia̱ṉi,̱ ji xi kin'endai nk'a ján ko̱
as̱unntee,̱ ntáchak'uu̱n ko̱ ngayjee̱ ni xi
tjíhín. 25 Ntje̱ cháni ̱ David xi nda̱ musu̱hi ̱
kin'ekínchjaḵoẖoni Espiriṯu̱ Santo.̱ B'i ̱
tsixín:
¿Á xaá̱haṉ iṉcha ts'íhin xu̱ta̱ xi tjíhin as̱un-

ntee?̱
¿Á ni xi najmi chumi ni chjíhi ̱ ra̱ tíiṉcha

ts'ínnkjin k'uhun?

26 Y'énda yjoho̱ já rei ̱ xi tjín as̱unntee̱ ko̱
kama ñjakú já tjíxóo.̱

Iṉcha ngji kontraẖa̱ Ntia̱ṉá ko̱ nda̱ xi kits'ín
nibá.

27 ’A̱t'aha̱ kju̱axi ̱ nga nanki xu'bi ̱ nda̱
rei ̱ Herode̱ Antipa̱ ko̱ Poncio̱̱ Pilato̱ kama
ñjakúko̱ xu̱ta̱ xi ntje̱ Israel tjeẖeṉ ra̱ ko̱
xi najmi ntje̱ Israel tjeẖeṉ ra̱ nga iṉcha
ngji kontraẖa̱ Jesu xi Ntíhi,̱ kui xi y'exáí
nga kin'e nibáí. Kui xi je. 28 B'a̱ ts'ín
kits'íntjusuhun jóo̱ ngayjee̱ ni xi ja y'enda
títjuin ko̱ xi tsixínyai nga tjíhin nga kam̱a.

29 ’Nd'ai̱ ̱ ji Ntia̱ṉi,̱ chas̱ei̱ẖi ̱ ni xi mjehe̱
ts'ií̱nni ̱ jóo.̱ Tjeihiṉ xu̱ta̱ xi ts'i ̱ nga ndjá
k'u̱énij̱mí én xi ts'i.̱ 30 Nga'yíhiṉ katuma
nkihi ̱ ra̱ xu̱ta̱ un ko̱ katuma kju̱aṉkjún ko̱
ni xi ku̱aḵúchji kju̱ac̱hánkahi.̱ N'ec̱hjénni ̱
nga n'ei̱ ̱ kui niu̱ ngajoho̱ Jesu, kui xi Ntíhi ̱
ko̱ tsje.

31 Nk'ie nga ja kamaha̱ jóo̱ nga kinch-
jaḵo̱ Ntia̱ṉá, ts'ajniyá aṉte xi má nga kama
ñjakú. Ngayjee̱ j'aijíhiṉ Espiriṯu̱ Santo̱ ko̱
ndjá iṉcha y'énij̱mí éheṉ Ntia̱ṉá.

B'i ̱ ts'ín nkuhú tsasinko̱ xinkjín xu̱ta̱ xi
s'ejihiṉ Jesu

32 Nkuhú kits'ín anim̱aẖa̱ ko̱ kju̱aṉkjin-
tak'uhu̱n ngayjee̱ xi kis'ejihiṉ Jesu. Ndaha
nku najmi b'a̱ kitsú tsa nkuhú kui ts'e̱ ni
xi tjíhiṉ. Tu̱ sa ní ngujihín kits'ínchjénko̱
xinkjín ni xi tjíhiṉ. 33 'Yún kis'ehe̱ nga'yún
já postru̱ nga kitsúya nga j'áíya ngáha̱ ra̱
ngabayoo̱ Nda̱ Ntia̱ṉá Jesu ko̱ ngayjee̱ 'yún
nda kits'ínkoẖo̱ Ntia̱ṉá. 34 A̱jihiṉ xu̱to̱ najmi
kis'e xi kindyjat'aha̱ tsa mí nihi, aṯ'aha̱
ngayjee̱ xi tjíhiṉ xu'ba ko̱ tsa ni'ya tsatéña
ko̱ j'aiko̱ too̱n xi kik'ai̱ẖi.̱ 35 J'ai tsjáha̱ já
postru̱ ko̱ kui xi tsakjánya too̱oṉ nga kit-
sjáha̱ xi nkú tjín machjéheṉ nga nkúnkú
xu̱ta.̱

36Y'ejña nku nda̱ xi y'aha̱ ra̱ ntje̱ chá Levi
xi kitsin xjo̱ Chipre̱ xi 'mi Kuse, xi já postru̱
y'ét'a j'áíhiṉ nga Bernabe k'úín. Kui j'áín xi
tsuhu̱ ra:̱ xi tsjá nga'yúhu̱n xu̱ta.̱ 37Bernabe
tsatéña nku xu'ba xi tíjñaha̱ ko̱ j'ai tsjáha̱ já
postru̱ too̱n xi kik'ai̱ẖi.̱

5
B'i ̱ ts'ín kama mjehe̱ Anania̱ ko̱ Safira̱

k'u̱a̱na̱cha̱ha̱ já postru̱
1 Nku nda̱ xi 'mi Anania̱ ko̱ Safira̱ 'mi

chju̱úhu̱n iṉcha tsatéña nku xu'ba. 2 Jakj'á
chuba too̱n xi kik'ai̱ẖi ̱ xu'baha̱ ndo̱ ko̱ tu̱

nkuhú tíkjá j'ai tsjáha̱ já postru̱. Ta̱ kikie
chju̱úhu̱n ni xi kits'ín. 3A̱s'ai̱ b'i ̱kitsú Pedro:̱

—Ji Anania,̱ ¿á ndaṉindoo̱ jas'enjihin ani-̱
maẖi ̱ nga tích'anac̱haẖa̱ ri ̱ Espiriṯu̱ San-
to?̱ Tsateñai xu'bahi ̱ ko̱ tí'bai̱y̱jeni ̱ too̱oṉ
tíbixín. 4 Kintehe̱ ni nga tsateñai xu'boo,̱
¿a najmi jihí ts'i?̱ Nk'ie nga tsateñai, ¿a
najmi jihí kam̱a ts'iẖi too̱oṉ? ¿Á b'a̱ kitsúhu
anim̱aẖi ̱ nga kichjubéheni chuba? Ntia̱ṉá
tích'anac̱hai̱ẖi,̱ najmi xu̱ta.̱

5 Nk'ie nga kint'é Anania̱ éiṉ, tjeṉ'yún
j'aikijnehé nga k'ien. Tu̱ ni xí kitsankjúhún
ngayjee̱ xu̱ta̱ xi kint'é ni xi kamoo.̱ 6 A̱s'ai̱
j'ai k'u̱a̱ já as̱ti, kik'otikjájnu najyun yjonin-
tee̱ ko̱ tsitjusjeko̱ nga ngjingjáyanji.

7 J'a ra̱ tsa nkú ma jan ora̱ j'ai chju̱úhu̱n
Anania̱ nga najmi be ni xi kamoo.̱ 8 A̱s'ai̱
kingjásjaiya Pedro:̱

—T'inyaní, ¿a b'a̱ tjín kich'o xu'banu̱u
nga tsateño?

—Johoṉ, b'a̱ tjín tsateñai ̱—kitsú Safira.̱
9 A̱s'ai̱ b'i ̱ kitsú Pedro:̱
—¿Á kabincha'ahanu xinkiu̱ nga

mjeheṉu̱u chjút'ayák'uhunnu Espiriṯu̱hu̱
Ntia̱ṉá? A̱stiu̱ aṉkju̱o̱ yja já xi kfingjáyanji
x'iẖiṉ ko̱ ji ta̱ ngju̱ai̱ḵoẖi nd'ai̱.̱

10 Ta̱ kuihi chu̱bo̱ j'aikijnet'a sjai Pedro̱
tac̱hjúu̱n nga k'ien. Nk'ie nga jas'en já
as̱tiu̱, kikie nga kjijña k'ien tac̱hjúu̱n ko̱
tsitjuko̱ nga ngjingjáyanjit'aha̱ x'iẖiṉ. 11Tu̱
xí kitsankjúhún ngayjee̱ xu̱ta̱ niṉku̱ ko̱
ngayjee̱ xu̱ta̱ xi kint'é ni xu'bi.̱

B'i ̱ ts'ín y'entu já postru̱
12 Já postru̱ kits'ín ṉkjún kju̱aṉkjún ko̱ ni

xi tsakúchji kju̱ac̱hánkaha̱ Ntia̱ṉá aj̱ihiṉ xu̱-
ta,̱ ko̱ ngayjee̱ nkuhúkik'a xinkjín nga kama
ñjakú aṉte xi 'mi Kinte Ni'yaha̱ Salomon.
13Ndaha nku xu̱ta̱ xingisoo̱ najmi kama k'un
nga kam̱a ngujihiṉ xu̱ta̱ xi kama ñjakú yo,̱
tu̱nga xu̱ta̱ naṉtio̱ẖó tjo ṉkjún kits'íhiṉ.

14Nkjin ṉkjún já ko̱ jminchjín j'aijín saha̱
xu̱ta̱ xi s'ejihiṉ Nda̱ Ntia̱ṉá Jesu. 15Santaha
ay̱a niy̱átée̱ kik'onsje xu̱ta̱ xu̱ta̱ uhu̱n nga
kama̱ ko̱ nac̱han kingjántusún, tu̱ xi nk'ie
nga kj'u̱aẖa Pedro̱ ndaha tsa tu̱ nk'íéheṉ
kj'u̱aṉehe̱ xu̱ta̱ uu̱n, kam̱a nkihi.̱ 16 Ta̱ j'ai
ṉkjún xu̱ta̱ xi tjíntu aṉdai nanki Jerusalen
nga j'aiko̱ xu̱ta̱ uhu̱n ko̱ xi tjíntujíhiṉ jánin-
doo.̱ Ngayjee̱ kama nkihi.̱

B'i ̱ ts'ín ngji kontra̱ha̱ já tjíxóo̱ já postru̱

17 A̱s'ai̱ tu̱ ni xí kama xintak'uhún nda̱
na'̱mi títjuu̱n ko̱ ngayjee̱ já xi makoẖo,̱ kui
xi já saduseo.̱ 18Kits'ínkji já xi jakj'ánijé já
postru̱ ko̱ kits'ínkjas'en nu̱bay̱á. 19 Tu̱nga
nk'iehé nga nis̱tjeṉ nku ntítsjehe̱ Ntia̱ṉá
kikjex'á nu̱bay̱óo̱ ko̱ kik'onsje jóo̱ nga b'i ̱
kitsúhu̱:

20 —Tankíún. Tiṉcho má ma naṯsihiṉ
niṉku̱ ko̱ t'inyohoo̱ xu̱ta̱ ngayjee̱ én xi tsjá
kju̱aṯík'un.

21 A̱s'ai̱ kits'íntjusun já postru̱ én xi
kik'ihiṉ. Nis̱tjin xi ma ndyjuu̱n jas'en má
ma naṯsihiṉ niṉku̱ ko̱ tsakúya. A̱s'ai̱ j'ai
nda̱ na'̱mi títjuu̱n ko̱ já xi makoẖo̱ aṉte
má nga ma ñjakúko̱ xinkjín ko̱ kinchja̱ ñja-
ha̱ ngayjee̱ já k'aku̱hu̱ xu̱ta̱ Israel. Kitsjá
kju̱a̱ nga ngju̱ai̱c̱hj'a já postru̱ ay̱a nu̱bay̱óo.̱
22 Tu̱nga nk'iehé nga tsichu nu̱bay̱óo̱ já xi
kunntá niṉku̱, najmi kisakúhu̱ já postru̱.
A̱s'ai̱ kik'óya ngáha nga j'aiko̱ én. 23B'i ̱iṉcha
kitsú:

—Tjíchja tsjan tsjan aṉkju̱a̱ nu̱bay̱óo̱ nga
kuichii ̱ ko̱ tíiṉchasti aṉkju̱o̱ já xi tíkunntá
yo.̱ Tu̱nga nk'iehé nga kuachjux'ái,̱ ndaha
nku najmi kuayai ̱ ay̱oo.̱

24 Nk'ie nga kint'é én xu'bi ̱ nda̱ na'̱mi
títjuu̱n ko̱ já na'̱mi k'aku̱ ko̱ nda̱ k'aku̱hu̱
já xi kunntá niṉku̱, ndaha najmi ta̱ be mí
ni xi ku̱iṯsu̱. Kingjásjaiyaha̱ xinkjín má
ku̱ic̱húkjet'a ni xi tímoo.̱ 25Tu̱nga b'aẖá j'ai
tsú nku nda:̱

—Jun, já xi kin'ekjas'on nu̱bay̱á tíiṉcha
naṯsihiṉ niṉku̱ ko̱ tíbakúyaha̱ xu̱ta̱ naṉtio̱.̱

26 A̱s'ai̱ nda̱ k'aku̱hu̱ já xi kunntá niṉku̱
ko̱ já xi yjankihi ̱ iṉcha ngjikj'á já postru̱.
Najmi iṉcha kits'ín'uhu̱n nga j'aiko,̱ aṯ'aha̱
tsankjún tsa ndjio̱̱ k'u̱éhe̱ xu̱ta̱ naṉtio̱.̱
27Nk'ie nga j'aiko,̱ tsinchá nginku̱n já tjíxá xi
kama ñjakú yo.̱ A̱s'ai̱ b'i ̱ kitsúhu̱ nda̱ na'̱mi
títjuu̱n:

28 —Ja b'a̱ kik'in sisinnu̱u nga ndahac̱hí
najmi kam̱a k'úénij̱míhu̱u Jesu xu̱ta,̱ tu̱nga
tu̱ sahá b'a̱ tín'o. Ngayjee̱ xu̱ta̱ Jerusalen be
ni xi tíbakuyó, ko̱ mjenu̱u nga jiṉ ch'aṉjii ̱
ngabayaha̱ ndo.̱

29 A̱s'ai̱ b'i ̱ kitsú Pedro̱ ko̱ já postru̱
xingisoo:̱

—Títjun tjíhin nga ku̱iṉú'yá'éiẖiṉ
Ntia̱ṉá nga xu̱ta.̱ 30 Jun kin'ek'ion Jesu
nga kikjat'a kruu̱, tu̱nga Ntia̱ẖa̱ ntje̱
cháháná kits'ínkj'áíya ngáha̱ ra̱ ngabayoo.̱
31 Ntia̱ṉá kitsjáha̱ kju̱ac̱hánka nga kits'ín
nga y'ejñat'aha.̱ Kui xi tíjña títjun nd'ai̱ ̱

ko̱ xi ts'ínk'anki xu̱ta,̱ tu̱ xi tsjáha̱ ra̱ xu̱ta̱
Israel nga ngju̱ai̱ḵj'áha̱ ra̱ anim̱aẖa̱ ko̱ kam̱a
ndyjat'aha̱ jéhe.̱ 32 Jiṉ kiyai ̱ ko̱ tíbixínyai ̱ ni
xu'bi ̱ko̱ Espiriṯu̱ Santo̱ ya, Espiriṯu̱ Santo̱ xi
Ntia̱ṉá tsjáha̱ xu̱ta̱ xi nt'é'éheṉ.

33Nk'ie nga kint'é já tjíxóo̱ én xu'bi,̱ tu̱
ni xí 'yúhún kama kjahaṉ, santaha kama
mjehe̱ nga ts'ií̱nk'ien já postru̱. 34 Tu̱nga
nkuhú nda̱ fariseo̱ xi 'mi Gamaliel, xi nku
nda̱ chjiṉe'̱én xi bakúya kju̱aṯéxumoo̱ ko̱ xi
benkjúhu̱n ngayjee̱ xu̱ta,̱ kui xi b'a̱ kitsú
nga ku̱ic̱h'onsje kutju já postru̱. 35 A̱s'ai̱ b'i ̱
kitsúhu̱ já tjíxá xingisoo:̱

—Jun xi ntje̱ Israel tjeẖeṉnu̱u, nda nda
chas̱oo̱ tsa mí nihi xi n'oẖo̱ jóo.̱ 36 A̱t'aha̱ xi
nkú kama nd'ai̱ ngáha, nda̱ chánka kits'ín
ma yjoho̱ nda̱ Teuda̱ ko̱ ma ra̱ ñju unchan já
xi kitsjennkíhi.̱ Tu̱nga kin'ek'iehén ndo̱ ko̱
kindzjoya ngayjee̱ xi kitsjennkíhi.̱ B'a̱ ts'ín
tsichukjehe ni xu'bo.̱ 37 Ko̱ as̱kan ngáha,
nis̱tjin nga tís'exki ̱ ngayjee̱ xu̱ta,̱ j'ai Juda,̱
nda̱ xi nibáha aṉte Galilea,̱ ko̱ nkjin ṉkjún
xu̱ta̱ kitsjennkíhi.̱ Tu̱nga ta̱ kin'ek'iehén
ndo̱ ko̱ kindzjoya ngayjee̱ xi kitsjennkíhi.̱

38 ’Kui b'a̱ maha, b'a̱ tíxihiṉnu̱u nd'ai̱.̱ Na-
jmi tu̱ nungijiun yjonu̱u ni xi tíiṉcha ts'ín
já xu'bi.̱ Najmi tu̱ jun nkú n'ohoo̱. A̱t'aha̱
tsa ts'e̱ xu̱ta̱ as̱unntei ̱ni xi tíiṉcha ts'ín jóo,̱
ku̱ic̱húkje. 39 Tu̱nga tsa Ntia̱ṉáhá ts'e̱ niu̱,
najmi kam̱anu̱u n'eḵjio. Kutsa santahá ni
ko̱ Ntia̱ṉá tíbankíún kontroo̱.

40 A̱s'ai̱ kits'ínkjáíhiṉ já tjíxóo̱ ni xi kitsú
Gamaliel. Kinchjaẖa̱ já postru̱, kingjáha̱
ko̱ y'éjña nkjúhu̱n nga k'u̱énij̱míyaha Jesu.
Iṉcha kits'ín ndaí̱ ngáha̱ ra.̱ 41 Iṉcha tsitju
já postru̱ nginku̱n já tjíxóo̱ nga tsjo tíiṉcha
ma ts'íhiṉ ra,̱ aṯ'aha̱ Ntia̱ṉá kitsjántehe̱ nga
un sku̱eẖe̱ ngaṯ'aha̱ Jesu. 42Ngayje nis̱tjin
tsakúya teheṉte ko̱ y'énij̱mímámanaṯsihiṉ
niṉku̱ ko̱ xki ̱ ni'ya nga Jesu xi kits'ín nibá
Ntia̱ṉá.

6
Kui nga̱t'ai ̱ kis'et'a xá yatu já xi tsasinko̱ já

postru̱
1Nis̱tjin nk'ie nga ja tíiṉchamankjin xu̱ta̱

xi yjankihi ̱ Jesu, as̱'ai̱ xi nchja̱ én griego̱
b'a̱ kitsú nga najmi nda títs'ín xi nchja̱ én
hebreo.̱ B'a̱ iṉcha kitsú nga najmi nda
tíchasehe̱ jminchjín xi nchja̱ én griego̱ xi
ja k'ien x'iẖiṉ nk'ie nga tímandzjo nichine
xki ̱nis̱tjin. 2 A̱s'ai̱ já postru̱ xi te joo̱ kinchja̱

ñjaha̱ ngayjee̱ xu̱ta̱ ni'yakuyáha̱ Jesu ko̱ b'i ̱
kitsúhu̱:

—Jiṉ tjíhin nga k'úénij̱míi ̱ éheṉ Ntia̱ṉá.
Najmi nda tjín tsa k'úéjñai ̱ nga b'a̱ n'ei̱,̱
tsa tu̱ xi yámixo̱ chas̱eẖe̱ ri.̱ 3Kui nga jun,
já nts'e, tiṉchísjaihinu aj̱innu̱u yatu já xi
yankjún, xi kitsejíhiṉ ra̱ Espiriṯu̱ Santo̱ ko̱
xi naṉka̱ ts'ínnkjink'un, tu̱ xi k'u̱ai̱ẖi ̱ ri ̱ xá
xu'bi.̱ 4B'a̱ ts'ín jiṉ n'eḵjas'eheṉ ri ̱yjoni ̱nga
chu̱bakoi̱ ̱Ntia̱ṉá ko̱ nga k'úénij̱míi ̱ éheṉ.

5 Ngayjee̱ xu̱ta̱ kits'ínkjáíhiṉ ni xi kitsú
já postru̱ ko̱ j'ájin já xu'bi:̱ Estebaṉ, nku
nda̱ xi 'yún s'ejihiṉ Ntia̱ṉá ko̱ xi kitsejíhiṉ
ra̱ Espiriṯu̱ Santo,̱ Felipe,̱ Procoṟo,̱ Nicanor,
Timon, Parmena,̱ ko̱ Nicola, nda̱ xi nibáha
nanki Antiokia.̱ Kui nda̱ xi najmi ntje̱
judio̱ tjeẖeṉ ra̱ tu̱nga jahá nd'ai̱ s'ejihiṉ ra̱
Ntia̱ṉá. 6Já postru̱ jaich'áha̱ já xi yatui.̱ A̱s'ai̱
já postru̱ kinchjaṉtjai jóo̱ nginku̱n Ntia̱ṉá
ko̱ kingjénne ntsja.

7 'Yún ngjindju éheṉ Ntia̱ṉá nanki
Jerusalen ko̱ 'yún nkjin kama xu̱ta̱
ni'yakuyáha̱ Jesu. Ta̱ nkjin já na'̱mi
kis'ejihiṉ Jesu.

Kui nga̱t'ai ̱ kichjubénijéhe Esteba̱n
8Estebaṉ 'yún nda kits'ínkoẖo̱ Ntia̱ṉá ko̱

kitsjáha̱ nga'yún. Kits'ín kju̱aṉkjún ko̱ ni
i xi tsakúchji kju̱ac̱hánkaha̱ Ntia̱ṉá aj̱ihiṉ
xu̱ta̱ naṉtio̱.̱ 9 A̱s'ai̱ k'u̱a̱ xu̱ta̱ ni'ya sinagoga̱
xi 'mi Sinagogaẖa̱ Xu̱ta̱ Ndaí̱ iṉcha ngji
kontraẖa̱ Estebaṉ, ko̱ k'u̱a̱ xu̱ta̱ Cirene̱ ya,
ko̱ xu̱ta̱ Alejandria,̱ ko̱ k'u̱a̱ xi nibáha aṉte
Cilicia̱̱ ko̱ aṉte Asia̱.̱ Kui xi iṉcha y'ésiko̱
Estebaṉ. 10Tu̱nga najmi kamahá ra̱ kits'ín
nganaẖa,̱ aṯ'aha̱ Espiriṯu̱ Santo̱ kitsjáha̱ Es-
tebaṉ kju̱aṉkjink'un naṉka̱ nga kinchja.̱

11 A̱s'ai̱ iṉcha y'échjíhi ̱ k'u̱a̱ já tu̱ xi b'a̱
ku̱iṯsu̱hu nga kui xi kint'é nga Estebaṉ
ch'on kitsúhu̱ Moise ko̱ Ntia̱ṉá. 12B'a̱ ts'ín
tsinchákjahaṉ ra̱ xu̱ta̱ naṉtio̱̱ ko̱ jáchá xi
tjíhiṉ xá ko̱ já chjiṉe'̱éheṉ kju̱aṯéxumoo.̱
A̱s'ai̱ ngjikj'ánijé Estebaṉ ko̱ ngjiko̱ má nga
ma ñja já tjíxóo.̱ 13Ta̱ iṉcha j'aiko̱ já testiyu̱
tsank'á xi b'i ̱ kitsú:

—Kui ndai̱ ̱ tu̱ nku én ch'on tsuhú títsuhu̱
niṉku̱hu̱Ntia̱ṉá ko̱ kju̱aṯéxumoo.̱ 14Kinu'yái ̱
nga b'a̱ kitsú nga Jesu, nda̱ xi nibáha
Nazaret, ts'ií̱nkatsúnya niṉku̱ xu'bi ̱ ko̱ nga
ts'ií̱nk'óntjaiya sin xi kich'aá xi tsakúyaná
Moise.

15 A̱s'ai̱ ngayjee̱ já tjíxá xi kab'entu yo̱

tsasehe̱ Estebaṉ ko̱ kikie nga b'a̱ tjín aṉkjín
ntítsje tjín aṉkjín Estebaṉ.

7
B'i ̱ ts'ín tsasinntjai yjoho̱ Esteba̱n nginku̱n

já tjíxóo̱
1 A̱s'ai̱ nda̱ na'̱mi títjuu̱n kingjásjaiyaha̱

Estebaṉ:
—¿A kju̱axi ̱ni xi tíiṉcha tsu jóo?̱
2 A̱s'ai̱ b'i ̱ kitsú Estebaṉ:
—Jun xi ntje̱ Israel tjeẖeṉnu̱u ko̱ jun xi

tjínnu̱u xá, tas̱inñju manú. Ntia̱̱ chánkaná
tsakúchjihi ̱yjoho̱ ntje̱ chánáAbrahamnk'ie
nga tíjña sa aṉte Mesopotamia̱,̱ kintehe̱ ni
nga ngju̱ai̱ḵ'iejña nanki Haran. 3 B'a̱ kit-
súhu̱: “Tiṯjui nankihi ̱ ko̱ t'entui xu̱ta̱ xinki.̱
T'ihiṉnchin aṉte xi kuakuhu.” 4 A̱s'ai̱ tsitju
Abraham aṉtehe̱ xu̱ta̱ Caldea̱ ko̱ ngjik'iejña
nanki Haran. Nk'ie nga k'ien na'̱mihi ̱Abra-
ham, Ntia̱ṉá kits'ín nibáha̱ má tintsu̱boo̱
nd'ai̱.̱

5 ’E̱i ̱ najmi kitsjáha̱ aṉte xi kam̱a ts'e,̱
ndaha nku temá kam̱a ku̱as̱ín tsu̱ku̱. Tu̱nga
kitsúya títjuhún ra̱ nga tsjáha̱ nga kam̱a ts'e̱
ei̱ ̱ má tintsu̱boo̱ nd'ai̱ ̱ ko̱ nga ntje̱ xi s'eẖe̱
as̱kahan ta̱ kam̱a ts'e,̱ ndaha tsa najmi tjíhiṉ
ntí Abraham kui nis̱tjiu̱n. 6Ntia̱ṉá b'a̱ kitsú
yaha̱ Abraham nga ntje̱ xi s'eẖe̱ k'úéntumá
nga najmi kui ts'e,̱ ko̱ nga xu̱ta̱ musu̱ n'e̱
ma, ko̱ nga ñju unchan nú tjíhin un sku̱eẖe.̱
7B'a̱ kitsú ya Ntia̱ṉá: “An ts'inkoḵju̱a̱ xu̱ta̱
xi musu̱ ts'ií̱n maha.̱ A̱skahan iṉcha ku̱iṯju
yo̱ ko̱ ts'ií̱ntsjona aṉte xu'bi.̱”

8 ’Ntia̱ṉá b'a̱ kitsúhu̱ nga ts'ií̱n ni circun-
cision, tu̱ xi b'a̱ ts'ín saḵúchji ni nda xi
y'éndako.̱ Kui b'a̱ maha, nk'ie nga kitsi-
hin Isaac ko̱ nga ja tjíhiṉ jin nis̱tjin, Abra-
ham kits'íhiṉ ni circuncision. Isaac b'a̱ ta̱
kits'íhiṉ Jacob, ko̱ Jacob b'a̱ ta̱ kits'íhiṉ ntí
xi te joho,̱ xi kama ntje̱ cháná.

9 ’Kits'ínnchiṉiẖi ̱já nts'e̱ Kuse ko̱ tsatéña-
ha̱ xu̱ta̱ xí tjín aṉte Egipto.̱ Tu̱nga Ntia̱ṉáhá
tsasinkoẖo̱ Kuse 10 ko̱ kits'ínkj'a t'axíhiṉ
ngayjee̱ kju̱a'̱un xi kisatéjin. Kitsjáha̱
kju̱aṉkjintak'un naṉka̱ ko̱ kju̱aṉda nginku̱n
nda̱ faraon, xi nda̱ reiẖi ̱ xu̱ta̱ Egipto.̱ Nda̱
rei ̱ kitsjá xáha̱ Kuse nga kam̱a nda̱ títjuhu̱n
xu̱ta̱ Egipto̱ ko̱ nda̱ k'aku̱hu̱ ngayjee̱ xu̱ta̱ xi
tjín ni'yaha̱ nda̱ rei.̱

11 ’A̱s'ai̱ kis'e kjintíá ko̱ kju̱a'̱un chánka
ngayjee̱ aṉte Egipto̱ ko̱ aṉte Canaan, má
nga tjíntu ntje̱ cháná. Najmi ta̱ kisakúhu̱

ra̱ nichine. 12Nk'ie nga kint'é én Jacob nga
Egipto̱ tjín tuniṉ̃u̱, kits'ínkji ntíhi ̱ xi ntje̱
cháná maha niy̱á xi tjuhun. 13 Ko̱ niy̱á xi
ma joho Kuse tsakúchjihi ̱yjoho̱ já nts'e.̱ B'a̱
ts'ín kikiehe nda̱ faraon xu̱ta̱ xi ts'e̱ Kuse.

14 ’A̱s'ai̱ b'a̱ kitsú Kuse nga ngju̱ai̱c̱hj'a
Jacob xi na'̱mihi ̱ maha ko̱ ngayjee̱ xu̱ta̱ xi
y'aha̱ ra,̱ xi cháte ko̱ kanúnmaha. 15B'a̱ ts'ín
j'aik'iejñaha Jacob Egipto̱ ko̱ yo̱ k'ien. Ta̱
yo̱ ya iṉcha k'ien ntíhi ̱ xi kama ntje̱ cháná.
16 A̱skahan ngji s'eyanji Jacob nanki Sikem,
má nga tíjña tsjó xi ts'atse Abraham nga
kitsjáha̱ too̱ntaba ntíhi ̱Hamor.

17 ’Nk'ie nga tsichu tiña nis̱tjin nga
ts'ií̱ntjusun Ntia̱ṉá ni xi kitsúya títjuhu̱n
Abraham, 'yún nkjin kama sa xu̱taṉá xi
kik'ientu Egipto.̱ 18 A̱s'ai̱ tsatéxuma yo̱
kj'aí̱ nda̱ rei ̱ xi najmi be Kuse. 19 Kui xi
ts'anac̱haẖa̱ xu̱taṉá ko̱ kits'ín'uhu̱n ntje̱
cháná. Kits'ín kju̱a'̱yúhu̱n ra̱ nga k'u̱éntu
masen ntíhi ̱ tu̱ xi ku̱ay̱áha.

20 ’Kui nis̱tjiu̱n kitsin Moise ko̱ Ntia̱ṉá
kisasíhiṉ Moise. Jan sá kamaha̱ xi cháha̱
nga kikuhu̱n. 21Nk'ie nga kis'ejña masen,
taḵjíhiṉ nda̱ faraon jakj'áha̱ ko̱ kits'íncháha̱
xi nkúhu tsa ntíhi ̱ maha. 22 B'a̱ ts'ín
tsangiyaha Moise ngayjee̱ ni xi maha̱ xu̱ta̱
Egipto.̱ Nku nda̱ chánka kama. Kinchja̱ ko̱
tse ni xi kits'ín.

23 ’Nk'ie nga jehe̱ yachán nú Moise, ani-̱
maẖa̱ nibaha̱ ra̱ nga ngjitsubek'ún xu̱-
ta̱ xinkjín, xi xu̱ta̱ Israel. 24 Nk'ie nga
kikie nga tín'e'uhu̱n nku nda̱ xi ntje̱ Is-
rael tjeẖeṉ ra,̱ tsasinko.̱ Kits'ínk'ien nda̱
Egipto̱ xi b'a̱ kits'íhiṉ. B'a̱ ts'ín kits'ín
ngajoyaha ni xi tín'ehe̱ nda̱ xi ntje̱ Is-
rael tjeẖeṉ ra.̱ 25 A̱t'aha̱ b'i ̱ kitsú Moise
nga kits'ínnkjink'un: “Kam̱ankjihiṉ xu̱ta̱
xinkjíán nga an ts'ií̱nchjénna Ntia̱ṉá tu̱ xi
kam̱a ndaí̱hi ̱ra̱ xu̱taṉa.̱” Tu̱nga najmi b'aẖá
ts'ín kits'ínnkjink'un xu̱to.̱

26 ’Nis̱tjin xi ma ndyjuu̱n kikie Moise nga
jo já xi ntje̱ Israel tjeẖeṉ ra̱ tíiṉcha kjánko̱
xinkjín ko̱mjehe̱nga ku̱aṯekj'áíyaha̱ jóo.̱ B'i ̱
kitsúhu̱: “Jun já, nts'o mahanu xinkiu̱. ¿Á
ta̱ jun tín'e'uhu̱n ru̱u xinkiu̱?” 27 A̱s'ai̱ nda̱
xi títs'ín'uhu̱n nda̱ xinkuu̱ kitsuniña Moise
nga b'a̱ kitsúhu̱: “¿Yá xi kitsjá xáhi nga ji
xi kam̱ai nda̱ k'aku̱ni ̱ ko̱ nga chas̱ei̱ẖi ̱ tsa
nda ko̱ tsa najmi nda tín'ei?̱ 28 ¿A koẖó an
mjehi n'eḵ'ienní xi nkú ts'ín kin'ek'iein nda̱
Egipto̱ kujña?̱” 29 Nk'ie nga kint'é Moise

éiṉ, tsanka ko̱ ngjik'iejña aṉte Madian. Yo̱
y'ejñasún ko̱ yo̱ kis'entuhu̱ jo ntí.

30 ’Nk'ie nga j'a yachán nú, nku ntít-
sje j'aisehe̱ Moise aṉte kixiu̱ tiña as̱unntu
tjeṉki ̱ Sinai. A̱jihiṉ nku na'̱yá ntsje̱ xi
títi tsakúchjihi ̱ yjoho.̱ 31 Kama nkjúhu̱n
Moise nk'ie nga kikie ni xi tíma chjihi ̱
ko̱ ngjise tiñaha̱ tu̱ xi ku̱as̱e̱ sisihiṉ ra.̱
Tu̱ kint'éhé ntaẖa̱ Ntia̱ṉá nga b'a̱ kitsúhu̱:
32“An xi Ntia̱ẖa̱ ntje̱ cháhi,̱ Ntia̱ẖa̱ Abraham,
Isaac ko̱ Jacob.” Ts'atsé nkjún Moise ko̱
najmi kama k'un nga tsase. 33 B'a̱ kitsú
Ntia̱ṉá: “N'es̱jei tjaḇax̱ín ntéhi,̱ aṯ'aha̱ aṉte
nkjúhún má nga kabisinjñai. 34Tíbe kju̱aṉi-̱
ma̱ xi tíf'a xu̱ta̱ xi ts'aṉ xi tjíntu Egipto̱ ko̱
tínt'e nga un tíiṉcha maha.̱ Kaf'áij̱eṉ tu̱ xi
ts'in ndaí̱hi ̱ ra.̱ T'endai yjohi.̱ An ts'inkjíhi
Egipto.̱”

35 ’Najmi kits'ín mjehe̱ jóo̱ Moise nga
b'i ̱ kik'ihiṉ: “¿Yá xi kitsjá xáhi nga ji
xi kam̱ai nda̱ k'aku̱ni ̱ ko̱ nga chas̱ei̱ẖi ̱ tsa
nda ko̱ tsa najmi nda tín'ei?̱” Tu̱nga
kuihí Moise xi kama chjihi ̱ntítsjehe̱ Ntia̱ṉá
aj̱in na'yá ntsje̱ xi títiu̱. B'a̱ ts'ín Ntia̱ṉá
kits'ínkjihi ̱ ra̱ ko̱ kik'ai̱ ̱ xáha̱ nga kui xi
kama nda̱ k'aku̱hu̱ xu̱taṉá ko̱ nga ts'ií̱n
ndaí̱hi.̱ 36 Kui xi kik'onsje xu̱taṉá Egipto.̱
Yachán nú tjíhin kits'ín kju̱aṉkjún ko̱ ni xi
tsakúchji kju̱ac̱hánkaha̱ Ntia̱ṉá Egipto̱ ko̱
aj̱ihiṉ Ntáchak'un Niu̱ ko̱ aṉte kixiu̱.

37 ’Kui Moise xi b'a̱ kitsúhu̱ xu̱ta̱ Is-
rael: “Ntia̱ṉá kjésíntjeṉ nku nda̱ profeta̱ xi
nkúhu an. A̱jinnu̱u ku̱iṯjuhu.” 38Kui Moise
xi y'ejñajihiṉ xu̱ta̱ nga kama ñjakú nk'ie
nga y'entu aṉte kixiu̱. Kinchjaḵo̱ ntítsjee̱
as̱unntu tjeṉki ̱ Sinai ko̱ ta̱ kinchjaḵo̱ ntje̱
cháná. Kik'ai̱ẖi ̱nga tsjáná én xi ts'ínk'íéntu
tík'unná.

39 ’Tu̱nga ntje̱ cháná najmi kama mjehe̱
nga ku̱iṉt'é'éheṉ. Tu̱ sahá kits'ín t'axín
ko̱ kama mjehe̱ nga k'oó̱ya ngáha Egip-
to.̱ 40 B'a̱ iṉcha kitsúhu̱ Aaron: “N'eṉdani ̱
ntia̱̱ xi tsjén títjunni,̱ aṯ'aha̱ najmi yai ̱ mí
nihi xi kamaha̱ Moise, nda̱ xi kik'onsjeni ̱
Egipto.̱” 41 A̱s'ai̱ iṉcha kits'ínnda nku turu̱
ntia̱̱ ko̱ kits'ínk'ien chu̱ nga kitsjáha̱ chje.̱
Kits'íntsjoho̱ ni xi ntsja kits'ínndakoẖo.

42 ’A̱s'ai̱ Ntia̱ṉá najmi ta̱ kits'ínsihiṉ ra̱
xu̱ta̱ xu'bo.̱ Kitsjántehe̱ nga ts'ií̱ntsjoho̱
niñu xi tjín nk'a ján. B'a̱ kama xi nkú ts'ín
tjít'a xu̱ju̱n éheṉ Ntia̱ṉá xi y'ét'a já profeta:̱
Jun xu̱ta̱ Israel, ¿a ahán kik'ai̱ṉú chje,̱

nk'ie nga tintsu̱boo̱ aṉte kixiu̱ yachán nú
tjíhin?

43Ni'ya najyuntehe̱ ní ntia̱̱ Moloc
ko̱ niñuhu̱ ntia̱̱ Renfan tsankinkoo̱.
Sénnis̱tjin kin'endo tu̱ xi n'eṯsjohoṟu̱u,
kui nga kjin ts'inkjíhiṉu̱u xi tjeẖen as̱tu̱n

Babilonia̱.̱
44 ’Kits'ínnda Moise niṉku̱ najyunte xi

bakúchji nga Ntia̱ṉá tíjñajihiṉ xu̱ta̱ xi ts'e.̱
Kin'enda xi nkú ts'ín kisakúchjihi ̱ nga ka-̱
manda. B'a̱ ts'ín aṉte kixiu̱ kis'ejñaha̱ ra̱
ntje̱ chánániṉku̱ najyuntee̱ xi nkúnga kitsú
Ntia̱ṉá. 45Kik'ai̱ẖi ̱ ntje̱ cháná nga kam̱a ts'e̱
niu̱. Iṉcha y'a nk'ie nga iṉcha jas'en ei̱ ̱má
tintsu̱boo̱ nd'ai̱,̱ nis̱tjin nk'ie nga tjíhiṉ xá
Josue ko̱ kikjánko̱ xu̱ta̱ xi tjíntu ei̱,̱ xi Ntia̱ṉá
kik'onsje ngandaha̱ ntje̱ cháná. B'a̱ ts'ín
kis'ejña niṉku̱ najyuntee̱ santaha nkúhu
nga y'ejña nda̱ rei ̱David.

46 ’Ntia̱ṉá kisasíhiṉ David ko̱ David kama
mjehe̱ nga ts'ií̱ndaha̱ nku aṉte Ntia̱ṉá,
Ntia̱ẖa̱ ntje̱ cháná Jacob. 47Tu̱nga Salomon
kits'ínndaha̱ ni'ya Ntia̱ṉá. 48B'a̱ tjín kjáíhin
nga nk'a ján tíjña Ntia̱ṉá ko̱ nga najmi
b'ejñaya ni'ya xi ts'ínnda xu̱ta.̱ A̱t'aha̱ b'a̱
ts'ín y'ét'a éheṉ Ntia̱ṉá nda̱ profeta:̱
49Ndjio̱j̱mi ján bátej̱ña nga batexuma,
ko̱ t'anankiu̱ basinjñásan tsu̱ká.
¿Mí ni'yaha xi n'eṉdanú, títsu Ntia̱ṉá,
ko̱ má aṉtehe kam̱a ts'inkj'áíya?
50An ní kits'inndá ngayjee̱ ni xu'bi.̱

51B'a̱ ta̱ kitsú ya Estebaṉ nga ngjindju:
—Tu̱nga jun najmi mjenu̱u ku̱iṉú'yá'ón.

B'a̱ ts'ín nu'yó ko̱ tjíya anim̱aṉu̱u xi nkú
joyaha xu̱ta̱ xi najmi be Ntia̱ṉá. Nkuhú nga
tintsu̱ba̱ kontraẖa̱ ru̱u Espiriṯu̱ Santo.̱ Jun
xi b'a̱ k'un xi nkúhu ntje̱ chánu̱u. 52 ¿Má
já profetaẖa xi najmi kitsjennkí unkie ntje̱
chánu̱u? Kits'ínk'ien já xi kitsúya títjun nga
kj'u̱aí̱ nda̱ xi nax̱u̱ ts'ií̱n. Ko̱ nk'ie nga j'ai
ndo,̱ jun kin'ekjas'on ko̱ kin'ek'ion. 53 Jun
bi ntítsje kits'ínkjas'ennu̱u kju̱aṯéxumaha̱
Ntia̱ṉá tu̱nga najmi tín'etjusunnú.

B'i ̱ ts'ín kin'ek'ien Esteba̱n
54 Nk'ie nga kint'é já tjíxóo̱ ni xi kitsú

Estebaṉ, tu̱ ni xí iṉcha kama kjahán ra̱ ko̱
ix̱í tsatehé ni'̱yu̱n. 55Tu̱nga máha Estebaṉ,
kitsejíhiṉ ra̱ Espiriṯu̱ Santo.̱ Tsasenjinki
nk'a ján ko̱ kikie kju̱ac̱hánkaha̱ Ntia̱ṉá ko̱
nga Jesu kabasinjñat'aha̱ Ntia̱ṉá. 56B'i ̱kitsú:

—¡Chas̱oo̱! Tíbe nga tjeṉ tix̱a̱ ndjio̱j̱mi

ján ko̱ nga Ntíhi ̱ Ndax̱'iu̱̱n kabasinjñat'aha̱
Ntia̱ṉá.

57 Najmi ta̱ tsasínñjuhu̱ ra̱ jóo̱ Estebaṉ.
Xaá̱haṉ iṉcha kits'ín. Ngatentee̱ nkuhú
nga ngjikj'á. 58 Iṉcha kik'onsje naṯsihiṉ
naṉtio̱̱ ko̱ yo̱ iṉcha y'éhe̱ ndjio̱.̱ Nku ndaṯi
xi 'mi Saulo̱ kikunntá najyuhu̱n já testiyu̱
tsank'óo.̱

59Nk'ie nga tís'ehe̱ ndjio̱̱ Estebaṉ, b'i ̱kitsú
nga kinchjaḵo̱ Ntia̱ṉá:

—Ji Nda̱ Ntia̱̱ Jesu, n'eḵjáíhiṉ anim̱aṉa.̱
60 A̱s'ai̱ tsasinkúnch'in ko̱ 'yún kikjintáya

nga b'i ̱ kitsú:
—Ji Nda̱ Ntia̱,̱ najmi tu̱ ch'axkiẖi ̱ ri ̱ jái ̱

ngatitsun xu'bi.̱
Nk'ie nga ja b'a̱ kitsú, k'ien.

8
B'i ̱ kama nk'ie nga ja kin'ek'ien Esteba̱n

1Kisasíhiṉ Saulo̱ nga kin'ek'ien Estebaṉ,
ko̱ ta̱ kuihi nis̱tjin xu'bo̱ kich'atuts'iẖiṉ nga
tu̱ ni xí kitsjennkí unchahá xu̱ta̱ niṉku̱
xi tjín nanki Jerusalen. Kindzjoyayje nga
ngji aṉte xi tjín Judea̱ ko̱ Samaria̱.̱ Tu̱ já
postru̱ y'entu subahá sa Jerusalen. 2 K'u̱a̱
já xi nda tjíntuyáha̱ kingjáyanji Estebaṉ ko̱
kikjintát'a. 3Tu̱nga tu̱ xí kitsjenkí unkiehé
Saulo̱ xu̱ta̱ niṉku̱. Xki ̱ ni'ya jas'en nga kik-
jebéfe jáx'iṉ ko̱ jminchjín ko̱ kits'ínkjas'en
nu̱bay̱á.

B'i ̱ts'ín kis'enij̱mí éheṉ Ntia̱̱ná a̱nte Samar-
ia̱̱

4 Máha xu̱ta̱ xi kindzjoyoo,̱ tu̱ má xi
tjeẖén ni nga iṉcha ngji, yo̱ iṉcha y'énij̱mí
én nda tsuhu̱ Ntia̱ṉá. 5 A̱nte Samaria̱̱ ngji
Felipe̱ nga y'énij̱míhi ̱ xu̱ta̱ xi tjín yo̱ nga
Jesu xi kits'ín nibá Ntia̱ṉá. 6Kama ñja xu̱to̱
nga kingjénñjuhu̱ ni xi kinchja̱ Felipe̱ nk'ie
nga iṉcha kint'é ko̱ kikie ni xi kits'ín nga
tsakúchji kju̱ac̱hánkaha̱ Ntia̱ṉá. 7 A̱t'aha̱
nkjin jáninda xi tsitjujíhiṉ xu̱ta̱ nga 'yún
kikjintáya nga tsitju, ko̱ nkjin xu̱ta̱ xi najmi
ma fi ko̱ xi nim̱a̱ sjai kama nkihi.̱ 8Kui nga
tsjo ṉkjún kamaha̱ ra̱ xu̱to.̱

9 Tu̱nga ta̱ y'ejñahá yo̱ nku nda̱ xi 'mi
Simon xi kits'ín tj'e nis̱tjin nk'ie. Kui xi
ts'anac̱haẖa̱ xu̱ta̱ xi tjín aṉte Samaria̱.̱ B'a̱
kitsú nga kui xi nku nda̱ chánka. 10Ngayjee̱
xu̱ta̱ tsasínñjuhu̱ ndo,̱ b'aha̱ ra̱ xi ndyjaha̱
ko̱ santaha xi cháha.̱ B'a̱ iṉcha kitsú:

—Kui nda̱ xu'bi ̱ xi nga'yún chánkaha̱
Ntia̱ṉá.

11 Iṉcha ts'ínsihiṉ aṯ'aha̱ nkjin nú kits'ín
tj'e ndo.̱ B'a̱ ts'ín ts'anac̱haẖa̱ xu̱ta.̱ 12Tu̱nga
nk'ie nga tsakúya Felipe̱ nga Ntia̱ṉá xi
batéxuma ko̱ nga Jesu xi kits'ín nibáNtia̱ṉá,
kis'ejihiṉ xu̱ta̱ ko̱ kisaténtá jmichjín ko̱
jáx'iṉ. 13 Santaha ko̱ Simon ta̱ kis'ejihiṉ
ko̱ kisaténtá. A̱s'ai̱ kitsjenko̱ teheṉte Fe-
lipe̱ ko̱ kama nkjúhu̱n nk'ie nga kikie
ni xi tsakúchji kju̱ac̱hánkaha̱ Ntia̱ṉá ko̱
kju̱aṉkjún i xi kits'ín Felipe.̱

14Nk'ie nga kint'é én já postru̱ xi tjíntu
nanki Jerusalenngaxu̱ta̱ xi tjín aṉte Samar-
ia̱̱ kits'ínkjáíhiṉ éheṉ Ntia̱ṉá, as̱'ai̱ kits'ínkji
yo̱ Pedro̱ ko̱ Jua. 15 Nk'ie nga iṉcha j'ai
jóo̱ yo,̱ kinchjaṉtjai xu̱ta̱ Samaria̱̱ nginku̱n
Ntia̱ṉá tu̱ xi ts'ií̱nkjáíhiṉ ra̱ Espiriṯu̱ Santo.̱
16 A̱t'aha̱ ndaha nku najmi kjee̱ f'aijíhiṉ Es-
piriṯu̱ Santo̱ ko̱ tu̱ ntáhá kisaténtáhá xu̱ta̱
nga kits'ínkjáíhiṉ Jesu. 17 A̱s'ai̱ Pedro̱ ko̱
Jua kingjénne ntsja xu̱ta̱ ko̱ kits'ínkjáíhiṉ
Espiriṯu̱ Santo.̱

18Kikie Simon nga kits'ínkjáíhiṉ xu̱ta̱ Es-
piriṯu̱ Santo̱ nk'ie nga kingjénnehe̱ ntsja já
postru̱. A̱s'ai̱ kingjén'a too̱n já postru̱ 19nga
b'i ̱ kitsúhu̱:

—K'u̱ai̱ṉú ko̱ an nga'yún xu'bi,̱ tu̱ xi
nk'ie nga ngjuenné ntsaẖana tu̱ yáha ni ta̱
ts'ií̱nkjáíhiṉ Espiriṯu̱ Santo.̱

20 A̱s'ai̱ b'i ̱ kitsú Pedro:̱
—Kandyjai ko̱ ta̱ kandyja tjoo̱hiṉ, aṯ'aha̱

b'a̱ n'e tín'enkjíntak'uin nga too̱n ma
ch'atsekoẖo ni xi tsjá Ntia̱ṉá. 21 Najmi ji
tsuhu ri ko̱ najmi ji tjeẖen ri xá xu'bi,̱ aṯ'aha̱
najmi kixi ̱ tjíya anim̱aẖi ̱ nginku̱n Ntia̱ṉá.
22T'inchj'aẖa̱ ri ̱anim̱aẖi ̱ngaṯ'aha̱ ngatitsun
xu'bi ̱ ko̱ chu̱banim̱aḵoi̱ ̱Ntia̱ṉá, tsa tu̱ 'yaha
ts'ií̱nndyjat'ahi ni xi kuan'enkjíntak'uin.
23 A̱t'aha̱ tíbe nga najmi je tjíya anim̱aẖi ̱ ko̱
tíbe nga ni ch'onk'uu̱n tjí'yíhiṉ ji.

24B'i ̱ kitsú Simon:
—Chu̱banim̱aḵoo̱ Ntia̱ṉá tu̱ xi ndaha nku

ni xi kuak'ihinnú najmi niḇanehena.
25Nk'ie nga ja iṉcha y'énij̱mí éheṉ Ntia̱ṉá

yo̱ Pedro̱ ko̱ Jua ko̱ y'éjña chjihi ̱ xu̱ta̱ yáha
Jesu, as̱'ai̱ kik'óya ngáha nanki Jerusalen.
B'a̱ ts'ín iṉcha j'aha nkjin aṉte nanki xi tjín
aṉte Samaria̱̱ nga y'énij̱mí ts'íhin én nda
tsuhu̱ Jesu.

B'i ̱ ts'ín kinchja̱nij̱míko̱ Felipe̱ nku nda̱ xi
nibáha a̱nte Etiopia̱

26 A̱s'ai̱ nku ntítsjehe̱ Ntia̱ṉá kinchjaḵoẖo̱

Felipe.̱ B'i ̱ kitsúhu̱:
—Tis̱íntjei̱ṉ ko̱ chjúbéí niy̱á xi bitju

Jerusalen nga t'in nanki Gaza.̱
A̱nte kixiu̱ f'a niy̱á xu'bi.̱ 27 A̱s'ai̱ tsisin-

tjeṉ Felipe̱ ko̱ ngji, ko̱ ay̱a niy̱óo̱ kisatéjin
nku nda̱ xi nibáha aṉte Etiopia.̱ Nku nda̱
eunuko̱ niu̱, nku nda̱ k'aku̱ xi ts'ínxát'aha̱
na̱ Candace̱ xi na̱ reiṉaẖa̱ xu̱ta̱ Etiopia.̱ Kui
xi f'átjo ngayjee̱ too̱hoṉ na̱ reiṉa.̱ Ntia̱ṉá
ngji ts'íntsjoho̱ ndo̱ nanki Jerusalen 28 ko̱
ja tíb'óya ngáha nankihi.̱ Yá xi tjeṉko̱
kab'ejñaya ko̱ títs'ínya xu̱ju̱n éheṉ Ntia̱ṉá
xi y'ét'a nda̱ profeta̱ Isaia.̱ 29 A̱s'ai̱ Espiriṯu̱
b'i ̱ kitsúhu̱ Felipe:̱

—T'ihiṉse̱ tiñaihi ̱ nda̱ xi kab'ejñaya yá
ján.

30 Nk'ie nga tsichuk'úhu̱n, kint'é Fe-
lipe̱ nga xu̱ju̱n xi y'ét'a nda̱ profeta̱ Isaia̱
títs'ínya ndo.̱ A̱s'ai̱ b'i ̱ kitsúhu̱:

—¿A tímankjihin ni xi tín'eyai?
31—¿Nkú ts'ín kam̱ankjihinna nga najmi

tjín xi ku̱iṯsu̱ya sisinna? —kitsú ndo̱ ko̱
tsankihi ̱ Felipe̱ nga ku̱iy̱ájnut'aha.̱

32B'i ̱ ts'ín tjít'a má nga títs'ínya ndo:̱
Ngji n'ek'ien xi nkúhu chu̱tsaṉka,̱ najmi

kikjex'á ts'a,
xi nkúhu chu̱tsaṉka̱ xi tíchj'ajnu tsaṉkaẖa.̱
33Kichajnucha ko̱ najmi nax̱u̱ kin'ehe̱ kju̱a.̱
Tsichakjá ntjeẖe̱ aṯ'aha̱ kin'ek'ien.

34 A̱s'ai̱ b'i ̱ ts'ín kinchja̱ nda̱ k'aku̱ xi
nibáha Etiopia̱ nga kingjásjaiyaha̱ Felipe:̱

—T'inyaní, ¿yá xi tínchjaṉij̱míyaha nda̱
profeta̱ ei̱?̱ ¿A kui tínchjaṉij̱míyaha yjoho̱
a ra̱ kj'aí̱hí xi tínchjaṉij̱míyaha?

35 A̱s'ai̱ kinchja̱ Felipe.̱ Má nga títs'ínya
ndo̱ kik'atuts'iẖiṉ ra̱ nga kitsúyaha̱ én nda
tsuhu̱ Jesu. 36Nk'ie nga tíiṉcha ts'ín niy̱á, tu̱
iṉcha tsichuhú má nga tjín ntánijua ko̱ b'i ̱
kitsú nda̱ k'aku̱ Etiopia:̱

—Á ntánijua ei̱.̱ ¿A najmi kam̱ahá
saṯéntá?

37B'i ̱ kitsú Felipe:̱
—Tsa ngayjee̱ anim̱aẖi ̱s'ejihin yáha Jesu,

kam̱a.
B'i ̱ kitsú ndo:̱
—S'ejinna nga Jesucristo̱ xi Ntíhi ̱Ntia̱ṉá.
38A̱s'ai̱ b'a̱ kitsú nga s'ej̱ña'yúnyóo̱ ko̱ nga

joo̱ tsitjujenya má tíjña ntánijuo.̱ A̱s'ai̱ Fe-
lipe̱ tsaténtá ndo.̱ 39Nk'ie nga iṉcha tsitjujin
ntánijuo,̱ Espiriṯu̱ Santo̱ ngjiko̱ t'axíhiṉ Fe-
lipe.̱ Nda̱ k'aku̱ xi nabáha Etiopia̱ najmi ta̱

kikiehe Felipe,̱ tu̱nga tsjohó kik'iehe̱ nk'ie
nga kits'ínndju̱ú niy̱áha.̱

40Tsichu Felipe̱ nanki Azoto̱ ko̱ xki ̱ aṉte
ngji nga y'énij̱mí én nda tsuhu̱ Jesu santaha
nkúhu nga tsichu nanki Cesarea.̱

9
B'i ̱ ts'ín jakj'á Jesucristo̱ nda̱ Pablo̱

1 Saulo̱ tu̱ nku tsinchánkjúhún ra̱ xu̱-
ta̱ xi s'ejihiṉ Nda̱ Ntia̱ṉá Jesu nga mjehe̱
ts'ií̱nk'ien. Kui nga ngjisehe̱ ra̱ nda̱ na'̱mi
títjuu̱n 2ko̱ tsankihi ̱xu̱ju̱n ximá nga tí'bai̱ẖi ̱
kju̱a,̱ tu̱ xi kam̱a ngju̱ai̱ẖi ni'ya sinagoga̱
xi tjín nanki Damasco̱ ko̱ ku̱aṉgisjai yo̱
xu̱ta̱ xi s'ejihiṉ Jesu ko̱ kj'u̱aí̱koṉijé nanki
Jerusalen, ndaha tsa jáx'iṉ ko̱ ndaha tsa
jminchjín.

3 Tu̱nga nk'iehé nga títs'ín niy̱á ko̱ ja
tíbichú tiña nanki Damasco,̱ tjeṉ'yún
kits'ín ndzjehé ra̱ Saulo̱ nku nd'í xi nibaha
nk'a ján. 4 A̱s'ai̱ tsijne t'anankiu̱ ko̱ kint'é
nku nta̱ xi b'i ̱ kitsúhu̱:

—Saulo,̱ Saulo,̱ ¿á an tjeṉnki unchahaní?
5—¿Yáha ji, Nda̱ Ntia̱?̱ —kitsú Saulo.̱
B'i ̱ kitsú xi kinchjaḵoẖo:̱
—An Jesu xi tjeṉnki unchai. 6Tis̱íntjei̱ṉ

ko̱ t'in aj̱in naṉtio̱.̱ Yo̱ k'úínyahi ni xi tjíhin
nga n'ei̱.̱

7 Kitsankjún já xi tjeṉko̱ Saulo,̱ aṯ'aha̱
kint'é nto̱ tu̱nga najmi ch'a xi kikiehé.
8 A̱s'ai̱ tsisintjeṉ Saulo,̱ tu̱nga nk'ie nga
kikjex'á tunku̱n najmi ta̱ kama chjihi ̱ ra.̱
Kui nga tu̱ kichjubénkihí ni nga ngjiko̱ jóo̱
nanki Damasco.̱ 9Yo̱ kamaha̱ jan nis̱tjin nga
y'ejña ka.̱ Najmi chumi nihi xi kikjine ko̱
najmi chumi ntáha xi kik'i.

10 Damasco̱ y'ejña nku nda̱ xi tjeṉnkihi ̱
Jesu xi 'mi Anania.̱ Kui xi Nda̱ Ntia̱ṉá
tsakúchjihi ̱ yjoho̱ xi nkúhu tsa nchiṉi
kik'ai̱ẖi ̱ ko̱ b'a̱ kitsúhu̱:

—¡Ji Anania!̱
—Á an ei̱,̱ Nda̱ Ntia̱̱ —kitsú Anania.̱
11B'i ̱ kitsúhu̱ Nda̱ Ntia̱ṉá:
—Tis̱íntjei̱ṉ ko̱ t'in niy̱áté xi 'mi Niy̱á

Kixi.̱ Ni'yaha̱ Juda̱ chas̱jaiyai nku nda̱ xi
nibáha nanki Tarso̱ xi 'mi Saulo.̱ Ntia̱ṉá
tínchjaḵo̱ ndo.̱ 12Ja kama chjihi ̱xi nkúhu tsa
nchiṉi kuak'ai̱ẖi ̱nga nku nda̱ xi 'mi Anania̱
kafas'enmá tíjña ko̱ nga kamjénehe̱ ntsja tu̱
xi kam̱a chji ngáha̱ ra.̱

13B'i ̱ kitsú Anania:̱
—Ji Nda̱ Ntia̱,̱ nkjin xu̱ta̱ títsuyana xi

nkú k'uhu̱n ndo̱ ko̱ ni xi najmi nda xi

kits'íhiṉ xu̱ta̱ xi ts'i ̱ xi tjíntu Jerusalen. 14 Já
na'̱mi k'aku̱ ja kitsjáha̱ kju̱a̱ xi má nga kam̱a
ngju̱ai̱ḵo̱ kju̱a'̱yún ngayjee̱ xi s'ejihiṉ ji.

15 A̱s'ai̱ b'i ̱ kitsú Nda̱ Ntia̱ṉá:
—T'in, aṯ'aha̱ an ja j'ajián ndo̱ nga kui

xi k'u̱énij̱míhi ̱ an xu̱ta̱ xi najmi ntje̱ Israel
tjeẖeṉ ra̱ ko̱ já rei ̱ ko̱ xu̱ta̱ xi ntje̱ Israel
tjeẖeṉ ra.̱ 16An kuakuchjíhi ̱ nk'ie nga nkjin
kju̱aṉim̱a̱ kj'u̱aj̱in ngaṯ'ana.̱

17 A̱s'ai̱ ngji Anania.̱ Jas'en ni'ya má nga
tíjña Saulo̱ ko̱ kingjénne ntsja nga b'i ̱ kit-
súhu̱:

—Ji nda̱ nts'é Saulo,̱ Nda̱ Ntia̱ṉá Jesu xi
tsakúchjihi yjoho̱ ay̱a niy̱á má nga tínibáí,
kui kuats'ín nibána tu̱ xi kam̱a chji ngáha ri
ko̱ tu̱ xi tséjihin ri Espiriṯu̱ Santo.̱

18Tjeṉ'yún tsitjunkihí tunku̱n Saulo̱ ni xi
b'a̱ k'un tjaḇax̱kfi ̱ k'un ko̱ kama chji ngáha̱
ra.̱ A̱s'ai̱ tsisintjeṉ ko̱ kisaténtá. 19Nk'ie nga
ja kikjine nichine, kisakú nga'yún ngáha̱ ra̱
ko̱ chuba nis̱tjin y'ejñajihiṉ xu̱ta̱ xi yjankihi ̱
Jesu xi tjín Damasco.̱

B'i ̱ ts'ín y'énij̱mí tjuhun éheṉ Ntia̱̱ná Saulo̱
nanki Damasco̱

20 A̱s'ai̱ y'énij̱mí Saulo̱ éheṉ Ntia̱ṉá ni'ya
sinagoga̱ xi tjín yo̱ nga b'a̱ kitsú nga Jesu xi
Ntíhi ̱Ntia̱ṉá. 21Kama nkjúhu̱n ngayjee̱ xu̱ta̱
xi kint'éhe.̱ B'i ̱ iṉcha kitsúhu̱ xinkjín:

—¿A najmi kuihí ndai̱ ̱ xi tjeṉnki unkie
xu̱ta̱ xi s'ejihiṉ Jesu nanki Jerusalen? Ko̱
ta̱ kui xá j'aihi ei̱ ̱ tu̱ xi ngju̱ai̱ḵoṉijéhe xu̱ta̱
nginku̱n já na'̱mi k'aku̱.

22Tu̱nga tu̱ sahá 'yún y'énij̱mí sa Saulo̱ ko̱
y'éjña chji nga Jesu xi kits'ín nibá Ntia̱ṉá.
Kits'ínndyjaj̱ihiṉ xu̱ta̱ xi ntje̱ judio̱ tjeẖeṉ
ra̱ xi tjíntu Damasco.̱ 23Nk'ie nga j'a nkjin
nis̱tjin, as̱'ai̱ y'éndako̱ xinkjín já judio̱ nga
iṉcha ts'ií̱nk'ien Saulo.̱ 24 Tu̱nga tjíhín xi
kitsúyaha̱ Saulo̱ ni xi y'énda jóo.̱ Nis̱tjin
nis̱tjeṉ iṉcha kikunntá aṉkju̱aẖa̱ nankiu̱ tu̱
xi ts'ií̱nk'iehen Saulo.̱ 25A̱s'ai̱ xu̱ta̱ xi yjanki-
hi ̱Jesu tsasinkoẖo̱ Saulo.̱ Y'éyaha̱ nku nis̱iṉ
ko̱ kikjejeṉntjaihi ̱xjóho̱ nankiu̱ nga jyuu̱n.

B'i ̱ kama nk'ie nga j'ai tjúhun Saulo̱ nanki
Jerusalen

26Nk'ie nga tsichu Saulo̱ nanki Jerusalen,
mjehe̱ nga kam̱angujinko̱ xu̱ta̱ xi yjankihi ̱
Jesu, tu̱nga kitsankjúhún ra̱ ngayjee̱ jóo,̱
aṯ'aha̱ najmi kis'ejihiṉ tsa ja ta̱ nku nda̱ xi
tjeṉnkihi ̱ Jesu Saulo.̱ 27 A̱s'ai̱ Bernabe ngjiko̱
Saulo̱ nginku̱n já postru̱ ko̱ kitsúyaha̱ xi nkú
ts'ín ay̱a niy̱óo̱ kikie Saulo̱ Nda̱ Ntia̱ṉá ko̱

nga Nda̱ Ntia̱ṉá kinchjaḵoẖo̱ ko̱ xi nkú ts'ín
ndjá y'énij̱mí éheṉ Jesu nanki Damasco.̱

28 A̱s'ai̱ y'ejña Saulo̱ nanki Jerusalen.
Y'emako̱ já postru̱ ko̱ ndjá y'énij̱mí
nga tsakúya yáha Nda̱ Ntia̱ṉá Jesu.
29 Kinchjaṉij̱míko̱ ko̱ y'ésiko̱ xu̱ta̱ xi ntje̱
judio̱ tjeẖeṉ ra̱ xi nchja̱ én griego.̱ Tu̱nga
já xu'bi ̱ tsangisjai niy̱á xi nkú ts'ín kam̱a
ts'ií̱nk'ien Saulo.̱ 30Nk'ie nga kint'é já nts'eé
ni xu'bi,̱ as̱'ai̱ ngjiko̱ Saulo̱ nanki Cesarea.̱
Ja kamoo̱ kits'ínkji Tarso.̱

31 Kis'ehe̱ kju̱aj̱yu xu̱ta̱ niṉku̱ xi tjín
ngayjee̱ aṉte Judea,̱ aṉte Galilea̱ ko̱ aṉte
Samaria̱.̱ 'Yún kis'ejin saha̱ Ntia̱ṉá.
Kikienkjún Ntia̱ṉá nga y'entu ko̱ Espiriṯu̱
Santo̱ tsasinkoẖo̱ nga 'yún kama nkjin sa.

B'i ̱ ts'ín kits'ínnkihi ̱ Pedro̱ nda̱ Enea̱
32Nk'ie nga tsú'bak'un Pedro̱ xu̱ta̱ niṉku̱

xi tjín xki ̱ aṉte, as̱'ai̱ ta̱ j'aisehe̱ xu̱ta̱ xi ts'e̱
Ntia̱ṉá xi tjín nanki Lida.̱ 33Yo̱ kikie nku nda̱
xi 'mi Enea̱ xi jin nú tjíhiṉ nga kjijñasun
nac̱han, aṯ'aha̱ nta sjai. 34 A̱s'ai̱ b'a̱ kitsúhu̱:

—Ji Enea,̱ Jesucristo̱ títs'ínnkihi. Tis̱ínt-
jei̱ṉ ko̱ t'endai kamaẖi.̱

Ta̱ kuihi chu̱bo̱ tsisintjeṉ Enea.̱ 35Ngayjee̱
xu̱ta̱ xi tjíntu Lida̱ ko̱ Saron kikie nga tsisin-
tjeṉ Enea̱ ko̱ kits'ínkjáíhiṉ Nda̱ Ntia̱ṉá.

B'i ̱ ts'ín kits'ínkj'áíyaha̱ Pedro̱ ta̱chju̱ún
Tabita̱

36 Nanki Jope̱ y'ejña nku tac̱hju̱ún xi
tjeṉnkihi ̱Jesu xi 'mi Tabita,̱ j'áín xi tsuhu̱ ra̱
Dorca̱ nga én griego.̱ Kui xi ngayje nis̱tjin
kits'ín ni xi nda ko̱ kitsjáha̱ xu̱ta̱ x'aṉ ni
xi machjéheṉ. 37 Kui nis̱tjiu̱n kisate ch'in
ko̱ k'ien. A̱skahan nga ja jejnú yjonintehe,̱
kis'ejña nku ay̱a 'ma.

38Nk'ie nga kint'é xu̱ta̱ ni'yakuyáha̱ Jesu
xi tjíntu nanki Jope̱ nga nanki Lida̱ tíjña
Pedro,̱ as̱'ai̱ kits'ínkjisehe̱ jo já, aṯ'aha̱ tiña
maha̱ xinkjín nankiu̱. B'i ̱ kitsú jóo̱ nga j'ai
nchjaḵo̱ Pedro:̱

—Najmi tu̱ n'ek'andayai. Nibáas̱eṉi.̱
39 A̱s'ai̱ tsisintjeṉ Pedro̱ ko̱ ngjiko̱ jóo.̱

Nk'ie nga ja tsichu nanki Jope,̱ xu̱ta̱ xi
tíiṉcha yo̱ ngjikoẖo̱ ay̱a 'ma ximánga kjijña
yjoninte k'ieṉ. Ngayjee̱ jminchjín xi ja k'ien
x'iẖiṉ j'aitset'áha̱ Pedro̱ nga tíiṉcha kjintá
ko̱ tíiṉcha bakú x'ótji ko̱ kj'aí̱ sa najyun
xi ts'ínnda Dorca̱ nk'ie nga y'ejña. 40 A̱s'ai̱
kik'onsje Pedro̱ ngayjee̱ xu̱ta̱ xi tíiṉcha yo̱
ko̱ tsasinkúnch'in nga kinchjaḵo̱ Ntia̱ṉá.
Tsase ts'íhiṉ ra̱ yjoninte k'ieṉ nga b'i ̱kitsú:

—Ji Tabita,̱ tis̱íntjei̱ṉ.
A̱s'ai̱ kikjex'ánki tunku̱n tac̱hjúu̱n. Nk'ie

nga kikie nga yo̱ síjña Pedro,̱ y'ejña kutu.
41 Pedro̱ jakj'á ntsja tac̱hjúu̱n ko̱ kikjesínt-
jeṉ. Kinchjaẖa̱ xu̱ta̱ niṉku̱ ko̱ jminchjín xi
ja k'ien x'iẖiṉ ko̱ kits'ínkjas'en tík'un ngáha̱
ra̱ tac̱hjúu̱n. 42Ngayjee̱ xu̱ta̱ xi tjín nanki
Jope̱ kint'é ni xi kamoo̱ ko̱ nkjin xi kis'ejihiṉ
Nda̱ Ntia̱ṉá Jesu. 43 Nkjin nis̱tjin kamaha̱
Pedro̱ nga y'ejña nanki Jope̱ ni'yaha̱ nda̱ xi
'mi Simon xi f'áxi tjaḇax̱ín.

10
B'i ̱ ts'ín ngjisehe̱ Pedro̱ nda̱ Cornelio̱̱

1 Nanki Cesarea̱ y'ejña nku nda̱ xi 'mi
Cornelio̱̱ xi nda̱ jun k'aku̱hu̱ já jun xi 'mi Já
jun Italiano.̱ 2Kui ko̱ ngayjee̱ xu̱ta̱ xi tjíntu
ni'yaha̱ tjoho̱ ko̱ benkjún Ntia̱ṉá. Tsjáha̱
xu̱ta̱ x'aṉ ni xi machjéheṉ ko̱ teheṉte nch-
jaḵo̱ Ntia̱ṉá. 3Nkuniy̱á nkú ra̱ma nga chu̱ba̱
jan nga ngixuu̱n kama chjihi ̱ nku ntítsjehe̱
Ntia̱ṉá xi nkúhu tsa nchiṉi kik'ai̱ẖi ̱kamaha.̱
Kikie Cornelio̱̱ nga jas'en ntítsjee̱ má tíjña
ko̱ b'a̱ kitsúhu̱:

—¡Ji Cornelio̱!̱
4—¿Mí nihi, Nda̱ Ntia̱?̱ —kitsú Cornelio̱̱

nga tsase ko̱ títsankjúhún ts'íhin.
B'i ̱ kitsú ntítsjee:̱
—Tsasínñjuhu̱ Ntia̱ṉá ni xi tsinchihi ̱ ko̱

tíbe nga tí'bai̱ẖi ̱xu̱ta̱ x'aṉ ni xi machjéheṉ.
5Kui nga n'eḵjíhini nanki Jope̱ já xi ku̱iṉch-
jaẖa̱ ra̱ Simon, kui xi ta̱ 'mi Pedro.̱ 6Kui xi
tíjña ni'yaha̱ nda̱ Simon xi f'áxi tjaḇax̱ín,
nda̱ xi tiña aṉdai ntáchak'uu̱n síjña ni'yaha.̱

7Nk'ie nga ja ngji ntítsje xi tínchjaḵoẖo,̱
as̱'ai̱ kinchjaẖa̱ Cornelio̱̱ jo já musu̱hu̱ ko̱
j'ájin aj̱ihiṉ já jun xi tjíhiṉ nku nda̱ jun
xi tjoho̱ Ntia̱ṉá. 8Kitsúyaha̱ ngayjee̱ ni xi
kamoo,̱ as̱'ai̱ kits'ínkji nanki Jope.̱

9Nis̱tjin xi ma ndyjuu̱n, nk'ie nga títs'ín
niy̱á jóo̱ ko̱ nga ja tíbichú tiña aj̱in naṉ-
tio̱,̱ Pedro̱ ngji nchjaḵo̱ Ntia̱ṉá nk'a ni'ya
má nga tíjña, nkú ra̱ ma nga chu̱ba̱ te jo.
10 A̱s'ai̱ tu̱ kama bjohó ra̱ ko̱ mjehe̱ kjiṉe̱ ni.
Nk'ie nga tís'echjáhaṉ nichine, kama chjihi ̱
nku ni xi nkú joyaha tsa nchiṉi kik'ai̱ẖi ̱
kamaha.̱ 11 Kikie nga tsix'á nk'a ján ko̱
nga nibajen t'anankiu̱ nku ni xi b'a̱ tjín
xi nkú joyaha nku najyun tjebe chánka xi
tjít'a'yún nga ñjuu̱ nku̱n. 12Tjíntuyá ay̱aha̱
niu̱ ngayje tíkjá chu̱ xi b'ema ko̱ xi b'éfe
yjoho̱ t'anankiu̱ ko̱ nis̱e xi b'ematjeṉ nk'a

ján. 13 A̱s'ai̱ kint'é Pedro̱ nku nta̱ xi b'i ̱
kitsúhu̱:

—Pedro,̱ tis̱íntjei̱ṉ. N'eḵ'iein chu̱ ko̱
chiṉei̱.̱

14B'i ̱ kitsú Pedro:̱
—Najmi, Nda̱ Ntia̱.̱ Ndahac̱hí najmi kjee̱

kjíne̱ ni xi tíjña nkjúhu̱n kju̱aṯéxumoo̱ nga
kam̱a chiṉe,̱ ni xi najmi je nginku̱n Ntia̱ṉá.

15 A̱s'ai̱ ta̱ kinchja̱ ngáha nto̱ niy̱á xi ma
joho. B'i ̱ kitsú:

—Ni xi kits'ín Ntia̱ṉá nga ja je nginku̱n,
najmi tu̱ ji 'mihi ̱nga najmi je.

16 Jan niy̱á b'a̱ kama, as̱'ai̱ ngjinji
ngáha niu̱ nk'a ján. 17 Nk'ie nga ta̱
títs'ínnkjink'uhun Pedro̱ nkú tsuhu̱ ra̱ ni
xi kama chjihi,̱ tu̱ tsichuhú as̱ti aṉkju̱o̱ já
xi kits'ín nibá nda̱ Cornelio̱.̱ Kisakúhu̱ jóo̱
ni'yaha̱ Simon, nda̱ xi f'áxi tjaḇax̱ín. 18 A̱s'ai̱
kingjásjaiya tsa yo̱ tíjña Simon xi ta̱ 'mi
Pedro.̱

19Nk'ie nga tu̱ nku títs'ínnkjink'uhún Pe-
dro̱ ni xi kama chjihi,̱ Espiriṯu̱ Santo̱ b'i ̱
kitsúhu̱:

—Chas̱e̱ mai. Jan já tíbangisjaihi.
20 Tis̱íntjei̱ṉ ko̱ tiṯjujei̱ṉ. Najmi tu̱ n'ejó
tak'uin nga t'inkoi̱,̱ aṯ'aha̱ an kats'in nibá
jóo.̱

21 A̱s'ai̱ tsitjujen Pedro̱ nga j'aisehe̱ jóo̱ ko̱
b'i ̱ kitsúhu̱:

—An xi tíbinchisjó. ¿Mí xáha xi
kj'úáiẖinu?

22B'a̱ iṉcha kitsú jóo:̱
—Nda̱ jun k'aku̱ Cornelio̱̱ kats'ín nibáni.̱

BenkjúnNtia̱ṉá ndo̱ ko̱ nax̱u̱ ts'ín ni xi ts'ín.
Nda ts'ín nchjaṉij̱míyaha̱ ra̱ ngayjee̱ xu̱ta̱
judio̱ ndo.̱ Nku ntítsjehe̱ Ntia̱ṉá b'a̱ kitsúhu̱
nga kju̱aí̱chj'aihi nga k'úín ni'yaha̱ ko̱ nga
ku̱as̱ínñjuhu̱ ni xi k'úíhiṉ.

23 Kits'ínkjáíhiṉ Pedro̱ jóo̱ ko̱ yo̱ iṉcha
kits'ínkj'a nis̱tjeṉ. Nis̱tjin xi ma ndyjuu̱n
ngjiko̱ jóo.̱ Ta̱ ngjiko̱ k'u̱a̱ já niṉku̱ xi tjín
nanki Jope.̱ 24 Nis̱tjin xi ma joho tsichu
nanki Cesarea.̱ Tíkuyá Cornelio̱̱ ko̱ ta̱ tíkuyá
xu̱ta̱ xi kits'ínkint'é, kui xi xu̱ta̱ xinkjín ko̱
xu̱ta̱ xi nda nchjaḵoẖo.̱ 25 Nk'ie nga ja tí-
fas'en Pedro̱ ay̱oo,̱ Cornelio̱̱ j'ai ts'ínkjáíhiṉ
ko̱ tsasinkúnch'int'aha̱ nga kits'íntsjoho.̱
26Tu̱nga kikjesíntjeẖén ra̱ Pedro̱ ko̱ b'i ̱ kit-
súhu̱:

—Tis̱íntjei̱ṉ. Ta̱ xu̱taṉá xi nkúhu ji.
27 Tínchjaḵo̱ ts'íhin nga jas'en ay̱oo̱ ko̱

kikie nga nkjin xu̱ta̱ kama ñjakú yo.̱ 28 A̱s'ai̱
b'i ̱ kitsúhu̱:

—Jun yo nga nku nda̱ xi ntje̱ judio̱ tjeẖeṉ

ra̱ najmi tsjántehe̱ kju̱aṯéxumaha̱ tsa kam̱a
ñjako̱ xu̱ta̱ xi najmi ntje̱ judio̱ tjeẖeṉ ra̱
ko̱ tsa kju̱as̱'en ni'yaha.̱ Tu̱nga Ntia̱ṉáhá
tsakúchjina nga najmi tjíhin nga kj'uajíán
xu̱ta,̱ tsa xi je ko̱ xi najmi je xi nkú títsu
kju̱aṯéxumani.̱ 29 Kui kju̱aẖa nk'ie nga
kichubahanú, najmi jo jan tjíhinna nga
kjúáis̱enu̱u. Kui b'a̱ maha, t'inyahanú mí
kju̱aẖa nga kichubahanú.

30 A̱s'ai̱ b'i ̱ kitsú Cornelio̱:̱
—Ma ñju nis̱tjin, nkú ra̱ ma chu̱ba̱ jan

nga ngixuu̱n, ni'yana̱ tínchjaka̱ Ntia̱ṉá. Tu̱
j'ai sinjñahá nku nda̱ xi tíb'at'ai najyun xi
yja. 31Kui xi b'a̱ kitsúna: “Cornelio̱,̱ Ntia̱ṉá
tsasínñjuhu̱ ni xi tsinchihi ̱ ko̱ tíbe nga
tí'bai̱ẖi ̱ xu̱ta̱ x'aṉ ni xi machjéheṉ. 32 Kui
nga n'eḵjíhini nanki Jope̱ já xi ku̱iṉchjaẖa̱
ra̱ Simon, kui xi ta̱ 'mi Pedro.̱ Kui xi tíjña
ni'yaha̱ Simon xi f'áxi tjaḇax̱ín, nda̱ xi tiña
aṉdai ntáchak'uu̱n síjña ni'yaha.̱” 33Kui nga
tjeṉ'yún ngjichj'ahána ji, ko̱ nda kuan'ei
nga kjúái.̱ Kui kju̱aẖa kabintsu̱baẖaṉi ̱ ei̱ ̱
ngayjei ̱ nginku̱n Ntia̱ṉá tu̱ xi k'u̱as̱inñjuhu̱
ri ̱ ngayjee̱ én xi kitsúhi Ntia̱ṉá nga
ku̱ix̱ínyani.̱

B'i ̱ ts'ín y'énij̱mí Pedro̱ éheṉ Ntia̱̱ná ni'yaha̱
Cornelio̱̱

34 A̱s'ai̱ b'i ̱ kitsú Pedro̱ nga kik'aha̱ éheṉ:
—Mankjinna nd'ai̱ ̱ nga kju̱axi ̱ kjáíhin

nga najmi ngabi ts'ín Ntia̱ṉá aj̱ihiṉ xu̱ta.̱
35Ts'ínkjáín níhi ̱ tu̱ má xu̱ta̱ nax̱iṉantáha ni
xi tjín as̱unntee̱ xi benkjúhu̱n ko̱ xi nax̱u̱
ts'ín nginku̱n.

36 ’Ntia̱ṉá kits'ínkint'é xu̱ta̱ xi ntje̱ Israel
tjeẖeṉ ra̱ én nda tsuhu̱ Jesucristo.̱ Kui xi
Nda̱ Ntia̱ẖa̱ ngayjee̱ xu̱ta̱ ko̱ kui xi tsjáha̱
xu̱ta̱ kju̱aj̱yuhu̱ Ntia̱ṉá. 37Yo én xi kichuba
ngayjee̱ aṉte Judea,̱ b'aha̱ ra̱ aṉte Galilea̱
nk'ie nga ja kamaha̱ Jua nga tsaténtá ko̱
y'énij̱mí éheṉ Ntia̱ṉá. 38 Yo xi nkú ts'ín
Ntia̱ṉá kits'ín nibájen Espiriṯu̱ Santo̱ nga
j'aitsejíhiṉ ra̱ Jesu, nda̱ xi nibáha nanki
Nazaret, ko̱ kitsjáha̱ nga'yún. Kui xi kik-
jatsú'ba nga kits'ín ni xi nda ko̱ kits'ínnkihi ̱
ngayjee̱ xi tjíntujíhiṉ jánindoo.̱ Ntia̱ṉá
kits'ínxájihiṉ Jesu.

39 ’Jiṉ kiyai ̱ko̱ bixíyai ̱ngayjee̱ ni xi kits'ín
Jesu aṉte Judea̱ ko̱ nanki Jerusalen. Kis'et'a
kruu̱ nga kin'ek'ien. 40 Tu̱nga Ntia̱ṉáhá
kits'ínkj'áíya ngáha̱ ra̱ ngabayoo̱ nis̱tjin xi
ma jahan ko̱ tsakúchjini.̱ 41Najmi ngayjee̱

xu̱ta̱ tsakúchjihi ̱yjoho,̱ tu̱ nkuhú jiṉ xi j'ájin
títjunni ̱Ntia̱ṉá nga ku̱ix̱ínyai ̱xu̱ta̱ xingisoo.̱
Jiṉ kichinekoi̱ ̱ko̱ ki'yukoi̱ ̱nk'ie nga ja j'áíya
ngáha̱ ra̱ ngabayoo.̱

42 ’Y'éxáni ̱nga tjíhin nga k'úénij̱míhi ̱xu̱ta̱
ko̱ ku̱ix̱ínyai ̱nga Ntia̱ṉá kitsjá xáha̱ nga kui
ku̱as̱eẖe̱ ni xi nda ko̱ ni xi najmi nda kits'ín
xu̱ta̱ xi tjíntu tík'un ko̱ xi k'ien. 43Ngayjee̱
já profeta̱ kinchjaṉij̱míyaha Jesu. B'a̱ iṉcha
kitsú nga ngaṯ'aha̱ Jesu kam̱a ndyjat'aha̱ ra̱
jéhe̱ ngayjee̱ xu̱ta̱ xi s'ej̱ihiṉ.

B'i ̱ts'ín kits'ínkjáíhiṉ Espiriṯu̱ Santo̱ xu̱ta̱ xi
najmi ntje̱ judio̱ tjeẖeṉ ra̱

44Nk'ie nga ta̱ tínchjaẖa Pedro,̱ tu̱ niba-
jennehé ra̱ Espiriṯu̱ Santo̱ ngayjee̱ xu̱ta̱ xi
tíiṉcha basínñjuhu̱ én xi tínchja.̱ 45 Kama
nkjúhu̱n já niṉku̱ xi ntje̱ judio̱ tjeẖeṉ ra̱
xi tjeṉko̱ Pedro̱ nk'ie nga kikie nga Ntia̱ṉá
kitsjáha̱ Espiriṯu̱ Santo̱ xu̱ta̱ xi najmi judio.̱
46A̱t'aha̱ kint'é nga kj'aí̱ kj'aí̱ én kinchja̱ xu̱ta̱
ko̱ nga kits'ínkie yjoho̱ nga Ntia̱ṉá xi tjíhiṉ
kju̱ac̱hánka. A̱s'ai̱ b'i ̱ kitsú Pedro:̱

47 —¿A tjín xi najmi tsjánte nga saṯéntá
xu̱ta̱ xu'bi ̱xi ja kuats'ínkjáíhiṉ Espiriṯu̱ San-
to̱ xi nkúhu ñá?

48B'a̱ kitsú Pedro̱ nga saṯéntá xu̱to̱ aṯ'aha̱
ja kis'ejihiṉ Jesucristo.̱ Ja kamoo,̱ tsinchihi ̱
Pedro̱ nga k'úéjña sa yo.̱

11
Pedro̱ b'i ̱ ts'ín kitsúyaha̱ xu̱ta̱ niṉku̱

Jerusalen ni xi kama ni'yaha̱ Cornelio̱̱
1Kint'é já postru̱ ko̱ já nts'eé xi tjín aṉte

Judea̱ nga xu̱ta̱ xi najmi ntje̱ judio̱ tjeẖeṉ
ra̱ ta̱ kits'ínkjáíhiṉ éheṉ Ntia̱ṉá. 2Nk'ie nga
j'ai ngáha Pedro̱ nanki Jerusalen, y'ésikoẖo̱
já judio̱ xi tíiṉcha tsu nga tjíhin nga n'e̱ ni
circuncision xi nkú nga títsu kju̱aṯéxumoo.̱
B'i ̱ kik'ihiṉ:

3 —¿Á ji tsitjas'eẖenni ni'yaha̱ ko̱
kichinekoẖoni já xi najmi kin'ehe̱ ra̱ ni
circuncision?

4 A̱s'ai̱ kik'atuts'iẖiṉ Pedro̱ nga kitsúya
chich'in ngayjee̱ ni xi kamoo.̱ B'i ̱ kitsú:

5—Nk'ie nga tínchjaka̱ Ntia̱ṉá nanki Jope,̱
kama chjina nku ni xi nkúhu tsa nchiṉi
kik'ai̱ṉa. Kikie nku ni xi b'a̱ tjín xi nkú joy-
aha nku najyun tjebe chánka xi tjít'a'yún
nga ñjuu̱ nku̱n. Nibajehen nk'a ján ko̱
j'aijén santaha má tíij̱ña. 6Nk'ie nga tsase
nda nda mí nihi xi tíiṉchaha,̱ kikie chu̱ xi

b'ema, chu̱ xi tjín ngijñóo,̱ xi b'éfe yjoho̱
t'anankiu̱ ko̱ nis̱e xi b'ematjeṉ nk'a ján.

7 ’A̱s'ai̱ kint'e nku nta̱ xi b'i ̱ kitsúna: “Pe-
dro,̱ tis̱íntjei̱ṉ. N'eḵ'iein chu̱ ko̱ chiṉei̱.̱”
8B'a̱ kixian: “Najmi, Nda̱ Ntia̱.̱ Ndahac̱hí na-
jmi kjee̱ kjíne̱ ni xi tíjña nkjúhu̱n kju̱aṯéxu-
moo̱ nga kam̱a chiṉe,̱ ni xi najmi je nginku̱n
Ntia̱ṉá.” 9 A̱s'ai̱ ta̱ kinchjaḵoẖó ngáhana nta̱
xi nibaha nk'a ján niy̱á xi ma joho. “Ni xi
kits'ín Ntia̱ṉá nga ja je nginku̱n, najmi tu̱ ji
'mihi ̱ nga najmi je nginku̱n”, kitsúna. 10 Jan
niy̱á b'a̱ kama, as̱'ai̱ ngjinji ngáha nk'a ján
ngayjee̱ niu̱.

11 ’Ta̱ kuihi chu̱bo̱ tsichu ni'ya xi má nga
tíij̱ña jan já xi nibaha Cesarea̱ nga j'aikj'ána.
12 B'a̱ kitsúna Espiriṯu̱ nga najmi jo jan
kam̱ana nga kfínka̱ jóo.̱ Ta̱ ngjikoṉa já
nts'eé xi jun xu'bi ̱ko̱ tsitjas'ei̱ṉ ni'yaha̱ ndo.̱
13 A̱s'ai̱ kitsúyani ̱ xi nkú ts'ín kikie nku ntít-
sje ay̱a ni'yaha̱ nga j'ai sinjñat'aha̱ ko̱ b'a̱
kitsúhu̱: “N'eḵjí naki Jope̱ já xi ku̱iṉchjaẖa̱
Simon, kui xi ta̱ 'mi Pedro.̱ 14Kui xi ku̱iṉch-
jaḵoẖi. Én xi ku̱iṯsu̱hi, kui xi ts'ií̱nk'ankihi
ko̱ ngayjee̱ xu̱ta̱ xi ts'i.̱”

15 ’Nk'ie nga kik'atuts'iẖiṉ nga kinchja,
Espiriṯu̱ Santo̱ nibajennehe̱ xu̱ta̱ xu'bo̱
xi nkú ts'ín nibajennená nga tjuhun.
16 A̱s'ai̱ j'áítsjenna ni xi kitsúná Nda̱ Ntia̱ṉá:
“Ntánijua tsaténtáha Jua tu̱nga máha jun,
Espiriṯu̱ Santo̱ saṯéntáhanu.” 17 Kui b'a̱
maha, tsa Ntia̱ṉá ta̱ títsjáha̱ ra̱ xu̱ta̱ xu'bo̱
ta̱ kui nihi xi kitsjáná xi s'ejinná Nda̱ Ntia̱ṉá
Jesucristo,̱ ¿yáha an tsa k'uechjáha̱ ra̱
Ntia̱ṉá?

18 Nk'ie nga kint'é jóo̱ ni xi kitsú Pe-
dro,̱ najmi ta̱ ngji kontraẖa̱ ra.̱ Tu̱ sahá
kits'íntsjoho̱ Ntia̱ṉá. B'i ̱ iṉcha kitsú:

—A xúhu̱ ta̱ koẖó xu̱ta̱ xi najmi ntje̱ Israel
tjeẖeṉ ra̱ kitsjáha̱ Ntia̱ṉá nga ngju̱ai̱ḵj'áha̱
ra̱ anim̱aẖa̱ tu̱ xi kam̱a k'úéntu tík'un síhin.

B'i ̱ kama nga kis'enij̱mí éheṉ Ntia̱̱ná nanki
Antiokia̱

19 Nk'ie nga kin'ek'ien Estebaṉ, ta̱ kin'e
uncha xu̱ta̱ niṉku̱ xi k'oo.̱ Xi kindzjoya iṉ-
cha tsichu santaha aṉte Fenicia̱,̱ xjo̱ Chipre̱
ko̱ nanki Antiokia.̱ Tu̱ nkuhú xu̱ta̱ xi nt-
je̱ judio̱ tjeẖeṉ ra̱ y'énij̱míhi ̱ éheṉ Ntia̱ṉá.
20Tu̱nga kis'ehé aj̱ihiṉ jóo̱ k'u̱a̱ já xi nibáha
xjo̱ Chipre̱ ko̱ já xi nibáha aṉte Cirene̱
xi iṉcha tsichu nanki Antiokia̱ ko̱ kinch-
jaḵo̱ xu̱ta̱ xi najmi ntje̱ judio̱ tjeẖeṉ ra,̱ xi
nchja̱ én griego.̱ Y'énij̱míhi ̱ xu̱to̱ én nda

tsuhu̱ Nda̱ Ntia̱ṉá Jesu. 21Nga'yúhu̱n Ntia̱ṉá
tsasinkoẖo̱ ko̱ nkjin kama xi kis'ejihiṉ ko̱
kits'ínkjáíhiṉ Nda̱ Ntia̱ṉá.

22 A̱s'ai̱ kint'é xu̱ta̱ niṉku̱ xi tjín nanki
Jerusalen ni xu'bi.̱ Kui nga kits'ínkjihi
Bernabe nanki Antiokia.̱ 23Nk'ie nga tsichu
Bernabe yo,̱ kikie xi nkú ts'ín Ntia̱ṉá tít-
sjáha̱ kju̱aṉdaha̱ xu̱ta̱ xi tjín yo̱ ko̱ kama
tsjoho.̱ B'a̱ kitsúhu̱ ngayjee̱ xu̱ta̱ nga ngay-
jehe k'un kas'ejin teheṉtehe̱ Ntia̱ṉá. 24B'a̱
ts'ín kinchja̱ Bernabe aṯ'aha̱ nda anim̱aẖa.̱
Kitsejíhiṉ ra̱ Espiriṯu̱ Santo̱ ko̱ 'yún s'ejihiṉ
Ntia̱ṉá. Nkjin ṉkjún sa xu̱ta̱ kis'ejihiṉ Nda̱
Ntia̱ṉá yo.̱

25 A̱s'ai̱ ngji Bernabe nanki Tarso̱ nga
ngjingisjáí Saulo.̱ 26 Nk'ie nga kisakúhu̱,
j'aiko̱ Antiokia.̱ Yo̱ y'entujíhiṉ xu̱ta̱ niṉku̱
nku nú tjíhin ko̱ iṉcha tsakúyaha̱ nkjin
ṉkjún xu̱ta.̱ Xu̱ta̱ ni'yakuyáha̱ Jesu xi kis'e
Antiokia,̱ kui xi tjun kik'in xu̱ta̱ cristiano.̱

27 A̱s'ai̱ tsitju nanki Jerusalen k'u̱a̱ já pro-
feta̱ nga ngji nanki Antiokia.̱ 28 Nku ndo̱
xi 'mi Agaḇo̱ tsasinjña nk'ie nga Espiriṯu̱
kits'ínkinchjaẖa̱ ko̱ kitsúya nga kjintíá s'e̱
ngayjee̱ as̱unntee.̱ B'a̱ kamank'ie nga tjíhiṉ
xá nda̱ títjun Roma̱ xi 'mi Claudio̱.̱

29 Nk'ie nga kiyaha̱ nga b'a̱ kam̱a, as̱'ai̱
y'éndako̱ xinkjín xu̱ta̱ ni'yakuyáha̱ Jesu xi
tjín nanki Antiokia̱ xi má nga tsjá nga
nkúnkú ni xi tjíhiṉ xi nkú ts'ín behe̱ k'un,
tu̱ xi ku̱as̱iṉkoẖo já nts'eé xi tjín aṉte Judea.̱
30B'a̱ iṉcha kits'ín ko̱ kits'ínkji Bernabe ko̱
Saulo̱ nga kui xi ts'ií̱nkjas'eheṉ too̱n chje̱
jácháha̱ xu̱ta̱ niṉku̱.

12
B'í ts'ín kin'ek'ien Santiago̱ ko̱ b'i ̱ ts'ín

kin'ekjas'en nu̱ba̱yá Pedro̱
1Kui nis̱tjin xu'bo̱ nda̱ rei ̱Herode̱ Agripa̱

jakj'ánijé k'u̱a̱ xu̱ta̱ niṉku̱ tu̱ xi kits'ín'uhu̱n
ra.̱ 2B'a̱ kitsú nga kic̱ha̱ n'eḵ'iehen Santiago̱
nda̱ nts'e̱ Jua. 3 Nk'ie nga kikie nga tsjo
kamaha̱ já judio̱ ni xi kits'ín, ta̱ jakj'ánijé
Pedro.̱ S'í Pascu̱a̱ b'a̱ kamoo,̱ nis̱tjin nga
chine niṉku̱aṉ xi najmi tjíhiṉ na'̱yu̱ san.

4Nk'ie nga jakj'ánijé Pedro,̱ kits'ínkjas'en
nu̱bay̱á má nga ñju tjíhin kits'ínk'a xinkjín
já jun xi kúnntaha.̱ A̱t'aha̱ mjehe̱ Herode̱
ts'ií̱nkoḵju̱a̱ Pedro̱ nginku̱n xu̱ta̱ nk'ie nga
kj'u̱a̱ s'íu̱. 5Kui nga kichunntáha Pedro̱ nga
kjiyaha nu̱bay̱óo,̱ tu̱nga 'yúhún kinchjaḵo̱
Ntia̱ṉá xu̱ta̱ niṉku̱ nga tíbankintjáí Pedro.̱

B'i ̱ ts'ín tsitju nu̱ba̱yóo̱ Pedro̱

6Ni xi kama nku nis̱tjeṉ kintehe̱ ni nga
ts'ií̱nkoḵju̱a̱ Herode̱ Pedro̱ nginku̱n xu̱ta,̱
kjife Pedro̱ nga kjijñaya maseheṉ jo já jun.
Jo n'úkic̱ha̱ tjíkjáha.̱ Ko̱ kj'aí̱ já jun xi
tíiṉcha kunntá aṉkju̱a̱ nu̱bay̱óo.̱ 7 A̱s'ai̱ tu̱
nkuhú ntítsjehe̱ Ntia̱ṉá j'ai sinjña yo̱ ko̱
kama ndzjen ay̱a nu̱bay̱óo.̱ Kits'ínko̱ tjiaha̱
Pedro̱ nga kits'ínkj'áha̱ ko̱ b'i ̱ kitsúhu̱:

—Kiṯsa̱ tis̱íntjei̱ṉ.
A̱s'ai̱ tsixuntu n'úkic̱ha̱ xi tjíkjá ntsja Pe-

dro.̱ 8B'i ̱ kitsú ya ntítsjee:̱
—T'e'yúnkjáí tjaḇax̱ín ndayáhi ̱ ko̱ tjayai

tjaḇax̱ín ntéhi.̱
A̱s'ai̱ b'a̱ kits'ín Pedro.̱ B'i ̱ kitsú yaha:̱
—Tjasuntjiai najyun ndjuhi ̱ ko̱ tsjénnk-

iní.
9 A̱s'ai̱ kitsjennkíhi ̱ Pedro̱ ntítsjee̱ nga

ndaha najmi be tsa kju̱axi ̱ a ra̱ najmi kju̱axi ̱
ni xi títs'ín ntítsjee.̱ B'a̱ kamaha̱ xi nkúhu
tsa chiṉi tí'bai̱ẖi.̱ 10 Iṉcha j'a má tjíntu já
jun xi tjun tíiṉcha kunntá yo̱ ko̱ ta̱ j'a xi
ma joho. Iṉcha tsichu aṉkju̱a̱ kic̱ha̱ xi tjeṉ
niy̱áté xi fi aj̱in naṉtio̱.̱ Tsix'á suba aṉkju̱o.̱
Nk'ie nga iṉcha tsitju ko̱ j'a nku niy̱áté
tjíhin, tjeṉ'yún kindyjahá ntítsjee̱ nga ngji
t'axíhiṉ Pedro.̱

11 A̱s'ai̱ kamankjihiṉ Pedro̱ xi nkúhu tsa
j'a ngáha̱ ra̱ ko̱ b'a̱ kitsú:

—Kju̱axi ̱nga Ntia̱ṉá kuats'ín nibá ntítsje-
he.̱ K'uakasje'ana ay̱a ntsja Herode̱ Agripa̱
ko̱ ngayjee̱ ni xi tíkuyáha̱ xu̱ta̱ judio.̱

12Nk'ie nga ja kamankjihiṉ ni xi kamoo,̱
as̱'ai̱ ngji ni'yaha̱ Maria̱ naa̱ha̱ Jua xi ta̱
'mi ya Marco,̱ má kama ñjakú nkjin xu̱ta̱
nga tínchjaḵo̱ Ntia̱ṉá. 13Kits'ínkjane Pedro̱
aṉkju̱o̱ ko̱ taḵjín xi 'mi Rode̱ j'aisehe.̱ 14Nk'ie
nga kint'é taḵjíu̱n ntaẖa̱ Pedro,̱ 'yún kama
tsjoho̱ ko̱ tsangatsanka nga ngji tsúyaha̱
xu̱ta̱ xingisoo̱ nga as̱ti aṉkju̱o̱ síjña Pedro.̱
Ta̱ ndaha najmi kikjex'á aṉkju̱o.̱

15—¿A tíma luku̱ ní? —kik'ihiṉ.
Tu̱nga b'aẖá kitsú taḵjíu̱n nga kju̱axi ̱niu̱.
—Kutsa ntítsjehe̱ ní Pedro̱ niu̱—kitsú jóo.̱
16 Máha Pedro,̱ tu̱ nku títs'ínkjanehé

aṉkju̱o.̱ Nk'ie nga kikjex'á aṉkju̱o̱ jóo̱ ko̱
kikie nga Pedro̱ niu̱, tu̱ ni xí kitsankjúhún.
17Tu̱nga kits'ínk'ajnihí ntsja Pedro̱ nga b'a̱
kitsú nga najmi ku̱iṉchja̱ jóo.̱ Kitsúyaha̱ xi
nkú ts'ín Ntia̱ṉá kik'onsjehe̱ ay̱a nu̱bay̱óo̱
ko̱ b'a̱ kitsúhu̱ jóo:̱

—T'inyohoo̱ Santiago̱ ko̱ já nts'eé ni xi
kamoo.̱

A̱s'ai̱ tsitju nga ngji t'axín.
18Nk'ie nga kama seeṉ, ndaha najmi be

nkú ts'ií̱n já juu̱n, aṯ'aha̱ najmi be má kafíhi ̱
Pedro.̱ 19 Kitsjá kju̱a̱ Herode̱ Antipa̱ nga
ku̱iṉchísjai, tu̱nga najmi kisakúhú ra.̱ Kui
nga kits'ínkoḵju̱aẖa já jun xi tíiṉcha kunntá
nu̱bay̱óo̱ ko̱ b'a̱ kitsú nga n'eḵ'ien. Kui
nis̱tjiu̱n tsitju Herode̱ Agripa̱ aṉte Judea̱
nga ngjik'iejña nanki Cesarea.̱

B'i ̱ ts'ín k'ien Herode̱ Agripa̱
20Herode̱ Agripa̱ tíjñachánko̱ xu̱ta̱ nanki

Tiro̱ ko̱ xu̱ta̱ nanki Sidon. A̱s'ai̱ nkuhú
kits'ín yjoho̱ xu̱ta̱ xu'bo̱ nga j'aisehe̱
Herode.̱ Títjun nda kinchjaḵo̱ nda̱ Blasto,̱
kui xi nku nda̱ k'aku̱ aj̱ihiṉ já xi ts'ínxát'aha̱
nda̱ rei.̱ A̱skahan kinchjaḵo̱ nda̱ rei ̱ nga
tsankihi ̱ kju̱aj̱yu, aṯ'aha̱ xu̱ta̱ nankihi ̱ jóo̱
nankihi ̱nda̱ rei ̱ b'atse nichine.

21 Nis̱tjin xi kitsú Herode̱ nga ku̱iṉch-
jaṉij̱míko̱ jóo,̱ kingja najyun tsjo tjíhiṉ ko̱
y'ejña aṉte má nga ts'ín kju̱a̱ ko̱ kinchjay̱a.
22 A̱s'ai̱ b'i ̱ kitsú xu̱ta̱ nga iṉcha kikjintáya:

—Najmi nda̱ xi tínchjai̱.̱ Ntia̱ẖá niu̱.
23Ta̱ kuihi chu̱bo̱ nkuntítsjehe̱Ntia̱ṉá kit-

sjá ch'ihiṉ Herode,̱ aṯ'aha̱ najmi tjun y'éjña
Ntia̱ṉá tsa kits'ínkie yjoho̱ nga Ntia̱ṉáhá xi
chánka. Chju̱ntu kikjinehe̱ ko̱ k'ien.

24 Tu̱nga ngjindjuhú éheṉ Ntia̱ṉá ko̱
kis'enij̱mí tu̱ má xi tjeẖén ni. 25 Bernabe
ko̱ Saulo,̱ nk'ie nga kama ndju̱úhu̱ xá xi
kik'ai̱ẖi ̱nanki Jerusalen, kik'óya ngáha nga
ngjiko̱ Jua xi ta̱ 'mi Marco.̱

13
B'i ̱ ts'ín kik'a̱i ̱ xáha̱ Bernabe ko̱ Saulo̱

1 A̱jihiṉ xu̱ta̱ niṉku̱ nanki Antiokia̱ y'entu
Bernabe, Simon xi ta̱ 'mi Nda̱ Jma, Lucio̱̱
xi nibáha aṉte Cirene,̱ Manaen xi kama
cháko̱ Herode̱ Antipa̱ xi tsatéxuma aṉte
Galilea,̱ ko̱ Saulo.̱ Kui jái ̱ xi já profeta̱ ko̱ já
maestru̱. 2Nk'ie nga kamañjakúnga tíiṉcha
ts'íntsjoho̱ Ntia̱ṉá ko̱ nga tjíntu kjintíá, as̱'ai̱
Espiriṯu̱ Santo̱ b'i ̱ kitsúhu̱:

—N'e̱ t'axínnú Bernabe ko̱ Saulo̱ tu̱ xi
ts'ií̱hin xá xi tsjaha.̱

3 Y'entu kjintíá xu̱ta̱ niṉku̱, kinchjaḵo̱
Ntia̱ṉá ko̱ kingjénne ntsja Bernabe ko̱
Saulo.̱ A̱s'ai̱ kits'ínkji.

B'i ̱ts'ín y'énij̱mí éheṉNtia̱̱ná Saulo̱ ko̱ Bern-
abe xjo̱ Chipre̱

4 Kui b'a̱ maha, nk'ie nga kits'ínkjihi ̱ ra̱
Espiriṯu̱ Santo̱ jóo,̱ iṉcha ngji nanki Seleu-
cia̱̱ ko̱ yo̱ jas'en nku tsutsu xi ngjikoẖo̱ xjo̱
Chipre.̱ 5Nk'ie nga tsichu nanki Salamina,̱
y'énij̱mí éheṉ Ntia̱ṉá ni'ya sinagogaẖa̱ xu̱ta̱
judio̱ xi tjín yo.̱ Ta̱ iṉcha tjeṉko̱ ya Jua nga
tíbasinkoẖo.̱

6A̱s'ai̱ iṉcha j'atikjá ngayjee̱ xjo̱ Chipre̱ ko̱
tsichu nanki Pafo.̱ Yo̱ kisatéjin nku ndaṯj'e
judio̱ xi 'mi Barjesu. Nku nda̱ profeta̱
kits'ín ma yjoho̱ 7 ko̱ tjeṉko̱ nda̱ títjuhu̱n
Chipre.̱ Nku nda̱ kitikju̱a̱ xi 'mi Sergio̱̱
Paulo̱ nda̱ títjuu̱n. A̱s'ai̱ kinchjaẖa̱ Bernabe
ko̱ Saulo,̱ aṯ'aha̱ mjehe̱ ku̱as̱ínñjuhu̱ éheṉ
Ntia̱ṉá. 8 Tu̱nga ndaṯj'ee,̱ xi ta̱ Elima̱ 'mi
ya nga én griego,̱ ngji kontraẖa̱ Bernabe ko̱
Saulo.̱ Y'éch'oho̱ nda̱ títjuu̱n tu̱ xi najmi
s'ej̱ihiṉ ra̱ yáha Jesu.

9 A̱s'ai̱ j'aitsejíhiṉ ra̱ Espiriṯu̱ Santo̱ Saulo,̱
xi ta̱ 'mi ya Pablo.̱ Tsase'a ndaṯj'ee̱ 10ko̱ b'i ̱
kitsú:

—¡Ji xi tu̱ nku ch'anac̱haẖá ri ̱xu̱ta̱ ko̱ 'yún
ch'onk'uin! ¡Ji xi ntíhi ̱ ndaṉindoo,̱ aṯ'aha̱
b'a̱ tín'ei xi nkú ts'ín! ¡Ji xi tinchun kon-
trai̱ẖi ̱ ngayjee̱ ni xi nax̱u̱ nginku̱n Ntia̱ṉá!
¿A tu̱ nkun'eṯsitinní ni xi nda tjíhiṉ Ntia̱ṉá?
11Nd'ai̱ ̱ ngju̱ai̱ ̱ kontraẖi nga'yúhu̱n Ntia̱ṉá.
Kam̱a kai̱.̱ Chuba nis̱tjin najmi ta̱ chaẖani
ts'íu̱.

Ta̱ kuihi chu̱bo̱ tjeṉ'yún najmi ta̱ kama
chjihí ra̱ ndaṯj'ee.̱ Kama jyuhu̱n ko̱
chu̱ba̱ kikjatsú'bahá nga tsangisjai nku
xi kjébénkihi.̱ 12 Nk'ie nga kikie nda̱
títjuu̱n ni xi kamoo,̱ kama nkjúhu̱n ni xi
tsakúya Pablo̱ nga yáha Nda̱ Ntia̱ṉá Jesu ko̱
kis'ejihiṉ Jesu.

B'i ̱ ts'ín y'énij̱mí Pablo̱ éheṉ Ntia̱̱ná a̱nte
Pisidia̱̱

13 A̱s'ai̱ Pablo̱ ko̱ já xi tjeṉko̱ jas'en nku
tsutsu. Tsitju nanki Pafo̱ ko̱ tsichu Perge,̱
nanki xi tíjñajihiṉ aṉte Panfilia̱.̱ Yo̱ y'éjña
Jua jóo̱ ko̱ kik'óya ngáha nanki Jerusalen.
14Pablo̱ ko̱ já xingisoo̱ tsitju nanki Perge̱ ko̱
ngji nanki Antiokia,̱ nanki xi tíjñajihiṉ aṉte
Pisidia̱.̱ Nku xuaṯu̱ jas'en ni'ya sinagoga̱ xi
síjña yo̱ ko̱ y'entu. 15Nk'ie nga kin'eya xu̱ju̱n
kju̱aṯéxumoo̱ ko̱ xu̱ju̱n já profeta,̱ b'i ̱ kitsú
já k'aku̱hu̱ xu̱ta̱ ni'ya sinagoga̱ nga kinchja:̱

—Jun já nts'e, tsa tjínnu̱u én xi
k'úénij̱míhu̱u xu̱ta,̱ chu̱bo nd'ai̱.̱

16A̱s'ai̱ tsisintjeṉ Pablo.̱ Kingjénnk'a ntsja
tu̱ xi ku̱as̱ínñjuhu xu̱ta̱ ko̱ b'i ̱ kitsú:

—Jun xi ntje̱ Israel tjeẖeṉnu̱u ko̱ jun
xi najmi ntje̱ Israel tjeẖeṉnu̱u xi yankjún
Ntia̱ṉá, tas̱inñjunú. 17 Ntia̱ẖa̱ xu̱ta̱ Israel,
kui xi j'ájihiṉ ntje̱ cháná ko̱ nku nax̱iṉantá
chánka kits'ín ma nk'ie nga tjíntu sa aṉte
Egipto,̱ má nga y'entut'á x'aṉ. A̱skahan
nga'yúhu̱n kik'onsjekoẖo ntje̱ cháná aṉte
Egipto.̱ 18Kits'íntsentaha̱ aṉte kixiu̱ nkú ra̱
ma yachán nú. 19 Kits'ínkje yatu nanki i
xi tjín aṉte Canaan ko̱ kitsjáha̱ ntje̱ cháná
aṉtehe̱ tu̱ xi kam̱a ts'eẖe.

20 ’A̱skahan, nkú ra̱ ma tsa ñju unchan ko̱
cháte nú, Ntia̱ṉá kitsjá xáha̱ já jue tu̱ xi
ku̱aṯéxumaha̱ ra̱ nax̱iṉantáná santaha nga
tsichu nis̱tjihiṉ nda̱ profeta̱ Samuel. 21 A̱s'ai̱
tsanki nax̱iṉantáná nga nkunda̱ rei ̱ku̱aṯéx-
umaha.̱ B'a̱ ts'ín Ntia̱ṉá kitsjáha̱ ra̱ nku
nda̱ rei.̱ Yachán nú tjíhin tsatéxuma Saul
xi ntíhi ̱Cis xi y'aha̱ ra̱ ntjeẖe̱ Benjamin.

22 ’A̱skahan Ntia̱ṉá kikje'áha̱ xóo̱ Saul ko̱
David kits'ín ma nda̱ reiẖi ̱ xu̱ta.̱ Kitsúya
Ntia̱ṉá yáha David: “Kuasakúna David ntíhi ̱
Isai. Kui xi nku nda̱ xi tsjo maha̱ anim̱aṉa,̱
xi ts'ií̱ntjusunyje xi nkú nga ts'ín mjena.”
23Ntjeẖe̱ David nibaha nda̱ xi kitsúya títjun
Ntia̱ṉá nga ts'ií̱n nibásehe̱ xu̱ta̱ Israel tu̱ xi
ts'ií̱nk'ankihi. Kui ndo̱ xi Jesu.

24 ’Kintehe̱ ni nga j'ai Jesu, Jua y'énij̱míhi ̱
ngayjee̱ xu̱ta̱ Israel. B'a̱ kitsúhu̱ nga tjíhin
nga ngju̱ai̱ḵj'áha̱ ra̱ anim̱aẖa̱ ko̱ saṯéntá.
25 Nk'ie nga ja tíbichúkjet'a xáha̱ Jua, b'a̱
kitsú: “¿Yá xi tíbixíún nga an? Najmi an
nda̱ xi tíchuyóhoo̱. A̱skahan nibá nku xi
'yún nk'a tjeṉ sa nga an, nga santaha najmi
an tsuhuna tsa an kjendáya n'úhu̱ ntéhe.̱”

26 ’Jun já nts'e, jun xi ntjeẖe̱ Abra-
ham ko̱ jun xi najmi Israel tjeẖeṉnu̱u xi
yankjún Ntia̱ṉá, ñá kin'e nibáná én xu'bi ̱xi
ts'ií̱nk'ankiná. 27 A̱t'aha̱ xu̱ta̱ Jerusalen ko̱ já
tjíxáha̱ najmi kamankjihiṉ yáha Jesu ko̱ ta̱
ndaha ni xi tjít'a xu̱ju̱hu̱n já profeta̱ xi n'eya
xki ̱ xuaṯu̱. Iṉcha kitsú nga ngabaya tjeẖeṉ
ra̱ Jesu. B'a̱ ts'ín iṉcha kits'íntjusuhun ni
xi y'ét'a já profeta.̱ 28 Ndaha tsa najmi
kisakújihiṉ mí kju̱aẖa nga kam̱a n'eḵ'iehen,
tu̱nga tsinchihí ra̱ Pilato̱ nga n'eḵ'ien Jesu.

29 ’Nk'ie nga ja kits'íntjusun jóo̱ ngayjee̱ ni
xi tjít'a xu̱ju̱n éheṉ Ntia̱ṉá má nga tínch-
jaṉij̱míyaha Jesu, as̱'ai̱ kikjejeṉt'a kruu̱ ko̱
kingjáyanji. 30Tu̱ngaNtia̱ṉáhá kits'ínkj'áíya
ngáha̱ ra̱ ngabayoo.̱ 31 Jesu nkjin nis̱tjin
tsakúchjihi ̱ yjoho̱ já xi tsitjukoẖo̱ aṉte

Galilea̱ nga ngjikoẖo̱ nanki Jerusalen. Nd'ai̱ ̱
kui já xu'bo̱ xi tíiṉcha tsuyaha̱ xu̱ta̱ ni xi
iṉcha kikie.

32 ’Jiṉ ta̱ tíbixínyai ̱ én nda tsu xu'bi ̱
xi tínchja̱ ni xi Ntia̱ṉá kitsúya títjuhu̱n
ntje̱ cháná nga tsjáha.̱ 33 Kui niu̱ xi
ja kits'íntjusun Ntia̱ṉá ngandaná ñá xi
y'ahaná ntjeẖe̱ ntje̱ cháná, nk'ie nga
kits'ínkj'áíyaha̱ Jesu ngabayoo.̱ Xi nkú ts'ín
tjít'a xu̱ju̱n salmo̱ xki ̱ jo: “Ji xi Ntína,̱ an xi
tsichu ma Na'̱mihi.̱” 34Ntia̱ṉá kits'ínkj'áíya
ngáha̱ ra̱ Jesu ngabayoo̱ tu̱ xi najmi ta̱
ku̱aṯsúhun yjonintehe.̱ A̱t'aha̱ b'a̱ kitsú:
“Tsjanu̱u kju̱aṉdana̱ xi kixihiṉ David.”

35 ’Kui nga b'a̱ ta̱ ts'ín tjít'a yaha kj'aí̱
salmo:̱ “Najmi k'u̱ai̱ṉtei nga ku̱aṯsún yjon-
intehe̱ nda̱ xi ts'i.̱” 36 David, nis̱tjin nga
y'ejña kits'ín ni xi mjehe̱ Ntia̱ṉá, as̱'ai̱ k'ien.
Kamañjakúko̱ xi cháha̱ ko̱ jentu yjonintehe.̱
37 Tu̱nga máha nda̱ xi Ntia̱ṉá kits'ínkj'áíya
ngáha̱ ra̱ ngabayoo,̱ kui xi najmi jentu yjon-
intehe.̱

38 ’Kui b'a̱ maha, jun já nts'e, tjíhin nga
chaẖanu ni xu'bi.̱ Jesu kits'ín nga kam̱a
ndyjat'aha̱ xu̱ta̱ jéhe.̱ Kui nihi xi tíb'enij̱míi ̱
nd'ai̱.̱ 39Kju̱aṯéxumaha̱ Moise najmi kama-
ha̱ kits'ín ndaí̱nu̱u ngayjee̱ jé xi tjínnu̱u
nginku̱n Ntia̱ṉá, tu̱nga Jesu ts'ín ndaí̱hi ̱
jéhe̱ ngayjee̱ xu̱ta̱ xi s'ejihiṉ.

40 ’Kui nga chúhu̱n ru̱u yjonu̱u nga najmi
tu̱ jun niḇanenu̱u ni xi y'ét'a já profeta.̱
A̱t'aha̱ b'i ̱ ts'ín tjít'a xu̱ju̱n éheṉ Ntia̱ṉá:
41Chas̱oo̱, jun xi chajnucho xu̱ta̱ xingisoo,̱
katuma nkjúnnu̱u ko̱ kandyjajihiṉsón.
A̱t'aha̱ an ts'ian nku ni nis̱tjin nga

tintsu̱boo̱,
nku ni xi najmi s'ej̱innu̱u ndaha tsa tjín xi

ku̱iṯsu̱yanu̱u.
42 A̱s'ai̱ tsitju ni'ya sinagoga̱ Pablo̱ ko̱ já

xi tjeṉko.̱ Xu̱ta̱ xi tjín yo̱ iṉcha tsanki nga
k'úínya saha̱ ni xu'bi ̱ xuaṯu̱ xinkuu̱. 43Nk'ie
nga tsitju xu̱to,̱ nkjin xu̱ta̱ judio̱ ko̱ xi najmi
judio̱ xi benkjún Ntia̱ṉá kitsjennkíhi ̱ Pablo̱
ko̱ Bernabe. Kui b'a̱ kitsúhu̱ xu̱to̱ nga tjíhin
nga k'úéntujín kju̱aṉdaha̱ Ntia̱ṉá.

44Xuaṯu̱ xinkuu̱ xi mjehé kama ñjakúyjee̱
xu̱ta̱ xi tjín yo̱ tu̱ xi ku̱as̱ínñjuhu̱ ra̱ éheṉ
Ntia̱ṉá. 45 Tu̱nga nk'ie nga iṉcha kikie já
judio̱ xu̱ta̱ nkjiu̱n, 'yún kama nchiṉi.̱ Ngji
kontraẖa̱ ni xi tíb'énij̱mí Pablo̱ ko̱ ch'on
kitsúhu̱. 46 A̱s'ai̱ 'yún ndjá kinchja̱ sa Pablo̱
ko̱ Bernabe. B'i ̱ iṉcha kitsú:

—Kamachjéheṉ nk'ie nga jun títjun
kis'enij̱mínu̱u éheṉ Ntia̱ṉá, tu̱nga na-
jmi tín'ekjáíhín ru̱u éeṉ. B'a̱ ts'ín
tíbakuchjíhinu nga najmi tjeẖeṉnu̱u
nga ku̱iṉtsu̱ba̱ tík'un síún. Kui kju̱aẖa
nga tu̱ sahá xu̱ta̱ xi tjín as̱unntee̱
kuankínk'ienij̱míhi ̱ ri ̱ nd'ai̱.̱ 47 A̱t'aha̱ b'i ̱
kitsúni ̱Ntia̱ṉá nga y'éxáni:̱
Ji xi nkú joyaha nku nd'í
xi tsjaha̱ xu̱ta̱ xi tjín as̱unntee,̱
tu̱ xi k'úínkoẖoni én xi ts'ínk'ankihi ̱xu̱ta̱
santaha má fekuhu̱ as̱unntee.̱

48 Nk'ie nga kint'é én xu'bi ̱ xu̱ta̱ xi na-
jmi ntje̱ judio̱ tjeẖeṉ ra,̱ kama tsjoho̱ ko̱
b'a̱ iṉcha kitsú nga tjíhiṉ kju̱ac̱hánka éheṉ
Ntia̱ṉá. Kis'ejihiṉ ni xi y'énij̱mí Pablo̱ ngay-
jee̱ xu̱ta̱ xi ja j'ájin Ntia̱ṉá nga tjíhin nga
k'úéntu tík'un sín.

49 Ngjindju éheṉ Ntia̱ṉá nga kis'enij̱mí
ngayjee̱ aṉte xu'bo.̱ 50 Tu̱nga já judioẖó
tsinchá'a jminchjín xi benkjún Ntia̱ṉá ko̱ xi
nda behe̱ xu̱ta,̱ ko̱ ta̱ tsinchá'a já k'aku̱hu̱
nankiu̱ ximá nga tsinchákjahaṉ. Kitsjennkí
unkie Pablo̱ ko̱ Bernabe ko̱ kik'onsje nanki-
hi.̱

51 A̱s'ai̱ y'étsujne ndyjo tsu̱ku̱ Pablo̱ ko̱
Bernabe tu̱ xi tsakúchjihi nga najmi kui
xi tjíhiṉ jé. A̱s'ai̱ iṉcha ngji nanki Iconio̱.̱
52Xu̱ta̱ xi yjankihi ̱ Jesu xi y'entu Antiokia,̱
nanki xi tíjñajihiṉ Panfilia̱,̱ kis'e ṉkjúhu̱n
kju̱aṯsjo ko̱ kitsejíhiṉ ra̱ Espiriṯu̱ Santo.̱

14
B'i ̱ ts'ín ja ma kis'ehé ra̱ ndjio̱̱ Pablo̱ ko̱

Bernabe nanki Iconio̱̱
1Nk'ie nga jas'en Pablo̱ ko̱ Bernabe ni'ya

sinagogaẖa̱ xu̱ta̱ judio̱ xi tjín nanki Iconio̱,̱
iṉcha y'énij̱mí éheṉ Ntia̱ṉá nga ix̱í nkjihín
xu̱ta̱ judio̱ ko̱ xi najmi judio̱ kis'ejihiṉ ni xi
tíiṉcha b'énij̱mí. 2Tu̱nga já judio̱ xi najmi
s'ejihiṉ yáha Jesu tsinchákjahaṉ xu̱ta̱ xi
najmi judio̱ xi má nga ch'on ts'ín ku̱as̱eẖe̱
já nts'eé.

3Nkjin nis̱tjin ts'andayaha̱ Pablo̱ ko̱ Bern-
abe yo.̱ Iṉcha behe̱ k'un nga Nda̱ Ntia̱ṉá
Jesu tíbasinkoẖo̱ ko̱ ndjá kinchjaṉij̱míyaha
kju̱aṉdaha̱ Nda̱ Ntia̱ṉá. Kin'echjén jóo̱ nga
kits'ín kju̱aṉkjún ko̱ kama ni xi tsakúchji
nga kju̱axi ̱ én xi tínchja.̱

4 A̱s'ai̱ tsakjánya yjoho̱ xu̱ta̱ naṉtio̱.̱ Tjín
xi kamako̱ xu̱ta̱ judio̱ ko̱ tjín xi kamako̱ já
postru̱. 5 Já nankiu̱ ko̱ já judio̱ y'éndako̱
já tjíxóo̱ tu̱ xi ts'ií̱n'uhu̱n ra̱ ko̱ k'u̱éhe̱ ra̱

ndjio̱̱ já postru̱. 6Nk'ie nga kint'é já postru̱
niu̱, Listra̱ ko̱ Derbe̱ iṉcha tsanka, nanki xi
tjíntujíhiṉ aṉte Licaonia̱.̱ Ko̱ ngji ya aṉte xi
tjíndai yo̱ 7má nga ta̱ iṉcha y'énij̱mí én nda
tsuhu̱ Jesu.

B'i ̱kamananki Listra̱ nk'ie ngantia̱̱ tín'ema
Pablo̱ ko̱ Bernabe

8Listra̱ y'ejña nku nda̱ nim̱a̱ xi tu̱ b'a̱ ts'ín
najmi mahá fi nkúhu nga kitsin. Kui xi
y'ejña 9nga tsasínñjuhu̱ ni xi tínchja̱ Pablo.̱
A̱s'ai̱ Pablo̱ tsase'a ndo̱ ko̱ kikie nga s'ejihiṉ
xi má nga kam̱anda. 10 A̱s'ai̱ b'i ̱ kitsúhu̱ nga
'yún kinchja:̱

—Tis̱iṉjña kixi.̱
A̱s'ai̱ ix̱í kikjennk'áhá ndo̱ ko̱ kikjatsú'ba.

11 Nk'ie nga kikie xu̱to̱ ni xi kits'ín Pablo,̱
b'i ̱ iṉcha kitsú nga iṉcha kikjintáya nga én
Licaonia̱:̱

—Ja kaf'aijénjinná jo ntia̱.̱ Yjonintehe̱
xu̱ta̱ iṉcha kab'a.

12B'a̱ iṉcha kitsú nga Bernabe xi ntia̱̱ Zeu̱s
ko̱ nga Pablo̱ xi ntia̱̱ Hermes̱, aṯ'aha̱ Pablo̱ xi
tínchja.̱ 13 A̱s'ai̱ nda̱ na'̱mi xi ts'ínxáha̱ ntia̱̱
Zeu̱s j'aiko̱ turu̱ ko̱ naxú tsjo k'un aṉkju̱aẖa̱
nankiu̱, má nga síjña niṉku̱hu̱ ntia̱̱ Zeu̱s.
Nda̱ na'̱miu̱ ko̱ xu̱ta̱ naṉtio̱̱ iṉcha mjehe̱
tsjáha̱ chje̱ já postru̱. 14 Tu̱nga nk'ie nga
kamankjihiṉ Bernabe ko̱ Pablo̱ ni xi tímoo,̱
kikjentiy̱ajen najyuhu̱n ko̱ kiṯsa̱ ngjijihiṉ
xu̱ta̱ naṉtio̱̱ nga iṉcha kikjintáya nga 15 b'i ̱
iṉcha kitsú:

—Jun já, ¿á b'a̱ tín'ehenu? Ta̱ xu̱ta̱
níi ̱ xi nkúhu jun. Tíb'enij̱míi ̱ aj̱innu̱u
nga tjíhin nga k'úéntu ni xu'bi ̱ xi najmi
chumi ni chjíhi ̱ ra̱ ko̱ n'eḵjóhoo̱n Ntia̱̱ xi
tíjña tík'un. Kui xi kits'ínnda nk'a ján,
t'anankiu̱, ntáchak'uu̱n ko̱ ngayjee̱ ni xi
tjíhiṉ. 16Nis̱tjin nk'ie kitsjánte Ntia̱ṉá nga
xu̱ta̱ xi tjín as̱unntee̱ ts'ií̱n sin chá xi be.
17 Tu̱nga tu̱ nkú kitsjáhá ra̱ xu̱ta̱ ni xi nda
tu̱ xi tsakúchjihi yjoho.̱ A̱t'aha̱ kui xi ts'ín
nibáná ts'í ko̱ tsjáná chaṉ xi nda. Tsjáná
nichine ko̱ ts'íntsehe anim̱aṉá kju̱aṯsjo.

18B'a̱ kitsú Pablo̱ ko̱ Bernabe. A̱s'ai̱ tu̱ ni xí
kis'enkihí ra̱ kju̱aṉim̱a̱ nga k'u̱éch'oho̱ xu̱ta̱
ngaṯ'aha̱ chje̱ xi mjehe̱ tsjá.

19 A̱s'ai̱ já judio̱ xi nibaha nanki Antiokia̱
ko̱ nanki Iconio̱̱ j'ainchá'a xu̱ta̱ nkjiu̱n. Iṉ-
cha y'éhe̱ ndjio̱̱ Pablo̱ ko̱ kikjebéfehe̱ naṯsin
naṉtio̱.̱ Ja ka'me iṉcha kitsú. 20 Tu̱nga
nk'iehé nga kama ñjakúndaihi ̱ Pablo̱ xu̱ta̱
xi yjankihi ̱ Jesu, tsisintjeṉ Pablo̱ ko̱ jas'en

aj̱in naṉtio̱.̱ Nis̱tjin xi ma ndyjuu̱n ngjiko̱
Bernabe nanki Derbe.̱

21Y'énij̱mí Pablo̱ ko̱ Bernabe énnda tsuhu̱
Jesu nanki Derbe̱ ko̱ nkjin ṉkjún xu̱ta̱ xi
tjín yo̱ kitsjennkíhi ̱ Jesu. A̱s'ai̱ kik'óya
ngáha jóo̱ nanki Listra,̱ Iconio̱̱ ko̱ Antiokia.̱
22Nk'ie nga iṉcha j'a yo,̱ b'a̱ iṉcha kitsúhu̱
xu̱ta̱ ni'yakuyóo̱ nga tjíhin nga k'úéntujín
teheṉte ni xi s'ejihiṉ. B'i ̱ kitsú yaha:̱

—Nkjin tíkjá kju̱aṉim̱a̱ bitjajiáán tu̱ xi
bitjas'eṉjihinná nga Ntia̱ṉá xi batéxumaná.

23 Xki ̱ niṉku̱ xi tjín nanki xu'bo̱ iṉcha
kinchjaḵo̱ Ntia̱ṉá ko̱ y'entu kjintíá, as̱'ai̱
y'ét'a xá já xi ku̱as̱eẖe̱ niṉku̱. Kits'ínkjas'en
jóo̱ ay̱a ntsja Ntia̱ṉá aṯ'aha̱ kis'ejihiṉ
Ntia̱ṉá.

B'i ̱ ts'ín iṉcha j'ai ngáha Pablo̱ ko̱ Bernabe
nanki Antiokia̱ xi tíjñajihiṉ a̱nte Siria̱̱

24 A̱s'ai̱ iṉcha j'a Pablo̱ ko̱ Bernabe nanki
xi tjín aṉte Pisidia̱̱ ko̱ iṉcha j'ai aṉte Panfil-
ia̱.̱ 25Nk'ie nga ja y'énij̱mí éheṉNtia̱ṉá nanki
Perge,̱ iṉcha ngji nanki Atalia̱.̱ 26Yo̱ jas'en
nku tsutsu xi ngjikoẖo̱ nanki Antiokia,̱ yo̱
má nga kin'ekjas'en ay̱a ntsja Ntia̱ṉá nga
tjuhu̱n ni tu̱ xi ku̱as̱iṉkoẖo̱ ra̱ xá xi ts'ií̱n.
J'ai yo̱ aṯ'aha̱ ja kama ndju̱ú xóo.̱

27 Nk'ie nga j'ai nanki Antiokia,̱ kinchja̱
ñjakúhu̱ xu̱ta̱ niṉku̱ ko̱ kitsúyaha̱ ngayjee̱
ni xi kits'ínkoẖo̱ Ntia̱ṉá ko̱ xi nkú ts'ín
Ntia̱ṉá kitsjántehe̱ xu̱ta̱ xi najmi ntje̱ judio̱
tjeẖeṉ ra̱ xi má nga ko̱ kui s'ej̱ihiṉ éheṉ
Ntia̱ṉá. 28Nkjin nis̱tjin ts'andayaha̱ Pablo̱ ko̱
Bernabe yo̱ nga y'entujíhiṉ xu̱ta̱ xi yjankihi ̱
Jesu.

15
B'i ̱ ts'ín y'énda já postru̱ ko̱ jácháha̱ niṉku̱

kju̱a̱sti xi tjun kisakú
1 A̱s'ai̱ tsichu nanki Antiokia̱ k'u̱a̱ já xi

nibaha aṉte Judea.̱ Kui xi b'i ̱ts'ín tsakúyaha̱
xu̱ta̱ niṉku̱:

—Tsa najmi n'eṉu̱u ni circuncision xi
nkú ts'ín tíjña sin chá xi y'ét'aná Moise,
najmi kam̱a k'u̱aṉkiu.

2 Kui nga Pablo̱ ko̱ Bernabe y'ésikoẖo
jóo.̱ 'Yún kinchjaṉij̱míyakoẖo jóo̱ niu̱. Kui
nga b'a̱ ts'ín iṉcha y'éndakoẖo xinkjín xu̱ta̱
niṉku̱ nga Pablo̱ ko̱ Bernabe ko̱ k'u̱a̱ já
niṉku̱ nanki Antiokia̱ iṉcha ngju̱ai̱ ̱ nanki
Jerusalen xi má nga ku̱iṉchjaṉij̱míyakoẖo
já postru̱ ko̱ jácháha̱ niṉku̱ nanki Jerusalen
kju̱as̱ti xu'bi.̱

3 A̱s'ai̱ tsitju já xi kits'ínkji xu̱ta̱ niṉku̱.

Iṉcha j'a aṉte Fenicia̱̱ ko̱ aṉte Samaria̱̱ nga
tíiṉcha tsuya xi nkú ts'ín kits'ínk'óntjaiya
yjoho̱ ko̱ kis'ejihiṉ Ntia̱ṉá xu̱ta̱ xi najmi ntje̱
judio̱ tjeẖeṉ ra.̱ Ngayjee̱ já nts'eé tu̱ xí
tsjohó kamaha̱ nga kint'é én xu'bi.̱

4 Nk'ie nga iṉcha j'ai nanki Jerusalen,
xu̱ta̱ niṉku̱, já postru̱ ko̱ jácháha̱ niṉku̱
kits'ínkjáíhiṉ. A̱s'ai̱ kitsúya jóo̱ ngayjee̱ ni
xi kits'ínkoẖo̱ Ntia̱ṉá. 5Tu̱nga tsisintjeẖén
k'u̱a̱ já fariseo̱ xi ja kis'ejihiṉ Jesu ko̱ b'i ̱
iṉcha kitsú:

—Xu̱ta̱ xi najmi ntje̱ judio̱ tjeẖeṉ ra̱ tjíhin
nga n'eẖe̱ ni circuncision ko̱ tjíhin nga
s'eṉij̱míhi ̱ nga ts'ií̱ntjusun kju̱aṯéxumaha̱
Moise.

6 A̱s'ai̱ kama ñjakú já postru̱ ko̱ jácháha̱
niṉku̱ nga kinchjaṉij̱míyakoẖo xinkjín ni
xu'bi.̱ 7 Nk'ie nga ja 'yún tse kinch-
jaṉij̱míyaha niu̱, as̱'ai̱ tsisintjeṉ Pedro̱ ko̱ b'i ̱
kitsú:

—Jun já nts'e, ja yo nga nd'ai̱ j'ájihinna
Ntia̱ṉá aj̱innu̱u xi má nga an xínyaha̱ xu̱ta̱
xi najmi ntje̱ judio̱ tjeẖeṉ ra̱ én nda tsuhu̱
Jesu tu̱ xi s'ej̱ihiṉ ra.̱ 8 Ntia̱ṉá be ani-̱
maẖa̱ ngayjee̱ xu̱ta̱ ko̱ kui tsakúchji nga ta̱
kits'ínkjáíhiṉ xu̱ta̱ xu'bo̱ nk'ie nga kitsjáha̱
Espiriṯu̱ Santo̱ xi nkú ts'ín kitsjáná. 9Najmi
ngabi kits'ín Ntia̱ṉá aj̱ihiṉ xu̱ta̱ xu'bo̱ ko̱
aj̱inná. Tu̱ sahá ta̱ kits'ín je anim̱aẖa̱ tu̱
ngaṯ'aha̱ nga kis'ejihiṉ Jesu.

10 ’Kui b'a̱ maha nd'ai̱,̱ ¿á tíbankín
kontraẖa̱ ru̱u Ntia̱ṉá nga mjeheṉu̱u
n'eḵ'anjihinu xu̱ta̱ xi s'ejihiṉ ra̱ Jesu ch'á
xi najmi tsichukju̱aẖa̱ ra̱ ntje̱ cháná ko̱ xi ta̱
ndaha ñá najmi chúkju̱aṉá nga ch'anjiá?
11 S'ejin níná nga k'u̱aṉkiá tu̱ ngaṯ'aha̱
kju̱aṉdaha̱ Nda̱ Ntia̱ṉá Jesu xi nkú ko̱ ta̱
ts'ín k'u̱aṉki xu̱ta̱ xu'bo.̱

12 A̱s'ai̱ kindyjanta ngayjee̱ xu̱ta̱ ko̱
tsasínñjuhu̱ ni xi kitsú Bernabe ko̱ Pablo,̱
xi nkú ts'ín Ntia̱ṉá kitsjáha̱ nga'yún nga
kits'ín aj̱ihiṉ xu̱ta̱ xi najmi ntje̱ judio̱
tjeẖeṉ ra̱ kju̱aṉkjún ko̱ ni xi tsakúchji
kju̱ac̱hánkaha̱ Ntia̱ṉá. 13 Nk'ie nga ja
kamaha̱ nga iṉcha kinchja̱ Bernabe ko̱
Pablo,̱ b'i ̱ kitsú Santiago̱ nga kinchja:̱

—Jun já nts'e, tas̱inñjunú. 14 Ja
kuatsúyaná Simon xi nkú ts'ín Ntia̱ṉá
kik'atuts'iẖiṉ ra̱ nga kama nim̱aẖa̱ xu̱ta̱ xi
najmi ntje̱ Israel tjeẖeṉ ra̱ ko̱ j'ájin aj̱ihiṉ
xu̱ta̱ xu'bo̱ nku nax̱iṉantá xi ta̱ kam̱a ts'e.̱

15 Ta̱ kui nii ̱ xi kitsú já profeta̱ má nga b'i ̱
ts'ín y'ét'a:
16 A̱skahan kjúái ̱ngáhana
ko̱ ts'inndáya ngáhana ni'yaha̱ David xi ja

tsijneya.
Ts'inndáya ni xi tsatsuu̱n ko̱ kjesíntjeṉ

ngáhana,
17 tu̱ xi xu̱ta̱ xingisoo̱ ku̱aṉgisjaihina,
ngayjee̱ xu̱ta̱ xi j'ajíán.
18B'a̱ kitsú Ntia̱ṉá, kui xi y'éjña chji ni xu'bi ̱
santaha nkúhu nú chá ján.

19 ’Kui nga b'a̱ tíxihinna nga najmi tu̱
nchjá n'ehe̱ raá̱ éeṉ xu̱ta̱ xi najmi ntje̱
Israel tjeẖeṉ ra̱ xi s'ejihiṉ Ntia̱ṉá. 20 Tu̱
sahá n'eḵjíhií̱ xu̱ju̱n nga b'a̱ k'úíhií̱n nga
najmi tu̱ kjiṉe̱ nichine xi chje̱ kik'ai̱ẖi ̱ ra̱
ntia̱̱ xi ts'ínnda xu̱ta,̱ nga najmi tu̱ katjan-
tuko̱ jminchín nga najmi kjee̱ bixan, nga
najmi kjiṉe̱ yjoho̱ chu̱ xi nubantu, ko̱ nga
najmi kjiṉe̱ jní. 21 A̱t'aha̱ santaha nkúhu
nk'ie tjín xi b'énij̱mí kju̱aṯéxumaha̱ Moise
xki ̱ nanki nk'ie nga n'eya kju̱aṯéxumoo̱ xki ̱
xuaṯu̱ ni'ya sinagoga.̱

B'i ̱ tsu xu̱ju̱n xi kits'ínkji já postru̱ ko̱
jácháha̱ niṉku̱ Jerusalen

22 A̱s'ai̱ y'éndako̱ xinkjín já postru̱ ko̱
jácháha̱ niṉku̱ ko̱ ngayjee̱ xu̱ta̱ niṉku̱ nga
kj'u̱ájin já xi ts'ií̱nkjiko̱ Pablo̱ ko̱ Bernabe
nanki Antiokia.̱ Y'ét'a xá Juda̱ xi ta̱ 'mi
Barsaba ko̱ Sila.̱ Já k'aku̱ aj̱ihiṉ já nts'eé já
xu'bi.̱ 23B'i ̱ tsu xu̱ju̱n xi kamanda:

“Jiṉ, já postru̱ ko̱ jácháha̱ niṉku̱
Jerusalen, tín'ekjíiẖi ̱ kju̱as̱uniña já nts'eé
xi najmi ntje̱ judio̱ tjeẖeṉ ra̱ xi tjíntu nanki
Antiokia̱ ko̱ nanki xi tjíntujín aṉte Siria̱̱ ko̱
aṉte Silicia̱.̱

24 ’Kinu'yái ̱ nga tjín k'u̱a̱ já xi ei̱ ̱ tsitjuji-
hiṉni,̱ já xi najmi jiṉ y'exái.̱ Kits'ín ntjiṉu̱u
ni xi tsakúya jóo̱ ko̱ kits'ínndyjajinnu̱u xi
nkú ts'ín s'ejinnu̱u. 25 Kui nga tjínkuhu̱ni ̱
nga y'ét'a xái ̱ já xi tín'ekjíkoi̱ ̱ Bernabe ko̱
Pablo.̱ Kui xi tjoni ̱ 26 ko̱ kui xi ja kitsjáha̱
yjoho̱ nga tsa ku̱ay̱á ngaṯ'aha̱ Nda̱ Ntia̱ṉá
Jesucristo.̱ 27 Tín'ekjíi ̱ Juda̱ ko̱ Sila,̱ kui
xi ku̱iṉchjaḵoṉu̱u nga ku̱iṯsu̱yanu̱u ni xi
y'endai.̱

28 ’A̱t'aha̱ Espiriṯu̱ Santo̱ ko̱ jiṉ b'a̱ mani ̱
nga nda tjín nga tu̱ nkuhú ch'á xu'bi ̱ xi
n'eḵ'anjiiẖi,̱ xi tjíhin nga n'eṯjusun. 29Najmi
tu̱ chino nichine xi chje̱ kik'ai̱ẖi ̱ ra̱ ntia̱̱
xi ts'ínnda xu̱ta,̱ ta̱ ndaha jní, ta̱ ndaha

yjoho̱ chu̱ xi kinubantu, ko̱ najmi tu̱ sun-
tuko̱ jminchjín nga najmi kjee̱ bixon. Tsa
k'úéntu t'axíún ni xu'bi,̱ nda n'oo̱. Nda
kat'enu̱u.”

30 A̱s'ai̱ iṉcha ngji já xi kis'et'a xóo̱
ko̱ iṉcha tsichu nanki Antiokia.̱ Yo̱
kinchja̱ ñjakúhu̱ ngayjee̱ xu̱ta̱ niṉku̱
ko̱ kits'ínkjas'eheṉ xu̱ju̱n. 31 Nk'ie nga
kits'ínyaha̱ xu̱ju̱n xu̱ta̱ niṉku̱, tsjo iṉcha
kamaha̱ aṯ'aha̱ kichjuxíhiṉ ni xi títs'ín
ntjiẖi.̱ 32 Juda̱ ko̱ Sila̱ xi ta̱ já profeta̱ tse
kinchjaṉij̱míko̱ xu̱ta̱ niṉku̱. B'a̱ ts'ín kisakú
nga'yúhu̱n ra̱ já nts'eé ko̱ ndjá tsinchajin ni
xi kis'ejihiṉ.

33 Já xi iṉcha tsichu nanki Antiokia̱
ts'andaya jaha̱ yo,̱ as̱'ai̱ iṉcha kik'óya ngáha
nanki Jerusalen. Nda ts'ín iṉcha kits'ínkjihi ̱
já nts'eé. 34Tu̱nga y'ejñahá Sila̱ yo.̱ 35Pablo̱
ko̱ Bernabe ta̱ y'entu Antiokia̱ nga tsakúya
éheṉ Ntia̱ṉá ko̱ y'énij̱mí én nda tsuhu̱
Jesucristo.̱ Nkjin já nts'eé xi b'a̱ ta̱ iṉcha
kits'ín.

B'i ̱ ts'ín iṉcha kits'ín ngabihi ̱ xinkjín Pablo̱
ko̱ Bernabe

36J'a nis̱tjiu̱n, as̱'ai̱ Pablo̱ b'i ̱kitsúhu̱ Bern-
abe:

—Tankíhiṉtsubek'áán já nts'eé xi tjíntu
má nga y'enij̱míaá én nda tsuhu̱ Nda̱ Ntia̱ṉá
tu̱ xi chaẖaná nkú ts'ín tjíntu.

37Mjehe̱ Bernabe nga ngju̱ai̱ḵo̱ Jua xi ta̱
'mi ya Marco.̱ 38 Tu̱nga b'aẖá kitsú Pablo̱
nga najmi nda tjín tsa ngju̱ai̱ḵo̱ nda̱ xi
kits'ín ngamaha̱ aṉte Panfilia̱,̱ nda̱ xi najmi
kits'ínndju̱úkoẖo̱ xáha̱ nga tjuhun. 39Kits'ín
ngabihi ̱ xinkjín, aṯ'aha̱ kits'ínstiko.̱ Kui
nga Bernabe ngjikoẖo Marco̱ xjo̱ Chipre.̱
Niy̱á ntá iṉcha kits'ín. 40Máha Pablo,̱ Sila̱
ngjiko.̱ Iṉcha tsitju nk'ie nga já nts'eé
kits'ínkjas'eheṉ ay̱a ntsja Ntia̱ṉá. 41 A̱s'ai̱
iṉcha j'a aṉte Siria̱̱ ko̱ aṉte Cilicia̱.̱ Kitsjáha̱
nga'yúhu̱n xu̱ta̱ niṉku̱ xi tjín yo.̱

16
B'i ̱ ts'ín kitsjennkíhi ̱Timoteo̱ Pablo̱

1 A̱s'ai̱ tsichu Pablo̱ nanki Derbe̱ ko̱ nanki
Listra.̱ Yo̱ kisakúhu̱ nku nda̱ xi tjeṉnki Jesu-
cristo̱ xi 'mi Timoteo.̱ Naa̱ha̱ Timoteo̱ ntje̱
judio̱ tjeẖeṉ ra̱ ko̱ s'ejihiṉ Ntia̱ṉá, tu̱nganda̱
griegoẖó na'̱mihi.̱ 2 Já nts'eé xi tjíntu Listra̱
ko̱ Iconio̱̱ nda ts'ín iṉcha kinchjaṉij̱míyaha
Timoteo.̱ 3A̱s'ai̱ b'a̱ kitsú Pablo̱ nga Timoteo̱
tsjénkoẖo̱ ko̱ kits'íhiṉ ni circuncision, tu̱ xi

najmi ch'on kam̱aha̱ ra̱ xu̱ta̱ judio̱ xi tjíntu
aṉte xu'bo.̱ A̱t'aha̱ ngayjee̱ xu̱ta̱ be nga ntje̱
griego̱ tjeẖeṉ ra̱ na'̱mihi ̱Timoteo.̱

4Xki ̱aṉtemánga j'a kitsúyaha̱ xu̱ta̱ niṉku̱
ni xi y'énda já postru̱ ko̱ jácháha̱ niṉku̱
Jerusalen, tu̱ xi ts'ií̱ntjusuhun. 5 Kui b'a̱
maha, xu̱ta̱ niṉku̱ 'yún kama 'yún tak'uhun
Ntia̱ṉá ko̱ xki ̱nis̱tjin 'yún iṉcha kama nkjin.

B'i ̱ ts'ín ngji Pablo̱ a̱nte Macedonia̱̱
6 J'a niy̱á Pablo̱ ko̱ já xi tjeṉko̱ nanki

xi tjíntujín aṉte Frigia̱̱ ko̱ aṉte Galacia̱,̱
aṯ'aha̱ Espiriṯu̱ Santo̱ najmi kitsjántehe̱ nga
k'u̱énij̱mí éheṉ Ntia̱ṉá nanki xi tjín aṉte
Asia̱.̱ 7 Nk'ie nga tsichu tiña nanki Misia̱,̱
mjehe̱ jóo̱ kju̱as̱'en aṉte Bitinia̱,̱ tu̱nga na-
jmi kitsjántehé ra̱ Espiriṯu̱hu̱ Jesu. 8Kui nga
tu̱ j'a niy̱áhá ni nanki Misia̱̱ nga iṉcha ngji
nanki Troa.̱

9 Nk'ie nga jyuu̱n xi nkúhu tsa nchiṉi
kik'ai̱ẖi ̱ Pablo̱ nga kama chjihi ̱ nku nda̱
xi nibáha Macedonia̱̱ xi kabasinjña ndju.
“Nibáí aṉte Macedonia̱̱ ko̱ tis̱iṉkoṉi”̱, kit-
súhu̱. 10 Nk'ie nga kama chjihi ̱ Pablo̱ niu̱,
tjeṉ'yún y'enda níi ̱ yjoni ̱ tu̱ xi kuankíhiṉni ̱
aṉte Macedonia̱.̱ A̱t'aha̱ b'a̱ tsixíiṉ nga
Ntia̱ṉá tínchjaṉi ̱ tu̱ xi k'úénij̱míhi ̱ ri ̱ én nda
tsuhu̱ Jesucristo̱ xu̱ta̱ xi tjín yo.̱

B'i ̱ ts'ín iṉcha tsichu Pablo̱ ko̱ Sila̱ nanki
Filipo̱

11Tsitjui ̱nanki Troa̱ ko̱ nkuhú nga tsanki-
hiṉni ̱ xjo̱ xi 'mi Samotracia̱.̱ Nis̱tjin xi
ma ndyjuu̱n tsichii ̱ nanki Neapoḻi.̱ 12 Yo̱
tsitjuhu̱ni ̱ nga tsankiiṉ Filipo.̱ Nanki
k'aku̱hu̱ aṉte Macedonia̱̱ niu̱, má nga tjíntu
nkjin xu̱ta̱ Roma.̱ Chuba nis̱tjin kamani ̱yo.̱

13Nku xuaṯu̱ tsitjui ̱aj̱in naṉtio̱̱ ko̱ tsankiiṉ
tiña má f'a ntáje̱ nga tsankinnchisjái ̱
aṉte má ma ñjakú xu̱ta̱ nga nchjaḵo̱
Ntia̱ṉá. Tintsu̱bai̱ ̱ yo̱ nga tsixínyaiẖi ̱ éheṉ
Ntia̱ṉá jminchjín xi kama ñjakú. 14 A̱s'ai̱
nku tac̱hju̱ún xi benkjún Ntia̱ṉá xi 'mi
Lidia̱,̱ xi nanki Tiatira̱ nibáha ko̱ najyun
kuan batéña, nk'ie nga tíbasínñju, Ntia̱ṉá
kits'ínko̱ anim̱aẖa̱ tu̱ xi 'yún nda ts'ín
ts'ií̱nsihiṉ ra̱ ni xi tínchja̱ Pablo.̱ 15Kisatentá
tac̱hjúu̱n ko̱ xu̱ta̱ xi tjíntu ni'yaha.̱ A̱s'ai̱ b'i ̱
kitsúni:̱

—Tsa b'a̱ tíbixíún nga s'ejin kju̱axiṉa
Ntia̱ṉá, nibá n'eḵj'áíyo ni'yana.̱

Kits'ín kju̱a'̱yúhu̱nni ̱ nga ku̱iṉtsu̱bai̱ ̱
ni'yaha.̱

B'i ̱ ts'ín iṉcha ngjihi nu̱ba̱yá Pablo̱ ko̱ Sila̱

16 Ni xi kama nk'ie nga tíbankíiṉ aṉte
má ma ñjakú xu̱ta̱ nga nchjaḵo̱ Ntia̱ṉá,
kisatéjiiṉ nku taḵjín musu̱ xi tíjñajihiṉ ntjo̱
xi maha̱ basejin ni xi 'ma tíjña. Ts'ín ngana̱
ṉkjún too̱n já ntia̱ẖa̱ nga b'éjña chji ni xi
basejin. 17B'i ̱ kitsúni ̱ nk'ie nga kitsjennkíni ̱
ko̱ kikjintáya tjeṉnkini:̱

—Kui jmii ̱ xi ts'ínxát'aha̱ Ntia̱ṉá xi tíjña
nk'a ján. Tíbakú niy̱ánu̱u xi nkú ts'ín
k'u̱aṉkihinu.

18Nkjin nis̱tjin tu̱ nku b'aẖá kits'ín. Tu̱
chahán kama stihi ̱ Pablo,̱ kits'ínk'ótjiya ko̱
b'a̱ kitsúhu̱ ndaṉinda xi tíjñajihiṉ taḵjíu̱n:

—Ngajoho̱ Jesucristo̱ b'a̱ tíxihin nga
tiṯjujihiṉ taḵjíu̱n.

Ta̱ kuihi chu̱bo̱ tsitjujíhiṉ taḵjíu̱n
ndaṉindoo.̱ 19 Nk'ie nga kikie já ntia̱ẖa̱
taḵjíu̱n nga najmi ta̱ kam̱a ts'ií̱n nganaẖa
too̱n, jakj'ánijé Pablo̱ ko̱ Sila.̱ Ngjiko̱
kju̱a'̱yún aj̱in naṉtio̱.̱ Nginku̱n já tjíxóo̱
iṉcha ngjiko.̱ 20Nk'ie nga iṉcha tsichuko̱ jóo̱
nginku̱n já jue, b'i ̱ iṉcha kitsú:

—Já xi ntje̱ judio̱ tjeẖeṉ ra̱ jái.̱ Xu̱taṉá
tíiṉcha ts'ínndyjajihiṉ. 21 Ni xi najmi ma
ñá n'ekjáíhií̱n ko̱ ta̱ ndaha najmi ma n'eé
tíiṉcha bakúya, aṯ'aha̱ já Romaẖá ñá.

22 A̱s'ai̱ ko̱ xu̱ta̱ nkjiu̱n ngji kontraẖa̱
Pablo̱ ko̱ Sila.̱ B'a̱ iṉcha kitsú já jue nga
n'es̱je najyun ndjuhu̱ jóo̱ ko̱ nga yá s'eẖe̱
ra.̱ 23 A̱skahan nga ja kingjáha̱ nkjin niy̱á,
kits'ínkjas'en nu̱bay̱óo̱ ko̱ b'a̱ kitsúhu̱ nda̱
xi basehe̱ nu̱bay̱óo̱ nga 'yún kúnnta jóo.̱
24 Nk'ie nga b'a̱ kik'ihiṉ ndo,̱ ngjiko̱ jóo.̱
Kits'ínkjas'en má nga 'yún ndjáha̱ nu̱bay̱óo̱
ko̱ y'ékj'á'yún tsjantsjan sjai jóo.̱

B'i ̱ ts'ín iṉcha kama nda̱íhi ̱ Pablo̱ ko̱ Sila̱
nu̱ba̱yóo̱

25 Tu̱nga nkú ra̱ ma nga masen nis̱tjeṉ,
Pablo̱ ko̱ Sila̱ tíiṉcha nchjaḵo̱ Ntia̱ṉá ko̱
tíiṉcha sehe̱ Ntia̱ṉá. Já nu̱bay̱á xingisoo̱
tíiṉcha basínñju nga b'a̱ tíiṉcha ts'ín. 26Tu̱
nkuhú chón xi tu̱ xí 'yúhún kama. Xí
y'étsujneyáha santahamá tjíyanji nu̱bay̱óo.̱
Tjeṉ'yún tsix'ahá ngayjee̱ aṉkju̱a̱ nu̱bay̱óo̱
ko̱ tsixuntu ngayjee̱ n'úkic̱ha̱ xi tjíntukj'áha̱
já nu̱bay̱óo.̱

27Nk'ie nga j'áha̱ nda̱ xi basehe̱ nu̱bay̱óo̱
ko̱ kikie nga tjeṉ tix̱a̱ aṉkju̱a̱ nu̱bay̱óo,̱ as̱'ai̱
ts'asje kic̱haẖa̱ xi má nga mjehe̱ ts'ií̱nk'ien
yjoho.̱ A̱t'aha̱ b'a̱ kitsú nga kits'ínnkjink'un

nk'ie nga ja kabitju já nu̱bay̱óo.̱ 28 Tu̱nga
b'iẖí kitsú Pablo̱ nga kikjintáya:

—Najmi tu̱ n'e'uihiṉ yjohi.̱ Tintsu̱ba̱
tente níi ̱ ei̱.̱

29 A̱s'ai̱ tsanki nd'í ndo̱ ko̱ kiṯsa̱
jas'en ay̱oo.̱ Ix̱í tíb'atsé nkjúhún
nga tsasinkúnch'int'aha̱ Pablo̱ ko̱ Sila.̱
30Kik'onsje ko̱ b'i ̱ kitsúhu̱:

—Jun já ntia̱,̱ ¿mí ni xi tjíhin nga ts'ian tu̱
xi k'u̱aṉkihina?

31B'i ̱ iṉcha kitsú jóo:̱
—N'e̱ s'ejin Nda̱ Ntia̱ṉá Jesucristo.̱ B'a̱

ts'ín k'u̱aṉkihini ji ko̱ xu̱ta̱ xi tjíntu ni'yahi.̱
32Y'énij̱míhi ̱ éheṉ Ntia̱ṉá ndo̱ ko̱ ngayjee̱

xu̱ta̱ xi tjíntu ni'yaha.̱ 33Ta̱ kuihi chu̱bo̱ nga
jyuu̱n tsanéjnu ndo̱ má uhu̱n Pablo̱ ko̱ Sila.̱
Ko̱ kisaténtá ndo̱ ko̱ ngayjee̱ xu̱ta̱ xi tjíntu
ni'yaha.̱ 34 Ngjiko̱ ni'yaha̱ ko̱ kits'ínkjen
ko̱ tsjo kik'ientuhu̱ ngayjee̱ nga kis'ejihiṉ
Ntia̱ṉá.

35Nk'ie nga ja kama seeṉ, kits'ínkji já jue
já xi b'a̱ ku̱iṯsu̱hu̱ nda̱ xi basehe̱ nu̱bay̱óo̱
nga ts'ií̱n ndaí̱hi ̱ Pablo̱ ko̱ Sila.̱ 36Kitsúyaha̱
ndo̱ Pablo̱ én xi j'aik'íhiṉ nga b'i ̱ kitsúhu̱:

—Ja kuats'ín nibá én já jue nga
k'uasjé'anu̱u. Kui nga tiṯjusjeẖenu nd'ai̱ ̱
ko̱ kas'enu̱u kju̱aj̱yu nga n'oo̱ niy̱á.

37Tu̱nga b'aẖá kitsú Pablo̱ nga kinchjaḵo̱
já xi kits'ín nibá já jue:

—Ta̱ Roma̱ ní tjeẖeṉni.̱ ¿Nkú ts'ín nga
kis'eheṉi ̱ nginku̱n xu̱ta̱ nga ndaha najmi
títjun kin'ekoḵju̱aṉi,̱ as̱'ai̱ kin'ekjas'enni ̱
nu̱bay̱á? ¿Á nd'ai̱ ̱ mjehe̱ ra̱ k'oṉsje 'ma-
haṉi?̱ ¡Najmi kam̱a ni xi tíiṉcha tsu! Kui ní
kanibák'osjeni.̱

38Kik'óya ngáha jóo̱ ko̱ j'ai tsúyaha̱ já jue
ni xi kitsú Pablo.̱ A̱s'ai̱ iṉcha kitsankjún já
jue nk'ie nga iṉcha kint'é nga já Roma̱ niu̱.
39Kui nga iṉcha j'ainkihi ̱ra̱ kju̱aṉ'endyjat'a.
Kik'onsje ko̱ tsankihi ̱ nga iṉcha ku̱iṯjujin
naṉtio̱.̱

40 Nk'ie nga ja tsitju'a Pablo̱ ko̱ Sila̱
nu̱bay̱óo,̱ ngji ni'yaha̱ Lidia̱.̱ A̱skahan nga
ja kamaha̱ nga kikie já nts'eé ko̱ kitsjáha̱
nga'yúhu̱n, iṉcha ngji ngáha.

17
B'i ̱ ts'ín ja ma kichjubéhe Pablo̱ ko̱ Sila̱

nanki Tesaloniḵa̱
1 J'a Pablo̱ ko̱ já xi tjeṉko̱ nanki Am-

fipoḻi ̱ ko̱ nanki Apolonia̱.̱ A̱s'ai̱ iṉcha tsichu
nanki Tesaloniḵa̱ má tíjñaha̱ nku ni'ya sin-
agoga̱ xu̱ta̱ judio.̱ 2 Xi nkú ts'ín nkaha̱

Pablo̱ jas'en yo̱ jan xuaṯu̱ tjíhin nga kinch-
jaṉij̱míyakoẖo xu̱ta̱ ni xi tjít'a xu̱ju̱n éheṉ
Ntia̱ṉá. 3Kitsúyaha̱ xu̱ta̱ ko̱ y'éjña chjihi ̱nga
tjíhin nga un sku̱eẖe̱ xi kits'ín nibá Ntia̱ṉá
ko̱ nga kj'u̱aí̱ya ngáha̱ ra̱ ngabayoo.̱ B'i ̱
kitsúhu̱ jóo:̱

—Jesu xi tíb'enij̱mínu̱u nd'ai̱,̱ kui xi
kits'ín nibá Ntia̱ṉá ngajoho.̱

4 K'u̱a̱ xu̱ta̱ xi ntje̱ judio̱ tjeẖeṉ ra̱
kis'ejihiṉ ko̱ iṉcha kamako̱ Pablo̱ ko̱ Sila.̱ Ko̱
b'a̱ ta̱ iṉcha kits'ín nkjin ṉkjún xu̱ta̱ griego̱
xi benkjún Ntia̱ṉá ko̱ nkjin jminchjín xi
benkjúhu̱n nax̱iṉantóo.̱

5 A̱s'ai̱ kama xintak'un xu̱ta̱ judio̱ xi na-
jmi s'ejihiṉ. Iṉcha tsinchá'a k'u̱a̱ já ts'e
ch'onk'un ko̱ kinchja̱ ñjaha̱ xu̱ta̱ nkjiu̱n.
Xaá̱haṉ kits'ín xu̱ta.̱ A̱s'ai̱ iṉcha j'ai kján
ni'yaha̱ Jason nga tsangisjai Pablo̱ ko̱ Sila̱
tu̱ xi k'oṉsjehe ko̱ ts'ií̱nkjas'eheṉ ra̱ xu̱ta̱
nkjiu̱n. 6 Nk'ie nga najmi kisakúhu̱ Pablo̱
ko̱ Sila,̱ iṉcha ngjiko̱ kju̱a'̱yún nginku̱n já
tjíxóo̱ Jason ko̱ k'u̱a̱ já nts'eé xi tjíntu yo.̱ B'i ̱
iṉcha kitsú nga iṉcha kikjintáya:

—Já xi títs'ínndyjaj̱ihiṉ ngayjee̱ xu̱ta̱ a-̱
sunntee̱ ta̱ ko̱ ei̱ ̱ ja iṉcha j'ai. 7 Jason
kits'ínkjáíhiṉ jóo̱ ni'yaha.̱ Ngayjee̱ jóo̱ tífi
kontraẖa̱ kju̱aṯéxumaha̱ nda̱ títjun k'aku̱
Cesaṟ ko̱ b'a̱ tíiṉcha tsu nga tíjña sa kj'aí̱ nda̱
rei ̱ xi 'mi Jesu.

8Nk'ie nga kint'é én xu'bi ̱ xu̱ta̱ nkjiu̱n ko̱
já tjíxóo,̱ xaá̱haṉ iṉcha kits'ín. 9 A̱skahan
nk'ie nga y'échjíntjai yjoho̱ Jason ko̱ já
xingisoo,̱ kin'e ndaí̱ ngáha̱ ra.̱

B'i ̱ iṉcha kits'ín Pablo̱ ko̱ Sila̱ nanki Berea̱
10 A̱s'ai̱ já nts'eé tjeṉ'yún kits'ínkjihí

Pablo̱ ko̱ Sila̱ nga jyuu̱n nanki Berea.̱ Nk'ie
nga tsichu yo,̱ jas'en ni'ya sinagogaẖa̱ xu̱ta̱
judio.̱ 11Xu̱ta̱ judio̱ xu'bi ̱ 'yún nda sa ani-̱
maẖa̱ nga xi tjín nanki Tesaloniḵa̱ ko̱ tsjo
ts'ín kits'ínkjáíhiṉ én xi kinchja̱ Pablo.̱ Xki ̱
nis̱tjin iṉcha kits'ínya xu̱ju̱n éheṉ Ntia̱ṉá tu̱
xi iṉcha sku̱eẖe tsa kju̱axi ̱ni xi tís'enij̱míhi.̱
12 Kui b'a̱ maha, nkjin xu̱ta̱ xi ntje̱ judio̱
tjeẖeṉ ra̱ xi kis'ejihiṉ én xi y'a Pablo.̱ A̱ji-
hiṉ xu̱ta̱ xi nchja̱ griego̱ ta̱ kis'ejihiṉ nkjin
jminchjín xi benkjúhu̱n xu̱ta̱ ko̱ nkjin já.

13 Tu̱nga nk'iehé nga kint'é xu̱ta̱ judio̱
xi tjín nanki Tesaloniḵa̱ nga nanki Berea̱
ta̱ tíb'énij̱mí Pablo̱ éheṉ Ntia̱ṉá, iṉcha
j'ai yo̱ ko̱ ta̱ tsinchákjahaṉ xu̱ta.̱ 14 A̱s'ai̱
kiṯsa̱ kits'ínkjihi ̱ já nts'eé Pablo̱ aṉdai
ntáchak'uu̱n. Tu̱nga y'entuhú sa Berea̱

Sila̱ ko̱ Timoteo.̱ 15 Já xi tsasín niy̱áha̱
Pablo̱ ngjikoẖo̱ santaha nanki Atena.̱ A̱s'ai̱
kik'óya ngáha nga ja kits'ínkjáíhiṉ én xi
kits'ínk'at'aha̱ Pablo,̱ xi ku̱iṯsu̱yaha̱ Sila̱ ko̱
Timoteo̱ nga tjíhin nga kiṯsa̱ ngju̱ai̱ ̱tjeṉnki-
hi.̱

B'i ̱ ts'ín y'énij̱mí Pablo̱ nanki Atena̱
16 Nk'ie nga tíkuyá Pablo̱ nanki Atena̱

nga ku̱ic̱hú Sila̱ ko̱ Timoteo,̱ kama stihi ̱
nga kikie nga tjín ṉkjún ntia̱̱ xi ts'ínnda
xu̱ta̱ yo.̱ 17 Kui b'a̱ maha, ay̱a ni'ya sin-
agoga̱ kinchjaṉij̱míkoẖo xu̱ta̱ judio̱ ko̱ xi
najmi judio̱ xi benkjúnNtia̱ṉá, ko̱ xki ̱nis̱tjin
kinchjaṉij̱míko̱ xi kisatekjá niy̱átée.̱ 18 A̱s'ai̱
kinchjaḵo̱ Pablo̱ k'u̱a̱ já nkjink'un xi 'mi já
epicureo̱̱ ko̱ k'u̱a̱ xi 'mi já estoic̱o.̱ K'u̱a̱ b'i ̱
iṉcha kitsú:

—¿Nkú títsu ndai̱ ̱ nk'ie nga b'a̱ nkjún
ts'ín tínchja?̱

Kj'aí̱ ngá b'i ̱ iṉcha kitsú:
—Kj'aí̱ ra̱ ntia̱ẖa tíb'éjña chji.
B'a̱ iṉcha kitsú jóo̱ aṯ'aha̱ én nda tsuhu̱

Jesu ko̱ nga kj'u̱aí̱ya ngáha̱ ra̱ xu̱ta̱ ngabay-
oo̱ y'énij̱mí Pablo.̱ 19 A̱s'ai̱ iṉcha ngjikoẖo̱
jóo̱ aṉte xi 'mi Areopag̱o̱ ko̱ b'i ̱ kitsúhu̱:

—¿A kam̱a ko̱ jiṉ chai̱ ̱ mí ni tseṯseẖe xi
tíb'enij̱mí? 20 A̱t'aha̱ tíchubai ni xi najmi
kjee̱ nu'yái.̱ Kui nga mjeheṉi ̱ chaẖaṉi ̱ nkú
tsuhu̱ ra̱ niu̱.

21 B'a̱ iṉcha kitsú aṯ'aha̱ ngayjee̱ xu̱ta̱
nanki Atena̱ ko̱ xu̱ta̱ xi xin nankihi ̱xi tjíntu
yo̱ iṉcha tsjoho̱ nga ku̱iṉchjaṉij̱míyaha ko̱
a ra̱ ku̱as̱ínñjuhu̱ nku kju̱aṉkjink'un tseṯse.̱
22A̱s'ai̱ tsasinjña ndju Pablo̱ kamaseheṉ já xi
kama ñjakú Areopag̱o̱ ko̱ b'i ̱ kitsúhu̱:

—Jun já Atena,̱ mankjinna nga jun xi 'yún
yankjún ntia̱̱ xi tjín as̱unntee.̱ 23A̱t'aha̱ nk'ie
nga tsú'ba̱ aj̱in nankinu̱u, kikie nga nkjin
maha ntia̱̱ xi yankjún. Ko̱ ta̱ kikie nku
nac̱han chje̱ má nga b'i ̱ ts'ín tjít'a: “Ntia̱̱ xi
najmi yaha.̱” Kui b'a̱ maha, Ntia̱̱ xi yankjún
nga najmi yo, kui xi tíb'enij̱mínu̱u.

24 ’Ntia̱̱ xi kits'ínnda as̱unntee̱ ko̱ ngay-
jee̱ ni xi tjíhiṉ, xi batéxumaha̱ nk'a ján
ko̱ t'anankiu̱, najmi niṉku̱ xi xu̱ta̱ ts'ínnda
b'ejñaya. 25 Najmi machjéheṉ tsa xu̱-
ta̱ ku̱as̱iṉkoẖo.̱ Najmi chumi nihi xi
machjéheṉ. A̱t'aha̱ kui xi tsjáná nis̱tjin ko̱
tsjáná ntjo̱ ko̱ ngayjee̱ ni xi tjínná. 26 Kui
xi nkuhú ntje̱ kits'ínndaha ngayjee̱ xu̱ta̱ xi
tjín nga ngúsuhu̱n as̱unntee.̱ Y'éjña nga
nkjé ko̱ má nga k'úéntu nga nkúnkú.

27 ’B'a̱ kits'ín tu̱ xi ngayjee̱ xu̱ta̱ ku̱aṉgis-

jaihi Ntia̱ṉá, tsa tu̱ ahá ni saḵúhu̱ nga
ku̱aṉgisjai. B'a̱ tjín kjáíhin nga najmi
kjin tíjñaná Ntia̱ṉá nga nkúnkáá. 28 A̱t'aha̱
Ntia̱ṉá tintsu̱ba̱ tík'uhunná, tinimaá ko̱
tjínná nis̱tjin, xi nkú nga ta̱ kitsú k'u̱a̱ já
nkjink'un xi tjín aj̱innu̱u: “Ntíhi ̱ ní Ntia̱ṉá
ñá.”

29 ’Kui b'a̱ maha, tsa ntíhi ̱ Ntia̱ṉá ñá, na-
jmi tjíhin nga n'eṉkjíntak'aán tsa b'a̱ tjín
Ntia̱ṉá xi nkú joyaha sénnis̱tjin xi kaman-
dakoẖo too̱nsine ko̱ tsa too̱ntaba ko̱ tsa
ndjio̱.̱ Kui niu̱ xi ts'ínnda xu̱ta.̱ Xi nkú
ts'ínmaha̱ ko̱ xi nkú ts'ín ts'ínnkjink'un, b'a̱
iṉcha ts'ínk'íé.

30 ’Ntia̱ṉá najmi kits'ín kuenta̱ ni xi kits'ín
xu̱ta̱ nis̱tjin nk'ie, aṯ'aha̱ najmi kjee̱ be-
he̱ xu̱ta.̱ Tu̱nga nd'ai̱ ̱ tu̱ má xi tjeẖén
ni nga tjíntu xu̱ta̱ Ntia̱ṉá b'a̱ títsuhu̱ nga
ngju̱ai̱ḵj'áha̱ ra̱ anim̱aẖa̱ ngayjee.̱ 31 A̱t'aha̱
Ntia̱ṉá ja tíjñaha̱ nis̱tjin nga nax̱u̱ ku̱as̱eẖe̱
ni xi nda ko̱ ni xi najmi nda kits'ín xu̱ta.̱ Nda̱
xi Ntia̱ṉá kitsjá xáha̱ nga b'a̱ ts'ií̱n, kui xi b'a̱
ts'ií̱n. Kits'ínkj'áíya ngáha̱ ra̱ ngabayoo̱ nda̱
xu'bo.̱ B'a̱ ts'ín tsakúchjihi ̱ ra̱ ngayjee̱ xu̱ta̱
nga kju̱axi ̱niu̱.

32Nk'ie nga kint'é jóo̱ nga kj'u̱aí̱ya ngáha̱
ra̱ xu̱ta̱ ngabayoo,̱ tjín xi tsajnukiehe̱ Pablo.̱
Tu̱nga k'u̱aẖá xi b'i ̱ kitsú:

—Mjeni ̱ ku̱iṉú'yái ̱ ni xu'bi ̱ kj'aí̱ nis̱tjin
ngáha.

33 A̱s'ai̱ tsitju yo̱ Pablo.̱ 34 Tu̱nga k'u̱aẖá
xi kis'ejihiṉ ko̱ kamakoẖo.̱ Kis'ejihiṉ nda̱
xi 'mi Dionisio̱,̱ xi ta̱ ma ñjakúko̱ jóo̱ aṉte
xi 'mi Areopag̱o,̱ ko̱ nku tac̱hju̱ún xi 'mi
Damaṟi ̱ ko̱ kj'aí̱ sa.

18
B'i ̱ kits'ín Pablo̱ nanki Corinto̱

1 A̱s'ai̱ tsitju Pablo̱ Atena̱ ko̱ ngji nanki
Corinto.̱ 2 Yo̱ kisakúhu̱ nku nda̱ judio̱ xi
'mi Akila̱ xi kitsinjín aṉte Ponto,̱ ko̱ Priscila̱
xi chju̱úhu̱n maha. Kui xi as̱'ai̱ iṉcha
nibahá aṉte Italia̱,̱ aṯ'aha̱ Claudio̱̱ xi nda̱
títjun k'aku̱ Roma̱ b'a̱ kitsú nga tjíhin nga
ku̱iṯju nanki Roma̱ ngayjee̱ xu̱ta̱ xi ntje̱
judio̱ tjeẖeṉ ra.̱ A̱s'ai̱ Pablo̱ ngjisehe̱ jóo̱
3ko̱ y'ejñajihiṉ. Kits'ínxáko̱ nga kits'ínnda
ni'ya najyunte, aṯ'aha̱ ta̱ kuihi xá xi maha̱
jóo.̱ 4 Xki ̱ xuaṯu̱ ngji nchjaḵo̱ Pablo̱ xu̱ta̱
ni'ya sinagoga.̱ Y'éjña chjihi ̱ xu̱ta̱ xi ntje̱
judio̱ tjeẖeṉ ra̱ ko̱ xi aṉte Grecia̱̱ y'aha̱ ra̱
nga kju̱axi ̱ni xi tínchja.̱

5 Nk'ie nga tsitju Sila̱ ko̱ Timoteo̱ aṉte
Macedonia̱̱ ko̱ tsichu nanki Corinto,̱ tu̱ nku
y'énij̱míhí Pablo̱ éheṉ Ntia̱ṉá ko̱ y'éjña chji-
hi ̱ xu̱ta̱ xi ntje̱ judio̱ tjeẖeṉ ra̱ nga Jesu xi
kits'ín nibá Ntia̱ṉá. 6Tu̱nga xu̱ta̱ judio̱ ngji
kontraẖa̱ Pablo̱ ko̱ ch'on kitsúhu̱. Kui nga
y'étsujnehe najyuhu̱n Pablo̱ ko̱ b'i ̱ kitsúhu̱
jóo:̱

—Jun katjinénu̱u ngabayanu̱u. Najmi an
ngju̱ai̱ṉéna. Nd'ai̱ ̱ k'uatuts'iẖiṉ nga kfínse-
he̱ xi najmi ntje̱ Israel tjeẖeṉ ra.̱

7 A̱s'ai̱ tsitju yo̱ ko̱ ngji ni'yaha̱ nku nda̱
xi 'mi Ticio̱̱ Justo̱ xi benkjún Ntia̱ṉá. Kui
xi tiña ni'yaha̱ síjña ni'ya sinagoga.̱ 8 A̱s'ai̱
nda̱ xi 'mi Crispo̱ xi nda̱ k'aku̱hu̱ xu̱ta̱ sina-
goga̱ ko̱ ngayjee̱ xu̱ta̱ xinkjín kis'ejihiṉ Nda̱
Ntia̱ṉá. Ko̱ ta̱ nkjin xu̱ta̱ Corinto̱ kis'ejihiṉ
ko̱ kisaténtá nk'ie nga kint'é ni xi tíb'énij̱mí
Pablo.̱

9 A̱s'ai̱ Nda̱ Ntia̱ṉá kinchjaḵoẖo̱ Pablo̱ nga
nis̱tjeṉ xi nkúhu tsa nchiṉi kik'ai̱ẖi.̱ B'i ̱
kik'ihiṉ:

—Najmi tu̱ binkjuin. T'enij̱mí sahani
éeṉ. Najmi tu̱ b'echjáí tsu̱'bai. 10 A̱t'aha̱ an
tíij̱ñakoẖo. Najmi ch'a kam̱aha̱ ts'ií̱n'uhin.
A̱t'aha̱ nkjin xu̱ta̱ tjínna nanki xu'bi ̱ xi
s'ej̱ihiṉ an.

11Yo̱ y'ejña Pablo̱ nkunúmasen tjíhin nga
tsakúya aj̱ihiṉ xu̱ta̱ Corinto̱ éheṉ Ntia̱ṉá.

12 Tu̱nga nk'ie nga tjíhiṉ xá nda̱ Galion
aṉte Akaya,̱ nkuhú kits'ín yjoho̱ xu̱ta̱ xi ntje̱
judio̱ tjeẖeṉ ra̱ nga ngji kontraẖa̱ Pablo.̱
Iṉcha ngjikoẖo̱ má ts'ínkoḵju̱a̱ xu̱ta̱ Galion
13ko̱ b'i ̱ iṉcha kitsú:

—Kui ndai̱ ̱ tífi kontraẖa̱ kju̱aṯéxumani,̱
aṯ'aha̱ kj'aí̱ ts'ín tíbakúyaha̱ xu̱ta̱ nga tjíhin
nga chaṉkjún Ntia̱ṉi.̱

14Nk'ie nga ja ku̱iṉchja̱ Pablo,̱ tu̱ tjuhún
Galion kinchjaḵo̱ xu̱ta̱ judio̱ nga b'i ̱kitsúhu̱:

—Jun xu̱ta̱ judio,̱ tsa tjín má tsangane
ndai̱ ̱ ko̱ tsa mí ni ch'on tjíhin xi kits'ín,
tjíhin nga ts'intsenta ko̱ kuasinñjúnu̱u.
15Tu̱nga ni xu'bi ̱ kju̱aṯéxumanu̱u ko̱ kj'aí̱ sa
ni xi manu̱u y'aha̱ ra̱ nii.̱ Kui nga t'enda
su̱baẖanu niu̱. Najmi mjena ts'ihiṉ kju̱a̱ ni
xu'bi.̱

16A̱s'ai̱ kik'onsje jóo̱ naṯsihiṉ aṉtemá nga
ts'ínkoḵju̱a̱ xu̱ta̱ ndo.̱ 17 A̱s'ai̱ ngayjee̱ xu̱ta̱
jakj'á Sosteṉe̱ xi nda̱ k'aku̱hu̱ xu̱ta̱ sinagoga̱
ko̱ ta̱ yoẖó y'éhe̱ ndo.̱ Tu̱nga ndaha najmi
kits'ínsihiṉ Galion ni xi kamoo.̱

B'i ̱ts'ín kik'óya ngáha Pablo̱ nanki Antiokia̱

18Nkjin nis̱tjin ts'andaya yo̱ Pablo.̱ A̱s'ai̱

kitsubakjá já nts'eé aṯ'aha̱ ja tífi aṉte Sir-
ia̱.̱ Nk'ie nga tsichu nanki Cencrea̱ nga
kits'ín niy̱á, j'ájnu kaha̱ yjoho̱ aṯ'aha̱ ja
títs'íntjusun nku ni xi kits'ínkie Ntia̱ṉá.
A̱s'ai̱ jakj'á nku tsutsu ko̱ ngji aṉte Siria̱̱ nga
tjeṉko̱ ts'íhin Akila̱ ko̱ Priscila.̱

19Nk'ie nga iṉcha tsichu nanki Efes̱o,̱ yo̱
iṉcha kits'ín ngabihi ̱ xinkjín. Kama kinch-
jaṉij̱míko̱ Pablo̱ xu̱ta̱ judio̱ ni'ya sinagoga.̱
20 A̱s'ai̱ tjín xi tsankihi ̱ nga nkjin nis̱tjin
k'úéjña yo,̱ tu̱nga najmi kits'ín yuhú Pablo.̱
21B'i ̱ kitsú:

—Tífia. Tsa Ntia̱ṉá b'a̱ ku̱iṯsu̱, kjúáis̱e
ngáhaṉu̱u.

A̱s'ai̱ jakj'á nku tsutsu xi tsitju Efes̱o.̱
22 Nk'ie nga tsichu nanki Cesarea,̱ ngjik-
janiñaha̱ xu̱ta̱ niṉku̱ ko̱ as̱'ai̱ ngji nanki
Antiokia.̱ 23 A̱skahan nga ja ts'andayaha̱
chuba nis̱tjin yo,̱ tsitju nga j'a xki ̱ nanki
xi tjín aṉte Galacia̱̱ ko̱ aṉte Frigia̱.̱ Kitsjá
nga'yúhu̱n ngayjee̱ xu̱ta̱ xi yjankihi ̱ Jesu xi
nkú ts'ín ndjá ku̱iṉcha nginku̱n Ntia̱ṉá.

B'i ̱ ts'ín y'énij̱mí Apolo̱ éheṉ Ntia̱̱ná
24 A̱s'ai̱ tsichu nanki Efes̱o̱ nku nda̱ judio̱

xi 'mi Apolo̱ xi kitsin nanki Alejandria.̱
Tsjo ts'ín b'énij̱mí ndo̱ ko̱ 'yún be xu̱ju̱n
éheṉ Ntia̱ṉá. 25Tsangiya ni xi tsakúya Nda̱
Ntia̱ṉá Jesu ko̱ ngayjehe k'un y'énij̱míhi ̱
xu̱ta.̱ Tsakúya sisin yáha Jesu, tu̱nga najmi
'yúhún mankjihiṉ á saténtáha xu̱ta.̱ Tu̱ xi
nkúhú ts'ín tsaténtá xu̱ta̱ Jua be. 26 Ndjá
y'énij̱mí ndo̱ ni'ya sinagoga.̱ Nk'ie nga
kint'é Akila̱ ko̱ Priscila̱ ni xi y'énij̱mí, ngjiko̱
t'axín ko̱ kitsúya sisihiṉ xi nkú ts'ín mjehe̱
Ntia̱ṉá nga k'úéntu xu̱ta.̱

27 Nk'ie nga kama mjehe̱ Apolo̱ nga
ngju̱ai̱ ̱ aṉte Akaya,̱ já nts'eé xi tjín Efes̱o̱
tsasinkoẖo.̱ Kits'ínndaha̱ nku xu̱ju̱n xu̱ta̱
ni'yakuyáha̱ Jesu xi tjín Akaya̱ tu̱ xi nda
ts'ín ts'ií̱nkjáíhiṉ ra.̱ Nk'ie nga tsichu Apolo̱
yo,̱ tsasinko̱ ṉkjún xu̱ta̱ xi ja s'ejihiṉ Jesu
tu̱ ngaṯ'aha̱ kju̱aṉdaha̱ Ntia̱ṉá. 28 A̱t'aha̱
nginku̱n ngayjee̱ xu̱ta̱ ndjá tsakúya nga na-
jmi kju̱axi ̱ni xi bakúya xu̱ta̱ judio.̱ Tsakúya
ni xi tjít'a xu̱ju̱n éheṉ Ntia̱ṉá. B'a̱ ts'ín
y'éjña chjihi nga Jesu xi kits'ín nibá Ntia̱ṉá.

19
B'i ̱ kits'ín Pablo̱ nanki Efes̱o̱

1 Nk'ie nga tíjña Apolo̱ nanki Corinto,̱
Pablo̱ j'ajin as̱unntu tjeṉki ̱ xi tjín aṉte Asia̱̱

ko̱ tsichu nanki Efes̱o.̱ Yo̱ kisakúhu̱ k'u̱a̱
xu̱ta̱ xi yjankihi ̱ Jesu. A̱s'ai̱ b'i ̱ kitsúhu̱ jóo:̱

2—¿A kin'ekjóhoo̱n Espiriṯu̱ Santo̱ nk'ie
nga kis'ejinnu̱u Jesu?

B'i ̱ iṉcha kitsú jóo:̱
—Ndahac̱hí najmi kjee̱ nu'yái ̱ tsa tjín Es-

piriṯu̱ Santo.̱
3—¿Nkú n'e kisatentó? —kitsú Pablo.̱
—Xi nkú ts'ín tsaténtá Jua —iṉcha kitsú.
4B'i ̱ kitsú Pablo:̱
—Xu̱ta̱ xi ngjikj'áha̱ ra̱ anim̱aẖa̱ tsaténtá

Jua, tu̱nga b'aẖá kitsúhu̱ nga tjíhin nga
s'ej̱ihiṉ xi kj'u̱aí̱ as̱kahan nga kui. Jesu, kui
xi as̱kahan j'ai.

5 Nk'ie nga kint'é jóo̱ ni xu'bi,̱ as̱'ai̱
kisaténtá nga kits'ínkjáíhiṉ Jesu. 6 Nk'ie
nga kingjénne ntsja Pablo̱ jóo,̱ j'aitsejíhiṉ
ra̱ Espiriṯu̱ Santo̱ ko̱ kj'aí̱ kj'aí̱ éhen iṉcha
kinchja̱ ko̱ Ntia̱ṉá kitsjáha̱ én xi kinchja.̱
7Ma ra̱ te jo jáx'iṉ xi b'i ̱ iṉcha kamat'ain.

8 Jan ra̱ sá kamaha̱ Pablo̱ nga ngji ni'ya
sinagoga̱ ko̱ ndjá kinchjaḵo̱ xu̱ta.̱ Kitsúyaha̱
ko̱ y'éjña chjihi ̱ nkú tjíhiṉ ra̱ nga batéx-
uma Ntia̱ṉá. 9Tu̱nga k'u̱aẖá xi ndjá kits'ín
anim̱aẖa.̱ Najmi kits'ínkjáíhiṉ nga s'ej̱ihiṉ
ni xi títsu Pablo.̱ Nginku̱n ngayjee̱ xu̱ta̱
tu̱ ch'ohón ts'ín iṉcha kinchjaṉe xu̱ta̱ xi
s'ejihiṉ Jesu. Kui nga ngji t'axíhin Pablo.̱
Má nga bakúya nda̱ xi 'mi Tirano̱ ngjiko̱
xu̱ta̱ xi yjankihi ̱ Jesu. Yo̱ tsakúyaha̱ xu̱ta̱
xki ̱ nis̱tjin. 10 Jo nú kamaha̱ nga b'a̱ kits'ín.
Kint'é éheṉ Ntia̱ṉá ngayjee̱ xu̱ta̱ xi tjín aṉte
Asia̱,̱ xi judio̱ ko̱ xi griego.̱

11 Ntia̱ṉá kitsjáha̱ nga'yún Pablo̱ xi má
nga kits'ín kju̱aṉkjún xi i. 12 Santaha xu̱ta̱
ngjiko̱ pañu̱ ko̱ najyun xi kits'ínko̱ Pablo.̱
Kui xi j'aikoẖo̱ xu̱ta̱ uhu̱n. A̱s'ai̱ kamanda
ko̱ tsitjujíhiṉ jánindoo.̱

13Ta̱ kikjatsú'ba̱ yo̱ k'u̱a̱ já judio̱ xi b'ema
xki ̱ aṉte ko̱ m'osje jánindoo.̱ Kui xi iṉ-
cha kama k'un kits'ínchjén nga'yúhu̱n Nda̱
Ntia̱ṉá Jesu. B'i ̱ iṉcha kitsúhu̱ jánindoo:̱

—Ngajoho̱ Jesu xi tíb'énij̱mí Pablo̱ b'a̱
tí'miiẖi ̱nga tiṯjujiun yo.̱

14Yatu jáha̱ nda̱ na'̱mi k'aku̱ judio̱ xi 'mi
Esceba̱ b'a̱ iṉcha kits'ín. 15Tu̱nga kinchjaẖá
ndaṉindoo̱ nga b'i ̱ kitsúhu̱ jóo:̱

—Be Jesu ko̱ ta̱ be Pablo,̱ tu̱nga, ¿yáha
jun?

16 A̱s'ai̱ nda̱ xi tíjñajihiṉ ndaṉindoo̱ jakj'á
já xi yatuu̱. Kikjánko̱ ko̱ kits'ín nganaẖa.̱
A̱s'ai̱ tsanka jóo̱ nga kama uhu̱n. Xí

kjintustíhí nga iṉcha tsitju ni'yaha̱ ndo.̱
17 Ngayjee̱ xu̱ta̱ xi tjín Efes̱o,̱ xi judio̱ ko̱
xi griego,̱ kint'é ni xi kamoo.̱ Iṉcha kit-
sankjún ngayjee̱ ko̱ b'a̱ iṉcha kitsú nga
tjíhiṉ kju̱ac̱hánka Nda̱ Ntia̱ṉá Jesu.

18Nkjin xi kis'ejihiṉ Jesu iṉcha j'ai tsúya
nginku̱n xu̱ta̱ xingisoo̱ ni ch'onk'un xi iṉ-
cha kits'ín nk'ie. 19Xi iṉcha kits'ín tj'e j'aiko̱
xu̱ju̱n tj'ehe̱ ko̱ kis'etí xu̱ju̱n nginku̱n ngay-
jee̱ xu̱ta.̱ Nk'ie nga kin'esjehe̱ xki ̱ xu̱ju̱n xi
kis'etíu̱, cháte ra̱ mii ̱ too̱ntaba kama chjíhi ̱
xu̱ju̱n. 20B'a̱ ts'ín 'yún ngji tse ko̱ ngji ndju
éheṉ Ntia̱ṉá.

21 A̱skahan b'a̱ kitsú kju̱aṉkjintak'uhu̱n
Pablo̱ nga ngju̱ai̱ ̱ nanki xi tjín aṉte Mace-
donia̱̱ ko̱ aṉte Akaya̱ ko̱ as̱'ai̱ ts'ií̱n niy̱á nga
ngju̱ai̱ ̱ santaha nanki Jerusalen. B'i ̱ kitsú:

—A̱skahan nga ku̱ic̱ha yo,̱ tjíhin nga ta̱
kfíán nanki Roma.̱

22 A̱s'ai̱ kits'ínkji Macedonia̱̱ Timoteo̱ ko̱
Erasto,̱ já xi iṉcha basinkoẖo.̱ Ko̱ máha kui,
y'ejña sa chuba nis̱tjin Asia̱.̱

B'i ̱ ts'ín ngji kontra̱ha̱ xu̱ta̱ Efes̱o̱ ni xi
tsakúya Pablo̱

23Kui nis̱tjiu̱n xu̱ta̱ xi yjankihi ̱ Jesu nanki
Efes̱o̱ nku kju̱as̱ti j'ajin. 24 Nku nda̱ xi
'mi Demetrio̱̱ xi ts'ínnda niṉku̱ too̱ntaba
xi.̱ B'a̱ ts'ínk'íéntu niṉku̱ xi ts'ínnda xi
nkúhu niṉku̱hu̱ ntia̱̱ Artemisa.̱ Kui nis̱tji-
u̱n já xi kui xáha ts'ín 'yún ts'ín ngana̱
too̱n. 25 Demetrio̱̱ kinchja̱ ñjakúhu̱ já xi
ts'ínxát'aha̱ ko̱ já xi ta̱ kui xáha ts'ín. B'i ̱
kitsúhu̱ jóo:̱

—Jun já, yo nga b'éjñaná too̱n xá xu'bi.̱
26 Tu̱nga tíyanú ko̱ tínu'yó ni xi títs'ín
Pablo̱ ei̱ ̱ Efes̱o̱ ko̱ santaha tu̱ má nankihí
ni xi tjín aṉte Asia̱.̱ B'a̱ títsu nga ntia̱̱ xi
ts'ínnda xu̱ta̱ najmi ntia̱.̱ Nkjin xu̱ta̱ ja
iṉcha kits'ínkjáíhiṉ ni xi tíbakúya ndo̱ ko̱
iṉcha kits'ínk'óntjaiya kju̱aṉkjintak'uhu̱n.
27 Najmi tu̱ suba xáná títs'ínkji kinte. Ta̱
títs'ín nga nku ni xi najmi ta̱ chumi ni chjíhi ̱
ra̱ kam̱a niṉku̱hu̱ ntia̱̱ chánka Artemisa.̱
Najmi ta̱ chaṉkjúhun kju̱ac̱hánkaha̱ ntia̱̱
xu'bi,̱ ntia̱̱ xi benkjúnyje xu̱ta̱ xi tjín aṉte
Asia̱̱ ko̱ nga ngúsuhu̱n as̱unntee.̱

28 Nk'ie nga iṉcha kint'é jóo̱ niu̱, tu̱ xí
iṉcha kama kjahán ra.̱ B'i ̱ iṉcha kitsú nga
kikjintáya:

—¡Chánkahá Artemisa,̱ ntia̱ẖa̱ xu̱ta̱ Efe-̱
so!̱

29 A̱s'ai̱ xu̱ta̱ ndaha najmi be mí nihi xi
ts'ií̱n. Nkuhúkik'a xinkjínngangjikj'á Gayo̱
ko̱ Aristarko,̱ kui xi já Macedonia̱̱ xi tjeṉko̱
Pablo.̱ Iṉcha kikjebéfe nga ngjiko̱ aṉte má
ma ñjakú xu̱ta̱ naṉtia̱.̱ 30Mjehe̱ Pablo̱ nga
ngju̱ai̱s̱ehe̱ xu̱ta̱ xi kama ñjakú yo,̱ tu̱nga
najmi kitsjántehé ra̱ xu̱ta̱ xi yjanki Jesu.
31Ko̱ ta̱ já k'aku̱ xi tjín aṉte Asia̱̱ xi nda nch-
jaḵo̱ Pablo̱ iṉcha kits'ínkjihi ̱én nga tsankihi ̱
nga najmi tu̱ ngju̱ai̱ ̱ aṉte má nga kama
ñjakú xu̱ta.̱

32B'i ̱ngján iṉcha kinchja̱ xu̱ta̱ nga xaá̱haṉ
iṉcha kits'ín. Ko̱ santaha nkjin ṉkjún xi
najmi be á yo̱ kama ñjakúhu. 33 A̱s'ai̱ tjín
xi jakj'áha̱ Alejandro.̱ Xu̱ta̱ xi ntje̱ judio̱
tjeẖeṉ ra̱ kitsuniñaha̱ ndo̱ nginku̱n ngayjee̱
xu̱ta.̱ Kingjén nk'a ntsja Alejandro̱ nga
tsanki nga ngju̱én jyu xu̱ta̱ tu̱ xi ku̱iṉchjaṉ-
tjaihi xu̱ta̱ judio.̱ 34 Tu̱nga nk'ie nga kikie
xu̱ta̱ nga ta̱ nda̱ judio̱ niu̱, nkuhú kits'ín
ntaẖa̱ nga b'i ̱iṉcha kitsú nga kikjintáya nkú
ra̱ ma tsa jo ora:̱

—¡Chánkahá Artemisa,̱ ntia̱ẖa̱ xu̱ta̱ Efe-̱
so!̱

35 A̱s'ai̱ nda̱ xi ts'ínxát'aha̱ já k'aku̱ kama-
ha̱ kits'ínk'íéjyu xu̱ta̱ nkjiu̱n. B'i ̱ kitsú:

—Jun já Efes̱o,̱ ngayjee̱ xu̱ta̱ be nga
nankiná Efes̱o̱ kunntá niṉku̱hu̱ ntia̱̱ chánka
Artemisa̱ ko̱ sénnis̱tjihiṉ xi nibaha nk'a ján
nga j'aikijne ei̱.̱ 36 Tíjña chji chji ni xu'bi.̱
Kui nga tjenjyúhunu ko̱ n'eṉkjíntak'unni xi
n'oo̱. 37 A̱t'aha̱ já xi kaf'áiḵoo̱ ei̱ ̱ najmi ni xi
tíiṉcha niṉku̱ jakj'á ndyjé ko̱ ta̱ ndahanajmi
ch'on títsuhu̱ ntia̱̱ ts'aṉ̃á.

38 ’Tsa Demetrio̱̱ ko̱ já xi ts'ínxáko̱
tjínkoẖo̱ kju̱a̱ xu̱ta̱ xi kj'aí̱, tjín já jue ko̱
tjín já tjíxá. Yo̱ kats'ínkoḵju̱a̱ xinkjín. 39Ko̱
tsa tjín sa kj'aí̱ ni xi mjenu̱u, nk'ie nga ma
ñja já tjíxóo̱ s'eṉda niu̱. 40 A̱t'aha̱ kam̱a
saṯéjéneé ngaṯ'aha̱ ni xi kama nd'ai̱,̱ nga
xaá̱haṉ tín'eé. Tsa chas̱jaiyaná ngaṯ'aha̱
niu̱, najmi yaá nkú ku̱ix̱íaán.

41 Nk'ie nga ja kamaha̱ nga b'a̱ kitsú,
kits'ínkji ngáha ni'yaha̱ xu̱ta̱ xi kama ñjakú
yo.̱

20
B'i ̱kamank'ie nga j'a Pablo̱ a̱nteMacedonia̱̱

ko̱ a̱nte Grecia̱̱
1 A̱skahan nga ja kis'ejyú xu̱ta̱ nkjiu̱n,

Pablo̱ kinchja̱ ñjaha̱ xu̱ta̱ xi yjankihi ̱ Jesu
ko̱ kitsjá nga'yúhu̱n. A̱s'ai̱ tsitju nga ngji

Macedonia̱.̱ 2Xki ̱ nanki xi tjín aṉte Mace-
donia̱̱ j'a ko̱ 'yún kitsjá nga'yúhu̱n xu̱ta̱
niṉku̱ nga kinchjaḵo.̱ A̱skahan tsichu Gre-
cia̱.̱ 3Jan sá kamaha̱ nga y'ejña yo.̱ Nk'ie nga
ja ku̱aḵj'á tsutsu xi ngju̱ai̱ḵoẖo̱ aṉte Siria̱,̱ tu̱
kint'éhé én nga já judio̱ ja y'éndako̱ xinkjín
nga ts'ií̱n'uhu̱n. Kui nga ta̱ aṉte Macedonia̱̱
ngji ngáha.

4 Kui já xu'bi ̱ xi kitsjennkíhi ̱ Pablo:̱
Sopaṯeṟ xi Berea̱ nibáha xi ntíhi ̱ Pirro̱
maha, Aristarco̱ ko̱ Segundo̱ xi Tesaloniḵa̱
iṉcha nibáha, Gayo̱ xi Derbe̱ nibáha,
Timoteo,̱ Tikic̱o̱ ko̱ Trofim̱o̱ xi Asia̱̱ iṉcha
nibáha. 5 Iṉcha ngji títjun jái ̱ ko̱ nanki Troa̱
kikuyáni.̱ 6 Jiṉ bi as̱kahan nga j'a s'í nk'ie
nga chine niṉku̱aṉ xi najmi tjíhiṉ na'̱yu̱
san, tsitjas'ei̱ṉ nku tsutsu ko̱ tsitjui ̱ Filipo.̱
Nis̱tjin xi ma uhun tsichu tjeṉnkii ̱ jóo̱ Troa.̱
Yo̱ ts'andayani ̱yatu nis̱tjin.

B'i ̱ kama nk'ie nga j'ai Pablo̱ nanki Troa̱
7 Nk'ie nga tíb'atuts'iẖiṉ tuntjóo̱ kama

ñjakúi ̱ tu̱ xi chiṉeẖeṉi ̱ niṉ̃u̱. A̱s'ai̱ Pablo̱
tsakúyaha̱ xu̱to,̱ aṯ'aha̱ nis̱tjin xi ma ndyju-
u̱n ngju̱ai̱ ̱ ngáha. Tu̱ nku ngjindjukoẖó éeṉ
santaha nkúhu nga masen nis̱tjeṉ. 8Chun
ndzjen ndzjen yo,̱ aṯ'aha̱ nkjin maha nd'í
seti ̱xi tjín nk'a ni'ya ximá nga kama ñjakúi.̱

9Tu̱ nkuhú ndaṯi xi 'mi Eutiko̱ xi aṉkju̱a̱
nk'oo̱ kab'ejña stiu̱. Kui xi kis'efe nk'ie
nga 'yún ngjindjuko̱ Pablo̱ éeṉ. 'Yún ṉkjún
kis'efe tjain. A̱s'ai̱ tsijnenki. Ni'ya xi ma
jahan niba nga tsijnenki. Ja ka'me nga
kichjusíntjeṉ. 10 A̱s'ai̱ tsitjujen Pablo̱ ko̱
ngjik'úhu̱n. Kitsubakj'á ndaṯiu̱ ko̱ b'i ̱ kitsú:

—Najmi tu̱ binkjun. Tíjñahá ndo.̱
11 A̱s'ai̱ ta̱ ngji ts'ínndju̱ú ngáha éheṉ

Pablo.̱ Tsakjánya niṉku̱oṉ, iṉcha kikjine
niṉ̃u̱ ko̱ ta̱ ngjindjuhú ngáha nga tsakúyaha̱
xu̱to̱ santa nkúhu nga kama seeṉ. A̱s'ai̱
ngji. 12Máha ndaṯiu̱, iṉcha ngjiko̱ tík'uhu̱n
xu̱ta̱ ni'yaha̱ ko̱ iṉcha kisakú nga'yúhu̱n
ngaṯ'aha̱ ni xi kama.

B'i ̱ ts'ín kits'ín niy̱á Pablo̱ tu̱ xi kuic̱húhu
nanki Mileto̱

13Ja kamoo.̱ Jiṉ tjeṉ tsankinkoẖoṉi ̱tsutsu
nanki Ason, yo̱ má nga chúyaiẖi ̱ Pablo.̱ B'a̱
ts'ín y'éndakoṉi,̱ aṯ'aha̱ mjehe̱ nga niy̱á
t'ananki ts'ií̱n. 14Nk'ie nga kisakúni ̱ Pablo̱
nanki Ason, as̱'ai̱ jas'enkoṉi ̱ tsutsuu̱ ko̱
tsankiiṉ nanki Mitilene.̱ 15 Tsitjui ̱ nanki
Mitilene̱ ko̱ nis̱tjin xi ma ndyjuu̱n tsitjai ̱
xjo̱ Kio.̱ Nk'ie nga kama ndyjuu̱n tsitjandái ̱

nanki Samo,̱ nku aṉte má bichú tsutsu.
Kin'ekj'áíyai ̱ nanki Trogilio̱̱ ko̱ nis̱tjin ma
ndyjuu̱n tsichii ̱ nanki Mileto.̱ 16 B'a̱ kin'ei ̱
aṯ'aha̱ Pablo̱ mjehe̱ kj'u̱a̱ niy̱á nanki Efes̱o̱
tu̱ xi najmi k'u̱aṉdayaha̱ ra̱ nanki xi tjín
aṉte Asia̱.̱ Kits'ín xatíhi ̱ yjoho̱ nga ku̱ic̱hú
nanki Jerusalen, tsa tu̱ ahá ni saḵúhu̱ nga
k'úéjña yo̱ nk'ie nga ku̱iṯju S'í Pentecoste.

B'i ̱ ts'ín kinchja̱ko̱ Pablo̱ jácháha̱ xu̱ta̱
niṉku̱ Efes̱o̱

17Nk'ie nga tsichii ̱nanki Mileto,̱ kits'ínkji
én Pablo̱ nga kinchjaẖa̱ jácháha̱ xu̱ta̱ niṉku̱
Efes̱o.̱ 18Nk'ie nga iṉcha j'ai jóo,̱ b'i ̱ kitsú
Pablo:̱

—Yo xi nkú ts'ín tsátej̱ñajin teheṉtenu̱u
santa nkúhu nga tuts'ihiṉ ni nga jáa̱ ei̱ ̱
aṉte Asia̱.̱ 19 Nim̱aḵju̱a̱ ts'asjé yjona̱ nga
kits'inxát'aha̱ Ntia̱ṉá. Kikjíiṉta nga un
kikiena ni xi y'éndat'áínna já judio.̱ 20Tu̱nga
najmi kingjent'íáhá ra̱ nga y'enij̱mínu̱u ni
xi ts'e̱ ngandanu̱u. Tsakuyánu̱u niy̱átée̱
ko̱ xki ̱ ni'yanu̱u. 21 Y'ejñá chjihi ̱ xu̱ta̱ xi
ntje̱ judio̱ tjeẖeṉ ra̱ ko̱ xu̱ta̱ xi najmi ntje̱
judio̱ tjeẖeṉ ra̱ nga tjíhin nga ngju̱ai̱ḵj'áha̱
ra̱ anim̱aẖa̱ nginku̱n Ntia̱ṉá ko̱ nga s'ej̱ihiṉ
Nda̱ Ntia̱ṉá Jesucristo.̱

22 ’Nga tínt'e'éheṉ Espiriṯu̱ Santo̱ nd'ai̱ ̱
tífia Jerusalen. Najmi be mí nihi xi ka-̱
mat'an ján. 23 Tu̱nga xki ̱ aṉte má nga fia
tsuya títjunna Espiriṯu̱ Santo̱ tsa nu̱bay̱á
ko̱ tsa kju̱a'̱un tíkuyána. 24 Tu̱nga najmi
kjintaẖána tsa ku̱ay̱á. Ngaṯ'a ts'aṉ najmi
'yún chjíhi ̱ ra̱ ni xu'bo.̱ Tu̱ nkuhú ni xi
mjena. Mjena nga ku̱ic̱húkjet'a tsjo tsjo ni
xi títs'ian ko̱ ts'inndjaá̱ xá xi kitsjána Nda̱
Ntia̱ṉá Jesu, nga xínya sisian én nda tsuhu̱
Jesu xi b'éjña chji kju̱aṉdaha̱ Ntia̱ṉá.

25 ’Be nd'ai̱ ̱ nga najmi ta̱ chaẖanú nga-
tento xi jáis̱enu̱u, jun xi y'enij̱mínu̱u nkú
ts'ín batéxuma Ntia̱ṉá. 26 Kui b'a̱ maha,
nis̱tjin nd'ai̱ ̱ tíxinyahaṉu̱u nga najmi an
y'anjiá tsa tjín xi ndyja.̱ 27 A̱t'aha̱ najmi
chumi nihi xi y'ejñá 'manu̱u. Ngayjee̱ ni xi
mjehe̱ Ntia̱ṉá y'enij̱mínu̱u.

28 ’Kui b'a̱ maha, chúhu̱n ru̱u yjonu̱u ko̱
chúhu̱un ngayjee̱ xu̱ta̱ niṉku̱. A̱t'aha̱ Es-
piriṯu̱ Santo̱ kitsjá xánu̱u nga jun xi cha-̱
soẖo̱ xu̱ta̱ niṉku̱hu̱ Nda̱ Ntia̱ṉá xi jníhi ̱
ts'atsekoẖo. 29 A̱t'aha̱ be nga as̱kahan nga
kfíán kj'u̱aí̱jinnu̱u já xi mjehe̱ ts'ií̱nndyja
xu̱ta̱ niṉku̱ xi nkú ts'ín chu̱ kjooṉ aj̱i-
hiṉ chu̱tsaṉko.̱ 30 Santaha aj̱innu̱u s'e̱ xi

ku̱aḵúya ni xi najmi b'a̱ tjín tu̱ xi xu̱ta̱ niṉku̱
tsjénnkihi ̱ ra.̱ 31Kui nga tiṉtsu̱ba̱ ndahanu.
N'eḵj'áítsjon nga nis̱tjin nis̱tjeṉ jan nú na-
jmi kits'inkj'áíya nga ntánkán tsatendzjá
nga kitsjaniy̱áhaṉu̱u nga nkúnkú.

32 ’Nd'ai̱ ̱ já nts'e, títs'inkjas'ennu̱u ay̱a
ntsja Ntia̱ṉá. Katasinkoṉu̱u én xi tínch-
ja̱ kju̱aṉdaha̱ Ntia̱ṉá, kui éheṉ xi kam̱aha̱
tsjánu̱u nga'yún nginku̱n Ntia̱ṉá ko̱ tsjánu̱u
ni xi ts'ií̱nkjáíhiṉ ngayjee̱ xu̱ta̱ xi tsichu
ma je nginku̱n Ntia̱ṉá. 33 Najmi kits'in
mje too̱ntabanu̱u ko̱ tsa too̱nsinenu̱u ko̱
ta̱ ndaha najyunnu̱u. 34 Jun yo xi nkú
ts'ín kits'inxá tu̱ xi kisakúhuna ni xi ka-
machjénna ko̱ ni xi kamachjéheṉ já xi kit-
sjenkoṉa. 35 Teheṉte y'ejñá chu̱bay̱anu̱u
nga tjíhin nga n'ex̱áá tu̱ xi ku̱is̱iṉkoẖoná
xu̱ta̱ xi najmi tjíhiṉ ni xi machjéheṉ.
N'eḵj'áítsjon éheṉ Nda̱ Ntia̱ṉá Jesu xi b'i ̱
títsu: “Xi tu̱ tsjáhá ra̱ ni xu̱ta̱ xi kj'aí̱, kui
xi 'yún s'e saha̱ kju̱aṯsjo nga xi ts'ínkjáíhiṉ
niu̱.”

36Nk'ie nga ja kama nga b'a̱ kitsú Pablo,̱
tsasinkúnch'in nga kinchjaḵo̱ Ntia̱ṉá ko̱ b'a̱
ta̱ iṉcha kits'ín jóo.̱ 37 Iṉcha kikjintá ko̱
kitsubakjá ko̱ kikjexu̱'ba tsaẖa̱ Pablo.̱ 38 'Yún
iṉcha kik'ie babaha̱ jóo̱ aṯ'aha̱ b'a̱ kitsú nga
najmi ta̱ iṉcha sku̱eẖe Pablo.̱ A̱s'ai̱ iṉcha
ngjisín niy̱á santaha má kjijña tsutsu xi
ngju̱ai̱ḵoẖo.̱

21
B'i ̱ ts'ín kits'ín niy̱á Pablo̱ nga ngji nanki

Jerusalen
1Nk'ie nga y'entui ̱ já nts'eé xi tjín nanki

Efes̱o,̱ tsitjas'ei̱ṉ nku tsutsu. Tsankin nax̱u̱i ̱
nax̱u̱i ̱xjo̱ Cos. Nis̱tjin xi ma ndyjuu̱n tsichii ̱
xjo̱ Roda̱ ko̱ as̱kahan tsichii ̱ nanki Pataṟa.̱
2Yo̱ kisakúni ̱kj'aí̱ tsutsu xi tífi aṉte Fenicia̱.̱
Tsitjas'ei̱ṉ ko̱ tsankinkoi̱.̱ 3Kiyai ̱xjo̱ Chipre.̱
Skjúhu̱n tsitjai ̱nga tsankiiṉ aṉte Siria̱.̱ A̱s'ai̱
tsichii ̱nanki Tiro,̱ aṯ'aha̱ yo̱ tjíhin nga chjú-
jeṉ ch'á xi y'a tsutsuu̱.

4 Kisakúni ̱ xu̱ta̱ xi yjankihi ̱ Jesu xi tjín
yo.̱ Yatu nis̱tjin ts'andayani.̱ Kui xi b'a̱
kitsúhu̱ Pablo̱ nga najmi tu̱ ngju̱ai̱ ̱ nanki
Jerusalen, aṯ'aha̱ Espiriṯu̱ Santo̱ tsakúchjihi ̱
ni xi kam̱a. 5Nk'ie nga j'a nis̱tjin xi yatuu̱,
tsitjui ̱ yo̱ ko̱ iṉcha ngjisín niy̱áni ̱ ngay-
jee̱ jáx'iṉ ko̱ jminchjíhiṉ ko̱ ntíhi ̱ santaha
naṯsin naṉtio̱.̱ A̱s'ai̱ tsinchakúnch'iiṉ aṉdai
ntáchak'uu̱n ko̱ kichubakoi̱ ̱ Ntia̱ṉá. 6 A̱s'ai̱

b'i ̱ ngján kinubakjái ̱ xinki,̱ jiṉ tsitjas'ei̱ṉ
tsutsuu̱ ko̱ kui iṉcha kik'óya ngáha ni'yaha.̱

7 Nku tsutsu tsitjukoi̱ ̱ Tiro̱ ko̱ tsankiiṉ
nanki Tolemaida.̱ Kisuniñaiẖi ̱ já nts'eé xi
tjín yo̱ ko̱ ts'andayani ̱ nku nis̱tjin. 8Nis̱tjin
xi ma ndyjuu̱n tsitjui ̱ ko̱ tsichii ̱ nanki Ce-
sarea.̱ A̱s'ai̱ tsankiiṉ ni'yaha̱ Felipe̱ ko̱
tintsu̱baḵoi̱.̱ Felipe̱ xi ta̱ b'énij̱mí én nda
tsuhu̱ Jesu ko̱ ta̱ tjíhiṉ xá aj̱ihiṉ já yatu
xi basinko̱ já postru̱. 9 Ta̱ tjíntuhu̱ ñju
is̱tinchjín xu̱nkú xi Ntia̱ṉá tsjáha̱ éheṉ.

10 Ja tjíhiṉ nkjin nis̱tjin nga tintsu̱bai̱ ̱
yo̱ nk'ie nga j'ai nku nda̱ profeta̱
xi 'mi Agaḇo̱ xi nibaha aṉte Judea.̱
11 J'aitsubek'únni,̱ jakj'á tjaḇax̱ín ndayáha̱
Pablo̱ ko̱ y'ét'a'yúnkoẖo ntsja ko̱ sjai. A̱s'ai̱
b'i ̱ kitsú:

—B'i ̱ títsu Espiriṯu̱ Santo̱ nga b'i ̱ ts'ín
k'u̱ét'a'yúhu̱n já judio̱ xi tjín Jerusalen nda̱
xi ts'e̱ tjaḇax̱ín ndayái.̱ Ts'ií̱nkjas'en ay̱a
ntsja já xi najmi ntje̱ Israel tjeẖeṉ ra.̱

12 Nk'ie nga kinu'yái ̱ niu̱, b'a̱ kik'iiẖiṉ
Pablo̱ ko̱ b'a̱ ta̱ kitsúhu̱ xu̱ta̱ xi tjín yo,̱ nga
najmi tu̱ ngju̱ai̱ ̱ nanki Jerusalen. 13 A̱s'ai̱ b'a̱
kitsú Pablo:̱

—¿Á tích'íhinu ko̱ tín'e bahanú?
Tjínkuhu̱ k'an nga najmi tu̱ nku nga
s'eṯ'a'yán. Ta̱ tjínku níhi ̱ k'an nga santaha
ku̱ay̱á Jerusalen ngaṯ'aha̱ Nda̱ Ntia̱ṉá Jesu.

14Nk'ie nga najmi kits'ín yu Pablo̱ ni xi
tí'miiẖi,̱ najmi b'a̱ ta̱ kik'in saha̱ ri.̱

—Katuma xi nkú ts'ín mjehe̱ Ntia̱ṉá —tu̱
tsixíhín sai.̱

15 A̱skahan y'endai ̱ yjoni ̱ ko̱ tsankiiṉ
nanki Jerusalen. 16 Kitsjennkíni ̱ k'u̱a̱ já
xi yjankihi ̱ Jesu xi tjín nanki Cesarea̱ ko̱
ngjikoṉi ̱ ni'yaha̱ nku nda̱ xi nibáha xjo̱
Chipre̱ xi 'mi Mnason xi ja nd'ai̱ tjeṉnkihi ̱
ra̱ Jesu. Kui xi kitsjánteni ̱ nga ku̱iṉtsu̱bai̱ ̱
ni'yaha.̱

B'i ̱ ts'ín kik'inyaha̱ Pablo̱ ni xi ts'ií̱n nga
tsichu nanki Jerusalen

17Nk'ie nga tsichii ̱ nanki Jerusalen, tsjo
ts'ín kits'ínkjáínni ̱ já nts'eé. 18 Nis̱tjin xi
ma ndyjuu̱n Pablo̱ ko̱ jiṉ tsankintsubek'uiṉ
Santiago.̱ Yo̱ tjíntu ngayjee̱ jácháha̱ xu̱ta̱
niṉku̱ nk'ie nga tsichii.̱ 19 A̱s'ai̱ Pablo̱ kik-
janiñaha̱ jóo̱ ko̱ kitsúyaha̱ nga nkúnkú ni xi
kits'ín Ntia̱ṉá aj̱ihiṉ xu̱ta̱ xi najmi ntje̱ judio̱
tjeẖeṉ ra̱ nga kits'ínchjén xáha̱ Pablo.̱

20 Nk'ie nga kint'é jóo̱ niu̱, iṉcha

kits'íntsjoho̱ Ntia̱ṉá. A̱s'ai̱ b'i ̱ iṉcha kitsú
jóo:̱

—Ji nda̱ nts'e, ja yai nga nkjin mii ̱ maha
xu̱ta̱ judio̱ xi s'ejihiṉ Jesu ko̱ ngayjee̱ 'yún
benkjún kju̱aṯéxumoo.̱ 21 Kik'inyaha̱ nga
ji tíbakuyáí nga tjíhin nga ts'ií̱n t'axín
kju̱aṯéxumaha̱ Moise ngayjee̱ xu̱ta̱ judio̱ xi
tjíntujíhiṉ xi najmi judio,̱ ko̱ nga b'a̱ tíbixín
nga najmi ts'ií̱hiṉ ni circuncision ntíhi,̱ ko̱
nga najmi ts'ií̱ntjusun sin cháná.

22 ’Kui b'a̱ maha, ¿nkú n'eẖená? A̱t'aha̱
ku̱iṉt'é xu̱ta̱ nga ja kaf'ái ̱ ei̱.̱ 23 Kui nga
tu̱ sahá b'i ̱ n'eẖeni. E̱i ̱ tjíntujínni ̱ ñju já
xi ts'ií̱ntjusun nku ni xi kits'ínkie Ntia̱ṉá.
24 T'inkoi̱ ̱ jóo̱ ko̱ n'e̱ jekoi̱ ̱ yjohi ̱ nginku̱n
Ntia̱ṉá. T'echjíntjai tu̱ xi kj'u̱ájnu kaha̱ ra̱
yjoho̱ jóo.̱ B'a̱ ts'ín sku̱eẖe ngayjee̱ xu̱ta̱ nga
ko̱ ji tín'etjusuin kju̱aṯéxumoo̱ ko̱ nga najmi
kju̱axi ̱ni xi kint'é.

25 ’Xu̱ta̱ xi najmi judio̱ xi ja s'ejihiṉ Jesu,
jiṉ ja kin'ekjíiẖi ̱ nku xu̱ju̱n má tjít'a ni xi
y'endai.̱ B'a̱ kik'iiẖiṉ nga najmi tu̱ kjiṉe̱
yjoho̱ chu̱ xi chje̱ kik'ai̱ẖi ̱ra̱ ntia̱̱ xi ts'ínnda
xu̱ta,̱ ta̱ ndaha jní ko̱ ta̱ ndaha yjoho̱ chu̱
xi kinubantu, ko̱ nga najmi tu̱ katjantuko̱
jminchín xi najmi kjee̱ bixan.

26 A̱s'ai̱ ngjiko̱ Pablo̱ já xi ñjuu̱. Nis̱tjin
xi ma ndyjuu̱n kits'ín jeko̱ yjoho̱ nginku̱n
Ntia̱ṉá. Jas'en naṯsihiṉ niṉku̱ tu̱ xi ku̱iṯ-
su̱yahankjé kfeḵu nga ts'ií̱n je yjoho̱ ko̱ nkjé
kj'u̱aí̱ko̱ chjeẖe̱ nga nkúnkú.

B'i ̱ ts'ín kichjubénijé Pablo̱
27Nk'ie nga ja tíbichúkje nis̱tjin yatu xi

machjén nga ts'ín je yjoho̱ xu̱ta̱ nginku̱n
Ntia̱ṉá, kikie k'u̱a̱ já judio̱ xi nibaha aṉte
Asia̱̱ nga kabasinjña Pablo̱ má ma naṯsihiṉ
niṉku̱. A̱s'ai̱ tsinchá'a ngayjee̱ xu̱ta̱ nkjiu̱n
ko̱ jakj'ánijé Pablo.̱ 28 'Yún iṉcha kikjintáya
nga b'i ̱ iṉcha kitsú:

—¡Jun já Israel, tis̱iṉkoṉi!̱ Kui ndai̱ ̱ xi
tíbakúyaha̱ ngayjee̱ xu̱ta̱ tu̱ má xi tjeẖén ni
nga tífi kontraẖa̱ xu̱taṉá, kju̱aṯéxumoo̱ ko̱
aṉte xu'bi.̱ Santaha jas'enko̱ já griego̱ ei̱ ̱
naṯsihiṉ niṉku̱ nga kits'ínsi nginku̱nNtia̱ṉá
aṉte nkjún xu'bi.̱

29B'a̱ iṉcha kitsú jóo̱ aṯ'aha̱ kj'aí̱ nis̱tjihin
kikie Trofim̱o,̱ nda̱ xi nanki Efes̱o̱ nibáha,
nk'ie nga tjeṉko̱ Pablo̱ aj̱in naṉtio̱.̱ B'a̱
iṉcha kitsú kju̱aṉkjink'uhu̱n jóo̱ nga Pablo̱
jas'enko̱ ndo̱ má ma naṯsihiṉ niṉku̱.

30 A̱s'ai̱ xaá̱haṉ iṉcha kits'ín ngayjee̱ xu̱ta̱
nkjiu̱n ko̱ iṉcha tsangatsanka nga j'ai. Iṉ-
cha jakj'ánijé Pablo,̱ kikjebéfe nga kik'onsje
naṯsin niṉku̱ ko̱ tjeṉ'yún y'échjahá aṉkju̱a̱
naṯsiu̱n. 31Nk'ie nga ja mjehe̱ xu̱ta̱ naṉtio̱̱
ts'ií̱nk'ien Pablo,̱ tsichuhu̱ én nda̱ jun k'aku̱
Roma̱ nga xaá̱haṉ tíiṉcha ts'ín ngayjee̱ xu̱ta̱
Jerusalen. 32Kiṯsa̱ kinchja̱ ñjaha̱ já juhu̱n ko̱
tsangatsankamá nga kama ñja xu̱ta̱ nkjiu̱n.
Nk'ie nga kikie xu̱ta̱ nga nibá nda̱ jun k'aku̱
ko̱ já juhu̱n, najmi ta̱ kingjáha̱ ra̱ Pablo.̱

33 A̱s'ai̱ j'ai tiña nda̱ jun k'aku̱, jakj'ánijé
Pablo̱ ko̱ b'a̱ kitsú nga jo n'úkic̱ha̱
s'eṯ'a'yúhun. Kingjásjaiya yá ndaẖa niu̱
ko̱ mí nihi xi kuats'ín. 34Tu̱nga b'i ̱ ngjáhán
kinchja̱ xu̱ta̱ ko̱ ndaha najmi kamankjihiṉ
nda̱ jun k'aku̱ ni xi tímoo,̱ aṯ'aha̱ xaá̱haṉ
tíiṉcha ts'ín xu̱ta.̱ Kui nga b'a̱ kitsúhu nga
ngju̱ai̱ṉijéhe Pablo̱má tjíntu já juu̱n. 35Nk'ie
nga tsichukoẖo̱ já juu̱n aṉtjío̱ xi tjín má
iṉcha tjíntu, santaha ts'agankihi ̱ já juu̱n
Pablo,̱ aṯ'aha̱ 'yún kjan tíiṉcha maha̱ xu̱ta̱
nkjiu̱n. 36 Nkjin ṉkjún iṉcha maha xi b'i ̱
tíiṉcha tsu nga yjanki:

—¡Kat'en ndo!̱
B'i ̱ ts'ín tsasinntjai yjoho̱ Pablo̱

37Nk'ie nga ja tín'ekjas'en Pablo̱ má iṉcha
tjíntu já juu̱n, b'i ̱ kitsúhu̱ nda̱ jun k'aku̱:

—¿A kam̱a kuinchjakoẖo ic̱hí?
B'i ̱ kitsú nda̱ jun k'aku̱:
—¿A mahi én griego?̱ 38¿A najmi jihí nda̱

Egipto̱ xi nd'ai̱ ̱ ngáha k'in kontrai̱ẖi ̱ nda̱
títjun Roma̱ ko̱ k'inkoi̱ ̱ aṉte kixiu̱ ñju mii ̱ já
ts'ínk'ien anim̱a?̱

39B'i ̱ kitsú Pablo:̱
—Nda̱ judioṉá. Tarso̱ kitsian, nanki

chánka xi tíjñajihiṉ aṉte Cilicia̱.̱ Tíbankihi.
K'u̱ai̱ṉtení ic̱hí nga kuinchjaka̱ xu̱to.̱

40 Nk'ie nga kik'ai̱ṉtehe,̱ tsasinndjusún
Pablo̱ aṉtjío̱ ko̱ kingjénnk'a ntsja tu̱ xi
ngju̱én jyuhu xu̱ta.̱ Nk'ie nga kingjén jyu
xu̱ta,̱ as̱'ai̱ én hebreo̱ kinchja̱ Pablo.̱

22
1—Jun já nts'e ko̱ já xinkjíán, tas̱inñju mo

ni xi xínnu̱u nd'ai̱ ̱nga kúásiṉka̱ yjona.̱
2 Nk'ie nga kint'é xu̱ta̱ nga én hebreo̱

tínchja̱ Pablo,̱ tu̱ sahá 'yún kindyjanta
nch'ánch'án sa.

3B'i ̱ kitsú Pablo̱ nga ngjindju:
—Nda̱ judioṉá. Tarso̱ kitsian, nanki xi

tíjñajihiṉ Cilicia̱,̱ tu̱nga nanki xu'biẖí kama

chá. Gamaliel tsakúya sisinna xi nkú ts'ín
tíjña kju̱aṯéxumaha̱ ntje̱ cháná. B'a̱ ta̱ ts'ín
'yún kitsenkján Ntia̱ṉá xi nkúhu jun nga-
tento. 4 Kitsjennkí unkie xu̱ta̱ xi s'ejihiṉ
Jesu nga mjena ts'ink'íén kai. Jakj'anijé ko̱
kits'inkjas'en nu̱bay̱á jáx'iṉ ko̱ jminchjín.
5Kam̱a ku̱iṯsu̱ya nga kju̱axi ̱ ni xi tíxian nda̱
na'̱mi títjuu̱n ko̱ ngayjee̱ jáchá xi ta̱ tjíhiṉ
xá. Nis̱tjin nk'ie kui iṉcha kitsjána xu̱ju̱n xi
ts'inkjas'eheṉ xu̱taṉá xi tjín nanki Damasco̱
má nga kam̱a xá xi tífihina. Ngjingisja Dam-
asco̱ xu̱ta̱ xi yjankihi ̱ Jesu tu̱ xi kjúáiḵoṉi-
jéhena Jerusalen, má nga n'eṉijéhe̱ ra.̱

6 ’Tu̱nga ni xi kamahá, nk'ie nga títs'ian
niy̱á ko̱ nga ja tíbichú tiña Damasco,̱ nkú
ra̱ ma masen nis̱tjin niu̱, tu̱ tjeṉ'yún
y'étjindaihína nkund'í chánka xi nibajehen
nk'a ján. 7 Jáiḵijne t'anankiu̱ ko̱ kint'e nku
nta̱ xi b'a̱ kitsúna: “Saulo,̱ Saulo,̱ ¿á uncha-
haní?” 8A̱s'ai̱ kingjasjáíyaha:̱ “¿Yáha ji, Nda̱
Ntia̱?̱” Ko̱ b'a̱ kitsúna: “An Jesu xi nibáha
Nazaret xi unchai.” 9 Já xi tjeṉkoṉa kikie
nd'íu̱ ko̱ kitsankjún, tu̱nga najmi kint'éhé
ntaẖa̱ xi kinchjaḵoṉa.

10 ’A̱s'ai̱ b'a̱ kixihin: “¿Mí nihi xi mjehi
nga ts'ian, Nda̱ Ntia̱?̱” Ko̱ b'a̱ kitsúna Nda̱
Ntia̱ṉá: “Tis̱íntjei̱ṉ ko̱ t'in Damasco.̱ Yo̱
k'úínyahi ngayjee̱ ni xi kis'enda nga tjíhin
nga n'ei̱.̱” 11 A̱s'ai̱ iṉcha kikjebénkina já
xi tjeṉkoṉa nga ngjikoṉa Damasco,̱ aṯ'aha̱
kits'ín kaṉa nga'yúhu̱n nd'íu̱.

12 ’Damasco̱ tíjña nku nda̱ xi 'mi Anania̱
xi 'yún benkjún Ntia̱ṉá, xi ts'íntjusun xi
nkú ts'ín tjít'a kju̱aṯéxumaha̱ Moise. Nda
nchjaṉij̱míyaha̱ ra̱ ndo̱ ngayjee̱ xu̱ta̱ judio̱
xi tjín yo.̱ 13Kui xi j'aisena ko̱ b'a̱ kitsúna:
“Nda̱ nts'e Saulo,̱ katuma chji ngáha ri.” Ta̱
kuihi chu̱bo̱ kama chjina ko̱ kikie xi nkú
tjín. 14 B'a̱ kitsúyana: “Ntia̱ẖa̱ ntje̱ cháná
j'ájihin, nga ji xi kam̱ankjihin ni xi mjehe̱
ko̱ nga chai̱ ̱Nda̱ xi nax̱u̱ nginku̱n Ntia̱ṉá ko̱
nga ku̱iṉú'yáí ntaẖa.̱ 15 A̱t'aha̱ ji k'úínyaihi ̱
ngayjee̱ xu̱ta̱ yáha kui ko̱ ku̱ix̱ínyaihi ̱ xu̱-
ta̱ ni xi kiyai ko̱ kinu'yáí. 16 Nd'ai̱ ̱ najmi
ta̱ chuyá sahani. Tis̱íntjei̱ṉ. B'a̱ t'ihiṉ
Nda̱ Ntia̱ṉá nga kats'ínndyjat'ahi jéhi ̱ nga
saṯéntáí.”

17 ’A̱s'ai̱ jáa̱ Jerusalen. Nk'ie nga tínch-
jaka̱ Ntia̱ṉá naṯsihiṉ niṉku̱, kama chjina
nku ni xi nkúhu nchiṉi kik'ai̱ṉa. 18 Kikie
Nda̱ Ntia̱ṉá ko̱ b'a̱ kitsúna: “N'e̱ xatíhi ̱
yjohi ̱ nga kiṯsa̱ tiṯjui Jerusalen. A̱t'aha̱

najmi ts'ií̱nsihiṉ jóo̱ én xi ku̱ix̱ínyaihi ̱ nga
k'úínyaihi ̱ yáha an.” 19 B'a̱ kixihiṉ: “Ji
Nda̱ Ntia̱,̱ be jóo̱ nga xki ̱ ni'ya sinagoga̱
ngjikj'anijé ko̱ kingjaha̱ xu̱ta̱ xi s'ejihiṉ ji.
20Ko̱ nk'ie nga tín'ek'ien Estebaṉ, xi kitsúya-
ha̱ xu̱ta̱ yáha ji, ta̱ síij̱ña yo̱ ko̱ kisasínna ni
xi kamoo,̱ ko̱ santaha kikunntá najyuhu̱n
já xi kits'ínk'ieheṉ.” 21Tu̱nga b'aẖá kitsúna
Nda̱ Ntia̱ṉá: “T'in. A̱t'aha̱ kjin ts'inkjíhi nga
k'úínseihi ̱xu̱ta̱ nax̱iṉantá xi tjín as̱unntee.̱”

B'i ̱ kama nk'ie nga mjehe̱ xu̱ta̱ nga s'eẖe̱
Pablo̱

22 Tíbasínñjuhu̱ xu̱ta̱ Pablo,̱ tu̱nga nk'ie
nga b'a̱ kitsú, b'i ̱ iṉcha kitsú xu̱ta:̱

—¡Tu̱ sahá kat'en nda̱ xi b'a̱ tjíu̱n! ¡Najmi
machjéheṉ tsa k'úéjña tík'un!

23Tu̱ nku xaá̱haṉ ní iṉcha kits'ín ko̱ iṉcha
tsakúchji nga tu̱ ni xí najmi iṉcha kisasíhín
ra̱ ni xi kitsú Pablo.

24Kui nga b'a̱ kitsúhu nda̱ jun k'aku̱ Ro-
ma̱ nga n'eḵjas'en Pablo̱ má b'entu já ju-
u̱n. B'a̱ kitsú nga s'eẖe̱ tu̱ xi ku̱iṯsu̱yaha
á b'a̱ ts'ín tíiṉcha kjintáyanehe̱ ra̱ xu̱to.̱
25 Tu̱nga nk'iehé nga ja tjín'yúhu̱n já juu̱n
nga ngju̱áha,̱ b'i ̱ kitsú Pablo̱ nga kingjás-
jaiyaha̱ nda̱ jun xi síjña yo:̱

—¿A kam̱a s'ehe̱ nku nda̱ Roma̱ xi najmi
kjee̱ n'ekoḵju̱a?̱

26Nk'iehé nga kint'é nda̱ juu̱n niu̱, as̱'ai̱
ngjisehe̱ nda̱ jun k'aku̱ ko̱ b'i ̱ kitsúhu̱:

—¿Aha̱ yaní ni xi tín'ei? Nda̱ Romaẖá niu̱.
27 A̱s'ai̱ nda̱ jun k'aku̱ j'aik'úhu̱n Pablo̱ ko̱

b'i ̱ kitsúhu̱:
—T'inyaní, ¿a nda̱ Roma̱ ní?
—Johoṉ —kitsú Pablo.̱
28 A̱s'ai̱ b'i ̱ kitsú nda̱ jun k'aku̱:
—Tse ṉkjún too̱n kis'enkina nga nku nda̱

Roma̱ kits'in ma yjona.̱
—Tu̱nga an b'a̱ ts'ín kitsinná —kitsú

Pablo.̱
29Kui nga tjeṉ'yún iṉchangji t'axíhín já xi

tjíhin nga ngju̱áha̱ ra̱ Pablo,̱ ko̱ santaha nda̱
jun k'aku̱ kitsankjún nk'ie nga kamankji-
hiṉ nga nku nda̱ Roma̱ xi y'ét'a'yún nga
jakj'ánijé.

B'i ̱ ts'ín tsasinko̱ yjoho̱ Pablo̱ nginku̱n já
tjíxá judio̱

30 Nis̱tjin xi ma ndyjuu̱n mjehe̱ nda̱ jun
k'aku̱ Roma̱ nga sku̱e̱ sisin á tíbatéjénehe̱
ra̱ já judio̱ Pablo.̱ Kui nga kikjexíhiṉ ra̱
n'úkic̱ha̱ xi tjít'a'yúnkoẖo̱ ra̱ ko̱ b'a̱ kitsú
nga kam̱a ñjakú já na'̱mi k'aku̱ ko̱ ngayjee̱

já tjíxá judio.̱ A̱s'ai̱ kik'onsje Pablo̱ ko̱
tsasínjña nginku̱n jóo.̱

23
1A̱s'ai̱ kinchja̱ Pablo̱ nga tsase ts'íhiṉ ra̱ já

tjíxá xi kama ñjakú yo.̱ B'i ̱ kitsú:
—Jun já nts'e, santaha nd'ai̱ ̱ je tjíya

kju̱aṉkjintak'unna̱ nginku̱n Ntia̱ṉá xi nkú
nga ts'ín tífika̱ yjona.̱

2 A̱s'ai̱ Anania̱ xi tjíhiṉ nda̱ na'̱mi títjun
b'a̱ kitsúhu̱ já xi kabinchat'a tiñaha̱ Pablo̱
nga ku̱ic̱h'on'a. 3B'i ̱ kitsú Pablo:̱

—Ntia̱ṉá k'oṉ'ahi ji, nda̱ johoṉkjin. Yo̱
tinchin nga tíchaseihi ̱ tsa nda ko̱ tsa najmi
nda títs'ian nga tíchaseihi ̱ kju̱aṯéxumoo,̱
tu̱nga tí'mi kontraẖá ri ̱ ni xi tjít'a kju̱aṯéx-
umoo̱ nga tí'bai̱ẖini kju̱a̱ nga ku̱ic̱h'on'ana.

4 A̱s'ai̱ b'i ̱ iṉcha kitsú já xi kab'entu yo:̱
—¿Á ch'on tí'mihi ̱ ri ̱ nda̱ na'̱mi títjun xi

Ntia̱ṉá kitsjá xáha̱ ra?̱
5B'i ̱ kitsú Pablo:̱
—Jun já nts'e, najmi be tsa nda̱ na'̱mi

títjun niu̱. A̱t'aha̱ b'a̱ ts'ín tjít'a éheṉ
Ntia̱ṉá: “Najmi tu̱ ch'on ts'ín chubayanéí
nda̱ tjíxáhi.̱”

6 A̱s'ai̱ kikie Pablo̱ nga tjín aj̱ihiṉ já tjíxóo̱
k'u̱a̱ já saduseo̱ ko̱ k'u̱a̱ já fariseo.̱ Kui nga
'yún kinchjaẖa nga b'i ̱ kitsú:

—Jun já nts'e, nda̱ fariseoṉá ko̱ ta̱ já
fariseo̱ xi chána.̱ Tín'ekoḵju̱aṉa aṯ'aha̱
tíkuyáha̱ nga kj'u̱aí̱ya ngáha̱ ra̱ xu̱ta̱
ngabayoo.̱

7 Nk'ie nga b'a̱ kitsú Pablo,̱ as̱'ai̱ iṉcha
y'ésiko̱ xinkjín já fariseo̱ ko̱ já saduseo.̱
Tsakjánya yjoho̱ já xi kama ñjakú yo.̱
8 A̱t'aha̱ já saduseo̱ b'a̱ iṉcha tsu nga najmi
ta̱ kj'u̱aí̱yaha̱ ra̱ xu̱ta̱ ngabayoo,̱ ko̱ nga
najmi tjín ntítsje ko̱ tsa kj'aí̱ sa xi ta̱ tjíntu.
Tu̱nga já fariseo̱ s'ejihiṉ ngayjee̱ ni xu'bi.̱
9 B'i ̱ ngján xaá̱haṉ kama. A̱s'ai̱ tsisintjeṉ
k'u̱a̱ já chjiṉe'̱éheṉ kju̱aṯéxumoo̱ xi mako̱ já
fariseo.̱ B'i ̱ iṉcha kitsú nga ndjá kinchja:̱

—Ndaha nku ni xi ch'on tjín najmi
tísakújinni ̱ tsa kits'ín ndai̱.̱ Kutsa nkuhú
ntítsje ko̱ tsa tjín xi kinchjaḵoẖo.̱

10Nk'ie nga ja 'yún tíiṉcha b'ésiko̱ xinkjín
jóo,̱ kitsankjún nda̱ jun k'aku̱ Roma̱ aṯ'aha̱
tsa ts'ií̱n xiẖi ̱ jóo̱ Pablo.̱ Kui nga y'éxáha
já juu̱n nga iṉcha ngju̱ai̱ḵ'asjejihin Pablo̱
aj̱ihiṉ jóo̱ tu̱ xi ngju̱ai̱ḵoẖo má iṉcha b'entu
jóo.̱

11 Nis̱tjeṉ xi ma ndyjuu̱n Nda̱ Ntia̱ṉá
tsakúchjihi ̱yjoho̱ Pablo̱ ko̱ b'i ̱ kitsúhu̱:

—Tjen nga'yíhiṉ yjohi.̱ A̱t'aha̱ xi nkú
ts'ín kuak'iejña chjiní ei̱ ̱ Jerusalen, b'a̱ ta̱
ts'ín k'úéjña chjiní nanki Roma.̱

B'i ̱ ts'ín kis'enda ko̱ kiya nga n'eḵ'ien'má
Pablo̱

12 Nis̱tjin xi ma ndyjuu̱n y'éndako̱ k'u̱a̱
xinkjín já judio̱ nga najmi kjiṉe̱ ko̱ ta̱ ndaha
najmi k'úí santa nkúhu nga ts'ií̱nk'ien
Pablo̱ ko̱ nga tsa najmi ku̱ay̱áha̱ Pablo̱ ch'on
iṉcha katumat'ainma. 13Ma ra̱ ts'ati yachán
já xi b'a̱ ts'ín y'éndané Pablo.̱ 14 A̱s'ai̱ ngjise-
he̱ já na'̱mi k'aku̱ ko̱ jáchá xi ta̱ tjíhiṉ xá. B'i ̱
iṉcha kitsúhu̱:

—Ja y'endakoi̱ ̱ xinki ̱ nga najmi chiṉei̱ ̱ ko̱
najmi s'i ̱ santaha nga ku̱ay̱áni ̱ Pablo.̱ Ko̱
tsa najmi ku̱ay̱áni ̱ ndo̱ ch'on katumat'aiṉ
ma. 15Kui nga nd'ai̱ ̱ jun ko̱ já tjíxá xingisoo̱
b'a̱ t'ihiṉ ru̱u nda̱ jun k'aku̱ nga kats'ín
nibánu̱u Pablo̱ ndyjunni,̱ xi má nga ei̱ ̱chas̱e̱
sisihu̱un kju̱aẖa.̱ Jiṉ k'úéndai ̱ yjoni ̱ nga
n'eḵ'ieiṉ kintehe̱ ni nga kj'u̱aí̱ ei̱.̱

16Tu̱nga ntíhi ̱ní na̱ nichja Pablo̱ kint'é ni
xi y'énda'má jóo.̱ Kui nga ngjihi má b'entu
já juu̱n ko̱ ngji tsúyaha̱ Pablo̱ niu̱. 17 A̱s'ai̱
Pablo̱ kinchjaẖa̱ nku nda̱ jun xi kunntá yo̱
ko̱ b'i ̱ kitsúhu̱:

—T'inkoi̱ ̱ ndaṯii ̱ nginku̱n nda̱ jun k'aku̱,
aṯ'aha̱ tjín ni xi ku̱iṯsu̱yaha.̱

18Kui nga nda̱ juu̱n ngjikoẖo ndaṯiu̱ má
tíjña nda̱ jun k'aku̱ ko̱ b'a̱ kitsúhu̱:

—Nda̱ nu̱bay̱á xi 'mi Pablo̱ kuanchjaṉa ko̱
kuakankina nga kjúáiḵa̱ ndaṯii ̱ei̱.̱ Tjín rú ni
xi ku̱iṯsu̱yahi.

19 A̱s'ai̱ nda̱ jun k'aku̱ jakj'á ntsja ndaṯiu̱
ko̱ b'i ̱ kitsúhu̱ nga ngjingjásjaiya t'axíhiṉ:

—¿Mí ni xi tjíhin nga k'úínyaní?
20B'i ̱ kitsú ndaṯiu̱:
—Ja kab'éndako̱ xinkjín já judio̱ nga

ku̱aṉkihi nga ndyjunni ̱ n'eḵjí Pablo̱
nginku̱n já tjíxóo.̱ B'a̱ ku̱iṯsu̱hi nga ku̱as̱e̱
sisihiṉ kju̱aẖa̱ Pablo.̱ 21 Tu̱nga najmi tu̱
n'e s'ejinní niu̱, aṯ'aha̱ ts'ati yachán já
tíiṉcha kuyá 'ma nga mjehe̱ ts'ií̱nk'ien
Pablo.̱ Ntia̱ṉá kats'ínkie nga najmi chumi
nihi xi iṉcha kjiṉe̱ ko̱ k'úí santa nkúhu nga
ts'ií̱nk'ien Pablo.̱ Ja tjíntu nda nd'ai̱ ̱ nga
tíiṉcha kuyáha̱ nga n'eṯjusuin ni xi iṉcha
k'u̱aṉkihi.

22 A̱s'ai̱ kits'ínkji ngáha nda̱ jun k'aku̱
ndaṯiu̱ ko̱ b'i ̱ kitsúhu̱:

—Najmi tu̱ ch'a 'miyaihi ̱ ni xi

kuak'inyaní.
B'i ̱ ts'ín kin'ekjísehe̱ Pablo̱ nda̱ títjun Feli ̱

23 A̱s'ai̱ kinchjaẖa̱ nda̱ jun k'aku̱ jo já jun
k'aku̱ ko̱ b'i ̱ kitsúhu̱ nga y'éxá:

—T'endo jo unchan já jun xi tsu̱ku̱ iṉ-
cha ngju̱ai̱ẖi, cháte ko̱ kan já jun xi ndje̱
k'úéntusúhu̱n, ko̱ jo unchan xi k'u̱a̱ lasa,̱
tu̱ xi iṉcha ngju̱ai̱ẖi Cesarea̱ chu̱ba̱ ñja nga
jyuu̱n. 24 Ko̱ ta̱ t'endo ndje̱ xi k'úésun
Pablo.̱ Tankínkoo̱ tu̱ xi nda ts'ín ku̱ic̱húhu
nginku̱n nda̱ títjun Feli.̱

25 A̱s'ai̱ kits'ínnda nda̱ jun k'aku̱ nku
xu̱ju̱n. B'i ̱ ts'ín y'ét'a:

26 “Claudio̱̱ Lisia̱̱ títs'ínkjihi ̱ kju̱as̱uniña
nda̱ títjun Feli.̱ 27 Nda̱ xi títs'inkjíhi ei̱,̱
kui xi jakj'ánijéhe̱ já judio̱ ko̱ iṉcha mje-
he̱ ts'ií̱nk'ien. Tu̱nga nk'ie nga kint'e
nga nda̱ Roma̱ niu̱, as̱'ai̱ ngjika̱ já jun-
na̱ ko̱ kits'ink'ankia. 28 A̱s'ai̱ kits'inkjíá
ndo̱ nginku̱n já tjíxá judio,̱ aṯ'aha̱ mjena
nga skue mí kju̱aẖa tísatéjénehe. 29 Kikie
nga ngaṯ'aha̱ ni xi tjít'a kju̱aṯéxumaha̱ jóo̱
tísatéjénehe. Ndahac̱hí najmi ngabaya ko̱
ta̱ ndaha nu̱bay̱á tjeẖeṉ ra̱ ndo.̱ 30 Tu̱nga
kint'ená nga já judio̱ y'éndako̱ xinkjín xi
má nga mjehe̱ ts'ií̱nk'ien ndo.̱ Kui nga
títs'inkjíhina nginkuin. Ko̱ ta̱ ja kixinyaha̱
já xi tíbatéjénehe̱ nga tjíhin nga nginkuin
ku̱iṯsu̱ya mí nihi xi tjínkoẖo̱ ndo.̱”

31 A̱s'ai̱ nga jyuu̱n iṉcha ngjiko̱ já juu̱n
Pablo̱ nanki Antipaṯri.̱ Kits'ín xi nkú ts'ín
iṉcha kis'exá. 32Nis̱tjin xi ma ndyjuu̱n já jun
xi yjaha sjai iṉcha kik'óya ngáha. Tu̱ já jun
xi yjakoẖó ndje̱ kits'ínko̱ niy̱á Pablo.̱

33Nk'ie nga iṉcha tsichu Cesarea,̱ kitsjáha̱
nda̱ títjuu̱n xu̱ju̱n ko̱ ta̱ kits'ínkjas'eheṉ
Pablo.̱ 34 A̱s'ai̱ kits'ínya nda̱ títjuu̱n xu̱ju̱n ko̱
kingjásjaiyaha̱ Pablo̱ má nibáha. Nk'ie nga
kint'é nga nda̱ Cilicia̱̱ niu̱, b'i ̱ kitsú:

35—Kuasinñjúhu nk'ie nga iṉcha kj'u̱aí̱ já
xi tíbatéjénehi.

A̱s'ai̱ y'éxá já xi kikuntáha̱ Pablo̱ ni'ya
maseheṉ Herode.̱

24
B'i ̱ ts'ín tsasinntjai yjoho̱ Pablo̱ nginku̱n

nda̱ títjun Feli ̱
1 Nk'ie nga j'a un nis̱tjin, as̱'ai̱ tsichu

nanki Cesarea̱ nda̱ na'̱mi títjun Anania̱ ko̱
tjeṉko̱ k'u̱a̱ jácháha̱ xu̱ta̱ judio̱ ko̱ nku nda̱
chjiṉe'̱én xi 'mi Tertu̱lo.̱ Iṉcha tsichutéjéne

Pablo̱ nginku̱n nda̱ títjuu̱n. 2 Nk'ie nga
ngjichj'a Pablo,̱ as̱'ai̱ kik'atuts'iẖiṉ Tertu̱lo̱
nga tsatéjénehe.̱ B'i ̱ kitsú:

—Máb'ac̱hjíhi ̱ ra̱ ji, nda̱ títjun, tjínni ̱
kju̱aj̱yu nd'ai̱.̱ Nda n'e tíbatexumakoi̱ ̱
kju̱aṉkjintak'uhiṉ ngandaha̱ nax̱iṉantáni.̱
3Kui nii ̱ xi teheṉte ko̱ tu̱ má aṉtehé ni tsjo
mani ̱ ko̱ 'bai̱ẖi ̱ máb'ac̱hjíhi ̱ ji, nda̱ títjun
Feli.̱ 4Tu̱nga najmi mjehéna tse ts'instihi.
Kui nga tíbankihi ra nga tas̱inñjuhu̱ni ̱kutju.

5 ’Yai ̱ nga nku nda̱ ch'onk'un nda̱ xu'bi.̱
Tíbinchá'a ngayjee̱ xu̱ta̱ xi ntje̱ judio̱ tjeẖeṉ
ra̱ xi tjín as̱unntee.̱ Ndai̱ ̱xi nda̱ k'aku̱hu̱ já xi
yjankihi ̱nku nda̱ xi nibáha Nazaret. 6Najmi
benkjún niṉku̱ni.̱ Kui nga kichjubénijéheṉi ̱
ko̱ mjeni ̱ nga n'eḵoḵju̱ai̱ ̱ kai xi nkú ts'ín
tíjña kju̱aṯéxumani.̱ 7Tu̱nga nda̱ jun k'aku̱
Lisia̱ẖá j'aikje'á kju̱a'̱yúnni ̱ ndo.̱ 8 B'a̱ kit-
súni ̱ nga jiṉ xi tíbatejénei ̱ ndai̱,̱ nga ji xi
tjíhin nga kjúáis̱eiẖi.̱ Chas̱jaiyaihi ̱ tu̱ xi
chaẖani mí kju̱aẖa tíbatejéneheṉi ̱ndo.̱

9 Já judio̱ xi kab'entu yo̱ ta̱ ngji kontraẖa̱
Pablo.̱ B'a̱ iṉcha kitsú nga kju̱axi ̱niu̱. 10A̱s'ai̱
nda̱ títjuu̱n tsakú Pablo̱ tu̱ xi ku̱iṉchjaẖa.
B'i ̱ kitsú Pablo:̱

—Tsjo mana nga kúásiṉka̱ yjona̱
nginkuin, aṯ'aha̱ be nga ja nkjin nú tjíhiṉ
nga tíbatexumaihi ̱ nankini.̱ 11 A̱s'ai̱hí tjíhiṉ
te jo nis̱tjin nk'ie nga ngji ts'intsjoho̱ Ntia̱ṉi ̱
Jerusalen. Kam̱a chas̱jaya nga kju̱axi ̱ ni
xi tíxian. 12 Najmi ch'a y'esíka̱ ko̱ a ra̱
tsincha'á xu̱ta̱ má ma naṯsihiṉ niṉku̱, ko̱ ta̱
ndaha ni'ya sinagoga,̱ ta̱ ndaha aj̱in naṉtio̱.̱
13Najmi tjín xi nkú ts'ín ku̱aḵúchjihi jái ̱ ni
xi títs'ínk'anjina.

14 ’Tu̱nga xínyahá ra kui nii.̱ Benkján
Ntia̱ẖa̱ ntje̱ cháni ̱ nga títs'ian ni xi tsakúya
Jesu. Jóo̱ bi b'a̱ tíiṉcha tsu nga najmi
nda kui niu̱. S'ejinna ngayjee̱ ni xi tjít'a
kju̱aṯéxumani ̱ ko̱ xu̱ju̱hu̱n já profeta.̱ 15An
tíkuyáha̱ ni xi ko̱ ta̱ jái ̱ tíiṉcha kuyáha,̱ nga
Ntia̱ṉá ts'ií̱nkj'áíya ngáha̱ ra̱ ngayjee̱ xu̱ta̱
ngabayoo,̱ xi nda kits'ín ko̱ xi najmi nda
kits'ín. 16Kui xáha ts'in kju̱a'̱yún teheṉtehe̱
ra̱ yjona̱ nga je s'ey̱aha kju̱aṉkjintak'unna̱
nginku̱n Ntia̱ṉá ko̱ nginku̱n xu̱ta.̱

17 ’Nkjin nú kamana nga najmi tsátej̱ña
Jerusalen. Nk'ie nga kik'óya ngáhana, jáiṯ-
sja chje̱ niṉku̱. Kitsja too̱n ko̱ chu̱ niṉku̱.
18 B'a̱ kits'ian má ma naṯsihiṉ niṉku̱ ko̱
nk'ie nga ja títs'in je yjona̱ nginku̱n Ntia̱ṉá,
kikiena k'u̱a̱ já judio̱ xi niba aṉte Asia̱.̱

Najmi 'yún tjín xu̱ta̱ kui chu̱bo̱ ko̱ najmi
ch'a xaá̱haṉ tíiṉcha ts'ín. 19Kuihí já judio̱
ts'e̱ Asia̱̱ xi tjíhin nga kj'u̱aí̱ ngikuin nga
ku̱aṯéjénehena tsa tjín ni xi tjínkoẖo̱ an.

20 ’Tsa najmi tjín jóo,̱ kui jái ̱ katsúya mí
ni ch'on tjíhin xi kis'ejña chji nga kits'ian
nk'ie nga ngjia nginku̱n já tjíxá judio.̱ 21Tu̱
kuihí nii ̱ xi kits'ian. Nk'ie nga tíij̱ñajihiṉ,
'yún kinchja nga b'i ̱kixian: “Tín'ekoḵju̱aṉú
nd'ai̱ ̱aṯ'aha̱ tíkuyáha̱ nga kj'u̱aí̱ya ngáha̱ ra̱
xu̱ta̱ ngabayoo.̱”

22Nda̱ títjun Feli ̱be sisin nkú tjíhiṉ ra̱ ni xi
tsakúya Jesu, ko̱ nk'ie nga kint'é ni xi títsu
Pablo,̱ y'éjñat'íá kju̱o̱ nga b'a̱ kitsúhu̱ jóo:̱

—Nk'ie nga kj'u̱aí̱ nda̱ jun k'aku̱ Lisia̱,̱
kuasjáíyaha̱ kju̱aṉu̱u.

23 A̱s'ai̱ y'éxá nda̱ jun k'aku̱hu̱ já xi tíkun-
táha̱ Pablo̱ nga ngju̱áya'yún tu̱nga ta̱ kit-
sjántehé ra̱ nga kam̱a kjúátsú'ba ndaí̱ ko̱
nga kam̱a kj'u̱aí̱koẖo̱ xu̱ta̱ xinkjín ni xi
machjéheṉ.

24 Nk'ie nga j'a chuba nis̱tjin, j'aiko̱
chju̱úhu̱n nda̱ Feli.̱ Nku na̱ xi ntje̱ judio̱
tjeẖeṉ ra̱ xi 'mi Drusila̱ tíjñako̱ ndo.̱ Y'éxá
já xi iṉcha ngjikj'á Pablo̱ ko̱ kingjásjaiyaha̱
nkú tjíhiṉ ra̱ ni xi tsakúya Jesu ko̱ á s'ejihiṉ
ra̱ jóo.̱ 25 Y'éjña chji Pablo̱ xi nkú ts'ín
kam̱a nax̱u̱ ku̱iṉtsu̱baẖaná nginku̱n Ntia̱ṉá,
xi nkú ts'ín k'úéch'oho̱ raá̱ yjoná ni xi
mjehe̱ anim̱aṉá, ko̱ nga Ntia̱ṉá ku̱as̱eẖe̱ ni
xi nda ko̱ ni xi najmi nda tín'eé. Nk'ie nga
kint'é nda̱ títjun Feli ̱ ni xi kinchja̱ Pablo,̱
kitsankjún ko̱ b'i ̱ kitsú:

—Katumaha ri, b'a̱ tjíu̱n. Nk'ie nga
saḵúntena kuinchja ngáhara.

26 Kinchja̱ yaha̱ nda̱ títjun Feli ̱ Pablo,̱
aṯ'aha̱ b'a̱ kitsú tsa tu̱ ahá ni Pablo̱ tsjáha̱
too̱n tu̱ xi ts'ií̱n ndaí̱hi ̱ ra.̱ Kui nga nkjin
niy̱á kinchjaẖa̱ ra̱ ko̱ kinchjaṉij̱míko.̱ 27 J'a
jo nú, as̱'ai̱ Porcio̱̱ Festo̱ y'ejña ngáha nda̱
títjun aṉtehe̱ nda̱ Feli.̱ Nk'ie nga jet'ain
xáha̱ nda̱ Feli,̱ tu̱ nku kingjáya'yúhún Pablo,̱
aṯ'aha̱ mjehe̱ nga nda sku̱eẖe̱ xu̱ta̱ judio.̱

25
B'i ̱ ts'ín tsasinntjai yjoho̱ Pablo̱ nginku̱n

nda̱ títjun Festo̱
1 Nk'ie nga j'a jan nis̱tjin nga

kits'ínkjáíhiṉ xáha̱ Festo,̱ as̱'ai̱ tsitju
nanki Cesarea̱ nga ngji Jerusalen. 2 Yo̱
iṉcha kinchjaḵoẖo̱ já na'̱mi k'aku̱ ko̱ já
tjíxáha̱ xu̱ta̱ judio̱ nga iṉcha ngji kontraẖa̱

Pablo.̱ 3 Iṉcha tsankihi ̱ nda̱ títjun Festo̱
nku kju̱aṉda, nga ts'ií̱n nibá Pablo̱ nanki
Jerusalen. A̱t'aha̱ iṉcha mjehe̱ ts'ií̱nndju̱ú
ni xi y'énda, nga ts'ií̱nk'ien Pablo̱ ay̱a niy̱óo.̱
4Tu̱nga b'aẖá kitsú Festo̱ nga tu̱ nku nanki
Cesareaẖá s'ey̱a'yún Pablo̱ ko̱ nga yo̱ ja tífi.
5B'i ̱ kitsú ya:

—Kats'ínkoṉa niy̱á jánu̱u xi tjíhiṉ xá. Tsa
tjín ni ch'onk'uhun xi kits'ín ndo,̱ iṉcha
katatéjéne.

6Ts'andayaha̱ Festo̱ yo̱ nkú ra̱ ma jin ko̱
tsa te nis̱tjin. A̱s'ai̱ ngji nanki Cesarea.̱
Nis̱tjin xi ma ndyjuu̱n y'ejña aṉte má nga
ts'ín kju̱a̱ ko̱ y'éxá já xi iṉcha ngjikj'á Pablo.̱
7Nk'ie nga jas'en Pablo,̱ j'aik'úhu̱n já judio̱
xi nibaha Jerusalen ko̱ tsatéjénehe.̱ Nkjin
tíkjá ni ch'onk'un xi iṉcha kikjanínehe̱
Pablo,̱ ni xi najmi iṉcha kamaha̱ y'éntuchji.

8 A̱s'ai̱ b'i ̱ kitsú Pablo̱ nga tsasinntjai yjo-
ho:̱

—Najmi chumi jéhe xi tjeṉna. Najmi
ngji kontraẖa̱ kju̱aṯéxumaha̱ xu̱ta̱ judio,̱ ta̱
ndaha niṉku̱, ko̱ ta̱ ndaha nda̱ títjun k'aku̱
Cesaṟ.

9Tu̱nga mjehé ra̱ Festo̱ nga nda sku̱eẖe̱ já
judio,̱ kui nga b'i ̱ kitsúhu̱ ra̱ Pablo:̱

—¿A mjehi k'úín Jerusalen tu̱ xi ján
ts'ihinna kju̱aẖi?̱

10 A̱s'ai̱ b'i ̱ kitsú Pablo:̱
—Síij̱ña nginku̱n nda̱ xi kitsjá xáha̱ nda̱

títjun k'aku̱ Cesaṟ ko̱ má nga tjíhin nga
n'eḵoḵju̱aṉa. Ya sisin nga najmi chumi
nihi xi kits'ihiṉ xu̱ta̱ judio.̱ 11 Tsa ch'on
kits'ian ko̱ tsa tjeẖeṉ ra̱ ngabaya ni xi
kits'ian, ta̱ tsjanté nga ku̱ay̱á. Tu̱nga najmi
kju̱axiẖí ngayjee̱ ni xi tíchjaninéna. Kui
nga najmi ma ts'inkjas'eheṉ ra̱ yjona̱ jóo.̱
Tíbankia nga nginku̱n nda̱ títjun k'aku̱ Ce-
saṟ n'eḵoḵju̱aṉa.̱

12 A̱s'ai̱ Festo̱ ko̱ já xi basinkoẖo̱ iṉ-
cha kinchjaṉij̱míyaha niu̱ ko̱ b'i ̱ kitsú nga
kinchjaḵo̱ Pablo:̱

—Ji tíbinchi nga nginku̱n nda̱ títjun
k'aku̱ Cesaṟ n'eḵoḵju̱aẖi. Nda̱ títjun Cesaṟ
k'úínsei̱ẖi ̱ma.

B'i ̱ ts'ín iṉcha kinchja̱nij̱míyaha kju̱a̱ha̱
Pablo̱ nda̱ rei ̱Agripa̱ ko̱ nda̱ títjun Festo̱

13Nk'ie nga j'a chuba nis̱tjin, tsichu Ce-
sarea̱ nda̱ rei ̱Agripa̱ ko̱ na̱ Berenice̱ nga iṉ-
cha ngjikjaniñaha̱ nda̱ títjun Festo.̱ 14Nkjin
nis̱tjin iṉcha ts'andayaha̱ yo̱ ko̱ Festo̱ kit-
súyaha̱ nda̱ rei ̱ kju̱aẖa̱ Pablo.̱ B'i ̱ kitsúhu̱:

—E̱i ̱ tíjña nku nda̱ xi tu̱ nku

kikj'áíya'yúhún nda̱ Feli ̱nu̱bay̱óo̱ nk'ie nga
jet'ain xáha.̱ 15 Nk'ie nga ngjia Jerusalen,
já na'̱mi k'aku̱ ko̱ jácháha̱ xu̱ta̱ judio̱ iṉcha
tsatéjénehe̱ ndo̱ ko̱ tsankina nga tsja kju̱a̱
nga n'eḵ'ien. 16 Kixinyaha̱ jóo̱ nga najmi
b'a̱ ts'ín nkaha̱ já tjíxá Roma,̱ tsa chu̱ba̱
tsjáhá kju̱a̱ nga n'eḵ'ien xu̱ta.̱ A̱t'aha̱ tsa
tjín xi tísatéjéne, tjíhin nga ta̱ ku̱as̱iṉjña xi
tíbatéjénehe̱ tu̱ xi kam̱a ku̱as̱iṉkoẖo yjoho̱
ngaṯ'aha̱ ni xi tíchjaninéhe.̱

17 ’Kui b'a̱ maha, nk'ie nga j'aihi jóo̱ ei̱,̱
najmi kits'ink'andaya. Tjeṉ'yún tsátej̱ñaná
nis̱tjin xi ma ndyjuu̱n aṉte má nga ts'ian
kju̱a̱ ko̱ y'exá já xi ngjikj'á ndo.̱ 18 Tu̱nga
nk'ie nga kinchja̱ já xi tíiṉcha batéjénehe,̱
ndaha nku ni ch'on tjín xi kits'innkjíhiṉ
k'an ngjinéhe.̱ 19Tu̱ ni xi ts'e̱ niṉku̱hu̱ ní ko̱
nku nda̱ xi 'mi Jesu iṉcha y'ésiyáha. Ja k'ien
ndo,̱ tu̱nga b'aẖá títsu Pablo̱ nk'ie nga tíjña
ndo.̱

20 ’An najmi be xi nkú ts'ín k'uendáhana
nku kju̱a̱ xi b'a̱ tjín. Kui nga kingjasjáíyaha̱
ra̱ Pablo̱ tsa mjehe̱ ngju̱ai̱ẖi Jerusalen tu̱
xi yo̱ n'eḵoḵju̱aẖa. 21Tu̱nga tsankihí Pablo̱
nga tu̱ sahá s'ey̱a'yún ko̱ nga nginku̱n nda̱
títjun xi tíjña Roma̱ n'eḵoḵju̱a.̱ Kui nga b'a̱
kixihinnanga s'ey̱a'yúhun santa nkúhunga
kam̱ana ts'inkjísehe̱ nda̱ títjun k'aku̱ Cesaṟ.

22 A̱s'ai̱ b'i ̱ kitsú nda̱ rei ̱Agripa:̱
—Ko̱ an mjena kuasinñjúhu̱ ndo.̱
—Ndyjunni ̱ku̱as̱inñjúhi ̱—kitsú Festo.̱
23Kui nga nis̱tjin xi ma ndyjuu̱n tsichuhu

Agripa̱ ko̱ na̱ Berenice.̱ Tsjo ṉkjún kama
nga iṉcha jas'en má ma kju̱a.̱ Iṉcha tjeṉko̱
já jun k'aku̱ ko̱ já k'aku̱hu̱ nax̱iṉantóo.̱ A̱s'ai̱
y'éxá Festo̱ nga ngju̱ai̱c̱hj'a Pablo̱ ko̱ 24 b'i ̱
kitsúhu̱ jóo:̱

—Ji nda̱ rei ̱ Agripa̱ ko̱ ngayjee̱ xu̱ta̱ xi
kama ñjakújinná, á ndo̱ ei̱.̱ Ngayjee̱ xu̱ta̱
judio̱ xi tjín Jerusalen ko̱ xi tjín ei̱ ̱ tíiṉcha
batéjénehe.̱ Tíiṉcha kjintáya nga tíbankina
nga tsja kju̱a̱ nga n'eḵ'ien ndo.̱ 25An najmi
tísakújinna ni xi kits'ín ndo̱ xi tjeẖeṉ ra̱
ngabaya. Tu̱nga kuihí tsanki nga nda̱ títjun
xi tíjña Roma̱ ts'ií̱nkoḵju̱aẖa.̱ Kui nga b'a̱
kixihinna nga ja ts'inkjíhina yo.̱

26 ’Tu̱nga najmi bená mí nihi xi k'uet'á
xu̱ju̱n xi ts'inkjíhi ̱ nda̱ títjun k'aku̱ xi kitsjá
xána. Kui kju̱aẖa nga ei̱ ̱ kuats'in nibáhana
ndo̱ nginkun ko̱ ngikuin ji, nda̱ rei ̱ Agripa,̱
tu̱ xi chas̱jaiyaha̱ raá̱ ko̱ b'a̱ ts'ín saḵúhuna

én xi ts'inkjíhi ̱ nda̱ títjuu̱n. 27 A̱t'aha̱ b'a̱
mana nga najmi chumi ni chjíhi ̱ ra̱ tsa
chu̱ba̱ ts'inkjíná nku nda̱ nu̱bay̱á nga najmi
xínya mí kju̱aẖa tísatéjénehe.

26
B'i ̱ ts'ín tsasinko̱ yjoho̱ Pablo̱ nginku̱n nda̱

rei ̱Agripa̱
1 A̱s'ai̱ nda̱ rei ̱Agripa̱ b'i ̱ kitsúhu̱ Pablo:̱
—Kam̱a chu̱bai nga ku̱is̱iṉkoi̱ ̱ yjohi.̱
A̱s'ai̱ kingjénnk'a ntsja Pablo̱ ko̱ kinchja̱

nga tsasinko̱ yjoho:̱
2 —Tsjo ṉkjún mana, nda̱ rei ̱ Agripa,̱

nga kam̱a kúásiṉka̱ yjona̱ nginkuin nd'ai̱ ̱
ngaṯ'aha̱ ngayjee̱ ni xi tíbatéjénena já judio.̱
3 A̱t'aha̱ ji ya sisin xi nkú ts'ín tíjña sin
cháha̱ xu̱ta̱ xi ntje̱ judio̱ tjeẖeṉ ra̱ ko̱ ni xi
b'ésiyáha. Kui b'a̱ maha, tíbankihi ra nga
n'eṯsentai nga ku̱as̱inñjuní.

4 ’Bengayjee̱ xu̱ta̱ xi ntje̱ judio̱ tjeẖeṉ ra̱ xi
nkú ts'ín tsátej̱ñajihiṉ nkúhu nga ndyjana.
A̱t'aha̱ tsátej̱ñajihiṉ xu̱taṉa̱ ko̱ Jerusalen
tsátej̱ña. 5Ko̱ ta̱ be ya jóo̱ ko̱ kam̱a ku̱iṯsu̱ya
tsa mjehe,̱ nga teheṉte kits'intjusan xi nkú
ts'ín tíjña niy̱áha̱ já fariseo,̱ já xi 'yún je fiko̱
ni xi s'ejinni.̱

6 ’Nd'ai̱ ̱ síij̱ña ei̱ ̱ nga tín'ekoḵju̱aṉa aṯ'aha̱
tíkuyáha̱ nga Ntia̱ṉá ts'ií̱ntjusun ni xi kit-
súya títjuhu̱n ntje̱ cháni.̱ 7 Ta̱ kui nihi xi
tíiṉcha kuyáha̱ nga ts'ií̱nkjáíhiṉ xu̱taṉi ̱ xi
te jo maha ntje̱ chá xi y'aha̱ ra.̱ Kui kju̱aẖa
nga tíiṉcha ts'íntsjoho̱ ra̱ Ntia̱ṉá nis̱tjin
nis̱tjeṉ. Nda̱ rei ̱ Agripa,̱ tíbatéjénena já
judio̱ ngaṯ'aha̱ ni xi an tíkuyáha.̱ 8¿Á najmi
s'ejihiṉnu̱u nga Ntia̱ṉá ts'ií̱nkj'áíya ngáha̱
ra̱ xu̱ta̱ ngabayoo?̱

9 ’Nis̱tjin nk'ie b'a̱ kixian nga tjíhin nga
kfín kontraẖa̱ xu̱ta̱ xi s'ejihiṉ Jesu, nda̱ xi
nabáha Nazaret. 10 B'a̱ kits'ian Jerusalen.
Já na'̱mi k'aku̱ kitsjána kju̱a̱ xi má nga
ts'inkjas'en nu̱bay̱á xu̱ta̱ xi yjankihi ̱ Jesu.
Ko̱ nk'ie nga n'ek'ien, an ta̱ kits'inj'a̱ nga
b'a̱ n'ehe.̱ 11Nkjin niy̱á ko̱ xki ̱ni'ya sinagoga̱
kits'in'úhu̱n tu̱ xi najmi ta̱ sku̱eṉkjúhun
Jesu. Tu̱ xí 'yúhún kits'in unkie xu̱ta̱ xu'bo̱
ko̱ kitsjennkí unkie santaha tu̱ má nankihí
ni.

B'i ̱ ts'ín kitsúya Pablo̱ xi nkú ts'ín jakj'áha̱
Jesucristo̱

12 ’Kui nii ̱ kits'ian. A̱s'ai̱ y'éxána ko̱ kit-
sjána kju̱a̱ já na'̱mi k'aku̱ nga kfíán Dam-
asco.̱ 13 Tu̱nga nk'ie nga títs'ian niy̱á, ji

nda̱ rei,̱ nk'ie nga masen nis̱tjiu̱n kikie nku
nd'í chánka xi nibaha nk'a ján. 'Yún tsat'ai
sa nga nd'íhi ̱ ts'íu̱. Kits'ín ndzjenna ko̱
ta̱ kits'ín ndzjeheṉ já xi tjeṉkoṉa. 14 A̱s'ai̱
tsixuntui ̱ t'anankiu̱ ko̱ kint'e nku nta̱ xi én
hebreo̱ kinchjaḵoṉa. B'a̱ kitsúna: “Saulo,̱
Saulo,̱ ¿á unchahaní? ¿Á ta̱ ji tín'e'uhu̱n ri ̱
yjohi?̱”

15 ’A̱s'ai̱ b'a̱ kixian: “¿Yáha ji, Nda̱
Ntia̱?̱” B'a̱ kitsúna Nda̱ Ntia̱ṉá: “An Jesu
xi unchai. 16 Tu̱nga tis̱íntjeṉní ko̱ t'in.
Kuakakuchjíhi ra yjona̱ tu̱ xi n'ex̱át'ahaní
ko̱ tu̱ xi ku̱ix̱ínyahani ni xi kuayai ko̱ ni xi
cha̱ sai as̱kahan. 17Ts'inkjísehe xu̱ta̱ judio̱
ko̱ xi najmi judio.̱ Najmi tsjanté tsa iṉcha
ts'ií̱n'uhin. 18 Chjúx'ánki tunku̱n xu̱ta̱ tu̱
xi ku̱iṯjuhu má jyuu̱n nga kju̱as̱'ehen má
ndzjeeṉ, tu̱ xi ku̱iṯjujihin aj̱in nga'yúhu̱n
ndaṉindoo̱ nga ts'ií̱nkjáíhiṉ Ntia̱ṉá. Ntia̱ṉá
ts'ií̱nndyjat'aha̱ ngatitsuhu̱n ko̱ tsjáha̱ aṉte
aj̱ihiṉ xu̱ta̱ xi bichú ma je nginku̱n tu̱
ngaṯ'aha̱ nga s'ejihiṉ an.”

19 ’Kui b'a̱ maha, nda̱ rei ̱ Agripa,̱
kint'e'éheṉ ra̱ xi tsakúchjina yjoho,̱ xi
nibaha nk'a ján. 20 Títjun y'enij̱míhi ̱ éheṉ
Ntia̱ṉá xu̱ta̱ xi tjín nanki Damasco,̱ ko̱
as̱kahan xi tjín nanki Jerusalen ko̱ ngayjee̱
nanki xi tjín aṉte Judea,̱ ko̱ santaha xu̱ta̱
nax̱iṉantá xi tjín as̱unntee.̱ B'a̱ kixihiṉ nga
ngju̱ai̱ḵj'áha̱ ra̱ anim̱aẖa̱ ko̱ ts'ií̱nkjáíhiṉ
Ntia̱ṉá, ko̱ nga ts'ií̱n ni xi ku̱aḵúchji nga ja
kits'ínk'óntjaiya anim̱aẖa.̱ 21Kui kju̱aẖa nga
jakj'ánijéhena já judio̱ naṯsihiṉ niṉku̱ ko̱
kama mjehe̱ nga ts'ií̱nk'ienna.

22 ’Tu̱nga Ntia̱ṉáhá tíbasinkoṉa santaha
nd'ai̱.̱ Kui nga síij̱ñahana ei̱ ̱ nga tínchjaka̱
xu̱ta̱ x'aṉ ko̱ xi nchiṉá. Tíxinya ni xi ta̱
kitsúya já profeta̱ ko̱ Moise, ni xi tjíhin
nga ku̱iṯjusun. 23 A̱t'aha̱ kui xi b'a̱ kitsú
nga tjíhin nga un sku̱eẖe̱ xi kits'ín nibá
Ntia̱ṉá ko̱ nga kui xi tjun kj'u̱aí̱ya ngáha̱ ra̱
ngabayoo,̱ tu̱ xi b'a̱ ts'ín ts'ií̱n ndzjeheṉ ra̱
xu̱taṉi ̱ko̱ xu̱ta̱ nax̱iṉantá xi tjín as̱unntei ̱xi
nkú ts'ín k'u̱aṉkihi.

24Nk'ie nga b'a̱ kitsú Pablo̱ nga tíbasinko̱
yjoho,̱ as̱'ai̱ b'i ̱ kitsú nda̱ títjun Festo̱ nga
kikjintáya:

—¡Ja tíma luku̱i,̱ nda̱ Pablo!̱ A̱t'aha̱ 'yún
mahi xu̱ju̱n, kui nga ja tíma luku̱huni.

25 A̱s'ai̱ b'i ̱ kitsú Pablo:̱
—Najmi luka,̱ nda̱ títjun Festo.̱ Kju̱axi ̱

ko̱ b'a̱ tjín ni xi tínchja. 26Nda̱ rei ̱ Agripa̱

be ni xu'bi.̱ Kui nga tínchja kixi ̱ kixiẖina
nginku̱n. A̱t'aha̱ behe̱ k'an nga beyje nda̱
rei ̱ ngatentee̱ ni xu'bi.̱ Najmi nku aṉte xi
tíjña 'ma má nga b'a̱ kamoo.̱ 27 Ji nda̱ rei ̱
Agripa,̱ ¿a s'ejihin ni xi kitsú já profeta?̱ Be
nk'ie nga s'ejihin.

28B'i ̱ kitsú nda̱ rei ̱Agripa:̱
—Chuba mahá ndyjaha̱ nk'ie nga n'e̱

maní nku nda̱ xi s'ejihiṉ Jesucristo.̱
29 A̱s'ai̱ b'i ̱ kitsú Pablo:̱
—Ndaha tsa chuba ndyjaha̱ ko̱ tsa

tse ndyjaha,̱ tu̱nga tíbankihí ra̱ Ntia̱ṉá
nga najmi tu̱ nku ji, ko̱ ní ngatentee̱ xi
tíbasínñjuna nd'ai̱ ̱ ku̱ic̱hú ma xi nkúhu an,
tu̱nga najmi koẖó n'úkic̱ha̱ xu'bi ̱ s'eṯ'aha.̱

30 A̱s'ai̱ tsisintjeṉ nda̱ rei,̱ nda̱ títjuu̱n, na̱
Berenice̱ ko̱ ngayjee̱ xi iṉcha kab'entukoẖo̱
yo.̱ 31 Iṉcha ngji nchjaṉij̱míya t'axín kju̱o.̱
B'i ̱ iṉcha kitsúhu̱ xinkjín:

—Najmi ngabaya ko̱ ta̱ ndaha nu̱bay̱á
tjeẖeṉ ra̱ ni xi kits'ín ndo.̱

32 A̱s'ai̱ nda̱ rei ̱ Agripa̱ b'i ̱ kitsúhu̱ nda̱
títjun Festo:̱

—Tsa najmi tsanki ndo̱ nga nginku̱n nda̱
títjun k'aku̱ Cesaṟ n'eḵoḵju̱a,̱ kam̱a n'e̱
ndaí̱hi ̱ kai.

27
B'i ̱ ts'ín kin'ekjí Pablo̱ nanki Roma̱

1Nk'ie nga j'ai kju̱a̱ nga tjíhin nga n'eḵjíni ̱
aṉte Italia̱,̱ as̱'ai̱ kin'ekjas'en Pablo̱ ko̱ kj'aí̱
sa já nu̱bay̱á ay̱a ntsja nku nda̱ jun k'aku̱ xi
'mi Julio̱.̱ Kui xi tíjñajihiṉ já jun xi 'mi Já
juhu̱n Nda̱ títjuu̱n. 2Tsitjas'ei̱ṉ nku tsutsu
xi nibaha nanki Adramitio̱̱ xi jama ku̱iṯjuhú
nga ngju̱ai̱ ̱ nanki xi tjín aṉte Asia̱.̱ A̱s'ai̱
kin'ei ̱ niy̱á ntá. Ta̱ ngjikoṉi ̱ Aristarco,̱ kui
xi nibáha Tesaloniḵa,̱ nanki xi tíjñajihiṉ
aṉte Macedonia̱.̱ 3 Nis̱tjin xi ma ndyju-
u̱n tsichii ̱ nanki Sidon, ko̱ nda̱ jun Julio̱̱
kits'íhiṉ nku kju̱aṉda Pablo.̱ Kitsjántehe̱
nga ngjitsubek'ún já xi nda nchjaḵoẖo̱ ko̱
nga kui jóo̱ tsjáha̱ ni xi machjéheṉ.

4 A̱s'ai̱ tsitjukoi̱ ̱ tsutsu yo̱ ko̱ tsitjandái ̱
xjo̱ Chipre,̱ aṯ'aha̱ tjeṉ kontraṉi ̱ ntjo.̱
5 Tsitjatíkjái ̱ ntáchak'uu̱n aṉdaihi ̱ Cilicia̱̱
ko̱ Panfilia̱̱ ko̱ tsichii ̱ nanki Mira,̱ nanki xi
tíjñajihiṉ Licia̱.̱ 6Yo̱ kisakúhu̱ nda̱ jun k'aku̱
nku tsutsu xi nibaha nanki Alejandria̱ ko̱
aṉte Italia̱̱ tífi. Yo̱ kits'ínkjas'enni.̱ 7Nkjin
nis̱tjin kin'e nda ndai ̱ niy̱á ntá ko̱ tu̱ 'yaha
tsichu tiñai ̱ aṉkjín nanki Gnido.̱ Tjeṉ

kontra̱ sani ̱ ntjo,̱ kui nga tsitjahaṉi ̱ aṉkjín
nanki Salmon ko̱ y'etjindaihi ̱xjo̱ Creta.̱ 8Tu̱
nku b'aẖá ts'ín 'ni kin'ei ̱ niy̱á ntá aṉdaihi ̱
xjo̱ Creta.̱ A̱skahan tsichii ̱ nku aṉte xi 'mi
A̱nte Tsjo K'un xi tíjña maha̱ nanki Lasea.̱

9 Nkjin ṉkjún nis̱tjin ts'ayani ̱ ngaṯ'aha̱
ntjo̱ ko̱ ja tíbichú tiña nis̱tjin nga ch'on ma
nga tsutsu bankínkaá̱, aṯ'aha̱ ja tíbichú tiña
nis̱tjin chu̱nch'óoṉ. Kui nga b'a̱ kitsúhu
Pablo:̱

10—Jun já, ndzjen tímana. Tsa kuankín-
ndjaá, ch'on kam̱at'aán. N'eṉdyja tsut-
suu̱ ko̱ ch'áha,̱ ko̱ santaha kju̱ic̱húkju̱a̱ nga
ku̱ay̱áá ko̱ ñá.

11 Tu̱nga najmi kits'ínsihín ra̱ nda̱ jun
k'aku̱ ni xi kitsú Pablo.̱ Tu̱ ni xi kitsúhu
nda̱ xi ts'ínko̱ tsutsuu̱ ko̱ nda̱ xi ts'e̱ yóo̱
tsasínñjuhu̱. 12 A̱nte xu'bo̱ ya najmi nda ma
tsa yo̱ n'eḵj'a nis̱tjin chu̱nch'óoṉ. Kui nga
nkjin iṉcha kamaha xi b'a̱ iṉcha kitsú nga
tu̱ sahá nda tjín nga iṉcha ku̱iṯju yo,̱ tsa tu̱
ahá ni b'a̱ ts'ín iṉcha ku̱ic̱hú Fenice,̱ nanki
xi tíjñajihiṉ xjo̱ Creta.̱ Yo̱ má bichú tsutsu
ko̱ nda ts'ín s'entu. B'a̱ ts'ín yo̱ kam̱a iṉcha
ts'ií̱nkj'aha nis̱tjin chu̱nch'óoṉ.

B'i ̱ ts'ín kamané ntjo̱ tsutsu xi tjíya Pablo̱
13 A̱s'ai̱ kitsjen nku ntjo̱ xi najmi 'yún,

xi nibaha aj̱in ntáchak'uu̱n. B'a̱ kama-
ha̱ jóo̱ tsa nda ts'ín ngju̱ai̱ ̱ tímaha.̱ Kui
nga tsitjukoẖo tsutsuu̱ ko̱ iṉcha ngjiko̱ tiña
aṉdai xjo̱ Creta.̱ 14Tu̱nga najmi ts'andayahá
ra̱ nga kama nku ntjo̱ xi tu̱ xí 'yúhún, xi
nibaha as̱un t'anankiu̱. Be jóo̱ nkú 'mi
ntjo.̱ 15Kui xi kikjebéfe tsutsuu̱. Najmi ta̱
kama tsankinkoẖoṉi ̱má ngamjeni.̱ Kui nga
kik'ai̱ṉteheṉi ̱nga ngju̱ai̱ḵoẖoṉi ̱ntjo.̱

16 A̱s'ai̱ tsitjandái ̱ nku xjo̱ ic̱hí xi 'mi Cau-
da.̱ Kui xi y'échjaha̱ ic̱hí ntjo,̱ ko̱ tu̱ 'yaha
kamani ̱ kichju'yúiṉ tsutsu ic̱hí xi y'a tsut-
suu̱. 17Nk'ie nga kin'ekjas'eiṉ tsutsu ic̱híu̱,
as̱'ai̱ n'ú'ya̱ y'é'yúnkjáha̱ jóo̱ tsutsu chánka
xi tjeṉkoi̱ ̱ tu̱ xi najmi ku̱aḵjahan. Iṉcha
kitsankjún tsa tsumí xi tjín aṉte xi 'mi
Sirte̱ kju̱as̱'enjin. Kui nga iṉcha kikjejeẖen
najyuhu̱n tsutsuu̱, kui xi basinya'yún ntjo.̱
A̱s'ai̱ kitsjánte nga ngju̱ai̱ḵoẖo̱ ntjo.̱

18 Nis̱tjin xi ma ndyjuu̱n 'yún kitsjen
sa ntjo.̱ Kui nga iṉcha kikjaníkj'ajin
ntáchak'uu̱n ch'áha̱ tsutsuu̱. 19 Nis̱tjin xi
ma jahan iṉcha kikj'aníkj'ajin santaha ko̱
ni xi ts'ínchjén nga fiko̱ tsutsuu̱. 20 J'a
nkjin nis̱tjin nga najmi kama sje ko̱ ta̱

ndaha najmi kama chji niñuu̱ ko̱ ntjo̱ xi
'yún tjeṉneni.̱ B'a̱ tsixíiṉ nga najmi ta̱
ku̱iṉtsu̱baẖaṉi.̱

21Nkjin nis̱tjin j'a nga najmi chumi nihi
kichinei.̱ A̱s'ai̱ Pablo̱ tsasinjña ndju ko̱ b'i ̱
kitsú:

—Jun já, najmi nda kin'o nga najmi tsas-
inñjunú, nk'ie nga tsitjukoo̱ tsutsuu̱ xjo̱
Creta.̱ Un tíbenu̱u nd'ai̱ ̱ ko̱ tín'e ndyjo ni
xi kich'o. 22 Tu̱nga nd'ai̱ ̱ b'a̱ tíxinnu̱u nga
tjen nga'yúhu̱un yjonu̱u, aṯ'aha̱ najmi ch'a
ku̱ay̱á. Tu̱ tsutsuu̱hú xi ndyja.̱ 23 A̱t'aha̱
nkui jyún kabakúchjina yjoho̱ nku ntítsjehe̱
Ntia̱̱ xi ts'eṉa ko̱ xi ts'inxát'aha.̱ 24 B'a̱
katsúna: “Najmi tu̱ binkjuin, Pablo.̱ Tjíhin
nga k'úín nginku̱n nda̱ títjun k'aku̱ Cesaṟ.
Ntia̱ṉá títsjáhi ̱ kju̱aṉda xu'bi ̱ nga najmi
ku̱ay̱á ngayjee̱ já xi tjíntuyákoẖi tsutsuu̱.”
25 Kui b'a̱ maha, jun já, tjen nga'yúhu̱un
yjonu̱u. A̱t'aha̱ s'ejinna Ntia̱ṉá nga b'a̱
kam̱a xi nkú nga ka'mina. 26Tu̱nga tjíhín ni
nga nku xjo̱ ku̱ic̱húkoṉá ntjo.̱

27 Nk'ie nga tsichu nis̱tjeṉ nga ja tjín-
ni ̱ jo tuntjáí, ko̱ nga ja tífikoṉi ̱ ntjo̱ aj̱in
ntáchak'un Adria̱,̱ nkú ra̱ ma masen nis̱t-
jeṉ kikie já xi tíiṉcha ts'ínko̱ tsutsuu̱ nga
ja tíbichú tiñai ̱ aṉte kixiu̱. 28 Kui nga
kik'achu̱baẖa nga naṉkaẖa̱ ntóo.̱ Kan tj'ion
nku metru̱ kama. A̱s'ai̱ ngjindju sa ko̱ ta̱
kik'achu̱baẖá ngáha. Kui xi kama kan ún
jo metru̱. 29 Iṉcha kitsankjún tsa nax̱iu̱̱
saṯékjokoẖo,̱ kui nga iṉcha kikjaníkj'aha
ñju ni xi fáya'yún tsutsuu̱. Iṉcha mangim-
jehe̱ nga kiṯsa̱ kam̱a sen.

30 A̱s'ai̱ mjehe̱ ku̱aṉka já xi tíiṉcha ts'ínko̱
tsutsuu̱. Kui nga iṉcha kikjaníkj'ajihin
ntóo̱ tsutsu ic̱hí xi kjit'aha̱ tsutsu chánkoo.̱
B'a̱ iṉcha kitsú nga iṉcha kjaṉíkj'a sa
aṉkjín tsutsuu̱ ni xi kju̱áya'yúhu̱n tsutsuu̱.
31 Tu̱nga b'aẖá kitsú Pablo̱ nga kinchjaḵo̱
nda̱ jun k'aku̱ ko̱ já juu̱n:

—Tsa najmi k'úéntu já xu'bi ̱ ay̱a tsutsuu̱,
jun najmi k'u̱aṉkiu.

32 A̱s'ai̱ iṉcha tsatekjá já juu̱n n'ú'ya̱ xi
tjít'a tsutsu ic̱híu̱. Iṉcha kikjanítja'̱ba niu̱.

33 Nk'ie nga ja tínibá ma sen, Pablo̱ b'a̱
kitsúhu̱ ngayjee̱ jóo̱ nga tjíhin nga iṉcha
kjiṉe̱ nichine. B'i ̱ kitsúhu̱:

—Ja tjínnu̱u jo tuntjáí nd'ai̱ ̱ nga 'yún
tín'enkjíhu̱un tak'un ko̱ nga tintsu̱ba̱ kjin-
tíó. Najmi tíchino niṉ̃u̱. 34 Tíbankihiṉu̱u
nga chiṉeẖenu ic̱hí nd'ai̱.̱ Ku̱as̱iṉkoṉu̱u tu̱

xi k'u̱aṉkihinu. A̱t'aha̱ ndaha nku ntsjaḵu
najmi ndyja.̱

35 Nk'ie nga b'a̱ kitsú Pablo,̱ as̱'ai̱ jakj'á
nkuniṉku̱aṉ ko̱ kitsjáha̱máb'ac̱hjíhi ̱Ntia̱ṉá
nginku̱n ngayjee̱ jóo.̱ Tsakjánya ko̱ kikjine.
36A̱s'ai̱ kama 'yún tak'unngayjee̱ já xingisoo̱
ko̱ ta̱ iṉcha kikjine niṉku̱oṉ. 37 Jo unchan
ko̱ cháte ko̱ kan ún nku mahaṉi ̱ ngayjei ̱ xi
tintsu̱bay̱ai ̱ tsutsuu̱. 38 Nk'ie nga ja iṉcha
kikjine niṉ̃u̱, as̱'ai̱ tu̱ xi kam̱a kijnaha tsut-
suu̱ iṉcha kikjaníkj'ajin ntáchak'uu̱n tu-
niṉ̃u̱ xi y'a yóo.̱

B'i ̱ ts'ín tsakjan tsutsu xi tjíya Pablo̱
39Nk'ie nga kama seeṉ, najmi kamankji-

hiṉ jóo̱ má iṉcha tsichu. Tu̱nga kikiehé nku
aṉte kixi má nga tjín tsumí ko̱ iṉcha kama
mjehe̱ nga ngju̱ai̱ḵo̱ tsutsuu̱ yo,̱ tsa tu̱ ahá
ni ku̱ic̱húko.̱ 40Kui nga iṉcha tsate'yúhun
n'ú'ya̱ xi y'aha̱ ra̱ ni xi fáya'yúhu̱n tsutsuu̱.
Iṉcha kikjanítjaḇ'a niu̱ ko̱ kits'ín ndaí̱hi ̱ ni
xi bakú niy̱áha̱ tsutsuu̱. A̱s'ai̱ kingjénnk'a
najyuhu̱n tsutsuu̱ xi basinya'yún ntjo̱ tu̱
xi ngju̱ai̱ḵoẖo̱ ra̱ ntjo̱ aṉte kixiu̱. 41 Tu̱nga
nkuhú aṉte má nga tjín tsumí tsichu yóo.̱
Yo̱ kisasínkjá'yún aṉkjín tsutsuu̱. Ndahac̱hí
najmi ta̱ kama kits'ínniy̱áha niu̱. A̱s'ai̱
t'éheṉ ntóo̱ kikjexuba as̱tu̱n tsutsuu̱.

42B'a̱ iṉcha kitsúhu̱ xinkjín já juu̱n nga iṉ-
cha ts'ií̱nk'ien já nu̱bay̱óo̱ tu̱ xi najmi iṉcha
ku̱aṉkajin ntáha. 43Tu̱nga mjehé ra̱ nda̱ jun
k'aku̱ nga ts'ií̱nk'anki Pablo,̱ kui nga najmi
kitsjántehe nga b'a̱ iṉcha ts'ií̱hin jóo.̱ Tu̱ sa
ní b'a̱ kitsú nga tjun kjaṉíkj'ajin ntá yjoho̱
xi maha̱ ntá tu̱ xi ku̱ic̱húhu aṉte kixiu̱, 44ko̱
nga já xingisoo̱ ngju̱ai̱ḵo̱ yáte ko̱ tsa t'íáha̱
tsutsuu̱. B'a̱ ts'ín iṉcha tsichuhu̱ni ̱ aṉte
kixiu̱ ko̱ iṉcha ts'ankiyjei.̱

28
B'i ̱ ts'ín kits'ín kju̱a̱nkjún Pablo̱ xjo̱ Malta̱

1Nk'ie nga tsitjujin ntái,̱ kik'inyani ̱ nga
Malta̱ 'mi yo.̱ 2 Xu̱ta̱ xi tjín xjo̱ xu'bi ̱
nda anim̱aẖa̱ ko̱ nda kits'ínkjáínni.̱ Iṉcha
kits'ín'yún nku nd'í chánka, aṯ'aha̱ nch'án
ko̱ ts'í tíb'a kui nis̱tjiu̱n. 3 J'áya Pablo̱ chuba
chikín ko̱ y'éntujín nd'íu̱. A̱s'ai̱ tu̱ tsitjuhú
nku ye̱ xi tíbankaha̱ nt'ai̱ẖi ̱nd'íu̱ ko̱ kikjine-
he̱ ntsja Pablo.̱ 4 Nk'ie nga kikie xu̱ta̱ xi
tjín yo̱ nga tjeṉb'ankit'a ye̱ ntsja Pablo,̱ b'i ̱
ngján kinchjaḵo̱ xinkjín. B'i ̱ iṉcha kitsú:

—Kju̱axi ̱ nk'ie nga anim̱a̱ ts'ínk'ien ndai̱.̱
Ndaha tsa kuitjujin ntáchak'uu̱n tu̱nga
Ntia̱ṉá najmi mjehe̱ tsa k'úéjña tík'un sa.

5Tu̱nga y'étsujnehé Pablo̱ ye̱ aj̱in nd'íu̱.
Ndahac̱hí najmi chumi nihi xi kamaha.̱
6 Iṉcha kikuyá xu̱to̱ nga ku̱ij̱in Pablo̱ ko̱ a ra̱
tjeṉ'yún ku̱ay̱áha. Tu̱nga b'aẖá ts'ín j'aha
chu̱ba̱ nga tíiṉcha kuya. Nk'ie nga iṉcha
kikie nga najmi chumi nihi xi kamaha,̱
kits'ínk'óntjaiya kju̱aṉkjintak'uhu̱n. B'a̱ iṉ-
cha kitsú nga nku ntia̱̱ Pablo.̱

7Tiña aṉte xu'bo̱ tjíhiṉ ni'ya nku nda̱ xi
'mi Publio̱,̱ xi nda̱ títjuhu̱n xjo̱ Malta.̱ Kui
xi kits'ínkjáínni.̱ Nda ts'ín kits'ínsinni ̱ jan
nis̱tjin tjíhin. 8Tu̱nga kjijña uhún na'̱mihi ̱
Publio̱.̱ Ch'in tíiṉchaha ko̱ tíf'aha.̱ A̱s'ai̱
jas'en Pablo̱ má kjijña. A̱skahan nk'ie
nga kinchjaḵo̱ Ntia̱ṉá, kingjénne ntsja ko̱
kits'ínnkihi.̱ 9Nk'ie nga b'a̱ kamoo,̱ ta̱ iṉcha
j'ai ya kj'aí̱ xu̱ta̱ un xi tjín yo.̱ Ta̱ iṉcha kama
nkihi.̱

10Nkjin ni xi kitsjáni ̱ xu̱to,̱ ko̱ nk'ie nga
kichjubé ngáhaṉi ̱ kj'aí̱ tsutsu ta̱ kitsjáni ̱ ni
xi machjén nga n'eé niy̱á.

B'i ̱ ts'ín tsichu Pablo̱ nanki Roma̱
11Nk'ie nga j'a jan sá, as̱'ai̱ tsankinkoi̱ ̱nku

tsutsu xi yo̱ kits'ínkj'a nis̱tjin chu̱nch'óoṉ.
Alejandria̱ nibaha yóo̱ ko̱ tjít'a chjihi ̱ sén-
nis̱tjihiṉ ntia̱̱ Castoṟ ko̱ Polu̱x. 12Tsichii ̱ Sir-
acusa̱ ko̱ jan nis̱tjin ts'andayani ̱ yo.̱ 13Nk'ie
nga tsitjui ̱ yo,̱ tsankint'á tiñai ̱ nanki xi tjín
yo̱ ko̱ tsichii ̱ nanki Regio̱.̱ Nis̱tjin xi ma
ndyjuu̱n kamanéi ̱nku ntjo,̱ ko̱ nis̱tjin xi ma
joho tsichukoṉi ̱ tsutsuu̱ nanki Puteoli.̱ 14Yo̱
kisakúni ̱ k'u̱a̱ já nts'eé xi b'a̱ kitsúni ̱ nga
ku̱iṉtsu̱baḵoi̱ ̱nku tuntjáí tjíhin. Nk'ie nga ja
kamoo̱ kin'ei ̱niy̱á nga tsankiiṉ nanki Roma.̱

15 Já nts'eé xi tjíntu nanki Roma,̱ nk'ie
nga kint'é nga tsichii ̱ yo,̱ as̱'ai̱ iṉcha j'aikj'á
niy̱áni ̱ má nga 'mi Naṯsiṉ Apio̱̱ ko̱ má nga
'mi Jan Ni'ya, yo̱ má n'ekj'a nis̱tjeṉ. Nk'ie
nga kikie Pablo̱ jóo,̱ kitsjáha̱ máb'ac̱hjíhi ̱
Ntia̱ṉá ko̱ tsjo kik'iehe̱ anim̱aẖa.̱ 16Nk'ie nga
tsitjas'ei̱ṉ nanki Roma,̱ kik'ai̱ṉtehe̱ Pablo̱
nga t'axín k'úéjña ko̱ nku nda̱ jun kikun-
ntáha.̱

B'i ̱ ts'ín y'énij̱míhi ̱ Pablo̱ xu̱ta̱ judio̱ xi tjín
Roma̱

17 Nk'ie nga j'a jan nis̱tjin, as̱'ai̱ Pablo̱
kinchja̱ ñjakúhu̱ já k'aku̱hu̱ xu̱ta̱ xi ntje̱
judio̱ tjeẖeṉ ra̱ xi tjín yo.̱ Nk'ie nga kama
ñja jóo,̱ as̱'ai̱ b'a̱ kitsúhu̱:

—Jun já nts'e, najmi chumi nihi xi

kits'ihiṉ xu̱taṉá ko̱ ta̱ ndaha najmi ngji
kontraẖa̱ sin chá xi kits'ínkjas'enná ntje̱
cháná. Tu̱nga xu̱ta̱ xi tjíntuhú Jerusalen
kits'ínkjas'ennijéna ay̱a ntsja já Roma.̱
18Kingjásjaiyana ko̱ kama mjehe̱ nga ts'ií̱n
ndaí̱na, aṯ'aha̱ najmi chumi nihi xi kits'ian
xi tjeẖeṉ ra̱ ngabaya. 19Tu̱nga najmi kits'ín
yuhú já judio̱ xi tíbatéjénena. Kui nga
tsankihina nga nginku̱n ndatítjun k'aku̱
Cesaṟ n'eḵoḵju̱aẖana, ndaha tsa najmi
tjín ni xi kuatejénehena xu̱taṉá. 20 Kui
kju̱aẖa nga kinchjahaṉu̱u. Mjena skuenu̱u
ko̱ xínyanu̱u nga tjínkjá'yúnna n'úkic̱ha̱
i tu̱ ngaṯ'aha̱ nga tíkuyáha̱ ni xi tíchuyáá
ngayjeé ñá xi xu̱ta̱ Israel.

21 A̱s'ai̱ b'i ̱ iṉcha kitsú jóo:̱
—Ndaha nku xu̱ju̱n xi nibaha aṉte Judea̱

xi tínchjaṉij̱míyaha ri najmi j'aini,̱ ko̱ ta̱
ndaha já nts'eé xi iṉcha nibáha ján najmi
chumi ni ch'onk'uhun xi kinchja̱ ngaṯ'a
ts'i.̱ 22 Tu̱nga mjehéni ̱ ku̱as̱inñjúi ̱ xi nkú
ts'ín n'enkjínk'uin, aṯ'aha̱ yai ̱ nga tu̱ má
aṉtehé ni najmi nda tíchubanij̱míyaha xu̱ta̱
xi yjankihi ̱ én xi tíb'enij̱mí.

23 Kui nga iṉcha y'éhe̱ ra̱ nku nis̱tjin
nga Pablo̱ ku̱aḵúya ko̱ nkjin ṉkjún xu̱ta̱
iṉcha j'ai kui nis̱tjiu̱n ni'yaha.̱ Nku nis̱tjin
kik'aha̱ Pablo̱ nga y'éjña chji ko̱ kitsúya nkú
ts'ín batéxuma Ntia̱ṉá. Kits'ínchjén xu̱ju̱n
kju̱aṯéxumaha̱ Moise ko̱ xu̱ju̱hu̱n já profeta̱
nga y'éjña chjihi ̱xu̱ta̱ yáha Jesu. 24 A̱s'ai̱ tjín
xi kits'ínkjáíhiṉ ni xi kitsú Pablo̱ ko̱ tjín xi
najmi kis'ejihiṉ.

25Najmi tsichu ma nkuko̱ xinkjín. Nk'ie
nga iṉcha kik'atuts'iẖiṉ nga iṉcha ngji
ni'yaha,̱ b'i ̱ kitsú Pablo:̱

—Kju̱axi ̱ni xi kitsúhu̱ Espiriṯu̱ Santo̱ ntje̱
chánu̱u nga kits'ínkinchja̱ nda̱ profeta̱ Isa-
ia.̱ B'i ̱ kitsú:
26T'ihiṉsei̱ẖi ̱nax̱iṉantá xu'bo̱ ko̱ b'a̱ t'ihiṉ:
'Yún ku̱as̱inñju tu̱nga najmi kam̱ankjihín-

nu̱u,
ko̱ 'yún chas̱oo̱ tu̱nga najmi chaṉú.
27 A̱t'aha̱ ja kama ndjá anim̱aẖa̱ xu̱ta̱ xu'bi,̱
kits'ín staya yjoho̱ ko̱ kik'íéchja tunku̱n,
tu̱ xi najmi sku̱eẖe ko̱ najmi ku̱iṉt'éhe,
ko̱ najmi kam̱ankjihiṉ ra,̱
tsa ts'ií̱nk'óntjaiya anim̱aẖa̱ ko̱ nga an

ts'innkíhi.̱

28 ’Kui nga tjíhin nga chaẖanu nd'ai̱ ̱ nga
Ntia̱ṉá ts'ií̱nkjihi ̱ ra̱ nax̱iṉantá xi tjín a-̱
sunntei ̱ én xi ts'ií̱nk'ankihi.̱ Kuihí xu̱to̱ xi
ku̱as̱ínñjuhu̱ éeṉ.

29 Nk'ie nga b'a̱ kitsú Pablo,̱ 'yún iṉcha
kinchjaṯiko̱ xinkjín já judio.̱ A̱s'ai̱ iṉcha
ngji.

30 Jo nú kamaha̱ Pablo̱ nga y'ejñaya ni'ya
xi y'échjí sá. Kits'ínkjáíhiṉ ngayjee̱ xi
tsichusehe.̱ 31Y'énij̱mí xi nkú ts'ín batéx-
uma Ntia̱ṉá ko̱ tsakúya nga Jesucristo̱ xi
Nda̱ Ntia̱ṉá. Kinchja̱ chji chji ko̱ najmi ch'a
xi y'échjaha̱ nga b'a̱ kits'ín.



Ro. 1:1 181 Ro. 1:24

Xu̱ju̱n xi kits'ínkjihi ̱nda̱
postru̱ Pablo̱ xu̱ta̱ niṉku̱

Roma̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Roma̱
1An Pablo,̱ an nda̱ musu̱ síhiṉ Jesucristo.̱

Ntia̱ṉá kits'ín mana nku nda̱ postru̱hu̱ tu̱
xi k'uenij̱míhina én nda tsuhu̱, 2én nda tsu
xi kitsú nga tsjá nk'ie nga kits'ínkinchja̱
já profetaẖa̱ xi nkú ts'ín tjít'a xu̱ju̱n éheṉ
Ntia̱ṉá, kui xi tsje.

3Én nda tsuu̱ tínchjaṉij̱míyaha Ntíhi,̱ kui
xi Nda̱ Ntia̱ṉá Jesucristo.̱ Nk'ie nga yjon-
inte kik'a, ntjeẖe̱ nda̱ rei ̱ David nibaha̱ ra.̱
4 Ko̱ nk'ie nga j'áíyaha̱ ngabayoo,̱ Espiriṯu̱
Santo̱ y'éjña chji nga kui xi Ntíhi ̱ Ntia̱ṉá xi
tjíhiṉ nga'yún. 5Kitsjána kju̱aṉda ko̱ kits'ín
mana nku nda̱ postru̱ ngajoho̱ tu̱ xi tu̱ má
k'uenij̱míhi ̱ ra̱ xu̱ta̱ nga tjíhin nga s'ej̱ihiṉ
ko̱ ku̱iṉt'é'éheṉ. 6 Jun tintsu̱baj̱iun xu̱ta̱
xi kis'enij̱míhi,̱ kui nga xu̱taẖa̱ Jesucristo̱
kam̱ahanu.

7Ngayjoo̱ xu̱ta̱ niṉku̱ xi tintsu̱boo̱ nanki
Roma̱ títs'inkjínu̱u kui xu̱ju̱iṉ. Tjoho̱
Ntia̱ṉá jun ko̱ j'ájinnu̱u nga kikjáts'eṉu̱u.

Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱

B'i ̱ts'ín kitsúya Pablo̱ ngamjehe̱ ngju̱a̱is̱ehe̱
xu̱ta̱ niṉku̱ Roma̱

8 Kui ni xu'bi ̱ xi tjun xínnu̱u. Tu̱
ngaṯ'aha̱ nga Nda̱ Ntia̱ṉá Jesucristo̱ ts'eṉá,
tsjaha̱ máb'ac̱hjíhi ̱ Ntia̱ṉá ngaṯ'aha̱ nga ja
kichjubó éheṉ ko̱ nga ngúsuhu̱n as̱unntee̱
tíchubanij̱míyaha xi nkú ts'ín s'ejinnu̱u
Ntia̱ṉá. 9 Ngayjee̱ anim̱aṉa̱ títs'inxát'aha̱
Ntia̱ṉá nga tíb'enij̱míá én nda tsuhu̱ Ntíhi,̱
ko̱ kui xi be nga teheṉte ts'inkjónu̱u nk'ie
nga nchjaka.̱

10 Bankihi ̱ Ntia̱ṉá tsa kui xi mjehe̱ kat-
sjániy̱ána nga kam̱a kfínsenu̱u. 11 A̱t'aha̱
mje ṉkjúnna skuenu̱u tu̱ xi kúásiṉkoẖoṉu̱u
nga saḵúnu̱u ni xi tsjáná Espiriṯu̱ Santo,̱ tu̱
xi ndjá ku̱iṉchahanu. 12Mjena nga xi nkú
ts'ín nkuhú s'ejinná k'u̱ai̱ ̱ nga'yúnkoẖo̱ raá̱
xinkiá̱.

13 Jun já nts'e, mjena nga choo̱ nga nkjin
niy̱á kama mjena nga kfínsenu̱u tu̱nga san-
tahá ni nd'ai̱ ̱ tjín ni xi tíb'échjana. Mjena

ta̱ ts'ian xá xi kitsjána Jesucristo̱ aj̱innu̱u
xi nkú nga ta̱ títs'ian aj̱ihiṉ xu̱ta̱ nax̱i-̱
nantá xingisoo.̱ 14 Tjíhin nga ts'ian aj̱ihiṉ
tu̱ mí xu̱taẖá ni xá xi kitsjána, xu̱ta̱ xi
nchja̱ én griego̱ ko̱ xi nchja̱ kj'aí̱ én, xi
nkjink'uhu̱n ko̱ xi najmi nkjink'uhu̱n. 15Kui
nga mangimjehena nga k'uenij̱míhiṉu̱u ko̱
ta̱ jun xi tintsu̱boo̱ Roma̱ én nda tsuhu̱
Jesucristo.̱

B'i ̱ts'ín kitsúya Pablo̱ nga tjíhiṉ nga'yún én
nda tsuhu̱ Jesucristo̱

16 Najmi ma subana nga én nda
tsuhu̱ Jesucristo̱ b'enij̱míá, aṯ'aha̱ kui
xi nga'yúhu̱n Ntia̱ṉá xi ts'ínk'ankikoẖo
ngayjee̱ xi s'ej̱ihiṉ, xi ntje̱ judio̱ tjeẖeṉ ra̱ ko̱
xi najmi ntje̱ judio̱ tjeẖeṉ ra.̱ 17Én nda tsuhu̱
Ntia̱ṉá bakúchji xi nkú ts'ín Ntia̱ṉá tsjáha̱
xu̱ta̱ nga nax̱u̱ ma nginku̱n tu̱ ngaṯ'aha̱ nga
s'ejihiṉ. B'a̱ ma aṯ'aha̱ s'ejihiṉ, xi nkú ts'ín
tjít'a éheṉ Ntia̱ṉá nga b'i ̱ títsu: “Xi ja nax̱u̱
nginku̱n Ntia̱ṉá tu̱ ngaṯ'aha̱ nga s'ejihiṉ
k'úéjña tík'un.”

B'i ̱ ts'ín tsakúya Pablo̱ nk'ie nga ngayjee̱
xu̱ta̱ tjíhiṉ jé

18 Ntia̱ṉá xi tíjña nk'a ján b'éjña chji
kju̱aḵjahaṉ nga ts'ín nibánehe̱ ngayjee̱ xu̱ta̱
xi najmi benkjúhu̱n ko̱ iṉcha ts'ín ni xi
najmi nax̱u̱ nginku̱n. Kui xu̱to̱ xi b'échja
nga cha̱ ni xi nax̱u̱ tjín. 19 A̱t'aha̱ ni xi
yaha̱ Ntia̱ṉá, kui ta̱ iṉcha be. Ntia̱ṉá ta̱
y'éjña chjihi.̱ 20Najmi tjín xi nkú ts'ín b'a̱
iṉcha ku̱iṯsu̱hu nga najmi be. A̱t'aha̱ xi
nkúhu nga kamanda as̱unntee̱ tísakúchji
nga'yúhu̱n Ntia̱ṉá xi najmi maha̱ ndyja ko̱
nga nkuhú kui xi Ntia̱ṉá. Kju̱axi ̱kjáíhin nga
najmima chji Ntia̱ṉá, tu̱nga kam̱ankjihínná
tsa chas̱eé̱he̱ ni xi kin'enda.

21Tu̱nga ta̱ ndahá ni tsa iṉcha kikie jóo̱ ni
xi ts'e̱ Ntia̱ṉá, najmi iṉcha kits'ínkie yjoho̱
nga Ntia̱ṉá xi tjíhiṉ kju̱ac̱hánka ko̱ ta̱ ndaha
najmi iṉcha kitsjáha̱ máb'ac̱hjíhi.̱ Tu̱ sa
ní ni xi najmi chumi ni chjíhi ̱ ra̱ iṉcha
kits'ínnkjink'un ko̱ iṉcha kama jyihiṉ. 22 Já
nkjink'un chu̱ba̱ iṉcha kits'ín mahá yjoho,̱
tu̱nga já sihí iṉcha kama. 23 Iṉcha kits'ín
t'axín kju̱ac̱hánkaha̱ Ntia̱ṉá, kui xi najmi
maha̱ 'me. Kits'íntsjoho̱ sénnis̱tjihiṉ xu̱ta̱
xi maha̱ 'me ko̱ sénnis̱tjihiṉ nis̱ee,̱ chu̱ ko̱
ye.̱

24 Kui nga Ntia̱ṉá kits'ín ndaí̱hi ̱ ra̱ xu̱to̱
nga ni xi najmi ndoo̱ iṉcha ts'ií̱hin, ni xi

nchjaẖa̱ anim̱aẖa.̱ Ta̱ kui ta̱ maha na-
jmi iṉcha kikienkjún yjonintehe̱ nga ch'on
kits'ínko.̱ 25 Iṉcha kits'ín t'axín éheṉ Ntia̱ṉá
xi nax̱u̱ tjín. Tu̱ én tsank'óoẖó iṉcha tsakj'á.
Iṉcha kikienkjún ko̱ iṉcha kits'íntsjoho̱ ni
xi kin'enda aṉtehe̱ ni nga xi kits'ínnda
niu̱ ts'ií̱ntsjoho,̱ xi tjíhin nga n'eṯsjoho̱ tu̱
nkjéhé ni. B'a̱ tjín.

26 Kui nga Ntia̱ṉá kits'ín ndaí̱hi ̱ ra̱ xu̱-
to̱ nga ni xi suba maná iṉcha ts'ií̱n.
Jminchjíhiṉ jóo̱ iṉcha y'éntu xi nkú ts'ín
tjeẖeṉ ra̱ nga iṉcha ts'ií̱nko̱ x'iẖiṉ. 27 Já x'iṉ
ya ta̱ iṉcha y'éntu xi nkú ts'ín tjeẖeṉ ra̱ nga
iṉcha ts'ií̱nko̱ jmichjíu̱n. Ta̱ kuihi xinkjín
x'iṉ iṉcha kits'ín mje. Tjíhiṉ kju̱as̱uba ni xi
iṉcha kits'ín. Ta̱ kuihi jáx'iṉ iṉcha kikjan-
tuko̱ xinkjín. Tu̱nga ta̱ iṉcha kits'ínkjáíhín
ra̱ chjí xi tjeẖeṉ ra̱ kju̱aṉgasten xi iṉcha
kits'ín.

28 A̱t'aha̱ najmi iṉcha kits'ínsihiṉ Ntia̱ṉá,
kui nga Ntia̱ṉá kits'ín ndaí̱hi ̱ ra̱ nga ku̱aṯ-
súhun kju̱aṉkjink'uhu̱n, tu̱ xi iṉcha ts'íhin
ni xi najmi ma n'e. 29 Kui nga kitsejíhiṉ
ra̱ ngayje tíkjá ni ch'onk'un. Najmi nax̱u̱
iṉcha ts'ín, fantuko̱ jminchjín xi najmi kjee̱
bixan, iṉcha fásihiṉ ni xi tjíhiṉ xinkjín
ko̱ ch'on iṉcha ts'ín. Kitsejíhin anim̱aẖa̱
kju̱ax̱intak'un, iṉcha ts'ií̱nk'ien xinkjín,
ko̱ ta̱ kitsejíhin kju̱ac̱hán, kju̱am̱aña̱ ko̱
kju̱ac̱h'onk'un. 30 Nchjaṉe xinkjín, én
tsank'á ts'ínne xinkjín, ts'ín unkie Ntia̱ṉá,
najmi ch'a benkjún,mangak'un, nk'a b'asje
yjoho,̱ kju̱aṉkjintak'uhu̱n b'asjejin nkjin
tíkjá ni xi ch'onk'un, najmi nt'é'éheṉ xi
cháha,̱ 31 si, najmi ts'íntjusun én xi nchja,̱
najmi ch'a xi ts'íntjo, najmi ma n'e jnenta
ko̱ najmi ma nim̱aẖa̱ xinkjín.

32Be xu̱ta̱ xu'bo̱ nga xi b'a̱ ts'íu̱n ngabaya
tjeẖeṉ ra,̱ aṯ'aha̱ b'a̱ ts'ín y'éjña Ntia̱ṉá.
Tu̱nga tu̱ nku b'aẖá tíiṉcha ts'ín ko̱ santaha
tsjo iṉcha maha̱ nga kj'aí̱ xi b'a̱ ta̱ ts'ín.

2
B'i ̱ ts'ín tsakúya Pablo̱ nk'ie nga Ntia̱̱ná

ts'ií̱nko̱kju̱a̱ ngayjee̱ xu̱ta̱
1 Ji xi chaseihi ̱ yá xi nda ko̱ yá xi najmi

nda ko̱ tín'ek'anji jé xu̱ta̱ xi kj'aí̱, najmi
tjín nkú ts'ín n'es̱jenkihini yjohi.̱ Nk'ie nga
chaseihi ̱yá xi nda ko̱ yá xi najmi nda, ta̱ ji ta̱
maha n'ek'anji jé yjohi,̱ aṯ'aha̱ ji b'a̱ ta̱ n'ei.
2Yaá nga kixi ̱ ts'ínkoḵju̱a̱ Ntia̱ṉá xu̱ta̱ xi b'a̱
ts'íu̱n.

3 Ji nda,̱ ji xi chaseihi ̱ yá xi najmi nda
títs'ín ko̱ nk'ie nga b'a̱ ta̱ n'ei, ¿a b'a̱ bixín
nga ku̱iṯjunkihi yjohi ̱ nga ts'ií̱nkoḵju̱aẖi
Ntia̱ṉá? 4 ¿Á tín'e t'axíhiṉ ri ̱ yjohi ̱ kju̱aṉda
chánkaha̱ Ntia̱ṉá ko̱ nk'ie nga tu̱ xí
ts'ín'yún tak'uhúnná ko̱ nk'ie nga tu̱ xí
ndahá ts'ín? ¿A najmi mankjihín ri nk'ie
nga kui kju̱aṉdaha̱ Ntia̱ṉá títsjániy̱áhi nga
k'úínchj'aẖa̱ ri ̱ anim̱aẖi?̱

5 Tu̱nga tu̱ ngaṯ'aha̱ nga ndjá tjíyahi ko̱
nk'ie nga najmi tí'michj'aihi ̱ anim̱aẖi,̱ tu̱
sahá tín'etsenéí yjohi ̱ kju̱a'̱un xi niḇanehe̱
as̱unntee̱ nis̱tjin nk'ie nga ts'ií̱n nibáNtia̱ṉá
kju̱aḵjahaṉ ko̱ ts'ií̱n sisin kju̱a.̱ 6Nk'ie b'a̱
kam̱oo,̱ Ntia̱ṉá tsjáha̱ chjíhi ̱ nga nkúnkú
xu̱ta̱ ngaṯ'aha̱ xi nkú tjín ni xi kits'ín.

7 Xu̱ta̱ xi tu̱ nku tíiṉcha títs'íhín ni xi
nda, xi b'a̱ ts'ín tíbangisjáíhi nga saḵúhu̱
kju̱ac̱hánka xi tsjá Ntia̱ṉá ko̱ nga nda cha̱
ko̱ nga k'úéntu tík'un sín, kui xu̱taẖa xi
Ntia̱ṉá ts'ií̱nk'íéntu tík'un síhiṉ. 8 Tu̱nga
xu̱ta̱ xi sin kju̱a̱ ko̱ najmi nt'é'éheṉ ni xi
nax̱u̱ tjín, xi tu̱ sahá nt'é'éheṉ ni xi najmi
ndoo,̱ kui xi iṉcha ts'ií̱nkjáíhiṉ kju̱a'̱un xi
ts'ií̱n nibánehe̱ Ntia̱ṉá ko̱ kju̱aḵjahaṉ.

9Kju̱aṉim̱a̱ ko̱ kju̱aḇa saḵúhu̱ ngayjee̱ xu̱-
ta̱ xi ts'ín ni xi ch'onk'un, b'aha̱ ra̱ xu̱ta̱ xi
ntje̱ judio̱ tjeẖeṉ ra̱ ko̱ xi najmi ntje̱ judio̱
tjeẖeṉ ra.̱ 10 Tu̱nga ngayjee̱ xu̱ta̱ xi iṉcha
ts'ín ni xi ndoo,̱ kui xi saḵúhu̱ kju̱ac̱hánka xi
tsjá Ntia̱ṉá, nda cha̱ ko̱ s'eẖe̱ kju̱aj̱yu, b'aha̱
ra̱ xi ntje̱ judio̱ tjeẖeṉ ra̱ ko̱ xi najmi ntje̱
judio̱ tjeẖeṉ ra.̱ 11 A̱t'aha̱ namji ngabi ts'ín
Ntia̱ṉá.

12Ngayjee̱ xi iṉcha kits'ín ngatitsun nga
najmi be kju̱aṯéxuma xi kin'ekj'aseheṉ
Moise, tu̱ nkú ndyjaẖá ta̱ ndaha tsa najmi
kits'ínkoḵju̱aẖa̱ kju̱aṯéxumoo.̱ Ko̱ ngay-
jee̱ xi iṉcha kits'ín ngatitsun nga ja be
kju̱aṯéxuma xi kin'ekj'aseheṉ Moise, kui
kju̱aṯéxumoo̱ ts'ií̱nkoḵju̱aẖa.̱ 13Najmi xu̱ta̱
xi tu̱ basínñjuhú ra̱ kju̱aṯéxumoo̱ xi nax̱u̱
ma nginku̱n Ntia̱ná. Xu̱ta̱ xi ts'íntjusun ní
kju̱aṯéxumoo̱ xi nax̱u̱ n'e̱ ma.

14Xu̱ta̱ xi najmi ntje̱ judio̱ tjeẖeṉ ra̱ na-
jmi kik'ai̱ẖi ̱ kju̱aṯéxuma xi kin'ekj'aseheṉ
Moise tu̱nga ts'íhín ni xi títsu kju̱aṯéxu-
moo̱, aṯ'aha̱ mankjihiṉ ni xi nda ko̱ ni
xi najmi nda. B'a̱ ts'ín kuenta̱ ts'e̱ suba
sakúhu̱ ra̱ nku kju̱aṯéxuma, ndaha tsa na-
jmi tíjñaha̱ kju̱aṯéxuma xi kin'ekj'aseheṉ
Moise. 15 Iṉcha bakúchji xu̱to̱ nga aj̱in

anim̱aẖa̱ tjít'a ni xi bakúya kju̱aṯéxumoo.̱
Anim̱aẖa̱ tsuyaha̱ tsa nda ko̱ tsa najmi nda
ni xi tíiṉcha ts'ín. Ko̱ kju̱aṉkjintak'uhu̱n
tsuyaha̱ tsa tjeẖeṉ jé ko̱ tsa najmi tjeẖeṉ
ngaṯ'aha̱ ni xi tíiṉcha ts'ín. 16 B'a̱ kam̱a
nis̱tjin nk'ie nga Ntia̱ṉá k'u̱éxáha̱ Jesucristo̱
nga ku̱as̱eẖe ni xi tjíntu'máha̱ xu̱ta.̱ B'a̱
kam̱a xi nkú títsu én nda tsu xi tíb'enij̱míá.

B'i ̱ ts'ín tsakúya Pablo̱ nk'ie nga ta̱ tjíhiṉ jé
xu̱ta̱ judio̱ ndaha tsa kui kik'a̱iẖi ̱ kju̱a̱téxumoo̱

17 Ji xi b'a̱ tíbixín nga ji xi ntje̱ judio̱
tjeẖen ri, nga kju̱aṯéxuma xi kin'ekj'aseheṉ
Moise kich'ai ko̱ tsjo mahi aṯ'aha̱ Ntia̱̱ nku
tutuu̱ s'ejihin. 18Yai ni xi mjehe̱ Ntia̱ṉá nga
n'ei̱. Yaimá nihi xi nda aṯ'aha̱ kju̱aṯéxumoo̱
kisakúyahi. 19Behe̱ tak'uin nga mahi baku
niy̱áíhi ̱ xu̱ta̱ ka̱ ko̱ nga ji xi nkú joyaha
nku nd'í xi ts'ín ndzjeheṉ xu̱ta̱ xi tjíma má
jyuu̱n. 20 Ji xi bakuyáíhi ̱ xu̱ta̱ xi najmi be ni
xi ts'e̱ Ntia̱ṉá. Ji xi nda̱ maestru̱hu̱ xu̱ta̱ xi
najmimankjihiṉ, aṯ'aha̱ tíjñahi kju̱aṯéxuma
xi bakúchji kju̱aṉkjintak'uu̱n ko̱ ni xi nax̱u̱
tjín.

21 Ji xi bakuyáí, ¿a najmi bakuyáha̱ ri ̱
yjohi?̱ Ji xi b'enij̱mí nganajmiman'e ndyjé,
¿a n'ei ndyjé? 22Ji xi b'a̱ bixín nga chaṉkjáán
kju̱aḇixanná, ¿a b'a̱ n'ei? Ji xi unchai ntia̱̱
xi ntsja xu̱ta̱ ts'ínnda, ¿a najmi n'ei ndyjé
niṉku̱hu̱ ntia̱̱ xu'bo?̱ 23 Ji xi tsjo mahi aṯ'aha̱
yai kju̱aṯéxuma xi kin'ekj'aseheṉ Moise,
tu̱nga najmi tíyankjúnní Ntia̱ṉá nk'ie nga
tíbiyunéí kju̱aṯéxumoo.̱ 24 B'i ̱ títsu éheṉ
Ntia̱ṉá má nga tjít'a: “Ngaṯ'anu̱u najmi
tíyankjún Ntia̱ṉá aj̱ihiṉ xi najmi ntje̱ judio̱
tjeẖeṉ ra.̱”

25 Chjíhi ̱ ra̱ nga kin'ehi circuncision
tsa tín'etjusuin kju̱aṯéxumoo.̱ Tu̱nga tsa
tíbiyunéí kju̱aṯéxumoo,̱ circuncision xi
kin'ehi b'a̱ ma xi nkúhu tsa najmi kin'ehi
niu̱. 26 Kui nga tsa xi najmi kin'ehe̱ ra̱
circuncision kj'u̱átjoho ni xi tjít'a kju̱aṯéx-
umoo,̱ ¿a najmi n'ec̱hjíhí ra̱ ni xi títs'ín nga
chas̱eẖe̱ xi nkúhu tsa kin'ehe̱ circuncision?
27Xi najmi kin'ehe̱ circuncision yjonintehe̱
tu̱nga títs'íntjusuhún kju̱aṯéxumoo,̱ kui
xi k'u̱éjñanehi ni xi kanéhi ji xi tíjñahi
kju̱aṯéxumoo̱ ko̱ kin'ehi circuncision tu̱nga
tíbiyunéní.

28 Najmi yjonintee̱ tsuya yá xi judio,̱ ko̱
najmi ni xi n'ehe̱ yjonintee̱ xi circuncision
xi ndoo.̱ 29 Judio̱ ní xi b'a̱ ts'ín tjíyaha̱
ko̱ circuncision xi nda, kui ní xi ma aj̱in

anim̱aẖa̱ xu̱ta.̱ Espiriṯu̱hu̱ Ntia̱ṉá b'a̱ ts'íu̱n,
najmi ni xi tjít'a xu̱ju̱n. Xi b'a̱ ts'ín tjíyaha,̱
Ntia̱ṉá nda nchjaṉehe̱ xu̱ta̱ xu'bo,̱ najmi
xu̱ta.̱

3
B'i ̱ ts'ín tsakúya Pablo̱ nk'ie nga tu̱ nkú

na̱xu̱hú ts'ín Ntia̱̱ná
1 Kui b'a̱ maha, ¿mí ni xi tjín saha̱ xi

ntje̱ judio̱ tjeẖeṉ ra̱ ni ̱ ma? ¿Ko̱ má xi
kui chjéheṉ circuncision? 2 Chjíhi ̱ ra̱ niu̱,
tu̱ xi nkú ts'ín chas̱eẖé raá̱. Títjun Ntia̱ṉá
kits'ínkjas'eheṉ xu̱ta̱ judio̱ éheṉ. 3 Tjín
xi najmi kis'ejihiṉ éheṉ Ntia̱ṉá, tu̱nga,
¿a kuihí nihi xi ts'ií̱n nga Ntia̱ṉá najmi
ts'ií̱ntjusuhun éheṉ? 4 ¡Najmi! ¡Ndaha tsa
mí yjehe! Ndaha tsa tsank'á ngayjee̱ xu̱ta,̱
tu̱nga Ntia̱ṉá tu̱ nkú ts'íhín ni xi nax̱u̱ tjín.
Xi nkú ts'ín tjít'a xu̱ju̱n éheṉ Ntia̱ṉá nga b'i ̱
títsu:
S'ej̱ña chji nga ji xi nax̱u̱i ̱nk'ie nga chu̱bai,
ko̱ n'e̱ nganai̱ ̱nk'ie nga n'eḵoḵju̱aẖi.

5 Tsa kju̱ac̱h'onk'unná b'éjña chji nga
Ntia̱ṉá xi nax̱u̱ ts'ín, ¿nkú ku̱ix̱íaán ni ̱
ma? ¿A najmi nax̱u̱ ts'ín Ntia̱ṉá nk'ie nga
ts'ín nibájennená kju̱aḵjahaṉ aṯ'aha̱ ch'on
k'aán? Nk'ie nga b'a̱ tíxian, tínchja xi
nkúhu nku nda.̱ 6 ¡Ndaha tsa mí yjehe najmi
b'a̱ tjín! A̱t'aha̱ tsa najmi nax̱u̱ ts'ín Ntia̱ṉá,
¿nkú ts'ín ts'ií̱nkoḵju̱aẖa xu̱ta?̱

7Tu̱nga tsa ngaṯ'aha̱ én tsank'á xi tínchja,
ko̱ tsa b'a̱ ts'ín tís'ejña chjihi nga b'a̱ tjín ni
xi ts'ín Ntia̱ṉá ko̱ sakú saha̱ kju̱ac̱hánka, ¿á
b'a̱ tí'minaha̱ ni ̱ma nga ngatitsun títs'ian?
8 Ka̱ ma ra̱ b'i ̱ k'úíhií̱n xinkiá̱ kai: “Ch'on
n'eé̱ tu̱ xi nda kam̱aha as̱unntei.̱” B'a̱ tíiṉ-
cha tsu xi tíiṉcha nchjay̱aneni ̱ nga kui niu̱
xi tíiṉcha bakuyái.̱ Nda tjín nga s'ej̱ñanehe̱
mí nihi xi kanéhe̱ xi b'a̱ tíiṉcha tsuu̱.

B'i ̱ ts'ín tsakúya Pablo̱ nk'ie nga najmi tjín
xi bichú ma na̱xu̱ nginku̱n Ntia̱̱ná tu̱ nga̱t'aha̱
nga ts'íntjusun ku̱a̱téxumoo̱

9 ¿Nkú ku̱ix̱íaán ni ̱ ma? ¿A 'yún nda sai ̱
jiṉ xi ntje̱ judio̱ tjeẖeṉni ̱ nga xu̱ta̱ xi najmi
ntje̱ judio̱ tjeẖeṉ ra?̱ ¡Najmi! ¡Ndaha tsa mí
yjehe! A̱t'aha̱ ja kuayaá nga xi judio̱ ko̱ xi
najmi judio̱ nkuhúngatitsuu̱n tjíntujín. 10Xi
nkú ts'ín tjít'a éheṉ Ntia̱ṉá nga b'i ̱ títsu:
Najmi tjín xi nax̱u̱ nginku̱n Ntia̱ṉá,
ndaha nku najmi tjín.
11Najmi tjín xi mankjihiṉ,



Ro. 3:12 184 Ro. 4:7
najmi tjín xi bangisjai nga sku̱e̱ yáha

Ntia̱ṉá.
12Ngayjee̱ kindyjajihiṉ niy̱óo,̱
nkuhú nga tsatsuhun anim̱aẖa.̱
Najmi tjín xi nda ts'ín, ndaha nku najmi

tjín.
13Ngabaya y'aha̱ ra̱ ni xi tsu,
tu̱ subahá én tsank'á nchja.̱
Én xi bitju ts'a b'a̱ joyaha xáhaṉ ye,̱
14kitsehe ts'a én ch'on tsu ko̱ én stinta.
15Kiṯsa̱ b'ema nga ts'ínk'ien anim̱a,̱
16 ni xi iṉcha ts'ín ts'ín x'aẖaṉ xu̱ta̱ ko̱

kju̱aṉim̱a̱ tsjáha.̱
17Najmi iṉcha be má tjín kju̱aj̱yu,
18najmi iṉcha tjínjin tak'un
nga Ntia̱ṉá xi tjíhin nga chaṉkjún.

19Yaá nk'ie nga xu̱ta̱ xi tíjñanehe̱ kju̱aṯéx-
uma xi kin'ekjas'eheṉ Moise, kju̱aṯéxumoo̱
tínchjaḵoẖo̱ xu̱ta̱ xu'bo̱ tu̱ xi nk'ie nga
ku̱as̱eẖe̱ ra̱ Ntia̱ṉá mí nihi xi kits'ín xu̱-
ta̱ najmi ta̱ iṉcha ku̱iṉchjaẖa nga najmi
ta̱ ku̱iṯjunkihi ̱ ra̱ yjoho.̱ 20 A̱t'aha̱ ndaha
nku najmi nax̱u̱ chaẖa̱ nginku̱n Ntia̱ṉá tu̱
ngaṯ'aha̱ tsa ts'íntjusun ni xi tjít'a kju̱aṯéx-
umoo.̱ A̱t'aha̱ tu̱ sa ní kju̱aṯéxumoo̱ b'éjña
chjiná nga tjínná ngatitsun.

B'i ̱ts'ín tsakúya Pablo̱ nk'ie nga tu̱ ngat'aha̱
nga s'ejihiṉ xu̱ta̱ Jesucristo̱ na̱xu̱ bichú ma
nginku̱n Ntia̱̱ná

21 Tu̱nga nd'ai̱ ̱ ja y'éjña chji Ntia̱ṉá xi
nkú ts'ín nax̱u̱ ma xu̱ta̱ nginku̱n. Najmi
kju̱aṯéxumoo̱ xi maha̱ b'a̱ ts'ín. Santa níhi
ma n'eya nii ̱ aj̱ihiṉ xu̱ju̱n kju̱aṯéxuma xi
kin'ekjas'eheṉ Moise ko̱ ni xi y'ét'a já pro-
feta.̱ 22Ngaṯ'aha̱ ní nga s'ejihiṉ xu̱ta̱ Jesu-
cristo,̱ b'a̱ ts'ín nax̱u̱ maha nginku̱n Ntia̱ṉá.
Ko̱ b'a̱ maha̱ ngayjee̱ xi s'ej̱ihiṉ, aṯ'aha̱
najmi ngabi ts'ín Ntia̱ṉá. 23Tu̱ ngaṯ'aha̱ nga
ngayjee̱ xu̱ta̱ kits'ín ngatitsun, ndaha nku
najmi sakúhu̱ kju̱ac̱hánka xi Ntia̱ṉá tsjá.

24 Tu̱nga chánkahá kju̱aṉdaha̱ Ntia̱ṉá xi
tu̱ títsjáhá nga nax̱u̱ kam̱a xu̱ta̱ nginku̱n,
aṯ'aha̱ Jesucristo̱ y'échjíntjai xu̱ta̱ ko̱ kits'ín
ndaí̱hi ̱ jéhe.̱ 25 Kui xi Ntia̱ṉá kits'ín ma
nku chje.̱ Tsaténdzjo jníhi ̱ tu̱ xi saḵúhuná
kju̱aṉ'endyjat'a nk'ie nga s'ej̱inná Jesu-
cristo.̱ B'a̱ ts'ín tsakúchjihi Ntia̱ṉá nga
nax̱u̱ ts'ín. Nis̱tjin nk'ie, tu̱ ngaṯ'aha̱ nga
tsenta najmi kits'ínnijéhe̱ ra̱ xu̱ta̱ ngatit-
sun xi kits'ín. 26 Tu̱nga nis̱tjin nd'ai̱ ̱ ja
tsakúchji nga nax̱u̱ ts'ín ko̱ nga tu̱ nku
nax̱u̱hú títs'ín nk'ie nga títsjáha̱ xu̱ta̱ nga

nax̱u̱ ma nginku̱n tu̱ ngaṯ'aha̱ nga s'ejihiṉ
Jesucristo.̱

27 Kui b'a̱ maha, ¿a tjín nkú ts'ín
kam̱a nk'a n'es̱jehená yjoná nginku̱n
Ntia̱ṉá aṯ'aha̱ ngaṯ'aha̱ kju̱aṯéxuma xi
kin'ekjas'eheṉ Moise nax̱u̱ kamahaná
nginku̱n? Najmi kam̱a. S'ejña t'axín ni
xu'bo̱ tu̱ ngaṯ'aha̱ nga s'ejinná Jesucristo.̱
28 A̱t'aha̱ mankjinná nga ma nax̱u̱ xu̱ta̱
nginku̱n Ntia̱ṉá tu̱ ngaṯ'aha̱ nga s'ejihiṉ
Jesucristo,̱ najmi ngaṯ'aha̱ tsa ts'íntjusun
ni xi tjít'a kju̱aṯéxumoo.̱

29 ¿A tu̱ nkuhú Ntia̱ẖa̱ xu̱ta̱ xi ntje̱ judio̱
tjeẖeṉ ra̱ Ntia̱ṉá? ¿A najmi koẖó Ntia̱ẖa̱
xu̱ta̱ nax̱iṉantá xingisoo?̱ Johoṉ, b'a̱ tjín.
Ntia̱ṉá ta̱ Ntia̱ẖa̱ xu̱ta̱ xi najmi ntje̱ judio̱
tjeẖeṉ ra.̱ 30 A̱t'aha̱ nkuhú maha Ntia̱ṉá xi
ts'ín nga nax̱u̱ ma xu̱ta̱ judio̱ xi kin'ehe̱ ni
circuncision aṯ'aha̱ s'ejihiṉ, ko̱ ta̱ tsjá nga
nax̱u̱ ma xu̱ta̱ xingisoo̱ xi najmi kin'ehe̱ ni
circuncision tu̱ ngaṯ'aha̱ nga s'ejihiṉ. 31Kui
nga, ¿a tín'endyjanáá chjíhi ̱ kju̱aṯéxumoo̱
tu̱ ngaṯ'aha̱ nga s'ejinná? ¡Najmi b'a̱ tjín!
Tu̱ sa ní b'a̱ ts'ín tí'bai̱ẖi ̱ raá̱ chjí xi tjíhiṉ
kju̱aṯéxumoo.̱

4
B'i ̱ ts'ín y'éjña chu̱ba̱yaha̱ Pablo̱ nga

kits'ínchjén ntje̱ cháha̱ xu̱ta̱ judio̱ xi 'mi
Abraham

1 Chu̱banij̱míyahaná ntje̱ cháná Abra-
ham. ¿Mí nihi xi kisakúhu̱? 2 Tsa Ntia̱ṉá
kits'ínkjáíhiṉ Abraham nga kui xi nax̱u̱ tu̱
ngaṯ'aha̱ ni nda xi kits'ín, ka̱ ma ra̱ nk'a
k'u̱as̱je yjoho.̱ Tu̱nga̱ najmi kam̱ahá nk'a
k'u̱as̱je yjoho̱ nginku̱n Ntia̱ṉá. 3 ¿Nkú títsu
éheṉ Ntia̱ṉá ngaṯ'a ts'e̱ ni xu'bo?̱ B'i ̱ títsu:
“Kis'ejihiṉ Abraham Ntia̱ṉá ko̱ kui niu̱ xi
kits'ínchjíhi ̱ ra̱ Ntia̱ṉá nga Abraham xi nku
nda̱ xi nax̱u̱.”

4Xi nkúhu xu̱ta̱ xi ts'ínxá, kui xi ch'axkiẖi ̱
ni xi ts'ín ko̱ b'a̱ ts'ín s'echjíhi ̱ ra.̱ Najmi
tu̱ 'bai̱ẖi ̱ ni xi ts'ínkjáíhiṉ. 5 Tu̱nga máha
xu̱ta̱ xi najmi ma 'yún k'un ni nda xi kits'ín,
nga tu̱ sahá s'ejihiṉ Ntia̱ṉá xi tsjáha̱ xu̱ta̱
ngatitsuu̱n nga nax̱u̱ ma nginku̱n, Ntia̱ṉá
be nga xu̱to̱ s'ejihiṉ ko̱ kui niu̱ xi b'axkiẖi ̱
Ntia̱ṉá nga nax̱u̱ basehe.̱

6 B'i ̱ kitsú David nga: ¡Á b'a̱ nda tjíhin
ts'e̱ xu̱ta̱ xi Ntia̱ṉá nax̱u̱ basehe,̱ najmi tu̱
ngaṯ'aha̱ ni xi kits'ín tsa kui kju̱aẖa nga
nax̱u̱ n'e ma! 7B'i ̱ ts'ín y'ét'a:

¡Á b'a̱ nda tjíhin ts'e̱ xu̱ta̱
xi kin'endyjat'aha̱ ra̱ jéhe,̱
ko̱ kin'endyjajnuhu ngatitsuhu̱n!
8 ¡Á b'a̱ nda tjíhin ts'e̱ nda̱
xi Ntia̱ṉá najmi b'axkiẖi ̱ ra̱ ngatitsuhu̱n!

9 ¿A tu̱ nkuhú xu̱ta̱ xi kin'ehe̱ ni circun-
cision saḵúhu̱ kju̱aṉda xi títsu David, a ra̱
koẖó xi najmi kin'ehe̱ ni circuncision? Ja
b'a̱ kuixíaán nga Abraham kis'ejihiṉ Ntia̱ṉá
ko̱ nga kui niu̱ xi kin'echjíhi ̱ ra̱ nga nax̱u̱
kin'e ma. 10 Tu̱nga, ¿nkjé kin'echjíhi ̱ ra̱
Abraham nga kui xi nku nda̱ xi nax̱u̱? ¿A
nk'ie nga ja kin'ehe̱ ni circuncision, a ra̱
nk'ie nga najmi kjeẖé n'ehe̱ ni circunci-
sion? Nk'ie nga najmi kjee̱ n'ehe̱ ni circun-
cision b'a̱ kama.

11 A̱skahan kin'ehe̱ Abraham ni circun-
cision. Kui niu̱ xi kama nku chu̱ba̱ xi
kis'et'aha,̱ chu̱ba̱ xi tsuhu̱ ra̱ nga nax̱u̱ kama
aṯ'aha̱ kis'ejihiṉ Ntia̱ṉá nk'ie nganajmi kjee̱
n'ehe̱ ni circuncision. B'a̱ ts'ín j'ai maha
Abraham na'̱mihi ̱ ngayjee̱ xu̱ta̱ xi s'ejihiṉ
Ntia̱ṉá, ndaha tsa najmi kin'ehe̱ ni circun-
cision. Ntia̱ṉá b'axkiẖi ̱xu̱ta̱ xu'bo̱ xi nkúhu
xu̱ta̱ xi nax̱u̱. 12 Ko̱ ta̱ j'ai ma Abraham
na'̱mihi ̱ xu̱ta̱ xi kin'ehe̱ ni circuncision, xi
najmi tu̱ nkú ni circuncision kin'ehé ra,̱ ko̱
ní ta̱ s'ejihiṉ Ntia̱ṉá xi nkú ts'ín kis'ejihiṉ
ntje̱ cháná Abraham nk'ie nga najmi kjee̱
n'ehe̱ ni circuncision.

B'i ̱ ts'ín tsakúya Pablo̱ nk'ie nga
kits'íntjusun Ntia̱̱ná ni xi kitsúya títjuhu̱n
Abraham

13 Ntia̱ṉá kitsúya títjuhu̱n Abraham nga
kui ko̱ ntje̱ xi s'eẖe̱ as̱kahan ts'ií̱nkjáíhiṉ
as̱unntee̱ nga kam̱a ts'e.̱ Tu̱nga na-
jmi ngaṯ'aha̱ ní tsa kits'íntjusun Abraham
kju̱aṯéxuma xi kin'ekjas'eheṉMoise, tsa kui
kju̱aẖa nga b'a̱ kik'in títjuhu̱n ra.̱ B'a̱ ní
kik'ihiṉ aṯ'aha̱ kis'ejihiṉ Ntia̱ṉá ko̱ kui niu̱
xi kich'axkiẖi ̱ ra̱ nga kui xi nax̱u̱. 14 A̱t'aha̱
tsa xi tíiṉcha ts'íntjusun kju̱aṯéxumoo,̱ tsa
kui xi ts'ií̱nkjáíhiṉ ni xi kitsúya títjun
Ntia̱ṉá nga tsjá, kui xi tsuhu̱ ra̱ nga najmi
chumi ni chjíhi ̱ ra̱ nga s'ejihiṉ xu̱ta̱ Ntia̱ṉá
ko̱ najmi ta̱ chumi ni chjí kam̱aha̱ ra̱ én xi
kitsúya títjun Ntia̱ṉá. 15 Nk'ie nga biyuné
kju̱aṯéxuma xi kin'ekjas'eheṉ Moise, kju̱aḵ-
jahaṉ Ntia̱ṉá ts'ín nibánehe̱ xu̱ta.̱ Tu̱nga
má najmi tjín kju̱aṯéxumoo,̱ najmi tjín xi
nkú ts'ín ku̱iy̱únehe ni xi títsu.

16 Kui b'a̱ maha, aṯ'aha̱ ní nga s'ejihiṉ
xu̱ta̱ Ntia̱ṉá, kui kju̱aẖa nga sakúhu̱ ra̱ ni
xi kichuba títjun, tu̱ xi ngaṯ'aha̱ kju̱aṉda-
ha̱ Ntia̱ṉá sakúhu̱ ra̱ ngayjee̱ ntjeẖe̱ Abra-
ham ni xi kichuba títjun. Najmi tu̱ nku
xi y'aha̱ ra̱ kju̱aṯéxumoo̱ xi sakúhu̱ niu̱.
Ta̱ saḵúhu̱ xi s'ejihiṉ Ntia̱ṉá xi nkú ts'ín
kis'ejihiṉ Abraham Ntia̱ṉá. Kui xi na'̱miná
ngatenteé 17 nginku̱n Ntia̱ṉá xi nkú ts'ín
tjít'a, má nga b'a̱ kitsúhu̱ Ntia̱ṉá Abra-
ham: “Ji xi kits'in maha na'̱mihi ̱nkjin xu̱ta̱
nax̱iṉantá.” Kis'ejihiṉ Abraham Ntia̱ṉá,
kui xi ts'ínk'íéntu tík'un xu̱ta̱ k'ieṉ ko̱ tu̱
ts'ínkjohó ni xi najmi kjee̱ tjín, as̱'ai̱ s'e.

18Abraham kikuyá ni xi kik'ihiṉ ko̱ kama
na'̱mihi ̱ nkjin ṉkjún xu̱ta̱ nax̱iṉantá aṯ'aha̱
kis'ejihiṉ Ntia̱ṉá, ndaha tsa najmi tjín xi
nkú ts'ín ku̱iṯjusuhun niu̱. Kama xi nkú
nga kik'ihiṉ: “B'i ̱ ts'ín nkjin kam̱a ntjeẖi.̱”
19Tu̱ nkú kis'ejihín ra̱ Abraham, ndaha tsa
kamankjihiṉ nga ja tu̱ xí nibajehén ra̱ yjon-
intehe̱ aṯ'aha̱ ja ma kfeẖé ra̱ unchan nú
ko̱ tsa ngaṯ'aha̱ nga nti ̱ Sara̱ xi chju̱úhu̱n
maha. 20Najmi jo jan kamaha̱ tsa najmi ta̱
kis'ejihiṉ ra̱ ni xi kitsúya títjuhu̱n Ntia̱ṉá
nga tsjáha.̱ Tu̱ sahá ndjá tsasinjña sa nga
kis'ejihiṉ ko̱ kits'ínkie yjoho̱ nga chánka
Ntia̱ṉá. 21Y'énku k'un nga tjíhiṉ nga'yún
Ntia̱ṉá ko̱ nga kam̱aha̱ ts'ií̱ntjusun ni xi kit-
súya títjuhu̱n. 22Kis'ejihiṉ Abraham Ntia̱ṉá
ko̱ Ntia̱ṉá kits'ínchjíhi ̱ ra̱ niu̱ nga Abraham
xi nku nda̱ xi nax̱u̱.

23 Má nga tjít'a nga Ntia̱ṉá kits'ínchjíhi ̱
ra̱ nga kis'ejihiṉ Abraham, najmi tu̱ nkuhú
ngandaha̱ Abraham kis'et'a niu̱. 24Nganda
níná kis'et'aha niu̱. Ta̱ n'ec̱hjíná ko̱ ñá xi
nkúhu xu̱ta̱ xi nax̱u̱ aṯ'aha̱ s'ejinná Ntia̱ṉá
xi kits'ínkj'áíyaha̱ ngabayoo̱ Nda̱ Ntia̱ṉá
Jesu. 25Kui xi kin'ek'ienntjáíhi ngatitsunná
ko̱ kin'ekj'áíya ngáha̱ ra̱ ngabayoo̱ tu̱ xi ta̱
kam̱ahaná xu̱ta̱ xi nax̱u̱ nginku̱n Ntia̱ṉá.

5
B'i ̱ ts'ín tsakúya Pablo̱ nk'ie nga nd'a̱i ̱

tjínko̱ná kju̱a̱jyu Ntia̱̱ná
1 Kui b'a̱ maha, nax̱u̱ kamaá nginku̱n

Ntia̱ṉá aṯ'aha̱ s'ejihinná Ntia̱ṉá ko̱ tjínkoṉá
kju̱aj̱yu ngaṯ'aha̱ ni xi kits'ín Nda̱ Ntia̱ṉá
Jesucristo.̱ 2 A̱t'aha̱ s'ejinná Ntia̱ṉá, kui nga
Jesucristo̱ kits'íhin nga tsitjas'eṉjihinná
kju̱aṉda xu'bi.̱ Ndjá tinchajián kju̱aṉdoo.̱

Kui nga tsjo mahaná nk'ie nga tíchuyáá
kju̱ac̱hánka xi tsjáná Ntia̱ṉá.

3Ko̱ najmi tu̱ nku ni xu'bi ̱ xi tsjo maná.
Ta̱ tsjo maná kju̱a'̱un xi tíbitjajíaán, aṯ'aha̱
yaá nga kju̱a'̱uu̱n tsjá nga'yúnná tu̱ xi n'e
chúkju̱aẖaná ni xi tímat'aán. 4 Ko̱ tsa n'e
chúkju̱á, kixi ̱ bitjukaá̱ ni xi tímaná. Ko̱ tsa
kixi ̱ bitjukaá̱ ni xi tímaná, ma chuyáá ni
nda xi tsjáná Ntia̱ṉá. 5 Ko̱ najmi saḵúná
kju̱as̱uba, ndaha tsa najmi kjee̱ tíyaá ni xi
tíchuyáá. A̱t'aha̱ Espiriṯu̱ Santo̱ xi kik'ai̱ṉá
kits'íntsejíhin anim̱aṉá kju̱aṯjoho̱ Ntia̱ṉá.

6 Nk'ie najmi kama kin'ek'anki su̱baá̱
yjoná, Cristo̱ k'ienntjáíhi xu̱ta̱ ngatitsu-
u̱n nis̱tjin xi kitsú Ntia̱ṉá. 7 'Ni tjín tsa
tjín xi ku̱ay̱ántjai nku xu̱ta̱ xi nax̱u̱ ts'ín,
tu̱nga kutsa tjíhín xi kam̱a k'un ku̱ay̱ántjai
nku xu̱ta̱ xi 'yún nda. 8 Tu̱nga Cristoẖó
k'ienntjáíhiná nk'ie nga xu̱ta̱ ngatitsun saá.
B'a̱ ts'ín tsakúchjihi Ntia̱ṉá xi nkú ts'ín
tjoho̱ ñá.

9Nk'ie nga ja xu̱ta̱ xi nax̱u̱ kamaánginku̱n
Ntia̱ṉá ngaṯ'aha̱ jní xi tsaténdzjo Cristo,̱
¿nkú ts'ín najmi n'eḵ'ankihiná nis̱tjin nga
ts'ií̱n nibájen kju̱aḵjahaṉ Ntia̱ṉá? 10 A̱t'aha̱
nk'ie nga kamaá xu̱ta̱ kontraẖa̱ Ntia̱ṉá,
ngaṯ'aha̱ ngabayaha̱ Ntíhi ̱kinchjaḵo̱ ndaná.
¿Nkú ts'ín najmi n'eḵ'ankiná ngaṯ'aha̱
kju̱aṯík'uhu̱n Ntíhi,̱ ñá xi ja nchjaḵo̱ ndaná
nd'ai̱?̱ 11Ko̱ najmi tu̱ suba ni xu'bi ̱ tíchuyáá.
Ta̱ tsjo maná nga Ntia̱ṉá kju̱áts'eṉá,
aṯ'aha̱ Nda̱ Ntia̱ṉá Jesucristo̱ kits'ín nga
tíbichúk'un ngáha̱ raá̱ Ntia̱ṉá.

B'i ̱ ts'ín tsakúya Pablo̱ nk'ie nga Adan
j'aiko̱ ngabayoo̱ tu̱nga Jesucristo̱ kits'ínk'íéntu
tík'unná

12Ngaṯ'aha̱ ni xi kits'ín nku nda̱ ngatit-
suu̱n jas'en as̱unntei ̱ ko̱ ngatitsuu̱n j'aiko̱
ngabayoo.̱ B'a̱ ts'ín ngjindjuhu ngabayoo̱
aj̱ihiṉ ngayjee̱ xu̱ta,̱ aṯ'aha̱ ngayjee̱ xu̱ta̱
kits'ín ngatitsun. 13Kintehe̱ ni nga Ntia̱ṉá
kits'ínkjas'eheṉ Moise kju̱aṯéxumoo̱ kis'e
ngatitsun as̱unntei,̱ tu̱nga najmi ch'axkiẖí
ra̱ ngatitsun xi ts'ín xu̱ta̱ nk'ie nga na-
jmi kjee̱ tjín kju̱aṯéxumoo.̱ 14 Yaha̱ nk'ie
nga nis̱tjihiṉ Adan santaha nis̱tjihiṉ Moise
tsatéxuma ngabayoo.̱ Ta̱ k'ien xi najmi
kits'ín ngatitsun xi nkúhu xi kits'ín Adan.
Adan, kui y'éjña chu̱bay̱aná xi kj'u̱aí̱ as̱ka-
han.

15Kju̱aṉdaha̱ Ntia̱ṉá najmi b'a̱ joyaha xi
nkúhu ngatitsun xi kits'ín Adan. A̱t'aha̱

ngaṯ'aha̱ ngatitsuhu̱n nku nda̱ nkjin xu̱ta̱
k'ien, tu̱nga ngaṯ'aha̱ kju̱aṉdaha̱ nku nda,̱
kui xi Jesucristo,̱ nkjin xu̱ta̱ 'yún kisakúhu̱
kju̱aṉdaha̱ Ntia̱ṉá ko̱ ni xi tu̱ kitsjáhá ra.̱
16 Ko̱ ni xi tu̱ kitsjáhá Ntia̱ṉá najmi b'a̱
joyaha xi nkúhu ni xi y'aha̱ ra̱ ngatit-
suhu̱n Adan. Ngaṯ'aha̱ nku ngatitsun xi
kits'ín Adan, Ntia̱ṉá kits'ínnijéhe̱ ko̱ b'a̱
ts'ín jé y'ejñajihin. Tu̱nga as̱kahán ni nga
kis'e ṉkjún ngatitsun, tu̱ kitsjáhá Ntia̱ṉá
nga nax̱u̱ kama xu̱ta̱ nginku̱n. 17Ngaṯ'aha̱
ngatitsun xi kits'ín nku nda̱ tsatéxuma
ngabayoo,̱ tu̱nga ngaṯ'aha̱ ní nku nda,̱ kui xi
Jesucristo,̱ iṉcha k'úéntu tík'un ko̱ ku̱aṯéx-
uma xu̱ta̱ xi ts'ií̱nkjáíhiṉ kju̱aṉda chánkaha̱
Ntia̱ṉá ko̱ k'u̱ai̱ẖi ̱nga nax̱u̱ kam̱a nginku̱n.

18Kui b'a̱ maha, xi nkú ts'ín tu̱ ngaṯ'aha̱
nku ngatitsun xi kits'ín nku nda̱ jé
y'entujíhin ngayjee̱ xu̱ta,̱ b'a̱ ta̱ ts'ín tu̱
ngaṯ'aha̱ nku ni nda xi kits'ín nku nda̱ nax̱u̱
bichú ma ngayjee̱ xu̱ta̱ nginku̱n Ntia̱ṉá ko̱
k'úéntu tík'un. 19Xi nkú kama nga najmi
kint'é'én nku nda̱ ko̱ kui nga nkjin xu̱ta̱
tsichu maha xu̱ta̱ ngatitsun, b'a̱ ta̱ kama
nga kint'é'én nku nda̱ ko̱ kui nga nkjin xu̱ta̱
nax̱u̱ ku̱ic̱hú maha nginku̱n Ntia̱ṉá.

20 Ko̱ ta̱ j'ai s'ejña kju̱aṯéxuma xi
kin'ekjas'eheṉ Moise tu̱ xi sáha ngatitsuu̱n,
tu̱nga nk'ie nga ja kisá ngatitsuu̱n, 'yún
kisá sa kju̱aṉdaha̱ Ntia̱ṉá. 21 A̱t'aha̱ xi
nkú ts'ín kis'ehe̱ nga'yún ngatitsuu̱n ko̱
j'aiko̱ kju̱aḇayoo,̱ b'a̱ ta̱ ts'ín tjíhiṉ nga'yún
kju̱aṉdaha̱ Ntia̱ṉá, kui xi ts'ín nga nax̱u̱
mahaná nginku̱n ko̱ ts'ínk'íéntu tík'un
sínná ngaṯ'aha̱ ni xi kits'ín Nda̱ Ntia̱ṉá
Jesucristo.̱

6
B'i ̱ts'ín tsakúya Pablo̱ nk'ie nga ja tsayaha̱á

ngatitsuu̱n ko̱ nga tintsu̱ba̱ tík'unka̱á Cristo̱
1Kui b'a̱ maha, ¿nkú ku̱ix̱íhinná? ¿A tu̱

nku n'eṉáhá ngatitsun tu̱ xi 'yún s'ej̱ña chji
saha kju̱aṉdaha̱ Ntia̱ṉá? 2 ¡Najmi! ¡Ndaha
tsa mí yjehe! Ja tsayahaá̱ ngatitsuu̱n. ¿Nkú
ts'ín ku̱iṉtsu̱baj̱in sahaná ngatitsuu̱n? 3 ¿A
najmi yanú ni xu'bi?̱ Ngatenteé xi kisatén-
tájián Jesucristo̱ nkuhú ja makaá̱ ko̱ nkuhú
ja tsichu majihií̱n ngabayaha.̱ 4Nk'ie nga
kisaténtájián Cristo,̱ b'a̱ ts'ín tsayakoẖoná
ko̱ kis'eyanjikaá̱, tu̱ xi ku̱iṉtsu̱ba̱ tík'un
tseṯse̱ ngáhaná xi nkú ts'ín Ntia̱̱ Na'̱miná

kits'ínkj'áíyaha̱ Cristo̱ ngabayoo̱ nk'ie nga
tsakúchji kju̱ac̱hánkaha.̱

5 A̱t'aha̱ tsa nkuhú tsichu makaá̱ Cristo̱
nk'ie nga k'ien, b'a̱ ts'ín ta̱ nkuhú ku̱ic̱hú
makaá̱ nga kj'u̱aí̱ya ngáhaná xi nkú ts'ín
j'áíya ngáha̱ ra̱ ngabayoo.̱ 6Yaá nk'ie nga
kisut'a kruu̱kaá̱ Cristo.̱ Najmi b'a̱ ta̱ ts'ín
tintsu̱baẖaná xi nkúhu nk'ie. Ja tsat-
sun yjonintená xi tíjñajihiṉ ngatitsun tu̱
xi najmi ta̱ ku̱iṉú'yá'éheṉ raá̱ ngatitsuu̱n.
7 A̱t'aha̱ xi 'me, najmi ta̱ tjín xi nkú ts'ií̱hiṉ
ra̱ ngatitsuu̱n.

8 Tsa ja tsayakaá̱ Cristo,̱ ta̱ s'ejinná nga
ta̱ ku̱iṉtsu̱ba̱ tík'unkaá̱. 9 Yaá nga Cristo̱
j'áíya ngáha̱ ra̱ ngabayoo̱ ko̱ najmi ta̱ ku̱ay̱á
saha. Najmi ta̱ tjíhiṉ ra̱ nga'yún ngabayoo̱
tsa nkú ts'ií̱n saha.̱ 10 A̱t'aha̱ nk'ie nga k'ien
Cristo,̱ nkuhú niy̱á k'iehen tu̱ xi kikjexíhiṉ
ra̱ nga'yún xi tjíhiṉ ngatitsuu̱n. Ngaṯ'a
ts'e̱ nga tíjña tík'un, tíjña tík'un xi nkú
ts'ín mjehe̱ Ntia̱ṉá. 11Ko̱ máha jun, b'a̱ ta̱
ts'ín n'eṉkjíntak'un nga ja tsayoho̱ ngatit-
suu̱n ko̱ tintsu̱ba̱ tík'un xi nkú ts'ín mjehe̱
Ntia̱ṉá, nga nkuhú makoo̱ Jesucristo.̱

12 Kui b'a̱ maha, najmi tu̱ 'bai̱ṉtehe̱ ru̱u
ngatitsuu̱n tsa kui xi ku̱aṯéxumaha̱ yjon-
intenu̱u xi maha̱ 'me, tsa ku̱iṉú'yá'óhoo̱n
nga n'oo̱ ni xi mjehe̱ yjonintenu̱u. 13Najmi
tu̱ ngatitsuu̱n 'boẖo̱ yjonintenu̱u, tsa ni xi
najmi nda n'oo̱. Tu̱ sa ní Ntia̱ṉá tjohoṉ
yjonu̱u, jun xi ja tsayo ko̱ j'áíya ngáhaṉu̱u
ngabayoo.̱ Tjohoṉ yjonintenu̱u Ntia̱ṉá
nk'ie nga n'oo̱ ni xi nax̱u̱ n'e. 14Najmi ta̱
ku̱aṯéxumahaṉu̱u ngatitsuu̱n, aṯ'aha̱ najmi
ta̱ kju̱aṯéxumoo̱ tíjñaneheṉu̱u. Kju̱aṉdaha̱
ní Ntia̱ṉá tintsu̱baṉkiu nd'ai̱.̱

B'i ̱ ts'ín tsakúya Pablo̱ nk'ie nga najmi ta̱
batéxumahaná ngatitsuu̱n

15 E̱i ̱ ni ̱ ma, ¿a n'eé̱ ngatitsun, tsa najmi
ta̱ kju̱aṯéxuma xi kin'ekjas'eheṉ Moise
tíjñanehená, aṯ'aha̱ kju̱aṉdaha̱ Ntia̱ṉá
tintsu̱baṉkiá? ¡Najmi! ¡Ndaha tsa mí
yjehe! 16 ¿A najmi yanú, tsa tjín xi
n'eḵjas'ohoo̱n yjonu̱u nga ku̱iṉú'yá'óhoo̱n
xi nkúhu xu̱ta̱ musu̱hu̱, jun xi bichúmo
xu̱ta̱ musu̱hu̱ xi tínu'yá'óhoo̱n? Tsa xu̱ta̱
musu̱hu̱ ngatitsuu̱n kam̱o, ku̱ay̱ó. Tu̱nga
tsa ku̱iṉú'yá'óhoo̱n Ntia̱ṉá, nax̱u̱ kam̱o
nginku̱n. 17 Jun xi kamo xu̱ta̱ musu̱hu̱
ngatitsuu̱n nis̱tjin nk'ie, tu̱nga nd'ai̱ ̱
máb'ac̱hjíhi ̱ra̱ Ntia̱ṉá nga tu̱ sahá ngayjehe
anim̱aṉu̱u tínu'yá'óhoo̱n én xi tsinchiyó,

én xi kin'ekjas'ennu̱u. 18 Ja kamandoó̱ho̱
ngatitsuu̱n ko̱ tsichumo xu̱ta̱ musu̱hu̱ ni xi
nax̱u̱ tjín.

19 Tíb'ejñá chu̱bay̱anu̱u ni xu'bi ̱ nga
tínchjakoṉu̱u aṯ'aha̱ 'ni mankjinná nii.̱
Nis̱tjin nk'ie, ni xi chu̱ntí nginku̱n
Ntia̱ṉá ko̱ kju̱ac̱h'onk'uu̱n kin'ekjas'ohoo̱n
yjonintenu̱u tu̱ xi ch'on kin'ehenu. Xu̱ta̱
musu̱hu̱ niu̱ kamo, tu̱nga nd'ai̱ ̱ n'eḵjas'on
yjonintenu̱u nga kam̱o xu̱ta̱ musu̱hu̱ ni
xi nax̱u̱ tjín tu̱ xi xu̱ta̱ xi ts'e̱ Ntia̱ṉá
kam̱ahanu.

20Nk'ie nga kamo xu̱ta̱ musu̱hu̱ ngatitsu-
u̱n, kjin tintsu̱boẖo̱ ni xi nax̱u̱ tjín. 21 ¿Mí
nihi xi kisakúnu̱u nga kin'o ni xi kin'o nk'ie,
ni xi tu̱ subahá manu̱u nd'ai̱?̱ Ngabaya
y'aha̱ ra̱ ni xi kin'o. 22Tu̱nga nd'ai̱ ̱ja kaman-
doó̱ho̱ ngatitsuu̱n ko̱ yjankihu̱u Ntia̱ṉá.
Tísakúnu̱u kju̱aj̱e xi tsjánu̱u Ntia̱ṉá tu̱ xi
ku̱iṉtsu̱ba tík'un síhinnu. 23 A̱t'aha̱ ngabay-
oo,̱ kui xi chjíhi ̱ngatitsuu̱n, tu̱ngaNtia̱ṉá tu̱
tsjáhá nga k'úéntu tík'un sín xu̱ta̱ xi nkuhú
mako̱ Nda̱ Ntia̱ṉá Jesucristo.̱

7
B'i ̱ ts'ín y'éjña chu̱ba̱ya Pablo̱ nga ja tsaya-

ha̱á kju̱a̱téxumo̱o
1 Jun já nts'e, tínchjakoṉu̱u jun xi yo

kju̱aṯéxuma xi kin'ekjas'eheṉ Moise. ¿A
najmi yanú nk'ie nga tjíntu tík'un sa xu̱-
ta̱ y'aha̱ kju̱aṯéxumoo?̱ 2 Xi nkúhu nku
tac̱hju̱ún xi tíjñaha̱ x'iṉ, tjít'a kju̱aṯéxumoo̱
nga najmi tjíhin nga k'u̱éjña x'iẖiṉ. Tu̱nga
tsa ku̱ay̱á x'iẖiṉ, kam̱a ndaí̱ ngáha̱ ra̱ yjoho̱
kju̱aṯéxumaha̱ kju̱aḇixooṉ. 3 Kui nga tsa
kj'aí̱ nda̱ k'úéjñakoẖo nk'ie nga tíjña sa
x'iẖiṉ, tíbangane kju̱aḇixahaṉ. Tu̱nga tsa
ku̱ay̱á x'iẖiṉ, kam̱a ndaí̱ ngáha̱ ra̱ yjoho̱
ni xi tjít'a kju̱aṯéxumoo.̱ Najmi tíbangane
kju̱aḇixooṉ tsa kj'aí̱ nda̱ k'úéjñako̱ ngáha.

4 B'a̱ ta̱ kamanu̱u, já nts'ena.̱ Xi ja
k'ien najmi ta̱ y'aha̱ ra̱ kju̱aṯéxumoo,̱ ko̱
jun ja tsayakoo̱ Cristo̱ nk'ie nga k'ien tu̱
xi kj'aí̱ xi kama ts'e̱ ngáhaṉu̱u. Xi j'áíya
ngáha̱ ra̱ ngabayoo,̱ kui xi ts'eṉu̱u nd'ai̱.̱
B'a̱ ts'ín kam̱a n'eẖená ni xi ts'e̱ Ntia̱ṉá.
5 Nk'ie nga kich'a saá as̱unntee,̱ ngatit-
suu̱n kits'ínxájin yjonintená. Ngatitsuu̱n
kits'ínchjén kju̱aṯéxumoo̱ nga kin'e mjeé
ni xi najmi nda, ko̱ kin'eé ni xi tjeẖeṉ
ra̱ ngabaya. 6 Tu̱nga nd'ai̱ ̱ ja najmi ta̱

kju̱aṯéxumoo̱ tíjñanehená, aṯ'aha̱ ja tsaya-
haá̱ kju̱aṯéxuma xi kik'íét'a'yúnná nis̱tjin
nk'ie. Kui nga tín'ehená ni xi mjehe̱ Ntia̱ṉá
nd'ai̱ ̱ xi nkú ts'ín tíbakú niy̱á tseṯseṉá Es-
piriṯu̱hu̱ Ntia̱ṉá, najmi xi nkú ts'ín tsakú
niy̱áná xu̱ju̱n xi kis'et'a nis̱tjin nk'ie.

B'i ̱ ts'ín tsakúya Pablo̱ xá xi tjíhiṉ kju̱a̱téx-
umaha̱ Ntia̱̱ná

7 E̱i ̱ ni ̱ ma, ¿nkú ku̱ix̱íaán? ¿A kju̱aṯéx-
uma xi kin'ekjas'eheṉ Moise y'a ngatitsun?
¡Najmi! ¡Ndaha tsa mí yjehe! Tu̱nga tsa
najmi kis'ejña kju̱aṯéxumoo,̱ najmi kikie ra̱
ni xi 'mihi ̱ ngatitsun. Najmi be tsa najmi
nda tjín nk'ie nga ni xi tjíhiṉ xu̱ta̱ kjuasíhiṉ
tsa najmi b'i ̱ títsu kju̱aṯéxumoo:̱ “Najmi tu̱
fasihiṉ ni xi tjíhiṉ xu̱ta.̱” 8Tu̱nga ngatitsu-
u̱hún kits'ínchjén ni xi tjít'a kju̱aṯéxumoo̱
ko̱ b'a̱ ts'ín kinchjaẖana nga jasíhiṉ nkjin
tíkjá ni xi najmi an ts'aṉ. A̱t'aha̱ tsa na-
jmi tjín kju̱aṯéxuma, najmi tjíhiṉ nga'yún
ngatitsuu̱n.

9 Xi nkúhu an. Nk'ie nga najmi kjee̱
s'ejñanena kju̱aṯéxuma xi kin'ekjas'eheṉ
Moise, tsátej̱ña tík'an. Tu̱nga nk'ie nga ka-
mankjinna ni xi tjít'a kju̱aṯéxumoo,̱ kisakú
nga'yúhu̱n ngatitsuu̱n, as̱'ai̱ tsaya. 10Kikie
nga kju̱aṯéxuma xi tjíhin nga ts'ií̱nk'íéjña
tík'unna, kui xi tu̱ sahá kits'ínkjina ngabay-
oo.̱ 11 A̱t'aha̱ ngatitsuu̱n kits'ínchjén ni xi
tjít'a kju̱aṯéxumoo̱ tu̱ xi ts'anac̱haẖana. B'a̱
ts'ín kits'ínk'ienkoẖona ni xi tjít'a kju̱aṯéx-
umoo.̱

12 Jehé kju̱aṯéxumoo,̱ ko̱ ni xi tjít'a
kju̱aṯéxumoo̱ je ko̱ nax̱u̱ tínchja̱ ko̱ nda.
13Tu̱nga, ¿a ni xi ndoo̱ xi kitsjána ngabaya?
¡Najmi! ¡Ndaha tsa mí yjehe! Ngatitsuu̱n
ní kits'ínchjén ni xi ndoo̱ nga kitsjána
ngabaya tu̱ xi chaẖa nga kui xi ngatitsun.
Ni xi tjít'a kju̱aṯéxumoo̱ tsakúchji nga tu̱ xí
'yúhún ch'onk'un ngatitsuu̱n.

B'i ̱ts'ín tsakúya Pablo̱ ni xi ts'íhiṉ ngatitsu-
u̱n

14 Yaá nga kju̱aṯéxumoo̱ aj̱ihiṉ Espiri-̱
tu̱hu̱ Ntia̱ṉá tsitjuhu, tu̱nga an as̱unntee̱
y'ahana. Ja ts'atsena ngatitsuu̱n ko̱ an
kama nda̱ musu̱hu̱. 15Najmi mankjinna ni
xi ts'ian. A̱t'aha̱ najmi ni xi mjena ts'ian.
Tu̱ sa ní ni xi najmi sasínna, kui nihi xi
ts'ian. 16Tu̱nga tsa ts'ian ni xi najmi mjena
ts'ian, ni xi títs'ian títs'inkíékoẖona yjona̱
nga nda kju̱aṯéxumoo.̱ 17Kui nga najmi ta̱

an xi b'a̱ ts'ihinna nga b'a̱ ts'ian. Ngatitsun
xi tíjñajin nína xi b'a̱ ts'ín.

18 Be nga xi nkú ts'ín y'ahana as̱un-
ntee,̱ ndaha nku ni xi nda najmi tíjña-
jinna. A̱t'aha̱ ndaha tsa mjena ts'ian ni xi
nda, tu̱nga najmi chúkju̱aẖána b'a̱ ts'ian.
19Najmi ts'ian ni xi nda ximjena ts'ian, tu̱ sa
ní ni ch'onk'un xi najmi mjena ts'ian. 20Tsa
ts'ian ni xi najmi mjena ts'ian, najmi ta̱ an
xi b'a̱ títs'ihinna. Ngatitsun xi tíjñajin nína
xi b'a̱ títs'íu̱n.

21Mankjinna ni xu'bi.̱ Nk'ie nga mjena
ts'ian ni xi nda, tu̱ ni ch'onk'un xi tíjña-
jihínna bitjuchji. 22 Tsjo maha̱ anim̱aṉa̱
kju̱aṯéxumaha̱ Ntia̱ṉá, 23tu̱ngamankjihínna
nga kj'aí̱ kju̱aṯéxuma títs'ínxájin yjoninte-
na,̱ kui xi kju̱aṯéxumaha̱ ngatitsuu̱n. Kui xi
kjánko̱ kju̱aṯéxuma xi tsjániy̱áha̱ kju̱aṉkjin-
tak'unna.̱ F'akj'ánijéna ko̱ ts'ín mana nda̱
nu̱bay̱áha.̱

24 ¡Nim̱a̱ rú ts'ihinna! ¿Yá xi ku̱as̱iṉkoṉa
tu̱ xi kam̱a ndaí̱hi ̱ ra̱ yjoninte xu'bi ̱ xi
títsjána ngabaya? 25 ¡Tsjaha̱ máb'ac̱hjíhi ̱
Ntia̱ṉá! Nda̱ Ntia̱ṉá Jesucristo̱ kits'ín
ndaí̱na. Títs'inchjén kju̱aṉkjintak'unna̱
nga tínt'e'éheṉ kju̱aṯéxumaha̱ Ntia̱ṉá,
tu̱nga xi nkúhu nku nda,̱ kju̱aṯéxumaha̱
ngatitsuu̱n tínt'e'éheṉ.

8
B'i ̱ ts'ín tsakúya Pablo̱ nk'ie nga Espiriṯu̱hu̱

Ntia̱̱ná ts'ínk'íéntu tík'unná
1 Kui b'a̱ maha, najmi ta̱ chumi nihi ta̱

n'eṉijéhe̱ ra̱ xu̱ta̱ xi nkuhú mako̱ Cristo̱
Jesu, 2aṯ'aha̱ Espiriṯu̱hu̱ Ntia̱ṉá ts'ínk'íéntu
tík'unkoṉá Cristo̱ Jesu ko̱ tsjáná nku
kju̱aṯéxuma xi ts'ín ndaí̱ná kju̱aṯéxumaha̱
ngatitsuu̱n ko̱ ngabayoo.̱

3Ni xi najmi kamaha̱ kits'ín kju̱aṯéxuma
xi kin'ekjas'eheṉ Moise aṯ'aha̱ as̱unntee̱
y'aha̱ ra̱ xu̱ta̱ ko̱ najmi kam̱aha̱ ts'ií̱ntjusun
ni xi tjít'a, kui nihi xi kits'ín Ntia̱ṉá
nga kits'ín nibá Ntíhi.̱ Ntíu̱ kik'a yjon-
inte xi nkúhu yjoninte ngatitsuhu̱n xu̱ta̱
tu̱ xi y'échjíntjaihi ngatitsuu̱n. B'a̱ ts'ín
kik'ojeṉnkihi Ntia̱ṉá ngatitsun xi tíjñajihiṉ
xu̱ta.̱ 4B'a̱ kits'ín Ntia̱ṉá tu̱ xi ku̱iṯjusuhun
aj̱inná ni nda xi banki kju̱aṯéxumoo,̱ ñá xi
najmi ta̱ tintsu̱baẖaná xi nkú ts'ín mjehe̱
yjonintená. Tintsu̱ba̱ nínáá xi nkú ts'ín
mjehe̱ Espiriṯu̱hu̱ Ntia̱ṉá.

5 A̱t'aha̱ xi as̱unntee̱ y'aha̱ ra̱ nga tjíntu,

kui xi ni xi ts'e̱ as̱unntee̱ ts'ínnkjink'un,
tu̱nga xi Espiriṯu̱hu̱ Ntia̱ṉá y'aha̱ ra̱
nga tjíntu, kui xi ni xi ts'e̱ Espiriṯu̱
ts'ínnkjink'un. 6 Xi ni xi ts'e̱ as̱unntee̱
ts'ínnkjink'un, kui xi ku̱ay̱á, tu̱nga xi ni
xi ts'e̱ Espiriṯu̱hu̱ Ntia̱ṉá ts'ínnkjink'un,
kui xi k'úéntu tík'un ko̱ s'eẖe̱ kju̱aj̱yu.
7A̱t'aha̱ xi ni xi ts'e̱ as̱unntee̱ ts'ínnkjink'un,
kui xi unkie Ntia̱ṉá. Najmi tjíntunkí
kju̱aṯéxumaha̱ Ntia̱ṉá ko̱ najmi maha̱ tsa
b'a̱ iṉcha ts'ií̱n. 8Xi as̱unntee̱ y'aha̱ ra̱ nga
tjíntu, kui xi najmi maha̱ ts'ín ni xi tsjoho̱
Ntia̱ṉá.

9 Tu̱nga máha jun, ja najmi ta̱ as̱unntee̱
y'ahaṉu̱u nga tintsu̱boo̱. Espiriṯu̱hu̱ ní
Ntia̱ṉá y'anu̱u nga tintsu̱boo̱ tsa kju̱axi ̱nga
kui xi tíjñajinnu̱u. Xi najmi tíjñajihiṉ Es-
piriṯu̱hu̱ Jesucristo,̱ kui xi najmi Jesucristo̱
ts'eẖe.̱ 10Tu̱nga tsa Cristo̱ tíjñajinnu̱u, tsuhu̱
ra̱ nga Espiriṯu̱hu̱ títs'ínk'íéntu tík'unnu̱u
ko̱ ja nax̱u̱ tsichumo nginku̱n Ntia̱ṉá,
ndaha tsa ngatitsuu̱n ja kits'ínk'ien yjonin-
tenu̱u. 11Tsa Espiriṯu̱hu̱ xi kits'ínkj'áíyaha̱
Jesu ngabayoo̱ tíjñajinnu̱u, ta̱ kuihi xi
kits'ínkj'áíyaha̱ Jesu ta̱ ts'ií̱nk'íéntu tík'un
yjonintenu̱u xi maha̱ 'me. B'a̱ ts'ií̱nkoṉu̱u
Espiriṯu̱hu̱ Ntia̱ṉá xi tíjñajinnu̱u.

12Kui b'a̱ maha, já nts'e, ja najmi ta̱ tjíhin
tsa ku̱iṉtsu̱baá̱ xi nkúhu xu̱ta̱ xi ts'ín ni xi
mjehe̱ yjonintee.̱ 13 A̱t'aha̱ tsa ku̱iṉtsu̱boo̱
xi nkúhu xu̱ta̱ xi ts'ín ni xi mjehe̱ yjonin-
tee,̱ ku̱ay̱ó. Tu̱nga tsa Espiriṯu̱hu̱ Ntia̱ṉá
n'eḵ'ienkoẖonu ni xi mjehe̱ yjonintenu̱u,
ku̱iṉtsu̱ba̱ tík'un.

14 Ngayjee̱ xi Espiriṯu̱hu̱ Ntia̱ṉá bakú
niy̱áha,̱ kui xi ntíhi ̱Ntia̱ṉá. 15 A̱t'aha̱ Espiri-̱
tu̱ xi kin'ekjóhoo̱n najmi kits'ín manu̱u xu̱-
ta̱ musu̱hu̱ kju̱aḇinkjuu̱n. Kits'ín ma nínu̱u
Ntíhi ̱ Ntia̱ṉá ko̱ ts'ín nga: “Na'̱mi ic̱hí”,
k'úíhií̱n Ntia̱ṉá. 16 Kui Espiriṯu̱hu̱ Ntia̱ṉá
nkuhúmako̱ anim̱aṉá nga tsuya kixi ̱nga ñá
xi ntíhi ̱ Ntia̱ṉá. 17Tsa ñá xi ntíhi ̱ Ntia̱ṉá, ta̱
saḵúná ni xi ts'e.̱ Jesucristo̱ n'eḵjáínkoó̱ho̱
ni xi ts'e̱ Ntia̱ṉá. Tsa nd'ai̱ ̱ tíbitjajíaán
kju̱aṉim̱a̱ xi j'ajin, ta̱ saḵúná kju̱ac̱hánkaha.̱

B'i ̱ts'ín tsakúya Pablo̱ nk'ie nga tíchuyáha̱á
nis̱tjin nga Ntia̱̱ná ts'ií̱n ma kikjinná ntíhi ̱

18B'a̱ mana nga najmi chumi nihi kju̱a'̱un
xi tíbená nis̱tjin nd'ai̱ ̱ tsa ch'ac̱hu̱baḵoẖoná
kju̱ac̱hánkaha̱ Ntia̱ṉá xi kam̱a chjiná as̱ka-
han. 19 Ngayjee̱ ni xi kits'ínnda Ntia̱ṉá

tíiṉcha kuyá ko̱ 'yún mjehe̱ nga s'ej̱ña chji
yá xu̱taẖa xi ntíhi ̱ Ntia̱ṉá. 20 A̱t'aha̱ ni
xi kamandoo̱ najmi ta̱ tjíhiṉ ra̱ nga'yún
xi kis'ehe̱ nga tjuhun. Najmi kui kama
mjehe̱ nga b'a̱ kamat'ain. Ntia̱̱ níná b'a̱
ts'ín y'énda nga b'a̱ kamat'ain. Tu̱nga ta̱
tíkuyahá ra̱ 21 ni xi kamandoo̱ nis̱tjin nga
najmi ta̱ ku̱aṯsúhun. Tíkuyáha̱ nk'ie nga
kam̱a ndaí̱hi ̱ ch'á xi y'anji, nis̱tjin nk'ie nga
b'a̱ ts'ín kam̱a ndaí̱hi ̱xi nkú tsjo ts'ín kam̱a
ndaí̱hi ̱ntíhi ̱Ntia̱ṉá.

22Yaá nga santaha nd'ai̱ ̱ un tíbehe̱ ngay-
jee̱ ni xi kits'ínnda Ntia̱ṉá, xi nkúhu nku
tac̱hju̱ún xi tsíhiṉ ntí. 23 Ko̱ najmi tu̱
nku kui xi un tíbehe.̱ Ta̱ un tíbená
ko̱ ñá. A̱t'aha̱ ja tíjñajinná Espiriṯu̱hu̱
Ntia̱ṉá. Ja kik'ai̱ ̱ títjunná aj̱ihiṉ ngayjee̱ ni
xi n'eḵjáíhií̱n as̱kahan. Nkjún tíbehe̱ ani-̱
maṉá nga tíchuyáhaá̱ nis̱tjin nga ts'ií̱n ma
kikjinná Ntia̱ṉá ntíhi,̱ nis̱tjin nga n'eḵ'anki
yjonintená.

24 A̱t'aha̱ ja kin'ek'ankiná ko̱ tíchuyáhaá̱
ni xi saḵúná, tu̱nga tsa ja kisuya ntsaá̱ ni
xi tíchuyáhaá̱, najmi ta̱ tíchuyá saha̱ raá̱
ni xu'bo.̱ ¿A̱t'aha̱ yá xi kuyáha̱ ni xi ja
tíjñaha?̱ 25Tu̱nga tsa tíchuyáhaá̱ ni xi najmi
kjee̱ yaá, tjíhin nga chuyáhaá̱ santa nkúhu
nga n'ekjáíhií̱n.

26Ta̱ basinkoṉá Espiriṯu̱hu̱ Ntia̱ṉá, aṯ'aha̱
najmi ndjá tjíntuyáná. Najmi yaá ni xi
ku̱iṉcháá, tu̱nga Espiriṯu̱hu̱ ní Ntia̱ṉá bank-
intjáíná. Nk'ie nga nchjaṉtjai un'unná
Espiriṯu̱ nginku̱n Ntia̱ṉá, najmi tjín én xi
ku̱ix̱ínyahaná xi nkú tsu. 27 Ntia̱ṉá xi be
anim̱aẖa̱ xu̱ta,̱ kui xi be mí xi mjehe̱ ts'ií̱n
Espiriṯu̱. A̱t'aha̱ xi nkú ts'ín mjehe̱ Ntia̱ṉá,
b'a̱ ts'ín banki Espiriṯu̱ nga nchjaṉtjai xu̱ta̱
xi Ntia̱ṉá kikjáts'e.̱

B'i ̱ ts'ín tsakúya Pablo̱ xi nkú ts'ín tjoná
Ntia̱̱ná

28Yaá nga ngayjee̱ ni xi mat'ain xu̱ta̱ xi
iṉcha ts'íntjo Ntia̱ṉá, Ntia̱ṉá ts'ínchjén niu̱
ngandaha̱ xu̱ta̱ xu'bo.̱ Ntia̱ṉáhá j'ájihiṉ
xu̱ta̱ xu'bo̱ aṯ'aha̱ b'a̱ ts'ín kama mjehe.̱
29 A̱t'aha̱ xu̱ta̱ xi kikie títjun Ntia̱ṉá, ta̱
y'énda títjun nga b'a̱ ts'ín s'ey̱aha̱ xi nkúhu
Ntíhi,̱ tu̱ xi kui Ntíu̱ kam̱aha Ntí tjun aj̱ihiṉ
já nts'e̱ xi nkjin maha. 30Ko̱ xi y'énda títjun
Ntia̱ṉá, ta̱ j'ájin. Ko̱ xi j'ájin, ta̱ kits'ín
nga tsichu ma nax̱u̱ nginku̱n. Ko̱ xi kits'ín
nga tsichu ma nax̱u̱ nginku̱n, ta̱ kitsjáha̱
kju̱ac̱hánka.

31Kui b'a̱ maha, ¿nkú ku̱ix̱ín sahaná? Tsa

Ntia̱ṉá makoṉá, ¿yá xi ngju̱ai̱ ̱ kontraṉá?
32Kui xi ja y'éjña nga tu̱ nkú tsjáhá Ntíhi.̱
Kits'ínkjas'en Ntíhi ̱ nga kin'ek'ien ngan-
daná. Kui nga tsa kitsjáná Ntíhi,̱ ¿nkú ts'ín
najmi ta̱ tsjáhaná ngayjee̱ ni xi tjín?

33 ¿Yá xi kam̱aha̱ ts'ií̱nk'anji jé xu̱ta̱ xi
Ntia̱ṉá j'ájin? Ntia̱ṉá kits'ín nga nax̱u̱ xu̱ta̱
xi ts'e.̱ 34 ¿Yá xi b'a̱ ku̱iṯsu̱ nga ngatitsun
y'a? Cristo̱ Jesu k'ien ko̱ j'áíya ngáha̱ ra̱
ngabayoo̱ ko̱ tíjñat'aha̱ Ntia̱ṉá nd'ai̱ ̱ nga
tíbankintjáíná. 35 Tjoho̱ ñá Cristo.̱ ¿Yá xi
kam̱aha̱ kjé'aná kju̱aṯjoho?̱ ¿A kju̱aṉim̱a?̱
¿A kju̱aḇoo?̱ ¿A kju̱a'̱unchoo?̱ ¿A kjintío?̱
¿A tu̱ ngaṯ'aha̱ nga x'aá̱n? ¿A ni ch'onk'un
xi mat'aán? ¿A ra̱ ngahá n'eḵ'ienná? 36B'a̱
ma xi nkú ts'ín tjít'a éheṉ Ntia̱ṉá:
Ngaṯ'a ts'i ̱ teheṉte tintsu̱baj̱iiṉ ngabayoo.̱
Xi nkúhu chu̱tsaṉka̱ xi n'ek'ien, b'a̱ ts'ín

baseni ̱ jóo.̱
37 Tu̱nga aj̱ihiṉ ngatentee̱ ni xu'bi ̱ xi

kits'íntjoná ta̱ ts'ín nga tu̱ sahá 'yún n'e
ngana̱ saá. 38A̱t'aha̱ behe̱ k'an nga najmi tjín
xi kam̱aha̱ kjé'aná kju̱aṯjoho̱ Ntia̱ṉá, ndaha
tsa ku̱ay̱áá ko̱ ndaha tsa ku̱iṉtsu̱ba̱ tík'aán,
ta̱ ndahantítsjee̱ ko̱ xi batéxumako̱ xi tjíhiṉ
nga'yún, ta̱ ndaha ni xi tíma nd'ai̱ ̱ ko̱ xi
kam̱a as̱kahan, 39 ta̱ ndaha ni xi nk'a ko̱ xi
naṉka,̱ ta̱ ndaha nku ni xi kits'ínndaNtia̱ṉá.
Najmi tjín xi kam̱aha̱ kjé'aná kju̱aṯjoho̱
Ntia̱ṉá, kju̱aṯjo xi tsakúchjiná nga kitsjáná
Nda̱ Ntia̱ṉá Cristo̱ Jesu.

9
B'i ̱ ts'ín tsakúya Pablo̱ xi nkú ts'ín Ntia̱̱ná

j'ájin xu̱ta̱ xi ntje̱ judio̱ tjeẖeṉ ra̱
1Cristo̱ be nga kju̱axi ̱ ni xi tíxian. Najmi

tíb'anac̱ha.̱ Ko̱ Espiriṯu̱ Santo̱ b'a̱ títsuna
nga b'a̱ tjín ni xi títs'inkjíhiṉ k'an. 2 Tjín
babana ko̱ ix̱í tíneyahá tíma anim̱aṉa.̱ 3Tsa
kam̱a kai, mjena tsa santaha an kam̱a nku
xi najmi nda nginku̱n Ntia̱ṉá ko̱ tsa kjin
kúátej̱ñaha̱ Jesucristo,̱ tsa tu̱ ahá ni b'a̱ ts'ín
kam̱a kúásiṉka̱ já nts'é, kui xi ntjeṉa.̱ 4Xi nt-
je̱ Israel tjeẖeṉ ra.̱ Ntia̱ṉá kits'ín ma ntíhi.̱
Y'ejñajihiṉ ko̱ tsakúchjihi ̱ kju̱ac̱hánkaha.̱
Ni y'éndako̱ ntje̱ cháha̱ ko̱ kitsjáha̱ kju̱aṯéx-
umaha.̱ Tsakúchjihi ̱ xi nkú ts'ín tjíhin nga
ts'ií̱ntsjoho̱ ko̱ kitsúya títjuhu̱n ni xi tsjáha.̱
5Nkuhú ntje̱ chá xi j'ájin Ntia̱ṉá, yo̱ nibaha̱
ra̱ xu̱ta̱ Israel ko̱ aj̱ihiṉ xu̱to̱ tsitjujin xi
kits'ín niba Ntia̱ṉá nk'ie nga kik'a yjoninte

xi nkúhu xu̱ta.̱ Kui xi Ntia̱̱ xi batéxumaha̱
ngayjee̱ ni xi tjín. Kan'etsjo teheṉtehe̱ tu̱
nkjéhé ni. B'a̱ katuma.

6 Tu̱nga najmi j'a tiyahá éheṉ Ntia̱ṉá.
A̱t'aha̱ najmi ngatentee̱ xu̱ta̱ xi y'aha̱ ra̱
ntjeẖe̱ Israel, tsa kui xi xu̱ta̱ Israel kikjin.
7 Ko̱ najmi ngatentee̱ xi y'aha̱ ra̱ ntjeẖe̱
Abraham, tsa kui xi ntí kikjihiṉ Abraham.
A̱t'aha̱ Ntia̱ṉá b'a̱ kitsúhu̱ Abraham: “Ntje̱
xi s'eẖi Isaac niḇaha̱ ra.̱” 8 Kui xi tsuhu̱
ra̱ nga najmi ntí xi kis'ehe̱ Abraham xi
nkú ts'ín s'ená ntí, tsa kui xi ntíhi ̱ Ntia̱ṉá.
Ntí xi kis'e níhi ̱ xi nkú ts'ín kitsúya títjun
Ntia̱ṉá, kui xi kits'ínchjíhi ̱nga kui xi ntjeẖe̱
Abraham. 9 A̱t'aha̱ kui én xu'bi ̱ xi kitsúya
títjuhu̱n Ntia̱ṉá Abraham: “Núni ̱xi nkú ma
nis̱tjin xu'bi ̱ kuakuchjíhi nga'yúnna.̱ Nku
ntíx'iṉ s'ej̱ñaha̱ Sara.̱”

10 Ko̱ najmi tu̱ nku ni xu'bi ̱ kama. B'a̱
ta̱ kamat'ain Rebeca̱ nk'ie nga y'a ntí'yu̱n.
Kui xi kama chju̱úhu̱n Isaac xi ta̱ ntje̱ cháha̱
xu̱ta̱ Israel. 11Ntia̱ṉá kinchjaḵo̱ títjuhu̱n Re-
beca̱ nga kinchjaṉij̱míyaha ntíhi ̱ nk'ie nga
najmi kjee̱ tsin ko̱ najmi kjee̱ ts'ín ni xi nda
ko̱ a ra̱ ni xi ch'onk'un, tu̱ xi ku̱iṯjusuhun
ni xi y'énda títjun Ntia̱ṉá nga j'ájin ntí xi
kama mjehe.̱ A̱t'aha̱ Ntia̱ṉá f'ájin xu̱ta̱ xi
mjehe,̱ najmi f'ájin tu̱ ngaṯ'aha̱ ni nda xi
ts'ín xu̱ta.̱ 12Kui nga b'a̱ kitsúhu̱ ra̱ Rebeca:̱
“Ntí xi tjun tsíu̱n, musu̱hu̱ ntí xi tsjénkiu̱
kam̱a.” 13Xi nkú ts'ín tjít'a éheṉ Ntia̱ṉá nga
b'i ̱ títsu: “Tjo kits'ian Jacob ko̱ kits'in unkie
Esau.”

14 Kui b'a̱ maha, ¿nkú ku̱ix̱íhinná? ¿A
ts'ín Ntia̱ṉá ni xi najmi nax̱u̱ tjín? ¡Najmi!
¡Ndaha tsa mí yjehe! 15 A̱t'aha̱ b'a̱ kitsúhu̱
Moise: “Kam̱a nim̱aṉa xi mjena nga kam̱a
nim̱aṉa, ko̱ kuase nim̱aẖa̱ xi mjena nga
kuase nim̱aẖa.̱” 16 Kui b'a̱ maha, najmi
ngaṯ'aha̱ tsa ni xi mjená ko̱ tsa ni nda xi
tín'eé, tsa kui kju̱aẖa nga nda ts'ínkoẖoná
Ntia̱ṉá. Nda ní ts'ínkoṉá aṯ'aha̱ ma nim̱aẖa̱
ñá. 17 A̱t'aha̱ b'i ̱ ts'ín tjít'a má nga b'a̱ kitsú
Ntia̱ṉá nga kinchjaḵo̱ nda̱ faraon: “Kitsja
xáha tu̱ xi kuakuchjíhina nga'yúnna̱ ko̱ tu̱
xi chaẖana nga ngúsuhu̱n as̱unntee.̱” 18Kui
b'a̱ maha, Ntia̱ṉá ma nim̱aẖa̱ ra̱ xi mjehe̱
nga kam̱a nim̱aẖa̱ ko̱ ts'ín ndjá anim̱aẖa̱ xi
mjehe̱ nga ts'ií̱n ndjá anim̱aẖa.̱

B'i ̱ ts'ín tsakúya Pablo̱ xi nkú ts'ín Ntia̱̱ná
bakúchji kju̱a̱kjaha̱n ko̱ kju̱a̱tsentaha̱

19 Kutsa b'aẖá ku̱ix̱ínní: “¿Mí nihi xi
ts'ií̱nnijéhená Ntia̱ṉá yo̱ ni ̱ma? A̱t'aha,̱ ¿yá
xi ma fi kontraẖa̱ ni xi mjehe̱ Ntia̱ṉá?”

20 ¿Yáhá ni ji nda,̱ tsa ku̱iṉchíhi ̱ kuen-
ta̱ Ntia̱ṉá? Nku ndjií̱ najmi ma: “¿Á
b'a̱ n'e kin'endahaní?”, tsa ku̱iṯsu̱hu̱ xi
kits'ínndaha.̱ 21 ¿A najmi tjíhín ra̱ kixi ̱
nda̱ xi ts'ínnda ndií̱u̱ nga ts'ií̱nko̱ nintee̱
xi nkú ts'ín mjehe?̱ Ta̱ kuihi nintee̱ kam̱a
ts'ií̱nndako̱ nku ndjií̱ xi sasíjña tsjo ko̱ nku
xi n'echjén teheṉte.

22Ntia̱ṉámjehe̱ nga ku̱aḵúchji kju̱aḵjahaṉ
ko̱ nga k'u̱éjña chji nga'yúhu̱n. Tu̱nga
títs'ín chúkju̱aẖa ko̱ títs'íntsentako̱ xu̱ta̱ xi
niḇajennehe̱ kju̱aḵjahaṉ, kui xi xá n'eḵjehe.
23B'a̱ títs'ínNtia̱ṉá tu̱ xi chaẖa̱ ra̱ xi nkú ts'ín
chánka kju̱ac̱hánka xi tjínkoẖo̱ xu̱ta̱ xi tíma
nim̱aẖa,̱ xu̱ta̱ xi ja y'énda títjun nga tsjáha̱
kju̱ac̱hánkaha.̱

24Ñá xu̱ta̱ xu'bo.̱ Ntia̱ṉá j'ájinná najmi tu̱
nku aj̱ihiṉ xu̱ta̱ xi ntje̱ judio̱ tjeẖeṉ ra,̱ tu̱ sa
ní ko̱ ta̱ aj̱ihiṉ xi najmi ntje̱ judio̱ tjeẖeṉ ra.̱
25B'a̱ kama xi nkú ts'ín y'ét'a éheṉ Ntia̱ṉá
nda̱ profeta̱ Osea̱ nga b'i ̱ títsu:
Xu̱ta̱ xi najmi xu̱taṉa,̱ kui xi ts'in ma xu̱ta-̱

na.̱
Ko̱ xi najmi kits'intjá, kui xi ts'intjá.
26Ko̱ xi má nga b'a̱ kik'ihiṉ xu̱ta:̱
“Jun xi najmi xu̱taṉa̱ mahanu”,
b'a̱ k'úíiṉ nga kui xi ntíhi ̱ Ntia̱ṉá xi tíjña

tík'uu̱n.
27 Ko̱ b'a̱ ta̱ kitsú nda̱ profeta̱ Isaia̱ nga

kinchjaṉij̱míyaha xu̱ta̱ Israel: “Ndaha tsa
b'a̱ ts'ín nkjin maha xu̱ta̱ Israel xi nkú
joyaha tsumí xi tjíndai ntáchak'uu̱n, tu̱nga
tu̱ chubahá xi n'eḵ'anki. 28 A̱t'aha̱ ja
ts'ií̱ntjusun xatí Ntia̱ṉá ni xi kitsú nga kam̱a
nga ngúsuhu̱n as̱unntee.̱” 29Xi nkú nga ta̱
kitsú títjun Isaia̱ nk'ie nga b'i ̱ kitsú:
Tsa najmi y'éjña saná ntje̱ Ntia̱ṉá xi tjíhiṉ

nga'yún,
ja ra̱ b'a̱ ta̱ kamat'aán tsakai xi nkúhu xu̱ta̱

Sodoma̱
ko̱ tsichu ma raá̱ tsakai xi nkúhu xu̱ta̱ Go-

morra.̱
B'i ̱ ts'ín tsakúya Pablo̱ yá xi na̱xu̱ bichú ma

nginku̱n Ntia̱̱ná
30Kui b'a̱ maha, ¿nkú ku̱ix̱íhinná? Xu̱ta̱ xi

najmi ntje̱ judio̱ tjeẖeṉ ra,̱ xi najmi tsangis-
jai nga nax̱u̱ k'úéntu nginku̱n Ntia̱ṉá, kui xi
nax̱u̱ tsichu ma nginku̱n Ntia̱ṉá. Kis'ejihiṉ
Ntia̱ṉá, kui nga nax̱u̱ tsichu maha. 31Tu̱nga

máha xu̱ta̱ xi ntje̱ judio̱ tjeẖeṉ ra,̱ iṉcha
tsangisjáí nga ts'ií̱ntjusun kju̱aṯéxuma xi
kin'ekjas'eheṉ Moise, tu̱ xi b'a̱ ts'ín nax̱u̱
k'úéntuhu nginku̱n Ntia̱ṉá, tu̱nga najmi
tsichukju̱aẖá ra.̱

32¿Á b'a̱ kamaha? A̱t'aha̱ najmi tsangisjáí
nga nax̱u̱ k'úéntu nginku̱n Ntia̱ṉá xi nkúhu
xu̱ta̱ xi s'ejihiṉ Ntia̱ṉá. Tu̱ sa ní iṉcha kama
mjehe̱ nga ts'ií̱ntjusun ni xi tjít'a kju̱aṯéxu-
moo̱ tu̱ xi b'a̱ ts'ín nax̱u̱ ku̱ic̱hú maha kai.
Iṉcha kisaténki ndjio̱̱ xi saténki xu̱ta.̱ 33B'a̱
kama xi nkú ts'ín tjít'a:
An k'uejñá nanki Sion nku ndjio̱̱ xi saṯénki

xu̱ta,̱
nku nax̱i ̱ xi ts'ií̱nxuntuhu̱.
Tu̱nga xi s'ej̱ihiṉ xi ts'in nibá,
kui xi najmi saḵúhu̱ kju̱as̱uba.

10
1 Jun já nts'e, nk'ie nga nchjaka̱ Ntia̱ṉá,

bankintjá xu̱ta̱ Israel, aṯ'aha̱ mjena nga
n'eḵ'anki. 2 A̱t'aha̱ kam̱a xínya nga kui
xi 'yún tíiṉcha bangisjai ni xi ts'e̱ Ntia̱ṉá,
tu̱nga najmi iṉchamankjihín ra̱ xi nkú ts'ín
tjíhin nga iṉcha ts'ií̱n. 3Najmi kamankjihiṉ
nga Ntia̱ṉá tu̱ tsjáhá ra̱ xu̱ta̱ xi s'ejihiṉ
nga nax̱u̱ kam̱a. Tu̱ sa ní kuenta ts'e̱ suba
iṉcha tsangisjai xi nkú ts'ín nax̱u̱ ku̱ic̱hú
ma nginku̱n Ntia̱ṉá. Najmi kits'ín nim̱aḵju̱a̱
yjoho̱ tsa ts'ií̱nkjáíhiṉ nga Ntia̱ṉá tu̱ tsjáhá
ra̱ xu̱ta̱ nga nax̱u̱ kam̱a nginku̱n. 4 A̱t'aha̱
tsichutjusun kju̱aṯéxuma xi kin'ekjas'eheṉ
Moise nk'ie nga j'ai Cristo,̱ tu̱ xi nax̱u̱
ku̱ic̱hú maha nginku̱n Ntia̱ṉá ngayjee̱ xi
s'ej̱ihiṉ.

B'i ̱ ts'ín tsakúya Pablo̱ nk'ie nga ngayjee̱
xu̱ta̱ xi s'ejihiṉ Ntia̱̱ná na̱xu̱ bichú ma nginku̱n
Ntia̱̱ná

5B'i ̱ ts'ín y'ét'a Moise xi nkú ts'ín nax̱u̱
bichú maha xu̱ta̱ xi ts'íntjusun kju̱aṯéxuma
xi kin'ekjas'eheṉ Moise. B'i ̱ kitsú: “Xi
ts'ií̱ntjusun ni xi tjít'a kju̱aṯéxumoo,̱
ngaṯ'aha̱ kju̱aṯéxumoo̱ saḵúhu̱ ra̱ nga
k'úéjña tík'un.” 6 Tu̱nga b'iẖí ts'ín y'ét'a
ngá xi nkú ts'ín nax̱u̱ bichú maha xu̱ta̱
xi s'ejihiṉ Ntia̱ṉá: “Najmi tu̱ b'i ̱ ts'ín
n'enkjíntak'uin: ¿Yá xi ngju̱ai̱ṉji ndjio̱j̱mi
ján?” Tsuhu̱ ra̱ éiṉ tsa n'e̱ nibájen xi ts'ií̱n
niba Ntia̱ṉá ngajoho.̱ 7 Ko̱ b'i ̱ ta̱ kitsú ya:
“Ko̱ najmi tu̱ b'i ̱ ts'ín n'enkjíntak'uin: ¿Yá
xi ngju̱ai̱ ̱kinte t'anankiu̱?” Tsuhu̱ ra̱ éiṉ tsa
chjúsíntjeṉ xi ts'ií̱n niba Ntia̱ṉá ngajoho̱

aj̱ihiṉ xu̱ta̱ k'ieṉ. 8B'i ̱kitsú Moise: “Tíjñat'a
tiñahi éheṉ Ntia̱ṉá, tsu̱'bai ko̱ anim̱aẖi ̱
tíjñat'a.” Kui éiṉ xi tíb'enij̱míi ̱ nd'ai̱,̱ én
xi tsu nga xu̱ta̱ tjíhin nga s'ej̱ihiṉ Ntia̱ṉá.

9 A̱t'aha̱ tsa tsu̱'bai ku̱iṯjuhu nga n'eḵiei
yjohi ̱ nga Jesu xi Nda̱ Ntia̱ṉá, ko̱ tsa
ngayjehe anim̱aẖi ̱ s'ej̱ihin nga Ntia̱ṉá
kits'ínkj'áíya ngáha̱ ra̱ Jesu ngabayoo,̱
n'eḵ'ankihi. 10 A̱t'aha̱ aj̱in anim̱aẖa̱ ní xu̱ta̱
nibáha̱ ra̱ nga s'ejihiṉ Ntia̱ṉá, tu̱ xi nax̱u̱
bichú maha. Ko̱ ts'a bitjuhu nga b'a̱ tsu nga
Jesu xi Nda̱ Ntia̱ṉá, tu̱ xi n'ek'ankihi.

11B'i ̱ ts'ín tjít'a éheṉ Ntia̱ṉá: “Xi s'ej̱ihiṉ
Ntia̱ṉá najmi saḵúhu̱ kju̱as̱uba.” 12 A̱t'aha̱
nkuhú chasehe̱ ra̱ xu̱ta̱ xi ntje̱ judio̱ tjeẖeṉ
ra̱ ko̱ xi najmi ntje̱ judio̱ tjeẖeṉ ra.̱ A̱t'aha̱
nkuhú maha Nda̱ Ntia̱ẖa̱ ngayjee̱ xu̱ta̱ ko̱
tsjáha̱ ngayjee̱ xi ku̱iṉchjaḵoẖo̱ kju̱aṉchiṉá
xi tjíhiṉ. 13 A̱t'aha̱ b'i ̱ ts'ín tjít'a: “N'eḵ'anki
ngayjee̱ xi ts'ií̱nkjáíhiṉ nga kui xi Nda̱
Ntia̱ṉá.”

14Tu̱nga xu̱ta̱ xi najmi kjee̱ s'ejihiṉ, ¿nkú
ts'ín ts'ií̱nkjáíhiṉ ra̱ nga kui xi Nda̱ Ntia̱ṉá?
¿Nkú ts'ín s'ej̱ihiṉ ra̱ xi najmi kjee̱ nt'é yáha
kui? ¿Nkú ts'ín ku̱iṉt'éhe tsa najmi tjín
xi k'u̱énij̱míhi?̱ 15 ¿Nkú ts'ín k'u̱énij̱míhi
xu̱ta̱ tsa najmi s'eṯ'a xáha nga k'u̱énij̱mí?
A̱t'aha̱ b'i ̱ ts'ín tjít'a: “Á b'a̱ tsjo tjíhin nga
f'aik'úhunná xi b'énij̱míná én nda tsu.”

16 Tu̱nga najmi ngayjeeẖé xu̱ta̱ Israel
kits'ínsihiṉ én nda tsuhu̱ Ntia̱ṉá. B'i ̱ kitsú
Isaia:̱ “Ji Ntia̱,̱ ¿yá xi kis'ejihiṉ én xi
y'enij̱míi?̱” 17Kui b'a̱ maha, s'ejinná Ntia̱ṉá
nk'ie nga nu'yáá éheṉ, ko̱ nu'yáá éeṉ nk'ie
nga s'enij̱míná Jesucristo.̱ 18 Tu̱nga b'aẖá
xian: ¿A najmi kinu'yáhá éeṉ? Johoṉ,
kinu'yá. A̱t'aha̱ b'i ̱ ts'ín tjít'a:
Nga ngúsuu̱n as̱unntee̱ kinu'yá ntaẖa,̱
santaha má fekuhu̱ as̱unntee̱ tsichu éheṉ.

19Ko̱ b'i ̱ ta̱ xin ya: ¿A najmi iṉcha kikiehé
xu̱ta̱ Israel ni xu'bi?̱ Tjun Moise b'i ̱ ts'ín
y'ét'a éheṉ Ntia̱ṉá:
An ts'ian nga jun kam̱a xintak'un
xi tu̱ a xu̱taẖá,
ko̱ ts'ian nga n'eḵjankoo̱
xi najmi chumi nihi xi mankjihiṉ.

20Ko̱ as̱kahan kama k'un Isaia̱ nga b'i ̱ ta̱
ts'ín y'ét'a éheṉ Ntia̱ṉá:
Xi najmi tsangisjaina, kui xi kisakúhu̱ an,
ko̱ xi najmi kingjásjaiyana, kui xi

tsakuchjíhi ̱yjona.̱

21 Ngaṯ'a ts'e̱ xu̱ta̱ Israel b'i ̱ ts'ín tjít'a:
“Nku nis̱tjin ntanta kik'ana nga kingjen-
téhe̱ ntsa̱ nku nax̱iṉantá xi najmi nt'é'én ko̱
si.”

11
B'i ̱ ts'ín tsakúya Pablo̱ nk'ie nga ta̱ tjín

a̱jihiṉ xu̱ta̱ xi ntje̱ judio̱ tjeẖeṉ ra̱ xi ja ts'anki
1Kui nga b'a̱ xihinna, ¿a kits'ín t'axíhín

Ntia̱ṉá xu̱taẖa?̱ ¡Najmi! ¡Ndaha tsa mí
yjehe! A̱t'aha̱ ta̱ nda̱ Israel ná, ntjeẖe̱
Abraham. Ntje̱ cháná Benjamin y'ahana.
2Najmi y'éjña t'axín Ntia̱ṉá xu̱ta̱ xi ts'e̱ xi
j'ájin títjun. ¿A najmi yanú xi nkú ts'ín tjít'a
xu̱ju̱n éheṉ Ntia̱ṉá má nga nda̱ profeta̱ Elia̱
kinchjaḵo̱ Ntia̱ṉá ko̱ tsatéjéne xu̱ta̱ Israel?
B'i ̱ ts'ín tjít'a: 3“Ji Ntia̱,̱ ja kits'ínk'ien xu̱ta̱
xu'bi ̱ já profeta̱ xi ts'i ̱ ko̱ ja kits'ínkatsún
nac̱han chjeẖi.̱ Tu̱ nkuhú an tíij̱ña sa. Ta̱
iṉchamjehe̱ ta̱ ts'ií̱nk'ienna.” 4Tu̱nga b'aẖá
kitsú Ntia̱ṉá: “Ja kits'in ts'aṉ yatu mii ̱ já xi
najmi tsasinkúnch'int'aha̱ ntia̱̱ Baal.”

5 B'a̱ ta̱ tíma nis̱tjin nd'ai̱.̱ Tu̱ ngaṯ'aha̱
kju̱aṉdaha̱ Ntia̱ṉá tjíntu sa chuba xu̱ta̱ xi
Ntia̱ṉá j'ájin. 6Tsa tu̱ ngaṯ'aha̱ kju̱aṉdaha̱
Ntia̱ṉá kichj'ajihin xu̱tai̱,̱ tsuhu̱ ra̱ nga na-
jmi kichj'ajin tu̱ ngaṯ'aha̱ ni nda xi iṉcha
kits'ín. A̱t'aha̱ tsa tu̱ ngaṯ'aha̱ ni nda xi
iṉcha kits'ín xu̱ta̱ kichj'ajihin, kju̱aṉdaha̱
Ntia̱ṉá najmi ta̱ chjíhi ̱ ra̱ ma.

7Kui b'a̱ maha, ¿mí nihi xi kama? Najmi
kisakúhu̱ ni xi tsangisjáí xu̱ta̱ Israel. Xi
j'ájin ní Ntia̱ṉá, kui ní xi kisakúhu̱ niu̱.
Xingisoo̱ kama ndjá anim̱aẖa.̱ 8 B'a̱ kama
xi nkú ts'ín tjít'a: “Ntia̱ṉá kitsjáha̱ xu̱-
ta̱ xu'bo̱ kju̱aṉkjintak'un tiya, tunku̱n xi
najmi sku̱eḵoẖo ko̱ tjaḇax̱ínñju xi najmi
ku̱iṉt'ékoẖo santaha nis̱tjin nd'ai̱.̱”

9Ko̱ b'i ̱ ta̱ kitsú ya David:
Kasaténkiko̱ s'íhi ̱xu̱ta̱ xu'bo,̱
ta̱ kuihi kats'ínndyjajihiṉ ko̱ kats'ínk'íéchjíhi.̱
10 Iṉcha katuma ka̱ tu̱ xi najmi ta̱ sku̱eẖe,
ko̱ musu̱ iṉcha katuma sín.

B'i ̱ts'ín tsakúya Pablo̱ nk'ie nga ta̱ n'eḵ'anki
xu̱ta̱ xi najmi ntje̱ judio̱ tjeẖeṉ ra̱

11 Kui nga b'a̱ xihinna, ¿a tu̱ niy̱á
kis'entuhú xu̱ta̱ Israel nk'ie nga kisaténki?
¡Najmi! ¡Ndaha tsa mí yjehe! B'i ̱ ní
kama. Tu̱ ngaṯ'aha̱ nga najmi kint'é'éheṉ
Ntia̱ṉá xu̱ta̱ Israel, kui nga j'aihi ̱ ra̱ én
xi ts'ií̱nk'ankihi ̱ xu̱ta̱ xi najmi ntje̱ Israel
tjeẖeṉ ra,̱ tu̱ xi b'a̱ ts'ín kam̱a xintak'uhun

xu̱ta̱ Israel. 12 Tsa tu̱ ngaṯ'aha̱ nga najmi
kint'é'éhen Ntia̱ṉá xu̱ta̱ Israel, tsa kui
ngaṯ'oo̱ kisakúhu̱ ra̱ kju̱aṉchiṉáha̱ Ntia̱ṉá
xu̱ta̱ xi tjín as̱unntee,̱ ko̱ nk'ie nga kisaténki
Israel kisakúhu̱ kju̱aṉchiṉáha̱ Ntia̱ṉá xu̱ta̱
xi najmi ntje̱ Israel tjeẖeṉ ra,̱ ¿nkú sa kam̱a
nk'ie nga saḵú ngáha̱ ra̱ xu̱ta̱ Israel aṉte xi
ts'e̱ nginku̱n Ntia̱ṉá?

13 Tínchjakoṉu̱u jun xi najmi ntje̱ Is-
rael tjeẖeṉnu̱u. Ntia̱ṉá kits'ín mana nda̱
postru̱hu̱ xu̱ta̱ xi najmi ntje̱ Israel tjeẖeṉ ra̱
ko̱ xinya kju̱ac̱hánkaha̱ xána.̱ 14 B'a̱ ts'ian
tsa tu̱ ahá ni ngaṯ'anu̱u kam̱a xintak'uhun
ntjeṉa,̱ tsa tu̱ xi b'a̱ ts'ín n'eḵ'ankihi k'u̱a.̱
15 A̱t'aha̱ kisakúhu̱ kju̱aj̱yu nginku̱n Ntia̱ṉá
xu̱ta̱ xi tjín as̱unntee̱ nk'ie nga kin'e t'axín
xu̱ta̱ Israel. Kui nga, ¿nkú sa kam̱a nk'ie
nga n'eḵjáín ngáha̱ ra?̱ Saḵú ngáha̱ ra̱ nga
k'úéntu tík'un xu̱ta̱ k'ieṉ.

16 Tsa tsje nginku̱n Ntia̱ṉá na'̱yu̱ xi
n'endakoẖo niṉku̱aṉ chje̱ xi 'bai̱ ̱ tjuhu̱n
Ntia̱ṉá, tsuhu̱ ra̱ nga ta̱ tsje ngayjee̱ na'̱yu̱
niṉku̱oṉ. Tsa tsje nginku̱n Ntia̱ṉá kjam̱aẖa̱
nku yá, tsuhu̱ ra̱ nga ta̱ tsje tjiaha.̱ 17Xu̱ta̱
Israel, kui xi nkú joyaha tjia xi kitit'áha̱
nku yá olibo,̱ ko̱ ji xi nkú joyaha tjiaha̱ yá
olibo̱ jñá. Tu̱nga jihí kis'et'ai aṉtehe̱ tjia xi
kitit'óo̱ ko̱ kisakút'aihi kju̱aṯík'un xi tíjñajin
kjam̱aẖa̱ yá olibo̱ xi ndoo.̱ 18Tu̱nga najmi tu̱
nk'ahá n'esjei yjohi,̱ tsa b'a̱ ku̱ix̱ín nga ji xi
'yún nda sai nga tjia xi kitit'óo.̱ Tsa mjehi
nk'a n'es̱jei yjohi,̱ tu̱ sahá n'eḵj'áítsjein nga
kjam̱aẖa̱ yóo̱ y'aha ri. Najmi ji xi kich'ai
kjam̱o.̱

19 Kutsa b'aẖá ku̱ix̱ín: “Tu̱ xi an
s'eṯ'ahana aṉtehe̱ yóo,̱ kui nga kitit'áha.”
20 B'a̱ tjín. Tu̱nga kitit'áhá aṯ'aha̱ najmi
kis'ejihiṉ Ntia̱ṉá, ko̱ ji ndjá tisinjñai
nd'ai̱ ̱ aṯ'aha̱ s'ejihin. Kui nga najmi tu̱
n'enkjíntak'uhunni tsa ji xi 'yún nda sai.
Tu̱ sa ní tiṉkjúín Ntia̱ṉá. 21A̱t'aha̱ tsa Ntia̱ṉá
najmi kits'ínndyjat'aha̱ tjia xi ndaha̱ yá
olibo,̱ ¿a tu̱ kjeẖé ji ts'ií̱nndyjat'ahi nga tu̱
kisut'aní yóo?̱

22Chas̱ei̱ ̱ xi nkú ts'ín nda ko̱ ndjá ts'ínko̱
Ntia̱ṉá xu̱ta.̱ Ndjá kits'ínko̱ xi kisaténki ko̱
ji nda kits'ínkoẖi. Ko̱ nda ts'ií̱nkoẖi tsa tu̱
nku ku̱iṉchunjínní kju̱aṉdaha.̱ Tu̱nga tsa
najmi b'a̱ n'ei̱,̱ ko̱ ta̱ ji ku̱ic̱hát'ahi. 23Ko̱ ta̱
xu̱ta̱ Israel, tsa ngju̱ai̱ḵj'áha̱ ra̱ anim̱aẖa̱ ko̱
s'ej̱ihiṉ Ntia̱ṉá, k'u̱ai̱ ̱ ngáha̱ ra̱ aṉte xi ts'e.̱
A̱t'aha̱ tjíhiṉ nga'yúnNtia̱ṉá nga tsjá ngáha̱

ra̱ aṉte xi ts'e̱ xu̱ta̱ Israel aj̱ihiṉ yá olibo.̱
24 A̱t'aha̱ ji xi nkú joyaha tjiaha̱ yá olibo̱ jñá
tu̱ kis'et'aní aṉtehe̱ yá olibo̱ xi ndoo.̱ Kui b'a̱
maha, ¿a najmi kam̱ahá k'u̱ai̱ ̱ngáha̱ ra̱ xu̱ta̱
Israel aṉtehe?̱ A̱t'aha̱ kui xi tjia xi ndoo.̱

B'i ̱ ts'ín tsakúya Pablo̱ nk'ie nga kama ni-̱
ma̱ha̱ Ntia̱̱ná ngayjee̱ xu̱ta̱

25 Jun já nts'e, mjena nga choo̱ nku ni
xi y'éjña 'ma Ntia̱ṉá, tu̱ xi najmi nk'a
n'es̱jehenu yjonu̱u. K'u̱a̱ xi tjín aj̱ihiṉ
xu̱ta̱ Israel kama ndjá anim̱aẖa.̱ B'a̱
kam̱a santa nkúhu nga saḵúntehe̱ nginku̱n
Ntia̱ṉá ngayjee̱ xu̱ta̱ xi najmi ntje̱ Israel
tjeẖeṉ ra.̱ Kui xi tjíhin nga n'eḵ'anki.
26Nk'ie nga ja b'a̱ kam̱a, ta̱ n'eḵ'anki ngayjee̱
xu̱ta̱ Israel. Xi nkú ts'ín tjít'a éheṉ Ntia̱ṉá:
Nanki Sion niḇaha xi ts'ií̱nk'anki xu̱taṉa,̱
kui xi kjéxihiṉ kju̱ac̱h'onk'uhu̱n ntjeẖe̱ Ja-

cob.
27Kui nii ̱ xi y'endáka̱ xu̱taṉa̱ nga ts'ian,
nk'ie nga ja kjexíán ngatitsuhu̱n.

28Najmi mjehe̱ xu̱ta̱ Israel én nda tsuhu̱
Ntia̱ṉá. Ngandanu̱u xu̱ta̱ kontraẖa̱ Ntia̱ṉá
tsichu ma. Tu̱nga tjohó ra̱ Ntia̱ṉá xu̱ta̱
Israel tu̱ ngaṯ'aha̱ nga Ntia̱ṉá j'ájin ntje̱
cháha.̱ 29 A̱t'aha̱ najmi kje'á Ntia̱ṉá ni xi tsjá
ko̱ ta̱ ndaha najmi ts'ín t'axín xu̱ta̱ xi j'ájin.

30 Nis̱tjin nk'ie, najmi kinu'yá'óhoo̱n
Ntia̱ṉá, tu̱nga tíbase nim̱aẖánu̱u nd'ai̱ ̱ tu̱
ngaṯ'aha̱ nga najmi kint'é'én xu̱ta̱ Israel.
31 Ko̱ santaha nis̱tjin nd'ai̱ ̱ najmi tínt'é'én
xu̱ta̱ Israel, tu̱ xi ta̱ chas̱e̱ nim̱aẖa̱ ra̱ tu̱
ngaṯ'aha̱ nga jun kichase nim̱aṉu̱u. 32 B'i ̱
tjíhiṉ ra̱ nii.̱ Ndaha nku xu̱ta̱ xi tjín najmi
nt'é'éheṉ Ntia̱ṉá. Ntia̱ṉá y'éjñaha̱ xu̱ta̱
nga najmi kint'é'én, tu̱ xi nkuhú nga kam̱a
nim̱aẖa̱ ra̱ ngayjee.̱

B'i ̱ ts'ín kits'íntsjoho̱ Pablo̱ Ntia̱̱ná
33 ¡Á b'a̱ nkjún ts'ín chánkaha

kju̱aṉchiṉáha̱ Ntia̱ṉá! ¡Á b'a̱ nkjún ts'ín
naṉka̱ ts'ínnkjink'uhun ko̱ á b'a̱ nkjún ts'ín
tsehe kju̱aṉkjintak'uhu̱n! Najmi tjín xi
mankjihiṉ ni xi ts'ín Ntia̱ṉá ko̱ najmi ch'a
maha̱ tsuya á b'a̱ ts'íhin.
34 A̱t'aha,̱ ¿yá xi be xi nkú ts'ín

ts'ínnkjink'un Ntia̱ṉá?
¿Yá xi kitsúyaha̱ ni xi tjíhin nga ts'ií̱n?
35¿Yá xi kits'ínkienyaha̱ tsa mí nihi,
tu̱ xi Ntia̱ṉá tjíhin nga ts'ií̱nk'óya ngáha̱ ra?̱
36 A̱t'aha̱ Ntia̱ṉá kits'ínnda ngayjee̱ ni xi
tjín. Ngaṯ'aha̱ ko̱ nga tsjoho̱ tjíhin niu̱.

¡N'eḵié yjoná nga tjíhiṉ kju̱ac̱hánka Ntia̱ṉá
tu̱ nkjéhé ni! B'a̱ katuma.

12
B'i ̱ts'ín tsakúya Pablo̱ xi nkú ts'ín tintsu̱ba̱á

nd'a̱i ̱ nga ja yjankiá Cristo̱
1 Kui b'a̱ maha, já nts'e, aṯ'aha̱ tíbase

nim̱aṉá Ntia̱ṉá, kui nga tíbankihiṉu̱u nga
ngayjehe tak'un n'eṯsjohoo̱ Ntia̱ṉá, nga
n'eḵjas'ohoo̱n yjonu̱u xi nkú joyaha nku
chje̱ tík'un xi tsje ko̱ xi sasíhiṉ Ntia̱ṉá.
2Najmi tu̱ bintsu̱boo̱ xi nkú ts'ín tjíntu xu̱ta̱
as̱unntee.̱ Tu̱ sa ní n'eḵ'óntjaiyo yjonu̱u
xi nkú ts'ín Ntia̱ṉá títs'ín tseṯse̱ kju̱aṉkjin-
tak'unnu̱u, tu̱ xi b'a̱ ts'ín kam̱ankjihiṉnu̱u
ni xi mjehe̱ Ntia̱ṉá, ni xi nda, xi sasíhiṉ ko̱
xi ja nda tsichu ma.

3 Nga nkúnkú jun tínchjakoṉu̱u, aṯ'aha̱
Ntia̱ṉá kitsjána kju̱aṉdaha.̱ Najmi tu̱ nk'a
n'esjo yjonu̱u. Nkú ní ts'ín tjíyanu̱u. B'a̱
ts'ín n'es̱jo yjonu̱u xi nkú ts'ín kitsjánu̱u
Ntia̱ṉá nga s'ej̱innu̱u. 4 A̱t'aha̱ xi nkú ts'ín
nkjin tíkjá maha ni xi y'aha̱ yjonintená ko̱
xi nkú ts'ín kj'aí̱ kj'aí̱ xá xi kik'aẖi ̱ nga
nkúnkú, 5 b'a̱ ta̱ joyaha ñá. Nkjin mahaná
tu̱nga nkuhú yjoninte kamakaá̱ Cristo.̱ Nga
nkúnkáá kich'aá xinkiá̱.

6Kj'aí̱ kj'aí̱ ni xi maná n'eé. Kui kju̱aṉda
xi kitsjáná Ntia̱ṉá nga nkúnkáá. Xi Ntia̱ṉá
kitsjáha̱ éheṉ tu xi ts'ií̱nkjas'ehen, kui xi
katsúya éheṉ Ntia̱ṉá xi nkú ts'ín kik'ai̱ẖi ̱
nga s'ejihiṉ. 7 Xi kik'ai̱ẖi ̱ nga ku̱as̱iṉko̱
xu̱ta,̱ kui xi katasinko̱ xu̱ta.̱ Xi kik'ai̱ẖi ̱
nga ku̱aḵúya, kui xi katakúya. 8Xi kik'ai̱ẖi ̱
nga tsjá nga'yún, kui xi katsjá nga'yún.
Xi kik'ai̱ẖi ̱ nga tsjá too̱n, kui xi ngayjehe
anim̱aẖa̱ katsjá too̱n. Xi kik'ai̱ẖi ̱ nga tsjén
títjun, kui xi kixi ̱ katjiko̱ xáha.̱ Xi kik'ai̱ẖi ̱
nga ku̱as̱e̱ nim̱aẖa̱ xu̱ta,̱ kui xi tsjo kat'ehe̱
nga b'a̱ kats'ín.

B'i ̱ ts'ín tsakúya Pablo̱ nk'ie nga kju̱a̱tjo
tíjñajinná

9 N'eṯjó kju̱axi ̱ xinkiu̱. Najmi tu̱
n'esiuhu̱un ni xi ch'onk'un. Ni xi nda
ch'a̱ ntsja ntsjon. 10B'i ̱ ngján n'eṯjó xinkiu̱
xi nkú ts'ín tjoho̱ xinkjín xi nts'e̱ maha,
aṯ'aha̱ nts'ohó mahaṉu̱u xinkiu̱. 'Yún
chaṉkjún so xinkiu̱. 11 Kixi ̱ n'oo̱ ni xi
tín'o ko̱ najmi tu̱ n'ets'o. Tu̱ xí tsjohó
kat'ehe̱ anim̱aṉu̱u nga n'oo̱ ni xi mjehe̱
Nda̱ Ntia̱ṉá. 12Tsjo kat'enu̱u nga chúyohoo̱
ni xi tsjánu̱u Ntia̱ṉá. N'ec̱húkju̱o kju̱a'̱un

xi tíyo. Najmi tu̱ n'ekj'ajiun nga chu̱bakoo̱
Ntia̱ṉá. 13 Tjohoo̱n ni xi ndyjat'áha̱ xu̱ta̱
xi yjanki Ntia̱ṉá ko̱ nda n'eḵjóhoo̱n xi
ku̱ic̱húk'unnu̱u.

14 Chu̱bantjo xu̱ta̱ xi tjeṉnki unkienu̱u.
B'a̱ t'ihu̱un Ntia̱ṉá nga nda kats'ínkoẖo.̱
Najmi tu̱ ni xi najmi nda binchinó nga
kam̱at'ain. 15Tsjo kat'ekoṉu̱u xi tsjo tjíhiṉ.
Ch'ií̱ko̱ xi tíkjintá. 16B'i ̱ ngján nda chas̱oẖo̱
xinkiu̱. Najmi tu̱ nk'a katumanu̱u yjonu̱u.
Tu̱ sa ní nda chas̱oẖo̱ xu̱ta̱ x'aṉ. Najmi tu̱
xu̱ta̱ nkjink'un n'e ma su̱boo̱ yjonu̱u.

17 Najmi tu̱ ch'on n'ohoo̱ xi ch'on
títs'ínnu̱u. Chas̱e̱ nínú xi nkú ts'ín nda
kam̱a n'oẖo̱ ngayjee̱ xu̱ta.̱ 18Tsa kam̱a, tsa
ay̱a ntsoo̱ tíjña, kas'ekoṉu̱u kju̱aj̱yu ngayjee̱
xu̱ta.̱ 19 Já nts'ena,̱ najmi tu̱ n'e ngajoyo ni
xi tín'enu̱u. A̱ya ntsja ní Ntia̱ṉá t'ejñayo
xi b'a̱ títs'íu̱n. A̱t'aha̱ b'i ̱ ts'ín tjít'a éheṉ
Ntia̱ṉá: “Ahán xi k'uasjé chjíá, an xi tsjaha̱
chjíhi.̱ B'a̱ títsu Ntia̱ṉá.” 20B'i ̱ ta̱ ts'ín tjít'a
ya: “Tsa tíma bjoho̱ nda̱ kontraẖi,̱ tjeihiṉ
ni xi kjiṉe.̱ Tsa tíma xintáha,̱ tjeihiṉ ntá
xi k'úí. A̱t'aha̱ tsa b'a̱ n'ei̱,̱ tu̱ ni xí kam̱a
subahá ra̱ nda̱ kontraẖi.̱” 21Najmi tu̱ 'bai̱ṉtei
tsa kju̱ac̱h'onk'uu̱n xi ts'ií̱n nganaẖi. Tu̱ sa
ní ni xi nda n'ei̱.̱ B'a̱ ts'ín n'e̱ nganaẖa̱ ri ̱ ni
ch'onk'uu̱n.

13
B'i ̱ ts'ín tsakúya Pablo̱ nk'ie nga tjíhin nga

cha̱nkjún xi batéxuma
1Ngayjee̱ xu̱ta̱ tjíhin nga ku̱iṉt'é'éheṉ xi

batéxuma. A̱t'aha̱ xá xi tjíhiṉ xi batéxuma
nginku̱n Ntia̱ṉá nibáha̱ ra.̱ Ntia̱ṉá y'éjña
xóo.̱ 2Kui nga xi fi kontraẖa̱ ra̱ xi batéxuma,
kui xi tífi kontraẖa̱ ni xi ja y'éjña Ntia̱ṉá. Ko̱
xi b'a̱ títs'ín, ta̱ kuihi tíbangisjai suba nga
n'eḵoḵju̱aẖa.̱

3 A̱t'aha̱ já xi batéxumoo̱ najmi tjíntu
tsa tu̱ xi ndjá ts'ínkoẖo xu̱ta̱ xi nda ni xi
títs'ín. Xu̱ta̱ xi najmi nda ni xi títs'ín,
kui xi b'a̱ kats'íhiṉ. ¿A mjehi nga najmi
ndjá ts'ií̱nkoẖi já xi batéxumoo?̱ Tsa b'a,̱
nda n'ei̱, ko̱ nda ts'ín ku̱as̱eẖi já xi batéx-
umoo.̱ 4 A̱t'aha̱ ngandahi ̱ ní títs'ínxát'aha̱
ra̱ jóo̱ Ntia̱ṉá. Tu̱nga tsa ni xi najmi
nda tín'ei, tjíhin nga ku̱iṉkjúín tu̱ ngaṯ'aha̱
ni xi ts'ií̱nkoẖi jóo.̱ A̱t'aha̱ najmi tu̱ a
tjíhiṉ xá jóo.̱ Ntia̱̱ níná títs'ínxát'aha̱ tu̱
xi ts'ií̱nk'íéchjíhi ko̱ ts'ií̱nkoḵju̱aẖa xi ch'on
títs'ín. 5Kui nga tjíhin nga ku̱iṉú'yá'éheṉ
raá̱ já xi batéxumoo,̱ najmi tu̱ ngaṯ'aha̱ ni

tsa ts'ií̱nk'íéchjíná ni xi n'eé̱. B'a̱ ní n'eé̱
tu̱ xi je s'ey̱aha kju̱aṉkjintak'unná nginku̱n
Ntia̱ṉá.

6 Kui kju̱aẖa nga b'echjíhinu ni xi
f'áchjínu̱u já xi tjíhiṉ xá, aṯ'aha̱ kui xi
tíiṉcha ts'ínxát'aha̱ Ntia̱ṉá. Xáha̱ tíiṉcha
ts'ín. 7 Tjohoo̱n ni xi kanéhe̱ nga nkúnkú
jóo.̱ T'echjíhu̱u xi f'áchjíntjai ni xi tjínnu̱u
ko̱ xi f'áchjíntjai ch'á nga ts'ínxát'aha̱ já
Roma.̱ Chaṉkjún xi nkú ts'ín tjíhin nga
chaṉkjún, ko̱ nda n'es̱iuhu̱un xi nkú ts'ín
tjíhin nga nda n'es̱ihiṉ.

B'i ̱ ts'ín tsakúya Pablo̱ mí kju̱a̱ha nga
n'eṯjóhoná xinkiá̱

8 Najmi tu̱ chumi nihi xi katsjennu̱u.
Tjohoo̱n kju̱aṯjo xinkiu̱. A̱t'aha̱ xi tjo-
ho̱ xinkjín, kui xi títs'íntjusun ngayjee̱
kju̱aṯéxumaha̱ Ntia̱ṉá. 9 B'i ̱ ts'ín tjít'a
kju̱aṯéxumoo:̱ “Najmi tu̱ ch'at'aihi ̱chjií̱hiṉ.
Najmi tu̱ n'ek'iein anim̱a.̱ Najmi tu̱ n'ei
ndyjé. Najmi tu̱ fasihiṉ ni xi tjíhiṉ xu̱ta.̱”
Kui kju̱aṯéxumoo̱ ko̱ ngayjee̱ kju̱aṯéxuma
xingisoo̱ nkuhú bichú majihiṉ kju̱aṯéxuma
xu'bi:̱ “N'eṯjóí xu̱taẖi ̱ xi nkú ts'ín tjohi
yjohi.̱” 10Xi tjoho̱ xinkjín, kui xi najmi ch'on
títs'íhiṉ. Kui nga bichútjusuhun kju̱aṯéxu-
moo̱ aj̱ihiṉ xu̱ta̱ xi tjíhiṉ ra̱ kju̱aṯjo.

11 B'a̱ n'oo̱ aṯ'aha̱ yo nis̱tjin xi kich'aá
nd'ai̱.̱ Ja chu̱baẖa̱ nga n'eḵj'áhaá̱ yjoná nga
ku̱iṉtsu̱ba̱ ndaá. Ja 'yún chuba ndyjaha̱
nd'ai̱ ̱nk'ie ngaNtia̱ṉá ts'ií̱nk'ankiná. Najmi
b'a̱ ta̱ tjín ndyjaha̱ ra̱ xi nkúhu nk'ie nga
kis'ejinná. 12 Ja ma ku̱ic̱húhú chu̱ba.̱ Na-
jmi ta̱ n'ehená ngatitsun, aṯaha̱ nk'ie nga
ngatitsun n'eé, b'a̱ joyaha xi nkúhu tsa má
jyuu̱n tintsu̱baá̱. Ni xi nda n'eé̱. Kui xi b'a̱
ta̱ joyaha xi nkúhu tsamá ndzjen tintsu̱baá̱.
K'úéndaá yjoná tu̱ xi ku̱iṉimajíhinná má
ndzjeeṉ.

13Kixi ̱ tankínkaá̱ yjoná xi nkúhu xu̱ta̱ xi
tjíma nga nis̱tjiu̱n. Najmi ku̱iṉtsu̱baá̱ tsa tu̱
xi s'iẖiná ko̱ chiṉeé̱. Najmi tjíhin nga chu̱ba̱
súntukoṉáá xinkiá̱ ko̱ tsa n'ej̱nu n'eṯ'aá. Ko̱
ta̱ ndaha najmi tu̱ bixkjankaá̱ xinkiá̱ ko̱ tsa
kam̱a xin k'aán ni xi tjíhiṉ. 14 Tu̱ sa ní
tiṉúngijiun yjonu̱u Nda̱ Ntia̱ṉá Jesucristo̱
ko̱ najmi tu̱ n'enkjíntak'un xi nkú ts'ín
n'eẖenu ni xi mjehe̱ yjoninte ngatitsuu̱n.

14
B'i ̱ ts'ín tsakúya Pablo̱ nk'ie nga najmi

tjíhin nga n'eḵ'anjiá jé xinkiá̱

1 Nda n'eḵjóhoo̱n xi najmi ndjá síjñajin
xi nkú ts'ín s'ejinná, ko̱ najmi tu̱ b'esikoo̱
ngaṯ'aha̱ xi nkú ts'ín ts'ínnkjink'un. 2Tjín
xi b'a̱ ts'ín s'ejihiṉ nga ma kjine tu̱ mí
nichinehéni, ko̱ tjín ngá xi najmi ndjá síjña-
jin xi nkú ts'ín s'ejinná kui nga tu̱ xkaẖá
kjinehe. 3Xi kjine tu̱ mí nichinehé ni najmi
tjíhin nga ch'on ts'ín ku̱as̱eẖe̱ xi b'éch'oho̱
yjoho̱ ni xi kjine. Ko̱ xi b'éch'oho̱ yjoho̱ ni xi
kjine najmi tjíhin nga ts'ií̱nk'anji jé xi kjine
tu̱ mí nichinehé ni. B'i ̱ iṉcha kats'ín aṯ'aha̱
Ntia̱ṉá ja kits'ínkjáíhiṉ nga joo.̱ 4 ¿Yáha ji
xi tín'ek'anjihinni jé nda̱ musu̱hu̱ xi kj'aí̱?
Tsa ndjá síjña nda̱ musu̱ ko̱ tsa tísaténki,
Nda̱ Ntia̱ẖa̱ kjinehe̱ ni xu'bo.̱ Tu̱nga ndjáhá
ku̱as̱ij̱ña, aṯ'aha̱ tjíhiṉ nga'yún Nda̱ Ntia̱ṉá
nga ndjá ts'ií̱nkasíjñaha.̱

5 Tjín xi b'a̱ maha̱ nga 'yún nkjún sa
nku nis̱tjin nga kj'aí̱ nis̱tjin, ko̱ tjín ngá
xi tu̱ nku chu̱ba̱ maha̱ nis̱tjiu̱n. Nkúnkú
tjíhin nga ts'ií̱nnkjink'un sisin xi nkú ts'ín
behe̱ k'un. 6 Xi benkjún nku nis̱tjin, kui
xi b'a̱ ts'ín tu̱ xi benkjúhun Nda̱ Ntia̱ṉá.
Ko̱ xi kjine tu̱ mí nichinehé ni, kui xi b'a̱
ts'ín tu̱ xi benkjúhun Nda̱ Ntia̱ṉá. Tsjáha̱
máb'ac̱hjíhi ̱Ntia̱ṉá ngaṯ'aha̱ nichinehe.̱ Ko̱
xi b'éch'oho̱ yjoho̱ ni xi kjine, kui xi b'a̱ ts'ín
tu̱ xi benkjúhun Nda̱ Ntia̱ṉá ko̱ ta̱ tsjáha̱
máb'ac̱hjíhi ̱Ntia̱ṉá.

7 Najmi tjín aj̱inná xi kuenta̱ ts'e̱ suba
tíjña tík'uhun ko̱ tsa kuenta̱ ts'e̱ suba
'mehe. 8 Tsa tintsu̱ba̱ tík'aán, Nda̱ Ntia̱ṉá
tintsu̱ba̱ tík'uhunná. Ko̱ tsa tíbayaá, Nda̱
Ntia̱ṉá tíbayahaná. Kui b'a̱maha, ndaha tsa
tintsu̱ba̱ tík'aán ko̱ ndaha tsa tíbayaá, Nda̱
Ntia̱ṉá ts'eṉá. 9 A̱t'aha̱ kui kju̱aẖa k'iehen
Cristo̱ ko̱ j'áíya ngáha̱ ra̱ ngabayoo,̱ tu̱ xi b'a̱
ts'ín kam̱aha Nda̱ Ntia̱ẖa̱ xu̱ta̱ k'ieṉ ko̱ xi
tjíntu tík'uu̱n.

10Ko̱ máha ji, ¿á ji tíchasehe̱ ri ̱ tsa nda ko̱
tsa najmi nda títs'íhin nda̱ nts'ei? Ko̱ ta,̱ ¿á
kinte n'esjeheni nda̱ nts'ei? Katumankjihin
nga ndyjun nkini ̱ ku̱as̱eẖe̱ Ntia̱ṉá mí nihi
xi kin'eé nga nkúkáá. 11B'i ̱ ts'ín tjít'a éheṉ
Ntia̱ṉá:
Ahán xi tíij̱ña tík'an, títsu Ntia̱ṉá.
Ku̱as̱iṉkúnch'in ngayjee̱ xu̱ta̱ nginkán,
ko̱ ngayjee̱ ts'ií̱nkie yjoho̱ nga an xi Ntia̱.̱
12Kui b'a̱ maha, nga nkúnkáá n'eḵjas'eheé̱n
kuenta̱ Ntia̱ṉá ni xi kin'eé.

B'i ̱ ts'ín tsakúya Pablo̱ nk'ie nga najmi
tjíhin nga n'eṉdyjajihií̱n xinkiá̱

13 Kui nga najmi ta̱ chasehe̱ raá̱ tsa nda

ko̱ tsa najmi nda ni xi títs'ín xinkiá̱. Tu̱ sa
ní chas̱oo̱ xi nkú ts'ín najmi n'eṉdyjajihu̱un
nda̱ nts'o ko̱ xi nkú ts'ín najmi n'eḵijnejiun
ngatitsun. 14 S'ejinna Nda̱ Ntia̱ṉá Jesu
ko̱ be nga ndaha nku ni najmi chu̱ntí
nginku̱n. Tu̱nga tsa tjín xi: “Chu̱ntí ni xu'bi ̱
nginku̱n”, tsa ku̱iṯsu̱, tu̱ nginku̱n ndoẖó
chu̱ntí niu̱.

15 Tu̱nga tsa tu̱ ngaṯ'aha̱ ni xi tíchinei
títs'ínndyjajihiṉ ra̱ yjoho̱ nda̱ nts'ei, najmi
ta̱ tín'etjóhoni nda̱ nts'ei ma. Najmi tu̱
'bai̱ṉtei tsa tu̱ ngaṯ'aha̱ nichinehi ̱ ndyjaẖa
xu̱ta̱ xi k'ienntjáíhi Cristo.̱ 16 Najmi tu̱
'bai̱ṉto tsa ch'on ts'ín ku̱iṉchjay̱ane xu̱ta̱
ni xi n'ekjóhoo̱n nga nda. 17 A̱t'aha̱ ni xi
chiṉeé̱ ko̱ ni xi s'iá̱ najmi chumi ni chjíhi ̱
ra.̱ Nk'ie ní Espiriṯu̱ Santo̱ tsjáná nga
nax̱u̱ ku̱iṉtsu̱baá̱ nginku̱n Ntia̱ṉá ko̱ nga
s'eṉá kju̱aj̱yu ko̱ kju̱aṯsjo, kui ní ni xu'bi ̱
xi bakúchji nga ja tsitjas'eṉjián nga Ntia̱ṉá
tíbatéxumaná. 18Xi b'a̱ ts'ín tíjña nginku̱n
Cristo,̱ kui nii ̱ xi tsjoho̱ Ntia̱ṉá ko̱ xu̱ta̱ ta̱
nda ts'ín nchjay̱anehe.̱

19Kui b'a̱ maha, tiṉchísjaihiná xi nkú ts'ín
s'eẖená kju̱aj̱yu ko̱ xi nkú ts'ín ku̱is̱iṉkaá̱
xinkiá̱ nga saá̱jián ni xi ts'e̱ Ntia̱ṉá. 20Najmi
tu̱ ngaṯ'aha̱ nichinehi ̱ n'ekatsúhunni xá xi
títs'ín Ntia̱ṉá aj̱ihiṉ xu̱ta̱ xi ts'e.̱ Kju̱axi ̱
kjáíhin nga je nginku̱n Ntia̱ṉá ngayjee̱ ni-
chine xi tjín, tu̱nga najmi ndahá tjín tsa
chiṉei̱ ̱ nichine xi ts'ií̱nkijnejihiṉ ngatitsun
xu̱ta̱ xingisoo.̱ 21Tu̱ sahá nda n'ei̱ ̱ tsa najmi
chiṉei̱ ̱yjo ko̱ tsa najmi s'i ̱binu̱ ko̱ tsa najmi
n'ei̱ ndaha nku ni xi ts'ií̱nkijnejihiṉ ngatit-
sun já nts'ei.

22Xi nkú ts'ín s'ejihin ni xu'bi,̱ tu̱ ji b'a̱
ts'ín kas'ejihín ri nginku̱n Ntia̱ṉá. ¡Á b'a̱
nda tjíhin ts'e̱ xi behe̱ k'un nga nda tjín ni
xi títs'ín ko̱ najmi títs'ínnijéhe̱ ra̱ kju̱aṉkjin-
tak'uhu̱n as̱kahan! 23Tu̱nga xi jo jan tímaha̱
nga tíkjine tsa mí nihi, ta̱ kuihi títs'ínk'anji
jé yjoho, aṯ'aha̱ najmi títs'ín xi nkú ts'ín
s'ejihiṉ. A̱t'aha̱ ngayjee̱ ni xi n'eé xi fi
kontra̱ xi nkú ts'ín s'ejinná Ntia̱ṉá, kui xi
ngatitsun.

15
B'i ̱ ts'ín tsakúya Pablo̱ nk'ie nga tjíhin nga

ku̱is̱iṉka̱á xinkiá̱ tu̱ xi saájihinná ni xi s'ejinná
1 Ñá xi ja ndjá tinchajián xi nkú ts'ín

s'ejinná najmi tu̱ n'eé̱ ni xi tu̱ ñá tsjo

su̱baẖáná. Tjíhin ni nga n'eḵjáíhií̱n xi najmi
kjee̱ ndjá tíiṉchajin xi nkú ts'ín s'ejinná.
2Nga nkúnkáá tjíhin nga n'eé̱ ni xi tsjoho̱
xinkiá̱ ko̱ ni xi ngandaha̱ n'eé̱, tu̱ xi saá̱jihin
xi nkú ts'ín s'ejinná. 3 A̱t'aha̱ ko̱ ta̱ Cristo̱
najmi ni xi tsjoho̱ kits'ín. Ni xi tjít'a ní
éheṉ Ntia̱ṉá má b'a̱ títsu kits'ínkjáíhiṉ: “Én
ch'on tsu xi kitsúhi xu̱ta,̱ kui xi j'aisaténa.”
4 Ni xi kis'et'a nis̱tjin nk'ie, kis'et'a tu̱
xi ku̱aḵú niy̱áhaná. A̱t'aha̱ aj̱in xu̱ju̱n
éheṉ Ntia̱ṉá sakújinná kju̱aṯsenta ko̱ sakú
nga'̱yúnná tu̱ xi chúyaha̱ raá̱ ni xi tsjáná
Ntia̱ṉá.

5 Ntia̱ṉá xi tsjáná kju̱aṯsenta ko̱ tsjá
nga'yúnná, kui xi katsjánu̱u nga nkuhú
n'eṉkjínk'un xi nkú ts'ín tjíyaha̱ Cristo̱ Jesu.
6 Nkuhú kas'eya anim̱aṉu̱u ko̱ nkuhú ka-
tuma ntaṉu̱u. B'a̱ ts'ín n'eḵiehenu yjonu̱u
nga tjíhiṉ kju̱ac̱hánka Ntia̱ẖa̱ ko̱ Na'̱mihi ̱
Nda̱ Ntia̱ṉá Jesucristo.̱

B'i ̱ ts'ín tsakúya Pablo̱ nk'ie nga xu̱ta̱ xi
najmi ntje̱ judio̱ tjeẖeṉ ra̱ tsichujíhiṉ én nda
tsuhu̱ Cristo̱

7Kui b'a̱ maha, b'i ̱ ngján nda n'eḵjáíhiṉ
ru̱u xinkiu̱ xi nkú ts'ín nda kits'ínkjáínnu̱u
Cristo,̱ tu̱ xi s'ej̱ña chjihi kju̱ac̱hánkaha̱
Ntia̱ṉá. 8 A̱t'aha̱ an b'a̱ tíxinnu̱u. J'ai
Cristo̱ ngandaha̱ xu̱ta̱ xi ntje̱ judio̱ tjeẖeṉ
ra.̱ Tsakúchji nga ts'ínNtia̱ṉá ni xi kitsúnga
ts'ií̱n. J'ai ts'íntjusun ni xi kitsúya títjuhu̱n
Ntia̱ṉá ntje̱ cháha̱ xu̱ta̱ judio.̱ 9B'a̱ ts'ín ko̱
ta̱ xu̱ta̱ xi najmi ntje̱ judio̱ tjeẖeṉ ra̱ ts'ií̱nkie
yjoho̱ nga tjíhiṉ kju̱ac̱hánka Ntia̱ṉá, aṯ'aha̱
ko̱ ta̱ kui kichase nim̱aẖa̱ xi nkú ts'ín tjít'a
éheṉ Ntia̱ṉá:
Kui nga xínyahana kju̱ac̱hánkahi ̱aj̱ihiṉ xu̱-

ta̱ xi tjíntu as̱unntee,̱
ko̱ séhe nga ts'intsjoho.
10Ko̱ b'a̱ ta̱ ts'ín tjít'a ya:
Jun xu̱ta̱ xi tintsu̱boo̱ as̱unntee,̱ n'eṯsjokoo̱

xu̱taẖa̱ Ntia̱ṉá.
11Ko̱ b'a̱ ta̱ títsu sa:
N'eṯsjohoo̱ Ntia̱ṉá ngayjee̱ xu̱ta̱ xi tjíntu

as̱unntee.̱
Chaṉink'o Ntia̱ṉá ngayjee̱ xu̱ta̱ nax̱iṉantá

xi tjín.
12Ko̱ b'a̱ ta̱ ts'ín y'ét'a nda̱ profeta̱ Isaia:̱
Stjúkjá nda̱ xi kam̱a kjam̱aẖa̱ Isai,
nda̱ xi kj'u̱aí̱téxumaha̱ xu̱ta̱ xi tjíntu as̱un-

ntee,̱
kui kam̱a 'yún tak'un xu̱ta.̱

13 Ntia̱ṉá xi tíma 'yún tak'aán, kui xi
kats'íntsejínyje anim̱aṉu̱u kju̱aṯsjo ko̱

kju̱aj̱yu, jun xi s'ejinnu̱u Ntia̱ṉá. Katsjá
nga'yúnnu̱u Espiriṯu̱ Santo̱ tu̱ xi tu̱ nku
ndjáhá ku̱iṉchajihinnu ni xi tíchuyóhoo̱.

B'i ̱ ts'ín tsakúya Pablo̱ nk'ie nga kui xi nku
nda̱ postru̱ xi ts'ínxájihiṉ xu̱ta̱ xi najmi ntje̱
judio̱ tjeẖeṉ ra̱

14 Behe̱ k'an, já nts'e, nga kitsejíhiṉnu̱u
kju̱aṉda ko̱ kju̱aṉkjink'un, tu̱ xi kam̱a k'u̱ai̱ ̱
niy̱áha̱ ru̱u xinkiu̱. 15 Tu̱nga tjíhín ni xi
tíma k'an tíb'et'á xu̱ju̱nnu̱u ei̱ ̱ tu̱ xi na-
jmi n'ec̱hayahanu. A̱t'aha̱ Ntia̱ṉá kitsjána
kju̱aṉda xu'bi ̱16nga an xi ts'inxát'aha̱ Cristo̱
Jesu ngandaha̱ xu̱ta̱ xi najmi ntje̱ judio̱
tjeẖeṉ ra.̱ Tíb'enij̱míhi ̱én nda tsuhu̱ Ntia̱ṉá
xu̱ta̱ xi najmi ntje̱ judio̱ tjeẖeṉ ra̱ tu̱ xi
ku̱ic̱hú maha chje̱ xi tsjoho̱ Ntiaṉá, chje̱ xi
títs'ín tsje Espiriṯu̱ Santo.̱

17Tsjo mana nga nchjanij̱míya xá xi kit-
sjána Cristo̱ Jesu nga ts'inxát'aha̱ Ntia̱ṉá.
18 A̱t'aha̱ najmi ma k'an nchja ni xi kj'aí̱, tu̱
nkuhú xi nkú ts'ín ts'ínchjénna Cristo̱ tu̱ xi
ku̱iṉt'é'éheṉ ra̱ Ntia̱ṉá xu̱ta̱ xi najmi ntje̱
judio̱ tjeẖeṉ ra.̱ Cristo̱ ts'ínchjén ntaṉa̱ ko̱
xána̱ 19ko̱ nkjin tíkjá kju̱aṉkjún xi bakúchji
nga'yúhu̱n. Nga'yúhu̱n Espiriṯu̱ Santo̱ b'a̱
títs'íu̱n. B'a̱ ts'ín jehena nga y'enij̱míá én
nda tsuhu̱ Cristo̱ nanki Jerusalen ko̱ san-
taha má nga 'mi Iliric̱o.̱

20Y'enij̱míá én nda tsuhu̱ Cristo̱ aṉte má
nga najmi kjee̱ ch'a b'énij̱míhi.̱ B'a̱ kits'ian
aṯ'aha̱ najmi kama mjena y'esún saha̱ xá xi
kik'atuts'iẖiṉ xu̱ta̱ xi kj'aí̱. 21Tu̱ sa ní títs'ian
xi nkú ts'ín tjít'a éheṉ Ntia̱ṉá:
Xi najmi kjee̱ 'miyaha̱ yáha kui, kui xi

sku̱eẖe.̱
Ko̱ xi najmi kjee̱ nt'é yáha kui, kui xi ka-̱

mankjihiṉ.
B'i ̱ ts'ín kitsúya Pablo̱ nk'ie nga mjehe̱

ngu̱a̱is̱ehe̱ xu̱ta̱ niṉku̱ Roma̱
22 Nkjin niy̱á najmi kisakú niy̱ána nga

kam̱a kfínseheṉu̱u, 23 tu̱nga nd'ai̱ ̱ ja kama
ndju̱úna xá xi títs'ian aṉte xi tjín ei̱ ̱ ko̱ ta̱
ja tjíhiṉ nú nga mjena kfínsenu̱u. 24 Kui
nga mjehena nga skuenu̱u nk'ie nga kfíán
España,̱ aṯ'aha̱mjena yo̱ kfian. Tsjo kam̱ana
nga kúátej̱ñajinnu̱u chuba nis̱tjin. Nk'ie
nga kj'u̱a̱ yo,̱ tis̱iṉkoṉú nga ts'inndjaá̱ niy̱á-
na.̱

25Tu̱nga nd'ai̱ ̱ nanki Jerusalen tífia. Xu̱ta̱
xi kikj'áts'e̱ Ntia̱ṉá kfíiṉsiṉka̱ yo.̱ 26 A̱t'aha̱
ngayjehe k'un xu̱ta̱ niṉku̱ xi tjín aṉteMace-
donia̱̱ ko̱ aṉte Akaya̱ iṉcha kits'ínsun too̱n

tu̱ xi ts'ií̱nkjihi ̱ ra̱ xu̱ta̱ x'aṉ xi kikj'áts'e̱
Ntia̱ṉá xi tjíntu Jerusalen. 27 Tsjo kamaha̱
nga b'a̱ iṉcha kits'ín. Ko̱ kju̱axi ̱ nga tjeẖeṉ
ts'e̱ xu̱ta̱ xu'bo.̱ A̱t'aha̱ nd'ai̱ ̱ títs'ínkjáíhiṉ
xu̱ta̱ xi najmi ntje̱ judio̱ tjeẖeṉ ra̱ ni xi
ts'e̱ Ntia̱ṉá, ni xi Ntia̱ṉá kitsjáha̱ xu̱ta̱ xi
ntje̱ judio̱ tjeẖeṉ ra.̱ Kui nga xi najmi ntje̱
judio̱ tjeẖeṉ ra̱ tjíhin nga ku̱as̱iṉkoẖo nga
ku̱aḵjányako̱ xu̱ta̱ xi ntje̱ judio̱ tjeẖeṉ ra̱ ni
xi tjíhiṉ ei̱ ̱ as̱unntei.̱ 28Kui b'a̱ maha, nk'ie
nga ja kam̱a ndju̱úhuna xá xu'bi ̱ ko̱ nk'ie
nga ja ts'inkjas'enni xi kamañjakúu̱, as̱'aí̱hí
ní kfíán España̱ ko̱ kj'u̱a̱ má nga tintsu̱boo̱.
29Be nga Cristo̱ tu̱ xí ndahá ts'ií̱nkoṉá nk'ie
nga kam̱a ñjakáá.

30 Jun já nts'e, ngaṯ'aha̱ Nda̱ Ntia̱ṉá
Jesucristo̱ ko̱ ngaṯ'aha̱ kju̱aṯjo xi tsjáná
Espiriṯu̱ Santo̱ tíbankinu̱u nga chu̱bant-
jainú nginku̱n Ntia̱ṉá. B'a̱ ts'ín n'eḵoẖonú
nga'yún. 31 Tiṉchíhu̱u nga najmi tu̱
kasatéjña xu̱ta̱ xi najmi s'ejihiṉ Nda̱ Ntia̱ṉá
xi tjíntu aṉte Judea.̱ Ko̱ ta̱ tiṉchíhu̱u
nga xu̱ta̱ xi kikj'áts'e̱ Ntia̱ṉá xi tjíntu
nanki Jerusalen nda ts'ín ts'ií̱nkjáíhiṉ
ni xi kfínkoẖo.̱ 32 B'a̱ ts'ín tsjo tjíhinna
nga ku̱ic̱husenu̱u ko̱ ts'inkj'áíya ic̱hí
kutju aj̱innu̱u. B'a̱ katuma tsa b'a̱ ts'ín
mjehe̱ Ntia̱ṉá. 33 Ntia̱ṉá xi tsjáná kju̱aj̱yu
kat'ejñajinnu̱u ngatentoo.̱ B'a̱ katuma.

16
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjíntu Roma̱
1Be na̱ nichjaá Febe.̱ Niṉku̱ xi tjín nanki

Cencrea̱ ts'ínxát'a. 2Ngaṯ'aha̱ Nda̱ Ntia̱ṉá
nda n'eḵjóhoó̱n xi nkú ts'ín tjíhin nga n'eé̱
ñá xi xu̱taẖa̱ Ntia̱ṉá mahaná. Tis̱iṉkoo̱ nga
tjohoo̱n tu̱ mí nihí ni xi machjéheṉ. A̱t'aha̱
nkjin ṉkjún xu̱ta̱ tsasinko̱ ko̱ ta̱ tsasinkoṉa.

3Tjohoo̱n kju̱as̱uniñana̱ Priscila̱ ko̱ Akila,̱
xi ta̱ títs'ínxát'aha̱ Cristo̱ Jesu xi nkúhu
an. 4 Najmi iṉcha kitsankjún tsa ku̱ay̱á
ngaṯ'ana.̱ Títsjaha̱ máb'ac̱hjíhi ̱ ngaṯ'aha̱ ni
xi iṉcha kits'ín. Najmi tu̱ nku an xi b'a̱
tíxian. B'a̱ ta̱ tíiṉcha tsu ngayjee̱ xu̱ta̱ niṉku̱
xi najmi ntje̱ judio̱ tjeẖeṉ ra.̱

5 Tjohoo̱n kju̱as̱uniñana̱ xu̱ta̱ niṉku̱ xi
ma ñjakú ni'yaha̱ Priscila̱ ko̱ Akila.̱ Tjo-
hoo̱n kju̱as̱uniñana̱ Epeneto.̱ 'Yún tjona
ndo.̱ A̱jihiṉ xu̱ta̱ xi tjín aṉte Asia̱,̱ kui

xi tjun kis'ejihiṉ Cristo.̱ 6 Tjohoo̱n kju̱a-̱
suniñana̱ Maria.̱ 'Yún tse xá xi kits'ín aj̱in-
nu̱u. 7 Tjohoo̱n kju̱as̱uniñana̱ Androniko̱
ko̱ Junia̱s̱, xi ta̱ ntje̱ judio̱ tjeẖeṉ ra.̱ Ta̱
kis'eya'yúnka̱ nu̱bay̱á jóo.̱ Ta̱ já postru̱hú
jóo̱ ko̱ yankjún. Kui tjun kis'ejihiṉ Cristo̱
nga an.

8Tjohoo̱n kju̱as̱uniñana̱ Ampliato.̱ 'Yún
tjona ndo̱ aṯ'aha̱ ta̱ s'ejihiṉ Nda̱ Ntia̱ṉá.
9 Tjohoo̱n kju̱as̱uniñana̱ Urbano,̱ kui xi
nkúhu jiṉ ta̱ Cristo̱ títs'ínxát'aha.̱ Tjo-
hoo̱n kju̱as̱uniñana̱ Estakis̱. 'Yún tjona
ndo.̱ 10Tjohoo̱n kju̱as̱uniñana̱ Apeles̱, xi ja
tsakúchji nga 'yún s'ejihiṉ Cristo.̱ Tjohoo̱n
kju̱as̱uniñana̱ xu̱ta̱ xinkjín Aristobu̱lo.̱

11Tjohoo̱n kju̱as̱uniñana̱ Herodio̱ṉ, xi ta̱
ntje̱ judio̱ tjeẖeṉ ra.̱ Tjohoo̱n kju̱as̱uniñana̱
xu̱ta̱ xinkjín Narciso,̱ xi ta̱ s'ejihiṉ Nda̱
Ntia̱ṉá. 12Tjohoo̱n kju̱as̱uniñana̱ Trifena̱ ko̱
Trifosa,̱ xi ta̱ títs'ínxát'aha̱ Nda̱ Ntia̱ṉá. Tjo-
hoo̱n kju̱as̱uniñana̱ Persiḏa,̱ xi 'yún tjona ko̱
xi 'yún tse xá xi kits'ín aṯ'aha̱ Nda̱ Ntia̱ṉá
tjeṉki.

13 Tjohoo̱n kju̱as̱uniñana̱ Rufo,̱ xi Nda̱
Ntia̱ṉá j'ájihiṉ, ko̱ naa̱ha,̱ xi ta̱ ko̱ an basehe̱
xi nkúhu tsa naa̱na̱ maha. 14Tjohoo̱n kju̱a-̱
suniñana̱ Asinkriṯo̱ ko̱ Flegonte̱ ko̱ Hermes̱
ko̱ Patrobas̱ ko̱ Hermas̱ ko̱ já nts'eé xi tjín-
tujíhiṉ. 15Tjohoo̱n kju̱as̱uniñana̱ Filolog̱o̱ ko̱
Julia̱̱ ko̱ Nereo̱ ko̱ na̱ nichja ko̱ Olimpas̱ ko̱
ngayjee̱ xu̱taẖa̱ Ntia̱ṉá xi tjíntujíhiṉ.

16 B'i ̱ ngján súniñohoo̱ xinkiu̱.
Títs'ínkjinu̱u kju̱as̱uniña ngayjee̱ xu̱ta̱
niṉku̱ xi ts'e̱ Cristo.̱

17 Jun já nts'e, tíbankinu̱u nga
chúhu̱un yjonu̱u xi bakjánya xu̱ta̱ ko̱ xi
ts'ínndyjajihiṉ xu̱ta.̱ Kui xi fi kontraẖa̱
ni xi ja tsinchiyó. N'e̱ t'axíhu̱un yjonu̱u
xu̱ta̱ xu'bo.̱ 18 A̱t'aha̱ xi b'a̱ títs'ín najmi
títs'ínxát'aha̱ Nda̱ Ntia̱ṉá Jesucristo.̱ Ni xi
tsjo níhi ̱ tíiṉcha bangisjai. Én sin én nda
nchja̱ nga b'anac̱haẖa̱ xu̱ta̱ xi najmi kjee̱
'yún mankjihiṉ ni xi ts'e̱ Ntia̱ṉá.

19 Ya tu̱ má xi tjeẖén ni nga tínu'yá'ón.
Kui nga tsjo mahana ngaṯ'a ts'aj̱un ko̱
mjena nga 'yún kam̱ankjin sanu̱u ni xi nda
ko̱ nga kuankín t'axíhu̱un ni xi najmi ndoo.̱
20Ntia̱ṉá xi tsjáná kju̱aj̱yu, kui xi ts'ií̱n nga
n'e̱ nganoẖo̱ ndaṉindoo.̱ Kas'enu̱u kju̱aṉ-
daha̱ Nda̱ Ntia̱ṉá Jesucristo.̱

21Timoteo̱ títs'ínkjinu̱u kju̱as̱uniña. Kui
xi tjeṉkoṉa nga tín'exát'aiẖi ̱ Jesucristo.̱ Ta̱

títs'ínkjinu̱u kju̱as̱uniña Lucio̱̱ ko̱ Jason ko̱
Sosipaṯeṟ, xi ta̱ ntje̱ judio̱ tjeẖeṉ ra.̱

22Ko̱ ta̱ an Tercio̱̱ xi títs'inntá xi nkú ts'ín
títsuyana Pablo,̱ títs'inkjínu̱u kju̱as̱uniña,
an xi ta̱ s'ejinna Nda̱ Ntia̱ṉá.

23Gayo̱ títs'ínkjinu̱u kju̱as̱uniña. Ni'yaha̱
tíij̱ña. Yo̱ má nga ma ñjakú ngayjee̱ xu̱-
ta̱ niṉku̱. Ko̱ ta̱ títs'ínkjinu̱u kju̱as̱uniña
Erasto,̱ xi tjíhiṉ xá nga f'átjo too̱hoṉ xu̱ta̱
naṉtio̱,̱ ko̱ ta̱ nda̱ nts'eé Cuarto.̱

24 Kju̱aṉdaha̱ Nda̱ Ntia̱ṉá Jesucristo̱
kat'ejñajinnu̱u ngatento. B'a̱ katuma.

B'i ̱ ts'ín kits'ínkje Pablo̱ xu̱ju̱iṉ
25 Kan'etsjoho̱ Ntia̱ṉá. Kui xi kam̱a-

ha̱ nga ndjá ts'ií̱nkinchánu̱u xi nkú ts'ín
tíjña én nda tsuhu̱ Jesucristo̱ xi tíxinya ko̱
tíb'enij̱míá. Tís'ejña chji nd'ai̱ ̱ni xi kis'ejña
'ma nkúhu nú chá ján. 26 Ja tís'ejña chji
nii ̱ xi nkú nga títsu xu̱ju̱hu̱n já profeta̱ ko̱
tín'ekint'é ngayjee̱ xu̱ta̱ xi tjín as̱unntee.̱
B'a̱ kitsú Ntia̱ṉá xi tíjña tík'un sín nga b'a̱
n'e̱ tu̱ xi s'ej̱ihiṉ ra̱ ko̱ ku̱iṉt'é'éheṉ ra̱ ngay-
jee̱ xu̱ta.̱

27Ngaṯ'aha̱ Jesucristo̱ kas'ejña chji síhin
kju̱ac̱hánkaha̱ Ntia̱,̱ kui xi nku tutuu̱ ko̱ xi
nkjink'uu̱n. B'a̱ katuma.

Xu̱ju̱n xi tjun kits'ínkjihi ̱
nda̱ postru̱ Pablo̱ xu̱ta̱ niṉku̱

Corinto̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Corinto̱
1 An Pablo,̱ Ntia̱ṉá kits'ín mana nku

nda̱ postru̱hu̱ Jesucristo̱ aṯ'aha̱ b'a̱ ts'ín
kama mjehe.̱ An ko̱ nda̱ nts'eé Sosteṉe̱
2 tísuniñaiẖi ̱ jun xu̱ta̱ niṉku̱hu̱ Ntia̱ṉá xi
tintsu̱boo̱ nanki Corinto.̱ Cristo̱ Jesu kits'ín
nga Ntia̱ṉá kikj'áts'eṉu̱u. Kinchjaṉu̱u nga
kju̱áts'eṉu̱u xi nkú ta̱ kits'ínko̱ ngatentee̱
xu̱ta̱ xi tu̱ má xi tjeẖén ni s'ejihiṉ Nda̱
Ntia̱ṉá Jesucristo.̱ Kui xi Nda̱ Ntia̱ṉá ko̱ ta̱
Nda̱ Ntia̱ẖa̱ xu̱ta̱ xu'bo.̱

3 Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱

B'i ̱ ts'ín tsjáha̱ Pablo̱ máb'a̱chjíhi ̱ Ntia̱̱ná
nk'ie nga f'áítsjeheṉ xi nkú ts'ín nda kits'ínko̱ho̱
Ntia̱̱ná xu̱ta̱ niṉku̱ Corinto̱

4 Teheṉte tsjaha̱ máb'ac̱hjí Ntia̱ṉá
nga f'áítsjenna jun, aṯ'aha̱ kisakúnu̱u
kju̱aṉdaha̱ Ntia̱ṉá. Cristo̱ Jesu kits'ín
nga kisakúnu̱u kui niu̱. 5 Kits'ín nga
kin'ekjóhoo̱n ngayje tíkjá kju̱aṉchiṉá xi
tsjá Ntia̱ṉá. Kui kju̱aṉchiṉóo̱ xi nkú ts'ín
tjíhin nga chu̱bo ko̱ xi nkú ts'ín tjíhin nga
kam̱ankjinnu̱u ni xi ts'e̱ Ntia̱ṉá. 6B'a̱ ts'ín
kis'ejña chjihi aj̱innu̱u nga kju̱axi ̱ én nda
tsuhu̱ Cristo̱ xi kis'enij̱mínu̱u.

7Kui nga najmi ndyjat'ahaṉu̱u ndaha nku
kju̱aṉda xi tsjá Ntia̱ṉá nk'ie nga tíchuyóhoo̱
nis̱tjin nga ku̱aḵúchji yjoho̱ Nda̱ Ntia̱ṉá Je-
sucristo.̱ 8Ko̱ ndjá ts'ií̱nkinchánu̱u Ntia̱ṉá
santaha nis̱tjin xi fekuu̱, tu̱ xi najmi tjín
ni xi n'eṉijéheṉu̱u nis̱tjin nk'ie nga kj'u̱aí̱
ngáha Nda̱ Ntia̱ṉá Jesucristo.̱ 9Ts'íntjusun
Ntia̱ṉá ni xi tsu. Kui xi kinchjaṉu̱u nga
nkuhú kam̱akoo̱ Ntíhi,̱ kui xi Nda̱ Ntia̱ṉá
Jesucristo.̱

B'i ̱ ts'ín tsakúya Pablo̱ nk'ie nga najmi nda
tjín tsa najmi nkuhú k'u̱a̱ xinkjín xu̱ta̱ niṉku̱

10 Jun já nts'e, ngajoho̱ Nda̱ Ntia̱ṉá Jesu-
cristo̱ b'a̱ tíxinnu̱u nga nkuhú ni xi chu̱bo
ko̱ nkuhú ch'oo̱ xinkiu̱. Nkuhú kas'eyanu̱u
ko̱ nkuhú ni xi n'oo̱. 11B'a̱ tíxian, já nts'e,
aṯ'aha̱ xinkjín Kloe kitsúyana nga kju̱ac̱hán
rú tjín aj̱innu̱u. 12 Tjín rú aj̱innu̱u xi: “An
tjeṉnkia Pablo”̱, tíiṉcha tsu rú. Ko̱ rú tjín

ngá xi: “An tjeṉnkia Apolo”̱, tíiṉcha tsu rú.
Ko̱ ta̱ tjín rú ngá xi: “An tjeṉnkia Pedro”̱,
tíiṉcha tsu rú. Ko̱ ta̱ tjín rú ngá kj'aí̱ xi: “An
tjeṉnkia Cristo”̱, tíiṉcha tsu rú.

13Nga chasehe̱ raá̱, ¿a tsakjányahá yjoho̱
Cristo?̱ ¿A Pabloẖó kis'et'a kruu̱ ngan-
danu̱u? ¿A Pabloẖó kikj'áts'eṉu̱u nk'ie nga
kisaténtó? 14Tsjaha̱ máb'ac̱hjíhi ̱Ntia̱ṉá nga
najmi tjín aj̱innu̱u xi an tsatentá, nku tu-
tuhú Krispo̱ ko̱ Gayo.̱ 15B'a̱ ts'ín najmi ch'a
xi b'a̱ ku̱iṯsu̱hu tsa an kikj'ats'aṉ.

16Ta̱ tsatentá xinkjín nda̱ Estefaṉa.̱ Najmi
ta̱ f'áítsjehenna tsa tjín sa kj'aí̱ xi tsatentá.
17 A̱t'aha̱ najmi kui xá xi kitsjána Cristo,̱ tsa
xu̱ta̱ kuatentá. Nk'ie ní k'uenij̱míá én nda
tsuhu̱, kui ní xáha xi kitsjána. Ko̱ najmi én
naṉka̱ ts'inchjén nga nchja, tu̱ xi najmi nku
én tiya kam̱aha ngabayaha̱ Cristo̱ t'a kruu̱.

B'i ̱ ts'ín tsakúya Pablo̱ nk'ie nga a̱jihiṉ
ni xi kits'ín Cristo̱ kis'ejña chji nga'yúhu̱n ko̱
kju̱a̱nkjintak'uhu̱n Ntia̱̱ná

18 Én xi s'enij̱mí ngaṯ'a ts'e̱ xi nkú ts'ín
k'ien Cristo̱ t'a kruu̱, kui xi tu̱ a éhén
maha̱ xu̱ta̱ xi tíndyja. Tu̱nga máha ñá xi
kin'ek'ankiná, nga'yúhu̱n Ntia̱ṉá maná kui
éeṉ. 19 A̱t'aha̱ b'i ̱ títsu Ntia̱ṉá má nga tjít'a
xu̱ju̱n:
Ts'inndyja kju̱aṉkjintak'uhu̱n já xi naṉka̱

ts'ínnkjink'un.
Ts'inndyjajian xi nkú ts'ín ts'ínnkjink'un já

nkjink'uu̱n.
20 ¿Yá nda̱ xi naṉka̱ ts'ínnkjink'un? ¿Yá

nda̱ xi tu̱ xí mahá ra̱ xu̱ju̱n? ¿Yá nda̱
xi maha̱ nchjaṉij̱míyaha ni xi tjín as̱un-
ntei?̱ Tu̱ a nihí kits'ín ma Ntia̱ṉá kju̱aṉkjin-
tak'un naṉka̱ xi tjín as̱unntee.̱ 21 A̱t'aha̱ aj̱in
kju̱aṉkjintak'un naṉkaẖa̱ Ntia̱ṉá y'énda
nga najmi kju̱aṉkjintak'un xi tjíhiṉ xu̱ta̱
sku̱eḵoẖo̱ ra.̱ Kama mje níhi ̱ nga xu̱ta̱
xi s'ej̱ihiṉ én xi tís'enij̱míu̱, nga kui xi
ts'ií̱nk'anki, én xi tu̱ a éhén maha̱ xu̱ta.̱

22 Xu̱ta̱ xi ntje̱ judio̱ tjeẖeṉ ra̱ mjehe̱
sku̱e̱ kju̱aṉkjúhu̱n Ntia̱ṉá, ko̱ xi najmi nt-
je̱ judio̱ tjeẖeṉ ra̱ mjehe̱ ku̱as̱ínñjuhu̱ nku
kju̱aṉkjink'un naṉka.̱ 23 Tu̱nga jiṉ, nga
kis'et'a kruu̱ Cristo̱ tíb'enij̱míi.̱ Kui nii ̱ xi
najmi sasíhiṉ xu̱ta̱ xi ntje̱ judio̱ tjeẖeṉ ra̱
ko̱ tu̱ a éhén maha̱ xu̱ta̱ xi najmi ntje̱ judio̱
tjeẖeṉ ra.̱

24Tu̱nga máha xu̱ta̱ xi Ntia̱ṉá kinchjaẖa̱
nga kju̱áts'e, ndaha tsa xi ntje̱ judio̱ tjeẖeṉ
ra̱ ko̱ ta̱ ndaha tsa xi najmi ntje̱ judio̱ tjeẖeṉ

ra,̱ kui xi ts'ínkjáíhiṉ nga aj̱ihiṉ Cristo̱
tsakúchji Ntia̱ṉá nga'yúhu̱n ko̱ kju̱aṉkjin-
tak'uhu̱n. 25 A̱t'aha̱ ni xi y'énda Ntia̱ṉá xi tu̱
a nihí maha̱ xu̱ta,̱ 'yún tjín saha̱ sin nk'ie
nga ni xi ts'ínnkjink'un xu̱ta.̱ Ko̱ má b'a̱
maha̱ xu̱ta̱ nga ts'ínnkjink'un nga najmi
tjíhiṉ nga'yún Ntia̱ṉá, yo̱ ní 'yún bakúchji
nga'yúhu̱n nga nga'yún xi tjíhiṉ xu̱ta.̱

26 Jun já nts'e, n'eḵj'áítsjon xi nkú ts'ín
kinchjaṉu̱u Ntia̱ṉá nga kju̱áts'eṉu̱u. Najmi
nkjinmahanu xi yaha̱ nga nkjink'un. Najmi
nkjin mahanu xi já k'aku̱. Najmi nkjin
mahanu xi nk'a tjoo̱n. 27 Tu̱nga xi tu̱ a
xu̱taẖá maha̱ xu̱ta,̱ kui xi j'ájin Ntia̱ṉá tu̱ xi
tsjáha̱ ra̱ kju̱as̱uba já nkjink'uu̱n. Ko̱ j'ájin
xu̱ta̱ xi ̱ najmi chumi ni chjíhi ̱ ra̱ nginku̱n
xu̱ta̱ tu̱ xi tsjáha̱ ra̱ kju̱as̱uba já xi nk'a tjeṉ.
28 Ta̱ j'ájin xu̱ta̱ xi najmi b'achjíhi ̱ ra̱ xu̱ta̱
ko̱ xi najmi nda tí'mihi.̱ Ta̱ j'ájin santaha
ni xi najmi kjee̱ tjín tu̱ xi kjéxihin ni xi ja
tjín. 29 B'a̱ kits'ín Ntia̱ṉá tu̱ xi najmi ch'a
nk'a kam̱a k'u̱as̱jehe yjoho̱ nginku̱n.

30 Tu̱nga nkuhú kits'ín makoṉu̱u Ntia̱ṉá
Cristo̱ Jesu ko̱ kits'ín nga Cristo̱ tsichu ma
kju̱aṉkjintak'unná. Ngaṯ'aha̱ ni xi kits'ín
Cristo̱ nax̱u̱ tsichu maá nginku̱n Ntia̱ṉá,
kikj'áts'eṉá ko̱ y'échjíntjai jéná. 31 Kui
b'a̱ maha, xi nkú ts'ín tjít'a éheṉ Ntia̱ṉá:
“Xi nk'a k'u̱as̱je yjoho,̱ ngaṯ'aha̱ ní ni xi
kits'ínkoẖo̱ Ntia̱ṉá, kui ní ngaṯ'aha̱ nga nk'a
kat'asjehe yjoho.̱”

2
B'i ̱ ts'ín kits'ínkjáítsjeheṉ Pablo̱ xu̱ta̱ niṉku̱

Corinto̱ xi nkú ts'ín y'énij̱míhi ̱ én nda tsuhu̱
Cristo̱

1Já nts'e, nk'ie nga tsichuk'ienij̱mínu̱u én
xi Ntia̱ṉá tíb'éjña chji nd'ai̱,̱ najmi én tsjo
tsu kits'inchjén ko̱ tsa én xi naṉka.̱ 2Najmi
kama mjena tsa kj'aí̱ nihi kinchja aj̱innu̱u.
Nku tutuhú Jesucristo̱ kinchjanij̱míya ko̱ á
kruu̱ k'ient'áha.

3 Nk'ie nga tsátej̱ñajinnu̱u najmi nda̱
chánka kamana yjona.̱ Títsankjun níná
ko̱ xí tíb'atsénkjúnná. 4 Ko̱ nk'ie nga
y'enij̱mínu̱u ko̱ tsakuyánu̱u éheṉ Ntia̱ṉá,
najmi kits'inchjén én nkjink'un xi s'ejihiṉ
xu̱ta.̱ Espiriṯu̱hu̱ ní Ntia̱ṉá ko̱ nga'yúhu̱n
Ntia̱ṉá y'ejñá chjikoẖona ni xi kinchja, 5 tu̱
xi s'ej̱ihiṉnu̱u Ntia̱ṉá xi tjíhiṉ nga'yún, na-
jmi kju̱aṉkjink'uhu̱n xu̱ta.̱

B'i ̱ ts'ín tsakúya Pablo̱ nk'ie nga Espiriṯu̱hu̱
Ntia̱̱ná xi y'éjña chjiná kju̱a̱nkjink'uhu̱n Ntia̱̱ná

6 Tu̱nga aj̱ihiṉ ní xu̱ta̱ xi ja tsichu
mankjihiṉ ni xi ts'e̱ Ntia̱ṉá kju̱aṉkjink'un
n'echjéiṉ nk'ie nga chubakoi̱.̱ Na-
jmi kju̱aṉkjink'un xi ts'ínchjén xu̱ta̱
n'echjéiṉ nga chubai,̱ ko̱ ta̱ ndaha najmi
kju̱aṉkjink'un xi ts'ínchjén já xi batéxuma
n'echjéiṉ, já xi ndyja̱ ndyjun nkini.̱ 7Nk'ie
ní bakuyái ̱ éheṉ Ntia̱ṉá, chubanij̱míyai ̱
ni xi kits'ínnkjink'un Ntia̱ṉá nga y'éjña
'ma. Kui niu̱ xi y'énda Ntia̱ṉá kintehe̱
ni nga kits'ínnda as̱unntee.̱ B'a̱ kits'ín
tu̱ xi s'eẖená kju̱ac̱hánka. 8 Ndaha nku
xi batéxuma as̱unntei ̱ najmi kamankjihiṉ
kju̱aṉkjintak'unxu'bi.̱ A̱t'aha̱ tsa kamankji-
hiṉ niu̱, najmi kingját'a kruu̱ ra̱ Nda̱ Ntia̱ṉá
xi tjíhiṉ kju̱ac̱hánka.

9Tu̱nga b'aẖá kamaxi nkú ts'ín tjít'a éheṉ
Ntia̱ṉá:
Ni xi najmi kikie xu̱ta̱ ko̱ najmi kint'é,
xi ndahac̱hí najmi kjee̱ n'enkjínk'un,
kui nihi xi Ntia̱ṉá y'énda títjun,
ngandaha̱ xu̱ta̱ xi iṉcha tjoho̱ Ntia̱ṉá.

10 Espiriṯu̱hu̱ Ntia̱ṉá y'éjña chjiná ni xi
y'énda títjun Ntia̱ṉá. A̱t'aha̱ Espiriṯu̱hu̱
Ntia̱ṉá be sisin ngayjee̱ ni xi tjín ko̱ santaha
ni xi 'yún naṉkaẖa̱ Ntia̱ṉá. 11 A̱t'aha,̱ ¿yá
xi be xi nkú ts'ín ts'ínnkjink'un xu̱ta̱ xi
kj'aí̱? Nku tutuhú xu̱ta̱ xu'bo̱ xi be xi nkú
ts'ín ts'ínnkjink'un. B'a̱ ta̱ ts'ín najmi ch'a
be xi nkú ts'ín ts'ínnkjink'un Ntia̱ṉá. Nku
tutuhú Espiriṯu̱hu̱ Ntia̱ṉá be xi nkú ts'ín
ts'ínnkjink'un.

12Ngaṯ'a ts'aṉ̃á bi, nginku̱nNtia̱ṉá nibáha
Espiriṯu̱ xi kin'ekjáíhií̱n, najmi as̱untei ̱
ts'e.̱ Ntia̱ṉá kitsjáná Espiriṯu̱hu̱ tu̱ xi ka-̱
mankjihinná kju̱aṉda xi kitsjáná. 13 Kui
niu̱ xi chubai ̱ nk'ie nga bakuyái.̱ Najmi
n'echjéiṉ én xi bitjuhu kju̱aṉkjink'uhu̱n xu̱-
ta.̱ Kju̱aṉkjink'un xi bitju níhi ̱ Espiriṯu̱hu̱
Ntia̱ṉá n'echjéiṉ. B'a̱ ts'ín 'miyaha̱ ri ̱ xu̱ta̱
xi tíjñajihiṉ Espiriṯu̱hu̱ Ntia̱ṉá ni xi ts'e̱
Espiriṯu̱.

14Xu̱ta̱ xi najmi tjíhiṉ Espiriṯu̱hu̱ Ntia̱ṉá
najmi ts'ínkjáíhiṉ ni xi ts'e̱ Espiriṯu̱, aṯ'aha̱
tu̱ a nihí maha.̱ Najmi tjín nkú ts'ín kam̱a
kam̱ankjihiṉ ra,̱ aṯ'aha̱ nku tutuhú Espiri-̱
tu̱hu̱ Ntia̱ṉá b'éjña chji niu̱. 15Xi tíjñajihiṉ
Espiriṯu̱hu̱ Ntia̱ṉá, kui xi mankjihiṉ ni xi
tjín. Tu̱nga xu̱ta̱ xi k'oo̱ najmi mankjihiṉ

á kj'aí̱ ts'ín ts'ínnkjink'uhun xu̱ta̱ xi tíjña-
jihiṉ Espiriṯu̱hu̱ Ntia̱ṉá.

16 A̱t'aha̱ b'i ̱ ts'ín tjít'a éheṉ Ntia̱ṉá:
¿Yá xi be xi nkú ts'ín ts'ínnkjink'unNtia̱ṉá?
¿Yá xi tsjániy̱áha?̱
Tu̱nga ñá bi, n'enkjínk'aán xi nkúhu Cristo̱
aṯ'aha̱ Espiriṯu̱hu̱ Ntia̱ṉá tíjñajinná.

3
B'i ̱ ts'ín kitsúya Pablo̱ xá xi kikanéhe̱ ko̱ xá

xi kikanéhe̱ Apolo̱ a̱jihiṉ xu̱ta̱ niṉku̱ Corinto̱
1 Jun já nts'e, najmi kama kinchjakoṉu̱u

xi nkú ts'ín nchjaka̱ xu̱ta̱ xi tíjñajihiṉ Es-
piriṯu̱hu̱ Ntia̱ṉá. Kinchjako̱ nínu̱u xi nkú
ts'ín nchjaka̱ xu̱ta̱ xi as̱unntee̱ tjeẖeṉ ra,̱ xi
nkúhu xu̱ta̱ xi as̱'ai̱ kuakatuts'iẖín ra̱ nga
kuakakj'á éheṉ Cristo.̱ 2Kintehe̱ ni nga ni
xi ndjá kuakuyánu̱u, tu̱ ni xi najmi ndjáhá
tsakuyánu̱u. A̱t'aha̱ b'a̱ k'un ntí xiẖí k'un,
ntí xi tu̱ ntáchikihí 'bi, xi najmi ma kjine
ni xi ndjá. Ko̱ santaha nd'ai̱ ̱ najmi kjee̱
tjíndanu̱u yjonu̱u tsa kam̱ankjinnu̱u ni xi
naṉka̱ tjín.

3 A̱sunntee̱ y'a sanu̱u. Nk'ie nga tjín sa
aj̱innu̱u kju̱aṉchiṉi ̱ ko̱ kju̱ac̱hán, ¿a najmi
as̱unnteeẖé y'ahaṉu̱u? ¿A najmi b'aẖá ts'ín
tintsu̱boo̱ xi nkú ts'ín tjíntu xu̱ta̱ as̱unntee?̱
4 A̱t'aha̱ tjín xi: “An tjeṉnkia Pablo”̱, títsu
ko̱ tjín ngá xi: “An tjeṉnkia Apolo”̱, títsu.
Nk'ie nga b'a̱ tín'o, ¿a najmi b'aẖá tín'o xi
nkú ts'ín xu̱ta̱ xi najmi be Ntia̱ṉá, xi najmi
tíjñajihiṉ Espiriṯu̱hu̱ Ntia̱ṉá?

5 ¿Yáha Pablo?̱ ¿Yáha Apolo?̱ Tu̱ já
musu̱hú niu̱ xi Ntia̱ṉá kits'ínchjéheṉ tu̱
xi s'ej̱ihiṉnu̱u. Nga nkúnkúi ̱ kin'ei ̱ xá xi
kitsjáni ̱ Ntia̱ṉá. 6Xi nkúhu tsa an y'entje̱
yá tuu̱ ko̱ Apolo̱ kikuhu̱n, tu̱nga Ntia̱ṉáhá
xi kits'ín nga kisá yóo.̱ 7 Kui b'a̱ maha,
najmi xi b'éntje̱ yóo̱ ko̱ ta̱ ndaha xi kuhu̱n,
tsa kui xi chánka. Nku tutuhú Ntia̱ṉá xi
kits'ín nga kisá yóo,̱ kui xi chánka. 8 Xi
b'éntje̱ ko̱ xi kuhu̱n yóo̱ tu̱ nku chu̱baẖá.
S'ec̱hjíhi ̱ nga nkúnkú xi nkú ts'ín kits'ínxá.
9Nga nkúnkúi ̱makoi̱ ̱xinki ̱nga tín'exát'aiẖi ̱
Ntia̱ṉá. Jun xi nkú joyaha jñá xi ts'e̱ Ntia̱ṉá
xi jiṉ tín'exájiiṉ.

Jun xi nkú joyaha ni'yaha̱ Ntia̱ṉá. 10Xi
nkú ts'ín tíjña kju̱aṉdaha̱ Ntia̱ṉá xi kit-
sjána, an xi kama nda̱ maestru̱ chjiṉex̱jó
xi kingjájña tuts'in ni'yoo.̱ Ko̱ kj'aí̱ ngá xi
tíiṉcha kjesíntjeṉ xjóho̱ ni'yoo̱ nd'ai̱,̱ tu̱nga
ndahá ts'ín kats'ínnkjink'un nga nkúnkú xi

nkú ts'ín ngju̱ai̱ṉdjuko̱ xjóo.̱ 11 A̱t'aha̱ Jesu-
cristo,̱ kui xi tuts'in xjóho̱ ni'yoo.̱ Najmima
s'ejña sa kj'aí̱ tuts'in xjó nga xi ja kjijñoo.̱

12 A̱sun tuts'in ni'yoo̱ kam̱a chjúsíntjeṉ
xjó xi kam̱andakoẖo too̱nsine, ko̱ a ra̱
too̱ntaba, ko̱ a ra̱ ndjio̱̱ tsjo k'un, ko̱ a ra̱
yáte, ko̱ a ra̱ ndji,̱ ko̱ a ra̱ xka.̱ 13S'ej̱ña chji
xá xi kits'ín nga nkúnkú xu̱ta̱ nis̱tjin nga
ku̱as̱eẖe̱ Ntia̱ṉá ni xi kits'ín xu̱ta.̱ A̱t'aha̱
nd'í xi kj'u̱aí̱ kui nis̱tjiu̱n k'u̱éjña chji xi nkú
k'un xá xi kits'ín nga nkúnkú xu̱ta.̱ 14 Xi
kits'ínnda xjó xi ku̱ic̱húkju̱aẖa̱ nd'íu̱, kui xi
ts'ií̱nkjáíhiṉ chjíhi.̱ 15 Tu̱nga xi kits'ínnda
xjó xi k'u̱étihi ̱ nd'íu̱, kui xi ndyja̱ ni xi
kits'ín, ndaha tsa tu̱ kui ku̱aṉkihí xi nkú
maha̱ xi nd'í bitjujin.

16 ¿A najmi yanú nga jun xi niṉku̱hu̱
Ntia̱ṉá ko̱ nga Espiriṯu̱hu̱ Ntia̱ṉá tíjñajin-
nu̱u? 17 Tsa tjín xi ts'ií̱nkatsún niṉku̱hu̱
Ntia̱ṉá, Ntia̱ṉá ts'ií̱nkje xi b'a̱ ts'ií̱u̱n.
A̱t'aha̱ tsje niṉku̱hu̱ Ntia̱ṉá, ko̱ jun bi, jun
xi niṉku̱hu̱ Ntia̱ṉá.

18 Najmi tu̱ ch'a k'u̱aṉac̱haẖa̱ yjoho.̱
Tsa tjín aj̱innu̱u xi b'a̱ maha̱ nga kui xi
nkjink'un xi nkúhu já nkjink'un xi tjín
as̱unntee,̱ tu̱ sa ní nku nda̱ xi najmi chumi
nihi xi maha̱ kats'ín ma yjoho,̱ tu̱ xi b'a̱
ts'ín ku̱ic̱hú ma kju̱axiẖi nku xi nkjink'un.
19 A̱t'aha̱ kju̱aṉkjink'un xi tjín as̱unntee,̱ kui
xi tu̱ a nihí nginku̱n Ntia̱ṉá. A̱t'aha̱ b'i ̱ ts'ín
tjít'a éheṉNtia̱ṉá: “Ntia̱ṉá ts'ín nga ta̱ kuihi
kju̱am̱añaẖa̱ já nkjink'uu̱n jnejin.” 20Ko̱ b'i ̱
ta̱ ts'ín tjít'a ya: “Ntia̱ṉá be nga tu̱ a nihí ni
xi ts'ínnkjink'un já nkjink'uu̱n.”

21 Kui b'a̱ maha, najmi tu̱ ch'a nk'a
k'u̱as̱jehe yjoho̱ ngaṯ'aha̱ yá xi tjeṉnki. Jun
kich'o ngayjee̱ ni xi tjín. 22Pablo,̱ Apolo̱ ko̱
Pedro,̱ as̱unntee,̱ kju̱aṯík'uu̱n ko̱ ngabayoo,̱
ni xi tíma ko̱ ni xi kam̱a, ngayjee̱ niu̱ jun
kich'o. 23 Cristo̱ y'anu̱u, ko̱ Ntia̱ṉá y'aha̱
Cristo.̱

4
B'i ̱ ts'ín kitsúya Pablo̱ nkú tjíhiṉ ra̱ xáha̱ já

postru̱
1Kui b'a̱ maha, já xi ts'ínxát'aha̱ ra̱ Cristo̱

katumanu̱u jiṉ nga chas̱eṉi,̱ já xi kik'ai̱ ̱xáha̱
nga ku̱aḵúya ni xi y'éjña 'ma Ntia̱ṉá nis̱tjin
nk'ie ko̱ mjehe̱ nga k'u̱éjña chji nd'ai̱.̱ 2Yahá
nga xi 'bai̱ẖi ̱ nku xá binchihi ̱ nga kixi ̱
ngju̱ai̱ḵo̱ xáha.̱ 3An bi najmi kjintaẖana tsa
chas̱oẖo̱ mí nihi xi nda ko̱ tsa najmi nda

títs'ian ko̱ tsa nku nda̱ jue xi b'a̱ ts'ií̱n. Ta̱
ndaha an najmi be xi nkú ts'ín ts'innisihi ̱ra̱
yjona̱ tsa mí nihi.

4Nda tjíya kju̱aṉkjintak'unna̱ tu̱nga na-
jmi kuihí niu̱ tsuhu̱ ra̱ tsa najmi tjeṉna.
A̱t'aha̱ Ntia̱ṉáhá xi basehe̱ ni xi ts'ian. 5Kui
nganajmi tu̱ chasehe̱ ru̱u yá xi nda títs'ín ko̱
yá xi najmi nda títs'ín kintehe̱ ni nga kj'u̱aí̱
Nda̱ Ntia̱ṉá. A̱t'aha̱ kuihí xi ku̱aḵúchji ni xi
tíjña 'ma má jyuu̱n ko̱ k'u̱éjña chji xi nkú
ts'ín tjíntuyá anim̱aẖa̱ xu̱ta.̱ Kui nis̱tjiu̱n
Ntia̱ṉá nda ts'ín ku̱iṉchjaṉe xu̱ta̱ xi nkú
ts'ín kanéhe̱ nga nkúnkú.

6 Jun já nts'e, Apolo̱ ko̱ yjona̱ kuanch-
janij̱míyahana tu̱ xi chaẖanu nga najmi
tjíhin nga ku̱iṯjátihu̱u xi nkú ts'ín tjít'a. Kui
nga najmi tu̱ chánka katumahaṉu̱u yjonu̱u
ngaṯ'aha̱ xi tjeṉnkiu ko̱ as̱'ai̱ najmi n'ec̱hjíhi ̱
ru̱u xinkuu̱. 7 A̱t'aha,̱ ¿yá xi b'a̱ títsu nga
ji xi 'yún nda sai aj̱ihiṉ xu̱ta̱ xingisoo?̱
Ngayjee̱ ni xi tjíhin tu̱ kik'ai̱ẖíri. Nk'ie nga
tu̱ kik'ai̱ẖí ri ni xi tjíhin, ¿á chu̱ba̱ chánkahá
tín'esjeheni yjohi,̱ xi nkúhu tsa najmi tu̱
kik'ai̱ẖí ri ni xi tjíhin?

8 Jun ja tjínnu̱u ngayjee̱ ni xi mjenu̱u.
Ja kama nchiṉó. Ja tsichumo xi nkú joy-
aha já rei ̱ xi najmi ta̱ machjéheṉ ra̱ jiṉ.
Mjena tsa já rei ̱ kju̱axi ̱ kam̱o kai, tu̱ xi
b'a̱ ts'ín ko̱ jiṉ saḵút'ahaṉi ̱ xánu̱u nga ta̱
ku̱aṯexumai.̱ 9 A̱t'aha̱ b'a̱ mana nga jiṉ
xi tí'mini ̱ já postru̱ Ntia̱ṉá kitsjánte nga
kamai ̱ xi nkúhu já xi finijé, xi tjín nga
n'eḵ'ien. Ntítsjee̱ ko̱ xu̱ta̱ tíbe ni xi tí-
mat'aiṉ. 10 Jiṉ xi xu̱ta̱ chiṉi tí'mini ̱ aṯ'aha̱
Cristo̱ n'exát'aiẖi,̱ ko̱ jun xi xu̱ta̱ nkjink'un
kamo nga kis'ejinnu̱u Cristo.̱ Jiṉ xi najmi
tjínni ̱ nga'yún, jun xi tjínnu̱u nga'yún. Jun
nda ts'ín ts'ínkjáínnu̱u xu̱ta,̱ jiṉ ch'on ts'ín
ts'ínkjáínni.̱

11 Santaha nis̱tjin nd'ai̱ ̱ kjintjíá tíyai ̱ ko̱
santaha ni xi s'i ̱ najmi tísakúni.̱ Najmi
tjínni ̱ najyun, tíbich'onjinni ̱ ko̱ chu̱ba̱ tini-
masún níi.̱ 12 Jiṉ kjineni ̱ yjoni.̱ Ch'on tsuni ̱
xu̱ta,̱ tu̱nga binchintjáí níi ̱ xi b'a̱ tsuni ̱ tu̱
xi Ntia̱ṉá nda ts'ií̱nkoẖo̱ ra,̱ ndaha tsa b'a̱
títsuni.̱ Tjeṉnki unkieni ̱ xu̱ta,̱ tu̱nga n'e
chúkju̱a̱ níi.̱ 13Ch'on ts'ín nchjay̱aneni ̱xu̱ta,̱
tu̱nga én ndahá n'ek'óyaiẖi ̱ xi b'a̱ tsuni.̱ Ja
tsichu mai ̱ xi nkúhu stjé aj̱ihiṉ xu̱ta̱ as̱un-
ntee,̱ xi nkúhu ni xi najmi chumi ni chjíhi ̱
ra.̱ B'a̱ tímat'aiṉ santaha nis̱tjin nd'ai̱.̱

14 Najmi tíb'et'ánu̱u ni xu'bi ̱ tsa tu̱ xi
tsjahaṉu̱u kju̱as̱uba. Tíb'et'á níná ni
xu'bi ̱ tu̱ xi títsjaniy̱áhaṉu̱u jun xi ntína̱ xi
tjona. 15 A̱t'aha̱ ndaha tsa s'eṉu̱u te mii ̱
xi ku̱aḵúyanu̱u éheṉ Cristo,̱ tu̱nga najmi
nkjihín na'̱mi xi s'eṉu̱u. An tsichu ma xi
nkúhu tsa na'̱minu̱u nga y'enij̱mínu̱u én
nda tsuhu̱ Cristo̱ Jesu, kui xi kits'ínk'íéntu
tík'unnu̱u.

16Kui b'a̱ maha, tíbankihiṉu̱u nga chas̱e̱
chu̱bay̱ahanú tu̱ xi b'a̱ ta̱ n'eẖenu. 17 Kui
kju̱aẖa nga títs'inkjíseheṉu̱u Timoteo,̱ xi
ta̱ kikj'áts'eẖe̱ Nda̱ Ntia̱ṉá. Kui xi xi
nkú joyaha ntína̱ xi tjona, xi ma 'yún
k'an. Ts'ií̱nkj'áítsjennu̱u xi nkú títs'ian
nga títs'inxát'aha̱ Cristo̱ Jesu, xi nkú ts'ín
bakuyángayjee̱ niṉku̱ xi tjín tu̱má xi tjeẖén
ni.

18 Tjín xi chu̱ba̱ tíbasin títjuhún aj̱in-
nu̱u aṯ'aha̱ b'a̱ títsu nga najmi kfínsenu̱u.
19Tu̱nga tsa Ntia̱ṉámjehe,̱ kfínse xatínu̱u ko̱
skue najmi tu̱ nkú títsu jóo.̱ Ta̱ skue nkú
tu̱ nk'a xáha̱ xi b'a̱ tíiṉcha tsu. 20Nk'ie nga
Ntia̱ṉá batéxumaha̱ xu̱ta,̱ ni xi ts'ín xu̱to̱
bakúchji nga Ntia̱ṉá batéxumaha,̱ najmi ni
xi tsu. 21¿Má nihi xi mjenu̱u? ¿A nk'ie nga
kfínsenu̱u, ndjá ts'inkoṉu̱u? ¿A ra̱ tu̱ sahá
kju̱aṯjo kfínkoṉu̱u ko̱ nim̱aḵju̱a̱ kuasenu̱u?

5
B'i ̱ ts'ín tsasehe̱ Pablo̱ kju̱a̱ha̱ nda̱ xi tíjñaji-

hiṉ xu̱ta̱ niṉku̱ Corinto̱
1Kju̱axi ̱ nga tínu'yá nga tíjñajinnu̱u nku

xi ta̱ kuihi naj̱úhu̱n tíjñako,̱ ni xi ta̱ santaha
xu̱ta̱ xi najmi be Ntia̱ṉá najmi ts'ín. 2¿Nkú
ts'ín nga tsjo tímahaṉu̱u xi nkú ts'ín tífi
niṉku̱? ¿A najmi tjíhín ni nga k'úé babanu̱u
ngaṯ'aha̱ ni xi tímoo̱ ko̱ najmi ta̱ k'u̱ai̱ṉtehe̱
ru̱u nga k'úéjñajinnu̱u nda̱ xi b'a̱ tits'íu̱n?

3Ndaha tsa kjin tíij̱ñanu̱u tu̱nga anim̱a-̱
naẖá tintsu̱baj̱iun. Kui nga b'a̱ mahana xi
nkúhu tsa tíij̱ñajinnu̱u. Ko̱ xi nkúhu tsa
tíij̱ñajinnu̱u, ja b'a̱ kixian nga najmi nda
tjín ni xi títs'ín ndo.̱ 4 Nk'ie nga kam̱a
ñjakú xi nkúhu tsa an kúátej̱ñajinnu̱u ko̱ ta̱
k'úéjñajinnu̱u nga'yúhu̱n Nda̱ Ntia̱ṉá Jesu,
ngajoho̱ Nda̱ Ntia̱ṉá Jesu 5 n'eḵjas'ohoo̱n
ndaṉindoo̱ nda̱ xi b'a̱ títs'íu̱n. B'a̱ ts'ín
katatsuhun yjoninte ngatitsuhu̱n tu̱ xi
n'eḵ'ankihi anim̱aẖa̱ ndo̱ nis̱tjin nga kj'u̱aí̱
ngáha Nda̱ Ntia̱ṉá Jesu.

6 Ngaṯ'a ts'e̱ xi nkú ts'ín tintsu̱boo̱,
¿nkú ts'ín nga tsjo tímahaṉu̱u nk'ie nga

tín'ekjóhoo̱n nda̱ xi b'a̱ títs'íu̱n? ¿A na-
jmi yanú nga kutin na'̱yu̱ san ts'ínsanyje
na'̱yu̱ niṉku̱oṉ? 7Ngatitsuhu̱n ndo,̱ kui xi
nkú joyaha na'̱yu̱ san. Títs'ínkatsúnnu̱u
ngatitsuhu̱n. Chjúxiun ndo̱ xi nkú ta̱ ts'ín
xu̱ta̱ xi ntjeẖe̱ judio̱ tjeẖeṉ ra̱ nga kjexín
na'̱yu̱ sooṉ kintehe̱ ni nga k'u̱as̱je S'í Pas-
cu̱a.̱ A̱t'aha̱ Cristo̱ ja k'ienntjáí ngandaná,
kui xi chu̱tsaṉkaẖa̱ S'í Pascu̱aṉá ko̱ jun xi
nkú joyaha na'̱yu̱ tseṯse̱ xi najmi ta̱ tjíhiṉ
ra̱ na'̱yu̱ san. 8Kui b'a̱ maha, n'es̱jekoẖoná
S'íu̱ niṉku̱aṉ xi najmi tjíhiṉ na'̱yu̱ san.
Kui xi tsuhu̱ ra̱ nga najmi ta̱ kas'ejñajinná
kju̱aṉgak'un ko̱ kju̱ac̱h'onk'un. Tu̱ sa ní je
kas'eyaná ko̱ nax̱u̱.

9 Xu̱ju̱n xi ja kits'inkjínu̱u b'a̱ kixinnu̱u
nga najmi tu̱ n'engujinkoo̱ yjonu̱u xu̱ta̱ xi
fantuko̱ jminchjín nga najmi kjee̱ bixan.
10 Tu̱nga najmi xu̱ta̱ xi najmi behé Ntia̱ṉá
kinchjajihiṉ nga b'a̱ kixian. Ta̱ ndaha xi
'yún mjehe̱ too̱n, ta̱ ndaha xi ts'ín ndyjé,
ko̱ ta̱ ndaha xi ts'íntsjoho̱ ntia̱̱ xi ntsja xu̱ta̱
ts'ínndaha. A̱t'aha̱ tsa najmi ku̱iṉtsu̱baj̱i-
hu̱un xu̱ta̱ xi b'a̱ ts'íu̱n, tjíhín ni nga ku̱iṯju
ei̱ ̱ as̱unntee̱ ma. 11Nk'ie nga kits'inntúnu̱u,
b'a̱ kixinnu̱u nga najmi tu̱ n'engujinkoo̱
yjonu̱u xi chu̱ba̱ já nts'eé ts'ín ma yjoho̱
tu̱nga jminchjíhín fantuko̱ ngá, ko̱ tsa xi
'yún mjehe̱ too̱n, ko̱ tsa xi ts'íntsjoho̱ ntia̱̱
xi ntsja xu̱ta̱ ts'ínndaha, ko̱ tsa xi nchja̱ én
ch'on tsu, ko̱ tsa xi ma ch'i,̱ ko̱ tsa xi ndyjé
ts'ín. Xi chu̱ba̱ já nts'ehé ts'ín ma yjoho̱
tu̱nga b'aẖá ts'ín ngá, santaha niṉ̃u̱ najmi
tu̱ chinekoo̱.

12 A̱t'aha̱ an najmi tjeẖenna nga kuasehe̱
tsa tjeẖeṉ jé ko̱ tsa najmi tjeẖeṉ jé xu̱ta̱ xi
najmi niṉku̱ nchjaẖa̱ ra.̱ Tu̱nga máha jun,
¿a najmi tjíhín ni nga chas̱oẖo̱ ni xi tíma
ay̱a niṉku̱? 13Kui nga tiy̱ú tjeṉnkihinu nda̱
ngatitsuu̱n. Xu̱ta̱ xi najmi niṉku̱ nchjaẖa̱ ra̱
bi, Ntia̱ṉá tjeẖeṉ ra̱ nga ku̱as̱eẖe̱ tsa tjeẖeṉ
jé ko̱ tsa najmi tjeẖeṉ jé.

6
B'i ̱ts'ín tsakúya Pablo̱ xi nkú ts'ín tjíhin nga

s'eṉda nku kju̱a̱sti a̱jihiṉ xu̱ta̱ niṉku̱
1Tsa kju̱as̱ti saḵúkoẖo̱ xinkjín já nts'eé, ¿á

ma k'un fisehe̱ ra̱ já jue xi najmi benkjúhun
Ntia̱ṉá tu̱ xi k'úéndaha kju̱aẖa,̱ aṉtehe̱ ni
nga xu̱ta̱ xi s'ejihiṉ Ntia̱ṉá ngu̱ai̱s̱ehe̱ ra?̱
2 ¿A najmi yanú nga xu̱ta̱ xi s'ejihiṉ Ntia̱ṉá
ku̱as̱eẖe̱ ni xi nda ko̱ tsa xi najmi nda xi

kits'ín xu̱ta̱ xi tjín as̱unntee̱ ndyjun nkini?̱
Tsa jun xi b'a̱ n'oo̱, ¿nkú ts'ín najmi ka-̱
manu̱u k'úéndahanu nku ni xi najmi 'ni
tjín? 3¿A najmi yanú nga ta̱ santaha ntítsjee̱
chas̱eé̱he̱ mí nihi xi kits'ín? Kui nga tjíhin
nga kam̱ahaná k'úéndaá kju̱as̱ti xi sakúná
as̱unntei.̱

4 Kui nga tsa tín'ekoḵju̱aẖanu xinkiu̱
ngaṯ'aha̱ kju̱as̱ti xi tjín as̱unntei,̱ ¿á já xi na-
jmi yankjúhun aj̱ihiṉ xu̱ta̱ niṉku̱ tíbankíse-
he̱ ru̱u nga k'u̱éndaha kju̱aṉu̱u? 5 B'a̱ tíx-
innu̱u tu̱ xi kam̱a subahaṉu̱u. ¿A najmi
tjíhin aj̱innu̱u nku xi nkjink'un, xi kam̱aha̱
k'u̱énda kju̱a̱ xi tjínkoẖo̱ xinkjín já nts'eé?
6Tu̱ sa ní nginku̱n já xi najmi s'ejihiṉ Ntia̱ṉá
tíiṉcha ts'ínkoḵju̱a̱ xinkjín já nts'eé.

7 Nga ta̱ juhun tjínkoṉu̱u kju̱as̱ti xinkiu̱
tsuhu̱ ra̱ nga ja tíndyjajinnu̱u. ¿Á najmi tu̱
sahá tín'e chúkju̱aẖanu ni xi najmi b'a̱ tjín
xi tín'enu̱u? ¿Á najmi tu̱ sahá tí'bai̱ṉtehenu
nga n'eẖeṉu̱u ndyjé? 8 Tu̱nga ta̱ juhún ni
tín'o ni xi najmi b'a̱ tjín ko̱ ndyjé. Najmi
xu̱ta̱ xi kj'aí̱ xi b'a̱ tín'oho.̱ Já nts'ehé ní xi
b'a̱ tín'oho.̱

9 ¿A najmi yanú nga xu̱ta̱ xi najmi
nax̱u̱ ts'ín nginku̱n Ntia̱ṉá, kui xi najmi
kam̱a kju̱as̱'enjin nga Ntia̱ṉá ku̱aṯéxuma-
ha?̱ Najmi tu̱ ch'anac̱hoẖo̱ yjonu̱u. Xi
fantuko̱ jminchjín nga najmi kjee̱ bixan, xi
ts'íntsjoho̱ ntia̱̱ xi ntsja xu̱ta̱ ts'ínndaha,
xi najmi benkjún kju̱aḇixahaṉ, já no̱ ya,
10 xi ts'ín ndyjé, xi 'yún mjehe̱ too̱n, xi
ma ch'i,̱ xi ch'on ts'ín nchjaṉe xu̱ta,̱ ko̱ xi
b'anac̱haẖa̱ xu̱ta̱ nga kje'áha̱ ni xi tjíhiṉ,
ngayjee̱ xi b'a̱ ts'ín najmi kam̱a kju̱as̱'enjin
nga Ntia̱ṉá ku̱aṯéxumaha.̱ 11 Kui ni xu'bi ̱
kits'ín k'u̱a̱ xi tjín aj̱innu̱u nis̱tjin nk'ie,
tu̱nga nd'ai̱ ̱ ja kisanéjnunu̱u. Ntia̱ṉá ja
kikj'áts'eṉu̱u. Ja nax̱u̱ tsichumo nginku̱n
Ntia̱ṉá ngaṯ'aha̱ ni xi kits'ín Nda̱ Ntia̱ṉá
Jesucristo̱ ko̱ ngaṯ'aha̱ Espiriṯu̱hu̱ Ntia̱ṉá.

B'i ̱ ts'ín tsakúya Pablo̱ nk'ie nga Ntia̱̱ná ts'e̱
yjonintená

12 “Ma ts'ian tu̱ mí nihí ni”, tsu xu̱ta.̱
B'a̱ tjín, tu̱nga najmi ngandanáá ngatentee̱
niu̱. Ndaha tsa ma ts'ian tu̱ mí nihí ni,
tu̱nga najmi tsjantéhé ra̱ tsa tjín nku ni
xi kjé'yúnna nga ts'ií̱nts'eṉa. 13 “Nichinee̱
kaṉts'á tjeẖeṉ ra̱ ko̱ kaṉts'á tjeẖeṉ ra̱
nichinee”̱, tsu xu̱ta̱ ko̱ b'a̱ tjín kjáíhin,
tu̱nga Ntia̱ṉáhá ts'ií̱nkatsún nga joo̱ niu̱.
Najmi kui xáha̱ yjonintená tsa tu̱ chu̱ba̱

súnntukoṉáá xinkiá̱. Tíjña ní tu̱ xi Nda̱
Ntia̱ṉá kam̱a ts'eẖe ko̱ tu̱ xi ts'ií̱hin xáha̱
Nda̱ Ntia̱ṉá. 14 A̱t'aha̱ nga'yúhu̱n Ntia̱ṉá
kits'ínkj'áíyakoẖo Nda̱ Ntia̱ṉá ngabayoo,̱
ko̱ ñá bi, nga'yúhu̱n ta̱ ts'ií̱nkj'áíyakoṉá
ngabayoo.̱

15 ¿A najmi yanú nga nku te niṉku̱ nga
nkúnkú jun ko̱ nga niṉku̱ kui xi yjonintehe̱
Cristo?̱ ¿A nda tjín tsa nku te niṉku̱hu̱
Cristo̱ kam̱angujinko̱ nku nas̱ká? Najmi.
Ndaha tsa mí yjehe. 16 ¿A najmi yanú nga
xi ts'ínko̱ nku nas̱ká, kui xi nkuhú bichú
mako̱ yjonintehe̱ nas̱kóo?̱ A̱t'aha̱ b'i ̱ ts'ín
tjít'a éheṉ Ntia̱ṉá: “Nkuhú yjoninte ku̱ic̱hú
ma nga joo.̱” 17Tu̱nga xi nkuhú ts'ín mako̱
yjoho̱ Nda̱ Ntia̱ṉá, kui xi nkuhú bichúmako̱
Espiriṯu̱hu̱ Nda̱ Ntia̱ṉá.

18Kui nga tiy̱ú t'axíhiṉ ru̱u ngayje tíkjá ni
xi ts'ín nga chu̱ba̱ fantukoẖó xinkjín xu̱ta.̱
Tu̱ má ngatitsuhún ni xi ts'ín xu̱ta̱ najmi
fas'enjin yjonintehe,̱ tu̱nga xi chu̱ba̱ fan-
tukoẖó xinkjín, kui xi ts'ín nku ngatitsun
xi ts'ín chu̱ntí yjonintehe.̱ 19¿A najmi yanú
nga yjonintenu̱u xi niṉku̱hu̱ Espiriṯu̱ Santo̱
xi tíjñajinnu̱u, Espiriṯu̱ xi kitsjánu̱u Ntia̱ṉá?
Najmi ta̱ ts'aj̱uhunnu yjonu̱u. 20 A̱t'aha̱
kis'echjíntjainu̱u nga kich'atsenu̱u. Kui nga
chaṉkjúnkoẖonu yjonintenu̱u Ntia̱ṉá.

7
B'i ̱ ts'ín tsakúya Pablo̱ nga̱t'a ts'e̱ nga

k'úéntuko̱ xinkjín xu̱ta̱
1 Kuinchjako̱ ma ngánu̱u nd'ai̱ ̱ ngaṯ'aha̱

ni xi kichasjaiyanú nga kin'e nibánú xu̱ju̱n.
Nda tjín tsa nku nda̱ najmi ku̱ix̱an. 2Tu̱nga
tu̱ ngaṯ'aha̱ ní nga ma mjehe̱ nga chu̱ba̱
kjúántukoẖó xinkjín xu̱ta,̱ kui nga tu̱
sahá kat'entukoẖo chju̱ún jáx'iu̱̱n ko̱ nga
jminchjíu̱n kas'ehe̱ x'iṉ. 3 Xi tí'mi x'iṉ
najmi tu̱ kat'échoho̱ yjoho̱ chju̱úhu̱n nga
kjúájñako,̱ ko̱ xi tí'mi chju̱ún najmi tu̱
kat'échoho̱ yjoho̱ x'iẖiṉ nga kjúájñako.̱
4 A̱t'aha̱ xi tí'mi chju̱ún najmi ta̱ kui
batéxuma subaha̱ ra̱ yjoho.̱ Ko̱ ní x'iẖiṉ
batéxumaha̱ yjoho.̱ B'a̱ ta̱ tjín ts'e̱ xi tí'mi
x'iṉ. Najmi ta̱ kui batéxuma subaha̱ ra̱
yjoho.̱ Ko̱ ní chju̱úhu̱n batéxumaha̱ yjoho.̱
5 Najmi tu̱ b'ech'óhoo̱ yjonu̱u xinkiu̱, nku
tutuhú tsa tse mjenu̱u chu̱bakoo̱ Ntia̱ṉá.
Tu̱nga t'endako̱ títjunnú xinkiu̱ tu̱ xi tu̱
chubahá nis̱tjin najmi chjúngajnuhunu
xinkiu̱, as̱kahan chjúngajnu ngáhanu

xinkiu̱. A̱t'aha̱ tsa najmi chjúngajnu xinkiu̱,
kjút'ayák'unnu̱u ndaṉindoo̱ nk'ie nga
najmi kam̱a 'yúhu̱nnu̱u.

6 Tíb'ejñá ndaí̱nu̱u tsa b'a̱ n'oo̱. Najmi
kju̱a'̱yún títs'ihiṉnu̱u kui nii.̱ 7 Mjena kai
tsa ngatentee̱ xu̱ta̱ k'úéntu suba xi nkúhu
an, tu̱nga kj'aí̱ kj'aí̱hí kju̱aṉda xi kitsjáná
Ntia̱ṉá nga nkúnkáá. Najmi tu̱ nku chu̱ba̱
kju̱aṉda xi kik'ai̱ṉá.

8 Ngaṯ'a ts'e̱ xi najmi kjee̱ bixan ko̱
jminchín xi ja k'ien x'iẖiṉ, b'a̱ tíxian
nga nda tjín tsa k'úéntu suba xi nkúhu
an. 9 Tu̱nga tsa najmi kam̱a 'yúhu̱n nk'ie
nga mjehe̱ nga chjúngajnu, tu̱ sahá iṉcha
katixan. A̱t'aha̱ tu̱ sahá nda tjín nga ku̱ix̱an
tsa ch'on ts'ín ku̱iṉchja̱ anim̱aẖa.̱

10Ngaṯ'a ts'e̱ xi ja tsixan títsjaha̱ kju̱aṯéx-
uma xu'bi,̱ kju̱aṯéxuma xi najmi an ts'aṉ, xi
Nda̱ Ntia̱ṉá ts'e.̱ Xi tí'mi chju̱ún najmi tu̱
kat'éjña x'iẖiṉ. 11Tu̱nga tsa ni xi tíb'éjñaha
x'iẖiṉ, najmi ta̱ katixahan ko̱ tsa kanch-
jaḵoṉda ngáha. Ko̱ xi tí'mi x'iṉ najmi tu̱
kat'éjña chju̱úhu̱n.

12 Ngaṯ'a ts'e̱ xi tjíntuko̱ xinkjín nga
s'ejihiṉ ko̱ xi najmi s'ejihiṉ Ntia̱ṉá, an
xi b'a̱ tíxihiṉ, najmi Nda̱ Ntia̱ṉá xi b'a̱
ts'ín tíbatéxumaha.̱ Tsa nku nda̱ nts'eé
tíjñaha̱ chju̱ún xi najmi s'ejihiṉ Ntia̱ṉá ko̱
tsa yuhu̱ chju̱úhu̱n nga k'úéjñakoẖo,̱ na-
jmi tu̱ kat'éjña. 13 Ko̱ tsa nku tac̱hju̱ún
tíjñaha̱ x'iṉ xi najmi s'ejihiṉ Ntia̱ṉá ko̱
tsa yuhu̱ x'iẖiṉ nga k'úéjñakoẖo,̱ najmi tu̱
kat'éjña. 14 A̱t'aha̱ nda̱ xi tí'mi x'iṉ xi najmi
s'ejihiṉ Ntia̱ṉá, fáts'eẖe̱ Ntia̱ṉá tu̱ ngaṯ'aha̱
chju̱úhu̱n xi s'ejihiṉ. Ko̱ tac̱hju̱ún xi najmi
s'ejihiṉ Ntia̱ṉá, fáts'eẖe̱ Ntia̱ṉá tu̱ ngaṯ'aha̱
x'iẖiṉ xi s'ejihiṉ. Tsa najmi b'a̱ maha niu̱,
najmi je ntíhi ̱nginku̱n Ntia̱ṉá. Tu̱nga nd'ai̱ ̱
Ntia̱ṉá ja ts'e̱ ntíhi.̱

15Tu̱nga tsa xi najmi s'ejihiṉ Ntia̱ṉá mje-
he̱ k'u̱éjña xi s'ejihiṉ, tsa x'iẖiṉ ko̱ tsa
chju̱úhu̱n maha, najmi tjíhiṉ kju̱a'̱yún nda̱
nts'eé ko̱ a ra̱ nichjaá nga k'úéjñako̱ xi
najmi s'ejihiṉ Ntia̱ṉá. A̱t'aha̱ Ntia̱ṉá mjehe̱
nga s'eṉá kju̱aj̱yu nga ku̱iṉtsu̱baá̱. 16 A̱t'aha,̱
¿nkú n'e yahani ji xi tí'mihi chju̱ún tsa
ku̱ij̱nei̱ẖi x'iẖiṉ? ¿Ko̱ nkú n'e yahani ji xi
tí'mihi x'iṉ tsa ku̱ij̱nei̱ẖi chjií̱hiṉ?

B'i ̱ ts'ín tsakúya Pablo̱ nk'ie nga ja játs'eṉá
Ntia̱̱ná, kui xi 'yún chjíhi ̱ ra̱

17 Tu̱nga tjíhín ni nga kat'entu nga
nkúnkú xu̱ta̱ xi nkú ts'ín kitsjáha̱ Ntia̱ṉá ko̱

kat'entu xi nkú ts'ín tjíntu nk'ie nga Ntia̱ṉá
kinchjaẖa̱ nga kju̱áts'eẖe.̱ Kui kju̱aṯéxuma
xu'bi ̱ xi tsjaha̱ ngayjee̱ xu̱ta̱ niṉku̱. 18 Xi
Ntia̱ṉá kikj'áts'eẖe̱ nk'ie nga ja kin'ehe̱
ni circuncision, najmi tu̱ katjántaẖa̱ ra̱
yjoho.̱ Ko̱ xi Ntia̱ṉá kikj'áts'eẖe̱ nk'ie nga
najmi kjee̱ n'ehe̱ ni circuncision, najmi tu̱
kats'ín ni circuncision. 19Najmi chumi ni
ts'ií̱hiṉ tsa kin'ená ko̱ tsa najmi kin'ená
ni circuncision. Nk'iehé nga n'eṯjusaán
kju̱aṯéxumaha̱ Ntia̱ṉá, kuihí xi chjíhi ̱ ra.̱

20Kat'entu saha nga nkúnkú xu̱ta̱ xi nkú
ts'ín tjíntu nk'ie nga Ntia̱ṉá kinchjaẖa̱ nga
kju̱áts'eẖe.̱ 21Tsa ja tsatéñahi jóo̱ nk'ie nga
kikj'áts'eẖi Ntia̱ṉá, najmi tu̱ fantaẖa̱ ri ̱ yjo-
hi.̱ Tu̱nga tsa tísakú niy̱áhi nga kam̱a ndaí̱hi
yjohi,̱ b'a̱ n'ei̱.̱ 22 A̱t'aha̱ xi kich'ats'e nk'ie
nga Ntia̱ṉá kikj'áts'eẖe,̱ kui xi ja ndaí̱hi ̱
yjoho̱ nginku̱nNda̱ Ntia̱ṉá. B'a̱ ta̱ tjín ts'e̱ xi
ndaí̱hi ̱ yjoho̱ nk'ie nga Ntia̱ṉá kikj'áts'eẖe.̱
Kui xi xu̱ta̱ musu̱hu̱ Cristo̱ nd'ai̱.̱ 23 Tse
chjí xi kis'echjí nga kich'atsenu̱u, kui nga
najmi tu̱ xu̱ta̱ musu̱hu̱ xu̱ta̱ n'e mahanu
yjonu̱u. 24 Kui b'a̱ maha, já nts'e, xi nkú
ts'ín tintsu̱boo̱ nk'ie nga Ntia̱ṉá kitsúyanu̱u
nga kju̱áts'eṉu̱u, b'a̱ ts'ín tiṉtsu̱ba̱ sahanu
nginku̱n Ntia̱ṉá.

B'i ̱ ts'ín basehe̱ Pablo̱ nga̱t'a ts'e̱ tsa ku̱ix̱an
xu̱ta̱ niṉku̱ ko̱ tsa najmi

25Ngaṯ'a ts'e̱ xi tíjña xu̱nkú najmi tjínna
nku kju̱aṯéxuma xi kitsjá Nda̱ Ntia̱ṉá xi
tsjaha.̱ Tu̱nga xínyahánu̱u xi nkú ts'ín
ts'innkjíhiṉ k'an. A̱t'aha̱ Ntia̱ṉá tsase ni-̱
maṉa nga kits'ín mana nku xi ma n'e
s'ejihiṉ ni xi tsu. 26B'a̱ mana nga nda tjín
nga kat'entu saha xu̱ta̱ xi nkú nga ts'ín
tjíntu tu̱ ngaṯ'aha̱ kju̱aṉim̱a̱ xi tjín nd'ai̱.̱

27 ¿A tíjñahi chju̱ún? Najmi tu̱ binchisjáí
niy̱áí xi nkú ts'ín k'úéjñai. ¿A najmi tjíhin
chju̱ún? Najmi tu̱ binchisjáí niy̱áí nga
ku̱ix̱ain. 28 Tsa tíbixain, najmi ngatitsun
tín'ei. Ko̱ tsa nku taḵjín xu̱nkú tíbixan,
najmi ngatitsun títs'ín. Tu̱nga xi ku̱ix̱an
s'eẖe̱ kju̱as̱ti xi tjín as̱unntee.̱ An bi, najmi
mjena tsa ku̱iṯjájiun kui niu̱.

29 Jun já nts'e, ni xu'bi ̱ xi mjena xínnu̱u.
Tu̱ chubahá nis̱tjin tíjña sa. Kui nga nis̱tjin
xi ndyja saha, xi tjíhiṉ chju̱ún kats'ín xi
nkúhu tsa najmi tjíhiṉ. 30Xi tíintá kats'ín xi
nkúhu tsa najmi tíintá. Xi tsjo tjíhiṉ kats'ín
xi nkúhu tsa najmi tsjo tjíhiṉ. Xi tíb'atse
tsa mí nihi, kats'ín xi nkúhu tsa najmi kui

ts'e̱ niu̱. 31 Ko̱ xi títs'ínchjén tsa mí nihi,
kats'ín xi nkúhu tsa najmi kui niu̱ xi 'yún
chjí. A̱t'aha̱ ndyja̱ as̱unnte xi tíyaá nd'ai̱.̱

32Mjena nga najmi kjúántaẖa̱ ru̱u yjonu̱u.
Xi tíjña xu̱nkú, kui xi ni xi ts'e̱ Nda̱ Ntia̱ṉá
fántaẖa̱ ra̱ yjoho̱ ko̱ xi nkú ts'ín ts'ií̱n ni
xi tsjoho̱ Nda̱ Ntia̱ṉá. 33 Tu̱nga xi tíjñaha̱
chju̱ún, ni xi tjín kui xi fántaẖa̱ ra̱ yjoho̱
ko̱ xi nkú ts'ín ts'ií̱n ni xi tsjoho̱ chju̱úhu̱n.
34 B'a̱ ts'ín najmi nkuhú ni xi kjintaẖa̱ ra.̱
Nku tac̱hju̱ún xi najmi tjíhiṉ x'iṉ ko̱ a ra̱
taḵjín xi tíjña xu̱nkú, kui xi fántaẖa̱ ra̱ yjoho̱
ni xi ts'e̱ Nda̱ Ntia̱ṉá ko̱ xi nkú ts'ín kam̱a je
yjonintehe̱ ko̱ anim̱aẖa.̱ Tu̱nga tac̱hju̱ún xi
tíjñaha̱ x'iṉ, ni xi tjín kui xi fántaẖa̱ ra̱ yjoho̱
ko̱ xi nkú ts'ín ts'ií̱n ni xi tsjoho̱ x'iẖiṉ.

35 Ngandanu̱u b'a̱ tíxihiṉnu̱u. Najmi
mjena tsa ch'á ts'ink'anjinu̱u. Mje nína nga
nda n'e̱ ku̱iṉtsu̱boo̱ ko̱ n'eḵjas'en sisihu̱un
yjonu̱u Nda̱ Ntia̱ṉá.

36 Tsa tjín xi b'a̱ maha̱ nga najmi
títs'íntjusunko̱ ni xi y'éndako̱ taḵjín xi ja
tjíndakoẖo,̱ ko̱ tsa ja tíf'a núhu̱ taḵjíu̱n ko̱
b'a̱maha̱ nga tu̱ sahá nda tjín nga ku̱ix̱anko,̱
kats'ín xi nkú ts'ín tíma mjehe.̱ Katixan.
Najmi ngatitsun niu̱. 37 Tu̱nga xi tjínkuhu̱
k'un nga najmi ku̱ix̱an ko̱ chúkju̱aẖa̱ ts'ín
jnenta yjoho̱ nga chju̱ún ma mjehe,̱ ko̱
ma 'yúhu̱n nga b'éch'oho̱ yjoho,̱ ko̱ ja
kits'ínnkjink'un sisin nga tu̱ sahá nda
tjín nga najmi ku̱ix̱an, nda tjín nga najmi
ku̱ix̱an. 38Kui b'a̱ maha, xi ku̱ix̱ankoẖo xi
tjíndakoẖo,̱ nda ts'ií̱n. Tu̱nga 'yún nda tjín
sa ni xi ts'ií̱n xi najmi ku̱ix̱an.

39 Nku tac̱hju̱ún xi tíjñaha̱ x'iṉ, kui xi
tjít'a'yúnko̱ x'iẖiṉ nk'ie nga tíjña sa. Tu̱nga
tsa ku̱ay̱á x'iẖiṉ, kam̱a ndaí̱ ngáha̱ ra̱ yjoho̱
ko̱ kam̱a k'úéjñako̱ ngáha xi mjehe,̱ tsa nku
xi ta̱ s'ejihiṉ Ntia̱ṉá k'úéjñako.̱ 40 Tu̱nga
b'aẖá xian nga 'yún nda ts'ín k'úéjña
tsa najmi ta̱ k'úéjñakoẖo x'iṉ. B'a̱ ts'ín
ts'innkjíhiṉ k'an ko̱ ndzjen mana nga ta̱
tíjñajinna Espiriṯu̱hu̱ Ntia̱ṉá nga b'a̱ tíxian.

8
B'i ̱ ts'ín tsakúya Pablo̱ nga̱t'a ts'e̱ nichine xi

chje̱ 'ba̱iẖi ̱ ntia̱̱ xi ntsja xu̱ta̱ ts'ínnda
1Kuinchjako̱ ma ngánu̱u nd'ai̱ ̱ngaṯ'a ts'e̱

nichine xi chje̱ 'bai̱ẖi ̱ ntia̱̱ xi ntsja xu̱-
ta̱ ts'ínnda. Ja yaá nkú tjíhiṉ ra̱ ngaṯ'a
ts'e̱ kui nii.̱ Tu̱nga ni xi be xu̱ta,̱ kui xi
ts'ín ngak'uhu̱n. Kju̱aṯjoo̱ bi, kui xi tsjá

nga'yúhu̱n xu̱ta.̱ 2Xi b'a̱ maha̱ nga be tsamí
nihi, kui xi najmi kjee̱ be xi nkú ts'ín tjíhin
nga sku̱e.̱ 3Tu̱nga xi tjoho̱ Ntia̱ṉá bi, Ntia̱ṉá
be yáha xu̱ta̱ xu'bo.̱

4Kui b'a̱ maha, ngaṯ'a ts'e̱ tsa ma chine
nichine xi chje̱ kik'ai̱ẖi ̱ ntia̱̱ xi ntsja xu̱-
ta̱ kits'ínndaha, yaá nga ntia̱̱ xu'bo̱ najmi
chumi ni chjíhi ̱ ra̱ ko̱ nga nku tutuhú maha
Ntia̱ṉá. Najmi tjín sa kj'aí̱. 5Kju̱axi ̱ nga tjín
nk'a ján ko̱ t'anankiu̱ xi ntia̱̱ tsuhu̱ xu̱ta,̱
ko̱ santaha nkjin maha xi 'mi ntia̱̱ ko̱ nkjin
maha xi chu̱ba̱ yankjúhún. 6 Ñá bi, nku
tutuhú maha Ntia̱ṉá. Kui xi Ntia̱̱ Na'̱miu̱
xi kits'ínnda ngayjee̱ ni xi tjín ko̱ aṯ'aha̱
mjehe̱ kui nga tintsu̱baẖaná. Ko̱ ta̱ nku
tutuhú maha Nda̱ Ntia̱ṉá, kui xi Jesucristo̱
xi ngaṯ'aha̱ tjíhin ni xi tjín ko̱ xi ngaṯ'aha̱
tintsu̱baẖaná.

7 Tu̱nga najmi ngatenteeẖé xu̱ta̱ be ni
xu'bi.̱ Tjín xi ja kama nkaha̱ ntia̱̱ xi ntsja
xu̱ta̱ ts'ínndaha.̱ Tsa xu̱ta̱ xu'bo̱ kjine
nichine xi chje̱ kik'ai̱ẖi ̱ ntio̱,̱ tu̱ sa b'aẖá
tsu ngá kju̱aṉkjintak'uhu̱n nga ja chu̱ntí
kama nginku̱n Ntia̱ṉá, aṯ'aha̱ najmi ndjá
tjíya kju̱aṉkjintak'uhu̱n. 8Kju̱axi ̱ nga najmi
ngaṯ'aha̱ ni xi chineé binchúk'un tiñahaá̱
Ntia̱ṉá. Najmi 'yún nda kam̱a saá tsa chiṉeé̱
ko̱ najmi 'yún ch'onk'un kam̱a saá tsa najmi
chiṉeé̱.

9 Tíjña ndaí̱nu̱u ni xi ma chino,
tu̱nga chas̱eṉú nga ni xi chino najmi
ts'ií̱nndyjajihiṉ xu̱ta̱ xi najmi ndjá tíiṉcha.
10 A̱t'aha̱ tsa nku xi najmi ndjá tjíya
kju̱aṉkjintak'uhu̱n sku̱eẖi ji xi ja yai ni xu'bi ̱
nga kabinchin nku aṉte má yankjún ntia̱̱ xi
ntsja xu̱ta̱ kits'ínndaha ko̱ nga tíchinei ni xi
tjín yo,̱ ¿a najmi koẖó kui kam̱a k'un kjiṉe̱
ni xi chje̱ kik'ai̱ẖi ̱ ra̱ ntia̱̱ xu'bo?̱ 11B'a̱ ts'ín
ngaṯ'aha̱ ni xi yai ndyjaẖa nda̱ nts'eé xu'bi ̱
xi najmi ndjá síjña, xi Cristo̱ k'ienntjáíhi.

12 Nk'ie nga b'a̱ ts'ín tín'ekatsúnjiun
kju̱aṉkjintak'uhu̱n já nts'eé xi najmi ndjá
tíiṉcha, ngatitsun xi tífi kontraẖa̱ já
nts'eé tín'o ko̱ ta̱ xi tífi kontraẖa̱ Cristo.̱
13 Kui b'a̱ maha, tsa ngaṯ'aha̱ nichinena̱
títs'inkijnejihinna ngatitsun nda̱ nts'é, tu̱
sahá ndaha nku nis̱tjin najmi ta̱ kjíneẖena
yjo, tu̱ xi b'a̱ ts'ín najmi ts'inkijnejihinna
ngatitsun nda̱ nts'é.

9
B'i ̱ ts'ín tsasinntjai yjoho̱ Pablo̱ nga kju̱axi ̱

nga nda̱ postru
1 ¿A najmi kam̱ahá ts'ian ni xi ts'ín nku

nda̱ postru̱? ¿A najmi nda̱ postru̱ná? ¿A
najmi tunkáhán kikiekoẖona Nda̱ Ntia̱ṉá
Jesu? ¿A najmi juhún nga chjihi ̱ xá xi
títs'ian nga Nda̱ Ntia̱ṉá títs'in xáha?̱ 2 Ta̱
ndaha tsa tjín xi najmi ts'ínkjáíhiṉ nga
an xi nku nda̱ postru̱, tu̱nga jun tjíhin
nga n'eḵjáínnú. A̱t'aha̱ nd'ai̱ ̱ nk'ie nga
s'ejinnu̱u Nda̱ Ntia̱ṉá, kui niu̱ xi bakúchji
nga kju̱axi ̱nga an xi nku nda̱ postru̱.

3B'i ̱ ts'ín básiṉtja yjona̱ nginku̱n xu̱ta̱ xi
b'aya xána.̱ 4 ¿A najmi kam̱ahá n'eḵjáíhiṉ
an ko̱ Bernabe ni xi chiṉei̱ ̱ ko̱ ni xi s'i?̱
5 ¿A najmi kam̱ahá nga s'ej̱ñani ̱ chju̱ún xi
s'ejihiṉ Ntia̱ṉá, xi tsjénkoṉi ̱nga ku̱iṉimai ̱xi
nkú iṉcha ts'ín já postru̱ xingisoo̱ ko̱ já nts'e̱
Nda̱ Ntia̱ṉá ko̱ Pedro?̱ 6 ¿A tu̱ nkuhú an ko̱
Bernabe tjíhinni nga n'ex̱ái ̱ tu̱ xi saḵúhu̱ni ̱
ni xi machjénni?̱

7 Nku nda̱ jun, ¿a kuihí b'échjí ni xi
fet'aha̱ nga ts'ín xáha?̱ Xi b'éntje̱ tuntsjaj̱é,
¿a najmi kjinehé tuu̱? Xi kunntá chu̱t-
saṉka,̱ ¿a najmi yoẖó sakút'aha̱ ni xi kjiṉe?̱
8¿A kju̱aṉkjintak'un ts'aẖán tíb'asjéhena ni
xi tíxian? ¿A najmi b'aẖá ta̱ ts'ín tjít'a
kju̱aṯéxumoo?̱ 9A̱t'aha̱ b'a̱ ts'ín y'ét'aMoise
xu̱ju̱n kju̱aṯéxumoo:̱ “Najmi tu̱ tsa b'e'ohoo̱
turu̱ tsa tu̱ xi najmi kjiṉeẖe tuniṉ̃u̱ nk'ie
nga títs'ínxá nga tíbitjíá tuniṉ̃u̱.” ¿A tu-
ru̱hú kjintaẖa̱ ra̱ Ntia̱ṉá? 10 ¿A najmi ngan-
danáhá b'a̱ kitsú? Johoṉ, ngandaná b'a̱ ts'ín
kis'et'aha kju̱aṯéxumoo.̱ A̱t'aha̱ xi bakján
t'anankiu̱ ko̱ xi bitjíá tuniṉ̃u̱, kui xi tjíhin
nga kúyaha̱ nga ta̱ saḵút'aha̱ choṉ.

11Kui kju̱aẖa, tsa jiṉ tíb'entjeẖeṉi ̱aj̱innu̱u
ni xi ts'e̱ Ntia̱ṉá, ¿a tsehé ni xi tíbinchii ̱
tsa ta̱ sakút'ani ̱ chuba chaẖaṉ ni xi tjínnu̱u
ei̱ ̱ as̱unntei?̱ 12 Tsa kj'aí̱ ma sakút'aha̱ ni
xi tjínnu̱u, ¿a najmi 'yúhún tsuhu̱ni ̱ nga
sakút'ani ̱ ni xi tjínnu̱u? Kam̱aní ku̱iṉchíi,̱
tu̱nga najmi b'aẖá tín'ei.̱ Ni xi n'e níi,̱ n'e
chúkju̱ai̱ ̱ ngayjee̱ ni xi mat'aiṉ tu̱ xi najmi
chumi ni k'u̱éch'oho̱ ra̱ xu̱ta̱ én nda tsuhu̱
Cristo.̱

13¿Anajmi yanúnga xi ts'ínxániṉku̱ kjine
ni xi masún niṉku̱ ko̱ xi ts'ínxát'a nac̱han
chje̱ ta̱ sakút'aha̱ yjoho̱ chu̱ xi n'ek'ien yo?̱
14B'a̱ ta̱ ts'ín y'énda Ntia̱ṉá nga xi b'énij̱mí
én nda tsuhu̱, én xi k'u̱énij̱mí k'úéntuhu.
Yo̱ saḵúhu̱ ra̱ ni xi kjiṉe.̱

15Tu̱nga an ndahac̱hí najmi tíbankia ni xi

tjíhin nga kaṉéna kai. Ko̱ ta̱ ndaha najmi
títs'inntúnu̱u tsa tu̱ xi ni k'u̱ai̱ẖinú. Tu̱ sa
ní nda tjín tsa ku̱ay̱á kintehe̱ ni nga tu̱ nku
k'u̱ai̱ẖína ni, aṯ'aha̱ tsjo tjínna nga najmi
chumi ni tí'bai̱ṉa. 16Nk'ie nga tíb'enij̱míá én
nda tsuhu̱ Jesucristo,̱ najmi kui kju̱aẖa tsa
nk'a k'uasjéhena yjona.̱ A̱t'aha̱ ja tjínena
nga b'a̱ ts'ian. ¡Nim̱a̱ rú ts'ihinna tsa najmi
k'uenij̱míá én nda tsuhu̱ Jesucristo!̱

17 Kui b'a̱ maha, tsa xá an mjehena
k'uenij̱míhina én nda tsuu̱, ts'inkjáíhiṉ
chjína.̱ Tu̱nga tsa tjínena nga k'uenij̱míá,
a̱ xá xi kik'ai̱ẖína títs'ian ma. 18 Kui nga,
¿mí chjíhi xi ts'inkjáíhín ra̱ ma? Chjína̱ nga
najmi f'achjá nga b'enij̱míá én nda tsuhu̱
Jesucristo̱ ko̱ nga najmi bankia ni xi kanéna
ngaṯ'aha̱ nga tíb'enij̱míá én nda tsuu̱.

B'i ̱ ts'ín kitsúya Pablo̱ ni xi ts'ín nga ts'ín
xáha̱

19 Ndaha tsa ndaí̱na yjona,̱ tu̱nga jahá
kits'in ma yjona̱ nku nda̱ musu̱hu̱ ngayjee̱
xu̱ta,̱ tu̱ xi b'a̱ ts'ín nkjin xu̱ta̱ ts'in ngana̱
sahana nga ku̱aḵj'á éheṉ Cristo.̱ 20 A̱jihiṉ
xu̱ta̱ xi ntje̱ judio̱ tjeẖeṉ ra̱ b'a̱ ts'ian xi
nkú ts'ín xu̱ta̱ xi ntje̱ judio̱ tjeẖeṉ ra,̱
tu̱ xi ts'in nganaẖana kui xu̱to.̱ Ndaha
tsa an najmi tíjñanena kju̱aṯéxuma xi
kin'ekjas'eheṉ Moise, tu̱nga aj̱ihiṉ xu̱ta̱ xi
tíjñanehe̱ kju̱aṯéxumoo̱ b'a̱ ts'ian xi nkú
ts'ín xi tíjñanehe̱ kju̱aṯéxumoo,̱ tu̱ xi ts'in
nganaẖana kui xu̱to.̱

21 A̱jihiṉ xu̱ta̱ xi najmi tíjñanehe̱ kju̱aṯéx-
uma xi kin'ekjas'eheṉ Moise b'a̱ ts'ian xi
nkúhu tsa ko̱ an najmi tíjñanena kju̱aṯéx-
umoo,̱ tu̱ xi ts'in nganaẖana xu̱ta̱ xi najmi
tíjñanehe̱ kju̱aṯéxumoo.̱ Tu̱nga najmi tíij̱ña
t'axíhín ra̱ kju̱aṯéxumaha̱ Ntia̱ṉá, aṯ'aha̱
kju̱aṯéxumaha̱ Cristo̱ tíij̱ñajihiṉ. 22 A̱jihiṉ
xu̱ta̱ xi najmi ndjá tíiṉcha nginku̱n Ntia̱ṉá
b'a̱ ta̱ ts'ín ts'in ma yjona,̱ tu̱ xi ts'in
nganaẖana xu̱ta̱ xi najmi kje̱ ndjá tíiṉcha.
Ts'inma yjona̱ xi nkú k'un ngayje tíkjá xu̱ta̱
tu̱ xi tjín xi k'u̱aṉkihi. 23B'a̱ títs'ian aṯ'aha̱
xáha̱ én nda tsuhu̱ Jesucristo̱ títs'ian ko̱ tu̱
xi ta̱ saḵúhuna kju̱aṉda xi tsjá.

24¿A najmi yanú, nk'ie nga nkjin maha xi
bangatsanka, nkuhúxi ts'ín ngana?̱ Kui nga
tiy̱útsanka sisihinnu tu̱ xi kam̱a n'eḵjáíhiṉ
ru̱u chjí xi k'u̱ai̱ṉá. 25 Ko̱ xi b'énda yjoho̱
nga tsúton, nkjin ni xi b'éch'oho̱ yjoho.̱ B'a̱
iṉcha ts'ín tu̱ xi kam̱a ts'ií̱nkjáíhiṉ ra̱ nku

chjí xi batsun. Tu̱nga ñá bi, tíb'endaá yjoná
tu̱ xi n'eḵjáíhiṉ raá̱ nku chjí xi najmi maha̱
batsun.

26An bi, najmi tíbangatsanka xi nkúhu xi
chu̱ba̱ tíbangatsankahá ko̱ najmi tíkjan xi
nkúhu xi chu̱ba̱ tíb'éjin séhén. 27 Tu̱ sa ní
títsjaha̱ kju̱aṉim̱a̱ yjonintena̱ ko̱ títs'ink'a
niy̱á, tu̱ xi najmi ndyjaẖana an xi y'enij̱míhi ̱
xu̱ta̱ xingisoo.̱

10
B'i ̱ts'ín tsakúya Pablo̱ nk'ie nga kits'ínchjén

ni xi kamat'ain ntje̱ cháha̱ xu̱ta̱ judio̱
1 Jun já nts'e, najmi mjena nga n'ec̱hayo

ni xi kamat'ain ntje̱ cháha̱ xu̱ta̱ judio.̱
Ngayjee̱ y'ema kintehe̱ niṉti ̱xi kitsjániy̱áha̱
ko̱ ngayjee̱ j'atikjá ntáchak'uu̱n. 2 B'a̱
ts'ín ngayjee̱ nkuhú kamakoẖo Moise nga
kisaténtájin niṉtiu̱̱ ko̱ ntáchak'uu̱n.

3Nkuhú nichine xi kitsjáha̱ Ntia̱ṉá iṉcha
kikjine ngayjee̱ 4 ko̱ nkuhú ntá xi kitsjáha̱
Ntia̱ṉá iṉcha kik'i ngayjee.̱ Iṉcha kik'i
ntánijua xi tsitjuhu̱ nku nax̱i ̱ xi kitsjáha̱
Ntia̱ṉá. Kui nax̱iu̱̱ xi Cristo̱ ko̱ kui nax̱iu̱̱ xi
kitsjenkoẖo.̱ 5 Tu̱nga ndaha tsa b'a̱ kama,
najmi kisasíhiṉ Ntia̱ṉá xi nkú ts'ín y'entu
nkjin xu̱to.̱ Kui kju̱aẖa iṉcha k'iehen aṉte
kixiu̱.

6 Ni xi kamat'ain xu̱ta̱ xu'bo̱ kis'ejña
chu̱bay̱aná, tu̱ xi najmi n'e̱ mjehená ni xi
najmi nda xi nkú ts'ín kits'ín mje xu̱ta̱
xu'bo.̱ 7 Najmi tu̱ n'eṯsjohoo̱ ntia̱̱ xi ntsja
xu̱ta̱ ts'ínnda xi nkú kits'ín k'u̱a̱ xu̱ta̱ xu'bo,̱
xi nkú ts'ín tjít'a éheṉ Ntia̱ṉá: “Y'entu
xu̱ta̱ nga kikjine ko̱ kik'i ko̱ as̱kahan iṉcha
tsisintjeṉ nga kitenki tsjo.”

8 Najmi tu̱ chu̱ba̱ suntukoṉáá xinkiá̱ xi
nkú kits'ín k'u̱a̱ xu̱ta̱ xu'bo.̱ Kui kju̱aẖa
k'iehen kan jan mii ̱ nga nkuhú nis̱tjin sa.
9 Najmi tu̱ chjut'ayák'aán Nda̱ Ntia̱ṉá xi
nkú kits'ín k'u̱a̱ xu̱ta̱ xu'bo.̱ Kui kju̱aẖa
k'iehen nga kikjinehe̱ ra̱ ye.̱ 10 Najmi tu̱
chubayanó Ntia̱ṉá xi nkú kits'ín k'u̱a̱ xu̱ta̱
xu'bo.̱ Kui kju̱aẖa nga ntítsje xi ts'ínkje
xu̱ta̱ kits'ínk'ieheṉ ra.̱

11 Ni xu'bi ̱ xi kamat'ain ntje̱ cháha̱
xu̱ta̱ judio,̱ kui xi kis'ejña chu̱bay̱aná.
Xu̱ju̱n éheṉ Ntia̱ṉá kis'et'a niu̱ tu̱ xi
tsjániy̱áhaná ñá xi tintsu̱baá̱ nd'ai̱ ̱ nis̱tjin
xi fekuu̱. 12Kui b'a̱ maha, xi ts'ínnkjink'un
nga najmi ku̱ij̱neṉki, kakuhu̱n yjoho̱ tu̱
xi najmi ku̱ij̱neṉkihi. 13 Ni xi tímat'on
nga tíchjut'ayák'unnu̱u najmi ts'ati sa

nga ni xi mat'ain xu̱ta.̱ Ma ma 'yún
tak'aán Ntia̱ṉá. Najmi tsjánte tsa 'yún
chjút'ayák'un sanu̱u nga kj'u̱aí̱nenu̱u nku
ni xi najmi ku̱ic̱hjúkju̱aṉu̱u. Tsjániy̱á
nínu̱u xi nkú ts'ín ku̱iṯjunkihinu nk'ie
nga chjút'ayák'unnu̱u, tu̱ xi b'a̱ ts'ín n'e̱
chúkju̱aẖanu ni xi niḇanenu̱u.

14 Já nts'ena̱ xi tjona,̱ kui nga tankín
t'axíhiṉ ru̱u ntia̱̱ xi ntsja xu̱ta̱ ts'ínndaha.
15 Tínchjakoṉu̱u xi nkúhu xu̱ta̱ xi be ni
xi ts'ín. N'eṉkjínk'un sisiun ni xi tíxin-
nu̱u. 16 Nk'ie nga 'yaá binu̱ nkjúu̱n nga
'bai̱ẖií̱ máb'ac̱hjíhi ̱Ntia̱ṉá, ¿a najmi nkuhú
bichú majihií̱n jníhi ̱ Cristo?̱ Ko̱ nk'ie nga
chineé niṉku̱aṉ xi bakjanyáá, ¿a najmi
nkuhú bichú majihií̱n yjonintehe̱ Cristo?̱
17 Nkuhú maha niṉku̱oṉ, kui nga nkuhú
yjoninte bichúmahaná ndaha tsa nkjinma-
haná. A̱t'aha̱ ngatenteé sakút'aná niṉku̱aṉ
xi nkuhú maha.

18 Chas̱e̱ chu̱bay̱ohoo̱ xu̱ta̱ xi ntje̱ Israel
tjeẖeṉ ra.̱ Xi iṉcha kjine yjoho̱ chu̱ xi chje̱
'bai̱ẖi ̱ Ntia̱ṉá, ¿a najmi nkuhú bichú maji-
hiṉ chje̱ xi s'entusún nac̱han chje?̱ 19Nk'ie
nga b'a̱ tíxian, najmi b'a̱ tíxian tsa chjíhi ̱ ra̱
ntia̱̱ xi ntsja xu̱ta̱ ts'ínndaha ko̱ ta̱ ndaha tsa
chjíhi ̱ra̱ yjo xi 'bai̱ẖi ̱chje.̱ 20Ni xi tíxin níná,
chje̱ xi tsjáha̱ ntia̱̱ xu̱ta,̱ kui xi jánindoo̱
títsjáha.̱ Najmi Ntia̱ṉá tsjáha̱ niu̱. Najmi
mjena tsa tjín ni xi s'eḵoṉu̱u jánindoo.̱

21Najmi kam̱a s'iu̱̱yo chu̱tsín xi ts'e̱ Nda̱
Ntia̱ṉá ko̱ ta̱ chu̱tsín xi ts'e̱ jánindoo.̱ Na-
jmi kam̱a ku̱iṉtsu̱baṯ'o yámixa̱ xi ts'e̱ Nda̱
Ntia̱ṉá ko̱ ta̱ yámixa̱ xi ts'e̱ jánindoo.̱ 22¿A ra̱
mjehéná nga kam̱a stihi ̱Ntia̱ṉá? ¿A 'yúhún
tjínná nga'yún nga kam̱a ku̱aṉkín kontraá̱
Ntia̱ṉá?

B'i ̱ ts'ín tsakúya Pablo̱ nkjé chiṉeé̱ yjo xi ja
kin'e ma chje̱

23 “Ma ts'ian tu̱ mí nihí ni”, tsu xu̱ta.̱
Tu̱nga najmi ngandanáhá ngayjee̱ niu̱. “Ma
ts'ian tu̱ mí nihí ni”, tsu xu̱ta.̱ Tu̱nga najmi
ngatenteeẖé niu̱ tsjá nga'yúnná. 24Ndaha
nku najmi tu̱ katangisjai ngandaha.̱ Ni xi
kam̱a ní ngandaha̱ xu̱ta̱ xinkjín katangisjai.

25Kam̱a chiṉoo̱ tu̱ mí yjohó ni xi tjín má
satéña yjo. Najmi tu̱ b'a̱ bixíún tsa kui niu̱ xi
ts'ií̱nkatsún kju̱aṉkjintak'unnu̱u. 26 A̱t'aha̱
ngayjee̱ as̱unntee̱ ko̱ ni xi tjíhiṉ, Ntia̱ṉá ts'e.̱

27 Tsa nku xi najmi s'ejihiṉ Ntia̱ṉá
b'a̱ ku̱iṯsu̱nu̱u nga kuankín chiṉoo̱ niṉ̃u̱
ni'yaha̱ ko̱ tsa mjenu̱u kuankíún yo,̱ chiṉoo̱

tu̱ mí ni xi k'u̱éjñat'ahánu̱u. Najmi tu̱
b'a̱ bixíún tsa kui niu̱ xi ts'ií̱nkatsún
kju̱aṉkjintak'unnu̱u. 28Tu̱nga tsa tjín xi b'a̱
ku̱iṯsu̱nu̱u: “Ntia̱̱ xi ntsja xu̱ta̱ ts'ínndaha
ja kik'ai̱ẖi ̱ chje̱ yjo xu'bi”̱, najmi tu̱ chino
nk'ie. T'ech'óhoo̱ yjonu̱u niu̱ tu̱ ngaṯ'aha̱
tsa nkú kam̱aha̱ xi b'a̱ kuatsúnu̱u ko̱ tu̱
ngaṯ'aha̱ tsa ku̱aṯsún kju̱aṉkjintak'uhu̱n.

29Najmi b'a̱ tíxian tsa kju̱aṉkjintak'uhu̱n
xi kjiṉe̱ niu̱ ku̱aṯsún. Kju̱aṉkjintak'un níhi ̱
xi b'a̱ kuatsúu̱ tíxian. A̱t'aha,̱ ¿á xi nkú ts'ín
tínchjaẖa kju̱aṉkjintak'uhu̱n xu̱ta̱ xi kj'aí̱
chas̱eẖe̱ ra̱ nga cha̱ mí nihi xi ma ts'ian?
30Tsa tsjaha̱ máb'ac̱hjíhi ̱ Ntia̱ṉá aṯ'aha̱ tít-
sjána ni xi tíiṉe,̱ ¿á ku̱iṉchjay̱anehena xu̱-
ta̱ tsa kjíne̱ ni xi ja kuatsjaha̱ máb'ac̱hjíhi ̱
Ntia̱ṉá?

31Kui b'a̱ maha, tsa chiṉoo̱ ko̱ tsa s'iu̱ ko̱
tsa tu̱ mí nihí ni xi n'oo̱, ngayje ni xi n'oo̱
katakúchji kju̱ac̱hánkaha̱ Ntia̱ṉá. 32 Najmi
tu̱ n'o nga ndyjaj̱ihiṉ xu̱ta̱ xi ntjeẖe̱ judio̱
tjeẖeṉ ra̱ ko̱ xi najmi ntjeẖe̱ judio̱ tjeẖeṉ ra̱
ko̱ ta̱ ndaha xu̱ta̱ niṉku̱hu̱ Ntia̱ṉá. 33An bi,
tu̱ mí nihí ni xi ts'ian, ni xi sasíhiṉ ngay-
jee̱ xu̱ta̱ ts'ian. Najmi tu̱ ni xi ngandana̱
bangisja nga ts'ian. Ni xi kam̱a ní ngandaha̱
xu̱ta̱ ts'ian. B'a̱ ts'ian tu̱ xi k'u̱aṉkihi.

11
1B'a̱ ta̱ n'oo̱ xi nkú nga ts'ian, aṯ'aha̱ an

bi, b'a̱ ta̱ ts'ian xi nkúhu Cristo.̱
B'i ̱ ts'ín tsakúya Pablo̱ xi nkú ts'ín

sku̱eṉkjún jminchjíu̱n
2 Tsjo ts'ín nchjanij̱míyahaṉu̱u, já nts'e,

aṯ'aha̱ teheṉte f'áítsjennu̱u an ko̱ aṯ'aha̱
tín'o ni xi tsakuyánu̱u. Kui ni xi kik'ai̱ṉa
ko̱ b'a̱ ta̱ ts'ín kits'inkjas'ennu̱u. 3 Tu̱nga
mjehéna nga choo̱ nga Cristo̱ kui xi tjeṉ
títjuhu̱n nga nkúnkú jáx'iṉ, ko̱ xi tí'mi x'iṉ
kui xi tjeṉ títjuhu̱n chju̱úhu̱n, ko̱ Ntia̱ṉá kui
xi tjeṉ títjuhu̱n Cristo.̱

4 Tu̱ yá ndaẖá ni xi k'u̱é'ma nintaku̱
nk'ie nga ku̱iṉchjaḵo̱ Ntia̱ṉá ko̱ tsa nga
ts'ií̱nkjas'en én xi tsjáha̱ Ntia̱ṉá, kui xi
najmi tíbenkjún xi tjeṉ títjuhu̱n. 5 Ko̱
tu̱ yá tac̱hju̱úhún ni xi najmi k'u̱é'ma
nintaku̱ nk'ie nga ku̱iṉchjaḵo̱ Ntia̱ṉá ko̱
tsa nga ts'ií̱nkjas'en én xi tsjáha̱ Ntia̱ṉá,
kui tac̱hjúu̱n xi najmi tíbenkjún xi tjeṉ
títjuhu̱n. Nk'ie nga chasehe̱ raá̱, b'a̱ joy-
aha tsa kichj'ajnu kaha.̱ 6 A̱t'aha̱ tsa nku
tac̱hju̱ún najmi k'u̱é'ma nintaku̱, tu̱ sahá
katate ntsjaẖa.̱ Ko̱ tsa subaha̱ nga ku̱aṯe

ntsjaẖa̱ ko̱ a ra̱ nga kj'u̱ájnu kaha̱ yjoho,̱ tu̱
sahá kat'é'ma nintaku̱ ma.

7 Xi tí'mi ndax̱'iṉ najmi tjíhin nga
k'u̱é'ma nintaku̱. A̱t'aha̱ xi nkú ts'ín
tjíyahaNtia̱ṉá, b'a̱ ts'ín kits'ínndaha̱ Ntia̱ṉá
ndax̱'iṉ xi tjuu̱n, ko̱ kui ndo̱ bakúchji
kju̱ac̱hánkaha̱ Ntia̱ṉá. Tu̱nga xi tí'mi
tac̱hju̱ún, kui xi bakúchji kju̱ac̱hánkaha̱ xi
tí'mi x'iṉ. 8 A̱t'aha̱ ndax̱'iṉ xi tjuu̱n najmi
yjonintehe̱ tac̱hjúu̱n nibaha̱ ra.̱ Tac̱hju̱ún
xi tjuu̱n ní xi nibaha̱ ra̱ yjonintehe̱
ndax̱'iu̱̱n. 9 Najmi ngandaha̱ tac̱hjúu̱n
kin'endaha ndax̱'iu̱̱n. Ngandaha̱ ní
ndax̱'iu̱̱n kin'endaha tac̱hjúu̱n. 10Kui kju̱aẖa
tjíhin nga k'u̱é'maha nintaku̱ xi tí'mi
tac̱hju̱ún, tu̱ xi sku̱eṉkjúhunxi batéxumaha̱
ko̱ sku̱eṉkjúhun ntítsjee.̱

11 Tu̱nga aj̱inná xi s'ejinná Nda̱ Ntia̱ṉá,
tjín xi chju̱úu̱n aṯ'aha̱ ta̱ tjín xi x'iṉ, ko̱ tjín
xi x'iṉ aṯ'aha̱ ta̱ tjín xi chju̱úu̱n. 12 A̱t'aha̱
xi nkú ts'ín yjonintehe̱ ndax̱'iu̱̱n nibaha̱
ra̱ tac̱hju̱ún xi tjuu̱n, b'a̱ ta̱ ts'ín nd'ai̱ ̱ xi
tí'mi tac̱hju̱ún tsihiṉ xi x'iṉ tí'mi. A̱t'aha̱
ngatentee̱ ni xi tjín nginku̱n Ntia̱ṉá nibáha̱
ra.̱

13N'eṉkjíntak'un sisiun ni xu'bi.̱ ¿A nda
tjín nga nku tac̱hju̱ún najmi k'u̱é'ma nin-
taku̱ nk'ie nga ku̱iṉchjaḵo̱ Ntia̱ṉá? 14 Xi
nkú ts'ín yaha,̱ tsa nku nda̱ ts'ií̱nndju nts-
jaẖa,̱ ta̱ kui ta̱ maha títsjáha̱ kju̱as̱uba yjo-
ho.̱ 15Tu̱nga tsjohó tjíhiṉ nku tac̱hju̱ún tsa
ts'ií̱nndju ntsjaẖa.̱ A̱t'aha̱ kui xi kik'ai̱ẖi ̱
nga ndju kam̱a ntsjaẖa̱ tu̱ xi k'u̱é'makoẖo
nintaku̱.

16 Tu̱nga tsa tjín xi mjehe̱ k'u̱ésiyáha ni
xu'bi,̱ najmi b'a̱ ts'ín nkani ̱ ko̱ ta̱ ndaha
najmi b'a̱ ts'ín nkaha̱ xu̱ta̱ niṉku̱hu̱ Ntia̱ṉá.

B'i ̱ts'ín tsakúya Pablo̱ xi nkú ts'ín tjíhin nga
n'ekj'áítsjen ngabayaha̱ Nda̱ Ntia̱̱ná nk'ie nga
ka̱ma ñjakú xu̱ta̱ niṉku̱

17Najmi tínchjako̱ tsjo tsjonu̱u ni xi xín-
nu̱u nd'ai̱,̱ aṯ'aha̱ najmi ngandanu̱u ma
ñjakúkoẖonu xinkiu̱. N'e'un níhi ̱ xinkiu̱
nga ma ñjakú. 18 Kui ni xu'bi ̱ xi tjun xín-
nu̱u. Tí'miyana nga b'i ̱ ngjáhán ch'ach'anú
xinkiu̱ nga n'esje t'axíún yjonu̱u nk'ie nga
ma ñjakú niṉku̱. Ko̱ santaha tís'ejinna ni
xi tí'mina, 19aṯ'aha̱ tjíhín ni nga ch'ac̱h'aṉú
xinkiu̱ nga n'es̱je t'axíún yjonu̱u tu̱ xi chaẖa
yá xi ndjá síjña nginku̱n Ntia̱ṉá.

20 Nk'ie nga ma ñjakúkoo̱ xinkiu̱, najmi
n'o xi nkú ts'ín tsakúyaná Nda̱ Ntia̱ṉá nga

kikjineko̱ sa já ni'yakuyáha.̱ 21 A̱t'aha̱ nk'ie
nga chino, b'i ̱ngján nkúnkú fakj'á ni xi ts'e.̱
Tjín xi najmi sakúhu̱ nichinee̱ ko̱ tjín ngá
xi ma ch'i.̱ 22 ¿A ra̱ najmi tjíhínnu̱u ni'ya
má nga kam̱a chiṉoo̱ ko̱ s'iu̱? ¿Á tu̱ ni xi
najmi chumi ni chjíhi ̱ ra̱ tín'ekoẖonu xu̱ta̱
niṉku̱hu̱ Ntia̱ṉá ko̱ tí'bai̱ẖi ̱ ru̱u kju̱as̱uba
xu̱ta̱ xi najmi chumi ni xi tjíhiṉ ra?̱ ¿Nkú
xínnu̱u? ¿“Nda tín'o”, a xínnu̱u? Nk'ie nga
b'i ̱ tín'o, najmi tjín xi nkú ts'ín “Nda tín'o”
xíhiṉnu̱u.

23 Ta̱ kui ma maha én xi kitsjána
Nda̱ Ntia̱ṉá, ta̱ kui ma maha én xi
tsakuyánu̱u. B'i ̱ kixinnu̱u: Ta̱ kuihi nis̱tjeṉ
nga kin'ekjas'en Nda̱ Ntia̱ṉá Jesu, jakj'á
niṉku̱aṉ. 24Nk'ie nga ja kamaha̱ nga kitsjáha̱
máb'ac̱hjíhi ̱ Ntia̱ṉá, tsakjánya niṉku̱oṉ
ko̱ b'i ̱ kitsú: “Kui xu'bi ̱ xi yjonintena̱ xi
n'eḵjas'en ngandanu̱u. B'i ̱ ta̱ n'oo̱ tu̱ xi
kj'u̱aí̱tsjeheṉnu̱u an.”

25 B'a̱ ta̱ ts'ín jakj'á chu̱tsíu̱n nk'ie nga
ja kamaha̱ nga kikjine nichinee.̱ B'i ̱
kitsú: “Kui chu̱tsíiṉ tíbakúchji jnína̱ xi ja
tíb'éndako̱ tseṯseẖe Ntia̱ṉá nd'ai̱ ̱ xi nkú
ts'ín nda ts'ií̱nko̱ xu̱ta.̱ B'i ̱ ta̱ n'oo̱ tu̱ xi
kj'u̱aí̱tsjeheṉnu̱u an xki ̱ xki ̱ nga s'iu̱.” 26Kui
b'a̱ maha, xki ̱ nga chiṉoo̱ niṉku̱oṉ ko̱ s'iy̱o
chu̱tsíu̱n, b'aha̱ ra̱ nga kik'atuts'iẖiṉ kui nii ̱
santa nkúhu nga kj'u̱aí̱ ngáha Nda̱ Ntia̱ṉá,
tíbixínyo nga k'ien.

27 Kui nga tu̱ yáhá ni xi najmi
sku̱eṉkjúhun nga kjiṉe̱ niṉku̱oṉ ko̱ nga
k'úíya chu̱tsíu̱n nga ts'ií̱n xi nkú kitsú
Nda̱ Ntia̱ṉá, kui xi títsjeheṉ jé nga najmi
tíbenkjún yjonintehe̱ ko̱ jníhi ̱ Nda̱ Ntia̱ṉá.
28Kui b'a̱ maha, kintehe̱ ni nga xu̱ta̱ kjiṉe̱
niṉku̱oṉ ko̱ nga k'úíya chu̱tsíu̱n, tjíhin ni
nga katasejin sisin anim̱aẖa.̱ 29 A̱t'aha̱ tsa
tjín xi chu̱ba̱ kjiṉeẖé ko̱ chu̱ba̱ k'úíhí nga
najmi ts'ií̱nkie yjoho̱ nga yjonintehe̱ Nda̱
Ntia̱ṉá niu̱, kui xi n'eṉijéhe̱ ra̱ aṯ'aha̱ chu̱ba̱
tíkjinehé ko̱ tí'bi niu̱.

30 Kui kju̱aẖa nga tjíhin aj̱innu̱u nkjin
xi kjintu'un ko̱ xk'íén ko̱ k'u̱a̱ xi ja k'ien.
31 Tu̱nga tsa chas̱ej̱in sisihií̱n anim̱aṉá,
Ntia̱ṉá najmi ts'ií̱nk'anjiná jé. 32Nk'ie nga
base Ndaṉtia̱ná tsa nda ko̱ tsa najmi nda
ni xi n'eé, yo̱ títsjániy̱áná tu̱ xi najmi
n'eṉijéhená nis̱tjin nga n'eṉijéhe̱ xu̱ta̱ xi
tjín as̱unntee.̱

33 Kui b'a̱ maha, já nts'ena,̱ nk'ie nga
kam̱a ñjakú nga chiṉoo̱ nichinee,̱ b'i ̱ ngján

chúyohoo̱ xinkiu̱. 34Tsa tjín xi tíma bjoho,̱
ni'yaha̱ kakjine. B'a̱ kats'ín tu̱ xi najmi
ts'ií̱nk'a niy̱áha̱ ra̱ Ntia̱ṉá ngaṯ'aha̱ ni xi
títs'ín nk'ie nga tíma ñjakúkoo̱ xinkiu̱.

Ni xi tjín sa aj̱innu̱u, nk'ie nga kfínsenu̱u
k'uendá.

12
B'i ̱ ts'ín tsakúya Pablo̱ nk'ie nga kj'a̱í kj'a̱í

kju̱a̱nda tsjáha̱ Espiriṯu̱hu̱ Ntia̱̱ná xu̱ta̱ niṉku̱
1 Jun já nts'e, mjena nga choo̱ nga nkjin

tíkjá kju̱aṉda xi tsjáha̱ Espiriṯu̱hu̱ Ntia̱ṉá
xu̱ta̱ niṉku̱.

2Yo xi nkú n'e tintsu̱boo̱ nk'ie, nga na-
jmi kjee̱ s'ejinnu̱u Ntia̱ṉá. Xi nkúhu tsa
kichju'yúnnu̱u nga kitsjennkíhu̱u ntia̱̱ xi
najmi maha̱ nchja,̱ xi ntsja xu̱ta̱ ts'ínndaha.
3Kui b'a̱maha, tíxinyahaṉu̱u nga ndahanku
xu̱ta̱ xi Espiriṯu̱hu̱ Ntia̱ṉá títs'ínkinchjaẖa̱
najmi ma b'a̱ tsu: “¡Najmi nda Jesu!” Ko̱ ta̱
ndaha nku najmima: “¡Jesu xi Nda̱ Ntia̱ṉá!”
tsu, tsa najmi tíjñajihiṉ Espiriṯu̱hu̱ Ntia̱ṉá.

4Kj'aí̱ kj'aí̱ kju̱aṉda xi 'bai̱ẖi ̱ xu̱ta,̱ tu̱nga
nkuhú maha Espiriṯu̱hu̱ Ntia̱ṉá xi tsjáha.̱
5 Kj'aí̱ kj'aí̱ xá xi maha̱ ts'ín xu̱ta,̱ tu̱nga
nkuhú maha Nda̱ Ntia̱ṉá xi tsjá xáha.̱
6 Kj'aí̱ kj'aí̱ ni xi maha̱ iṉcha ts'ín, tu̱nga
nkuhú Ntia̱ṉá xi ts'ín ngayjee̱ niu̱ nga
ts'ínxájinyjehe̱ xu̱ta̱ niṉku̱.

7 Nga nkúnkú kik'ai̱ẖi ̱ nga Espiriṯu̱hu̱
Ntia̱ṉá ku̱aḵúchji yjoho̱ ngandaha̱ ngayjee̱
xu̱ta̱ niṉku̱. 8 Tjín xi Espiriṯu̱ tsjáha̱ nga
ku̱iṯsu̱yaha̱ xu̱ta̱ én xi naṉka,̱ ko̱ ta̱ tjín xi
ta̱ kuihi Espiriṯu̱ tsjáha̱ nga ku̱iṯsu̱yaha̱ xu̱ta̱
ni xi kam̱ankjihiṉ. 9Tjín xi ta̱ kuihi Espiriṯu̱
tsjáha̱ nga 'yún s'ejihiṉ Ntia̱ṉá, ko̱ tjín ngá
xi ts'ií̱nnkihi ̱ xu̱ta.̱ Ta̱ kuihi Espiriṯu̱ xi
tsjáha̱ nga b'a̱ ts'ií̱n.

10Tjín ximaha̱ ts'ín kju̱aṉkjún, ko̱ tjín ngá
xi Ntia̱ṉá tsjáha̱ éheṉ, as̱'ai̱ ts'ínkjas'en niu̱.
Tjín xi mankjihiṉ tsa kju̱axi ̱nga Espiriṯu̱hu̱
Ntia̱ṉá tíjñajihiṉ xu̱ta.̱ Tjín xi nchja̱ kj'aí̱ én
xi tsjáha̱ Espiriṯu̱, ko̱ tjín ngá xi ts'ínk'atiya
én xi tsjá Espiriṯu̱. 11 Nkuhú Espiriṯu̱hu̱
Ntia̱ṉá xi ts'ín ngayjee̱ ni xu'bi.̱ Xi nkú ts'ín
mjehe̱ tsjá nii,̱ b'a̱ ts'ín tsjáha̱ nga nkúnkú
xu̱ta̱ niṉku̱.

B'i ̱ ts'ín tsakúya Pablo̱ nk'ie nga nkuhú
kich'aá xinkiá̱ ñá xi xu̱ta̱ niṉku̱

12 Xi nkúhu yjonintená, nkuhú maha
tu̱nga nkjihín ni xi tjíhiṉ nga tjíxanya. Ko̱
ngayjee̱ ni xi tjíhiṉ, ndaha tsa nkjin maha

tu̱nga nkuhú yjoninte bichú ma. B'a̱ ta̱
tjín ngaṯ'a ts'e̱ Cristo.̱ 13 A̱t'aha̱ nkuhú
Espiriṯu̱hu̱ Ntia̱ṉá kisaténtáhaná ngatenteé
ko̱ ngayjeé kik'ai̱ṉá nga ki'yaá ta̱ kuihi Es-
piriṯu̱hu̱ Ntia̱ṉá. B'a̱ ts'ín nkuhú yjoninte
tsichu mahaná, ndaha tsa xu̱ta̱ xi ntje̱ judio̱
tjeẖeṉ ra̱ ko̱ ta̱ ndaha tsa xi najmi ntje̱ judio̱
tjeẖeṉ ra,̱ ndaha tsa xu̱ta̱ musu̱ xi kich'atse
ko̱ ta̱ ndaha tsa xi ndaí̱ yjoho.̱

14 Nku yjoninte najmi nku ndju̱ú maha.
Nkjin ní ni xi y'aha̱ ra̱ nku yjoninte. 15Tsa
b'a̱ ku̱iṯsu̱ nku tsu̱kaá: “Najmi yjonintee̱
y'ahana aṯ'aha̱ najmi ntsa̱ 'mina”, tsa b'a̱
ku̱iṯsu̱, ¿a kui kju̱aẖa nga najmi ta̱ yjonintee̱
y'aha̱ ra?̱ 16 Ko̱ tsa nku tjaḇax̱ínñjaá b'a̱
ku̱iṯsu̱: “Najmi yjonintee̱ y'ahana aṯ'aha̱
najmi tunku̱n 'mina”, tsa b'a̱ ku̱iṯsu̱, ¿a kui
kju̱aẖa nga najmi yjonintee̱ y'aha̱ ra?̱

17 Tsa tu̱ subahá tunku̱n kam̱a yjonin-
tee,̱ ¿nkú ts'ín ku̱iṉú'yáhaná? Ko̱ tsa tu̱
subahá tjaḇax̱ínñju kam̱a yjonintená, ¿nkú
ts'ín kj'u̱ántahaná? 18Xi nkú ts'ín kisasíhiṉ
Ntia̱ṉá, b'a̱ ts'ín y'éntu nga nkúnkú ni xi
tjíhiṉ yjonintená. 19 A̱t'aha̱ tsa nkuhú ni
xi tíjña, najmi ta̱ yjonintehe ma. 20 Kui
nga ndaha tsa nkjin maha ni xi y'aha̱ ra̱
yjonintee,̱ tu̱nga nkuhú maha yjonintee.̱

21 “Najmi machjénna ji”, najmi tsuhu̱
tunkaán ntsaá̱. Ta̱ ndaha: “Najmi
machjénna jun”, najmi tsuhu̱ nintakaá
tsu̱kaá. 22Tu̱ sa nímá najmi 'yúnmachjénná
yjonintená bixíhaán, tu̱ sa ní kui xi 'yún
machjén sa. 23 Ko̱ xi b'a̱ maná nga kinte
tjeṉ, kui xi tu̱ sahá tsjo n'ek'íé saá. Ko̱ má
najmi mjená nga kam̱a chji, kui xi b'e'maá,
24 aṯ'aha̱ najmi machjéheṉ nga k'úé'maá
yjonintená má nga ma chji bixíaán. B'a̱
kits'ínk'íé Ntia̱ṉá yjonintená nga 'yún
n'ec̱hjí saá xi b'a̱ maná nga kinte tjeṉ.

25 B'a̱ kits'ín Ntia̱ṉá tu̱ xi najmi kam̱a
ngabihi ̱ ra̱ xinkjín yjonintená ko̱ tu̱ xi b'i ̱
ngján kúhu̱n ra̱ xinkjín. 26Nga ngayjee̱ ni xi
y'aha̱ ra̱ yjonintená, tsa tjín xi un tíbehe,̱ ta̱
un sku̱eẖe̱ xi k'oo.̱ Ko̱ tsa 'yún tíchun sahaá̱
nku, ngayjee̱ xi k'oo̱ ta̱ tsjo iṉcha kam̱aha.̱

27 Jun xi yjonintehe̱ Cristo.̱ Nga nkúnkú
jun, jun xi yjonintee.̱ 28Ntia̱ṉá kitsjá nga s'e̱
aj̱ihiṉ xu̱ta̱ niṉku̱ tjun já postru̱, xi ma joho
já profeta̱ xi tsuya én xi Ntia̱ṉá tsjáha,̱ xi
ma jahan já maestru̱, ko̱ as̱kahan xi maha̱
ts'ín kju̱aṉkjún, ko̱ xi maha̱ ts'ínnkihi ̱xu̱ta,̱
ko̱ xi be nkú ts'ín ku̱as̱iṉko̱ xu̱ta,̱ ko̱ xi tsjen

títjun, ko̱ xi nchja̱ kj'aí̱ én xi Espiriṯu̱hu̱
Ntia̱ṉá tsjáha.̱

29¿Angatenteeẖé xu̱ta̱ niṉku̱ xi já postru̱?
¿A ngatenteeẖé xi já profeta?̱ ¿A ngaten-
teeẖé xi já maestru̱? ¿A ngatenteeẖé xi
maha̱ ts'ín kju̱aṉkjún? 30¿A ngatenteeẖé xi
kik'ai̱ẖi ̱ nga kam̱aha̱ ts'ií̱nnkihi ̱ xu̱ta?̱ ¿A
ngatenteeẖé xi kik'ai̱ẖi ̱nga nchja̱ kj'aí̱ én xi
tsjáha̱ Espiriṯu̱hu̱ Ntia̱ṉá? ¿A ngatenteeẖé
xi maha̱ ts'ínk'atiya nkú tsuhu̱ ra̱ kj'aí̱ én xi
Ntia̱ṉá tsjáha̱ xu̱ta?̱

31Kui b'a̱ maha, aj̱ihiṉ ngayjee̱ kju̱aṉda xi
tsjá Espiriṯu̱hu̱ Ntia̱ṉá, n'e̱ mjo xi kjennu̱u
niy̱á. Tu̱nga xínyahánu̱u nku xi 'yún kjen-
nu̱u niy̱á.

13
B'i ̱ ts'ín tsakúya Pablo̱ nk'ie nga kju̱a̱tjoo̱ xi

'yún chjí saha̱
1 Tsa mayjena én xi tjín ko̱ én xi nchja̱

ntítsjee̱ tu̱nga tsa najmi tjíhínna kju̱aṯjo, xi
nkú joyaha nku ni xi tu̱ tífanehé bichú ma
ko̱ a ra̱ nku kic̱ha̱ xi tífanet'áha̱ son xi ch'on
ts'ín nu'yá nga tín'ekjane. 2Tsa ts'inkjas'en
én xi tsjána Ntia̱ṉá, tsa mankjinna ngayjee̱
ni xi y'éjña 'ma Ntia̱ṉá, tsa be tu̱ mí nihí
ni, ko̱ tsa 'yún s'ejinna Ntia̱ṉá nga santaha
kam̱a ts'inkjí t'axíán nax̱i,̱ tu̱nga tsa najmi
tjíhínna kju̱aṯjo, najmi chumi ni chjíhi ̱ ra̱
an. 3 Tsa tsjaha̱ xu̱ta̱ x'aṉ ngayjee̱ ni xi
tjínna ko̱ tsa ts'inkjas'en yjona̱ tu̱ xi ku̱iṯiẖi
ngandaha̱ xu̱ta̱ xi kj'aí̱, tu̱nga tsa najmi
tjíhínna kju̱aṯjo, tu̱ kju̱aṉdahá b'a̱ ts'ian.

4Xi tjíhiṉ kju̱aṯjo, kui xi ta̱ tjíhiṉ kju̱aṯ-
senta ko̱ nda anim̱aẖa.̱ Xi tjíhiṉ kju̱aṯjo na-
jmi xintak'un, najmi nchja̱ én ngak'un, na-
jmi nk'a b'asje yjoho,̱ 5najmi ts'ín ni xi na-
jmi sasíhiṉ xu̱ta̱ xingisoo,̱ najmi tu̱ ni xi ts'e̱
subahá bangisjai, najmi kiṯsa̱ ma kjahaṉ,
najmi b'éjin tak'un ni xi najmi nda kin'ehe,̱
6najmi tsjo maha̱ ni ch'onk'un xi ts'ín xu̱ta.̱
Tsjo ní maha̱ ni xi nax̱u̱ ts'ín xu̱ta.̱ 7 Xi
tjíhiṉ kju̱aṯjo ts'ín'yún tak'unyje ni xi f'ajin,
s'ejihiṉ ngayjee̱ ni xi ts'e̱ Ntia̱ṉá, ma 'yún
k'un teheṉte Ntia̱ṉá, ko̱ ts'ín chúkju̱ay̱je ni
xi mat'ain.

8Najmi kam̱aha̱ kfey̱a kju̱aṯjoo.̱ Ku̱ic̱hú
nis̱tjin nga najmi ta̱ ts'ií̱nkjas'ehen já pro-
feta̱ éheṉ Ntia̱ṉá, ko̱ nga najmi ta̱ tsjáha
Ntia̱ṉá nga ku̱iṉchja̱ xu̱ta̱ kj'aí̱ kj'aí̱ én, ko̱
nga najmi ta̱ kam̱achjéhen nga cha̱ xi nkú
ts'ín yaá nd'ai̱.̱ 9 A̱t'aha̱ tu̱ ic̱híhí yaá nd'ai̱ ̱

ko̱ tu̱ ic̱híhí ni xi tsuyaná já profeta̱ nd'ai̱,̱
10 tu̱nga nk'ie nga ku̱iṯjusun ni xi tjíhin nga
kam̱a, nk'iehé kfeṯ'a ni xi tu̱ ic̱híhí yaá
nd'ai̱.̱

11 Nk'ie nga ndyjana, kinchja xi nkú
ts'ín nchja̱ jántí xi,̱ kits'innkjíhiṉ k'an xi
nkú ts'ín ts'ínnkjink'un jántí xi,̱ ko̱ ka-
mankjinna xi nkú ts'ín mankjihiṉ jántí xi.̱
Tu̱nga nk'ie nga ja kama chá, y'ejñá t'axíán
ni xi ts'ín jántí xi.̱ 12 A̱t'aha̱ nd'ai̱ ̱ tu̱ tíya
xaṉáá ni xi ts'e̱ Ntia̱ṉá xi nkú joyaha tsa
nku chu̱tsín tíchaseyaá nga najmi nda ts'ín
tíyaá, tu̱nga ku̱ic̱húhú nis̱tjin nga cha̱ sisián
Ntia̱ṉá. Nd'ai̱ ̱ chuba be, tu̱nga ku̱ic̱húhú
nis̱tjin nga skue sisian. B'a̱ ts'ín skue xi nkú
ts'ín bena.

13Najmi maha̱ feya nga tís'ejinná Ntia̱ṉá
ko̱ nga tíma 'yún k'aán ko̱ nga tjínná
kju̱aṯjo. Tu̱nga kju̱aṯjooẖó xi 'yún chjíhi ̱ ra̱
nga nga jaaṉ nii.̱

14
B'i ̱ ts'ín tsakúya Pablo̱ xá xi tjíhiṉ nga kj'a̱í

kj'a̱í én nchja̱ xu̱ta̱
1N'e̱mjo kju̱aṯjoo̱ ko̱ ta̱ n'e̱mjo nkjin tíkjá

kju̱aṉda xi tsjá Espiriṯu̱hu̱ Ntia̱ṉá. Tu̱nga
aj̱ihiṉ kui niu̱, 'yún n'e̱ mjo nga Ntia̱ṉá
tsjánu̱u éheṉ ko̱ nga n'eḵjas'on. 2 A̱t'aha̱
xi tsjáha̱ Espiriṯu̱hu̱ Ntia̱ṉá nga kj'aí̱ én
ku̱iṉchja,̱ kui xi Ntia̱ṉá nchjaḵo,̱ najmi xu̱-
ta.̱ Nkuhú Espiriṯu̱ be ni xi nchja.̱ Na-
jmi tíjña chji niu̱. Najmi ch'a be nkú
tsuhu̱ ra.̱ 3Tu̱nga xi Ntia̱ṉá tsjáha̱ éheṉ ko̱
nga ts'ií̱nkjas'en, kui xi xu̱ta̱ nchjaḵo̱ tu̱ xi
kjésíntjeẖen, ku̱as̱iṉko̱ ko̱ tsjá nga'yúhu̱n.

4 Xi kik'ai̱ẖi ̱ nga nchja̱ kj'aí̱ én xi najmi
ch'a mankjihiṉ, ta̱ kuihi tsjá nga'yún sub-
aha̱ yjoho.̱ Tu̱nga xi kik'ai̱ẖi ̱ nga Ntia̱ṉá
tsjáha̱ éheṉ ko̱ nga ts'ií̱nkjas'en, kui xi
kjesíntjeṉ xu̱ta̱ niṉku̱. 5Mjena kai tsa nga-
tentoo̱ k'u̱ai̱ṉu̱u nga chu̱bo én xi kj'aí̱ xi
tsjá Espiriṯu̱, tu̱nga 'yúhún mje sana tsa
k'u̱ai̱ṉu̱u nga tsjánu̱u Ntia̱ṉá éheṉ ko̱ nga
n'eḵjas'on. A̱t'aha̱ 'yún chjí saha̱ ra̱ xi
ts'ínkjas'en én xi Ntia̱ṉá tsjáha̱ nga xi nchja̱
én xi kj'aí̱ xi najmi ch'a mankjihiṉ. Tu̱nga
ndahá tjín tsa tjín xi ts'ií̱nk'atiya én xi kj'aí̱
xi tsjáha̱ Espiriṯu̱, tu̱ xi b'a̱ ts'ín ku̱is̱ínt-
jeẖen xu̱ta̱ niṉku̱.

6Kui b'a̱ maha, já nts'e, tsa kfínsenu̱u ko̱
kuinchjakoṉu̱u kj'aí̱ én xi tsjána Espiriṯu̱ xi
najmi ch'a mankjihiṉ, ¿mí nihi xi saḵúnu̱u

tsa b'a̱ ts'ian? ¿A najmi tu̱ sahá nda tjín
nga xínyanu̱u ni xi b'éjña chjina Ntia̱ṉá, ko̱
a ra̱ ni xi ts'e̱ Ntia̱ṉá xi mankjinna, ko̱ a ra̱
ts'inkjas'ennu̱u nku én xi kitsjána Ntia̱ṉá,
ko̱ a ra̱ tjín ni xi kuakuyánu̱u?

7Santaha ni xi fane xi nkúhu yánax̱u̱ ko̱ a
ra̱ arpa,̱ tsa najmi kj'aí̱ kj'aí̱ ts'ín fane, ¿nkú
ts'ín chaẖa suu̱n xi tín'ekjanekoẖo yánax̱u̱
ko̱ a ra̱ arpa?̱ 8Ko̱ tsa najmi kju̱aṉe̱ sisin tjio
xi nchjaẖa̱ já juu̱n nga kján, ¿yá xi k'u̱énda
yjoho̱ nga ngju̱ai̱ ̱ kján? 9 B'a̱ ma aj̱innu̱u.
Tsa chu̱bo kj'aí̱ én xi najmi ch'a mankjihiṉ,
¿nkú ts'ín kam̱ankjihiṉ ra̱ xu̱ta̱ ni xi chu̱bo?
B'a̱ joya xi nkúhu tsa tíchubajihiṉsón.

10 Nkjin maha én xi tjín as̱unntee̱ ko̱
nkúnkú tjíhiṉ sin. 11 Tu̱nga tsa najmi tí-
mankjinna nkú tsuhu̱ ra̱ én xi tínchjaḵoṉa
nkunda,̱ nkunda̱ xi najmi yo̱ nankihi ̱kam̱a-
ha̱ an ndo̱ ko̱ an nku nda̱ xi xin nankihi ̱
kam̱ana ndo.̱ 12B'a̱ ta̱ tíma aj̱innu̱u. Mjenu̱u
nga s'eṉu̱u nkjin tíkjá kju̱aṉda xi tsjá Es-
piriṯu̱hu̱ Ntia̱ṉá. 'Yún ní n'e̱ mjo nga nkjin
katuma kju̱aṉda xi kjénsíntjeṉ xu̱ta̱ niṉku̱.

13 Kui b'a̱ maha, xi nchjaẖa kj'aí̱ én
xi tsjáha̱ Espiriṯu̱, katankihi ̱ Ntia̱ṉá tu̱
xi kam̱aha̱ ra̱ ts'ínk'atiya én xi ku̱iṉchja.̱
14 A̱t'aha̱ tsa nk'ie nga kuinchjaka̱ Ntia̱ṉá,
kuinchja kj'aí̱ én xi tsjána Espiriṯu̱, najmi
ts'inchjén kju̱aṉkjink'unna.̱ Tu̱ anim̱aṉa̱
tínchjaḵoẖó Ntia̱ṉá. 15 Kui nga, ¿mí ni xi
ts'ian ni ̱ ma? Anim̱aṉa̱ kuinchjakoẖona
Ntia̱ṉá, tu̱nga ta̱ ts'inchjénná kju̱aṉkjin-
tak'unna.̱ Anim̱aṉa̱ sékoẖona, tu̱nga ta̱
ts'inchjénná kju̱aṉkjintak'unna.̱ 16 A̱t'aha̱
tsa tu̱ anim̱aẖi ̱ ní tín'etsjokoẖo̱ ri ̱ Ntia̱ṉá
ko̱ as̱'ai̱ tíbasínñjuhi nku xi najmi be ni
xi tín'ei, ¿nkú ts'ín nkuhú ts'ií̱n makoẖo
ri yjoho̱ nga ts'ií̱ntsjoho̱ Ntia̱ṉá nk'ie nga
najmi tímankjihiṉ ni xi tíchubai? 17 A̱t'aha̱
kju̱axi ̱ nga nda ts'ín tín'etsjoihi ̱Ntia̱ṉá nga
b'a̱ tín'ei, tu̱nga najmi tíchjusíntjeṉní nda̱
xinkuu̱.

18 Tsjaha̱ máb'ac̱hjíhi ̱ Ntia̱ṉá nga 'yún
nchja sa kj'aí̱ én xi tsjána Espiriṯu̱ nga jun.
19Tu̱nga nk'ie nga ma ñjakúka̱ xu̱ta̱ niṉku̱,
tu̱ sahá mjena kuinchja tsa tu̱ un tsu̱'ba
én xi ku̱iṯjujin kju̱aṉkjintak'unna̱ nga te
mii ̱ tsu̱'ba én xi najmi ch'a kam̱ankjihiṉ.
A̱t'aha̱ én xi bitjujin kju̱aṉkjintak'unna,̱ kui
xi tsjániy̱áha̱ xu̱ta̱ xingisoo.̱

20 Jun já nts'e, najmi b'a̱ tu̱ ts'ín
n'enkjíntak'un xi nkú ts'ín ts'ínnkjink'un

jántí xi.̱ Xi nkú ní ts'ín je tjíyaha̱
ntí xi,̱ b'a̱ ní ts'ín je kas'eyanu̱u,
tu̱nga n'eṉkjíntak'unnú xi nkú ts'ín
ts'ínnkjink'un xu̱ta̱ xi chá. 21B'i ̱ ts'ín tjít'a
xu̱ju̱n kju̱aṯéxumoo:̱
Kj'aí̱ én ko̱ kj'aí̱ xu̱ta̱ xi xin nankihi
ts'inchjén nga kuinchjaka̱ xu̱ta̱ xu'bi.̱
Tu̱nga ndaha tsa b'a̱ ts'ian,
najmi ku̱as̱ínñjuna, kitsú Ntia̱ṉá.

22 Kui b'a̱ maha, kj'aí̱ én xi tsjá Espiriṯu̱
nga nchja̱ xu̱ta,̱ kui xi bakúchji nga'yúhu̱n
Ntia̱ṉá ngandaha̱ xu̱ta̱ xi najmi s'ejihiṉ
Ntia̱ṉá, najmi ngandaha̱ xi ja s'ejihiṉ.
Tu̱nga én xi tsjá Ntia̱ṉá nga n'eḵjas'eheṉ
xu̱ta,̱ kui xi 'bai̱ ̱ngandaha̱ xu̱ta̱ xi ja s'ejihiṉ,
najmi ngandaha̱ xi najmi s'ejihiṉ.

23Tsa tíma ñjakú xu̱ta̱ niṉku̱ ko̱ tsa ngay-
jee̱ ku̱iṉchja̱ kj'aí̱ kj'aí̱ én xi tsjáha̱ Espiriṯu̱,
ko̱ tsa as̱'ai̱ kju̱as̱'en yo̱ xu̱ta̱ xi najmi be
ni xi tín'o ko̱ tsa xu̱ta̱ xi najmi s'ejihiṉ
Ntia̱ṉá, ¿a najmi b'aẖá ku̱iṯsu̱ nga luku̱u?
24 Tu̱nga tsa ngatentoo̱ tín'ekjas'on én xi
títsjánu̱u Ntia̱ṉá, tsa as̱'ai̱ kju̱as̱'en yo̱ xi
najmi s'ejihiṉ ko̱ tsa xi najmi be ni xi
tín'o, nk'ie nga ku̱iṉt'é ni xi tíchubo, b'a̱
ku̱iṯsu̱ anim̱aẖa̱ nga tjíhiṉ ngatitsun ko̱ nga
n'enijéhe̱ ra̱ ni xi tjeẖeṉ. 25S'ej̱ña chji ni xi
tjíntu'má anim̱aẖa̱ ko̱ ku̱as̱iṉkúnch'in nga
ts'ií̱ntsjoho̱ Ntia̱ṉá ko̱ b'a̱ ku̱iṯsu̱ nga kju̱axi ̱
nga Ntia̱ṉá tíjñajinnu̱u.

B'i ̱ ts'ín tsakúya Pablo̱ xi nkú n'e̱ a̱ya niṉku̱
26 Kui nga, ¿nkú ku̱ix̱íaán ni,̱ já nts'e?

Nk'ie ngamañjakúkoo̱ xinkiu̱, tjín xi se, tjín
xi bakúyaha̱ xu̱ta̱ xingisoo,̱ tjín xi tsuya ni
xi b'éjña chjihi ̱Ntia̱ṉá, tjín xi nchja̱ kj'aí̱ én
xi tsjáha̱ Espiriṯu̱, ko̱ tjín xi ts'ínk'atiya éeṉ.
Ngatentee̱ ni xi n'oo̱ nga nkúnkú, b'a̱ n'oo̱
tu̱ xi chjúsíntjeẖennu xu̱ta̱ niṉku̱. 27 Tsa
tjín xi ku̱iṉchja̱ kj'aí̱ én xi tsjáha̱ Espiriṯu̱,
tsa jo ko̱ santaha tsa jan katuma. Nkúnkú
b'a̱ iṉcha kats'ín ko̱ nku xi kats'ínk'atiya
éeṉ. 28 Tsa najmi tjín xi maha̱ ts'ínk'atiya
éeṉ, xi nchja̱ kj'aí̱ én xi tsjáha̱ Espiriṯu̱ tu̱
sahá jyu kat'ejña. Kanchjaḵo̱ suba yjoho̱ ko̱
kanchjaḵo̱ Ntia̱ṉá.

29 Ko̱ máha xi ts'ínkjas'en én xi tsjáha̱
Ntia̱ṉá, tsa jo ko̱ tsa jan katuma ko̱ xu̱ta̱
xingisoo̱ kats'ínnkjink'un sisin nkú tsuhu̱
ra̱ ni xi tínt'é. 30 Ko̱ tsa nku xi kab'ejña
yo̱ Ntia̱ṉá k'u̱éjña chjihi ̱ kj'aí̱ ni, kandjén
jyu xi tínchjo.̱ 31 B'a̱ ts'ín nkúnkú jun
kam̱a n'eḵjas'on én xi Ntia̱ṉá tsjánu̱u tu̱ xi

ngatentoo̱ chaẖanu ko̱ saḵú nga'yúnnu̱u.
32 Xi kik'ai̱ẖi ̱ kju̱aṉda nga ts'ií̱nkjas'en én
xi tsjáha̱ Ntia̱ṉá, kui xi tjíhin nga sku̱e̱
chu̱ba̱ nga ku̱iṉchja.̱ 33A̱t'aha̱ kju̱aj̱yu tsjoho̱
Ntia̱ṉá, najmi ni xi n'ejnu n'et'a.

Xi nkú ts'ín tíjñaha̱ ngayjee̱ xu̱ta̱ niṉku̱ xi
ts'e̱ Ntia̱ṉá, 34 jminchjíu̱n tjíhin nga ngju̱én
jyu ay̱a niṉku̱. A̱t'aha̱ najmi tjíhiṉ kju̱a̱
tsa ku̱iṉchja.̱ Kant'é'éheṉ x'iẖiṉ xi nkú
nga títsu kju̱aṯéxumoo.̱ 35 Tsa tjín ni xi
mjehe̱ sku̱e,̱ ni'yaha̱ kandjásjaiyaha̱ x'iẖiṉ.
A̱t'aha̱ najmi nda tjín tsa aj̱ihiṉ xu̱ta̱ niṉku̱
ku̱iṉchja̱ nku tac̱hju̱ún.

36 ¿A aj̱innu̱uhú kich'atuts'iẖiṉ ra̱ nga
kis'enij̱mí éheṉ Ntia̱ná? ¿A tu̱ nkuhú jun
xi kin'ekjóhoo̱n éeṉ? 37Tsa tjín xi b'a̱ maha̱
nga Ntia̱ṉá tsjáha̱ éheṉ ko̱ a ra̱ tsa kui xi
kits'ínkjáíhiṉ nku kju̱aṉda xi tsjá Espiriṯu̱,
kui xi kats'ínkie nga kju̱aṯéxumaha̱ Nda̱
Ntia̱ṉá xi tíb'et'ánu̱u ei̱.̱ 38Tsa tjín xi najmi
ts'ií̱nsihiṉ ni xi tíb'et'ánu̱u ei̱,̱ najmi tu̱
n'esihu̱un ko̱ kui.

39 Kui b'a̱ maha, já nts'ena,̱ katuma
mjenu̱u nga Ntia̱ṉá katsjánu̱u éheṉ
nga n'eḵjas'on ko̱ najmi tu̱ b'ech'óhoo̱
xi ku̱iṉchja̱ kj'aí̱ én xi tsjá Espiriṯu̱.
40 Ngatentee̱ ni xi n'oo̱, n'es̱isiun ko̱
tankínko̱ ch'ich'iun.

15
B'i ̱ts'ín kits'ínkj'áítsjeheṉ Pablo̱ xu̱ta̱ niṉku̱

Corinto̱ ni xi tjun tsakúyaha̱
1Ko̱ nd'ai̱ ̱já nts'e,mjena ts'inkj'áítsjennu̱u

én nda tsuhu̱ Nda̱ Ntia̱ṉá xi y'enij̱mínu̱u, xi
kin'ekjóhoo̱n ko̱ xi ndjá tinchajiun. 2 Kui
én nda tsu xu'bi ̱ ts'ií̱n nga k'u̱aṉkinu̱u
yjonu̱u. B'a̱ kam̱a tsa n'eṯjusun én xi
y'enij̱mínu̱u. A̱t'aha̱ tsa najmi, tsuhu̱ ra̱
ma nga tu̱ kju̱aṉdahá kis'ejinnu̱u éeṉ.

3 Títjun kits'inkjas'enu̱u én xi
kits'inkjáíhiṉ, nga ngaṯ'aha̱ ngatitsunná
k'iehen Cristo.̱ B'a̱ kama xi nkú ts'ín tjít'a
xu̱ju̱n éheṉ Ntia̱ṉá. 4Kis'eyanji ko̱ nis̱tjin xi
ma jahan j'áíya ngáha̱ ra̱ ngabayoo,̱ xi nkú
ts'ín tjít'a xu̱ju̱n éheṉ Ntia̱ṉá.

5Tsakúchjihi ̱ yjoho̱ Pedro̱ ko̱ as̱kahan já
postru̱ xi te joo.̱ 6 A̱skahan nkuhú nga
tsakúchjihi ̱ ra̱ yjoho̱ ts'ati un unchan já
nts'eé. Nkjin maha xi tjíntu sa xi iṉcha
kikie Nda̱ Ntia̱ṉá ko̱ k'u̱a̱ xi ja k'ien. 7 A̱s'ai̱
ta̱ tsakúchjihi ̱ yjoho̱ Santiago̱ ko̱ as̱kahan
ngayjee̱ já postru̱.

8Ko̱ xi fekuhu, as̱kahan kjin tsakúchjina
yjoho.̱ 9 A̱t'aha̱ b'a̱ xian nga an xi 'yún ic̱hí
sa aj̱ihiṉ já postru̱ ko̱ najmi ma k'an tsa nda̱
postru̱ xíhiṉ yjona,̱ aṯ'aha̱ kitsjennkí unkie
xu̱ta̱ niṉku̱hu̱ Ntia̱ṉá. 10Tu̱nga tu̱ ngaṯ'aha̱
ní kju̱aṉdaha̱ Ntia̱ṉá tsichu mahana yáha
an nd'ai̱,̱ ko̱ najmi tu̱ kju̱aṉdahá kitsjána
kju̱aṉdaha̱ Ntia̱ṉá. An xi 'yún kits'inxá
sa nga ngayjee̱ já postru̱ xingisoo.̱ Tu̱nga
najmi ahán xi b'a̱ kits'ian. Kju̱aṉda xi kik'ai̱ ̱
nína, kui xi b'a̱ kits'íu̱n. 11Kui b'a̱ maha, tsa
an ko̱ tsa já postru̱ xingisoo,̱ én nda tsuu̱
y'enij̱míi ̱ ko̱ kui xi kis'ejinnu̱u.

B'i ̱ ts'ín tsakúya Pablo̱ nk'ie nga kj'u̱a̱íya
ngáha̱ ra̱ xu̱ta̱ xi ja k'ieṉ

12 Tu̱nga tsa ni xi tís'enij̱míhi nga j'áíya
ngáha̱ ra̱ Cristo̱ ngabayoo,̱ ¿nkú ts'ín b'a̱
tíiṉcha tsuhu k'u̱a̱ xi tjín aj̱innu̱u nga najmi
ta̱ kj'u̱aí̱yaha̱ ra̱ xu̱ta̱ xi ja k'ieṉ? 13A̱t'aha̱ tsa
najmi kj'u̱aí̱yaha̱ xu̱ta̱ xi ja k'ieṉ, ta̱ ndaha
Cristo̱ najmi j'áíyaha̱ ngabayoo̱ ma. 14 Ko̱
tsa najmi j'áíyaha̱ Cristo̱ ngabayoo,̱ kui xi
tsuhu̱ ra̱ma nga tu̱ kju̱aṉdahá tíb'enij̱míi ̱ko̱
nga tu̱ kju̱aṉdahá tís'ejinnu̱u éeṉ. 15Tsani xi
b'a̱ tjíhin nii,̱ já tsank'á níi ̱ jiṉ, aṯ'aha̱ najmi
b'a̱ tjín ni xi tíbixínyai.̱ B'a̱ tíxian aṯ'aha̱ jiṉ
tsixínyai ̱ nga Ntia̱ṉá kits'ínkj'áíyaha̱ Cristo̱
ngabayoo,̱ tu̱nga tsa najmi ta̱ kj'u̱aí̱yaha̱ ra̱
xu̱ta,̱ kui xi tsuhu̱ ra̱ nga najmi j'áíyaha̱
Cristo.̱

16 A̱t'aha̱ tsa najmi ta̱ kj'u̱aí̱ya ngáha̱
ra̱ xu̱ta̱ xi ja k'ieṉ, ta̱ ndaha Cristo̱ na-
jmi j'áíyaha.̱ 17 Tsa najmi j'áíyaha̱ Cristo̱
ngabayoo,̱ tu̱ kju̱aṉdahá kis'ejinnu̱u ni xi
kis'ejinnu̱u. Tu̱ yje tintsu̱baj̱ihín so ngatit-
sunnu̱u b'a.̱ 18Ko̱ ta̱ ja kindyja xu̱ta̱ xi k'ien
xi kis'ejihiṉ Cristo.̱ 19Tsa ni xi tu̱ ei̱ẖí as̱un-
ntei ̱ tíchuyáá ni xi sakúná aṯ'aha̱ s'ejinná
Cristo,̱ tu̱ xí kintehé tsjéheé̱n ngayjee̱ xu̱ta̱
xi ta̱ tjín as̱unntei ̱b'a.̱

20Tu̱nga j'áíya kju̱axiẖí ra̱ Cristo̱ ngabay-
oo.̱ Kui xi nkú joyaha chaṉ xi tjun xi 'bai̱ẖi ̱
Ntia̱ṉá, aṯ'aha̱ kui xi tjun j'áíyaha̱ aj̱ihiṉ
xu̱ta̱ k'ieṉ. 21 A̱t'aha̱ xi nkú ts'ín ngaṯ'aha̱ ni
xi kits'íhin nku nda̱ j'aikjas'ehen ngabayoo,̱
b'a̱ ta̱ ts'ín ngaṯ'aha̱ ni xi kits'íhin kj'aí̱ nda̱
kj'u̱aí̱yaha̱ xu̱ta̱ ngabayoo.̱ 22 Xi nkú ts'ín
ngaṯ'aha̱ ni xi kits'ín Adan fesuhun ngayjee̱
xu̱ta,̱ b'a̱ ta̱ ts'ín ngaṯ'aha̱ ni xi kits'ín Cristo̱
n'eḵ'íéntu tík'un síhin ngayjee̱ xu̱ta.̱

23 Tu̱nga f'áíyahá ra̱ nga nkúnkú xi nkú

ts'ín kanéhe.̱ Tjun j'áíyaha̱ Cristo̱ ko̱ as̱ka-
han nk'ie nga kj'u̱aí̱ ngáha kj'u̱aí̱yaha̱ xu̱ta̱
xi ts'e.̱ 24Nk'iehé ku̱iṯjusunyje ni xi kam̱a
as̱unntee.̱ Tjun ts'ií̱nkje Cristo̱ ngayjee̱
xi batéxuma ko̱ ngayjee̱ xi tjíhiṉ xá ko̱
xi tjíhiṉ nga'yún, ko̱ as̱kahan ts'ií̱nkjas'en
má batéxuma ay̱a ntsja Ntia̱ṉá xi Na'̱miná
maha. 25Tjíhin nga ku̱aṯéxuma Cristo̱ san-
taha nkúhu nga k'u̱éntu kinte sjai ngayjee̱
xi tífi kontraẖa.̱ 26 Kontra̱ xi kfeḵuhu nga
n'eḵje, kui xi ngabayoo.̱

27 A̱t'aha̱ Ntia̱ṉá kits'ínk'íéntu kinte sjai
Cristo̱ ngayjee̱ ni xi tjín. Tu̱nga nk'ie
nga b'a̱ títsu éheṉ Ntia̱ṉá nga kin'ek'íéntu
ngayjee̱ ni xi tjín kinte sjai Cristo,̱ tínch-
ja̱ chji chji nga najmi ko̱ Ntia̱ṉá xi tíjña
kinte sjai Cristo,̱ aṯ'aha̱ kui xi b'a̱ kits'íu̱n.
28 Ntia̱ṉá kits'ínkjas'eheṉ ay̱a ntsja Cristo̱
ngayjee̱ ni xi tjín, ko̱ nk'ie nga kits'ínk'íéntu
Cristo̱ ngayjee̱ ni xi tjín kinte sjai, as̱'ai̱ ko̱ ta̱
Cristo̱ xi Ntíhi ̱Ntia̱ṉá ts'ií̱nkjas'eheṉ yjoho̱
Ntia̱ṉá. B'a̱ ts'ín Ntia̱ṉá nkuhú kui kam̱a
ts'eẖe ngayjee̱ ni xi tjín.

29 Tjín xi baténtá yjoho̱ ngajoho̱ xu̱ta̱ xi
ja k'ieṉ. Tu̱nga tsa najmi kj'u̱aí̱yaha̱ xu̱ta̱
xi ja k'ieṉ, ¿á ngajoho̱ xu̱ta̱ xu'bo̱ iṉcha
baténtáha yjoho̱ xi b'a̱ ts'íu̱n?

30 Ko̱ jiṉ, ¿á tín'ekjáíhiṉ ri ̱ ni ch'onk'un
xi tímat'ain teheṉteheṉi?̱ 31An bi, já nts'e,
xki ̱ nis̱tjin tíij̱ñajihiṉ ngabayoo.̱ Kju̱axi ̱ ni
xi tíxinnu̱u xi nkú ts'ín kju̱axi ̱ nga tsjo
mana nga s'ejinnu̱u Nda̱ Ntia̱ṉá Jesucristo.̱
32Nanki Efes̱o̱ kis'ekoṉa kju̱as̱ti já xi b'a̱ ts'ín
kjan xi nkúhu chu̱ kjan, tu̱nga tsa najmi ta̱
kj'u̱aí̱ya ngáha̱ ra̱ xu̱ta̱ xi ja k'ieṉ, ¿mí nihi xi
tsijnenanga b'a̱ kits'ian? Tu̱ sahá b'a̱ n'eé̱ xi
nkú iṉcha tsu k'u̱a̱ já: “S'iá̱ ko̱ chiṉeé̱, aṯ'aha̱
ndyjunni ̱ku̱ay̱áá.”

33 Najmi tu̱ 'bai̱ṉto tsa tjín xi
k'u̱aṉac̱haṉu̱u. Yo nga b'a̱ tsu én: “Xi
tsjenko̱ xu̱ta̱ xi ch'onk'un, ta̱ ch'onk'un
bitju.” 34N'eḵ'óntjaiyo kju̱aṉkjintak'unnu̱u
ko̱ najmi tu̱ n'o ngatitsun. A̱t'aha̱ tjín
aj̱innu̱u xi najmi be ni xi ts'e̱ Ntia̱ṉá. B'a̱
tíxinnu̱u tu̱ xi kam̱a subahaṉu̱u.

B'i ̱ ts'ín tsakúya Pablo̱ nkú ka̱ma nk'ie nga
kj'u̱a̱íya ngáha̱ ra̱ xu̱ta̱ xi ja k'ieṉ

35Kutsa tjíhín xi b'a̱ ku̱iṯsu̱: “¿Nkú kam̱a
nk'ie nga kj'u̱aí̱ya ngáha̱ ra̱ xu̱ta̱ k'ieṉ? ¿Mí
yjonintehe xi k'u̱a̱ ngáha?”

36 ¡Ji nda̱ nchiṉi xi b'a̱ tíbixín! Ni xi
b'entjei̱ ̱najmi ku̱as̱u̱ tsa najmi títjun ku̱ay̱á.
37 Najmi ni xi stjúkjóo̱ b'entjei̱.̱ Xujmá ní
b'entjei̱,̱ tsa xujmá tuniṉ̃u̱ ko̱ tsa kj'aí̱ xu-
jmá. 38 Ntia̱ṉá tsjáha̱ xujmóo̱ yjoninte xi
mjehe.̱ Nga nkúnkú xujmóo̱ tsjáha̱ yjoninte
xi kanéhe.̱

39 Najmi tu̱ nku chu̱ba̱ yjoninte xi tjín.
Kj'aí̱ k'un yjonintehe̱ xu̱ta̱ ko̱ kj'aí̱ k'un xi
ts'e̱ chu̱. Kj'aí̱ k'un ngá xi ts'e̱ nis̱ee̱ ko̱
ta̱ kj'aí̱ k'un xi ts'e̱ tiu̱̱. 40 B'a̱ ta̱ ts'ín kj'aí̱
k'un ni xi tjín nk'a ján ko̱ xi tjín t'anankiu̱.
Tsjo k'un xi tjín nk'a ján ko̱ tsjo k'un xi tjín
t'anankiu̱, tu̱nga kj'aí̱ kj'aí̱ kju̱aṯsjo xi tjíhiṉ.
41 Ts'íu̱ kj'aí̱ ts'ín bat'ai, ko̱ sóo̱ kj'aí̱ ts'ín
bat'ai, ko̱ niñuu̱ kj'aí̱ ts'ín bat'ai ngá. Ko̱ nga
nkúnkú niñu xi tjín kj'aí̱ kj'aí̱ ts'ín bat'ai.

42 B'a̱ ta̱ kam̱a nk'ie nga kj'u̱aí̱yaha̱ xu̱ta̱
ngabayoo.̱ S'eyanji yjoninte xi maha̱ bat-
sun, tu̱nga yjoninte xi kj'u̱aí̱ya ngáha̱ ra̱
najmi ta̱ kam̱aha̱ ra̱ ku̱aṯsúhun. 43 S'eyanji
ni xi najmi chumi ni chjíhi ̱ ra,̱ tu̱nga nk'ie
nga kj'u̱aí̱ya ngáha̱ ra̱ s'eẖe̱ kju̱ac̱hánka.
S'eyanji xi najmi tjíhiṉ nga'yún, tu̱nga
nk'ie nga kj'u̱aí̱ya ngáha̱ ra̱ s'eẖe̱ nga'yún.
44 S'eyanji yjoninte xi kich'aá nd'ai̱,̱ tu̱nga
kj'u̱aí̱ya ngáha̱ ra̱ yjoninte xi Espiriṯu̱hu̱
Ntia̱ṉá k'u̱énda xi nkú ts'ín mjehe.̱ Tsa tjín
yjoninte xi nkúhu xi kich'aá, ko̱ ta̱ tjín ngá
xi k'u̱énda Espiriṯu̱hu̱ Ntia̱ṉá.

45B'a̱ ts'ín tjít'a xu̱ju̱n éheṉ Ntia̱ṉá: “Nda̱
xi tjuu̱n kin'enda ko̱ y'ejña tík'un.” Kui
xi Adan. Tu̱nga Adan xi fekuhu, xi Cristo,̱
kui xi tsichu ma Espiriṯu̱ xi ts'ínk'íéntu
tík'un xu̱ta.̱ 46 Tu̱nga najmi kju̱aṯík'un xi
tsjáhá Espiriṯu̱ xi tjun. Títjun ní kju̱aṯík'un
xi tsjá as̱unntei,̱ as̱kahan kju̱aṯík'un xi tsjá
Espiriṯu̱.

47 Nda̱ xi tjuu̱n ndyjo t'anankiu̱
kin'endakoẖo, tu̱nga nda̱ xi ma joho
ndjio̱j̱mi ján nibaha. 48 Xi nkú tjín nda̱ xi
kin'endakoẖo ndyjo t'anankiu̱, b'a̱ ta̱ k'un
ngayjee̱ xi ts'e̱ t'anankiu̱. Ko̱ xi nkú tjín nda̱
xi nibaha ndjio̱j̱mi ján, b'a̱ ta̱ k'un ngayjee̱
xi ts'e̱ ndjio̱j̱mi ján. 49Xi nkú ts'ín tjíyaná
nd'ai̱ ̱ xi nkúhu nda̱ xi kamandakoẖo ndyjo
t'anankiu̱, b'a̱ ta̱ ts'ín s'ey̱aná xi nkúhu nda̱
xi kin'e nibáha ndjio̱j̱mi ján.

50 Jun já nts'e, tíxinyanu̱u nga yjoninte xi
kich'aá nd'ai̱ ̱ najmi kam̱a kju̱as̱'enjin nga
Ntia̱ṉá ku̱aṯéxumaha.̱ Ta̱ ndaha ni xi maha̱
batsun najmi ma sakúntehe̱ aj̱ihiṉ ni xi
najmi maha̱ batsun. 51 Xínya manu̱u ni

xi tíjña 'maná. Najmi ngatenteé ku̱ay̱áá,
tu̱nga ngatenteeẖé k'oó̱ntjaiyaá. 52Xi nkú
ts'ín kiṯsa̱ b'echjáá ko̱ chjux'áá tunkaán, b'a̱
ts'ín kiṯsa̱ k'oó̱ntjaiyaá nk'ie kju̱aṉe̱ tjio xi
fekuu̱. A̱t'aha̱ kju̱aṉe̱ tjioo,̱ as̱'ai̱ kj'u̱aí̱yaha̱
ngabayoo̱ xu̱ta̱ xi ja k'ieṉ tu̱ xi najmi ta̱
ku̱ay̱á saha, ko̱ ñá ta̱ k'oó̱ntjaiyaá. 53 A̱t'aha̱
yjoninte xi kich'aá nd'ai̱ ̱ xi maha̱ batsun
tjíhin nga yjoninte xi najmi maha̱ batsun
kam̱a. Yjonintená xi maha̱ 'me nd'ai̱ ̱ tjíhin
nga yjoninte xi najmi ta̱ ku̱ay̱áha kam̱a.

54 Nk'ie nga yjonintená xi maha̱ bat-
sun kam̱a yjoninte xi najmi maha̱ bat-
sun, ko̱ nk'ie nga yjonintená xi maha̱ 'me
kam̱a yjoninte xi najmi ta̱ ku̱ay̱áha, nk'iehé
ku̱iṯjusun én xi tjít'a:
Ja kuan'ekje ngabayoo,̱ ja kuan'e nganaẖa.̱
55 Ji ngabaya, ¿má ni ̱nga kin'e nganai̱?̱
Ji ngabaya, ¿má ni ̱nga'yún
xi n'ek'ienkoẖoni xu̱ta?̱

56 A̱t'aha̱ ngabayoo̱ ts'ínchjén ngatitsu-
u̱n nga ts'ínk'ienkoẖo xu̱ta,̱ ko̱ ngatitsuu̱n
ts'ínchjén kju̱aṯéxumoo̱ nga bakúchji ni xi
'mihi ̱ ngatitsuu̱n. 57 Tu̱nga máb'ac̱hjíhi ̱ ra̱
Ntia̱ṉá, kui xi tsjáná nga n'e nganaá̱ha̱
ngabayoo̱ ngaṯ'aha̱ ni xi kits'ín Nda̱ Ntia̱ṉá
Jesucristo.̱

58Kui b'a̱ maha, já nts'ena̱ xi 'yún tjona,
ndjá tiṉcho ko̱ tjen nga'yúhu̱un yjonu̱u.
Teheṉte tankínko̱ ndju so xáha̱ Nda̱ Ntia̱ṉá.
Yo nga najmi xá tiya tín'o nga Nda̱ Ntia̱ṉá
tín'exát'ohoo̱.

16
B'i ̱ ts'ín kitsúya Pablo̱ nga n'es̱úhu̱n to̱on

chje̱ xu̱ta̱ niṉku̱ Jerusalen
1Máha ngaṯ'a ts'e̱ too̱n chje̱ xi tímasúhu̱n

xu̱ta̱ niṉku̱ Jerusalen, b'a̱ ta̱ n'oo̱ xi nkú
nga kixihiṉ xu̱ta̱ niṉku̱ xi tjíntu nanki xi
tjín aṉte Galacia̱.̱ 2 Xi nkú tjín mahanu,
xki ̱ tuminku̱ t'ejña t'axíún ic̱hí too̱n nga
nkúnkú. Xi nkú tjín saḵúnu̱u, b'a̱ tjín
t'ejña t'axíún. Ch'aṯjó too̱oṉ tu̱ xi nk'ie nga
ku̱ic̱huseheṉu̱u najmi tjíhin nga chj'as̱úhun
too̱n chje.̱

3 Nk'ie nga ku̱ic̱ha yo̱ ts'inkjíá nanki
Jerusalen xu̱ta̱ xi jun chj'aj̱iun ko̱ tsjaha̱
xu̱ju̱n má nga an tíb'exá, tu̱ xi ngju̱ai̱ḵoẖo̱
ra̱ too̱n xi kin'esúu̱n xu̱ta̱ niṉku̱ xi tjín ján.
4Tsa nda tjín nga ko̱ an kfíán yo,̱ ta̱ ts'inka̱
niy̱á jóo.̱

B'i ̱ ts'ín kitsúya Pablo̱ ni xi tjíndaha̱ nga
ts'ií̱n

5 Kfínsenu̱u, tu̱nga nk'iehé nga kj'u̱a̱
aṉte Macedonia̱̱ kfínsenu̱u, aṯ'aha̱ tjíhin
nga kj'u̱a̱ nanki xi tjín yo.̱ 6 Kutsa nkji-
hín nis̱tjin kúátej̱ñajinnu̱u nga ku̱ic̱ha yo.̱
Kutsa yoẖó ts'inkj'a nis̱tjin chu̱nch'óoṉ, tu̱
xi b'a̱ ts'ín kam̱a ku̱is̱iṉkoẖonúmá xi tjeẖen
kfín ngáhana as̱kahan. 7A̱t'aha̱ najmimjena
tsa tu̱ skuehénu̱u nga kj'u̱a̱ yo.̱ Mje nína
nkjin nis̱tjin kúátej̱ñajinnu̱u. B'a̱ ts'ian
tsa Ntia̱ṉá tsjántena. 8 Tu̱nga kúátej̱ñaná
nanki Efes̱o̱ santaha nkúhu nga ku̱ic̱hú S'í
Pentekoste, 9 aṯ'aha̱ saḵúntena nga ts'inxá
sisian, ndaha tsa nkjin maha xi fi kontraẖa̱
ni xi títs'ian.

10 Tsa ku̱ic̱húsenu̱u Timoteo̱ yo,̱ nda
n'e̱ n'eḵjóhoo̱n tu̱ xi tsjo k'úéhe̱ ra̱ nga
k'úéjñajinnu̱u. A̱t'aha̱ ta̱ xáha̱ Nda̱ Ntia̱ṉá
títs'ín xi nkúhu an. 11 Kui nga najmi tu̱
'bai̱ṉto tsa tjín xi tu̱ tohón kam̱aha̱ ndo.̱ Tu̱
sa ní tis̱iṉkoo̱ tu̱ xi nda ts'ín kats'ínndju̱úhu
niy̱áha̱ nga kj'u̱aí̱sehena ei̱. Kas'ehe̱ kju̱aj̱yu
nga kanibá, aṯ'aha̱ tíkuyá nga kj'u̱aí̱ko̱ já
nts'eé xingisoo.̱

12 Máha nda̱ nts'eé Apolo,̱ b'a̱ kixin
ṉkjúhu̱n nga ngju̱ai̱ḵo̱ já nts'eé xi ngju̱ai̱ṯ-
subek'únnu̱u, tu̱nga najmi kits'ín yuhú nga
nd'ai̱ ̱ ngju̱ai̱.̱ Nk'ie rú nga saḵúntehe,̱ nk'ie
rú nga ngju̱ai̱.̱

B'i ̱ ts'ín kits'ínkje Pablo̱ xu̱ju̱iṉ
13 Tiṉtsu̱ba̱ ndo ko̱ ndjá tiṉchajiun xi

s'ejinná. Ndjá n'es̱jo yjonu̱u ko̱ tjen
nga'yúhu̱un yjonu̱u. 14Ngayjee̱ ni xi n'eḵoo̱
xinkiu̱, katakúchji kju̱aṯjonu̱u.

15 Jun já nts'e, yo nga xu̱ta̱ xinkjín nda̱
Estefaṉa̱ tjun kits'ínkjáíhiṉ éheṉ Ntia̱ṉá
aj̱ihiṉ xu̱ta̱ xi tjín aṉte Akaya̱ ko̱ kit-
sjáha̱ yjoho̱ nga tíiṉcha basinko̱ xu̱ta̱ niṉku̱.
16 Tíbankinu̱u nga tas̱inñjuhu̱u xu̱ta̱ xi b'a̱
k'un xi nkúhu xu̱ta̱ xu'bi ̱ ko̱ ngayjee̱ xi ta̱
kuihi xá xi ts'ín ko̱ xi ts'ínkjas'eheṉ yjoho̱
xóo.̱

17Tsjo mana nga j'aisena Estefaṉa̱ ko̱ For-
tunato̱ ko̱ Akaiḵo,̱ aṯ'aha̱ ngajonu̱u iṉcha
tsasinkoṉa. 18Kits'ín nga kikjenta̱ anim̱aṉa̱
xi nkú nga ta̱ kits'ín aj̱innu̱u. Xu̱ta̱ xi nkúhu
xu'bi ̱ kayaha̱ nga nda ṉkjún xá xi ts'ín.

19Títs'ínkjinu̱u kju̱as̱uniña xu̱ta̱ niṉku̱ xi
tjín aṉte Asia̱.̱ Akila̱ ko̱ Priscila̱ ko̱ ngay-
jee̱ xu̱ta̱ niṉku̱ xi ma ñjakú ni'yaha̱ 'yún
títs'ínkjinu̱u kju̱as̱uniña jun xi ta̱ s'ejinnu̱u

Nda̱ Ntia̱ṉá. 20Ko̱ ngayjee̱ já nts'eé xi tjín ei̱ ̱
títs'ínkjinu̱u kju̱as̱uniña. B'i ̱ ngján súniño-
hoo̱ xinkiu̱.

21 An Pablo̱ ntuna̱ tíb'et'áhaṉu̱u kju̱a-̱
suniñana.̱

22Tsa tjín xi najmi tjoho̱ Nda̱ Ntia̱ṉá Je-
sucristo,̱ kui najmi nda katuma nginku̱n
Ntia̱ṉá. ¡Nibáí Nda̱ Ntia̱!̱

23 Kas'enu̱u kju̱aṉdaha̱ Nda̱ Ntia̱ṉá Jesu-
cristo.̱ 24Tjona ngatentoo̱ jun xi nkú ts'ín
Cristo̱ Jesu tjoho̱ ñá.

Xu̱ju̱n xi ma joho xi
kits'ínkjihi ̱nda̱ postru̱ Pablo̱

xu̱ta̱ niṉku̱ Corinto̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Corinto̱
1An Pablo,̱ an xi kama nku nda̱ postru̱hu̱

Jesucristo̱ aṯ'aha̱ Ntia̱ṉá b'a̱ ts'ín kama
mjehe. An ko̱ nda̱ nts'eé Timoteo̱ tí-
suniñaiẖi ̱ jun xu̱ta̱ niṉku̱hu̱ Ntia̱ṉá xi
tintsu̱boo̱ nanki Corinto̱ ko̱ ngatentoo̱ xu̱-
taẖa̱ Ntia̱ṉá xi tintsu̱boo̱ nga ngúsuhu̱n
aṉte Akaya.̱

2 Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱

B'i ̱ ts'ín y'éjña chji Pablo̱ nga Ntia̱̱ná kit-
sjáha̱ nga'yúhu̱n a̱jihiṉ kju̱a̱nim̱a̱ xi j'ajin

3 Kan'etsjoho̱ Ntia̱ṉá, kui xi Ntia̱ẖa̱ ko̱
Na'̱mihi ̱ Nda̱ Ntia̱ṉá Jesucristo.̱ Kui xi
Na'̱miná ko̱ Ntia̱ṉá xi ma nim̱aẖa̱ ñá ko̱ xi
teheṉte tsjá nga'yúnná. 4 A̱jihiṉ ngayjee̱
kju̱aṉim̱a̱ xi tíbitjajíaán tsjá nga'yúnná tu̱ xi
ko̱ ta̱ ñá ta̱ kam̱a k'u̱ai̱ ̱ nga'yúhu̱n raá̱ xu̱ta̱
xi kju̱aṉim̱a̱ tíf'ajin. A̱t'aha̱ títsjá nga'yúnná
Ntia̱ṉá, kui nga kam̱ahaná k'u̱ai̱ ̱nga'yúhu̱n
raá̱ xu̱ta.̱

5 Xi nkú ts'ín nkjin kju̱aṉim̱a̱ tíbitjajíiṉ
ngaṯ'aha̱ Cristo,̱ b'a̱ ta̱ ts'ín tse nga'yún xi
tísakújinni ̱ Cristo.̱ 6 Tu̱ xi saḵú nga'yún
níhiṉu̱u ko̱ tu̱ xi k'u̱aṉkihinu, kui nga
tíbitjajíhiṉni ̱ kju̱aṉim̱a.̱ Ko̱ nk'ie nga
tí'bai̱ ̱ nga'yúnni,̱ tí'bai̱ ̱ nga'yúnni ̱ tu̱ xi
saḵú nga'yúhu̱nnu̱u. Kui nga'yúu̱n xi
ku̱as̱iṉkoṉu̱u tu̱ xi n'e̱ chúkju̱aṉu̱u nk'ie nga
niḇanenu̱u kju̱a'̱un xi tíbitjajíiṉ. 7Yai ̱xi nkú
ts'ín tjíyanu̱u. Kui niu̱ xi tíma 'yún tak'uiṉ.
A̱t'aha̱ yai ̱ nga nkuhú bitjajíaán kju̱a'̱un ko̱
b'a̱ ta̱ ts'ín sakú nga'yúnná.

8 Jun já nts'e, najmi mjeni ̱ tsa k'úé'mai ̱
kju̱aṉim̱a̱ xi tsitjajíiṉ aṉte Asia̱.̱ Tu̱ xí tsehé
ni xi kamat'aiṉ nga ta̱ santaha najmi ta̱
tíchúkju̱aẖaṉi ̱ niu̱. “Ja najmi ta̱ ku̱iṯjunki-
hiná xu'bi”̱, tsixíiṉ. 9 B'a̱ kamani ̱ xi nkú
maha̱ já xi n'eḵ'ien. Tu̱nga b'aẖá kamani ̱
tu̱ xi najmi jiṉ su̱ba̱ kam̱a 'yún tak'uhu̱nni ̱
yjoni.̱ B'a̱ ní kama tu̱ xi Ntia̱ṉá kam̱a 'yún
tak'uhu̱nni.̱ Kui xi ts'ínkj'áíyaha̱ xu̱ta̱ k'ieṉ.
10Ntia̱ṉá kits'ínk'ankini ̱nga ja ma ku̱ay̱á níi ̱
ko̱ behe̱ tak'uiṉ nga tu̱ nku ts'ií̱nk'ankihíni.̱
Tu̱ nkú b'aẖá ts'ií̱n.

11Chu̱bantjai sahaṉi ̱ nk'ie nga chu̱bakoo̱
Ntia̱ṉá. A̱t'aha̱ tsa nkjin maha xi ku̱iṉch-
jaṉtjaini ̱ nk'ie nga ku̱iṉchjaḵo̱ Ntia̱ṉá, ta̱
nkjin kam̱aha xi tsjáha̱ máb'ac̱hjíhi ̱ Ntia̱ṉá
ngaṯ'aha̱ nga nda títs'ínkoṉi.̱

B'i ̱ ts'ín kitsúya Pablo̱ mí kju̱a̱ha nga tu̱
xu̱ju̱hún kits'ínkjihi ̱ ra̱ xu̱ta̱ niṉku̱ Corinto̱

12Tsjo mani ̱ nk'ie nga chasei ̱ xi nkú ts'ín
tintsu̱bai̱ ̱ ko̱ yai ̱ nk'ie nga nax̱u̱ kin'ei ̱ aj̱i-
hiṉnu̱u ko̱ aj̱ihiṉ ngayjee̱ xu̱ta.̱ Najmi
ch'a kich'anac̱hai̱ẖi.̱ Nk'ie nga b'a̱ kin'ei ̱
aj̱innu̱u, kju̱aṉdaha̱ ní Ntia̱ṉá kitsjániy̱áni.̱
Najmi xi nkú ts'ín tíjñaha̱ xu̱ta̱ kitsjániy̱áni.̱
13 Nk'ie nga n'ekjíiẖi ̱ xu̱ju̱n, b'et'aiẖi ̱ ni xi
kam̱ankjinnu̱u nga n'ey̱o. Nda ṉkjún tjín
tsa kam̱ankjinyjenu̱u niu̱. 14 Ja tímankjin-
nu̱u ic̱hí nd'ai̱ ̱ nga nis̱tjin nga kj'u̱aí̱ ngáha
Nda̱ Ntia̱ṉá Jesu tsjo kam̱anu̱u jiṉ xi nkú ta̱
ts'ín tsjo kam̱ani ̱ jun.

15 Tu̱ ngaṯ'aha̱ nga ja be nga b'i ̱ tíma
aj̱inná, kui nga kama mjehena nga tjun
kfínseheṉu̱u tu̱ xi saḵúhu̱nu̱u kju̱aṉda nga
jo niy̱á kfíntsubek'úhu̱nnu̱u. 16 Mjena kai
nga tjun kj'u̱a̱ aj̱innu̱u nk'ie nga kfíán
aṉte Macedonia̱̱ ko̱ as̱kahan ta̱ kjúáis̱ehé
ngáhaṉu̱u nk'ie nga k'oó̱ya ngáhana yo.̱
B'a̱ ts'ín kam̱a ku̱is̱iṉkoẖonú nga ts'inndju̱ú
ngáhana niy̱ána̱ xi tjeẖen aṉte Judea.̱

17 Kui b'a̱ maha, nk'ie b'a̱ ts'ín
y'endáhana, ¿a najmi kits'innkjín sisihín
ra̱ k'an? ¿A ra̱ b'endáná ni xi ts'ian xi nkú
ts'ín b'énda xu̱ta̱ ni xi ts'ín, nga ta̱ kuihi
chu̱bo̱ “johoṉ” ko̱ tsa “najmi” tsu? 18Ntia̱ṉá
xi be nga najmi ta̱ kuihi chu̱bo̱ “johoṉ” ko̱
“najmi” bixíiẖiṉ. 19 A̱t'aha̱ aj̱innu̱u an ko̱
Silbano̱ ko̱ Timoteo̱ y'enij̱míi ̱ Jesucristo̱ xi
Ntíhi ̱Ntia̱ṉá, ko̱ kui xi najmi ta̱ kuihi chu̱bo̱
“johoṉ” ko̱ “najmi” títsu. Kui ní xi “johoṉ”
títsuná. 20 A̱t'aha̱ ngayjee̱ ni xi tsuya títjun
Ntia̱ṉá nga ts'ií̱n, kui xi bitjusun aj̱ihiṉ
Cristo.̱ Kui kju̱aẖa ngaṯ'aha̱ Cristo̱ “b'a̱
kat'e” bixíhinná tu̱ xi sakúhu̱ ra̱ kju̱ac̱hánka
Ntia̱ṉá.

21Ntia̱ṉá ts'ín nga jun ko̱ jiṉ ndjá bincha-
jián Cristo,̱ kui xi j'ájinná. 22 Kikj'áts'eṉá
nga y'éjñajin Espiriṯu̱hu̱ anim̱aṉá. B'a̱ ts'ín
yahaná nga n'eḵjáíhií̱n ni xi tsjáná as̱kahan.

23Nginku̱n Ntia̱ṉá b'a̱ tíxinnu̱u: Nk'ie nga
najmi ngjisenu̱u nanki Corinto,̱ najmi ngjia
aṯ'aha̱ najmi mjena tsjanu̱u kju̱aḇa. Kataya
tsa najmi kju̱axi ̱ ni xi tíxian. 24Najmi tín'e
kju̱a'̱yúhu̱n ri ̱xi nkú ts'ín s'ej̱innu̱u Ntia̱ṉá,

aṯ'aha̱ ja ndjá tincho. Tu̱ sa ní tíbisinkoi̱ẖi ̱
tu̱ xi s'eẖeṉu̱u kju̱aṯsjo.

2
1 Kui nga b'a̱ kixihinna nga na-

jmi kfínsenu̱u, tu̱ xi najmi kju̱aḇa
k'uejñájihiṉnu̱u. 2 A̱t'aha̱ tsa tsjanu̱u
kju̱aḇa, ¿yá xi ts'ií̱n nga k'úé tsjo tsjona? ¿A
najmi nku tutuhú jun xi kitsjanu̱u kju̱aḇa
n'oo̱ nga k'úé tsjo tsjona?

3 Kui nga kits'inntúhu̱nu̱u tu̱ xi najmi
saḵúhuna kju̱aḇa nk'ie nga ku̱ic̱huseheṉu̱u.
A̱t'aha̱ jun xi tjíhin nga k'u̱ai̱ṉú kju̱aṯsjo. Ko̱
behe̱ k'an nga kju̱aṯsjona,̱ kui xi ta̱ kju̱aṯ-
sjonu̱u. 4 A̱t'aha̱ ni xi y'et'ánu̱u nk'ie nga
kits'inntúnu̱u, b'a̱ ts'ín y'et'á aṯ'aha̱ tu̱ xí
bahá tjíhiṉ anim̱aṉa̱ ko̱ tu̱ xí nusihín tjíyaha̱
kui chu̱bo̱ nga santaha ix̱í kikjíiṉntaná. Na-
jmi kits'inntúnu̱u tsa tu̱ xi k'úé babahaṉu̱u.
Kits'inntú nínu̱u tu̱ xi chaẖanu nga tu̱ xí
tjohóna jun.

B'i ̱ ts'ín kitsúya Pablo̱ mí kju̱a̱ha nga tjíhin
nga n'eṉdyjat'a̱ha̱ ra̱ nda̱ xi najmi nda kits'íu̱n

5 Tsa tjín xi kits'ín nga kik'ie babana,
najmi tu̱ nku an xi b'a̱ kits'ínna. Nk'ie nga
chasehe̱ raá̱, ko̱ ní jun b'a̱ ta̱ kits'ínnu̱u.
Nk'ie nga chasehe̱ raá̱ tíxian, b'a̱ tíxian tu̱
xi najmi k'u̱aṯihi ̱ ra̱ ni xi tíxian. 6 Nkjin
maha xi tjín aj̱innu̱u xi ja kits'ínk'íéchjí
nda̱ xi kits'ínk'íé babana. Najmi ta̱
chúkju̱aẖa̱ ra.̱ 7 Tu̱ sahá n'eṉdyjat'ohoo̱
ndo̱ ko̱ tjon nga'yúhu̱un tu̱ xi najmi
kju̱aḇoo̱ ts'ií̱nkjet'aha̱ ra̱ k'un. 8 Kui nga
tíbankihiṉu̱u nga taḵúchji ngáha̱ ru̱u ndo̱
nga tjonu̱u.

9 ¿Á kits'inntúhu̱nu̱u? Kits'inntúnu̱u
tu̱ xi skuehena tsa ku̱iṉú'yá'énnú. 10 Xi
n'eṉdyjat'ohoo̱ ko̱ ta̱ an ts'inndyjat'aha.̱
Tsa ni xi tjíhin nga n'eṉdyjat'a nku ni,
ja kits'inndyjat'a. B'a̱ kits'ian ngandanu̱u
nginku̱n Cristo,̱ 11tu̱ xi najmi tjín xi nkú ts'ín
tsungijihin yjoho̱ ndaṉindoo.̱ A̱t'aha̱ ja yaá
xi nkú ts'ín ch'on ts'ín tjíyaha.̱

B'i ̱ ts'ín kitsúya Pablo̱ mí kju̱a̱ha nga najmi
ts'andayaha̱ ra̱ nk'ie nga ngji nanki Troa̱

12Nk'ie nga tsichuk'ienij̱míá nanki Troa̱
én nda tsuhu̱ Cristo,̱ ndaha tsa kitsjántena
Nda̱ Ntia̱ṉá nga k'uenij̱míá yo,̱ 13 tu̱nga na-
jmi kis'eya tsjo tsjohó ra̱ anim̱aṉa,̱ aṯ'aha̱
najmi kisakúna nda̱ nts'eé Tito̱ yo.̱ Kui nga
“ja tífihina”, kixihiṉ ra̱ xu̱ta̱ xi tjín yo̱ ko̱
ngjia aṉte Macedonia̱.̱

B'i ̱ ts'ín kitsúya Pablo̱ nga Ntia̱̱ná
kits'ínchjéheṉ nga ngjindjuko̱ én nda tsuhu̱
Cristo̱

14 Máb'ac̱hjíhi ̱ ra̱ Ntia̱ṉá xi ts'ín nga
teheṉte n'e nganaḵoi̱ ̱ Cristo̱ Jesu ko̱ nga jiṉ
títs'ínchjénni ̱ nga tíb'éjña chji éheṉ. Kui
éeṉ xi nkú joyaha ni xi sinjne̱ xi tíf'ánta
tu̱ má xi tjeẖén ni. 15 Jiṉ xi nkú joyaha
ntaẖa̱ chje̱ sinjne̱ xi Cristo̱ ts'ínkjas'eheṉ
Ntia̱ṉá, xi tíf'ánta aj̱ihiṉ xi tíb'anki ko̱ aj̱i-
hiṉ xi tíndyja. 16 Xi tíndyjoo̱ jne̱ ngabaya
tíf'ántaha̱ jiṉ ko̱ kui nto̱ títs'ínk'ieheṉ.
Tu̱nga jne̱ kju̱aṯík'uhún tíf'ántaha̱ jiṉ xi
tíb'anki ko̱ títs'ínk'íéntu tík'uhu̱n nto.̱ ¿Yá
xi kam̱aha̱ ts'ií̱n xá xu'bi?̱ 17 Jiṉ najmi b'a̱
tín'ei ̱ xi nkú iṉcha ts'ín xi tíbatéña éheṉ
Ntia̱ṉá tu̱ xi saḵúhu̱ ra̱ ni. Ngayjehe̱ ní
anim̱aṉi ̱ b'enij̱míi ̱ Cristo.̱ B'a̱ n'ei ̱ nginku̱n
Ntia̱ṉá xi kitsjá xáni.̱

3
B'i ̱ ts'ín y'éjña chji Pablo̱ mí nihi xi y'aha̱

ni xi y'énda Ntia̱̱ná nga tjuhun ko̱ ni tseṯse̱ xi
y'énda nd'a̱i ̱

1Nk'ie nga b'a̱ tíbixíiṉ, ¿a jiẖín nda ts'ín
tíchubantjái ̱ yjoni?̱ ¿A ra̱ machjéhénni ̱ xi
nkúhu xu̱ta̱ xi kj'aí̱ nku xu̱ju̱n xi nda ts'ín
ku̱iṉchjaṉtjaini ̱ tu̱ xi jun n'eḵjáíhiṉni?̱ ¿Ko̱
a ra̱ machjéhénni ̱ tsa jun n'eṉdo nku xu̱ju̱n
tu̱ xi ts'ií̱nkjáíhiṉni ̱ xu̱ta̱ xingisoo?̱ 2 Jun ní
xu̱ju̱n xi nda nchaṉtjaini,̱ kui xi y'éjñajinni ̱
Cristo.̱ Be ko̱ ts'ínya ngayjee̱ xu̱ta,̱ 3 aṯ'aha̱
ya chji chjihi ̱ nga jun xi xu̱ju̱n xi kits'ínntu
Cristo̱ xi jiṉ kin'ekjas'eiṉ. Najmi kin'entú
xi nkú ts'ín n'entú xu̱ju̱n. Espiriṯu̱hu̱ ní
Ntia̱ṉá xi tíjña tík'uu̱n kin'entúkoẖo. Ko̱
najmi ndjio̱̱ kis'et'a éeṉ. A̱jin níná xi xu̱taẖá
kis'et'a.

4 Cristo̱ títs'ín nga ma k'uiṉ nga b'a̱
ku̱ix̱íiṉ nga b'a̱ tjín ni xi tíbixíiṉ nginku̱n
Ntia̱ṉá. 5 Najmi tjínni ̱ nga'yún kuenta̱
ts'aj̱iṉ su̱bai̱,̱ tsa b'a̱ ku̱ix̱íiṉ nga ts'aj̱iṉ ni
xi mani ̱ n'ei.̱ Ntia̱̱ níná tsjáni ̱ nga'yún nga
n'ei̱ ̱ ni xi n'ei.̱ 6Kui xi y'éndani ̱ tu̱ xi kam̱a
n'ex̱ájihiṉ ri ̱ ni tseṯse̱ xi Ntia̱ṉá y'énda nga
nda ts'ií̱nkoẖo̱ xu̱ta̱ xi ts'e.̱ Ni xi tseṯse,̱ na-
jmi nku kju̱aṯéxumaxi tjít'a niu̱. Ni xi títs'ín
ní Espiriṯu̱hu̱ Ntia̱ṉá niu̱. A̱t'aha̱ ngabaya
fikoṉá kju̱aṯéxumaxi kis'et'oo,̱ tu̱nga Espir-
iṯu̱hu̱ Ntia̱ṉá ts'ínk'íéntu tík'unná bi.

7 Kis'ehe̱ kju̱ac̱hánka xá xi kis'ehe̱
kju̱aṯéxuma xi kis'et'a ndjio̱̱ nga santaha
xu̱ta̱ Israel xi kis'e nk'ie najmi kama tsase'a

Moise tu̱ ngaṯ'aha̱ ku̱ac̱hánka xi tíbat'aijín
aṉkjín, ndaha tsa najmi tse kamaha̱ nga
tsat'ai. Tsa kju̱aṯéxuma xi kis'ehe̱ xá nga
ts'ií̱nnijéhe̱ ra̱ xu̱ta̱ nga tjeẖeṉ ngabaya, tsa
kui xi b'a̱ nkjún ts'ín kis'ehe̱ kju̱ac̱hánka,
8 ¿a najmi 'yúhún nkjún ts'ín tjín saha̱
kju̱ac̱hánka ni xi ts'ín Espiriṯu̱?

9 Tsa kis'ehe̱ kju̱ac̱hánka xáha̱ kju̱aṯéx-
uma xi ts'ínnijéhe̱ xu̱ta,̱ ¿a najmi 'yúhún
tjín saha̱ kju̱ac̱hánka xáha̱ én nda tsuhu̱
Ntia̱ṉá xi ts'ín nga nax̱u̱ tíma xu̱ta̱ nginku̱n
Ntia̱ṉá? 10 A̱t'aha̱ kju̱ac̱hánka xi kis'ejña
nk'ie ja kindyja. B'a̱ ts'ín mankjinná nga
ch'achu̱baḵaá̱ kju̱ac̱hánka xi 'yún chánka sa
xi tíjña nd'ai̱.̱ 11Tsa kis'ehe̱ kju̱ac̱hánka ni
xi najmi tse kamaha̱ nga tsat'ai, ¿a najmi
'yúhún tjín saha̱ kju̱ac̱hánka ni xi najmi
maha̱ feya?

12 A̱t'aha̱ yai ̱nga b'a̱ tjín ni xi s'ejinni,̱ kui
nga najmi tjín ni xi títs'ínkasín'yúhu̱nni.̱
13Najmi b'a̱ n'ei ̱ xi nkú kits'ín Moise. Kui
xi najyun y'é'makoẖo aṉkjín tu̱ xi najmi
sku̱eẖe xu̱ta̱ Israel nd'íhi ̱kju̱ac̱hánka xu'bo,̱
kju̱ac̱hánka xi najmi tse kamaha̱ nga tsat'ai.
14Tu̱nga kis'e jyuhún kju̱aṉkjintak'uhu̱n xu̱-
ta̱ xu'bo.̱ Ko̱ santaha nd'ai̱,̱ nk'ie nga iṉcha
ts'ínya ni xi y'éndakoẖo̱ Ntia̱ṉá nk'ie, b'a̱
ma tsa ta̱ kuihi najyuu̱n b'é'ma kju̱aṉkjin-
tak'uhu̱n. Najmi kje̱ chjuxíhiṉ najyun xi
nkuhúCristo̱maha̱ kjexín. 15Santahanis̱tjin
nd'ai̱,̱ nk'ie nga iṉcha ts'ínya ni xi y'ét'a
Moise, kji'ma sa kju̱aṉkjink'uhu̱n.

16 Tu̱nga nk'ie nga s'ejihiṉ xu̱ta̱ Nda̱
Ntia̱ṉá, chjuxíhiṉ najyuu̱n. 17 A̱t'aha̱ nkuhú
Nda̱ Ntia̱ṉá ko̱ Espiriṯu̱, ko̱ má nga tíjña
Espiriṯu̱hu̱ Nda̱ Ntia̱ṉá ndaí̱hi ̱ yjoho̱ xu̱ta.̱
18Kui b'a̱ maha, ngatenteé najmi ta̱ tjí'maha
aṉkjíán. Xi nkú ní ts'ín ma chjiya sén-
nis̱tjinná nku chu̱tsín, b'a̱ ts'ín bakuchjáá
kju̱ac̱hánkaha̱ Nda̱ Ntia̱ṉá. Tíbichú maá
xi nkú tjín ko̱ xki ̱ nis̱tjin 'yún tísakú saná
kju̱ac̱hánkaha.̱ B'a̱ títs'ínkoṉá Nda̱ Ntia̱ṉá
xi Espiriṯu̱.

4
B'i ̱ ts'ín kitsúya Pablo̱ xi nkú ts'ín y'énij̱mí

1Kui nga najmi n'ekjehe̱ ri ̱tak'uiṉ, aṯ'aha̱
Ntia̱ṉá tsase nim̱aṉi ̱ nga kitsjáni ̱ xá xu'bi.̱
2Najmi tjín ni xi kin'ei ̱ xi suba mani.̱ Na-
jmi chumi nihi n'e'mái.̱ Najmi kju̱am̱aña̱
tín'echjéiṉ ko̱ najmi tín'ek'óntjaiyai ̱ éheṉ
Ntia̱ṉá. Tíbixínya chji chji níi ̱ éheṉ Ntia̱ṉá

xi nax̱u̱ tjín. B'a̱ ts'ín nginku̱n Ntia̱ṉá
bakuchjíhi ̱ ri ̱ nkú k'uiṉ ngayjee̱ xu̱ta̱ xi je
tjíntuyá kju̱aṉkjintak'uhu̱n. 3 Tsa b'a̱ ma
tsa tíjña 'ma sa én nda tsuhu̱ Ntia̱ṉá xi
tíb'enij̱míi,̱ tu̱ aj̱ihiṉ ní xu̱ta̱ xi ndyja̱ tíjña
'ma.

4 A̱t'aha̱ ntia̱̱ xi batéxumaha̱ as̱unntei ̱
kits'ín jyun kju̱aṉkjintak'uhu̱n xu̱ta̱ xi na-
jmi s'ejihiṉ Ntia̱ṉá tu̱ xi najmi iṉcha sku̱eẖe
nd'íu̱, tsa kam̱ankjihiṉ én nda tsu xi tít-
suya kju̱ac̱hánkaha̱ Cristo.̱ A̱t'aha̱ nk'ie
nga chaseheé̱ Cristo,̱ Ntia̱ṉá yaá. 5 Najmi
jiṉ tíb'enij̱míyahaṉi ̱ yjoni.̱ Tíb'enij̱mí níi ̱
nga Jesucristo̱ xi Nda̱ Ntia̱ṉá maha. Ngan-
danu̱u tín'ei ̱ ni xi tín'ei ̱ aṯ'aha̱ tíjñajinni ̱
kju̱aṯjoho̱ Jesu. 6 A̱t'aha̱ Ntia̱ṉá xi kitsjá
kju̱a̱ nga ku̱aṯ'ai nd'íu̱ má jyuu̱n, kui xi
ta̱ kits'ínkat'aijínná tu̱ xi b'a̱ ts'ín chaẖaná
kju̱ac̱hánkaha̱ Ntia̱ṉá xi tíbat'ai aṉkjín Jesu-
cristo.̱

B'i ̱ ts'ín kitsúya Pablo̱ ni xi j'ajin
7 Kik'ai̱ṉi ̱ kju̱aṉchiṉá xu'bi,̱ tu̱nga b'aẖá

joya jiṉ xi nkú joyaha ndjií̱ ninte xi má nga
tíjñaya kju̱aṉchiṉóo.̱ B'a̱ kama tu̱ xi s'ej̱ña
chjihi nga Ntia̱ṉá ts'e̱ nga'yún chánkoo̱ ko̱
najmi jiṉ ts'aj̱iṉ. 8Nkjin tíkjá maha kju̱aṉi-̱
ma̱ xi tíyai,̱ tu̱nga tísakú niy̱áháni.̱ Kjin-
taẖaṉi,̱ tu̱nga najmi tífet'ahá ra̱ k'uiṉ. 9Tjín
xi yjanki unkieni,̱ tu̱nga najmi títs'ín nga
maháni ̱ Ntia̱ṉá. Tjín xi 'yún títs'ín'unni,̱
tu̱nga najmi títs'íhin nga tíbayai.̱

10 Tu̱ má xi tjeẖén ni nga tíbankíiṉ, ta̱
kuihi kju̱aṉim̱a̱ tibitjajíiṉ xi nkúhu̱ xi j'ajin
Jesu nga k'ien, tu̱ xi b'a̱ ts'ín ta̱ saḵúchjihi
aj̱inni ̱ nga Jesu xi tíjña tík'un. 11 A̱t'aha̱
jiṉ xi tintsu̱ba̱ tík'uiṉ, teheṉte tintsu̱baj̱iiṉ
ngabayoo̱ tu̱ ngaṯ'aha̱ Jesu, tu̱ xi b'a̱ ts'ín
ta̱ saḵúchjihi nga tíjña tík'un Jesu aj̱ihiṉ
yjoninteni,̱ yjoninte xi tjíhin nga ku̱ay̱á
ndyjun nkini.̱ 12B'a̱ ts'ín jiṉ xi tíbayahaṉi ̱ko̱
jun tíbintsu̱ba̱ tík'un.

13B'i ̱ ts'ín tjít'a éheṉ Ntia̱ṉá: “Kis'ejinna,
kui nga kinchjahana.” Ko̱ jiṉ b'a̱ ta̱
ts'ín tjíntuyáni.̱ Ta̱ s'ejinni,̱ kui nga ta̱
chubahaṉi.̱ 14 A̱t'aha̱ yaá nga Ntia̱ṉá xi
kits'ínkj'áíya ngáha̱ ra̱ Nda̱ Ntia̱ṉá Jesu
ngabayoo,̱ kui xi ta̱ ts'ií̱nkj'áíyakoṉá Jesu
ko̱ ts'ií̱nkincháná nginku̱n. 15 Ngandanu̱u
ngayjee̱ ni xu'bi,̱ tu̱ xi nkjin xu̱ta̱ tsjáha̱
ra̱ máb'ac̱hjíhi ̱ Ntia̱ṉá tu̱ ngaṯ'aha̱ kju̱aṉda
xi tíiṉcha sakúhu̱. B'a̱ ts'ín tís'ejña chjihi
kju̱ac̱hánkaha̱ Ntia̱ṉá.

16 Kui nga najmi n'ekjehe̱ ri ̱ tak'uiṉ.

Ndaha tsa tífenki nga'yúhu̱n yjoninteni,̱
tu̱nga xki ̱ nis̱tjihín tísakú nga'yúhu̱n ani-̱
maṉi.̱ 17 Ic̱hí ko̱ kutjuhú f'a kju̱aṉim̱a̱ xi
tíyaá nd'ai̱,̱ tu̱nga kuihí niu̱ xi ts'ií̱n nga nku
kju̱ac̱hánka xi tíjña sín ko̱ xi nda ts'ati sa
saḵúná. 18Najmi ni xi tíyaá n'esihií̱n. Ni xi
najmi tíya nínáá kjintaẖaṉá. A̱t'aha̱ ni xi
ma chji tu̱ tífahá, tu̱nga ni xi najmi ma chji
s'ejña sín.

5
B'i ̱ ts'ín tsakúya Pablo̱ nk'ie nga yjoninte

tseṯse̱ ch'a̱á
1 A̱t'aha̱ yjonintená, kui xi nkú joyaha

nku ni'ya najyunte xi tintsu̱bay̱aá ei̱ ̱ as̱un-
ntei.̱ Ko̱ nk'ie nga ku̱aṯsún ni'ya najyuntee,̱
yaá nga ndjio̱j̱mi ján ch'aá̱ nku ni'ya xi
'yún nda xi tsjáná Ntia̱ṉá, xi najmi xu̱ta̱
kits'ínnda ko̱ xi najmi maha̱ batsun. 2Un
tímaná nk'ie nga tintsu̱baá̱ ei̱.̱ Mangimjená
n'eḵjáíhií̱n ni'ya xi k'u̱ai̱ṉá ndjio̱j̱mi ján.
Kui xi nkú joyaha tsa najyun tseṯse̱ kam̱aná
nga ndyjaá̱. 3B'a̱ ts'ín ndaha tsa chjúxiná
ni'ya najyunte xi kich'aá nd'ai̱,̱ najmi kisti
chaṉá.

4 A̱t'aha̱ nk'ie nga kich'a saá ni'ya
najyunte xu'bi ̱ xi yjonintená, xí
f'áítse'uhúnná nga najmi ta̱ chúkju̱aẖaná.
Nk'ie nga najmi mjená ch'aá̱ yjoninte xi
kich'aá nd'ai̱,̱ najmi tsuhu̱ ra̱ tsa najmi
mjená yjoninte. Ni xi mje nínáá, nga
ch'aá̱ yjoninte tseṯse̱ tu̱ xi b'a̱ ts'ín ni xi
tíjña tík'uu̱n k'úéjñaha ngajoho̱ ni xi maha̱
'me. 5Kui ngaṯ'oo̱ kits'ínndahaná Ntia̱ṉá ko̱
kitsjáná Espiriṯu̱hu̱, tu̱ xi cha̱ kixiẖiná nga
n'eḵjáíhií̱n ni xi tsjáná as̱kahan.

6 Kui nga teheṉte ndjá tinchahaná ko̱
yaá nk'ie nga tintsu̱baj̱in saá yjonintee,̱
tintsu̱ba̱ t'axíhií̱n Nda̱ Ntia̱ṉá. 7Tinimaá tu̱
ngaṯ'aha̱ xi s'ejinná, najmi ngaṯ'aha̱ ni xi
tíyaá. 8 Ndjá tinchaá ko̱ mangimjená nga
tu̱ sahá k'úéjña t'axíaán yjoninte xi kich'aá
nd'ai̱ ̱nga ku̱iṉtsu̱baḵaá̱ Nda̱ Ntia̱ṉá.

9 Kui nga tu̱ nkú mjehéná nga n'eé̱ ni
xi tsjoho̱ Nda̱ Ntia̱ṉá, tsa ni xi tintsu̱baj̱in
saá yjoninte xu'bi ̱ ko̱ tsa ja kin'ekj'áíyaá.
10 A̱t'aha̱ ngatenteé tjíhin nga ku̱ic̱háá
nginku̱n Cristo̱ nga ku̱as̱eẖe̱ ni xi kin'eé, tu̱
xi n'eḵjáíhiṉ raá̱ ni xi kanéná nga nkúnkáá,
ni xi kin'eé nga tintsu̱baj̱ián yjonintená ei̱ ̱
as̱unntei,̱ tsa nda ko̱ tsa najmi nda kin'eé.

B'i ̱ ts'ín tsakúya Pablo̱ ni xi kits'ín Cristo̱
ngandaná

11 Kui b'a̱ maha, aṯ'aha̱ yankjúiṉ Nda̱
Ntia̱ṉá, kui nga tí'miya sisihiṉ ri ̱ xu̱ta̱ nga
ta̱ s'ej̱ihiṉ. Ntia̱ṉá be xi nkú ts'ín tjíyani ̱ ko̱
mjena nga ko̱ ta̱ jun xi nda anim̱aṉu̱u choo̱
xi nkú ts'ín tjíyani.̱ 12Najmi ta̱ tíchubantjáí
ngáhaṉi ̱yjoni,̱ tsa tu̱ xi jun n'eḵjáíhiṉni.̱ Tu̱
sa ní tí'bai̱ṉtei ̱nga jun tsjo tímanu̱u jiṉ. B'a̱
ts'ín kam̱a n'eḵ'óyaha̱ ru̱u xi chu̱ba̱ tsjohó
maha̱ xi nkú ts'ín tíya, xi ̱ najmi nusihiṉ xi
nkú ts'ín tjíyaha.̱

13 A̱t'aha̱ tsa jiṉ xi luku̱i ̱ tsu xu̱ta,̱ luku̱
níi ̱ aṯ'aha̱ xáha̱ Ntia̱ṉá tín'ei.̱ Tunga ngan-
danu̱u, kui nga n'esisihiṉni ̱ ni xi n'ei.̱
14 A̱t'aha̱ kju̱aṯjoho̱ Cristo̱ tíjñajinni ̱ ko̱ tí-
batéxumani.̱ Behe̱ tak'uiṉ nga nkuhú
maha xi k'ien ngandaha̱ ngatentee̱ xu̱ta,̱ ko̱
kui nga k'iehen ngatentee̱ xu̱ta.̱ 15 K'ien
Cristo̱ ngandaha̱ ngatentee̱ xu̱ta,̱ tu̱ xi xi
tjíntu tík'uhun ja najmi ta̱ kuenta̱ ts'e̱ suba
k'úéntu tík'uhun. K'úéntu ní tu̱ xi ts'ií̱hin
ni xi tsjoho̱ Cristo.̱ Kui xi k'ien ngandaha̱
xu̱ta̱ ko̱ j'áíya ngáha̱ ra.̱

16Kui nga najmi ta̱ chasehe̱ ri ̱xu̱ta̱ xi nkú
ts'ín basehe̱ xinkjín xu̱ta.̱ Ndaha tsa nk'ie
b'a̱ ta̱ ts'ín kichaseiẖi ̱ Cristo,̱ tu̱nga nd'ai̱ ̱
najmi b'a̱ ta̱ ts'ín chasehe̱ ri.̱ 17 Kui nga
xi nkuhú kamako̱ Cristo,̱ kui xi xu̱ta̱ tseṯse̱
ngáha. Ja j'a ni chóo.̱ Ja j'ai ni xi tseṯse.̱

18 Ngayjee̱ ni xu'bi ̱ Ntia̱ṉá nibáha̱ ra.̱
Cristo̱ kits'ínchjén nga tsichuk'ún ngáha̱
raá̱ Ntia̱ṉá. Ko̱ jiṉ kitsjá xáni ̱ nga
k'úénij̱míiẖi ̱ xu̱ta̱ nga ja ma bichúk'un
ngáha̱ ra.̱ 19 Tsuhu̱ ra̱ nii ̱ nga Ntia̱ṉá
kits'ínchjén Cristo̱ nga kam̱a ku̱ic̱húk'un
ngáha̱ ra̱ xu̱ta̱ xi tjín ngayjee̱ as̱unntee,̱
nga najmi ts'ií̱nsihiṉ jéhe.̱ Jiṉ kitsjáni ̱ nga
k'úénij̱míi ̱ nga ja ma bichúk'un ngáha̱ raá̱
Ntia̱ṉá.

20Jiṉ xi y'éxáni ̱Cristo̱ nga ku̱ix̱ínyai ̱éheṉ.
Kui nga xi nkúhu tsa Ntia̱ṉá tínchjaḵoṉu̱u
nk'ie nga tíchubakoi̱ẖi.̱ Ngajoho̱ Cristo̱
b'a̱ tí'miiẖi ̱ nga t'endakoo̱ Ntia̱ṉá. 21Cristo̱
najmi kis'ehe̱ ngatitsun, tu̱nga tsasehé ra̱
Ntia̱ṉá xi nkúhu tsa ngatitsun kis'ehe.̱
Ngandaná b'a̱ kits'íhin Ntia̱ṉá, tu̱ xi tu̱
ngaṯ'aha̱ Cristo̱ nax̱u̱ kam̱ahaná nginku̱n.

6
1Kui nga tíbinchihi ̱ ri ̱ jiṉ xi tín'exát'aiẖi ̱

Ntia̱ṉá nga najmi tu̱ toẖónmanu̱u kju̱aṉda-
ha̱ Ntia̱ṉá. 2 A̱t'aha̱ b'i ̱ títsu éheṉ Ntia̱ṉá:

Nda chu̱ba̱ tsasinñjúhu,
tsásiṉkoẖo nis̱tjin nga kits'ink'ankia xu̱ta.̱
B'a̱ tíxinnu̱u nga nd'ai̱ ̱ ja kich'aá chu̱baẖa̱
Ntia̱ṉá. Ja tinchajián nis̱tjin nga
títs'ínk'anki xu̱ta.̱

B'i ̱ ts'ín kitsúya Pablo̱ ni xi iṉcha j'ajin tu̱
nga̱t'aha̱ xáha̱

3Ndaha nku najmi tín'endyjajiiẖiṉ tsa tu̱
xi ndyjaẖa. B'a̱ tín'ei ̱ tu̱ xi najmi ch'on
ts'ín chu̱bayanéhe xá xi tín'ei.̱ 4 Tu̱ sa
ní aj̱ihiṉ ngayjee̱ ni xi n'ei ̱ bakúchji nga
Ntia̱ṉá tín'exát'aiẖi.̱ Tín'e chúkju̱ai̱ ̱ nkjin
tíkjá kju̱a'̱un ko̱ kju̱aṉim̱a̱ xi tíyai ̱ko̱ kju̱aḇa
xi tísakúni.̱ 5Tís'eni,̱ nu̱bay̱á tín'ekjas'enni,̱
ko̱ tíma ñjakúneni ̱ xu̱ta̱ nga tífi kontraṉi.̱
Xá ndjá tín'ei,̱ najmi tísuntuféi,̱ ko̱ kjintíá
tíyai.̱

6Nax̱u̱ tíbankínkoi̱ ̱ yjoni ̱ ko̱ mankjinni ̱ ni
xi najmi chu̱ba̱ mankjiná. Tjínni ̱kju̱aṯsenta
ko̱ n'etjóíhi ̱ xu̱ta.̱ Tíjñajinni ̱ Espiriṯu̱hu̱
Ntia̱ṉá ko̱ tíjñajinni ̱ kju̱aṯjo xi nda. 7 Én
xi b'a̱ tjín tíchubai ̱ ko̱ nga'yúhu̱n Ntia̱ṉá
tíjñajinni.̱ Nax̱u̱ tinchai ̱ nginku̱n Ntia̱ṉá,
kui xi n'echjéiṉ nga binsinkoi̱ ̱ yjoni.̱

8 Tjín nga yankjúnni ̱ ko̱ tjín nga najmi
yankjúnni.̱ Tjín nga nda ts'ín chubantjáíni ̱
ko̱ tjín nga ch'on ts'ín chubantjáíni.̱ Já
tsank'á n'e mani,̱ ndaha tsa én xi nax̱u̱
tíchubai.̱ 9Xu̱ta̱ xi najmi ch'a xi behe̱ n'e
mani,̱ ndaha tsa ya sisinni.̱ Xu̱ta̱ xi ja
tí'me n'e mani,̱ ndaha tsa tintsu̱ba̱ tík'un
sai.̱ Tí'bai̱ṉi ̱ kju̱aṉim̱a,̱ tu̱nga najmi tíbaya
níi.̱ 10Tintsu̱bai̱ ̱ xi nkúhu tsa kju̱aḇa tjínni,̱
tu̱nga teheṉtehé tjín tsjo tsjoni.̱ Tintsu̱bai̱ ̱
xi nkúhu xu̱ta̱ xi x'aṉ, tu̱nga nkjihín maha
xi ja kin'e nchiṉái.̱ Tintsu̱bai̱ ̱ xi nkúhu xi
najmi chumi nihi xi tjíhiṉ, tu̱nga tjíhínni ̱ni.

11Jun xu̱ta̱ Corinto,̱ jiṉ ja kuachubako̱ kixi ̱
kixiẖi.̱ Tí'miyaiẖi ̱ ni xi tíjñajin anim̱aṉi.̱
12 Mje níni ̱ jun, tu̱nga jun najmi b'a̱ ts'ín
mjenu̱u jiṉ. 13 Kui nga tínchjakoẖoṉu̱u xi
nkúhu tsa ntína̱ jun. B'a̱ ta̱ n'oo̱ xi nkú
nga tín'ei.̱ B'a̱ ta̱ ts'ín taḵúni ̱ ni xi tíjñajin
anim̱aṉu̱u.

B'i ̱ ts'ín kitsúya Pablo̱ nga najmi tjíhin nga
nkuhú ts'ií̱n mako̱ yjoho̱ xi s'ejihiṉ Ntia̱̱ná ko̱ xi
najmi s'ejihiṉ

14Najmi tu̱ nkuhú n'e makoo̱ yjonu̱u xu̱ta̱
xi najmi s'ejihiṉ Ntia̱ṉá nga ts'ií̱nkoṉu̱u ni
xi ts'e.̱ A̱t'aha,̱ ¿a nkuhú mako̱ xinkjín ni
xi jee̱ ko̱ ni xi ch'onk'uu̱n? ¿A mahá má
ndzjeeṉ ko̱ má jyuu̱n b'atjijihiṉ xinkjín?

15 ¿A mahá nda nchjaḵo̱ Cristo̱ ndaṉindoo?̱
¿Mí ni xi nkuhú iṉcha y'a xi s'ejihiṉ Ntia̱ṉá
ko̱ xi najmi s'ejihiṉ?

16 ¿A kam̱ahá niṉku̱hu̱ Ntia̱ṉá
ts'ií̱nkjáíhiṉ ntia̱̱ xi ntsja xu̱ta̱ ts'ínnda?
A̱t'aha̱ ñá xi niṉku̱hu̱ Ntia̱ṉá xi tíjña
tík'uu̱n. B'i ̱ kitsú Ntia̱ṉá nk'ie:
Kúátej̱ñajihiṉ ko̱ kjuatsú'baj̱ihiṉ xu̱ta̱

xu'bo.̱
An xi kam̱a Ntia̱ẖa̱ ko̱ kui xi kam̱a xu̱taṉa.̱
17Kui nga b'a̱ ta̱ kitsú saha Ntia̱ṉá:
Tiṯjujíúhu̱n xu̱to,̱ tankín t'axíún.
Najmi tu̱ n'ekoo̱ ni xi si nginkán,
ko̱ b'a̱ ts'ín an nda ts'ín ts'inkjáínnu̱u.
18 An xi kam̱a Na'̱minu̱u ko̱ jun xi kam̱o

ntína.̱
B'a̱ títsu Ntia̱ṉá xi tjíhiṉ nga'yún.

7
1 Kui b'a̱ maha, jun xi tjona, ñá ts'aṉ̃áá

ni xi kitsúya títjun Ntia̱ṉá nga tsjáha̱ xu̱ta̱
xi ts'e.̱ Kui nga n'e̱ jehená yjoná nginku̱n
Ntia̱ṉá nga n'e̱ t'axíaán ngayjee̱ ni xi ts'ínsi
yjonintená ko̱ anim̱aṉá. Katuma je kikjián
nginku̱n Ntia̱ṉá nk'ie nga chjaṉkjáán.

B'i ̱ ts'ín kitsúya Pablo̱ nga tsjo tímaha̱ ni xi
nda ts'ín j'ajin xu̱ta̱ niṉku̱ Corinto̱

2 Tjennteni ̱ aj̱in anim̱aṉu̱u. Ndaha
nku najmi ch'on kin'eiẖi.̱ Ndaha nku
najmi kin'e'uiẖiṉ. Ndaha nku najmi
kich'anac̱hai̱ẖi.̱ 3 Najmi b'a̱ tíxinnu̱u tsa
tu̱ xi s'eṉtaẖaṉu̱u. A̱t'aha̱ xi nkú nga ja
kixinnu̱u, jun xi tintsu̱baj̱iun anim̱aṉi,̱
tu̱ xi nkuhú ch'aẖaná xinkiá̱ ndaha tsa
ku̱iṉtsu̱baá̱ ko̱ ndaha tsa ku̱ay̱áá. 4 Ma
k'an nchjako̱ kixi ̱ kixiṉu̱u ko̱ tsjo mana
jun. A̱jihiṉ ngayjee̱ kju̱aṉim̱a̱ xi tíyai,̱ 'yún
tísakúna nga'yún ko̱ títsejíhinna kju̱aṯsjo.

5 Nk'ie nga jái ̱ aṉte Macedonia̱,̱ nda-
hac̱hí najmi kin'ekj'áíyai.̱ Tu̱ sa ní kju̱as̱ti
kisakúni ̱ tu̱ má xi tjeẖén ni. Iṉcha kikjánko̱
xinkjín xu̱ta̱ xi tjíntundáíni ̱ ko̱ tsinkjunyai.̱
6 Tu̱nga Ntia̱ṉá xi tsjá nga'yúhu̱n xu̱ta̱ xi
tjíhiṉ kju̱aḇa, kui xi kitsjá nga'yúnni ̱ nga
kits'ín nibáseni ̱ Tito.̱ 7 Najmi tu̱ nku nga
kiyai ̱ Tito̱ nga kisakú nga'yúnni.̱ Ta̱ kisakú
nga'yún níni ̱ nga kitsúyani ̱ xi nkú ts'ín
kisakú nga'yúhu̱n aj̱innu̱u. Kitsúyani ̱ nga
'yún mjenu̱u cha̱ ngáhaṉi ̱ ko̱ nga nusin
tjíntuyánu̱u ko̱ nga kjintaẖaṉu̱u an. Kui niu̱
xi kits'ín nga 'yún kis'e sana kju̱aṯsjo.

8Ndaha tsa kits'ínk'íé babanu̱u xu̱ju̱n xi
kits'inkjínu̱u, tu̱nga najmi ta̱ kjintaẖana

nd'ai̱.̱ Kju̱axi ̱ nga kis'entaṉa nga tjuhun,
aṯ'aha̱ kamankjinna nga kik'ie babanu̱u
kutju ngaṯ'aha̱ xu̱ju̱n xi kits'inkjínu̱u.
9Tu̱nga nd'ai̱ ̱tsjo tímana, najmi tu̱ ngaṯ'aha̱
nga kik'ie babanu̱u, tu̱ ngaṯ'aha̱ ní nga kui
kju̱aḇoo̱ kits'ín nga tsankinchj'a ngáha̱ ru̱u
anim̱aṉu̱u. Kik'ie babanu̱u xi nkú ts'ín
sasíhiṉ Ntia̱ṉá. Kui nga najmi chumi ni
ch'onk'uhun xi kin'ehe̱ ri.̱ 10 A̱t'aha̱ kju̱aḇa
xi nibáha̱ ra̱ Ntia̱ṉá ts'ín nga bankíchj'aha̱
raá̱ anim̱aṉá. Kui niu̱ xi ts'ín nga b'ankiá.
Kui nga najmi tjín xi nkú ts'ín un kam̱aha
tak'aán nga kui kju̱aḇoo̱ niḇanehená. B'a̱
tíxian aṯ'aha̱ kju̱aḇa xi tsjáná as̱unntee,̱ kui
xi ts'ínk'ienná.

11 Chas̱oo̱ ni xi kits'ínkoṉu̱u kju̱aḇa xi
kits'ín nibánu̱u Ntia̱ṉá. Tu̱ xí kj'aí̱hí ts'ín
kis'eyanu̱u. Nku tutuhú nga b'a̱ kamanu̱u,
kiyo nga najmi chumi nihi tjeṉna. Santaha
kichubantjáínú. Kama stinu̱u ko̱ tsinkjun
ngaṯ'aha̱ ni xi kam̱a kai. Kama mjenu̱u
nga chaṉú ko̱ kik'oẖo̱ xi nkú ts'ín tjeẖeṉ
ra̱ nda̱ xi ch'on kits'íu̱n. Nk'ie nga b'i ̱
nkjún kama, tsakuchjíú nga najmi ko̱ jun
y'ahaṉu̱u ni ch'on tjín xi kamoo.̱ 12Kui nga
ndaha tsa kits'inkjíhiṉu̱u xu̱ju̱n xu'bo,̱ na-
jmi b'a̱ kits'ian tu̱ ngaṯ'aha̱ xi ch'on kits'ín
ko̱ ta̱ ndaha ngaṯ'aha̱ xi ch'on kin'ehe.̱
B'a̱ ní kits'ian tu̱ xi chaẖa nginku̱n Ntia̱ṉá
nga kjintaẖaṉu̱u jiṉ. 13Ni xi kamoo̱ kitsjá
nga'yúnni.̱

Ko̱ najmi tu̱ nku ni xu'bi ̱ xi kitsjá
nga'yúnni.̱ Ta̱ tu̱ xí tsjo ní kamani ̱ nga
kiyai ̱ nga tu̱ xí tsjohó tjíhiṉ Tito̱ aṯ'aha̱
kisakú nga'yúhu̱n nga y'ejñajinnu̱u. 14 Ja
ní b'a̱ kixihiṉ Tito̱ nga tsjo mana jun, ko̱
b'a̱ tjín ni xi kixian. Najmi tíya tsank'ána.
Xi nkú ts'ín kju̱axi ̱ ngayjee̱ ni xi tsixíiẖiṉ,
b'a̱ ta̱ ts'ín kju̱axi ̱ ni xi kik'ihiṉ Tito̱ nga
tsjo mani ̱ jun. 15 Tito̱ 'yún tjo ts'atihi ̱ jun
nd'ai̱,̱ aṯ'aha̱ f'áítsjeheṉ xi nkú ts'ín nga-
tentoo̱ kinu'yá'óhoo̱n ko̱ xi nkú ts'ín nda
kin'ekjóhoo̱n ko̱ kiyankjún. 16 Tsjo mana,
aṯ'aha̱ be nga ma ma 'yún tak'unnu̱u.

8
B'i ̱ ts'ín kitsúya Pablo̱ nga tjíhin nga ka̱-

makúhu̱ to̱on chje̱ xu̱ta̱ niṉku̱ xi tjín a̱nte Judea̱
1 Ko̱ nd'ai̱,̱ já nts'e, mjeni ̱ nga choo̱ xi

nkú ts'ín Ntia̱ṉá títsjáha̱ kju̱aṉdaha̱ xu̱ta̱
niṉku̱ xi tjín aṉte Macedonia̱.̱ 2 Ndaha
tsa ndjá kju̱aṉim̱a̱ xi tíiṉcha satéjin nga

tíchjut'ayák'un, tu̱nga tsjohó tjíntuhu̱.
Ko̱ ndaha tsa x'aṉ ṉkjún, tu̱nga iṉcha
kits'ínsuhún too̱n chje̱ xi nkú joyaha tsa
nchiṉá.

3 Be nga ngayjehe k'un iṉcha kitsjá.
Xi nkú tjín kamaha̱ kitsjá, ko̱ santaha
y'ésun saha̱ nga kitsjá. 4 'Yún tsankini ̱ nga
kj'u̱ai̱ṉteiẖi ̱ nga saḵút'aha̱ kju̱aṯsjo xu'bi ̱ tu̱
xi ku̱as̱iṉkoẖo xu̱ta̱ xi s'ejihiṉ Ntia̱ṉá xi
tjíntu aṉte Judea.̱ 5 Ko̱ najmi tu̱ nku ni
xi tsixíiṉ nga ts'ií̱n iṉcha kits'ín. A̱t'aha̱
títjun títjun iṉcha kitsjáha̱ yjoho̱ nga iṉcha
tsjénnki Ntia̱ṉá, ko̱ ta̱ iṉcha kitsjáha̱ yjoho̱
nga kam̱akoṉi ̱ xi nkú ts'ín mjehe̱ Ntia̱ṉá.

6 Kui nga tsinchiiẖi ̱ ri ̱ Tito̱ nga
ts'ií̱nndju̱úhu xá nda xi kik'atuts'iẖiṉ
ra̱ aj̱innu̱u, nga k'u̱énda chje̱ nda xi
tín'esún. 7 'Yún nda n'o ngayjee̱ ni xi n'o.
S'ejinnu̱u Ntia̱ṉá. Chubanij̱míyahanu ni
xi ts'e̱ Ntia̱ṉá. Mankjinnu̱u éheṉ Ntia̱ṉá.
Tjíndanu̱u yjonu̱u nga ku̱is̱iṉkoo̱ xu̱ta̱ xi
kj'aí̱. Tjonu̱u jiṉ. Kui nga xi nkú ts'ín
teheṉte nda n'ehenu ni xi n'o, b'a̱ ta̱ ts'ín
nd'ai̱ ̱nda n'es̱ún ngó too̱n chje̱ xu'bi.̱

8Najmi b'a̱ tíxian tsa tjíhiṉ kju̱a'̱yún nga
b'a̱ ta̱ n'oo̱. Ni xi mje nína, nga choo̱ ni
nda xi tíiṉcha ts'ín já nts'eé xi k'oo̱ tu̱
xi b'a̱ ta̱ ts'ín ku̱aḵúchjihinu nga ta̱ ngay-
jee̱ anim̱aṉu̱u tínibáha kju̱aṯjonu̱u. 9 Ja
yo kju̱aṉda xi y'a Nda̱ Ntia̱ṉá Jesucristo̱
nga j'ai, nga ndaha tsa tu̱ xí nk'ahá tjeṉ
tu̱nga ts'asje x'aẖán yjoho̱ ngandanu̱u, tu̱
xi aj̱ihiṉ kju̱ax̱'aṉ xi kis'ehe̱ ra̱ kisakúhu̱nu̱u
kju̱aṉchiṉá.

10 Tsjanu̱u nku kju̱aṯéxuma aṯ'aha̱ kjen-
nu̱u niy̱á nga choo̱ kui nii.̱ Nk'ie nú jun
tjun kama mjenu̱u nga n'es̱ún too̱n chje̱ ko̱
jun tjun kin'esún. 11Kui nga n'eṉdju̱úhunu
nd'ai̱ ̱ ni xi kich'atuts'iẖiṉru̱u. Xi nkú
ts'ín ngayjehe k'un kama mjenu̱u nga b'a̱
n'oo̱, b'a̱ ts'ín ngayjehe k'un xi nkú ts'ín
tísakúnu̱u tjon niu̱ nd'ai̱.̱ 12 A̱t'aha̱ tsa ngay-
jee̱ anim̱aṉá tí'baá̱, ko̱ tsa tí'baá̱ xi nkú tjín
tísakúná, Ntia̱ṉá ts'ínkjáíhiṉ ni xi tí'baá̱.
Najmi tíbankiná ni xi najmi tjínná.

13 Najmi b'a̱ tíxian tsa jun tjíhin nga
ku̱iṯjájiun kju̱aṉim̱a̱ ko̱ tu̱ sa kj'aí̱hí ngá xi
nda ts'ín k'úéntu. Ni xi nda ní tjín nga
nkuhú nga nda ts'ín ku̱iṉtsu̱boo̱. 14 Nd'ai̱ ̱
tjínnu̱u ko̱ kam̱a k'u̱oẖo̱ ni xi ndyjat'aha̱
xu̱ta̱ xu'bo,̱ ko̱ kj'aí̱ nis̱tjin ngáha kui s'eẖe̱
ni xi ndyjat'anu̱u. B'a̱ ts'ín ta̱ kam̱a tsjánu̱u.

Nku chu̱baẖá s'eṉu̱u. 15 Ku̱iṯjusun xi nkú
ts'ín tjít'a éheṉ Ntia̱ṉá: “Najmi ts'anki
kamaha̱ xi 'yún tse j'áya ko̱ najmi kindy-
jat'aha̱ xi chuba j'áya.”

B'i ̱ ts'ín kitsúya Pablo̱ yá xi ngju̱a̱iḵo̱ to̱on
chje̱

16 Tsjaha̱ máb'ac̱hjíhi ̱ Ntia̱ṉá aṯ'aha̱ kit-
sjáha̱ Tito̱ nga ta̱ ngju̱ántaẖa̱ ra̱ yjoho̱ jun xi
nkú ta̱ ts'ín kjintaẖana an. 17Kits'ínj'o̱ nga
ts'ií̱ntjusun ni xi an tsankihi ̱ ko̱ ngayjehe
k'un tífisenu̱u. Ja b'a̱ títsu koy̱aha anim̱aẖa.̱

18 Ko̱ ta̱ tín'ekjíkoi̱ ̱ Tito̱ nda̱ nts'eé xi
nda ts'ín nchjay̱anehe̱ ngayjee̱ xu̱ta̱ niṉku̱,
aṯ'aha̱ kixi ̱ b'énij̱mí én nda tsuhu̱ Ntia̱ṉá
ndo.̱ 19Ko̱ najmi tu̱ nku nda ts'ín chuban-
ij̱míyaha ndo.̱ Ta̱ y'ét'a xáha̱ xu̱ta̱ niṉku̱
nga kui xi ngju̱ai̱ḵoṉi ̱ nga kuankínkoi̱ ̱ too̱n
chje.̱ B'i ̱ nda tín'ei ̱ ko̱ b'a̱ ts'ín tín'etsjoho̱
ra̱ Nda̱ Ntia̱ṉá ko̱ tíb'ejña chjii ̱ nga mjeni ̱
ku̱is̱iṉkoi̱ ̱ xu̱ta.̱ 20 Najmi mjeni ̱ tsa tjín xi
ku̱iṉchjay̱aneni ̱ngaṯ'aha̱ xi nkú ts'ín tincha
títjuiẖiṉ too̱n chje̱ chánka xi tímakú. 21Kui
nga nda nda tíchasehe̱ ri ̱ xi nkú ts'ín kixi ̱
tíbankínkoi̱ ̱ni xi tín'ei ̱nginku̱n Nda̱ Ntia̱ṉá
ko̱ ta̱ nginku̱n xu̱ta.̱

22Ko̱ ta̱ tín'ekjíkoi̱ ̱ já xu'bi ̱kj'aí̱ nda̱ nts'eé
xi ja nkjin niy̱á tsakúchjini ̱ nga nda fiko̱
xáha.̱ 'Yúnmjehe̱ ku̱as̱iṉkoṉu̱u, aṯ'aha̱ 'yún
sasíhiṉ jun. 23 Ko̱ máha Tito,̱ ta̱ kui xáha
xi títs'ín xi nkúhu an, nga ta̱ tíbasinkoṉu̱u.
Ko̱ já nts'eé xingisoo̱ xi tjeṉko,̱ xu̱ta̱ niṉku̱
kits'ínkjihi.̱ Kui jóo̱ ta̱ ts'ín nga yankjún
Cristo̱ tu̱ ngaṯ'aha̱ xá xi ts'ín. 24 Kui b'a̱
maha, nda ts'ín n'eḵjáíhiṉ ru̱u jóo̱ tu̱ xi
sku̱eẖe ngayjee̱ xu̱ta̱ niṉku̱ xi nkú tjín
kju̱aṯjonu̱u ko̱ mí kju̱aẖa nga tsjo mahaṉi ̱
jun.

9
B'i ̱ ts'ín y'énda Pablo̱ xi nkú ts'ín s'eḵú to̱on

chje̱ xi ka̱makú
1 Ta̱ ndaha najmi machjéheṉ tsa

kuet'ánu̱u nga too̱n chje̱ tímasúhu̱n xu̱ta̱
xi Ntia̱ṉá kikj'áts'eẖe̱ xi tjíntu aṉte Judea.̱
2 A̱t'aha̱ be nga nda anim̱aṉu̱u. Xí tsjohó
tímana nk'ie nga kixinyaha̱ kui nii ̱ xu̱ta̱ xi
tjín aṉte Macedonia̱.̱ B'a̱ kixihiṉ nga jun xi
tintsu̱boo̱ aṉte Akaya̱ nk'ie nú kjin tintsu̱ba̱
ndahanu nga k'u̱o too̱n. Nk'ie nga kint'é
xu̱ta̱ Macedonia̱̱ kui nii,̱ nkjin xi ta̱ kixinchá
tsjoho̱ nga ta̱ ts'ií̱nsun too̱n.

3 Tu̱nga títs'inkjísehénu̱u já nts'eé xu'bi ̱
tu̱ xi najmi tu̱ a éhén kam̱aha ni xi kixi-
hiṉ jóo̱ nk'ie nga b'a̱ kixian nga tsjo mana
jun ngaṯ'aha̱ ni xi tín'o. Tífi jóo̱ yo̱ tu̱ xi
ku̱as̱iṉkoẖoṉu̱u nga k'úékú too̱n xi k'u̱o.
B'a̱ ts'ín kam̱aha ni xi kixihiṉ. 4 A̱t'aha̱ tsa
kuankínkoi̱ ̱ yo̱ k'u̱a̱ xu̱ta̱ Macedonia̱,̱ ko̱ tsa
as̱'ai̱hi iṉcha sku̱e̱ nga najmi kjee̱ tjíkúnu̱u
too̱n chje,̱ kam̱a subani.̱ A̱t'aha̱ ja tu̱ xí
tíma 'yún k'un níi ̱ ni xi tsixíún. Ko̱ jun
ta̱ kam̱a subanu̱u. 5Kui nga b'a̱ kixihinna
nga tu̱ sahá b'a̱ xíhiṉ já nts'eé nga tjun
ngju̱ai̱s̱eheṉu̱u tu̱ xi k'u̱éndakoẖoṉu̱u too̱n
chje̱ xi tsixínya títjun nga k'u̱o. B'a̱ ts'ian
tu̱ xi b'a̱ ts'ín s'ej̱ña ndaha nku too̱n chje̱ xi
ngayjee̱ anim̱a̱ tí'bai̱,̱ najmi tu̱ kju̱a'̱yúhún
tí'bai̱.̱

6 N'eḵj'áítsjon ni xu'bi.̱ Xi chuba ni xi
b'éntje,̱ kui xi chuba chaṉ kjesíntjeṉ, ko̱ xi
tse ni xi b'éntje,̱ kui xi tse chaṉ kjesíntjeṉ.
7 Nga nkúnkú tjon xi nkú tjín nibáha̱ ra̱
anim̱aṉu̱u. Najmi tu̱ un katuma k'un ni
xi k'u̱o nga k'u̱o, ko̱ ta̱ ndaha najmi tu̱
kju̱a'̱yún 'boo̱. A̱t'aha̱ Ntia̱ṉá tjoho̱ xi tsjo
tjíhiṉ nga tsjá ni xi tsjá. 8 Tjíhiṉ nga'yún
Ntia̱ṉá nga tu̱ ni xí tsjáhánu̱u ngayje tíkjá
kju̱aṉda, tu̱ xi tu̱ nkjéhé nihi najmi chumi
nihi xi ndyjaṯ'ahaṉu̱u ko̱ b'a̱ ts'ín kam̱a
n'eẖenu ngayjee̱ ni xi nda. 9 Xi nkú ts'ín
tjít'a éheṉ Ntia̱ṉá nga b'i ̱ títsu:
Kits'ínndzjo ni xi tjíhiṉ,
xu̱ta̱ x'aṉ kitsjáha.̱
Tu̱ nkjéhé ni nga nax̱u̱ ts'ín.

10Ntia̱ṉá xi tsjá xu̱jmá xi s'entje̱ ko̱ tsjá
nichine, kui xi tse ni xi tsjánu̱u tu̱ xi ta̱ kam̱a
ku̱is̱iṉkoẖoṉu̱u xu̱ta.̱ Ts'ií̱n nga 'yún tse
s'eṉu̱u ko̱ nga xúbáyani nda xi tín'o. 11Nkjin
tíkjá kju̱aṉchiṉá s'eṉu̱u tu̱ xi ngayjehe k'un
kam̱a ku̱is̱iṉkoo̱ xu̱ta.̱ Ko̱ máha ni xi n'e̱
nibákoṉi,̱ kui xi ts'ií̱n nga já nts'eé tsjáha̱
máb'ac̱hjíhi ̱Ntia̱ṉá.

12 Nk'ie nga tíbisinkoo̱ xu̱ta̱ xi Ntia̱ṉá
kikj'áts'e,̱ tí'boẖo̱ ni xi machjéheṉ ko̱
kui nga nkjin xi títsjáha̱ ra̱ máb'ac̱hjíhi ̱
Ntia̱ṉá. 13Nk'ie nga sku̱e̱ ni xi tín'o, iṉcha
ts'ií̱ntsjoho̱ Ntia̱ṉá, aṯ'aha̱ tínu'yá'óhoo̱n
én nda tsuhu̱ Cristo̱ ko̱ aṯ'aha̱ ngayje ani-̱
maṉu̱u tíbisinkoo̱, ko̱ najmi tu̱ kui, kj'aí̱
sa xu̱ta.̱ 14 Ko̱ nk'ie nga iṉcha ku̱iṉch-
jaḵo̱ Ntia̱ṉá, ku̱iṉchjaṉtjainu̱u aṯ'aha̱ tjoho̱
jun. Iṉcha sku̱e̱ nga tu̱ xí tsehé kju̱aṉdaha̱
Ntia̱ṉá kitsjánu̱u. 15 ¡Máb'ac̱hjíhi ̱ ra̱ Ntia̱ṉá

ngaṯ'aha̱ ni xi tsjáná! ¡Najmi tjínná én xi
ku̱ix̱ínyahaná xi nkú ts'ín chánka ni xi tu̱
kitsjáháná!

10
B'i ̱ ts'ín y'éjña chji Pablo̱ nga tsjo maha̱ xá

xi Ntia̱̱ná kitsjáha̱
1Nginku̱n Cristo̱ xi tjoho̱ ko̱ xi nda ts'ínko̱

xu̱ta,̱ an Pablo̱ tíbankinu̱u nku ni. B'a̱ tíxian
aṯ'aha̱ tjín xi b'a̱ tsu nga najmi nda̱ nkjún
tjíán nk'ie nga tíij̱ñajinnu̱u ko̱ nga ndjá
nchja nk'ie nga kjin tíij̱ñanu̱u. 2Tíbankinu̱u
nga najmi tu̱ n'o nga ndjá kuinchjakoṉu̱u
nk'ie nga ku̱ic̱husenu̱u. A̱t'aha̱ tjínnkuhu̱
k'an nga ndjá kuinchjaka̱ xi b'a̱ maha̱ nga
b'a̱ ts'ín tintsu̱bai̱ ̱ xi nkú ts'ín nkaha̱ xu̱ta̱
as̱unntei.̱

3 Kju̱axi ̱ kjáíhin nga as̱unntei ̱ tintsu̱bai̱,̱
tu̱nga najmi b'aẖá ts'ín tíbixkjaiṉ xi
nkú ts'ín kján xu̱ta̱ as̱unntei.̱ 4 A̱t'aha̱
najmi as̱unntei ̱ ts'e̱ ni xi tín'echjéiṉ
nga tíbixkjaiṉ. Nga'yúhu̱n ní Ntia̱ṉá
tín'echjéiṉ, nga'yún xi maha̱ ts'ínkje
nga'yúhu̱n já kontra̱ ko̱ basinne'yún én xi
nchja̱ xi fi kontraṉi.̱ 5 Chjuxubai ̱ ngayjee̱
nga'yún ch'onk'un xi b'échjaha̱ xu̱ta̱ nga
sku̱e̱ Ntia̱ṉá, ko̱ n'e nganai̱ẖi ̱ ngayjee̱ ni
ch'onk'un xi ts'ínnkjink'un xu̱ta.̱ B'a̱ n'ei ̱
tu̱ xi ku̱iṉt'é'éheṉ ra̱ Cristo.̱ 6Tjíndani ̱yjoni ̱
nga n'eḵ'íéchjíi ̱ xi nkú ts'ín tjeẖeṉ ra̱ xi
najmi ku̱iṉt'é'én, tu̱nga títjuhún tjíhin nga
jun tjun ku̱iṉú'yá'én sisinnú.

7 Jun xi chase sunnk'ohoo̱ ni xi tjín. Tsa
tjín xi behe̱ k'un nga Cristo̱ yjanki, kui xi ta̱
kats'ín kuenta̱ nga ko̱ ta̱ jiṉ yjankii ̱ Cristo̱
xi nkúhu kui. 8Ndaha tsa nk'a b'asjé yjona̱
ngaṯ'aha̱ xáni,̱ tu̱nga najmi subahá mana
nga b'a̱ ts'ian, aṯ'aha̱ Nda̱ Ntia̱ṉá kitsjá xáni.̱
Kui xi mjehe̱ nga n'ei̱ ̱nga saá̱jin so ni xi ts'e̱
Ntia̱ṉá, najmi mjehe̱ tsa n'ei̱ ̱nga ndyjoo̱.

9Najmi mjena tsa xu̱ju̱n xi títs'inkjínu̱u
ku̱iṉchánkjúnnu̱u. 10 A̱t'aha̱ tjín xi b'a̱ tsu
nga ndjá rú ko̱ kjan rú én xi b'et'ánu̱u,
tu̱nga nk'ie rú nga tíij̱ñajinnu̱u najmi ndjá
rú b'asjé yjona̱ ko̱ rú najmi chumi ni chjíhi ̱
ra̱ én xi nchja. 11 Tu̱nga xi b'a̱ títsuu̱
kats'ín kuenta̱ nga ni xi b'et'a xu̱ju̱iṉ nga
kjin tintsu̱bai̱,̱ kui niu̱ xi n'ei̱ ̱ nk'ie nga
ku̱iṉtsu̱baj̱iiẖiṉ.

12Tjín xi nda ts'ín nchjaṉij̱míyaha yjoho.̱
Tu̱nga máha jiṉ, najmi ma k'uiṉ tsa b'a̱
bixíiṉ nga jiṉ xi nkú joyaha já xu'bo,̱ ko̱

tsa ta̱ ñja n'e makoi̱ ̱ yjoni ̱ jóo.̱ Ta̱ ndaha
najmi be ni xi iṉcha ts'ín jóo,̱ aṯ'aha̱ ta̱ kuihi
xinkjín base chu̱bay̱akoẖo̱ ra̱ yjoho̱ ko̱ iṉcha
base chu̱bay̱aha̱ xinkjín. 13Tu̱nga máha jiṉ,
nku tutuhú ngaṯ'aha̱ xá xi kik'ai̱ṉi ̱ jiṉ, kui
niu̱ xi chánka n'esjekoẖoṉi ̱ yjoni.̱ Najmi
bitjatíiẖi ̱ chjintí xi y'éjñaha̱ Ntia̱ṉá xáni,̱
xá xi tsichuk'únnu̱u santaha ko̱ jun. 14Tsa
najmi tsichuk'úiẖiṉ kai, ja ra̱ tíbitjatíiẖi ̱má
tjeẖeṉ ra̱ xáni.̱ Tu̱nga kju̱axiẖí kjáíhin nga
jiṉ tjun tsichukoi̱ẖi ̱ én nda tsuhu̱ Cristo.̱

15Najmi tíf'a ts'aj̱iṉ xá xi iṉcha kits'ín kj'aí̱
xu̱taẖa, tsa tu̱ xi nk'a n'es̱jeheṉi ̱ yjoni.̱ Tu̱
sa ní tíchuyáiẖi ̱ nga xi nkú ts'ín 'yún s'ej̱in
sanu̱u Ntia̱ṉá, b'a̱ ts'ín kam̱a tse sa aj̱innu̱u
xáni,̱ 16 tu̱ xi kam̱a ku̱aṉkínk'íénij̱míhiṉi ̱ én
nda tsuhu̱ Cristo̱ aj̱ihiṉ xu̱ta̱ xi kjin tjíntu sa
nga jun. A̱t'aha̱ najmi mjeni ̱ tsa n'e̱ ts'aj̱iṉ
xá xi kits'ín kj'aí̱, tsa tu̱ xi b'a̱ ts'ín n'e̱
chánkahaṉi ̱ yjoni.̱

17 Tsa tjín xi mjehe̱ nk'a k'u̱as̱je yjo-
ho,̱ ngaṯ'aha̱ ní ni xi kits'ínkoẖo̱ Ntia̱ṉá,
kui ní ngaṯ'aha̱ nga nk'a kat'asjehe yjoho.̱
18 A̱t'aha̱ najmi xi nda ts'ín nchjay̱ane suba
yjoho,̱ tsa kui xi nda n'ekjáíhiṉ. Xi nda
ní ts'ín nchjay̱anehe̱ Ntia̱ṉá, kui ní xi nda
n'eḵjáíhiṉ.

11
B'i ̱ ts'ín kitsúya Pablo̱ ni xi ts'ín já postru̱

ts'ank'óo̱
1N'ec̱húkju̱o ic̱hí tsa kuinchjajnu kuinch-

jat'a. Johoṉ, n'e̱ chúkju̱aṉú. 2 A̱t'aha̱
nginku̱n Ntia̱ṉá nibáha̱ ra̱ xi nkú ts'ín
tíkunnu̱u. A̱t'aha̱ jun xi nkú joyaha taḵjín
xi an kits'inkjas'en nga ku̱ix̱anko̱ nku nda,̱
kui xi Cristo.̱ Ko̱ mjena ts'inkjas'eheṉ jun
xi nkú joyaha nku taḵjín xu̱nkú. 3 Tu̱nga
tsankjunná tsa b'a̱ kam̱at'on xi nkú nga
kamat'ain Eva̱ nk'ie nga kju̱am̱añaẖa̱ ye̱
ts'anac̱haḵoẖo̱ ra,̱ tsa b'a̱ ts'ínndyjaj̱ihin
kju̱aṉkjintak'unnu̱u ko̱ najmi ta̱ ngayjehe
k'un ko̱ je tsjénnkihi ̱ ru̱u Cristo.̱

4B'a̱ tíxian aṯ'aha̱ nda ts'ín n'ekjóhoo̱n já
xi kj'aí̱ én b'énij̱mínu̱u, kui xi najmi éheṉ
Jesu xi jiṉ y'enij̱míi.̱ Jun xi ja kin'ekjóhoṉ
Espiriṯu̱hu̱ Ntia̱ṉá, ta̱ n'ekjóhoṉ kj'aí̱ xi na-
jmi Espiriṯu̱hu̱ Ntia̱ṉá. Jun xi ja kin'ekjóhoṉ
én nda tsuhu̱ Cristo,̱ ta̱ tín'ekjóhoṉ kj'aí̱ én.
5Najmi ic̱hí mana yjona̱ nginku̱n já postru̱
i xi tjín. 6Ndaha tsa najmi 'yún mana nchja

nga nchja, tu̱nga bená ni xi ts'e̱Ntia̱ṉá. Ja ní
tu̱ xí tsakuchjíhí ri ̱nga yai ̱ni xi ts'e̱ Ntia̱ṉá.

7 Nk'ie nga y'enij̱mínu̱u én nda tsuhu̱
Ntia̱ṉá, najmi j'achjínu̱u. B'a̱ ts'ín ts'asjé
nim̱aḵju̱aẖana yjona̱ ko̱ jun ts'asjénk'anu̱u.
¿A ngatitsuhún kits'ian nga b'a̱ kits'innu̱u?
8 Tsakj'a too̱n xi kitsjána kj'aí̱ niṉku̱ tu̱
xi kam̱a ts'ihinna xána̱ aj̱innu̱u. 9 Nk'ie
nga tsátej̱ñajinnu̱u ko̱ nga kindyjat'ana tsa
mí nihi, najmi kits'instinu̱u. A̱t'aha̱ ni xi
kindyjat'ána, já nts'eé xi nibáha aṉteMace-
donia̱̱ kitsjána. Najmi y'enénu̱u yjona̱ ko̱ tu̱
nkú najmi k'uenéhénu̱u yjona.̱ 10Kju̱axi ̱nga
éheṉ Cristo̱ tíjñajinna ko̱ kju̱axi ̱ nga ngú-
suhu̱n aṉte Akaya̱ najmi kam̱a s'ec̱h'ónna
kju̱aṯsjo xi tjínna nk'ie nga najmi f'achjá
nga b'enij̱míá énnda tsuhu̱ Cristo.̱ 11¿Áhan?
¿A aṯ'aha̱ najmi tjona jun? Ntia̱ṉá be nga
tjona jun.

12Tu̱ nkú kfínndjukoṉá ni xi títs'ian. B'a̱
ts'ín najmi tsjantéhe̱ ra̱ xi tíiṉcha bangisjai
niy̱áha nga xi nkúhu jiṉ ts'ií̱n ma yjoho,̱ tsa
tu̱ xi b'a̱ ts'ín nk'a k'u̱as̱jehe yjoho.̱ 13 A̱t'aha̱
já postru̱ tsank'áhá jái.̱ Xá xi iṉcha ts'ín
b'anac̱haḵoẖo̱ ra̱ xu̱ta.̱ Já postru̱hu̱ Cristo̱
ts'ín ma maña̱ yjoho.̱ 14 Najmi ni tseṯse̱
ni xi tíiṉcha ts'ín jóo.̱ A̱t'aha̱ ndaṉindoo̱
nku ntítsjehe̱ Ntia̱ṉá ts'ín ma maña̱ yjoho.̱
15 Kui nga najmi ma nkjúhunná nga já xi
ts'ínxát'aha̱ ra̱ ndaṉindoo̱ xu̱ta̱ xi ts'ín ni
xi nda iṉcha ts'ín ma maña̱ yjoho.̱ Tu̱nga
ku̱ic̱húhú nis̱tjin nga ts'ií̱nkjáíhiṉ chjíhi ̱ ni
xi tíiṉcha ts'ín.

B'i ̱ ts'ín kitsúya Pablo̱ nga nkjin kju̱a̱nim̱a̱
j'ajin nga̱t'aha̱ xáha̱

16 B'aẖá ta̱ tíxin ngáhaṉu̱u. Ndaha nku
najmi b'a̱ tu̱ katsú nga nchjajnu nchjat'a.
Tu̱nga tsa jun xi b'a̱ ku̱ix̱íún, tu̱ sa ní tjen-
nténú nga kuinchjakoṉu̱u xi nkúhu nku xi
nchjaj̱nu nchjaṯ'a tu̱ xi chánka k'uasjéhena
ic̱hí yjona.̱ 17Nga ma k'an chánka k'uasjé
yjona,̱ najmi Nda̱ Ntia̱ṉá tínibáha̱ ra̱ nga
b'a̱ tíxian. An ní su̱ba̱ chu̱ba̱ tínchjaná.
18Xihi ̱ nkjihín maha xi chánka iṉcha maha̱
yjoho̱ ngaṯ'aha̱ xi nkú ts'ín, kui nga ko̱ ta̱
an chánka kam̱ahana yjona.̱ 19 A̱t'aha̱ jun xi
nkjink'un, kui nga nda ts'ín n'ekjáíhiṉ ru̱u
xi nchjaj̱nu nchjaṯ'a. 20Santaha 'bai̱ṉto nga
xu̱ta̱ musu̱ n'e manu̱u, nga ch'anac̱haṉu̱u,
nga chju'ánu̱u ni xi ts'aj̱un, ko̱ 'bai̱ṉtoho̱ xi
nk'a b'asjenu̱u yjoho̱ ko̱ xi iṉcham'ojinnu̱u.

21 Jiṉ bi najmi b'a̱ ts'ín ndjá kin'ekoi̱ẖi ̱ xi
nkúhu já xu'bo.̱ Xí tíma subahána nga b'a̱
tíxian. Tsa tjín xi ma k'un nga tsjo maha̱
ngaṯ'a ts'e̱ yáha kui, ta̱ kam̱a k'an b'a̱ ta̱
ts'ian, ndaha tsa tínchjajnu tínchjat'a nga
b'a̱ tíxian. 22 ¿A já hebreo̱ niu̱? Ta̱ nda̱
hebreoṉá. ¿A ntje̱ Israel tjeẖeṉ ra̱ jóo?̱ Ta̱
ntje̱ Israel tjeẖenna. ¿A ntjeẖe̱ Abraham
jóo?̱ Ta̱ ntjeẖe̱ Abraham an. 23 ¿A kui
xi tíiṉcha ts'ínxát'aha̱ Cristo?̱ An xi 'yún
títs'inxát'a saha,̱ ndaha tsa b'a̱ ts'ín tínchja
xi nkú ts'ín nchja̱ xi nchjaj̱nu nchjaṯ'a. An
xi 'yún kits'inxá sa nga kui jóo.̱ 'Yún nkjin
niy̱á kin'ekjína nu̱bay̱á. 'Yún nkjin niy̱á
kis'ena. Ko̱ nkjin niy̱á ja ma tsayaná kai.
24Un niy̱á kingjána já k'aku̱ xi tjíhiṉ xu̱ta̱
judio̱ kan tj'ion ñju niy̱á. Xi nkú ts'ín
tíjñaha,̱ b'a̱ kits'ín. 25 Jan niy̱á tsich'onyána.
Nku niy̱á y'étjítsena ndjio̱̱ jóo.̱ Jan niy̱á
ngjijintí yábarku̱ xi tjíiy̱a. Nku nis̱tjeṉ ko̱
nku nis̱tjin kitsjenb'ásan ntáchak'uu̱n.

26 'Yún ṉkjún jatsúu̱'ba̱ tu̱ má xi tjeẖén
ni. Nk'ie nga kits'ian niy̱á kitsankjan ni
xi kam̱at'an aj̱in ntáje.̱ Kitsankjan tsa já
ndyjée̱ saṯéjian. Kitsankjan tsa nkú iṉcha
ts'ií̱nna xi ta̱ ntje̱ judio̱ tjeẖeṉ ra̱ xi nkúhu
an ko̱ ta̱ xu̱ta̱ xi najmi ntje̱ judio̱ tjeẖeṉ ra.̱
Kitsankjan tsa nkú kam̱at'an aj̱in naṉtio̱̱ ko̱
ngijñóo̱ ko̱ aj̱in ntáchak'uu̱n, ko̱ ta̱ aj̱ihiṉ
xi já nts'eé ts'ín ma maña̱ yjoho.̱ 27 Tu̱
xí nchjáhá ni xi kits'ian ko̱ tse kju̱aṉim̱a̱
kikie. Tu̱ xí nkjihín niy̱á najmi kikjafe.
Kama bjona, kama xintána, ko̱ tu̱ xí nkjihín
niy̱á tsátej̱ña kjintíá nga najmi chumi nihi
xi kisakúna nga kjíne.̱ J'ajian nch'án ko̱
kindyjat'ána najyun.

28 Ndaha tsa b'a̱ tímat'an, tu̱nga ta̱
kis'entaẖána ngayjee̱ niṉku̱ xki ̱ nis̱tjin.
29Tsa tjín xi saté ch'in, ko̱ ta̱ an ma unna.
Tsa tjín xi n'endyjajihiṉ ni xi ts'e̱ Ntia̱ṉá, tu̱
xí kjahán mana.

30 Tsa ni xi machjéheṉ ra̱ nga chánka
k'uasjéhena yjona,̱ chánka ní k'uasjé yjona̱
nga najmi tjínna nga'yún xi ts'aṉ. 31Ntia̱ẖa̱
ko̱ Na'̱mihi ̱ Nda̱ Ntia̱ṉá Jesucristo̱ xi tjíhin
nga n'eṯsjoho̱ tu̱ nkjéhé ni. Kui xi be
nga najmi tíb'anac̱ha.̱ 32Nk'ie nga tsátej̱ña
nanki Damasco,̱ kitsjá kju̱a̱ nda̱ títjun xi
ts'ínxát'aha̱ nda̱ rei ̱ Areta̱ nga chúnnta
aṉkju̱aẖa̱ nankiu̱ tu̱ xi chjúbénijéhena.
33 Tu̱nga nkuhú nis̱iṉ kichjujeṉkoẖona xjó
xi tíf'a tjindaihi ̱ nankiu̱. A̱nkju̱aṉk'a xi



2 Co. 12:1 226 2 Co. 12:20
tjeṉt'a xjóho̱ nankiu̱ kin'esjehena. B'a̱ ts'ín
tsankaha̱ ra̱ jóo.̱

12
B'i ̱ts'ín kitsúya Pablo̱ nga nga'yúhu̱n Cristo̱

tíjñaha
1Ndaha tsa najmi chumi ni chjíhi ̱ ra̱ nga

chánka k'uasjé yjona,̱ tu̱nga tjíhín ni nga
b'a̱ ts'ian. Kui nga kuinchjahana ni xi kikie
ko̱ xi tsakúchjina Nda̱ Ntia̱ṉá. 2Be nku nda̱
xi s'ejihiṉ Cristo̱ xi kichjubéjihiṉ sén nga
ngji nk'a ján xi ma jahan. Ja tjíhiṉ te ñju
nú nga b'a̱ kamoo.̱ Tsa ngji yjonintehe̱
ko̱ tsa najmi ngji, najmi be. Ntia̱ṉá xi be.
3 Be nga nda̱ xu'bo̱ ngji ndjio̱j̱mi ján. Tsa
ngji yjonintehe̱ ko̱ tsa najmi ngji, najmi be.
Ntia̱ṉá xi be. 4 Yo̱ kint'é én xi najmi tjín
xi nkú ts'ín chubahaná, xi tíjña nkjún nga
k'úínyaha̱ xu̱ta.̱

5Kam̱a chánka k'uasjé yjona̱ ngaṯ'aha̱ ni
xi kamaha̱ nda̱ xu'bo,̱ tu̱nga najmi chu̱ba̱
chánkahá k'uasjé yjona.̱ Chánka ní k'uasjé
yjona̱ ngaṯ'aha̱ nga najmi an ts'aṉ nga'yún
xi tjínna. 6Tu̱nga tsa chánka k'uasjé yjona,
najmi tínchjajnu tínchjat'a tsa b'a̱ ts'ian,
aṯ'aha̱ b'a̱ tjín ni xi kuinchja. Tu̱nga najmi
b'aẖá ts'ian tu̱ xi najmi ch'a b'a̱ ku̱iṯsu̱hu
tsa nihi xi nkjún ts'ian ko̱ nihi xi nkjún ts'ín
nchja, tsa as̱'ai̱ najmi b'a̱ tjín niu̱.

7 Tu̱ xi najmi chánka kam̱ahana yjona̱
ngaṯ'aha̱ ni chánka xi kis'ejña chjina,
Ntia̱ṉá kits'ín nibánena nku kju̱a'̱un xi nkú
joyaha tsa na'yá kisasíns'eheṉ yjonintena.̱
Tsuhu̱ ra̱ nga nda̱ musu̱hu̱ ndaṉindoo̱
ts'ín'unna tu̱ xi najmi chánka kam̱ahana
yjona.̱ 8 Jan niy̱á tsankihi ̱ Nda̱ Ntia̱ṉá
nga kjéxinna kju̱a'̱uu̱n, 9 tu̱nga b'aẖá
kitsúna: “Kju̱aṉdanaẖá xi machjéhin,
aṯ'aha̱ aj̱ihiṉ xi najmi tjíhiṉ nga'yún s'ejña
chji nga'yúnna.̱” Kui nga tsjo mahana
nga chánka tímahana yjona̱ ngaṯ'aha̱ nga
najmi tjínna nga'yún. B'a̱ ts'ín s'ejña
chjihi nga'yúhu̱n Cristo̱ aj̱inna.̱ 10 A̱t'aha̱
mjena Cristo,̱ kui nga tsjo mahana nga
najmi tjíhinna nga'yún, ko̱ nga ch'on ts'ín
nchjay̱anena xu̱ta,̱ ko̱ nga ndyjat'ána ni xi
machjénna, ko̱ nga tsjennkí unkiena xu̱ta,̱
ko̱ nga sakúna kju̱aṉim̱a.̱ A̱t'aha̱ nk'ie nga
najmi tjínna nga'yún, nk'iehé nga tjínna
nga'yún.

B'i ̱ ts'ín y'éjña chji Pablo̱ nga kjinta̱ha̱ ra̱
xu̱ta̱ niṉku̱ Corinto̱

11Kuanchja xi nkúhu nku nda̱ xi nchjaj̱nu
nchjaṯ'a, tu̱nga juhún kuan'e kju̱a'̱yúnnú
nga b'a̱ kuats'ian. Kutsa juhún xi tjíhin
nga nda k'úínnú. A̱t'aha̱ najmi 'yún nk'a
tjeṉna já xi chu̱ba̱ já postru̱hú maha̱ yjoho̱
ko̱ chu̱ba̱ ihí maha̱ yjoho̱ nga an, ndaha
tsa b'a̱ xian nga najmi chumi ni chjíhi ̱
ra̱ an. 12 Kjit'a kjit'a kama kju̱aṉkjún ko̱
kju̱ac̱hánka ko̱ ni xi tsakúchji nga'yúhu̱n
Ntia̱ṉá aj̱innu̱u. Kui ni xi tsakúchji nga
nda̱ postru̱ná. 13 ¿Mí nihi xi kisakúhu̱ xu̱ta̱
niṉku̱ xingisoo̱ xi najmi kisakúnu̱u? Nku
tutuhú nga najmi kik'ienénu̱u yjona̱ nk'ie
nga tsátej̱ñajinnu̱u, xi nkú kits'inka̱ xu̱ta̱
niṉku̱ xingisoo.̱ ¡N'e'̱yún tak'unnú nga b'a̱
ch'on kits'inkoṉu̱u!

14 Ja tjíndana yjona̱ nga kfínsenu̱u niy̱á
xi ma jahan ko̱ ta̱ ndaha nd'ai̱ ̱ najmi
k'uenénu̱u yjona.̱ A̱t'aha̱ najmi ni xi tjín-
nu̱u tíbangisja. Jun ní xi nusinna. A̱t'aha̱
najmi xi tí'mi ntí tjíhin nga kj'u̱átjo too̱n xi
ts'ií̱nchjén xi cháha.̱ Xi tí'mi ní xi chá, kui xi
tjíhin nga kj'u̱átjo too̱n xi ts'ií̱nchjén ntíhi ̱
ndyjun nkini.̱ 15 Kui nga tsjo tjíhinna nga
ts'inchjén ngayjee̱ ni xi tjínna ko̱ santaha
yjona̱ katjejnú tsa ma tu̱ ngaṯ'aha̱ ngan-
danu̱u. Nk'ie nga 'yún mjena jun, ¿á 'yún
ic̱hí tín'e mjehenú?

16N'eḵjáíhií̱n nga najmi y'enénu̱u yjona,̱
ndaha tsa b'a̱ tsu xu̱ta̱ nga nda̱ mañaṉá
xi ts'anac̱haṉu̱u. 17 Já xi kits'inkjísenu̱u,
¿a kits'inkjíá jóo̱ tu̱ xi kjé'ahaṉu̱u ni xi
tjínnu̱u? 18 Tsankihi ̱ Tito̱ nga ngjisenu̱u
ko̱ ta̱ kits'inkjíka̱ kj'aí̱ nda̱ nts'eé. ¿A ra̱
kikje'áhánu̱u Tito̱ ni xi tjínnu̱u? ¿A najmi
tu̱ nkuhú tjíntuyá anim̱aṉi ̱ an ko̱ Tito?̱ ¿A
najmi ta̱ kuihí ni xi tín'ei?̱

19 Kutsa b'aẖá ts'ín tín'enkjínk'un, nga
tíbisinkoi̱ ̱yjoni ̱nga b'i ̱tíbixíiṉ. Cristo̱ ts'eṉi ̱
ko̱ nginku̱n Ntia̱ṉá tíchubai.̱ Jun xi tjoni.̱
Ngayjee̱ ni xi tín'ei,̱ b'a̱ tín'ei ̱ tu̱ xi sahánu
nginku̱n Ntia̱ṉá. 20 A̱t'aha̱ kjintaẖana tsa
nk'ie nga ku̱ic̱husenu̱u, skue nga najmi
b'a̱ n'e tintsu̱boo̱ xi nkú ts'ín mjena nga
skuenu̱u. Ko̱ jun kutsa najmi chaẖánú xi
nkú ts'ínmjenu̱u nga chaṉú. Kjintaẖana tsa
najmi nkuhú kich'o xinkiu̱, tsa tjín kju̱ax̱-
intak'un, tsa tjín kju̱aḵjan, tsa tjín xi nk'a
tíf'aha̱ xinkjín, tsa tjín én tsank'á, tsa tjín xi
tínchjay̱ane xinkjín, tsa tjín xi ngak'un, ko̱
tsa tjín xi tíb'éntje̱ kju̱ac̱hán.

21 Kjintaẖana tsa nk'ie nga ku̱ic̱huse

ngáhaṉu̱u, saḵúna kju̱as̱uba nginku̱n
Ntia̱ṉá. Kutsa tjíhín ni nga kjíiṉtat'á nkjin
xi tjín aj̱innu̱ xi kits'ín ngatitsun ko̱ najmi
kjee̱ fikj'áha̱ ra̱ anim̱aẖa̱ ngaṯ'aha̱ ni xi
iṉcha kits'ín, xi ts'ín ni xi chu̱ntí nginku̱n
Ntia̱ṉá, xi chu̱ba̱ fantukoẖó xinkjín, xi tu̱
ts'ínkjas'ehén ra̱ yjoho̱ tu̱ mí nihí ni xi
nchjaẖa̱ anim̱aẖa.̱

13
B'i ̱ ts'ín kitsúya Pablo̱ xi nkú ts'ií̱nko̱ xu̱ta̱

Corinto̱ nga ku̱ic̱húsehe̱
1Niy̱á xi ma jahan nga kfínsenu̱u xu'bi.̱

S'eṉda tu̱ mí kju̱aẖá ni tsa jo ko̱ tsa jan já
testiyu̱ ku̱iṉchja̱ ni xi be. 2 Ja b'a̱ kixinnu̱u
nk'ie nga ngjisenu̱u niy̱á xi ma joho ko̱
nd'ai̱ ̱ nga najmi tíij̱ñajinnu̱u b'aẖá ta̱ tíxin
ngáhaṉu̱u. Nk'ie nga kfínse ngáhaṉu̱u,
najmi kam̱a nim̱aṉa xi kits'ín ngatitsun
nk'ie ko̱ ta̱ ndaha tsa kj'aí̱ sa. 3 B'a̱
ts'ian aṯ'aha̱ tíbinchisjó ni xi ku̱aḵúchji
nga éheṉ Cristo̱ tínchja. Tu̱nga aj̱innu̱uhú
bakúchji nga'yúhu̱n. Najmi tíjñajinnu̱u
Cristo̱ xi nkúhunku xi najmi tjíhiṉ nga'yún.
4Ndaha tsa najmi tsakúchji nga'yúhu̱n nk'ie
nga k'ient'á kruu̱, tu̱nga nd'ai̱ ̱ nga'yúhu̱n
Ntia̱ṉá tíjña tík'uhun. Ko̱ jiṉ b'a̱ ta̱ ts'ín
najmi tjínni ̱ nga'yún, xi nkúhu Cristo̱ nk'ie
nga k'ien. Tu̱nga ngandanu̱u nga'yúhu̱n
Ntia̱ṉá tintsu̱ba̱ tík'unkoẖoṉi ̱Cristo.̱

5 Jun chas̱e̱ su̱boẖo̱ yjonu̱u tsa s'ejinnu̱u
Jesucristo.̱ ¿A najmi mankjihínnu̱u nga
Jesucristo̱ tíjñajinnu̱u? N'eṉkjínk'un sisin
ní ngáhanu. Nk'ie nga ja kuan'enkjínk'un
sisin, kutsa najmi tíjñajihínnu̱u Cristo.̱
6 Nk'ie nga ja kuan'enkjínk'un sisin,
tíkuyáha̱ nga s'ej̱ña chji nga éheṉ Cristo̱
tíchubai.̱ 7Tíbinchiiẖi ̱Ntia̱ṉá nga ndahac̱hí
najmi ch'on n'eẖenu. Najmi b'a̱ tíbixíiṉ
tsa tu̱ xi chaẖa nga tín'etjusun sisiiṉ xáni.̱
B'a̱ ní tíbixíiṉ tu̱ xi nda n'eẖenu, ndaha tsa
b'a̱ ku̱iṯsu̱ xu̱ta̱ nga najmi nda tín'ei ̱ xáni.̱
8 A̱t'aha̱ najmi ma bankín kontrai̱ẖi ̱ni xi b'a̱
tjín xi bakúya Jesucristo.̱ Jiṉ ní tín'exát'aiẖi ̱
kui niu̱.

9 Tsjo mani ̱ nk'ie nga b'a̱ tsu xu̱ta̱ nga
najmi tjínni ̱ nga'yún ko̱ nk'ie nga jun xi
tjínnu̱u nga'yún xi tsjá Ntia̱ṉá. Tu̱ nku
tíbinchihí ri ̱ Ntia̱ṉá nga ku̱ic̱húmo xi nkú
ts'ín mjehe̱ Ntia̱ṉá. 10 Kui kju̱aẖa nga b'i ̱
ts'ín tíb'et'áhaṉu̱u ni xu'bi ̱ nk'ie nga najmi

tíij̱ñajinnu̱u, tu̱ xi nk'ie nga ku̱ic̱huseheṉu̱u
najmi tjíhin nga 'yún ndjá ts'inkoṉu̱u.
A̱t'aha̱ Nda̱ Ntia̱ṉá kitsjá xána xi má nga
ts'ian nga saá̱jiun xi s'ejinná. Najmi kitsjá
xána tsa ts'inkjénu̱u.

B'i ̱ ts'ín kits'ínkje Pablo̱ xu̱ju̱iṉ
11 Ko̱ ni xi fekuhu xi xínnu̱u, já nts'e,

kas'enu̱u kju̱aṯsjo. Tiṉchísjo xi nkú
ts'ín nax̱u̱ kam̱o nginku̱n Ntia̱ṉá. Tjen
nga'yúhu̱un xinkiu̱. Nkuhú kas'eyanu̱u.
Jyu tiṉtsu̱baḵoo̱ xinkiu̱. Ko̱ k'úéjñajinnu̱u
Ntia̱ṉá ma xi tsjáná kju̱aṯjo ko̱ kju̱aj̱yu.

12 B'i ̱ ngján súniñohoo̱ xinkiu̱.
13Títs'ínkjinu̱u kju̱as̱uniña ngayjee̱ xu̱ta̱ xi
kikj'áts'e̱ Ntia̱ṉá xi tjín ei̱.̱

14 Ngatentoo̱ kas'enu̱u kju̱aṉdaha̱ Nda̱
Ntia̱ṉá Jesucristo̱ ko̱ kju̱aṯjoho̱ Ntia̱ṉá ko̱
kat'ejñajinnu̱u Espiriṯu̱hu̱ Ntia̱ṉá.

Xu̱ju̱n xi kits'ínkjihi ̱nda̱
postru̱ Pablo̱ xu̱ta̱ niṉku̱

Galacia̱̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín a̱nte Galacia̱̱
1 An Pablo,̱ an xi kama nku nda̱

postru̱ aṯ'aha̱ Jesucristo̱ kitsjá xána ko̱
Ntia̱̱ Na'̱miná xi kits'ínkj'áíya ngáha̱ ra̱
Jesucristo̱ ngabayoo.̱ Najmi xu̱ta̱ kitsjá
xána ko̱ y'éxána. 2An ko̱ ta̱ ngayjee̱ já nts'eé
xi tjíntukoṉa ei̱ ̱ tín'ekjíiẖi ̱ xu̱ju̱iṉ jun xu̱ta̱
niṉku̱ Galacia̱.̱

3 Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱
4 Kui xi kitsjá yjoho̱ nga k'ienntjáíhiná
aṯ'aha̱ ngatitsun tjínná. B'a̱ kits'ín tu̱
xi ts'ií̱n ndaí̱hiná as̱unnte ch'onk'un xi
kich'aá nd'ai̱.̱ Kitsjá yjoho̱ xi nkú ts'ín kama
mjehe̱ Ntia̱̱ Na'̱miná.

5 ¡Kas'ehe̱ Ntia̱̱ Na'̱miná kju̱ac̱hánka san-
taha tu̱ nkjéhé ni! B'a̱ katuma.

B'i ̱ ts'ín tsakúya Pablo̱ nk'ie nga tu̱ nkú én
nda tsuhu̱ Jesucristo̱ xi tíjña

6 Tu̱ b'aẖá tu̱ mana nk'ie nga kutjuhú
tíbankín t'axíhu̱un Ntia̱ṉá xi j'ájinnu̱u ko̱ xi
kitsjánu̱u kju̱aṉda xi sakújinná Jesucristo.̱
Tín'ekjóhoo̱n kj'aí̱ én xi iṉcha tsu jóo̱ nga
kui xi én nda tsuhu̱ Ntia̱ṉá. 7Tu̱nga najmi
tjíhín kj'aí̱ én nda tsu. B'a̱ tíxian aṯ'aha̱
tjín xi títs'ínndyjajinnu̱u ko̱ mjehe̱ nga
ts'ií̱nk'óntjaiya én nda tsuhu̱ Jesucristo.̱

8Tsa tjín xi najmi b'a̱ ts'ín k'u̱énij̱mínu̱u
én nda tsuhu̱ Ntia̱ṉá xi nkú ts'ín y'enij̱míi,̱
kui xi najmi nda katuma nginku̱n Ntia̱ṉá.
B'a̱ ta̱ katumani ̱ tsa jiṉ kj'aí̱ ts'ín k'úénij̱míi ̱
ko̱ tsa nku ntítsje xi niḇaha ndjio̱j̱mi ján. 9Ja
b'a̱ kixinnu̱u nga tjuhun ko̱ b'aẖá ta̱ tíxin
ngáhaṉu̱u nd'ai̱.̱ Tsa tjín xi k'u̱énij̱mínu̱u
nku én nda tsuhu̱ Ntia̱ṉá xi kj'aí̱ nga xi
kin'ekjóhoo̱n, kui xi najmi nda katuma
nginku̱n Ntia̱ṉá.

10 ¿Yá xi mjena nga nda ts'ín ku̱as̱eṉa
nd'ai̱?̱ ¿A xu̱ta̱ a ra̱ Ntia̱ṉá? ¿A ra̱ tíbangis-
jainá nga tsjaha̱ kju̱aṯsjo xu̱ta?̱ Tsa mjena
nga tsjaha̱ kju̱aṯsjo xu̱ta,̱ ja najmi ta̱ Cristo̱
títs'inxát'aha̱ ra̱ ma.

B'i ̱ts'ín tsakúyaPablo̱ xi nkú ts'ín kamanku
nda̱ postru̱hu̱ Jesucristo̱

11Tíxinyanu̱u ni xu'bi,̱ já nts'e. Én nda tsu
xi tíb'enij̱míá, najmi éheṉ xu̱ta̱ niu̱. 12Najmi
xu̱ta̱ kitsjána éeṉ ko̱ ta̱ ndaha najmi xu̱ta̱
tsakúyana. Jesucristo̱ kikjihín y'éjña chjina
éeṉ.

13 Ja yo xi nkú ts'ín tsátej̱ña nis̱tjin nk'ie.
Kikienkján Ntia̱ṉá xi nkú ts'ín tíjñaha̱ xu̱ta̱
xi ntje̱ judio̱ tjeẖeṉ ra.̱ 'Yún kitsjennkí
unkie xu̱ta̱ niṉku̱hu̱ Ntia̱ṉá. Kama mjena
nga ts'inkjé kai. 14Xi nkú ts'ín tíjñaha̱ xu̱ta̱
judio̱ nga k'úéntu nginku̱n Ntia̱ṉá, an xi
'yún nk'a kitsjeheṉ nkjin já judio̱ xi ta̱ ñja
kama cháka.̱ Ngayjehe k'an kits'intjusan
sin cháha̱ ntje̱ chána.̱

15 Kintehe̱ ni nga kitsian, aṯ'aha̱ chánka
kju̱aṉdaha̱ Ntia̱ṉá, y'éjña t'axínna ko̱
j'ájinna. Chu̱ba̱ nk'ie nga kama mjehe̱
16 tsakúchjina Ntíhi,̱ tu̱ xi k'uenij̱míhi ̱ ra̱ én
nda tsuhu̱ xu̱ta̱ xi najmi ntje̱ judio̱ tjeẖeṉ ra.̱
Ko̱ nk'ie nga tsakúchjina Ntíhi,̱ najmi xu̱ta̱
ngjingjasjáíyaha.̱ 17 Ta̱ ndaha najmi ngjia
nanki Jerusalen, tsa ngjisehe̱ já postru̱ xi
tjun nga an. A̱nte Arabia̱̱ ní ngjia. A̱skahan
kik'óya ngáhana nanki Damasco.̱

18 A̱skahan nk'ie nga ja j'a jan nú, ngjia
Jerusalen nga ngjisehe̱ Pedro.̱ Tj'ion nis̱tjin
ts'andayana yo̱ nga tsátej̱ñaka.̱ 19 Najmi
kikie já postru̱ xingisoo.̱ Nkuhú Santiago̱
kikie, kui xi nts'e̱ maha Nda̱ Ntia̱ṉá Jesu.
20 ¡Ntia̱ṉá be nga najmi tíb'anac̱haṉu̱u ni xi
tíb'et'á xu̱ju̱nnu̱u ei̱!̱

21 A̱skahan ngjia aṉte Siria̱̱ ko̱ aṉte Cilicia̱.̱
22Kui chu̱bo̱ najmi bena xu̱ta̱ niṉku̱hu̱ Cristo̱
xi tjín aṉte Judea.̱ 23 Tu̱ iṉcha behé nk'ie
nga b'a̱ kitsú én: “Nda̱ xi kitsjennkí unkie
rúná nk'ie, kui rú xi ja ta̱ tíb'énij̱mí nd'ai̱ ̱
én nda tsu xi s'ejinná, én xi kama mjehe̱
nga ts'ií̱nndyja nis̱tjin nk'ie.” 24 B'a̱ ts'ín,
ngaṯ'aha̱ ni xi kamat'an, iṉcha kits'ínkiehe
yjoho̱ nga Ntia̱ṉá xi 'yún chánka.

2
B'i ̱ ts'ín kitsúya Pablo̱ xi nkú ts'ín iṉcha

kits'ínkjáíhiṉ já postru̱ xingisoo̱
1 Nk'ie nga ja j'a te ñju nú ta̱ ngjihí

ngáhana Jerusalen. Ngjikoṉa Bernabe
ko̱ ta̱ ngjika̱ Tito.̱ 2 Ngjia aṯ'aha̱ Ntia̱ṉá
tsakúchjina nga tjíhin nga b'a̱ ts'ian. Yo̱
kinchjanij̱míko̱ t'axíán já xi yaha̱ nga kui xi
já k'aku̱hu̱ xu̱ta̱ niṉku̱. Kixinyaha̱ xi nkú
ts'ín tíb'enij̱míhi ̱ én nda tsuhu̱ Jesucristo̱

xu̱ta̱ xi najmi ntje̱ judio̱ tjeẖeṉ ra.̱ B'a̱
kits'ian tu̱ xi najmi ndyjaẖa xá xi títs'ian.

3Tito,̱ nda̱ xi tjeṉkoṉa xi najmi ntje̱ judio̱
tjeẖeṉ ra,̱ najmi kin'e kju̱a'̱yúhu̱n nga n'eẖe̱
ni circuncision, 4ndaha tsa jas'enjinni ̱ k'u̱a̱
xi já nts'eé kits'ín ma maña̱ yjoho.̱ Kama
ñjajinni ̱ tu̱ xi tsase mañaẖa xi nkú ts'ín
ñá xi s'ejinná Jesu Cristo̱ najmi tíjñanená
kju̱aṯéxuma xi kin'ekjas'eheṉ Moise nk'ie.
B'a̱ kits'ín jóo̱ aṯ'aha̱ mjehe̱ nga ts'ií̱n maná
xu̱ta̱ musu̱hu̱ kju̱aṯéxumoo.̱ 5Tu̱nga ndahá
ic̱hí najmi kik'ai̱ṉteiẖi,̱ aṯaẖa̱ mjeni ̱ nga xi
nkú títsu én nda tsuhu̱ Ntia̱ṉá, kuihí xi
ngju̱ai̱ṉdju aj̱innu̱u.

6Máha já xi yaha̱ nga kui xi já k'aku̱hu̱ xu̱-
ta̱ niṉku̱, najmi y'ésuhu̱n ni xi tíb'enij̱míá.
Tsa já k'aku̱ niu̱ a̱ ra̱ najmi, najmi an be.
A̱t'aha̱ tu̱ nku chu̱baṉáhá nginku̱n Ntia̱ṉá.
7 Iṉcha kamankjihiṉ nga Ntia̱ṉá kitsjá xána
nga xu̱ta̱ xi najmi ntje̱ judio̱ tjeẖeṉ ra̱
k'uenij̱míhi ̱ én nda tsuhu̱, xi nkú ta̱ ts'ín
kik'ai̱ ̱ xáha̱ Pedro̱ nga kui xi k'u̱énij̱míhi ̱
xu̱ta̱ xi ntje̱ judio̱ tjeẖeṉ ra.̱ 8 A̱t'aha̱ xi
títs'ínchjéheṉ Pedro̱ nga kam̱a nda̱ postru̱
aj̱ihiṉ xu̱ta̱ judio,̱ ta̱ títs'ínchjénna nga
kam̱a nda̱ postru̱ aj̱ihiṉ xu̱ta̱ xi tjín as̱un-
ntee.̱

9 Iṉcha kamankjihiṉ Santiago,̱ Pedro̱ ko̱
Jua, xi yaha̱ xi nkúhu já k'aku̱, nga Ntia̱ṉá
kitsjána kju̱aṉda xu'bi.̱ Iṉcha kitsjáni ̱ ntsja
nga b'i ̱ ts'ín y'ejñai ̱ nga an ko̱ Bernabe
n'ei̱ ̱ xáha̱ Ntia̱ṉá aj̱ihiṉ xu̱ta̱ xi najmi nt-
je̱ judio̱ tjeẖeṉ ra̱ ko̱ nga kui iṉcha ts'ií̱n
xáha̱ Ntia̱ṉá aj̱ihiṉ xu̱ta̱ xi ntje̱ judio̱ tjeẖeṉ
ra.̱ 10Nku tutuhú ni xu'bi ̱ xi tsankini,̱ nga
katj'áítsjenni ̱xu̱ta̱ x'aṉ, ni xi ngayjehe k'an
ja nd'ai̱ títs'intjusuhunna.

B'i ̱ ts'ín kitsúya Pablo̱ xi nkú ts'ín b'a̱ kit-
súhu̱ Pedro̱ nga najmi nda kits'ín

11Nk'ie nga tsichu Pedro̱ nanki Antiokia,̱
aṉkjín aṉkjín b'a̱ kixihiṉ nga najmi nda
tjín ni xi títs'ín, aṯ'aha̱ jé tjeẖeṉ ra̱ ni xi
kits'ín. 12 Kintehe̱ ni nga iṉcha tsichu yo̱
k'u̱a̱ já xi mako̱ Santiago,̱ títjun tíkjineko̱
maha xu̱ta̱ xi najmi ntje̱ judio̱ tjeẖeṉ ra.̱
Tu̱nga nk'ie nga tsichu jóo,̱ as̱'ai̱ kikjexín
yjoho̱ Pedro̱ ko̱ ngji t'axín. Kitsankjún já xi
tsu nga ta̱ tjíhin nga n'eẖe̱ ni circuncision
já xi najmi ntje̱ judio̱ tjeẖeṉ ra.̱ 13 A̱s'ai̱ já
nts'eé judio̱ xingisoo̱ ta̱ jo kits'ín éheṉ xi
nkúhu Pedro.̱ Santaha ko̱ Bernabe ta̱ kama
k'un nga kits'ín jo éheṉ.

14 Kikie nga najmi kixi ̱ tíiṉcha fiko̱ én
nda tsuhu̱ Ntia̱ṉá xi nkú ts'ín tjeẖeṉ ra̱
éeṉ, as̱'ai̱ b'i ̱kixihiṉ Pedro̱ nginku̱n ngayjee̱
xu̱ta:̱ “Ji xi ntje̱ judio̱ tjeẖen ri ko̱ tinchin
xi nkú ts'ín tjíntu xu̱ta̱ xi najmi ntje̱ judio̱
tjeẖeṉ ra,̱ najmi xi nkú ts'ín tjíntu xu̱ta̱ xi
ntje̱ judio̱ tjeẖeṉ ra.̱ Kui nga, ¿á mjehe ri
n'e̱ kju̱a'̱yúhu̱n ri ̱ xu̱ta̱ xi najmi ntje̱ judio̱
tjeẖeṉ ra̱ nga k'úéntuhu xi nkú ts'ín tjíntu
xu̱ta̱ xi ntje̱ judio̱ tjeẖeṉ ra?̱”

B'i ̱ ts'ín tsakúya Pablo̱ nk'ie nga xu̱ta̱ judio̱
ta̱ bichú ma na̱xu̱ nginku̱n Ntia̱̱ná tu̱ nga̱t'aha̱
nga Jesucristo̱ s'ejihiṉ

15 Jiṉ xi xu̱ta̱ judio̱ nga kitsiiṉ, najmi
tintsu̱baj̱iiṉ ngatitsun xi nkúhu xu̱ta̱ xi
tjín as̱unntei.̱ 16 Tu̱nga yaníi ̱ nga nax̱u̱
bichú ma xu̱ta̱ nginku̱n Ntia̱ṉá tu̱ ngaṯ'aha̱
nga s'ejihiṉ Jesucristo,̱ najmi tu̱ ngaṯ'aha̱
ni tsa títs'íntjusun ni xi tjít'a kju̱aṯéx-
uma xi kin'ekjas'eheṉ Moise. Kui nga
ko̱ ta̱ jiṉ kin'e s'ejihiṉni ̱ Cristo̱ Jesu tu̱
xi nax̱u̱ ku̱ic̱hú mahaṉi ̱ nginku̱n Ntia̱ṉá
tu̱ ngaṯ'aha̱ nga s'ejinni ̱ Cristo,̱ najmi tu̱
ngaṯ'aha̱ tsa tín'etjusuiṉ ni xi tjít'a kju̱aṯéx-
umoo.̱ A̱t'aha̱ ndaha nku xu̱ta̱ najmi nax̱u̱
ku̱ic̱hú ma nginku̱n Ntia̱ṉá tu̱ ngaṯ'aha̱ tsa
títs'íntjusun ni xi tjít'a kju̱aṯéxumoo.̱

17Jiṉ xi xu̱ta̱ judio̱ ta̱ tíbinchisjái ̱nga nax̱u̱
ku̱ic̱hú mai ̱ nginku̱n Ntia̱ṉá ngaṯ'aha̱ ni xi
kits'ín Cristo.̱ Tu̱nga nk'ie nga b'a̱ tín'ei,̱
tíyani ̱ xi nkúhu xu̱ta̱ ngatitsun. ¿A kui xi
tsuhu̱ ra̱ nga Cristo̱ y'éjñajinni ̱ngatitsuu̱n?
¡Najmi! ¡Ndaha tsamí yjehe! 18Tsa ta̱ ts'ihín
ngáhana ni xi ja y'ejñá t'axíán, nk'iehé nga
ta̱ ahan títs'in ma su̱ba̱ yjona̱ nku nda̱ xi
tjíhiṉ jé. 19 A̱t'aha̱ kju̱aṯéxumoo̱ tsayahana.
Kju̱aṯéxumoo̱ xi b'a̱ kits'ínna, tu̱ xi ngaṯ'aha̱
Ntia̱ṉá kúátej̱ña tík'uhunna nd'ai̱.̱

20 T'a kruu̱ tsayaka̱ Cristo.̱ Najmi ta̱
an tíij̱ña tík'un sahana. Cristoẖó tíjña
tík'unjinna. S'ejinna Ntíhi ̱ Ntia̱ṉá xi
kits'íntjona ko̱ kits'ínkjas'enntjaihina yjo-
ho.̱ B'a̱ ts'ian nga tíij̱ña sa as̱unntei.̱ 21Najmi
ts'in t'axíán kju̱aṉdaha̱ Ntia̱ṉá. A̱t'aha̱ tsa
kju̱aṯéxumoo̱ maha̱ ts'ín nga nax̱u̱ ma xu̱ta̱
nginku̱n Ntia̱ṉá, kui xi tsuhu̱ ra̱ nga tu̱
kju̱aṉdahá k'ien Cristo.̱

3
B'i ̱ ts'ín kitsúya Pablo̱ ni xi kits'ínko̱ho̱ Es-

piriṯu̱ xu̱ta̱ Galacia̱̱

1 Jun xu̱ta̱ Galacia̱,̱ ¡á b'a̱ ṉkjún ts'ín

nchiṉihinu! ¿Yá ts'anac̱haṉu̱u? Kis'ejña
chjinu̱u xi nkúhu tsa tunkun kiyakoẖonu
xi nkú ts'ín kis'et'a kruu̱ Jesucristo.̱
2 Nku ni mjena kuasjáíyanu̱u. ¿Nkú ts'ín
kin'ekjáíhiṉ ru̱u Espiriṯu̱hu̱ Ntia̱ṉá? ¿A
aṯ'aha̱ kin'etjusun ni xi tjít'a kju̱aṯéxumoo̱
a ra̱ aṯ'aha̱ ní nga kis'ejinnu̱u én nda tsu xi
kinu'yó?

3 ¿A tu̱ xí nchiṉinú? Nga títjuhu̱n ni
Espiriṯu̱hu̱ Ntia̱ṉá tsasinkoṉu̱u xi nkú ts'ín
ku̱iṉtsu̱boo̱ nginku̱n Ntia̱ṉá, tu̱nga nd'ai̱,̱ ¿á
jun su̱ba̱ b'a̱ tín'ehenu? 4 ¿A tu̱ kju̱aṉdahá
nkjin kju̱aṉim̱a̱ tsitjajíún? ¡Kutsa tu̱ kju̱aṉ-
dahá b'a̱ kama! 5Ntia̱ṉá tsjánu̱u Espiriṯu̱hu̱
ko̱ ts'ín kju̱aṉkjún aj̱innu̱u. ¿Á b'a̱ maha?
¿A aṯ'aha̱ tín'etjusun ni xi tjít'a kju̱aṯéxu-
moo̱ a ra̱ aṯ'aha̱ ní nga s'ejinnu̱u én nda tsu
xi kinu'yó?

B'i ̱ ts'ín tsakúya Pablo̱ nk'ie nga na̱xu̱
tsichu ma Abraham nginku̱n Ntia̱̱ná nk'ie nga
kis'ejihiṉ Ntia̱̱ná

6Abraham bi kis'ejihiṉ Ntia̱ṉá. Kui niu̱ xi
kits'ínchjíhi ̱ ra̱ Ntia̱ṉá nga nku nda̱ xi nax̱u̱
kama Abraham. 7Kui nga katumankjihiṉ-
nu̱u nga xu̱ta̱ xi s'ejihiṉ ra̱ Ntia̱ṉá, kuihí
xi ntjeẖe̱ Abraham. 8Kis'et'a éheṉ Ntia̱ṉá
xi má nga Ntia̱ṉá tsjáha̱ nga nax̱u̱ ku̱ic̱hú
ma xu̱ta̱ xi najmi ntje̱ judio̱ tjeẖeṉ ra̱
tu̱ ngaṯ'aha̱ nga Ntia̱ṉá s'ej̱ihiṉ. Ntia̱ṉá
kitsúya títjuhu̱n Abraham én nda tsuhu̱
nk'ie nga b'i ̱ kitsúhu̱: “Ts'inchjéhen tu̱ xi
tu̱ ngaṯ'ahi ̱ nda kam̱at'aihin ngayjee̱ nax̱-
iṉantá xi tjín as̱unntee.̱” 9 Kui b'a̱ maha,
xi s'ejihiṉ ra̱ Ntia̱ṉá nd'ai̱,̱ Ntia̱ṉá ta̱ nda
ts'ínkoẖo̱ xi nkú ts'ín nda kits'ínko̱ Abra-
ham xi kis'ejihiṉ nk'ie.

10Ngayjee̱ xi tíkuyá nga ku̱ic̱hú ma nax̱u̱
nginku̱n Ntia̱ṉá aṯ'aha̱ títs'íntjusun ni xi
tjít'a kju̱aṯéxumoo,̱ kui xi tíjñanehe̱ nga
najmi nda kam̱a nginku̱n Ntia̱ṉá tsa najmi
ts'ií̱ntjusun ngayjee̱ kju̱aṯéxumoo.̱ A̱t'aha̱
b'i ̱ ts'ín tjít'a: “Najmi nda nginku̱n Ntia̱ṉá
ngayjee̱ xu̱ta̱ xi najmi ts'ií̱ntjusun teheṉte
nga nkúnkú ni xi tjít'a xu̱ju̱n kju̱aṯéxu-
moo.̱” 11 Ko̱ tíjña chji chji nga ndaha
nku xu̱ta̱ najmi nax̱u̱ bichú ma nginku̱n
Ntia̱ṉá tu̱ ngaṯ'aha̱ tsa ts'íntjusun ni xi tjít'a
kju̱aṯéxumoo,̱ aṯ'aha̱ b'i ̱ ta̱ ts'ín tjít'a ya:
“Xi ja nax̱u̱ nginku̱n Ntia̱ṉá tu̱ ngaṯ'aha̱
nga s'ejihiṉ k'úéjña tík'un.” 12 Najmi b'a̱
títsu kju̱aṯéxumoo:̱ Xi s'ej̱ihiṉ Ntia̱ṉá kui xi

k'úéjña tík'un. B'i ̱ ní títsu: “Xi ts'ií̱ntjusun
ni xi tjít'a kju̱aṯéxumoo,̱ kui ní nihi xi
ts'ií̱nk'íéjña tík'uhu̱n.”

13 Cristo̱ y'échjíntainá. Ngajoná kits'ín
ma yjoho̱ nku ni xi najmi nda nginku̱n
Ntia̱ṉá tu̱ xi ts'ií̱n ndaí̱hiná kju̱a'̱un xi
nchjaṉij̱míyaha kju̱aṯéxumoo.̱ A̱t'aha̱ b'i ̱
ta̱ ts'ín tjít'a ya: “Tu̱ yáhá ni xi tsjén
tjeṉb'ankit'a nku yá nga n'eḵ'ien, kui xi
najmi nda katuma nginku̱n Ntia̱ṉá.” 14B'a̱
kits'ín Cristo̱ tu̱ xi Ntia̱ṉá ts'ií̱hin nga nda
kam̱at'ain xu̱ta̱ xi tjín as̱unntee̱ xi nkú
nga kitsúya títjuhu̱n Abraham, ko̱ tu̱ xi
n'eḵjáíhiṉ raá̱ Espiriṯu̱hu̱ Ntia̱ṉá xi kitsúya
títjun nga tsjáha̱ xi s'ejihiṉ.

B'i ̱ ts'ín tsakúya Pablo̱ nk'ie nga najmi
ts'ínk'óntjaiya Ntia̱̱ná ni xi y'énda nk'ie

15Jun já nts'e, k'uejñá chu̱bay̱anu̱u nkuni.
Nk'ie nga tjín xi b'énda nku ni ko̱ basínnehe̱
ntsja xu̱ju̱n, najmi ta̱ ch'a ma banganehe ni
xi tjít'oo̱ ko̱ a ra̱ tsa k'u̱ésun saha.̱ 16Ntia̱ṉá
kitsúya títjuhu̱nAbrahamni xi tsjáha̱ kui ko̱
ntje̱ xi s'eẖe.̱ Najmi b'a̱ títsu éheṉ Ntia̱ṉá
tsa nkjinmaha ntjeẖe̱ Abraham. B'a̱ ní títsu
nga nku ic̱hí maha. “Ntje̱ xi ts'i”̱, títsu. Kui
ntje,̱ kui xi Cristo.̱

17 Kui ni xu'bi ̱ xi mjena xínnu̱u nga b'a̱
tíxian. Ni xi y'éndako̱ Ntia̱ṉá Abraham
najmi maha̱ ts'ínndyjajnu nku kju̱aṯéxuma
xi j'ai s'ejña ñju unchan ko̱ katé nú as̱kahan.
Tsa ni xi b'a̱ kamaha, kindyja ni xi kitsú
Ntia̱ṉá nk'ie. 18 A̱t'aha̱ tsa kju̱aṯéxumoo̱
y'aha̱ ra̱ ni xi tsjáná Ntia̱ṉá, ja najmi ta̱ én xi
kitsúya títjuhunNtia̱ṉá xi y'aha̱ ra̱ ni xi tsjá.
Tu̱nga b'aẖá kitsú títjuhu̱nNtia̱ṉá Abraham
nga tu̱ tsjáhá ra̱ niu̱.

B'i ̱ ts'ín tsakúya Pablo̱ xá xi tjíhiṉ kju̱a̱téx-
umaha̱ Ntia̱̱ná

19Kui b'a̱ maha, ¿má xi kui xáha̱ kju̱aṯéx-
umoo?̱ J'ai s'ejña tu̱ xi sku̱eẖe xu̱ta̱ nga
ngatitsun ni xi tíiṉcha ts'ín. Kui xá xi
kis'ehe̱ santa nkúhu nga kis'ejña ntjeẖe̱
Abraham, kui ntje̱ xi tjíhin nga ts'ií̱nkjáíhiṉ
ni xi kitsúya títjun Ntia̱ṉá nga tsjáha.̱ Ko̱
najmi ntsja Ntia̱ṉá kitsjáha̱ ra̱ xu̱to̱ kju̱aṯéx-
umoo.̱ Tu̱ kits'ínk'atiyahá. Ntítsjee̱ ko̱
Moise kits'ínchjén nga b'a̱ kits'ín. 20Tu̱nga
nk'ie nga kinchjaḵo̱ Ntia̱ṉá Abraham, najmi
kits'ínk'atiya éheṉ.



Gá. 3:21 231 Gá. 4:19
21 Kui b'a̱ maha, ¿a tífi kontraẖá ra̱

kju̱aṯéxumoo̱ ni xi kitsúhu̱ Ntia̱ṉá Abra-
ham? ¡Najmi! ¡Ndaha tsa mí yjehe! A̱t'aha̱
tsa kis'ejña nku kju̱aṯéxuma xi kam̱aha̱
ts'ií̱nk'íéntu tík'un xu̱ta,̱ nk'iehé kam̱a
ts'ií̱nchjén xu̱ta̱ kju̱aṯéxumoo̱ ko̱ b'a̱ ts'ín
ku̱ic̱hú ma nax̱u̱hu nginku̱n Ntia̱ṉá. 22Ni xi
títsu ní éheṉ Ntia̱ṉá, nk'ie nga ngatitsuu̱n
tjí'yúhu̱n ngayjee̱ xu̱ta,̱ tu̱ xi xu̱ta̱ xi s'ej̱ihiṉ
ra̱ Jesucristo,̱ kui xi ts'ií̱nkjáíhiṉ ni xi kitsú
Ntia̱ṉá nga tu̱ tsjáhá ra̱ xi s'ej̱ihiṉ.

23S'ejinná Jesucristo̱ nd'ai̱,̱ tu̱nga kintehe̱
ni nga kis'ejña chji Jesucristo,̱ kju̱aṯéxu-
moo̱ tjí'yúhu̱n ñá. 24 Xi nkú joyaha nku
nda̱ musu̱ xi kjebénki jántí xi,̱ b'a̱ ts'ín
ngjikoṉá kju̱aṯéxumoo̱ nginku̱n Cristo̱ tu̱
xi s'ej̱ihinná ko̱ b'a̱ ts'ín nax̱u̱ ku̱ic̱hú ma-
haná nginku̱n Ntia̱ṉá. 25 Tu̱nga nd'ai̱,̱
nk'ie nga ja s'ejinná Jesucristo,̱ ja najmi ta̱
machjéhenná xi kjébénkiná.

B'i ̱ ts'ín tsakúya Pablo̱ nk'ie nga ñá xi ntíhi ̱
Ntia̱̱ná nd'a̱i ̱

26 Ngatentoo̱ ja ntíhi ̱ Ntia̱ṉá mahanu
nd'ai̱,̱ aṯ'aha̱ s'ejinnu̱u Cristo.̱ 27Ngatentoo̱
kisaténtájiun Cristo̱ ko̱ Cristo̱ tintsu̱baj̱iun.
28 Najmi chumi ni ts'ií̱hiṉ yá xi ntje̱ judio̱
tjeẖeṉ ra̱ ko̱ yá xi najmi ntje̱ judio̱ tjeẖeṉ
ra,̱ yá xi musu̱ xi kich'atse ko̱ yá xi ndaí̱hi ̱
yjoho,̱ yá xi x'iẖiṉ ko̱ yá xi chju̱úhu̱n.
A̱t'aha̱ nkuhú makoo̱ Cristo̱ Jesu, kui nga
nku chu̱baẖanu nginku̱n Ntia̱ṉá. 29 Tsa
Cristo̱ ts'eṉu̱u, ntjeẖe̱ Abraham tjeẖeṉnu̱u
ko̱ n'eḵjóhoo̱n ni xi kik'inya títjuhu̱n Abra-
ham.

4
1B'i ̱ ts'ín xínyanu̱u ni xi tíxian. Ntíhi ̱nku

nda̱ ts'ií̱nkjáíhiṉ ni xi ts'e̱ na'̱mihi ̱ santaha
nga kam̱a chá. Nk'ie nga ndyja saha,̱ b'a̱
ta̱ joya xi nkúhu nku nda̱ chí musu̱ xi
kich'atse, ndaha tsa kui ts'e̱ ngayjee̱ ni xi
tjíhiṉ na'̱mihi.̱ 2 Tjín xi kunntáha̱ ko̱ tjín
xi ts'ín kuenta̱ ni xi machjéheṉ. Tu̱nga
nk'iehé nga b'a̱ ku̱iṯsu̱ na'̱mihi ̱ nga najmi
b'a̱ ta̱ ts'ín k'úéjñaha, ja ndaí̱hi ̱yjoho.̱

3B'a̱ ta̱ kamat'aán ko̱ ñá. Nk'ie nga najmi
kjee̱ yaá Nda̱ Ntia̱ṉá, ni xi ts'e̱ as̱unntee̱
tsatéxumaná. Kamaá xi nkúhu musu̱ xi
kich'atse. 4 Tu̱nga nk'ie nga tsichu nis̱tjin
xi y'éjña Ntia̱ṉá, kits'ín nibá Ntíhi.̱ Kitsihiṉ
nku tac̱hju̱ún ko̱ kis'ejñanehe̱ kju̱aṯéxumoo̱
nkúhu nga kitsin. 5B'a̱ kits'ín Ntia̱ṉá tu̱ xi

y'échjíntjaihi xu̱ta̱ xi tíjñanehe̱ kju̱aṯéxu-
moo,̱ tu̱ xi ko̱ ta̱ ñá Ntia̱ṉá ts'ií̱n mahaná
ntíhi.̱

6 A̱t'aha̱ ja ntíhi ̱ Ntia̱ṉá mahaná nd'ai̱,̱
kui nga Ntia̱ṉá kits'ín nibáha aj̱in anim̱aṉá
Espiriṯu̱hu̱ Ntíhi,̱ xi: “¡Ji Na'̱mi ic̱hí!”, tsuhu̱
Ntia̱ṉá nga nchjaḵo.̱ 7Kui b'a̱ maha nd'ai̱ ̱ ja
najmi ta̱ xu̱ta̱ musu̱ xi kich'atseheni. Ntíhi ̱
ní Ntia̱ṉá ji nd'ai̱.̱ Ko̱ tu̱ ngaṯ'aha̱ nga ji xi
ja ntíhi ̱Ntia̱ṉá, kui nga ta̱ n'eḵjáíhiṉ ri ̱ni xi
tsjáha̱ ra̱ Ntia̱ṉá ntíhi.̱

B'i ̱ ts'ín kitsúya Pablo̱ nk'ie nga tu̱ b'a̱há
tu̱ maha̱ ni xi títs'ín xu̱ta̱ niṉku̱ xi tjíntu a̱nte
Galacia̱̱

8 Nis̱tjin nk'ie, nk'ie nga najmi kjee̱ yo
Ntia̱ṉá, nkjin tíkjá ntia̱̱ xi najmi Ntia̱ṉá
tsatéxumanu̱u. 9Tu̱nga nd'ai̱ ̱ ja yo Ntia̱ṉá,
nk'ie nga kju̱axiẖi Ntia̱̱ níná xi benu̱u. Kui
nga, ¿nkú ts'ín ta̱ tín'ek'ótjiyak'únngáhanu
ni xi najmi tjíhiṉ nga'yún, ni xi najmi
chumi ni chjíhi ̱ ra?̱ ¿A mjehénu̱u nga ta̱
ku̱aṯéxuma ngáhaṉu̱u ntia̱̱ xi najmi Ntia̱ṉá?
10 A̱t'aha̱ k'u̱a̱ nis̱tjin ko̱ sá ko̱ s'í ko̱ nú
tíyankjún. 11 Tu̱ b'aẖá tu̱ mana. Kutsa xá
tiyahá kits'ian aj̱innu̱u, tjín nga xian.

12 Tíbankinu̱u, já nts'e. Kas'eyanu̱u xi
nkúhu an. A̱t'aha̱ an bi ja tjíyana xi nkúhu
jun. Najmi b'a̱ tíxian tsa aṯ'aha̱ tsa tjín ni
xi kin'enú. 13Xi nkú ts'ín ja yo, nga tjuhun
najmi nda tjínna nk'ie nga ngjik'ienij̱mínu̱u
én nda tsuhu̱ Jesucristo.̱ 14 Ko̱ ndaha tsa
kju̱as̱ti kitsjanu̱u ngaṯ'aha̱ ch'in xi kisaténa,
tu̱nga najmi ch'ohón ts'ín kichasenú ko̱
ta̱ ndaha najmi kin'e t'axínnú. Tu̱ sa ní
kin'ekjáínnú xi nkúhu tsa nku ntítsjehe̱
Ntia̱ṉá an, xi nkúhu tsa Cristo̱ Jesu kikjin
xi kin'ekjóhoo̱n. 15 Kui nga, ¿má ngjihi ̱
ra̱ ngayjee̱ kju̱aṯsjo xi kis'ejñajinnu̱u kui
nis̱tjin xu'bo?̱ A̱t'aha̱ kam̱a xínya kixia̱̱ nga
santaha kama k'un kai nga kin'esjo tunkun
nga kik'ai̱ṉú kui nis̱tjiu̱n. 16Kui b'a̱ maha, ¿a
nda̱ kontraṉu̱uhú an nd'ai̱ ̱ tu̱ ngaṯ'aha̱ nga
tíxinyanu̱u ni xi nax̱u̱ tjín?

17 Nda ts'ín basenu̱u já xi mjehe̱ nga
ko̱ kju̱aṯéxumoo̱ ch'oo̱, tu̱nga najmi ngan-
danu̱u nga b'a̱ tíiṉcha ts'ín. A̱t'aha̱ ni xi
mje níhi ̱ jóo̱ nga n'e̱ t'axíhií̱n xinkiá̱, tu̱ xi
kui jóo̱ nda ts'ín chas̱eẖeṟu̱u. 18 Nda tjín
nga nda ts'ín basehe̱ xinkjín xu̱ta.̱ Ñá bi,
teheṉte b'a̱ n'eé̱, najmi tu̱ nku nk'ie nga
tíij̱ñajinnu̱u. 19Mjena jun xi nkúhu tsa ntína̱
mahanu. Nk'ie nga najmi kjee̱ b'a̱ ts'ín

s'eyanu̱u xi nkú ts'ín tjíyaha̱ Cristo,̱ tí'bai̱ṉú
kju̱aṉim̱a̱ xi nkúhu kju̱aṉim̱a̱ xi f'ajin nku
tac̱hju̱ún xi tíb'éntaha̱ ntí. 20 ¡Á b'a̱ uhun
kju̱a̱ nga najmi yo̱ tíij̱ñajihiṉnu̱u nd'ai̱ ̱ tu̱ xi
kuinchjako̱ sisihiṉnu̱u kai! Najmi ta̱ behena
nkú ts'innu̱u, aṯ'aha̱ tu̱ b'aẖá tu̱ mana ni xi
tín'o.

B'i ̱ ts'ín y'éjña chu̱ba̱ya Pablo̱ nga tsakúya
ni xi y'énda Ntia̱̱ná nk'ie

21 T'inyanú ma, jun xi mjenu̱u nga
s'ej̱ñanenu̱u Kju̱aṯéxuma xi kin'ekjas'eheṉ
Moise. ¿A najmi kjeẖé nu'yó ni xi tjít'a yo?̱
22B'a̱ títsu nga jo ntí kis'entuhu̱ Abraham,
nku xi kitsihiṉ na̱ musu̱ xi kich'atse ko̱ nku
xi kitsihiṉ chju̱úhu̱n. 23Kitsin ntíhi ̱na̱ musu̱
xi kich'atsee̱ aṯ'aha kikjantuko̱ xinkjín jóo,̱
tu̱nga kitsihín ntíhi ̱ chju̱úhu̱n Abraham
aṯ'aha̱ Ntia̱ṉá ja b'a̱ kitsúhu̱ nga nku ntí
tsjáha.̱

24Ni xi tíxinnu̱u, b'i ̱ts'ín tíjña chu̱bay̱aná.
Nga joo̱ ni xi y'éndako̱ Ntia̱ṉá xu̱ta̱ xi ts'e,̱
kui xi nga joo̱ jminchjíu̱n. Ni xi tjun y'énda
Ntia̱ṉá nax̱i ̱ Sinai, kui xi na̱ xi tjuu̱n. Kui xi
'mi Agar ko̱ ntíhi ̱ no,̱ kui xi ma xu̱ta̱ musu̱.
25 Na̱ Agar, kui xi nax̱i ̱ Sinai xi tíjña aṉte
Arabia̱.̱ Kui xi nkú joyaha nanki Jerusalen
xi tíjña nd'ai̱.̱ Xu̱ta̱ musu̱ xi kich'atse kui ko̱
ntíhi.̱

26 Ni tseṯse̱ xi y'énda Ntia̱ṉá, kui xi
chju̱úhu̱n Abraham. Kui xi nkú joyaha
nanki Jerusalen xi tíjña nk'a ján. Ndaí̱hi ̱
yjoho̱ ko̱ ta̱ ndaí̱hi ̱ yjoho̱ ntíhi,̱ kui xi ñá.
27 A̱t'aha̱ b'i ̱ ts'ín tjít'a éheṉ Ntia̱ṉá:
Kat'etsjohi ji tac̱hju̱ún nti ̱ xi najmi tjíhiṉ

ntí.
Chaj̱nu̱tsin ji xi najmi yai xi nkú ts'ín nibá

chjiṉtiẖi ̱ntí.
A̱t'aha̱ 'yún s'e̱ saha̱ ntí tac̱hju̱ún xi kis'ejña

masen
nga tac̱hju̱ún xi tíjñaha̱ x'iṉ.

28 Jun já nts'e, jun xi nkúhu Isaac. Jun
xi ntí xi kitsúya títjun Ntia̱ṉá nga tsjáha̱
Abraham. 29Tu̱nga xi nkú kama nk'ie, b'a̱
ta̱ tíma nd'ai̱.̱ Ntí xi kitsin tu̱ ngaṯ'aha̱
nga kikjantuko̱ xinkjín jóo,̱ kui xi kitsjennkí
unkie ntí xi kitsin xi nkú ts'ín mjehe̱ Es-
piriṯu̱hu̱ Ntia̱ṉá. 30Tu̱nga, ¿nkú títsu éheṉ
Ntia̱ṉá? B'i ̱ títsu: “Tiy̱útjeṉnki na̱ musu̱
xi kich'atsee̱ ko̱ ntíhi.̱ A̱t'aha̱ ntíhi ̱ na̱
musu̱ xi kich'atsee̱ najmi kam̱a saḵút'aha̱ ni
xi ts'ií̱nkjáíhiṉ ntíhi ̱ chju̱úhu̱n Abraham.”
31Kui b'a̱maha, já nts'e, najmi ntíhi ̱na̱musu̱

xi kich'atsee̱ ñá, ntíhi ̱ní na̱ xi ndaí̱hi ̱ yjoho̱
ñá.

5
B'i ̱ ts'ín tsakúya Pablo̱ nk'ie nga Jesucristo̱

kits'ín nda̱íná kju̱a̱téxuma xi kin'ekjas'eheṉ
Moise

1Cristo̱ kits'ín ndaí̱ná ni xi tíjñanená tu̱ xi
ku̱iṉimandaí̱hiná. Kui ngandjá tiṉchahanu
ko̱ najmi tu̱ 'bai̱ṉto tsa tu̱ mí nihí ni xi ta̱
k'u̱é'yún ngáhaṉu̱u.

2Tas̱inñjunú. An Pablo̱ b'a̱ tíxinnu̱u. Tsa
n'eṉu̱u ni circuncision, najmi saḵúnu̱u ni xi
mjehe̱ Cristo̱ nga tsjánu̱u. 3Ta̱ ts'inkj'áítsjen
ngáhaṉu̱u nga ngayjee̱ xi n'eẖe̱ ni circun-
cision, kui tjíhin nga ts'ií̱ntjusun ngayjee̱
ni xi tjít'a kju̱aṯéxumoo.̱ 4 Xi tíbangis-
jai nga nax̱u̱ ku̱ic̱hú ma nginku̱n Ntia̱ṉá
tu̱ ngaṯ'aha̱ nga títs'íntjusun kju̱aṯéxumoo,̱
kui suba suba ngji t'axíhiṉ Cristo.̱ Najmi
ta̱ tíjñajihin kju̱aṉdaha̱ Ntia̱ṉá. 5 Ñá bi
tíjñajinná Espiriṯu̱hu̱ Ntia̱ṉá ko̱ tíchuyáá
nga nax̱u̱ ku̱ic̱hú maá nginku̱n Ntia̱ṉá tu̱
ngaṯ'aha̱ nga Cristo̱ s'ejinná. 6 Nkuhú
makaá̱ Cristo̱ Jesu. Najmi ta̱ chjíhi ̱ ra̱ tsa
kin'ená ko̱ tsa najmi kin'ená ni circunci-
sion. Nk'ie ní s'ejinná Ntia̱ṉá, kui ní nihi
xi chjíhi ̱ ra̱ ko̱ kui xi bakúyaná xi nkú ts'ín
n'etjáá xinkiá̱.

7Nga tjuhun nda ts'ín tintsu̱boo̱, tu̱nga,
¿yá xi y'éch'onu̱u nga najmi ta̱ tínu'yá'éheṉ
ru̱u én xi nax̱u̱ tjín? 8Én xi tínu'yó nd'ai̱ ̱na-
jmi nginku̱n Ntia̱ṉá xi j'ájinnu̱u nibáha̱ ra.̱
9B'i ̱ tsú xu̱ta:̱ “Kutin na'̱yu̱ san ts'ínsanyje
na'̱yu̱ niṉku̱oṉ.” 10 Behe̱ k'an nginku̱n
Ntia̱ṉá nga najmi kj'aí̱ ts'ín n'eṉkjíntak'un
ngaṯ'aha̱ ni xi tíxinnu̱u. Tu̱ yáhá ni xi
títs'ínndyjajinnu̱u ni xi kis'ejinnu̱u, Ntia̱ṉá
ts'ií̱nnijéhe.̱

11 Já nts'e, tsa an xi k'uenij̱míhina nga
tjíhin nga n'eẖe̱ ni circuncision xu̱ta̱ xi
s'ejihiṉ Jesu, najmi ta̱ k'úéma tjeṉki un-
kiehena jóo̱ b'a.̱ Ko̱ b'a̱ ts'ín najmi iṉ-
cha kam̱a stihi ̱ ra̱ nk'ie nga k'uenij̱míá
Cristo̱ Jesu xi k'ient'á t'a kruu̱. 12 Já xi
títs'ínndyjajinnu̱u, xi mjehe̱ nga ku̱ic̱hát'o
yjonintenu̱u nga n'eṉu̱u ni circuncision, ¡tu̱
sahá katatet'ayje má nkjúhu̱n ma!

13 Jun já nts'e, Ntia̱ṉá j'ájinnu̱u tu̱ xi kam̱a
ndaí̱hiṉu̱u ntia̱̱ xi najmi Ntia̱ṉá, xi tsatéxu-
manu̱u nk'ie. Tu̱nga ndaha tsa ja ndaí̱nu̱u
yjonu̱u, najmi tíjña ndaí̱nu̱u nga n'oo̱ ni xi
ku̱iṉchjaẖa̱ anim̱aṉu̱u. Tu̱ sa ní tu̱ ngaṯ'aha̱

kju̱aṯjo xi tjínnu̱u, b'i ̱ngján tis̱iṉkoo̱ xinkiu̱.
14 A̱t'aha̱ ngayjee̱ ni xi tjít'a kju̱aṯéxumoo̱
nkuhú bichú majihiṉ kju̱aṯéxuma xu'bi:̱
“N'eṯjóí xu̱taẖi ̱ xi nkú ts'ín tjohi yjohi.̱”
15 Tu̱nga tsa ta̱ jun tjínkoṉu̱u kju̱as̱ti ko̱
tín'e'uhu̱un xinkiu̱, chúhu̱n yjonu̱u, aṯ'aha̱
kutsa ta̱ jun ta̱ mahá n'eḵjehenu xinkiu̱.

B'i ̱ ts'ín tsakúya Pablo̱ nk'ie nga Espiriṯu̱hu̱
Ntia̱̱ná tsjániy̱áná xi nkú ts'ín ku̱iṉtsu̱ba̱á

16 Kui nga b'a̱ tíxihiṉnu̱u. Tiṉtsu̱boo̱ xi
nkú ts'ín mjehe̱ Espiriṯu̱hu̱ Ntia̱ṉá. Najmi
tu̱ n'o ni xi tínchjaẖa̱ anim̱aṉu̱u. 17 A̱t'aha̱
ni xi nchjaẖa̱ anim̱aṉá fi kontraẖa̱ Espiri-̱
tu̱hu̱ Ntia̱ṉá, ko̱ Espiriṯu̱ fi kontraẖa̱ ni xi
nchjaẖa̱ anim̱aṉá. Satékjo nga joo,̱ ko̱ tu̱
ngaṯ'aha̱ nga b'a̱ ma najmi jun batexumo-
hoo̱ yjonu̱u. 18Tu̱nga tsa Espiriṯu̱hu̱ Ntia̱ṉá
títsjániy̱ánu̱u, tsuhu̱ ra̱ ma nga najmi tíjña-
nenu̱u kju̱aṯéxuma xi kin'ekjas'eheṉMoise.

19Yaha̱ nk'ie nga ni xi nchjaẖa̱ anim̱aẖa̱
xu̱ta̱ ts'ín. Chu̱ba̱ fantukoẖó xinkjín, ts'ín
ni xi si nginku̱n Ntia̱ṉá, najmi chumi nihi
b'éch'oho̱ yjoho,̱ 20benkjún ntia̱̱ xi ntsja xu̱-
ta̱ ts'ínndaha, ts'ín tj'e, fi kontraẖa̱ xinkjín,
b'ésiko̱ xinkjín, nchiṉi,̱ ts'ín unkie xinkjín,
ts'ínxkíhiṉ xinkjín ni xi tjíhiṉ, kju̱ac̱hán
b'éntje̱ ko̱ xin ma ñjakúko̱ xinkjín, 21 ni xi
tjíhiṉ xu̱ta̱ xingisoo̱ mjehe,̱ ma ch'i,̱ ko̱ tu̱
nku ngatitsuhún iṉcha mjehe̱ ts'ií̱n. Ngay-
jee̱ ni xu'bi ̱ ko̱ kj'aí̱ sa ni xi nkúhu ni xu'bi ̱
iṉcha ts'ín xu̱ta̱ xi ts'ín ni xi nchjaẖa̱ ani-̱
maẖa.̱ Títs'inkj'áítsjennu̱u nd'ai̱ ̱xi nkú nga
ta̱ kixinnu̱u nga tjuhun. Xu̱ta̱ xi b'a̱ tíiṉcha
ts'ín najmi tsuhu̱ ra̱ ngaNtia̱ṉá ku̱aṯéxuma-
ha.̱

22Tu̱nga Espiriṯu̱hu̱ Ntia̱ṉá bi ts'ín s'ená
kju̱aṯjo, kju̱aṯsjo, kju̱aj̱yu ko̱ kju̱aṯsenta.
Ts'ín ya nga bisinkaá̱ xinkiá̱, nga nda s'eya
anim̱aṉá, nga kixi ̱ n'etjusaán ni xi nda,
23 nga nim̱aḵju̱a̱ n'e maá yjoná, ko̱ nga
k'úéch'o su̱baá̱ha̱ yjoná ni xi tjín. Nk'ie
nga n'eé̱ ni xu'bi,̱ najmi tjín kju̱aṯéxuma xi
k'úéch'oná. 24 Ko̱ xu̱ta̱ xi ts'e̱ Cristo̱ Jesu
ja kingját'a kruu̱ anim̱aẖa,̱ anim̱a̱ ngatitsun
xi mjehe̱ ko̱ fásihiṉ ni ch'onk'un xi tjín
as̱unntee.̱ 25Tsa Espiriṯu̱hu̱ Ntia̱ṉá tintsu̱ba̱
tík'uhunná nd'ai̱,̱ ta̱ tjennteheé̱ nga Espir-
iṯu̱ katsjániy̱áná. 26 Najmi tu̱ nk'a n'esjeé
yjoná. Najmi tu̱ n'estihií̱ xinkiá̱. Najmi tu̱
kas'ená kju̱aṉchiṉi.̱

6
B'i ̱ ts'ín tsakúya Pablo̱ nk'ie nga tjíhin nga

ku̱is̱iṉka̱á xinkiá̱
1 Jun já nts'e, tsa yo nga tjín xi tíjnejin

ngatitsun, jun xi ja tintsu̱boo̱ xi nkú ts'ín
bakú niy̱áná Espiriṯu̱hu̱ Ntia̱ṉá tis̱iṉkoo̱ nga
chjúsíntjeṉ ngáhanu. Chas̱o̱ sisiun ko̱ ni-̱
maḵju̱a̱ n'es̱jo yjonu̱u nga b'a̱ n'oo̱, tu̱ xi na-
jmi ko̱ ta̱ jun chjút'ayák'uhu̱nnu̱u. 2Xinkiu̱
xi tíf'ajin kju̱aṉim̱a̱ b'i ̱ ngján tis̱iṉkoo̱.
Nk'ie nga b'a̱ n'oo̱, kju̱aṯéxumaha̱ Cristo̱
tín'etjusun.

3 Tsa tjín xi chu̱ba̱ chánka suba kuihí
k'u̱as̱je yjoho̱ nk'ie nga yaha̱ nk'ie nga na-
jmi b'a̱ tjín ni xi tíbakú, ta̱ kuihi tíb'anac̱ha̱
subaha̱ yjoho.̱ 4 Nga nkúnkáá tjíhin nga
chas̱e̱ sisihií̱n tsa b'a̱ tjín ni xi tín'eé. B'a̱
ts'ín tsjo k'úéhená ngaṯ'aha̱ ni xi tín'eé, na-
jmi ngaṯ'aha̱ ni xi títs'ín kj'aí̱ xu̱ta.̱ 5 A̱t'aha̱
nga nkúnkáá ch'aṉji ch'aṉjináá ni xi tín'eé.

6 Xi tíbangiya éheṉ Ntia̱ṉá tjíhin nga
ku̱aḵjányako̱ xi tíbakúyaha̱ ngayje tíkjá ni
xi nda tísakúhu̱.

7Najmi tu̱ ch'anac̱hoo̱ yjonu̱u. Ndahanku
najmi ma tsutonko̱ Ntia̱ṉá. A̱t'aha̱ ni xi
k'u̱éntje̱ xu̱ta,̱ kui nihi xi saḵú ngáha̱ ra.̱
8Xi títs'ín ni xi nchjaẖa̱ anim̱aẖa,̱ kui xi xi
nkú joyaha tsa xujmá xi najmi nda tíb'éntje.̱
Chaṉ xi kj'u̱áya, kui xi ngabayoo.̱ Tu̱nga xi
títs'ín ni xi bakúyaha̱ Espiriṯu̱hu̱ Ntia̱ṉá, kui
xi xi nkú joyaha tsa xujmá xi nda tíb'éntje.̱
Chaṉ xi kj'u̱áya, kui xi kju̱aṯík'uu̱n. A̱t'aha̱
Espiriṯu̱hu̱ Ntia̱ṉá ts'ií̱nk'íéjña tík'un síhiṉ.
9Kui nga najmi tu̱ n'ekjentaha̱ raá̱ yjoná nga
n'eé̱ ni xi nda. A̱t'aha̱ tsa najmi n'eḵjeheé̱
tak'aán, ku̱ic̱hú nis̱tjin nga chj'ay̱aá chaẖaṉ
ni xi y'entjeé̱. 10Kui b'a̱ maha, nda n'eẖe̱ raá̱
tu̱ yáhá ni xki ̱ xki ̱ nga saḵúntená nga b'a̱
n'eé̱. Ko̱ 'yún nda n'e̱ sahaá̱ já nts'eé xi ta̱
s'ejihiṉ Ntia̱ṉá.

B'i ̱ ts'ín kits'ínkje Pablo̱ xu̱ju̱iṉ
11An su̱ba̱ su̱ba̱ títs'inntúnu̱u. Chas̱oo̱ nga

xí ihí ntu xi tíb'et'ánu̱u.
12 Xi tíiṉcha ts'ín kju̱a'̱yúhu̱nnu̱u nga

n'eṉu̱u ni circuncision, b'a̱ tíiṉcha ts'ín
aṯ'aha̱ mjehe̱ nga nda sku̱eẖe̱ xu̱ta.̱ Na-
jmi mjehe̱ nga n'e̱ unkie, kui nga najmi
y'énij̱míhi nga nku tutu Cristo̱ xi kis'et'a
kruu̱ ts'ínk'anki xu̱ta.̱ 13 Ta̱ ndaha já xi
n'ehe̱ ni circuncision najmi ts'íntjusun ni xi
tjít'a kju̱aṯéxumoo.̱ Ni xi mjehé ra̱ jóo̱ nga
n'eṉu̱u ni circuncision tu̱ xi nk'a k'u̱as̱jehe

yjoho̱ nk'ie nga ku̱iṉchjaṉij̱míyaha nga kui
ngaṯ'aha̱ tjít'ahaṉu̱u kui chu̱bo.̱ 14 An bi,
najmimjena tsa nk'a k'uasjé yjona̱ ngaṯ'aha̱
ni xi títs'ian. Nku tutuhú ni xi kits'ín Nda̱
Ntia̱ṉá Jesucristo̱ t'a kruu̱, kui nihi xi b'asjé
chánkakoẖona yjona.̱ T'a kruu̱ xu'bo̱ k'ien
ni as̱unnte xi nchjaṉa ko̱ an ta̱ tsaya yo.̱
15 Najmi chumi ni chjíhi ̱ ra̱ tsa kin'ená ko̱
tsa najmi kin'ená ni circuncision. Ni xi
chjí níhi ̱ ra,̱ nk'ie nga Ntia̱ṉá kits'ín maná
xu̱ta̱ tseṯse.̱ 16 Ntia̱ṉá katsjáha̱ kju̱aj̱yu ko̱
katasinko̱ ngayjee̱ xu̱ta̱ xi b'a̱ ts'ín tjíntu xi
nkú ts'ín títsjániy̱á kju̱aṯéxuma xu'bi ̱ ko̱ xi
kju̱axi ̱nga xu̱taẖa̱ Ntia̱ṉá.

17Nd'ai̱ ̱ tíb'aha̱ ra̱ nga najmi ta̱ mjehena
tsa tjín xi tsjána kju̱as̱ti. A̱t'aha̱ yjoninte-
na̱ yjajnu chu̱baẖa̱ ni xi kin'ena. Kui xi
tíbakúchji nga Jesu títs'inxát'aha.̱

18 Já nts'e, katsejíhin anim̱aṉu̱u kju̱aṉda-
ha̱ Nda̱ Ntia̱ṉá Jesucristo.̱ B'a̱ katuma.



Ef. 1:1 235 Ef. 1:23

Xu̱ju̱n xi kits'ínkjihi ̱nda̱
postru̱ Pablo̱ xu̱ta̱ niṉku̱

Efes̱o̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Efes̱o̱
1An Pablo,̱ an xi kama nku nda̱ postru̱hu̱

Jesucristo̱ aṯ'aha̱ Ntia̱ṉá b'a̱ ts'ín kama
mjehe.̱ Tífaniñanu̱u jun xu̱ta̱ Efes̱o̱ xi
kikj'áts'eṉu̱u Ntia̱ṉá, jun xi s'ejinnu̱u Cristo̱
Jesu.

2 Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱

B'i ̱ ts'ín tsakúya Pablo̱ kju̱a̱ndaha̱ Ntia̱̱ná
3Kan'etsjoho̱ Ntia̱ṉá xi Ntia̱ẖa̱ ko̱ Na'̱mihi ̱

Nda̱ Ntia̱ṉá Jesucristo.̱ Kui xi kits'ín nga
aj̱ihiṉ Cristo̱ kisakúná ngayje tíkjá ni nda xi
nibáha ndjio̱j̱mi ján, ni xi tsjáná Espiriṯu̱hu̱.
4Cristo̱ kits'ínchjén nga j'ájinná kintehe̱ ni
nga kits'ínnda as̱unntee̱ tu̱ xi kju̱áts'eẖeṉá
ko̱ tu̱ xi najmi s'eẖená jé nginku̱n. Tjoho̱
Ntia̱ṉá ñá. 5 Kui nga y'énda títjuhun nga
Jesucristo̱ ts'ií̱nchjéhen tu̱ xi ntíhi ̱ tsichu
mahaná. Tsitjusun xi nkú ts'ín kama tsjo-
ho̱ ko̱ kama mjehe.̱ 6 Kui nga kan'etsjoho̱
ra̱ Ntia̱ṉá xi bakúchji kju̱aṉda chánkaha,̱
kju̱aṉda xi sakújinná Ntíhi ̱xi tu̱ xí tjohó ra.̱

7 Kisaténdzjo jníhi ̱ Ntíu̱. B'a̱ ts'ín
kis'echjíntjaihi jéná ko̱ kin'endyjat'aná
ngatitsunná. Kama xi nkú tjín bichú
kju̱ac̱hánkaha̱ kju̱aṉdaha̱ Ntia̱ṉá. 8 Kui
kju̱aṉdoo̱ xi tu̱ ni xí kitsjáháná tu̱ xi
s'eẖená ngayje tíkjá kju̱aṉkjintak'un ko̱
tu̱ xi kam̱ankjihinná ni xi ts'e.̱ 9 Y'éjña
chjiná ni xi kama mjehe̱ nga ts'ií̱n, xi
y'éjña 'ma nis̱tjin nk'ie. Kama tsjoho̱ nga
y'énda títjun ni xi ts'ií̱n Cristo.̱ 10 Y'énda
nga nkuhú ku̱ic̱húk'iekú aj̱ihiṉ Cristo̱
ngayjee̱ ni xi tsichuba ndjio̱j̱mi ján ko̱
as̱unntee.̱ B'a̱ kam̱a nk'ie nga ja ku̱ic̱hú
chu̱ba.̱ Ts'ií̱ntjusun ni xi ja y'énda.

11 Xi nkú ts'ín y'énda títjun Ntia̱ṉá, b'a̱
ts'ín kits'ínchjén Cristo̱ tu̱ xi j'ájihiṉni ̱ jiṉ
xi ntje̱ judio̱ tjeẖeṉni ̱ko̱ kitsjáni ̱ni xi tsjáha̱
ntíhi.̱ B'a̱ kits'ín aṯ'aha̱ Ntia̱ṉá ts'íntjusun
ngayjee̱ ni xi b'énda. 12 Ko̱ jiṉ kichuyáiẖi ̱
ni nda xi saḵújinni ̱ Cristo.̱ Jiṉ tjun b'a̱
kin'ei.̱ Kui nga tín'etsjoho̱ ra̱ Ntia̱ṉá xi
tjíhiṉ kju̱ac̱hánka.

13 Jun bi kinu'yó ko̱ kis'ejinnu̱u én xi
nax̱u̱ tjín. Kui xi én nda tsuhu̱ Jesucristo̱
xi kits'ínk'ankinu̱u. Ko̱ Cristo̱ kits'ín nga
kin'ekjóhoo̱n Espiriṯu̱hu̱ Ntia̱ṉá, Espiriṯu̱ xi
kitsúya títjun nga tsjá. B'a̱ ts'ín kis'ejña
chjihi nga Ntia̱ṉá ts'eṉu̱u. 14 A̱t'aha̱ tsjá
títjun Espiriṯu̱hu̱ tu̱ xi chaẖa nga n'eḵjáíhiṉ
ni xi tsjáha̱ ntíhi ̱ nk'ie nga kam̱a ndaí̱yjehe̱
xu̱ta̱ xi ja kis'echjíntjai. Kui nga kan'etsjoho̱
ra̱ Ntia̱ṉá xi tjíhiṉ kju̱ac̱hánka.

B'i ̱ ts'ín kinchja̱ntjai Pablo̱ xu̱ta̱ niṉku̱
nanki Efes̱o̱

15 Kui b'a̱ maha, nkúhu nga kint'e nga
s'ejinnu̱u Nda̱ Ntia̱ṉá Jesu ko̱ nga tjonu̱u
ngayjee̱ xu̱ta̱ xi ts'e̱ Ntia̱ṉá, 16 najmi
títs'inkj'áíya nga nchjantjáínu̱u nk'ie nga
nchjaka̱ Ntia̱ṉá ko̱ tsjaha̱ máb'ac̱hjíhi ̱
nga nda tímat'on. 17 Tíbankihi ̱ xi Ntia̱ẖa̱
Nda̱ Ntia̱ṉá Jesucristo,̱ Na'̱mi xi tjíhiṉ
kju̱ac̱hánka, nga Espiriṯu̱hu̱ katsjánu̱u
kju̱aṉkjintak'un ko̱ k'u̱éjña chjinu̱u ni xi
ts'e,̱ tu̱ xi kam̱ankjihiṉnu̱u nkú tjíhiṉ ra̱
ngaṯ'a ts'e̱ Ntia̱ṉá.

18Tíbankihi ̱nga kakjex'ájin kju̱aṉkjink'unnu̱u
tu̱ xi chaẖanu ni xi tíkuyáha̱ xu̱ta̱ xi Ntia̱ṉá
j'ájihiṉ ko̱ tu̱ xi chaẖanu xi nkú ts'ín chánka
ni xi ts'ií̱nkjáíhiṉ xu̱ta̱ ts'e.̱ 19 Mjena nga
choo̱ xi nkú ts'ín chánka ts'ati nga'yúhu̱n
Ntia̱ṉá, nga'yún xi basinkoṉá ñá xi s'ejinná
éheṉ. Kui nga'yún xu'bo̱ bakúchji ni xi ts'ín
Ntia̱ṉá. 20Kui xi kits'ínxájihiṉ Cristo̱ nk'ie
nga Ntia̱ṉá kits'ínkj'áíyaha̱ ngabayoo̱ ko̱
kits'ínk'íéjñat'aha̱ Ntia̱ṉá nk'a ján, yo̱ má
batéxuma.

21Kitsjáha̱ aṉte xi 'yúnnk'a aj̱ihiṉ ngayjee̱
xi batéxuma as̱unntei ̱ ko̱ xi tjíhiṉ xá, xi
yankjún, xi nk'a tjeṉ ko̱ xi tjíhiṉ tu̱ mí
xáhá ni xi yankjún. Najmi tu̱ nku nis̱tjin xi
kich'aá nd'ai̱ ̱b'a̱ ts'ín nk'a tjeṉ, ko̱ ní nis̱tjin
xi kj'u̱aí̱ as̱kahan. 22Ngayjee̱ ni xi tjín ay̱a
ntsja Cristo̱ y'éya Ntia̱ṉá ko̱ y'éjña títjun ya
Cristo̱ nga ku̱aṯéxumaha̱ ngayjee̱ ni xi tjín
ngandaha̱ xu̱ta̱ niṉku̱. 23 A̱t'aha̱ xu̱ta̱ niṉku̱,
kui xi yjonintehe̱ Cristo̱ ko̱ Cristo̱ xi ts'ín
nga kam̱a ndju̱ú tu̱ mí nihí ni. Tsa ni xi
najmi tjíhin xu̱ta̱ niṉku̱, najmi ma ndju̱ú
Cristo̱ kai.

2
B'i ̱ts'ín tsakúyaPablo̱ nk'ie ngan'ek'ankiná

tu̱ nga̱t'aha̱ ni xi kits'ín Cristo̱

1 Jun bi tu̱ ngaṯ'aha̱ ngatitsunnu̱u ko̱

jénu̱u xu̱taḵ'ien kamo. 2Nk'ie tintsu̱baj̱iun
jénu̱u xi nkú ts'ín tíjñaha̱ xu̱ta̱ as̱unnte
xu'bi ̱ ko̱ xi nkú ts'ín mjehe̱ ndaṉinda k'aku̱
xi tjíhiṉ nga'yún aj̱ihiṉ séeṉ. Kui xi
títs'ínxájihiṉ nd'ai̱ ̱ xu̱ta̱ xi najmi nt'é'éheṉ
Ntia̱ṉá.

3 Ngatenteé b'a̱ ta̱ n'e tintsu̱baá̱ nis̱tjin
nk'ie xi nkú ts'ín kinchjaẖa̱ anim̱aṉá as̱un-
ntee.̱ Kin'eéni xi kamamjehe̱ anim̱a̱ ngatit-
sunná ko̱ ni xi tjínjin kju̱aṉkjink'unná. Xi
nkú k'aán nk'ie, ñá tsuhuná kju̱aḵjahaṉ
Ntia̱ṉá xi nkúhuxu̱ta̱ xingisoo.̱ 4Tu̱nga tu̱ ni
xí ma nim̱aẖá ra̱ Ntia̱ṉá xu̱ta,̱ kui nga 'yún
kits'íntjohoná. 5 Kui kju̱aẖa kits'ínk'íéntu
tík'unkoẖoná Cristo̱ nk'ie nga ja tsaya-
haá̱ ngatitsunná. Ngaṯ'aha̱ kju̱aṉdaha̱ tu̱
títs'ínk'ankihínu̱u Ntia̱ṉá.

6 Ntia̱ṉá ta̱ ñja kits'ínkj'áíyakoṉá
Cristo̱ ngabaya xi tintsu̱baj̱ián kai ko̱
kits'ínk'íéntukoṉá Cristo̱ ndjio̱j̱mi ján. 7B'a̱
kits'ín tu̱ xi nis̱tjin xi nibáha ku̱aḵúchjihi
xi nkú ts'ín chánka tíjña kju̱aṉdaha,̱ kui xi
tu̱ xí ndahá, aṯ'aha̱ nda tsasená ngaṯ'aha̱ ni
xi kits'ín Cristo̱ Jesu. 8Ngaṯ'aha̱ kju̱aṉdaha̱
Ntia̱ṉá ts'ankihinu aṯ'aha̱ kis'ejinnu̱u. Ntia̱̱
níná tu̱ kits'ínk'ankihínu̱u. Najmi jun
manu̱u n'o ni xu'bi.̱ 9 Najmi ngaṯ'aha̱ ni
nda xi kin'eé ts'ankihiná, tsa tu̱ xi b'a̱
ts'ín tjín xi nk'a k'u̱as̱jehe yjoho.̱ 10Ntia̱ṉá
kits'ínndaná. Y'éyaná xi nkúhu Cristo̱ nga
kits'ínndaná tu̱ xi n'eẖená ni xi nda xi
y'énda títjun ko̱ tu̱ xi ku̱iṉtsu̱baj̱ihinná ni
xi ndoo.̱

B'i ̱ ts'ín tsakúya Pablo̱ nk'ie nga Cristo̱
nkuhú ntje̱ kits'ín ma xu̱ta̱ judio̱ ko̱ xi najmi
judio̱

11 Kui b'a̱ maha, jun xi najmi ntje̱ ju-
dio̱ kich'o nga kitsiun, n'eḵj'áítsjehennu
xi nkú n'e tintsu̱boo̱ nis̱tjin nk'ie. Xu̱-
ta̱ xi najmi kin'ehe̱ ni circuncision kit-
súnu̱u xu̱ta̱ xi ntje̱ judio̱ tjeẖeṉ ra,̱ aṯ'aha̱
kui xi ts'íhiṉ yjoninintehe̱ ni circuncision.
12 N'eḵj'áítsjon nga kui nis̱tjiu̱n tintsu̱ba̱
t'axíhu̱un Cristo̱ ko̱ nga najmi ntjeẖe̱ xu̱-
ta̱ Israel jun. Najmi kama ts'aj̱un ni xi
y'éndako̱ títjun Ntia̱ṉá xu̱ta̱ xi ts'e,̱ ni xi kit-
súya títjuhu̱n nga tsjáha.̱ Ndaha nku ni xi
tsjáha̱ Ntia̱ṉá xu̱ta̱ xi ts'e̱ najmi tíchuyóhoo̱
nga saḵúnu̱u kai. Chu̱ba̱ tintsu̱baṉú as̱un-
ntee̱ nga najmi yo Ntia̱ṉá. 13Kjin tintsu̱boo̱
nis̱tjin nk'ie, tu̱nga nd'ai̱ ̱nkuhú ja kamakoo̱

Cristo̱ Jesu ko̱ ja tintsu̱ba̱ tiño tu̱ ngaṯ'aha̱
jní xi tsaténdzjo Cristo.̱

14Ngaṯ'aha̱ Cristo̱ tjíhinná kju̱aj̱yu. Kui xi
nkuhú ntje̱ kits'ín ma xi ntje̱ judio̱ tjeẖeṉ
ra̱ ko̱ xi najmi ntje̱ judio̱ tjeẖeṉ ra.̱ Kik-
jexuba xjó xi y'échjaha̱ xu̱ta̱ nk'ie tu̱ xi
nkuhú kam̱aha. Kikjexín ni xi ngji kon-
traẖa̱ ra̱ xinkjín xu̱ta.̱ Kitsjá yjoninte-
he̱ 15 tu̱ xi y'éjña t'axíhin kju̱aṯéxuma xi
kin'ekjas'eheṉ Moise xi nkjin ni tjít'aha.̱
B'a̱ ts'ín nkuhú ntje̱ tseṯse̱ kits'ín maha
nga joo̱ ko̱ nkuhú kits'ín mako̱ yjoho.̱
Kits'ín nga tsichut'áha̱ xinkjín nga nkúnkú.
16 K'ient'á kruu̱ tu̱ xi nkuhú ntje̱ ts'ií̱n
maha nga joo̱ ko̱ nga ku̱iṉchjaḵo̱ nda ngáha
Ntia̱ṉá. B'a̱ ts'ín kikjexíhin ni xi ngji kon-
traẖa̱ ra̱ xinkjín xu̱ta.̱

17 Cristo̱ j'ai tsjá én nda tsu, kui xi y'a
kju̱aj̱yu. B'a̱ ts'ín kisakúhu̱nu̱u kju̱aj̱yu jun
xi kjin tintsu̱boẖo̱ Ntia̱ṉá nis̱tjin nk'ie ko̱ ta̱
kisakúhu̱ kju̱aj̱yu xi tiña tjíntu. 18Ngaṯ'aha̱
Cristo̱ xi ntje̱ judio̱ tjeẖeṉ ra̱ ko̱ xi najmi
ntje̱ judio̱ tjeẖeṉ ra̱ ma bichút'aha̱ Ntia̱ṉá
nd'ai̱.̱ Nkuhú Espiṟiṯu̱hu̱ Ntia̱ṉá xi ts'ín nga
bichút'ahaá̱.

19Kui b'a̱ maha, najmi ta̱ xu̱ta̱ kj'aí̱hinu ko̱
ta̱ ndahaxu̱ta̱ xi tjímasún. Ja ní tsichumoko̱
jun xu̱ta̱ xi ts'e̱ Ntia̱ṉá ko̱ nkuhú ja makoo̱
xu̱ta̱ xi tjíntunkí nk'íéheṉ Ntia̱ṉá. 20 Jun
xi nkú joyaha nku ni'ya xi tímanda, xi já
postru̱ ko̱ já profeta̱ kik'atuts'iẖiṉ. Tu̱nga
Jesucristoẖó kitsjá xáha̱ nga b'a̱ iṉcha ts'ií̱n.
21Cristo̱ be xi nkú ts'ín ngju̱ai̱ ̱ ni'yoo.̱ Nk'ie
nga kam̱a ndju̱ú ni'yoo,̱ nku niṉku̱ xi tsje
kam̱aha̱ Ntia̱ṉá. 22 Jun xi y'ahaṉu̱u Cristo̱
bichúmo niṉku̱ xi má nga tíjñaya Espiri-̱
tu̱hu̱ Ntia̱ṉá.

3
B'i ̱ ts'ín kitsúya Pablo̱ xá xi kik'a̱iẖi ̱

1 An Pablo̱ ngaṯ'aha̱ Cristo̱ Jesu
kjíiy̱a'yúhunna. B'a̱ tímat'an tu̱ ngaṯ'aha̱
ngandanu̱u jun xi najmi ntje̱ judio̱ tjeẖeṉ-
nu̱u. 2 Yo nga kik'ai̱ṉa nga k'uenij̱mínu̱u
kju̱aṉdaha̱ Ntia̱ṉá. 3 Tsakúchjina ni xi
y'éjña 'ma nis̱tjin nk'ie, xi nkú nga ja ta̱
kuak'iet'ánu̱u. 4 Nk'ie nga n'ey̱o xu̱ju̱iṉ,
choo̱ nga be sisian ni xi kis'ejña 'ma ngaṯ'a
ts'e̱ Cristo.̱ 5 Kui niu̱ xi najmi kik'inyaha̱
xu̱ta̱ xi kis'e nú chá ján nk'ie, tu̱nga
nd'ai̱ ̱ Espiriṯu̱hu Ntia̱ṉá ja tsakúchjihi ̱ já
postru̱hu̱ ko̱ já profetaẖa̱ Ntia̱ṉá 6 nk'ie

nga xu̱ta̱ xi najmi ntje̱ judio̱ tjeẖeṉ ra̱ ta̱
ts'ií̱nkjáíhiṉ ni xi tsjáha̱ Ntia̱ṉá ntíhi ̱ ko̱
ta̱ ku̱ic̱hú ma nku yjonintehe̱ Cristo̱ ko̱ ta̱
saḵú yaha̱ ni xi kitsúya títjun Ntia̱ṉá nga
tsjáha̱ xu̱ta̱ xi ts'e.̱ Én nda tsuhu̱ Cristo̱ xi
b'a̱ ts'íu̱n.

7Ntia̱ṉá tu̱ kitsjáhana nga k'uenij̱míá én
nda tsu xu'bi.̱ Kju̱aṉdaha̱ Ntia̱ṉá xi b'a̱
kits'íu̱n. Kitsjána xi nkú ts'ín tjeẖeṉ ra̱
nga'yún chánkaha.̱ 8 An xi 'yún ic̱hí sa
aj̱ihiṉ ngayjee̱ xu̱ta̱ xi ts'e̱ Ntia̱ṉá, tu̱nga
kik'ai̱ẖína kju̱aṉdaha̱ nga tíb'enij̱míhi ̱ xu̱ta̱
xi najmi ntje̱ judio̱ tjeẖeṉ ra̱ kju̱aṉchiṉáha̱
Cristo̱ xi ndaha nku najmi ch'a mankjiny-
jehe.̱ 9Tíb'ejñá chja xi nkú ts'ín tíbitjusun
ni xi y'éjña 'ma Ntia̱ṉá nis̱tjin nk'ie, kui
xi kits'ínnda ngayjee̱ ni xi tjín. 10B'a̱ ts'ín
xu̱ta̱ niṉku̱ tíb'éjña chji nd'ai̱ ̱ xi nkú tjín
kju̱aṉkjink'uhu̱n Ntia̱ṉá, kju̱aṉkjink'un xi
kj'aí̱ kj'aí̱ ts'ín yaha.̱ Kui ni xu'bi ̱ tís'ejña
chji nginku̱n xi tjíhiṉ xá ko̱ xi tjíhiṉ nga'yún
nk'a ján.

11Kui niu̱ xi y'énda títjun Ntia̱ṉá nkúhu
nis̱tjin nk'ie ko̱ Nda̱ Ntia̱ṉá Jesucristo̱ ja
kits'íntjusun niu̱ nd'ai̱.̱ 12 A̱t'aha̱ nkuhú
makaá̱ Cristo̱ ko̱ aṯ'aha̱ s'ejinná én nda
tsuhu̱, kui nga tsuhu̱ ra̱ tak'aán ko̱ na-
jmi binkjaán nga bichúk'un tiñahaá̱ Ntia̱ṉá.
13 Kui b'a̱ maha tíbankihiṉu̱u nga najmi
tu̱ n'ekjehe̱ ru̱u tak'un ngaṯ'aha̱ nga un
tíbena ngandanu̱u. Ngaṯ'aha̱ nga un
tíbena, Ntia̱ṉá títs'ín nga tís'ejña chjinu̱u
kju̱ac̱hánkaha.̱

B'i ̱ ts'ín kitsúya Pablo̱ xi nkú ts'ín bankin-
tjáí xu̱ta̱ niṉku̱ Efes̱o̱

14 Kui kju̱aẖa báas̱iṉkúnch'ihinna
nginku̱n Ntia̱̱ Na'̱miná. 15Kui xi b'éjña nga
s'e nga nkúnkú ntje̱ xi tjín ndjio̱j̱mi ján ko̱
as̱unntee.̱ 16Bankihi ̱ nga Espiriṯu̱hu̱ Ntia̱ṉá
katsjá nga'yúnkoẖoṉu̱u xi nkú ts'ín tíjña
kju̱ac̱hánka tsjo tjíhiṉ tu̱ xi s'eẖe̱ ra̱ nga'yún
anim̱aṉu̱u, 17 ko̱ nga Cristo̱ kat'ejñajin
anim̱aṉu̱u tu̱ ngaṯ'aha̱ nga s'ejinnu̱u. Katji
naṉka̱ kjam̱aṉu̱u aj̱ihiṉ kju̱aṯjoo̱ ko̱ ndjá
tiṉchajiun, 18 tu̱ xi b'a̱ ts'ín jun ko̱ ngayjee̱
xu̱ta̱ xi ts'e̱ Ntia̱ṉá kam̱a kam̱ankjihiṉnu̱u
xi nkú ts'ín tayá ko̱ ndju ko̱ naṉka̱ ko̱
nk'a kju̱aṯjoho̱ Cristo.̱ 19 Mjena nga choo̱
kju̱aṯjoho̱ Cristo̱ tu̱ xi b'a̱ ts'ín katsejín
kikjihiṉnu̱u Ntia̱ṉá, ndaha tsa 'yún chánka
sa kju̱aṯjoho̱ nga ni xi mankjinná.

20 Kan'etsjoho̱ Ntia̱ṉá, kui xi ts'ati ni xi
maha̱ ts'ín nga xi nkúhu ni xi binchihií̱ ko̱
tsa xi nkú ts'ín títsu anim̱aṉá nga kam̱a.
B'a̱ ma xi nkú ts'ín tíjña nga'yún xi ts'e̱
xi títs'ínxájinná. 21 Kats'ínkjáíhiṉ Ntia̱ṉá
kju̱ac̱hánka aj̱ihiṉ xu̱ta̱ niṉku̱ xi ts'e̱ Cristo̱
Jesu. Teheṉte b'a̱ katuma ko̱ santaha tu̱
nk'éhé ni. Johoṉ, b'a̱ katuma.

4
B'i ̱ ts'ín tsakúya Pablo̱ nk'ie nga nkuhú

tinchajián Cristo̱
1 Kui b'a̱ maha tíbankihiṉu̱u an xi

kjíiy̱a'yán ngaṯ'aha̱ Nda̱ Ntia̱ṉá. Kixi ̱
tankínkoo̱ yjonu̱u xi nkú ts'ín tjíhin nga
ts'ií̱n xu̱ta̱ xi Ntia̱ṉá j'ájihiṉ. A̱t'aha̱ Ntia̱ṉá
j'ájinnu̱u. 2Nim̱aḵju̱a̱ n'es̱jo yjonu̱u ko̱ nda
kas'eya anim̱aṉu̱u. Kas'enu̱u kju̱aṯsenta ko̱
b'i ̱ ngján n'e'̱yún tak'un xinkiu̱. B'a̱ n'oo̱
tu̱ ngaṯ'aha̱ kju̱aṯjo xi tíjñajinnu̱u. 3 Tjen
nga'yúhu̱un yjonu̱u nga nkuhú katumako̱
teheṉto xinkiu̱ xi nkú ts'ín tsjániy̱ánu̱u
Espiriṯu̱hu̱ Ntia̱ṉá ko̱ xi nkú ts'ín nkuhú
ts'ín manu̱u kju̱aj̱yuu̱.

4 Nkuhú maha yjonintehe̱ Cristo̱ ko̱
nkuhú maha Espiriṯu̱hu̱ Ntia̱ṉá xi tíjña. B'a̱
ta̱ ts'ín nkuhú j'ájinnu̱u Ntia̱ṉá, kui nga
nkuhú ni xi tíchuyóhoo̱. 5 Nkuhú maha
Nda̱ Ntia̱̱ xi tíjña. Nkuhú ni xi s'ejinná
ko̱ nkuhú Nda̱ Ntia̱ṉá n'ekjas'eheé̱n xu̱ta̱
nga batentáhaá̱. 6 Nkuhú maha Ntia̱ṉá xi
Na'̱miná ngatenteé, kui xi batéxumaha,̱
ts'ínchjén ko̱ tíjñajihiṉ ngayjee̱ ni xi tjín.

7 Tu̱nga kin'ekjáíhín raá̱ kju̱aṉda nga
nkúnkáá. Xi nkú ts'ín kits'índzjoná Cristo,̱
b'a̱ ts'ín kisakúná. 8Kui nga b'i ̱ ts'ín tjít'aha
éheṉ Ntia̱ṉá:
Ngjinji nk'a ján nga ngjiko̱ xi jakj'á,
ko̱ tu̱ kitsjáhá ra̱ xu̱ta̱ ni xi nda.
9 ¿Nkú tsuhu̱ ra̱ nga ngjinji? Kui xi tsuhu̱
ra̱ nga tjun ngjijen má naṉkaẖa̱ t'anankiu̱.
10 Ko̱ xi ngjijeeṉ, kui xi ta̱ ngjinji má 'yún
nk'aha̱ nk'a ján tu̱ xi ts'ií̱ntjusuhun ngayjee̱
ni xi tsichuba.

11Ko̱ kui kikjin xi kitsjá nga tjín xi kam̱a
já postru̱, ko̱ nga tjín xi kam̱a já profeta,̱ ko̱
nga tjín xi k'u̱énij̱mí én nda tsuhu̱ Ntia̱ṉá,
ko̱ nga tjín xi kam̱a já bastuu̱ ko̱ já maestru̱.
12Kui kju̱aṉdoo̱ kik'ai̱ẖi ̱ jóo̱ tu̱ xi ku̱aḵúyaha̱
ra̱ xu̱ta̱ xi ts'e̱ Ntia̱ṉá xi nkú ts'ín ku̱as̱iṉko̱
xinkjín ko̱ tu̱ xi b'a̱ ts'ín saḵú nga'yúhu̱n ra̱
xu̱ta̱ niṉku̱, kui xi yjonintehe̱ Cristo.̱ 13B'a̱
ts'ín nkuhú s'ej̱ihinná ko̱ nkuhú chaá̱ yáha

Ntíhi ̱ Ntia̱ṉá. Yoẖó ni ̱ ma ku̱ic̱hú maá xi
tjíhin nga ku̱ic̱hú maá ko̱ s'ey̱aná xi nkúhu
kui.

14 Nk'ie nga b'a̱ kamoo,̱ najmi s'ey̱aná
xi nkúhu jántí xi ̱ xi kjit'a kjit'a kj'aí̱ ts'ín
s'eyaha̱ ko̱ najmi k'u̱ai̱ṉteé tsa tu̱ mí ni tseṯ-
seẖé xi saḵúyaná, tsa kui niu̱ xi kjé'yúnná
nga mjehe̱ k'u̱aṉac̱haṉá. A̱t'aha̱ kui niu̱
xi ts'ínchjén já maña̱ xi ni tsank'á bakúya.
15 Tu̱ sa ní én xi nax̱u̱ chu̱baá̱ aṯ'aha̱ tjoná
xiṉkiá̱. B'a̱ ts'ín sájihinná Cristo,̱ kui xi
nintaku̱ xu̱ta̱ niṉku̱. 16Cristo̱ ts'ín nga ngay-
jee̱ yjonintee̱ nkuhú bichú mako̱ xinkjín
ko̱ b'a'yún sisihiṉ xinkjín ngatentee̱ ni xi
tjíhiṉ yjonintee.̱ Tsa ngatentee̱ yjonintee̱
ts'ínxá sisin, ngayjee̱ yjonintee̱ sá sisin ko̱
sakú nga'yúhu̱n nga binchajin kju̱aṯjo.

B'i ̱ts'ín tsakúya Pablo̱ xi nkú ts'ín tjíhin nga
ku̱iṉtsu̱ba̱á nginku̱n Ntia̱̱ná

17Kui nga b'a̱ xíhiṉnu̱u ko̱ ngajoho̱ Nda̱
Ntia̱ṉá b'a̱ xíhiṉu̱u ma. Najmi b'a̱ ta̱ n'e
bintsu̱ba̱ sahanu xi nkú ts'ín tjíntu xu̱ta̱ xi
tjín as̱unntee,̱ xu̱ta̱ xi ni tiya ts'ínnkjink'un.
18Kui xi ja kis'ejyún kju̱aṉkjintak'uhu̱n ko̱
najmi tjíntu tík'un xi nkú ts'ín ts'ínk'íéntu
tík'un Ntia̱ṉá xu̱ta̱ xi ts'e.̱ A̱t'aha̱ ja kits'ín
ndjá anim̱aẖa̱ ko̱ najmi ta̱mankjihiṉ ra̱ ni xi
ts'e̱ Ntia̱ṉá. 19 Ja najmi ta̱ tjíhiṉ ra̱ kju̱as̱uba
ko̱ ja kits'ínkjas'eheṉ yjoho̱ ni ch'onk'uu̱n.
Najmi ta̱ b'éch'oho̱ ra̱ yjoho̱ nga ts'ín ngayje
tíkjá ni xi chu̱ntí nginku̱n Ntia̱ṉá.

20 Jun bi najmi b'a̱ tsu éheṉ Cristo̱
xi tsakuyáiẖi ̱ tsa b'a̱ noo̱. 21 A̱t'aha̱ ja
kinu'yó éheṉ Cristo̱ ko̱ tsinchiyó ni xi
ts'e,̱ ko̱ yo nga Jesu tíjñajihiṉ ni xi nax̱u̱
tjín. 22 Najmi b'a̱ ta̱ ts'ín bintsu̱baẖanu
xi nkúhu nk'ie. N'eḵ'óntjaiyo anim̱aṉu̱u.
A̱t'aha̱ ni xi kamamjenu̱u nk'ie ts'anac̱haẖa̱
ko̱ kits'ínkatsúhu̱n. 23 Tjíhin nga n'e̱
tseṯse̱ ngáhanu anim̱aṉu̱u ko̱ kju̱aṉkjin-
tak'unnu̱u. 24 N'e̱ tseṯsoo̱ yjonu̱u, aṯ'aha̱
Ntia̱ṉá kits'ínnda tseṯse̱ ngáha anim̱aṉu̱u.
Xi nkú ts'ín tjíyaha̱ nga kixi ̱ ko̱ je, b'a̱
kits'ínk'íé.

25Kui b'a̱ maha, najmi ta̱ ch'anac̱haẖa̱ ru̱u
xinkiu̱. Najmi tu̱ én tsank'á chubo, aṯ'aha̱
nkuhú yjoninte mahaná ngatenteé.

26 Nk'ie nga tíma kjannu̱u, najmi tu̱
ngatitsun n'o. Najmi tu̱ bintsu̱ba̱ kjon
nku nis̱tjin tantoo.̱ 27Najmi tu̱ 'bai̱ṉtohoo̱
ndaṉindoo.̱

28 Xi ndyjé ts'ín nk'ie, najmi b'a̱ ta̱
kats'íhin. Kats'ínxá ní ko̱ kats'ínchjén ntsja
nga kats'ín ni xi nda, tu̱ xi b'a̱ ts'ín kam̱a
ku̱as̱iṉkoẖo xu̱ta̱ xi machjéheṉ ra̱ tsa mí
nihi.

29Ndaha nku én ch'on tsu najmi tu̱ ku̱iṯju
tsu̱'bo. Én xi nda ní chu̱bo, én xi tsjá
nga'yúhu̱n xu̱ta,̱ tu̱ xi nda kam̱at'aihin
xu̱ta̱ xi ku̱iṉt'é énnu̱u. 30 Najmi tu̱ ni xi
ts'ií̱n'uhu̱n Espiriṯu̱hu̱ Ntia̱ṉá n'o. A̱t'aha̱
kui xi kik'ai̱ṉu̱u tu̱ xi chaẖa nga jun xi xu̱ta̱
xi ts'e̱ Ntia̱ṉá nk'ie nga ku̱ic̱hú nis̱tjin nga
ku̱iṯjusun nga kam̱a ndaí̱ kikjinnu̱u.

31 Tic̱h'onsjoo̱ ngayjee̱ ni ch'onk'un xi
tjíntujín anim̱aṉu̱u, kju̱aḵjooṉ ko̱ kju̱as̱tin-
too.̱ Najmi tu̱ ch'íya kjon, ko̱ najmi tu̱ ch'on
'mihiu̱ xinkiu̱, ko̱ najmi tu̱ ngaṯ'aha̱ tu̱ mí
nihí ni n'e̱ uncho xinkiu̱. 32Nda ní chas̱oẖo̱
xinkiu̱ ko̱ chas̱eṉim̱oẖo̱ xinkiu̱. N'e̱ ndy-
jat'ohoo̱ xinkiu̱ xi nkú ts'ín kisakújinnu̱u
kju̱aṉ'endyjat'a aj̱ihiṉ Cristo.̱

5
B'i ̱ ts'ín tsakúya Pablo̱ nk'ie nga ñá xi ntíhi ̱

Ntia̱̱ná
1 Ntí tjoho̱ Ntia̱ṉá jun, kui nga b'a̱ ta̱

n'eẖenu xi nkú ts'ín Ntia̱ṉá. 2Xi nkú ts'ín
y'ejñajin kju̱aṯjo Cristo̱ nga kits'íntjoná, b'a̱
ts'ín tiṉtsu̱baj̱iun kju̱aṯjo. Kui xi kitsjá
yjoho̱ nga k'ienntjáíhiná. Kui xi kama nku
chje̱ sinjne̱ xi kin'ekjas'eheṉ Ntia̱ṉá.

3 Ja kikj'áts'eṉu̱u Ntia̱ṉá. Kui nga ta̱ san-
taha najmi tjíhin nga chu̱banij̱míyahanu xi
nkú ts'ín chu̱ba̱ fantukoẖó xinkjín xu̱ta̱ xi
tjín, ko̱ tsa tu̱ mí nihí ni xi chu̱ntí nginku̱n
Ntia̱ṉá, ko̱ tsa kjúásihu̱un ni xi tjíhiṉ xu̱ta̱
xingisoo.̱ 4Ko̱ najmi tu̱ chubo én xi najmi
nda tsu, ko̱ tsa én ton ch'on tsu, ko̱ tsa nku
én xi najmi nda fane, aṯ'aha̱ najmi chumi
ni chjíhi ̱ ra̱ ni xu'bo.̱ Tu̱ sa ní én xi tsjáha̱
máb'ac̱hjíhi ̱Ntia̱ṉá chu̱bo. 5A̱t'aha̱ ja yonga
xi chu̱ba̱ fantukoẖó xinkjín, ko̱ xi ts'ín ni
xi chu̱ntí nginku̱n Ntia̱ṉá, ko̱ xi fásihiṉ ni
xi tjíhiṉ xu̱ta̱ xingisoo,̱ kui xi najmi tsuhu̱
ra̱ nga Cristo̱ ko̱ Ntia̱ṉá ku̱aṯéxumaha.̱ Xi
tífásihiṉ ni xi tjíhiṉ xu̱ta̱ xingisoo,̱ kui xi
kj'aí̱ ntia̱̱ tjeṉnki.

6 Najmi tu̱ 'bai̱ṉto tsa tjín xi
k'u̱aṉac̱haḵoṉu̱u nku én tiya, aṯ'aha̱
ngaṯ'aha̱ ni xu'bi ̱ kju̱aḵjahaṉ Ntia̱ṉá
nibánehe̱ ra̱ xu̱ta̱ xi najmi nt'é'éheṉ. 7Kui

nga najmi tu̱ jun n'engujihiṉ ru̱u yjonu̱u
xu̱ta̱ xi b'a̱ tíiṉcha ts'ín.

8 A̱t'aha̱ nis̱tjin nk'ie má jyuu̱n tintsu̱boo̱,
tu̱nga nd'ai̱ ̱ ja má ndzjeeṉ tintsu̱boo̱
nga nkuhú makoo̱ Nda̱ Ntia̱ṉá. Kui nga
tiṉtsu̱baẖanu xi nkú ts'ín tjíhin nga k'úéntu
xi tjíntu má ndzjeeṉ. 9 N'oo̱ ni xi nda ko̱
nax̱u̱ ko̱ kixi,̱ aṯ'aha̱ kui niu̱ xi bakúchji nga
má ndzjeeṉ tjeẖeṉná. 10Tiṉchísjo má nihi
xi sasíhiṉ Ntia̱ṉá. 11Ndahac̱hí najmi tu̱ n'o
ni xi najmi chumi ni chjíhi ̱ ra,̱ ni xi ts'ín
xu̱ta̱ xi ts'e̱ má jyuu̱n. Tu̱ sa ní t'ej̱ñachiu
nga najmi nda niu̱.

12 A̱t'aha̱ tu̱ ñáhá xí subahá maná nga
n'ekjáá ni xi ts'ín'ma xu̱ta̱ xu'bo.̱ 13Tu̱nga
ma chjihí ngayjee̱ ni xi tjín nk'ie nga
s'entuchjí má ndzjeeṉ, 14aṯ'aha̱ nd'íu̱ b'éjña
chji tu̱ mí nihí ni. Kui nga b'a̱ ts'ín tjít'a:
N'eḵj'áíhi ̱yjohi,̱ ji xi kisufei.
Tis̱íntjei̱ṉ aj̱ihiṉ xu̱taḵ'ieṉ.
Tsa b'a̱ n'ei̱,̱ Cristo̱ ts'ií̱n ndzjehin.

15 Kui b'a̱ maha, nda nda chas̱eẖenu xi
nkú n'e ku̱iṉtsu̱boo̱. Najmi tu̱ ni xi ts'ín
xu̱ta̱ stjeṉ n'o. N'e̱ nínú xi nkú ts'ín xu̱ta̱
nkjink'un. 16N'oo̱ ni xi nda tu̱mí chu̱baẖá ni
nga saḵúntenu̱u nga b'a̱ n'oo̱, aṯ'aha̱ ch'on
chun nis̱tjin xi kich'aá nd'ai̱.̱ 17 Kui nga
najmi tu̱ nchiṉi n'esjehenu yjonu̱u. Katu-
mankjin nínu̱umí nihi xi mjehe̱ Nda̱ Ntia̱ṉá
nga n'oo̱.

18Najmi tu̱ n'e ch'iu̱, aṯ'aha̱ kui niu̱ xi ts'ín
nga n'eé tu̱ mí nihí ni. Tu̱ sa ní Espiriṯu̱hu̱
Ntia̱ṉá katsejíhiṉnu̱u. 19 Salmo̱ ko̱ sohoṉ
niṉku̱ chu̱banij̱míyakoẖonu xinkiu̱ ko̱ só xi
nkú ts'ín ku̱aḵúyanu̱u Espiriṯu̱hu̱ Ntia̱ṉá.
Ngayjehe anim̱aṉu̱u só ko̱ n'eṯsjohoo̱ Nda̱
Ntia̱ṉá. 20Tu̱ mí kju̱aẖá ni teheṉte tjohoo̱n
máb'ac̱hjíhi ̱ Ntia̱̱ Na'̱miná. B'a̱ n'oo̱ aṯ'aha̱
Nda̱ Ntia̱ṉá Jesucristo̱ ts'eṉu̱u.

B'i ̱ ts'ín tsakúya Pablo̱ xi nkú ts'ín
k'úéntuko̱ xinkjín xu̱ta̱

21 Chaṉkjún xinkiu̱ aṯ'aha̱ Cristo̱
tíyankjún. 22 Jun xi tí'minu̱u chju̱ún,
chaṉkjún x'iṉnu̱u. B'a̱ n'oo̱ xi nkú ts'ín
tíyankjún Nda̱ Ntia̱ṉá. 23 A̱t'aha̱ xi tí'mi x'iṉ,
kui xi síjña títjuhu̱n chju̱úhu̱n xi nkú ta̱
ts'ín Cristo̱ síjña títjuhu̱n xu̱ta̱ niṉku̱. Xu̱ta̱
niṉku̱ kui xi yjonintehe̱ Cristo,̱ ko̱ Cristo̱ kui
xi kits'ínk'ankihi.̱ 24Xi nkú ts'ín xu̱ta̱ niṉku̱
benkjún Cristo,̱ b'a̱ ta̱ ts'ín xi tí'mi chju̱ún
tu̱ nkjéhé ni katenkjún x'iẖiṉ.

25Ko̱ jun xi tí'minu̱u x'iṉ, n'eṯjó chju̱ún-
nu̱u xi nkú ts'ín Cristo̱ kits'íntjo xu̱ta̱ niṉku̱
ko̱ kitsjá yjoho̱ ngandaha.̱ 26 B'a̱ kits'ín
tu̱ xi kikj'áts'eẖe. Éheṉ kits'ín jekoẖo ko̱
ntánijua tsanéjnukoẖo 27 tu̱ xi ja tjíhiṉ ra̱
kju̱ac̱hánka xu̱ta̱ niṉku̱ nk'ie nga ku̱ic̱hú
nginku̱n. Najmi s'eẖe̱ ni chu̱ntí, najmi
ch'on k'úé, ko̱ najmi s'eẖe̱ tsa mí nihi. Mje
níhi ̱ Cristo̱ nga je ko̱ nga nda kikjin kam̱a
xu̱ta̱ niṉku̱.

28 B'a̱ ta̱ ts'ín xi tí'mi x'iṉ tjíhin nga
ts'ií̱ntjo chju̱úhu̱n. Kats'íntjo xi nkú ts'ín
tjoho̱ yjonintehe.̱ Xi tjoho̱ chju̱úhu̱n, kui
xi tjoho̱ yjoho.̱ 29 A̱t'aha̱ najmi tjín xi unkie
yjonintehe.̱ Tsjá níhi ̱ nichine ko̱ kuhu̱n xi
nkú nga ts'íhiṉ Cristo̱ xu̱ta̱ niṉku̱. 30 A̱t'aha̱
ta̱ yjonintehe̱ Cristo̱ tintsu̱baj̱ián.

31 B'i ̱ ts'ín tjít'a: “Kui nga nku nda̱
k'u̱éjñaha xi cháha̱ nga k'úéjñako̱ chju̱úhu̱n
ko̱ nkuhú yjoninte ku̱ic̱hú ma nga joo.̱”
32 'Yún naṉka̱ ni xu'bi,̱ tu̱nga nk'iehé
nga nchjanij̱míya Cristo̱ ko̱ xu̱ta̱ niṉku̱
ts'inchjén niu̱. 33 Jun tjíhin nga n'eṯjó
chju̱únnu̱u xi nkú ts'ín tjonu̱u yjonu̱u. Ko̱
xi tí'mi chju̱ún katenkjún x'iẖiṉ.

6
1 Ko̱ jun xi tí'minu̱u ntí, tiṉú'yá'óhoo̱n

xi chánu̱u aṯ'aha̱ Nda̱ Ntia̱ṉá s'ejinnu̱u.
A̱t'aha̱ kui niu̱ xi nda tjín nginku̱n Ntia̱ṉá.
2A̱jihiṉ kju̱aṯéxuma xi kin'ekjas'eheṉMoise
kui kju̱aṯéxuma xu'bi ̱ xi tjun títsuya ni xi
Ntia̱ṉá tsjáha̱ xi ku̱iṉt'é'éheṉ. B'a̱ títsu:
“Chaṉkjúín na'̱mihi ̱ ko̱ naa̱hi ̱ 3 tu̱ xi nda
kam̱at'aihinni ko̱ tse nis̱tjin kam̱aha ri nga
ku̱iṉchin as̱unntee.̱”

4Ko̱ jun xi tí'minu̱u na'̱mi, najmi tu̱ chu̱ba̱
kjan n'ekoo̱ ntínu̱u. Tu̱ sa ní tjen niy̱óhoo̱
nga n'ec̱hó ko̱ taḵúyohoo̱ ni xi ts'e̱ Ntia̱ṉá.

5 Ko̱ jun xi tí'minu̱u xu̱ta̱ musu̱ xi
kich'atse, tiṉú'yá'óhoo̱n xi já ntia̱ṉu̱u ei̱ ̱
as̱unntei.̱ Chaṉkjún ko̱ tiṉkjún ko̱ ngayjehe
anim̱aṉu̱u tiṉú'yá'óhoo̱n, xi nkú joyaha tsa
Cristo̱ tínu'yá'óhoo̱n. 6Najmi tu̱ nku nk'ie
nga tíbasenu̱u nga b'a̱ n'oo̱, tsa tu̱ xi b'a̱
ts'ín nda sku̱eẖeṉu̱u. N'e̱ nínú xi nkúhu
xu̱ta̱ musu̱ xi Cristo̱ ts'atse. Ngayjehe
anim̱aṉu̱u n'oo̱ ni xi mjehe̱ Ntia̱ṉá. 7Nk'ie
nga tín'o nku xá, ngayjehe k'un b'a̱ noo̱.
B'a̱ noo̱ xi nkúhu tsa nku xáha̱ Nda̱ Ntia̱ṉá
tín'o. 8 A̱t'aha̱ yo nga Ntia̱ṉá tsjá ngajoya
ngáha̱ ra̱ ni xi nda kits'ín nga nkúnkú xu̱ta,̱

ndaha tsa musu̱ xi kich'atse ko̱ ndaha tsa xi
ndaí̱hi ̱ yjoho.̱

9 Jun xi tí'minu̱u já ntia̱,̱ b'a̱ ta̱ n'oo̱ xi
nkú nga tíxihiṉ xu̱ta̱ musu̱. Najmi tu̱ bin-
chankjúhu̱un. Ja yo nga nkuhú maha Nda̱
Ntia̱ṉu̱u xi tíjña ndjio̱j̱mi ján ko̱ nga kui xi
najmi ngabi ts'ín aj̱ihiṉ xu̱ta.̱

B'i ̱ts'ín tsakúya Pablo̱ xi nkú ts'ín k'úéndaá
yjoná tu̱ xi najmi ts'ií̱n ngana̱ha̱ná nda̱nindoo̱

10 Ni xi fekuhu xi xínnu̱u, kasakúnu̱u
nga'yún aj̱ihiṉ nga'yún chánkaha̱ Nda̱
Ntia̱ṉá. 11 Xi nkú joyaha já jun xi b'énda
yjoho̱ nga kján, b'a̱ ts'ín n'ec̱h'okoẖonu
yjonu̱u ni xi tsjáná Ntia̱ṉá, tu̱ xi ndjá
kam̱a ku̱iṉchahanu nga kuankín kontroẖo̱
kju̱am̱añaẖa̱ ndaṉindoo.̱

12 A̱t'aha̱ najmi xu̱ta̱ as̱unnte tíbixk-
jankaá̱. Xi tjín níhi ̱nga'yún tíbixkjankaá̱, xi
nk'a xáha,̱ xi batéxuma as̱unnte ngatitsun
xu'bi.̱ Kui xi jáninda ch'onk'un ṉkjún xi
tjín nk'a ján. 13Kui nga t'endahanu yjonu̱u
xi nkú joyaha já jun xi Ntia̱ṉá kitsjáy-
jehe̱ ni xi ts'ií̱nch'okoẖo̱ ra̱ yjoho,̱ tu̱ xi
ku̱ic̱húkju̱aẖaṉu̱u nk'ie nga ku̱ic̱hú nis̱tjin
xi ndjá niḇa. Ko̱ nga ja tjínda sisinnu̱u
yjonu̱u, ndjá tiṉcho.

14 Kui b'a̱ maha, ndjá tiṉchahanu. Ni
xi y'éjña Ntia̱ṉá ko̱ ni xi nax̱u̱ nginku̱n,
kui xi n'ec̱h'okoẖonu yjonu̱u xi nkúhu
já jun xi ts'ínch'oho̱ yjoho.̱ 15 T'endo
yjonu̱u nga t'enij̱míú én nda tsu xi tsuya
kju̱aj̱yuhu̱ Ntia̱ṉá. 16 Machjéheṉ nga n'e̱
s'ejiun Ntia̱ṉá, tu̱ xi najmi tjín xi nkú ts'ín
ts'ií̱n'uhu̱nnu̱u ndaṉindoo.̱ 17T'ejin tak'un
nga Ntia̱ṉá kits'ínk'ankinu̱u. Chjúbó éheṉ,
kui xi kitsjánu̱u Espiriṯu̱hu̱ Ntia̱ṉá tu̱ xi
ku̱is̱iṉkoḵoẖonu yjonu̱u.

18 Teheṉte chu̱bakoo̱ Ntia̱ṉá xi nkú ts'ín
tsjániy̱ánu̱u Espiriṯu̱hu̱. Chu̱bakoo̱ ko̱
tiṉchíhu̱u ni xi machjénnu̱u. Tiṉtsu̱ba̱ ndo
ko̱ najmi tu̱ n'ekjiohoo̱ tak'un nga chu̱ban-
tjo ngayjee̱ xu̱ta̱ xi ts'e̱ Ntia̱ṉá. 19 Ko̱ ta̱
chu̱bantjainú nk'ie nga chu̱bakoo̱ Ntia̱ṉá,
tu̱ xi tsjáhana én xi kuinchja, tu̱ xi ndjá
kuinchjahana nga k'uenij̱míá ni xi kis'ejña
'ma nis̱tjin nk'ie, xi ja tíb'éjña chji én nda
tsuhu̱ Ntia̱ṉá nd'ai̱.̱ 20 Kui ngaṯ'aha̱ éeṉ
kjíiy̱a'yúhunna an xi tsú'ba̱ ngajoho̱ Nda̱
Ntia̱ṉá. Chu̱bantjainú nginku̱n Ntia̱ṉá tu̱
xi kuinchjahana xi nkú ts'ín tjíhin nga
kuinchja ko̱ tu̱ xi najmi tsankjuhunna.

B'i ̱ ts'ín kits'ínkje Pablo̱ xu̱ju̱iṉ

21Ngatentee̱ ni xi tímat'an ko̱ ni xi títs'ian
ku̱iṯsu̱yanu̱u Tikiḵo,̱ nda̱ nts'eé xi tjona ko̱
xi kixi ̱ títs'ínxát'aha̱ Nda̱ Ntia̱ṉá. 22 Kui
kju̱aẖa títs'inkjíseheṉu̱u tu̱ xi chaẖanu nkú
ts'ín tintsu̱bai̱ ̱ ko̱ tu̱ xi tsjá nga'yúhu̱n ra̱
anim̱aṉu̱u.

23Ntia̱̱ Na'̱miná ko̱ Nda̱ Ntia̱ṉá Jesucristo̱
katsjáha̱ já nts'eé kju̱aj̱yu ko̱ kju̱aṯjo, ko̱
kat'éyaha̱ nga 'yún s'ej̱ihiṉ. 24 Kju̱aṉdaha̱
Ntia̱ṉá kas'ehe̱ ngatentee̱ xi tjoho̱ Nda̱
Ntia̱ṉá Jesucristo,̱ kju̱aṯjo xi najmi maha̱
feya.

Xu̱ju̱n xi kits'ínkjihi ̱nda̱
postru̱ Pablo̱ xu̱ta̱ niṉku̱

Filipo̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Filipo̱
1An Pablo̱ ko̱ Timoteo,̱ jiṉ xi tín'exát'aiẖi ̱

Jesucristo.̱ Ngayjee̱ jun xi tintsu̱boo̱ nanki
Filipo,̱ jun xi kikj'áts'eṉu̱u Jesucristo̱ tí-
suniñaiẖi ̱ko̱ ta̱ tísuniñaiẖi ̱já xi basehe̱ xu̱ta̱
niṉku̱ ko̱ já xi ta̱ tjíhiṉ xá.

2 Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱

B'i ̱ts'ín kitsúya Pablo̱ xi nkú ts'ín nchja̱ntjai
xu̱ta̱ niṉku̱ Filipo̱

3 Tsjaha̱ máb'ac̱hjíhi ̱ Ntia̱ṉá xki ̱ nga
f'áítsjenna jun. 4 Xki nga nchjaka̱ Ntia̱ṉá
nchjantjáínu̱u ngatentoo.̱ Tsjo mana nga
b'a̱ ts'ian 5 aṯ'aha̱ nkuhú makaá̱ xinkiá̱
nga tín'exát'ahaá̱ én nda tsuhu̱ Jesucristo.̱
B'aha̱ ra̱ nis̱tjin nga tjun tsichujinnu̱u
éeṉ ko̱ santaha nd'ai̱.̱ 6 Behe̱ k'an nga xi
kik'atuts'iẖiṉ ni xi nda aj̱innu̱u, kui xi tu̱
nku ngju̱ai̱ḵoṉdjuhú santaha nis̱tjin nga
kj'u̱aí̱ ngáha Jesucristo.̱

7 A̱jin anim̱aṉa̱ tintsu̱baj̱iun, kui nga
f'áítsjehenna jun. Xian nga nda ts'ian
nga f'áítsjenna jun aṯ'aha̱ nkuhú kju̱aṉda-
ha̱ Ntia̱ṉá tísakúná jun ko̱ an, ndaha tsa
nu̱bay̱á kjíiy̱a'yán ko̱ ndaha tsa nginku̱n já
tjíxóo̱ tíxinya chich'an én nda tsuhu̱ Jesu-
cristo̱ ko̱ tíb'ejñá chja nga najmi én tiya niu̱.
8Ntia̱ṉá be xi nkú ts'ínmjena jun. Kju̱aṯjoho̱
Jesucristo̱ xi tíjñajinna, kui xi tjokoẖoṉu̱u.

9Nk'ie nga nchjantjáínu̱u, bankihi ̱Ntia̱ṉá
nga 'yún kasaá sa kju̱aṯjo xi tjínnu̱u, ko̱
nga 'yún kas'enu̱u kju̱aṉkjintak'un, ko̱ nga
kixi ̱ kam̱ankjinnu̱u ni xi ts'e̱ Ntia̱ṉá. 10B'a̱
ts'ín kam̱a chj'aj̱ihinnu má nihi xi kju̱axi ̱
nga nda tu̱ xi je ku̱iṉtsu̱baẖanu ko̱ najmi s'e̱
ni xi n'eṉijéheṉu̱u nis̱tjin nga kj'u̱aí̱ ngáha
Cristo.̱ 11Kui nis̱tjiu̱n ku̱aḵuchjíú nkjin tíkjá
ni xi nax̱u̱ kin'o, xi kitsjánu̱u Jesucristo̱ nga
n'oo̱ tu̱ xi s'ej̱ña chjihi kju̱ac̱hánkaha̱Ntia̱ṉá
ko̱ n'eṯsjoho̱ ra.̱

B'i ̱ ts'ín kitsúya Pablo̱ nga ngandaha̱ tíma
ni xi tíf'ajin

12 Mjena nga choo̱, já nts'e, nga ni
xi tímat'an ei̱,̱ kui xi tu̱ sahá títs'ín

nga tífindju én nda tsuhu̱ Jesucristo.̱
13 A̱t'aha̱ tíbe ngayjee̱ já juhu̱n nda̱ títjuu̱n
ko̱ ngayjee̱ xu̱ta̱ xingisoo̱ nga ngaṯ'aha̱
Cristo̱ kjíiy̱a'yúhunna. 14 Tu̱ ngaṯ'aha̱ nga
kjíiy̱a'yán, nkjin já nts'eé 'yún tíiṉcha ma
'yún k'un Nda̱ Ntia̱ṉá ko̱ tíiṉcha ma k'un
tíb'énij̱mí éheṉ.

15Kju̱axi ̱nga tjín xi tíb'énij̱mí ni xi kits'ín
Cristo̱ aṯ'aha̱ tíma xintak'un ko̱ mjehe̱ nga
ts'ií̱n ngana.̱ Tu̱nga tjíhín ngá xi ngayjehe
anim̱aẖa̱ tíb'énij̱mí. 16Xi tíma xintak'un, kui
xi tíiṉcha b'énij̱mí Cristo̱ aṯ'aha̱ ngandaha̱
tíiṉcha bangisjai. Najmi kju̱axiẖi ̱ nga b'a̱
tíiṉcha ts'ín. Ni xi iṉcha mje níhi ̱ nk'ie
nga tu̱ sahá 'yún saḵúna kju̱aṉim̱a̱ nk'ie nga
kjíiy̱a'yán. 17 Tu̱nga máha xu̱ta̱ xingisoo,̱
tíiṉcha b'énij̱mí Cristo̱ aṯ'aha̱ tjíhiṉ ku̱aṯjo.
Be nga kjíiy̱a ei̱ ̱ tu̱ xi xínya chich'ihinna én
nda tsuhu̱ Ntia̱ṉá nginku̱n já tjíxóo.̱

18Tu̱nga najmi chumi ni ts'iẖín ra.̱ Ndaha
tsa najmi kju̱axiẖi ̱ ko̱ ndaha tsa ngay-
jehe k'un nga tíiṉcha b'énij̱mí, xi tu̱ ja
ní tís'enij̱míhi ni xi kits'ín Cristo̱ ko̱ kui
niu̱ xi tsjo mana. Ko̱ 'yún s'e̱ sana kju̱aṯ-
sjo. 19 A̱t'aha̱ be nk'ie nga tu̱ ngaṯ'aha̱ nga
tíchubantjáínú nginku̱n Ntia̱ṉá ko̱ xi nkú
ts'ín títsjá nga'yúnna Espiriṯu̱hu̱ Jesucristo̱
ku̱iṯju'a. 20Mje ṉkjúnna ko̱ tíkuyá nga nda-
hac̱hí najmi saḵúna kju̱as̱uba. Tu̱ sa ní
'yún ndjá kúásiṉjña nd'ai̱ ̱ xi nkú nga títs'in
teheṉte, ko̱ cha̱ kju̱ac̱hánkaha̱ Cristo̱ aj̱ihiṉ
ni xi tímat'ain yjonintena.̱ B'a̱ kam̱a tsa
tíij̱ña ko̱ tsa ja kabaya.

21 A̱t'aha̱ an bi nk'ie nga tíij̱ña tík'un sa,
Cristo̱ tíij̱ña tík'uhunna. Ko̱ tsa ni xi tíbaya-
hana, tu̱ sahá ts'in nganaḵa.̱ 22Tsa kúátej̱ña
tík'un sa, 'yún xúbáya xána.̱ Najmi be má
nihi xi kj'uajián. 23 A̱t'aha̱ síij̱ñaya maseheṉ
nga joo̱ niu̱. Mjena k'uejñá as̱unntee̱ ko̱
kfínsehe̱ Cristo.̱ Tsa ni xi kfínsehe̱ ra̱ Cristo,̱
tu̱ sahá 'yún nda tjín ngaṯ'a ts'aṉ. 24Tu̱nga
ngaṯ'aha̱ ní ngandanu̱u 'yún machjén saha̱
nga kúátej̱ña tík'un sa. 25Behe̱ k'an nga b'a̱
tjín niu̱, kui nga behena nga kúátej̱ña tík'un
sahana ko̱ nga k'u̱aṉdaya sana aj̱innu̱u, tu̱
xi 'yún s'ej̱in sahaṉu̱u ko̱ tsjo k'úénu̱u nga
b'a̱ n'oo̱. 26 B'a̱ ts'ín nk'ie nga ku̱ic̱huse
ngáhaṉu̱u, tsjo kam̱anu̱u nga n'eṯsjohoo̱
Cristo̱ Jesu.

B'i ̱ ts'ín kitsúyaha̱ Pablo̱ xu̱ta̱ niṉku̱ nga tu̱
nku ndjáhá ku̱iṉcha

27 Nkuhú nga tiṉtsu̱baẖanu xi nkú

ts'ín tjeẖeṉ ra̱ xu̱ta̱ xi y'a én nda tsuhu̱
Cristo.̱ Kui nga tsa kfínsenu̱u, skue, ko̱
tsa kjin kúátej̱ña, kuint'e én xi nkú ts'ín
tintsu̱boo̱, nga ndjá tincho, nga nkuhú ni
xi n'eṉkjíntak'un, ko̱ nga nkuhú tín'e mo
yjonu̱u nga ta̱ ñja ta̱ ñja tín'oo̱ nga'yún
ngandaha̱ én nda tsuhu̱ Cristo̱ xi s'ejinná.
28Ndahac̱hí najmi tu̱ binkjun já kontraṉu̱u.
Kui niu̱ xi ku̱aḵúchjihi ̱xu̱ta̱ xu'bo̱ nga ndyja̱
ko̱ nga jun xi n'eḵ'ankinu̱u. Ntia̱ṉá tsjánu̱u
nga n'e̱ nganoo̱.

29 A̱t'aha̱ jun bi kik'ai̱ṉu̱u nga s'ej̱innu̱u
Cristo,̱ tu̱nga ta̱ kik'ai̱ẖínu̱u nga ngaṯ'aha̱
ta̱ choo̱ kju̱aṉim̱a.̱ 30B'a̱ ta̱ ts'ín tíbitjajíún
kju̱aṉim̱a̱ nd'ai̱ ̱ xi nkúhu kju̱aṉim̱a̱ xi kiyo
nga j'aj̱ian ko̱ xi tínu'yó nd'ai̱.̱

2
B'i ̱ts'ín tsakúya Pablo̱ xi nkú ts'ín tjíhin nga

s'ey̱aná
1Kui b'a̱ maha tsa Cristo̱ basinkoṉu̱u, ko̱

tsa kju̱aṯjoho̱ tsjá nga'yúnnu̱u, ko̱ tsa Espiri-̱
tu̱hu̱ nkuhú títs'ínmanu̱u, ko̱ tsa nda tícha-
sohoo̱ ko̱ tíma nim̱aṉu̱u xinkiu̱, 2 kui nga
n'eẖenu nga tu̱ xí tsjohó kat'ena. Nkuhú
kas'eyanu̱u ko̱ nkuhú kju̱aṯjo xi kas'eya ani-̱
maṉu̱u. Nkuhú ch'a̱ xinkiu̱ ko̱ nkuhú ni xi
n'eṉkjíntak'un. 3Ndaha nku ni najmi tu̱ n'o
tsa tu̱ xi n'e̱ nganaẖa̱ ru̱u xinkiu̱ ko̱ tsa tu̱ xi
nk'a n'es̱jehenu yjonu̱u. Tu̱ sa ní nim̱aḵju̱a̱
n'es̱jo yjonu̱u ko̱ chas̱oẖo̱ xinkiu̱, chas̱oẖo̱
xi nkúhu tsa 'yún nk'a tjeṉ nga jun. 4Najmi
tu̱ nku ni xi ts'aj̱un chasoho,̱ ta̱ chas̱oẖo̱ ni
xi ts'e̱ já nts'o.

5 B'a̱ ta̱ ts'ín kas'eyanu̱u xi nkú ts'ín
kis'eyaha̱ Cristo̱ Jesu. 6 Kui xi tu̱ b'a̱ ts'ín
Ntia̱ṉáhá, tu̱nga najmi kits'ínnisihí ni nga
y'éjña chji nga kui xi Ntia̱ṉá. 7 Tu̱ sa ní
y'éch'oho̱ yjoho̱ yáha kui ko̱ nku nda̱ musu̱
kits'ín ma yjoho̱ nga j'ai tsin xi nkú ts'ín
tsin xu̱ta.̱ 8Ko̱ nk'ie nga kik'a yjoninte, kinte
ts'asje yjoho.̱ Kint'é'éheṉ Ntia̱ṉá santaha
nga ngji ngabayoo.̱ Kruu̱ kin'ek'ient'á.

9Kui kju̱aẖa Ntia̱ṉá 'yún tse kju̱ac̱hánka
kitsjáha̱ ra,̱ ko̱ kitsjáha̱ nku j'áín xi tu̱
xí 'yúhún nk'a tjeṉ, 10 tu̱ xi nk'ie nga
ku̱iṉú'yáha j'áíhiṉ Jesu ku̱iṉchakúnch'in tu̱
yáhá ni xi tjín ndjio̱j̱mi ján ko̱ as̱unntee̱ ko̱
kinte t'anankiu̱. 11 Ko̱ ngayjee̱ xi tjín b'a̱
ku̱iṯsu̱ nga Jesucristo̱ xi Ntia̱.̱ B'a̱ ts'ín s'ej̱ña
chjihi kju̱ac̱hánkaha̱ Ntia̱̱ Na'miu̱.

B'i ̱ ts'ín tsakúya Pablo̱ xi nkú ts'ín k'úéntu
xu̱ta̱ niṉku̱ a̱jihiṉ xu̱ta̱

12Kui b'a̱ maha, jun já nts'ena,̱ xi nkú ts'ín
teheṉte kinu'yá'énnú nk'ie nga tsátej̱ña-
jinnu̱u, b'a̱ ta̱ n'oo̱ nd'ai̱ ̱ nk'ie nga kjin
tíij̱ñanu̱u. Chaṉkjún Ntia̱ṉá ko̱ kat'atsó
nga n'eṉdju̱ú ni xi títs'ín Ntia̱ṉá aj̱innu̱u
nga títs'ínk'ankinu̱u. 13 A̱t'aha̱ xi nkú ts'ín
sasíhiṉ Ntia̱ṉá, kui xi títs'ín nga n'e̱ mjo ko̱
nga n'oo̱ ni xi mjehe.̱

14 Tsa tjín ni xi n'oo̱, najmi tu̱ ka-
tuma stinu̱u nga b'a̱ n'o ko̱ najmi tu̱
chubatikoo̱ xinkiu̱, 15 tu̱ xi je ko̱ nax̱u̱
sku̱eẖeṉu̱u xu̱ta.̱ Jun xi ntíhi ̱ Ntia̱ṉá ko̱
tjíhin nga je ku̱iṉtsu̱baj̱iuhu̱n xu̱ta̱ xi tjín
nd'ai̱ ̱ xi ch'onk'un ko̱ xi ja kits'ínkatsún
kju̱aṉkjintak'uhu̱n. Katumo aj̱ihiṉ xu̱ta̱
xu'bo̱ xi nkúhu niñu xi tíbat'ai má jyu-
u̱n. 16Chu̱banij̱míyahanu én xi ts'ínk'íéntu
tík'uhu̱n xu̱ta.̱ Tsa b'a̱ n'oo̱, tsjo k'úéna
nis̱tjin nga kj'u̱aí̱ ngáha Cristo.̱ A̱t'aha̱ nk'ie
kam̱a chji nga najmi tu̱ kju̱aṉdahá kits'ian
nga'yún nga kits'inxá aj̱innu̱u.

17Nk'ie nga s'ejinnu̱u Ntia̱ṉá, b'a̱ joyaha
tsa chje̱ tí'boẖoo̱ Ntia̱ṉá. Ko̱ tsa n'eḵ'ienna
ei̱,̱ an xi ku̱ic̱hú ma xi nkú joyaha chje̱ xi
ts'ií̱nndju̱út'a chje̱ xi tí'boẖo̱ Ntia̱ṉá. Tu̱nga
tsjohó tjínna ndaha tsa b'a̱ n'eṉa. Ta̱
n'eṯsjokoẖo kju̱aṯsjona.̱ 18 B'a̱ ta̱ ts'ín tsjo
katumanu̱u ko̱ ta̱ tjennú kju̱aṯsjonu̱u.

B'i ts'ín kitsúyaha̱ Pablo̱ xu̱ta̱ Filipo̱ nga
ts'ií̱nkjisehe̱ Timoteo̱

19 Tsa Nda̱ Ntia̱ṉá Jesu tsjánte, kiṯsa̱
ts'inkjísenu̱u Timoteo̱ tu̱ xi tsjo kam̱ahana
nga kuint'e ni xi tíma aj̱innu̱u. 20 Najmi
tjín sana kj'aí̱ xi nkúhu kui, xi b'a̱ ta̱ ts'ín
ts'ínnkjink'un xi nkúhu an nga kjintaẖa̱
ra̱ jun. 21 A̱t'aha̱ kj'aí̱ xu̱taẖa bi ni xi ts'e̱
bangisjai, najmi ni xi ts'e̱ Jesucristo.̱

22Tu̱nga jahá yo xi nkú k'un Timoteo̱ ko̱ xi
nkú ts'ín títs'ínxákoṉa nga tíb'énij̱míkoṉa
én nda tsuhu̱ Jesucristo,̱ xi nkú joyaha
nku ndaṯi xi ts'ínxáko̱ na'̱mihi.̱ 23Kui nga
tíb'endáhana nga kui ts'inkjísenu̱u chu̱ba̱
nga skue xi nkú ts'ín s'eṉda ni xi tíf'aj̱ian.
24Ko̱ behe̱ k'an nga Nda̱ Ntia̱ṉá ta̱ tsjántena
nga kam̱a kfínsenu̱u.

B'i ts'ín kitsúyaha̱ Pablo̱ xu̱ta̱ Filipo̱ nga
títs'ínkjisehe̱ Epafrodito̱

25 Tu̱nga nd'ai̱ ̱ títs'innkjíhiṉ k'an nga
tjíhin nga ta̱ ts'inkjísehé ngáhaṉu̱u nda̱
nts'eé Epafrodito.̱ Kui xi títs'ínxákoṉa

nga tíf'ajinkoṉa kju̱aṉim̱a̱ ngaṯ'aha̱ Cristo.̱
Kui xi y'exó nga kin'e nibásenú tu̱ xi
ku̱as̱iṉkoẖona nga ts'ií̱n ni xi machjénna.
26 Tu̱ xí tíma bahá ra̱ jun ko̱ kjintaẖa̱ ra̱
jun, aṯ'aha̱ be nga kinu'yó nga kisaté ch'in.
27 Kju̱axi ̱ kjáíhin nga 'yún ndjáhá kisaté
ch'in, nga ja ma ku̱ay̱áhá kai. Tu̱nga
Ntia̱ṉáhá tsase nim̱aẖa̱ nga kits'ínnkihi.̱ Ko̱
najmi tu̱ suba kui xi tsase nim̱aẖa̱ Ntia̱ṉá,
ta̱ tsase nim̱aṉa ko̱ an, aṯ'aha̱ tsa k'ien ndo̱
'yún kama tse kju̱aḇana̱ kai.

28 Kui nga kiṯsa̱ mjehena nga
ts'inkjíseheṉu̱u tu̱ xi tsjo k'úéheṉu̱u nga
cha̱ ngáhanu ko̱ tu̱ xi najmi ta̱ 'yún
s'eṉtaẖana. 29N'eḵjóhoo̱n ndo̱ xi nkú ts'ín
tjeẖeṉ ra̱ xu̱ta̱ xi ts'e̱ Nda̱ Ntia̱ṉá. Tsjo
kat'enu̱u nga b'a̱ n'oo̱. Chaṉkjún xu̱ta̱ xi b'a̱
k'un xi nkúhu kui. 30 A̱t'aha̱ ngaṯ'aha̱ xáha̱
Cristo̱ ja ma k'ienntjáíhí ni kai. Kitsjá yjoho̱
ndaha tsa ja ma k'iehén tu̱ xi ts'ií̱ntjusuhun
ngandana̱ xá xi kik'ai̱ẖiṟu̱u.

3
B'i ̱ ts'ín kitsúya Pablo̱ nkú ts'ín y'éjña ni xi

kis'ehe̱
1Kui b'a̱ maha, já nts'ena,̱ tsjo kat'enu̱u

aṯ'aha̱ Nda̱ Ntia̱ṉá Jesucristo̱ tíjñajinnu̱u.
Najmi tífehe̱ k'an nga ta̱ kui ta̱ maha ni xi
tíb'et'ánu̱u, aṯ'aha̱ ngandanu̱u niu̱.

2Chúhu̱un yjonu̱u já ch'onk'un xi ja yo,
xi ch'onk'un xá xi títs'ín, xi mjehe̱ nga n'e̱
circuncision tiya. 3 A̱t'aha̱ circuncision xi
ndoo,̱ kui xi kich'aá ñá xi yankjáán Ntia̱ṉá
xi nkú ts'ín bakúyaná Espiriṯu̱hu̱ Ntia̱ṉá ko̱
ma 'yún k'aán ngaṯ'aha̱ ni xi kits'ín Cristo̱
Jesu, najmi ngaṯ'aha̱ ni xi n'ehe̱ yjonintená.

4An bi kam̱a ṉkjún kam̱a 'yún k'an ntje̱
xi y'ahana. Najmi tjín kj'aí̱ xi b'a̱ ts'ín kam̱a
'yún k'un nii ̱ xi nkúhu an, 5nga aj̱ihiṉ xu̱ta̱
xi ntje̱ Israel tjeẖeṉ ra̱ kitsian ko̱ kin'ena
ni circuncision nga tjínna jin nis̱tjin nga
kitsian. Ntje̱ cháni ̱ Benjamin tjeẖenna.
Xu̱ta̱ hebreoẖó xi chána.̱ Nku nda̱ fariseo̱
xi 'yún kits'íntjusun chich'in kju̱aṯéxuma-
ha̱ Moise kama. 6 Kui kju̱aṯéxumoo̱ 'yún
kikuhu̱n nga santaha kitsjennkí unkie xu̱ta̱
niṉku̱hu̱ Cristo.̱ Nax̱u̱ tsátej̱ña xi nkú ts'ín
bakúya kju̱aṯéxumoo.̱ Najmi tjín xi ch'on
ts'ín kinchjay̱anena ngaṯ'a ts'e̱ kui nii.̱

7Nk'ie bi, ngaṯ'a ts'aṉ 'yún chjíhi ̱ ra̱ nga-
tentee̱ ni xu'bi,̱ tu̱nga nd'ai̱ ̱ tu̱ ngaṯ'a ts'e̱
Cristo̱ xi nkú joyaha ni xi najmi chumi ni

chjíhi ̱ ra̱ kits'in ma kui niu̱. 8 Nd'ai̱ ̱ b'a̱
xian nga najmi chumi ni chjíhí ra̱ ngay-
jee̱ niu̱, aṯ'aha̱ ja be Cristo̱ Jesu. Kui xi
Nda̱ Ntia̱ṉa̱ maha ko̱ kui xi 'yún chjí sa-
ha̱ ra̱ nga tu̱ mí nihí ni. Ngaṯ'aha̱ Cristo̱
kits'inndyja ngayjee̱ ni xi tjínna tu̱ xi kam̱a
ts'in nganaẖana Cristo.̱ Nd'ai̱ ̱ nk'ie nga
basehe̱ ni xi kindyjoo,̱ b'a̱ mana xi nkúhu
tsa stjé niu̱ mana. 9 Mjena kúátej̱ñajian
ni xi kits'ín Cristo.̱ Nk'ie kits'intjusan
kju̱aṯéxumoo.̱ Kuenta̱ ts'aṉ tsangisja nga
nax̱u̱ ku̱ic̱hú ma nginku̱n Ntia̱ṉá. Tu̱nga
nd'ai̱ẖí s'ejinna Jesucristo.̱ Kui nga Ntia̱ṉá
títsjáhana nga nax̱u̱ tíij̱ña nginku̱n tu̱
ngaṯ'aha̱ nga s'ejinna.

10Ni ximjena nd'ai̱,̱ mjena nga skue sisian
Cristo̱ ko̱ nga'yúhu̱n Ntia̱ṉá xi kits'ínkj'áíya
ngáha̱ ra̱ Cristo̱ ngabayoo.̱ Mjena nga ta̱
saḵúna kju̱aṉim̱a̱ xi kits'ínkjáíhiṉ. Mjena
b'a̱ k'úé xi nkú kik'ie Cristo̱ nk'ie nga k'ien
11 tu̱ xi ta̱ kj'u̱aí̱yahana ko̱ an aj̱ihiṉ xu̱ta̱
k'ieṉ.

B'i ̱ ts'ín kitsúya Pablo̱ ni xi kingjásihiṉ nga
y'ejña

12 Najmi b'a̱ tíxian tsa ja kisakúna ni xi
kuaxian ko̱ a ra̱ tsa ja kama yá xi tjíhin nga
kam̱a. Tu̱nga tu̱ nku tífi tjeṉnkiná ni xi
kuaxian, tu̱ xi saḵúhuna ni xi kama mjehe̱
Cristo̱ Jesu nk'ie nga kisakúhu̱ an. 13 Jun já
nts'e, najmi b'a̱ mana tsa ja kisakúna niu̱.
Ni xi títs'inná, títs'inchaya ni xi chóo̱ ko̱
títs'in kju̱a'̱yúhún ra̱ yjona̱ tu̱ xi saḵúhuna
ni xi niḇa as̱kahan. 14Cristo̱ Jesu ts'ínchjén
Ntia̱ṉá nga tínchjaṉá nk'a ján. An bi tífi
tjeṉnkia ni xi títsu nga tsjáha̱ xi nt'é éheṉ.

15 B'a̱ ts'ín tjíhin nga s'ey̱ahaná ñá xi ja
tsichu maá xi tjíhin nga kam̱aá. Ko̱ tsa
tjín xi kj'aí̱ ts'ín s'ey̱aha,̱ Ntia̱ṉá ta̱ k'u̱éjña
chjihi ̱ni xu'bo.̱ 16Tu̱nga tjíhín ni nga tu̱ nku
ndjáhá ku̱iṉchajián ni xi ja kin'ekjáíhií̱n
santaha nd'ai̱.̱

17 Jun já nts'e, b'a̱ n'oo̱ xi nkú nga títs'ian
ko̱ ta̱ chas̱e̱ chu̱bay̱ohoo̱ xu̱ta̱ xi b'a̱ ta̱ tíiṉ-
cha ts'ín xi nkú ts'ín kik'iejña chu̱bay̱aiẖi.̱
18 A̱t'aha̱ nkjin maha xi tjíntu xi nkúhu tsa
tu̱ kju̱aṉdahá kin'ek'ien Cristo̱ aṯ'a kruu̱. Ja
ma nkjin niy̱á b'a̱ xinnu̱u ko̱ nd'ai̱ ̱ santaha
tíiṉta ts'íhinna nga tíxinyanu̱u xi nkú ts'ín
tjíyaha̱ xu̱ta̱ xu'bo.̱ 19 Kui xi tíiṉcha fi má
nga ndyja,̱ ko̱ ni xi iṉcha mjehe̱ s'eẖe̱ kui xi
ntia̱ẖa.̱ Tíiṉcha bangisjai kju̱ac̱hánka aj̱ihiṉ

ni xi tu̱ subahá maná, ko̱ tu̱ nku ni xi ts'eẖé
as̱unntee̱ tjíntuyáha̱ kju̱aṉkjintak'uhu̱n.

20 Tu̱nga máha ñá, nanki xi tíjña nk'a
ján tjeẖeṉná. Yoẖó nankiná má nga
tíchuyáhaá̱ nga niḇajehen Nda̱ Ntia̱ṉá Je-
sucristo̱ xi ts'ií̱nk'ankiná. 21Tjíhiṉ nga'yún
nga ku̱aṯéxumaha̱ ngatentee̱ ni xi tjín ko̱
ts'ií̱nchjén nga'yúhu̱n nga ts'ií̱nk'óntjaiya
yjoninte x'aṉ xi kich'aá nd'ai̱.̱ Xi nkú
ts'ín tjíhiṉ kju̱ac̱hánka yjonintehe,̱ b'a̱ ta̱
ts'ií̱nk'íé xi ts'aṉ̃á.

4
B'i ̱ ts'ín kitsúya Pablo̱ ni xi iṉcha ts'ií̱n xu̱ta̱

niṉku̱ Filipo̱
1 Kui b'a̱ maha, já nts'ena,̱ tjo ṉkjúnna

jun ko̱ f'áítsjenna jun. Jun xi kju̱aṯsjona̱
ko̱ nga chjihi ̱ xána.̱ Tu̱ nku b'a̱ n'e̱ ndjáhá
tiṉchajiun Nda̱ Ntia̱ṉá, jun xu̱ta̱ tjona.̱

2 Tíbankihi ̱ na̱ Ebodia̱̱ ko̱ tíbankihi ̱ na̱
Sintiḵe̱ nga kanchjaḵo̱ nda ngáha xinkjín
aṯ'aha̱ nkuhú Nda̱ Ntia̱ṉá iṉcha yjanki. 3Ko̱
ji ta̱ tíbankihi nga tis̱iṉkoi̱ ̱ jminchjíu̱n, ji xi
b'a̱ ta̱ tsu xá xi tín'ei. A̱t'aha̱ nga y'enij̱míá
yo,̱ kui jminchjíu̱n ta̱ y'énij̱mí én nda tsuhu̱
Ntia̱ṉá, xi nkú nga ta̱ kits'ín nda̱ Clemente̱
ko̱ xu̱ta̱ xingisoo̱ xi kits'ínxákoṉa. Kui xi
ja tjíntut'á j'áíhiṉ xu̱ju̱n má nga tjíntut'á
j'áíhiṉ xu̱ta̱ xi k'úéntu tík'un sín.

4 Kas'enu̱u kju̱aṯsjoho̱ Nda̱ Ntia̱ṉá.
B'aẖá ta̱ tíxin ngáhaṉu̱u. Tsjo kat'enu̱u.
5 Ngatentee̱ xu̱ta̱ iṉcha kate nga nda
anim̱aṉu̱u. Ja tíjña tiña Nda̱ Ntia̱ṉá.

6 Najmi tu̱ chumi nihi xi fantaẖa̱ ru̱u
yjonu̱u. Tu̱ sa ní teheṉte t'inyohoo̱
Ntia̱ṉá ni xi machjénnu̱u nga chu̱bakoo̱.
Tiṉchíhu̱u ko̱ ta̱ tjohoo̱n máb'ac̱hjíhi ̱ ni
xi tí'bai̱ṉu̱u. 7 Kju̱aj̱yuhu̱ Ntia̱ṉá xi najmi
mankjihiṉ xu̱ta,̱ kui xi kúhu̱n anim̱aṉu̱u
ko̱ tsjániy̱á xi nkú ts'ín n'eṉkjínk'un aṯ'aha̱
Cristo̱ Jesu ts'eṉu̱u.

8Ko̱ ni xi fekuhu, já nts'e, tíbankinu̱u nga
n'eṉkjínk'un ni xi nax̱u̱ tjín, ni xi yankjún,
ni xi nda, ni xi je, ni xi tsjo k'un, ni xi nda
chasehe.̱ Ngayjee̱ ni xi 'yún nda ko̱ ni xi
sasínná, kui nii ̱ xi n'eṉkjínk'un. 9N'eṯjusun
ni xi tsakuyánu̱u ko̱ xi kixinyanu̱u nga n'oo̱,
ni xi kinu'yó nga kinchja ko̱ xi kiyo nga
kits'ian. B'a̱ n'oo̱ ko̱ k'úéjñajinnu̱u Ntia̱ṉá
xi tsjáná kju̱aj̱yu.

B'i ̱ ts'ín kitsjáha̱ Pablo̱ máb'a̱chjíhi ̱ xu̱ta̱
niṉku̱ Filipo̱ a̱t'aha̱ tsasinko̱ho̱

10 'Yún títsjána kju̱aṯsjo Nda̱ Ntia̱ṉá nga
ta̱ kis'entaẖá ngáhaṉu̱u an. Kju̱axi ̱ nga
teheṉte kjintaẖaṉu̱u an, tu̱nga santahá
ni nd'ai̱ ̱ kisakú niy̱ánu̱u nga tsisinkoṉú.
11 Najmi tsuhu̱ ra̱ tsa ndyjat'ana tsa mí
nihi, tsa kui nga b'a̱ tíxihiṉnu̱u. A̱t'aha̱
ja kamankjinna nga tsjo k'úéna aj̱ihiṉ tu̱
mí nihí ni xi kam̱at'an. 12 Be xi nkú ts'ín
bintsu̱baj̱ián kju̱ax̱'aṉ ko̱ ta̱ be xi nkú ts'ín
bintsu̱baj̱ián kju̱aṉchiṉá. Ja kama nkana tu̱
mí nihí ni, tsa tsé sisinna ko̱ tsa kam̱a bjona,
tsa 'yún s'eṉa ni ko̱ tsa najmi chumi nihi xi
s'eṉa. 13Ts'in chúkju̱a̱ tu̱ mí nihí ni, aṯ'aha̱
Cristo̱ tsjá nga'yúnna. 14Tu̱nga ndahá tín'o
nga tíbisinkoṉú aj̱ihiṉ kju̱aṉim̱a̱ xi tíf'aj̱ian.

15 Jun xu̱ta̱ niṉku̱ nanki Filipo,̱ yo ni xu'bi.̱
Nk'ie nga tjun y'enij̱mínu̱u én nda tsuhu̱
Jesucristo̱ ko̱ nk'ie nga tsitja aṉte Mace-
donia̱,̱ aj̱ihiṉ xu̱ta̱ niṉku̱ xingisoo̱ tu̱ nkuhú
jun xi tsisinkoṉú. Kik'ai̱ṉú xi nkú tjín
kitsjánu̱u Ntia̱ṉá. 16 Santaha nga tsátej̱ña
nanki Tesaloniḵa,̱ nku jo niy̱á ta̱ kin'ekjínú
ni xi kamachjénna. 17Najmi chje̱ xi tí'bai̱ṉú
tíbangisja. Tíbangisja níná nga 'yún kas'e
sanu̱u kju̱aṉchiṉá nginku̱n Ntia̱ṉá.

18 Ja kits'inkjáíhiṉ ngayjee̱ ni xi kin'e
nibánú ko̱ santaha tíb'anki tímana nd'ai̱.̱
Ni xi kin'e nibákoṉú Epafrodito,̱ kui xi
kits'ínndju̱ú ngayjee̱ ni xi machjénna. Kui
niu̱ xi nkú joyaha nku chje̱ sinjne̱ xi
ts'ínkjáíhiṉ Ntia̱ṉá ko̱ sasíhiṉ. 19 Tsjánu̱u
Ntia̱ṉá ngatentee̱ ni xi machjénnu̱u, xi
nkú ts'ín tíjñajin kju̱aṉchiṉá chánka xi
sakújinná Cristo̱ Jesu. 20 ¡Ntia̱ṉá xi Na'̱miná
maha, kui xi kayaha̱ kju̱ac̱hánkaha̱ santaha
tu̱ nkjéhé ni! B'a̱ katuma.

B'i ̱ ts'ín kits'ínkje Pablo̱ xu̱ju̱iṉ
21Tjohoo̱n kju̱as̱uniñana̱ ngatentee̱ xu̱ta̱

xi ts'e̱ Cristo̱ Jesu. Títs'ínkjinu̱u kju̱as̱uniña
já nts'eé xi tjíntukoṉa ei̱.̱ 22 Títs'ínkjinu̱u
kju̱as̱uniña ngatentee̱ xu̱ta̱ xi ts'e̱ Ntia̱ṉá
xi tjín ei̱.̱ Ko̱ xi tíiṉcha ts'ínxá ni'yaha̱
nda̱ títjun k'aku̱ Cesaṟ, kui xi 'yún títs'ínkji
sanu̱u kju̱as̱uniña.

23 Kat'ejñajinnu̱u kju̱aṉdaha̱ Nda̱ Ntia̱ṉá
Jesucristo.̱

Xu̱ju̱n xi kits'ínkjihi ̱nda̱
postru̱ Pablo̱ xu̱ta̱ niṉku̱

Colosa̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Colosa̱
1An Pablo,̱ an xi kama nku nda̱ postru̱hu̱

Jesucristo̱ aṯ'aha̱ Ntia̱ṉá b'a̱ ts'ín kamamje-
he.̱ An ko̱ nda̱ nts'eé Timoteo̱ 2 tísuniñaiẖi ̱
já nts'eé xi tintsu̱boo̱ nanki Colosa,̱ jun xi
kikj'áts'eṉu̱u Ntia̱ṉá ko̱ s'ejinnu̱u Cristo.̱

Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná.

B'i ̱ ts'ín kinchja̱ntjai Pablo̱ xu̱ta̱ niṉku̱ xi
tjín nanki Colosa̱

3 Xki ̱ nga chubantjáiẖi ̱ nginku̱n Ntia̱ṉá
xi Na'̱mihi ̱ Nda̱ Ntia̱ṉá Jesucristo,̱ 'bai̱ẖi ̱
máb'ac̱hjíhi ̱ 4 aṯ'aha̱ kik'inyani ̱ xi nkú ts'ín
s'ejinnu̱u Jesucristo̱ ko̱ xi nkú ts'ín tjonu̱u
ngayjee̱ xu̱ta̱ xi ts'e̱ Ntia̱ṉá. 5B'a̱ tín'o aṯ'aha̱
kinu'yó én nda tsuhu̱ Jesucristo,̱ én xi nax̱u̱
tjín. Y'éjña chjinu̱u ni xi tjínda ngandanu̱u
ndjio̱j̱mi ján. Kui niu̱ xi ja tíchuyóhoo̱ nd'ai̱.̱

6 Kui éiṉ xi tsichujinnu̱u nda títs'ín ko̱
tífindju aj̱ihiṉ xu̱ta̱ nga ngúsuhu̱n as̱un-
ntee.̱ B'a̱ ta̱ tíma aj̱innu̱u b'aha̱ ra̱ nis̱tjin
nga kinu'yó ko̱ tsichu mankjinnu̱u xi nkú
tjíhiṉ ra̱ kju̱aṉdaha̱ Ntia̱ṉá. 7 Kui éiṉ xi
tsakúyanu̱u nda̱ Epaf̱ra,̱ nda̱ musu̱ xinki ̱
xi 'yún tjoni.̱ Nax̱u̱ tífiko̱ xáha̱ ei̱ ̱ nga
títs'ínxát'aha̱ Cristo̱ ngajonu̱u. 8Kui xi kit-
súyani ̱kju̱aṯjo xi y'éjñajin anim̱aṉu̱u Espir-
iṯu̱hu̱ Ntia̱ṉá.

9 Nkúhu nga kik'inyani ̱ kui niu̱, najmi
tín'ekj'áíyai ̱ nga tíchubantjáiẖi ̱ nk'ie
nga tíchubakoi̱ ̱ Ntia̱ṉá. Tíbinchiiẖi ̱ nga
katumankjinyjenu̱u ni xi mjehe,̱ ko̱ nk'ie
nga Espiriṯu̱hu̱ katsjánu̱u nga naṉka̱
n'eṉkjíntak'un ko̱ nga kam̱ankjinnu̱u
ni xi ts'e̱ Ntia̱ṉá. 10 B'a̱ katuma tu̱ xi
ku̱iṉtsu̱baẖanu xi nkú ts'ín tjeẖeṉ ra̱
xu̱ta̱ xi ts'e̱ Nda̱ Ntia̱ṉá ko̱ nga n'oo̱ ni
xi sasíhiṉ. Tíbinchiiẖi ̱ nga n'oo̱ ngayje
tíkjá ni xi nda ko̱ nga 'yún kam̱ankjinnu̱u
nkú tjíhiṉ ra̱ ngaṯ'a ts'e̱ Ntia̱ṉá. 11 'Yún
kasakú nga'yúnnu̱u xi nkú ts'ín tjeẖeṉ ra̱
nga'yúhu̱n Ntia̱ṉá xi tjíhiṉ kju̱ac̱hánka, tu̱
xi ku̱ic̱húkju̱aẖaṉu̱u tu̱ mí nihí ni ko̱ tu̱ xi
najmi n'eḵjehe̱ ru̱u tak'un.

12 Tsjo kat'enu̱u ko̱ tjohoṉ máb'ac̱hjíhi ̱
Ntia̱̱ Na'̱miná xi kits'ín nga kam̱a saḵúnu̱u
ni xi ts'ií̱nkjáíhiṉ xu̱ta̱ xi ts'e̱ xi k'úéntu
má ndzjeeṉ. 13 A̱t'aha̱ ja kikjexínná aj̱ihiṉ
nga'yún xi tjín má jyuu̱n ko̱ kits'ínkj'aná
má batéxuma Ntí xi tjoho.̱ 14 Kui xi
y'échjíntjainá, kui nga kin'endyjat'ahaná
ngatitsunná nd'ai̱.̱

B'i ̱ ts'ín tsakúya Pablo̱ ni xi kits'ín Cristo̱
ngandaná

15Cristo̱ kui xi nk'ie nga yaá, Ntia̱ṉá yaá.
Ntukaán bi najmi ma chjihi ̱ Ntia̱ṉá. Kui xi
Ntíhi ̱ Ntia̱ṉá xi tjun kintehe̱ ni nga n'eṉda
ngayjee̱ ni xi kin'enda. 16 A̱t'aha̱ kui tíjña,
kui nga kin'endaha ni xi tjín ndjio̱j̱mi ján
ko̱ as̱unntee,̱ ni xi ma chji ko̱ ni xi najmi ma
chji, xi k'aku̱ ko̱ xi tjíhiṉ xá, xi batéxuma ko̱
xi nk'a tjeṉ. Kui kin'echjén nga kamanda ni
xi tjín ko̱ kui kam̱a ts'e.̱ 17Kui xi tu̱ b'a̱ ts'ín
jahá tíjña kintehe̱ ni nga kamanda ngayjee̱
ni xi tjín, ko̱ kui ngaṯ'aha̱ b'a̱ k'uhun ni xi
tjín xi nkú k'un.

18 Xi nkú ta̱ ts'ín nintakaá batéxumaha̱
yjonintená, b'a̱ ta̱ ts'ín Cristo̱ batéxumaha̱
xu̱ta̱ niṉku̱. Kui xi tjuhun. Kui xi tjun
j'áíyaha̱ aj̱ihiṉ xu̱ta̱ k'ieṉ tu̱ xi nk'a tsjéheṉ
ra̱ ngayjee̱ ni xi tjín. 19 A̱t'aha̱ kama tsjoho̱
Ntia̱ṉá nga y'éjñajihiṉ Jesucristo̱ xi nkú
ts'ín tjíyaha.̱ 20Ntia̱ṉá kits'ín nga kju̱aí̱k'un
ngáha̱ ra̱ ngayjee̱ xi iṉcha ngji t'axín. Cristo̱
kits'ínchjén, kui nga tu̱ ngaṯ'aha̱ jní xi
tsaténdzjoho Cristo̱ t'a kruu̱ kitsjáha̱ ra̱
kju̱aj̱yu ngayjee̱ xi tjín t'anankiu̱ ko̱ xi tjín
nk'a ján.

21Nis̱tjin nk'ie tsinima t'axíhu̱un Ntia̱ṉá
aṯaha̱ ni ch'onk'un kin'o ko̱ anim̱aṉu̱u
ngji kontraẖa̱ Ntia̱ṉá. 22 Tu̱nga nga nd'ai̱ ̱
Ntia̱ṉá ja kits'ín nga kjúáiḵ'un ngáha̱ ru̱u
tu̱ ngaṯ'aha̱ nga Cristo̱ kits'ínkjas'en yjon-
intehe̱ nga kin'ek'ien. B'a̱ kits'ín Ntia̱ṉá tu̱
xi kam̱a ku̱ic̱húnchahanu nginku̱n ko̱ kam̱o
xu̱ta̱ xi ts'e̱ xi najmi tjíhiṉ chu̱ntí ko̱ xi
najmi kam̱a n'eṉijéhe̱ ra̱ tsa mí nihi.

23 B'a̱ kam̱a tsa tu̱ nku kixiẖí ko̱ ndjá
ku̱iṉchajiun xi nkú ts'ín s'ejinnu̱u Ntia̱ṉá
ko̱ tu̱ nku chúyahá ru̱u ni xi y'éjña chjinu̱u
én nda tsuhu̱ Jesucristo̱ xi ja kinu'yó. Kui
éeṉ xi tís'enij̱míhi ̱ xu̱ta̱ xi tjín nga ngú-
suhu̱n as̱unntee.̱ An Pablo̱ kik'ai̱ ̱ xána nga
k'uenij̱míá éiṉ.

B'i ̱ ts'ín kitsúya Pablo̱ xá xi kik'a̱iẖi ̱

24Nd'ai̱ ̱ tsjo tjínna nga tísakúna kju̱a'̱un

ngandanu̱u. A̱jihiṉ yjonintena̱ tífindju
kju̱a'̱un xi tísakúhu̱ Cristo̱ ngandaha̱ xu̱-
ta̱ niṉku̱, aṯ'aha̱ xu̱ta̱ niṉku̱ xi yjonintehe̱
Cristo.̱ 25Títs'inxá aj̱ihiṉ xu̱ta̱ niṉku̱ xi nkú
ts'ín y'éjña Ntia̱ṉá nga kitsjána xá xu'bi ̱
ngandanu̱u, tu̱ xi b'a̱ ts'ín s'eṉij̱míhi xi nkú
tjíhiṉ ra̱ éheṉ Ntia̱ṉá.

26 Tíb'enij̱míá ni xi kis'ejña 'ma nú chá
ján. Najmi kisakúchjihi ̱ niu̱ xu̱ta̱ xi kis'e
nis̱tjin nk'ie. Tu̱nga nd'ai̱ ̱ xu̱ta̱ xi Ntia̱ṉá
kikj'áts'e̱ tís'ejña chjihi ̱ niu̱. 27 Kits'ín mje
nga ku̱aḵúhu̱ xu̱ta̱ xi ts'e̱ xi nkú ts'ín tíjña
kju̱aṉchiṉáha̱ ko̱ kju̱ac̱hánkaha̱ aj̱ihiṉ xu̱ta̱
xi tjín nga ngúsuhu̱n as̱unntee.̱ Kui nihi
xi ja tís'ejña chji nd'ai̱.̱ Ko̱ ni xi tís'ejña
chjiu̱, kui xi Cristo.̱ Kui xi tíjñajinnu̱u
ko̱ títs'ín nga tíchuyohoo̱ nga saḵúhu̱nu̱u
kju̱ac̱hánka.

28 Kui Cristo̱ xu'bi ̱ tíb'enij̱míiẖi ̱ xu̱ta.̱
Ya sisiiṉ xi nkú ts'ín tí'bai̱ ̱ niy̱áiẖi ̱ ko̱
tíbakuyáiẖi ̱ ngayjee̱ xu̱ta,̱ tu̱ xi ku̱ic̱hú
maha ngayjee̱ xu̱ta̱ xi s'ejihiṉ Cristo̱ xi nkú
ts'ín mjehe̱ Ntia̱ṉá. 29Kui nii ̱xi títs'ian nk'ie
nga títs'inxá. Nga'yún xi títsjána Cristo̱
tíbasinkoṉa, kui nga ndjá títs'inxáhana.

2
1Mjena nga choo̱ nga tu̱ xí tsehé kju̱aṉi-̱

ma̱ tíbenkínu̱u jun ko̱ xu̱ta̱ niṉku̱ nanki
Laodicea̱ ko̱ ngayjee̱ xu̱ta̱ xi najmi be xi nkú
tjíán. 2Mjena nga saḵú nga'yúhu̱n ngayjee̱
xu̱ta̱ niṉku̱, nga nkuhú k'u̱a̱ xinkjín aṯ'aha̱
tjoho,̱ ko̱ nga nkuhú b'a̱ ku̱iṯsu̱ kju̱aṉkjin-
tak'uhu̱n nga nkúnkú, ko̱ nga kam̱ankjiny-
jehe̱ ni xi mjehe̱ Ntia̱ṉá. Yoẖó ni ̱ ma ka-̱
mankjihiṉ ni xi y'éjña 'ma Ntia̱ṉá, kui nihi
xi Cristo̱ nd'ai̱.̱ 3Kui nga nk'ie nga yahaná
Cristo̱ yaá ngayjee̱ kju̱aṉkjink'un xi 'yún
naṉka̱ xi chjíhi ̱ ra.̱

4B'i ̱ ts'ín tíb'et'ánu̱u tu̱ xi najmi ch'a én
tsjo tsu tsank'á k'u̱aṉac̱haḵoẖoṉu̱u. 5Ndaha
tsa najmi an kikjin tíij̱ñajinnu̱u, tu̱nga kjin-
taẖána jun ko̱ tsjo mana nga be xi nkú ts'ín
nda tintsu̱baḵoo̱ xinkiu̱ ko̱ xi nkú ts'ín ndjá
tinchajiun Cristo,̱ aṯ'aha̱ kui xi s'ejinnu̱u.

B'i ̱ ts'ín tsakúya Pablo̱ xi nkú ts'ín
tintsu̱ba̱ka̱á Cristo̱

6Kui b'a̱ maha, xi nkú ts'ín kin'ekjáíhiṉ
ru̱u Nda̱ Ntia̱ṉá Jesucristo,̱ tu̱ nkú b'aẖá
ts'ín tsjénkiu. 7Naṉka̱ katji kjam̱aṉu̱u aj̱i-
hiṉ Cristo̱ ko̱ ndjá tiṉchajiun, aṯ'aha̱ kui xi

kis'ejinnu̱u xi nkú ts'ín kisakúyanu̱u. Ko̱
teheṉte tjohoo̱n máb'ac̱hjíhi ̱ Ntia̱ṉá nga ja
kamo xu̱ta̱ xi ts'e.̱

8 Chúhu̱un yjonu̱u nga najmi tu̱ ch'a xi
k'u̱aṉac̱haḵoẖoṉu̱u én naṉka̱ tiya xi be xu̱-
ta.̱ Kui xi nibáha̱ ra̱ sin chá xi be xu̱ta,̱ ni xi
as̱unnte y'aha̱ ra.̱ Najmi Cristo̱ nibáha̱ ra.̱

9A̱jin yjonintehe̱ Jesucristo̱ tíjñajin kikjin
Ntia̱ṉá, 10 ko̱ jun ja kisakúnu̱u ni xi ndy-
jat'anu̱u kai aṯ'aha̱ nkuhú tsichu makoo̱
Cristo.̱ Kui xi batéxumaha̱ ngayjee̱ xi tjíhiṉ
xá ko̱ xi batéxuma.

11Nk'ie nga kis'ejinnu̱u Cristo,̱ kin'enu̱u
nku circuncision, tu̱nga najmi circuncision
xi n'ehé ra̱ yjonintee̱ kin'enu̱u. Circun-
cision xi kjexín ní jé xi kich'o kin'enu̱u.
Cristo̱ xi b'a̱ kits'ínnu̱u. 12 Nk'ie nga
kisatentó, tsangiyanjikoo̱ Cristo.̱ Nk'ie
nga kis'ejinnu̱u nga'yúhu̱n Ntia̱ṉá xi
kits'ínkj'áíyako̱ ngáha̱ ra̱ Cristo̱ ngabayoo,̱
ta̱ j'áíyakoo̱ ko̱ kui aj̱ihiṉ ngabayoo.̱

13 Jun xu̱ta̱ k'ien kamo nis̱tjin nk'ie tu̱
ngaṯ'aha̱ ngatitsunnu̱u, nk'ie nga najmi
kin'enu̱u ni circuncision xu'bo.̱ Tu̱nga
Ntia̱ṉá kits'ínk'íéntu tík'unkoṉu̱u Cristo.̱
Kits'ínndyjat'aná ngayjee̱ ngatitsunná.
14 Kikjetiy̱a xu̱ju̱n xi má nga kis'et'a ni xi
tjeṉná, xi ngji kontraṉá. Kikjexín xu̱ju̱n ko̱
kingját'a kruu̱. 15Cristo̱ kits'ínchjén Ntia̱ṉá
nga kits'ín nganaẖa̱ xi tjíhiṉ xá ko̱ xi nk'a
tjeṉ. Kiya kju̱as̱uba xi kisakúhu̱ nga kin'e
nganaẖa̱ xi tjíhiṉ xá ko̱ xi nk'a tjeṉ.

16 Kui nga najmi tu̱ ch'a n'esihiṉ ru̱u xi
ku̱iṉchjay̱anenu̱u ngaṯ'aha̱ ni xi tíchino ko̱
tsa xi tí'yu, ko̱ a ra̱ ngaṯ'aha̱ nis̱tjin nga
tíbitju s'í, ko̱ a ra̱ nis̱tjin nga tíb'atuts'iẖiṉ
sóo,̱ ko̱ tsa nis̱tjin nkjún. 17Ngayjee̱ ni xu'bi ̱
mjehe̱ ku̱aḵúchji ni xi nibá as̱kahan, tu̱nga
Cristo̱ bi b'éjña chji sisin ni xi nibóo.̱

18Najmi tu̱ 'bai̱ṉto nga xi b'asje nim̱aḵju̱a̱
maña̱ yjoho̱ ko̱ benkjún ntítsjee̱ iṉcha
k'u̱échjanu̱u ni xi n'eḵjóhoo̱n. Kui jóo̱ xi ni
xima chji suba kuihi ̱nchjaṉim̱íyaha ko̱ nk'a
b'asje tiya yjoho̱ ngaṯ'aha̱ ni ximankjihiṉ ei̱ ̱
as̱unntee.̱ 19Ja iṉcha ngji t'axíhiṉ xi nintaku̱
xu̱ta̱ niṉku̱ maha. A̱t'aha̱ xi nintaku̱ xu̱ta̱
niṉku̱ maha, kui xi ts'ín nga sá yjonintee̱ xi
nkú ts'ín mjehe̱ Ntia̱ṉá nga sá. Sá yjonintee̱
aṯ'aha̱ iṉcha y'a y'ahá ra̱ xinkjín.

B'i ̱ ts'ín tsakúya Pablo̱ nk'ie nga Cristo̱
tsayaka̱á ko̱ j'áíyako̱ ngáhaná

20 Ja tsayakoo̱ Cristo,̱ kui nga kama ndaí̱hi ̱

ru̱u ni xi batéxumaha̱ as̱unntei.̱ Kui nga,
¿á tintsu̱ba̱ saha̱ ru̱u as̱unntee̱ xi nkú ts'ín
tjíntuhu xu̱ta̱ xi ts'e?̱ ¿Á tínu'yá'én sa-
ha̱ ru̱u kju̱aṯéxuma xi tsuhu xu̱ta?̱ 21 B'a̱
tsu éeṉ: “Najmi tu̱ n'ekoo̱ niu̱. Najmi tu̱
chjut'o niu̱. Najmi tu̱ chjubó niu̱.” 22Kui ni
xu'bi ̱ nintaku̱ xu̱ta̱ tsitjuhu ko̱ xu̱ta̱ y'éjña.
Feya nii ̱ nga n'echjén. 23 B'a̱ maha̱ xi kixi ̱
mankjihiṉ maha̱ nga b'a̱ ts'ín nchja,̱ aṯ'aha̱
ts'ín kju̱a'̱yúhu̱n ra̱ xu̱ta̱ nga sku̱eṉkjún
Ntia̱ṉá ko̱ nga ts'ií̱n nim̱aḵju̱a̱ yjoho̱ ko̱ nga
'yún tsjáha̱ kju̱aṉim̱a̱ yjonintehe.̱ Tu̱nga
najmi chumi ni chjíhi ̱ ra̱ tsa basinkoṉá nga
b'éch'oná ni xi nchjaẖa̱ anim̱aṉá as̱unntei.̱

3
1 Ja j'áíyakoo̱ Cristo̱ ngabayoo,̱ kui nga

tiṉchísjaihinu ni xi tjín ndjio̱j̱mi ján má
tíjñat'aha̱ Cristo̱ Ntia̱ṉá. 2 Ni xi tjeẖeṉ ra̱
ndjio̱j̱mi ján n'eṉkjíntak'un, najmi ni xi ts'e̱
as̱unntee.̱ 3 A̱t'aha̱ ja tsayo ko̱ tintsu̱ba̱
tík'unkoo̱ Cristo̱ nginku̱n Ntia̱ṉá. Kui nga
najmi ma chjihi yáha jun nd'ai̱.̱ 4Cristo̱ xi
ts'ín nga tintsu̱boo̱. Nis̱tjin nga kj'u̱aí̱kúchji
yjoho̱ Cristo,̱ kui nis̱tjiu̱n ta̱ cha̱ yáha jun ko̱
ku̱aḵúchjiu kju̱ac̱hánkaha.̱

B'i ̱ ts'ín tsakúya Pablo̱ xi nkú ts'ín chúhu̱ún
yjoná

5Kui nga n'eḵ'iehennu ni xi tjíntujín ani-̱
maṉu̱u xi tjeẖeṉ ra̱ as̱unntee.̱ Najmi tu̱ ch'a
xi chu̱ba̱ kjúántukoẖó xinkjín, ko̱ tsa ts'ií̱n
ni xi chu̱ntí nginku̱n Ntia̱ṉá, tsa yjonintee̱
xi ku̱aṯéxumaha,̱ tsamjehe̱ ts'ií̱n ni xi ch'on
tjín, tsa kju̱aṉchiṉá 'yún kju̱ásihiṉ. Xi 'yún
fásihiṉ kju̱aṉchiṉá, kui xi kj'aí̱ ntia̱̱ tjeṉnki.
6Tu̱ ngaṯ'aha̱ nga b'a̱ iṉcha ts'ín xu̱ta,̱ kui
kju̱aẖa nga iṉcha nibánehe̱ ra̱ kju̱aḵjahaṉ
Ntia̱ṉá. 7Ko̱ jun b'a̱ ta̱ kin'o nis̱tjin nk'ie,
nk'ie nga tintsu̱baj̱iun ni xu'bo.̱

8Nd'ai̱ ̱ ta̱ n'e̱ t'axíún kju̱aḵjooṉ, kju̱as̱tin-
too,̱ kju̱a'̱unchoo,̱ én chubatit'ooṉ ko̱ én
ch'on tsuu̱. 9Najmi tu̱ ch'anac̱hoẖo̱ xinkiu̱.
Xi nkú ts'ín tintsu̱boo̱ nis̱tjin nk'ie, b'a̱
joyaha tsa nku najyun chá kin'esjo. 10Tu̱nga
xi nkú ts'ín tintsu̱boo̱ nd'ai̱,̱ b'a̱ joyaha tsa
najyun tseṯse̱ kindyja ngáhanu. Xi nkú
ts'ín tjíyaha̱ Ntia̱ṉá, b'a̱ ts'ín tís'eyanu̱u
nk'ie nga títs'ín tseṯseṉu̱u ko̱ nga tímankjin
sisinnu̱u nkú tjíhiṉ ra̱ ngaṯ'a ts'e̱ Ntia̱ṉá.
11 A̱jihiṉ xu̱ta̱ xi ja kama tseṯse̱ najmi ta̱
chumi ni behe yá xi ntje̱ judio̱ tjeẖeṉ ra̱

ko̱ yá xi najmi ntje̱ judio̱ tjeẖeṉ ra,̱ yá
xi kin'ehe̱ ni circuncision ko̱ yá xi najmi
kin'ehe,̱ yá xi xin nibáha ko̱ yá xi kinte
tjeṉ nginku̱n xu̱ta,̱ yá xi xu̱ta̱ musu̱ xi
kich'atse ko̱ yá xi ndaí̱hi ̱ yjoho.̱ Ngayjee̱
kui nii ̱ nkuhú bichú majín Cristo,̱ ko̱ Cristo̱
tíjñajihiṉ ngayjee.̱

12Ntia̱ṉá j'ájinnu̱u, kikj'áts'eṉu̱u ko̱ tjoho̱
jun. Kui nga n'e̱ tseṯse̱ yahanu xi nkú
ts'ín ku̱iṉtsu̱boo̱ nga chas̱eṉim̱oo̱ xinkiu̱,
kas'enu̱u kju̱aṉda, nim̱aḵju̱a̱ kas'eyanu̱u,
nim̱aḵju̱a̱ n'eḵoo̱ xinkiu̱ ko̱ najmi tu̱ kiṯsa̱
katuma stinu̱u. 13N'e'̱yún tak'uhu̱un xinkiu̱
ko̱ n'eṉdyjat'ohoo̱ xinkiu̱ tsa tjín aj̱innu̱u
kju̱as̱ti. Xi nkú ts'ín kits'ínndyjat'anu̱u Nda̱
Ntia̱ṉá, b'a̱ ta̱ ts'ín n'eṉdyjat'ohoo̱ xinkiu̱.
14N'eṯjó xinkiu̱, aṯ'aha̱ kju̱aṯjoo̱ xi 'yún chjí
saha̱ ra̱ nga ngayjee̱ ni xingisoo̱ ko̱ nkuhú
ts'ín manu̱u.

15 Kichj'ajinnu̱u tu̱ xi nkuhú yjon-
intehe̱ Cristo̱ kam̱ahanu ko̱ b'a̱ ts'ín
s'eẖeṉu̱u kju̱aj̱yu. Kju̱aj̱yuhu̱ Cristo̱
katsjániy̱áha̱ anim̱aṉu̱u ko̱ teheṉte
tjohoo̱n máb'ac̱hjíhi ̱ Ntia̱ṉá ngaṯ'a̱ ts'e̱
kui niu̱. 16 Kat'ejñajinyjenu̱u éheṉ
Cristo. N'eṉkjínk'un sisiun xi nkú ts'ín
ku̱aḵúyohoo̱ ko̱ nga k'u̱ai̱ ̱ niy̱óhoo̱ xinkiu̱̱.
Tjohoo̱n máb'ac̱hjíhi ̱Ntia̱ṉá aj̱in anim̱aṉu̱u
nga sóhoo̱ salmo̱ ko̱ sohoṉ niṉku̱ ko̱ xi
nkú ts'ín ku̱aḵúyanu̱u Espiriṯu̱ nga só.
17 Ngatentee̱ ni xi n'oo̱, tsa chu̱bo ko̱ tsa
tu̱ mí xáha ni xi n'oo̱, Nda̱ Ntia̱ṉá Jesu
n'eḵasíún títjun nga b'a̱ n'oo̱ ko̱ tjohoo̱n
máb'ac̱hjíhi ̱ Ntia̱̱ Na'̱miná ngaṯ'a ts'e̱ ni xi
kisakújinnu̱u Jesu.

B'i ̱ ts'ín tsakúya Pablo̱ xi nkú ts'ín k'úéntu
xu̱ta̱

18 Jun xi tí'minu̱u chju̱ún, chaṉkjún
x'iṉnu̱u. B'a̱ n'oo̱ xi nkú ts'ín tíjñaha̱ xu̱ta̱
xi yjanki Nda̱ Ntia̱ṉá.

19 Jun xi tí'minu̱u x'iṉ, n'eṯjó chju̱únnu̱u
ko̱ najmi tu̱ ndjá n'ekoo̱.

20 Jun xi tí'minu̱u ntí, tiṉú'yá'én teheṉ-
tohoo̱ xi chánu̱u. A̱t'aha̱ kui niu̱ xi sasíhiṉ
Nda̱ Ntia̱ṉá.

21 Jun xi tí'minu̱u na'̱mi, najmi tu̱ chu̱ba̱
kjahán n'ekoo̱ ntínu̱u, tu̱ xi najmi kfeẖe̱ ra̱
k'un.

22 Jun xi tí'minu̱u xu̱ta̱ musu̱ xi kich'atse,
tiṉú'yá'én teheṉtohoo̱ xi já ntia̱ṉu̱u maha
ei̱ ̱ as̱unntei.̱ Najmi tu̱ nk'ie nga tíbasenu̱u
b'a̱ n'o, tsa tu̱ xi nda ku̱as̱eẖeṉu̱u. Ngay-
jehe ní tak'un b'a̱ n'oo̱ aṯ'aha̱ Nda̱ Ntia̱ṉá

yankjún. 23Tu̱ mí xáha ni xi n'oo̱, ngayjehe
anim̱aṉu̱u b'a̱ noo̱. B'a̱ n'oo̱ xi nkúhu tsa
Nda̱ Ntia̱ṉá tín'exát'ohoo̱, najmi tsa xu̱ta.̱
24Yo nga saḵúnu̱u ni xi tjíndaha̱ Ntia̱ṉá nga
tsjáha̱ ntíhi.̱ Cristo̱ tín'exát'ohoo̱, kui xi
Nda̱ Ntia̱ṉu̱u. 25Xi títs'ín ni xi najmi b'a̱ tjín,
kui xi ts'ií̱nkjáín ngajoya ngáha̱ ra̱ chjíhi ̱ni
xi títs'ín. Najmi ngabi ts'ínko̱ Ntia̱ṉá xu̱ta.̱

4
1Ko̱ jun xi tí'minu̱u já ntia̱,̱ nda ko̱ kixi ̱

n'eḵoo̱ xu̱ta̱ musu̱ xi kich'atso. A̱t'aha̱ yo
nga ta̱ tíjñanu̱u ko̱ jun nku Nda̱ Ntia̱̱ nd-
jio̱j̱mi ján.

2 N'eḵjas'ohoo̱n yjonu̱u nk'ie nga
chu̱bakoo̱ Ntia̱ṉá. Najmi tu̱ n'ekjentohoo̱
yjonu̱u nga tjohoo̱n máb'ac̱hjíhi ̱ngaṯ'a ts'e̱
ni nda xi tsjánu̱u. 3 Ko̱ ta̱ chu̱bantjaini ̱
tu̱ xi Ntia̱ṉá tsjánteni ̱ má nga k'úénij̱míi ̱
éheṉ, tu̱ xi ku̱ix̱ínyahaṉi ̱ ni xi kis'ejña 'ma
nis̱tjin nk'ie ko̱ tís'ejña chji nd'ai̱ ̱ ngaṯ'aha̱
Cristo. A̱t'aha̱ kui kju̱aẖa kjíiy̱a'yúhunna
ei̱.̱ 4 Chu̱bantjainú tu̱ xi kam̱a kuakuchjí
sisihinna éheṉ ko̱ xi nkú ts'ín tjíhin nga
kuinchja.

5 Naṉka̱ n'eḵjínk'un xi nkú ts'ín
ku̱iṉtsu̱baj̱ihu̱un xu̱ta̱ xi najmi s'ejihiṉ
Ntia̱ṉá. Xki ̱ nis̱tjin xi kju̱a̱ chas̱e̱ sisihu̱un
ni xi n'oo̱. 6 Teheṉte tsjo ts'ín chu̱bo ko̱
kas'ehe̱ sin ni xi chu̱bo. B'a̱ ts'ín chaẖanu
xi nkú k'úíhu̱un nga nkúnkú xu̱ta.̱

B'i ̱ ts'ín kits'ínkje Pablo̱ xu̱ju̱iṉ
7 Xi nkú ts'ín tíij̱ña ei̱ ̱ ku̱iṯsu̱yayjenu̱u

nda̱ Tikiḵo,̱ nda̱ nts'eé xi tjona, xi kixi ̱
títs'íntjusun xáha,̱ xi ta̱ títs'ínxát'aha̱ Nda̱
Ntia̱ṉá xi nkúhu an. 8Kui xi títs'inkjísenu̱u
tu̱ xi chaẖanu xi nkú n'e tintsu̱bai̱ ̱ ei̱ ̱ ko̱
tu̱ xi saḵú nga'yúhu̱nnu̱u. 9Ko̱ títs'inkjíka̱
Onesim̱o,̱ nda̱ nts'eé xi tjona̱ xi ta̱ kixi ̱
títs'íntjusun xáha̱ ko̱ xi nda̱ nankinu̱u
maha. Iṉcha ku̱iṯsu̱yanu̱u ngatentee̱ ni xi
tíma ei̱.̱

10 Títs'ínkjinu̱u kju̱as̱uniña Aristarko,̱
nda̱ xi kjiya'yúnkoṉa nu̱bay̱á ei̱,̱ ko̱
Marko̱ xi nts'es̱ti maha Bernabe. Ja ta̱
tsichunu̱u éheṉ Marko.̱ Nda n'eḵjóhoo̱n
tsa ku̱ic̱húsenu̱u yo.̱ 11 Ko̱ títs'ínkjinu̱u
kju̱as̱uniña Jesu, kui ndo̱ xi ta̱ 'mi ya
Justo.̱ Tu̱ kuihí já judio̱ xu'bi ̱ xi y'anjikoṉa
xá xi títs'ian nga tíb'enij̱míá xi nkú
ts'ín batéxuma Ntia̱ṉá. Kui jóo̱ xi tsjá
nga'yúnna.

12 Ta̱ títs'ínkjinu̱u kju̱as̱uniña Epaf̱ra,̱ xi
nda̱ nankinu̱umaha. Kui xi ta̱ títs'ínxát'aha̱
Cristo̱ Jesu ko̱ teheṉte ngayjehe k'un
tíbankintjáínu̱u nga tínchjaḵo̱ Ntia̱ṉá, tu̱
xi ndjá ku̱iṉchahanu ko̱ kam̱a je kikjiun ko̱
kam̱o xi nkú ts'ín mjehe̱ Ntia̱ṉá. 13An be
sisian xi nkú ts'ín Epaf̱ra̱ kjintaẖa̱ ra̱ jun ko̱
ta̱ kjintaẖa̱ ra̱ xu̱ta̱ xi tjín nanki Laodicea̱ ko̱
xi tjín nanki Hierapoḻi.̱

14 Ta̱ títs'ínkjinu̱u kju̱as̱uniña Luca,̱ nda̱
chjiṉeṉki xi tjona, ko̱ Dema.̱

15Tjohoo̱n kju̱as̱uniñana̱ já nts'eé xi tjín
nanki Laodicea̱ ko̱ tjohoo̱n kju̱as̱uniñana̱
tac̱hju̱ún Ninfa̱ ko̱ xu̱ta̱ niṉku̱ xi ma ñjakú
ni'yaha.̱ 16 Nga ja kam̱anu̱u nga n'ey̱o
xu̱ju̱iṉ, ta̱ n'eḵjíhu̱u nga kats'ínya xu̱ta̱
niṉku̱ Laodicea.̱ Ko̱ jun ta̱ n'ey̱o xu̱ju̱n xi
niḇaha Laodicea.̱

17 B'a̱ t'ihu̱un Arkipo:̱ “N'eṉkjíntak'uin
nga nda n'eṯjusuin xáha̱ Nda̱ Ntia̱ṉá xi
kik'ai̱ẖi.”

18 An Pablo̱ ntuna̱ tíb'et'áhaṉu̱u kju̱a-̱
suniñana.̱ N'eḵj'áítsjon nga kjíiy̱a'yán.

Kas'enu̱u kju̱aṉdaha̱ Ntia̱ṉá.

Xu̱ju̱n xi tjun kits'ínkjihi ̱
nda̱ postru̱ Pablo̱ xu̱ta̱ niṉku̱

Tesaloniḵa̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Tesaloniḵa̱
1 An Pablo,̱ Silbano̱ ko̱ Timoteo̱ tí-

suniñaiẖi,̱ jun xu̱ta̱ niṉku̱ nanki Tesaloniḵa,̱
xi kikj'áts'eṉu̱uNtia̱̱ Na'̱miná ko̱ Nda̱ Ntia̱ṉá
Jesucristo.̱

Kas'enu̱u kju̱aṉda ko̱ kju̱aj̱yu.
B'i ̱ ts'ín títs'ínkj'áítsjen Pablo̱ xi nkú ts'ín

kits'ínkjáíhiṉ xu̱ta̱ niṉku̱ nanki Tesaloniḵa̱ én
nda tsuhu̱ Jesucristo̱

2 Teheṉte nk'ie nga chubakoi̱ ̱ Ntia̱ṉá
chubantjáiẖi ̱ ko̱ 'bai̱ẖi ̱ máb'ac̱hjíhi ̱ Ntia̱ṉá
aṯ'aha̱ kichubó éheṉ. 3 Nginku̱n Ntia̱̱
Na'̱miná f'áítsjen teheṉteni ̱ xi nkú ts'ín
s'ejinnu̱u Ntia̱ṉá ko̱ tín'o xá xi mjehe,̱ xi
nkú ts'ín tjonu̱u ko̱ tíbisinkoo̱ xinkiu̱, ko̱ xi
nkú ts'ín tín'echjúkjoo̱ kju̱aṉim̱a̱ xi tíbitja-
jíún nga tíchuyóhoo̱ nga kj'u̱aí̱ ngáha Nda̱
Ntia̱ṉá Jesucristo.̱

4 Jun já nts'e, tjoho̱ Ntia̱ṉá jun ko̱ yai ̱ nga
j'ájinnu̱u. 5 A̱t'aha̱ nk'ie nga kik'ienij̱míi ̱ én
nda tsuhu̱ Jesucristo̱ aj̱innu̱u, najmi tu̱ suba
én kichubai.̱ Kis'ejña chji ní nga'yúhu̱n
Ntia̱ṉá. Espiriṯu̱hu̱ Ntia̱ṉá kits'ínxá ko̱ nda-
hac̱hí najmi jo jan kamani ̱nga kichubai.̱ Yo
xi nkún'e tintsu̱bai̱ ̱aj̱innu̱ungangandanu̱u
ni xi kin'ei.̱

6 Nk'ie nga kichaseni ̱ ta̱ kichasooẖó
Nda̱ Ntia̱ṉá, b'a̱ ts'ín tsinchiyó xi nkú
ts'ín ku̱iṉtsu̱boo̱. A̱t'aha̱ nk'ie nga ja
kin'ekjóhoo̱n éheṉ Ntia̱ṉá, ta̱ kisakúnu̱u
nkjin tíkjá kju̱aṉim̱a,̱ tu̱nga Espiriṯu̱hu̱ ní
Ntia̱ṉá kitsjánu̱u kju̱aṯsjo. 7B'a̱ ts'ín y'ejña
chjihi ̱ru̱u ngatentee̱ xu̱ta̱ xi s'ejihiṉ Ntia̱ṉá
xi tjín nga ngúsuhu̱n aṉte Macedonia̱̱ ko̱
aṉte Akaya̱ xi nkú ts'ín tsjenkíaá Nda̱
Ntia̱ṉá.

8 A̱t'aha̱ jun tjun kichjubó éheṉ Ntia̱ṉá ko̱
tífindju éeṉ najmi tu̱ suba aṉte Macedonia̱̱
ko̱ aṉte Akaya.̱ Tu̱ má níhi tíya xi nkú
ts'ín tís'ejinnu̱u Ntia̱ṉá. Kui nga najmi ta̱
machjéheṉ ra̱ tsa nkú ku̱ix̱ín sahaṉi ̱ jiṉ.
9 A̱t'aha̱ xu̱ta̱ tíiṉcha nchjaṉij̱míyaha xi nkú
ts'ín jun kin'ekjáínni ̱ nk'ie nga tsichuseiẖi,̱
ko̱ xi nkú ts'ín kin'ekjí t'axíún ntia̱̱ xi ntsja
xu̱ta̱ ts'ínndaha nga kin'ekjóhoo̱n Ntia̱ṉá.

Nd'ai̱ ̱ yjankiu Ntia̱̱ xi tíjña tík'uu̱n. Kju̱axi ̱
nga kui xi Ntia̱ṉá. 10Nd'ai̱ ̱ tíchuyóhoo̱ Ntíhi ̱
Ntia̱ṉá xi nibá ngáha ndjio̱j̱mi ján. Kui
xi Jesu xi Ntia̱ṉá kits'ínkj'áíya ngáha̱ ra̱
ngabayoo̱ ko̱ xi ts'ií̱nk'ankiná nis̱tjin nga
nibánehe̱ kju̱aḵjahaṉ Ntia̱ṉá as̱unntee.̱

2
B'i ̱ ts'ín títs'ínkj'áítsjen Pablo̱ xi nkú ts'ín

kits'ínxá a̱jihiṉ xu̱ta̱ niṉku̱ nanki Tesaloniḵa̱
1 A̱t'aha̱ ja yo jun, já nts'e, nk'ie nga

najmi xá tiya kama nk'ie nga tsichii ̱ aj̱in-
nu̱u. 2Yo nga un kikieni ̱ko̱ ch'on kamat'aiṉ
nanki Filipo̱ kintehe̱ ni nga tsichii ̱ aj̱innu̱u.
Tu̱nga Ntia̱ṉáhá kitsjá nga'yúnni,̱ kui nga
ndjá kin'esjeheṉi ̱yjoni ̱nga y'enij̱míi ̱én nda
tsuhu̱ Ntia̱ṉá aj̱innu̱u. B'a̱ kin'ei ̱ ndaha tsa
nkjin maha xi ngji kontraṉi.̱

3 Najmi ni xi ngasten ko̱ tsa ni xi
ch'onk'un nibáha̱ ra̱ ni xi b'enij̱míi ̱ ko̱ ta̱
ndaha najmi ch'anac̱hai̱ẖi ̱ xu̱ta.̱ 4 Nda
ní tsaseni ̱ Ntia̱ṉá ko̱ kin'ekjas'enni ̱ nga
k'úénij̱míi ̱én nda tsuhu̱, ko̱ b'a̱ n'e tíchubai.̱
Najmi xu̱ta̱ tí'bai̱ẖi ̱ kju̱aṯsjo. Ntia̱̱ níná
tí'bai̱ẖi ̱ kju̱aṯsjo, kui xi be xi nkú ts'ín tjín-
tuyáni.̱

5Xi nkú n'e ja yo, najmi kichuba un uiṉ
ko̱ ta̱ ndaha najmi kich'anac̱hai̱ẖi,̱ tsa tu̱
xi b'a̱ ts'ín kju̱ai̱ẖiṉi ̱ too̱n. Ntia̱ṉá be nga
b'a̱ tjín ni xi tíxian. 6 Najmi tsinchisjái ̱
tsa kju̱ac̱hánka saḵúni ̱ aj̱innu̱u ko̱ ta̱ ndaha
aj̱ihiṉ xu̱ta̱ xingisoo,̱ 7 ndaha tsa jiṉ xi já
postru̱hu̱ Cristo̱ kama kai tsinchiiẖi ̱ ni xi
machjénni.̱ Kichase sisiiẖiṉ. B'a̱ kin'ei ̱ xi
nkú ts'ín nku tac̱hju̱ún xi basehe̱ ntíhi.̱

8 'Yún ṉkjún tjoni ̱ jun, kui nga san-
taha najmi tu̱ nku én nda tsuhu̱ Ntia̱ṉá
kin'ekjas'eheṉ ri.̱ Tsa ni xi ku̱ay̱ántjaihi ̱
ri ̱ kai, tsayantjáíhi ̱ ri.̱ 'Yún ṉkjún kisasíni ̱
jun. 9 ¿A f'áítsjennu̱u, já nts'e, xi nkú ts'ín
kin'exái ̱ko̱ kiyai ̱kju̱aṉim̱a̱ aj̱innu̱u? Nis̱tjin
nis̱tjeṉ kin'exái ̱ tu̱ xi najmi ch'á kam̱ahaṉi ̱
nk'ie nga y'enij̱míiẖi ̱ én nda tsuhu̱ Ntia̱ṉá.

10 Jun ko̱ Ntia̱ṉá be xi nkú ts'ín je ko̱
nax̱u̱ tintsu̱bai̱ ̱ aj̱innu̱u jun xi s'ejinnu̱u
Ntia̱ṉá, ko̱ nga najmi tjín xi kjaṉíneni ̱ tsa
mí nihi. 11 Yo xi nkú ts'ín kichiiẖiṉ nga
nkúnkú jun, xi nkú ts'ín kuhu̱n xi tí'mi
na'̱mi ntíhi.̱ 12 Kik'ai̱ ̱ niy̱áiẖi ̱ ko̱ kik'ai̱ ̱
nga'yíiẖiṉ. Kik'inyaiẖi ̱ nga ku̱iṉtsu̱boo̱ xi
nkú ts'ín tjíhin nga k'úéntu xu̱ta̱ xi ts'e̱
Ntia̱ṉá. A̱t'aha̱ jun j'ájinnu̱u Ntia̱ṉá nga

ku̱iṯjás'eṉjiun nga Ntia̱ṉá ku̱aṯéxumanu̱u
ko̱ nga saḵúnu̱u kju̱ac̱hánkaha.̱

13 Kui kju̱aẖa nga najmi n'ekj'áíyai ̱ nga
teheṉte 'bai̱ẖi ̱ máb'ac̱hjíhi ̱ Ntia̱ṉá, aṯ'aha̱
kichjubó éheṉ Ntia̱ṉá xi kik'ienij̱míi.̱ Na-
jmi kin'ekjóhoo̱n xi nkúhu tsa éheṉ xu̱-
ta.̱ Kju̱axi ̱ kjáíhin nga kui xi éheṉ Ntia̱ṉá
ko̱ títs'ínxájinnu̱u nd'ai̱ ̱ jun xi s'ejinnu̱u
Ntia̱ṉá. 14 Jun já nts'e, b'a̱ ta̱ kamat'on xi
nkú kamat'ain xu̱ta̱ niṉku̱hu̱ Ntia̱ṉá xi tjín
aṉte Judea̱ xi ta̱ s'ejihiṉ Cristo̱ Jesu. Un
kikienu̱u ay̱a ntsja xu̱ta̱ nankinu̱u xi nkú
ts'ín ta̱ un kikiehe̱ xu̱ta̱ niṉku̱ xu'bo̱ ay̱a
ntsja xu̱ta̱ judio̱ xinkjín.

15Kui xi ta̱ iṉcha kits'ínk'ien Nda̱ Ntia̱ṉá
Jesu ko̱ já profeta,̱ ko̱ jiṉ iṉcha kikat-
jeṉnkini.̱ Najmi maha̱ iṉcha ts'ín ni xi
sasíhiṉ Ntia̱ṉá ko̱ fi kontraẖa̱ ngatentee̱
xu̱ta.̱ 16B'éch'oni ̱nga b'enij̱míiẖi ̱xu̱ta̱ xi na-
jmi ntje̱ judio̱ tjeẖeṉ ra̱ én xi ts'ínk'ankihi ̱
xu̱ta.̱ Teheṉte títs'íntsené jé yjoho̱ nga b'a̱
tíiṉcha ts'ín, tu̱nga nd'ai̱ ̱ ja j'aik'úhu̱n xu̱ta̱
xu'bo̱ kju̱aḵjahaṉ Ntia̱ṉá.

B'i ̱ ts'ín kitsúya Pablo̱ nk'ie nga ta̱ mjehé
ngáha̱ ra̱ ngju̱a̱is̱ehe̱ xu̱ta̱ niṉku̱ Tesaloniḵa̱

17 Jun já nts'e, kama mje ṉkjúnni ̱ ko̱ tu̱
ni xí tsinchisjáí niy̱á níi ̱ nga kuankíiṉse̱
ngáha̱ ri ̱ nk'ie nga ja j'a chuba nis̱tjin nga
tsankin t'axíiṉ má nga tintsu̱boo̱, ndaha tsa
najmi ngji t'axíhiṉ xinkjín anim̱aṉá. 18Kui
nga kama mjeheṉi ̱ nga kuankíiṉse̱ ngáha̱
ri.̱ An Pablo̱ nku jo niy̱á kama mjena
nga kfínse ngáhaṉu̱u kai, tu̱nga ndaṉin-
dooẖó y'échjani.̱ 19 A̱t'aha,̱ ¿mí nihi xi
tíchuyáiẖi ̱ ko̱ mí nihi xi kam̱a kju̱aṯsjoni ̱ ko̱
mí nihi xi kam̱a chánka n'es̱jekoẖoṉi ̱ yjoni ̱
nginku̱n Nda̱ Ntia̱ṉá Jesucristo̱ nk'ie nga
kj'u̱aí̱ ngáha? ¿A najmi juhún? 20Kju̱axi ̱nga
jun xi kju̱ac̱hánkani ̱ko̱ kju̱aṯsjoni.̱

3
B'i ̱ ts'ín kitsúya Pablo̱ mí kju̱a̱ha nga

y'éxáha Timoteo̱
1Kui b'a̱ maha nk'ie nga najmi ta̱ kama

'yún sahaṉi,̱ tu̱ xi b'a̱ ts'ín chaẖaṉi ̱ ni
xi tímat'on y'endai ̱ nga ku̱iṉtsu̱ba̱ su̱bai̱ ̱
nanki Atena̱ 2 ko̱ kin'ekjíi ̱ nda̱ nts'eé Tim-
oteo,̱ nga kui xi ngju̱ai̱s̱enu̱u. Kui xi
ta̱ títs'ínxát'aha̱ Ntia̱ṉá nga tíb'énij̱mí én
nda tsuhu̱ Cristo.̱ Kin'ekjíi ̱ tu̱ xi tsjá
nga'yúhu̱nnu̱u nga ku̱as̱iṉkoẖoṉu̱u ko̱ ndjá
ku̱iṉchajiun xi s'ejinná. 3Najmi mjeni ̱ tsa

tjín xi tjín aj̱innu̱u kfeẖe̱ k'un tu̱ ngaṯ'aha̱
ni xi tíf'ajin. Ja yo nga tjíhin nga b'a̱
kam̱at'aán.

4 A̱t'aha̱ nk'ie nga tintsu̱ba̱ sai ̱ aj̱innu̱u,
tsixínya títjuiẖiṉ nga saḵúná kju̱a'̱un, xi
nkú nga ja kama ko̱ yo. 5 Kui kju̱aẖa tu̱
xí kis'entaẖána. Kui nga kits'inkjíseheṉu̱u
Timoteo̱ tu̱ xi skuehena tsa tu̱ b'a̱ ts'ín nd-
jáhá s'ejin sanu̱u. Najmi mjena tsa ndaṉin-
doo̱ kjút'ayák'unnu̱u, tsa b'a̱ ts'ínndyjaẖa
xá xi kin'ei ̱ aj̱innu̱u.

6Ja kik'óyangáhaTimoteo̱ ngangjisenu̱u.
Én nda tsu j'aikoṉi.̱ B'a̱ títsu nga tu̱ nkú
b'aẖá ts'ín s'ejinnu̱u Ntia̱ṉá ko̱ nga tu̱ b'a̱
ts'ín tjíhínnu̱u kju̱aṯjo. Kitsúyani ̱ nga tsjo
ma teheṉtenu̱u nga f'áítsjennu̱u jiṉ ko̱ nga
tu̱ xí mjehénu̱u cha̱ ngáhaṉi ̱ xi nkú ta̱ ts'ín
jiṉ 'yún mjeni ̱nga chai̱ẖi ̱ jun.

7 Kui kju̱aẖa, já nts'e, aj̱ihiṉ kju̱aṉusin
xi tjínni ̱ ko̱ kju̱a'̱un xi tíbeni,̱ tísakú
nga'yúnni ̱ nga tínu'yái ̱ nga tu̱ nku b'aẖá
ts'ín ndjá s'ejinnu̱u Ntia̱ṉá. 8 Títsjá
nga'yúnni ̱ nga yai ̱ nga ndjá tinchajiun
Nda̱ Ntia̱ṉá. 9 Najmi tísakújinni ̱ én xi
nkú ts'ín k'u̱ai̱ẖi ̱ ri ̱ máb'ac̱hjíhi ̱ Ntia̱ṉá
aṯ'aha̱ ndjá tinchajihu̱un Nda̱ Ntia̱ṉá ko̱
tí'bai̱ṉi ̱ kju̱aṯsjo nginku̱n Ntia̱ṉá. 10Nis̱tjin
nis̱tjeṉ 'yún ṉkjún binchiiẖi ̱ Ntia̱ṉá tu̱ xi
katsjánteheṉi ̱ nga chas̱e'̱a ngáhaná xinkiá̱
ko̱ nga n'eṉdju̱út'ai ̱ ni xi s'ejinnu̱u, tsa tu̱
aha tjín ni xi ndyjat'a sa.

11 Katsjániy̱áni ̱ Ntia̱̱ Na'̱miná ko̱ Nda̱
Ntia̱ṉá Jesu tu̱ xi kam̱a kuankíhiṉse̱ ngáha̱
ri.̱ 12 Ko̱ 'yún katsjá sanu̱u kju̱aṯjo Nda̱
Ntia̱ṉá tu̱ xi b'i ̱ ngján n'etjóhonu xinkiu̱
ko̱ xu̱ta̱ xingisoo̱ xi nkú ts'ín tjoni ̱ jun.
13 Katsjá nga'yúhu̱n anim̱aṉu̱u tu̱ xi najmi
chumi ni saḵújihiṉnu̱u ko̱ je s'ey̱ahaṉu̱u
nginku̱n Ntia̱̱ Na'̱miná nis̱tjin nga kj'u̱aí̱ko̱
Nda̱ Ntia̱ṉá Jesu ngayjee̱ xu̱ta̱ xi kikj'áts'e.̱

4
B'i ̱ts'ín tsakúya Pablo̱ xi nkú ts'ín tjíhin nga

ku̱iṉtsu̱ba̱á nginku̱n Ntia̱̱ná
1Nd'ai̱ ̱ já nts'e, ngajoho̱ Nda̱ Ntia̱ṉá Jesu

tíbinchiiẖi ̱ ko̱ tí'bai̱ ̱ niy̱áiẖi ̱ nga n'eẖenu xi
nkú ts'ín kisakúyanu̱u ko̱ xi nkú tín'o tu̱
nkú b'aẖá n'e̱ so. A̱t'aha̱ ja y'ejña chjiiẖi ̱
xi nkú ts'ín tjíhin nga ku̱iṉtsu̱boo̱ ko̱ nga
k'u̱oẖoo̱ kju̱aṯsjo Ntia̱ṉá. 2Yo kju̱aṯéxuma xi
kin'ekjas'eiẖiṉ, kui kju̱aṯéxumaha xi y'éjña
Nda̱ Ntia̱ṉá Jesu.

3Ni xi mjehe̱ Ntia̱ṉá, mjehe̱ nga xu̱ta̱ je

kam̱o nginku̱n. N'e̱ t'axíhu̱un yjonu̱u nga
chu̱ba̱ súntukoṉú xinkiu̱. 4Nga nkúnkú xi
tjín aj̱innu̱u katumankjihiṉ xi nkú ts'ín je
ko̱ kixi ̱ ts'ií̱nchjén yjonintehe.̱ 5 Najmi tu̱
nku ni xi fásihiṉ yjonintenu̱u n'esihu̱un, xi
nkú nga ts'ín xu̱ta̱ xi tjín as̱unntee̱ xi najmi
be Ntia̱ṉá.

6 Ndaha nku najmi tu̱ ch'a xi
ku̱aṉkikju̱aẖa̱ nda̱ nts'e̱ ko̱ tsa k'u̱aṉac̱haẖa.̱
Xi nkú ts'ín kik'inyaiẖi ̱ ko̱ y'ejña chjiiẖi,̱
Ntia̱ṉá ts'ií̱nnijéhe̱ ra̱ xu̱ta̱ xi ts'ií̱n kui nii.̱
7 A̱t'aha̱ najmi j'ájinná Ntia̱ṉá tsa tu̱ xi ni xi
chu̱ntí ku̱iṉtsu̱baj̱ihinná. J'ájin níná tu̱ xi
ni xi je ku̱iṉtsu̱baj̱ihinná nginku̱n. 8 Kui
b'a̱ maha, xi ts'ií̱n t'axíhin kju̱aṯéxuma
xu'bi,̱ kui xi najmi ku̱aṯéxumaha̱ xu̱ta̱
títs'ín t'axín. Kju̱aṯéxumaha̱ ní Ntia̱ṉá xi
kitsjánu̱u Espiriṯu̱ Santo̱ títs'ín t'axín.

9 Ngaṯ'a ts'e̱ kju̱aṯjo xi tíjñajinná ñá xi
nts'eé mahaná, najmi machjén tsa k'uet'á
xu̱ju̱nnu̱u. A̱t'aha̱ Ntia̱ṉá ja tsakúyanu̱unga
b'i ̱ ngján tjíhin nga n'eṯjó xinkiu̱. 10 B'a̱
ts'ín kjáíhin tín'etjó ngayjee̱ já nts'eé xi tjín
nga ngúsuhu̱n aṉte Macedonia̱.̱ Tu̱nga jiṉ
tíbinchiiẖi,̱ já nts'e, nga 'yún ṉkjún kas'e
sanu̱u kju̱aṯjo. 11 Tiṉchísjo nga kas'enu̱u
ku̱aj̱yu nga tiṉtsu̱boo̱, ko̱ n'oo̱ ni xi ts'aj̱un,
ko̱ ntsoo̱ n'ex̱ákoẖonu. B'a̱ n'o̱ xi nkú
tsixíiṉ nga n'oo̱, 12 tu̱ xi nda ts'ín ku̱iṉima-
hanu aj̱ihiṉ xu̱ta̱ xi najmi s'ejihiṉ Ntia̱ṉá ko̱
tu̱ xi najmi chumi nihi xi ndyjaṯ'ahaṉu̱u.

B'i ̱ ts'ín tsakúya Pablo̱ xi nkú ts'ín
kj'u̱a̱íkj'áná Nda̱ Ntia̱̱ná Jesu

13 Jun já nts'e, mjeni ̱ nga choo̱ ni xi
kam̱aha̱ xu̱ta̱ xi ja k'ien, tu̱ xi najmi k'úé
babaha̱ ra̱ yjonu̱u xi nkú ts'ín 'be babaha̱
xu̱ta̱ xingisoo,̱ xu̱ta̱ xi najmi chumi nihi xi
tíkuyáha.̱ 14Xi nkú ts'ín s'ejinná nga k'ien
Jesu ko̱ j'áíya ngáha̱ ra̱ ngabayoo,̱ b'a̱ ta̱ ts'ín
s'ejinná nga Ntia̱ṉá ts'ií̱nkj'áíyako̱ ngáha̱ ra̱
Jesu xu̱ta̱ k'ieṉ, kui xu̱ta̱ xi kis'ejihiṉ Jesu.

15 Éheṉ Nda̱ Ntia̱ṉá ni xi tíbixínyai ̱ nga
ñá xi tintsu̱baá̱ nis̱tjin nga kj'u̱aí̱ ngáha
Nda̱ Ntia̱ṉá najmi ku̱iṯjá títjuhu̱ún xu̱ta̱ xi
ja k'ieṉ. 16 A̱t'aha̱ nk'a ján niḇaha Nda̱
Ntia̱ṉá. Ku̱iṉú'yá nku nta̱ xi k'u̱éxá ngajoho̱
Ntia̱ṉá, kui xi ntaẖa̱ ntítsje k'aku̱, ko̱ kju̱aṉe̱
tjioho̱ Ntia̱ṉá. Tjun xu̱ta̱ xi kis'ejihiṉ Cristo̱
kintehe̱ ni nga ku̱ay̱á kj'u̱aí̱yaha̱ ngabayo.
17Ko̱ as̱kahan ñá xi tintsu̱ba̱ tík'un saá kui
nis̱tjiu̱n n'eḵjínjikoṉá xu̱ta̱ xu'bo̱ aj̱in niṉtiu̱̱

xi má nga n'eḵjáíhií̱n Nda̱ Ntia̱ṉá nk'a ján.
Yoẖó ni ̱ma ku̱iṉtsu̱baḵa̱ síhaá̱n Nda̱ Ntia̱ṉá.
18Kui én xu'bi ̱tjen nga'yúnkoẖo̱ ru̱u xinkiu̱.

5
B'i ̱ts'ín kitsúya Pablo̱ xi nkú chun nk'ie nga

kj'u̱a̱í Nda̱ Ntia̱̱ná
1 Jun já nts'e, ngaṯ'a ts'e̱ nis̱tjin xi nibá

ko̱ nkjé ku̱iṯjusun niu̱, najmi machjéheṉ
tsa k'uet'á xu̱ju̱nnu̱u. 2 A̱t'aha̱ jun ja ya
sisiun nis̱tjin nga kj'u̱aí̱ ngáha Nda̱ Ntia̱ṉá,
kj'u̱aí̱ nis̱tjin nga najmi ch'a xi tíkuyáha,̱
xi nkú ts'ín f'ai nku nda̱ ndyjé nga jyuu̱n.
3Nk'ie nga: “Tjínná kju̱aj̱yu nd'ai̱ ̱ ko̱ ja nda
n'e tintsu̱baá̱”, ku̱iṯsu̱ xu̱ta,̱ nk'ie tjeṉ'yún
niḇanehé ra̱ ni xi ts'ií̱nkjehe̱ xi nkú ts'ín
nibánehe̱ chjiṉti ̱ nku tac̱hju̱ún xi ja tsíhiṉ
ntí. Najmi s'e̱ má ku̱aṉka 'ma xu̱ta̱ kui
nis̱tjin xu'bo.̱

4 Tu̱nga máha jun, já nts'e, najmi má
jyuu̱n tintsu̱boo̱, tsa tu̱ ndyjahánu̱u nga
kj'u̱aí̱ nis̱tjin xu'bo̱ xi nkú joyaha nku nda̱
ndyjé. 5 Ngatentoo̱ tintsu̱boo̱ má ndzjeeṉ
ko̱ má nis̱tjiu̱n. Najmi má nis̱tjeṉ ko̱ tsa má
jyuu̱n ts'eṉá. 6Kui nga najmi tu̱ sufehená xi
nkúhu xu̱ta̱ xingisoo.̱ Tiṉtsu̱ba̱ tík'un nínáá
ko̱ chas̱eé̱he̱ ni xi n'eé̱.

7 A̱t'aha̱ xi fantufé, nga jyuu̱n fantufé, ko̱
xi ma ch'i,̱ nga jyuu̱n ma ch'i.̱ 8Tu̱nga ñá
xi má ndzjeeṉ ts'eṉá tjíhin nga n'eṉkjín
sisihií̱n tak'aán ko̱ k'úéndaá yjoná xi nkú
joyaha já jun xi kjaá̱n. N'e̱ s'ejián Ntia̱ṉá,
kas'ená kju̱aṯjo, ko̱ chúyahaá̱ nga k'u̱aṉkiá.
B'a̱ ts'ín chjúhu̱n raá̱ yjoná xi nkú ts'ín
kuhu̱n yjoho̱ já jun xi kján.

9 A̱t'aha̱ najmi b'a̱ ts'ín y'énda Ntia̱ṉá
tsa ñá saḵúná kju̱aḵjahaṉ. Y'éjña ní
nga Nda̱ Ntia̱ṉá Jesucristo̱ ts'ií̱nk'ankiná.
10 Kui xi k'ienntjáíhiná tu̱ xi ku̱iṉtsu̱ba̱
tík'unkoẖoná, ndaha tsa ja tsayaá ko̱ ndaha
tsa tintsu̱ba̱ tík'un saá ei̱ ̱as̱unntei.̱ 11Kui b'a̱
maha, b'i ̱ ngján tjen nga'yúhu̱nru̱ú xinkiu̱
ko̱ tis̱iṉkoo̱ tu̱ xi ndjá ku̱iṉchunjíhinnu xi
s'ejinná. B'a̱ n'oo̱ xi nkú nga tín'o santaha
nis̱tjin nd'ai̱.̱

B'i ̱ts'ín tsakúya Pablo̱ ni xi iṉcha ts'ií̱n xu̱ta̱
niṉku̱

12 Jun já nts'e, tíbinchiiẖi ̱ nga katu-
mankjinnu̱u nga Nda̱ Ntia̱ṉá títs'ínxát'aha̱
já xi tíiṉcha ts'ínxájinnu̱u, já xi yja títjun-
nu̱u ko̱ títsjániy̱ánu̱u. 13 'Yún chaṉkjún ko̱
n'eṯjó jóo̱ tu̱ ngaṯ'aha̱ xá xi tíiṉcha ts'ín. Ko̱

b'i ̱ngján kas'enu̱u kju̱aj̱yu nga tintsu̱baḵoo̱
xinkiu̱.

14 Jun já nts'e,̱ ta̱ tíbinchiiẖi ̱ ni xu'bi.̱
Tjen niy̱óhoo̱ xi najmi mjehe̱ ts'ií̱nxá. Tjen
nga'yúhu̱un xi tífehe̱ k'un. Tis̱iṉkoo̱ xi
najmi ndjá tíiṉchajin xi s'ejinná. N'e'̱yún
tak'uhu̱un ngatentee̱ xu̱ta.̱ 15Tsa tjín aj̱in-
nu̱u xi ch'on kin'ehe,̱ chas̱oo̱ nga najmi tu̱
ts'ií̱n ngajoya ngáha ni xi kin'ehe.̱ B'i ̱ngján
nda n'e̱ teheṉtohoo̱ xinkiu̱ ko̱ ngayjee̱ xu̱ta̱
xingisoo.̱

16 Teheṉte tsjo kat'enu̱u. 17 Tu̱ nkú
chu̱bakoṉú Ntia̱ṉá. 18 Tu̱ mí nihí ni xi
kam̱at'on, tjohoo̱n máb'ac̱hjíhi ̱ Ntia̱ṉá.
A̱t'aha̱ kui niu̱ xi mjehe̱ Ntia̱ṉá nga n'oo̱
jun xi s'ejinnu̱u Cristo̱ Jesu.

19Najmi tu̱ n'ek'ienyo nd'í xi títs'ínkat'ai
Espiriṯu̱hu̱ Ntia̱ṉá aj̱innu̱u. 20 Najmi tu̱
tohón manu̱u xi nchja̱ én xi tsjá Ntia̱ṉá.
21 Chas̱oẖoo̱ ngayjee̱ tu̱ mí nihí ni nga
tiṉchísjaijiun ni xi nda ko̱ kui xi n'oo̱.
22T'ech'óhoo̱ yjonu̱u ngayje tíkjá ni xi najmi
nda.

23Ntia̱ṉá xi tsjáná kju̱aj̱yu, kui xi kats'ín
jeyjenu̱u nginku̱n ko̱ kakunnu̱u, tu̱ xi
ndahac̱hí najmi s'eẖe jé aj̱in kju̱aṉkjin-
tak'unnu̱u ko̱ tsa aj̱in anim̱aṉu̱u ko̱ tsa
aj̱in yjonintenu̱u nis̱tjin nga kj'u̱aí̱ ngáha
Nda̱ Ntia̱ṉá Jesucristo.̱ 24 Ntia̱ṉá xi kixi ̱
ts'íntjusun ni xi nchja,̱ kui xi j'ájinnu̱u ko̱
ts'ií̱ntjusun nii.̱

B'i ̱ ts'ín kits'ínkje Pablo̱ xu̱ju̱iṉ
25 Jun já nts'e, nk'ie nga chu̱bakoo̱ Ntia̱ṉá,

chu̱bantjáíni.̱
26 Ngajoni ̱ súniñaha̱ ru̱u ngatentee̱ já

nts'eé.
27 Ngajoho̱ Nda̱ Ntia̱ṉá tíbankihiṉu̱u

nga kan'eya xu̱ju̱iṉ nginku̱n ngatentee̱ já
nts'eé.

28 Kas'enu̱u kju̱aṉdaha̱ Nda̱ Ntia̱ṉá Jesu-
cristo.̱

Xu̱ju̱n xi ma joho xi
kits'ínkjihi ̱nda̱ postru̱ Pablo̱

xu̱ta̱ niṉku̱ Tesaloniḵa̱
B'i ̱ ts'ín kikjaniñaha̱ Pablo̱ xu̱ta̱ niṉku̱ xi

tjín nanki Tesaloniḵa̱
1 An Pablo,̱ Silbano̱ ko̱ Timoteo̱ tí-

suniñaiẖi,̱ jun xu̱ta̱ niṉku̱ xi tintsu̱boo̱
nanki Tesaloniḵa,̱ xi kikj'áts'eṉu̱u Ntia̱̱
Na'̱miná ko̱ Nda̱ Ntia̱ṉá Jesucristo.̱

2 Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱

B'i ̱ ts'ín kitsúya Pablo̱ ni xi ka̱mat'ain xu̱ta̱
nk'ie nga kj'u̱a̱í ngáha Jesucristo̱

3 Jun já nts'e, jiṉ tjíhin nga teheṉte
k'u̱ai̱ẖi ̱ máb'ac̱hjíhi ̱ Ntia̱ṉá nga ja kichjubó
éheṉ. Kixi ̱ tjíhin nga b'a̱ n'ei̱,̱ aṯ'aha̱ 'yún
tís'ejin sanu̱u éheṉ Ntia̱ṉá ko̱ aṯ'aha̱ b'i ̱
ngján 'yún tín'etjó so xinkiu̱. 4Kui nga tsjo
mahaṉi ̱ jun aj̱ihiṉ xu̱ta̱ niṉku̱ xingisoo̱ xi
Ntia̱ṉá ta̱ ts'e.̱ Tíbixínyai ̱ xi nkú ts'ín tín'e
chúkju̱o ni xi tímat'on ko̱ xi nkú ts'ín tín'e
s'ejiun Ntia̱ṉá, ndaha tsa tín'e unchanu̱u
ko̱ nkjin tíkjá kju̱aṉim̱a̱ tísakúnu̱u. 5 Kui
ni xu'bi ̱ xi bakúchji nga kixi ̱ basehe̱ Ntia̱ṉá
mí nihi xi nda ko̱ tsa xi najmi nda títs'ín
xu̱ta.̱ Tíb'axkiṉu̱u nga jun xi tsuhu̱nu̱u má
batéxuma. Kui kju̱aẖa nga un tíbeheṉu̱u.

6 Kixi ̱ ts'ií̱n Ntia̱ṉá nga tsjáha̱ kju̱a'̱un
xu̱ta̱ xi títs'ínkj'ajinnu̱u kju̱a'̱un 7 ko̱ nga
tsjánu̱u jun xi tín'ekj'ajinnu̱u kju̱a'̱un
nga n'eḵj'áíyakoṉi.̱ B'a̱ kam̱a nis̱tjin nga
kj'u̱aí̱kúchji yjoho̱ Nda̱ Ntia̱ṉá Jesu, nk'ie
nga niḇajenko̱ nk'a ján ntítsjehe̱ xi tjíhiṉ
nga'yún nga tjeṉjin ts'íhin nd'í. 8 Kj'u̱aí̱
ts'ínk'íéchjí xi najmi be Ntia̱ṉá ko̱ xi najmi
kint'é'éheṉ én nda tsuhu̱ Nda̱ Ntia̱ṉá Jesu.

9 Kui xu̱taẖa xi ts'ií̱nkjáíhiṉ kju̱aṉim̱a̱
nga ndyja̱ sín. N'eḵjí t'axín nginku̱n
Nda̱ Ntia̱ṉá. Najmi sku̱e̱ kju̱ac̱hánkaha̱
ko̱ nga'yúhu̱n. 10 B'a̱ kam̱a kui nis̱tjiu̱n
nk'ie nga ja kj'u̱aí̱ ts'ínkjáíhiṉ Nda̱ Ntia̱ṉá
kju̱ac̱hánkaha̱ aj̱ihiṉ xu̱ta̱ xi ts'e,̱ ko̱ ngayjee̱
xu̱ta̱ xi kis'ejihiṉ tsjo kam̱aha̱ nga sku̱e.̱ Ta̱
choo̱ aṯ'aha̱ kin'e s'ejiun éheṉ Ntia̱ṉá xi
tsixínyai ̱ aj̱innu̱u.

11 Kui kju̱aẖa, nk'ie nga chubakoẖoṉi ̱
Ntia̱ṉá teheṉte chubantjáíhi ̱ ri,̱ tu̱ xi
k'u̱ax̱kiẖiṉu̱u Ntia̱ṉá nga jun xi tsuhu̱nu̱u

nga kam̱ankukoo̱ xu̱ta̱ xi j'ájin. Binchiiẖi ̱
Ntia̱ṉá nga kats'íntjusunko̱ nga'yúhu̱n
ngayje tíkjá ni xi nda mjenu̱u nga n'oo̱
ko̱ ngayjee̱ xá xi tín'o tu̱ ngaṯ'aha̱ nga
s'ejinnu̱u. 12 Nk'ie nga b'a̱ kam̱a, saḵúhu̱
kju̱ac̱hánka Nda̱ Ntia̱ṉá Jesu aj̱innu̱u ko̱
jun ta̱ saḵúnu̱u kju̱ac̱hánka ngaṯ'aha̱ Nda̱
Ntia̱ṉá, xi nkú ts'ín tjeẖeṉ ra̱ kju̱aṉdaha̱
Ntia̱ṉá ko̱ kju̱aṉdaha̱ Nda̱ Ntia̱ṉá Jesucristo.̱

2
B'i ̱ts'ín tsakúya Pablo̱ ni ch'onk'un xi ka̱ma

kintehe̱ ni nga kj'u̱a̱íkúchji yjoho̱ Jesucristo̱
1 Jun já nts'e, ngaṯ'a ts'e̱ nga kj'u̱aí̱

ngáha Nda̱ Ntia̱ṉá Jesucristo̱ ko̱ nga kam̱a
ñjakúkaá̱, jiṉ tíbinchiiẖi ̱ 2nga najmi tu̱ kiṯsa̱
n'ek'óntjaiyo xi nkú ts'ín n'enkjíntak'un.
Najmi tu̱ fantaẖa̱ ru̱u yjonu̱u tsa ku̱iṉú'yó
én nga ja kuichu nis̱tjin nga kj'u̱aí̱ ngáha
Nda̱ Ntia̱ṉá, ndaha tsa tjín xi b'a̱ ku̱iṯsu̱
nga Espiriṯu̱hu̱ Ntia̱ṉá títs'ínkinchjaẖa̱ ko̱
tsa b'a̱ ku̱iṯsu̱ nga éheṉNtia̱ṉá tíb'énij̱mí, ko̱
ndaha tsa n'eḵjóhoo̱n nku xu̱ju̱n xi nkúhu
tsa jiṉ kin'e nibái.̱

3 Ndahac̱hí najmi tu̱ 'bai̱ṉto tsa tjín xi
k'u̱aṉac̱haṉu̱u. A̱t'aha̱ kintehe̱ ni nga
ku̱ic̱hú kui nis̱tjiu̱n, tjun iṉcha ts'ií̱n t'axín
xu̱ta̱ Ntia̱ṉá ko̱ ku̱aḵúchji yjoho̱ nda̱ xi
ngatitsuu̱n ts'eẖe,̱ xi ngaḵ'ie̱ṉ tjeẖeṉ ra.̱
4Kui xi ts'ií̱n chánka yjoho̱ ko̱ ngju̱ai̱ ̱ kon-
traẖa̱ ngayjee̱ ni xi tsu xu̱ta̱ nga Ntia̱̱ ko̱
ngayjee̱ ni xi benkjún xu̱ta.̱ Santaha aṉte
nkjúhu̱n niṉku̱hu̱ Ntia̱ṉá k'úéjña nga ntia̱̱
ts'ií̱n ma suba yjoho.̱

5 ¿A najmi ta̱ f'áítsjehénnu̱u, nk'ie nga
tsátej̱ñajinnu̱u kixinyanu̱u ni xu'bi?̱ 6 Ko̱
ja yo nd'ai̱ ̱ mí nihi xi tíb'échjaha̱ nda̱ xi
ngatitsuu̱n ts'eẖe,̱ tu̱ xi ku̱aḵúchjihi yjoho̱
nga ku̱ic̱hú nis̱tjihiṉ. 7 A̱t'aha̱ ja títs'ínxá
nd'ai̱ ̱ nga'yúhu̱n ngatitsun xi tíjña'moo.̱
Tu̱ ni xi ndyjahá sa, ndyja nga chjúxin xi
tíb'échjaha̱ nd'ai̱.̱ 8Nk'iehé ku̱aḵúchji yjoho̱
nda̱ ch'onk'uu̱n. Tu̱nga ntjo̱ ts'ahá Nda̱
Ntia̱ṉá Jesu ts'ií̱n nganaḵoẖo̱ ra̱ ko̱ nd'íhi ̱
sénnis̱tjihiṉ ts'ií̱nkjekoo̱ nk'ie nga kj'u̱aí̱.

9Ndaṉindoo̱ ts'ií̱nxájihiṉ nda̱ ch'onk'uu̱n
nk'ie nga kj'u̱aí̱. Chánka nga'yún
xi kj'u̱aí̱ko.̱ Ts'ií̱n ni xi ku̱aḵúchji
nga'yúhu̱n ko̱ kju̱aṉkjún tsank'á ts'ií̱n.
10 Ts'ií̱nchjén ngayje tíkjá ni xi najmi nda
nga k'u̱aṉac̱haẖa̱ xu̱ta̱ xi tjíhin nga ndyja.̱
Kui xu̱taẖa xi kits'ín t'axín én xi nax̱u̱, én

xi kam̱a ts'ií̱nk'ankihi ̱ kai. 11 Kui kju̱aẖa
nga Ntia̱ṉá ts'ií̱n nibáha̱ ra̱ xu̱ta̱ xu'bo̱ nku
nga'yún xi k'u̱aṉac̱haẖa̱ nga s'ej̱ihiṉ én
tsank'óo.̱ 12B'a̱ ts'ín n'eṉijéhe̱ ra̱ ngatentee̱
xi najmi kis'ejihiṉ én xi nax̱u̱, xi tu̱ sahá
kama tsjoho̱ ni xi najmi nax̱u̱ nginku̱n
Ntia̱ṉá.

B'i ̱ ts'ín kinchja̱ Pablo̱ nga ndjá ku̱iṉchajin
xu̱ta̱ Tesaloniḵa̱ ni xi ts'e̱ Ntia̱̱ná

13 Tu̱nga máha jiṉ, teheṉte tjíhin nga
k'u̱ai̱ẖi ̱máb'ac̱hjíhi ̱ Ntia̱ṉá aṯ'aha̱ kichjubó
éheṉ. 'Yún tjoho̱ Nda̱ Ntia̱ṉá jun, já
nts'eé. A̱t'aha̱ santaha nkúhu nga tuts'ihiṉ
ni j'ájinnu̱u Ntia̱ṉá tu̱ xi n'eḵ'ankihiṉu̱u
ngaṯ'aha̱ Espiriṯu̱hu̱ Ntia̱ṉá xi títs'ín
jenu̱u nginku̱n ko̱ ngaṯ'aha̱ én nax̱u̱ xi
kis'ejinnu̱u. 14 Kui kju̱aẖa kinchjaẖaṉu̱u
Ntia̱ṉá nga kits'ínkint'énu̱u én nda tsu xi
y'enij̱míi ̱aj̱innu̱u, tu̱ xi b'a̱ ts'ín saḵúhu̱nu̱u
kju̱ac̱hánkaha̱ Nda̱ Ntia̱ṉá Jesucristo.̱

15 Kui b'a̱ maha, já nts'e, ndjá tiṉcha-
hanu ko̱ n'eṯjusun ni xi tsinchiyó nga
kin'ekjas'eiẖiṉ, ni xi tsixínyaiẖi ̱ ko̱ xi y'ét'a
xu̱ju̱iẖiṉ. 16 Tjoho̱ ñá Ntia̱̱ Na'̱miná ko̱
tsjá nga'yúnná ko̱ tsjáná nga chúyahaá̱ ni
xi nda, aṯ'aha̱ chánka kju̱aṉdaha.̱ Nda̱
Ntia̱ṉá Jesucristo̱ ko̱ Ntia̱̱ Na'̱miná 17 katsjá
nga'yúhu̱n anim̱aṉu̱u ko̱ kats'ín nga ni xi
nda n'oo̱ ko̱ chu̱bo.

3
B'i ̱ ts'ín tsanki Pablo̱ nga chu̱bako̱ Ntia̱̱ná

1Ni xi xín yanu̱u, já nts'e, chu̱bantjáíni ̱
nk'ie nga chu̱bakoo̱ Ntia̱ṉá. Tiṉchúhu̱u
nga kiṯsa̱ katjitse ko̱ nda ts'ín kan'ekjáíhiṉ
éheṉ Nda̱ Ntia̱ṉá tu̱ má xi tjeẖén ni. B'a̱
katuma xi nkú nga kama aj̱innu̱u. 2 Ko̱
tiṉchíntjaini ̱ tu̱ xi Ntia̱ṉá kjéxihiṉni ̱ aj̱ihiṉ
já xi kits'ínkatsún kju̱aṉkjintak'uhu̱n ko̱
ch'onk'un xi tjín. A̱t'aha̱ najmi ngayjee̱
xu̱ta̱ s'ejihiṉ Ntia̱ṉá.

3 Tu̱nga ts'íntjusuhún Nda̱ Ntia̱ṉá ni xi
nchja.̱ Kui xi ndjá ts'ií̱nkinchánu̱u ko̱ kún-
nu̱u aj̱ihiṉ ni ch'onk'un xi tjín. 4 Xihi ̱
nkuhú Nda̱ Ntia̱ṉá s'ejinná behe̱ tak'uiṉ
nga tín'etjusun ko̱ nga tu̱ nku n'eṯjusunnú
kju̱aṯéxuma xi kin'ekjas'eiẖiṉ. 5Nda̱ Ntia̱ṉá
katsjániy̱áha̱ anim̱aṉu̱u nga n'e̱ mjo xi nkú
ts'ín mjehe̱ ñá Ntia̱ṉá ko̱ nga n'e̱ chúkju̱o
ni xi tíbitjajíún xi nkú ts'ín kits'ín chúkju̱a̱
Cristo.̱

B'i ̱ ts'ín tsakúya Pablo̱ nk'ie nga ts'ií̱nxá
xu̱ta̱ niṉku̱ Tesaloniḵa̱

6 Jun já nts'e, ngajoho̱ Nda̱ Ntia̱ṉá Jesu-
cristo̱ b'a̱ tí'miiẖi ̱nga n'e̱ t'axíhu̱un yjonu̱u
ngatentee̱ já nts'eé xi tjíntu ts'e, xi na-
jmi tíiṉcha ts'ín xi nkú ts'ín tíjña én xi
tsakuyáiẖi ̱ ko̱ kin'ekjóhoo̱n. 7 A̱t'aha̱ jun
ja yo xi nkú ts'ín tjíhin nga ku̱iṉtsu̱boo̱
nga chas̱e̱ chu̱bay̱ani.̱ Najmi tintsu̱ba̱ ts'ei ̱
aj̱innu̱u.

8 Ndaha nku najmi chu̱ba̱ kichinei ̱
nichinehe̱ tsa najmi y'echjíiẖi.̱ Nis̱tjin
nis̱tjeṉ ní kin'exái ̱ ko̱ kiyai ̱ kju̱aṉim̱a̱ tu̱ xi
ndaha nku xi tjín aj̱innu̱u najmi jiṉ y'enéhe̱
ri ̱ yjoni.̱ 9Kju̱axi ̱ nga kama tsinchiiẖi ̱ ni xi
kamachjénni ̱ kai, aṯ'aha̱ tjínni ̱ kixi ̱ nga b'a̱
n'ei̱.̱ Tu̱nga tu̱ sa ní kin'exái ̱ nga y'ejña
chu̱bay̱aiẖi ̱ xu̱ta,̱ tu̱ xi b'a̱ ta̱ n'eẖenu xi
nkú nga kin'ei.̱ 10 A̱t'aha̱ nk'ie nga tintsu̱bai̱ ̱
aj̱innu̱u, kik'ai̱ẖi ̱ kju̱aṯéxuma xu'bi:̱ “Tsa
tjín xi najmi mjehe̱ ts'ií̱nxá, ta̱ najmi
kakjine ma.”

11 A̱t'aha̱ tínu'yái ̱ én nga tjín aj̱innu̱u
xi tjíma ts'e, xi najmi chumi nihi xi
tíiṉcha ts'ín, nga tu̱ sahá chu̱ba̱ tíiṉcha
tsungijihín yjoho̱ má najmi kui tjeẖeṉ
ra.̱ 12 Ngajoho̱ Nda̱ Ntia̱ṉá Jesucristo̱ b'a̱
tí'miiẖi ̱ ko̱ tíbinchiiẖi ̱ xu̱ta̱ xu'bo̱ nga tu̱
sahá jyukj'i kats'ínxá. B'a̱ ts'ín saḵúhu̱ ra̱ ni
xi machjéheṉ.

13Ko̱ jun já nts'e, najmi tu̱ n'ekjentohoo̱
yjonu̱u nga n'oo̱ ni xi nda. 14 Tsa tjín xi
najmi ts'ií̱nsihiṉ én xi tíb'et'ai ̱xu̱ju̱iṉ, chas̱e̱
sisiun yá xi b'a̱ ts'ií̱n ko̱ najmi ta̱makoẖonu,
tu̱ xi katuma subaha̱ ra.̱ 15Tu̱nga najmi tu̱
chasehé ru̱u xi nkúhu tsa kui xi xu̱ta̱ kon-
traṉu̱u. Tjenniy̱á níhu̱u aṯ'aha̱ nda̱ nts'o
maha.

B'i ̱ ts'ín kits'ínkje Pablo̱ xu̱ju̱iṉ
16 Nda̱ Ntia̱ṉá xi tsjáná kju̱aj̱yu, kui xi

katsjá teheṉtenu̱u kju̱aj̱yu aj̱ihiṉ ni xi
ku̱iṯjájiun. Nda̱ Ntia̱ṉá kat'ejñajinnu̱u nga-
tentoo.̱

17 An Pablo̱ ntuna̱ tíb'et'áhaṉu̱u kju̱a-̱
suniñana.̱ Kui xi bakúchji ngayjee̱ xu̱ju̱n xi
ts'inkjíhi ̱xu̱ta.̱ B'a̱ ts'ín b'et'á.

18 Ngatentoo̱ kas'enu̱u kju̱aṉdaha̱ Nda̱
Ntia̱ṉá Jesucristo.̱

Xu̱ju̱n xi tjun kits'ínkjihi ̱
nda̱ postru̱ Pablo̱ Timoteo̱

B'i ̱ ts'ín kikjaniñaha̱ Pablo̱ Timoteo̱
1An Pablo,̱ an xi kama nku nda̱ postru̱hu̱

Jesucristo̱ xi nkú ts'ín y'éjña Ntia̱ṉá xi
ts'ínk'ankiná ko̱ Jesucristo̱ xi tíchuyáhaá̱.
2 Tífaniñaha Timoteo,̱ ji xi ntína̱ aṯ'aha̱
nkuhú xi s'ejinná.

Katsjáhi kju̱aṉda ko̱ kju̱aj̱yu Ntia̱̱
Na'̱miná ko̱ Nda̱ Ntia̱ṉá Cristo̱ Jesu ko̱ nda
katasehi.

B'i ̱ts'ín kitsúyaha̱ Pablo̱ Timoteo̱ ni xi tjíhin
nga ts'ií̱nko̱ já maestru̱ xi tsank'á

3 Xi nkú ts'ín tsankihi nk'ie nga ngjia
aṉte Macedonia̱,̱ tiṉchin nanki Efes̱o̱ kixi-
hin ko̱ t'ech'óíhi ̱ xu̱ta̱ xi najmi b'a̱ tjín ni
xi tíbakúya, 4 aṯ'aha̱ énchá xi nchja̱ xu̱ta̱
ko̱ xi nkú ts'ín nibatuts'iẖiṉ ra̱ ntje̱ cháha̱
títs'ínsihiṉ. A̱t'aha̱ yo̱ nibáha̱ ra̱ nga b'ésiko̱
xinkjín xu̱ta.̱ Najmi basinkoṉá nga n'eé̱ xá
xi kitsjáná Ntia̱ṉá. Nga ní s'ejinná, kui ní
nihi xi basinkoṉá.

5 Mjena nga s'e̱ kju̱aṯjo, kui kju̱aẖa nga
tsankihi ra nga k'úéch'oho̱ ri ̱ xu̱ta̱ xu'bo.̱
A̱t'aha̱ nk'ie nga je anim̱aẖa̱ xu̱ta̱ ko̱ je s'eya
kju̱aṉkjintak'uhu̱n ko̱ ngayjehe k'un ts'ín
s'ejin Ntia̱ṉá, yo̱ ní nibáha̱ ra̱ kju̱aṯjo. 6Tjín
xi ja ngji t'axíhiṉ ni xu'bi.̱ Kindyjajihiṉ
niy̱óo̱ ko̱ tsichujnejin én xi najmi tjíhiṉ sin.
7 Já maestru̱hu̱ kju̱aṯéxumaha̱ Ntia̱ṉá mjehe̱
ts'ií̱n ma yjoho,̱ ndaha tsa najmi mankjihiṉ
ni xi nchja̱ ko̱ chu̱ba̱ b'aẖá tsu nga b'a̱ tjín
ni xi bakúya.

8Yaá nga nda kju̱aṯéxumaha̱ Ntia̱ṉá tsa
saḵúya xi nkú ts'ín tjíhin nga saḵúya.
9 A̱t'aha̱ yaá nga najmi xu̱ta̱ xi ma nax̱u̱
nginku̱n Ntia̱ṉá tíjñanehe̱ kju̱aṯéxumoo.̱ Xi
najmi nt'é'én ní tíjñanehe̱ kju̱aṯéxumoo,̱ xi
najmi benkjún Ntia̱ṉá ko̱ ts'ín ngatitsun, xi
najmi ts'ín ni xi nax̱u̱ tjín ko̱ najmi benkjún
ni xi ts'e̱ Ntia̱ṉá, xi ts'ínk'ien na'̱mihi ̱ ko̱
ts'ínk'ien naa̱ha̱ ko̱ ts'ínk'ien anim̱a,̱ 10 xi
chu̱ba̱ fantukoẖó xinkjín, xi na,̱ xi batéña
xu̱ta̱ musu̱, xi nchja̱ én tsank'á, xi najmi
ts'íntjusun ni xi ts'ínkie Ntia̱ṉá nga ts'ií̱n,
ko̱ xi ts'ín tu̱ mí nihí ni xi fi kontraẖa̱ ni
nda xi bakuyáá. 11 A̱t'aha̱ ni nda xi bakuyáá,
yo̱ nibáha̱ ra̱ én nda tsu chánkaha̱ Ntia̱ṉá

xi n'etsjoho.̱ Ko̱ an kik'ai̱ṉa nga k'uenij̱míá
kui én nda tsuu̱.

B'i ̱ ts'ín títsjáha̱ Pablo̱ máb'a̱chjíhi ̱ Cristo̱
a̱t'aha̱ kui kits'ín maha̱ nku nda̱ postru̱

12 Tsjaha̱ máb'ac̱hjíhi ̱ Nda̱ Ntia̱ṉá Jesu-
cristo̱ xi tsjá nga'yúnna, aṯ'aha̱ tsasejnuna
nga kam̱ana ts'ian xáha,̱ 13ndaha tsa ch'on
ts'ín kinchjané nis̱tjin nk'ie ko̱ kitsjennkí
unkie xu̱ta̱ xi ts'e̱ ko̱ én ch'on tsu kixihiṉ.
Tu̱nga kama nim̱aẖá ra̱ an aṯ'aha̱ najmi be
ni xi kits'ian ko̱ najmi kjee̱ kui s'ejinna.
14 'Yún nda kits'ínkoṉa Nda̱ Ntia̱ṉá ko̱ kit-
sjána nga kui s'ej̱inna ko̱ kitsjána kju̱aṯjo xi
kui nibáha̱ ra.̱

15 Én xi ma n'e s'ejin xu'bi ̱ ko̱ ngayjee̱
xu̱ta̱ tjíhin nga ts'ií̱n s'ejin, nga Cristo̱ Jesu
j'ai as̱unntei ̱ tu̱ xi j'ai ts'ínk'ankihi xu̱ta̱
ngatitsun, b'aha̱ ra̱ aṉ xi 'yún tjínna jé.
16 Tu̱nga kuihí kju̱aẖa kama nim̱aẖa̱ ra̱ an
Ntia̱ṉá, tu̱ xi nk'ie nga chaẖana an xi 'yún
tjínna jé, ku̱aḵúchjihi Jesucristo̱ ngayjee̱
kju̱aṯsentaha.̱ B'a̱ ts'ín kis'ejña chu̱bay̱aha̱
ra̱ an xu̱ta̱ xi as̱kahan s'ej̱ihiṉ Jesucristo̱ ko̱
saḵúhu̱ nga k'úéntu tík'un sín. 17 Kui b'a̱
maha, ¡kayankjún ko̱ kats'ínkie yjoho̱ xu̱ta̱
nga tjíhiṉ kju̱ac̱hánka santaha tu̱ nkjéhé ni
Ntia̱ṉá xi Nda̱ rei ̱ xi batéxuma sín, xi najmi
maha̱ 'me, xi najmi ma chji, xi nku tutu
Ntia̱ṉá maha! B'a̱ katuma.

18 Ji Timoteo,̱ xi nkúhu tsa ntína̱ ji, ja
kuaxinyaha ni xi n'ei̱.̱ Én xi kitsjáhi já xi
kinchja̱ én xi kitsjáha̱ Ntia̱ṉá nibáha̱ ra̱ kui
nii.̱ En xi iṉcha kitsú ku̱as̱iṉkoẖi nga nda
ku̱iṯjusun xá xi tín'ei. 19Ndjá tis̱iṉjñajin ni
xi s'ejinná ko̱ je kas'eya kju̱aṉkjintak'uhiṉ.
A̱t'aha̱ tjín xi ja kits'ín t'axín ni xu'bi ̱ ko̱
b'a̱ ts'ín kits'ínndyjajihiṉ ra̱ yjoho.̱ Najmi
ta̱ s'ejihiṉ ra̱ Ntia̱ṉá. 20 B'a̱ kamat'ain nda̱
Himeneo̱ ko̱ nda̱ Alejandro.̱ Kui jóo̱ xi
ja kits'inkjas'en ay̱a ntsja ndaṉindoo̱ tu̱ xi
katehe nga tjíhin nga sku̱eṉkjúnNtia̱ṉá nga
ku̱iṉchja.̱

2
B'i ̱ ts'ín tsakúya Pablo̱ ni xi n'e̱ a̱ya niṉku̱

1Títjun tíbankia nga xu̱ta̱ niṉku̱ katanki-
hi ̱ Ntia̱ṉá ni xi machjéheṉ. Kanchjaḵo̱
ko̱ katankintjáí ngayjee̱ xu̱ta̱ xi tjín ko̱
katsjáha̱ máb'ac̱hjíhi ̱ nga nda títs'ínkoẖo.̱
2 Kanchjaṉtai já rei ̱ ko̱ ngayjee̱ já xi tjíhiṉ
xá, tu̱ xi kju̱aj̱yu ko̱ kju̱aṉch'án s'eẖená nga
ku̱iṉtsu̱baá̱ ko̱ tu̱ nku chaṉkjúhúnná Ntia̱ṉá

ko̱ nda ku̱iṉtsu̱baá̱. 3 A̱t'aha̱ kui ni xu'bi ̱
xi nda ko̱ sasíhiṉ Ntia̱ṉá xi ts'ínk'ankiná.
4Mjehe̱ Ntia̱ṉá nga n'eḵ'anki ngatentee̱ xu̱-
ta̱ ko̱ nga ku̱ic̱hú mankjihiṉ ni xi nax̱u̱ tjín.

5 A̱t'aha̱ nkuhú maha Ntia̱ṉá ko̱ nkuhú
maha nda̱ xi nchjaṉtjai xu̱ta̱ nginku̱n
Ntia̱ṉá. Jesucristo,̱ kui xi nda̱ xu'bo.̱ 6Kui
xi kitsjá yjoho̱ nga y'échjíntjai ngayjee̱ xu̱-
ta.̱ Kui niu̱ xi kik'inyaha̱ xu̱ta̱ nk'ie nga
tsichu nis̱tjin xi y'énda Ntia̱ṉá. 7Kui kju̱aẖa
nga kin'e mahana nku xi b'énij̱mí én nda
tsuhu̱ Ntia̱ṉá, nku nda̱ postru̱. Kju̱axi ̱ ni
xi tíxian. Najmi tíb'anac̱ha.̱ Kin'e mana
nda̱ maestru̱hu̱ xu̱ta̱ xi najmi ntje̱ judio̱
tjeẖeṉ ra̱ tu̱ xi kuakuyáha̱ ra̱ ni xi tjíhin nga
s'ej̱ihiṉ, ni xi nax̱u̱ tjín.

8Kui b'a̱ maha, mjena nga tu̱ má aṉtehé
ni kanchjaḵo̱ Ntia̱ṉá jáx'iu̱̱n, katjénk'ahá
ts'íhin ntsja ko̱ je kas'eya anim̱aẖa̱ nga b'a̱
iṉcha ts'ií̱n. Najmi tu̱ kju̱aḵjan tjíntujíhiṉ
nga b'a̱ iṉcha ts'ií̱n ko̱ tsa kju̱as̱tinta.

9Ko̱ máha jminchjíu̱n, mjena nga najmi
tu̱ ni xi nkjún ts'ín k'u̱énda yjoho,̱ tsa tu̱
xi b'a̱ ts'ín nda sku̱eẖe̱ ra̱ xu̱ta̱ xingisoo.̱
Katenkjún ní yjoho̱ ko̱ nim̱aḵju̱a̱ kat'asje.
Najmi tu̱ nihi xi nkjún ts'ín kat'énda nts-
jaẖa,̱ tsa ts'ií̱ntsejnúhu yjoho̱ too̱nsine ko̱
tsa ndjio̱̱ tsjo k'un perla,̱ ko̱ tsa ngju̱a̱ na-
jyun xi 'yún chjí. 10 Xá xi nda ní n'e,
kui niu̱ xi tsjo ts'ín katakúhu̱, xi nkú ts'ín
tjeẖeṉ ra̱ jminchjín xi ja kitsjáha̱ yjoho̱ nga
sku̱eṉkjún Ntia̱ṉá.

11 Jyu katasínñju jminchjíu̱n ni xi
tísakúyaha̱ ko̱ kant'é'éheṉ éeṉ. 12 Najmi
tsjanté tsa nku tac̱hju̱ún ku̱aḵúya ay̱a niṉku̱
ko̱ tsa kui nk'a kj'u̱aẖa̱ jáx'iu̱̱n. Tu̱ sa
ní jyu kat'ejña. 13 A̱t'aha̱ najmi Eva̱ tjun
kin'enda, tjun ní Adan kin'enda. 14 Ko̱
najmi Adan xi kich'anac̱haẖa.̱ Tac̱hjúu̱n
ní xi kich'anac̱haẖa̱ ko̱ b'a̱ ts'ín tsijnejihin
ngatitsun. 15Tu̱nga n'eḵ'ankihí jminchjíu̱n
nga ku̱as̱eẖe̱ ntí xi s'eẖe,̱ tsa ndjá
ku̱iṉchajin ni xi s'ejinná ko̱ kju̱aṯjoo̱ ko̱ ni
xi je nginku̱n Ntia̱ṉá, ko̱ tsa nda s'ey̱aha.̱

3
B'i ̱ ts'ín tsakúya Pablo̱ má jáha xi ka̱ma

ts'ií̱n xáha̱ niṉku̱
1Én xi ma n'e s'ejin xu'bi.̱ Tsa tjín xi mje-

he̱ ku̱as̱eẖe̱ xu̱ta̱ niṉku̱, nda tjín xá xi mje-
he.̱ 2Tu̱nga katumahá nda̱ xi ku̱as̱eẖe̱ niṉku̱
nku nda̱ xi najmi tjín ni xi chu̱bayanéhe̱ ra,̱

xi nkuhúmaha chju̱úhu̱n, xi kixi ̱fiko̱ yjoho,̱
xi nda basehe̱ ni xi ts'ín, xi benkjúhu̱n xu̱ta,̱
xi nda ts'ínkjáíhiṉ xu̱ta̱ ni'yaha,̱ xi maha̱
bakúyaha̱ xu̱ta,̱ 3 xi najmi 'yún 'bi binu̱, xi
najmi kiṯsa̱ ma kjahaṉ, xi nda anim̱aẖa,̱ xi
tsjoho̱ kju̱aj̱yu, ko̱ xi najmi too̱n mangimje-
he.̱

4 Tjíhin nga nda ts'ín ku̱aṯéxumaha̱
xu̱ta̱ xi tjín ni'yaha̱ ko̱ ts'ií̱n nga ntíhi ̱
ku̱iṉt'é'éheṉ ko̱ nga kixi ̱ sku̱eṉkjúhu̱n.
5A̱t'aha̱ nkunda̱ xi najmimaha̱ batéxumaha̱
xu̱ta̱ xi tjín ni'yaha,̱ ¿nkú ts'ín kam̱aha̱ ra̱
kúnntaha niṉku̱hu̱ Ntia̱ṉá?

6Ko̱ najmi tjíhin nga s'eṯ'a xá nku nda̱ xi
as̱'ai̱ kis'ejihín ra̱ Ntia̱ṉá, tu̱ xi najmi nk'a
k'u̱as̱jehe yjoho̱ ko̱ ku̱ij̱nej̱ihin ngatitsun xi
tsijnejin ndaṉindoo̱ ko̱ b'a̱ ts'ín n'eṉijéhe̱
ra.̱ 7 Nda̱ xi mjehe̱ xá xu'bi ̱ ta̱ tjíhin nga
ja yankjún aj̱ihiṉ xu̱ta̱ xi najmi s'ejihiṉ
Ntia̱ṉá, tu̱ xi najmi ch'a ch'on ts'ín ku̱iṉch-
jay̱anéhe̱ ra̱ ko̱ tu̱ xi najmi ku̱ij̱nej̱ihin kju̱a-̱
mañaẖa̱ ndaṉindoo.̱

8B'a̱ ta̱ tjín ts'e̱ já xi basinko̱ já xi basehe̱
niṉku̱. Tjíhin nga já xi benkjún yjoho̱ s'eṯ'a
xá, xi najmi nchja̱ én tsank'á, xi najmi
b'atihi ̱ nga 'bi binu̱, xi najmi mjehe̱ too̱n xi
ch'on ts'ín sakú. 9Tjíhin nga ndjá katincha-
jin ni xi s'ejinná, ni xi kis'ejña 'ma nis̱tjin
nk'ie ko̱ tís'ejña chji nd'ai̱,̱ ko̱ je kas'entuyá
kju̱aṉkjintak'uhu̱n. 10Tjun kachase sisihiṉ
xi nkú ts'ín tjíma já xu'bi.̱ Tsa najmi chumi
nihi xi saḵújin, kas'et'a xá nga ku̱as̱iṉko̱ já
xi basehe̱ niṉku̱.

11 Ko̱ b'a̱ ta̱ ts'ín jminchjíu̱n, tjíhin nga
katenkjún yjoho,̱ najmi tu̱ én tsank'á
k'u̱as̱jené xu̱ta,̱ kixi ̱ katjiko̱ yjoho,̱ ko̱
katuma 'yún tak'aán.

12Nkuhú chju̱ún kas'ejñaha̱ nda̱ xi k'u̱ai̱ ̱
xáha̱ nga ku̱as̱iṉko̱ já xi basehe̱ niṉku̱.
Tjíhin nga nda ts'ín ku̱aṯéxumaha̱ ntíhi ̱ ko̱
xu̱ta̱ xi tjín ni'yaha.̱ 13 A̱t'aha̱ xi kixi ̱ fiko̱ xá
xu'bi,̱ kui xi yankjún aj̱ihiṉ xu̱ta̱ xingisoo̱ ko̱
najmi jo jan maha̱ nk'ie nga b'énij̱mí nga ja
kis'ejihiṉ Jesucristo.̱

14 Ndaha tsa mjena kfínse xatíhi,
tu̱nga tíb'et'áhá ra ni xu'bi ̱ 15 tsa tu̱ aha
k'u̱aṉdayana nga kfínsehe. Tíb'et'áha kui
nii ̱ tu̱ xi b'a̱ ts'ín chaẖani xi nkú ts'ií̱n xu̱ta̱
xi ts'e̱ Ntia̱ṉá, kui xi xu̱ta̱ niṉku̱hu̱ Ntia̱ṉá
xi tíjña tík'uu̱n. Tíiṉcha kjanínk'a ko̱ tsjá
nga'yúhu̱n én xi nax̱u̱ tjín.

16Tíjña chji chji nga 'yún tse ni xi y'aha̱ ra̱

ni xi s'ejinná, kui nihi xi kis'ejña 'ma nis̱tjin
nk'ie ko̱ ja y'éjña chji Ntia̱ṉá nd'ai̱.̱
Tsakúchji yjoho̱ nga kik'a yjoninte,
y'éjña chji Espiriṯu̱ nga kui xi nax̱u̱.
Ntítsjee̱ kikiehe,̱
kis'enij̱míhi ̱ aj̱ihiṉ xu̱ta.̱
Xu̱ta̱ as̱unntei ̱ kis'ejihiṉ kui,
ko̱ ngji ngáha má tíjña kju̱ac̱hánkaha.̱

4
B'i ̱ ts'ín kitsúyaha̱ Pablo̱ Timoteo̱ nga s'e̱ xi

ngju̱a̱i ̱ t'axíhiṉ én nda tsuhu̱ Cristo̱
1 Tsuya chji chji Espiriṯu̱hu̱ Ntia̱ṉá nga

nis̱tjin xi fekuu̱ s'e̱ xi ngju̱ai̱ ̱ t'axín ko̱
nga najmi ta̱ s'ej̱ihiṉ ra̱ Ntia̱ṉá. Tsjénnki-
hi ̱ jáninda xi k'u̱aṉac̱haẖa̱ xu̱ta̱ ko̱ ni xi
ku̱aḵúya jánindoo.̱ 2Kui niu̱ xi ku̱iṯsu̱ya já
maña̱ tsank'á xi tu̱ tsjohó ra̱ bakúchji xi nkú
ts'ín benkjún Ntia̱ṉá, kui já xi ja tsatsun
kju̱aṉkjintak'uhu̱n.

3Kui jóo̱ najmi ts'ínj'o̱ nga bixan xu̱ta̱ ko̱
b'éch'o má nihi xi najmi ma chine, nichine
xi Ntia̱ṉá y'éjña nga kjiṉe̱ xu̱ta̱ xi s'ejihiṉ
Ntia̱ṉá, xi ja kikie ni xi nax̱u̱ tjín ko̱ tsjáha̱
má b'ac̱hjíhi ̱ Ntia̱ṉá nk'ie nga kjine ni xi
tjín. 4Ndaní ngayjee̱ ni xi kits'ínndaNtia̱ṉá.
Najmi tjíhin nga n'e̱ t'axíaán niu̱ tsa k'u̱aí̱hi ̱
máb'ac̱hjíhi ̱ Ntia̱ṉá nga títsjáná. 5 A̱t'aha̱
bichú ma je nginku̱n Ntia̱ṉá ni xi sakúná
nk'ie nga mankjinná éheṉ Ntia̱ṉá ko̱ nk'ie
nga chubakaá̱ Ntia̱ṉá.

B'i ̱ ts'ín kitsúyaha̱ Pablo̱ Timoteo̱ xi nkú
ts'ín k'úéjñajihiṉ xu̱ta̱ niṉku̱

6 Nda ts'ín n'ex̱át'aihi ̱ Jesucristo̱ tsa
b'i ̱ ts'ín ku̱aḵúyaihi ̱ já nts'eé. Kasakú
nga'yúnkoi̱ẖi én xi s'ejinná, én nda xi
tsinchiyáí ko̱ kich'ai. 7 Najmi tu̱ n'esihiṉ
énchá nchiṉi xi ts'e̱ as̱unntei.̱ N'eṉkahi ̱
anim̱aẖi ̱ ni xi ts'e̱ Ntia̱ṉá. 8Kju̱axi ̱ kjáíhin
nga nk'ie nga n'enkahaá̱ yjoná nku ni,
basinkoẖo̱ yjonintená. Tu̱nga 'yúhún
basinkoṉá nga n'eṉkahaá̱ anim̱aṉá nga
chaṉkjáán Ntia̱ṉá. A̱t'aha̱ nga tíyankjáán
Ntia̱ṉá, kui xi basinkoṉá xi nkú ts'ín
tintsu̱baá̱ nd'ai̱ ̱ko̱ ta̱ xi nkú ts'ín ku̱iṉtsu̱baá̱
as̱kahan.

9Én xi ma n'e s'ejin xu'bi ̱ko̱ ngayjee̱ xu̱ta̱
tjíhin nga ts'ií̱n s'ejin. 10 Kui kju̱aẖa 'yún
tín'exáhaná ko̱ tí'bai̱ẖi ̱ raá̱ kju̱aṉim̱a̱ yjoná,
aṯ'aha̱ tíchuyáá ni nda xi tsjáná Ntia̱ṉá
xi tíjña tík'un. Kui xi maha̱ ts'ínk'anki

ngayjee̱ xu̱ta,̱ xi s'ejihiṉ kui b'aha̱ ra̱ nga
ts'ínk'anki.

11B'a̱ ts'ín tjenniy̱áíhi ̱ xu̱ta̱ ko̱ taḵúyaihi.̱
12 Najmi tu̱ ch'a xi tu̱ tohón katumaha̱ ji
aṯ'aha̱ ndaṯi. Nk'ie nga sku̱eẖi xu̱ta̱ xi
s'ejihiṉ Ntia̱ṉá xi nkú ts'ín chubai, xi nkú
ts'ín tinchin, xi nkú ts'ín n'etjóí xu̱ta,̱ xi
nkú ts'ín s'ejihin Ntia̱ṉá, ko̱ xi nkú ts'ín je
tinchin nginku̱n Ntia̱ṉá, ta̱ katumaha̱ kui
nii.̱

13 N'eyajihiṉ xu̱ta̱ niṉku̱ éheṉ Ntia̱ṉá,
taḵúyai ko̱ tjen nga'yúíhiṉ santaha nga
ku̱ic̱há yo.̱ 14Najmi tu̱ n'e nga mahi ̱ yjohi ̱
kju̱aṉda xi kik'ai̱ẖi nk'ie nga kitsjáhi éheṉ
Ntia̱ṉá já xi Ntia̱ṉá kits'ínkinchjaẖa.̱ B'a̱
kama nk'ie nga kingjénnehi ntsja jácháha̱
xu̱ta̱ niṉku̱. 15 Nda n'es̱ihiṉ ni xu'bi ̱ ko̱
tis̱iṉjñajin, tu̱ xi sku̱eẖe ngayjee̱ xu̱ta̱ nga
tíxubáyani xi kik'ai̱ẖi. 16Chíhiṉ yjohi ̱ko̱ nda
chas̱eẖi ̱ ni xi tíbakuyáí. N'eṯjusun teheṉtei
niu̱. Tsa b'a̱ n'ei̱,̱ n'eḵ'anki yjohi ̱ ko̱ ta̱
n'eḵ'anki xi tíiṉcha basínñjihi.

5
B'i ̱ ts'ín kitsúyaha̱ Pablo̱ Timoteo̱ xi nkú

ts'ín ts'ií̱nxáko̱ xu̱ta̱ niṉku̱
1 Najmi tu̱ ndjá chubakoi̱ ̱ nku nda̱ chá.

Tjenniy̱áíhi ̱xi nkúhu tsa na'̱mihi ̱maha. B'a̱
ta̱ n'eḵoi̱ já xu̱nkúu̱ xi nkúhu tsa já nts'ei
maha. 2 Ko̱ tjenniy̱áíhi ̱ jminchjín chóo̱ xi
nkúhu tsa náhi ̱maha, ko̱ is̱tinchjín xu̱nkúu̱
xi nkúhu tsa nichjai maha. Je kas'eya ani-̱
maẖi ̱nk'ie nga tjenniy̱áíhi ̱ jminchjíu̱n.

3Tis̱iṉkoi̱ ̱ jminchín xi ja k'ien x'iẖiṉ, kui
xi najmi ch'a xi tjíhiṉ. 4 Tu̱nga tsa nku
tac̱hju̱ún xi ja k'ien x'iẖiṉ xi naa̱ ko̱ tsa
nac̱há tí'mi, xi títsu naa̱ ko̱ tsa nac̱há, kui
xi tjun katuma chu̱bay̱aha̱ ni xi tjíhin nga
ts'ií̱n aṯ'aha̱ ja s'ejihiṉ Ntia̱ṉá. Kats'ínk'óya
ngáha̱ ra̱ kju̱aṉda xi kitsjáha̱ xi cháha̱ nk'ie
nga kjintí. A̱t'aha̱ kui nii ̱ xi sasíhiṉ Ntia̱ṉá.

5 Nku tac̱hju̱ún xi ja k'ien x'iẖiṉ ko̱ xi
najmi ch'a xi tjíhiṉ, kui xi kuyá nga Ntia̱ṉá
ku̱as̱iṉkoẖo.̱ Nis̱tjin nis̱tjeṉ nchjaḵo̱ Ntia̱ṉá
nga bankihi ̱ ni xi machjéheṉ. 6Tu̱nga xi ja
kits'ínkjas'eheṉ yjoho̱ kju̱aṯsjo xi tjín, kui xi
ja k'ien ndaha tsa tíjña tík'un sa.

7N'eḵ'a niy̱ákoi̱ ̱xu̱ta̱ niṉku̱ ni xi kuaxihin,
tu̱ xi najmi chu̱bayanéhe ngaṯ'aha̱ ni xi
tíiṉcha ts'ín. 8 A̱t'aha̱ xi najmi nkjún maha̱
xu̱ta̱ xinkjín, b'aha̱ ra̱ xi tjíntu ni'yaha,̱ kui
xi títs'ín t'axín xi s'ejinná ko̱ 'yún ch'onk'un
sa nga xu̱ta̱ xi najmi s'ejihiṉ Ntia̱ṉá.

9 Tu̱ j'áíhiṉ ní jminchjín xi k'ien x'iẖiṉ,
xi ja tjíhiṉ cháte ko̱ te nú, kui xi kas'et'a
xu̱ju̱n, xi nkuhú x'iṉ kis'ejñaha,̱ 10 xi behe̱
xu̱ta̱ nga nda kits'ín, xi 'mihi ̱ nga nda ts'ín
kits'ínchá ntíhi,̱ nga nda ts'ín kitsjántehe̱
xu̱ta̱ ni'yaha,̱ nga nda ts'ín kits'ínkjáíhiṉ
xu̱ta̱ xi ts'e̱ Ntia̱ṉá, nga nda ts'ín tsasinko̱
xu̱ta̱ xi un kikiehe̱ ko̱ nga ngayjehe ani-̱
maẖa̱ kits'ín ngayje tíkjá ni xi nda.

11 Jminchjín xi ja k'ien x'iẖiṉ tu̱nga
kjintíhí sa, najmi tu̱ b'et'a xu̱ju̱iṉ. A̱t'aha̱
nk'ie nga ku̱iṉchja̱ anim̱aẖa,̱ ngju̱ai̱ ̱t'axíhiṉ
Cristo̱ ko̱ kam̱a mjehe̱ nga ku̱ix̱an ngáha.
12 Kui niu̱ n'eṉijéhe̱ ra,̱ aṯ'aha̱ najmi
ngjikoṉdju ni xi tjun kits'ínkjas'eheṉ yjoho.̱
13Ko̱ ni xi iṉcha ts'ín ya, ts'e ma ko̱ xki ̱ni'ya
iṉcha b'ema. Ko̱ najmi tu̱ suba ts'e ma,
én ní ya iṉcha b'emako̱ ko̱ tsungijin yjoho̱
tu̱ mí nihí ni, ko̱ nchja̱ ni xi najmi tjíhin
nga ku̱iṉchja.̱ 14 Kui b'a̱ maha, mjehena
nga ku̱ix̱ahan jminchjín xi ja k'ien xiẖiṉ xi
ndyja saha,̱ ko̱ nga s'eẖe̱ ntí ko̱ nga ku̱as̱eẖe̱
ni'yaha,̱ tu̱ xi b'a̱ ts'ín najmi tsjántehe tsa
ku̱iṉchjay̱anéhe̱ ra̱ xi fi kontraṉá. 15 A̱t'aha̱
tjín xi ja ngji t'axín ko̱ yjankihi ̱Satana nd'ai̱.̱

16Tsa ni'yaha̱ xu̱ta̱ xi s'ejihiṉ Ntia̱ṉá tjín-
tut'á jminchjín xi ja k'ien x'iẖiṉ, katsjáha̱
ni xi machjéheṉ, tu̱ xi najmi ch'á kam̱aha̱
ra̱ xu̱ta̱ niṉku̱. B'a̱ ts'ín xu̱ta̱ niṉku̱ kam̱a
ku̱as̱iṉkoẖo kj'aí̱ jminchjín xi ja k'ien x'iẖiṉ
xi najmi ch'a xi tjíhiṉ.

17 Ko̱ máha jácháha̱ xu̱ta̱ niṉku̱ xi yja
títjun nga nda ts'ín tífindjuko̱ xáha,̱ kui xi
'yún kayankjún, b'aha̱ ra̱ xi tjíhiṉ xá ts'e̱
s'énij̱mí ko̱ xi bakúya éheṉ Ntia̱ṉá. 18 A̱t'aha̱
b'a̱ títsu éheṉ Ntia̱ṉá: “Najmi tu̱ tsa b'e'ai
ts'a chu̱ xi tíbasine tuniṉ̃u̱ nga tíbitjíá.” Ko̱
b'a̱ ta̱ ts'ín tjít'a ya: “Nda̱ xi títs'ínxá tjíhiṉ
kixi ̱nga kam̱achjíhi.̱” 19Najmi tu̱ n'esihiṉ xi
ku̱aṯéjéne nku ndac̱háha̱ xu̱ta̱ niṉku̱ tsa na-
jmi tjíhiṉ tsa jo ko̱ tsa jan já testiyu̱. 20Tu̱nga
máha xi tu̱ nku tíiṉcha ts'íhín sa ngatitsun,
kui xi nginku̱n ngayjee̱ xu̱ta̱ niṉku̱ n'eḵ'a
niy̱áí, tu̱ xi kas'ejña nkjúhu̱n ra̱ xu̱ta̱ niṉku̱.

21Nginku̱n Ntia̱ṉá ko̱ Jesucristo̱ ko̱ ntítsje
xi ts'e,̱ tíbankihi nga n'eṯjusuin ni xi tíxi-
hin. Najmi tu̱ ngabi n'ei nga chas̱ei̱ẖi ̱ xu̱ta.̱
Nkuhú n'ei̱.̱ 22Najmi tu̱ ch'a chu̱ba̱ mjenéí
ntsai̱ ̱nga k'u̱ai̱ ̱xáíhi.̱ A̱t'aha̱ tsa chu̱ba̱ k'u̱ai̱ ̱
xáhá ri,̱ n'engujin yjohi ̱ ngatitsuhu̱n. Je
katumai.

23 Najmi ta̱ tu̱ nku ntánijua s'ihini. Tu̱
sa ní s'i ̱ ic̱hí ko̱ binu̱ tu̱ xi kam̱andaha
kaṉts'ai ko̱ ku̱iṯjuxín ch'in xi nkjin niy̱á
tsjáhi kju̱as̱ti.

24 Tjín ngatitsun xi yaha̱ kintehe̱ ni nga
n'eḵoḵju̱a̱ xi b'a̱ kits'íu̱n, ko̱ tjín ngá xi yaha̱
as̱kahan. 25 B'a̱ ta̱ ts'ín ya chji chji ni nda
xi ts'ín xu̱ta,̱ ko̱ ni xi najmi tjíntuchjí nd'ai̱ ̱
najmi kam̱a s'eṉtu'má teheṉte.

6
1 Máha xu̱ta̱ musu̱ xi kich'atse, b'i ̱ ts'ín

kats'ínnkjink'un ngaṯ'a ts'e̱ jántjia̱ẖa.̱
Katenkjún kju̱axi ̱ jóo,̱ tu̱ xi b'a̱ ts'ín
chaṉkjúhun Ntia̱ṉá ko̱ ni xi tíbakuyáá. 2Ko̱
xi tjíhiṉ já ntia̱̱ xi s'ejihiṉ Ntia̱ṉá, kui xi ta̱
katenkjún, ndaha tsa já nts'e̱ ja tsichu ma
jóo.̱ Tu̱ sa ní nda ts'ín kats'ínxát'a saha,̱
aṯ'aha̱ tjoho̱ xi títs'ínkjáíhiṉ xáha̱ ko̱ aṯ'aha̱
ta̱ s'ejihiṉ Ntia̱ṉá.

Kui nii ̱ xi taḵúyaihi ̱ ko̱ tix̱ínyaihi ̱ xu̱ta̱
niṉku̱.

B'i ̱ ts'ín tsakúya Pablo̱ nga̱t'a ts'e̱ to̱oo̱n
3Tsa tjín xi kj'aí̱ ni tíbakúya, nga ja ngji

t'axíhiṉ ni nda xi tsakúya Nda̱ Ntia̱ṉá Je-
sucristo̱ ko̱ kju̱aṯéxuma xi bakúyaná nkú
ts'ín chaṉkjáán Ntia̱ṉá, 4xi b'a̱ ts'íu̱n, kui xi
chu̱ba̱ nk'ahá tíb'asje yjoho.̱ Najmi chumi
nihi xi be. Najmi nda títs'ínnkjink'un
ko̱ chu̱ba̱ mjehé ra̱ k'u̱ékjoko̱ xu̱ta̱ ko̱
k'u̱ésiyáha tu̱ mí éhen ni. Kui xi b'éntje̱
kju̱ax̱intak'uu̱n ko̱ kju̱aḵjooṉ, nga ch'on
tsuhu̱ xinkjín xu̱ta̱ ko̱ nga najmi s'ejihiṉ
xinkjín, 5nga kjánko̱ teheṉte xinkjín xu̱ta̱ xi
ngakjá ts'ínnkjink'un ko̱ xi najmi tjíhiṉ ni
xi nax̱u̱ tjín. Kui jóo̱ xi ni xi ts'e̱ Ntia̱ṉá ma
nchiṉántjaihi.

6 Nga ní yankjáán Ntia̱ṉá, kui xi
kju̱aṉchiṉá chánkaná, kui nga najmi ta̱
kj'aí̱ nihi fasihiṉ raá̱. 7B'a̱ tjín aṯ'aha̱ najmi
chumi nihi xi jáiḵaá̱ as̱unntei ̱ ko̱ najmi
chumi nihi xi kuankínko̱ ngáhaná. 8 Kui
b'a̱ maha, tsa tísakúná nichine ko̱ najyun xi
tíndyjaá, tsjo kat'ená.

9Xi mjehe̱ kam̱a nchiṉá, kui xi najmi ma-
ha̱ b'éch'oho̱ yjoho̱ ni xi nchjaẖa̱ anim̱aẖa,̱
ko̱ ngayjee̱ ni xi ma mjehe̱ b'ét'a'yúhu̱n
niu̱. Nkjin tíkjá ni xi ma mjehe,̱ tu̱nga tu̱
a nihí niu̱ ko̱ ts'ín'uhu̱n. Ts'ínkatsúhu̱n ko̱
ts'ínndyjaha̱ niu̱. 10 A̱t'aha̱ nk'ie nga 'yún
mjehe̱ too̱n xu̱ta,̱ yo̱ nibáha̱ ra̱ ngayje tíkjá
ni ch'onk'un. Tjín xi b'a̱ iṉcha kits'ín, 'yún

iṉcha kama mje saha̱ too̱n, kui nga ngji
t'axíhiṉ ra̱ ko̱ najmi ta̱ kis'ejihiṉ ra̱ Ntia̱ṉá.
B'a̱ ts'ín ta̱ kui ta̱ maha kits'ín'uhu̱n ra̱
yjoho.̱

B'i ̱ ts'ín kitsjániy̱áha̱ Pablo̱ Timoteo̱
11 Tu̱nga máha ji xi Ntia̱ṉá ts'eẖi, tiy̱ú

t'axíhiṉ ngayjee̱ ni xu'bi.̱ Tiṉchinjín ni xi
nax̱u̱ nginku̱n Ntia̱ṉá, chaṉkjúín Ntia̱ṉá, ko̱
tu̱ nku n'e̱ s'ejinní Ntia̱ṉá. Kas'ehi kju̱aṯjo
ko̱ kju̱aṯsenta ko̱ kju̱aṉim̱aṯak'un. 12 N'e̱
sahani nga'yún nga ch'ai̱ xi s'ejinná. Ch'a̱
ntsjan ntsjain xi ts'ínk'íéjña tík'un sínná,
aṯ'aha̱ j'ájihin nga ku̱iṉchun tík'uin. Kui
kju̱aẖa nga tsixínyahani nga s'ejihin Jesu-
cristo̱ nginku̱n nkjin xu̱ta.̱

13 Ntia̱ṉá xi ts'ínk'íéntu tík'un ngayjee̱
xi tjín ko̱ Jesucristo̱ xi kitsúya yáha kui
nk'ie nga kin'ekoḵju̱a̱ nginku̱n Poncio̱̱ Pi-
lato,̱ tíiṉcha be nga tíb'exáha. 14N'eṯjusun
sisin ni xi tíxihin ko̱ najmi tu̱ kas'e má
ndyjaj̱ihin. B'a̱ n'ei̱ santaha nkúhu nga
kj'u̱aí̱kúchji yjoho̱ Nda̱ Ntia̱ṉá Jesucristo.̱
15 Kui xi kj'u̱aí̱ nk'ie nga ku̱ic̱hú chu̱ba,̱
chu̱ba̱ xi Ntia̱ṉá y'éjña, aṯ'aha̱ Ntia̱ṉá xi
n'etsjoho̱ ko̱ kui xi batéxuma suba, kui xi
Nda̱ reiẖi ̱ já rei ̱ ko̱ Ntia̱ẖa̱ já ntia̱.̱ 16 Nku
tutu kui xi najmi maha̱ ndyja, xi tíjñajin
nd'í nga najmi ch'a ma bichúk'un tiñaha,̱
xi najmi kjee̱ ch'a behe̱ ko̱ najmi ch'a ma
base'aha.̱ ¡Kui xi tu̱ nkjéhé ni kayankjún ko̱
kasakúchji nga'yúhu̱n! B'a̱ katuma.

17 Já nchiṉá xi tjín as̱unntei ̱ n'eḵ'a niy̱áí
nga najmi tu̱ nk'a k'u̱as̱je yjoho̱ ko̱ nga na-
jmi tu̱ kju̱aṉchiṉáha̱ kam̱a 'yún k'un, aṯ'aha̱
maha̱ fe kju̱aṉchiṉóo.̱ Ntia̱̱ níná katuma
'yún k'un, kui xi tsjáná ngayje tíkjá ni xi
machénná tu̱ xi nda ts'ín ku̱iṉtsu̱baẖaná.
18B'a̱ t'ihiṉ já nchiṉóo̱ nga kats'ín ni xi nda
ko̱ nga kui niu̱ xi katuma kju̱aṉchiṉá ndaha.̱
Katsjáha̱ xu̱ta̱ xingisoo̱ ni xi machjéheṉ ko̱
najmi tu̱ kats'ínxkíhiṉ xu̱ta̱ ni xi tjíhiṉ.
19Tsa ts'ií̱n kui nii,̱ s'eẖe̱ kju̱aṉchiṉá nda xi
ku̱as̱iṉkoẖo̱ ko̱ saḵúhu̱ nga k'úéntu tík'un xi
nkú ts'ín tjeẖeṉ ra.̱

20 Ji Timoteo,̱ n'eṯjusun sisin ch'á xi
kich'anji. Najmi tu̱ nungijin yjohi ̱ én tiya
xi tjín as̱unntei ̱ ko̱ ta̱ ndaha ni tsank'á
xi b'ésiyáha xu̱ta̱ xi b'a̱ tsu nga tjíhiṉ
kju̱aṉkjintak'un. 21 A̱t'aha̱ tjín xi kits'ín
s'ejin kju̱aṉkjintak'un tsank'á xu'bo̱ ko̱ b'a̱
ts'ín iṉcha ngji t'axíhiṉ ra̱ xi s'ejinná.

Kju̱aṉdaha̱ Ntia̱ṉá kas'enu̱u.

Xu̱ju̱n xi ma joho xi
kits'ínkjihi ̱nda̱ postru̱ Pablo̱

Timoteo̱
B'i ̱ ts'ín kikjaniñaha̱ Pablo̱ Timoteo̱

1An Pablo,̱ an xi kama nku nda̱ postru̱hu̱
Jesucristo̱ aṯ'aha̱ Ntia̱ṉá b'a̱ ts'ín kamamje-
he.̱ Tíbitjusun ni xi kitsúya títjun nga
ts'ií̱nk'íéntu tík'un xu̱ta̱ xi s'ejihiṉ Cristo̱
Jesu. 2Tífaniñaha Timoteo,̱ ji xi nkúhu tsa
ntína̱ ko̱ tjo ṉkjúnna ji.

Katsjáhi kju̱aṉda ko̱ kju̱aj̱yu Ntia̱̱
Na'̱miná ko̱ Nda̱ Ntia̱ṉá Cristo̱ Jesu ko̱ nda
katasehi.

B'i ̱ ts'ín kitsjá nga'yúhu̱n Pablo Timoteo̱
3 Nis̱tjin nis̱tjeṉ nchjantjáíhi nginku̱n

Ntia̱ṉá ko̱ tsjaha̱ máb'achjíhi ̱ ngaṯ'a ts'e̱ ni
xi tín'ei. Kui xi títs'inxát'aha̱ xi nkú nga
ta̱ kits'ín ntje̱ chána̱ ko̱ je tjíya kju̱aṉkjin-
tak'unna̱ nga b'a̱ títs'ian. 4 F'áítsjenna nga
kich'í ko̱ mjena skue ngáha ra tu̱ xi b'a̱
ts'ín tséjihinna kju̱aṯsjo. 5Ts'inkj'áítsjen xi
nkú ts'ín ngayjehe anim̱aẖi ̱ s'ejihin Ntia̱ná.
Tjun Loiḏa,̱ nac̱háhi,̱ b'a̱ ta̱ ts'ín kis'ejihiṉ,
ko̱ Eunice,̱ náhi.̱ Nd'ai̱ ̱ be sisihiṉ k'an nga
ko̱ ji b'a̱ ta̱ ts'ín s'ejihin.

6Kui b'a̱ maha, títs'inkj'áítsjehen ra nga
n'e'̱yúnyai kju̱aṉda xi kitsjáhi Ntia̱ṉá nk'ie
nga kingjennéhe ntsa.̱ 7 A̱t'aha̱ najmi
kju̱aḇinkjun tsjáná Espiriṯu̱ xi kits'ín nibáná
Ntia̱ṉá. Nga'yún ní tsjáná ko̱ kju̱aṯjo, ko̱ ta̱
tsjáná nga nax̱u̱ s'ey̱aná.

8 Kui nga najmi tu̱ n'e subaha̱ ri ̱ yjohi ̱
nga k'úénij̱mí Nda̱ Ntia̱ṉá ko̱ ta̱ ndaha
nga kjíiy̱a'yán ngaṯ'aha̱ nga tíb'enij̱míá.
Nga'yúhu̱n Ntia̱ṉá katasinkoẖi nga
ku̱iṯjájin kju̱aṉim̱a̱ ngaṯ'aha̱ én nda tsuhu̱
Ntia̱ṉá xi nkúhu an. 9Ntia̱ṉá kits'ínk'ankiná
ko̱ j'ájinná nga kam̱aá xu̱ta̱ xi ts'e.̱ Tu̱nga
najmi ngaṯ'aha̱ ní ni xi kin'eé j'ájihinná.
B'a̱ ní kits'ín aṯ'aha̱ b'a̱ ts'ín y'énda títjun
ko̱ b'a̱ ts'ín nibá kju̱aṉdaha.̱ Kintehe̱ ni nga
kamanda as̱unntei,̱ aj̱ihiṉ Cristo̱ Jesu kits'ín
nga ñá tsuhuná kju̱aṉda xu'bi.̱ 10Nd'ai̱ ̱ ni ̱
ma ja y'éjña chji kju̱aṉdoo̱ nk'ie nga ja
j'ai Cristo̱ Jesu xi kits'ínk'ankiná nga j'ai
kjexín nga'yúhu̱n ngabayoo̱ ko̱ ts'asje chji
nga kam̱a ku̱iṉtsu̱ba̱ tík'un síán tu̱ ngat'aha̱
én nda tsuhu̱ Ntia̱ṉá.

11 Ntia̱ṉá kits'ín mana nku xi b'énij̱mí
éheṉ, nku nda̱ postru̱ ko̱ nku nda̱ maestru̱.
12 Kui kju̱aẖa nga tíf'aj̱ihinna kju̱aṉim̱a.̱
Tu̱nga najmi subahá mana, aṯ'aha̱ be yá
xi kits'in s'ejian ko̱ behe̱ k'an nga tjíhiṉ
nga'yún nga kj'u̱átjo ni xi kits'ínkjas'enna.
B'a̱ ts'ií̱n santaha nkúhu nga ku̱ic̱hú nis̱tjin
nga chas̱eẖe̱ mí nihi xi kits'ín nga nkúnkú
xu̱ta.̱

13 Ndjá n'e̱ s'ejin Cristo̱ Jesu ko̱ tiṉch-
injín kju̱aṯjoho.̱ Xi nkú kits'inkoẖo nga
tsakuyáha, ni nda xi tsakuyáha, b'a̱ n'ei̱.
14 Nga'yúhu̱n Espiriṯu̱ Santo̱ xi tíjñajinná
chúnkoẖo̱ ri ̱ én nda tsu xi kin'ekjas'ehin.

15 Ja yai nga ja iṉcha kits'ín nga mana
ngayjee̱ xu̱ta̱ xi tjín nga ngúsuhu̱n aṉte
Asia̱.̱ Santaha ko̱ nda̱ Figelo̱ ko̱ nda̱ Hermo-
geṉe̱ b'a̱ kits'ínkoṉa.

16Ntia̱ṉá katase nim̱aẖa̱ xu̱ta̱ xinkjín nda̱
Onesifoṟo.̱ Nkjin niy̱á kitsjá nga'yúnna
ndo̱ ko̱ najmi kama subaha̱ ngaṯ'aha̱ nga
kjíiy̱a'yán. 17 Ni xi kits'ín ní, nk'ie nga
j'ai nanki Roma̱ tsangisjaina santaha nkúhu
nga kisakúhu̱ an. 18Nda̱ Ntia̱ṉá katase ni-̱
maẖa̱ nis̱tjin nga chas̱eẖe̱ mí nihi xi kits'ín
nga nkúnkú xu̱ta.̱ Ko̱ ji ja ya sisin xi nkú
ts'ín tsasinkoṉá ndo̱ nanki Efes̱o.̱

2
B'i ̱ ts'ín y'éjña chu̱ba̱ya Pablo̱ nk'ie nga

tsakúyaha̱ Timoteo̱
1Kui b'a̱maha, ji ntína,̱ n'ej̱ahani nga'yún

xi sakújinná kju̱aṉdaha̱ Cristo̱ Jesu. 2Ko̱ ni
xi kinu'yáí nga kixian nginku̱n nkjin xu̱ta,̱
kui xi n'eḵjas'eihiṉ já xi ma 'yún tak'aán, já
xi kam̱a ku̱aḵúya ngáha̱ ra̱ kj'aí̱.

3 N'e̱ chúkju̱ai̱ ̱ kju̱aṉim̱a̱ xi ku̱iṯjájin,
aṯ'aha̱ ji xi nkú joya nda̱ juhu̱n Cristo̱ Jesu
ji, nda̱ jun xi nda ts'ín xáha.̱ 4 Yaá nga
ndaha nku nda̱ jun xi tíkján najmi tsungijin
yjoho̱ ni xi tjín as̱unntei.̱ B'a̱ ts'ín aṯ'aha̱
mjehe̱ nga nda sku̱eẖe̱ xi kitsjá xáha.̱ 5Ko̱
ta̱ máha nku ndaṯsuton, najmi kam̱a ts'ií̱n
ngana̱ tsa najmi tsúton xi nkú ts'ín tíjña nga
nuton. 6Ko̱ ta̱ máha nku xi títs'ín kju̱aṉim̱a̱
nga títs'ínxá, bichú nis̱tjin nga sakúhu̱ ni
tjun xi b'éntje.̱ 7N'ec̱hu̱bay̱ahi ̱ yjohi ̱ ni xi
tíxihin ko̱ b'a̱ ta̱ ts'ín Nda̱ Ntia̱ṉá ts'ií̱n nga
kam̱ankjihin ngayjee̱ nii.̱

8N'eḵj'áítsjein Jesucristo̱ xi j'áíya ngáha̱
ra̱ ngabayoo,̱ xi ntjeẖe̱ David y'aha̱ ra.̱ B'i ̱
tsu én xi tíb'enij̱míá. 9Ko̱ kui ngaṯ'aha̱ éeṉ

un tíbehena ko̱ santaha kjíiy̱a'yán xi nkúhu
tsa an xi nda̱ ch'on k'an. Tu̱nga máha éheṉ
Ntia̱ṉá, najmi kjiya'yún. 10Kui nga nganda-
ha̱ xu̱ta̱ xi Ntia̱ṉá j'ájin títs'in chúkju̱aẖana
ngayjee̱ ni xi tímat'an, tu̱ xi ko̱ kui iṉcha
saḵúhu̱ ra̱ nga Cristo̱ Jesu ts'ií̱nk'anki ko̱
tsjáha̱ kju̱ac̱hánka xi najmi maha̱ feya.

11Ma n'e s'ejin én xi tsu:
Tsa tsayakaá̱ Cristo,̱
ta̱ ku̱iṉtsu̱ba̱ tík'unko̱ ngáhaná.
12Tsa tín'e chúkju̱á nga un tíbená,
ta̱ ku̱aṯexumakaá̱.
Tsa najmi n'eḵié yjoná nga yaá,
ko̱ kui najmi ts'ií̱nkie yjoho̱ nga bená.
13Tsa najmi ch'a s'ejihiṉ ñá,
tu̱nga kui ma ma 'yún tak'aán,
aṯ'aha̱ kui najmi maha̱ ts'ínjo éheṉ.

B'i ̱ ts'ín tsakúyaha̱ Pablo̱ Timoteo̱ xi nkú
ts'ín ts'ií̱nxát'aha̱ Cristo̱

14 N'eḵj'áítsjeihiṉ xu̱ta̱ niṉku̱, nginku̱n
Ntia̱ṉá tu̱ xí b'aẖá t'ihiṉ, nga najmi tu̱ mí
éhen ni iṉcha k'u̱ésiyáha, aṯ'aha̱ kui ni
xu'bi ̱ xi najmi chumi ni chjíhi ̱ ra.̱ Tu̱ sa
ní ts'ínndyjajihiṉ xu̱ta̱ xi mjéñjuhu̱ kui niu̱.
15 Ngayjehe k'uin n'ei̱ ni xi nda nginku̱n
Ntia̱ṉá tu̱ xi nda sku̱eẖe ni xi tín'ei. N'ei̱ xi
nkúhu nku nda̱musu̱ xi najmima subaha̱ ni
xi títs'ín ko̱ xi nda ts'ín bakúya én xi nax̱u̱
tjín.

16Najmi tu̱ nungijin yjohi ̱ én tiya xi tjín
as̱unntei,̱ aṯ'aha̱ xi b'a̱ ts'ín nchja,̱ kui xi
tu̱ nku fi t'axíhín ra̱ Ntia̱ṉá. 17Ko̱ kui éheṉ
xi nkú joyaha tsé xi finaṉka.̱ Najmi maha̱
manda. B'a̱ ts'ín tsatsun nda̱ Himeneo̱ ko̱
nda̱ Fileto.̱ 18Kui xi ja ngji t'axíhiṉ ni xi nax̱u̱
tjín. B'a̱ tíiṉcha tsu nga ja j'a nis̱tjin nga
kj'u̱aí̱ya ngáha̱ ra̱ xu̱ta̱ ngabayoo.̱ B'a̱ ts'ín
títs'ínndyjajihiṉ ra̱ k'u̱a̱ xu̱ta̱ xi s'ejihiṉ
Ntia̱ṉá. 19Tu̱nga tu̱ nkú ndjáhá síjña éheṉ
Ntia̱ṉá. Síjña xi nkúhu nku xjó xi: “Nda̱
Ntia̱ṉá be xu̱ta̱ xi ts'e”̱, tsu ntu xi tjít'aha.̱
Ko̱ b'a̱ ta̱ ts'ín tjít'a yaha:̱ “Ngayjee̱ xi tsu
nga s'ejihiṉ Cristo̱ kats'ín t'axíhiṉ yjoho̱ ni
xi najmi nax̱u̱ nginku̱n Ntia̱ṉá.”

20 Xi nkúhu nku ni'ya chánka, najmi tu̱
suba ni too̱nsine ko̱ too̱ntaba tjíhiṉ. Ta̱
tjín níhi ̱ ni xi kamandakoẖo yá ko̱ ninte.
K'u̱a̱ xi n'echjén nk'ie nga tjín s'í ko̱ k'u̱a̱
xi n'echjén teheṉte. 21Ko̱ b'a̱ ta̱ ts'ín tíjña
aj̱inná. Tsa tjín xi ja kits'ín je yjoho,̱ kui
xi nkú joyaha ni xi ma n'echjén nk'ie nga
tjín s'í. Ja je ko̱ Ntia̱ṉá kam̱a ts'ií̱nchjéheṉ,

aṯ'aha̱ ja tjíndaha̱ yjoho̱ nga kam̱a ts'ií̱n
ngayjee̱ ni xi nda.

22Chíhiṉ yjohi ̱ ni xi nchjaẖa̱ anim̱aẖa̱ já
is̱tiu̱. N'ei̱ ni xi nax̱u̱ nginku̱n Ntia̱ṉá, tu̱
nku n'e̱ s'ejinní Ntia̱ṉá, ko̱ kas'ehi kju̱aṯjo
ko̱ kju̱aj̱yu. Nkuhú n'e̱ makoi̱ ̱ yjohi ̱ xu̱-
ta̱ xi je tjíntuyá anim̱aẖa̱ ko̱ nchjaẖa̱ Nda̱
Ntia̱ṉá. 23Najmi tu̱ n'esihiṉ én tsujnu tsut'a
ko̱ én xi najmi tjíhiṉ sin xi nchja̱ xu̱ta,̱
aṯ'aha̱ ja yai nga yo̱ nibáha̱ ra̱ kju̱ac̱hán.
24Xi títs'ínxát'aha̱ Nda̱ Ntia̱ṉá najmi tjíhin
nga kju̱ac̱hán kju̱ájin yjoho.̱ Nda ní ts'ín
kats'ínsihiṉ ngayjee̱ xu̱ta.̱ Ko̱ tjíhin nga
kam̱aha̱ ku̱aḵúyaha̱ xu̱ta.̱ Kats'ín chúkju̱a̱
ni xi kam̱at'ain.

25 Nim̱aḵju̱a̱ kat'asje yjoho̱ nk'ie nga
tsjániy̱áha̱ xi tífi kontraẖa.̱ Kutsa Ntia̱ṉáhá
tsjáha̱ xu̱ta̱ xu'bo̱ nga ts'ií̱nk'óntjaiya ani-̱
maẖa̱ nga sku̱e̱ ni xi nax̱u̱ tjín 26 ko̱ nga
ku̱aṉkaha̱ ni xi ts'anac̱haḵoẖo̱ ra̱ ndaṉin-
doo.̱ A̱t'aha̱ iṉcha kjintuyá'yún ko̱ ni xi
mjehe̱ ndaṉindoo̱ títs'ínkoẖo.̱

3
B'i ̱ ts'ín tsakúya Pablo̱ xi nkú ka̱ma kintehe̱

ni nga kj'u̱a̱í ngáha Nda̱ Ntia̱̱ná
1 Katumankjihin ni xu'bi.̱ Nis̱tjin xi

fekuhu s'e̱ nis̱tjin kju̱a'̱un. 2 A̱t'aha̱
kam̱axkín xu̱ta̱ ko̱ 'yún ts'ií̱n mje too̱n.
Ngak'un kam̱a ko̱ nk'a k'u̱as̱je yjoho.̱
Ch'on ts'ín ku̱iṉchjaṉe Ntia̱ṉá ko̱ najmi
ku̱iṉt'é'éheṉ xi cháha.̱ Ndjá s'ey̱aha̱ ko̱
najmi sku̱eṉkjún Ntia̱ṉá. 3 Najmi s'eẖe̱
kju̱aṯjo ko̱ najmi kam̱a nim̱aẖa̱ xu̱ta.̱
Ku̱iṉchjay̱ane xu̱ta̱ ko̱ najmi k'u̱éch'oho̱
yjoho̱ ni xi ku̱iṉchjaẖa̱ anim̱aẖa.̱ Kjan
kam̱a ko̱ ngju̱ai̱ ̱kontraẖa̱ ngayjee̱ ni xi nda.
4 Tsank'á kam̱a, najmi kam̱a nusihiṉ ni xi
iṉcha ts'ií̱n, ko̱ tséjihiṉ ra̱ kju̱aṉgak'un.
Najmi ku̱aṉgisjai Ntia̱ṉá. Ni xi ku̱iṉchja̱
níhi ̱ anim̱aẖa̱ ku̱aṉgisjai. 5B'a̱ iṉcha ts'ií̱n
xi benkjún Ntia̱ṉá ts'ií̱n, tu̱nga xi nkú
ts'ín tjíntu kui niu̱ xi ku̱aḵúchji nga najmi
tíjñajihiṉ nga'yún xi Ntia̱ṉá tsjáha̱ xu̱ta̱ xi
benkjúhu̱n.

N'e̱ t'axíhiṉ yjohi ̱ xu̱ta̱ xu'bi.̱ 6 A̱t'aha̱
xi b'a̱ k'un, kui xi xki ̱ ni'ya iṉcha fi
ko̱ b'anac̱haẖa̱ jminchjín xi najmi ndjá
tjíntuyáha,̱ xi kitsejíhiṉ ra̱ ngatitsun ko̱
nt'é'éheṉ tu̱ mí nihí ni xi nchjaẖa̱ anim̱aẖa.̱
7Kui jminchjíu̱n xi teheṉte bangiya tu̱nga
ndahá ic̱hí najmi ma bichú mankjin sisihiṉ

ni xi nax̱u̱ tjín. 8Xi nkú ts'ín játj'e Jane̱ ko̱
Jambre̱ ngji kontraẖa̱ Moise nis̱tjin nk'ie,
b'a̱ ta̱ ts'ín ko̱ kui já xu'bi ̱ tífi kontraẖa̱ ni xi
nax̱u̱ tjín. Najmi nda kju̱aṉkjintak'uhu̱n ko̱
yaha̱ nga najmi Ntia̱ṉá s'ejihiṉ. 9Tu̱nga na-
jmi ngju̱ai̱ṉdjukoẖó ni xi iṉcha y'a, aṯ'aha̱
ngayjee̱ xu̱ta̱ sku̱e̱ kju̱aṉchiṉihi.̱ B'a̱ ka-̱
mat'ain xi nkú nga ta̱ kamat'ain Jane̱ ko̱
Jambre.̱

B'i ̱ ts'ín kitsjániy̱áha̱ Pablo̱ Timoteo̱
10 Ji Timoteo,̱ ja yai sisin ni xi tsakuyá ko̱

xi nkú ts'ian. Ta̱ yai ni xi mjena ts'ian, xi
nkú ts'ín s'ejinna, kju̱aṯsentana,̱ kju̱aṯjona,̱
ko̱ xi nkú ts'ín títs'in chúkju̱a̱ ni xi tímat'an.
11Yai xi nkú ts'ín kitsjennkí unkiena xu̱ta,̱
ko̱ kju̱a'̱un xi kikie, ko̱ ni xi kamat'an nanki
Antiokia,̱ nanki Ikonio̱̱ ko̱ nanki Listra.̱ Kit-
sjennkí unkiena xu̱ta̱ tu̱nga Nda̱ Ntia̱ṉáhá
tsasinkoṉa aj̱ihiṉ ngayjee̱ ni xu'bi.̱

12Kju̱axi ̱nga ngayjee̱ xi mjehe̱ sku̱eṉkjún
Ntia̱ṉá ko̱ Cristo̱ Jesu, kui xi tsjénnki un-
kiehe̱ xu̱ta.̱ 13Tu̱nga máha xu̱ta̱ ch'onk'uu̱n
ko̱ xi tsank'óo,̱ 'yún ch'onk'un kam̱a sa.
K'u̱aṉac̱ha̱ ko̱ ta̱ ch'aṉac̱haẖa.̱

14 Tu̱nga máha ji, ndjá tis̱iṉjñajin ni xi
tsinchiyáí, ni xi tsichu mankjihin. A̱t'aha̱
yai yá xi tsakúyahi niu̱. 15 N'eḵj'áítsjein
nga santa nkúhu nga ndyjahi yai nkú títsu
xu̱ju̱n éheṉ Ntia̱ṉá. Kui xi tsje. Kui xi
tjíhiṉ nga'yún nga tsjáhi kju̱aṉkjintak'un,
aṯ'aha̱ s'ejihin Cristo̱ Jesu ko̱ tíb'anki.
16 Espiriṯu̱hu̱ Ntia̱ṉá kits'ínxájihiṉ xi y'ét'a
ngayjee̱ xu̱ju̱n éheṉ Ntia̱ṉá ko̱ kui xu̱ju̱n
basinkoṉá nga bakuyáhaá̱ xu̱ta,̱ nga n'ek'a
niy̱áhaá̱, nga bixínyahaá̱ má nihi xi najmi
nda tjín títs'ín, ko̱ nga 'bai̱ ̱ niy̱áhaá̱ xi nkú
ts'ín nax̱u̱ ngju̱ai̱ḵo̱ yjoho.̱ 17B'a̱ ts'ín xu̱ju̱n
tu̱ xi nda̱ xi ts'ínxát'aha̱ ra̱ Ntia̱ṉá sku̱e̱
sisihin ni xi tjíhin nga ts'ií̱n nga ts'ií̱n xá xi
nda.

4
1Nginku̱n Ntia̱ṉá ko̱ nginku̱n Cristo̱ Jesu,

kui xi ku̱as̱eẖe̱ ni xi kits'ín xu̱ta̱ xi tjíntu
tík'un ko̱ xi ja k'ien nk'ie nga kj'u̱aí̱kúchji
yjoho̱ nga kj'u̱aí̱téxuma, tu̱ xí tíbankihí ra
nga 2 t'enij̱mí éheṉ Ntia̱ṉá. Tu̱ nkú b'aẖá
n'ei̱ ̱ tu̱ mí nis̱tjihín ni ko̱ tu̱ mí chu̱baẖá ni.
T'inyaihi ̱xu̱ta̱ tsa najmi nda tjín ni xi títs'ín,
ko̱ n'eḵ'a niy̱áí, ko̱ tjennniy̱áíhi.̱ Kas'e
teheṉtehi kju̱aṯsenta nk'ie nga ku̱aḵúyai
éheṉ Ntia̱ṉá.

3 A̱t'aha̱ ku̱ic̱hú nis̱tjin nga najmi ta̱
ts'ií̱nsihiṉ ra̱ xu̱ta̱ én nda xi bakuyáá, xi
nda ts'ínkoṉá. Tu̱ sa ní iṉcha ku̱aṉgisjai
nga nkjin ṉkjún já maestru̱ xi ku̱aḵúyaha̱
ni xi tsjoho̱ nga ku̱iṉt'é, aṯ'aha̱ kui niu̱ xi
nchjaẖa̱ anim̱aẖa.̱ 4Ngju̱ai̱ ̱t'axíhiṉ ko̱ najmi
ta̱ ku̱as̱ínñjuhu̱ ra̱ én xi nax̱u̱ tjín. Énchá
xi nchja̱ xu̱ta̱ iṉcha ts'ií̱nsihiṉ. 5 Tu̱nga
máha ji, tu̱ nkú chas̱e̱ sisinní ni xi n'ei̱. N'e̱
chúkju̱ai̱ kju̱a'̱uu̱n. N'eḵjas'eihiṉ yjohi ̱ nga
t'enij̱mí éheṉ Ntia̱ṉá. Nda n'eṯjusuin xáhi.̱

6 An bi, ja ma kam̱aná nku chje̱ xi
ku̱ic̱húsehe̱ Ntia̱ṉá. Ja tíbichú tiña chu̱ba̱
nga k'uejñá as̱unntei.̱ 7 Ja tsásiṉchjaha̱ xi
fi kontraẖa̱ éheṉ Ntia̱ṉá. Ja tsichu kjet'a
niy̱ána.̱ Tu̱ nkú kis'ejihínna Ntia̱ṉá. 8 Ja
tíkuyána nd'ai̱ ̱ chjí xi ts'ií̱nkjáíhiṉ xu̱ta̱ xi
ja nax̱u̱ nginku̱n Ntia̱ṉá. Nda̱ Ntia̱ṉá tsjána
niu̱, aṯ'aha̱ nax̱u̱ ts'ií̱nko̱ xu̱ta̱ nis̱tjin nga
ku̱as̱e̱ mí nihi xi kits'ín nga nkúnkú. Ko̱
najmi tu̱ nku an tsjána chjí xu'bo.̱ Ta̱ tsjáha̱
ngayjee̱ xu̱ta̱ xi tjoho̱ ko̱ xi tíiṉcha kuyá nga
kj'u̱aí̱ ngáha.

B'i ̱ ts'ín kitsúya̱ha̱ Pablo̱ Timoteo̱ ni xi mje-
he̱ nga ts'ií̱n

9N'e̱ kiṯsa̱ xáíhi ̱ yjohi ̱ nga nibáas̱e̱ xatíní.
10 A̱t'aha̱ nda̱ Dema̱ 'yún tjo saha̱ ni xi tjín
as̱unntei.̱ Ja kits'ín nga mana. Nanki
Tesaloniḵa̱ ngji. Nda̱ Krescente̱ ngá aṉte
Galacia̱̱ ngji, ko̱ nda̱ Tito̱ ja ngji aṉte Dal-
macia̱.̱ 11Tu̱ nkuhú nda̱ Luko̱ tíjñako̱ sana
ei̱.̱ Tiṉchísjai nda̱ Marko̱ ko̱ nibákoi̱,̱ aṯ'aha̱
kui xi kam̱a ku̱as̱iṉkoṉa aj̱ihiṉ xána.̱ 12Nda̱
Tikiḵo̱ bi, nanki Efes̱o̱ kits'inkjíá. 13 Nk'ie
nga niḇai, nibákoṉí najyunna̱ xi ts'inchjén
nis̱tjin chu̱nch'óoṉ. Kui xi y'ejñá nanki
Troa,̱ ni'yaha̱ nda̱ Karpo.̱ Ko̱ ta̱ nibákoṉí
xu̱ju̱nna.̱ Tu̱ xí najmi tu̱ n'echayaní ic̱hí xi
tjaḇax̱ín kamandakoẖo.

14Tse ṉkjún kju̱as̱ti kitsjáná nda̱ Alejan-
dro,̱ nda̱ xi ts'ínnda ni kic̱ha.̱ Nda̱ Ntia̱ṉá
k'u̱échjí ngajoya ngáha̱ ra̱ ni xi kits'ín. 15Ko̱
ji, chíhiṉ yjohi ̱ndo,̱ aṯ'aha̱ tu̱ xí 'yúhún ngji
kontraẖa̱ én xi tíb'enij̱míaá.

16 Nk'ie nga tjun kinchjantjá yjona̱
nginku̱n já tjíxóo,̱ najmi ch'a tsasinkoṉa.
Ngayjee̱ y'éntu masenna. Najmi tu̱
kat'axkiẖi ̱ ra̱ Ntia̱ṉá ni xi iṉcha kits'ín.
17 Tu̱nga Nda̱ Ntia̱ṉáhá tsasinkoṉa ko̱ kit-
sjána nga'yún tu̱ xi kama y'enij̱míyjehena
éheṉ. B'a̱ ts'ín kint'éhe ngayjee̱ xu̱ta̱ xi
najmi ntje̱ judio̱ tjeẖeṉ ra.̱ Ts'asje'ana

Nda̱ Ntia̱ṉá ngabayoo.̱ 18Ko̱ ta̱ k'u̱as̱jejinna
aj̱ihiṉ ngayjee̱ ni ch'onk'un xi tjín ko̱
ngju̱ai̱ḵoṉa má batéxuma ndjio̱j̱mi ján.
¡N'eḵié yjoná nga tjíhiṉ kju̱ac̱hánka
santaha tu̱ nkjéhé ni! B'a̱ kat'e.

B'i ̱ ts'ín kits'ínkje Pablo̱ xu̱ju̱iṉ
19 Tjeihiṉ kju̱as̱uniñana̱ na Priska̱ ko̱

nda̱ Akila̱ ko̱ xu̱ta̱ xinkjín nda̱ Onesi-
foṟo.̱ 20 Nanki Corinto̱ y'ejña nda̱ Erasto.̱
Nanki Mileto̱ kisatéch'in nda̱ Trofim̱o̱ ko̱
yo̱ y'ejñá. 21 N'e'̱ahi ̱ yjohi ̱ nga nibáas̱eṉí
kintehe̱ ni nga kj'u̱aí̱ nis̱tjin chu̱nch'óoṉ.
Títs'ínkjihi kju̱as̱uniña nda̱ Eubu̱lo̱ ko̱ nda̱
Pudente̱ ko̱ nda̱ Lino̱ ko̱ na Claudia̱̱ ko̱ ngay-
jee̱ já nts'eé xi tjín ei̱.̱

22 Nda̱ Ntia̱ṉá Jesucristo̱ kat'ejñakoẖi.
Ngatentoo̱ kas'enu̱u kju̱aṉdaha̱ Ntia̱ṉá.

Xu̱ju̱n xi kits'ínkjihi ̱nda̱
postru̱ Pablo̱ Tito̱

B'i ̱ ts'ín kikjaniñaha̱ Pablo̱ Tito̱
1 An Pablo,̱ an nda̱ musu̱ síhiṉ Ntia̱ṉá

ko̱ nda̱ postru̱hu̱ Jesucristo.̱ Xi nkú ts'ín
s'ej̱ihiṉ xu̱ta̱ xi j'ájinNtia̱ṉá ko̱ kam̱ankjihiṉ
ni xi nax̱u̱ tjín, kui xi xána,̱ kui nga kui
xu̱taẖa xi sku̱eṉkjúhun Ntia̱ṉá. 2Tíchuyáá
nga ku̱iṉtsu̱ba̱ tík'un síaán. Kui niu̱ xi kit-
súya títjun Ntia̱ṉá kintehe̱ ni nga kin'enda
as̱unntee,̱ ko̱ yaá nga najmimaha̱ b'anac̱ha.̱
3 Nd'ai̱ ̱ ni ̱ ma, nk'ie nga ja tsichu chu̱ba,̱
aj̱ihiṉ én xi kik'ai̱ṉa nga k'uenij̱míá y'éjña
chji Ntia̱ṉá ni xi kitsú. Ntia̱ṉá xi maha̱
ts'ínk'ankiná kitsjána kui xóo.̱

4 Tífaniñaha Tito,̱ ji ntína̱ aṯ'aha̱ nkuhú
xi s'ejinná. Kas'ehi kju̱aṉda ko̱ kju̱aj̱yu
xi tsjáná Ntia̱̱ Na'̱miná ko̱ Jesucristo̱ xi
ts'ínk'ankiná.

B'i ̱ ts'ín kitsúyaha̱ Pablo̱ Tito̱ xá xi ts'ií̱n
5 Kits'ink'íéjñaha xjo̱ Creta̱ tu̱ xi

k'úéndahani ni xi kindyjat'a sa yo̱ ko̱ tu̱
xi k'u̱ai̱ ̱ xáha̱ ri ̱ jácháha̱ xu̱ta̱ niṉku̱ xi tjín
xki ̱ nanki xi tjín yo.̱ Kixinya chich'ihin ni
xi n'ei̱. 6Kam̱a s'eṯ'a xá xi najmi tjín ni xi
chu̱bayanéhe̱ ra,̱ xi nkuhú maha chju̱úhu̱n,
xi tjíhiṉ ntí xi s'ejihiṉ Ntia̱ṉá ko̱ nax̱u̱ iṉcha
ts'ín ntíhi ̱ ko̱ nt'é'én.

7 A̱t'aha̱ nku nda̱ xi ku̱as̱eẖe̱ niṉku̱, kui xi
tíjñaha̱ nga kúnnta ni xi ts'e̱ Ntia̱ṉá. Kui
xáha.̱ Kui nga kas'et'a xáha nku nda̱ xi
najmi tjín ni xi chu̱bayanéhe̱ ra,̱ xi najmi
ngak'un, xi najmi stinta, xi najmi b'atihi ̱
nga 'bi binu̱, xi najmi kjánko̱ xu̱ta̱ ko̱ najmi
mjehe̱ too̱n xi ch'on ts'ín sakú. 8 Nda̱ xi
ts'ínkjáín níhi ̱ xu̱ta̱ ni'yaha̱ machjén, xi
tsjoho̱ ts'ín ni xi nda, xi nda basehe̱ ni xi
ts'ín, xi nax̱u̱ ts'ín, xi benkjún Ntia̱ṉá, xi
maha̱ b'éch'oho̱ yjoho̱ ni ximjehe̱ anim̱aẖa.̱
9 Ni xi ku̱aḵúya tjíhin nga ni xi tsangiya
niḇaha̱ ra,̱ tu̱ xi b'a̱ ts'ín kam̱a tsjániy̱á
sisihiṉ ra̱ xu̱ta̱ ko̱ kam̱a k'u̱éjña chjihi ̱ já xi
tífi kontraẖa̱ ni xi bakúya.

10 A̱t'aha̱ tjín ṉkjún xi ngji t'axíhiṉ én
xi nax̱u̱, xi tu̱ a éhén ni xi bakúya ko̱
b'anac̱haẖa̱ xu̱ta.̱ Xi iṉcha bakúya nga
n'e̱ ni circuncision, kui xi 'yún b'a̱ iṉcha
ts'ín. 11 Najmi ta̱ k'u̱ai̱ṉtehe̱ ra̱ nga b'a̱

iṉcha ts'ií̱n jái,̱ aṯ'aha̱ ni xi najmi tjíhin nga
ku̱aḵúya tíiṉcha bakúya. B'a̱ tíiṉcha ts'ín tu̱
xi títs'ín ngana̱ ndaha too̱n. Ja nkjin xu̱ta̱
ts'ínndyjajihiṉ.

12Santaha nku nda̱ profeta̱ xi ts'e̱ jóo̱ b'a̱
kitsú: “Xu̱ta̱ Creta̱ én tsank'á nchja̱ teheṉte.
Ch'onk'un jóo̱ xi nkúhu chu̱ ch'onk'un, xu̱-
ta̱ ts'e xi najmi tsehe.̱” 13Kju̱axi ̱ kjáíhin ni
xi kitsú ndo.̱ Kui nga ndjá chu̱bakoẖoni jóo̱
tu̱ xi iṉcha sku̱e̱ sisihin ni xi s'ejinná 14 ko̱
tu̱ xi najmi ngju̱énñjuhu̱ ra̱ én tiyaha̱ xu̱ta̱
judio̱ ko̱ ta̱ ndaha ni xi b'éne'yúhu̱n já xi
ngji t'axíhiṉ ni xi nax̱u̱ tjín.

15 Je ngayjee̱ ni xi tjín ko̱ ma n'echjén tsa
je tjíntuyá anim̱aẖa̱ xu̱ta,̱ tu̱nganajmi tjíhín
ni xi je ngaṯ'a ts'e̱ xu̱ta̱ xi chu̱ntí tjíntuyáha̱
ko̱ xi najmi s'ejihiṉ Ntia̱ṉá. A̱t'aha̱ ngas-
ten ts'ínnkjink'un ko̱ ja tsatsun kju̱aṉkjin-
tak'uhu̱n. 16Kui xi tsu nga be Ntia̱ṉá tu̱nga
ni xi iṉcha ts'íhín bakúchji nga najmi be.
Kui xi ch'onk'un, najmi nt'é'én, ko̱ najmi
maha̱ ts'ín ni xi nda.

2
B'i ̱ ts'ín kitsúyaha̱ Pablo̱ Tito̱ xi nkú ts'ín

tjíhin nga ku̱a̱kúyaha̱ xu̱ta̱ niṉku̱
1Tu̱nga máha ji, taḵúyai ni xi y'aha̱ ra̱ ni

xi nda ts'ínkoṉá xi tsinchiyáí. 2 B'a̱ t'ihiṉ
já xi ja chá nga kixi ̱ iṉcha katjiko̱ yjoho,̱
iṉcha katenkjún yjoho,̱ nda iṉcha katasehe̱
ni xi iṉcha ts'ií̱n, nda iṉcha katumankjihiṉ
ni xi s'ejinná, ko̱ iṉcha kas'ehe̱ kju̱aṯjo ko̱
kju̱aṯsenta.

3Ko̱ jminchjín xi ja chá b'a̱ ta̱ ts'ín iṉcha
katenkjúnNtia̱ṉá, najmi tu̱ én tsank'á iṉcha
k'u̱as̱jené xu̱ta̱ ko̱ najmi tu̱ 'yún iṉcha k'úí
binu̱. Iṉcha katakúya ni xi nda 4 ko̱ iṉ-
cha katsjániy̱áha̱ jminchjín xi kjintí sa nga
ts'ií̱ntjo x'iẖiṉ ko̱ ntíhi,̱ 5ko̱ nga nda iṉcha
katasehe̱ni xi iṉcha ts'ií̱n, nga je kas'entuyá
anim̱aẖa,̱ nga iṉcha ku̱as̱eẖe̱ ni'yaha̱ ko̱ nda
iṉcha s'eṉtuyáha,̱ ko̱ nga iṉcha sku̱eṉkjún
x'iẖiṉ. B'a̱ ts'ín chaṉkjúhun éheṉ Ntia̱ṉá.

6 Ko̱ já is̱tiu̱ b'a̱ ta̱ t'ihiṉ nga nda iṉcha
katasehe̱ ni xi iṉcha ts'ií̱n. 7 Ngatentee̱
ni xi n'ei̱, nda n'ei̱ tu̱ xi b'a̱ ta̱ iṉcha
ts'ií̱hin. Nga ku̱aḵúyai, katuma chji nga kixi ̱
tjíyahi ko̱ nga tíyankjúín yjohi.̱ 8 Én nda
katitju tsu̱'bai, én xi najmi tjín xi nkú ts'ín
n'eṉijéhe ri. Kui niu̱ xi ts'ií̱n nga kam̱a
subaha̱ ra̱ já kontra,̱ aṯ'aha̱ najmi saḵúhu̱
nkú ts'ín ch'on ts'ín ku̱iṉchjay̱anehená.

9 Ko̱ b'a̱ t'ihiṉ já musu̱ xi kich'atse nga

teheṉte katenkjún já ntia̱ẖa̱ ko̱ kats'ín ni
xi sasíhiṉ jóo.̱ Najmi tjíhin tsa ku̱iṉchja̱
tsa'ako̱ jóo̱ 10ko̱ tsa ndyjé ts'ií̱hiṉ. Tu̱ sa ní
iṉcha katakúchji nga mama 'yún k'aán jóo,̱
tu xi ngayjee̱ ni xi ts'ií̱hin chaṉkjúhun én xi
b'éjña chjiná Ntia̱ṉá xi ts'ínk'ankiná.

11Ntia̱ṉá ja y'éjña chjihi ̱ ngatentehe̱ xu̱-
ta̱ kju̱aṉdaha,̱ kui xi ts'ínk'ankiná 12 ko̱
bakúyaná nga k'úéch'ooẖó yjoná ni xi na-
jmi je nginku̱n Ntia̱ṉá ko̱ ni xi nchjaẖa̱
anim̱aṉá ei̱ ̱ as̱unntei,̱ nga nda chas̱eẖé ni
xi n'eé̱ ko̱ nga nax̱u̱ n'eé ko̱ nga chaṉkjáán
Ntia̱ṉá nk'ie nga tintsu̱ba̱ saá ei̱ ̱ as̱unntei.̱
13 Chúya saha̱ raá̱ ma ni nda xi tíchuyáá,
kui niu̱ xi nis̱tjin nga chaá̱ kju̱ac̱hánkaha̱
Jesucristo,̱ kui xi Ntia̱ṉá xi chánka ko̱ xi
ts'ínk'ankiná. 14 Kui xi kitsjá yjoho̱ nga
kin'ek'ien ngandaná tu̱ xi k'u̱as̱jejihinná
ngayjee̱ ni xi najmi ndoo̱ ko̱ ts'ií̱n je nku
nax̱iṉantá xi kui ts'e,̱ xi ngayjehe k'un mje-
he̱ ts'ií̱n ni xi nda.

15 Kui nii ̱ xi taḵúyai. Tjenniy̱áíhi ̱ xu̱ta̱
ko̱ n'eḵ'a niy̱áí. Najmi tu̱ jo jan katumahi
nga b'a̱ n'ei̱. Najmi tu̱ ch'a xi tu̱ tohón
katumaha̱ ji.

3
B'i ̱ts'ín tsakúya Pablo̱ xi nkú ts'ín tjíhin nga

iṉcha ts'ií̱n xu̱ta̱ niṉku̱
1 N'eḵj'áítsjeihiṉ xu̱ta̱ niṉku̱ nga

katenkjún já títjuu̱n ko̱ já tjíxóo.̱ Iṉcha
kant'é'éheṉ ko̱ iṉcha kat'entu nda nga
iṉcha ts'ií̱n ngayje tíkjá ni xi nda. 2Ndaha
nku xu̱ta̱ najmi tu̱ ch'on ts'ín iṉcha
ku̱iṉchjaṉe ko̱ najmi tu̱ ch'a xi kjaánko.̱
Nda ní ts'ín iṉcha kas'eyaha.̱ Ko̱ kate xu̱ta̱
nga nim̱aḵju̱a̱ iṉcha tjíntuyáha.̱

3 A̱t'aha̱ nis̱tjin nk'ie ta̱ tu̱ xí sináá. Najmi
kinu'yá'één, ngakjá kin'enkjíntak'aán, ko̱
nkjin tíkjá ni xi nchjaẖa̱ anim̱aṉá tjí'yúhu̱n
ñá ko̱ ni xi mjehe̱ yjonintená. Kju̱aḵjan ya
ko̱ kju̱ax̱intak'un tintsu̱baj̱ián. Kits'ín un-
kiená xu̱ta̱ ko̱ b'i ̱ngján kin'e unchaá xinkiá̱.
4Tu̱nga nk'iehé nga kis'ejña chji kju̱aṉdaha̱
Ntia̱ṉá xi ts'ínk'ankiná ko̱ kju̱aṯjo xi tjíhiṉ,
5 kits'ínk'ankiná. Najmi ngaṯ'aha̱ tsa nda
tjín ni xi kin'eé, tsa kui kju̱aẖa nga b'a̱
kits'íhin. B'a̱ ní kits'ín aṯ'aha̱ kama nim̱aẖa̱
ñá. Kits'ín jená nk'ie nga kits'ín tsin tseṯse̱
ngáhaná ko̱ Espiriṯu̱hu̱ kits'ín tseṯseṉá.

6 Tu̱ ngaṯ'aha̱ ni xi kits'ín Jesucristo̱ xi
ts'ínk'ankiná, najmi kits'ínxkín Ntia̱ṉá nga
kitsjáná Espiriṯu̱hu̱. 7Ko̱ tu̱ ngaṯ'aha̱ kju̱aṉ-
daha̱ Ntia̱ṉá kits'ín nga nax̱u̱ tsichu maá
nginku̱n. B'a̱ kits'ín tu̱ xi n'eḵjáíhiṉ raá̱ ni
xi tíchuyáhaá̱, kui xi tsuhu̱ ra̱ nga ku̱iṉtsu̱ba̱
tík'un síaán.

8 Ma n'e s'ejin én xu'bi ̱ ko̱ mjena nga
taḵuyáí sisin nii,̱ tu̱ xi xu̱ta̱ xi s'ejihiṉ ra̱
Ntia̱ṉá ts'ií̱nkjas'eheṉ ra̱ yjoho̱ nga ts'ií̱hin
ni xi nda. Tu̱ xí ndahá tjín ko̱ basinkoṉá nga
b'a̱ n'eé̱. 9 Xi mjehe̱ nku én k'u̱ésintjáíhi,
tiy̱ú t'axíhiṉ. Najmi tu̱ n'esihiṉ xi b'ésiyáha
ntje̱ chá xi y'aha̱ ra̱ ko̱ ta̱ ndaha xi b'ésiyáha
ko̱ kjántjaihi kju̱aṯéxuma xi kin'ekjas'eheṉ
Moise. A̱t'aha̱ najmi basinkoṉá kui kju̱as̱tiu̱
ko̱ najmi tjíhiṉ sin.

10Xi ku̱aḵjánya xu̱ta̱ niṉku̱, chu̱bakoi̱ ̱ tsa
nku ko̱ tsa jo niy̱á tjíhin. Tu̱nga tsa na-
jmi ts'ií̱nsihin, najmi ta̱ k'u̱ai̱ṉtehe̱ ra̱ ay̱a
niṉku̱. 11 Yai nga xi b'a̱ títs'íu̱n, kui xi ja
kits'ínkatsún suba yjoho̱ ko̱ niy̱áha̱ ngatit-
suu̱n tsú'baya. Ta̱ kuihi tífiko̱ yjoho̱ xi má
nga ndyja.̱

B'i ̱ ts'ín kitsúyaha̱ Pablo̱ ni xi mjehe̱ nga
ts'ií̱n Tito̱

12 Nk'ie nga ts'inkjísehe nda̱ Artema̱ ko̱
a ra̱ nda̱ Tikiḵo,̱ n'e̱ kiṯsa̱ xáiẖi ̱ yjohi ̱ nga
nibáas̱eṉí nanki Nikopoḻi.̱ A̱t'aha̱ ja tjín-
dana nga yo̱ ts'inkj'a nis̱tjin chu̱nch'óoṉ.
13Nda tis̱iṉkoi̱ ̱ nda̱ Zena,̱ nda̱ xi nchjaṉtjai
xu̱ta,̱ ko̱ nda̱ Apolo,̱ tu̱ xi ts'ií̱nndju̱úhu
niy̱áha̱ ko̱ tu̱ xi najmi chumi nihi xi ndy-
jaṯ'aha̱ ra.̱ 14 Katangiya xu̱ta̱ ts'aṉ̃á nga
ts'ií̱n ni xi nda ko̱ nga tsjáha̱ xu̱ta̱ ni xi
machjéheṉ. B'a̱ ts'ín iṉcha saá̱jihin ni xi
ts'e̱ Ntia̱ṉá.

B'i ̱ ts'ín kits'ínkje Pablo̱ xu̱ju̱iṉ
15Títs'ínkjihi kju̱as̱uniña ngayjee̱ xu̱ta̱ xi

tjíntukoṉa ei̱.̱ Tjeihiṉ kju̱as̱uniña xu̱ta̱ xi
tjoho̱ ñá aṯ'aha̱ nkuhú xi s'ejinná.

Ngatento kas'enu̱u kju̱aṉdaha̱ Ntia̱ṉá.

Xu̱ju̱n xi kits'ínkjihi ̱nda̱
postru̱ Pablo̱ Filemon

B'i ̱ ts'ín kikjaniñaha̱ Pablo̱ Filemon
1An Pablo̱ kjíiy̱a'yán ngaṯ'aha̱ Cristo̱ Jesu.

An ko̱ nda̱ nts'eé Timoteo̱ tísuniñaiẖi ̱ nda̱
Filemon. Tjoṉkjúnna ji. Ji xi ta̱ tín'exát'aihi ̱
Cristo.̱ 2Tísuniña yaiẖi ̱nichjaá Apia̱,̱ ko̱ nda̱
nts'eé Arkipo̱ xi ta̱ títs'ín nga'yún ngaṯ'aha̱
Cristo,̱ ko̱ xu̱ta̱ niṉku̱ xi ma ñjakú ni'yahi.̱

3 Kas'enu̱u kju̱aṉda ko̱ kju̱aj̱yu xi tsjáná
Ntia̱̱ Na'̱miná ko̱ Nda̱ Ntia̱ṉá Jesucristo.̱

B'i ̱ts'ín kitsúya Pablo̱ xi nkú ts'ín nchja̱ntjai
Filemon

4F'áítsjenna ji nk'ie nga nchjaka̱ Ntia̱ṉá.
Teheṉte tsja máb'ac̱hjíhi ̱ 5nga tí'miyana xi
nkú ts'ín tjohi ngayjee̱ xu̱ta̱ xi Ntia̱ṉá kits'ín
ts'e̱ ko̱ xi nkú ts'ín n'e s'ejin Nda̱ Ntia̱ṉá
Jesu.

6Bankihi ̱Ntia̱ṉá nga xi nkú ts'ín n'e s'ejin
ni xi ngujihín n'e s'ejián, kui xi kats'ínxájin
kju̱aṉkjintak'uhiṉ tu̱ xi b'a̱ ts'ín kam̱ankji-
hin ri ngayjee̱ ni nda xi tjínná ngaṯ'aha̱
Cristo̱ Jesu. 7 Tsjo ṉkjún tjínna ko̱ sakúna
nga'yún ngaṯ'aha̱ xi nkú ts'ín tjohi xu̱ta̱
niṉku̱. A̱t'aha̱ ngaṯ'ahi,̱ nda̱ nts'é, kisakú
nga'yúhu̱n anim̱aẖa̱ xu̱ta̱ xi ts'e̱ Ntia̱ṉá.

B'i ̱ ts'ín nchja̱ntjai Pablo̱ Onesim̱o̱
8Kui b'a̱ maha, ndaha tsa ngajoho̱ Cristo̱

kam̱a kuinchjako̱ masen masehen ni xi
tjíhin nga n'ei̱, 9 tu̱nga tu̱ sa ní tíbankihi ni
xi xíhin aṯ'aha̱ tjoná xinkiá̱. An Pablo̱ xi
ja kama chá ko̱ kjíiy̱a'yán nd'ai̱ ̱ tu̱ ngaṯ'aha̱
Cristo̱ Jesu 10 tíbankihi nku kju̱aṉda ngaṯ'a
ts'e̱ Onesim̱o.̱ Kui xi ja tsichu ma xi nkú
joyaha tsa ntína̱ ei̱ ̱ ay̱a nu̱bay̱óo.̱ 11Kui xi
najmi kamachjéhinnis̱tjin nk'ie tu̱ngand'ai̱ ̱
ji ko̱ an machénná ndo.̱

12 Títs'inkjíse ngáhara. N'eḵjáíhiṉ xi
nkúhu tsa an niu̱. 13Mjena nga k'úéjñako̱
sana ei̱ ̱ tsakai tu̱ xi ngajohi ̱ ts'ií̱nxát'ahana
ei̱ ̱ má nga kjíiy̱a'yán tu̱ ngaṯ'aha̱ én nda
tsuhu̱ Nda̱ Ntia̱ṉá. 14 Tu̱nga ndahá nku
ni najmi mjena chu̱ba̱ ts'ian tsa najmi
tjínkuhu̱ tak'uin, tu̱ xi anim̱aẖi ̱ niḇaha̱
ra̱ kju̱aṉda xi n'eṉí ko̱ najmi an ts'in
kju̱a'̱yúhunra.

15Kutsa kuihí kju̱aẖa ngji t'axíhin ri One-
sim̱o̱ chuba nis̱tjin, tu̱ xi n'eḵjáín sín ngáha̱

ri ̱ nd'ai̱.̱ 16Tu̱nga najmi ta̱ xi nkúhú ni tsa
nkunda̱musu̱ xi kich'atsei chas̱eẖi.̱ Tu̱ sa ní
chas̱eẖi ̱ xi nkúhu nku nda̱ xi 'yún chjí saha̱
ra̱ nga nku nda̱ musu̱. Ngaṯ'a ts'aṉ ndaṯs'é
ja tsichu ma ndo̱ ko̱ tjona. Ngaṯ'a ts'i ̱ 'yún
chjí saha̱ ra̱ ndo,̱ aṯ'aha̱ ta̱ ts'ií̱nxát'a ngáha
ri ko̱ ta̱ s'ejihiṉ Nda̱ Ntia̱ṉá xi nkúhu ji.

17 Kui b'a̱ maha, xihi ̱ yaní nga nkuhú
tinchajián ni xi ngujihín s'ejinná, n'eḵjáín
ngáha̱ ri ̱ Onesim̱o̱ xi nkúhu tsa an niu̱.
18 Tsa tjín má najmi nda kits'ínkoẖi ko̱
tsa tjín ni xi tjeẖeṉ ts'i,̱ kuentaṉa̱ t'et'ai
niu̱. 19An k'uechjá ni xi tjeẖeṉ. An Pablo̱
ntuna̱ tíb'et'áhana xu̱ju̱iṉ nga b'a̱ ts'ian,
ndaha tsa kam̱a ts'inkj'áítsjehenni xi tjeẖin
ts'aṉ. Ngaṯ'ana̱ tinchihinni. 20 Ji nda̱
nts'e, aṯ'aha̱ tjohi ̱ Nda̱ Ntia̱ṉá, kasakújinna
ji nku kju̱aṉda. Tjen nga'yíhiṉ anim̱aṉa̱ tu̱
ngaṯ'aha̱ nga nkuhú kich'aá Cristo.̱

21 B'a̱ ts'ín tíb'et'áha aṯ'aha̱ behe̱ k'an
nga ku̱iṉú'yá'énní. Be nga 'yún n'eṯjusun
sai ni xi tíbankihi. 22 Ko̱ ta̱ tíbankihi kj'aí̱
sa ni. T'endaní nku aṉte ni'yahi,̱ aṯ'aha̱
tíbinchihu̱u Ntia̱ṉá nga kam̱a kfínsenu̱u.
Tu̱ tíkuyáhá ra̱ nga b'a̱ kam̱a.

B'i ̱ ts'ín kits'ínkje Pablo̱ xu̱ju̱iṉ
23 Títs'ínkjihi kju̱as̱uniña nda̱ Epaf̱ra.̱ E̱i ̱

ta̱ kjiya'yúnkoṉa ngaṯ'aha̱ Cristo̱ Jesu. 24Ko̱
ta̱ títs'ínkjihi kju̱as̱uniña nda̱ Marko,̱ nda̱
Aristarko,̱ nda̱ Dema̱ ko̱ nda̱ Luko.̱ Kui jái ̱
ta̱ y'anjikoṉa xá xi títs'ian.

25 Kju̱aṉdaha̱ Nda̱ Ntia̱ṉá Jesucristo̱
kas'eyaha̱ anim̱aṉu̱u.

Xu̱ju̱n xi kin'ekjíhi ̱xu̱ta̱ xi
ntje̱ Hebreo̱ tjeẖeṉ ra̱

B'i ̱ ts'ín tís'ejña chji nga kinchja̱ko̱ná
Ntia̱̱ná nk'ie nga kits'ín nibá Ntíhi ̱

1Nkjin niy̱á ko̱ kj'aí̱ kj'aí̱ ts'ín kinchjaḵo̱
Ntia̱ṉá ntje̱ cháná. Já profeta̱ kits'ínchjén
nga kinchja̱ nis̱tjin nk'ie. 2 Tu̱nga nis̱tjin
fekuhu xi kich'aá nd'ai̱ ̱ Ntia̱ṉá kits'ín nibá
Ntíhi ̱ nga j'ai nchjaḵoṉá ngajoho.̱ Kui Ntíu̱
xi kits'ínchjén nga kits'ínnda as̱unntee̱ ko̱
nk'a ján, ko̱ kitsjáha̱ nga kam̱a ts'e̱ ngayjee̱
ni xi tjín.

3 A̱jihiṉ Ntíu̱ sakúchji kju̱ac̱hánkaha̱
Ntia̱ṉá ko̱ kui xi bakúchji kju̱aṯík'uhu̱n
Ntia̱ṉá. Kui xi ts'ín nga s'e ngayjee̱ ni xi tjín
tu̱ ngaṯ'aha̱ nga'yún chánkaha̱ éheṉ. Nk'ie
nga ja kikjexínná ngatitsunná nga kits'ín
jená nginku̱n Ntia̱ṉá, ngjik'iejñat'aha̱
Ntia̱ṉá nk'a ján.

B'i ̱ ts'ín tís'ejña chji nga 'yún nk'a tjeṉ Jesu
nga ntítsjee̱

4 'Yún nk'a kin'etsjen nga ntítsjee,̱ aṯ'aha̱
tu̱ nkuhú kui xi 'mi Ntíhi ̱ Ntia̱ṉá. 5 B'i ̱
kitsúhu̱ Ntia̱ṉá nga kinchjaḵo:̱
Ji xi Ntína,̱
an xi tsichu ma Na'̱mihi.̱
Ndaha nku ntítsje najmi b'a̱ kik'ihiṉ. B'i ̱
ts'ín kinchjaṉij̱míyaha Ntíhi:̱
An xi kam̱a Na'̱mihi,
ko̱ kui xi kam̱a Ntína.̱
Nk'ie nga b'a̱ kitsú, najmi ntítsjee̱ kinch-
jaṉij̱míyaha.

6Nk'ie nga kits'ín nibá Ntí tjuhu̱n as̱un-
ntee,̱ b'i ̱ kitsú:
Ngatentee̱ ntítsjena̱ kats'íntsjoho.̱
7Ko̱ b'i ̱ ts'ín kinchjaṉij̱míyaha ntítsjee:̱
Ntítsjena,̱ kui xi xi nkúhu ntjo.̱
Ko̱ xi ts'ínxát'ana, kui xi xi nkúhu njai̱ ̱nd'í.
8Tu̱nga b'iẖí ts'ín kinchjaṉij̱míyaha Ntíhi:̱
Ntia̱̱ ní, ji xi ku̱aṯexumai sín,
ko̱ ku̱aṯexumai sisin nk'ie nga ku̱aṯexumai.
9Tsjohi ni xi nax̱u̱ tjín,
ko̱ najmi sasíhin ni xi najmi nda.
Kui nga j'ajíhin ra an xi Ntia̱ẖi,̱
ko̱ 'yún kitsjaha kju̱aṯsjo nga xi tjíntujíhin.
10Ko̱ b'i ̱ ta̱ kitsú sa:
Ji xi Ntia̱,̱
nga tuts'ihiṉ ni kin'endai as̱unntei,̱
ko̱ ntsai̱ ̱ kin'endakoẖoni nk'a ján.

11Kfe̱ ngayjee̱ ni xu'bi,̱
tu̱nga ji tu̱ nkú ku̱iṉchunní.
Kam̱a chá ngayjee̱ niu̱ xi nkú joyaha tsa

najyun.
12Kam̱a b'a̱ n'ei̱ẖi ̱ xi nkúhu nku najyun,
ko̱ n'eḵ'óntjaiyai
xi nkú ts'ín n'ek'óntjaiya nku najyun.
Tu̱nga ji bi najmi k'oó̱ntjaiyai,
ko̱ ndaha nku nis̱tjin najmi kam̱a cháí.
13Ndaha nku ntítsje najmi b'i ̱ kik'ihiṉ:
Tiṉchint'ání má batexuma,
k'uentú maná xi fi kontraẖi kinte tsu̱kui.
14 A̱t'aha̱ ntítsjee̱ bi, kui xi ntjo̱ xi
ts'ínxát'aha̱ Ntia̱ṉá. Kui xi n'e nibá tu̱ xi
basinkoẖo xu̱ta̱ xi ts'ií̱nkjáíhiṉ nga k'u̱aṉki.

2
B'i ̱ ts'ín tís'ejña chji nga tjíhin nga n'es̱ihií̱n

én xi kits'ín nibáná Ntia̱̱ná
1Kui kju̱aẖa tjíhin nga 'yún n'es̱ihiṉ raá̱

ni xi kinu'yáá, tu̱ xi najmi kuankín t'axíhiṉ
raá̱ ni xi ts'e̱ Ntia̱ṉá. 2 A̱t'aha̱ santaha én
xi kits'ínkjas'en ntítsjee̱ kis'ehe̱ nga'yún ko̱
kits'ínkjáíhiṉ chjí xi kanéhe̱ ngayjee̱ xu̱ta̱
xi kits'ín ngatitsun nga najmi kint'é'éheṉ
éeṉ. 3Kui nga nd'ai̱,̱ ¿nkú ts'ín ku̱iṯjunki-
hinná tsa najmi n'es̱ihií̱n én chánka xi
ts'ínk'ankiná? Tjun Nda̱ Ntia̱ṉá kitsúya
xi nkú ts'ín ku̱aṉkihiná ko̱ as̱'ai̱ xi iṉcha
kint'éhe̱ nga b'a̱ kitsú kitsúya kixi ̱ngáhaná
kui niu̱. 4Ko̱ Ntia̱ṉá ta̱ tsakúchji nga kju̱axi ̱
éeṉ. Kits'ín ni xi bakúchji kju̱ac̱hánkaha̱ ko̱
nga'yúhu̱n ko̱ nkjin tíkjá kju̱aṉkjún, ko̱ xi
nkú ts'ín mjehe̱ kits'ínndzjoná kju̱aṉda xi
tsjá Espiriṯu̱.

B'i ̱ ts'ín tís'ejña chji nga xi nkúhu ñá j'ai
ts'ín ma yjoho̱ Jesu

5 A̱sunnte xi tíchubanij̱míyahaná, xi as̱'ai̱
nibáhá, najmi ay̱a ntsja ntítsjee̱ y'éjñaya
Ntia̱ṉá, tsa kui xi iṉcha ku̱aṯéxumaha.̱
6Tjít'a xu̱ju̱n éheṉ Ntia̱ṉá má nga b'i ̱ kitsú
nku xi kinchja:̱
¿Yáha xu̱ta,̱ nga najmi ndyjajihin

kju̱aṉkjintak'uhiṉ?
¿Á ch'axkiẖi ̱ ri ̱ xu̱ta,̱ yáha kui?
7Chubahá 'yún kinte kin'e mai nga ntítsjee,̱
ko̱ kik'ai̱ẖi ̱ kju̱ac̱hánka ko̱ nga chaṉkjún.
8 A̱ya ntsja y'entuyáí ngayjee̱ ni xi tjín as̱un-

ntee.̱
Nk'ie nga ay̱a ntsja xu̱ta̱ y'éntuyá Ntia̱ṉá

ngayjee̱ ni xi tjín, ndaha nkuni najmi y'éjña
ndaí̱ ma. Tu̱nga nk'iehé nga chaseheé̱,
yaá nga najmi ngayjee̱ niu̱ tjíntuyáyje ay̱a

ntsja. 9Tu̱nga yanáá xi nkú ts'ín Jesu. Tu̱
chubahá 'yún kinte kin'e ma nga ntítsjee.̱
Kik'ai̱ẖi ̱ kju̱ac̱hánka ko̱ tíyankjún aṯ'aha̱
j'ajin ngabayoo.̱ Tu̱ ngaṯ'aha̱ kju̱aṉdaha̱
Ntia̱ṉá ngabayaha̱ Jesu ngandaná kamaha.

10 Tu̱ xi nkjin kam̱aha ntíhi ̱ Ntia̱ṉá xi
saḵúhu̱ ra̱ kju̱ac̱hánka, Ntia̱ṉá xi kits'ínnda
ngayjee̱ ni xi tjín ko̱ ngaṯ'aha̱ Ntia̱ṉá
tjíntuhu niu̱, kits'ín nga aj̱ihiṉ kju̱a'̱uu̱n
kama Cristo̱ xi tjíhin nga kam̱a, tu̱ xi
ts'ií̱nk'ankihi ̱ xu̱ta.̱ 11 A̱t'aha̱ xi ts'ín je xu̱ta̱
nginku̱n Ntia̱ṉá ko̱ xu̱ta̱ xi n'e je, nkuhú
maha Na'̱mihi.̱ Kui kju̱aẖa nga najmi ma
subaha̱ ra̱ Ntíhi ̱ Ntia̱ṉá nga nts'e̱ tsuhu̱ ra̱
xu̱ta̱ xu'bo.̱

12 Tjít'a xu̱ju̱n éheṉ Ntia̱ṉá má nga b'a̱
kitsú:
Ji k'uenij̱míhi ̱ já nts'é,
ko̱ ts'intsjoho aj̱ihiṉ xu̱ta̱ xi ma ñjakú nga

ts'íntsjohi.
13Ko̱ b'i ̱ kitsú ya:
Kam̱a 'yún tak'an Ntia̱ṉá.
Ko̱ b'a̱ ta̱ kitsú sa nginku niy̱á:
Á an ei̱ ̱ síij̱ñaka̱ ntíhi ̱Ntia̱ṉá xi kitsjána.

14Xi nkú ts'ín yjoninte y'a ntí xi tíiṉchako̱
Jesu, kui nga b'a̱ ta̱ kik'iehe. B'a̱ kik'ie tu̱
xi nk'ie nga ku̱ay̱áha ts'ií̱nkjehe xi batéx-
umaha̱ ra̱ ngabayoo,̱ kui xi ndaṉindoo.̱ 15B'a̱
ts'ín kits'ín ndaí̱hi ̱ ra̱ ngatentee̱ xu̱ta̱ xi
y'entuhu xi nkúhu xu̱ta̱ musu̱ xi kich'atse
aṯ'aẖa̱ kitsankjún ngabayoo.̱

16 A̱t'aha̱ tíjña chji chji nga najmi ntítsjee̱
j'aisinko.̱ Xi ntjeẖe̱ ní Abraham y'aha̱ ra,̱
kui xi j'aisinko.̱ 17Kui kju̱aẖa nga j'ai ts'ín
maha yjoho̱ xi nkúhu já nts'e,̱ tu̱ xi nginku̱n
Ntia̱ṉá tsichu maha nku nda̱ na'̱mi títjun
xi ma nim̱aẖa̱ xu̱ta̱ ko̱ xi kixi ̱ fiko̱ xáha,̱ tu̱
xi kam̱a b'a̱ ts'ín tsjáha̱ ra̱ chje̱ Ntia̱ṉá nga
k'u̱échjí ngatitsuhu̱n xu̱ta.̱ 18Kikie kju̱aṉim̱a̱
ko̱ kichjut'ayák'un. Kui kju̱aẖa nga ta̱ ma
basinkoẖo nd'ai̱ ̱ xi chjut'ayák'uhun.

3
B'i ̱ ts'ín tís'ejña chji nga 'yún nk'a tjeṉ Jesu

nga Moise
1 Kui b'a̱ maha, já nts'e, jun xi kin'e

jenu̱u ko̱ j'ájinnu̱u Ntia̱ṉá nga kju̱áts'eṉu̱u,
n'eṉkjíntak'un sisiun yáha Jesu. Kui xi
y'éxáha̱ Ntia̱ṉá ko̱ kui xi nda̱ na'̱mi títjun
xi s'ejinná. 2Kui xi kixi ̱ kits'ín nginku̱n xi
kitsjá xáha,̱ xi nkú ts'ín Moise ta̱ kixi ̱ngjiko̱
xáha̱ aj̱ihiṉ ngayjee̱ xu̱ta̱ xi ts'e̱ Ntia̱ṉá.

3 'Yún chánka sa kju̱ac̱hánka xi kikanéhe̱
Jesu nga xi kikanéhe̱ Moise. B'a̱ kama
xi nkú ts'ín 'yún chánka sa kju̱ac̱hánka xi
ts'ínkjáíhiṉ nda̱ xi ts'ínnda nku ni'ya nga
kju̱ac̱hánka xi sakúhu̱ ni'yoo̱ aṯ'aha̱ tsjo
tjín. 4Tu̱ má ni'yahá ni, tjín xi ts'ínndaha.̱
Tu̱nga ngayjee̱ ni xi tjín, Ntia̱ṉá kits'ínnda.

5Nku nda̱ musu̱ xi kixi ̱ngjiko̱ xáha̱ aj̱ihiṉ
xu̱taẖa̱ Ntia̱ṉá kama Moise. Kui xi y'éjña
chji ni xi ku̱iṯsu̱ Ntia̱ṉá as̱kahan. 6 Cristo̱
bi, ta̱ kixi ̱ fiko̱ xáha,̱ tu̱nga Ntíhí tí'mi bi.
Kui nga batéxumaha̱ ra̱ ni'yaha̱ Ntia̱ṉá. Ko̱
ni'yoo,̱ kui xi ñá nd'ai̱.̱ Ni'yaá tsa tu̱ nku
ndjáhá ku̱iṉchajián ni xi ma 'yún tak'aán
ko̱ tsjo maná aṯ'aha̱ tíchuyáhaá̱ ni xi tsjáná
Ntia̱ṉá.

B'i ̱ ts'ín tís'ejña chji ni xi maha̱ xi fi t'axíhiṉ
Ntia̱̱ná

7Kui b'a̱ maha, n'es̱ihiṉ ru̱u xi nkú ts'ín
tjít'a ni xi títsu Espiriṯu̱hu̱ Ntia̱ṉá:
Tsa nd'ai̱ ̱ ku̱iṉú'yó ntaẖa,̱
8najmi tu̱ ndjá b'eyo anim̱aṉu̱u,
xi nkúhu já xi kits'ínkj'a t'axín énna,̱
nis̱tjin nga kikjut'ayák'unna nanki kixiu̱.
9 Yo̱ kikjut'ayák'unna ntje̱ chánu̱u xi nkú

k'an,
ndaha tsa yachán nú kikie ni xi kits'ian.
10 Kui nga kits'inkjankoẖona xu̱ta̱ xi kis'e

nk'ie
ko̱ b'a̱ kixian:
“Ja kindyjajihiṉ jái,̱
ko̱ najmi mjehe̱ iṉcha k'úémajin ni xi

ts'aṉ.”
11Kui nga kama kjahanna
ko̱ ts'intjusan ni xi kixian,
nga najmi kju̱as̱'en xu̱ta̱ xu'bo,̱
má nga ts'ií̱nkj'áíya xu̱ta̱ xi ts'aṉ.

12 Chúhu̱un yjonu̱u, já nts'e. Najmi tu̱
kas'e aj̱innu̱u xi najmi nda tjíya anim̱aẖa,̱ xi
najmi s'ejihiṉ, xi ngju̱ai̱ ̱ t'axíhiṉ Ntia̱ṉá xi
tíjña tík'un. 13Tu̱ sa ní xki ̱ nis̱tjin b'i ̱ ngján
tjen nga'yúhu̱un xinkiu̱ nk'ie nga tíjña sa
nis̱tjin xi títsu éheṉ Ntia̱ṉá, tu̱ xi ndaha nku
xi tjín aj̱innu̱u najmi k'u̱aṉac̱haẖa̱ ra̱ ngatit-
suu̱n ko̱ ndjá s'ey̱a anim̱aẖa.̱ 14Tísakút'aná
nd'ai̱ ̱ni xi ts'e̱ Cristo,̱ tu̱nga tjíhín ni nga tu̱
nku ndjáhá ku̱iṉchajián xi nkú ts'ín kama
'yún tak'aán Ntia̱ṉá nk'ie nga tuts'ihiṉ ni.
B'a̱ n'eé̱ santaha nis̱tjin xi fekuhu.

15A̱t'aha̱ tínchjaḵo̱ saná éheṉ Ntia̱ṉá xi b'i ̱
ts'ín tjít'a:
Tsa nd'ai̱ ̱ ku̱iṉú'yó ntaẖa,̱
najmi tu̱ ndjá b'eyo anim̱aṉu̱u,



He. 3:16 269 He. 5:2

xi nkúhu já xi kits'ínkj'a t'axín énna.̱
16 ¿Yá xu̱taẖa xi kint'é tu̱nga kits'ínkj'a

t'axíhín éheṉ Ntia̱ṉá? ¿A najmi ngaten-
teeẖé xu̱ta̱ xi tsitjuko̱ Moise Egipto?̱ 17 ¿Ko̱
má xu̱taẖa xi kits'ínkjanko̱ Ntia̱ṉá yachán
nú tjíhin? ¿A najmi xi kits'íhín ngatitsun?
Kui xi kis'entu yjoninte k'ieheṉ aṉte kixiu̱.

18Ko̱ nk'ie nga b'a̱ kitsú kixi ̱ kixi ̱ Ntia̱ṉá
nga: “Najmi kju̱as̱'en xu̱ta̱ xu'bo̱ má nga
ts'ínkj'áíya xu̱ta̱ xi ts'aṉ”, ¿yá xi kits'ínkjó
nga b'a̱ kitsú? ¿A najmi xu̱ta̱ xi najmi
kint'é'éhén? 19 Kui nga yahaná nga najmi
kama iṉcha jas'ehen aṯ'aha̱ najmi kis'ejihiṉ
Ntia̱ṉá.

4
B'i ̱ ts'ín tís'ejña chji nga xu̱ta̱ xi ts'e̱ Ntia̱̱ná

kju̱a̱s'en a̱nte xi má nga ts'ií̱nkj'áíya
1Kui b'a̱ maha, b'a̱ títsu saha nd'ai̱ ̱ éheṉ

Ntia̱ṉá xi títsuya títjun nga ku̱iṯjás'eé̱n má
nga tsjá Ntia̱ṉá nga ts'ií̱nkj'áíya xu̱ta̱ xi
ts'e.̱ Tu̱nga tjíhín ni nga kjúántaẖa̱ raá̱
yjoná tu̱ xi najmi s'eẖe xi naṯsin k'úéntu.
2 A̱t'aha̱ ñá ta̱ kis'enij̱míná én nda tsuhu̱
Ntia̱ṉá. Kama xi nkú ta̱ ts'ín kis'enij̱míhi ̱
xu̱ta̱ xu'bo.̱ Tu̱nga máha kui, najmi tsakj'á
kju̱aṉda xi y'a éeṉ aṯ'aha̱ najmi kis'ejihiṉ én
xi kik'inyaha.̱

3Tu̱nga ñá xi ja kis'ejinná ku̱iṯjás'eé̱n má
nga ts'ií̱nkj'áíya xu̱ta̱ xi ts'e̱ Ntia̱ṉá. B'i ̱
kitsú Ntia̱ṉá:
Kui nga kama kjahanna
ko̱ ts'intjusan ni xi kixian,
nga najmi kju̱as̱'en xu̱ta̱ xu'bo,̱
má nga ts'ínkj'áíya xu̱ta̱ xi ts'aṉ.

B'a̱ kitsú ndaha tsa ja kama ndju̱úhu̱
xáha̱ Ntia̱ṉá nis̱tjin nga kits'ínnda as̱un-
ntee.̱ 4 A̱t'aha̱ b'i ̱ ts'ín tjít'a xu̱ju̱n éheṉ
Ntia̱ṉá ngaṯ'a ts'e̱ nis̱tjin xi yatuu̱:
Nis̱tjin xi ma yatuhu
kama ndju̱úhu̱ ngayjee̱ xáha̱ Ntia̱ṉá
ko̱ kits'ínkj'áíya.
5Ko̱ b'a̱ ta̱ títsu ya:
Najmi kju̱as̱'en xu̱ta̱ xu'bo,̱
má nga ts'ií̱nkj'áíya xu̱ta̱ xi ts'aṉ.

6 Kui b'a̱ maha, ndyjat'a sa xu̱ta̱ xi
kju̱as̱'en yo.̱ A̱t'aha̱ xi tjun kis'enij̱míhi ̱ én
nda tsuhu̱ Ntia̱ṉá najmi kint'é'én, kui nga
najmi jas'ehen yo.̱ 7Ko̱ kui nga ta̱ y'éjñahá
ngáha Ntia̱ṉá kj'aí̱ nis̱tjin, kui xi nd'ai̱.̱
A̱skahan nga ja j'a nkjin nú, kits'ínkinchja̱

David nga b'i ̱ kitsú xi nkú nga ts'ín ja
kab'et'á ei̱:̱
Tsa nd'ai̱ ̱ ku̱iṉú'yó ntaẖa,̱
najmi tu̱ ndjá b'eyo anim̱aṉu̱u.

8 A̱t'aha̱ tsa Josue kitsjáha̱ xu̱ta̱ xu'bo̱ nga
iṉcha ts'ií̱nkj'áíya, najmi tjín xi nkú ts'ín
kj'aí̱ nis̱tjihin ta̱ k'u̱éjña ngáha Ntia̱ṉá. 9Kui
kju̱aẖa nga tíjña sa nga ts'ií̱nkj'áíya xu̱ta̱ xi
ts'e̱ Ntia̱ṉá xi nkú ts'ín kits'ínkj'áíya Ntia̱ṉá
nis̱tjin xi yatuu̱.

10 A̱t'aha̱ xi kju̱as̱'enmá nga tsjáha̱ Ntiaṉá
nga ts'ií̱nkj'áíya, kui xi ja kama ndju̱úhu̱
xáha̱ xi nkú ta̱ ts'ínNtia̱ṉá kits'ínkj'áíya nga
ja kama ndju̱úhu̱ xá xi kits'ín. 11 Kui nga
n'eẖená nga'yún nga ku̱iṯjás'eé̱n má nga
ts'ií̱nkj'áíya xu̱ta̱ xi ts'e̱ Ntia̱ṉá, tu̱ xi najmi
s'eẖe aj̱inná nku xi ku̱ij̱ne,̱ tsa b'a̱ ta̱ ts'ií̱n xi
nkú nga kits'ín xu̱ta̱ xi najmi kint'é'én.

12 Éheṉ Ntia̱ṉá najmi ni k'ien. Tjíhiṉ
nga'yún. Kui xi 'yún yjo sa nga ngayjee̱
kic̱ha̱ xi yjo nga jo ngaba. Nga maseheṉ
anim̱aṉá ko̱ espiriṯu̱ná fas'enjin nga bateya,
ko̱ nga maseheṉ má tjíxanyaha̱ nintaná
ko̱ na'̱yu̱hu̱ nintaná fas'enjin nga bateya.
Base sisin ni xi n'enkjíntak'aán ko̱ xi nkú
ts'ín tjíya anim̱aṉá. 13Najmi tjín ni xi ka-
manda xi najmi tíbe Ntia̱ṉá. Tjíntu chji chji.
Najmi tjín ni xi tjíntu'máha̱ xi tjíhin nga
n'eḵjas'eheé̱n kuenta.̱

B'i ̱ ts'ín tís'ejña chji nga Jesu xi nda̱ na̱'mi
títjunná

14Kui nga tjíhin nga tu̱ nku ndjáhá ku̱iṉ-
chajihinná xi s'ejinná. A̱t'aha̱ tíjñaná nku
nda̱ na'̱mi títjun chánka xi tsichu ndjio̱j̱mi
ján, kui xi Jesu Ntíhi ̱Ntia̱ṉá. 15Ko̱ Nda̱ na'̱mi
títjunná, kui xi maha̱ base nim̱aṉá nk'ie
nga najmi ndjá tjíyaná, aṯ'aha̱ ko̱ ta̱ kui ta̱
kichjut'ayák'un xi nkúhu ñá, tu̱nga ndahá
ic̱hí najmi kits'ín ngatitsun. 16Kui nga na-
jmi tu̱ jo jan kas'eyahaná nga kfink'úhu̱ún
Ntia̱ṉá xi batéxumaná ko̱ xi tjíhiṉ kju̱aṉda,
tu̱ xi b'a̱ ts'ín kam̱a nim̱aẖa̱ ra̱ ñá ko̱ saḵúná
kju̱aṉdaha̱ xi ku̱as̱iṉkoṉá nis̱tjin nga un
sku̱eṉá.

5
1 A̱jihiṉ xu̱ta̱ chj'ajin ngayjee̱ xi ma nda̱

na'̱mi títjun ko̱ 'bai̱ ̱ xáha̱ nga kui xi tsjén
títjuhu̱n xu̱ta̱ nginku̱n Ntia̱ṉá, tu̱ xi tsjáha
chje̱ ko̱ ts'ií̱nk'ien chu̱ tu̱ xi kam̱a ndy-
jat'aha ngatitsuu̱n. 2 Be xi nkú ts'ín base
nim̱aẖa̱ xu̱ta̱ xi machjéheṉ nga saḵúyaha̱

ko̱ xi kindyjajihiṉ, aṯ'aha̱ nda̱ na'̱mi títjuu̱n
ta̱ xu̱taẖá niu̱. 3Kui nga machjéhen nga ta̱
tsjáha chje̱ xi ts'e̱ tu̱ xi kam̱a ndyjat'aha̱ ra̱
ngatitsuhu̱n, xi nkú ts'ín ta̱ tsjá chjeẖe̱ xu̱ta̱
nax̱iṉantóo.̱

4Nk'ie nga b'i ̱ tsu xá xi ts'ín jóo,̱ najmi
kui b'et'a xá suba yjoho.̱ Ntia̱̱ níná tsjá
xá xu'bi,̱ xi nkú ta̱ kamat'ain Aaron nis̱tjin
nk'ie. 5Cristo̱ bi, nk'ie nga kama nda̱ na'̱mi
títjun, najmi kui suba ts'asje nk'a yjoho.̱
Ntia̱̱ níná xi b'a̱ kits'ín. B'i ̱ kitsúhu̱:
Ji xi Ntína,̱
an xi tsichu ma Na'̱mihi.̱
6Ko̱ b'i ̱ ta̱ ts'ín tjít'a ya éheṉ Ntia̱ṉá:
Ji xi nda̱ na'̱mi tu̱ nk'éhé ni.
B'a̱ ts'ín tíjña xáhi ̱
xi nkúhu xá xi ts'e̱ nda̱ na'̱mi Melkisedec.

7 Nk'ie nga y'ejña Cristo̱ as̱unntei,̱
anim̱aẖa̱ ngjikj'áha̱ ra̱ nga kinchjaḵo̱
Ntia̱ṉá ko̱ kikjaníndzjo ntánku̱n. Tsankihi ̱
Ntia̱ṉá nga ts'ií̱nkj'a t'axíhiṉ ngabayoo,̱ ko̱
tsasínñju Ntia̱ṉá ni xi kitsú aṯ'aha̱ tu̱ xí
kits'ínkjas'ehén ra̱ yjoho̱ Ntia̱ṉá. 8 Ndaha
tsa kui xi Ntíhi ̱ Ntia̱ṉá, tu̱nga j'ajihín
kju̱aṉim̱a.̱ B'a̱ ts'ín kikiehe ni xi 'mihi ̱
nga nu̱ú'yá'één. 9Ko̱ nk'ie nga ja kama xi
tjíhin nga kam̱a, tsichu ma xi tu̱ nkjéhé ni
ts'ií̱nk'anki ngayjee̱ xu̱ta̱ xi ku̱iṉt'é'éheṉ.
10Ko̱ Ntia̱ṉá kits'ín maha̱ nda̱ na'̱mi títjun
nga kitsjáha̱ xá xi tjeẖeṉ ra̱ Melkisedec.

B'i ̱ ts'ín tís'ejña chji nga tjíhin nga kfinnd-
juka̱á xi s'ejinná

11 Ngaṯ'a ts'e̱ ni xu'bi ̱ tjín ṉkjún sa ni
xi ku̱ix̱íiṉ kai, tu̱nga 'nihí tjín nga k'úéjña
chjiiẖi,̱ aṯ'aha̱ ja najmi ta̱ kiṯsa̱ mankji-
hiṉnu̱u. 12 Ja ní nd'ai̱ tjíhin nga kam̱o
já maestru̱ kai, tu̱nga tu̱ yje machjén sa-
haṉu̱u xi ku̱aḵúyanu̱u nku niy̱á sa ni xi
tjun binchiyáá éheṉ Ntia̱ṉá. Jun ja ta̱
tsichu ma ngáhanu xi nkúhu ntínta xi
machjéheṉ ntáchiki. Kui xi najmi nichine
nda machjéheṉ. 13 Ngatentee̱ xi baki, kui
xi ntínta ko̱ najmi kjee̱ be má nihi xi nax̱u̱
nginku̱n Ntia̱ṉá. 14Tu̱nga nichine ndoo,̱ já
xi chóo̱ ma kjine. Kui xi ts'ínchjén teheṉte
kju̱aṉkjintak'uhu̱n ko̱ mankjihiṉ má nihi xi
nda ko̱ má nihi xi najmi nda.

6
1 Kui b'a̱ maha, ja kuichu chu̱ba̱ nga

k'úéntaá ni xi tjun binchiyáá Cristo,̱ tu̱
xi tu̱ nku kfinndjunáá ni xi ndyjat'áná
nga chaá̱. Najmi chu̱baẖa̱ nga ta̱ saḵúya

ngáhaná nga kfinchj'a̱ ngáha̱ raá̱ anim̱aṉá,
ko̱ tsa ta̱ saḵúya ngáhaná nga k'úéntaá ni
ch'onk'un xi ngabayoo̱ fikoṉá, ko̱ tsa tu̱ nku
saḵúyaháná nga s'ej̱inná Ntia̱ṉá, 2 ko̱ ni xi
ts'e̱ nga mjenéé ntsaá̱ xinkiá̱ nga saténtáá,
ko̱ nga ni xi ts'e̱ nga ku̱ic̱hú nis̱tjin nga
kj'u̱aí̱ya ngáha̱ ra̱ xu̱ta̱ ngabayoo̱ ko̱ nk'ie
nga ku̱as̱eẖe̱ Ntia̱ṉá mí nihi xi kits'ín nga
nkúnkú xu̱ta.̱ 3Mjeni ̱ ku̱aḵúyaiẖi ̱ ni xi ndy-
jat'ánu̱u. B'a̱ n'ei̱ ̱ tsa Ntia̱ṉá tsjánteni.̱

4 Xu̱ta̱ xi ja tsichu mankjihiṉ ni xi
ts'e̱ Ntia̱ṉá ko̱ kits'íntsjojín ni xi tsjáná
Ntia̱ṉá, ko̱ ta̱ kisakút'aha̱ Espiriṯu̱hu̱ Ntia̱ṉá,
5 ko̱ kits'íntsjojín én ndaha̱ Ntia̱ṉá ko̱
nga'yúhu̱n Ntia̱ṉá xi kam̱a chji as̱kahan,
6 tsa k'u̱éjña ni xi ts'e̱ Ntia̱ṉá xi ja kikjut'a
ngayjee̱ ni xu'bi,̱ najmi ta̱ tjín xi nkú ts'ín
kam̱a tseṯse̱ saha, tsa ngju̱ai̱ḵj'á ngáha̱ ra̱
anim̱aẖa.̱ A̱t'aha̱ ta̱ kuihi kuenta̱ ts'e̱ suba
tíiṉcha fát'a kruu̱ xi ma jo niy̱á ngáha Ntíhi ̱
Ntia̱ṉá ko̱ títsjánte nga tíchajnucha Ntíhi ̱
Ntia̱ṉá.

7B'a̱maha̱ xu̱ta̱ xi yjankiNtia̱ṉá, xi nkúhu
t'ananki xi nkjin niy̱á b'anehe̱ ts'í. Tsjáha̱
chaṉ xi kjine xi ts'ínxásun t'anankiu̱, ko̱
Ntia̱ṉá nda ts'ínko̱ t'anankiu̱. 8 Tu̱nga
t'ananki xi tu̱ jñáhá tsjá ko̱ na'yá, ndaha tsa
ts'íu̱ b'anehe,̱ kui xi najmi chumi ni chjíhi ̱
ra̱ ko̱ ni xi najmi nda nginku̱n Ntia̱ṉá bichú
ma. Kui xi saḵúhu̱ nga ku̱iṯi.̱

9 Ko̱ máha jun, já nts'e xi tjoni,̱ ndaha
tsa b'a̱ ts'ín tíchubai,̱ behe̱ tak'uiṉ nga jun
xi saḵúnu̱u ni xi 'yún nda sa. Kui ni xi
y'aha̱ ra̱ nga k'u̱aṉkiá. 10Kixi ̱ ts'ín Ntia̱ṉá ko̱
najmi ts'ínchaya ni xi kin'o ko̱ xi nkú ts'ín
tsakuchjíú nga tjonu̱u Ntia̱ṉá nk'ie nga nda
kin'ekoo̱ xu̱ta̱ xi ts'e̱ nis̱tjin nk'ie, xi nkú
nga ta̱ tín'o santaha nd'ai̱.̱

11 Mjeni ̱ nga tu̱ nkú b'a̱ n'eṉú santaha
nis̱tjin xi fekuu̱ tu̱ xi saḵú kikjihiṉnu̱u ni xi
tíchuyóho.̱ 12Najmi mjeni ̱ tsa kam̱a ts'o. Tu̱
sa ní b'a̱ ta̱ n'oo̱ xi nkú nga iṉcha ts'ín xi
sakúhu̱ ni xi kitsúhu̱ Ntia̱ṉá nga tsjáha.̱ Kui
xu̱taẖa xi tu̱ nkú s'ejihín ra̱ Ntia̱ṉá ko̱ maha̱
kuyá.

B'i ̱ ts'ín tís'ejña chji nga ts'ín Ntia̱̱ná ni xi
tsu

13 Nk'ie nga kitsúya títjun Ntia̱ṉá ni xi
tsjáha̱ Abraham, ta̱ y'éjña nga ts'ií̱ntjusun
ni xi kitsú. B'a̱ kits'ín aṯ'aha̱ najmi tjín
xi 'yún chánka sa, tsa kui xi ts'ií̱nkie nga
ts'ií̱ntjusun ni xi kitsú. 14B'i ̱ kitsú Ntia̱ṉá:

“An ts'ian nga nda kam̱at'ain ko̱ an ts'ian
nga ntje̱ xi s'eẖi 'yún nkjin kam̱a.” 15Kikuyá
k'uk'un Abraham ko̱ kui nga kits'ínkjáíhiṉ
ra̱ ni xi kitsúya títjun Ntia̱ṉá nga tsjáha.̱

16 Xu̱ta,̱ tu̱ xi chaẖa̱ ra̱ nga ts'ií̱ntjusun
ni xi tíb'enda, nku xi 'yún nk'a tjeṉ nga
kui ts'ínkie nga ts'ií̱ntjusun éheṉ. B'a̱ ts'ín
najmi ta̱ s'ehe én. 17Kui nga y'éjñaha Ntia̱ṉá
nga ts'ií̱ntjusun ni xi kitsú, aṯ'aha̱ kama
mjehe̱ nga sku̱e̱ sisihin xi ts'ií̱nkjáíhiṉ ni
xi kitsúya títjun nga tsjáha̱ ko̱ nga najmi
ts'ínk'óntjaiya éheṉ.

18Ntia̱ṉá najmi maha̱ b'anac̱ha.̱ Kui nga
nga joo̱ ni xi kitsúhu Ntia̱ṉá najmi maha̱
b'óntjaiyaha, ko̱ kui niu̱ xi tsjá nga'yúnná
ñá xi kich'aá ni xi kik'inná nga n'eḵjáíhií̱n.
19Nk'ie nga b'a̱ ts'ín tíchuyáhaá̱ ni xi tsjáná
Ntia̱ṉá, tísasíjña ntsjan ntsjan anim̱aṉá nga
tíma 'yún tak'un xi jas'en santaha aṉte xi
'yún nkjúhu̱n niṉku̱ xi síjña ndjio̱j̱mi ján.
20Yo̱ má nga jas'en Jesu ngajoná, nga ngji
títjunná. Ko̱ kui xi tsichu ma nda̱ na'̱mi
títjun xi nkú ts'ín tjeẖeṉ ra̱ Melkisedec.
Najmi ma feya xáha.̱

7
B'i ̱ ts'ín tís'ejña chji xáha̱ nda̱ na̱'mi

Melkisedec
1 Melkisedec, kui xi kama nda̱ reiẖi ̱

nanki Salem ko̱ nda̱ na'̱mi xi kits'ínxát'aha̱
Ntia̱ṉá, Ntia̱ṉá xi tíjña nk'a ján. Nk'ie nga ja
tík'óya ngáhaAbrahamnga kits'ín nganaẖa̱
já rei ̱ xi ngji kjánko,̱ as̱'ai̱ Melkisedec
ngjikj'á niy̱áha̱ ko̱ nda kinchjaṉe nginku̱n
Ntia̱ṉá. 2Ko̱ Abraham ta̱ kitsjáha̱ nku tíkjá
ngayjee̱ ni xi kisakúhu̱.

J'áín Melkisedec, kui xi tsuhu̱ ra̱ “nda̱ rei ̱
xi nax̱u̱ ts'ín”. Ko̱ nda̱ reiẖi ̱Salem, kui xi tsu
ngáha̱ ra̱ “nda̱ reiẖi ̱ kju̱aj̱yu”. 3Najmi yaha̱
má nibaha̱ ra.̱ Najmi kis'ehe̱ na'̱mi ko̱ naa̱
ko̱ ntje̱ chá. Kui xi najmi kitsin ko̱ najmi
k'ien, nda̱ na'̱mi xi nkú nga ts'ín nda̱ na'̱mi
Ntíhi ̱Ntia̱ṉá. Najmi maha̱ feya xáha.̱

4 Chas̱oo̱ xi nkú ts'ín 'yún chánka
Melkisedec. Santaha ntje̱ cháná Abraham
kitsjáha̱ nku tíkjá ni xi kisakúhu̱ nga ngji
kjánko̱ já rei.̱ 5Tjít'a kju̱aṯéxumaha̱ Moise
nga já na'̱mi xi y'aha̱ ra̱ ntjeẖe̱ nda̱ na'̱mi
Levi tjíhin nga ts'ií̱nkjáíhiṉ nku tíkjá ni
xi sakúhu̱ xu̱ta,̱ ndaha tsa xinkjín maha
xinkjín, aṯ'aha̱ nkuhú ntjeẖe̱ Abraham
y'aha̱ ra.̱

6Tu̱nga Melkisedec xi najmi ntjeẖe̱ Levi
y'aha̱ ra,̱ kui xi kits'ínkjáíhiṉ nku tíkjá
ni xi kisakúhu̱ Abraham ko̱ nda kinchjaṉe
nginku̱n Ntia̱ṉá Abraham, nda̱ xi Ntia̱ṉá
kitsúya títjuhu̱n ni xi tsjáha.̱ 7 Ko̱ tíjña
chji chji nga 'yún chánka sa xi nda nchjaṉe
xinkjín nginku̱n Ntia̱ṉá nga xi nda chuban-
tjáí.

8Nk'ie nga nku tíkjá too̱n ts'ínkjáíhiṉ já
na'̱mi xi ntjeẖe̱ Levi y'aha̱ ra,̱ a̱ xu̱taẖá xi
ts'ínkjáíhiṉ kui niu̱, xi ndyjun nkini ̱ ku̱ay̱á.
Tu̱nga ngaṯ'a ts'e̱ Melkisedec b'a̱ títsu éheṉ
Ntia̱ṉá nk'ie nga kui najmi k'ien. 9 Ko̱
nk'ie nga Abrahamkitsjáha̱Melkisedec nku
tíkjá ni xi kisakúhu̱, ma b'a̱ bixíaán nga
ko̱ Levi kítsjá, ndaha tsa Levi xi as̱kahan
ts'ií̱nkjáíhiṉ nku tíkjá ni xi sakúhu̱ xu̱ta.̱
10B'a̱ tjín kjáíhin aṯ'aha̱ Levi tíjñajin sa yjon-
intehe̱ Abraham nis̱tjin nga j'aikj'á niy̱áha̱
Melkisedec, aṯ'aha̱ yaá nga Abraham xi ntje̱
cháha̱ Levi.

B'i ̱ ts'ín tís'ejña chji á nku nda̱ na̱'mi títjun
tseṯse̱ kamachjéhen

11Xu̱ta̱ Israel kits'ínkjáíhiṉ kju̱aṯéxumaha̱
Ntia̱ṉá nk'ie nga tjíhiṉ xá já na'̱mi xi y'aha̱
ra̱ Levi. Tu̱nga najmi tsichukju̱aẖá ra̱ xáha̱
já na'̱mi xu'bo̱ nga ts'ín nga kam̱a xu̱ta̱ xi
tjíhin nga kam̱a. Kui kju̱aẖa kamachjéhen
nga j'aihi kj'aí̱ nda̱ na'̱mi xi kik'ai̱ẖi ̱ xá xi
nkúhu xi ts'e̱Melkisedec, najmi xi nkúhu xi
ts'e̱ Aaron. 12Kui nga tsa tíb'óntjaiya xáha̱
já na'̱miu̱, ta̱ tjíhin nga ta̱ n'ek'óntjaiya
kju̱aṯéxuma xi y'aha̱ ra̱ Moise.

13 A̱t'aha̱ xi títsu éheṉ Ntia̱ṉá ei̱,̱ xi k'u̱ai̱ẖi ̱
xá xi nkúhu xi ts'e̱ Melkisedec, kui xi y'aha̱
ra̱ kj'aí̱ ntjeẖe̱ xu̱ta̱ Israelmá nga najmi kjee̱
bitjujin ndaha nku nda̱ na'̱mi. 14Tíjña chji
chji nga Nda̱ Ntia̱ṉá Jesucristo̱ ntjeẖe̱ Juda
nibaha̱ ra,̱ ntje̱ xi najmi kits'ínkjó Moise
nk'ie nga kinchja̱ nga s'e̱ já na'̱mi.

15 'Yún tíjña chji chji sa ni xi tíchubayaá
ei̱.̱ A̱t'aha̱ nda̱ na'̱mi tseṯse̱ xi j'ai b'a̱ tjín
xáha̱ xi nkúhu xi ts'e̱ Melkisedec. 16Najmi
kik'ai̱ ̱ xáha̱ xi nkú ts'ín tíjña kju̱aṯéxuma xi
títsuya má ntje̱ cháha niḇaha̱ ra̱ já na'̱miu̱.
Kik'ai̱ ̱xá níhi ̱aṯ'aha̱ tjíhiṉ nga'yúnnga tíjña
tík'un sín. Najmi maha̱ 'me.

17 A̱t'aha̱ b'i ̱ ts'ín tjít'a má nga tíchuban-
ij̱míyaha:
Ji xi nku nda̱ na'̱mi santaha tu̱ nkjéhé ni.
B'a̱ ts'ín tíjña xáhi ̱
xi nkúhu xá xi ts'e̱ Melkisedec.

18 Kui b'a̱ maha, tsichukjet'aha kju̱aṯéx-

uma chóo,̱ aṯ'aha̱ najmi kis'ehe̱ nga'yún ko̱
najmi tsasinkoṉá. 19 A̱t'aha̱ najmi kamaha̱
kju̱aṯéxumoo̱ nga ts'ií̱n nga kam̱a xu̱ta̱ xi
tjíhin nga kam̱a. Tu̱nga nd'ai̱ ̱ 'yún nda
sa ni xi tíchuyáá xi tsjáná Ntia̱ṉá, kui nga
tíbichúk'un tiñaha̱ raá̱ Ntia̱ṉá aṯ'aha̱ kui nii ̱
tíchuyáá.

20Nk'ie nga kama ni xu'bi,̱ Ntia̱ṉá kikjihín
y'éjña nga ku̱iṯjusun. 21 A̱t'aha̱ nk'ie nga
kik'ai̱ ̱ xáha̱ já na'̱mi xi ntjeẖe̱ Levi nibaha̱
ra,̱ najmi Ntia̱ṉá kikjin y'éjña. Tu̱nga ngaṯ'a
ts'e̱ nda̱ na'̱mi xu'bi,̱ Ntia̱ṉá kikjihín y'éjña
nga kuihí xi kam̱a nda̱ na'̱mi. A̱t'aha̱ b'i ̱
ts'ín tjít'a má nga b'a̱ kik'ihiṉ:
Ntia̱ṉá y'ejña nii.̱
Najmi ts'ií̱njo éheṉ nga b'i ̱ kitsú:
“Ji xi nku nda̱ na'̱mi tu̱ nkjéhé ni.”
22 Kui nga Jesu kits'íhin nga nku ni tseṯse̱
y'éndako̱ ngáha Ntia̱ṉá. 'Yún nda sa kju̱a̱
tseṯse̱ xu'bi ̱nga kju̱a̱ xi chóo.̱

23 Nkjin ṉkjún kama já na'̱mi xingisoo̱
aṯ'aha̱ ngabayoo̱ y'échjaha̱ nga ngju̱ai̱ṉd-
juko̱ xáha.̱ 24Tu̱nga máha Jesu, najmi kfeṯ'a
xáha̱ aṯ'aha̱ tíjña tík'un sín. 25 Kui kju̱aẖa
nga maha̱ ra̱ ts'ínk'anki síhin xi f'aik'úhu̱n
Ntia̱ṉá tu̱ ngaṯ'aha̱ ni xi kits'ín, aṯ'aha̱ kui xi
tíjña tík'un tu̱ nkjéhé ni ko̱ bankintjáí xu̱ta̱
xi ts'e.̱

26 A̱t'aha̱ machjénná nku nda̱ na'̱mi títjun
xi nkúhu xu'bi,̱ nku xi je, xi najmi n'enijéhe̱
ra̱ tsa mí nihi, xi najmi chu̱ntí, xi na-
jmi kin'engujihiṉ já ngatitsuu̱n. Kui xi
n'etsjoho̱ ndjio̱j̱mi ján. 27 Kui xi na-
jmi tjíhin nga xki ̱ nis̱tjin tjun tsjá chje̱
tu̱ xi n'eṉdyjat'aha̱ ra̱ ngatitsuhu̱n ko̱
as̱kan ngáha tu̱ xi n'eṉdyjat'aha̱ ra̱ ngatit-
suhu̱n xu̱to,̱ aṯ'aha̱ b'a̱ iṉcha ts'ín já na'̱mi
xingisoo.̱ Nkuhú niy̱á kitsjá sín chje̱ nk'ie
nga kits'ínkjas'en yjoho.̱ 28 Kju̱aṯéxumoo̱
já na'̱mi títjun xi yjoninte y'a kitsjá xáha,̱
tu̱nga as̱kahan nga kitsjá Ntia̱ṉá kju̱aṯéxu-
moo,̱ as̱'ai̱ y'éjña nga kitsjá xáha̱ Ntíhi.̱ Kui
xi kin'ema xi tjíhin nga kam̱a. B'a̱ kik'ie sín.

8
B'i ̱ ts'ín tís'ejña chji xáha̱ Jesu ndjio̱̱jmi ján

1 Nd'ai̱ ̱ tíjñaná nda̱ na'̱mi títjun xi
b'a̱ tjín xáha,̱ kui xi Ntia̱ṉá kitsjáná.
Ngjik'iejñat'aha̱ Ntia̱ṉá má tíbatéxuma
ndjio̱j̱mi ján. Kuihí ni xu'bi ̱ xi mjeni ̱ nga
choo̱. 2Kui xi tjíhiṉ xá aṉte xi 'yún nkjúu̱n,

aṉte xi tíjña ay̱a niṉku̱ najyunte xi kui
kikjin. Kui xi Ntia̱ṉá kits'ínnda, najmi xu̱ta.̱

3 ¿Má xi kui xáha̱ já na'̱mi títjun? Chje̱
tsjá ko̱ ts'ií̱nk'ien chu̱ xi f'aiko̱ xu̱ta.̱ Kui nga
Jesucristo̱ ta̱ tíjñaha̱ ra̱ chje̱ xi tsjáha. 4Tsa
ni xi k'úéjñaha ei̱ ̱ as̱unntei,̱ najmi ka̱ ma ra̱
nda̱ na'̱mi kai, aṯ'aha̱ ja tjín já na'̱mi ei̱ ̱ xi
tsjá chje̱ xi nkú ts'ín tjít'a kju̱aṯéxumoo.̱

5Niṉku̱ ni'ya najyunte xi kui kikjihin nk'a
ján tíjña. Kui nga xi tíjñaha ei̱,̱ kui xi ma
joho. Yo̱ má nga ts'ínxá já na'̱mi xi tjín
as̱unntei.̱ Ko̱ yaá ni xu'bi ̱ aṯ'aha̱ nk'ie nga
ts'ií̱nnda Moise niṉku̱ najyuntee,̱ Ntia̱ṉá
b'a̱ kitsúhu̱: “Nda nda chas̱ei̱.̱ B'a̱ n'eḵ'íé
sisin ngayjee̱ xi nkú tjín xi tsakuhu nga
tsichuk'unní as̱unntu tjeṉnkiu̱̱.” 6 Tu̱nga
nd'ai̱ ̱ 'yún nda sa xá xi kik'ai̱ẖi ̱ Jesucristo̱
nga já na'̱mi xi tjín as̱unntei.̱ Kui xi
kits'ínchjéheṉ Ntia̱ṉá nga y'éndako̱ xu̱ta̱ ni
tseṯse̱ xi 'yún nda sa, aṯ'aha̱ Ntia̱ṉá kitsúya
títjun ni xi 'yún nda sa xi tsjáha̱ xu̱ta̱ xi ts'e.̱

B'i ̱ ts'ín tís'ejña chji ni xi y'énda tseṯse̱
Ntia̱̱ná

7 Tsa najmi chumi nihi xi kindyjat'aha̱
ni xi tjun y'éndako̱ Ntia̱ṉá xu̱ta,̱ najmi ka-̱
machjén xi ma joho kai. 8 Tu̱nga najmi
kisasihín ra̱ Ntia̱ṉá ni xi kits'ín xu̱ta̱ xi ts'e.̱
B'a̱ ts'ín tjít'a éheṉ Ntia̱ṉá:
B'i ̱ kitsú Ntia̱ṉá: Ku̱ic̱hú nis̱tjin,
nga k'uendáka̱ nku ni tseṯse̱
xu̱ta̱ Israel ko̱ xu̱ta̱ Juda.
9Ko̱ ni tseṯse̱ xi tíxian nga k'uendá,
najmi b'a̱ joyaha xi nkúhu xi y'endáka̱ ntje̱

cháha,̱
nga jakj'a ntsja nga kik'onsje̱ aṉte Egipto.̱
A̱t'aha̱ najmi ndjá tsinchajin ni xi tjun

y'endáka,̱
kui nga kits'in nga maha̱ ra.̱
10Ku̱ichú nis̱tjin nga kuihí ni xu'bi ̱
xi k'uendáka̱ xu̱ta̱ Israel.
K'uejñájian kju̱aṯéxumana̱ kju̱aṉkjint'ak'uhu̱n,
ko̱ ta̱ k'uet'á as̱un anim̱aẖa.̱
An xi kam̱a Ntia̱ẖa,̱
ko̱ kui xi kam̱a xu̱taṉa.̱
11Najmi ta̱ b'i ̱ngján ku̱aḵúyaha̱ ra̱ já nts'e,̱
ko̱ ta̱ ndaha xinkjín,
tsa tu̱ xi sku̱eẖe nga an xi Ntia̱ẖa.̱
A̱t'aha̱ ngatentee̱ sku̱eṉa,
xi 'yún ndyjaha̱ ko̱ santaha xi 'yún cháha.̱
12An ts'inndyjat'aha̱ ngatitsuhu̱n,
ko̱ najmi ta̱ ts'inkj'áítsjehenna jéhe.̱

13Nk'ie nga Ntia̱ṉá títs'ínkjó ei̱ ̱nga nku ni
tseṯse̱ tíb'énda, kui xi tsuhu̱ ra̱ nga ja chá xi

tjuu̱n. Ni xi ja chá xi najmi ta̱ ndaha, kui xi
ja najmi ta̱ tse kam̱aha̱ ra̱ ma.

9
B'i ̱ ts'ín tís'ejña chji xi nkú chjun niṉku̱

najyuntee̱
1Ni xi tjun y'énda Ntia̱ṉá kitsúya xi nkú

ts'ín tjíhin nga n'eṯsjoho,̱ tu̱nga as̱unnteiẖí
kisasínjña aṉte nkjún xi má nga n'eṯsjoho.̱
2B'i ̱ ts'ín kin'enda niṉku̱ najyuntee.̱ A̱nte
xi tjuu̱n, kui xi kik'in aṉte nkjún. Yo̱
kisasínjña nd'í setiu̱̱ ko̱ kis'ejña yámixa̱ xi
s'entusún niṉku̱aṉ chje.̱

3 Ko̱ aṉte xi tíjña as̱tu̱n najyun xi ma
joho xi tjeṉchja ay̱a niṉku̱ najyuntee,̱ kui
xi kik'in aṉte xi 'yún nkjún. 4Yo̱ kis'ejña
nac̱han chje̱ too̱nsine xi má nga s'etísun
ni xi sinjne.̱ Ko̱ yo̱ ta̱ kis'ejña kaxa̱ tsje
xi kjijnuyjehe̱ too̱nsine. Kui xi bakúchji
nga Ntia̱ṉá y'éndako̱ nku ni xu̱ta̱ xi ts'e,̱
ko̱ ay̱a kaxo̱ kisasínjñaya chu̱tsín too̱nsine
xi má nga kis'eya nichine manaa,̱ ko̱ ta̱
kis'ejñaya yánisehe̱Aaronxi kitjuhu̱ nts'én,
ko̱ ndjio̱ṯe xi tjít'a kju̱aṯéxumoo.̱ 5 A̱sun
kaxo̱ kis'entusún jo xi yjaha̱ tsjaṉka. Kui
xi tsakúchji kju̱ac̱hánkaha̱ Ntia̱ṉá ko̱ kit-
sjennéhe̱ tsjaṉkaẖa̱ aṉte xi má nga Ntia̱ṉá
kikjexín jéhe̱ xu̱ta.̱ Ngaṯ'a ts'e̱ ni xu'bi ̱ na-
jmi machjéheṉ tsa 'yún tse chu̱banij̱míyaá
nd'ai̱.̱

B'i ̱ ts'ín tís'ejña chji xá xi kis'ehe̱ niṉku̱
najyuntee̱

6 B'a̱ ts'ín kis'enda ni xu'bi,̱ as̱'ai̱ fas'en
teheṉte já na'̱miu̱ aṉte xi tjuu̱n nga
ts'íntjusun xáha.̱ 7Tu̱nga máha aṉte xi ma
joho, nku tutuhú nda̱ na'̱mi títjuu̱n fas'en
yo.̱ Nku niy̱á fas'en xki ̱ nú. Ko̱ nk'ie nga
fas'en yo,̱ tjíhin nga ngju̱ai̱ḵo̱ jní tu̱ xi tsjáha
chje̱ xi k'úéchjí ngatitsuhu̱n ko̱ ngatitsun
xi tu̱ ndyjehé ra̱ kits'ín xu̱ta.̱ 8 B'a̱ ts'ín
bakúchjihi Espiriṯu̱hu̱ Ntia̱ṉá nga nk'ie nga
tíjña sa niṉku̱ najyunte xi tjuu̱n, najmi kjee̱
yaha̱ niy̱á xi bichú aṉte xi 'yún nkjúu̱n.

9 Ngayjee̱ niu̱ bakú chu̱bay̱aná xi nkú
ma nd'ai̱.̱ A̱t'aha̱ chje̱ ko̱ chu̱ xi n'ek'ien
najmi maha̱ b'éya xi nkú ts'ín tjíhin nga
s'ey̱a kju̱aṉkjintak'uhu̱n xu̱ta̱ xi kui nii ̱
ts'íntsjokoẖo̱ ra̱ Ntia̱ṉá. 10Najmi maha̱ b'a̱
ts'ín niu̱ aṯ'aha̱ ni xi títsuhú kju̱aṯéxuma
xu'bo̱ xi tu̱ a tjeṉt'ahá, tu̱ ni chinehé y'aha̱
ra̱ ko̱ ni xi s'i ko̱ nga kj'aí̱ kj'aí̱ ts'ín ts'ín je
yjoho̱ xu̱ta̱ nginku̱n Ntia̱ṉá y'aha̱ ra.̱ Kui

xi n'eṯjusun santa nkúhu nga kj'aí̱ k'u̱éjña
ngáha Ntia̱ṉá.

B'i ̱ ts'ín tís'ejña chji ni xi kits'ín jníhi ̱ Jesu
11Tu̱nga ja j'ai Cristo̱ ko̱ nd'ai̱ ̱ kui xi nda̱

na'̱mi títjun xi bangisjainá ni xi nda kju̱axi.̱
Kui xi jas'en niṉku̱ najyunte xi 'yún nda sa
ko̱ xi nda kikjin, xi najmi xu̱ta̱ kits'ínnda.
Kui xi tsuhu̱ ra̱ nga najmi as̱unntee̱ y'aha̱
ra.̱ 12Nkuhú niy̱á jas'en aṉte xi 'yún nkjúu̱n.
Najmi jníhi ̱chu̱tentsu̱ ngjiko̱ yo̱ ko̱ ta̱ ndaha
jníhi ̱ ntí turu̱. Jní xi ts'e̱ ní ngjiko.̱ B'a̱ ts'ín
y'échjíntjai síhinná.

13 Jníhi ̱turu̱ ko̱ jníhi ̱chu̱tentsu̱ ko̱ nasuhu̱
ntí turu̱ xi kití, kui xi saténdzjojnúhu̱ xu̱ta̱
xi najmi je nginku̱n Ntia̱ṉá, ko̱ kju̱axi ̱ nga
b'a̱ ts'ín ma jehe ei̱ ̱ as̱unntei.̱ 14 Tsa ni xi
b'a̱ ts'íhin kui niu̱, ¿a najmi 'yúhún tjín
saha̱ nga'yún jníhi ̱ Cristo?̱ Kui xi tíjñajihiṉ
Espiriṯu̱ xi tíjña sín nk'ie nga kitsjá yjoho̱
xi nkúhu nku chje̱ xi je nginku̱n Ntia̱ṉá.
Kui nga jníhi ̱ Cristo̱ ts'ín jehe kju̱aṉkjin-
tak'unná, tu̱ xi najmi ta̱ n'eẖená ni xi fikoṉá
ngabaya nga tu̱ sahá tsjénnkihií̱ Ntia̱ṉá xi
tíjña tík'un.

15Kui b'a̱ maha, Cristo̱ k'ienntjáíhi xu̱ta̱
ko̱ b'a̱ ts'ín kits'ín ndaí̱hi ̱ ra̱ ngatitsun xi
iṉcha kits'ín nk'ie nga chjí saha̱ ra̱ ni xi tjun
y'énda Ntia̱ṉá. Ko̱ Cristo̱ kits'ín nga kama
chjíhi ̱ ra̱ ni tseṯse̱ xi y'énda Ntia̱ṉá, tu̱ xi
xu̱ta̱ xi Ntia̱ṉá j'ájihin kam̱a ts'ií̱nkjáín síhiṉ
ra̱ ni xi kitsúya títjun nga tsjáha.̱

16Xi nkúhu xu̱ta,̱ kintehe̱ ni nga ku̱ay̱á,
b'énda títjun ni xi kam̱a ts'e̱ ntíhi.̱ Tu̱nga
najmi kam̱ahá n'eḵjáíhiṉ niu̱ tsa najmi tjun
ku̱ay̱á xi kitsjá niu̱. 17 A̱t'aha̱ nis̱tjin nga
ku̱ay̱á xu̱ta̱ xi b'a̱ kits'íu̱n chjíhi ̱ra̱ ni xu'bo,̱
tu̱nga tsa tíjña tík'un sa, najmi kjee̱ chjíhi ̱
ra̱ niu̱.

18 Ko̱ b'a̱ ta̱ kits'ín Ntia̱ṉá. Jní ta̱
y'éndakoẖo ni xi tjuu̱n. B'a̱ ts'ín kama
chjíhi ̱ ra̱ kui nii.̱ 19 B'a̱ kits'ín Moise nk'ie
nga kitsúyaha̱ ngayjee̱ xu̱ta̱ nga nkúnkú
kju̱aṯéxuma xi tjít'a xu̱ju̱n kju̱aṯéxumoo.̱
A̱s'ai̱ jakj'á jníhi ̱ ntí turu̱ ko̱ jníhi ̱ chu̱-
tentsu̱. Ntánijua kits'íntjijinkoẖo ko̱ kit-
sungijin tsaṉka̱ xi ni ko̱ yá isopo.̱ Kui
xi kits'ínchjén nga tsaténdzjojnúkoẖo̱ ra̱
jníu̱ xu̱ju̱n kju̱aṯéxumoo̱ ko̱ ta̱ ngayjee̱ xu̱to.̱
20 A̱s'ai̱ b'a̱ kitsú Moise: “Kui jní xu'bi ̱ xi
títs'ín nga chjíhi ̱ ra̱ ni xi tíb'éndakoṉu̱u
Ntia̱ṉá.”

21Ko̱ Moise ta̱ tsaténdzjojnuhu̱ jníu̱ niṉku̱

najyuntee̱ ko̱ ngayjee̱ ni xi n'echjén yo̱ nga
n'etsjoho̱ Ntia̱ṉá. 22Xi nkú nga ts'ín tjít'a
kju̱aṯéxumoo̱ nga tu̱ xi nku ni kam̱a jehe
nginku̱n Ntia̱ṉá, jníhí xi maha̱ b'a̱ ts'ín.
A̱t'aha̱ tsa najmi ngju̱ai̱ ̱ndzjo jní, najmi tjín
kju̱aṉ'endyjat'a.

B'i ̱ ts'ín tís'ejña chji nga Jesu kits'ínkjas'en
yjoho̱ ngandaná

23 B'a̱ ts'ín tjíhin nga kin'e je nginku̱n
Ntia̱ṉá ni xu'bo.̱ Kui niu̱ xi b'éjña chu̱bay̱a
ni xi tjín ndjio̱j̱mi ján. Tu̱nga máha ni
xi tjín ndjio̱j̱mi ján, nku chje̱ xi 'yún nda
sa nga xu'bo̱ kamachjéheṉ nga kin'e je.
24 Cristo̱ najmi aṉte xi 'yún nkjún xi ntsja
xu̱ta̱ kits'ínndakoẖo jas'en, ko̱ tsa nku xi
b'a̱ mama tjín xi nkú nga tjín xi kui kikjin.
Ndjio̱j̱mi ján ní tsichu ko̱ tíjña nginku̱n
Ntia̱ṉá nd'ai̱ ̱ngandaná.

25 Ko̱ najmi jas'en ndjio̱j̱mi ján tsa tu̱ xi
nkjin niy̱á tsjáha chje̱ yjoho,̱ xi nkú ts'ín
fas'en já na'̱miu̱ aṉte xi 'yún nkjúu̱n nga xki ̱
nú fas'enko̱ jní xi najmi kui ts'e.̱ 26 A̱t'aha̱
tsa nkjin niy̱á jas'en Cristo̱ yo,̱ nkjin ra̱
niy̱á k'ien kai, b'aha̱ ra̱ nkúhu nga kamanda
as̱unntee̱ ko̱ santaha nd'ai̱.̱ Tu̱nga nkuhú
niy̱á tsakúchji yjoho̱ nd'ai̱,̱ nis̱tjin fekuhu
xi kich'aá nd'ai̱,̱ ko̱ kits'ínkjas'en yjoho̱ xi
nkúhu chje̱ tu̱ xi kits'ín t'axíhin ngatitsuu̱n.

27Xi nkú nga ts'ín tíjña nga ngayjee̱ xu̱ta̱
tjíhin nga nkuhú niy̱á ku̱ay̱á ko̱ as̱kahan
chas̱eẖe̱ mí nihi xi kits'ín, 28 kui nga b'a̱
ta̱ ts'ín Cristo̱ nkuhú niy̱á kitsjá yjoho̱ xi
nkúhu chje̱ nga kikjexín ngatitsuhu̱n xu̱ta.̱
Ko̱ nk'ie nga kj'u̱aí̱ niy̱á xi ma joho, najmi
kj'u̱aí̱ tsa ngatitsun ts'ií̱nndyjat'a. Xu̱ta̱ xi
tíkuyá níhi ̱kj'u̱aí̱kj'á.

10
B'i ̱ ts'ín tís'ejña chji nga nkuhú niy̱á kitsjá

Jesu chje̱ tu̱ xi n'eṉdyjat'aha ngatitsuu̱n
1 Kju̱aṯéxumaha̱ Moise tu 'ya y'éjña

chu̱bay̱ahá ni nda xi kj'u̱aí̱ as̱kahan. Najmi
kui xi nda kikjiu̱n. Kui nga kju̱aṯéxumoo̱
ndahac̱hí najmi maha̱ ra̱ ts'íhin nga kam̱a
xi tjíhin nga kam̱a xu̱ta̱ xi xki ̱nú f'aik'úhu̱n
Ntia̱ṉá nga ta̱ kuihi chje̱ tsjá. 2 A̱t'aha̱
tsa xu̱ta̱ xi chje̱ tsjáha̱ Ntia̱ṉá nkuhú
niy̱á kam̱a je kai, najmi b'a̱ ta̱ ku̱iṯsu̱hu
kju̱aṉkjintak'uhu̱n nga jé tjeẖeṉ ko̱ najmi
ta̱ tsjáha chje.̱ 3Tu̱nga chje̱ xi tsjá ní xki ̱nú,
kui xi ts'ínkj'áítsjeheṉ nga tjíhiṉ ngatitsun.

4 A̱t'aha̱ jníhi ̱ turu̱ ko̱ jníhi ̱ chu̱tentsu̱ najmi
maha̱ kjexín ngatitsuu̱n.

5 Kui b'a̱ maha, nk'ie nga j'aihi Cristo̱
as̱unntee,̱ b'i ̱ kitsú:
Najmi kin'e mjei chu̱ xi n'ek'ien ko̱ chje,̱
kui nga nku yjoninte kin'ek'ahaní.
6Najmi kama tsjohi chu̱ xi s'etíyje,
ko̱ ta̱ ndaha xi n'ek'ien nk'ie nga s'echjí

ngatitsuu̱n.
7Kui nga b'a̱ kixihinna: “Á an ei̱.̱
Ji Ntia̱ṉa,̱ jáa̱ tu̱ xi ts'intjusuhunna ni xi

mjehi,
xi nkú ts'ín tínchjaṉij̱míyahana xu̱ju̱n

éhiṉ.”
8 Títjun b'i ̱ kitsú nga kinchja:̱ “Najmi

kin'e mjei ko̱ ta̱ ndaha najmi kama tsjohi
chu̱ xi n'ek'ien ko̱ chje̱ ko̱ chu̱ xi s'etíyje
ko̱ xi n'ek'ien nga s'echjí ngatitsuu̱n.” B'a̱
kitsú ndaha tsa b'a̱ títsu kju̱aṯéxumoo̱ nga
xu̱ta̱ tjíhin nga tsjá ni xu'bo.̱ 9A̱skahan b'i ̱ta̱
kitsú sa: “Á an ei̱.̱ Jáa̱ tu̱ xi ts'intjusuhunna
ni xi mjehi.” B'a̱ ts'ín kits'ín t'axíhin chje̱
xi tjun kits'ínkjó tu̱ xi y'éjñaha ni xi kitsú
as̱kahan. 10 Ko̱ aṯ'aha̱ kits'íntjusun Jesu-
cristo̱ ni xi mjehe̱ Ntia̱ṉá, kui nga tsichu
ma jehená nginku̱n Ntia̱ṉá nk'ie nga nkuhú
niy̱á kits'ínkjas'en yjonintehe̱ xi nkúhu
chje.̱

11 Ngayjee̱ já na'̱miu̱ xki ̱ nis̱tjin ts'ín xá
xi kanéhe.̱ Nkjin niy̱á tu̱ nku kuihí xáha
xi ts'ín nga tsjá chje,̱ chje̱ xi ndahac̱hí
najmi maha̱ kjexín ngatitsun. 12 Tu̱nga
Jesucristo̱ nkuhú niy̱á kitsjá chje.̱ Kui
xi kits'ínndyjajnu ngatitsuhu̱n xu̱ta̱ ko̱ tu̱
nkjéhé ni chjíhi ̱ ra.̱ A̱s'ai̱ ngjik'iejñat'aha̱
Ntia̱ṉá. 13Yo̱ tíjña nga tíkuyá santa nkúhu
nga k'u̱éntu Ntia̱ṉá xi fi kontraẖa̱ kinte
tsu̱ku̱. 14 Nkuhú chje̱ kitsjá tu̱ xi kam̱aha
xu̱ta̱ xi kíkj'áts'e̱ xi tjíhin nga kam̱a ko̱ b'a̱
k'úéntu sín.

15Ko̱ Espiriṯu̱hu̱ Ntia̱ṉá b'éjña chjiná niu̱
nga b'i ̱ tsu:
16Nk'ie nga b'a̱ kama, títsu Ntia̱ṉá,
kuihí ni xu'bi ̱xi k'uendáka̱ xu̱ta̱ xu'bo.̱
K'uejñájian kju̱aṯéxumana̱ kju̱aṉkjint'ak'uhu̱n,
ko̱ ta̱ k'uet'á as̱un anim̱aẖa.̱
17Ko̱ b'i ̱ ta̱ kitsú:
Najmi ta̱ ts'inkj'áítsjen sahana
ngatitsuhu̱n ko̱ ni ch'onk'uhu̱n.
18Ko̱ má nga n'endyjat'a ngatitsun, najmi ta̱
n'ek'ien saha chu̱ nga s'echjí.

B'i ̱ ts'ín tís'ejña chji nga tjíhin nga kfinnd-
juka̱á ni xi tsjáná Jesu

19 Kui b'a̱ maha nd'ai̱,̱ já nts'e, ngaṯ'aha̱
ngabayaha̱ Jesu najmi ta̱ binchankjúhu̱n
raá̱ yjoná nga ku̱iṯjás'eé̱n aṉte xi 'yún
nkjúu̱n. 20 A̱t'aha̱ Jesu kikjex'áná niy̱á xi
f'atikjá najyun xi tjeṉchja aṉte xi 'yún
nkjúu̱n, nku niy̱á tseṯse̱ xi tíjña tík'un. Kui
najyuu̱n, kui xi tsuhu̱ ra̱ yjonintehe̱ Jesu.
21 Ko̱ kui xi nda̱ na'̱mi k'aku̱ná xi basehe̱
niṉku̱hu̱ Ntia̱ṉá. 22 Kui nga ngayjehe ani-̱
maṉá tjink'úhu̱n raá̱ Ntia̱ṉá ko̱ najmi tu̱ jo
jan katumaná nga s'ej̱inná Ntia̱ṉá. A̱t'aha̱
ja kin'e je anim̱aṉá. Najmi ta̱ chu̱ntí tjíyaha
kju̱aṉkjintak'unná ko̱ ja kin'e chunkoẖo
ntánijua je yjonintená.

23 Ndjá tiṉchajián ni xi tíchuyáá, aṯ'aha̱
b'a̱ ts'ín s'ejinná ko̱ yaá nga ts'ín Ntia̱ṉá ni
xi kitsú. 24Tiṉchísjai niy̱áá xi nkú ts'ín b'i ̱
ngjáhán ku̱is̱iṉkaá̱ xinkiá̱ tu̱ xi s'e̱ sahaná
kju̱aṯjo ko̱ nga n'e̱ saá ni xi nda. 25Najmi
tu̱ b'ejñaá nga kam̱a ñjakúkaá̱ xinkiá̱, xi
nkú iṉcha ts'ín k'u̱a.̱ Tu̱ sa ní b'i ̱ ngján
tjen nga'yúhu̱ún xinkiá̱, ko̱ 'yún b'a̱ n'e̱ saá
aṯ'aha̱ tíyaá nga tíbichú tiña nis̱tjin nga
kj'u̱aí̱ Nda̱ Ntia̱ṉá.

26 Tsa ja yaá én xi nax̱u̱ tjín ko̱ tu̱ nku
tín'enáá ngatitsun, najmi ta̱ tjín saha chje̱
xi k'u̱ai̱ ̱ tu̱ xi n'eṉdyjat'aha ngatitsunná.
27Nku tutuhú nkjúhu̱n kju̱a̱ xi n'eṉá ndyjun
nkini ̱ chúyahaá̱ ko̱ nd'í xi tu̱ xi 'yúhún xi
ts'ínkjekoẖo Ntia̱ṉá xi fi kontraẖa.̱

28 Nis̱tjin nk'ie, xi najmi ts'íntjusun
kju̱aṯéxumaha̱ Moise, kui xi najmi ch'a ma
nim̱aẖa̱ nga n'ek'ien. B'a̱ ma tsa jo ko̱ tsa
jan xi ku̱iṯsu̱ya jé xi kits'ín. 29Tsa b'a̱ ts'ín
nkjún tíjña kju̱aṯéxumoo,̱ ¿mí ni xi n'eẖe̱ xi
tíbasinne Ntíhi ̱Ntia̱ṉá? ¿Mí nihi xi n'eẖe̱ xi
tu̱ a nihí tímaha̱ jní xi y'éndakoẖo Ntia̱ṉá ni
tseṯse̱ xi ts'ín jehe̱ xu̱ta̱ xi b'a̱ títs'íu̱n? ¿Mí
nihi xi kam̱aha̱ xi ch'on títsuhu̱ Espiriṯu̱
xi ts'ínndzjo kju̱aṉdaha̱ Ntia̱ṉá? 'Yún tse
kju̱aṉim̱a̱ xi ts'ií̱nkjáíhiṉ xi b'a̱ ts'íu̱n.

30 Yaá nga b'i ̱ kitsú Ntia̱ṉá: “Ahán xi
k'uasjé chjíá, an xi tsjaha̱ chjíhi.̱” Ko̱
b'i ̱ ta̱ ts'ín tjít'a ya: “Ntia̱ṉá ku̱as̱eẖe̱
mí nihi xi kits'ín xu̱ta̱ xi ts'e.̱” 31 ¡Tu̱
xí nkjúhún tjín nk'ie nga Ntia̱ṉá xi tíjña
tík'uu̱n ts'ínk'íéchjí xi najmi benkjúhu̱n!

32 N'eḵj'áítsjohoo̱n yjonu̱u nis̱tjin nk'ie,
nk'ie nga as̱'ai̱ kamankjihínnu̱u én nda
tsuhu̱ Ntia̱ṉá. 'Yún ndjá tsincho nga kin'e

chúkju̱o kju̱aṉim̱a̱ xi kisakúnu̱u. 33 Tjín
nis̱tjin nga ch'on kik'innu̱u ko̱ kin'e'unnu̱u
nginku̱n ngayjee̱ xu̱ta̱ naṉtio̱,̱ ko̱ kj'aí̱
nis̱tjin ngáha ta̱ kamakoo̱ xu̱ta̱ xinkiu̱ xi b'a̱
ta̱ kamat'ain. 34Ta̱ kama nim̱aṉu̱u xu̱ta̱ xi
kjintuyá'yún ko̱ kin'ekjón nga kichju'ánu̱u
ni xi tjínnu̱u. Tsjo kamanu̱u nga b'a̱ ka-
mat'on aṯ'aha̱ yo nga ndjio̱j̱mi ján tíjñanu̱u
ni xi 'yún nda sa xi najmi maha̱ fe.

35Tu̱ nkú katuma 'yún tak'unnú Ntia̱ṉá,
aṯ'aha̱ tsa b'a̱ n'oo̱, chánka chjí xi
n'eḵjóhoo̱n. 36 Tjíhin nga n'e̱ chúkju̱o ni
xi tímat'on, tu̱ xi kam̱a n'eẖenu ni xi mjehe̱
Ntia̱ṉá ko̱ b'a̱ ts'ín saḵúhu̱nu̱u ni xi kitsúya
títjun nga tsjá. 37 A̱t'aha̱ b'i ̱ ts'ín tjít'a éheṉ
Ntia̱ṉá:
Ndyja sa ic̱hí nga kj'u̱aí̱ xi tjíhin nga kj'u̱aí̱,
najmi ta̱ k'u̱aṉdayaha̱ ra.̱
38Xu̱ta̱ xi ts'aṉ xi ja nax̱u̱ nginkán
k'úéjña tík'un tu̱ ngaṯ'aha̱ nga s'ejihiṉ an.
Tu̱nga tsa ngju̱ai̱ṉjihis̱tu̱n,
najmi ta̱ sas̱íhinna kui xu̱to.̱
39 Ñá najmi xu̱ta̱ xi finjihis̱tu̱n nga tífi xi
má nga ndyja.̱ S'ejin níná ko̱ tíchuhu̱ún
anim̱aṉá.

11
B'i ̱ts'ín tís'ejña chji ni xi 'mihi ̱ko̱ nkú tsuhu̱

ra̱ nga s'ejinná Ntia̱̱ná
1Nk'ie nga s'ejinná Ntia̱ṉá, ya kixiá̱ nga

n'eḵjáíhií̱n ni xi tíchuyáhaá̱ ko̱ behe̱ tak'aán
nga kju̱axi ̱ ni xi najmi tíma chjiná. 2 A̱t'aha̱
kis'ejihiṉ xu̱ta̱ xi kis'e nis̱tjin nk'ie, kui nga
nda ts'ín iṉcha kichubanij̱míyaha.

3 A̱t'aha̱ s'ejinná Ntia̱ṉá, kui nga
yahaná nga én xi tsitjuhu ts'a Ntia̱ṉá
kits'ínndakoẖo as̱unntee̱ ko̱ mankjinná nga
ni xi tíyaá kin'endakoẖo ni xi najmima chji.

4 A̱t'aha̱ kis'ejihiṉ Abel Ntia̱ṉá, kui nga
kitsjáha̱ ra̱ Ntia̱ṉá chje̱ xi 'yún nda sa nga
xi kitsjá Cain. A̱t'aha̱ kis'ejihiṉ, kui nga
Ntia̱ṉá b'a̱ kitsúhu nga kui xi nku nda̱ xi
nax̱u̱ ko̱ kits'ínkjáíhiṉ chjeẖe.̱ Ko̱ ndaha tsa
ja k'ien Abel, tu̱nga tíbakú chu̱bay̱aháná xi
nkú ts'ín kis'ejihiṉ.

5 A̱t'aha̱ kis'ejihiṉ Enoc Ntia̱ṉá, kui nga
Ntia̱ṉá ngjiko̱ tík'uhu̱n ra̱ ndjio̱j̱mi ján ko̱
najmi k'ien. Najmi ta̱ kisakúhu, aṯ'aha̱
Ntia̱ṉá jakj'ájihiṉséheṉ. Ko̱ kintehe̱ ni nga
kichjubé, nda ts'ín kichubanij̱míyaha nga
kits'ín ni xi kisasíhiṉ Ntia̱ṉá. 6 Tsa najmi
s'ejihiṉ xu̱ta̱ Ntia̱ṉá, najmi tjín xi nkú ts'ín

sas̱íhiṉ ra̱ Ntia̱ṉá xu̱ta̱ xu'bo.̱ A̱t'aha̱ xi
mjehe̱ kj'u̱aí̱k'un tiñaha̱ Ntia̱ṉá, tjíhin nga
s'ej̱ihiṉ nga tíjña Ntia̱ṉá ko̱ nga Ntia̱ṉá
tsjáha̱ ni xi nda xu̱ta̱ xi bangisjaihi.̱

7 A̱t'aha̱ kis'ejihiṉ Noe Ntia̱ṉá, kui nga
kint'é'éhen nk'ie nga Ntia̱ṉá kitsúya
títjuhu̱n ra̱ ni xi najmi kjee̱ ma chji ko̱
kits'ínnda tsutsu chánkoo̱ nga kits'ínk'anki
xu̱ta̱ xi ts'e.̱ B'a̱ ts'ín kis'ejñanehe̱ ra̱ xu̱ta̱
nga kfe,̱ ko̱ kisakúhu̱ Noe nga nax̱u̱ kam̱a
nginku̱n Ntia̱ṉá aṯ'aha̱ kis'ejihiṉ.

8 A̱t'aha̱ kis'ejihiṉ Abraham Ntia̱ṉá, kui
nga kint'é'éhen nk'ie nga kichubaha̱ nga
ngju̱ai̱ ̱nanki xi ts'ií̱nkjáíhiṉ as̱kahan, ndaha
tsa najmi be sisin má nga ngji nga tsutju.
9 A̱t'aha̱ kis'ejihiṉ, kui nga y'ejñaha nanki
xi kitsúya títjuhu̱n ra̱ Ntiaṉá nga tsjáha,̱
ndaha tsa y'ejña xi nkúhu nku nda̱ xi xin
nibáha. Ni'ya najyunte y'ejñayako̱ Isaac
ko̱ Jacob, xi as̱kahan ta̱ ts'ií̱nkjáíhiṉ ni xi
kitsúya títjuhu̱n Ntia̱ṉá. 10B'a̱ kits'ín Abra-
ham aṯ'aha̱ ja tíjñajin kju̱aṉkjintak'uhu̱n
nga nanki xi najmi ndyja̱ k'úéjña, xi Ntia̱ṉá
k'u̱énda ko̱ ts'ií̱nnda.

11 Ko̱ aṯ'aha̱ kis'ejihiṉ Abraham Ntia̱ṉá,
kui nga kik'ai̱ẖi ̱ ra̱ nga'yún nga kam̱aha
na'̱mi, ndaha tsa ja chá ṉkjún ko̱ nti ̱ Sara,̱
aṯ'aha̱ kis'ejihiṉ nga Ntia̱ṉá ts'ií̱ntjusun ni
xi kitsúya títjuhu̱n. 12 Kui nga nku nda̱
xi najmi ta̱ tjíhiṉ ra̱ nga'yún yjonintehe,̱
kui xi kis'ehe̱ ntje̱ xi b'a̱ ts'ín nkjin tsichu
ma xi nkúhu niñu xi tjín nk'a ján ko̱ xi
nkúhu tsumí xi tjín aṉdai ntáchak'uu̱n, kui
xi najmi maha̱ s'exki.̱

13 Ngayjee̱ xu̱ta̱ xu'bi ̱ iṉcha k'ien nga
najmi kits'ínkjáíhiṉ ni xi kitsúya títjuhu̱n
Ntia̱ṉá nga tsjáha.̱ Tu̱nga iṉcha kis'ejihín ra̱
ko̱ kama chu̱bay̱aha̱ niu̱, ko̱ b'a̱ iṉcha kitsú
anim̱aẖa̱ nga kui xi xin iṉcha nibáha ko̱
nga tu̱ tjímasúhún as̱unntei.̱ 14Xi b'a̱ iṉcha
tsu, kui xi bakúchji nga nanki xi ts'e̱ tíiṉcha
bangisjai. 15 A̱t'aha̱ tsa tu̱ nku kama bahá
ra̱ má nga iṉcha nibaha, kik'óya ra̱ ngáha
kai. 16 Tu̱nga kama mjehé ra̱ nku aṉte xi
'yún nda sa, kui xi tíjña ndjio̱j̱mi ján. Kui
nga najmi ma subaha̱ ra̱ Ntia̱ṉá nga ya nga
kui xi Ntia̱ẖa̱ xu̱ta̱ xu'bo,̱ aṯ'aha̱ Ntia̱ṉá ja
y'éndaha̱ nku nanki.

17 A̱t'aha̱ kis'ejihiṉ Abraham Ntia̱ṉá, kui
nga kitsjáha Isaac xi nkúhu tsa chje̱ nk'ie
nga kikjut'ayák'uhu̱n Ntia̱ṉá. Kama k'un
nga xi nkúhu nku chje̱ tsjá ntí nku tutuhu̱,

ndaha tsa ntíu̱ kinchjaj̱in Ntia̱ṉá 18 nga b'i ̱
kitsúhu̱: “Isaac y'aha̱ ra̱ ntje̱ xi s'eẖi.” 19B'a̱
kitsú Abraham nga Ntia̱ṉá tjíhiṉ nga'yún xi
má nga ts'ínkj'áíya ngáha̱ ra̱ xu̱ta̱ ngabay-
oo.̱ Kui nga kisakú ngáha̱ ra̱ ntíhi ̱ xi nkúhu
tsa j'áíya ngáha̱ ra.̱

20 A̱t'aha̱ kis'ejihiṉ Isaac Ntia̱ṉá, kui nga
nda kinchjaṉehe Jacob ko̱ Esau nginku̱n
Ntia̱ṉá nga kitsúyaha̱ ni xi kam̱a as̱kahan.

21 A̱t'aha̱ kis'ejihiṉ Jacob Ntia̱ṉá, kui nga
kintehe̱ ni nga ku̱ay̱áha, nda kinchjaṉe
nginku̱n Ntia̱ṉá nga nkúnkú ntíhi ̱ Kuse.
Kits'íntsjoho̱ Ntia̱ṉá nga y'a'yúhún ko̱ ya
yánisehe̱ nga tsisintjeṉ.

22 A̱t'aha̱ kis'ejihiṉ Kuse Ntia̱ṉá, kui nga
kintehe̱ ni nga ku̱ay̱áha, kitsúya títjun nga
ku̱ic̱hú nis̱tjin nga ku̱iṯju xu̱ta̱ Israel aṉte
Egipto̱ ko̱ kitsúya xi nkú n'eẖe̱ nintaha.̱

23A̱t'aha̱ kis'ejihiṉ xi cháha̱ Moise Ntia̱ṉá,
kui nga kingjájña 'maha ntíu̱ jan sá tjíhin
nk'ie nga kitsin, aṯ'aha̱ iṉcha kikie nga tsjo
tjín ntíu̱ ko̱ najmi kitsankjún kju̱aṯéxuma xi
kitsjá nda̱ reiẖi ̱ Egipto.̱

24 A̱t'aha̱ kis'ejihiṉ Moise Ntia̱ṉá, kui
nga najmi kits'ín yuhu nga ntíhi ̱ taḵjíhiṉ
nda̱ faraon k'úíhiṉ ra̱ nga ja kama chá.
25Kama mje níhi ̱ nga ta̱ saḵút'aha̱ kju̱a'̱un
xi tíbehe̱ xu̱taẖa̱ Ntia̱ṉá ko̱ najmi nga
ts'ií̱ntsjojin kutju kju̱aṯsjo xi tsjá ngatitsu-
u̱n. 26 Kits'ínnkjink'un nga 'yún chjí saha̱
ra̱ kju̱aṉim̱a̱ xi saḵúhu̱ nga kju̱aṉchiṉá xi
tjín aṉte Egipto,̱ aṯ'aha̱ kikuyáha̱ chjí xi
ts'ií̱nkjáíhiṉ as̱kahan. Ta̱ kuihi kju̱aṉim̱a̱ xi
aḵahan saḵúhu̱ xi ts'ií̱n nibá Ntia̱ṉá ngajo-
ho.̱

27 Ko̱ aṯ'aha̱ kis'ejihiṉ Ntia̱ṉá, kui nga
tsitjuhu aṉte Egipto̱ ko̱ najmi kitsankjún
kju̱aḵjahaṉ nda̱ rei.̱ Najmi kits'ínkjehe̱
k'un, aṯ'aha̱ b'a̱ kama xi kikie Ntia̱ṉá
xi najmi ma chji kamaha.̱ 28 Ko̱ aṯ'aha̱
ya kis'ejihiṉ Ntia̱ṉá, kui nga ts'asjehe S'í
Pascu̱a̱ ko̱ kitsjákju̱a̱ nga jní n'eḵ'ikoẖo
aṉkju̱aẖa̱ ni'yaha̱ xu̱ta̱ Israel, tu̱ xi ntítsje xi
ts'ií̱nk'iehen ntí tjuhu̱n xu̱ta̱ Egipto̱ najmi
ts'ií̱nkoẖo ntí tjuhu̱n xu̱ta̱ Israel.

29 A̱t'aha̱ kis'ejihiṉ xu̱ta̱ Israel Ntia̱ṉá, kui
nga j'atikjáha Ntáchak'un Niu̱ xi nkúhu tsa
nanki kixi. Tu̱nga k'ienjinntáhá já jun Egip-
to̱ nk'ie nga kama mjehe̱ nga b'a̱ ta̱ iṉcha
ts'ií̱n ko̱ kui.

30 A̱t'aha̱ kis'ejihiṉ xu̱ta̱ Israel Ntia̱ṉá, kui
nga tsixuntuhu xjóho̱ nanki Jerico as̱kahan

nga y'emandai xu̱ta̱ Israel yo̱ yatu nis̱tjin
tjíhin. 31 A̱t'aha̱ kis'ejihiṉ nas̱ká Rahab
Ntia̱ṉá, kui nga najmi k'iehen xi nkúhu
xu̱ta̱ xi najmi kint'é'én, aṯ'aha̱ nda ts'ín
kits'ínkjáíhiṉ já jun Israel xi tsichukase
maña̱ yo.̱

32 ¿Ko̱ mí nihi xi xín sa? Tse ṉkjún
ngju̱ai̱ḵoṉa tsa kuinchjanij̱míyahana nda̱
Gedeon, nda̱ Barak, nda̱ Sanson, nda̱ Jefte,
nda̱ David, nda̱ Samuel ko̱ já profeta.̱
33 A̱t'aha̱ kis'ejihiṉ Ntia̱ṉá jóo,̱ kui nga tjín xi
kits'ín nganaẖa̱ ra̱ já rei,̱ ko̱ nga nda tsatéx-
umaha̱ xu̱ta̱ xi ts'e,̱ ko̱ nga kits'ínkjáíhiṉ ni
xi kitsúya títjun Ntia̱ṉá nga tsjáha,̱ ko̱ nga
kits'ín nganaẖa̱ xoo,̱ 34ko̱ nga kits'ínk'ienya
nd'í xi tu̱ xí 'yúhún, ko̱ nga tsitjunkihi ̱yjoho̱
nga kis'ehe̱ kic̱ha,̱ ko̱ nga kitsjá nga'yúhu̱n
yjoho̱ ndaha tsa najmi ta̱ chúkju̱aẖa̱ ra,̱ ko̱
nga ndjá ts'asje yjoho̱ nga kikján, ko̱ nga
tsanka tjeṉnki já jun kontraẖa.̱

35 Kis'e jminchjín xi kits'ínkjáín tík'un
ngáha̱ ra̱ xu̱ta̱ xinkjín xi ja k'ien. Ko̱ tjín
ngá xi un kikiehe̱ nga k'ien, aṯ'aha̱ aṉte xi
'yún nda sa nga kj'u̱aí̱ya ngáha̱ ra̱ mjehe.̱
Kui nga najmi kits'ín yuhu nga ts'ií̱hin ni
xi kik'ihiṉ tu̱ xi kam̱a ndaí̱hi ̱ ra̱ kai. 36Ko̱
ta̱ tjín xi kichajnucha ko̱ kis'ehe,̱ ko̱ santaha
kis'e'yún ko̱ kis'entuyá'yún.

37Ko̱ tjín xi ndjio̱̱ kis'ehe,̱ ko̱ xi kic̱ha'̱yá
kitikjáha, ko̱ xi kic̱ha̱ ndju kin'ek'ienkoẖo.
Ko̱ tjín xi y'emasún nga chu̱ba̱ king-
jahá tjaḇax̱íhiṉ chu̱tsaṉka̱ ko̱ xi ts'e̱ chu̱-
tentsu̱. X'aṉ y'entu, ko̱ kitsjennkí uncha,
ko̱ kin'e'uhu̱n. 38Y'emasún nanki kixiu̱ ko̱
aj̱in as̱unntu tjeṉki.̱ Y'entuyá tix̱a̱ ngijoo̱ ko̱
tix̱a̱ xi yja t'anankiu̱. Xu̱ta̱ xu'bi,̱ kui xi 'yún
nda kama nginku̱n Ntia̱ṉá. A̱sunntee̱ najmi
tjeẖeṉ ra̱ xu̱ta̱ xu'bi.̱

39Nda ts'ín kichubanij̱míyahangayjee̱ xu̱-
ta̱ xu'bi ̱ aṯ'aha̱ kis'ejihiṉ Ntia̱ṉá, tu̱nga na-
jmi nis̱tjihín kisakúhu̱ ni xi kitsúya títjun
Ntia̱ṉá nga tsjáha.̱ 40B'a̱ kama aṯ'aha̱ kits'ín
kuentaṉá Ntia̱ṉá. Najmi kitsjá nga nkuhú
kui xu̱ta̱ xu'bo̱ kam̱a xi tjíhin nga kam̱a.
Kama mje níhi ̱ Ntia̱ṉá nga ta̱ ñja ta̱ ñja
kam̱akaá̱ xu̱ta̱ xu'bo̱ xi tjíhin nga kam̱aá.

12
B'i ̱ts'ín tís'ejña chji ngaNtia̱̱ná ts'ínk'a niy̱á

xi tjoho̱
1 Kui b'a̱ maha, kitsendáíhiná xu̱ta̱ xi

bakú chu̱bay̱aná xi nkú ts'ín kis'ejihiṉ

Ntia̱ṉá. Kui nga t'entu t'axíhinná tu̱ mí
nihí ni xi ts'ín'áíná ko̱ ngatitsun xi mjehe̱
k'oj̱eṉnkiná, ko̱ tjen nga'yúhu̱ún yjoná nga
kfin jahaná má tíbankíaán. 2Nkuhú Jesu xi
n'es̱ihií̱n. Kui xi kik'atuts'iẖiṉ nga s'ejinná
ko̱ ts'ín nga s'ejinná xi nkú ts'ín tjíhin nga
s'ej̱inná. Kikie títjun kju̱aṯsjo xi saḵúhu̱ ko̱
kui nga kits'íhin nga'yún nga k'ient'á kruu̱
ko̱ najmi nkjún kamaha̱ ngaṯ'aha̱ kju̱as̱uba
xi kisakúhu̱ nga b'a̱ ts'ín k'ien. Ko̱ as̱kahan
y'ejñat'aha̱ Ntia̱ṉá má nga batéxuma.

3 Chas̱e̱ chu̱bay̱ohoo̱ Jesu xi 'yún ṉkjún
kits'ín chúkju̱a̱ nk'ie nga kitsújnu kit-
sút'aha̱ já ngatitsuu̱n. Chas̱e̱ chu̱bay̱-
ohoo̱, tu̱ xi najmi kfeṉtahaṉu̱u ko̱ kfeẖe̱ ra̱
tak'un. 4 Tíbixkjankoo̱ ngatitsuu̱n, tu̱nga
najmi kjeẖé sakúnu̱u ngabaya nga b'a̱ tín'o.

5 Ko̱ ja kin'echayo én xi tsjániy̱ánu̱u, xi
títsuya nga jun xi ntíhi ̱ Ntia̱ṉá. A̱t'aha̱ b'i ̱
ts'ín tjít'a:
Ji ntína,̱ najmi tu̱ tohón mahi
éheṉ Ntia̱ṉá xi ts'ínk'a niy̱áhi,
ko̱ najmi tu̱ n'ekjehi ̱ tak'uin
nk'ie nga ndjá ku̱iṉchjaḵoẖi.
6 A̱t'aha̱ Ntia̱ṉá ts'ínk'a niy̱áha̱ xi tjoho,̱
ko̱ bjáha̱ ngatentee̱ xi bichú ma ntíhi.̱

7N'ec̱húkju̱o nk'ie nga ts'ií̱nk'a niy̱ánu̱u
Ntia̱ṉá, aṯ'aha̱ Ntia̱ṉá títs'ínkoṉu̱u xi nkúhu
ntíhi.̱ Ngatentee̱ xi tí'mi na'̱mi ts'ínk'a niy̱á
ntíhi.̱ 8 Tu̱nga tsa najmi ts'ií̱nk'a niy̱ánu̱u
Ntia̱ṉá xi nkú ts'ín ts'ínk'a niy̱á ngayjee̱
ntíhi,̱ tu̱ a ntínú ma, najmi ntí kikjihiṉ jun.

9 Nk'ie nga ndyjaná, na'̱miná xi tjín ei̱ ̱
as̱unntei ̱ ts'ínk'a niy̱áná ko̱ yankjáán. ¿Nkú
ts'ín najmi 'yún ku̱iṉú'yá'éheṉ raá̱ Na'̱miná
xi tíjña ndjio̱j̱mi ján ma, tu̱ xi saḵúhuná
nga ku̱iṉtsu̱ba̱ tík'uhunná? 10 Najmi tu̱ xí
tsehé ts'ínk'a niy̱áná na'̱miná. Ts'ín xi
nkú ts'ín ma chu̱bay̱aha.̱ Tu̱nga nk'ie nga
Ntia̱ṉá ts'ínk'a niy̱áná, ngandaná b'a̱ ts'ín,
tu̱ xi b'a̱ ts'ín ta̱ je kam̱ahaná xi nkuhu kui.
11Kju̱axi ̱ nga najmi tsjo maná nk'ie nga tjín
xi ts'ínk'a niy̱áná. Ma un níná. Tu̱nga xi b'a̱
ts'ín 'bai̱ ̱ niy̱áha,̱ kui xi as̱kahan b'ejñajin
kju̱aj̱yu ko̱ be xi nkú ts'ín nax̱u̱ fiko̱ yjoho.̱

12Kui b'a̱ maha, n'eẖenu nga'yún. Tjen
nga'yúhu̱n ru̱u yjonu̱u. 13Niy̱á xi nax̱u̱ tjeṉ
tankínyo, tu̱ xi kam̱andaha tsu̱ku xi nim̱aṯ'a
ko̱ najmi ta̱ ts'ónki saha.

B'i ̱ ts'ín tís'ejña chji nga najmi kfi t'axíhií̱n
Ntia̱̱ná

14Tiṉchísjo nga kas'ekoṉu̱u kju̱aj̱yu nga-

tentee̱ xu̱ta̱ ko̱ nga kju̱aj̱e tiṉtsu̱baj̱iun.
A̱t'aha̱ xi najmi tíjñajin kju̱aj̱e, kui xi najmi
sku̱e̱ Ntia̱ṉá. 15Nda nda chas̱oo̱ nga najmi
tu̱ kas'e aj̱innu̱u nku xi najmi ts'ínkjáíhiṉ
kju̱aṉdaha̱ Ntia̱ṉá, tsa xi najmi nda s'ey̱aha̱
ko̱ as̱'ai̱ tsjá kju̱as̱ti ko̱ ts'ií̱n nga aj̱ihiṉ nkjin
xu̱ta̱ ngju̱ai̱ṯse ni xi najmi ndaha.̱

16 Najmi tu̱ kas'e aj̱innu̱u xi chu̱ba̱
kjúántukoẖó xinkjín ko̱ ta̱ ndaha xi najmi
sku̱eṉkjún Ntia̱ṉá xi nkú kits'ín Esau. Kui
xi kama ntí tjun ko̱ nga kui ts'ií̱nkjáíhiṉ
ni xi ts'e̱ na'̱mihi,̱ tu̱nga nkuhú nichine
kikatéñaha ni xi kanéhe̱ kai. 17 A̱t'aha̱ yo
xi nkú ts'ín as̱kahan kin'e t'axín, nk'ie
nga kama mjehe̱ nga ts'ií̱nkjáíhiṉ nga
nda ku̱iṉchjaṉehe̱ na'̱mihi ̱ kai. Ndaha tsa
kikjintá nga tsangisjai niy̱á, tu̱nga najmi ta̱
kis'ehé ra̱ nki ni xi kits'ín.

18 Jun najmi b'a̱ kamat'on xi nkú nga
kamat'ain xu̱ta̱ Israel. Kui xi ngjik'úhu̱n
nku as̱unntu tjeṉnki ̱ xi tíjña ei̱ ̱ as̱unntei,̱
xi kis'ejña ndzjen ndzjen nga kití, má nga
kama nis̱tjeṉ nis̱tjeṉ ko̱ kis'ejyún ko̱ ntjo̱
kama. 19 Ko̱ kinu'yá tjio ko̱ nku nta̱ xi
kinchja.̱ Xu̱ta̱ xi kint'é nto̱ tsanki nga
najmi ta̱ ku̱iṉchjaḵo̱ saha̱ ra,̱ 20 aṯ'aha̱ na-
jmi tsichukju̱aẖa̱ kju̱aṯéxuma xi b'a̱ títsuu̱:
“Santaha ko̱ chu̱ xi ku̱as̱ínt'a tsu̱ku̱ as̱unntu
tjeṉnki ̱ tjíhin nga ndjio̱̱ s'eẖe.̱” 21Tu̱ ni xí
nkjúhún tjín ni xi kama chjiu̱ nga santaha
Moise: “Tíb'atsé nkján”, kitsú.

22 Tu̱nga máha jun, tsankink'úhu̱un
A̱sunntu Tjeṉnki ̱ Sion, nanki xi ts'e̱
Ntia̱ṉá xi tíjña tík'uu̱n, nanki Jerusalen
xi tíjña ndjio̱j̱mi ján, má nga kama ñjakú
nkjin ṉkjún ntítsje xi títs'íntsjoho̱ Ntia̱ṉá,
23 má nga kama ñjakú xi tjun kama ntíhi ̱
Ntia̱ṉá, xi tjíntut'á j'áíhiṉ ndjio̱j̱mi ján.
Tsankink'úhu̱un Ntia̱ṉá xi ku̱as̱eẖe̱ mí
nihi xi kits'ín ngayjee̱ xu̱ta,̱ má nga tjíntu
anim̱aẖa̱ xu̱ta̱ xi nax̱u̱ kits'ín, xi ja kama
xi tjíhin nga kam̱a. 24 Tsankink'úhu̱un
Jesu xi kits'ínchjéheṉ Ntia̱ṉá nga y'énda
tseṯse̱ nku ni. Ko̱ ta̱ tsankink'úhu̱un jní xi
kisaténdzjoo,̱ kui xi bakú chu̱bay̱aná ni xi
'yún nda sa nga xi tsakú chu̱bay̱a jníhi ̱Abel
nis̱tjin nk'ie.

25Chúhu̱un yjonu̱u. Najmi tu̱ n'e t'axíún
xi tínchja.̱ A̱t'aha̱ yaá nga najmi tsitjunki
nis̱tjin nk'ie xu̱ta̱ xi kits'ín t'axín xi ndjá
kinchjaḵoẖo̱ ei̱ ̱ as̱unntei.̱ Kui nga, ¿nkú

ts'ín ku̱iṯjunkihiná ñá tsa najmi n'es̱ihií̱n xi
tíjña ndjio̱j̱mi ján xi ndjá tínchjaḵoṉá nd'ai̱?̱
Kui xi Ntia̱ṉá. 26Nis̱tjin nk'ie ntaẖa̱ Ntia̱ṉá
kits'ínk'atsé t'anankiu̱, tu̱nga nd'ai̱ ̱ títsuya
títjun ni xi ts'ií̱n nga b'i ̱ títsu: “Nku niy̱á
ts'ink'atsé sa t'anankiu̱ ko̱ santaha nk'a
ján.”

27 Nk'ie nga “nku niy̱á sa” títsu, kui xi
tsuhu̱ ra̱ nga chjúxin ni xi kin'endoo,̱ ni
xi maha̱ f'ajniyá, tu̱ xi b'a̱ ts'ín s'eṉtuhu
ni xi najmi maha̱ ra̱ f'ajniyáha. 28 Najmi
ma f'ajniyá má batéxuma Ntia̱ṉá, ko̱ kui xi
n'eḵjáíhií̱n. Kui nga tjeheṉ raá̱ máb'ac̱hjíhi ̱
Ntia̱ṉá ko̱ n'eṯsjooẖó xi nkú ts'ín sasíhiṉ
nga 'yún chaṉkjáán. 29 A̱t'aha̱ Ntia̱ṉá, kui xi
nkú joyaha nku nd'í xi ts'ínkjeyje tu̱ mí nihí
ni.

13
B'i ̱ ts'ín tís'ejña chji xi nkú ts'ín ku̱iṉtsu̱ba̱á

1Teheṉte b'i ̱ ngján n'eṯjó xinkiu̱, aṯ'aha̱
nkuhúmahaNa'̱minu̱u. 2Najmi tu̱ n'echayo
nga nda ts'ín n'eḵjóhoo̱n xi kj'u̱aí̱senu̱u
ni'yanu̱u, aṯ'aha̱ tjín xi kits'ínkjáíhiṉ ntítsje
ni'yaha̱ nga najmi be tsa ntítsje xi j'aisehe.̱

3Tjantaẖa̱ ru̱u yjonu̱u xi kjintuyá'yún, xi
nkúhu tsa ko̱ ta̱ jun kisuntuyá'yúnkoo̱. Ko̱
ta̱ tjantaẖa̱ ru̱u yjonu̱u xi kju̱aṉim̱a̱ tíf'ajin
xi nkúhu tsa ko̱ ta̱ jun b'a̱ tímat'on.

4 Ngatento chaṉkjún kju̱aḇixooṉ,
chaṉkjún xi tintsu̱baḵoo̱, aṯ'aha̱ Ntia̱ṉá
ts'ií̱nkoḵju̱a̱ xi tjín xi kjúájñako̱ nga najmi
kjee̱ bixan ko̱ xi k'u̱aṯ'aha̱ xinkjín.

5Najmi tu̱ too̱n n'e mjo. Katumahaṉu̱u ni
xi tjínnu̱u. A̱t'aha̱ b'i ̱ kitsú Ntia̱ṉá: “Nda-
hac̱hí najmi k'uejñáha ko̱ ta̱ ndaha najmi
ts'in nga maha.” 6Kui nga ma k'aán nga b'a̱
bixíhinná:
Ntia̱ṉá basinkoṉa,
najmi tjín ni xi ku̱iṉchánkjúnna.
¿Mí nihi xi kam̱a ts'ií̱nna xu̱ta?̱

7 N'eḵj'áítsjohoo̱n yjonu̱u já k'aku̱ xi
kis'enu̱u, xi kitsúyanu̱u éheṉ Ntia̱ṉá.
N'eṉkjíntak'un xi nkú ts'ín y'entu ko̱ xi
nkú ts'ín jet'a nis̱tjihiṉ, ko̱ b'a̱ ts'ín ta̱ n'e̱
s'ejiun Ntia̱ṉá xi nkú ts'ín kis'ejihiṉ Ntia̱ṉá.

8B'a̱ ts'ín tjíyaha̱ Jesucristo̱ nk'ie xi nkú
ts'ín tjíyaha̱ nd'ai̱,̱ ko̱ tu̱ nkú b'aẖá ts'ín
s'ey̱aha.̱ 9 Najmi tu̱ 'bai̱ṉto tsa tjín xi
k'u̱aṉac̱haṉu̱u nga ku̱aḵúyanu̱u kj'aí̱ kj'aí̱
ni. Nda tjín nga sakú nga'yúhu̱n ani-̱
maṉá aj̱in kju̱aṉdaha̱ Ntia̱ṉá, najmi aj̱ihiṉ

kju̱aṯéxuma xi tsjá xu̱ta̱ xi b'a̱ tsu nga nichi-
nee̱ sakújinná nga'yún. Ndahac̱hí najmi
basinkoṉá kui nii.̱

10 Nginku̱n Ntia̱ṉá tíjñaná nku nac̱han
chje.̱ Yaá nga tíjña nkjúhu̱n já na'̱mi xi
ts'ínxát'aha̱ niṉku̱ najyuntee̱ nga kjiṉe̱ chje̱
xi s'ejñasun nac̱han chjeṉá. 11Tíjña nga nda̱
na'̱mi títjuu̱n fas'enko̱ jníhi ̱chu̱ aṉte xi 'yún
nkjúhu̱n niṉku̱ najyuntee̱ nga tsjá chje̱ tu̱
xi n'endyjat'aha̱ ra̱ ngatitsuhu̱n xu̱ta,̱ tu̱nga
najmi máhá tjíntu xu̱ta̱ s'etí yjonintehe̱
chu̱. Naṯsin ní s'etí. 12Kui nga un kikiehe̱
ra̱ Jesu naṯsin naṉtio̱,̱ tu̱ xi jníhi ̱ kits'ín
jekoẖo xu̱ta.̱ 13Kui nga tjihiṉseẖe̱ raá̱ Jesu
naṯsihiṉ naṉtio̱̱ ko̱ kasakúná kju̱as̱uba xi
ta̱ kisakúhu̱. 14 A̱t'aha̱ najmi tjínná ei̱ ̱ nku
nanki xi tíjña sín. Nanki xi s'ej̱ñaní as̱kahan
tjeṉkiá.

15 Kui nga teheṉte n'eṯsjoho̱ raá̱ Jesu-
cristo,̱ a̱ jahá Ntia̱ṉá tín'etsjohoo̱ nga b'a̱
tín'eé. Kui xi chjeṉá. Katitju tsu̱'baá̱ nga
Jesu xi Ntíhi ̱Ntia̱ṉá. 16Ko̱ najmi tu̱ n'echayo
nga n'oo̱ ni xi nda ko̱ nga b'i ̱ngján tis̱iṉkoo̱
xinkiu̱, aṯ'aha̱ ta̱ sasíhiṉ Ntia̱ṉá chje̱ xu'bi.̱

17 Tiṉú'yá'óhoo̱n já k'aku̱nu̱u ko̱
chaṉkjún, aṯ'aha̱ kui xi basehe̱ nga n'oo̱
ni xi tjíhin nga n'oo̱, ko̱ tjíhin nga
ts'ií̱nkjas'eheṉ kuenta̱ Ntia̱ṉá. B'a̱ n'oo̱ tu̱
xi tsjo k'úéhe̱ ra̱ nga ts'ií̱hin xáha̱ ko̱ najmi
áí kam̱aha̱ xóo,̱ aṯ'aha̱ ta̱ ngandanu̱u tsa
najmi áí kam̱aha̱ xáha.̱

18 Nk'ie nga chu̱bakoo̱ Ntia̱ṉá, chu̱ban-
tjáíni.̱ Ndahá tjíya kju̱aṉkjintak'unni ̱ nga
tín'ei ̱ xáni ̱ ko̱ mjeni ̱nga tu̱ nkú ndahá n'ei̱.̱

19 Chu̱bantjáínú nginku̱n Ntia̱ṉá nku
kju̱aṉda, tu̱ xi tsjánte xatíhina Ntia̱ṉá nga
kfínsenu̱u.

Nda̱ xi kits'ínnda xu̱ju̱iṉ b'i ̱ ts'ín
títs'ínkjet'a

20 Ntia̱ṉá xi tsjáná kju̱aj̱yu, kui xi
kits'ínkj'áíya ngáha̱ ra̱ ngabayoo̱ Nda̱
Ntia̱ṉá Jesucristo.̱ Kui xi Nda̱ bastu
chánkaha̱ chu̱tsaṉko,̱ aṯ'aha̱ jní xi ts'e̱
y'éndakoẖo Ntia̱ṉá ni xi najmi maha̱ fe.
21 Ntia̱ṉá katsjánu̱u ngayjee̱ ni xi nda xi
machjénnu̱u, tu̱ xi kam̱a n'eṯjusuhunnu
ni xi mjehe.̱ Jesucristo̱ kats'ínchjén nga
katuma aj̱inná ni xi sasíhiṉ. N'eḵié yjoná
nga tjíhiṉ kju̱ac̱hánka Jesucristo̱ santaha tu̱
nkjéhé ni. B'a̱ katuma.

22 Jun já nts'e, tíbankinu̱u nga nda
n'eḵjóhoo̱n én xi tíb'et'ánu̱u ei̱ ̱ nga

títsjaniy̱ánu̱u, aṯ'aha̱ najmi 'yún tse ni xi
kuakiet'á.

23Mjena nga choo̱ nga ja tsitju'a nu̱bay̱óo̱
nda̱ nts'eé Timoteo.̱ Tsa kj'u̱aí̱se xatína,
kfínka̱ ko̱ kui nk'ie nga kfínsenu̱u.

24 Tífaniñaha̱ ngayjee̱ já k'aku̱nu̱u ko̱
ngayjee̱ xi kikj'áts'eẖe̱ Ntia̱ṉá. Xu̱ta̱ aṉte
Italia̱̱ ta̱ tífaniñanu̱u.

25Ngatentoo̱ kas'enu̱u kju̱aṉdaha̱ Ntia̱ṉá.

Xu̱ju̱n xi kits'ínntu Santiago̱
B'i ̱ ts'ín kikjaniñaha̱ Santiago̱ xu̱ta̱ niṉku̱

1An Santiago,̱ an nda̱ musu̱ síhiṉ Ntia̱ṉá
ko̱ Nda̱ Ntia̱ṉá Jesucristo,̱ títs'inkjínu̱u
xu̱ju̱iṉ jun xi y'ahaṉu̱u ntje̱ te jo xi tsitju-
jíhiṉ ra̱ ntje̱ cháná Israel. Jun xi kindzjoyo
as̱unntee.̱

Tífaniñanu̱u.
B'i ̱ ts'ín tsakúya Santiago̱ mí nihi xi

basinko̱ná nga ndjá s'ej̱inná Ntia̱̱ná
2 Jun já nts'e, tsjo ṉkjún katumanu̱u nk'ie

nga nkjin tíkjá ni ku̱iṯjájiun nga niḇanenu̱u.
3 A̱t'aha̱ ja yo nga nk'ie nga niḇanenu̱u ni
xi ku̱iṯjájiun ko̱ nda bitjunkiu aṯ'aha̱ ndjá
s'ejinnu̱u Ntia̱ṉá, b'a̱ ts'ín saḵúhu̱nu̱u nga
kam̱a n'e̱ chúkju̱o tu̱ mí nihí ni xi kam̱at'on.
4 Tjeheṉnto nga nk'ie nga tín'e chúkju̱o,
kju̱ac̱húkju̱a̱ xi tjínnu̱u kats'ínndju̱ú xá xi
ts'e̱ aj̱in anim̱aṉu̱u. Kui xi ngju̱ai̱ḵoṉu̱u nga
kam̱o xi tjíhin nga kam̱o ko̱ s'ey̱anu̱u xi nkú
ts'ín tjíhin nga s'ey̱anu̱u, ko̱ najmi chumi
nihi xi ndyjaṯ'anu̱u.

5Tsa tjín aj̱innu̱u xi ndyjat'aha̱ nga naṉka̱
ts'ínkjink'un, katankihi ̱ Ntia̱ṉá ko̱ Ntia̱ṉá
tsjáha.̱ A̱t'aha̱ kui ngayjehe k'un tsjáha̱
xu̱ta̱ ko̱ najmi b'éch'oho̱ yjoho̱ nga b'a̱
ts'ín. 6Tu̱nga xi ku̱aṉkihi ̱ Ntia̱ṉá tjíhín nga
s'ej̱ihiṉ ko̱ najmi tu̱ jo jan katumaha.̱ A̱t'aha̱
xi jo jan maha,̱ kui xi nkú joyaha t'éheṉ
ntáchak'uu̱n, kui xi tu̱máfikoẖó ra̱ ntjo.̱ 7Xi
b'a̱ ts'ín tjíyaha̱ najmi tu̱ kakuyá nga Ntia̱ṉá
tsjáha̱ tsa mí nihi. 8 A̱t'aha̱ jo jan tjíyaha̱ ko̱
najmi ts'ínndju̱ú ni xi ts'ín.

B'i ̱ ts'ín kitsúya Santiago̱ nkú tjíhiṉ ra̱
nga̱t'a ts'e̱ xi x'a̱n ko̱ xi nchiṉá

9Nda̱ nts'eé xi x'aṉ, kui xi tsjo katumaha,̱
aṯ'aha̱ nk'a tjeṉ nginku̱n Ntia̱ṉá. 10Ko̱ tsjo
katumaha̱ xi tí'mi ndaṉchiṉá, aṯ'aha̱ x'aṉ
nginku̱n Ntia̱ṉá. A̱t'aha̱ xi nchiṉá, kui xi
ndyja̱ xi nkú joyaha naxú xi tjín aj̱in jñóo.̱
11Nk'ie nga bitju ts'íu̱ ko̱ 'yún sje ma nubóo,̱
ts'ínxi jñóo̱ ko̱ jne naxúhu̱ ko̱ ndyjajihiṉsén
kju̱aṯsjotjíhiṉ. B'a̱ ta̱ ts'ínndyja̱ xi tí'mi
ndaṉchiṉá aj̱ihiṉ xá xi títs'ín.

B'i ̱ ts'ín tsakúya Santiago̱ nga̱t'a ts'e̱ ni xi
bitjajíaán

12Á b'a̱ nda tjíhin ts'e̱ xi títs'ín chúkju̱aẖa
ni xi tínibán'ehe,̱ aṯ'aha̱ kui niu̱ tíb'éjña chji

yáha kui ko̱ nk'ie nga nda ku̱iṯjuko̱ kui niu̱,
ts'ií̱nkjáíhiṉ nga k'úéjña tík'un. Kui chjíu̱
xi kitsúya títjun Ntia̱ṉá nga tsjáha̱ xu̱ta̱ xi
tjoho̱ Ntia̱ṉá.

13Nk'ie nga tjín xi tínibánehe̱ nga ts'ií̱n ni
xi najmi nda, najmi tu̱ kats'ínnkjink'un tsa
Ntia̱ṉá xi títs'ín nibánehe̱ kui niu̱. A̱t'aha̱
Ntia̱ṉá najmi nchjaẖa̱ nga ts'ií̱n ni xi najmi
nda, ko̱ ta̱ ndaha najmi ts'ií̱n nibánehe̱ xu̱ta̱
nku ni xi nchjaẖa̱ tu̱ xi ts'ií̱hin ni xi najmi
nda. 14Ni xi nchja̱ níhi ̱ aṉim̱aẖa̱ xu̱ta,̱ kui
xi b'anac̱haẖa̱ ko̱ kje'yúhu̱n tu̱ xi ts'ií̱hin ni
xi najmi nda. 15 A̱s'ai̱ tu̱ nku fásihín ra̱ ni xi
nchjaẖa̱ anim̱aẖa̱ ko̱ yo̱ tsihin ngatitsuu̱n.
Ko̱ nk'ie nga ja sá ngatitsuu̱n, yo̱ nibáha̱ ra̱
ngabayoo.̱

16 Jun já nts'ena,̱ najmi tu̱ ch'anac̱hoẖo̱
yjonu̱u. 17 Ngayjee̱ ni xi 'yún nda xi
'bai̱ṉá, kui nihi xi 'yún nda ko̱ ndjio̱j̱mi
ján nibáha̱ ra.̱ Kui xi tsjáná Na'̱miná xi
kits'ínnda ngayjee̱ ni xi bat'ai nk'a ján,
xi najmi b'óntjaiya ko̱ ta̱ ndaha najmi
f'ajniyá xi nkúhu nku nk'íén. 18Kamamjehe̱
nga kits'ín maná ntíhi.̱ Én xi bakúyaná
ni xi nax̱u̱ tjín, kui xi kits'ínchjén nga
kits'íntsinná, tu̱ xi ku̱ic̱hu mahaná xi nkú
joyaha tu xi tjun chjúsítjeṉ aj̱ihiṉ ngayjee̱
ni xi kits'ínnda.

B'i ̱ ts'ín tsakúya Santiago̱ xi nkú ts'ín
chúhu̱un nja̱á ko̱ xi nkú ts'ín tjíhin nga
n'etjusaán éheṉ Ntia̱̱ná

19 N'eḵj'áítsjon ni xu'bi,̱ já nts'ena.̱
Tiṉtsu̱ba̱ ndo nga tas̱inñju, chúyakoo̱ nga
chu̱bo ko̱ 'ni katuma kjannu̱u. 20 A̱t'aha̱
kju̱aḵjooṉ najmi basinkoṉá nga nax̱u̱
n'eé nginku̱n Ntia̱ṉá. 21 Kui b'a̱ maha,
t'entuhunu ngayjee̱ ni xi si ko̱ ni ch'onk'un
xi tjín ṉkjún. N'es̱je nim̱aḵju̱o yjonu̱u nga
n'eḵjóhoo̱n én xi kis'entjej̱in anim̱aṉu̱u.
Kui xi tjíhiṉ nga'yún nga ts'ií̱nk'ankinu̱u.

22Tu̱nga n'eṯjusunnú éeṉ. A̱t'aha̱ tsa tu̱
nku ku̱as̱inñjuhú ru̱u ko̱ najmi n'eṯjusun,
yjonu̱u tích'anac̱ho.̱ 23Xi tu̱ basínñjuhú ra̱
éeṉ ko̱ najmi ts'íntjusun, kui xi xi nkú joy-
aha xu̱ta̱ xi baseya nku chu̱tsín nga basehe̱
sénnis̱tjihiṉ, 24 as̱'ai̱ fi ko̱ kutjuhú chay̱aha̱
ni xi kuakie. 25 Tu̱nga máha xu̱ta̱ xi base
sisihiṉ kju̱aṯéxuma xi nax̱u̱ tjín, kju̱aṯéx-
uma xi ts'ín ndaí̱ná, ko̱ xi tu̱ nku b'ejñajihín
kui kju̱aṯéxumoo,̱ xi najmi ts'ínchaya ni xi
basínñjuhu̱ nga tu̱ sahá ts'íntjusun ni xi
títsu kju̱aṯéxumoo,̱ kui xu̱taẖa xi Ntia̱ṉá

ts'ín nga nda kam̱at'ain aj̱ihiṉ ni xi tíiṉcha
ts'ín.

26 Tsa tjín xi b'a̱ maha̱ nga nda ts'ín
nginku̱nNtia̱ṉá, tu̱nga tsa tu̱ sa najmimahá
ngáha̱ b'éch'oho̱ ts'a xi nkú nga ts'ín nchja,̱
kui xi b'anac̱haẖa̱ yjoho̱ ko̱ najmi chumi
ni chjíhi ̱ ra̱ xi nkú ts'ín benkjún Ntia̱ṉá.
27Tu̱nga nk'ie nga bisinkaá̱ ntí xi ja k'ien xi
cháha̱ ko̱ jminchjín xi ja k'ien x'iẖiṉ nga un
tíbehe,̱ ko̱ nk'ie nga najmi n'esikaá̱ yjoná ni
ch'onk'un xi tjín as̱unntee,̱ b'a̱ ts'ín je ko̱
nda n'eé nginku̱n Ntia̱ṉá xi Na'̱miná maha.

2
B'i ̱ ts'ín tsakúya Santiago̱ nga ngúsuhún

n'eḵa̱á xu̱ta̱
1 Jun já nts'ena,̱ Nda̱ Ntia̱ṉá Jesucristo̱

tjíhiṉ kju̱ac̱hánka ko̱ kui xi s'ejinnu̱u. Kui
nga najmi tu̱ ngabi n'ehenu aj̱ihiṉ xu̱ta.̱
2 K'úéjñaha̱ raá̱ tsa kju̱as̱'enjinnu̱u xi má
nga ma ñjakúkoo̱ xinkiu̱ nku nda̱ xi tjíyaha̱
stjiṉk'un too̱nsine ko̱ yja najyun tsjo tjín,
ko̱ tsa ta̱ kju̱as̱'en yo̱ nku nda̱ x'aṉ xi yja
najyun chá. 3 Tsa nda n'eḵjóhoo̱n nda̱ xi
yja najyun tsjo tjíu̱n nga: “Tiṉchin aṉte
nda xu'bi”̱ k'úíhu̱un, ko̱ tsa b'a̱ k'úíhu̱un
nda̱ x'oṉ: “Tis̱iṉjña ndjui yo̱ ji” ko̱ tsa:
“Tiṉchintet'ání” k'úíhu̱un, 4 tsa b'a̱ n'oo̱, ¿a
najmi ngabihí tín'o? ¿A najmi ch'ohón ts'ín
ja tín'enkjíntak'un nga jun tíchasohoo̱ yá xi
nk'a tjeṉ?

5 Jun já nts'ena,̱ tas̱inñjú nga Ntia̱ṉá j'ájin
xu̱ta̱ xi x'aṉ xi tjín as̱unntei ̱ tu̱ xi saḵúhu̱
ra̱ kju̱aṉchiṉá xi tjíhiṉ xi s'ejinná ko̱ tu̱
xi ts'ií̱nkjáíhiṉ ra̱ nga Ntia̱ṉá ku̱aṯéxuma-
ha.̱ Kui nii ̱ xi kitsúya títjun Ntia̱ṉá nga
tsjáha̱ xi tjoho.̱ 6 Tu̱nga máha jun, xi na-
jmi chumi ni chjíhi ̱ ra̱ n'e mo xu̱ta̱ x'aṉ.
¿A najmi jánchiṉóoẖó xi b'anac̱haṉu̱u nga
ngandaha̱ n'o ni xi n'o ko̱ a najmi kuihí
xi fiko̱ kju̱a'̱yúnnu̱u nginku̱n já jue nga
batéjénenu̱u? 7¿A najmi kuihí jóo̱ xi najmi
benkjún Jesucristo,̱ kui xi ja ts'eṉu̱u?

8 Nda n'oo̱ tsa n'eṯjusun kju̱aṯéxuma xi
xi 'yún nk'a tjeṉ, xi nkú ts'ín tjít'a xu̱ju̱n
éheṉ Ntia̱ṉá: “N'eṯjóí xu̱taẖi ̱ xi nkú nga
ts'ín tjohi yjohi.̱” 9 Tu̱nga tsa ngabi n'oo̱
aj̱ihiṉ xu̱ta,̱ ngatitsun tín'o ko̱ kju̱aṯéxumoo̱
ku̱iṯsu̱yanu̱u nga jé tjeṉnu̱u.

10 A̱t'aha̱ tsa tjín xi ts'ií̱ntjusunyje
kju̱aṯéxumoo,̱ tu̱nga tsa ndyjaṯ'ahá ra̱
nga ts'ií̱ntjusun nku ni xi tjít'a yo,̱ kui

xi jé tsjeheṉ ngaṯ'aha̱ ngayjee̱ ni xi tjít'a
kju̱aṯéxumoo.̱ 11 A̱t'aha̱ xi: “Najmi tu̱
ch'at'aihi ̱ chjií̱hiṉ” kitsú, kui xi ta:̱ “Najmi
tu̱ n'ek'iein” kitsú. Máha ji, ndaha tsa najmi
ch'aṯ'aihi ̱ chjií̱hiṉ ko̱ tsa x'iẖiṉ, tu̱nga tsa
n'eḵ'ienní anim̱a,̱ tsa b'a̱ n'ei̱,̱ jé tjeẖin nga
tíbiyunéí kju̱aṯéxumaha̱ Ntia̱ṉá.

12Chu̱bo ko̱ n'oo̱ xi nkúhu tsa kju̱aṯéxuma
xi ts'ín ndaí̱ná n'eḵoḵju̱aḵoẖoṉu̱u. 13 A̱t'aha̱
nis̱tjin nga ku̱as̱eẖe̱ Ntia̱ṉámí nihi xi kits'ín
xu̱ta,̱ najmi kam̱a nim̱aẖa̱ xi najmi kama
nim̱aẖa̱ xu̱ta̱ xingisoo.̱ Tu̱nga xi kama
nim̱aẖa̱ xu̱ta̱ xingisoo,̱ kui xi nda ku̱iṯju kui
nis̱tiu̱n.

B'i ̱ ts'ín tsakúya Santiago̱ ni xi 'mihi ̱ nga
s'ejinná

14 Jun já nts'ena,̱ ¿mí xi chjíhi ̱ra̱ tsa tjín xi
títsu nga s'ejihiṉ Ntia̱ṉá tu̱nga tu̱ sa najmi
títs'íntjusuhún ngá xi nkú ts'ín s'ejihiṉ? ¿A
kam̱ahá n'eḵ'anki tu̱ ngaṯ'aha̱ nga b'a̱ ts'ín
s'ejihiṉ? 15K'úéjñaha̱ raá̱ tsa nku nda̱ nts'eé
ko̱ tsa nku nichjaá ndyjat'áha̱ najyun ko̱
najmi tjíhiṉ nichine. 16Ko̱ tsa tjín aj̱innu̱u
xi: “Tankíhin ndo, tic̱h'okjó sisiun najyun
ko̱ chiṉe̱ sisiun”, tsa ku̱iṯsu̱hu̱ tu̱nga najmi
ku̱as̱iṉkoẖó nga tsjáha̱ ni xi machjéheṉ, ¿a
najmi tu̱ kju̱aṉdahá b'a̱ ku̱iṯsu̱? 17 B'a̱ ta̱
ts'ín tíjña ngaṯ'a ts'e̱ xi nkú ts'ín s'ejinná.
Tsa najmi tín'etjusaán xi nkú ts'ín s'ejinná,
b'a̱ ta joya xi nkúhu tsa ndahac̱hí najmi
s'ejinná.

18Kutsa tjíhín xi b'a̱ ku̱iṯsu̱: “Ji xi s'ejihin
Ntia̱ṉá ko̱ an títs'intjusan ni xi nda.” Tu̱nga
taḵúchjihíní nga s'ejihin Ntia̱ṉá nk'ie nga
najmi tín'etjusuin xi nkú ts'ín s'ejihin, ko̱
an ni xi títs'intjusan kuakuchjíkoẖo ra nga
s'ejinna Ntia̱ṉá. 19 Ji xi s'ejihin nga nkuhú
maha Ntia̱ṉá. Nda ṉkjún n'ei. Tu̱nga jánin-
dooẖó b'a̱ ta̱ ts'ín s'ejihiṉ, ko̱ b'atsénkjún.

20 Najmi nda ts'ín tín'enkjíntak'uin.
¿A mjehi chai̱ ̱ nga najmi basinkoṉá nga
s'ejinná Ntia̱ṉá tsa najmi tín'etjusaán xi
nkú ts'ín s'ejinná? 21Ntje̱ cháná Abraham
nax̱u̱ tsichuma nginku̱n Ntia̱ṉá tu̱ ngaṯ'aha̱
ni xi kits'íntjusun nk'ie nga kitsjá Isaac xi
ntíhi ̱xi nkúhu chje̱ as̱un nac̱han chje.̱

22 Tíyai nga nkuhú tsichu ma xi nkú
ts'ín kis'ejihiṉ Abraham ko̱ xi nkú ts'ín
kits'íntjusun ni xi kik'ihiṉ. Xi nkú ts'ín
kis'ejihiṉ, kui xi tsichu ma ndju̱ú nk'ie
nga kits'íntjusun ni xi kik'ihiṉ. Kuihí ni
xu'bi ̱ xi 'mihi ̱ nga s'ejinná. 23 B'a̱ ts'ín

tsitjusuhun ni xi tjít'a xu̱ju̱n éheṉ Ntia̱ṉá:
“Kis'ejihiṉ Abraham Ntia̱ṉá ko̱ kui niu̱ xi
kits'ínchjíhi ̱ ra̱ Ntia̱ṉá nga Abraham xi nku
nda̱ xi nax̱u̱.” Ko̱ b'a̱ kik'ihiṉ Abraham nga
kui xi nda'̱amigoẖo̱ Ntia̱ṉá. 24Tíyo nga nax̱u̱
bichú ma xu̱ta̱ nginku̱n Ntia̱ṉá tu̱ ngaṯ'aha̱
ni xi ts'íntjusun ko̱ najmi tu̱ nku ngaṯ'aha̱
nga s'ejihiṉ Ntia̱ṉá.

25Ko̱ b'a̱ ta̱ kamat'ain nas̱ká Rahab. Nax̱u̱
tsichu ma nginku̱n Ntia̱ṉá tu̱ ngaṯ'aha̱
ni xi kits'íntjusun, nk'ie nga nda ts'ín
kits'ínkjáíhiṉ já Israel xi tsichuse 'maha̱
nankihi ̱ ko̱ kitsjániy̱áha̱ nga xin kits'ínkji.
26Xi nkú ts'ín najmi tíjña tík'un yjonintehe̱
xu̱ta̱ nga ja bitju anim̱aẖa,̱ b'a̱ ta̱ ts'ín najmi
tíjña tík'un xi nkú ts'ín s'ejinná Ntia̱ṉá tsa
najmi tín'etjusaán xi nkú ts'ín s'ejinná.

3
B'i ̱ ts'ín tsakúya Santiago̱ nkú k'uhu̱n njaá

1 Jun já nts'e, najmi tu̱ nkjin xi kam̱a já
maestru̱ kas'e aj̱innu̱u, aṯ'aha̱ yo nga jiṉ xi
já maestru̱i ̱ndyjun nkini ̱ 'yún ndjá chas̱eẖe̱
ni xi tín'ei ̱ nga xu̱ta̱ xingisoo.̱ 2 A̱t'aha̱
ngatenteé n'eé nkjin tíkjá ni xi najmi b'a̱
tjín. Tsa tjín xi najmi bitju ts'a ni xi najmi
b'a̱ tjín, kui xi ja tsichu ma xi tjíhin nga
kam̱a ko̱ ta̱ maha̱ b'éch'oyjehe̱ yjoho̱ tu̱ mí
nihí ni.

3 Nk'ie nga b'e'ahaá̱ n'úts'a ndje̱ tu̱ xi
ku̱iṉt'é'éhenná, ndaha tsa chánka tu̱nga
nt'éhéná. 4Ta̱ chas̱e̱ chu̱bay̱ohoo̱ yábarku̱.
Ndaha tsa i ko̱ ndaha tsa b'i ̱ ngján 'yún
nibá ntjo̱ xi kjenimanehe,̱ tu̱nga já xi
ts'ínkoẖó yóo̱ fiko̱ xi má nga mjehe,̱ aṯ'aha̱
yá ic̱hí xi tjeṉ tuts'in yábarku̱ xi bate ntóo̱
tsjániy̱ákoẖo̱ ra.̱

5 B'a̱ ta̱ tjín ngaṯ'a ts'e̱ njaá. Kui xi
nku tíkjá ic̱híhi ̱ yjonintená, tu̱nga mahá ra̱
ts'ín ni xi i. Chas̱e̱ chu̱bay̱ohoo̱ xi nkú
ts'ín kutin ic̱hí nd'í maha̱ b'éti nku jñáchá
chánka. 6Xi nkú joyaha nku nd'í njaá. Tu̱
xí ch'onk'uhún. Yjonintená tíjñajin tu̱nga
ts'ínkatsúnyjehéná. Ngaḵ'ie̱ṉ b'ét'a nd'íhi ̱
njaá, ko̱ kui xi b'ét'a nd'í xki ̱ nis̱tjin xi
kich'aá.

7Ngayje tíkjá chu̱ kjan xi tjín ma n'ent'é,
nis̱ee,̱ ye,̱ chu̱ xi tjín aj̱in ntáchak'uu̱n. Kui
xi xu̱ta̱ ts'ínnt'éhe.̱ 8 Tu̱nga ndahá nku
najmi maha̱ ts'ínnt'é njaá. Kui xi nku ni
ch'onk'un xi najmi ma n'ek'íéjña jyu. Xi
nkúhu ye,̱ kitsejíhiṉ ra̱ xán xi ts'ínk'ienná.

9 Njaá n'echjéén nga n'etsjooẖó Ntia̱̱
Na'̱miná ko̱ ta̱ kuihi xi n'echjéén nga én
xi najmi nda 'mihií̱ xu̱ta,̱ xu̱ta̱ xi Ntia̱ṉá
kits'ínnda nga kik'íéyaha̱ xi nkúhu kui. 10Ta̱
kuihi tsu̱'baá bitjuhu̱ én xi n'etsjokoẖo̱ raá̱
Ntia̱ṉá, ko̱ ta̱ kuihi xi bitjuhu̱ én xi najmi
nda 'mihií̱ xu̱ta.̱ Jun já nts'ena,̱ najmi tjíhin
nga b'a̱ n'eé̱.

11 ¿A mahá ta̱ kuihi ntá tix̱a̱ xi bitjuhu̱
ntánijua xi nda ta̱ bitjuhu̱ ntánijua xi sja?
12 Jun já nts'ena,̱ ¿a mahá tsjá tu olibo̱ nku
yá higuera?̱ ¿A mahá tsjá tu higo̱ nku n'ú
tuntsjaj̱é? B'a̱ ta̱ ts'ín, ta̱ ndaha najmi ma
bitjuhu̱ ntánijua xi nda nku ntá tix̱a̱ má
bitju ntánijua xi ntia.

B'i ̱ ts'ín tsakúya Santiago̱ kju̱a̱nkjink'un xi
nibáha̱ ra̱ Ntia̱̱ná

13 ¿Yá xi naṉka̱ ts'ínnkjink'un aj̱innu̱u
ko̱ mankjihiṉ ni xi tjín? Kixi ̱ katjiko̱
yjoho̱ ko̱ kats'ín ni xi nda nga nim̱aḵju̱a̱
kat'asje yjoho,̱ ko̱ b'a̱ ts'ín katakúchjihi
nga kju̱axi ̱ nga kui xi naṉka̱ ts'ínnkjink'un.
14 Tu̱nga tsa kju̱ax̱intak'un tíjñajin ani-̱
maṉu̱u ko̱ mjenu̱u nk'a kuankíhu̱un xinkiu̱,
najmi tu̱ tsjo katumanu̱u, aṯ'aha̱ b'a̱ ts'ín
tíbiyunéhenu én xi nax̱u̱ tjín ni xi bakúya.
15Xi b'a̱ ts'ín ts'ínkjínk'un, najmi Ntia̱ṉá xi
tíbakúyaha̱ xi nkú ts'ín naṉka̱ ts'ínkjínk'un.
A̱sunntee̱ ní ts'e,̱ kju̱aṉkjintak'uhu̱n xu̱ta̱
nibáha̱ ra,̱ ko̱ ndaṉindoo̱ ts'e.̱ 16 A̱t'aha̱ xi
má nga tjín kju̱ax̱intak'un ko̱ ximá nga nk'a
fihi ̱ xinkjín xu̱ta,̱ najmi nkuhú y'a xinkjín
ko̱ ngayje tíkjá ni ch'onk'un ma.

17Tu̱nga xu̱ta̱ xi Ntia̱ṉá tsjáha̱ nga naṉka̱
ts'ínnkjink'un, kuihí xu'bo̱ xi je nginku̱n
Ntia̱ṉá, tjíhiṉ kju̱aj̱yu, nda tjíyaha,̱ najmi si,
nim̱a̱ tjíyaha̱ ko̱ ni xi nda ts'ín, najmi ngabi
ts'ín, ko̱ nax̱u̱ ts'ín.

18Xu̱ta̱ xi b'éntje̱ kju̱aj̱yu, kju̱jyu saḵúhu̱.
Kui nii ̱ xi nga chjihi ̱nga nax̱u̱ ts'ín xu̱ta.̱

4
B'i ̱ ts'ín tsakúya Santiago̱ mí nihi xi ngakjá

tín'eé
1 ¿Má nibáha̱ ra̱ kju̱ac̱hán ko̱ kju̱as̱ti

xi s'e aj̱innu̱u? ¿A najmi ngaṯ'aha̱ ní
ni xi fasihu̱un nibáha̱ ra?̱ Kui niu̱ xi
kjánkoṉu̱u. 2Mjenu̱u tsa mí nihi, tu̱nga na-
jmi sakúhúnu̱u. N'ek'ion anim̱a̱ ko̱ ma xin-
tak'un, tu̱nga najmimahá bichú tjeṉnkiu ni
xi mjenu̱u. N'estikoo̱ xinkiu̱ ko̱ bixkjankoo̱.

Najmi sakúnu̱u ni xi mjenu̱u aṯ'aha̱ najmi
Ntia̱ṉá binchuhu̱u.

3Ko̱ nk'ie nga binchu, najmi n'ekjóhoo̱n
aṯ'aha̱ ngakjá binchu. Ni tiya xi mjehénu̱u
n'eṯsjojíún, kui nihi xi binchu. 4 ¡Jun xi na-
jmi kixi ̱ yjankiu Ntia̱ṉá! ¿A najmi yanú nga
xi tjoho̱ as̱unntee,̱ kui xi kontraẖa̱ Ntia̱ṉá?
Tu̱ yáhá ni xi mjehe̱ nga kam̱a ndam̱igoẖo̱
as̱unntee,̱ kui xi nda̱ kontraẖa̱ Ntia̱ṉá títs'ín
ma yjoho.̱

5 Tjíhiṉ sin nga b'i ̱ ts'ín tjít'a: “Espiri-̱
tu̱hu̱ Ntia̱ṉá xi y'éjñajinná, kui xi 'yún mje
ts'atihi ̱ ñá.” 6Ntia̱ṉá tsjá saná kju̱aṉda. Kui
nga b'i ̱ títsuhu xu̱ju̱n éheṉ Ntia̱ṉá: “Ntia̱ṉá
tsjáha̱ kju̱aṉda xi nim̱aḵju̱a̱ ko̱ fi kontraẖa̱
xi ngak'un.”

7 Kui nga nim̱aḵju̱a̱ n'es̱jehenu yjonu̱u
nginku̱n Ntia̱ṉá. Tankín kontroẖoo̱
ndaṉindoo,̱ ko̱ kui xi ngju̱ai̱ ̱ t'axínnu̱u.
8 Tankínk'un tiñohoo̱ Ntia̱ṉá, ko̱ Ntia̱ṉá
niḇak'ún tiñanu̱u. Jun xi n'o ngatitsun, je
tiṉtsu̱boo̱. Jun xi jo jan tjíyanu̱u, n'oo̱ nga
katumaje anim̱aṉu̱u. 9 N'eḵio yjonu̱u nga
tjeṉnu̱u nginku̱n Ntia̱ṉá. Tankínchj'aẖa̱
ru̱u anim̱aṉu̱u nga ch'iú̱. A̱ntehe̱ nga
chaj̱nu̱u, tu̱ sahá ch'iú̱. A̱ntehe̱ nga tsjo
k'úénu̱u, tu̱ sahá kat'e nusin nusinnu̱u.
10N'e̱ nim̱aḵju̱o yjonu̱u nginku̱n Ntia̱ṉá, ko̱
kui xi kjaṉínk'anu̱u.

B'i ̱ ts'ín tsakúya Santiago̱ nkú ts'ín
cha̱seé̱he̱ já nts'eé̱

11 Jun já nts'e, najmi tu̱ chubatit'ón
xinkiu̱. Xi nchjaṯit'ain nda̱ nts'e̱ ko̱ xi
basehe̱ tsa nda ko̱ tsa najmi nda títs'ín nda̱
nts'e,̱ kui xi tínchjaṯit'ain kju̱aṯéxumaha̱
Ntia̱ṉá ko̱ b'a̱ títsu nga najmi kixi ̱ tínchja̱
kju̱aṯéxumoo.̱ Tsa b'a̱ tíbixín nga najmi kixi ̱
tínchja̱ kju̱aṯéxumoo,̱ najmi tínu'yá'éíhiṉ.
Ji ní xi chu̱ba̱ tíchasehé ri ̱ tsa nda ko̱ tsa
najmi nda títsu kju̱aṯéxumoo.̱ 12Nku tutuhú
maha xi kitsjá kju̱aṯéxumoo,̱ kui xi basehe̱
tsa nda ko̱ tsa najmi nda ni xi ts'ín xu̱ta.̱ Kui
xi maha̱ ts'ínk'anki xu̱ta̱ ko̱ ts'ín nga ndyja
xu̱ta.̱ ¿Tu̱nga yáha ji xi tíchaseihi ̱tsa nda ko̱
tsa najmi nda ni xi títs'ín xu̱ta̱ xinki?̱

B'i ̱ ts'ín tsakúya Santiago̱ nga a̱ya ntsja
Ntia̱̱ná ku̱iṉtsu̱ba̱yaá

13Máha nd'ai̱ ̱ jun xi b'a̱ bixíún: “Nd'ai̱ ̱ ko̱
tsa ndyjunni ̱ kuankíaán nanki xu'bo.̱ Tsa
nku nú kam̱aná yo.̱ Ch'aṯseé ko̱ ku̱aṯeñaá
ni ko̱ n'e̱ nganas̱aán too̱n.” 14 B'a̱ bixíún,
tu̱nga najmi yanú ni xi kam̱at'on ndyjunni,̱

tsa ku̱iṉtsu̱ba̱ so. Jun xi nkú joyaha niṉti ̱xa̱
xi kutju ma chji ko̱ kutjuhú ndyjajihiṉsén.

15Tu̱ sa ní b'i ̱ tix̱íún: “Tsa mjehe̱ Ntia̱ṉá,
katsjáná nis̱tjín ko̱ chas̱eé̱ ni xi n'eé̱.”
16 Tu̱nga nd'ai̱,̱ nk'a tín'esjo yjonu̱u aj̱ihiṉ
kju̱aṉgak'unnu̱u. Ngatentee̱ xi b'a̱ ts'ín
nk'a b'asje yjoho,̱ kui xi najmi nda ni xi
títs'ín. 17Xi be xi nkú ts'ín ts'ií̱n ni xi nda
ko̱ najmi b'a̱ títs'ín, kui xi títs'ín ngatitsun.

5
B'i ̱ ts'ín tsakúya Santiago̱ ni xi tjeẖeṉ ra̱

xu̱ta̱ nchiṉá xi najmi na̱xu̱ ts'ínko̱ xu̱ta̱ musu̱hu̱
1 Jun xi 'minu̱u xu̱ta̱ nchiṉá, ch'iú̱ ko̱

ch'ií̱bo ngaṯ'aha̱ kju̱aṉim̱a̱ xi niḇanenu̱u.
2 Ja tsatsun kju̱aṉchiṉánu̱u. Ja jehe̱ xubíu̱
najyunnu̱u. 3 Ja katju tsjíán too̱nsinenu̱u
ko̱ too̱ntabanu̱u, ko̱ kui tsjíoṉ xi kju̱aḵúchji
nga ch'on kin'o ko̱ ts'ií̱nkje yjonintenu̱u xi
nkú ts'ín ts'ínkje nd'íu̱ ni xi tjín. Jun xi
tích'atjó kju̱aṉchiṉá nis̱tjin nd'ai̱ ̱ xi nis̱tjin
xi fekuhu.

4 Chas̱e̱ maru̱u. Najmi y'echjíhu̱u xu̱ta̱
musu̱ xi kits'ínxájin jñánu̱u, ko̱ too̱n xi
najmi y'echjíhu̱u tíkjintáya nga tífi kon-
traṉu̱u. Ni xi tíkjintáyaha já musu̱ xi j'áya
ntjeṉu̱u, kui xi ja tsichu nginku̱n Ntia̱ṉá
xi tjíhiṉ nga'yún. 5 Ni xi nkjún tsjo ts'ín
tintsu̱boo̱ ei̱ ̱as̱unntei ̱ko̱ najmi tíb'ech'óhoo̱
yjonu̱u ngayjee̱ ni xi mjenu̱u. Tín'e chánko
yjonu̱u, tu̱nga xi nkú joyahá ni turu̱ jun, xi
tín'e chánka tu̱ xi n'eḵ'iehen. 6B'a̱ tsixíún
nga tjíhiṉ jé xi najmi tjíhiṉ jé ko̱ b'a̱ ts'ín
kin'ek'iehennu. Najmi kam̱aha̱ tsasinko̱
yjoho.̱

B'i ̱ ts'ín tsakúya Santiago̱ xi nkú ts'ín
chúyaha̱á Nda̱ Ntia̱̱ná

7Tu̱nga máha jun, já nts'ena,̱ n'e̱ chúkju̱a̱
sahanu santa nkúhu nga kj'u̱aí̱ ngáha
Nda̱ Ntia̱ṉá. Chas̱e̱ chu̱bay̱ohoo̱ xu̱ta̱ xi
ts'ínxájin jñáha,̱ xi nkú ts'ín kuyáha̱ ntje̱ xi
nda xi tsjá t'anankiu̱. Kuyá k'uk'un santa
nkúhu nga f'ai ts'í xi b'a nis̱tjin chu̱ts'íu̱.
8B'a̱ ta̱ ts'ín jun chúya k'un k'uhu̱un nga ja
ma kj'u̱aí̱hí Nda̱ Ntia̱ṉá ko̱ tjen nga'yúhu̱un
anim̱aṉu̱u, aṯ'aha̱ ja tíbichú tiña kui nis̱tji-
u̱n.

9 Jun já nts'e, najmi tu̱ kju̱as̱ti binchajo-
hoo̱n xinkiu̱, aṯ'aha̱ tsa b'a̱ n'oo̱ chas̱eẖe̱
kju̱aṉu̱u. A̱t'aha̱ xi ku̱as̱eẖe̱ mí nihi xi ts'ín
xu̱ta̱ ja síjñasti aṉkju̱o.̱

10 Jun já nts'ena,̱ chas̱e̱ chu̱bay̱ohoo̱ xi

nkú ts'ín un kikiehe̱ ko̱ xi nkú ts'ín kits'ín
chúkju̱a̱ já profeta̱ xi ngajoho̱ Ntia̱ṉá kinch-
ja.̱ 11 “¡Á b'a̱ nda tjíhin ts'e!̱” B'a̱ 'mihií̱ xi
ts'ín chúkju̱a̱ ni xi mat'ain. Ja kinu'yó xi
nkú ts'ín kits'ín chúkju̱a̱ Job ni xi kamat'ain
ko̱ yo xi nkú kits'ínkoẖo̱ Ntia̱ṉá as̱kahan.
A̱t'aha̱ 'yún tjíhiṉ kju̱aṉim̱aṯak'un Ntia̱ṉá
ko̱ ma nim̱aẖa̱ xu̱ta,̱ kui nga b'a̱ ts'íhin.

B'i ̱ ts'ín tsakúya Santiago̱ xi nkú ma nga
chubaka̱á Ntia̱̱ná

12 Jun já nts'ena,̱ kui ni xu'bi ̱ xi 'yún
tíbankinu̱u. Najmi tu̱ nungijiun ndjio̱j̱mi
ján ni xi ku̱ix̱íún ko̱ ta̱ ndaha t'anankiu̱, ko̱
ta̱ ndaha najmi tu̱ nungijiun tu̱ mí nihí ni xi
tjín. Tsa tíchasjaiyanu̱u, “johoṉ” tix̱íún tsa
b'a̱ tjín, ko̱ “najmi” tix̱íún tsa najmi b'a̱ tjín.
B'a̱ n'oo̱ tu̱ xi najmi ts'ií̱nnijéheṉu̱u Ntia̱ṉá.

13 Tsa tíjñajinnu̱u xi un tíbehe,̱ kanch-
jaḵo̱ Ntia̱ṉá. Tsa tíjña nku xi tsjo tjíhiṉ,
kase tsjoho̱ Ntia̱ṉá. 14 Tsa tíjña nku xi
kjijña un, kanchjaẖa̱ jácháha̱ xu̱ta̱ niṉku̱ tu̱
xi chu̱bantjaihi nga iṉcha ku̱iṉchjaḵo̱ jóo̱
Ntia̱ṉá ko̱ ngajoho̱ Nda̱ Ntia̱ṉá kat'ojnuhu̱
seti.̱ 15 Ko̱ nk'ie nga kuinchjaḵo̱ Ntia̱ṉá
xi s'ejihiṉ, kam̱anda xi kjijña uu̱n ko̱ Nda̱
Ntia̱ṉá kjésíntjeẖeṉ. Ko̱ tsa tjeẖeṉ ngatit-
sun xi kjijña uu̱n, kam̱a ndyjat'aha.̱ 16Kui
nga b'i ̱ngján t'inyaha̱ ru̱u xinkiu̱ ngatitsun
xi tjeṉnu̱u, ko̱ b'i ̱ ngján chu̱baṉtjo xinkiu̱
nga chu̱bako̱ Ntia̱ṉá tu̱ xi kam̱a nkihiṉu̱u.
A̱t'aha̱ nk'ie nga ndjá nchjaḵo̱ Ntia̱ṉá xi
nax̱u̱ nginku̱n Ntia̱ṉá, 'yún tjíhiṉ nga'yún
ni xi nchja.̱

17Nda̱ profeta̱ Elia,̱ ta̱ xu̱ta̱ kama xi nkúhu
ñá. Nk'ie nga kinchjaḵo̱ Ntia̱ṉá ndjá b'a̱
kits'ín. Kui chu̱bo̱ tsanki nga najmi tu̱ k'u̱a̱
ts'í, ko̱ najmi kik'a ts'í as̱un t'anankiu̱ jan
nú masen. 18 A̱skahan ta̱ kinchjaḵo̱ ngáha
Ntia̱ṉá, ko̱ kik'a ts'í ko̱ kama chá ngáha ni
as̱un t'anankiu̱.

19 Jun já nts'ena,̱ tsa tjín aj̱innu̱u xi ngju̱ai̱ ̱
t'axíhiṉ ni xi nax̱u̱ tjín ko̱ tsa as̱'ai̱ tjín
xi ts'ií̱n nga kui nda̱ xu'bo̱ k'oó̱yak'un
ngáha ni xi nax̱u̱ tjíu̱n, 20 tsa b'a̱ kam̱a,
katumankjinnu̱u nga tu̱ yáhá ni xi ts'ií̱n
nga k'u̱éjña ngáha nku xu̱taṉgatitsun niy̱á
ch'onk'uhu̱n, kui xi tíb'asjejihiṉ ngabayoo̱
ko̱ títs'ín nga nkjin ngatitsun n'eṉdyjat'a.

Xu̱ju̱n xi tjun kits'ínntu nda̱
postru̱ Pedro̱

B'i ̱ ts'ín kikjaniñaha̱ Pedro̱ xu̱ta̱ niṉku̱
1 An Pedro,̱ an nda̱ postru̱hu̱ Jesucristo̱

títs'inkjínu̱u xu̱ju̱iṉ jun xi j'ájinnu̱u Ntia̱ṉá.
Jun xi kindzjoyo aṉte Ponto̱ nga tinimasún,
ko̱ aṉte Galacia̱̱ ya, aṉte Capadocia̱,̱ aṉte
Asia̱̱ ko̱ aṉte Bitinia̱.̱ 2Kikie títjunnu̱u Ntia̱̱
Na'̱miná, kui nga j'ájihiṉnu̱u ko̱ Espiriṯu̱hu̱
kits'ín jenu̱u, tu̱ xi ku̱iṉú'yá'éheṉ ru̱u Jesu-
cristo̱ ko̱ tu̱ xi tu̱ ngaṯ'aha̱ jníhi ̱ Jesucristo̱
kju̱áts'eẖeṉu̱u Ntia̱ṉá.

Kas'e ṉkjúnnu̱u kju̱aṉda ko̱ kju̱aj̱yu.
B'i ̱ts'ín tsakúya Pedro̱ ni xi ñá tjeẖeṉná nga

ku̱ic̱hú nis̱tjin xi fekuu̱
3Kan'etsjoho̱ Ntia̱ṉá xi Ntia̱ẖa̱ ko̱ Na'̱mihi ̱

Nda̱ Ntia̱ṉá Jesucristo.̱ Ngaṯ'aha̱ kju̱aṉim̱a-̱
tak'un chánkaha̱ kits'íntsin tseṯse̱ ngáhaná
nk'ie nga kits'ínkj'áíya ngáha̱ ra̱ Jesucristo̱
aj̱ihiṉ xu̱taḵ'ieṉ. Kui nga tíchuyáhaná
nga ku̱iṉtsu̱ba̱ tík'aán ko̱ ñá 4 ko̱ nga
n'eḵjáíhií̱n ni xi tsjáná, ni xi najmi maha̱
batsun ko̱ najmi ma chu̱ntí ko̱ najmi maha̱
'meya, ni xi tjítjoho̱ ndjio̱j̱mi ján ngan-
danu̱u. 5Nga'yúhu̱n Ntia̱ṉá tíkunkoẖoṉu̱u
tu̱ ngaṯ'aha̱ nga s'ejinnu̱u. A̱t'aha̱ tjíndaha̱
yjoho̱ Ntia̱ṉá nga ku̱aḵúchji xi nkú ts'ín
ts'ií̱nk'anki xu̱ta̱ xi ts'e̱ nis̱tjin xi fekuu̱.

6 Kui kju̱aẖa nga kitsejíhiṉnu̱u kju̱aṯsjo,
ndaha tsa chuba nis̱tjin tjíhin nga n'e̱ nibá-
nenu̱u nkjin tíkjá ni xi ku̱iṯjájiun. 7Kui xi
ku̱aḵúchji yáha jun nga kju̱axi.̱ A̱t'aha̱ nga
s'ejinnu̱u, kui xi 'yún chjí saha̱ ra̱ nga too̱n-
sinee.̱ Ndaha tsa maha̱ batsun too̱nsinee,̱
tu̱nga chasehé ra̱ tu̱ xi s'ejña chjihi tsa kui
kju̱axi.̱ Ko̱ nk'ie nga s'ej̱ña chji xi nkú ts'ín
s'ejin kju̱axiṉu̱u, nda ts'ín chu̱bayanénu̱u
ko̱ saḵúnu̱u kju̱ac̱hánka ko̱ nda k'úínnu̱u
nis̱tjin nga kj'u̱aí̱kúchji yjoho̱ Jesucristo.̱

8 Tjonu̱u Jesucristo,̱ ndaha tsa najmi yo
nkú tjín. Ko̱ ndaha tsa najmi tíyo nd'ai̱,̱
tu̱nga s'ejihínnu̱u ko̱ tjínnu̱u kju̱aṯsjo xi
tjíhiṉ kju̱ac̱hánka, xi najmi yaá xi nkú
ts'ín bixíyaá. 9 Tjínnu̱u kui nii ̱ aṯ'aha̱
tísakúnu̱u nga tín'ek'ankinu̱u, kui xi nibáha̱
ra̱ ngaṯ'aha̱ nga s'ejinnu̱u.

10 Já profeta̱ xi kis'e nis̱tjin nk'ie, xi kit-
súya títjun kju̱aṉda xi saḵúnu̱u, kui xi

kits'ínnkjink'un nga kam̱a chu̱bay̱aha̱ xi
nkú ts'ín k'u̱aṉkihi xu̱ta,̱ aṯ'aha̱ mjehe̱ sku̱e̱
kui nii.̱ 11Kamamjehe̱ nga iṉcha sku̱e̱ yá xu̱-
taẖa ko̱mí nis̱tjihin xi y'éjña chji Espiriṯu̱hu̱
Cristo̱ xi y'ejñajihiṉ já profeta̱ nga kitsúya
títjuhu̱n kju̱a'̱un xi tjíhin nga sku̱e̱ Cristo̱
ko̱ nga as̱kahan s'e̱ kju̱ac̱hánka. 12 Tu̱nga
Ntia̱ṉáhá tsakúchjihi ̱ já profeta̱ xu'bo̱ nga
ni xi tíiṉcha tsuya najmi kui kam̱ats'e,̱ nga
ní ngandanu̱u b'a̱ kitsúhu. Kui niu̱ xi ta̱
kitsúyanu̱u já xi y'énij̱mínu̱u én nda tsuhu̱
Jesucristo.̱ Nga'yúhu̱n Espiriṯu̱ xi kin'e
nibáha ndjio̱j̱mi ján y'énij̱míhiṉu̱u. Ko̱ ta̱
ntítsjee̱ mje ṉkjúhu̱n nga sku̱e̱ nkú tjíhiṉ ra̱
ni xu'bi.̱

B'i ̱ ts'ín tsakúya Pedro̱ nga tiṉtsu̱ba̱ ndaá
a̱t'aha̱ Ntia̱̱ná ja ts'eṉá

13 Kui b'a̱ maha, chas̱e̱ sisihiṉ ru̱u xi
nkú n'oo̱. Nda n'eṉkjíntak'un ko̱ chúya
k'unk'uhu̱un kju̱aṉda xi kj'u̱aí̱tsjánu̱u Jesu-
cristo̱ nis̱tjin nga ku̱aḵúchji yjoho.̱ 14 B'a̱
n'oo̱ xi nkú ts'ín ntí xi nt'é'én. Najmi
ta̱ n'ehenu xi nkú ts'ín kinchja̱ anim̱aṉu̱u
nis̱tjin nk'ie, nk'ie nga najmi kjee̱ yoNtia̱ṉá.
15Tsje katumo nginku̱n Ntia̱ṉá, xi nkú ts'ín
tsje xi j'ájinnu̱u. 16A̱t'aha̱ b'i ̱ts'ín tjít'a éheṉ
Ntia̱ṉá: “Tsje katumo, aṯ'aha̱ tsjená.”

17Xihi ̱ “Na'̱mihí” bixíhu̱un xi ngúsuhún
basehe̱ tsa nda ko̱ tsa najmi nda ni xi
ts'ín nga nkúnkú xu̱ta,̱ kui nga kas'enu̱u
kju̱aḇinkjuhu̱n xi nkú ts'ín kuankínkoo̱
yjonu̱u nk'ie nga tiṉimasún so ei̱ ̱ as̱un-
ntei.̱ 18Yo nga kis'echjíntjainu̱u tu̱ xi kam̱a
ndaí̱hiṉu̱u nga chu̱ba̱ tintsu̱baṉú. B'a̱ ts'ín
tintsu̱boo̱ nk'ie aṯ'aha̱ kui nihi xi y'éjñanu̱u
ntje̱ chánu̱u. Najmi too̱nsine ko̱ tsa
too̱ntaba kin'echjén nga kis'echjíntjainu̱u,
ni xi maha̱ batsun. 19 Jníhi ̱ ní Cristo̱
kin'echjén, kui xi 'yún chjí. Xi nkúhu nku
chu̱tsaṉka̱ kama Cristo,̱ chu̱tsaṉka̱ xi najmi
chumi nihi xi k'uhu̱n ko̱ xi najmi uhu̱n.

20 Kintehe̱ ni nga kamanda as̱unntee̱
kis'enda títjun ni xi ts'ií̱n Cristo,̱ ko̱ nis̱tjin
feku xi kich'aá nd'ai̱ ̱ j'aikúchji yjoho̱ ngan-
danu̱u. 21 Ngaṯ'aha̱ Cristo̱ s'ejihiṉnu̱u
Ntia̱ṉá, kui xi kits'ínkj'áíya ngáha̱ ra̱ Cristo̱
ngabayoo̱ ko̱ kitsjáha̱ kju̱ac̱hánka. Kui nga
tín'e s'ejihinnu ko̱ tíma 'yún tak'uhunnu
Ntia̱ṉá.

22 Nd'ai̱ ̱ ni ̱ nga ja kamaje anim̱aṉu̱u
aṯ'aha̱ kinu'yá'óhoo̱n én xi nax̱u̱ tjín ko̱
nga tu̱ xí ndahá ts'ín tjíyanu̱u nga n'eṯjó

xu̱ta̱ niṉku̱, kui nga ngayjee̱ anim̱aṉu̱u
n'eṯjóhonu xinkiu̱. 23 A̱t'aha̱ ja kitsin tseṯse̱
ngáhanu. Najmi kitsiun xi nkú ts'ín tsin xu̱-
ta̱ xi maha̱ 'me. Éheṉ ní Ntia̱ṉá kits'íntsin
tseṯse̱ ngáhaṉu̱u. Kui xi fi ndju. Najmi
kam̱aha̱ kfe.̱

24 A̱t'aha̱ b'i ̱ts'ín tjít'a xu̱ju̱n éheṉ Ntia̱ṉá:
Ngayjee̱ xu̱ta,̱ xi nkú joyaha jñá xi tjín.
Ko̱ ngayjee̱ kju̱ac̱hánkaha̱ xu̱ta,̱
xi nkú joyaha naxúhu̱ jñóo.̱
Xi jñóo̱ ko̱ jne naxúu̱,
25 tu̱nga éheṉ Ntia̱ṉá santaha tu̱ nkjéhé ni

ngju̱ai̱ ̱ndju.
Kui éeṉ, kui én nda tsu xi ja kis'enij̱mí
aj̱innu̱u.

2
1 Kui b'a̱ maha, n'e̱ t'axíhinnu ngayje

kju̱ac̱h'onk'un, ngayje ni tsank'á, kju̱aj̱o-
hoṉkjin, kju̱ax̱intak'un ko̱ ngayje tíkjá
kju̱ac̱hubatit'ain. 2 Katumo xi nkú joyaha
ntínta xi mje ṉkjúhu̱n ntáchiki. B'a̱ ts'ín
katuma mjenu̱u én xi ndoo.̱ Kui xi tsjá
nga'yúhu̱n kju̱aṉkjintak'unnu̱u, tu̱ xi b'a̱
ts'ín saá̱hanu santaha nkúhu nga kju̱áts'e̱
sínnu̱u Ntia̱ṉá. 3Xihi ̱ jahá kichjut'o ngan-
daha̱ Nda̱ Ntia̱ṉá.

B'i ̱ ts'ín tsakúya Pedro̱ nga nku ndio̱̱ k'aku̱
kits'ín ma Jesucristo̱ nga y'éjña chu̱ba̱ya

4Nibák'un tiñohoo̱ Nda̱ Ntia̱ṉá, kui xi nkú
joyaha nku ndjio̱̱ xi tíjña tík'un. Kikjaníya
xu̱ta̱ ndjio̱̱ xu'bo,̱ tu̱nga Ntia̱ṉáhá j'ájin nd-
jio̱̱ ko̱ nginku̱n Ntia̱ṉá 'yún chjíhi ̱ ra.̱ 5 Jun
xi nkú joyaha ndjio̱̱ xi tjíntu tík'un, xi
kin'endakoẖo nku niṉku̱ xi najmi as̱unntee̱
y'aha̱ ra.̱ Kin'e manu̱u já na'̱mi jehe̱ Ntia̱ṉá
xi tsjáha̱ chje̱ Jesucristo,̱ chje̱ xi nk'a ján
tjeẖeṉ ra.̱ A̱ Ntia̱ṉáhá tí'boẖo̱ kui chje̱ nga
b'a̱ tín'o, kui chje̱ xi sasíhiṉ Ntia̱ṉá.

6 A̱t'aha̱ b'i ̱ ts'ín tjít'a xu̱ju̱n éheṉ Ntia̱ṉá:
An k'uejñá nanki Sion nku ndjio̱̱ k'aku̱,
xi j'ajián ko̱ xi 'yún chjí.
Ndahac̱hí najmi saḵúhu̱ kju̱as̱uba
xu̱ta̱ xi s'ej̱ihiṉ ndjio̱.̱
7 Ngaṯ'a ts'aj̱un xi s'ejinnu̱u Nda̱ Ntia̱ṉá,
chjíhi ̱ ra̱ kui ndjio̱.̱ Tu̱nga xi najmi s'ejihiṉ,
bitjusun má nga b'i ̱ ts'ín tjít'a xu̱ju̱n éheṉ
Ntia̱ṉá:
Ndjio̱̱ xi kikjaníya já chjiṉex̱jóo,̱
kui xi ja j'ai ma ndjio̱̱ k'aku̱.
8Ko̱ b'i ̱ ta̱ títsu ya:
Tsichu ma nku ndjio̱̱ xi ts'ín saténki xu̱ta,̱
nku nax̱i ̱ xi ts'ínxuntuhu̱.

Saténki xu̱ta̱ xu'bo̱ ngaṯ'aha̱ éeṉ, aṯ'aha̱
najmi nt'é'éheṉ éeṉ. B'a̱ maha̱ xu̱ta̱ xu'bo̱
aṯ'aha̱ ja b'a̱ ts'ín tíjña nga b'a̱ kam̱aha.̱

9 Tu̱nga máha jun, jun xi xu̱ta̱ xi
kichj'ajin, jun já na'̱mi xi ts'ínxát'aha̱ xi
batéxumaha̱ nk'a ján, tsjenú jun xi xu̱ta̱
nax̱iṉantáha̱ Ntia̱ṉá, xu̱ta̱ xi ja tsichu
ma ts'e̱ Ntia̱ṉá. B'a̱ kin'e manu̱u tu̱
xi ku̱ix̱ínyahanu xi nkú ts'ín chánka xi
j'ájinnu̱u. A̱t'aha̱ Ntia̱ṉá j'ájinnu̱u nga
ku̱iṯjujiun má jyuu̱n ko̱ nga ku̱iṯjás'eṉjiun
mánga ts'ín ndzjen kju̱ac̱hánkaha.̱ 10Nis̱tjin
nk'ie, najmi xu̱ta̱ nax̱iṉantá kik'innu̱u,
tu̱nga nd'ai̱ ̱ ja tsichumo xu̱ta̱ nax̱iṉantáha̱
Ntia̱ṉá. Ko̱ nis̱tjin nk'ie najmi kichase
nim̱aṉu̱u, tu̱nga nd'ai̱ ̱ ja tíchase nim̱aṉu̱u.

B'i ̱ts'ín tsakúyaPedro̱ xi nkú ts'ín tjíhin nga
kuankíka̱á yjoná a̱jihiṉ xu̱ta̱ xi tjín a̱sunntei ̱

11 Tjona jun, já nts'e. Tíbankinu̱u nga
t'ech'óhoo̱ yjonu̱u xi nkú ts'ín mjehe̱ ani-̱
maṉu̱u. A̱t'aha̱ kui nii,̱ kui xi tífi kontraṉu̱u.
Yo nga xin nankinu̱u ko̱ tu̱ tínimasúnnú ei̱ ̱
as̱unntei.̱ 12Tu̱ nku kixiẖí tankínkoo̱ yjonu̱u
aj̱ihiṉ xu̱ta̱ xi najmi be Ntia̱ṉá. B'a̱ n'oo̱
ndaha tsa b'a̱ iṉcha ku̱iṯsu̱ nga najmi nda
tín'o. Tu̱nga iṉcha sku̱eẖé ni nda xi n'oo̱
ko̱ ts'ií̱ntsjoho̱ Ntia̱ṉá nis̱tjin nga ku̱aṉki
kuenta.̱

13Ngaṯ'aha̱ nga Nda̱ Ntia̱ṉá ts'eṉu̱u, kui
nga chaṉkjúhunnu ngayjee̱ já xi tjíhiṉ xá
ei̱ ̱ as̱unntei.̱ B'a̱ n'oo̱ nginku̱n nda̱ títjun
k'aku̱ Roma̱ 14ko̱ b'a̱ n'oo̱ nginku̱n já k'aku̱
xi b'éxá nda̱ títjun k'aku̱ nga ts'ínnijéhe̱ xi
ch'on ts'ín ko̱ nga kjaṉínk'a xi nda ts'ín.
15 A̱t'aha̱ mjehe̱ Ntia̱ṉá nga n'oo̱ ni xi nda.
B'a̱ ts'ín k'úéchjahanu ts'a xu̱ta̱ xi najmi be
Ntia̱ṉá ko̱ najmi mankjihiṉ ni xi ts'e.̱

16Ndaí̱nu̱u yjonu̱u nginku̱n Ntia̱ṉá, tu̱nga
najmi tu̱ n'echjénnú kju̱aṉdaí̱nu̱u tsa
k'u̱ai̱ṉtohoo̱ yjonu̱u nga n'oo̱ ni xi najmi
nda. Tu̱ sa ní tiṉtsu̱boo̱ xi nkú ts'ín b'entu
xu̱ta̱ xi ts'ínxát'aha̱ Ntia̱ṉá. 17 Chaṉkjún
ngayjee̱ xu̱ta.̱ N'eṯjó xi ta̱ Ntíhi ̱ Ntia̱ṉá.
Chaṉkjún Ntia̱ṉá. Nu̱ú'yá'óhoo̱n nda̱ títjun
k'aku̱ Roma.̱

B'i ̱ ts'ín títsuya Pedro̱ ni xi tjíhin nga ts'ií̱n
xu̱ta̱ musu̱ xi kich'atse

18 Jun xu̱ta̱ musu̱ xi kich'atsenu̱u,
chaṉkjún já ntia̱ṉu̱u ko̱ nu̱ú'yá'óhoo̱n,
najmi tu̱ suba xi nda tjíyaha̱ ko̱ xi ma
nim̱aẖa̱ jun xi b'a̱ n'eḵoo̱. B'a̱ ní ta̱ n'eḵoo̱
xi kjan ts'ínkoṉu̱u. 19 A̱t'aha̱ nda nginku̱n

Ntia̱ṉá nga ts'ií̱n chúkju̱a̱ jámu̱su̱ kju̱a'̱un xi
tíf'ajin, ndaha tsa najmi tjíhin nga kj'u̱aj̱in
niu̱ kai, tu̱nga ts'ín chúkju̱aẖá aṯ'aha̱ ja
kitsjáha̱ yjoho̱ Ntia̱ṉá. 20 Tu̱nga tsa ch'on
tín'o ko̱ tsa as̱'ai̱ títs'ín'unnu̱u já ntia̱ṉu̱u ko̱
tín'echjúkju̱o, ¿mí ni chánkaha xi tín'o ma?
Tu̱nga tsa nda tín'o ko̱ as̱'ai̱ tín'e chúkju̱o
kju̱a'̱un xi tíbitjajíún, kuihí ni xu'bi ̱ xi nda
nginku̱n Ntia̱ṉá.

21 J'ájinnu̱u Ntia̱ṉá nga n'oo̱ ni xi nda
ko̱ nga n'e̱ chúkju̱o ni xi tu̱ kju̱aṉdahá
ku̱iṯjájiun, xi nkú ta̱ kits'ín Cristo̱ nga un
kikiehe̱ ngandanu̱u. Y'éjña chu̱bay̱anu̱u, tu̱
xi b'a̱ ta̱ n'eẖenu. 22Najmi kits'ín ngatitsun
ko̱ najmi kik'anac̱ha.̱ 23 Nk'ie nga ch'on
kik'ihiṉ, najmi ch'on ts'ín kits'ínk'óya.
Nk'ie nga un kikiehe,̱ najmi b'a̱ kitsú nga
k'u̱as̱je chjí ni xi tín'ehe.̱ Tu̱ sa ní ay̱a ntsja
Ntia̱ṉá y'éjñaya yjoho,̱ aṯ'aha̱ kui xi kixi ̱
ts'ín kju̱a.̱

24 Kui kikjin kik'anji ngatitsunná nga
kis'et'a kruu̱. B'a̱ kits'ín tu̱ xi ku̱ay̱áha̱ raá̱
ngatitsuu̱n ko̱ nax̱u̱ n'eé̱ nga ku̱iṉtsu̱baá̱.
Ko̱ tu̱ ngaṯ'aha̱ nga kin'e'uhu̱n Cristo,̱ kui
nga kin'enkihiṉu̱u. 25 Nis̱tjin nk'ie xi nkú
joyaha chu̱tsaṉka̱ xi ngji t'axín kamo, tu̱nga
nd'ai̱ ̱ ja kik'óyak'un ngáhanu Nda̱ bastuu̱,
kui xi kunnu̱u.

3
B'i ̱ ts'ín títsuya Pedro̱ xi nkú ts'ín tjíhin nga

k'úéntuko̱ xinkjín xu̱ta̱
1Ko̱ jun xi tí'minu̱u jminchjín, chaṉkjún

x'iṉnu̱u. B'a̱ ts'ín ni xi n'eẖenu ts'ií̱hin
nga s'ej̱ihiṉ Ntia̱ṉá x'iṉnu̱u. Najmi ni xi
chu̱bo ts'ií̱n nga s'ej̱ihiṉ x'iṉnu̱u. 2Sku̱e̱ xi
nkú ts'ín nax̱u̱ tíbankínkoo̱ yjonu̱u ko̱ nga
tíyankjún Ntia̱ṉá.

3Najmi tu̱ tsjo n'ek'íésunk'o yjonu̱u, tsa
nihi xi nkjún ts'ín k'úéndo ntsjaṉu̱u ko̱ tsa
nihi xi nkjún ts'ín ngjúát'o too̱nsine ko̱ tsa
najyun xi 'yún chjí ndyjoo̱. 4Tu̱ sa ní aj̱in
anim̱aṉu̱u kas'e kju̱aṯsjotjín xi najmi maha̱
feya, kui xi tsuhu̱ ra̱ nga nda kas'eyanu̱u ko̱
najmi stinta. Kui ni xu'bi ̱ xi 'yún chjíhi ̱ ra̱
nginku̱n Ntia̱ṉá.

5 Nis̱tjin nk'ie b'a̱ ts'ín y'énda yjoho̱
jminchjín je xi kis'e. Kui xi kama 'yún
tak'un Ntia̱ṉá ko̱ iṉcha kikienkjún x'iẖiṉ.
6Xi nkúhu Sara,̱ kui xi kint'é'éheṉ Abraham
ko̱ “Chá Ntia̱ṉa”̱ kitsúhu̱. Tsa ni xi nda

n'eẖenu ko̱ najmi ku̱iṉkjún ni xi kam̱at'on,
jun xi ntíhi ̱ Sara̱ b'a.̱

7Ko̱ jun xi tí'minu̱u jáx'iṉ, n'eṉkjínk'un
sisiun xi nkú ts'ín ku̱iṉtsu̱baḵoo̱ chju̱ún-
nu̱u. Chaṉkjún aṯ'aha̱ najmi ndjá tjíya-
ha̱ xi nkúhu jun, ko̱ aṯ'aha̱ jun ko̱ kui ta̱
ñja n'eḵjáínkoẖoo̱ kju̱aṉdaha̱ Ntia̱ṉá nga
ku̱iṉtsu̱ba̱ tík'un. B'a̱ ts'ín tiṉtsu̱baḵoo̱ tu̱
xi najmi chumi nihi xi k'u̱échjaha̱ ra̱ nga
chu̱bakoo̱ Ntia̱ṉá.

B'i ̱ts'ín tsakúyaPedro̱ xi nkú ts'ín tjíhin nga
ku̱iṉtsu̱ba̱á

8Ko̱ ni xi fekuhu, nda ts'ín tiṉtsu̱baḵoo̱
xinkiu̱. B'i ̱ ngján chas̱e̱ nim̱oẖoo̱ ko̱ n'eṯjó
xinkiu̱ aṯ'aha̱ nts'omahanu. N'e'̱yún tak'un
xinkiu̱ ko̱ nim̱aḵju̱a̱ katumo. 9 Najmi tu̱
n'es'echjíú tsa ch'on tín'enu̱u ko̱ najmi tu̱
én ch'on tsu n'ek'óyo tsa ch'on tí'minu̱u.
Tu̱ sa ní chu̱bantjó nginku̱n Ntia̱ṉá xi nkú
títs'ínnu̱u, aṯ'aha̱ tu̱ xi nda ts'ií̱nkoẖonu
Ntia̱ṉá, kui nga kichj'ajihiṉnu̱u.

10 A̱t'aha̱ b'i ̱ títsu xu̱ju̱n éheṉ Ntia̱ṉá:
Xi mjehe̱ ts'ií̱ntjo nis̱tjin xi y'a,
ko̱ mjehe̱ nga tsjo ts'ín kj'u̱aẖa̱ nis̱tjin,
kui xi kat'éch'oho̱ njai̱ ̱ én ch'on tsu,
ko̱ najmi tu̱ katitju ts'a én tsank'á.
11Kats'ín t'axíhiṉ yjoho̱ kju̱ac̱h'onk'uu̱n,
ko̱ kats'ín ni xi nda.
Katangisjai kju̱aj̱yu ko̱ kat'ejñajin.
12 A̱t'aha̱ Ntia̱ṉá basehe̱ xu̱ta̱ xi nax̱u̱ ts'ín,
ko̱ nda basínñjuhu̱ ni xi 'mihi ̱nga chubako,̱
tu̱nga fi kontraẖá ra̱ xi ch'on ts'ín.

B'i ̱ ts'ín tsakúya Pedro̱ xi nkú ts'ín s'ey̱aná
tsa kju̱a̱nim̱a̱ ku̱iṯjájián

13¿Yá xi ch'on ts'ií̱nnu̱u tsa ngayjehe k'un
n'oo̱ ni xi nda? 14 ¡Á b'a̱ nda tjíhin ts'aj̱un
tsa nk'ie nga tín'o ni xi nax̱u̱ tjín tíbitjajíún
kju̱aṉim̱a!̱ Najmi tu̱ binkjun xu̱ta̱ ko̱ najmi
tu̱ nkjún manu̱u. 15Tu̱ sa ní chaṉkjún Cristo̱
aj̱in anim̱aṉu̱u, aṯ'aha̱ kui xi Nda̱ Ntia̱ṉu̱u
maha. Ko̱ tiṉtsu̱ba̱ ndo nga kam̱anu̱u
k'úínyohoo̱ xi ngju̱ásjaiyanu̱u ngaṯ'a ts'e̱
kju̱aṉda xi tíchuyóhoo̱.

16 Tu̱nga nim̱aḵju̱aẖá n'es̱jo yjonu̱u ko̱
chaṉkjún jóo̱ nga b'a̱ n'oo̱. Najmi tu̱ chumi
ni chu̱ba̱ n'ek'anjiu yjonu̱u, tu̱ xi nk'ie nga
chu̱bayanéheṉu̱u kju̱as̱uba kasakúhu̱ ra̱ xi
tínchjaṯit'ainnu̱ungaṯ'aha̱ xi nkú ts'ín nax̱u̱
tíbankínkoo̱ yjonu̱u nga yjankiu Cristo.̱
17Tsa ni xi kju̱aṉim̱a̱ tíbitjajíhinnu, b'a̱ ka-
tuma tsa Ntia̱ṉá b'a̱ ts'ín mjehe.̱ Tu̱nga



1 P. 3:18 288 1 P. 4:16
ngaṯ'aha̱ ní nga nda tín'o b'a̱ katumanu̱u,
najmi ngaṯ'aha̱ nga ch'on tín'o.

18A̱t'aha̱ kui nihi xi ta̱ j'ajin Cristo.̱ Nkuhú
niy̱á k'ien tu̱ xi kits'ínndyjajnuhu ngatit-
suhu̱n xu̱ta.̱ Xi nax̱u̱ nginku̱n Ntia̱ṉá un
kikiehe̱ ngandaha̱ xi najmi nax̱u̱ nginku̱n
Ntia̱ṉá. B'a̱ kamaha̱ tu̱ xi ngjikoẖoná
nginku̱n Ntia̱ṉá. Kui xi ngaṯ'a ts'e̱ yjon-
intehe̱ kin'ek'ien tu̱nga ngaṯ'a ts'eẖé es-
piriṯu̱hu̱ kin'ekj'áíyaha.̱ 19 Ko̱ espiriṯu̱
nk'ie nga ngjik'íénij̱míhi ̱ xi ja k'ien xi
kjintuyá'yún, 20 xi najmi kint'é'én nis̱tjin
nga y'ejña Noe nk'ie, kui nis̱tjiu̱n nga
tsakúchji kju̱aṯsentaha̱ Ntia̱ṉá nga kikuyá
tsa ngju̱ai̱ḵj'áha̱ ra̱ anim̱aẖa̱ xu̱ta̱ nk'ie nga
títs'ínnda tsutsu chánkoo̱ Noe. Jin mahá
xu̱ta̱ xi kits'ínk'ankihi ̱ntóo̱ nk'ie nga iṉcha
jas'en tsutsu chánkoo.̱

21 Ntóo̱ y'éjña chji títjun xi nkú ts'ín
kits'ínk'ankinu̱u ntánijuo̱ nk'ie nga
saténtáá. Tu̱nga nk'ie nga saténtáná,
n'ek'ankiná aṯ'aha̱ j'áíyaha̱ Jesucristo̱
ngabayoo.̱ Najmi saténtáá tsa tu̱ xi
chjuxíhin kju̱ac̱hu̱ntíhi ̱ yjonintená. B'a̱
ní n'ená tu̱ xi tíbinchisjáíhiná nga je
s'ey̱ahaná nginku̱n Ntia̱ṉá. 22 Ngjinji
Jesucristo̱ nk'a ján ko̱ tíjñat'aha̱ Ntia̱ṉá.
Nt'é'éheṉ ntítsjee,̱ xi tjín yaha̱ xá ko̱ xi
batéxuma.

4
B'i ̱ ts'ín títsuya Pedro̱ ni xi k'úéch'oo̱hó

yjoná
1Tu̱ ngaṯ'aha̱ nga un kikiehe̱ Cristo̱ nga

kik'a yjoninnte, kui nga tjeheṉ ru̱u yjonu̱u
nga ta̱ kui niu̱ xi kj'u̱aj̱in. A̱t'aha̱ xu̱ta̱ xi ja
j'ajin kju̱aṉim̱a,̱ kui xi ja y'éjña ngatitsuu̱n.
2B'a̱ iṉcha kits'ín tu̱ xi nis̱tjin xi k'u̱a̱ saha
najmi ta̱ k'úéntuhu xi nkú ts'ín nchjaẖa̱
anim̱aẖa.̱ K'úéntu ní xi nkú ts'ín mjehe̱
Ntia̱ṉá. 3 Ja j'a xi nkú n'e tintsu̱boo̱ nis̱tjin
nk'ie, nk'ie nga kin'o ni xi tsjoho̱ xu̱ta̱ xi
najmi be Ntia̱ṉá, ko̱ kik'ai̱ṉtohoo̱ yjonu̱u
nga kin'o tu̱ mí nihí ni, ko̱ kin'o ni xi nch-
jaẖa̱ anim̱aṉu̱u, ko̱ kama ch'iu̱, ko̱ kik'oẖoo̱
kju̱aṯsjo anim̱aṉu̱u, ko̱ tu̱ nku kju̱aṯsjohó
kama mjenu̱u, ko̱ kiyankjún ntia̱̱ ch'onk'un
xi ts'ínnda xu̱ta.̱

4Xu̱ta̱ xu'bo̱ najmi mankjihiṉ á najmi ta̱
n'ekoẖonu ni ch'onk'un xi tu̱ ni xí jahá
kits'ínkjas'eheṉ yjoho.̱ Kui nga nd'ai̱ ̱ ch'on
ts'ín nchjay̱aneheṉu̱u. 5Tu̱nga tjíhín ni nga

ts'ií̱nkjas'en kuenta̱ nginku̱n Ntia̱ṉá. Kui
xi ja tjíndaha̱ yjoho̱ nga ku̱as̱eẖe̱ mí nihi
xi kits'ín nga nkúnkú xi tjíntu tík'uu̱n ko̱
xi ja k'ieṉ. 6Kui kju̱aẖa nga ta̱ kis'enij̱míhi ̱
ra̱ xi ja k'ieṉ én nda tsuhu̱ Ntia̱ṉá, tu̱ xi
k'úéntu tík'uhun espiṟiṯu̱hu̱ xi nkú ts'ín
mjehe̱Ntia̱ṉá, ndaha tsa ja kichasehe̱ xi nkú
ts'ín y'entu as̱unntee.̱

B'i ̱ ts'ín tsakúya Pedro̱ nga nda n'ex̱áka̱á ni
xi kitsjáná Ntia̱̱ná

7 Ja tíbichú tiña nis̱tjin nga n'eḵje ngay-
jee̱ ni xi tjín. Kui nga chas̱e̱ sinsihiṉ
ru̱u ni xi n'oo̱ ko̱ najmi tu̱ n'ekj'áíyo nga
chu̱bakoo̱ Ntia̱ṉá. 8 'Yún mjena nga n'eṯjó
xinkiu̱, aṯ'aha̱ kju̱aṯjoo̱ nkjin ṉkjún ngatit-
sun ts'ínndyjajnu. 9 N'eḵjóhoo̱n xinkiu̱
ni'yanu̱u ko̱ tsjo kat'enu̱u nga b'a̱ n'oo̱.

10 Xi nkú nga ts'ín xki ̱ kju̱aṉda xi
kin'ekjóhoo̱n nga nkúnkú, b'a̱ ts'ín n'e̱
chjónjihii̱n xinkiu̱ kui niu̱. Ngandaha̱
xinkiu̱̱ katumachjén kju̱aṉdoo,̱ aṯ'aha̱ tjíhin
nga nda n'e̱ chjón nga nkúnkú kju̱aṉdaha̱
Ntia̱ṉá xi kin'ekjas'ennu̱u. 11 Tsa tjín
xi ku̱iṉchja,̱ én xi títsjáha̱ Ntia̱ṉá kui
xi kanchja.̱ Tsa tjín xi ku̱as̱iṉko̱ xu̱ta,̱
katasinko̱ xi nkú ts'ín tíjña nga'yún xi
títsjáha̱ Ntia̱ṉá. B'a̱ ts'ín aj̱ihiṉ ngayjee̱
ni xi n'oo̱ saḵúhu̱ ra̱ kju̱ac̱hánka Ntia̱ṉá.
B'a̱ kam̱a aṯ'aha̱ Jesucristo̱ yjankiu. Kui xi
kas'ehe̱ kju̱ac̱hánka ko̱ nga'yún santaha tu̱
nkjéhé ni. B'a̱ katuma.

B'i ̱ ts'ín tsakúya Pedro̱ xi nkú ts'ín ndjá
ku̱iṉchajián ni xi ts'e̱ Ntia̱̱ná

12 Tjona jun, já nts'e. Najmi tu̱ ka-
tuma nkjúnnu̱u ni xi tímat'on nga ndjá
tíchjut'ayák'unnu̱u, tsa b'a̱ kamanu̱u tsa ni
xi kj'aí̱ kui nii.̱ 13Tu̱ sa ní tsjo kat'enu̱u nga
tísakút'anu̱u kju̱a'̱un, kju̱a'̱un xi ta̱ j'ajin
Cristo,̱ tu̱ xi 'yún tse katumaha kju̱aṯsjonu̱u
nis̱tjin nga kam̱a chji kju̱ac̱hánkaha̱ Cristo.̱
14Tsa ch'on tí'minu̱u aṯ'aha̱ Cristo̱ yjankiu,
¡á b'a̱ nda tjíhin ts'aj̱un! A̱t'aha̱ Espiri-̱
tu̱hu̱ Ntia̱ṉá tíjñajinnu̱u, Espiriṯu̱ xi tjíhiṉ
kju̱ac̱hánka. 15Tjín xi un behe̱ aṯ'aha̱ anim̱a̱
ts'ínk'ien, ko̱ tsa ndyjé ts'ín, ko̱ tsa ch'on
ts'ín, ko̱ tsa chu̱ba̱ tsungijihín yjoho̱ kju̱a̱ xi
tjíhiṉ kj'aí̱ xu̱taẖa, tu̱nga najmi b'aẖá ka-
tuma aj̱innuu. 16Tu̱nga tsa tjín xi un tíbehe̱
aṯ'aha̱ Cristo̱ kits'ínkjas'eheṉ yjoho,̱ najmi
tu̱ katuma subaha.̱ Tu̱ sa ní kats'íntsjoho̱
Ntia̱ṉá aṯ'aha̱ Cristo̱ tjeṉki.



1 P. 4:17 289 1 P. 5:14
17 Ja chu̱ba̱ nga ku̱aṯuts'iẖiṉ ra̱ Ntia̱ṉá nga

ku̱as̱eẖe̱ mí nihi xi ts'ín xu̱ta.̱ Xu̱ta̱ xi ts'e̱
k'u̱aẖa̱ ra.̱ Tsa ñá ku̱aṯuts'iṉkoẖoṉá, ¿nkú
sa ts'ií̱hiṉ xi najmi títs'ínkjáíhiṉ én nda
tsuhu̱ Ntia̱ṉá? 18Tsa 'ni b'anki xi nax̱u̱ ts'ín,
¿yá xi behe̱ nkú k'úé ts'e̱ xi najmi benkjún
Ntia̱ṉá ko̱ xi títs'ín ngatitsun? 19 Kui b'a̱
maha, xi f'ajihin kju̱aṉim̱a̱ nk'ie nga Ntia̱ṉá
títsjánte, kats'ínkjas'en anim̱aẖa̱ ay̱a ntsja
xi kits'ínndaha,̱ kui xi ma 'yún tak'aán, ko̱
tu̱ nkú ndahá kats'ín.

5
B'i ̱ ts'ín títsuya Pedro̱ xi nkú ts'ín cha̱seẖe̱

xu̱ta̱ niṉku̱hu̱ Ntia̱̱ná
1An xi ndac̱há aj̱ihiṉ xu̱ta̱ niṉku̱. Tunkán

kikiekoẖona kju̱aṉim̱aẖa̱ xi j'ajin Cristo̱ ko̱
ta̱ an xi saḵút'ana kju̱ac̱hánka xi s'ej̱ña
chji ndyjun nkini.̱ Tíbankihi ̱ jácháha̱ xu̱ta̱
niṉku̱ xi tjín aj̱innu̱u. 2 Chúhu̱un chu̱t-
saṉkaẖa̱ Ntia̱ṉá xi kin'ekjas'ennu̱u. Cha-̱
soẖoo̱, tu̱nga najmi tu̱ chasehé ru̱u xi
nkúhu tsa kju̱a'̱yún tín'eheṉu̱u. Ngayje níhi
k'un chas̱oẖo̱ xi nkú ts'ín mjehe̱ Ntia̱ṉá. Ko̱
ta̱ ndaha tsa too̱n mjenu̱u, tsa kui kju̱aẖa
nga chas̱eẖeṟu̱u. Chas̱o̱ níhi ̱ aṯ'aha̱ mjenu̱u
nga chas̱oẖo̱ xu̱ta̱ niṉku̱.

3 Najmi tu̱ ndjá n'ekoo̱ xu̱ta̱ xi
kin'ekúnntanu̱u. Tu̱ sa ní t'ejña chu̱bay̱-
ohoo̱ xi nkú iṉcha ts'ií̱n xu̱ta̱ niṉku̱hu̱
Ntia̱ṉá. 4B'a̱ ts'ín nk'ie nga kj'u̱aí̱kúchjihi
yjoho̱ Nda̱ bastu k'aku̱, n'eḵjóhoo̱n chjíhi ̱
kju̱ac̱hánka xi najmi maha̱ fe.

B'i ̱ ts'ín títsuya Pedro̱ mí nihi xi cha̱seé̱he̱
nga ku̱iṉtsu̱ba̱á

5Ko̱ ta̱ jun xi tí'minu̱u já xu̱nkú, tíbank-
inu̱u nga chaṉkjún jácháha̱ xu̱ta̱ niṉku̱.
Ngatento b'i ̱ ngján nim̱aḵju̱a̱ n'es̱jo yjonu̱u
nginku̱n xinkiu̱, aṯ'aha̱ b'i ̱ ts'ín tjít'a:
Ntia̱ṉá fi kontraẖa̱ xi ngak'un,
tu̱nga tsjáhá ra̱ kju̱aṉda xi nim̱aḵju̱a̱ tjín-

tuyáha.̱
6 Kui nga n'e̱ nim̱aḵju̱aẖanu yjonu̱u
kinte nga'yún chánkaha̱ Ntia̱ṉá, tu̱ xi
kui k'u̱as̱jenk'ahaṉu̱u nk'ie nga ku̱ic̱hú
chu̱ba.̱ 7 Ntia̱ṉá n'eḵjas'ohoo̱n ngayjee̱ ni
xi kjintaẖaṉu̱u, aṯ'aha̱ kui xi kjintaẖa̱ ra̱
jun.

8Chas̱e̱ chu̱bay̱ohoo̱ ni xi n'oo̱ ko̱ tiṉtsu̱ba̱
ndo, aṯ'aha̱ ndaṉindoo̱ xi nda̱ kontraṉu̱
maha. Tsú'ba xi nkú joyaha xa xi tíb'éntsji ̱

nga tíbangisjai xu̱ta̱ xi kjiṉe.̱ 9Tankín kon-
troẖoo̱ ko̱ ndjá tiṉchajiun nga s'ejinnu̱u
Ntiaṉá. A̱t'aha̱ yo nga ta̱ kui kju̱a'̱uhun xi
títs'ín chúkju̱a̱ já nts'o xi tjín nga ngúsuhu̱n
as̱unntee.̱

10 Nk'ie nga ja un kabenu̱u chuba
nis̱tjin, Ntia̱ṉá kikjin, kui xi tsjáná ngayje
tíkjá kju̱aṉda, kui xi Cristo̱ kits'ínchjén
nga j'ájinná nga saḵúná kju̱ac̱hánkaha̱
xi najmi maha̱ feya, ts'ií̱n nga kam̱o
xi tjíhin nga kam̱o, tsjá nga'yúnnu̱u,
ndjá ts'ií̱nkinchánu̱u ko̱ najmi ta̱ tsufi
ku̱iṉchahanu. 11Kui xi tu̱ nkjéhé ni tjíhiṉ
nga'yún. B'a̱ katuma.

B'i ̱ ts'ín kits'ínkje Pedro̱ xu̱ju̱iṉ
12 Silbano̱ xi nda̱ nts'é xihiṉ, xi kixi ̱

fiko̱ xáha,̱ kui xi tsasinkoṉa nga kits'inntá
xu̱ju̱iṉ. Chubahá ni xi tíbet'ánu̱u nga títs-
janiy̱ánu̱u ko̱ tíxinya kixiṉu̱u nk'ie nga ni
xi tjít'a ei̱,̱ kuihí xi kju̱aṉdaha̱ Ntia̱ṉá. Ndjá
tiṉchajiun kju̱aṉdoo.̱

13Títs'ínkjinu̱u kju̱as̱uniña xu̱ta̱ niṉku̱ xi
tjín aṉte Babilonia̱.̱ Kui xi ta̱ j'ájihiṉ Ntia̱ṉá
xi nkúhu jun. Ta̱ títs'ínkjinu̱u kju̱asuniña
Marko,̱ kui xi ntína̱ xihiṉ. 14B'i ̱ ngján tsjo
n'e̱ súniñohoo̱ xinkiu̱.

Kas'enu̱u kju̱aj̱yu ngatento jun xi
tintsu̱baj̱ihu̱un Cristo.̱

Xu̱ju̱n xi ma joho xi
kits'ínntu nda̱ postru̱ Pedro̱

B'i ̱ ts'ín kikjaniñaha̱ Pedro̱ xu̱ta̱ niṉku̱
1 An Simon Pedro,̱ an nda̱ musu̱ síhiṉ

ko̱ nda̱ postru̱hu̱ Jesucristo̱ títs'inkjínu̱u
xu̱ju̱iṉ jun xi ja ta̱ kin'ekjóhoo̱n nga
s'ejinnu̱u Ntia̱ṉá xi nkúhu jiṉ, tu̱ ngaṯ'aha̱
nga nax̱u̱ kits'ín Jesucristo,̱ kui xi Ntia̱ṉá ko̱
kui xi ts'ínk'ankiná. Ndahaṉkjún tjín nga
s'ejinnu̱u.

2 Kas'e ṉkjúnnu̱u kju̱aṉda ko̱ kju̱aj̱yu
aṯ'aha̱ yoNtia̱ṉá ko̱ Jesucristo̱ xi Nda̱ Ntia̱ṉá
maha.

B'i ̱ts'ín tsakúyaPedro̱ xi nkú ts'ín tjíhin nga
k'úéntu xu̱ta̱ xi ts'e̱ Ntia̱̱ná

3 Ngaṯ'aha̱ kju̱ac̱hánkaha̱ ko̱ kju̱aṉdaha̱
Ntia̱ṉá j'ájihinná. Ko̱ tu̱ ngaṯ'aha̱ nga yaá xi
j'ájinná, b'a̱ ts'ín nga'yúhu̱n kitsjákoẖoná
ngayjee̱ ni xi machjénná, tu̱ xi ku̱iṉtsu̱ba̱
tík'uhunná ko̱ tu̱ xi chaṉkjúhunná Ntia̱ṉá.
4 B'a̱ ts'ín kitsjáhaná ni xi kitsúya títjun,
xi 'yún chjí ko̱ xi 'yún chánka, tu̱ xi b'a̱
ts'ín ku̱iy̱úhu̱ ru̱u ni xi nchjaẖa̱ anim̱aẖa̱
xu̱ta,̱ ni xi títs'ínkatsúhu̱n as̱unntei,̱ tu̱ xi
saḵúhu̱nu̱u nga ku̱iṉtsu̱ba̱ tík'un xi nkú
ts'ín tíjña tík'un Ntia̱ṉá.

5 Nk'ie nga ja s'ejinnu̱u Ntia̱ṉá n'e̱
kju̱a'̱yúhu̱n yjonu̱u nga t'esún sohoo̱
nga kixi ̱ tankínkoo̱ yjonu̱u. Ko̱ nga
kixi ̱ tíbankínkoo̱ yjonu̱u t'esún sohoo̱
nga mankjinnu̱u ni xi ts'e̱ Ntia̱ṉá. 6 Ko̱
nga mankjinnu̱u t'esún sohoo̱ nga ja
manu̱u b'ech'ó su̱boo̱ yjonu̱u ni xi tjín
as̱unntee.̱ Ko̱ nga ma b'ech'ó su̱boo̱ yjonu̱u
t'esún sohoo̱ nga tjínnu̱u kju̱aṯsenta. Ko̱
kju̱aṯsentoo̱ t'esún sohoo̱ nga tíyankjún
Ntia̱ṉá. 7 Ko̱ nga tíyankjún Ntia̱ṉá t'esún
sohoo̱ nga tín'etjó xu̱ta̱ niṉku̱, aṯ'aha̱ kui xi
já nts'o maha. Ko̱ nga tín'etjó xu̱ta̱ niṉku̱
t'esún sohoo̱ nga tjínnu̱u kju̱aṯjo.

8 A̱t'aha̱ tsa b'a̱ n'e̱ ku̱iṉtsu̱boo̱ ko̱ tsa
tu̱ nkú b'a̱ n'eṉú, kam̱a ndju̱út'a ni xi ja
yohoo̱ Nda̱ Ntia̱ṉá Jesucristo.̱ Kui nii ̱ xi
ku̱as̱iṉkoṉu̱u nga nda n'eṯjusun ni xi n'o
ko̱ najmi ku̱iṉtsu̱ba̱ ts'o. 9Tu̱nga xi najmi
b'a̱ ts'ín tjíntu, kui xi najmi ma chjihi.̱ Ka̱
ma. Títs'ínchaya nga ja tsichu ma jehe̱
ngatitsun xi kis'ehe̱ nis̱tjin nk'ie.

10Kui b'a̱maha, já nts'e, n'e̱ kju̱a'̱yún saha̱
ru̱u yjonu̱u nga taḵúchjiu nga kju̱axi ̱ nga
Ntia̱ṉá ja kinchjaṉu̱u ko̱ j'ájinnu̱u. A̱t'aha̱
tsa b'a̱ n'e̱ ku̱iṉtsu̱boo̱, ndahac̱hí najmi
kuankíún t'axíhu̱un Ntia̱ṉá. 11 B'a̱ ts'ín
k'u̱ai̱ṉte tsjo tsjohoṉu̱u nga ku̱iṯjás'oo̱n má
batéxuma sín Nda̱ Ntia̱ṉá Jesucristo.̱ Kui xi
ts'ínk'ankiná.

B'i ̱ ts'ín títsuya Pedro̱ mí kju̱a̱ha nga tu̱ nkú
tíbakúyahá ra̱ xu̱ta̱ niṉku̱

12Kui nga ts'inkj'áítsjen teheṉteheṉu̱u ni
xi tíb'et'ánu̱u, ndaha tsa ja yo ko̱ ndaha
tsa ja ndjá tinchajiun ni xi nax̱u̱ tjín xi ja
yo. 13An kjinena nga ts'inkj'áítsjennu̱u niu̱
nk'ie nga tíij̱ñaya sa yjoninte xu'bi.̱ 14A̱t'aha̱
ja be nga chubahá ndyjaha̱ nga k'uejñá
yjoninte xu'bi,̱ xi nkú ts'ín y'éjña chjina
Nda̱ Ntia̱ṉá Jesucristo.̱ 15Ko̱ ts'ian nga'yún,
nga nk'ie nga ja k'uejñá as̱unntei,̱ tu̱ nkú
n'eḵjáítsjennú ni xi tíxinu̱u.

16Nk'ie nga tsixínyaiẖi ̱ xi nkú ts'ín kj'u̱aí̱
Ndantia̱ṉá Jesucristo,̱ xi nkú ts'ín kj'u̱aí̱ko̱
nga'yún chánkaha,̱ najmi én tsank'á xi
najmi chumi ni chjíhi ̱ ra̱ kin'echjéiṉ.
Kju̱ac̱hánkaha̱ ní y'ejña chjii,̱ kui xi tunkuin
tunkuin kiyahaṉi.̱ 17Ntia̱̱ Na'̱miná kitsjáha̱
nga chaṉkjún ko̱ nga s'eẖe̱ kju̱ac̱hánka
nk'ie nga kinu'yá ntaẖa̱ Ntia̱ṉá xi tu̱ xí
tjíhín ra̱ kju̱ac̱hánka. B'i ̱kitsú: “Kui xu'bi ̱xi
Ntína.̱ Tjona ko̱ tsjo mana.” 18 Jiṉ kinu'yái ̱
nta̱ xu'bi ̱ xi nibaha nk'a ján nk'ie nga
tintsu̱baḵoi̱ ̱ Jesucristo̱ tjeṉnki ̱ xi má kama
kju̱aṉkjúu̱n.

19B'a̱ ts'ín bitju nax̱u̱hu én xi kinchja̱ já
profeta̱ nk'ie. Nda tín'o tsa tíbasinñjuhu̱u
éeṉ. Kui xi nkú joyaha nd'í xi tíb'at'ai
má jyuu̱n santa nkúhu nga ku̱ic̱hú ma sen
nis̱tjin xi ma ndyjuu̱n ko̱ niñu xi ma chji
nga ta̱ jyuu̱n ts'ií̱n ndzjen aj̱in anim̱aṉu̱u.
20 Katumankjinnu̱u nga ndaha nku ni xi
kinchja̱ já profeta,̱ xi tjít'a xu̱ju̱n éheṉ
Ntia̱ṉá, najmi ma mjenax̱aá̱ xi nkú ts'ín
mjená. 21A̱t'aha̱ najmi anim̱aẖa̱ xu̱ta̱ nibaha
ni xi kinchja̱ já profeta.̱ Espiriṯu̱hu̱ ní
Ntia̱ṉá kits'ín nga kinchja̱ xu̱ta̱ én xi nibaha̱
ra̱ Ntia̱ṉá.

2
B'i ̱ ts'ín tsakúya Pedro̱ ni xi ts'ín já maestru̱

tsank'á xi tjínjihiṉ xu̱ta̱ niṉku̱
1 A̱jihiṉ xu̱ta̱ xi ntje̱ judio̱ tjeẖeṉ ra̱ kis'e

já profeta̱ tsank'á, xi nkú nga ta̱ ts'ín s'e̱

aj̱innu̱u já maestru̱ tsank'á. Kui xi já maña̱
xi ngakjá ku̱aḵúya ni xi ts'e̱ Ntia̱ṉá. Kj'aí̱
ni xi ku̱aḵúyanu̱u, kui xi ts'ií̱nkatsúnnu̱u.
Najmi ts'ií̱nkie yjoho̱ nga Nda̱ Ntia̱ṉá xi
ts'asjejihiṉ. B'a̱ ts'ín kiṯsa̱ ts'ií̱n nibánehe̱
ra̱ yjoho̱ nga n'eḵje. 2Nkjin xi iṉcha ts'ií̱n
ni xi iṉcha ts'ín jóo,̱ ni xi tu̱ subahá maná.
Kui ngaṯ'aha̱ jóo̱ ch'on ts'ín chu̱bayanéheni
xi nax̱u̱ tjín. 3Tu̱ ngaṯ'aha̱ nga 'yún iṉcha
mjehe̱ too̱n, kui nga k'u̱aṉac̱haẖaṉu̱u nga
kjé'anu̱u ni xi ts'aj̱un. Ngaṯ'a ts'e̱ jóo̱ ja
nd'ai̱ tjíndaha̱ ra̱ yjoho̱ xi ts'ií̱nnijéhe̱ ra.̱ Ja
tíjña nda nis̱tjin nga n'eḵje.

4Nis̱tjin nk'ieNtia̱ṉá najmi kits'ínndyjat'aha̱
ntítsje xi iṉcha kits'ín ngatitsun. A̱jin
ngaḵ'ie̱ṉ ní kikj'aníkj'aya. Má jyuu̱n
kingjáya'yún, tjíntu nda nga n'eḵoḵju̱a.̱ 5Ko̱
ta̱ ndaha najmi kits'ínndyjat'aha̱ xu̱ta̱ xi
kis'e nú chá ján. Ntá kits'ínkjekoẖo xi najmi
kikienkjúhu̱n. Tu̱nga máha Noe, kui xi
y'énij̱mí ni xi nax̱u̱ tjín, kui xi kin'enk'anki
ko̱ yatu sa xu̱ta.̱

6Ta̱ y'éjñanehe̱ Ntia̱ṉá nga n'eḵje nanki
Sodoma̱ ko̱ nanki Gomorra.̱ Tu̱ nasuhú
kits'ín ma nax̱iṉantóo.̱ B'a̱ ts'ín y'éjña
nkjúhu̱n ra̱ xu̱ta̱ xi s'e̱ as̱kahan xi najmi
sku̱eṉkjún Ntia̱ṉá. 7 Tu̱nga kits'ínk'ankihí
Lot, kui xi nku nda̱ xi nax̱u̱ kits'ín, xi un
kikiehe̱ nga kikie xi nkú ts'ín y'entu xu̱ta̱
ch'onk'un xi kitsjántehe̱ yjoho̱ nga kits'ín
tu̱ mí nihí ni. 8 A̱t'aha̱ nda̱ xu'bi ̱ xi nax̱u̱
kits'ín, xi y'ejñajihiṉ xu̱ta̱ xu'bo,̱ xki ̱nis̱tjin
un ṉkjún kikiehe̱ nk'ie nga kikie ko̱ kint'é ni
ch'onk'un xi kits'ín jóo.̱ B'a̱ kamaha̱ aṯ'aha̱
je tjíyaha.̱

9 Kui b'a̱ maha, ngayjee̱ nii ̱ bakúchji xi
nkú ts'ín Ntia̱ṉá maha̱ b'asjenki xu̱ta̱ xi
benkjúhu̱n aj̱ihiṉ ni xi nibánehe,̱ ko̱ be xi
nkú ts'ín kuyáko̱ xu̱ta̱ xi najmi nax̱u̱ ts'ín, xi
tjíhin nga un sku̱eẖe̱ nga ku̱ic̱hú nis̱tjin nga
chas̱eẖe̱ mí nihi xi kits'ín nga nkúnkú xu̱ta.̱
10Ko̱ 'yún un sku̱eẖe̱ xi tjíntujín ni chu̱ntí xi
nchjaẖa̱ anim̱aẖa̱ ko̱ najmi benkjún xi tjíhiṉ
xá nk'a ján. Kui jóo̱ xi si ko̱ tu̱ mí nihí ni xi
iṉcha ts'ín. Najmi tsankjún nga ch'on ts'ín
nchjay̱ane xi i nk'a ján. 11 Tu̱nga ntítsjee,̱
ndaha tsa 'yún tjíhiṉ nga'yún ko̱ nga nk'a
tjeṉ nga já xu'bo,̱ najmi ch'on ts'ín nch-
jay̱ane xi ch'onk'un xi tjíhiṉ kju̱ac̱hánka ko̱
najmi batéjéne nginku̱n Ntia̱ṉá.

12 Tu̱nga máha já xu'bo,̱ chu̱ba̱ ch'ohón
ts'ín nchjaṉe ni xi najmi mankjihiṉ.

Kui xi nkú joyaha chu̱. Najmi maha̱
ts'ínnkjink'un. Chu̱ba̱ tjíntuhú nga ts'ín
ni xi nibá suba kuihi.̱ Kui xi xi nkúhu
chu̱ xi nuba ko̱ n'ek'ien. Kui nga ndyjaẖa
jóo̱ xi nkúhu chu̱. 13 Ts'ií̱nkjáíhiṉ chjíhi ̱
ni ch'onk'un xi iṉcha ts'ín. B'a̱ tsu nga
sakúhu̱ kju̱aṯsjo nk'ie nga títs'íntsjojín tu̱
mí ni ch'onk'uhún ni nga nis̱tjiu̱n. Kui
jóo̱ xi nkú joyaha chu̱ntí ko̱ tsjíán aj̱innu̱u.
Santaha ts'íntsjojín kju̱aṉajmindaha̱ nk'ie
nga kjinekoṉu̱u niṉ̃u̱.

14Najmi ma be nda nku tac̱hju̱ún. Najmi
mjét'íáha̱ nga ts'ín ngatitsun. B'anac̱haẖa̱
xu̱ta̱ xi najmi ndjá tíiṉcha. Tu̱ ni xí kiṯsa̱
xáhá ts'ínnkjink'un nkú ts'ín saḵúhu̱ ra̱
too̱n. Ni xi ts'ín, kui xi ngju̱ai̱ḵoẖo̱ má
nga ndyja.̱ 15 Ja ngji t'axíhiṉ ni xi nax̱u̱
tjín ko̱ ja kindyjajihiṉ, kui nga b'a̱ tíiṉcha
ts'íhin xi nkú kits'ín nda̱ profeta̱ Balaam
xi ntíhi ̱ Beor. Kits'ín mje too̱n Balaam ko̱
j'áchjí nga kits'ín ni xi najmi nda. 16Tu̱nga
kichubatikoẖó ngaṯ'aha̱ ngatitsuhu̱n. Búr-
rúhu̱, chu̱ ch'á xi najmi maha̱ nchja,̱ ntaẖa̱
xu̱ta̱ kik'a nga y'éch'oho̱ Balaam nga ts'ií̱n
kju̱aḻuku̱ xi títs'ín kai.

17 Já xi tíb'anac̱haẖa̱ xu̱ta,̱ kui xi nkú joy-
aha ntá tix̱a̱ xi najmi tjíhiṉ ntá, niṉti ̱ xi tu̱
má fikoẖó ra̱ ntjo.̱ Kui xi tjeẖeṉ ra̱ má tu̱
xí jyuhún. 18 Iṉcha nchja̱ én ngak'un ko̱ én
xi najmi tjíhiṉ sin. Bakúya nga ma n'e ni xi
nchjaẖa̱ xu̱ta̱ ko̱ nga ma ts'ín tu̱ mí nihí ni.
B'a̱ ts'ín b'anac̱haẖa̱ ra̱ xi as̱'ai̱ kikjexíhín
yjoho̱ aj̱ihiṉ xu̱ta̱ xi tjíntujín ni xi najmi b'a̱
tjín. 19Ndaha tsa ni xi ts'ínkatsúhu̱n xu̱ta̱
tjí'yúhu̱n, tu̱nga chu̱ba̱ b'aẖá iṉcha tsu nga
ts'ií̱n ndaí̱hi ̱ xu̱ta.̱ Tjí'yún jóo,̱ aṯ'aha̱ ni xi
ts'ín nganaṉá, kui xi b'é'yúnná.

20 Tsa ja iṉcha tsankin t'axíhií̱n
ni ch'onk'un xi tjín asunntei ̱ aṯ'aha̱
kin'ekjáíhií̱n Nda̱ Ntia̱ṉá Jesucristo̱ xi
b'asjejinná, tu̱nga tsa ta̱ ku̱ij̱nej̱ihín
ngáhaná kui niu̱ ko̱ n'eṉdyjahaá̱, 'yún
ch'onk'un ma sahá aḵahan. 21 Kui nga tu̱
sahá ra̱ nda tjín tsa najmi kikie jóo̱ ni xi
nax̱u̱ tjín, aṯ'aha̱ 'yún kama ch'onk'un sa
nga kikie ni xi ndoo.̱ B'a̱ kamaha̱ nga
ngji t'axíhiṉ kju̱aṯéxuma je xi kik'ai̱ẖi.̱
22 Tíbitjusunjíhiṉ jóo̱ én xi nchja̱ xu̱ta:̱
“Nañóo̱ ta̱ kjine ta̱ ma ngáha ni xi
bisuhu̱. Chiṉka̱ xi as̱'ai̱ mama kabinguya
tím'otikjájin yjoho̱ siu̱.”

B'i ̱ ts'ín tsakúya Pedro̱ nk'ie nga kj'u̱a̱í
ts'ínko̱kju̱a̱ Nda̱ Ntia̱̱ná Jesucristo̱ a̱sunntee̱

1Tjona jun, já nts'e. Xu'bi ̱ xi xi ma joho̱
ra̱ xu̱ju̱n xi títs'inkjínu̱u. Xu̱ju̱n xu'bi ̱ ko̱ xi
tjuu̱n y'et'ánu̱u tu̱ xi n'eḵj'áítsjehennu ni xi
ja tsakuyánu̱u. B'a̱ kits'ian tu̱ xi chaẖanu
xi nkú ts'ín s'ey̱ahaṉu̱u. 2N'eḵj'áítsjohoo̱n
yjonu̱u én xi kinchja̱ já profeta̱ je xi kis'e
nis̱tjin nk'ie ko̱ kju̱aṯéxuma xi tsakúyanu̱u
já postru̱, kju̱aṯéxumaha̱ Jesucristo̱ xi Nda̱
Ntia̱ṉá maha ko̱ kui xi ts'ínk'ankiná.

3 Katumankjin sisinnu̱u nga nis̱tjin xi
fekuu̱ s'e̱ xi k'úéntujín ni ch'onk'un xi
nchjaẖa̱ anim̱aẖa̱ ko̱ ku̱aj̱nu̱kie én xi ja
kin'ekjóhoo̱n. 4B'i ̱ iṉcha ku̱iṯsu̱: “¿Á najmi
tsitjusuhun én xi kitsúhu nga kj'u̱aí̱ ngáha?
B'aha̱ ra̱ nis̱tjin nga k'ien ntje̱ cháná san-
taha nd'ai̱,̱ tu̱ nkú b'aẖá tíma as̱unntei ̱ xi
nkú kama nk'ie nga as̱'ai̱ kamandahá.”

5 Najmi mjehe̱ ts'ií̱nkj'áítsjen nga
nis̱tjin nk'ie én xi tsitjuhu ts'a Ntia̱ṉá
kits'ínndakoẖo nk'a ján ko̱ t'anankiu̱. Kui
t'anankiu̱ xi aj̱in ntánijuo̱ nibahaẖa̱ ra̱ ko̱
ngaṯ'aha̱ ntánijuo̱ kis'ejñaha. 6Ko̱ ngaṯ'aha̱
ntánijuaha̱ ts'í xi 'yún kits'oo̱ kin'ekjehe
t'ananki xi kis'ejña nis̱tjin nk'ie. 7 Tu̱nga
máha nk'a ján ko̱ t'ananki xi tíjña nd'ai̱,̱
kui xi ta̱ kuihi éheṉ Ntia̱ṉá tíb'ejña ndaha̱
tu̱ xi k'u̱étihi. Tís'ejña nda santa nkúhu
nga ku̱ic̱hú nis̱tjin nga chas̱eẖe̱ mí nihi xi
kits'ín nga nkúnkú xu̱ta̱ ko̱ nga n'eḵje xu̱ta̱
xi najmi kikienkjún Ntia̱ṉá.

8Tu̱nga najmi tu̱ n'echayanú ni xu'bi,̱ já
nts'ena.̱ Nginku̱n Ntia̱ṉá nku nis̱tjin, kui
xi nkú joyaha nku mii ̱ nú. Ko̱ nku mii ̱
nú, kui xi nkú joyaha nku nis̱tjin. 9Najmi
títs'ínk'andaya Ntia̱ṉá nga ts'ií̱ntjusun ni xi
kitsúya títjun, aṯ'aha̱ k'u̱a̱ xi b'a̱ maha nga
títs'ínk'andaya. Tíbakú nínu̱u kju̱aṯsentaha̱
Ntia̱ṉá, aṯ'aha̱ najmimjehe̱ tsa tjín xi ndyja.̱
Mjehe̱ nga ngatentee̱ xu̱ta̱ ngju̱ai̱ḵj'áha̱ ra̱
anim̱aẖa.̱

10Xi nkú ts'ín tu̱ ndyjaháná nga f'ai nku
nda̱ ndyjé, b'a̱ kam̱a nis̱tjin nga kj'u̱aí̱ ngáha
Nda̱ Ntia̱ṉá. Kui nis̱tjiu̱n ndyjaj̱ihiṉsén
nk'a ján nga ni xi nkjún ts'ín kju̱aṉeya, ko̱
kam̱anantá nga ku̱iṯi ̱ni xi kamandakoẖo ni
xi tjín. T'anankiu̱ ko̱ ngayjee̱ ni xi tjíhiṉ
ku̱iṯi.̱

11 Kui b'a̱ maha, tsa b'a̱ ts'ín n'eḵatsún
ngayjee̱ niu̱, ¿nkú ts'ín tjíhin nga ku̱iṯ-
su̱boo̱ ni ̱ ma? Tjíhin nga je ku̱iṉtsu̱boo̱ ko̱
chaṉkjún Ntia̱ṉá 12 ko̱ nga kam̱angimjenu̱u
nga ku̱ic̱hú nis̱tjin nk'ie nga ts'ií̱n Ntia̱ṉá
ni xi kitsú nga ts'ií̱n, nis̱tjin nk'ie nga ku̱iṯi ̱
ko̱ n'eḵje nk'a ján ko̱ nga nd'íu̱ ts'ií̱nnantá
ni xi tjín. 13Tu̱nga máha ñá, tíchuyáá nku
nk'a tseṯse̱ ko̱ t'ananki tseṯse,̱ xi nkú ts'ín
kitsúya títjun Ntia̱ṉá. Yoẖó má nga nax̱u̱
ku̱iṉtsu̱baá̱ nginku̱n Ntia̱ṉá.

14 A̱t'aha̱ tíchuyóhoo̱ ni xu'bi,̱ jántsena,̱
kui nga tjen nga'yúhu̱n ru̱u yjonu̱u tu̱ xi
s'eẖeṉu̱u kju̱aj̱yu nginku̱n Ntia̱ṉá ko̱ tu̱ xi
najmi s'eẖe aj̱innu̱u ni xi chu̱ntí ko̱ tsa ni
xi chu̱bayané. 15T'ejintak'un, tíbakúchjiná
kju̱aṯsentaha̱ Ntia̱ṉá tu̱ xi títsjántehená nga
k'u̱aṉkiá. Ni xu'bi ̱ ja ta̱ y'ét'anu̱u nda̱
nts'ena̱ Pablo.̱ Kui xi xi nkú ts'ín tíjña
kju̱aṉkjintak'un xi kitsjáha̱ Ntia̱ṉá, b'a̱ ts'ín
yét'a. 16 Nga nkúnkú xu̱ju̱n xi kits'ínntu
ta̱ kui ni xu'bi ̱ kinchjaṉij̱míyaha. Tjín ni
xi y'ét'a xi 'ni mankjihiṉ xu̱ta.̱ Kui niu̱
xi fiko̱ ngakjá xu̱ta̱ xi najmi be sisin ni xi
ts'e̱ Ntia̱ṉá ko̱ xi najmi ndjá tíiṉchajin ni xi
s'ejinná. Fiko̱ ngakjá niu̱ xi nkú ta̱ ts'ín ta̱
fikoṉgakjá ni xi ja ta̱ tjít'a. B'a̱ ts'ín ta̱ kuihi
títs'ínkjihi yjoho̱ má ndyja.̱

B'i ̱ ts'ín kits'ínkje Pedro̱ xu̱ju̱iṉ
17 Kui b'a̱ maha, já nts'ena,̱ ja yo ni

xu'bi.̱ Kui nga chúhu̱n ru̱u yjonu̱u tu̱
xi najmi kjébéfeheṉu̱u kju̱aḇ'anac̱haẖa̱ já
ch'onk'uu̱n, ko̱ tu̱ xi najmi kuankín t'axíhiṉ
ru̱u ni xi ndjá tinchajiun. 18Kasájin so kju̱aṉ-
daha̱ Jesucristo̱ ko̱ kaya so ni xi ts'e,̱ aṯ'aha̱
kui xi Nda̱ Ntia̱ṉá maha ko̱ ts'ínk'ankiná.

¡N'eḵié yjoná nga tjíhiṉ kju̱ac̱hánka nd'ai̱ ̱
ko̱ santaha tu̱ nkjéhé ni! B'a̱ katuma.

Xu̱ju̱n xi tjun kits'ínntu nda̱
postru̱ Jua

B'i ̱ ts'ín tsakúya Jua yáha Éeṉ
1 Tíb'enij̱míiẖi ̱ xi tu̱ b'a̱ ts'ín jahá tíjña

santa nkúhu nga tuts'ihiṉ ni. Kinu'yái ̱
ntaẖa̱ ko̱ tukuiṉ kiyakoẖoṉi.̱ Kiyai ̱ ko̱ ntsai̱ ̱
kin'ekoẖoṉi.̱ Kui xi Én xi ts'ínk'íéntu tík'un
xu̱ta.̱ 2 Y'ejña tík'un aj̱inni ̱ ko̱ jiṉ kiyai.̱
Tíbixínya kixi ̱ ni xi kiyai ̱ ko̱ tíb'enij̱míi ̱ xi
tíjña tík'un sín, xi y'ejñajihiṉ Ntia̱̱ Na'̱miu̱
ko̱ xi jiṉ kis'ejña chjini.̱

3 Xi kiyai ̱ ko̱ kinu'yái,̱ kui xi ta̱
tíb'enij̱míiẖi ̱ ko̱ jun, tu̱ xi b'a̱ ts'ín ko̱
jun nkuhú kam̱akoẖoṉi.̱ B'a̱ ts'ín nkuhú
kam̱angujinkaá̱ Ntia̱̱ Na'̱miu̱ ko̱ Jesucristo̱
xi Ntíhi ̱ maha. 4 Tíb'et'aiẖi ̱ ni xu'bi ̱ tu̱ xi
k'úé tsjo tsjohoṉu̱u.

B'i ̱ ts'ín tsakúya Jua nga ni xi n'eé bakúchji
tsa kis'ejinná Ntia̱̱ná

5Tsakúyani ̱ Jesucristo̱ nga Ntia̱ṉá, kui xi
nd'í xi ts'ín ndzjen ko̱ ndahac̱hí najmi tjín
má jyun aj̱ihiṉ. Kui xi tíb'enij̱míiẖi.̱ 6Tsa b'a̱
ku̱ix̱íaán nga Ntia̱ṉá ts'eṉá ko̱ tu̱ sa má jyu-
u̱hún tintsu̱ba̱ ngáá, tích'anac̱haá̱ ko̱ najmi
tín'eé ni xi nax̱u̱ tjín. 7Tu̱nga tsa tintsu̱baá̱
má ndzjeeṉ xi nkú ts'ín tíjña Ntia̱ṉá má
ndzjeeṉ, b'a̱ ts'ín nkuhú makaá̱ xinkiá̱ ko̱
jníhi ̱ Jesucristo̱ xi Ntíhi ̱ Ntia̱ṉá ts'ín jená
nga kjexínná ngayjee̱ ngatitsunná.

8Tsa najmi tjínná ngatitsun ku̱ix̱íaán, ta̱
ñáha tích'anac̱haẖaá̱ yjoná ko̱ najmi tíjña-
jinná ni xi nax̱u̱ tjín. 9Tsa n'eḵié yjoná nga
tjínná ngatitsun, ts'ií̱nndyjat'aná ngatit-
sunná Ntia̱ṉá ko̱ ts'ií̱n jená nga kjéxinná
ngayjee̱ ni xi tjíntujínná xi najmi nax̱u̱
nginku̱n. B'a̱ ts'ií̱n aṯ'aha̱ ja kitsjá éheṉ nga
b'a̱ ts'ií̱n ko̱ ts'ín ni xi nax̱u̱ tjín. 10Tsa na-
jmi tjínná ngatitsun ku̱ix̱íaán, tíya tsank'áá
Ntia̱ṉá ko̱ najmi tíjñajin anim̱aṉá éheṉ.

2
1 Jun ntína,̱ tíb'et'ánu̱u ni xu'bi ̱ tu̱ xi

najmi n'eẖenu ngatitsun. Tu̱nga tsa tjín xi
ts'ií̱n tjeṉ'yún ngatitsun, tíjñaná xi ku̱iṉch-
jaṉtjainá nginku̱n Ntia̱̱ Na'̱miu̱, kui xi Je-
sucristo̱ xi nax̱u̱ ts'ín. 2 Kui xi kitsjá yjo-
ho̱ xi nkúhu chje̱ tu̱ xi n'eṉdyjat'ahaná
ngatitsunná ñá xi ja kis'ejinná. Ko̱ najmi

tu̱ suba ngatitsunná kits'ínndyjat'a, ko̱ ní
ngatitsuhu̱n ngayjee̱ xu̱ta̱ xi tjín as̱unntee.̱

3 Tsa tín'etjusaán ni xi y'éjña Ntia̱ṉá,
b'a̱ ts'ín yahaná nga ja yaá Ntia̱ṉá. 4 Tsa
tjín xi: “An be” ku̱iṯsu̱, tu̱nga tu̱ sa najmi
ts'íntjusuhún ngá ni xi y'éjña, kui xi nda̱
tsank'á. Najmi tíjñajin anim̱aẖa̱ ni xi nax̱u̱
tjín. 5Tu̱nga xi ts'íntjusun éheṉ, kju̱axi ̱nga
kui xi ts'íntjo Ntia̱ṉá xi nkú nga ts'ín tjíhin
nga ts'ií̱ntjo. Nk'ie nga b'a̱ n'e bintsubaá,
b'a̱ n'e yahaná nga tintsu̱baj̱iiẖín. 6Xi tíjña-
jin ni xi ts'e̱ Ntia̱ṉá ku̱iṯsu̱, kui xi xi nkú
ts'ín y'ejña Jesucristo,̱ b'a̱ ts'ín tjíhin nga
k'úéjña.

B'i ̱ ts'ín tíbatéxumaha̱ Jua xu̱ta̱ niṉku̱
7 Já nts'ena,̱ ni xi tíb'et'ánu̱u nd'ai̱,̱ najmi

as̱'ai̱ tíb'éjñahá Ntia̱ṉá. Kju̱aṯéxuma chá xi
kin'ekjas'en nínu̱u santaha nga tuts'ihiṉ ni
tíbet'ánu̱u. Kui kju̱aṯéxuma chá xu'bi,̱ kui
éhen xi ja kinu'yó nk'ie. 8Tu̱nga xi nkú ts'ín
y'ejña Jesucristo̱ ko̱ xi nkú ts'ín tintsu̱boo̱
b'éjña chji nku ni tseṯse̱ xi y'aha̱ ra̱ ni xi
y'éjña Ntia̱ṉá. Kui ni xi tíb'et'ánu̱u ei̱ ̱aṯ'aha̱
ja j'ai ts'ín ndzjen nd'í xi ndoo.̱ Kui nga ja
tífi ndyjaha má jyuu̱n.

9Xi b'a̱ ku̱iṯsu̱ ngamá ndzjeeṉ síjña tu̱nga
tu̱ sa unkiehé ngá nda̱ nts'e,̱ kui ximá jyuu̱n
síjñajin sa. 10Xi tjoho̱ nda̱ nts'e,̱ kui xi má
ndzjeeṉ síjña teheṉte, má nga najmi tjín
ni xi ts'ií̱nkijnejihiṉ ngatitsun. 11Tu̱nga xi
unkie nda̱ nts'e,̱ kui xi má jyuu̱n síjña ko̱ yo̱
tsú'ba ko̱ najmi be má xi tjeẖen tífi, aṯ'aha̱
ja kits'ínkaẖa̱ má jyuu̱n.

12 Jun ntína,̱ títs'inntúnu̱u aṯ'aha̱
tu̱ ngaṯ'aha̱ ni xi kits'ín Jesucristo̱
kin'endyjat'ahaṉu̱u ngatitsunnu̱u. 13 Ko̱
jun xi tí'minu̱u na'̱mi, títs'inntúnu̱u aṯ'aha̱
ja yo xi tu̱ b'a̱ ts'ín jahá tíjña santaha
nga tuts'ihiṉ ni. Ko̱ jun xi tí'minu̱u já
as̱ti, títs'inntúnu̱u aṯ'aha̱ kin'e nganoẖoo̱
ndaṉindoo.̱

14 Jun ntína,̱ ja kuats'inntúnu̱u aṯ'aha ja
yo Ntia̱̱ Na'̱miu̱. Ko̱ jun xi tí'minu̱u na'̱mi,
ja kuats'inntúnu̱u aṯ'aha ja yo xi tu̱ b'a̱
ts'ín jahá tíjña santaha nga tuts'ihiṉ ni. Ko̱
jun xi tí'minu̱u já as̱ti, ja kuats'inntúnu̱u
aṯ'aha̱ tjínnu̱u nga'yún ko̱ tíjñajin teheṉte
anim̱aṉu̱u éheṉ Ntia̱ṉá ko̱ aṯ'aha̱ ja kin'e
nganoẖoo̱ ndaṉindoo.̱

15Najmi tu̱ n'etjó as̱unntee̱ ko̱ ta̱ ndaha ni
xi tsjá as̱unntee.̱ Tsa tjín xi tjoho̱ as̱unntee,̱
kui xi najmi tjoho̱ Ntia̱̱ Na'̱miu̱. 16 A̱t'aha̱

ngayjee̱ ni xi tsjá as̱unntee̱ najmi má tíjña
Ntia̱̱ Na'̱miu̱ nibáha̱ ra.̱ A̱sunntee̱ ní nibáha̱
ra.̱ Yo̱ nibáha̱ ra̱ nga nchjaẖa̱ anim̱aẖa̱
xu̱ta̱ ni xi tjín ko̱ nga mjehe̱ ts'ií̱nts'e̱ ni xi
fásihiṉ ko̱ nga nk'a b'asje yjoho̱ ngaṯ'aha̱
ni xi tjíhiṉ. 17 Ja tífe nis̱tjihiṉ as̱unntee̱ ko̱
ni xi nchjaẖa̱ anim̱aẖa̱ xu̱ta,̱ tu̱nga máha
xi títs'ín xi nkú ts'ín mjehe̱ Ntia̱ṉá, kui xi
k'úéjña sín.

B'i ̱ ts'ín tsakúya Jua nga chúhu̱ún yjoná já
xi fi kontra̱ha̱ Jesucristo̱

18 Jun ntína,̱ ja nis̱tjin xi fekuu̱ tintsu̱baá̱
nd'ai̱.̱ Ja kik'inyanu̱u nga tjíhin nga kj'u̱aí̱
xi ngju̱ai̱ ̱kontraẖa̱ xi kits'ín nibá Ntia̱ṉá, ko̱
xi nkú kik'innu̱u b'a̱ ts'ín nd'ai̱ ̱ ja tíiṉcha
f'ai ṉkjún já kontraẖa̱ Jesucristo.̱ Kui nga
mankjihinná nga ja tinchajián nis̱tjin xi
fekuu̱. 19 Kui xi iṉcha tsitjujínni ̱ ei̱,̱ tu̱nga
najmi já ts'aj̱iẖín niu̱. A̱t'aha̱ tsa já ts'aj̱iṉ
niu̱, najmi iṉcha ngji t'axín ra̱ kai. Tu̱nga
iṉcha tsitjuhú tu̱ xi b'a̱ ts'ín kiya chji chjihi
nga tjín xi najmi jiṉ makoṉi.̱

20 Máha jun, Jesucristo̱ kitsjánu̱u Espir-
iṯu̱hu̱ Ntia̱ṉá ko̱ ngatentoo̱ mankjinnu̱u
ni xi nax̱u̱ tjín. 21 Tíb'et'á xu̱ju̱nnu̱u
aṯ'aha̱ mankjinnu̱u ni xi nax̱u̱ tjín. Najmi
ngaṯ'aha̱ tsa najmi mankjinnu̱u, aṯ'aha̱ ní
nga mankjinnu̱u, kui nga tíb'et'áhaṉu̱u. Ko̱
mankjinnu̱u nga ndaha nku kju̱aṯsank'á na-
jmi nibáha̱ ra̱ ni xi nax̱u̱ tjín.

22Xi najmi ts'ínkjáíhiṉ nga Jesu xi kits'ín
nibá Ntia̱ṉá, kui xi nku nda̱ tsank'á. Kui
xi nda̱ kontraẖa̱ Jesucristo,̱ aṯ'aha̱ najmi
ts'ínkjáíhiṉ nga Ntia̱̱ Na'̱miná xi Ntia̱̱ ko̱
nga Jesucristo̱ xi Ntíhi.̱ 23 Tu̱ yáhá ni xi
najmi ts'ínkjáíhiṉ nga Jesucristo̱ xi Ntíhi ̱
Ntia̱ṉá, kui xi ta̱ ndaha najmi tíjñajihiṉ Ntia̱̱
Na'̱miu̱. Tu̱nga xi ts'ínkjáíhiṉ nga Jesu-
cristo̱ xi Ntíhi ̱ Ntia̱ṉá, kui xi ta̱ tíjñajihiṉ
Ntia̱̱ Na'̱miu̱.

24 Kui b'a̱ maha, t'ejñajin teheṉtehenu
anim̱aṉu̱u én xi kinu'yó santa nkúhu nga
tuts'ihiṉ ni. Tsa s'ej̱ñajin teheṉte ani-̱
maṉu̱u én xi kinu'yó santa nkúhu nga
tuts'ihiṉ ni, b'a̱ ts'ín ko̱ jun ta̱ ku̱iṉtsu̱baj̱in
teheṉtohoo̱ Ntíu̱ ko̱ Ntia̱̱ Na'̱miu̱. 25 Nga
ku̱iṉtsu̱ba̱ tík'un síaán, kui nihi xi kitsúya
títjunná Jesucristo̱ nga tsjáná.

26Tíb'et'ánu̱u ni xu'bi ̱aṯ'aha̱ tjín xi mjehe̱
k'u̱aṉac̱haṉu̱u. 27 Tu̱nga máha jun, tíjña-
jin teheṉtenu̱u Espiriṯu̱hu̱ Ntia̱ṉá xi kit-
sjánu̱u Jesucristo.̱ Najmi machjéheṉ tsa

tjín xi ku̱aḵúyanu̱u, aṯ'aha̱ ta̱ kuihi Espiriṯu̱
bakúyayjenu̱u. Ni xi nax̱u̱ tjín bakúyanu̱u,
najmi ni tsank'á. Kui nga xi nkú ts'ín
tsakúyahaṉu̱u Espiriṯu̱, b'a̱ n'e̱ tiṉtsu̱baj̱in
teheṉtehe̱ ru̱u Jesucristo.̱

28Kui b'a̱ maha nd'ai̱,̱ ntína,̱ tiṉtsu̱baj̱in
teheṉtehe̱ ru̱u Jesucristo,̱ tu̱ xi najmi jo
jan kam̱ahaná nk'ie nga ku̱aḵúchji yjoho̱
ko̱ najmi kam̱a subaná nginku̱n nk'ie nga
kj'u̱aí̱. 29Yo nga nax̱u̱ ts'ín Jesucristo.̱ Kui
nga ta̱ tjíhin nga chaẖanu nga ngayjee̱ xu̱ta̱
xi ts'ín ni xi nax̱u̱, kui xi kitsjáha̱ Ntia̱ṉá nga
ntíhi ̱ kam̱a.

3
B'i ̱ts'ín tsakúya Jua nga ntíhi ̱Ntia̱̱ná kits'ín

maná
1 Chas̱oo̱ xi nkú ts'ín tjo ts'atihi ̱ ñá Ntia̱̱

Na'̱miná, nga santaha ntíhi ̱ Ntia̱ṉá 'miná.
Ko̱ kju̱axi ̱ nga ntíhi ̱ Ntia̱ṉá ñá. Kui kju̱aẖa
nga najmi behená xu̱ta̱ as̱unntee,̱ aṯ'aha̱
najmi be Ntia̱ṉá. 2 Jun já nts'ena,̱ ñá xi
ntíhi ̱Ntia̱ṉá nd'ai̱.̱ Ko̱ ndaha tsa najmi kjee̱
yaá nkú k'úéntaá as̱kahan, tu̱nga yanáá nga
b'a̱ k'úéntaá xi nkúhu Jesucristo̱ nk'ie nga
kj'u̱aí̱kúchji yjoho,̱ aṯ'aha̱ cha̱ sisián xi nkú
tjín. 3 Ko̱ ngatentee̱ xi b'a̱ ts'ín tíkuyáha̱
Jesucristo,̱ kui xi títs'ín nga tín'e je nginku̱n
Ntia̱ṉá. B'a̱ tí'be xi nkú ts'ín je Jesucristo.̱

4 Tu̱ yáha ni xi títs'ín ngatitsun, kui xi
tíbangane kju̱aṯéxumaha̱ Ntia̱ṉá. Nk'ie nga
biyuné kju̱aṯéxumaha̱ Ntia̱ṉá, kui nii ̱ xi
ngatitsuu̱n. 5Ja yo nga j'aikúchji yjoho̱ Jesu-
cristo̱ tu̱ xi j'aikjexíhin ngatitsunná. Ndaha
nku ngatitsun najmi kis'ehe.̱ 6Kui b'a̱maha,
ngayjee̱ xi tíjñajin teheṉtehe̱ ra̱ Jesucristo̱
najmi ts'ín ngatitsun. Tu̱nga ngayjee̱ xi
títs'ín ngatitsun, najmi kjee̱ be Jesucristo̱ ko̱
ta̱ ndaha najmi kjee̱ mankjihiṉ yáha kui.

7 Jun ntína,̱ najmi tu̱ ch'a xi
k'u̱aṉac̱haṉu̱u. Xi ts'ín ni xi nax̱u̱ tjín, kui
xi nax̱u̱ nginku̱n Ntia̱ṉá xi nkú ts'ín nax̱u̱
Jesucristo.̱ 8Tu̱nga xi ts'ín ngatitsun, kui xi
ndaṉindoo̱ ts'eẖe,̱ aṯ'aha̱ ndaṉindoo̱ kits'ín
ngatitsun santaha nkúhu nga tuts'ihiṉ ni.
Kui kju̱aẖa nga j'aikúchjihi yjoho̱ Ntíhi ̱
Ntia̱ṉá, tu̱ xi ts'ií̱nndyja xáha̱ ndaṉindoo.̱

9 Ngayjee̱ xi Ntia̱ṉá kitsjáha̱ nga kam̱a
ntíhi ̱ najmi nkaha̱ ts'ín ngatitsun, aṯ'aha̱
kju̱aṯík'uhu̱n Ntia̱ṉá tíjñajihiṉ. Najmi nka-
ha̱ ts'ín ngatitsun, aṯ'aha̱ Ntia̱ṉá kitsjáha̱
nga kam̱a ntíhi.̱ 10B'a̱ ts'ín s'ejña chjihi yá

xi ntíhi ̱Ntia̱ṉá ko̱ yá xi ntíhi ̱ndaṉindoo.̱ Tu̱
yáhá ni xi najmi nax̱u̱ ts'ín ko̱ a ra̱ najmi
tjoho̱ nts'e,̱ kui xi najmi Ntia̱ṉá ts'eẖe.̱

B'i ̱ ts'ín tsakúya Jua nga n'eṯjáá xinkiá̱
11Nga tjíhin nga b'i ̱ngjáán n'eṯjáá xinkiá̱,

b'a̱ tsu én xi kinu'yó santaha nkúhu nga
tuts'ihiṉ ni. 12Najmi b'aẖa tu̱ n'eé xi nkúhu
Cain. Kui xi ndaṉindoo̱ ts'eẖe.̱ Kui nga
kits'ínk'iehen nda̱ nts'e.̱ ¿Á kits'ínk'iehen?
Kits'ínk'ien aṯ'aha̱ nax̱u̱ ni xi kits'ín nda̱
nts'e̱ ko̱ máha kui, ch'on kits'ín.

13 Jun já nts'ena,̱ najmi tu̱ ma nkjún-
nu̱u tsa ts'ií̱n unkienu̱u xu̱ta̱ as̱unntee.̱
14 Ja yaá ñá nga tsitjujián aj̱ihiṉ ngabayoo̱
ko̱ nga ku̱iṉtsu̱ba̱ tík'aán nginku̱n Ntia̱ṉá.
Yaá ni xu'bi ̱ aṯ'aha̱ tjoná já nts'eé. Xi
najmi tjíhiṉ kju̱aṯjo, kui xi tíjñajin sa
ngabayoo.̱ 15 Ngayjee̱ xi unkie nda̱ nts'e,̱
ndaṯs'ínk'ien anim̱aẖá xu'bo,̱ ko̱ ja yo nga
nku ndaṯs'ínk'ien anim̱a̱ najmi tíjñajihiṉ
kju̱aṯík'un sín.

16Yaá ni xi 'mihi ̱kju̱aṯjo aṯ'aha̱ Jesucristo̱
kits'ínkjas'en yjoho̱ ngandaná. B'a̱ ta̱ ts'ín
ko̱ ñá tjíhin nga n'eḵjas'eén yjoná nganda-
ha̱ já nts'eé. 17Tsa nku ndaṉchiṉá tíbe nga
ndyjat'aha̱ nda̱ nts'e̱ ni xi machjéheṉ tu̱nga
najmi kam̱a nim̱aẖá ra,̱ ¿a tíjñajin kju̱aṯjoho̱
Ntia̱ṉá anim̱aẖa?̱ 18 Jun ntína,̱ najmi tu̱ suba
énnu̱u xi b'a̱ ku̱iṯsu̱ nga tjínnu̱u kju̱aṯjo nga
chu̱bo. Tu̱ sa ní ni xi katakúchji nga tjínnu̱u
kju̱aṯjo n'oo̱.

19Yaá nga aj̱ihiṉ ni xi nax̱u̱ tintsu̱baj̱ián
ko̱ najmi jo jan maná nk'ie nga tintsu̱baá̱
nginku̱n Ntia̱ṉá. 20Kui nga ndaha tsa ani-̱
maṉá b'a̱ títsu nga tjínná jé, tu̱nga 'yúhún
chánka sa Ntia̱ṉá nga anim̱aṉá ko̱ kui xi
beyjená. 21 Jun já nts'ena,̱ tsa najmi chumi
nihi xi títs'ínnijéná anim̱aṉá, najmi jo jan
maná nga tinchaá nginku̱n Ntia̱ṉá, 22 ko̱
kui tsjáná ngayjee̱ ni xi ku̱iṉchíhií̱, aṯ'aha̱
tín'etjusaán ni xi y'éjña ko̱ tín'eé ni xi
sasíhiṉ.

23Nga n'e̱ s'ejián Jesucristo̱ xi Ntíhi ̱maha
ko̱ nga b'i ̱ ngján n'eṯjáá xinkiá̱ xi nkú ts'ín
y'éjña, kui xi kju̱aṯéxumaha̱ Ntia̱ṉá. 24 Xi
títs'íntjusun xi nkú ts'ín y'éjña, kui xi tíjña-
jin teheṉte Ntia̱ṉá ko̱ Ntia̱ṉá tíjñajin teheṉ-
tehe̱ xu̱ta̱ xu'bo.̱ Ko̱ ngaṯ'aha̱ Espiriṯu̱ xi
kitsjáná, b'a̱ ta̱ n'e yahaná nga kui tíjñajin
teheṉtená.

4
B'i ̱ ts'ín tsakúya Jua má xi kui Espiriṯu̱hu̱

Ntia̱̱ná
1 Jun já nts'ena,̱ najmi tu̱ n'e s'ejiun

ngatentee̱ xi b'a̱ ku̱iṯsu̱nu̱u nga Espiriṯu̱hu̱
Ntia̱ṉá títs'ín nga tínchja.̱ Tu̱ sa ní chas̱e̱
sisihu̱unxi nkúku̱iṯsu̱, tu̱ xi b'a̱ n'e̱ chaẖanu
tsa kju̱axi ̱ nga Espiriṯu̱hu̱ Ntia̱ṉá tíjñajihiṉ
a ra̱ najmi. A̱t'aha̱ kitsejíhin as̱unntee̱ já
profeta̱ tsank'á. 2 Xi b'a̱ tsu nga yjoninte
kik'a Jesucristo̱ nga j'ai as̱unntei,̱ kui niu̱ xi
ku̱aḵúchjinu̱u nga kui xi tíjñajihiṉ Espiriṯu̱
xi ts'e̱ Ntia̱ṉá. 3Ko̱ xi najmi b'a̱ tsu nga b'a̱
ts'ín j'ai Jesucristo,̱ kui xi najmi tíjñajihiṉ
Espiriṯu̱hu̱ Ntia̱ṉá. Espiriṯu̱ ch'onk'un xi
ts'e̱ ní nda̱ kontraẖa̱ Cristo̱ tíjñajihiṉ. Ja
kinu'yó nga tjíhin nga kj'u̱aí̱ xi ngju̱ai̱ ̱ kon-
traẖa̱ xi kits'ín nibá Ntia̱ṉá. Kui ja tíjña
as̱unntee̱ nd'ai̱.̱

4 Jun ntíntíntína,̱ Ntia̱ṉá ts'eṉu̱u ko̱ ja
kin'e nganoẖoo̱ já profeta̱ tsank'á xu'bo,̱
aṯ'aha̱ xi tíjñajinnu̱u 'yún tjín saha̱ nga'yún
nga xi tíjñajihiṉ xu̱ta̱ as̱unntee.̱ 5 Kui já
xu'bo̱ xi xu̱ta̱ as̱unnte. Kui nga ni xi ts'e̱
as̱unntee̱ nchjaṉij̱míyaha ko̱ xu̱ta̱ as̱unntee̱
basínñjuhu̱ ni xi nchja.̱ 6Tu̱nga máha jiṉ,
Ntia̱ṉá ts'eṉi.̱ Xu̱ta̱ xi ja be Ntia̱ṉá, kui xi
basínñjuni.̱ Xu̱ta̱ xi najmi Ntia̱ṉá ts'eẖe,̱ kui
xi najmi basínñjuni.̱ B'a̱ n'e chaẖa yá xi
tíjñajihiṉ Espiriṯu̱ xi tsuya ni xi nax̱u̱ tjín ko̱
yá xi tíjñajihiṉ jáninda xi b'anac̱ha.̱

B'i ̱ ts'ín tsakúya Jua mí nihi xi y'aha̱
kju̱a̱tjoo̱

7 Jun já nts'ena,̱ b'i ̱ ngján n'eṯjáá xinkiá̱,
aṯ'aha̱ Ntia̱ṉá nibáha̱ ra̱ kju̱aṯjoo̱ ko̱ ngayjee̱
xi tjíhiṉ kju̱aṯjo, kui xi kitsjáha̱ Ntia̱ṉá nga
ntíhi ̱ kam̱a ko̱ kui xi be Ntia̱ṉá. 8Xi najmi
tjíhiṉ kju̱aṯjo, najmi kjee̱ be Ntia̱ṉá, aṯ'aha̱
kju̱aṯjohó Ntia̱ṉá.

9 B'i ̱ ts'ín tsakúchjiná kju̱aṯjoho̱ Ntia̱ṉá.
Kits'ín nibá Ntí nku tutuhu̱ as̱unntei,̱ tu̱
xi ngaṯ'aha̱ Ntíhi ̱ saḵúhuná nga ku̱iṉtsu̱ba̱
tík'aán. 10 ¿Mí nihi xi 'mihi ̱ kju̱aṯjoo?̱ Na-
jmi tsa ñá xi kin'etjáá Ntia̱ṉá. Kui ní
xi kits'íntjoná ko̱ kits'ín nibá Ntíhi ̱ tu̱ xi
ts'ií̱nndyjat'aha ngatitsunná nk'ie nga kit-
sjá yjoho̱ xi nkúhu chje.̱ Kuihí ni xu'bi ̱ xi
tsakúchji kju̱aṯjoo.̱

11 Jun já nts'ena,̱ tsa b'a̱ ts'ín kits'íntjoná
Ntia̱ṉá, kui nga ko̱ ta̱ ñá ta̱ tjíhin nga b'i ̱
ngján n'eṯjohoná xinkiá̱. 12Ndaha nku na-
jmi kjee̱ be nkú tjín Ntia̱ṉá, tu̱nga tsa b'i ̱

ngján n'etjáá xinkiá̱, Ntia̱ṉá tíjñajin teheṉ-
tená ko̱ kju̱aṯjoho̱ s'ejña chji kikjin aj̱inná.

13Yaá nga tintsu̱baj̱in teheṉteheé̱ Ntia̱ṉá
ko̱ nga kui tíjñajin teheṉtená, aṯ'aha̱ kit-
sjáná Espiriṯu̱hu̱. 14 Ko̱ jiṉ kiya kikjiiṉ ko̱
tíbixínyakixi ̱ nga Ntia̱̱ Na'̱miu̱ kits'ín nibá
Ntíhi ̱ tu̱ xi ts'ií̱nk'ankihi xu̱ta̱ xi tjín as̱un-
ntee.̱ 15Tu̱ yáháni xi ts'ií̱nkjáíhiṉ nga Jesu xi
Ntíhi ̱Ntia̱ṉá, kui xi tíjñajin teheṉte Ntia̱ṉá
ko̱ Ntia̱ṉá tíjñajin teheṉtehe̱ xu̱ta̱ xu'bo.̱

16 Mankjinná ko̱ s'ejinná nga tjoho̱ ñá
Ntia̱ṉá. Ntia̱ṉá kui xi kju̱aṯjo, ko̱ xi tíjñajin
teheṉte kju̱aṯjoo,̱ kui xi tíjñajin teheṉte
Ntia̱ṉá ko̱ Ntia̱ṉá tíjñajin teheṉtehe̱ xu̱-
ta̱ xu'bo.̱ 17 B'a̱ ts'ín s'ejña chji kikjihin
kju̱aṯjoo̱ aj̱inná, tu̱ xi najmi jo jan kam̱ahaná
nis̱tjín nk'ie nga ku̱as̱eẖe̱ Ntia̱ṉá mí nihi
xi kits'ín nga nkúnkú xu̱ta.̱ A̱t'aha̱ xi nkú
ts'ín y'ejña Jesucristo,̱ b'a̱ ts'ín tintsu̱baá̱
as̱unntei.̱ 18 Má nga tjín kju̱aṯjo najmi
tjín kju̱aḇinkjun. Kju̱aṯjo xi kui kikjiu̱n,
kui xi m'osje kju̱aḇinkjuu̱n, aṯ'aha̱ xi tjeṉ
kju̱aẖa,̱ kui xi tsankjún. Kui b'a̱ maha,
xi tsankjúhun, kui xi najmi kjee̱ tíjñajihiṉ
kju̱aṯjo xi kui kikjin.

19 Ñá tjoná Ntia̱ṉá aṯ'aha̱ Ntia̱ṉá tjun
kits'íntjoná. 20Tsa tjín xi: “Tjona Ntia̱ṉá”,
ku̱iṯsu̱ ko̱ tu̱ sa unkiehé ngá nda̱ nts'e,̱ kui
xi tíb'anac̱ha.̱ A̱t'aha̱ xi najmi tjoho̱ nda̱
nts'e̱ xi tíma tíbase'a, ¿nkú ts'ín ts'ií̱ntjoho
Ntia̱ṉá nga najmi tíbe? 21Xi tjoho̱ Ntia̱ṉá
tjíhin nga ta̱ ts'ií̱ntjo nda̱ nts'e.̱ Kuihí
kju̱aṯéxuma xu'bi ̱xi kin'ekjáií̱n.

5
B'i ̱ ts'ín tsakúya Jua ni xi ts'ín xi ntíhi ̱

Ntia̱̱ná
1 Ngayjee̱ xi s'ejihiṉ nga Jesu xi kits'ín

nibá Ntia̱ṉá, kui xi kitsjáha̱ Ntia̱ṉá nga ntíhi ̱
kam̱a. Ko̱ ngayjee̱ xi tjoho̱ Ntia̱̱ Na'̱miná,
kui xi ta̱ tjoho̱ ngayjee̱ xi ntíhi ̱ Ntia̱ṉá.
2Nk'ie nga tjoná Ntia̱ṉá ko̱ tín'etjusaán ni
xi y'éjña, ya chji chjiá nga ta̱ tjoná ngayjee̱
xi ntíhi ̱ Ntia̱ṉá. 3 Nga n'eṯjáá Ntia̱ṉá, kui
xi tsuhu̱ ra̱ nga n'eṯjusaán ni xi y'éjña. Ko̱
najmi ch'á xi áí ni xi y'éjña Ntia̱ṉá, 4aṯ'aha̱
ngayjee̱ xi ja ntíhi ̱ Ntia̱ṉá ts'ín nganaẖa̱
as̱unntei.̱ Ko̱ ngaṯ'aha̱ nga s'ejinná Jesu-
cristo,̱ b'a̱ ts'ín kin'e nganaẖa̱ raá̱ as̱unntee.̱
5Xi s'ejihiṉ nga Jesu xi Ntíhi ̱ Ntia̱ṉá, kui xi
ts'ín nganaẖa̱ as̱unntee.̱

B'i ̱ ts'ín tsakúya Jua xi nkú ts'ín Ntia̱̱ná
y'éjña chji Jesu

6 Ntánijua ko̱ jní j'ai s'ejña chjihi Jesu-
cristo.̱ Najmi tu̱ suba ntánijua, ntánijua ní
ko̱ jní. Ko̱ Espiriṯu̱hu̱ Ntia̱ṉá ta̱ tsuya kui nii,̱
aṯ'aha̱ kju̱axi ̱ni xi nchja̱ Espiriṯu̱. 7Janmaha
xi b'éjña chji yáha Jesucristo:̱ 8 Espiriṯu̱hu̱
Ntia̱ṉá, ntánijuo̱ ko̱ jníu̱. Nkuhú b'a̱ iṉcha
tsu nga jooṉ.

9 Tsa n'ekjáíhií̱n én xi nchja̱ xu̱ta̱ nga
nchjaṉij̱míyaha nku ni, tu̱nga yúhún chjíhi ̱
ra̱ én xi nchja̱ Ntia̱ṉá. Á 'yún chjíhi ̱ ra,̱
aṯ'aha̱ Ntia̱ṉá xi kinchja̱ nga y'éjña chji
Ntíhi.̱ 10 Xi s'ejihiṉ Ntíhi ̱ Ntia̱ṉá, kui xi
anim̱aẖa̱ tíjñajihiṉ én xi kinchja̱ Ntia̱ṉá nga
y'éjña chji Ntíhi.̱ Tu̱nga xi najmi s'ejihiṉ
Ntia̱ṉá, kui xi tíbe tsank'á, aṯ'aha̱ najmi
s'ejihiṉ én xi kinchja̱ Ntia̱ṉá nga y'éjña chji
Ntíhi.̱

11Nga kitsjáná nga ku̱iṉtsu̱ba̱ tík'un síaán
ko̱ nga Ntíhi ̱sakújinná kju̱aṯík'un xu'bi,̱ kui
én xu'bi ̱ xi kinchja̱ Ntia̱ṉá. 12Xi tíjñajihiṉ
Ntíhi ̱ Ntia̱ṉá, kui xi tíjñaha̱ kju̱aṯík'uu̱n.
Tu̱nga xi najmi tíjñajihiṉ Ntíhi ̱ Ntia̱ṉá, kui
xi najmi tíjñaha̱ kju̱aṯík'uu̱n.

B'i ̱ ts'ín kits'ínkje Jua xu̱ju̱iṉ
13Kuak'iet'ánu̱u ni xu'bi,̱ jun xi s'ejinnu̱u

Ntíhi ̱ Ntia̱ṉá, tu̱ xi chaẖanu nga tíjñanu̱u
kju̱aṯík'un xu'bi ̱ ko̱ ku̱iṉtsu̱ba̱ tík'un síún.

14 Ma'yúnk'aán Ntia̱ṉá, aṯ'aha̱ yaá
tsa ku̱iṉchíhií̱ xi nkú ts'ín mjehe̱ nga
ku̱iṉchíhií̱, ku̱as̱ínñjuná. 15Ko̱ xi nkú ts'ín
yaá nga Ntia̱ṉá basínñjuhu̱ tu̱ mí nihí ni xi
binchihií̱, b'a̱ ta̱ ts'ín yaá nga ja n'eḵjáíhií̱n
ni xi kuakinchihií̱.

16 Tsa tjín xi tíbe nga ngatitsun títs'ín
nda̱ nts'e,̱ ko̱ tsa ngatitsun xi títs'ín najmi
ngabaya tjeẖeṉ ra,̱ nk'ie nga ku̱iṉchjaḵo̱
Ntia̱ṉá kanchjaṉtjai ko̱ Ntia̱ṉá tsjá ngáha̱
ra̱ nda̱ nts'e̱ nga k'úéjña tík'un. Ngatitsun
xi najmi tjeẖeṉ ra̱ ngabaya tínchjanij̱míya-
hana. A̱t'aha̱ tjín ngatitsun xi tjeẖeṉ ra̱
ngabaya. Najmi tíbankia nga chu̱bantjo xi
ts'ií̱n ngatitsun xu'bo.̱ 17Ngayjee̱ ni xi najmi
nda xi ts'ín xu̱ta,̱ kui xi ngatitsun, tu̱nga
tjíhín ngatitsun xi najmi tjeẖeṉ ra̱ ngabaya.

18 Yaá nga xi kitsjáha̱ Ntia̱ṉá nga kam̱a
ntíhi ̱ najmi nkaha̱ nga ts'ín ngatitsun,
aṯ'aha̱ Ntíhi ̱ Ntia̱ṉá kuhu̱n xu̱ta̱ xu'bo̱ ko̱
najmi ts'ínkoẖo̱ ndaṉindoo.̱ 19Ko̱ yaá nga
Ntia̱ṉá ts'eṉá ko̱ nga ndaṉindoo̱ batéxuma-
ha̱ ngayjee̱ as̱unntee.̱ 20Ko̱ ta̱ yaá nga j'ai

Ntíhi ̱Ntia̱ṉá ko̱ kitsjáná kju̱aṉkjintak'un tu̱
xi chaẖaná Ntia̱̱ xi nku tutuu̱. Tintsu̱baj̱i-
hií̱n xi nku tutuu̱, kui xi Jesucristo̱ Ntíhi ̱
Ntia̱ṉá. Kuihí xi Ntia̱̱ xi nku tutuu̱ ko̱ kui xi
tsjáha̱ nga k'úéntu tík'un sín xu̱ta.̱

21 Jun ntína,̱ tiy̱ú t'axíhu̱un ntia̱̱ xi xu̱ta̱
ts'ínnda.

Xu̱ju̱n xi ma joho xi
kits'ínntu nda̱ postru̱ Jua
B'i ̱ ts'ín kikjaniñaha̱ Jua xu̱ta̱ niṉku̱

1An xi ndac̱háha̱ xu̱ta̱ niṉku̱ títs'inkjínu̱u
xu̱ju̱iṉ jun xu̱ta̱ niṉku̱ xi j'ájinnu̱uNtia̱ṉá, xi
tjona aṯ'aha̱ tintsu̱baj̱ián ni xi nax̱u̱ tjín. Ko̱
najmi tu̱ nku an xi tjoho̱ jun. Ko̱ ní ta̱ tjoho̱
jun ngayjee̱ xu̱ta̱ xi ja mankjihiṉ ni xi nax̱u̱
tjín. 2 A̱t'aha̱ ni xi nax̱u̱ tjín tíjñajin teheṉte
anim̱aṉá ko̱ tu̱ nku s'ej̱ñajihínná tu̱ nkjéhé
ni.

3 Katsjánu̱u kju̱aṉda ko̱ kju̱aj̱yu ko̱
katuma nim̱aẖa̱ jun Ntia̱̱ Na'̱miná ko̱ Nda̱
Ntia̱ṉá Jesucristo̱ xi Ntíhi ̱ Ntia̱̱ Na'̱miná.
Kats'ínts'ejíhiṉnu̱u ni xi nax̱u̱ tjín ko̱
kju̱aṯjo.

B'i ̱ ts'ín tsakúya Jua nga n'eṯjáá xiṉkiá̱
4Tsjo ṉkjún kamana nk'ie nga kikie k'u̱a̱

xu̱ta̱ ts'aj̱un xi tíiṉcha ts'ín ni xi nax̱u̱ tjín,
xi nkú ts'ín y'éjña Ntia̱̱ Na'̱miná. 5Ko̱ nd'ai̱ ̱
já nts'ena,̱ tíbankinu̱u nga b'i ̱ ngján n'eṯjáá
xinkiá̱. Ni xi tíb'et'ánu̱u nd'ai̱,̱ najmi as̱'ai̱
tíb'éjñahá Ntia̱ṉá. Xi nkú níhi nga tuts'ihiṉ
ni kin'ekjóhoo̱n ni xu'bi.̱ 6Kju̱aṯjo 'mihi ̱nga
n'ee̱ ni xi y'éjña Ntia̱ṉá. ¿Mí nihi xi y'éjña
nga n'eé̱? Nk'ie nga n'eṯjáá xinkiá̱, xi nkú
ts'ín kik'inyanu̱u nga tuts'ihiṉ ni.

B'i ̱ ts'ín tsukúya Jua ni xi iṉcha ts'ín já
maestru̱ tsank'á xi tjín

7 A̱t'aha̱ tjíma ṉkjún as̱unntee̱ já tsank'á
xi najmi ts'ínkjáíhiṉ nga yjoninte kik'a Je-
sucristo̱ nga j'ai as̱unntei.̱ Xi b'a̱ títsu, kui
xi tíb'anac̱ha̱ ko̱ kui xi fi kontraẖa̱ xi kits'ín
nibá Ntia̱ṉá. 8Chúhu̱un yjonu̱u tu̱ xi najmi
n'eḵatsúnyahanu ni xi y'entjei̱ ̱aj̱innu̱u. Tsa
chúhu̱un kui nii,̱ n'eḵjóhoo̱n ngayjee̱ ni xi
kanénu̱u.

9 Tu̱ yáhani xi k'u̱ésuhu̱n ni xi tsakúya
Cristo̱ nga najmi basinjñajin ni xi
kisakúyaẖa,̱ kui xi najmi be Ntia̱ṉá. Tu̱nga
xi síjñajin teheṉte ni xi tsakúya Cristo,̱
kui xi be Ntia̱̱ Na'̱miu̱ ko̱ Ntíu̱. 10 Tsa tjín
xi ku̱ic̱húsenu̱u ko̱ najmi ku̱aḵúyanu̱u ni
xi tsakúya Cristo,̱ najmi tu̱ n'ekjóhoo̱n
ni'yanu̱u ko̱ ta̱ ndaha najmi tu̱ suniñohoo̱.
11A̱t'aha̱ xi kjúániñaha,̱ kui xi tíbasinko̱ xu̱ta̱
xu'bo̱ nga tífikoṉdju xá ch'onk'uhu̱n.

B'i ̱ ts'ín kits'ínkje Jua xu̱ju̱iṉ

12 Tjín ṉkjún sana ni xi xínnu̱u, tu̱nga
najmi mjehéna xu̱ju̱n k'uet'ánu̱u. Mjena
kfíntsubek'únnu̱u ko̱ kuinchjanij̱míkoṉu̱u
nga ku̱ic̱husenu̱u, tu̱ xi b'a̱ ts'ín tu̱ xí tsjohó
k'úéhená.

13 Títs'ínkjinu̱u kju̱as̱uniña xu̱ta̱ niṉku̱
xinkiu̱ xi tjín ei̱ ̱ xi Ntia̱ṉá ta̱ j'ájihiṉ.

Xu̱ju̱n xi ma jahan xi
kits'ínntu nda̱ postru̱ Jua
B'i ̱ ts'ín kikjaniñaha̱ Jua Gayo̱

1An xi ndac̱háha̱ xu̱ta̱ niṉku̱ títs'inkjíhi
xu̱ju̱iṉ nda̱ xinkjíán Gayo.̱ Tjo kju̱axiṉa ji.

2 Ji nda̱ nts'ena,̱ bankihi ̱ Ntia̱ṉá nga xi
nkú ts'ín nda tísájin ni xi ts'e,̱ b'a̱ ta̱ ts'ín
nda kasakú niy̱áhi ngayjee̱ ni xi n'ei̱ ̱ ko̱ nga
nda nis̱tjin xi tsjáhi nga ku̱iṉchin. 3 A̱t'aha̱
tsjo ṉkjún kamana nk'ie nga j'aisena k'u̱a̱
já nts'eé nga kitsúyana ni xi kikie, nga tu̱
nkú tjeṉnkiní Ntia̱ṉá ko̱ nga xi nkú ts'ín
tisinjñajin ni xi yaha̱ ra̱ ni xi nax̱u̱ tjín. 4Nga
nt'e nga ntína̱ tíiṉchajin ni xi nax̱u̱ tjín, kui
nihi xi 'yún tsjána kju̱aṯsjo.

B'i ̱ ts'ín kitsúya Jua xi nkú ts'ín Gayo̱
tsasinko̱ xu̱ta̱ niṉku̱ xi j'aik'úhu̱n

5 Ji ndaṯs'ena,̱ tín'ei ni xi b'a̱ tjín nk'ie
nga tíbisinkoi̱ ̱ já nts'eé ko̱ 'yún ṉkjún sa
nda tín'ei nga tíbisinkoi̱ ̱ xi nibáha xin
nanki. 6 Nginku̱n xu̱ta̱ niṉku̱ kitsúya já
nts'eé xu'bi ̱ xi nkú ts'ín tjohi. Ko̱ nda n'ei̱ ̱
tsa ku̱is̱iṉkoi̱ ̱nga ts'ií̱nndju̱ú ngáha niy̱áha,̱
aṯ'aha̱ b'a̱ ts'ín tjíhin nga ku̱is̱iṉkaá̱ xu̱ta̱ xi
ts'ínxát'aha̱ Ntia̱ṉá.

7 A̱t'aha̱ tjoho̱ Jesucristo,̱ kui nga iṉcha
tsitjuhu nankihi.̱ Najmi iṉcha kits'ínkjáíhiṉ
ni xi ts'e̱ xu̱ta̱ as̱unntee.̱ 8 Kui b'a̱ maha,
tjíhin nga k'u̱ai̱ṉtehe̱ raá̱ ni'yaná já nts'eé
xi nkúhu xu'bi,̱ tu̱ xi ku̱is̱iṉkoẖoná nga
k'u̱énij̱mí ni xi nax̱u̱ tjín.

B'i ̱ ts'ín kitsúya Jua xi nkú ch'on kits'ín
Diotref̱e̱

9 Kits'inkjíhi ̱ nku xu̱ju̱n xu̱ta̱ niṉku̱,
tu̱nga máha Diotref̱e,̱ tsjoho̱ nga tu̱ nku
kuihí ku̱aṯéxumaha̱ xu̱ta̱ niṉku̱. Najmi
títs'ínkjáíhiṉ xá xi tjínni.̱ 10 Kui kju̱aẖa,
tsa kfíhinna yo,̱ ts'innisihi ̱ ra̱ ni xi títs'ín.
A̱t'aha̱ én tsank'á tíkjesíntjeṉneni ̱ ko̱ ch'on
ts'ín tínchjay̱aneni.̱ Ko̱ najmi tu̱ nku ni
xu'bi ̱ xi títs'ín. Ta̱ najmi ts'ínkjáíhiṉ já
nts'eé xi bichúk'uhu̱n. B'échjaha̱ xi mjehe̱
ts'ií̱nkjáíhiṉ já nts'eé ko̱ m'osje aj̱ihiṉ xu̱ta̱
niṉku̱.

11 Ji nda̱ nts'ena,̱ najmi tu̱ n'ei ni xi ts'ín já
ch'onk'uu̱n. Ni xi ts'ín ní já xi nda ts'ín, kui
xi n'ei̱. Xi nda títs'ín, kui xi Ntia̱ṉá ts'eẖe.̱

Tu̱nga xi ch'on títs'ín, kui xi najmi kjee̱ be
Ntia̱ṉá.

B'i ̱ts'ín kitsúya Juanganda títs'ínDemetrio̱̱
12 Ngayjee̱ xu̱ta̱ tsuya nga nda títs'ín

Demetrio̱,̱ ko̱ kju̱axi ̱ kjáíhin ni xi iṉcha tsu.
Ko̱ jiṉ ta̱ nda chubanij̱míyahaṉi ̱ nkú nda
ts'ín ndo.̱ Ji yai nga kju̱axi ̱ni xi chubai.̱

B'i ̱ ts'ín kits'ínkje Jua xu̱ju̱iṉ
13Tjín ṉkjún sana ni xi xíhin, tu̱nga najmi

mjehéna xu̱ju̱n k'uet'áha, 14 aṯ'aha̱ mjena
kfínse xatíhi ko̱ kuinchjanij̱míkoẖo.

15 Kas'ehi kju̱aj̱yu. Xi tjoho̱ ji xi tjín ei̱ ̱
tíiṉcha ts'ínkjihi kju̱as̱uniña, ko̱ ta̱ tjeẖiṉ
ic̱hí kju̱as̱uniñani ̱nga nkúnkú xi tjoni ̱xi tjín
yo.̱

Xu̱ju̱n xi kits'ínntu Juda̱
B'i ̱ ts'ín kikjaniñaha̱ Juda̱ xu̱ta̱ niṉku̱

1An Juda,̱ an xi nda̱ musu̱ síhiṉ Jesucristo̱
ko̱ nda̱ nts'é tíxihiṉ Santiago,̱ títs'inkjínu̱u
xu̱ju̱iṉ jun xi kichj'ajinnu̱u. Ntia̱̱ Na'̱miná
tjoho̱ jun ko̱ tíkunnu̱u Jesucristo.̱

2Katuma nim̱aẖa̱ Ntia̱ṉá jun ko̱ 'yún kat-
sjánu̱u kju̱aj̱yu ko̱ kju̱aṯjo.

B'i ̱ ts'ín tsakúya Juda̱ ni xi ts'ín já maestru̱
tsank'á xi tjínjihiṉ xu̱ta̱ niṉku̱

3 Já nts'e, ja nd'ai̱ mje ṉkjúhunna nga
k'uet'ánu̱u xi nkú ts'ín nkuhú ts'ankiá.
Nd'ai̱ ̱ tjíhin nga tíb'entúnu̱u ko̱ tíbankinu̱u
nga n'e̱ chúkju̱o̱ nga tiṉchajiun xi nkú ts'ín
s'ejinná, kui xi nkuhú nga kin'ekjas'eheṉ ra̱
xu̱ta̱ xi kikj'áts'e̱ Ntia̱ṉá. 4B'a̱ tíxian aṯ'aha̱
k'u̱a̱ já xi jas'enjin mañaṉu̱u. Kui xi ja nd'ai̱
tíjñanehe̱ ra̱ ni xi kanéhe̱ aṯ'aha̱ najmi nda
kits'ín. Najmi benkjún Ntia̱ṉá jóo̱ ko̱ tíiṉ-
cha ts'ínkj'óntjaiya kju̱aṉdaha̱ Ntia̱ṉá. B'a̱
tíiṉcha tsu nga nk'ie nga kju̱aṉdaha̱ Ntia̱ṉá
tintsu̱baj̱iánma n'eé tu̱mí nihí ni. Ko̱ najmi
ts'ínkjáíhiṉ Jesucristo̱ xi Nda̱ Ntia̱ṉá maha
ko̱ xi batéxumaná.

5Ndaha tsa ja kisakúyanu̱u ni xi xínnu̱u,
tu̱nga mjehéna ts'inkj'áítsjennu̱u. Ntia̱ṉá
ts'asjejin xu̱ta̱ xi ts'e̱ nga kik'onsje aṉte
Egipto̱ ko̱ as̱kahan kits'ínkjesun xi na-
jmi kis'ejihiṉ. 6 Ko̱ ntítsje xi najmi kixi ̱
kits'íntjusun xá xi kik'ai̱ẖi ̱ nga tu̱ y'éntu
masehén aṉtehe,̱ kui xi kjintuyá'yún sínmá
jyuu̱n santa nkúhu nga n'eḵoḵu̱a̱ nk'ie nga
ku̱ic̱hú nis̱tjin chánka nga chas̱eẖe̱ mí nihi
xi kits'ín nga nkúnkú xu̱ta.̱

7 B'a̱ ta̱ iṉcha kits'ín xu̱ta̱ xi kis'e nanki
Sodoma̱ ko̱ nanki Gomorra̱ ko̱ nanki xi
tjíndaihi,̱ xi nkú nga iṉcha kits'ín ntítsjee.̱
Iṉcha kits'ínkas'eheṉ yjoho̱ nga chu̱ba̱ kik-
jantukoẖó xinkjín. Najmi kikienkjún yjoho̱
nga 'yún tse ni xi iṉcha kits'ín. Kui nga
kin'e nibájeneheṉ ra̱ nd'í xi najmi maha̱
'meyaha. B'a̱ ts'ín kik'ai̱ẖi ̱ ra̱ kju̱a'̱un. Kui
niu̱ xi bakúyaná nkú maná nk'ie nga najmi
nu'yá'éheé̱n Ntia̱ṉá.

8Ko̱ b'a̱ ta̱ kam̱aha̱ já xi jas'ejín mañaṉu̱u.
Ngaṯ'aha̱ nchiṉihi ̱ títs'ín chu̱ntíhi yjoho̱
nginku̱n Ntia̱ṉá, najmi benkjún xi tjíhiṉ
xá ko̱ ch'on ts'ín nchjay̱ane xi i nk'a

ján. 9 Najmi ma b'a̱ n'e, ta̱ santaha ntít-
sje k'aku̱ Miguel najmi b'a̱ kits'ín. Nk'ie
nga tíkjánko̱ ndaṉindoo̱ nga tíkjányaha
yjonintehe̱ Moise, najmi kama k'un tsa ta̱
kuihi kits'íhiṉ kju̱a̱ yjoho.̱ Tu̱ sa ní b'i ̱
kitsú: “¡Ntia̱ṉá kats'ínnijéhi ni xi tín'ei!”
10Tu̱ngamáha já xi jas'ejinmañaṉu̱u, chu̱ba̱
ch'ohón ts'ín nchjay̱ane ni xi najmimankji-
hiṉ. Ko̱ máha ni xi mankjin suba kuihi,̱ xi
chu̱ba̱ ts'ínkjáíhín ra̱ xi nkú joyaha chu̱ nga
najmi ts'ínnkjink'un, kui ngaṯ'aha̱ ni xu'bi ̱
títs'ínkatsúhun yjoho.̱

11 ¡Nim̱a̱ rú ts'íhin jóo!̱ Ngakjá tjíma xi
nkú ts'ín ngakjá kikjatsú'ba Cain. A̱t'aha̱
'yún mjehe̱ too̱n, kui nga títs'ínndyjajihiṉ
ra̱ yjoho̱ xi nkúhu nda̱ profeta̱ Balaam. Ko̱
aṯ'aha̱ iṉcha fi kontraha̱ xi tjíhiṉ xá, kui nga
ku̱ay̱áha xi nkúhu Kore.

12Nk'ie nga aj̱ihiṉ kju̱aṯjoho̱ Nda̱ Ntia̱ṉá
ma ñjakúko̱ xinkiu̱, ta̱ bichú jóo̱ yo,̱ tu̱nga
najmi kjehén ra̱ niy̱á nga k'úéntujínnu̱u
jóo.̱ Chu̱ba̱ kjinehé ko̱ 'bi nga najmi chumi
nihi xi nusihiṉ. Xi nkú joyaha niṉti ̱ xi
najmi tjíhiṉ ts'í jóo,̱ xi tu̱ má xi tjeẖén ni
fikoẖo̱ ntjo.̱ Ko̱ xi nkú joyaha yá tu xi
najmi bjaha̱ tu nga nis̱tjihiṉ, xi nkúhu yá
xi kjam̱aẖa̱ kjin kichjuyanji, yá xi tu̱ xí jahá
k'ien. 13Xi nkú ts'ín baténdzjo xúhu̱ t'éheṉ
ntáchak'uu̱n nga 'yún, b'a̱ ts'ín bakúchji
jóo̱ ni ch'onk'un xi ts'ín, ni xi tjíhin nga
kam̱a subaha̱ kai. Kui xi nkú joyaha niñu
xi kindyjajihiṉ niy̱áha.̱ Kui xi tjeṉ síhiṉ má
jyuu̱n.

14 Kits'ínkjó Ntia̱ṉá jóo̱ nk'ie nga
kits'ínkinchja̱ Enoc. Enoc kui xi kama ntje̱
xi ma yatuhu̱ ra̱ Adan. B'i ̱ kitsú: “An kikie
nga j'aiko̱ Ntia̱ṉá nkjin ṉkjún mii ̱ntítsjehe,̱
15 tu̱ xi ku̱as̱eẖe̱ ra̱ mí ni xi nda kits'ín ko̱ mí
ni xi najmi nda kits'ín ngayjee̱ xu̱ta̱ ko̱ tu̱
xi xi najmi benkjúhun Ntia̱ṉá k'u̱éjñanehe̱
ra̱ mí nihi xi tjeẖeṉ. B'a̱ n'eẖe̱ tu̱ ngaṯ'aha̱
ngayjee̱ ni ch'onk'un xi iṉcha kits'ín ko̱ tu̱
ngaṯ'aha̱ ni ngayjee̱ én ch'on tsu xi iṉcha
kitsúhu̱ Ntia̱ṉá.”

16Najmi tjín ni xi sasíhiṉ já xu'bi.̱ Tu̱ mí
nihí ni xi b'a̱ ts'ínko.̱ Nkuhú ni xi nchjaẖa̱
anim̱aẖa,̱ kui xi bangisjai. Nk'a b'asje yjoho̱
nga nchja,̱ ko̱ tu̱ xi saḵúhu̱ ra̱ ni xi iṉcha
mjehe,̱ nda nchjay̱ane k'u̱a̱ xu̱ta.̱

B'i ̱ ts'ín kitsjániy̱áha̱ Juda̱ xu̱ta̱ niṉku̱
17 Tu̱nga jun já nts'ena,̱ n'eḵj'áítsjon én

xi kitsúya títjun já postru̱hu̱ Nda̱ Ntia̱ṉá

Jesucristo.̱ 18B'a̱ kitsúnu̱u: “Nis̱tjin xi fekuu̱
s'e̱ xu̱ta̱ xi ku̱aj̱nu̱kie ni xi ts'e̱ Ntia̱ṉá ko̱
k'úéntujín ni ch'onk'un xi iṉcha fásihiṉ.”
19Kui xu̱taẖa xi bakjánya xu̱ta̱ niṉku̱, xi ts'ín
ni ch'onk'un xi nchjaẖa̱ anim̱aẖa.̱ Najmi
tíjñajihiṉ Espiriṯu̱hu̱ Ntia̱ṉá.

20 Tu̱nga máha jun, já nts'ena,̱ ndjá tiṉ-
chajiun xi nkú ts'ín s'ejinnu̱u, kui xi tu̱
xí nax̱u̱hú nginku̱n Ntia̱ṉá. Ko̱ xi nkú
ts'ín tsjániy̱ánu̱u Espiriṯu̱hu̱ Ntia̱ṉá, b'a̱
ts'ín chu̱bakoo̱ Ntia̱ṉá. 21 Katjindjukoṉu̱u
kju̱aṯjoho̱ Ntia̱ṉá nga chúyohoo̱ nis̱tjin nga
Nda̱ Ntia̱ṉá Jesucristo̱ ts'ií̱nk'íéntu tík'unko̱
sínná kju̱aṉim̱a̱ tak'uhu̱n.

22 Katuma nim̱aṉu̱u xi jo jan tímaha.̱
23 N'es̱jejiun aj̱in nd'íu̱ xi yo̱ tjíntujín. Xi
machjéheṉ nga kam̱a nim̱aṉu̱u, katuma ni-̱
maṉu̱u. Tu̱nga chúhún ru̱u yjonu̱u nga
b'a̱ n'o,̱ tu̱ xi najmi ts'ií̱nkatsúhu̱nnu̱u ni
ch'onk'un xi kits'ín.

B'i ̱ ts'ín kits'íntsjoho̱ Juda̱ Ntia̱̱ná
24 Ntia̱ṉá tjíhiṉ nga'yún nga kúnnu̱u tu̱

xi najmi kuankín t'axíhiṉ ru̱u ni xi ts'e,̱
ko̱ ts'ií̱n nga najmi chumi nihi xi chju̱ntí
s'eṉu̱u ko̱ tsjánu̱u kju̱aṯsjo chánka tu̱ xi
ku̱iṉchahanu nginku̱n nis̱tjin nk'ie nga
kuaḵúchji kju̱ac̱hánkaha.̱ 25 Nku tutuhú
kui xi Ntia̱ṉá xi ts'ínk'ankiná. Kui xi
kan'etsjoho,̱ kayaha̱ nga chánka ko̱ nga kui
xi batéxuma, ko̱ nga kui xi tjíhiṉ nga'yún,
tu̱ ngaṯ'aha̱ Nda̱ Ntia̱ṉá Jesucristo.̱ B'a̱
kama ko̱ tu nkjéhé ni nga b'a̱ tíma. B'a̱
katuma.

Xu̱ju̱n xi tjít'a ni xi y'éjña
chji Jesucristo̱ nga kam̱a
B'i ̱ ts'ín b'aha̱ ra̱ xu̱ju̱iṉ

1 Jesucristo̱ y'éjña chji ni xi tjít'a xu̱ju̱n
xu'bi.̱ Ntia̱ṉá kits'ínkjas'eheṉ tu̱ xi kui
ku̱éjña chjihi ̱ ra̱ xu̱ta̱ xi ts'e̱ ni xi tjíhin
nga kam̱a xatí. Kits'ín nibá ntítsjehe̱ tu̱ xi
ku̱aḵúchjihi ̱ ra̱ nii ̱ Jua, kui xi nda̱ musu̱hu̱.
2E̱i ̱ títsuya Jua ni xi kama chjihi,̱ kui niu̱ xi
éheṉ Ntia̱ṉá ko̱ ni xi kitsúya Jesucristo.̱

3¡Á b'a̱ nda tjíhin ts'e̱ xi ts'ínyaha én xu'bi ̱
xi kits'ín nibá Ntia̱ṉá, ko̱ á b'a̱ nda tjíhin
ts'e̱ xi basínñjuhu̱ ra̱ ko̱ ts'ínsihiṉ ra̱ ni xi
tjít'aha ei̱,̱ aṯ'aha̱ ja tífi tiña nis̱tjiu̱n!

B'i ̱ ts'ín kits'ínkjihi ̱ Jua kju̱a̱suniña xu̱ta̱
niṉku̱

4An Jua títs'inkjínu̱u xu̱ju̱iṉ, niṉku̱ yatu
xi tintsu̱boo̱ aṉte Asia̱.̱ Katsjánu̱u kju̱aṉda
ko̱ kju̱aj̱yu Ntia̱ṉá xi tíjña, y'ejña ko̱ kj'u̱aí̱.
Katsjánu̱u kju̱aṉda ko̱ kju̱aj̱yu espiriṯu̱ xi
yatu iṉcha maha xi tjín nginku̱n má b'ejña
Ntia̱ṉá nga batéxuma. 5Katsjánu̱u kju̱aṉda
ko̱ kju̱aj̱yu Jesucristo̱ xi títsuya ni xi ts'e̱
Ntia̱ṉá. Kui xi tjun j'áíyaha̱ aj̱ihiṉ xu̱-
ta̱ k'ieṉ ko̱ batéxumaha̱ já rei ̱ xi tjín a-̱
sunntee.̱ Kui xi tjoho̱ ñá ko̱ tsaténdzjo
jníhi ̱nga kits'ínkjejnú ngatitsunná. 6Kits'ín
maná xu̱ta̱ xi ts'e̱ tu̱ xi ku̱aṯexumahaná
ko̱ n'eṯsjooẖó Ntia̱ẖa̱ ko̱ Na'̱mihi ̱ xi nkúhu
já na'̱mi xi ts'e.̱ ¡Kas'ehe̱ kju̱ac̱hánka ko̱
katatéxuma santaha tu̱ nkjéhé ni! B'a̱ ka-
tuma.

7 ¡Chas̱oo̱, kui xi nibájin niṉtiu̱̱! Ngayjee̱
xu̱ta̱ sku̱eẖe,̱ santaha ko̱ já xi kik'íénjinkihi ̱
kic̱ha.̱ Kjiṉtá nkjún ngayjee̱ xu̱ta̱ nax̱iṉantá
xi tjín as̱unntee̱ nk'ie nga sku̱eẖe.̱ Johoṉ,
b'a̱ katuma.

8 “An xi xi tjuhun ko̱ xi fekuhu”, títsu
Ntia̱ṉá xi tjíhiṉ nga'yún, xi tíjña, y'ejña ko̱
kj'u̱aí̱.

B'i ̱ ts'ín tsakúchji yjoho̱ Jesu
9An nda̱ nts'o Jua ta̱ tíf'aj̱ian kju̱a'̱un xi

tíiṉcha bitjajíún. Jun ko̱ an Ntia̱ṉá tíbatéx-
umaná. Jun ko̱ an tín'e chúkju̱á kju̱aṉim̱a̱
nga nkuhú makaá̱ Jesu. Tsátej̱ñanijé xjo̱ xi
'mi Patmo̱ aṯ'aha̱ y'enij̱míá éheṉ Ntia̱ṉá ko̱
kits'inkíé yjona̱ nga Jesu tjeṉnkia. 10Nku tu-
minku̱ j'aijínna Espiriṯu̱hu̱ Ntia̱ṉá ko̱ as̱tán

kint'e nga nibaha nku nta̱ xi tu̱ xí 'yúhún
jane, xi nkú joyaha nku tjio. 11B'a̱ kitsúna:

—T'et'a xu̱ju̱iṉ ni xi chai̱ ̱ ko̱ n'eḵjíhi ̱
niṉku̱ yatu xi tjín aṉte Asia̱,̱ niṉku̱ xi tíjña
nanki Efes̱o,̱ xi tíjña nanki Esmirna,̱ xi tíjña
nanki Pergam̱o,̱ xi tíjña nanki Tiatira,̱ xi
tíjña nanki Sardi,̱ xi tíjña nanki Filadelfia̱,̱
ko̱ xi tíjña nanki Laodicea.̱

12A̱s'ai̱ kits'ink'ótjiya tu̱ xi skuehena yá xi
tínchjaḵoṉa. Nk'ie nga kits'ink'ótjiya, kikie
yatu ni too̱nsine xi s'entusún nd'í xi ts'ín
ndzjen. 13 A̱jihiṉ nd'í xi ts'ín ndzjeeṉ kikie
xi b'a̱ tjín Ntíhi ̱ Ndax̱'iu̱̱n tjín. Nku najyun
ndju yja xi bichú santaha tsu̱ku̱ ko̱ nku ni
too̱nsine tjíkjá 'meẖe.̱ 14Taba ntsjaẖa̱ xi nkú
joyaha ntsjaẖa̱ chu̱tsaṉka̱ ko̱ xi nkú joyaha
nch'án. B'a̱ k'un tunku̱n xi nkú joyaha nd'í.

15Tíbat'ai tsu̱ku̱ xi nkú joyaha kic̱ha̱ sine
bronce̱ xi kin'e'na̱ nga kin'echuhu̱n. Tu̱
xí 'yún ntaẖa,̱ xi nkú joyaha xi nkú ts'ín
faneya ntáje̱ nga 'yún xu. 16 Ntsja kixi ̱
tjít'aha̱ yatu niñu ko̱ ts'a tsitjuhu nku kic̱ha̱
ndju ntsí xi yjo nga jo ngaba. B'a̱ tjín aṉkjín
xi nkú joyaha ts'íu̱ nga 'yún bat'ai.

17Nk'ie nga kikie, jáiḵijne kinte tsu̱ku̱ ko̱
b'a̱ kama xi tsaya kama. Tu̱nga jánehéna
ntsja kixi ̱ ko̱ b'i ̱ kitsúna:

—Najmi tu̱ binkjuin. An xi tjuhun ko̱ xi
fekuhu 18 ko̱ xi tíjña tík'un. Tsaya tu̱nga
nd'ai̱ ̱ tíij̱ña tík'an tu̱ nkjéhé ni. An tíjñana
yubiẖi ̱ ngabayoo̱ ko̱ aṉtehe̱ xu̱ta̱ k'ieṉ.
19T'et'ai ni xi kuayai, ni xi tíma nd'ai̱ ̱ ko̱ ni
xi kam̱a as̱kahan. 20B'i ̱ tsuhu̱ ra̱ ni xi tíjña
'ma xi kuayai, niñu xi yatu xi kuayai ntsa̱
kixia̱̱ ko̱ ni too̱nsine yatu xi s'entusún nd'í
xi ts'ín ndzjeeṉ. Niñu xi yatuu̱, kui xi ntítsje
xi basehe̱ niṉku̱ xi yatuu̱. Ko̱ ni xi s'entusún
nd'í xi ts'ín ndzjen xi yatuu̱, kui xi niṉku̱ xi
yatuu̱.

2
B'i ̱ tsu én xi kits'ínkjihi ̱ Jesucristo̱ niṉku̱ xi

tíjña nanki Efes̱o̱
1 ’B'i ̱ ts'ín t'et'ai nga n'eṉtúíhi ̱ ntítsjehe̱

xu̱ta̱ niṉku̱ Efes̱o:̱ “B'i ̱ títsu xi tjít'aha̱ niñu
xi yatuu̱ ntsja kixi,̱ xi tsú'bajin kamaseheṉ
ni too̱nsine xi yatu xi s'entusún nd'í xi ts'ín
ndzjeeṉ: 2Be ni xi tín'ei, xi nkú ts'ín tíb'enki
kju̱aṉim̱a̱ xá xi tín'ei ko̱ xi nkú ts'ín tín'e
chúkju̱ai̱.̱ Be nk'ie nga najmi sasíhin ni xi
iṉcha ts'ín já ch'onk'uu̱n. Kichjut'ayák'uin
já xi já postru̱ tíiṉcha ts'ín ma maña̱ yjoho̱

ko̱ kiyai nga já tsank'á niu̱, nga najmi já
postru̱. 3 Tín'etsentai kju̱aṉim̱a̱ xi tíbitja-
jín ko̱ tín'e chúkju̱ai̱ ̱ kju̱aṉim̱a̱ xi tísakúhi
ngaṯ'ana.̱ Najmi tífehe̱ tak'uin.

4 ’Tu̱nga najmi tísasíhínna ngaṯ'a ts'i ̱ nga
najmi ta̱ tjíhin ri kju̱aṯjo xi kis'ejñahi nga
tjuhun. 5Kui nga n'eḵj'áítsjehenni ni xi ja
kin'e t'axín. T'inchj'aẖa̱ ri ̱ anim̱aẖi ̱ ko̱ n'e̱
ngáhani xi nkú kin'ei nga tjuhun. A̱t'aha̱
tsa najmi b'a̱ n'ei̱,̱ kjúáis̱ehe ko̱ kjexíán ni xi
síjñasun nd'í xi ts'ín ndzjen xi ts'i ̱ má nga
tíjña. B'a̱ ts'ian tsa najmi k'úínchj'aha̱ ri ̱
anim̱aẖi.̱

6 ’Nda tjín nga najmi sasíhin já nicolaiṯa.̱
An ta̱ najmi sasínna jóo.̱

7 ’¡Xi tjeṉ tjaḇax̱íñju katasínñju ni xi
títsuhu̱ Espiriṯu̱ xu̱ta̱ niṉku̱! Xi ts'ií̱n
ngana,̱ kui xi tsjaha̱ nga kjiṉe̱ tuhu̱ yá
xi ts'ínk'íéntu tík'uhu̱n xu̱ta,̱ xi síjña nd-
jio̱j̱mihi ̱Ntia̱ṉá.”

B'i ̱ tsu én xi kits'ínkjihi ̱ Jesucristo̱ niṉku̱ xi
tíjña nanki Esmirna̱

8 ’B'i ̱ ts'ín t'et'ai nga n'eṉtúíhi ̱ ntítsjehe̱
xu̱ta̱ niṉku̱ Esmirna:̱ “B'i ̱ títsu xi tjuu̱n ko̱
xi fekuu̱, xi k'ien ko̱ xi tíjña tík'un ngáha:
9 Be nga tíyai kju̱a'̱un ko̱ nga x'ai̱ṉ, tu̱nga
nk'ie nga basehe, nchiṉá ní. Be nga tínch-
jaṯit'aihin xu̱ta̱ xi ntje̱ judio̱ tíiṉcha ts'ínma
maña̱ yjoho.̱ Najmi xu̱ta̱ judio̱ niu̱. Xu̱ta̱
xi yjanki níhi ̱ ndaṉindoo̱ niu̱. 10 Najmi tu̱
binkjuin kju̱aṉim̱a̱ xi ku̱iṯjánki. A̱t'aha̱ k'u̱a̱
xu̱ta̱ xi ts'aj̱un ts'ií̱nkjas'en nu̱bay̱á ndaṉin-
doo̱ tu̱ xi chjút'ayák'uhu̱nnu̱u. Te nis̱tjin
tjíhin nga saḵúnu̱u kju̱a'̱un. Ndjá tis̱iṉjñai
ndaha tsa tjíhin nga ku̱ay̱áí, ko̱ an tsjaha
corona̱ xi k'u̱ai̱ẖi ̱ xu̱ta̱ xi k'úéntu tík'uu̱n.

11 ’¡Xi tjeṉ tjaḇax̱ínñju katasínñju ni xi
títsuhu̱ Espiriṯu̱ xu̱ta̱ niṉku̱! Xi ts'ií̱n ngana,̱
kui xi najmi ta̱ sku̱eẖe ngabaya xi ma joo.̱”

B'i ̱ tsu én xi kits'ínkjihi ̱ Jesucristo̱ niṉku̱ xi
tíjña nanki Perga̱mo̱

12 ’B'i ̱ ts'ín t'et'ai nga n'eṉtúíhi ̱ ntítsjehe̱
xu̱ta̱ niṉku̱ Pergam̱o:̱ “B'i ̱ títsu xi tíjñaha̱
kic̱ha̱ ndju ntsí xi yjo nga jo ngaba: 13 Be
ni xi tín'ei ko̱ nga má tíjña ndaṉindoo̱ nga
tíbatéxuma tinchin. Tu̱ nkú kixiẖí tisin-
jñai ko̱ tu̱ nkú tís'ejihín ri an, b'aha̱ ra̱
nis̱tjin nga kin'ek'ien nda̱musu̱na̱ Antipa̱ xi
y'énij̱mína. Kin'ek'ien aj̱innu̱umánga tíjña
ndaṉindoo.̱

14 ’Tu̱nga tjíhín ni xi najmi tísasínna xi
tín'ei. A̱t'aha̱ tjíntujíhin k'u̱a̱ xi tíiṉcha

ts'ín ni xi tsakúya nda̱ profeta̱ Balaam. Kui
tsinchá'a nda̱ rei ̱ Balac xi nkú ts'ín kam̱a
ts'ií̱nkijnejihin ngatitsun xu̱ta̱ xi ntje̱ Israel
tjeẖeṉ ra,̱ tu̱ xi iṉcha kjiṉeẖe chje̱ xi kik'ai̱ẖi ̱
ra̱ ntia̱̱ xi ts'ínndaha ntsja xu̱ta̱ ko̱ tu̱ xi
chu̱ba̱ iṉcha kjúántukoẖo xinkjín. 15 Ko̱
ta̱ tjíntujíhin k'u̱a̱ xi tíiṉcha títs'ín sa ni
xi bakúya já nicolaiṯa.̱ 16 Kui b'a̱ maha,
t'inchj'aẖa̱ ri ̱ anim̱aẖi.̱ Tsa najmi b'a̱ n'ei̱,̱
kjúáis̱e xatíhi ko̱ kic̱ha̱ xi tíbitjuhu tsu̱'bá
kjankoẖona xu̱ta̱ xi b'a̱ tíiṉcha ts'íu̱n.

17 ’¡Xi tjeṉ tjaḇax̱ínñju katasínñju ni xi
títsuhu̱ Espiriṯu̱ xu̱ta̱ niṉku̱! Xi ts'ií̱n ngana,̱
kui xi tsjaha̱ nga kjiṉe̱ manaa̱ xi tíjña 'ma,
ko̱ ta̱ tsjaha̱ nku ndjio̱̱ tabamá nga tjít'a nku
j'áín tseṯse̱ xi najmi ch'a be. Tu̱ nkuhú xi
ts'ií̱nkjáíhiṉ, kui xi sku̱e.̱”

B'i ̱ tsu én xi kits'ínkjihi ̱ Jesucristo̱ niṉku̱ xi
tíjña nanki Tiatira̱

18 ’B'i ̱ ts'ín t'et'ai nga n'eṉtúíhi ̱ ntítsjehe̱
xu̱ta̱ niṉku̱ Tiatira:̱ “B'i ̱ títsu Ntíhi ̱ Ntia̱ṉá,
xi b'a̱ k'un tunku̱n xi nkú joyaha nd'í ko̱
tsu̱ku̱ xi nkú joyaha kic̱ha̱ sine bronce̱ xi
kin'e'na̱ nga kin'echuhu̱n: 19Be ni xi tín'ei,
nga tjohi ko̱ s'ejihin an, nga tín'exát'aní
ko̱ xi nkú n'e tín'e chúkju̱ai̱.̱ Be nga 'yún
tín'exá sai nd'ai̱ ̱nk'ie nga tuts'ihiṉ ni.

20 ’Tu̱nga kuihí ni xu'bi ̱xi najmi tísasínna
nga tín'ei. Tí'bai̱ṉteihi ̱ na̱ Jezabel xi na̱
profeta̱ títs'ín ma maña̱ yjoho.̱ Tíbakúyaha̱
ko̱ tíb'anac̱haẖa̱ xu̱ta̱ xi ts'aṉ, tu̱ xi chu̱ba̱
iṉcha kjúántukoẖó xinkjín ko̱ iṉcha kjiṉe̱
chje̱ xi kik'ai̱ẖi ̱ntia̱̱ xi ts'ínndaha ntsja xu̱ta.̱
21 Kitsjantéhe̱ no̱ nga ngju̱ai̱ḵj'áha̱ ra̱ ani-̱
maẖa̱ tunga tu̱ nkú mjehé ra̱ chu̱ba̱ kjúán-
tukoẖó já. 22Kui nga nku ch'in ts'in nibáne-
he̱ no̱ ko̱ chánka kju̱aṉim̱a̱ xi tsjaha̱ já xi
fantukoẖo,̱ tsa najmi iṉcha ngju̱ai̱ḵj'áha̱ ra̱
anim̱aẖa̱ nga iṉcha k'u̱éntu ni xi tsakúyaha̱
no.̱ 23Ts'ink'íén ntíhi ̱ no.̱ B'a̱ ts'ín sku̱eẖe
ngayjee̱ xu̱ta̱ niṉku̱ nga be xi nkú ts'ín tjín-
tuyá kju̱aṉkjintak'uhu̱n xu̱ta̱ ko̱ anim̱aẖa̱ ko̱
nga tsjanu̱u nga nkúnkú chjíhi ̱ni xi kin'o.

24 ’Máha jun xi tintsu̱boo̱ Tiatira̱ xi najmi
tín'o ni xi tíbakúya no̱ ko̱ najmi tsinchiyó
ni xi tsu xu̱ta̱ nga tjíhiṉ ndaṉindoo,̱ ni xi
tjíntu'má, b'a̱ tíxinnu̱u nga najmi ta̱ tsja-
haṉu̱u kj'aí̱ ch'á. 25Tu̱nga chúhún ru̱u ni xi
tíjñanu̱u santa nkúhu nga kjúái ̱ngáhana.

26 ’Xi ts'ií̱n ngana̱ ko̱ tu̱ nku ngju̱ai̱ṉd-
jukoẖó xá xi mjena nga ts'ií̱n, kui xi tsja

xáha̱ nga ku̱aṯéxumaha̱ nanki xi tjín as̱un-
ntee̱ xi nkú ts'ín kitsjá xánaNa'̱mina.̱ 27Ndjá
ku̱aṯéxumaha̱ xu̱ta.̱ B'a̱ kam̱aha̱ xu̱ta̱ xi nkú
maha̱ nku ndjií̱ nga kic̱ha̱ bich'onnehe.̱ 28Xi
ts'ií̱n ngana,̱ kui xi tsjaha̱ niñu xi bat'ai nga
ja tífi ma sen.

29 ’¡Xi tjeṉ tjaḇax̱ínñju katasínñju ni xi
títsuhu̱ Espiriṯu̱ xu̱ta̱ niṉku̱!”

3
B'i ̱ tsu én xi kits'ínkjihi ̱ Jesucristo̱ niṉku̱ xi

tíjña nanki Sardi ̱
1 ’B'i ̱ ts'ín t'et'ai nga n'eṉtúíhi ̱ ntítsjehe̱

xu̱ta̱ niṉku̱ Sardi:̱ “B'i ̱ títsu xi tíjñaha̱ es-
piriṯu̱ yatu xi ts'e̱ Ntia̱ṉá ko̱ niñu xi yatuu̱:
Be ni xi tín'ei. B'a̱ iṉcha tsu xu̱ta̱ nga
tinchun tík'uin, tu̱nga nk'ie nga basehe ja
tsayai. 2 Tiṉchin ndai ko̱ tjen nga'yíhiṉ
yjohi ̱ kintehe̱ ni nga ku̱ay̱á kjin. A̱t'aha̱
tíbe nga najmi kixi ̱ tí'mikoi̱ ̱ xáhi ̱ nginku̱n
Ntia̱ṉá.

3 ’Kui nga n'eḵj'áítsjeheṉ ri ̱ yjohi ̱ ko̱
tsjénnki ni xi kik'ai̱ẖi ko̱ kinu'yáí, ko̱
t'inchj'aẖa̱ ri ̱anim̱aẖi.̱ Tsa najmi ku̱iṉchin-
ndai, kjúáis̱ehe xi nkú joyaha nkunda̱ ndyjé
ko̱ najmi chai̱ mí chu̱baẖa nga kjúáis̱ehe.
4 Tu̱nga tjíntujíhín ri nanki Sardi ̱ k'u̱a̱
xu̱ta̱ xi najmi iṉcha kits'ín chu̱ntí na-
jyuhu̱n. Kui xi k'úémakoṉa nga ngju̱a̱ na-
jyun taba, aṯ'aha̱ kui xi iṉcha tjeẖeṉ ra̱ nga
k'úémakoṉa.

5 ’Xi ts'ií̱n ngana,̱ kui xi n'eṉgja najyun
taba ko̱ najmi ts'in ndyjájna j'áíhiṉ xu̱ju̱n
má nga tjíntut'á j'áíhiṉ xu̱ta̱ xi k'úéntu
tík'un. Tu̱ sa ní ts'inkíé yjona̱ nga be xu̱ta̱
xu'bo̱ nginku̱n Na'̱mina̱ ko̱ nginku̱n ntítsje-
he.̱

6 ’¡Xi tjeṉ tjaḇax̱ínñju katasínñju ni xi
títsuhu̱ Espiriṯu̱ xu̱ta̱ niṉku̱!”

B'i ̱ tsu én xi kits'ínkjihi ̱ Jesucristo̱ niṉku̱ xi
tíjña nanki Filadelfia̱̱

7 ’B'i ̱ ts'ín t'et'ai nga n'eṉtúíhi ̱ ntítsjehe̱
xu̱ta̱ niṉku̱ Filadelfia̱:̱ “B'i ̱ títsu xi tsje ko̱
nax̱u̱ ni xi tsu, xi tíjñaha̱ yubiẖi ̱ nda̱ rei ̱
David, xi kjex'á ko̱ najmi ch'a maha̱ b'échja,
xi b'échja ko̱ najmi ch'a maha̱ kjex'á: 8Be
ni xi tín'ei. Chas̱ei̱.̱ Nginkuin tjeṉtix̱aṉa
nku aṉkju̱a̱ xi najmi ch'a maha̱ b'échja.
Be nga najmi 'yún tjíhin nga'yún, tu̱nga
tín'etjusunní énna̱ ko̱ tín'ekiei yjohi ̱ nga
yaní. 9Nd'ai̱ ̱ ni xi ts'ihiṉ xu̱ta̱ sinagogaẖa̱
ndaṉindoo,̱ xu̱ta̱ tsank'á xi ntje̱ judio̱ tjeẖeṉ

ra̱ ts'ín ma maña̱ yjoho,̱ ts'in kju̱a'̱yúhu̱n ra̱
nga iṉcha ngju̱ai̱s̱inkúnch'int'ahi tu̱ xi b'a̱
ts'ín iṉcha sku̱eẖe nga tjona ji.

10 ’Kich'atjóí énna̱ nga kin'e chúkju̱ai̱.̱ Kui
nga an ts'inkj'a t'axíhin ra kju̱aṉim̱a̱ xi
kj'u̱aí̱ nis̱tjin nga chjút'ayák'un ngayjee̱ xu̱-
ta̱ xi tjín as̱unntee,̱ kju̱aṉim̱a̱ xi kj'u̱aí̱ nga
ngúsuhu̱n as̱unntee.̱ 11 Kjúái ̱ xatíá. Ndjá
tis̱iṉjñajin ni xi tíjñahi, tu̱ xi najmi ch'a
kjé'aha ri corona̱ xi ts'i.̱

12 ’Xi ts'ií̱n ngana,̱ kui xi ts'in ma yás-
jaihi ̱ niṉku̱hu̱ Ntia̱ṉa.̱ Ndahac̱hí najmi ta̱
ku̱iṯjunkihi yo.̱ Ko̱ k'uet'áha̱ j'áíhiṉ Ntia̱ṉa̱
ko̱ j'áíhiṉ nax̱iṉantáha̱ Ntia̱ṉa,̱ kui xi nanki
Jerusalen tseṯse̱ xi Ntia̱ṉá ts'ií̱n nibájehen
ndjio̱j̱mi ján. Ko̱ ta̱ k'uet'áha̱ j'áín tseṯseṉa.̱

13 ’¡Xi tjeṉ tjaḇax̱ínñju katasínñju ni xi
títsuhu̱ Espiriṯu̱ xu̱ta̱ niṉku̱!”

B'i ̱ tsu én xi kits'ínkjihi ̱ Jesucristo̱ niṉku̱ xi
tíjña nanki Laodicea̱

14 ’B'i ̱ ts'ín t'et'ai nga n'eṉtúíhi ̱ ntítsjehe̱
xu̱ta̱ niṉku̱ Laodicea:̱ “B'i ̱ títsu xi 'mi Xi
Nax̱u̱, xi ma n'e s'ejihií̱n ni xi tsuya ko̱ xi
nax̱u̱ ni xi tsu, xi kits'ínndako̱ Ntia̱ṉá ni
xi tjín: 15 Be ni xi tín'ei. Ji xi nkú joyaha
ntánijua xi ndaha najmi nch'án ko̱ ta̱ ndaha
najmi sje. ¡Tsa tu̱ nch'áhan mahani kai, ko̱
tsa tu̱ sje mahani kai! 16 Tu̱nga suk'ie̱ṉní.
Najmi nch'áín ko̱ ta̱ ndaha najmi sjei. Kui
nga kuateṯéhera. 17 A̱t'aha:̱ An xi nchiṉá.
Nda ts'ín tíij̱ña. Najmi chumi nihi xi ndy-
jat'ana, tíbixín. Tu̱nga najmi tímankjihín
ri nga najmi tjíhin kju̱aṯsjo, ko̱ nga najmi
chumi ni chjíhi ̱ ra̱ ji, ko̱ nga x'ai̱ṉ ko̱ kai̱ ̱ ko̱
kisusti.

18 ’Kui nga b'a̱ tíxihin ra nga ch'aṯseheni
ni xi tjínna. Ch'aṯsei too̱nsine xi 'yún nda,
tu̱ xi kam̱a nchiṉáhani. Ch'aṯsei najyun
taba xi kam̱andyjai̱ ̱ tu̱ xi k'úé'mahani yjon-
inte kistihi ̱ xi títsjáhi kju̱as̱uba. Ch'aṯsei
ntánki xi ts'ií̱nnkihi ̱ tunkuin tu̱ xi chaẖani.

19 ’Ngayjee̱ xi tjona, kui xi si nchjaka̱
ko̱ tsjaniy̱áha.̱ Kui nga tjen nga'yúhu̱n ri ̱
yjohi ̱ ko̱ t'inchj'aẖa̱ ri ̱ anim̱aẖi.̱ 20 Chas̱ei̱.̱
An síij̱ña as̱ti aṉkju̱o̱ nga títs'inkjane. Tsa
tjín xi ku̱iṉt'é ntaṉa̱ ko̱ kjéx'á aṉkju̱o,̱ an
kju̱as̱'eṉ má tíjña ko̱ an kjíneḵa̱ nichine ko̱
kui kjiṉeḵoṉa.

21 ’Xi ts'ií̱n ngana,̱ kui xi tsjantéhe̱ nga
k'úéjñat'akoṉa má nga batexuma xi nkú
ts'ín an ja kits'in ngana̱ ko̱ tíij̱ñat'aka̱
Na'̱mina̱ má nga batéxuma.

22 ’¡Xi tjeṉ tjaḇax̱ínñju katasínñju ni xi

títsuhu̱ Espiriṯu̱ xu̱ta̱ niṉku̱!”
4

B'i ̱ ts'ín tsakuchjíhi ̱ Jua xi nkú ts'ín
kin'etsjoho̱ Ntia̱̱ná ndjio̱̱jmi ján

1 A̱skahan nga ja j'a ni xu'bi,̱ as̱'ai̱ tsase
ko̱ kikie nku aṉkju̱a̱ xi tjeṉtix̱a̱ nk'a ján. Ko̱
nta̱ xi tjun kint'e, xi b'a̱ ts'ín nu'yá xi nkú
joyaha nga fane tjio, kui xi b'a̱ kitsúna:

—Nibánji ei̱.̱ Kuakuchjíhi ni xi tjíhin nga
kam̱a.

2Ta̱ kuihi chu̱bo̱ j'aijínna Espiriṯu̱ ko̱ kikie
ndjio̱j̱mi ján xi kab'ejña nga tíbatéxuma.
3Sénnis̱tjihiṉ xi kab'ejña yo,̱ kui xi b'a̱ tjín
xi nkú joyaha ndjio̱̱ tsjo k'un jaspe̱ ko̱ ndjio̱̱
tsjo k'un kornalina.̱ Ko̱ sínkjántjaihi ̱ má
kab'ejña nku yej̱ña̱ xi tíbat'ai xi nkú joyaha
ndjio̱̱ tsjo k'un esmeralda.̱ 4 Ko̱ aṉdaihi ̱
má kab'ejña kikie sa kan ñju jáchá xi ta̱
iṉcha kab'entu, xi iṉcha yja najyun taba ko̱
corona̱ too̱nsine tjíntu'áha.̱

5 Má kab'ejña xi tíbatéxumoo̱ tsitju
nd'ích'oṉ ko̱ nta̱ xi xaá̱haṉ kinu'yá ko̱
janeya ch'oṉ. Ko̱ aṉkjín xi tíbatéxumoo̱ títi
yatu nd'í s'ekuyá. Kui xi tsuhu̱ ra̱ espiriṯu̱
xi yatuhu̱ Ntia̱ṉá. 6Ko̱ aṉkjín má kab'ejña
xi tíbatéxumoo̱ ta̱ kjijña nku ni xi b'a̱ tjín xi
nkúhu ntáchak'un xi 'na̱ xi nkúhu chu̱tsín.

A̱ndaihi ̱ má kab'ejña xi tíbatéxumoo̱
tjíntu ñju xi tjíntu tík'un, xi kitsejnúhu̱ ra̱
tunku̱n aṉkjín ko̱ as̱tu̱n. 7Xi tjuu̱n b'a̱ tjín
xi nkúhu xa. Xi ma joho b'a̱ tjín xi nkúhu
turu̱. Xi ma jahan b'a̱ tjín aṉkjín xi nkúhu
xu̱ta.̱ Ko̱ xi ma ñjuhu b'a̱ tjín xi nkúhu ja̱ xi
tífi tjeṉ.

8 Nga nkúnkú xi ñju tjíntu tík'uu̱n jun
maha tsjaṉkaẖa.̱ Kitsejnúhu̱ ra̱ tunku̱n
kintehe̱ ko̱ as̱unnk'aha.̱ Tu̱ nku nga tíiṉcha
sehé nis̱tjin nis̱tjeṉ nga b'a̱ tíiṉcha tsu:
Ntia̱ṉá xi tsje, Ntia̱ṉá xi tsje, Ntia̱ṉá xi tsje.
Ntia̱ṉá xi tjíhiṉ nga'yún.
Kui xi y'ejña, tíjña ko̱ kj'u̱aí̱.

9Xi ñju tjíntu tík'uu̱n tíiṉcha ts'ínkie yjo-
ho̱ nga chánka xi tíbatéxumoo,̱ kui xi tíjña
tík'un tu̱ nkjéhé ni. Tíiṉcha benkjún ko̱
tíiṉcha tsjáha̱ máb'ac̱hjíhi.̱ Ko̱ nk'ie nga b'a̱
tíiṉcha ts'ín xi ñjuu̱, 10 jáchá xi kan ñjuu̱ tíiṉ-
cha basinkúnch'int'aha̱ nga títs'íntsjoho̱ xi
tíbatéxumoo,̱ xi tíjña tík'un tu̱ nkjéhé ni.
Tíiṉcha b'éntu coronaẖa̱ nginku̱n nga b'i ̱
tíiṉcha tsu:

11 Ji Ntia̱̱ xi Ntia̱ṉi,̱ ji xi tjeẖen ri nga
chaṉkjúhin

ko̱ nga s'eẖi kju̱ac̱hánka ko̱ nga'yún.
A̱t'aha̱ ji kin'endai ngayjee̱ ni xi tjín.
Kama mjehi, kui nga tjíhin ko̱ kamandaha.

5
B'i ̱ ts'ín tsakuchjíhi ̱ Jua nga Chu̱tsa̱nko̱

tsakj'á xu̱ju̱n xi najmi ch'a maha̱ bakj'á
1 A̱s'ai̱ kikie nku xu̱ju̱n, kui xi ntsja kixi ̱

y'aha xi tíbatéxumoo.̱ Kui xu̱ju̱n xi kin'entú
nga jo ngabaha, ko̱ tjíchjanekoẖo̱ ra̱ yatu
sello.̱ 2 Kikie nku ntítsje xi 'yún tjíhiṉ
nga'yún, kui xi 'yún tínchja̱ nga b'i ̱ títsu:

—¿Yá xi tjeẖeṉ ra̱ nga kjéntiy̱a sello̱ xi
tjíchjanekoẖo xu̱ju̱n ko̱ kjéxínnka?

3Tu̱nga ndahá nku xi tjín ndjio̱j̱mi ján ko̱
ndaha nku xi tjín as̱unntee̱ ko̱ ndaha nku
xi tjín kintehe̱ t'anankiu̱ najmi kamaha̱ kik-
jexínnka xu̱ju̱n, ko̱ ta̱ ndaha najmi kamaha̱
tsa tu̱ tsasehe̱ ni xi tjít'a. 4Tu̱ xí kikjíiṉtaná
nga najmi ch'a kamaha̱ kikjexínnka xu̱ju̱n
ko̱ ta̱ ndaha tsa tsasehe̱ ni xi tjít'a.

5A̱s'ai̱ b'a̱ kitsúnankundac̱há xi kanñjuu̱:
—Najmi tu̱ ch'í. Chas̱ei̱.̱ Xa xi y'aha̱ ra̱

ntjeẖe̱ Juda, xi ntjeẖe̱ David y'aha̱ ra,̱ kui xi
kits'ín ngana̱ ko̱ kam̱aha̱ kjéntiy̱a sello̱ yatu
xi tjíchjanekoẖo xu̱juṉ ko̱ kjéxínnka.

6 A̱s'ai̱ aṉkjín xi tíbatéxumoo̱ ko̱ kamase-
heṉ xi ñju xi tjíntu tík'uu̱n ko̱ kamase-
heṉ jáchá xi kan ñjuu̱ kikie nku Chu̱t-
saṉka̱ xi síjña yo,̱ xi b'a̱ tjín xi nkúhu tsa
ja kin'ek'ien. Yatu ndjia̱̱ tjíhiṉ ko̱ yatu
tunku̱n. Kui xi tsuhu̱ ra̱ espiriṯu̱ xi yatuhu̱
Ntia̱ṉá xi kin'e nibá ngayjee̱ as̱unntee.̱
7Ngjikj'á Chu̱tsaṉko̱ xu̱ju̱n xi kjiya ntsja kixi ̱
xi tíbatéxumoo.̱

8Nk'ie nga jakj'á xu̱ju̱n Chu̱tsaṉko,̱ as̱'ai̱
xi ñju xi tjíntu tík'uu̱n ko̱ jáchá xi kan ñjuu̱
iṉcha tsasinkúnch'int'aha.̱ Nga nkúnkú
iṉcha y'a najní arpa̱ ko̱ tasa̱ too̱nsine xi
kitsehe ni xi sinjne.̱ Kui niu̱ xi bakúchji ni
xi nchja̱ xu̱ta̱ jehe̱ Ntia̱ṉá nk'ie nga nchjaḵo̱
Ntia̱ṉá.

9 A̱s'ai̱ iṉcha kise sooṉ tseṯse̱ xu'bi:̱
Ji xi tjeẖen ri nga chjúbéí xu̱ju̱n ko̱ nga

chjúntiy̱ai selloẖo,̱
aṯ'aha̱ ji xi tsayai nga kin'e mahi chje.̱
Jníhi ̱ kich'atsehe̱ ri ̱Ntia̱ṉá
ngayjee̱ tíkjá xu̱ta̱ xi tjín,
xi kj'aí̱ kj'aí̱ én nchja,̱
xi nibá tu̱ má aṉtehé ni,

ko̱ xu̱ta̱ nax̱iṉantá xi tjín.
10Kui xi kin'e mai nku nax̱iṉantá xi tíbatex-

umaihi,̱
kin'e mai já na'̱mi xi ts'ií̱ntsjoho̱ Ntia̱ṉá.
Iṉcha ku̱aṯéxumaha̱ as̱unntee.̱

11 A̱s'ai̱ tsase ko̱ kint'e ntaẖa̱ nkjin ṉkjún
ntítsje xi tíiṉchat'a aṉdaihi ̱xi tíbatéxumoo̱
ko̱ aṉdaihi ̱xi ñju xi tjíntu tík'uu̱n ko̱ jáchá xi
kan ñjuu̱. Tu̱ ni xí 'yúhúnnkjin iṉchamaha.
12 'Yún iṉcha tínchja̱ nga b'i ̱ tíiṉcha tsu:
Chu̱tsaṉka̱ xi kin'ek'ieṉ tjeẖeṉ ra̱
nga k'u̱ai̱ ̱ xáha̱ nga ku̱aṯéxuma.
Ts'ií̱nkjáíhiṉ kju̱aṉchiṉá,
kju̱aṉkjintak'un ko̱ kju̱ac̱hánka.
Kui xi kam̱a chaṉkjún ko̱ n'eṯsjoho.̱

13 A̱s'ai̱ kint'e ntaẖa̱ ngayjee̱ xi kits'ínnda
Ntia̱ṉá nk'a ján ko̱ as̱unntee̱ ko̱ kintehe̱
t'anankiu̱ ko̱ aj̱in ntáchak'uu̱n nga b'i ̱ iṉcha
kitsú:
Chu̱tsaṉko̱ ko̱ xi tíbatéxumoo̱
n'eṯsjoho̱ ko̱ chaṉkjún.
Kui xi s'eẖe̱ santaha tu̱ nkjéhé ni
kju̱ac̱hánka ko̱ nga'yún xi tjín.

14 A̱s'ai̱ —¡B'a̱ katuma! —iṉcha kitsú xi
ñju xi tjíntu tík'uu̱n. Ko̱ jáchá xi kan ñjuu̱
iṉcha tsasinkúnch'in ko̱ iṉcha kits'íntsjoho̱
Chu̱tsaṉko̱ ko̱ xi tíbatéxumoo.̱

6
B'i ̱ ts'ín tsakuchjíhi ̱ Jua nga ñju sello̱

kichjux'á
1Kikie nk'ie nga kikjex'á Chu̱tsaṉko̱ sello̱

xi tjuu̱n ko̱ kint'e nga kinchja̱ nku xi ñju xi
tjíntu tík'uu̱n. Ntaẖa,̱ kui xi nkú joyaha xi
nkú ts'ín nu'yá nga faneya ch'oṉ. B'i ̱ kitsú:

—¡Nibái!̱
2 A̱s'ai̱ tsase ko̱ kikie nku ndje̱ taba. Xi

tjísuhu̱n chu̱ y'a nku ni xi s'eko̱ yá. Kik'ai̱ẖi ̱
nku corona̱ ko̱ tsitju tu̱ xi ts'ií̱n nganaẖa.

3Nk'ie nga kikjex'á Chu̱tsaṉko̱ sello̱ xi ma
joho, kint'e nga b'i ̱kitsú xima joho xi ñju xi
tjíntu tík'uu̱n:

—¡Nibái!̱
4 A̱s'ai̱ tsitju kj'aí̱ ndje,̱ nku ndje̱ ni. Xi tjí-

suhu̱n chu̱ kits'ínkjáíhiṉ nku kic̱ha̱ chánka
ko̱ kik'ai̱ ̱ xáha̱ xi má nga kjéxin kju̱aj̱yu
xi tjín as̱unntee,̱ tu̱ xi ts'ií̱nk'iehen xinkjín
xu̱ta.̱

5Nk'ie nga kikjex'á Chu̱tsaṉko̱ sello̱ xi ma
jahan, kint'e nga b'i ̱kitsú xi ma jahan xi ñju
xi tjíntu tík'uu̱n:

—¡Nibái!̱

A̱s'ai̱ tsase ko̱ kikie nku ndje̱ jma. Xi
tjísuhu̱n chu̱ y'a nku nisuchúba.̱ 6 A̱jihiṉ xi
ñju xi tjíntu tík'uu̱n kint'e nku nta̱ xi b'a̱
kitsú:

—Nku nis̱tjin xánta nku kilu̱ tuniṉ̃u̱ kati-
jnehe,̱ ko̱ nku nis̱tjin xánta jan kilu̱ tu
cebada̱ katijnehe.̱ Tu̱ xí chjíhí katuma ni.
Tu̱nga najmi tu̱ n'ekoṉí binu̱ ko̱ ta̱ ndaha
setiu̱̱.

7Nk'ie nga kikjex'á Chu̱tsaṉko̱ sello̱ xi ma
ñjuhu, kint'e ntaẖa̱ xi ma ñjuhu xi tjíntu
tík'uu̱n nga b'i ̱ kitsú:

—¡Nibái!̱
8 A̱s'ai̱ tsase ko̱ kikie nku ndje̱ sine k'ie̱ṉ.

Xi tjísuhu̱n chu̱, kui xi 'mi Ngabaya ko̱
tjeṉnkihi ̱xi 'mi A̱ntehe̱ Xu̱ta̱ K'ieṉ. Nga joo̱
iṉcha kik'ai̱ẖi ̱kju̱a̱ nk'ie nga kju̱ac̱hán, kjin-
tíá, ch'in ko̱ chu̱ kjan xi tjín as̱unntee̱ iṉcha
ts'ií̱nk'ienkoẖo nku tíkjá xu̱ta̱ as̱unntee.̱

B'i ̱ ts'ín tsakuchjíhi ̱ Jua nga kichjux'á sello̱
xi ma uhun

9 Nk'ie nga kikjex'á Chu̱tsaṉko̱ sello̱ xi
ma uhun, kikie kintehe̱ nac̱han chje̱ ani-̱
maẖa̱ xu̱ta̱ xi kin'ek'ien ngaṯ'aha̱ nga iṉ-
cha y'énij̱mí éheṉ Ntia̱ṉá ko̱ ngaṯ'aha̱ nga
tu̱ nku kits'ínkiehé yjoho̱ nga Jesu yjanki.
10 'Yún iṉcha kinchja̱ nga b'i ̱ iṉcha kitsú:

—Tsjení ji, Nda̱ Ntia̱,̱ ko̱ nax̱u̱ én xi bixín.
¿Nkjé n'eḵoḵju̱ai̱ ̱ xu̱ta̱ xi tjíntu as̱unntee?̱
¿Nkjé n'eḵ'íéchjí xi kits'ínk'ienni?̱

11 A̱s'ai̱ iṉcha kik'ai̱ẖi ̱ najyun taba nga
nkúnkú. Tu̱ chubahá nis̱tjin iṉcha kúya
kik'ihiṉ, santaha nkúhu nga kam̱a ndju̱ú
xkiẖi ̱xu̱ta̱ xi ta̱ tjíhin nga n'eḵ'ien xi nkúhu
nga kui, xi nts'e̱ maha xinkjín xi ta̱ tíiṉcha
yjankihi ̱ Jesu.

B'i ̱ ts'ín tsakuchjíhi ̱ Jua nga kichjux'á sello̱
xi ma juhun

12 Nk'ie nga kikjex'á Chu̱tsaṉko̱ sello̱ xi
ma juhun, tsase ko̱ kama nku chón xi tu̱
xí 'yúhún. Kama jma ts'íu̱ xi nkú joyaha
najyun xi jma sénsén. Ni kama sóo̱ xi nkú
joyaha jní. 13Niñu xi tjín nk'a ján tsixuntu
t'anankiu̱ xi nkú ma nga bixuntu tu chjin-
téhe̱ yá higuera̱ nk'ie nga b'étsujnehe̱ nku
ntjo̱ xi 'yún. 14Xi nkúmanga s'ekjoya xu̱ju̱n,
b'a̱ ts'ín kindyjajin sén nk'a ján. Ko̱ ngayjee̱
nax̱iu̱̱ ko̱ xjo̱ xi tjín aj̱in ntáchak'uu̱n iṉcha
ngji t'axín.

15 Iṉcha ngjik'ientu'má ay̱a tix̱a̱ ngijoo̱ ko̱
aj̱in nax̱iu̱̱ já rei,̱ já títjuu̱n, já jun k'aku̱,
já nchiṉóo,̱ já i ko̱ ngayjee̱ xu̱ta,̱ xi ndaí̱hi ̱

yjoho̱ ko̱ xi musu̱hu̱ xi kich'atsehe.̱ 16 B'a̱
iṉcha kitsúhu̱ jñáchóo̱ ko̱ ndjio̱̱ nax̱iu̱̱:

—Tix̱u̱ntunéni ̱ ko̱ t'entu'máni,̱ tu̱ xi na-
jmi sku̱eẖeṉi ̱ xi tíbatéxumoo̱ ko̱ tu̱ xi na-
jmi chaẖaṉi ̱kju̱aḵjan chánkaha̱ Chu̱tsaṉko.̱
17 A̱t'aha̱ ja kuichu nis̱tjin nga ja ku̱aḵúchji
kju̱aḵjan chánkaha.̱ ¿Yá xi ku̱ic̱húkju̱aẖa̱ ni
xi kam̱a?

7
B'i ̱ ts'ín tsakuchjíhi ̱ Jua nga xu̱ta̱ xi ntje̱

Israel tjeẖeṉ ra̱ kis'et'aha̱ chu̱ba̱ha̱ Ntia̱̱ná
1 Nk'ie nga ja kama ni xu'bi,̱ as̱'ai̱ kikie

ñju ntítsje xi tíiṉcha ndju nga ñju tíkjáha̱
as̱unntee.̱ Kui xi tíb'échjaha̱ ntjo̱ xi
nibáha nga ñju tíkjáha̱ as̱unntee̱ tu̱ xi na-
jmi tsjéhen ntjo̱ as̱un t'anankiu̱, ta̱ ndaha
as̱un ntáchak'uu̱n, ta̱ ndaha aj̱ihiṉ yá xi
tjín as̱unntee.̱ 2 Ta̱ kikie kj'aí̱ ntítsje xi
tínibáha má tju ts'íu̱. Kui xi j'ai tu̱ xi
k'u̱ét'aha̱ ra̱ chu̱baẖa̱ Ntia̱ṉá xu̱ta̱ xi ts'e.̱
Kui ntítsje xu'bi ̱ 'yún kikjintáyaha̱ ntítsje xi
ñjuu̱ xi kik'ai̱ẖi ̱xáha̱ xi má nga ts'ií̱nkatsún
t'anankiu̱ ko̱ ntáchak'uu̱n.

3B'i ̱ kitsúhu̱:
—Najmi tu̱ chumi nihi xi n'ohoo̱

t'anankiu̱ ko̱ ta̱ ndaha ntáchak'uu̱n ko̱
yá xi tjín. Nk'iehé nga ja s'eṯ'aha̱ stjen
chu̱baẖa̱ Ntia̱ṉá xu̱ta̱ xi ts'e,̱ nk'iehé nga
kam̱a k'úét'a ntsoo̱.

4 Kint'e xkiẖi ̱ xu̱ta̱ xi kis'et'aha̱ chu̱ba.̱
Unchan ko̱ yachán ñju mii ̱ kama ngayjee̱
ntjeẖe̱ Israel. 5B'i ̱ tjín kamaha nga nkúnkú
ntje̱ te joo:̱ te jo mii ̱xi ts'e̱ Juda, te jo mii ̱xi
ts'e̱ Ruben, te jo mii ̱xi ts'e̱ Gad, 6te jo mii ̱xi
ts'e̱ Aser, te jo mii ̱xi ts'e̱ Neftali, te jo mii ̱xi
ts'e̱ Manase, 7 te jo mii ̱ xi ts'e̱ Simeon, te jo
mii ̱xi ts'e̱ Levi, te jo mii ̱xi ts'e̱ Isacar, 8 te jo
mii ̱xi ts'e̱ Zabulon, te jo mii ̱xi ts'e̱ Kuse, ko̱
te jo mii ̱xi ts'e̱ Benjamin.

B'i ̱ ts'ín tsakuchjíhi ̱ Jua nga tu̱ xí nkjihín
xu̱ta̱ iṉcha tsitjujin kju̱a̱nim̱a̱ chánkoo̱

9Nk'ie nga ja kama ni xu'bi,̱ as̱'ai̱ tsase
ko̱ kikie nkjin ṉkjún xu̱ta.̱ Ndaha najmi
ch'a ma b'éxkiẖi.̱ Ngayje tíkjá xu̱ta̱ xi tjín
as̱unntee̱ niu̱, ngayje tíkjá ntje,̱ ngayje tíkjá
nanki ko̱ ngayje tíkjá én. Tíiṉcha ndju
aṉkjín xi tíbatéxumoo̱ ko̱ nginku̱n Chu̱t-
saṉko.̱ Najyun taba iṉcha yja ko̱ xkaj̱én
iṉcha y'a.

10 'Yún tíiṉcha kjintáya nga b'i ̱tíiṉcha tsu:
¡Nkuhú Chu̱tsaṉko̱ ko̱ Ntia̱ṉá xi tíbatéxu-

moo,̱

kui xi ts'ínk'ankiná!
11Ngayjee̱ ntítsjee̱ xi tíiṉcha ndju aṉdaihi ̱

má kab'ejña xi tíbatéxumoo,̱ aṉdaihi ̱ jáchá
xi kan ñjuu̱ ko̱ xi ñju xi tjíntu tík'uu̱n, iṉcha
kingjénsten aṉkjín nga iṉcha kits'íntsjoho̱
Ntia̱ṉá. 12B'i ̱ iṉcha kitsú:
¡B'a̱ tjín!
N'etsjoho̱ ko̱ tjíhin kju̱ac̱hánka Ntia̱ṉá,
be nkú ts'ín ts'ínnkjink'un ko̱ 'bai̱ẖi ̱

máb'ac̱hjíhi,̱
yankjún ko̱ bakúchji nga'yúhu̱n santaha tu̱

nkjéhé ni.
¡B'a̱ katuma!

13 A̱s'ai̱ nku ndac̱há xi kan ñjuu̱ kingjás-
jaiyana:

—¿Yá xu̱taẖa xi yja najyun taboo?̱ ¿Má
iṉcha kanibáha?

14—Ji xi yai, Nda̱ Ntia̱̱ —kixihiṉ.
A̱s'ai̱ b'i ̱ kitsúna:
—Kui xi iṉcha kikie kju̱aṉim̱a̱ chánkoo.̱

Jníhi ̱Chu̱tsaṉko̱ iṉcha kits'ín tabakoẖo nga
tsané najyuhu̱n. 15Kui kju̱aẖa nga tíiṉchaha
aṉkjín Ntia̱ṉá xi batéxuma ko̱ nis̱tjin nis̱t-
jeṉ tíiṉcha ts'íntsjoho̱ ay̱a niṉku̱hu̱. Xi
tíbatéxumoo̱ kuhu̱n xu̱ta̱ xu'bi ̱ ay̱a aṉte
nkjúhu̱n. 16 Najmi ta̱ sku̱eẖe kjintíá ko̱ ta̱
ndaha najmi ta̱ xintá kam̱aha̱ ra.̱ Najmi ta̱
ts'ií̱nchjahaṉ ra̱ ts'íu̱ ko̱ najmi ta̱ ts'ií̱nstihi ̱
ra̱ nubóo.̱ 17 A̱t'aha̱ Chu̱tsaṉka̱ xi ta̱ tíbatéx-
umoo,̱ kui xi nda̱ bastu xi kúnntaha̱ ko̱
ngju̱ai̱ḵoẖo̱ má tjín ntánijua xi ts'ínk'íéntu
tík'uhu̱n xu̱ta.̱ Ntia̱ṉá ts'ií̱nxijnu ntánku̱n
nga nkúnkú.

8
B'i ̱ ts'ín tsakuchjíhi ̱ Jua nk'ie nga kichjux'á

sello̱ xi ma yatuhu
1Nk'ie nga kikjex'á Chu̱tsaṉko̱ sello̱ xi ma

yatuhu, as̱'ai̱ kis'e jyu jyu ndjio̱j̱mi ján nkú
ra̱ ma masen ora.̱ 2Kikie ntítsje xi yatuu̱ xi
tíiṉcha ndju nginku̱n Ntia̱ṉá. Kui xi kik'ai̱ẖi ̱
yatu tjio.

3 A̱s'ai̱ j'ai kj'aí̱ ntítsje. A̱nkjín nac̱han
chje̱ j'ai sinjña. Nku ni too̱nsine xi má nga
tisún ni xi sinjne̱ y'a. Kik'ai̱ ̱ ṉkjúhu̱n ni
xi sinjne̱ tu̱ xi tsjáha̱ ra̱ chje̱ Ntia̱ṉá as̱un
nac̱han chje̱ too̱nsine xi kjijña aṉkjín xi
tíbatéxumoo.̱ Kui niu̱ kits'íntjijinkoẖo ni
xi nchja̱ ngayjee̱ xu̱taẖa̱ Ntia̱ṉá nk'ie nga
iṉcha nchjaḵo.̱ 4Y'ahá ts'íhin ntítsjee̱ ni xi
títiyá ni xi sinjne̱ nk'ie nga ngjisehe̱ Ntia̱ṉá
ntaẖa̱ ni xi sinjne̱ ko̱ ni xi iṉcha nchja̱ xu̱-
taẖa̱ Ntia̱ṉá nk'ie nga nchjaḵo.̱ 5 A̱s'ai̱ jakj'á



Ap. 8:6 308 Ap. 9:17
ntítsjee̱ taḇaẖa̱ ni xi sinjne̱ ko̱ kits'íntsehe
x'í xi tjíntusún nac̱han chje.̱ A̱sunntee̱ kik-
janíkj'asún niu̱. A̱s'ai̱ janeya ch'oṉ, xaá̱haṉ
kama, tsat'ai nd'ích'oṉ ko̱ kama chón.

B'i ̱ ts'ín tsakuchjíhi ̱ Jua nk'ie nga jane ñju
tjio

6Iṉcha y'énda yjoho̱ ntítsje xi yatuu̱ ximá
nga iṉcha ts'ií̱nkjane tjioho.̱ 7Kits'ínkjane
tjioho̱ ntítsje xi tjuu̱n. A̱s'ai̱ kichjanikj'a
as̱un t'anankiu̱ ts'í ndjio̱̱ ko̱ nd'í xi
kin'etjijinkoẖo jní. Kití nku tíkjá t'anankiu̱
ko̱ nku tíkjá yá xi tjín ko̱ ngayjee̱ jñá xi tjín.

8 Kits'ínkjane tjioho̱ ntítsje xi ma joo.̱
A̱s'ai̱ kichjanikj'ajin ntáchak'uu̱n nku ni xi
b'a̱ tjín xi nkú joyaha nku nax̱i ̱ chánka xi
títi. Jní kama nku tíkjá ntáchak'uu̱n. 9K'ien
nku tíkjá xi tjíntu tík'un aj̱in ntáchak'uu̱n
ko̱ kin'ekje nku tíkjá yábarku̱ xi tjín.

10 Kits'ínkjane tjioho̱ ntítsje xi ma jaaṉ.
A̱s'ai̱ j'aikijne nku niñu chánka xi títi xjo
xjo. Kits'ínkatsúnnku tíkjá ntáje̱ ko̱ ntá tix̱a̱
xi tjín. 11Sja 'mi niñuu̱. A̱s'ai̱ nku tjíkjá ntá
xi tjín kama sja. Tu̱ ngaṯ'aha̱ nk'ie nga kama
sja ntóo̱ tu̱ xi nkjíhín xu̱ta̱ k'ien.

12 Kits'ínkjane tjioho̱ ntítsje xi ma
ñjuu̱. A̱s'ai̱ nku tíkjá ts'íu̱, sóo̱ ko̱ niñuu̱
kin'ekatsún. B'a̱ tjín niu̱ xi kis'ejyún. Nk'ie
nga iṉcha kits'ín ndzjen niu̱ nku tjíkjá
nis̱tjiu̱n najmi ta̱ kama ndzjeheṉ ra̱ ko̱ ta̱
nku tjíkjá nis̱tjeṉ najmi ta̱ kama ndzjeheṉ
ra.̱

13 A̱s'ai̱ tsase ko̱ kint'e ntaẖa̱ nku ja̱ xi tífi
tjeṉ. 'Yún tíintáya nga b'i ̱ títsu:

—¡Kju̱aṉim̱a̱ nibá! ¡Nim̱a̱ rú ts'íhin xu̱ta̱
xi tjíntu as̱unntee̱ nk'ie nga kju̱aṉe̱ tjio
xingisoo̱ xi ja ma ma iṉcha ts'ií̱nkjanehé
ntítsje xi jan xi ndyjat'óo!̱

9
B'i ̱ts'ín tsakuchjíhi ̱Jua nk'ie nga jane tjio xi

ma uu̱n
1 Kits'ínkjane tjioho̱ ntítsje xi ma uu̱n.

A̱s'ai̱ kikie nku niñu xi nibaha nk'a ján
nga j'aikijne as̱unntee.̱ Kik'ai̱ẖi ̱ yubiẖi ̱ tix̱a̱
naṉka̱ xi tjeṉ t'anankiu̱. 2 Kikjex'á tix̱a̱
naṉko̱ ko̱ yo̱ tsitjunji niṉti ̱ xi nkú joyaha
niṉti ̱ xi bitjuhu̱ nku orno̱ chánka. Kits'ín
jyun ts'íu̱ ko̱ nk'oo.̱

3 A̱jin niṉtiu̱̱ iṉcha tsitjuhu chju̱ba̱ xi iṉ-
cha j'aitsesúhun as̱unntee.̱ Iṉcha kik'ai̱ẖi ̱
nga'yún xi nkúhu nga'yún xi tjíhiṉ chán-
dayá ch'onk'un xi tjín as̱unntee.̱ 4 B'a̱

kik'ihiṉ nga najmi iṉcha ts'ií̱nkatsún jñá xi
tjín t'anankiu̱ ko̱ ta̱ ndaha nku ni xkfén xi
tjín ko̱ ta̱ ndaha nku yá. Nku tutuhú xu̱ta̱
xi najmi kis'et'aha̱ stjen chu̱baẖa̱ Ntia̱ṉá xi
kam̱a iṉcha ts'ií̱n'uhu̱n.

5Najmi kik'ai̱ẖi ̱ kju̱a̱ tsa ts'ií̱nk'ien xu̱ta.̱
Tu̱ b'aẖá kik'ihiṉ nk'ie nga tu̱ uhún sá
tsjáha̱ kju̱aṉim̱a̱ xu̱ta̱ xi kjiṉeẖe.̱ Kju̱aṉim̱a̱
xi tsjá chu̱ b'a̱ joyaha xi nkú ts'ín kjineya
mákjinená chándayá ch'onk'unxi tjín. 6Kui
nis̱tjiu̱n ku̱aṉgisjai ngabayoo̱ xu̱ta̱ tu̱nga
najmi saḵúhú ra.̱ Kam̱a mjehe̱ nga ku̱ay̱á
tu̱nga ngju̱ai̱ ̱ t'axíhín ngabayoo.̱

7 B'a̱ k'un chju̱bo̱ xi nkú joyaha ndje̱ xi
kis'enda nga ngju̱ai̱ ̱ kju̱ac̱hán. B'a̱ k'un
corona̱ too̱nsine k'un ni xi iṉcha tjíntu'áha.̱
B'a̱ k'un aṉkjín xu̱ta̱ k'un aṉkjín. 8 B'a̱
k'un ntsjaẖa̱ xi nkúhu ntsjaẖa̱ jminchjín.
B'a̱ k'un ni'̱yu̱n xa k'un ni'̱yu̱n. 9B'a̱ k'un
kic̱ha̱ k'un ni xi kjijnuhu̱ 'meẖe.̱ B'a̱ ts'ín
faneya tsjaṉkaẖa̱ xi nkú ts'ín faneya nkjin
ṉkjún yá xi fiko̱ já juu̱n nk'ie nga iṉcha
fi kju̱ac̱hán. 10 B'a̱ k'un nits'in chándayá
ch'onk'un k'un nits'in chu̱. Ta̱ tjíhiṉ na'yá
ch'onk'un. Ni ch'onk'un xi tjíhiṉ nits'in
nga ts'ií̱n'uhu̱n xu̱ta̱ un sá chúkju̱aẖa̱ niu̱.
11 Ntítsje xi tíjña ay̱aha̱ tix̱a̱ naṉko,̱ kui xi
batéxumaha̱ chju̱bo.̱ Abadon 'mi ntítsjee̱
nga én hebreo,̱ ko̱ nga én griego̱ Apolion
'mi. “Xi ts'ínkatsún ni” tsuhu̱ ra̱ j'áíhiṉ.

12J'a kju̱a'̱un xi tjuu̱n, tu̱nga ndyjahá sa jo.
B'i ̱ts'ín tsakuchjíhi ̱Jua nk'ie nga jane tjio xi

ma juu̱n
13Kits'ínkjane tjioho̱ ntítsje xi ma juhun.

A̱s'ai̱ kint'e nku nta̱ xi nibaha kamaseheṉ
ndjia̱̱ xi ñju xi tjíntut'á nac̱han chje̱ too̱n-
sine xi kjijña nginku̱n Ntia̱ṉá. 14B'i ̱ kitsúhu̱
ntítsje xi ma juhun xi y'a tjio:̱

—N'e̱ ndaí̱hi ̱ nga ñjuu̱ ntítsje xi tjíntut'á
'yún aṉdai ntáje̱ chánka Eufraṯe.̱

15 A̱s'ai̱ kin'e ndaí̱hi ̱ ntítsje xi ñjuu̱, tu̱
xi nku tíkjá xu̱ta̱ xi tjín as̱unntee̱ iṉcha
ts'ií̱nk'iehen. A̱t'aha̱ ja b'a̱ ts'ín tjínda nga
kui xi b'a̱ iṉcha ts'ií̱n kui chu̱bo,̱ kui nis̱tji-
u̱n, kui sóo̱ ko̱ kui núu̱. 16 Kint'e xkiẖi ̱ já
jun xi tjíntusúhu̱n ndje.̱ Jo unchan miyooṉ
maha.

17Kikie ndje̱ ko̱ xi tjíntusúhu̱n, xi nkúhu
tsa nchiṉi kik'ai̱ṉa nga kama chjina niu̱.
Kic̱ha̱ xi kjijnu 'mjeẖe,̱ ni xi nkúhu nd'í,
su xi nkúhu ndjio̱̱ tsjo k'un safiro̱ ko̱ sine
xi nkúhu sufri.̱ B'a̱ k'un nintaku̱ xa k'un

nintaku̱ ndje.̱ Nd'í, niṉti ̱ ko̱ sufri ̱ bitju ts'a.
18Tu̱ ngaṯ'aha̱ nga jaaṉ kju̱a'̱un xi kitsjá chu̱
nku tíkjá xu̱ta̱ xi tjín as̱unntee̱ k'ien. Nd'íu̱,
niṉti ̱ ko̱ sufri ̱ xi bitju ts'a chu̱ b'a̱ kits'íu̱n.
19Ts'a ko̱ nits'in chu̱ xi ch'onk'un. Nits'in
chu̱ b'a̱ k'un y'e̱ k'un, xí yjahá nintaku̱. Kui
niu̱ xi ts'ín'unkoẖo̱ ra̱ xu̱ta.̱

20 Tu̱nga xu̱ta̱ xi ts'ankiu̱, xi najmi
kits'ínk'ieheṉ kju̱a'̱un xu'bi,̱ najmi iṉcha
ngjikj'áha̱ ra̱ anim̱aẖa̱ ko̱ ta̱ ndaha
najmi y'éntu ni xi iṉcha kits'ín. Tu̱
nku kits'íntsjohó ra̱ jánindoo̱ ko̱ ntia̱̱ xi
kits'ínndakoẖo too̱nsine, too̱ntaba, kic̱ha,̱
ndjio̱̱ ko̱ yá. Najmi ma chjihi ̱ niu̱, ta̱ ndaha
najmi nt'é ko̱ ta̱ ndaha najmi ma fi. 21 Ta̱
ndaha najmi iṉcha ngjikj'áha̱ ra̱ anim̱aẖa̱
xu̱ta̱ xu'bo̱ ngaṯ'aha̱ nga anim̱a̱ iṉcha
ts'ínk'ien, tj'e iṉcha ts'ín, chu̱ba̱ fantukoẖó
xinkjín ko̱ ndyjé iṉcha ts'ín.

10
B'i ̱ ts'ín tsakuchjíhi ̱ Jua ntítsje xi y'a xu̱ju̱n

1 A̱s'ai̱ kikie kj'aí̱ ntítsje xi tjeṉjin niṉti.̱
'Yún nk'a tjeṉ. Ndjio̱j̱mi ján nibajehen ko̱
nku yej̱ña̱ síntjaihi.̱ Xi nkúhu ts'íu̱ b'a̱ ts'ín
tíbat'ai aṉkjín, ko̱ sjai xi nkúhu yásjai xi
títi. 2Kjiya ntsja nku xu̱ju̱n ic̱hí xi kabix'á.
Tsasíjñasun sjai kixi ̱ ntáchak'uu̱n ko̱ sjai
skjún tsasíjñasun t'anankiu̱. 3 A̱s'ai̱ 'yún
kikjintáya ko̱ kinu'yá ntaẖa̱ xi nkú ts'ín
nu'yá ntaẖa̱ xoo̱ nga kjintá. Nk'ie nga
kikjintáya, yatu niy̱á janeya.

4Nk'ie nga janeya yatu niy̱óo,̱ ja títs'inntá
kai, tu̱nga kint'ená nku nta̱ xi nibaha nd-
jio̱j̱mi ján xi b'a̱ kitsúna:

—Najmi tu̱ kayaha̱ ni xi kuatsú ch'oṉ xi
yatuu̱. Najmi tu̱ b'et'ai.

5 A̱s'ai̱ kingjénnk'a ntsja kixi ̱ ntítsje xi
nku sjai síjñasun ntáchak'uu̱n ko̱ xi nku
sjai síjñasun t'anankiu̱. 6Kits'ínkie xi tíjña
tík'un tu̱ nkjéhé ni, kui xi kits'ínnda nk'a
ján ko̱ ni xi tjín nk'a ján, xi kits'ínnda
t'anankiu̱ ko̱ ni xi tjín t'anankiu̱, xi
kits'ínnda ntáchak'uu̱n ko̱ ni xi tjín
ntáchak'uu̱n. B'i ̱ kitsú ntítsjee:̱

—Ja najmi ta̱ k'u̱aṉdayaha̱ ra.̱ 7 Nis̱tjin
nk'ie nga ts'ií̱nkjane tjioho̱ ntítsje xi ma
yatuhu ku̱iṯjusun ni xi y'éjña 'ma Ntia̱ṉá.
B'a̱ kam̱a xi nkú nga ts'ín kitsúya títjuhu̱n
já profeta̱ xi ts'e.̱

8 A̱s'ai̱ ta̱ kinchjaḵoẖó ngáhana nta̱ xi
kint'e, xi nibaha ndjio̱j̱mi ján. B'i ̱ kitsúna:

—T'in ko̱ chjúbéí xu̱ju̱n xi kabix'óo,̱ xi
kjiya ntsja ntítsje xi síjñasun ntáchak'uu̱n
ko̱ xi síjñasun t'anankiu̱.

9 Kui nga b'a̱ ngji xihiṉ ra̱ ntítsjee̱ nga
tsjáhana xu̱ju̱n ic̱híu̱. A̱s'ai̱ b'i ̱ kitsúna:

—Chjúbéí ko̱ chiṉei̱.̱ Xi nkúhu ntsjén
kam̱a ay̱a tsu̱'bai niu̱, tu̱nga ay̱a kaṉts'ai sja
kam̱a.

10 A̱s'ai̱ jakj'a xu̱ju̱n ic̱hí xi kjiya ntsja
ntítsjee̱ ko̱ kikjíne.̱ Xi kama ay̱a tsu̱'bá xi
nkúhu ntsjén. Tu̱nga nk'ie nga ja kitujen,
sja kama ay̱a kaṉts'á. 11 A̱s'ai̱ b'a̱ kik'inna:

—Tjíhin nga ta̱ ku̱ix̱ínya ngáha̱ ri ̱ xu̱ta̱
ni xi Ntia̱ṉá ja kits'ínkinchja̱ já profeta.̱
Ku̱ix̱ínyai ni xi Ntia̱ṉá ts'ií̱nko̱ xu̱ta̱ xi tjín
tu̱ má nankihí ni, tu̱ má aṉtjehé ni, xi nchja̱
tu̱ má éhén ni ko̱ já rei.̱

11
B'i ̱ ts'ín tsakuchjíhi ̱ Jua jo já xi kits'ínkie

yjoho̱ nga Jesu yjanki
1 A̱s'ai̱ kik'ai̱ṉa nku yá xá xi ch'achu̱baḵo̱

ko̱ b'i ̱ kik'inna:
—Tis̱íntjei̱ṉ. Ch'ac̱hu̱bai̱ ̱ niṉku̱hu̱ Ntia̱ṉá

ko̱ nac̱han chje.̱ T'exki ̱ nkú tjín maha xi
iṉcha ts'íntsjoho̱ Ntia̱ṉá yo.̱ 2Tu̱nga najmi
tu̱ ch'achu̱baṉí aṉte xi tíjña naṯsihiṉ niṉku̱,
aṯ'aha̱ xu̱ta̱ xi najmi be Ntia̱ṉá ja kik'ai̱ẖi ̱
kui aṉtee.̱ Kui xi iṉcha ku̱as̱iṉne nga
ts'ií̱nkatsún nanki jee̱ yachán jo sá tjíhin.
3Ts'inkjíá jo já xi k'u̱éjña chji nga yjankina.
Iṉcha ngju̱a̱ najyun kfe ko̱ ku̱iṉchja̱ ngajona̱
nku mii ̱ko̱ jo unchan ko̱ cháte ko̱ te nis̱tjin.

4 Kui já xi joo,̱ kui xi nga joo̱ yá olibo̱
ko̱ nga joo̱ ni xi s'etísun nd'í xi tíiṉcha
nginku̱n Nda̱ Ntia̱ẖa̱ as̱unntee.̱ 5 Tsa tjín
xi mjehe̱ ts'ií̱n'uhu̱n xi joo,̱ ts'a ku̱iṯjuhu
nd'í xi k'u̱éti ngayjee̱ já kontraẖa.̱ B'a̱ ts'ín
ku̱ay̱á tu̱ yáhá ni ximjehe̱ iṉcha ts'ií̱n'uhu̱n.
6 Kam̱aha̱ k'u̱échja nk'a ján tu̱ xi najmi ta̱
k'u̱aẖa ts'í xi nkú tjín nis̱tjin kam̱aha̱ nga
iṉcha ku̱iṉchja̱ éheṉ Ntia̱ṉá. Ko̱ ta̱ kam̱aha̱
jní ts'ií̱nma ntánijuo̱ ko̱ kam̱aha̱ tsjáha̱ kj'aí̱
kj'aí̱ kju̱a'̱un as̱unntee̱ tu̱ xi nkú tjín niy̱á
mjehé ra̱ nga b'a̱ iṉcha ts'ií̱n.

7Nk'ie nga ja kam̱a ndju̱úhu̱ já xi joo̱ nga
k'u̱énij̱mí, as̱'ai̱ chu̱ xi ku̱iṯjunji tix̱a̱ naṉko̱
kjaá̱nko̱ jóo.̱ Ts'ií̱n nganaẖa̱ ko̱ ts'ií̱nk'ien.
8S'eṉtu yjoninte k'ieheṉ ay̱a niy̱átéhe̱nanki
chánkoo̱ má ta̱ kis'et'a kruu̱ Nda̱ Ntia̱ẖa.̱
Kui nankiu̱ xi nanki Sodoma̱ ko̱ aṉte Egipto̱
chubaha̱ nga nkuhún'emako̱ chu̱bay̱a. 9Jan

nis̱tjin masen kam̱aha̱ nga iṉcha ku̱as̱eẖe̱
yjoninte k'ieṉ xu̱ta̱ xi tjín nkú tjín nanki xi
tjín, nkú tjín maha ntjeẖe̱ xu̱ta̱ xi tjín, nkú
tjín maha xu̱ta̱ xi nchja̱ tu̱ má éhén ni, ko̱
nkú tjín aṉte má nga tjíntu. Najmi tsjánte
nga iṉcha s'ey̱anji yjoninte k'ieṉ. 10 Tsjo
kam̱aha̱ xu̱ta̱ xi tjíntu as̱unntee̱ ngaṯ'aha̱
ngabayaha.̱ S'eẖe̱ kju̱aṯsjo ko̱ b'i ̱ ngján
tsjáha̱ xinkjín ni, aṯ'aha̱ kju̱as̱ti kitsjáha̱
xu̱ta̱ xi tjíntu as̱unntee̱ já profeta̱ xi joo.̱

11Tu̱nga nk'ie nga j'a jan nis̱tjin masen,
Ntia̱ṉá kits'ínk'íéntu tík'un ngáha̱ ra.̱ Iṉ-
cha tsisintjeṉ ngáha, ko̱ tu̱ ni xí iṉcha kit-
sankjúhún ngayjee̱ xi kikiehe.̱ 12 A̱s'ai̱ iṉcha
kint'é nku nta̱ xi 'yún kinchja,̱ xi nibaha
ndjio̱j̱mi ján nga b'i ̱ kitsúhu̱:

—¡Nibánjiu ei̱!̱
A̱s'ai̱ nku niṉti ̱ ngjinjikoẖo̱ ndjio̱j̱mi ján

ko̱ kikiehe̱ xu̱ta̱ kontraẖa.̱ 13Ta̱ kuihi chu̱bo̱
kama nku chón xi tu̱ xí 'yúhún. Nku tíkjá
nankiu̱ je. Yatu mii ̱ xu̱ta̱ kits'ínk'ieheṉ
chóoṉ. Xu̱ta̱ xi ts'ankihi ̱yjoho̱ tu̱ ni xí iṉcha
kitsankjúhún. Iṉcha kits'ínkie yjoho̱ nga
chánka Ntia̱ṉá xi tíjña ndjio̱j̱mi ján.

14J'a kju̱aṉim̱a̱ xima joho, tu̱nga jahá nibá
tiña xi ma jooṉ.

B'i ̱ts'ín tsakuchjíhi ̱Jua ni xi kama nk'ie nga
jane tjio xi ma yatuhu

15Kits'ínkjane tjioho̱ ntítsje xi ma yatuhu
ko̱ kinu'yá ndjio̱j̱mi ján nkjin nta̱ xi 'yún
kinu'yá nga b'i ̱ iṉcha kitsú:
Má tsatéxuma xu̱ta,̱
Ntia̱ṉá ko̱ xi kits'ín nibá ngajoho̱
ja tíiṉcha batéxuma yo̱ nd'ai̱.̱
Kui xi ku̱aṯéxuma santaha tu̱ nkjéhé ni.

16 Jáchá xi kan ñjuu̱ xi tjíntu nginku̱n
Ntia̱ṉá iṉcha kingjénsten ko̱ kits'íntsjoho̱
Ntia̱ṉá. 17B'i ̱ iṉcha kitsú:
Tí'bai̱ẖi ̱ máb'ac̱hjíhi ̱ ji, Ntia̱ṉi ̱ xi tjíhiṉ

nga'yún,
Ntia̱̱ xi tíjña ko̱ y'ejña.
A̱t'aha̱ ja tín'echjéín nga'yún chánka xi ts'i,̱
ko̱ ja kuach'atuts'iẖiṉ nga tíbatexumai.
18Kama kjahaṉ nax̱iṉantá xi tjín as̱unntee,̱
tu̱nga jahá kuichu nis̱tjihiṉ kju̱aḵjan

chánkahi,̱
chu̱ba̱ nga kam̱aha̱ kju̱a̱ xu̱ta̱ xi k'ieṉ.
Ko̱ k'u̱ai̱ẖi ̱ chjí xi sakúhu̱ xu̱ta̱ xi ts'i,̱
já profeta̱ ko̱ xu̱ta̱ xi nax̱u̱ kits'ín,
ngayjee̱ xi bekjúhin,
xi ihi ̱ ko̱ xi xix̱iẖi.̱
N'eḵje xi ts'ínkatsún as̱unntee.̱

19 A̱s'ai̱ tsix'á niṉku̱hu̱ Ntia̱ṉá xi síjña nd-
jio̱j̱mi ján ko̱ kiya ay̱a niṉku̱ kaxa̱ tsje xi
bakúchji ni xi y'éndako̱ Ntia̱ṉá xu̱ta̱ xi ts'e.̱
Tsat'ai nd'ích'oṉ ko̱ xaá̱haṉ kama. Janeya
ch'oṉ, kama nku chón, ko̱ 'yún kik'a ts'í
ndjio̱.̱

12
B'i ̱ ts'ín tsakuchjíhi ̱ Jua nku ta̱chju̱ún ko̱

nku chu̱yatuku̱
1 A̱s'ai̱ kama chji ndjio̱j̱mi ján nku ni

chánka xi tsakúchji ni xi kam̱a. Kiya nku
tac̱hju̱ún xi kingja ts'íu̱ xi nkúhu x'ótji. Sóo̱
kis'ejña kinte tsu̱ku̱ ko̱ tjín'aha̱ nku corona̱
xi te jo niñu tjíhiṉ. 2Ntí y'a ko̱ chjiṉtiẖi ̱ntíu̱
tíkjintáyako̱ nga un tíbehe.̱

3 Ta̱ kama chji ndjio̱j̱mi ján kj'aí̱ ni xi
tsakúchji ni xi kam̱a. Kiya nku ye̱ chánka
xi ni. Yatu maha nintaku̱ ko̱ te nd-
jia̱ẖa.̱ Nga nkúnkú nintaku̱ nkúnkú corona̱
tjí'aha.̱ 4 Nits'in kikje'yúnkoẖo nku tjíkjá
niñu xi tjín nk'a ján ko̱ kikjaníkj'ajen a-̱
suhu̱n t'anankiu̱. Tsasin'yún chu̱yatuku̱
nginku̱n tac̱hju̱ún xi ja ma tsíhín ntíhi ̱ tu̱ xi
kjiṉeẖe ntíu̱ nk'ie nga tsín.

5 A̱s'ai̱ nku ntíx'iṉ kitsihiṉ tac̱hjúu̱n. Kui
xi tjíhin nga ndjá ku̱aṯéxumaha̱ ngay-
jee̱ nax̱iṉantá xi tjín as̱unntee.̱ Tu̱nga
kichju'áhá ra̱ ntíhi ̱ tac̱hjúu̱n. Má b'ejña
Ntia̱ṉá nga batéxumangji s'ejñantíu̱. 6A̱s'ai̱
aṉte kixiu̱ ngji tac̱hjúu̱n nga tsanka. Má
y'éndaha̱ Ntia̱ṉá nku aṉte ngji, tu̱ xi yo̱
n'eḵjéhen nkumii ̱ko̱ jo unchan ko̱ cháte ko̱
te nis̱tjin.

7 A̱s'ai̱ kama nku kju̱ac̱hán ndjio̱j̱mi ján.
Ntítsje Miguel ko̱ ntítsje xi tjeṉkoẖo̱ iṉcha
kikjánko̱ chu̱yatuku̱. Kikján chu̱yatuku̱ ko̱
ntítsje xi tjeṉkoẖo.̱ 8Tu̱nga kits'ínndyjahá
ko̱ najmi ta̱ kis'ehe̱ ra̱ aṉte ndjio̱j̱mi ján.
9Tsich'onsje chu̱yatuku̱ chánkoo,̱ kui xi ye̱
chóo̱ xi 'mi ndaṉinda ko̱ xi ta̱ 'mi ya Sa-
tana, xi b'anac̱haẖa̱ ngayjee̱ xu̱ta̱ xi tjín
as̱unntee.̱ Kui ko̱ ntítsjehe̱ kichjaníkj'ajen
as̱unntee.̱

10 A̱s'ai̱ tu̱ xí 'yúhún kinu'yáha̱ nku nta̱ xi
kint'e ndjio̱j̱mi ján. B'i ̱ kitsú:

—Nd'ai̱ ̱kuats'ínk'ankiNtia̱ṉá xu̱ta̱ xi ts'e,̱
kuakakúchji nga'yúhu̱n ko̱ nk'ie nga kui
batéxuma. Xi kits'ín nibá Ntia̱ṉá tíbatéx-
uma. A̱t'aha̱ ja kuich'onsje xi batéjéne já
nts'eé. Kui xi nis̱tjin nis̱tjeṉ batéjénehe̱
nginku̱n Ntia̱ṉá. 11 Ngaṯ'aha̱ jníhi ̱ Chu̱t-
saṉko̱ kuats'ín nganaẖa já nts'eé, aṯ'aha̱

kuats'ínkie yjoho̱ nga yjanki Jesu. A̱t'aha̱
najmi iṉcha kitsankjún nga ku̱ay̱á. 12 Kui
nga n'eṯsjohonu xi tintsu̱boo̱ ndjio̱j̱mi ján,
tu̱nga nim̱a̱ rú n'ehenu jun xi tintsu̱boo̱
as̱unntee̱ ko̱ aj̱in ntáchak'uu̱n. A̱t'aha̱
kaf'aijénk'unnu̱u ndaṉindoo.̱ 'Yún kjan
tímaha̱ aṯ'aha̱ be nga chuba nis̱tjin tíjñaha.̱

13 Nk'ie nga ja kikie chu̱yatuku̱ nga
ja kichjanikj'ajen as̱unntee,̱ as̱'ai̱ tsanka
tjeṉnki tac̱hju̱ún xi kitsihiṉ ntíx'iu̱̱n.
14Tu̱nga johó tsjaṉka̱ ihi ̱ja̱ kik'ai̱ẖi ̱tac̱hjúu̱n
tu̱ xi kam̱a ngju̱ai̱ ̱ tjeẖen aṉte xi tíjñaha̱
aṉte kixiu̱. Ngji t'axín kjihiṉ ye̱ aṉte má
nga kin'ekjén jan nú masen tjíhin. 15 A̱s'ai̱
ts'a chu̱yatuku̱ tsasje xi nkúhu nku ntáje,̱ tu̱
xi kui ntóo̱ kjébéfehe̱ ra̱ tac̱hjúu̱n. 16Tu̱nga
t'anankiu̱hú tsasinkoẖo̱ tac̱hjúu̱n. Kitsjen
nku tix̱a̱ má nga jas'en ntáje̱ xi ts'asje ts'a
chu̱yatuku̱.

17 A̱s'ai̱ tu̱ xí kama kjahán ra̱ chu̱yatuku̱
ngaṯ'aha̱ ni xi kamoo̱ ko̱ ngji kjánko̱ ntje̱ xi
tjíhiṉ tac̱hjúu̱n, kui xu̱taẖa xi f'átjo kju̱aṯéx-
umaha̱ Ntia̱ṉá ko̱ tu̱ nku kits'ínkiehé yjoho̱
nga Jesu yjanki. 18 A̱s'ai̱ ngji sinjña chu̱y-
atuku̱ aṉdai ntáchak'uu̱n.

13
B'i ̱ ts'ín tsakuchjíhi ̱ Jua chu̱ xi tsitjujín

ntáchak'uu̱n
1 A̱s'ai̱ kikie nku chu̱ xi tsitjujín

ntáchak'uu̱n. Yatu maha nintaku̱ ko̱ te
maha ndjia̱ẖa.̱ Nga nkúnkú ndjia̱ẖa̱ nkúnkú
corona̱ tjíntu'áha,̱ ko̱ nga nkúnkú nintaku̱
nku j'áín xi najmi sasíhiṉ Ntia̱ṉá tjít'aha.̱
2 Chu̱ xi kikie b'a̱ tjín xa sine tjín, ko̱ b'a̱
k'un sjai xi nkúhu sjai chu̱ oso,̱ ko̱ ts'a b'a̱
tjín ts'a leoṉ tjín. Chu̱yatuku̱ kikjanínk'a
chu̱ xu'bo̱ nga kitsjá xáha.̱ Y'éjña títjun
ko̱ chánka kits'ín ma. 3 B'a̱ tjín xi tu̱ xí
kin'e'uhún ra̱ nku nintaku̱ tjín, tu̱nga
kin'enkihí ra̱ má nga kin'e'uhu̱n. Ngayjee̱
xu̱ta̱ as̱unntee̱ iṉcha kama nkjúhu̱n ko̱
kitsjennkíhi ̱ chu̱. 4 Iṉcha kits'íntsjoho̱
xu̱ta̱ chu̱yatuku̱, aṯ'aha̱ kitsjá xáha̱ chu̱
xinkuu̱ nga kui xi ku̱aṯéxuma. Ko̱ ta̱ iṉcha
kits'íntsjoho̱ chu̱ xinkuu̱. B'i ̱ iṉcha kitsú:

—Najmi tjín sa kj'aí̱ xi nkúhu chu̱. ¿Yá xi
kam̱a kjaá̱nkoẖo?̱

5Kik'ai̱ṉtehe̱ chu̱ nga nk'a k'u̱as̱je yjoho̱
ko̱ nga najmi sku̱eṉkjúnNtia̱ṉá nga ku̱iṉch-
ja,̱ ko̱ kik'ai̱ẖi ̱ nga yachán jo sá ku̱aṯéxuma.
6 A̱s'ai̱ chu̱ najmi kikienkjún Ntia̱ṉá nga

kinchja.̱ Ch'on kitsúhu̱ Ntia̱ṉá ko̱ aṉte xi
má nga tíjña Ntia̱ṉá ko̱ ngayjee̱ xi tjíntu
ndjio̱j̱mi ján. 7Ta̱ kik'ai̱ṉtehe̱ nga kjaá̱nko̱
xu̱ta̱ jehe̱ Ntia̱ṉá ko̱ nga ts'ií̱n nganaẖa.̱ Ta̱
kik'ai̱ẖi ̱ nga ku̱aṯéxumaha̱ nkú tjín maha
ntjeẖe̱ xu̱ta̱ xi tjín, nkú tjín nanki xi tjín,
nkú tjín maha xu̱ta̱ xi nchja̱ tu̱ má éhén ni
ko̱ nkú tjín aṉte má nga tjíntu. 8 A̱s'ai̱ iṉcha
kits'íntsjoho̱ chu̱ ngayjee̱ xu̱ta̱ xi tjín as̱un-
ntee̱ xi najmi tjíntunt'á j'áíhiṉ xu̱ju̱n xi ts'e̱
Chu̱tsaṉka̱ xi kin'ek'ieṉ. A̱t'aha̱ kintehe̱ ni
nga kamanda as̱unntee̱ xu̱ju̱hu̱n Chu̱tsaṉko̱
tjíntut'á j'áíhiṉ ngayjee̱ xi k'úéntu tík'uu̱n.
Kui xi najmi iṉcha kits'íntsjoho̱ chu̱.

9 Xi tjeṉ tjaḇax̱ínñju katasínñju. 10 Xi
tjíhin nga ngju̱ai̱ṉijé, kui xi ngju̱ai̱ṉijé.
Xi tjíhin nga n'eḵ'ienkoẖo kic̱ha,̱ kui xi
kic̱ha̱ ku̱ay̱áha. Kui nga tjíhin nga ts'ií̱n
chúkju̱aẖa xu̱ta̱ jehe̱ Ntia̱ṉá ko̱ ndjá ku̱iṉ-
chajin ni xi s'ejihiṉ.

B'i ̱ ts'ín tsakuchjíhi ̱ Jua chu̱ xi tsitju
t'anankiu̱

11 A̱s'ai̱ kikie kj'aí̱ chu̱ xi tsitju t'anankiu̱.
Jo maha ndjia̱ẖa.̱ B'a̱ k'un ndjio̱̱ xi nkúhu
ts'e̱ chu̱tsaṉka,̱ tu̱nga b'aẖá ts'ín nchja̱ xi
nkúhu chu̱yatuku̱. 12 Ngajoho̱ chu̱ xi tju-
u̱n batéxuma. Kits'ín chi ̱ nga xu̱ta̱ xi
tjíntu as̱unntee̱ iṉcha ts'ií̱ntsjoho̱ chu̱ xi
tjuu̱n, chu̱ xi kin'enkihi ̱ má tu̱ xí uhún
ra.̱ 13 Kits'ín kju̱aṉkjún chánka chi,̱ san-
taha kits'ín nibájen nd'í as̱un t'anankiu̱
nginku̱n xu̱ta.̱ 14 Nga'yún xi kitsjáha̱ chu̱
xi tjuu̱n ts'anac̱haḵoẖo̱ ra̱ xu̱ta̱ nginku̱n
chu̱ xi tjuu̱n. Kits'ín kju̱a'̱yúhu̱n ra̱ xu̱ta̱
nga ts'ií̱nnda nku sénnis̱tjihiṉ chu̱ xi tjuu̱n,
tu̱ xi chaṉkjúhun xi najmi k'ien nk'ie nga
tsichaya.

15 Kik'ai̱ṉtehe̱ chu̱ xi ma joho nga
ts'ií̱nk'íéjña tík'un sénnis̱tjihiṉ chu̱ xi
tjuu̱n, tu̱ xi ku̱iṉchjaẖa sénnis̱tjiu̱n ko̱ ts'ií̱n
nga n'eḵ'ien ngayjee̱ xi najmi ts'ií̱ntsjoho.̱
16 Ko̱ kits'ín chu̱ xi ma joho nga s'eṯ'aha̱
chu̱ba̱ ntsja kixi ̱ ko̱ a ra̱ stjen ngayjee̱ xu̱ta,̱
xi ihi ̱ko̱ xi xix̱iẖi,̱ xi nchiṉáha̱ ko̱ xi x'aẖaṉ,
xi ndaí̱hi ̱ yjoho̱ ko̱ xi najmi ndaí̱hi ̱ yjoho.̱
17 Kits'ín nga najmi ch'a kam̱a k'u̱aṯse ko̱
a ra̱ kam̱a ku̱aṯéña tsa mí nihi, tsa najmi
tjíhiṉ chu̱baẖa̱ chu̱ ko̱ tsa j'áíhiṉ chu̱ ko̱ a
ra̱ xkiẖi ̱ j'áíhiṉ chu̱.

18 Kui ni xu'bi ̱ xi machjéheṉ kju̱aṉkjin-
tak'un. Xi mankjihiṉ kat'asje xkiẖi ̱ chu̱,

aṯ'aha̱ xkiẖi ̱ j'áíhiṉ ndaẖá niu̱. Jun unchan
ko̱ cháte ko̱ tj'ion nku niu̱.

14
B'i ̱ ts'ín tsakuchjíhi ̱ Jua já xi Ntia̱̱ná

kits'ínkjas'eheṉ yjoho̱
1 A̱s'ai̱ tsase ko̱ kikie nga Chu̱tsaṉko̱ síjña-

sun as̱unntu tjeṉki ̱ Sioṉ. Tíiṉchat'aha̱ un-
chan ko̱ yachán ñju mii ̱ xu̱ta̱ xi tjíntut'áha̱
stjen j'áíhiṉ Chu̱tsaṉko̱ ko̱ j'áíhiṉ Na'̱mihi ̱
Chu̱tsaṉko.̱ 2Kint'e nku nta̱ xi nibaha nd-
jio̱j̱mi ján. Janeya nto̱ xi nkú ts'ín faneya
ntáje̱ nga ma 'yún ko̱ xi nkú ts'ín faneya
ch'oṉ. B'a̱ ta̱ ts'ín jane nta̱ xi kint'e xi
nkúhu nkjin ṉkjún arpa̱ xi tín'ekjane.

3Nginku̱n xi tíbatéxumoo̱ ko̱ nginku̱n xi
ñju xi tjíntu tík'uu̱n ko̱ nginku̱n jáchá xi
kan ñjuu̱, tjín xi tíiṉcha se nku sooṉ tseṯse.̱
Najmi ch'a tímaha̱ sooṉ xu'bo,̱ nku tutuhú
xi unchan ko̱ yachán ñju mii ̱ xi tsitjujin
aj̱ihiṉ xu̱ta̱ as̱unntee.̱ 4 Kui xi najmi iṉ-
cha kits'ínsi yjoho̱ tsa jminchjín kikjantuko,̱
aṯ'aha̱ najmi y'entuko̱ chju̱ún. Tsuhu̱ ra̱
nii ̱ nk'ie nga najmi iṉcha kits'íntsjoho̱ kj'aí̱
ntia̱.̱ Iṉcha yjankihi ̱ Chu̱tsaṉko̱ tu̱ má nga
tífihí. Kui xi kis'echjíntjai aj̱ihiṉ xu̱ta̱ xi
tjín. Kui xi tí'bai̱ẖi ̱Ntia̱ṉá ko̱ Chu̱tsaṉko̱ nga
chje̱ xi tjun tíiṉcha n'e ma. 5Ndaha nku én
tsank'á najmi iṉcha kinchja,̱ aṯ'aha̱ kui xi je
nginku̱n Ntia̱ṉá.

B'i ̱ ts'ín tsakuchjíhi ̱ Jua nga iṉcha kinchja̱
jan ntítsje

6A̱s'ai̱ kikie kj'aí̱ ntítsje xi tsú'ba tjeṉ nk'a
ján nga nibáko̱ én nda tsuhu̱ Ntia̱ṉá, kui
xi tu̱ nkjéhé ni chjíhi ̱ ra.̱ Kui xi s'eṉij̱míhi ̱
xu̱ta̱ xi tjíntu as̱unntee,̱ nkú tjín nanki xi
tjín, nkú tjín maha ntjeẖe̱ xu̱ta̱ xi tjín, nkú
tjín maha xu̱ta̱ xi nchja̱ tu̱ má éhén ni ko̱
nkú tjín aṉte má nga tjíntu. 7 'Yún kinchja̱
ntítsjee̱ nga b'i ̱ kitsú:

—Chaṉkjún Ntia̱ṉá ko̱ n'eḵio yjonu̱u nga
kui xi chánka, aṯ'aha̱ ja kuichu chu̱ba̱ nga
ts'ií̱nkoḵju̱a̱ xu̱ta.̱ N'eṯsjohoo̱ xi kits'ínnda
nk'a ján ko̱ t'anankiu̱, ntáchak'uu̱n ko̱ ntá
tix̱a̱ xi tjín.

8 A̱s'ai̱ nku ntítsje xi ma joho b'i ̱ kitsú:
—Ja kuan'ekje, ja kuan'ekje nanki chánka

Babilonia̱.̱ Kits'ín ch'i ̱ngayjee̱ xu̱ta,̱ tu̱ xi tu̱
mí ni ch'onk'uhún ni iṉcha ts'ií̱n xi nkú ta̱
ts'ín kui.

9 A̱s'ai̱ nku ntítsje xi ma jahan b'i ̱ kitsú:

—Tsa tjín xi ts'ií̱ntsjoho̱ chu̱ ko̱ sén-
nis̱tjihiṉ ko̱ tsjánte nga s'eṯ'aha̱ chu̱baẖa̱
stjen ko̱ tsa ntsja, 10 kui xi tjíhin nga
ts'ií̱nkjáínyjehe̱ kju̱aḵjan chánkaha̱ Ntia̱ṉá.
B'a̱ kam̱aha̱ xi nkú maha̱ xi 'yún 'bi xán
xi najmi kichjujeẖeṉ nga'yúhu̱n. Nd'í ko̱
sufri ̱ k'u̱ai̱ḵoẖo̱ ra̱ kju̱aṉim̱a̱ nginku̱n ntít-
sje jehe̱ Ntia̱ṉá ko̱ nginku̱n Chu̱tsaṉko.̱
11 Ndaha tsa mí yjehe najmi kam̱andy-
jay̱a niṉtiẖi ̱ nd'í xi tsjá kju̱a'̱un. Ndaha
nku nis̱tjin ko̱ ndaha nku nis̱tjeṉ najmi
ts'ií̱nkj'áíya xi ts'ií̱ntsjoho̱ chu̱ ko̱ sénnis̱tji-
hiṉ ko̱ xi ts'ií̱nkjáíhiṉ chu̱baẖa̱ j'áíhiṉ. 12Kui
nga tjíhin nga ts'ií̱n chúkju̱aẖa xu̱ta̱ jehe̱
Ntia̱ṉá, xi f'átjo kju̱aṯéxumaha̱ ko̱ s'ejihiṉ
Jesu.

13 A̱s'ai̱ kint'e nku nta̱ xi nibaha ndjio̱j̱mi
ján nga b'i ̱ kitsúna:

—T'et'ai ni xu'bi:̱ “¡Nd'ai̱ ̱ tíb'atuts'iṉhiṉ
ra̱ nk'ie nga nda tjín ts'e̱ xu̱ta̱ xi ku̱ay̱á nga
s'ejihiṉ Ntia̱ṉá!”

Ko̱ b'i ̱ títsu Espiriṯu̱:
—Johoṉ, b'a̱ tjín. Kui xu̱taẖa xi iṉcha

ts'ií̱nkj'áíya aṯ'aha̱ ndjá xá xi iṉcha kits'ín.
Ntia̱ṉá tsjáha̱ chjíhi ̱ xu̱ta̱ xu'bo̱ ngaṯ'aha̱
ngayjee̱ ni nda xi iṉcha kits'ín.

B'i ̱ ts'ín tsakuchjíhi ̱ Jua nkú ts'ín kichjusít-
jeṉ cha̱ha̱n a̱sunntee̱

14A̱s'ai̱ tsase ko̱ kikie nku niṉti ̱taba. A̱sun
niṉtiu̱̱ tíjñasun nku xi b'a̱ tjín xi nkúhu
Ntíhi ̱ Ndax̱'iu̱n tjín. Tjí'aha̱ nku corona̱
too̱nsine. Kjiya ntsja ya nku kic̱ha̱ yjo
xi n'echjén nga ti tuniṉ̃u̱. 15 A̱s'ai̱ niṉku̱
tsitjuhu kj'aí̱ ntítsje ko̱ 'yún kinchja̱ nga b'i ̱
kitsúhu̱ xi tíjñasun niṉtiu̱̱:

—Ja kama chá ni xi tjíntje̱ as̱unntee.̱
Kic̱haẖi ̱ tic̱hákoẖoni niu̱ ko̱ ch'aṯjóí, aṯ'aha̱
ja kuichu chu̱ba̱ nga ch'aṯjó choṉ.

16 A̱s'ai̱ xi tíjñasun niṉtiu̱̱ kic̱haẖa̱
tsatekoẖo ni xi tjíntje̱ as̱unntee̱ ko̱ j'áya
chaẖaṉ.

17Niṉku̱ xi síjña ndjio̱j̱mi ján ta̱ tsitju kj'aí̱
ntítsje xi ta̱ y'a nku kic̱ha̱ yjo. 18Ko̱ nac̱han
chje̱ ta̱ tsitju kj'aí̱ ntítsje xi batéxumaha̱
nd'íu̱. Kui xi 'yún kinchja̱ nga b'i ̱ kitsúhu̱
xi y'a kic̱ha̱ yjoo:̱

—Kic̱ha̱ yjoẖi ̱tic̱hákjákoẖoni éheṉ tunts-
jaj̱é xi tjín as̱unntee,̱ aṯ'aha̱ ja chu̱baẖa̱ nga
stí tuntsjaj̱ée.̱

19 A̱s'ai̱ kic̱haẖa̱ ntítsjee̱ tsatekoẖo tunts-
jaj̱é xi tjín as̱unntee̱ ko̱ kits'ínkj'a má
nga ts'íónnki tuu̱, kui xi tsuhu̱ ra̱ má

nga s'ej̱ña chji kju̱aḵjan chánkaha̱ Ntia̱ṉá.
20 Kits'ionnkí tuntsjaj̱ée̱ naṯsihiṉ nankiu̱,
tu̱nga tu̱ jníhí kitju. Xi nkú ra̱mankumetru̱
masen kama nga naṉkaẖa̱ jníu̱ ko̱ jan ra̱
unchan kilomeṯru̱ kama nga tayáha.̱

15
B'i ̱ts'ín tsakuchjíhi ̱Jua yatu ntítsje xi iṉcha

y'a kju̱a̱nim̱a̱ xi fekuhu
1 A̱s'ai̱ kikie ndjio̱j̱mi ján kj'aí̱ ni chánka

xi ma nkjúnná, xi tsakúchji ni xi kam̱a.
Yatu ntítsje kikie xi iṉcha y'a yatu kju̱aṉim̱a̱
xi fekuhu. B'a̱ ts'ín ku̱ic̱hú ma ndju̱úhu
kju̱aḵjan chánkaha̱ Ntia̱ṉá xi tíb'éjña chji.

2Kikie nku ni xi b'a̱ tjín nku ntáchak'un
chu̱tsín xi nd'í kin'etjijinkoẖo tjín.
Ko̱ aṉdaihi ̱ ntáchak'uu̱n tíiṉcha ndju
xu̱ta̱ xi kits'ín nganaẖa̱ chu̱. Kui xi
Najmi kits'íntsjoho̱ sénnis̱tjihiṉ ko̱ najmi
kits'ínkjáíhiṉ nga kis'et'aha̱ xki ̱ j'áíhiṉ
chu̱. Iṉcha y'a xu̱to̱ najní arpa̱ xi Ntia̱ṉá
kitsjáha.̱ 3Tíiṉcha se sohoṉ Moise, nda̱ xi
kits'ínxát'aha̱ Ntia̱ṉá, ko̱ ta̱ tíiṉcha se sohoṉ
Chu̱tsaṉko.̱ B'i ̱ tíiṉcha tsu:
Ji Ntia̱ṉi,̱ ji tjíhiṉ nga'yún.
Chánka ni xi kin'endai ko̱ ma nkjúnni.̱
Kixi ̱ ko̱ nax̱u̱ niy̱á xi ts'i.̱
Ji xi nda̱ reiẖi ̱ xu̱ta̱ xi tjín.
4Ngayjee̱ xu̱ta̱ tjíhin nga tsaṉkjúhin, Ntia̱ṉi.̱
Ngayjee̱ xu̱ta̱ tjíhin nga ts'ií̱ntsjohi.
A̱t'aha̱ nku tutu ji xi tsjei.
Kj'u̱aí̱ nginkuin ngayjee̱ xu̱ta̱ xi tjín nga

ts'ií̱ntsjohi,
aṯ'aha̱ ja ya nga kixi ̱n'ei kju̱a.̱

5 Nk'ie nga ja kama ni xu'bi,̱ kikie nga
tsix'á niṉku̱, aṉte nkjúhu̱n Ntia̱ṉá xi síjña
ndjio̱j̱mi ján. 6 Tsitju niṉku̱ yatu ntítsje
xi iṉcha y'a kju̱aṉim̱o.̱ Iṉcha yja najyun
xi je ko̱ xi tíbat'ai ko̱ 'meẖe̱ tjíntukjáha̱
ni s'ekjá too̱nsine. 7 A̱s'ai̱ nku xi ñju xi
tjíntu tík'uu̱n kitsjáha̱ nga nkúnkú ntítsje
xi yatuu̱ nku tasa̱ too̱nsine xi kitsehe ni xi
ts'ií̱n nibájennehe̱ xu̱ta.̱ Kui xi kju̱aḵjan
chánkaha̱ Ntia̱ṉá, Ntia̱ṉá xi tíjña tík'un tu̱
nkjéhé ni. 8Kitsehe ay̱a niṉku̱ niṉti ̱xi tsitju-
jíhin kju̱ac̱hánkaha̱ ko̱ nga'yúhu̱n Ntia̱ṉá,
ko̱ ndaha nku najmi kama jas'en ay̱a niṉku̱
santa nkúhu nga jeya kju̱aṉim̱a̱ xi yatuu̱ xi
iṉcha y'a ntítsje xi yatuu̱.

16
B'i ̱ ts'ín tsakuchjíhi ̱ Jua kju̱a̱nim̱a̱ xi yatuu̱

1 A̱s'ai̱ kint'e nku nta̱ xi tu̱ xí 'yúhún xi
nibaha ay̱a niṉku̱. B'i ̱kitsúhu̱ ntítsje xi yatu
maha:

—Tankíún. Taṯendzjosún as̱unntee̱ ni xi
tíiṉcha tasa̱ xi yatu xi kju̱aḵjan chánkaha̱
Ntia̱ṉá.

2 A̱s'ai̱ ntítsje xi tjuu̱n ngjiténdzjosún a-̱
sunntee̱ ni xi tíiṉcha tasaẖa.̱ A̱s'ai̱ xu̱ta̱ xi
tjíntut'áha̱ chu̱baẖa̱ chu̱ ko̱ xi kits'íntsjoho̱
sénnis̱tjihiṉ iṉcha kingjaha̱ tsé ch'onk'unxi
kitsjáha̱ kju̱a'̱un.

3 A̱s'ai̱ ntítsje xi ma joho tsaténdzjojín
ntáchak'uu̱n ni xi tíiṉcha tasaẖa.̱ A̱s'ai̱ jní
kama ntáchak'uu̱n xi nkúhu jníhi ̱ nku nda̱
xi kan'ek'ien. K'ien ngayjee̱ xi tjíntu tík'un
aj̱in ntáchak'uu̱n.

4 A̱s'ai̱ ntítsje xi ma jahan tsaténdzjojín
ntáje̱ ko̱ aj̱in ntá tix̱o̱ ni xi tíiṉcha tasaẖa.̱
A̱s'ai̱ jní kama. 5Kint'e nga b'a̱ kitsú ntítsje
xi batéxumaha̱ ntánijuo:̱

—Tsje ní ji, Ntia̱̱ xi tíjña ko̱ y'ejña. Kixi ̱
kuan'ei nga b'a̱ ts'ín kuan'ei kju̱a.̱ 6 A̱t'aha̱
kui xu̱ta̱ xu'bo̱ iṉcha tsaténdzjo jníhi ̱ xu̱ta̱
jee̱ ko̱ já profeta.̱ Nd'ai̱ ̱ ji kuak'ai̱ẖi ̱ nga jní
iṉcha kuak'i. B'a̱ ts'ín machjéheṉ.

7 Ta̱ kint'e nku xi b'i ̱ kitsú aj̱in nac̱han
chje:̱

—Johoṉ, Ntia̱̱ xi tjíhiṉ nga'yún, ji xi kixi ̱
ko̱ nax̱u̱ n'ei kju̱a.̱

8 A̱s'ai̱ ntítsje xi ma ñjuhu tsaténdzjo-
jnúhu̱ ts'íu̱ ni xi tíiṉcha tasaẖa.̱ Kik'ai̱ẖi ̱
kju̱a̱ ts'íu̱ nga nd'í k'u̱étikoẖo xu̱ta.̱ 9 A̱s'ai̱
'yún kits'ínchjahaṉ nubóo̱ xu̱ta.̱ Ndaha tsa
b'a̱ kama, najmi iṉcha ngjikj'áhá ra̱ ani-̱
maẖa̱ ko̱ najmi iṉcha kits'ínkie yjoho̱ nga
Ntia̱ṉá xi chánka. Tu̱ sa ní najmi kikienkjún
Ntia̱ṉá nga kinchja.̱ Ntia̱ṉá, kui ximaha̱ tsjá
kju̱aṉim̱a̱ xu'bi.̱

10 A̱s'ai̱ ntítsje xi ma uhun tsaténdzjo ni
xi tíiṉcha tasaẖa̱ má tíjñasun chu̱ nga tí-
batéxuma. A̱s'ai̱ kama jyun ngayjee̱ má
tíbatéxuma chu̱. Iṉcha kikjinene njai̱ ̱ xu̱ta̱
ngaṯ'aha̱ kju̱a'̱un xi tíiṉcha be. 11 Ch'on
iṉcha kitsúhu̱ Ntia̱ṉá xi tíjña nk'a ján tu̱
ngaṯ'aha̱ kju̱a'̱un xi tíiṉcha be ko̱ tsé xi
iṉcha kingjaha,̱ tu̱nga tu̱ nkú najmi iṉcha
ngjikj'áhá ra̱ anim̱aẖa.̱

12 A̱s'ai̱ ntítsje xi ma juhun tsaténdzjojín
ntáje̱ chánka Eufraṯe̱ ni xi tíiṉcha tasaẖa.̱
A̱s'ai̱ kixíya ntáje̱ tu̱ xi tsjántehe̱ ra̱ nga
kj'u̱a̱ já rei ̱xi nibáha má tju ts'íu̱.

13A̱s'ai̱ kikie jan jáninda xi b'a̱ k'un cháxk-

je̱ k'un. Ts'a chu̱yatuku̱ tsitju chu̱ ko̱ ts'a
chu̱ xi ma joho ko̱ ts'a nda̱ profeta̱ tsank'óo.̱
14Kui jánindoo̱ xi ts'ín kju̱aṉkjún ko̱ iṉcha
bitju nga nchja̱ ñjaha̱ já rei ̱ xi tjín ngayjee̱
as̱unntee,̱ tu̱ xi k'u̱éndaha yjoho̱ jóo̱ xi má
nga iṉcha ts'ií̱n kju̱ac̱hán. A̱t'aha̱ kju̱ac̱hán
chánka s'e̱ nis̱tjin nk'ie nga ku̱aḵúchji yjoho̱
Ntia̱ṉá xi tjíhiṉ nga'yún.

15 “Chas̱oo̱, an kjúa̱ xi nkú joyaha nda̱
ndyjé. ¡Nda tjín ts'e̱ xi tíjña tík'un ko̱ xi
tíjña ndaha̱ najyuhu̱n tu̱ xi najmi kjúátsú'ba
kistihi ko̱ najmi kam̱a subaha̱ ra̱ nga cha!̱”

16 Jáninda xi jooṉ kinchja̱ ñjakúhu̱ já rei ̱
aṉte xi 'mi Armagedon nga én hebreo.̱

17 A̱s'ai̱ ntítsje xi ma yatuhu tsaténdzjo ni
xi tíiṉcha tasaẖa.̱ Kinu'yá nku nta̱ xi tu̱ xí
'yúhún. A̱ya niṉku̱ má b'ejña Ntia̱ṉá nga
batéxuma nibaha nto̱ nga b'i ̱ kitsú:

—Ja kama.
18Tsat'ai nd'ích'oṉ, xaá̱haṉ kama, janeya

ch'oṉ, ko̱ kama nku chón xi tu̱ xí 'yúhún.
Nkúhu nga tjíntu xu̱ta̱ as̱unntei ̱ najmi kjee̱
ma nku chón xi nkúhu xu'bo,̱ aṯ'aha̱ tu̱
xí 'yúhún kama chóoṉ. 19 Jan tsitju nanki
chánkoo̱ nga tsakjanya ko̱ kin'ekje nanki
xi tjín as̱unntee.̱ J'áítsjeheṉ Ntia̱ṉá nanki
chánka Babilonia̱̱ xi má nga kits'ín nibáne-
he̱ kju̱aḵjan chánkaha.̱ Kin'ek'i nanki Ba-
bilonia̱̱ kju̱aḵjahaṉ Ntia̱ṉá. 20Najmi ta̱ kiya-
ha̱ ra̱ ngayjee̱ xjo̱ xi tjín ko̱ ta̱ ndaha nax̱-
iu̱̱. 21 Nk'a ján nibaha̱ ra̱ ts'í ndjio̱̱ i xi
kik'anehe̱ xu̱ta.̱ Ts'ati yachán kilu̱ áíhi ̱
niu̱. Én ch'on tsu kinchja̱ xu̱ta̱ nga najmi
kikienkjúnNtia̱ṉá ngaṯ'aha̱ kju̱aṉim̱a̱ xi ts'e̱
ts'í ndjio̱,̱ aṯ'aha̱ un ṉkjún iṉcha kikiehe̱
ngaṯ'aha̱ kju̱aṉim̱a̱ chánka xu'bi.̱

17
B'i ̱ ts'ín tsakuchjíhi ̱ Jua xi nkú ts'ín

kin'eko̱kju̱a̱ na̱skóo̱
1 A̱s'ai̱ j'aisena nku ntítsje xi síjñajihiṉ

ntítsje xi yatuu̱, ntítsje xi iṉcha y'a tasa̱ xi
yatuu̱. B'i ̱ kitsúna:

—Nibái.̱ Kuakuchjíhi xi nkú ts'ín
n'eḵoḵju̱a̱ nas̱ká k'aku̱ xi tíjñasun ntáje̱
chánkoo.̱ 2 Já rei ̱ xi tjín as̱unntee̱ iṉcha
kikjantuko̱ nas̱kóo̱ ko̱ xu̱ta̱ xi tjíntu
as̱unntee̱ ta̱ iṉcha kikjantuko̱ no.̱ B'a̱ ts'ín
kindyjajihiṉ ra̱ xi nkú ts'ínndyjajihiṉ xu̱ta̱
nk'ie nga ma ch'i.̱

3 A̱s'ai̱ j'aijínna Espiriṯu̱hu̱ Ntia̱ṉá ko̱
ngjikoṉa ntítsjee̱ aṉte kixiu̱. Yo̱ kikie nku
tac̱hju̱ún xi tjísuhu̱n nku chu̱ xi ni. Nkú
ts'ín chubaha̱ xu̱ta,̱ b'a̱ ts'ín tjít'aha̱ chu̱ nga
kitsejnúhu̱. Tu̱nga én xi najmi tíbenkjúhún
Ntia̱ṉá tjít'aha.̱ Yatu maha nintaku̱ ko̱ te
maha ndjia̱ẖa.̱ 4Nku najyun kuan ko̱ ni yja
no.̱ Kitsejnúhu̱ ra̱ too̱nsine ko̱ kj'aí̱ kj'aí̱
ndjio̱̱ tsjo k'un. Kjiya ntsja nku tasa̱ too̱n-
sine xi kitsehe ni xi najmi sasíhiṉ Ntia̱ṉá
ko̱ ni xi si nginku̱n Ntia̱ṉá, kui xi tsuhu̱ ra̱
kju̱as̱ká xi kits'ín. 5 Tjít'a stjen nku j'áín
xi najmi chu̱ba̱ mankjihiṉ xu̱ta.̱ B'i ̱ ts'ín
tjít'a: “Nanki chánka Babilonia̱.̱” Kui xi
naa̱ha̱ jminchjín ská ko̱ naa̱ha̱ xu̱ta̱ xi ts'ín
ni xi najmi sasíhiṉ Ntia̱ṉá. 6Kikie nga ch'i ̱
no.̱ Jníhi ̱ xu̱ta̱ jehe̱ Ntia̱ṉá ko̱ jníhi ̱ xu̱ta̱ xi
kin'ek'ienngaṯ'aha̱ nga kits'ínkie yjoho̱ nga
Jesu yjanki, kui xi kits'ín ch'iẖi.̱ Nk'ie nga
kikie no,̱ tu̱ ni xí kama nkjúhúnna.

7 A̱s'ai̱ b'a̱ kitsúna ntítsjee:̱
—¿Á tímankjúhun ri? Xínyahankú tjíhiṉ

ra̱ ngaṯ'a ts'e̱ no̱ ko̱ chu̱ xi tjísuhu̱n, xi yatu
maha nintaku̱ ko̱ te maha ndjia̱ẖa.̱ 8Chu̱ xi
kuayai, kui xi y'ejña nk'ie. Najmi ta̱ tjíhin
nd'ai̱.̱ Tu̱nga ku̱iṯjunjihí ay̱a tix̱a̱ naṉko̱ nga
ngju̱ai̱ ̱má nga ndyja.̱ Xu̱ta̱ xi najmi tjíntut'á
j'áíhiṉ kintehe̱ ni nga kamanda as̱unntee̱
xu̱ju̱n xi má nga tjíntut'á j'áíhiṉ ngayjee̱
xi k'úéntu tík'un, kui xu̱taẖa iṉcha kam̱a
nkjúhu̱n nk'ie nga iṉcha sku̱e̱ chu̱ xi y'ejña
nk'ie ko̱ najmi ta̱ tjíhin nd'ai̱ ̱ tu̱nga kj'u̱aí̱
ngáha.

9 ’Kui ni xu'bi ̱ xi machjéheṉ kju̱aṉkjin-
tak'un. Nintaku̱ xi yatuu̱, kui xi tsuhu̱ ra̱
as̱unntu tjeṉki ̱ xi yatu xi tíjñasun no.̱ 10Ta̱
tsuhu̱ ra̱ yatu já rei.̱ Un já rei ̱ xu'bi ̱ ja iṉcha
kits'ínndyja, nku xi tjín saha̱ xá nd'ai̱,̱ ko̱
nku xi najmi kjee̱ f'ai. Kui xi najmi 'yún
tse kam̱aha̱ nk'ie nga kj'u̱aí̱. 11Chu̱ xi y'ejña
nk'ie ko̱ najmi ta̱ tjíhin, kui xi nda̱ rei ̱xi ma
jiu̱n, xi ta̱ nku xi yatuu̱. A̱s'ai̱ ngju̱ai̱ ̱má nga
ndyja.̱

12 ’Ndjia̱̱ te xi kuayai, kui xi tsuhu̱ ra̱
te já rei ̱ xi najmi kjee̱ 'bai̱ ̱ xáha,̱ tu̱nga
k'u̱ai̱ ̱ xáhá ra̱ nga ku̱aṯéxumako̱ chu̱ nku
ora̱ tjíhin. 13 Kui xi nkuhú iṉcha kam̱ako̱
xinkjín ko̱ tsjáha̱ chu̱ nga'yúhu̱n ko̱ xá xi
tjíhiṉ. 14 Iṉcha kjaá̱nko̱ Chu̱tsaṉko,̱ tu̱nga
ts'ií̱n nganaẖá Chu̱tsaṉko,̱ aṯ'aha̱ kui xi Nda̱
Ntia̱ẖa̱ já ntia̱̱ ko̱ Nda̱ reiẖi ̱ já rei.̱ Iṉ-
cha tjeṉnkihi ̱ Chu̱tsaṉko̱ xu̱ta̱ xi kinchjaẖa̱

Ntia̱ṉá ko̱ j'ájihiṉ, xi kixi ̱iṉcha kits'íntjusun
ni xi kitsúhu̱ Ntia̱ṉá.

15Ko̱ b'a̱ ta̱ kitsú yana ntítsjee:̱
—Ntáje̱ xi kuayai má nga tíjñasun

nas̱kóo,̱ xu̱taẖá niu̱. Tu̱ mí ntjeẖé ni
y'ahaṟa,̱ tu̱ mí éhén ni ko̱ tu̱ mí nankihí
ni. 16 Ndjia̱̱ xi te xi kuayai xi tjíhiṉ chu̱,
kui xi iṉcha ts'ií̱n unkie nas̱kóo.̱ Iṉcha
kjé'aha̱ ngayjee̱ ni xi tjíhiṉ ko̱ k'u̱éjña
kisti. Kjiṉe̱ yjonintehe̱ no̱ ko̱ nd'í iṉcha
k'u̱étikoẖo. 17 A̱t'aha̱ Ntia̱ṉá y'éjña aj̱in
anim̱aẖa̱ ndjia̱̱ xi tee̱ xi má nga iṉcha
ts'ií̱n ni xi mjehe̱ Ntia̱ṉá. Kui nga nkuhú
iṉcha ts'ií̱n maha yjoho̱ ko̱ iṉcha tsjáha̱
chu̱ nga kui xi ku̱aṯéxuma santa nkúhu nga
ku̱iṯjusun én xi kitsú Ntia̱ṉá. 18Na̱ xi kuayai,
kui nanki chánka xi batéxumaha̱ já rei ̱ xi
tjín as̱unntee.̱

18
B'i ̱ ts'ín tsakuchjíhi ̱ Jua nga kin'ekje nanki

chánka Babilonia̱̱
1 Nk'ie nga ja kama ni xu'bi,̱ as̱'ai̱ kikie

kj'aí̱ ntítsje xi nibajehen ndjio̱j̱mi ján. Kui
xi chánka xá xi tjíhiṉ. Kju̱ac̱hánka xi tjíhiṉ
kits'ín ndzjeheṉ as̱unntee.̱ 2 'Yún kinchja̱
nga b'i ̱ kitsú:

—Ja kuan'ekje. Ja kuan'ekje nanki
chánka Babilonia̱.̱ Ja ni'yaha̱ jánindoo̱
kama, aṉte má tjíntuyá ngayjee̱ jáninda xi
tjín. Ja nu̱baẖa̱ ngayjee̱ nis̱e xi uncha ko̱ xi
si nginku̱n Ntia̱ṉá. 3 A̱jihiṉ nanki xingisoo̱
nku nas̱ká kama nanki Babilonia̱.̱ Xi nkúhu
tsa kik'i jóo̱ kju̱as̱káha̱ no̱ nga kikjantuko.̱ Já
rei ̱xi tjín as̱unntee̱ iṉcha kikjantuko̱ no,̱ ko̱
kama nchiṉá já tiyanta̱ xi tjín ngaṯ'aha̱ ni
ṉkjún xi ts'atse nga tsjo ts'ín y'ejña.

4 A̱s'ai̱ kint'e kj'aí̱ nta̱ xi nibaha ndjio̱j̱mi
ján xi b'i ̱ kitsú:

—Tiṯjusjoj̱iun nankiu̱, jun xi xu̱ta̱ xi ts'aṉ,
tu̱ xi najmi ko̱ jun ch'aṉjikoẖonu ngatit-
suhu̱n ko̱ tu̱ xi najmi chaḵoẖonu kju̱aṉim̱a̱
xi saḵúhu̱. 5 A̱t'aha̱ santaha ndjio̱j̱mi ján ja
tíbichú ngatitsuhu̱n. Ja tjínjin k'un Ntia̱ṉá
jé xi tíiṉcha ts'ín.

6 ’N'eḵ'íéchjíú ni xi kits'íhiṉ xu̱ta.̱ Jo
tjíhin nga n'ek'íéchjíú ngatitsuhu̱n. Tiṉ-
chajihu̱un tasaẖa̱ ni xi k'úí, xi jo niy̱á nga
'yún kjan sa nga xi kitsjáha̱ xi kj'aí̱. 7 Xi
nkú ts'ín 'yún nk'a ts'asje yjoho̱ ko̱ tsjo ts'ín
y'ejña, b'a̱ ta̱ ts'ín 'yún tjohoṉ kju̱aṉim̱a̱
ko̱ kju̱aḇa nd'ai̱.̱ A̱t'aha̱ b'a̱ títsu nga kui

rú nku na̱ reiṉa,̱ najmi na̱ x'aṉ rú ko̱ rú
najmi s'eẖe̱ kju̱aḇa. 8 Kui kju̱aẖa nkuhú
nga niḇane tentehe̱ ra̱ kju̱aṉim̱a,̱ ngabaya,
kju̱aḇa ko̱ kjintíá. Nd'í s'eṯíkoẖo, aṯ'aha̱
tjíhiṉ nga'yún Ntia̱ṉá xi ts'ínkoḵju̱aẖa.̱

9 Ni xi tjíhiṉ nas̱ká Babilonia̱̱ já rei ̱ xi
tjín as̱unntee̱ kits'ínchjénko̱ no̱ ko̱ jóo̱ iṉ-
cha kikjantuko̱ no.̱ Kui nga nk'ie nga
iṉcha sku̱eẖe jóo̱ niṉti ̱ xi tíbitju má nga
títi nankiu̱, iṉcha kjiṉtát'a ko̱ un kam̱a
k'un. 10Kjin ku̱iṉcha, aṯ'aha̱ iṉcha tsaṉkjún
kju̱a'̱un xi tí'bai̱ẖi ̱nankiu̱ ko̱ b'a̱ iṉcha ku̱iṯ-
su̱:

—¡Nim̱a̱ rú ts'íhin! ¡Nim̱a̱ rú ts'íhin
nanki chánkoo,̱ nanki Babilonia̱̱ xi nk'a
tjeṉ! A̱t'aha̱ nkuhú nga n'ekoḵju̱aẖa.

11 Játiyanta̱ xi tjín as̱unntee̱ ta̱ kjiṉtát'a
ko̱ un sku̱eẖe̱ ngaṯ'aha̱ ni xi tímaha̱ nankiu̱,
aṯ'aha̱ najmi ta̱ tjín xi k'u̱aṯsehe̱ ra̱ ch'á xi
kj'u̱aí̱ko.̱ 12 A̱t'aha̱ too̱nsine ko̱ too̱ntaba,
nkjin tíkjá ndjio̱̱ tsjo k'un ko̱ nkjin tíkjá
najyun chjí, najyun kuan ko̱ xi nihi,̱ nkjin
tíkjá yá xi sinjne̱ ko̱ nkjin tíkjá ni xi
kin'endakoẖo yá xi chjí ko̱ kic̱ha̱ ko̱ kj'aí̱ sa
nihi xi tjín, 13nkjin tíkjá ni xi sinjne̱ ko̱ ntá
sinjne,̱ tjink'úbjo ko̱ xán, seti,̱ ku̱aṉ niṉ̃u̱ xi
chjí ko̱ tuniṉ̃u̱, turu̱ ko̱ chu̱tsaṉka,̱ ndje̱ ko̱
yá xi kje'yún ndje,̱ ko̱ santaha xu̱ta̱ musu̱
xi satéña, kui niu̱ xi iṉcha f'aiko̱ jóo.̱ 14B'a̱
k'úíhiṉ nanki Babilonia̱:̱

—¡Ja najmi ta̱ tjíhin ri tu tsjo k'un xi kama
mje ṉkjúhin! ¡Ja kuan'endyja kjin ni tsjo
k'un xi tjíhin ko̱ kju̱aṉchiṉáhi!̱ ¡Najmi ta̱
saḵú saha ri!

15Kjin iṉcha ku̱iṉcha já tiyanta̱ xi iṉcha
kama nchiṉántjaihi nankiu̱, aṯ'aha̱ iṉcha
tsaṉkjún kju̱a'̱un xi sku̱eẖe̱ nankiu̱. Iṉcha
kjiṉtá ko̱ un sku̱eẖe̱ ngaṯ'aha̱ ni xi tímaha̱
nankiu̱ 16nga b'a̱ iṉcha ku̱iṯsu̱:

—¡Nim̱a̱ rú ts'íhin! ¡Nim̱a̱ rú ts'íhin nanki
chánkoo!̱ Kui xi kingja najyun chjí xi kuan
ko̱ xi ni, nayjun xi yjajnuhu̱ too̱nsine ko̱
kj'aí̱ kj'aí̱ ndjio̱̱ tsjo k'un. 17Nkuhú nga kfehe
ngayjee̱ kju̱aṉchiṉá chánka xu'bi.̱

Nkjin iṉcha ku̱iṉcha ngayjee̱ já xi ts'ínko̱
yábarku̱, xi yá barku̱ iṉcha b'emayá,
xi ts'ínxáya yábarku̱ ko̱ ngayjee̱ xi
ntáchak'uu̱n sakúhu̱ra̱ ni xi iṉcha kjine.
18 Nk'ie nga iṉcha sku̱e̱ niṉti ̱ xi tíbitju má
nga títi nankiu̱, 'yún iṉcha ku̱iṉchja̱ nga b'a̱
iṉcha ku̱iṯsu̱:

—¿Má nankihi xi b'a̱ ta̱ tjín xi nkú tjín

nanki chánkoo?̱
19 Iṉcha ku̱aṯé'a ndyjo nintaku̱ nga

ku̱aḵúchji nga kju̱aḇa tjíhiṉ, iṉcha kjiṉtá
ko̱ un sku̱eẖe̱ ngaṯ'aha̱ ni xi tímaha̱ nankiu̱
nga b'i ̱ iṉcha ku̱iṯsu̱:

—¡Nim̱a̱ rú ts'íhin! ¡Nim̱a̱ rú ts'íhin nanki
chánkoo!̱ 'Yún ts'atse ni xi chjí. Yo̱ kama
nchiṉá ngayjee̱ xi tjíhiṉ yábarku̱. Tu̱ nkuhú
nga kuan'ekjehe ngayjee̱ ni xi tjíhiṉ.

20 Kat'etsjonu̱u, jun xi tintsu̱boo̱ nd-
jio̱j̱mi ján ngaṯ'aha̱ ni xi tín'ehe̱ nanki
chánkoo.̱ Kat'etsjonu̱u, jun xu̱ta̱ jehe̱
Ntia̱ṉá ko̱ já postru̱ ko̱ já profeta,̱ aṯ'aha̱
Ntia̱ṉá kuats'ínkoḵju̱a̱ nankiu̱ ngaṯ'aha̱ ni
xi kits'ínnu̱u.

21 A̱s'ai̱ nku ntítsje xi nk'a tjeṉ kikjesínt-
jeṉ nku ndjio̱̱ nax̱i ̱ áí. Kui xi kikjaníkj'ajin
ntáchak'uu̱n nga b'i ̱ kitsú:

—B'i ̱ ts'ín 'yún n'eḵje nanki chánka Ba-
bilonia̱̱ ko̱ najmi ta̱ ch'a sku̱eẖe̱ ra.̱ 22Najmi
ta̱ ku̱iṉú'yáha ay̱a niy̱átéhe̱ nga kju̱aṉe̱ na-
jní arpa̱ ko̱ yánax̱u̱ ko̱ tjio. Yo̱ najmi ta̱ s'eẖe
já xi ts'ínnda nkjin tíkjá ni. Yo̱ najmi ta̱
ku̱iṉú'yáha nga ku̱aḵjan tuniṉ̃u̱. 23Najmi ta̱
ts'ií̱n ndzjehenndahankund'í ay̱a niy̱átéhe̱
ko̱ najmi ta̱ ku̱iṉú'yáha s'í kju̱aḇixan. B'a̱
kam̱a ta̱ ndaha tsa já tiyanta̱ xi tjín yo̱
kama já k'aku̱ aj̱ihiṉ xu̱ta̱ xi tjín ko̱ tj'e xi
maha̱ ts'anac̱haḵoẖo̱ ra̱ ngayjee̱ nax̱iṉantá
xi tjín. 24 A̱t'aha̱ kui nankiu̱ y'anji jníhi ̱ já
profeta,̱ jníhi ̱ xu̱ta̱ jehe̱ Ntia̱ṉá ko̱ ngayjee̱
xi kin'ek'ien as̱unntee.̱

19
B'i ̱ ts'ín tsakuchjíhi ̱ Jua nga kin'etsjoho̱

Ntia̱̱ná ndjio̱̱jmi ján
1Nk'ie nga ja kama ni xu'bi,̱ as̱'ai̱ kint'e

ntaẖa̱ nkjin ṉkjún xu̱ta̱ xi 'yún kinchja̱ nd-
jio̱j̱mi ján nga b'i ̱ iṉcha kitsú:
—¡Kan'etsjoho̱ Ntia̱ṉá, kui xi ts'ínk'ankiná!
Kui xi ts'e̱ kju̱ac̱hánka ko̱ nga'yún.
2 A̱t'aha̱ nda ts'ín ko̱ kixi ̱ ts'ín kju̱a,̱
ja kuats'ínkoḵju̱a̱ nas̱ká k'aku̱
xi ni najmi ndaha̱ kits'ínkatsúnkoẖo xu̱ta.̱
Ntia̱ṉá ja kuakasje chjí jníhi ̱xu̱ta̱ xi ts'e.̱

3 A̱s'ai̱ b'aẖá ta̱ iṉcha kitsú ngáha:
—¡Kan'etsjoho̱ Ntia̱ṉá! Niṉti ̱ xi tíbitjuhu̱

nanki chánkoo̱ ngju̱ai̱ṉji nk'a ján tu̱ nkjéhé
ni.

4 A̱s'ai̱ kingjénsten santaha t'anankiu̱
jáchá xi kan ñjuu̱ ko̱ xi ñju xi tjíntu tík'uu̱n

nga kits'íntsjoho̱ Ntia̱ṉá, kui xi tíjñasun
aṉte má batéxuma. B'i ̱ iṉcha kitsú:

—¡B'a̱ katuma! ¡Kan'etsjoho̱ Ntia̱ṉá!
5 A̱s'ai̱ kinu'yá nku nta̱ xi nibaha̱ ra̱ má

b'ejña Ntia̱ṉá nga b'i ̱ kitsú:
N'eṯsjoho̱ Ntia̱ṉá ngayjo jun xi xu̱ta̱ xi ts'e,̱
jun xi yankjún Ntia̱ṉá, xi xix̱iẖi ̱ ko̱ xi ihi.̱

6 A̱s'ai̱ kint'e nga xi nkú ts'ín nu'yá nkjin
ntaẖa̱ xu̱ta,̱ xi nkú ts'ín faneya ntáje̱ ngama
'yún ko̱ xi nkú ts'ín 'yún faneya ch'oṉ. B'i ̱
kitsú nto:̱
—¡Kan'etsjoho̱ Ntia̱ṉá!
A̱t'aha̱ tíbatéxuma Ntia̱ṉá, Ntia̱̱ xi tjíhiṉ

nga'yún.
7Kat'etsjoná ko̱ katsejíhinná kju̱aṯsjo,
n'eḵié yjoná nga kui xi chánka.
A̱t'aha̱ ja kuichu chu̱ba̱ kju̱aḇixahaṉ Chu̱t-

saṉko,̱
ja kab'énda yjoho̱ xi k'úéjñako.̱
8Ka'bai̱ẖi ̱nga ngju̱a̱ najyun xi chjí,
xi je ko̱ xi tíbat'ai.

Kui niu̱ xi tsuhu̱ ra̱ ni xi nda iṉcha kits'ín
xu̱ta̱ jehe̱Ntia̱ṉá. 9A̱s'ai̱ b'a̱ kitsúna ntítsjee:̱

—T'et'ai ni xu'bi:̱ “¡Á b'a̱ nda tjíhin ts'e̱
xi kik'inyaha̱ ra̱ nga kj'u̱aí̱hi s'í kju̱aḇixahaṉ
Chu̱tsaṉko!̱”

Ko̱ b'a̱ ta̱ kitsúna:
—Kju̱axi ̱ni xi tíxihin. Ntia̱ṉá xi b'a̱ kitsú.
10 A̱s'ai̱ tsásiṉkúnch'int'aha̱ ntítsjee̱ xi má

nga ts'intsjoho,̱ tu̱nga b'aẖá kitsúna:
—Najmi b'a̱ tu̱ n'ei. An ta̱ ts'inxát'aha̱

Ntia̱ṉá xi nkúhu ji ko̱ ta̱ xi nkúhu já nts'ei
xi tu̱ nkú tíma 'yún tak'uhún én xi tsakúya
Jesu. Ntia̱ṉáhá xi n'eṯsjoihi.̱

A̱t'aha̱ én xi tsakúya Jesu, kui éeṉ xi
ts'ínkinchjaẖa̱ já profeta.̱

B'i ̱ts'ín tsakuchjíhi Jua nku xi tjísuhu̱n ndje̱
11 A̱s'ai̱ kikie nga tjeṉtix̱a̱ nk'a ján. Tsase

ko̱ kikie nku ndje̱ taba. Xi tjísuhu̱n chu̱ 'mi
Xi Kixi ̱ Ts'ín ko̱ Xi Kju̱axi ̱ Ni xi Tsu. Kixi ̱
ts'ín nk'ie nga kju̱a̱ ts'ín ko̱ nga kján. 12Xi
tíiṉcha nd'í tíiṉcha tunku̱n. Nkjin corona̱
tjí'aha̱ ko̱ tjít'aha̱ nku j'áín xi nku tutu kui
be. 13Yja nku najyun xi kits'ihi ̱jní ko̱ j'áíhiṉ,
kui xi Éheṉ Ntia̱ṉá. 14Tjeṉnkihi ̱ já jun xi tjín
ndjio̱j̱mi ján. Ndje̱ taba tjíntusúhu̱n nga yja
najyun xi chjí, xi taba ko̱ je.

15 Ts'a tíbitju nku kic̱ha̱ xi yjo, tu̱ xi
kjaá̱nkoẖo nanki xi tjín as̱unntee.̱ Ndjá
ku̱aṯéxumaha̱ xu̱ta̱ ko̱ ts'ií̱n nibánehe̱
kju̱aḵjan chánkaha̱ Ntia̱ṉá xi tjíhiṉ
nga'yún. 16Najyun xi yja ko̱ ngasuhu̱ tjít'a

j'áín xu'bi:̱ “Nda̱ reiẖi ̱ já rei ̱ ko̱ Nda̱ Ntia̱ẖa̱
já ntia̱.̱”

17 A̱s'ai̱ kikie nku ntítsje xi síjñasun ts'íu̱.
Kui xi 'yún kinchja̱ nga b'i ̱ kitsúhu̱ ngayjee̱
nis̱e xi b'ema tjeṉ nk'a ján:

—Nibá ma ñjakú nga chiṉoo̱ nichine
chánka xi tsjá Ntia̱ṉá. 18Chiṉoo̱ yjonintehe̱
já rei ̱ ko̱ já jun k'aku̱ ko̱ já xi x'iṉ b'asje
yjoho,̱ yjoho̱ ndje̱ ko̱ xi b'esúhu̱n chu̱, yjon-
intehe̱ ngayjee̱ xu̱ta,̱ xi tjíma ndaí̱hi ̱ ko̱ xi
kich'atse, xi ihi ̱ ko̱ xi xix̱iẖi.̱

19 A̱s'ai̱ kikie chu̱ xi tsitjujín ntáchak'uu̱n
ko̱ já rei ̱ xi tjín as̱unntee̱ nga tjeṉko̱ já
juhu̱n. Iṉcha kama ñjakú tu̱ xi iṉcha
kjaá̱nkoẖo xi tjísuhu̱n ndje̱ ko̱ já jun xi
ts'e̱ xi tjísuhu̱n ndje.̱ 20 Kichjubénijé chi ̱
ko̱ ta̱ kichjubénijé nda̱ profeta̱ tsank'á
xi kits'ín kju̱aṉkjún nginku̱n chi.̱ Kui
kju̱aṉkjún xi kits'ín ts'anac̱haḵoẖo̱ ra̱ xu̱-
ta̱ xi kitsjánte nga kis'et'aha̱ chu̱baẖa̱ chi ̱
ko̱ xi kits'íntsjoho̱ sénnis̱tjihiṉ. Iṉcha
kichjanikj'ajin tík'un chi ̱ ko̱ nda̱ profeta̱
tsank'óo̱ aj̱in ntáchak'un nd'í xi títikoẖo
sufri.̱ 21Ko̱ já xingisoo̱ kin'ek'ienkoẖo kic̱ha̱
xi tíbitju ts'a xi tjísun ndje.̱ Ngayjee̱ nis̱ee̱
tu̱ xí iṉcha kikjinehé yjonintehe̱ jóo.̱

20
B'i ̱ ts'ín tsakuchjíhi ̱ Jua nga nku mii ̱ nú

kj'u̱a̱
1 A̱s'ai̱ kikie nku ntítsje xi nibajehen nd-

jio̱j̱mi ján nga y'a yubiẖi ̱ tix̱a̱ naṉko̱ ko̱
kjiya ntsja nku n'úkic̱ha̱ chánka. 2 Jakj'á
chu̱yatuku̱ ko̱ y'ét'a'yún nku mii ̱ nú tjíhin.
Kui chu̱yatuku̱ xi ye̱ chá xi 'mi ndaṉinda
ko̱ Satana. 3 Kikjaníkj'aya tix̱a̱ naṉko̱ ko̱
y'échja. Y'énehe̱ nku sello̱ xi y'échja'yún
aṉkju̱o̱ tu̱ xi najmi ta̱ k'u̱aṉac̱haẖa̱ ra̱ nanki
xi tjín as̱unntee̱ santa nkúhu nga kj'u̱a̱ nú
xi nku miu̱. A̱skahan nk'ie nga ja kj'u̱a̱ nú
xi nku miu̱, tjíhin nga chjúndáya kutju.

4 A̱s'ai̱ kikie nkjin já xi y'entu nga kik'ai̱ ̱
xáha̱ nga iṉcha ku̱aṯéxuma. Ta̱ kikie
xu̱ta̱ xi kitikjá nintaku̱ ngaṯ'aha̱ nga tu̱
nkú kits'ínkiehé yjoho̱ nga Jesu yjanki
ko̱ y'énij̱mí éheṉ Ntia̱ṉá. Kui xi najmi
kits'íntsjoho̱ chu̱ ko̱ sénnis̱tjihiṉ ko̱ najmi
kitsjánte nga kis'et'aha̱ stjen ko̱ a ra̱ ntsja
chu̱baẖa̱ chu̱. Iṉcha j'áíya ngáha̱ ra̱ ngabay-
oo̱ ko̱ tsatéxumako̱ Jesucristo̱ nku mii ̱ nú
tjíhin. 5 Tu̱nga xu̱ta̱ k'ien xingisoo̱ najmi
j'áíyaha̱ ngabayoo̱ santa nkúhu nga j'a nú

xi nku miu̱. Xi ku̱aṯéxumako̱ Jesucristo,̱ kui
xi tjun kj'u̱aí̱yaha.̱ 6 ¡Á b'a̱ nda tjíhin ts'e̱
xu̱ta̱ je xi k'u̱ai̱ẖi ̱ ra̱ nga tjun kj'u̱aí̱yaha!̱
Ngabaya xi ma joho najmi ta̱ tjíhiṉ ra̱
nga'yún tsa nkú ts'ií̱hiṉ xu̱ta̱ xu'bo.̱ Tu̱ sa ní
ts'ií̱ntsjoho̱ Ntia̱ṉá ko̱ Jesucristo̱ xi nkúhu já
na'̱mi ko̱ ku̱aṯéxumako̱ nku mii ̱nú tjíhin.

B'i ̱ ts'ín tsakuchjíhi ̱ Jua nga ts'ií̱nndyja
nda̱nindoo̱

7 Nk'ie nga ja kj'u̱a̱ nú xi nku miu̱,
chjúndáya ndaṉindoo̱ má kjiya'yún. 8 A̱s'ai̱
ku̱iṯju nga k'u̱aṉac̱haẖa̱ xi batéxumaha̱
nanki Gog ko̱ nanki Magog, kui xi tsuhu̱
ra̱ tu̱ má nankihí ni. Ndaṉindoo̱ ku̱iṉchja̱
ñjakúhu̱ já jun xi tjíhiṉ nankiu̱ nga iṉcha
kjaá̱n. Nkjin kam̱a xi nkú ts'ín nkjin maha
tsumí xi tjín aṉdai ntáchak'uu̱n.

9 Iṉcha k'úéma ngayjee̱ as̱unntee̱ ko̱
k'u̱étjindaihi ̱ má tjíntu xu̱ta̱ jehe̱ Ntia̱ṉá
ko̱ nanki xi Ntia̱ṉá tjoho.̱ Tu̱nga niḇahá
nd'í nk'a ján xi kj'u̱aí̱k'íétiyjehe.̱ 10 Ko̱
ndaṉindoo̱ xi ts'anac̱haẖa̱ jóo̱ chjaṉikj'ajin
ntáchak'un xi tjíhiṉ nd'í ko̱ sufri,̱ má ta̱
chjaṉikj'ajin chu̱ ko̱ nda̱ profeta̱ tsank'óo.̱
Yo̱ un sku̱eẖe̱ nis̱tjin nis̱tjeṉ tu̱ nkjéhé nihi.

B'i ̱ ts'ín tsakuchjíhi ̱ Jua nga n'eḵo̱kju̱a̱ xu̱ta̱
11 A̱s'ai̱ kikie xi tíbatéxuma. Taba ko̱

chánka aṉte má nga tíjña nga batéxuma.
A̱s'ai̱ t'anankiu̱ ko̱ nk'oo̱ iṉcha ngji t'axín
nginku̱n. Najmi ta̱ kis'ehe̱ ra̱ aṉte. 12Kikie
xu̱ta̱ xi k'ieṉ, xi ihi ̱ ko̱ xi xix̱iẖi,̱ nk'ie nga
kabincha nginku̱n xi tíbatéxumoo.̱ A̱s'ai̱
kichjux'á nkjin xu̱ju̱n ko̱ ta̱ kichjux'á xu̱ju̱n
xi má nga tjíntut'á j'áíhiṉ xu̱ta̱ xi k'úéntu
tík'un. Xi nkú ts'ín tjít'a xu̱ju̱n ni xi iṉcha
kits'ín, b'a̱ ts'ín kin'ekoḵju̱a̱ xu̱ta̱ k'ieṉ.

13 J'áíya ngáha̱ ra̱ xu̱ta̱ xi k'ienjin
ntáchak'uu̱n ko̱ xi kjintuyánji t'anankiu̱,
ngayjee̱ xi tjíntu aṉtehe̱ xu̱ta̱ k'ieṉ. Xi
nkú nga iṉcha kits'ín, b'a̱ ts'ín iṉcha
kin'ekoḵju̱a.̱ 14 A̱s'ai̱ kichjanikj'ajin xi 'mi
Ngabaya ko̱ xi 'mi A̱ntehe̱ Xu̱ta̱ K'ieṉ aj̱in
ntáchak'un nd'íu̱. Ngabaya xi ma joho
ntáchak'un nd'íu̱. 15 Xi najmi tjíntut'á
j'áíhiṉ xu̱ju̱n má nga tjíntut'á j'áíhiṉ xu̱ta̱
xi k'úéntu tík'uu̱n, kui xi ta̱ kichjanikj'ajin
ntáchak'un nd'íu̱.

21
B'i ̱ ts'ín tsakuchjíhi ̱ Jua nku nk'a tseṯse̱ ko̱

nku t'ananki tseṯse̱



Ap. 21:1 318 Ap. 21:27
1 A̱s'ai̱ kikie nku nk'a tseṯse̱ ko̱ nku

t'ananki tseṯse,̱ aṯ'aha̱ kindyjajin sén nk'a
xi tjuu̱n ko̱ t'ananki xi tjuu̱n, ko̱ najmi
ta̱ kis'ehe ntáchak'un. 2 Ko̱ kikie nanki
Jerusalen tseṯse.̱ Kui xi nanki jehe̱ Ntia̱ṉá xi
Ntia̱ṉá kits'ín nibájen ndjio̱j̱mi ján. B'a̱ ts'ín
kas'enda xi nkúhu nku naḇixan xi tsjo tjín
x'ótji xi kan'engja nga tíkuyaha̱ nda̱ bixooṉ.

3Kint'e nku nta̱ xi 'yún xi nibahamá tíjña
xi tíbatéxumoo̱ nga b'i ̱ kitsú:

—Ntia̱ṉá ja tíjñajihiṉ xu̱ta̱ nd'ai̱.̱
K'úéjñajihiṉ xu̱ta̱ ko̱ kui xi kam̱a xu̱taẖa.̱
Ntia̱ṉá k'úéjñajihiṉ ko̱ kam̱a Ntia̱ẖa.̱
4 Ts'ií̱nxijnu ntánku̱n. Najmi ta̱ iṉcha
ku̱ay̱áha ko̱ najmi ta̱ iṉcha kjiṉtáha. Najmi
ta̱ kjiṉtáyaha ngaṯ'aha̱ kju̱aḇoo̱ ko̱ najmi ta̱
un sku̱eẖe̱ ra.̱ A̱t'aha̱ ni xi kis'e ja najmi ta̱
tjíhin.

5 A̱s'ai̱ b'a̱ kitsú xi tíbatéxumoo:̱
—An títs'in tseṯse̱ ngayjee̱ ni xi tjín.
Ko̱ b'a̱ ta̱ kitsú:
—T'et'ai ni xu'bi,̱ aṯ'aha̱ kju̱axi ̱ én xu'bi ̱

ko̱ ma n'e s'ejin.
6 A̱s'ai̱ b'a̱ kitsúna:
—Ja kama. An xi ntu alfa̱ ko̱ ntu omega,̱

an xi tjuu̱n ko̱ xi fekuu̱. Xi tíma xintáha̱
an tsjaha̱ nga k'úí ntánijuaha̱ ntá tix̱a̱ xi
ts'ínk'íéntu tík'uhu̱n xu̱ta.̱ Tu̱ tsjahá ra.̱
7Xi ts'ií̱n ngana,̱ kui xi ts'ií̱nkjáíhiṉ ngayjee̱
ni xu'bi.̱ An kam̱a Ntia̱ẖa̱ ko̱ kui kam̱a
ntína.̱ 8 Tu̱nga máha xi tsankjún ko̱ xi
najmi s'ejihiṉ, xi ts'ín ni xi najmi sasínna
ko̱ xi ts'ínk'ien anim̱a,̱ xi chu̱ba̱ fantukoẖó
xinkjín ko̱ xi ts'ín tj'e, xi benkjún ntia̱̱ xi
ts'ínndaha ntsja xu̱ta̱ ko̱ ngayjee̱ xi nchja̱
én tsank'á, kui xi tjíhin nga ngju̱ai̱ ̱ aj̱in
ntáchak'un xi nd'í ko̱ sufri ̱ títikoẖo. Kui xi
ngabaya xi ma joho.

B'i ̱ ts'ín tsakuchjíhi ̱ Jua Jerusalen tseṯse̱
9 A̱s'ai̱ j'aisena nku ntítsje xi síjñajihiṉ

ntítsje xi yatuu̱, ntítsje xi iṉcha y'a yatu
tasa̱ má nga tíiṉcha kju̱aṉim̱a̱ yatu xi
fekuhu. Kui xi b'a̱ kitsúna:

—Nibái.̱ Kuakuchjíhi naḇixan xi kam̱a
chju̱úhu̱n Chu̱tsaṉko.̱

10 A̱s'ai̱ j'aijínna Espiriṯu̱ ko̱ ngjikoṉa ntít-
sjee̱ nku as̱unntu tjeṉki ̱ chánka xi 'yún
nk'a. Yo̱ tsakúna nanki Jerusalen, kui xi
nanki jehe̱ Ntia̱ṉá xi Ntia̱ṉá títs'ín nibájen
ndjio̱j̱mi ján. 11Nd'íhi ̱ kju̱ac̱hánkaha̱ Ntia̱ṉá
títs'ín kat'aihi ̱ nankiu̱ xi nkú joyaha ndjio̱̱
tsjo k'un chjí, xi nkú joyaha nku ndjio̱̱ jaspe̱
xi taba xi nkúhu nch'án taba. 12Tjítjindaihi ̱

nankiu̱ nku xjó chánka ko̱ nk'a xi te jo
maha aṉkju̱aẖa.̱ Nkúnkú aṉkju̱o̱ tíiṉchasti
nkúnkú ntítsje ko̱ tjíntut'áha̱ aṉkju̱o̱ j'áíhiṉ
ntjeẖe̱ xu̱ta̱ Israel xi te jo maha. 13 Jan maha̱
aṉkju̱a̱ xi yja má tju ts'íu̱ ko̱ jan yja má xi
tjeẖen fintjai ts'íu̱ ko̱ jan yja nku ngatehe̱
ko̱ jan yja ngate xinkuu̱. 14Te jomaha tuts'in
xjóho̱ nankiu̱. Nga nkúnkú tjíntut'á j'áíhiṉ
já postru̱ xi te joho̱ Chu̱tsaṉko.̱

15Ntítsje xi tínchjaḵoṉa y'a nku yáchu̱ba̱
too̱nsine xi k'u̱a̱ chu̱baḵoẖo nankiu̱,
aṉkju̱aẖa̱ ko̱ xjóho.̱ 16 Nkuhú chu̱ba̱ y'a
nankiu̱. Nga ndjuhu̱ ko̱ nga tayáha̱ tu̱
nkuhú chu̱ba̱ y'a. Yáchu̱baẖa̱ ntítsjee̱
ts'achu̱baḵoẖo nankiu̱. Jo mii ̱ ko̱ jo unchan
kilomeṯru̱ kama. Nga ndjuhu̱ ko̱ nga tayáha̱
ko̱ nga nk'aha̱ tu̱ nkuhú chu̱ba.̱ 17 A̱s'ai̱ ta̱
ts'achu̱ba̱ xjóho.̱ Cháte ko̱ tj'ion metru̱
kama. Chu̱ba̱ xi ts'ínchjén xu̱ta,̱ ta̱ kui xi
kits'ínchjén ntítsjee.̱

18Ndjio̱̱ tsjo k'un jaspe̱ kamandakoẖo xjóo̱
ko̱ too̱nsine xi tu̱ xí ndahá kamandakoẖo
nankiu̱. 'Na̱ xi nkúhu chu̱tsín. 19Ngayje tíkjá
ndjio̱̱ tsjo k'un chjí tjíntut'á tsjoho̱ tuts'in
xjóho̱ nankiu̱, jaspe̱ xi tjuu̱n, zafiro̱ xi ma
joho, agaṯa̱ xi ma jahan, esmeralda̱ xi ma
ñjuhu, 20onic̱e̱ xi ma uhun, cornalina̱ xi ma
juhun, crisoliṯo̱ xi ma yatuhu, berilo̱ xi ma
jihin, topacio̱̱ xi ma ñjaha, crisoprasa̱ xi ma
tehe, jacinto̱ xi ma te nkuhu, ko̱ amatista̱ xi
ma te joho. 21 A̱nkju̱a̱ xi te joo,̱ te jo perla̱
tjíhin. Nkuhú ndjio̱̱ tsjo k'un perla̱ kaman-
dakoẖo nga nkúnkú aṉkju̱o.̱ Ko̱ too̱nsine xi
nda kamandakoẖo niy̱áté k'aku̱hu̱ nankiu̱.
'Na̱ xi nkúhu chu̱tsín.

22Najmi kikie niṉku̱ nankiu̱, aṯ'aha̱ Chu̱t-
saṉko̱ ko̱ Ntia̱ṉá, Ntia̱̱ xi tjíhiṉ nga'yún,
kui xi niṉku̱hu̱ nankiu̱. 23Najmi machjéheṉ
nankiu̱ tsa ts'íu̱ ts'ií̱n ndzjeheṉ ko̱ tsa
sóo,̱ aṯ'aha̱ nd'íhi ̱ kju̱ac̱hánkaha̱ Ntia̱ṉá
títs'ín ndzjeheṉ ko̱ Chu̱tsaṉko̱ xi nd'íhi ̱
nankiu̱. 24Xu̱ta̱ nax̱iṉantá xi tjín as̱unntee̱
iṉcha k'úéma má ndzjeheṉ nankiu̱ ko̱ iṉ-
cha kj'u̱aí̱ko̱ yo̱ kju̱aṉchiṉáha̱ já rei ̱ xi tjín
as̱unntee.̱ 25Najmi s'ec̱hja aṉkju̱aẖa̱ nankiu̱
nga nis̱tjiu̱n, ko̱ najmi s'e̱ nis̱tjeṉ. 26 Yo̱
n'eḵjas'en kju̱aṉchiṉáha̱ ko̱ ni tsjo k'un xi
tjíhiṉ nanki xi tjín as̱unntee.̱ 27Tu̱nga ndahá
nku ni xi si nginku̱n Ntia̱ṉá najmi kju̱as̱'en
yo,̱ ta̱ ndaha xu̱ta̱ xi ts'ín ni xi najmi sasíhiṉ
Ntia̱ṉá, ko̱ ta̱ ndaha xi nchja̱ én tsank'á.
Tu̱ nkuhú xu̱ta̱ xi tjíntut'á j'áíhiṉ xu̱ju̱hu̱n

Chu̱tsaṉko,̱ yo̱ má nga tjíntut'á j'áíhiṉ xu̱ta̱
xi k'úéntu tík'uu̱n, kui xi kam̱a kju̱as̱'en yo.̱

22
B'i ̱ ts'ín tsakuchjíhi ̱ Jua ntá xi ts'ínk'íéntu

tík'uhu̱n xu̱ta̱
1 A̱s'ai̱ tsakúna ntítsjee̱ nku ntáje̱ xi tjíhiṉ

ntánijua xi ts'ínk'íéntu tík'uhu̱n xu̱ta.̱ Kui
xi tíbat'ai xi nkúhu nch'án taba. Má b'entu
Ntia̱ṉá ko̱ Chu̱tsaṉko̱ nga batéxuma, yo̱
tíbitjuhu ntóo.̱ 2Kamaseheṉ niy̱áté k'aku̱hu̱
nankiu̱ ko̱ xki ̱ aṉdaihi ̱ntáje̱ tíiṉcha yá tu xi
ts'ínk'íéntu tík'uhu̱n xu̱ta.̱ Nk'ie nga nku
nú te jo niy̱á bjaha̱ tu. Xki ̱ sá bjaha̱ tu.
Xkaẖa̱ yóo̱ maha̱ ts'ií̱nnkihi ̱xu̱ta̱ nax̱iṉantá
xi tjín as̱unntee.̱

3Najmi ta̱ s'eẖe ni xi najmi nda kinchjaṉe
Ntia̱ṉá. K'úéjñajihiṉ Ntia̱ṉá ko̱ Chu̱tsaṉko̱
nankiu̱ nga ku̱aṯéxumaha̱ ko̱ xu̱ta̱ xi ts'e̱
iṉcha ts'ií̱ntsjoho.̱ 4 Iṉcha kam̱a ku̱as̱e'̱a
Ntia̱ṉá ko̱ stjen s'eṯ'a j'áíhiṉ. 5 Najmi ta̱
s'eẖe nis̱tjeṉ. Najmi ta̱ kam̱achjéheṉ ra̱ nd'í
xi ts'ií̱n ndzjeheṉ xu̱ta̱ xi k'úéntu yo̱ ko̱ ta̱
ndaha ts'íu̱, aṯ'aha̱ Ntia̱ṉá ts'ií̱n ndzjeheṉ.
Tu̱ nkjéhé ni iṉcha ku̱aṯéxuma xu̱ta̱ xu'bo.̱

B'i ̱ ts'ín tsakuchjíhi ̱ Jua nk'ie nga ja ma
kj'u̱a̱íhí Jesu

6 A̱s'ai̱ b'a̱ kitsúna ntítsjee:̱
—Kju̱axi ̱ én xu'bi ̱ ko̱ ma n'e s'ejin.

Ntia̱ṉá, Ntia̱̱ xi kits'ínkinchja̱ já profeta,̱ kui
xi kuats'ín nibá ntítsjehe,̱ tu̱ xi ku̱aḵúchjihi ̱
ra̱ xu̱ta̱ xi ts'e̱ ni xi tjíhin nga kam̱a xatí.

7 —¡Kjúái ̱ xatíá! ¡Á b'a̱ nda tjíhin ts'e̱
xi títs'íntjusuhun én xi tjít'a xu̱ju̱n xu'bi,̱
xu̱ju̱n xi títsuya ni xi tjíhin nga kam̱a!

8An Jua kint'e ko̱ kikie ni xu'bi.̱ A̱skahan
nga ja kint'e ko̱ kikie, tsásiṉkúnch'int'aha̱
ntítsje xi tsakúna niu̱ nga kits'intsjoho.̱
9Tu̱nga b'aẖá kitsúna:

—Najmi b'a̱ tu̱ n'ei. An xi ta̱ ts'inxát'aha̱
Ntia̱ṉá xi nkúhu ji ko̱ xi nkúhu já nts'ei xi
já profeta̱ ko̱ ngayjee̱ xi títs'íntjusun én xi
tjít'a xu̱ju̱iṉ. Ntia̱ṉáhá xi n'eṯsjoihi.̱

10Ko̱ b'a̱ ta̱ kitsúna:
—Najmi tu̱ ch'atjó 'mai én xi

kits'ínkjas'ehin Jesucristo̱ xi tjít'a xu̱ju̱iṉ.
A̱t'aha̱ ja tíbichú tiña nis̱tjin nga ku̱iṯjusun
niu̱. 11 Xi ts'ín ni xi najmi nda, tu̱ nkú

kats'íhín ni najmi nda. Xi ch'onk'un, tu̱
nkú kats'íhín ni ch'onk'uhu̱n. Xi nda, tu̱
nkú kats'íhín ni xi ndaha.̱ Ko̱ xi je, tu̱ nkú
katuma jehé.

12—Johoṉ, kjúái ̱ xatíá. Kjúáiḵoẖo̱ chjí xi
tsjaha̱ nga nkúnkú xu̱ta̱ xi nkú nga iṉcha
kits'ín. 13An xi ntu alfa̱ ko̱ ntu omega.̱ An
nga tuts'ihiṉ ni ko̱ nga fekuhu. An xi tjuhun
ko̱ xi fekuhu.

14 ¡Á b'a̱ nda tjíhin ts'e̱ xu̱ta̱ xi tíbanéhe
najyuhu̱n tu̱ xi ts'ií̱nkjáíhiṉ ra̱ tuhu̱ yá xi
ts'ínk'íéntu tík'uhu̱n xu̱ta̱ ko̱ tu̱ xi kam̱a
kju̱as̱'ehen aṉkju̱aẖa̱ nankiu̱! 15Naṯsin ján
ku̱iṉcha xu̱ta̱ xi ch'onk'uu̱n, xi ts'ín tj'e,
xi chu̱ba̱ fantukoẖó xinkjín, xi ts'ínk'ien
anim̱a,̱ xi benkjún ntia̱̱ xi ts'ínndaha ntsja
xu̱ta,̱ ko̱ ngayjee̱ xi tsjoho̱ ko̱ nchja̱ én
tsank'á.

16 —An Jesu títs'in nibá ntítsjena̱ tu̱ xi
ku̱iṯsu̱yaha̱ ra̱ xu̱ta̱ niṉku̱ ni xu'bi.̱ An
nts'én xi nibáha̱ ra̱ kjam̱aẖa̱ David, an xi
ntjeẖe̱ David, ko̱ an niñu chánka xi ts'ín
ndzjen nga ja tífi ma seeṉ.

17 B'a̱ títsu Espiriṯu̱ ko̱ chju̱úhu̱n Chu̱t-
saṉko:̱

—¡Nibáí!
Xi tíbasínñjuhu̱ b'a̱ ta̱ katsú:
—¡Nibáí!
Xi tíma xintáha,̱ kanibá. Xi mjehe,̱ tu̱

katakj'áhá ntánijua xi ts'ínk'íéntu tík'uhu̱n
xu̱ta.̱

B'i ̱ ts'ín fekuhu xu̱ju̱n xu'bi ̱
18An b'a̱ tíxihiṉ xu̱ta̱ xi tíbasínñjuhu̱ én xi

tjít'a xu̱ju̱n xu'bi ̱ xi títsuya ni xi tjíhin nga
kam̱a: Tsa tjín xi k'u̱ésuhu̱n én xi tjít'a ei̱,̱
Ntia̱ṉá k'u̱ésuhu̱n xu̱ta̱ xi b'a̱ ts'ií̱u̱n kju̱aṉi-̱
ma̱ xi tjít'a xu̱ju̱iṉ. 19Tsa tjín xi kjéxin én xi
tjít'a xu̱ju̱iṉ xi títsuya ni xi tjíhin nga kam̱a,
Ntia̱ṉá kjéxihiṉ xu̱ta̱ xi b'a̱ ts'ií̱u̱n tu xi
k'u̱ai̱ẖi,̱ tu xi tsjá yá xi ts'ínk'íéntu tík'uhu̱n
xu̱ta,̱ ko̱ ta̱ kjéxihiṉ aṉte xi k'u̱ai̱ẖi ̱ xu̱ta̱
xu'bo̱ nanki jehe̱ Ntia̱ṉá xi tjít'a xu̱ju̱iṉ.

20Xi tíb'éjña chji ni xu'bi ̱b'i ̱ títsu:
—Johoṉ, kjúái ̱xatíá.
¡B'a̱ katuma! ¡Nibáí, Nda̱ Ntia̱̱ Jesu!
21 Ngatentoo̱ kas'enu̱u kju̱aṉdaha̱ Nda̱

Ntia̱ṉá Jesu. B'a̱ katuma.

